
GİRİŞ

Xalqların vә dövlәtlәrin hәyatında, insanların taleyindә, ümumәn, bütün inkişaf
proseslәrindә daim mühüm vә hәlledici rol oynayan elm vә tәhsilin yayılmasında vә
mәnimsәnilmәsindә müxtәlif sahәlәr üzrә biliklәri özündә sistemli şәkildә birlәşdirәn
dәrsliklәrin әvәzsiz yeri vardır. Bәşәriyyәtin tarixi göstәrir ki, cәmiyyәt inkişaf edib dәyişdikcә
tәdris vasitәlәrinә vә dәrsliklәrә tәlәbat da baş verәn dәyişikliklәrә adekvat olur. Elmi biliklәrin
artması, fәnlәr sferasının genişlәnmәsi tәkcә yeni dәrsliklәrin hazırlanmasını deyil, eyni za-
manda, onların keyfiyyәtinin yüksәldilmәsi zәrurәtini dә meydana çıxarır. Mәhz buna görә dә
cәmiyyәtin gәlәcәyi dәrsliklәrin say çoxluğu vә keyfiyyәtliliyindәn әhәmiyyәtli dәrәcәdә asılı
olur. Çünki yaxşı dәrslik yeni nәslә nәzәri vә tәtbiqi biliklәr vermәklә yanaşı, hәm dә elmi
tәfәkkür aşılayaraq sabaha inam yaradır.

Son onilliklәrdә dünyamız xeyli tәbәddulatlar yaşamış, cәmiyyәtdә, iqtisadiyatda çoxsaylı
köklü yenilәşmәlәr baş vermiş, sәrhәdlәr, ideologiyalar, dövlәt dillәri dәyişmiş, iqtisadi
tәmәllәr möhkәmlәnmiş vә genişlәnmiş, beynәlxalq әlaqlәlәrin sәviyyәsi yüksәlmiş, qlobal -
laşma çağrışları daha da dәrinlәşmişdir. Bütün bu hadisәlәr ayrı-ayrı ölkәlәrin iqtisadiyyatına
vә bütövlükdә dünya iqtisadiyyatında gedәn proseslәrә yeni baxış bucağından yanaşmanı
şәrtlәndirir. Hәmin hadisәlәrin akademik tәhlili isә “Dünya iqtisadiyyatı” fәnninin daim
yenilәşәn nәzәri vә tәcrübi biliklәrinә әsaslanmalıdır.

Dünya iqtisadiyyatı müasir cәmiyyәtin fәaliyyәtini şәrtlәndirәn, maddi tәmәldә müxtәlif
millәtlәri vә xalqları birlәşdirmәyә imkan verәn, beynәlxalq әmәk bölgüsünә әsaslanaraq ayrı-
ayrı ölkәlәrin iqtisadi, elmi-texniki, istehsal, maliyyә-valyuta vә pul-kredit әlaqәlәrini özündә
ehtiva edәn çoxfunksional bir sistemidir. Onun real inkişaf meyillәrini vә problemlәrini dәrk
etmәk biliyin praktiki funksiyası ilә sıx bağlıdır. Bu sahәdә konkret önәmli rol isә dünya bir-
liyinin iqtisadi hәyatının әsas proses vә hadisәlәrini öyrәnәrәk izah edәn “Dünya iqtisadiyyatı”
fәnninә mәxsusdur.

Hәr şeydәn әvvәl diqqәtdә saxlanılmalıdır ki, dünya iqtisadiyyatı elmi tәdqiqat obyekti
olaraq, digәr elmlәrlә yanaşı, insan cәmiyyәtinin praktiki tәlәbatları ilә sıx rabitәdә meydana
gәlmiş vә inkişaf etmişdir. O, ümumtәhsil vә hәm dә fundamental iqtisadi fәnnlәr sırasına aid
klassik bir elm kimi tәlәbәlәr tәrәfindәn әvvәllәr mәnimsәnilmiş müvafiq iqtisad elmlәrinә
әsaslanır vә hәm dә sonra öyrәnilmәsi vacib olan ixtisas fәnlәri vә müqabil xüsusi kurslar üçün
dә baza rolunda çıxış edir. “Dünya iqtisadiyyatı” kursu tәsәrrüfat sahәsindә dünyanın әsas
inkişaf meyillәrini başa düşmәyә, onların xarakterini müәyyәnlәşdirmәyә kömәk edir. “Dünya
iqtisadiyyatı” kursuna yiyәlәnmәk beynәlxalq münasibәtlәrin әsas istiqamәtlәrinin, milli iqti-
sadi siyasәtin vә tәsәrrüfat subyektlәrinin beynәlxalq strategiyasının dünya tәsәrrüfat hәyatının
gerçәkliklәrinә uyğunluğunu dәrk etmәyә әsas yaradır.

Yeni tarixin mәnzәrәsinә nәzәr yetirdikdә görәrik ki, son onilliklәrdә dünya tәsәrrüfatının
sosial-iqtisadi siması xeyli dәyişmişdir. Dünya sosialist düşәrgәsi dağılmış, soyuq müharibә
sona çatmış, iki sistemin rәqabәti bitmiş, bir sıra әrazi-tәsәrrüfat quruluşları yeni tәrәqqi yoluna
qәdәm qoyaraq industrial ölkәlәrin sosial-iqtisadi inkişaf sәviyyәsinә çatmışlar. Baş verәn bu
hadisәlәr ölkәlәr vә altsistemlәr arasında iqtisadi qüvvәlәr konfiqurasiyasını әsaslı dәyişmiş,

dünya iqtisadiyyatında ikiqütblülüyü praktiki aradan qaldırmış vә müәyyәn qәdәr bu sferada
ABŞ-ın hökmranlığına yol açmışdır. Bu zaman kәsiyindә dünya iqtisadiyyatı nәinki sosial,
hәm dә texnoloji cәhәtdәn dәyişmış, inteqrasiya proseslәri daha da dәrinlәşmişdir.

Qlobal çağrışlara uyğun olaraq, hazırda dünya iqtisadiyyatı növbәti yeni texnoloji dönüş
zamanını yaşayır. ETT-nin tәsiri altında dünya mәhsuldar qüvvәlәrinin keyfiyyәt dәyişikliklәri
baş verir, iqtisadi proseslәrdә internetin, informasiya texnologiyalarının geniş tәtbiqi zaman
amilinin әhәmiyyәtini azaldır, mәhsul istehsalının siması vә xarakteri dәyişikliklәrә uğrayır,
dünya istehsalı әhali artımını üstәlәyir, informasiya inqilabı yeni mәrhәlәyә qәdәm qoyur.

Dünyanın müasir dinamik xüsusiyyәtlәri inkişaf etmәkdә olan ölkәlәrdә baş verәn
proseslәrlә daha sıx bağlıdır. Belә ki, son iki onillikdә sәnaye ölkәlәri ilә inkişaf etmәkdә olan
ölkәlәrin iqtisadi inkişaf sәviyyәlәrindәki fәrq daha da artmışdır. Bu, hәm dә Qәrbin sәnayecә
inkişaf etmiş ölkәlәrindә inkişafın intensiv tipinin üstünlük әldә etmәsi ilә bağlıdır.

Beynәlxalq әmәk bölgüsünün genişlәnmәsi ayrı-ayrı ölkәlәrin milli tәsәrrüfatlarını daha
sıx bağlayır, onların qarşılıqlı asılılığının vә qarşılıqlı әlaqәlәrinin güclәnmәsi baş verir. Dünya
tәsәrrüfatının beynәlmilәllәşmәsi regional sәviyyәdә dә inteqrasiya proseslәrini sürәtlәndirir,
yeni regional tәsisatların yaranmasına gәtirib çıxarır.

Qloballaşma proseslәrinin dәrinlәşmәsi ilә müşayiәt olunan dünya iqtisadiyyatının struk-
turunda vә fәaliyyәtindә baş verәn bu köklü dәyişikliklәrin әsasında hәm dә sahibkarlıq
kapitalının beynәlxalq yerdәyişmәsi dayanır. Bu yerdәyişmәnin mühüm fenomenal nәticәsi
olaraq tәzahür edәn TMŞ-lәr vә TMB-lәr dünya iqtisadiyyatının strukturunu yaradan әsas
amillәrdәn biri kimi çıxış edirlәr. Onun tәsiri ilә xarici ticarәtin artımı istehsalın artımını xeyli
qabaqlayır. İstehsal vә ticarәt isә, öz növbәsindә, valyuta-kredit münasibәtlәrinin inkişafını
üstәlәyir. Bu, hәm dә borc kapitalının dünya bazarının mәrkәzi elementlәrindәn birinә
çevrilmәsi reallığından irәli gәlir. Belә ki, borc kapitalının genişlәnәn hәrәkәti nәinki xarici
iqtisadi fәaliyyәti maliyyәlәşdirir vә eyni zamanda, ölkәlәrin daxili inkişafına da tәkan verir.
Statistika göstәrir ki, sәrhәdlәri aşan maliyyә vәsaitlәrinin hәcmi keçәn orta müddәt әrzindә
xeyli dәrәcәdә artmış vә beynәlxalq kredit bazarlarının mәcmu dövriyyәsi ÜDM-i bir neçә
dәfә ötüb keçmişdir. Bütün bu proseslәr isә, öz növbәsindә, dünya iqtisadiyyatının
beynәlmilәllәşmәsini daha da sürәtlәndirir, iqtisadi münasibәtlәrin çevikliyini artırır. Lakin
gerçәklәşәn bu hadisәlәr fonunda çәtinliklәr, problemlәr dә yaşanır. Belә ki, son onilliklәr
hәmçinin, dünya tәsәrrüfatının inkişaf sәviyyәsi ilә insan inkişafı arasında ziddiyyәtlәrin
artması ilә әlamәtdardır. İstehsal vasitәlәrindә inqilabi dәyişikliklәr insanların durumunda mü-
vafiq dәyişikliklәrlә müşayiәt olunmamışdır. Yenә dә milyonlarla insan savadsız qalmaqda vә
özlәrini yaradıcı qüvvә kimi hiss etmәmәkdәdir. Digәr tәrәfdәn, planetin insanların genişlәnәn
әmәli fәaliyyәt meydanına çevrilmәsi tәbiәt sistemlәrinә yüklәnmәni daha da güclәndirmişdir.
Ətraf mühitin çirklәndirilmәsi, tәbii resursların azalması tәhlükәli şәkil alır. Nәticәdә isә tәbiәt
sistemi öz qüvvәsi hesabına yaşayış qabiliyyәtini saxlamağa çәtinlik çәkir. Dünya tәsәrrüfatının
bu vә digәr problemlәri, xüsusilә dә iqtisadi artım, milli iqtisadiyyatların vәziyyәti beynәlxalq
iqtisadi hәyata ciddi tәsir göstәrir. Bu baxımdan gündәlikdә sabit iqtisadi inkişaf, ümumdünya
tәsәrrüfat proseslәrinin tәnzimlәnmәsinә yeni yanaşmaların işlәnib hazırlanması haqqında
mәsәlә bütün kәskinliyi ilә durur.

Bütün bunlarla әlaqәdar olaraq “Dünya iqtisadiyyatı” kursunun Azәrbaycanda öyrәnilmәsi
üzrә hazırlanmış bu dәrslikdә әn aktual problemlәr: dünya iqtisadiyyatının genezisi,

qanunauyğunluqları, müasir vәziyyәti vә perspektivlәri, ayrı-ayrı ölkәlәrin, altsistemlәrin, is-
tehsal amillәrinin vә dünya bazarlarının potensialı, artım, bölgü vә inkişaf xüsusiyyәtlәri geniş
aspektdә tәhlil olunur. Burada qloballaşma meyillәri, kapitalın hәrәkәti, qiymәtyaranma
proseslәri, valyuta-maliyyә münasibәtlәri, habelә dünya iqtisadiyyatının әn mühüm
sıxıntıntıları: әrzaq, enerji, demoqrafik, ekoloji, dünya okeanından istifadә, kosmik mәkanın
mәnimsәnilmәsi vә hәrbi-siyasi problemlәrin hәlli istiqamәtlәri, qlobal iqtisadiyyatın inkişaf
modellәri vә ssenarilәri ilә bağlı mәsәlәlәr genişliklә öz әksini tapmışdır.

“Dünya iqtisadiyyatı” fәnninin mәqsәdi, ilk olaraq, tәlәbәlәrә, onu öyrәnәnlәrә dünya
tәsәrrüfat әlaqәlәrinin mәzmun vә mahiyyәtini, nәzәri-praktiki problemlәrini, onların tәdqiqat
istiqamәtlәrini sәrbәst qavramaq imkanı vermәkdәn ibarәtdir. Bununla yanaşı, o, hәmçinin,
öyrәnәnlәri ictimai inkişafın beynәlmilәllәşmәsi vә qloballaşması problemlәrinin tәdqiqindә
istifadә edilmәsi mümkün olan әsas nәzәriyyәlәr vә әlaqәli biliklәrlә dә silahlandırır.

“Dünya iqtisadiyyatı” ümumi iqtisadi nәzәriyyә ilә birlikdә müasir iqtisadçının hazırlığının
tәmәlini tәşkil edir. Milli iqtisadiyyatlar artıq çoxdan dünya tәsәrrüfatının bir hissәsinә
çevrilmişlәr. Hazırda hәr hansı bir ölkә dünya tәsәrrüfat sisteminә nә qәdәr fәal daxil olmuşsa,
onun qalan dünya ilә qarşılıqlı әlaqәlәrinin istiqamәti dә bir o qәdәr dәqiqdir. Bu baxımdan,
onun öz inkişafı da nә qәdәr dinamik vә mәhsuldardırsa, cәmiyyәti vә vәtәndaşlarının rifahı
da bir o qәdәr yüksәkdir. Elә bu sәbәbdәn müasir iqtisadçı üçün dünya iqtisadiyyatının inkişaf
xüsusiyyәtlәrini, bir sıra ölkәlәrin uğurlarının, digәrlәrinin isә böhranlı vәziyyәtinin miqyasını
bilmәk çox vacib şәrtdir.

Dәrsliyin mәzmununun әsasını mәtn tәşkil edir. Buna görә dә dәrsliyin mәtnindә hәr bir
mövzunun tәqdimatında dünya iqtisadiyyatında baş verәn mühüm yeniliklәrә vә dinamik
meyillәrә, müasir dәyişkәnliklәrlә bağlı hadisәlәrә, ümumilikdә hәr bir konseptual mәsәlәnin
açılışı vә analitik şәrhinә geniş yer ayırmışdır. Burada hәmçinin, dünyanın aparıcı beynәlxalq
vә regional tәşkilatları vә bu tәşkilatlarda ayrılıqda tәmsil olunan ölkәlәrin iqtisadiyyatları
haqqında çoxsaylı statistik vә tәhlili materialları özündә birlәşdirәn ensiklopedik mәlumatlar
verilmişdir. Dünyanı әksәr dövlәtlәrini vә bir sıra asılı әrazilәri әhatә edәn oxşar kompozisiyalı
bu mәlumatlarda hәmin ölkәlәrin әrazisi, әhalisi, makroiqtisadi göstәricilәri, tәbii sәrvәtlәri,
iqtisadiyyatının әsas sektorları, baza vә infrastruktur sahәlәrinin zәif vә güclü tәrәflәri, elmi-
texniki potensialı, insan kapitalı vә әmәk resursları, ekoloji problemlәri, iqtisadi proseslәrin
dövlәt tәnzimlәnmәsinin forma vә metodları, sosial-iqtisadi inkişafın vә geoiqtisadi siyasәtin
әsas hәdәflәri vә inteqrasiya proseslәrinin dәrinlәşmәsi üzrә müfәssәl bilgilәr dә öz әksinin
tapmışdır. Eyni zamanda bu mәlumatlarda hәmin ölkәlәrin Azәrbaycan Respublikası ilә iqtisadi
әlaqәlәrini әks etdirәn icmal informasiyalara da yer ayrılmışdır.

Dәrslikdә dünya bazarlarının fәaliyyәti zamanı istifadә oluna bilәn mühüm nәzәri alәtlәrin
öyrәnilmәsinә böyük diqqәt yetirilmişir. Belә yanaşma, xüsusi olaraq, beynәlxalq әmtәә vә
xidmәtlәr, valyuta, istehsal amillәri bazarlarının qarşılıqlı әlaqә vә fәaliyyәtinin sәbәb vә
nәticәlәrinin dәrindәn dәrk edilmәsinә hәdәflәnmişdir. Bu baxımdan dәrsliyin qayәsini dünya
iqtisadiyyatının prinsipal mәsәlәlәrinin geniş işıqlandırılması ilә yanaşı, hәm dә tәhlilin mühüm
mexanizm vә metodlarını mәnimsәmәklә peşәkar mütәxәsislәr hazırlığını motivlәşdirmә vә
onları gәrәkli informasiyalarla silahlandırmaqla uyğun strategiyaların formalaşmasında vә
böhranlı vәziyyәtlәrdә düzgün vә sәriştәli qәrarvermә kimi tәyinatlar da genişlәndirir.

Dәrsliyin spesifikliyi onun hәr bir struktur bölmәsindә dünya iqtisadiyyatı kontekstindә

Azәrbaycan iqtisadiyyatının reallıqlarını әks etdirәn materialların verilmәsidir. Belә ki,
dәrslikdә Azәrbaycanın beynәlxalq әmәk bölgüsü sistemindә yeri vә rolu, onun ayrı-ayrı
ölkәlәrlә qarşılıqlı iqtisadi әlaqәlәrinin genişlәnmәsi vә başlıca olaraq da, dünya iqtisadiyyatına
inteqrasiyasının dәrinlәşmәsi perspektivlәrinә geniş mәkan açılmışdır. Burada tәqdim edilәn
bütün әsas mövzularla әlaqәdar Azәrbaycan gerçәkliklәri, onun konkret geostrateji mövqeyi,
tәbii sәrvәtlәri, iqtisadiyyatının strukturu vә potensialı, inkişaf meyillәri vә s. bu kimi mühüm
tәyinatları haqqında mәlumatlar verilmiş, müqayisәlәr vә müvafiq uzlaşmalar aparılmışdır.
Azәrbaycanın dünya ölkәlәri arasındakı reytinqi, onun göstәricilәrinin beynәlxalq indekslәrlә
qiymәtlәndirilmәsi, sosial-iqtisadi inkişafının meyillәri ilә bağlı tәhlili mәlumatlar da dәrsliyin
ana xәttini tәşkil etmişdir.

Dәrslik mövcud ali tәhsil standartlarına uyğun, müvafiq metodoloji kompleksdә tәrtib
oluna raq, giriş, 4 hissә, 15 fәsil vә 173 paraqrafdan ibarәtdir. Burada bir fәsil vә ya ayrıca bir
vә bir neçә paraqraf müvafiq tәdris proqramlarının qurluşuna vә fәnnin öyrәnilmәsi üçün zәruri
kredit saatlarının tәlәbinә uyğun olaraq, analoji dәrs mövzusunun tam әhatә olunmasına
hesablanmışdır.

Vәhdәtlilik vә sistemlilik prinsiplәrinә uyğun olaraq dәrsliyin birinci hissәsinә dünya
iqtisadiyyatının mahiyyәti, strukruru vә formalaşması amillәri, ikinci hissәsinә dünya
iqtisadiyyatının tәsnifat quruluşu vә qlobal inkişaf problemlәri, üçüncü hissәsinә dünya bazarı
vә istehsal amillәrinin beynәlxalq hәrәkәti vә nәhayәt, dördücü hissәsinә dünya iqtisadiyyatının
inkişaf modellәrini әhatә edәn çoxsaylı mövzular daxil edilmişdir.

Birinci hissәni әhatә edәn 4 fәsildә “Dünya iqtisadiyyatı” fәnninin predmeti, tәdqiqat
obyekti, vәzifәlәri, strukturu, göstәricilәr sistemi vә әsas konsepsiyası, onun iqtisadi
nәzәriyyәdә yeri vә digәr elmlәrlә qarşılıqlı әlaqәsi, dünya tәsәrrüfatının formalaşması vә
inkişaf mәrhәlәlәri, beynәlxalq әmәk bölgüsü vә dünya tәsәrrüfatında inteqrasiya proseslәrini
әhatә edәn kompleks mövzular daxildir. Burada hәmçinin, dünyanın yaranışı vә bәşәriyyәtin
maddi mәdәniyyәtinin formalaşması, әmtәә-pul münasibәtlәrinә keçid, tәsәrrüfat hәyatının
paradiqmaları, neft sivilizasiyası, konfensional iqtisadi sistemlәr, dünya iqtisadiyyatının әsas
nәzәriyyә vә konsepsiyaları, beynәlxalq әmәk bölgüsünün müasir nәzәriyyәsi, dünya
tәsәrrüfatının sahә quruluşu, beynәlxalq iqtisadi inteqrasiyanın mәqsәdlәri vә habelә
Azәrbaycan Respublikası ilә bağlı mövzular - Azәrbaycanın dünya tәsәrrüfatında yeri, milli
iqtisadiyyatın inkişaf mәrhәlәlәri vә onun formalaşmasında karbohidrogen resurslarının rolu
vә әhәmiyyәti, hazırkı xarici iqtisadi inteqrasiyasının dәrinlәşmәsi perspektivlәri dә tәhlil
obyektinә çevriilmişdir.

Dәrsliyin 6 fәsli әhatә edәn әn tutumlu ikinci hissәsindә dünya iqtisadiyyatının tәsnifat
quruluşu, resurs potensialı, göstәricilәrlәr sistemi, coğrafi yaxın vә oxşar iqtisadiyyatlı ölkәlәr
qrupları vә onların dünya iqtisadiyyatındakı rolu, ayrı-ayrı dövlәtlәrin sosial-iqtisadi inkişaf
modellәri vә iqtisadi inkişafın qlobal problemlәrini xarakterizә edәn geniş mövzulardan bәhs
olunur. Burada әsas dövlәt tiplәri, dünyanın kontinental vә makroregional bölgüsü,
iqtisadiyyatların açıqlılıq meyarları, milli rәqabәtqabiliyyәtlilik vә iqtisadi tәhlükәsizlik
mәsәlәlәri, qloballaşma prosesi, inkişaf etmәkdә olan ölkәlәrin sosial-iqtisadi geriliyi, istehlak,
demoqrafik, әrzaq, yoxsulluq, gender, xammalın tükәnmәsi, enerjidaşıyıcılarla tәchizat,
ekologiya, dünya okeanından istifadә, kosmik mәkanın mәnimsәnilmәsi vә hәrbi qlobal
problemlәrlә әlaqәdar zәruri bilgilәr verilir. Azәrbaycanla bağlı daha geniş vә әhatәli mövzular

da, әsasәn, dәrsliyin bu hissәsindә tәqdim olunur. Burada, konkret olaraq, Azәrbaycanın dünya
dövlәtlәri tәsnifatında mövqeyi, onun tәbii resurs vә elmi-texniki potensiali, iqtisadiyyatının
mühüm göstәricilәri, tәdiyә balansı, nәqliyyat vә kommunikasiya sistemlәri, formalaşmaqda
olan informasiya cәmiyyәti, yüksәk texnologiyalar, xüsusәn dә, nüvә tәdqiqatları, kosmik
sәnayenin inkişaf perspektivlәri vә ümumilkdә, iqtisadi inkişafın Azәrbaycan modeli haqqında
mövzulara geniş yer ayrılmışdır. Dәrsliyin bu hissәsindә, hәmçinin, daha tutumlu analitik
rakursda Azәrbaycan-Ermәnistan münaqişәsinin etimologiyası, ermәni tәcavüzkarlığının
mәqsәdlәri, Dağlıq Qarabağ probleminin detallı açılışı tәqdim olunmuşdur.

Dәrsliyin növbәti, 3-cü hissәsi 3 fәsildәn ibarәtdir ki, burada da, әsasәn, dünya bazarının
mahiyyәti, tәkamülü, inkişaf xüsusiyyәtlәri, beynәlxalq ticarәt vә onun ölkәlәrarası iqtisadi
әlaqәlәr sistemindә rolu vә daha geniş tәsnifatda istehsal amillәrinin beynәlxalq hәrәkәti ilә
bağlı kompleks mövzular öz әksini tapmışdır. Burada, hәmçinin, beynәlxalq rәqabәt vә ticarәt,
ölkәlәrin dünya ticarәtindә iştirakı göstәricilәri, ticarәt üzrә beynәlxalq tәşkilatlar, qlobal
maliyyә institutları, transmilli banklar, dünyanın әsas fond birjaları, qlobal maliyyә böhranları,
islam iqtisadi sistemi vә bankçılığı, kapitalın beynәlxalq hәrәkәti vә beynәlxalq investisiyalar,
azad iqtisadi zonalar, işçi qüvvәsinin beynәlxalq miqrasiyası vә müxtәlif dünya bazarlarında
baş verәn çoxsaylı hadisә vә meyillәri sәciyyәlәndirәn mövzulara vә informasiyalara da xüsusi
yer ayrılmışdır. Azәrbaycanla bağlı mövzuları isә onun ixrac potensialı, Dünya Ticarәt
Tәşkilatına inteqrasiyası, xarici investisiya siyasәti, xarici borcları vә miqrasiya proseslәrinin
tәnzimlәnmәsi kimi mәsәlәlәrin işiqlandırılması tәşkil edir.

Dәrsliyin sonuncu, 4-cü hissәsi 2 fәsli әhatә edәrәk dünya iqtisadiyyatının beynәlxalq
tәnzimlәnmәsi, qlobal iqtisadi artım vә sosial-iqtisadi inkişaf perspektivlәri üzrә mövzulardan
ibarәtdir. Öyrәnilәn mәsәlәlәrә bir daha yekun vurulan, problemlәrin hәlli istiqamәtlәri
işıqlandırılan bu yekun hissәdә beynәlxalq iqtisadi tәşkilatlar vә onların funksiyaları, regional
inteqrasiya birliklәri, beynәlxalq iqtisadi münasibәtlәrdә BMT-nin rolu, dünya iqtisadiyyatının
tәnzimlәnmәsi mexanizmlәri, yeni dünya qaydası, qlobalaşmanın dәrinlәşmәsi, regionalizm
meyillәri vә qloballaşdırma, qlobal modellәşdirmә vә gәlәcәyә hesablanan proqnozlar, urbani -
za siya proseslәri vә meqapolislәrin yaranması, dünya iqtisadiyyatının inkışaf perspektivlәri
ilә bağlı mövzular tәqdim olunur.

Dәrslikdә çoxsaylı illüstrasiyalardan istifadә olunmuş, müxtәlif şәkillәr, sxemlәr, cәdvәllәr
vә digәr qrafik tәsvir vә әyani mәlumatlar yerlәşdirilmişdir. Burada, hәmçinin, Azәrbaycanın
dünya ölkәlәri arasındakı reytinqinә, onun göstәricilәrinin beynәlxalq indekslәrlә
qiymәtlәndirilmәsinә xüsusi yer ayrılmışdır.

Dәrsliyin “Qaynaqlar” bölmәsindә әksini tapan geniş informasiya mәnbәlәri, әdәbiyyatlar
vә veb-saytlar onun mövzuları ilә adekvatlıq tәşkil edir. Burada 258 әdәbiyyat vә informasiya
mәnbәyindәn istifadә olunmuşdur. Hәmin mәnbәlәrdә әks edilәn informasiyalar vә göstәricilәr,
tәdqiq vә tәhlil metodikasına uyğun olaraq, elmi vә mәntiqi әsaslandırmalar, zәruri müqayisәlәr
aparılmaqla dәqiqlәşdirilәrәk mәtnin ayrı-ayrı hissәlәrinә salınmışdır.

Dәrslikdә kursu yetәrincә mәnimsәmәk, biliklәrin aktuallığını tәmin etmәk üçün fәnn üzrә
mütlәq әksәr mövzulara müraciәt olunmuş vә sahәni әhatә edәn mümkün problem vә sualların
geniş spektri cavablandırılmışdır. Mәtndә altından xәtt çәkilmәklә mövzu ilә әlaqәli әsas
anlayış vә terminlәrә әksәr hallarda ingilis vә ya digәr analoji xarici dillәrdә etimologiyası
göstәrilmәklә, ensiklopedik tәyinatda açılış verilmiş vә müvafiq fәslin sonunda “Əsas

anlayışlar” bölmәsindә lüğәt formatında bir cümlә ilә onların yenidәn lakonik izahı
göstәrilmişdir. Ümumilikdә dәrslikdә “Əsas anlayışlar” bölmәsini әhatә edәn lüğәt üzrә
terminlәrin sayı 1000-ә yaxındır. Bundan başqa, dәrsliyin mәlumat aparatını tәşkil edәrәk
mәnimsәnilmәni artırmaq üçün buradakı mürәkkәb vә tez-tez tәkrarlanan söz birlәşmәlәri,
ifadә vә anlayışlar qısaldılaraq abberiviatur vә akronimlәr şәklindә verilmiş, “İxtisarla yazılmış
sözlәr” bölmәsindә onların açılışı göstәrilmişdir. Bir cәhәti dә vurğulamaq lazımdır ki,
dәrslikdә ayrı-ayrı termin vә anyışların sinonimlәrinә dә rast gәlinir. Hәm dә dәrsliyin
oxunaqlılığına xidmәt edәn bu sinonimlәr haqqında bir sıra hallarda әvvәlcәdәn mәlumatlar
verilmiş vә onların mәtndә paralel istifadәsi әsaslandırılmışdır.

Dәrslikdә obyektiv reallıqlar vә subyekiv yanaşmalardan irәli gәlәn bir sıra çatışmazlıqların,
ziddiyyәtli görünәn mәqamların olması da istisna edilmir. İstifadәçi burada “Dünya
iqtisadiyyatı” fәnni ilә bağlı bütün anlayış vә istilahların yer aldığı qәnaәtinә gәlmәmәlidir.
Hәmçinin, tәqdim olunanlar da ideallaşdırılmır. Problemlәrә yanaşmalarda, mövzuların
açılışnda, göstәricilәr sistemindә, metodoloji aparatda müәyyәn alternativlәr tәklif edilә bilәr.
Optimallığı yüksәltmәk üçün yeni sәylәr göstәrilmәli, daha geniş mәlumat bazası tәhlil
olunmalı vә qiymәtlәndirmәlәr tәmin edilmәlidir. Bütün bunlara baxmayaraq, ümüd edirik ki,
müәllim vә tәlәblәrin istifadәsinә verilәn bu dәrslik müvafiq tәdris prosesindә istifadә ilә
yanaşı, doktorantlar, elmi işçilәr, iqtisadçılar, mütәxәssislәr vә hәmçinin, dünya iqtisadiyyatının
problemlәrini öyrәnәn hәr kәs üçün maraqlı olacaqdır.

Müәllif “Dünya iqtisadiyyatı vә Azәrbaycan” adlı  dәrsliyin buraxılışına göstәrdiyi xüsusi
dәstәyә görә bir daha Azәrbaycan İqtisadçılar İttifaqına dәrin ehtiramını bildirir.

Dәrsliyin elektron variantı müәllifә mәxsus www.hajizada.com internet sәhifәsindә
yerlәşdirilmişdir.

Vә sonda...

Rәqәmlәrin vә ölçülәrin qeyri-adi xüsusiyyәtlili haqqında çoxsaylı fikirlәr vә mülahizәlәr
mövcuddur. İnsan hәyatı ilә rәqәmlәr arasındakı gizli bir әlaqәnin olması barәdә iddialar bәzәn
real faktlarda özünü büruzә verir. Digәr tәrәfdәn bu da bir gerçәklikdir ki, rәqәmlәr vә ölçülәr
iqtisadi araşdırmaların әsasında dayanır. Nәticәdә ölçüyә gәlmәk, onu rәqәmlәrin dili ilә
ifadәlәndirmәk elmi-tәdqiqatın şәrtidir. Hәr rәqәm vә ölçü bir sehrli simvollaşma gücünә malik
olmaqla etalon daşıyıcıdır.

Hacızadәlәr ailәsi üçün 912 rәqәmi rәmzidir. Babaları Ağababa Xalıq oğlu (1865-1925) ilk
oğul övladının dünya gәlişi münasibәti ilә 1912-ci ildә arzusunda olduğu Hәcc ziyarәtinә
getmişdir. 1930-cu illәrdә Azәrbaycanda vәtәndaş pasportları verilәrkәn onun dörd övladı öz
atalarının Hacı titulu vә zadәgan nәslinә mәnsubluğu şәrәfinә Hacızadә soyadını götürmüşlәr.

Müәllif 10 il öncә bu әsәri yazmağa başlayarkәn onun kitab kimi neçә sәhifәdәn ibarәt
olacağı barәdә düşünmәmişdir. Lakin kitab üzәrindә iş tam başa çatdırlarkәn mәlum olmuşdur
ki, onun sәhifәlәrinin sayı 912-dir. Poliqrafiya ölçülәri әsasında müәyyәnlәşdirilәn çap
vәrәqinin hәcmi isә müәllifin hazırkı yaşını ifadә edәn 57 rәqәmi ilә üst-üstә düşür...

I HİSSӘ

Dünya iqtisadiyyatının 
formalaşması 

vә konseptual әsasları



I FƏSİL

“Dünya iqtisadiyyatı” kursuna giriş:
dünya tәsәrrüfatının strukturu 

vә mәzmunu

1.1. “Dünya iqtisadiyyatı” anlayışı

Müasir dünyada heç bir dövlәt dünya iqtisadiyyatına inteqrasiya olunmadan stabil
vә dinamik inkişaf edә bilmәz. Dünya iqtisadiyyatına inteqrasiya sәviyyәsi ilә
ölkәdaxili inkişaf sәviyyәsi arasında birbaşa asılılıq daim özünü göstәrmәkdәdir. Ölkә
dünya iqtisadi mәkanına nә qәdәr inteqrasiya olunmuşdursa, onun iqtisadi inkişaf
sәviyyәsi dә bir o qәdәr yüksәlişlidir. Hәr bir ölkәdә istehsalçılar vә istehlakçılar
özlәrinin dünya iqtisadiyyatına bağlılığını aydın hiss edirlәr. Statistik mәlumatlar bu
gerçәkliyi daha dürüst vә aydınlığı ilә göstәrir.

İstehsal resursların hazır mәhsula çevrilmәsi, insan cәmiyyәtinin mövcudluğu vә
inkişafı üçün zәruri hәyati rifah mәhsul vә materiallarının yaradılması prosesidir. Ən
müxtәlif formalarda (natural kәndli tәsәrrüfatlarından iri seriyalı mәhsul buraxan
müasir emal sәnayesi müәssisәlәrinә kimi) reallaşdırılır. İstehsal prosesindә istifadә
olunan resurslar istehsal amillәri olaraq özündә әmәk, kapital, torpaq vә xammalı
uzlaşdırır.

İstehlak (consumption) tәlәbatı ödәmәk prosesindә ictimai mәhsuldan istifadә,
tәkrar istehsal prosesinin yekun mәrhәlәsidir. İstehlak istehsal istehlakı vә qeyri-istehsal
istehlakına bölünür. Nemәtlәrin istehlakı növündәn asılı olaraq әşya formasında maddi
nemәtlәr istehlak vә xidmәtlәrin istehlakı fәrqlәndirilir. İstehlak tәlәbatının ödәnilmәsi,
üsuluna görә, fәrdi vә ya kollektiv olur. İstehlak istehsal, onun bölgüsü vә mübadilәsi
ilә üzvi surәtdә bağlıdır.

Müasir dünyanın iqtisadi reallığı belәdir ki, yaşadığımız zamanәdә orta hesabla hәr
5-6 әmtәә vә xidmәt istehlakçıya dünya ticarәtinin vasitәsi ilә yetişir. Bütün bunlar isә
bir daha onu göstәrir ki, hәr bir müasir ölkә üçün dünya iqtisadiyyatının әhәmiyyәti
genişliklә artmaqda davam edir.

Dünya iqtisadiyyatını öyrәnmәzdәn öncә müasir dünyanın qlobal mәnzәrәsini
nәzәrdәn keçirmәk vә “dünya iqtisadiyyatı” anlayışının mahiyyәtinә tәyinat vermәk
gәrәklidir.

Müasir dünyanın qlobal mәnzәrәsi

Yer kürәsinin әhalisi 7,6 milyard nәfәr.
Yer kürәsinin әrazisi 510,0 milyon km2.
Su sәthi 361,0 milyon km2.
Quru әrazi (ümumi torpaq fondu) 149,0 milyon km2.
Kәnd tәsәrrüfatına yararlı torpaq sahәsi 51,0 milyon km2.
Meşә örtüyü 40,0 milyon km2.

Faktlar göstәrir ki, dünya iqtisadiyyatının öyrәnilmәsi uzaq zamanlara gedib çıxır.
Tarixi müxtәlif dönәmlәrindә bu anlayışa fәrqli mәzmun verilmişdir. Uzun zaman
“mütlәq üstünlüklәr” nәzәriyyәsindәn çıxış edәrәk “dünya iqtisadiyyatı” anlayışında
iqtisadi sahәdә bir-biri ilә bu vә ya digәr dәrәcәdә әlaqәdә olan “milli iqtisadiyyatlar
mәblәği” fikri dominant mövqe tutmuşdur. Dünya iqtisadiyyatında baş verәn dәrin in-
teqrasiya vә beynәlmilәllәşmә proseslәri onun paradiqmasını da tәbәddülata
uğratmışdır.

İnteqrasiya (latınca - integratio - bәrpa olunma, integrations - tam, vahid) iqtisadi
siyasәtin milli vә beynәlxalq sәviyyәdә koordinasiya edilmiş obyektiv prosesi kimi,
azad ticarәt, gömrük ittifaqı, ümumi bazarlar, iqtisadi ittifaq, maliyyә-iqtisadi ittifaq
vә siyasi ittifaq zәminindә tәsәrrüfat hәyatının beynәlmilәllәşmәsinin iqtisadi formasını
ehtiva edir.

Beynәlmilәllәşmә (internationalization) isә milli tәsәrrüfatların iqtisadi әlaqәlәrinin
inkişaf prosesidir. Bu zaman ölkә iqtisadiyyatı dünya tәsәrrüfat prosesinin bir hissәsi
olaraq çıxış edir vә beynәlxalq әmәk bölgüsü, istehsal, elmi-texniki ixtisaslaşma vә
kooperasiya әsasında bu әlaqәlilik daha da dәrinlәşir.

Dünya iqtisadiyyatı (world economy) müxtәlif dünya tәsәrrüfat әlaqә növlәri ilә
birlәşәn milli iqtisadiyyatlar mәcmusu kimi anlaşılır. Bu tәyinatı bir qәdәr dә şaxәlәn -
dirmәk vә ümumilәşdirmәk olar: bu baxımdan dünya iqtisadiyyatı milli tәsәrrüfatlar
vә onlar arasında qarşılıqlı iqtisadi әlaqәlәr, hәmçinin, milli vә beynәlxalq sәviyyәdә
fәaliyyәt göstәrәn istehsal münasibәtlәri mәcmusu kimi anlaşılır.

Bir sıra xarici iqtisadi әdәbiyyatlarda, xüsusәn dә, Rusiya Federasiyasında “dünya
iqtisadiyyatı” anlayışı ilә yanaşı “dünya tәsәrrüfatı” anlayışından da istifadә olunur.
Əslindә, bu vә ya digәr әdәbiyyatlarda hәmin anlayışları kәskin fәrqlәndirәn izahlara
rast gәlinmir. Tәdqiqatçılar onları istifadә sahәsi tәyinatlılığı baxımdan müәyyәn
aspektlәrә nәzәrәn fәrqlәndirsәlәr dә, ümumilikdә, bu fәrqliliyin sәrhәdlәri qәti tәyin
edilmir. Hәr iki anlayış ingilis dilinә “world economy” kimi tәrcümә olunur. Daha çox

istifadәsi rast gәlinәn tәdris profilli, rusdilli әdәbiyyatlarda “dünya tәsәrrüfatı” dünya
ölkәlәrinin milli tәsәrrüfatlar sistemi olaraq beynәlxalq әmәk bölgüsündә vә müxtәlif
qarşılıqlı iqtisadi әlaqәlәrdә birlәşәn qlobal miqyaslı tәsәrrüfat orqanizmi, beynәlxalq
әmәk bölgüsü әsasında yaranan, bir-birilә qarşılıqlı asılılıqda olan dünya tәsәrrüfatı
әlaqәlәrinin müxtәlif növlәrinin mәcmusu, bir-biri ilә qarşılıqlı iqtisadi әlәqәlәrdә olan
müxtәlif milli tәsәrrüfatların yaratdığı qlobal tәsәrrüfat mexanizmi kimi
sәciyyәlәndirilir. Burada dünya tәsәrrüfatına әlahiddә siyasi, iqtisadi vә tarixi kate-
qoriya kimi yanaşılır vә dünya tәsәrrüfatı tarixi bәşәriyyәtin tarixi, eyni zamanda, iqti-
sadi tarix olaraq göstәrilir. Bir sıra tәdqiqatçılar “dünya iqtisadiyyatı” ilә “dünya
tәsәrrüfatı” anlayışlarını fәrqlәndirәn cәhәtlәri önә çәkmәyә çalışmışlar. Bu
tәdqiqatlarda dünya iqtisadi sisteminin ticarәt vә maliyyә münasibәtlәri ilә yanaşı, hәm
dә kapital vә işçi qüvvәsinin qeyri-bәrabәr bölgüsünü özündә ehtiva etdiyi göstәrilir.
Belә yanaşmada isә bir çox istiqamәtlәrdә beynәlxalq qarşılıqlı iqtisadi әlaqәlәri tәyin
edәn istehsal amili diqqәtdәn yayınır. Daha çox marksist tәmayüldәn çıxış edәn rus
iqtisadçı alimi Yuri Vitalyeviç Şişkovun (1929-2013) konsepsiyasına görә, dünya
tәsәrrüfatı milli tәsәrrüfatların bu vә ya digәr ölçüdә sığışdığı iqtisadi sistem olaraq is-
tehsal güclәri, istehsal münasibәtlәri vә müәyyәn quruluşüstü aspektlәri 3 sәviyyәli
mexanizmdә әhatә edir. Bu yanaşmada tәsәrrüfatın әsas tәrkib hissәlәri maddi baza,
mülkiyyәtin müxtәlif formalarının reallaşması vә tәkraristehsal proseslәrinin fәaliyyәti
özünü әks etdirir. Bununla da dünya tәsәrrüfatı göstәrilәn aspektlәr әhatәsindә vahid
tam sistem olaraq dәyәrlәndirilir. Dünya iqtisadiyyatına isә çoxsaylı daxili elementlәri,
iyerarxiyalığı vә strukturluğu olan daha mürrәkkәb sistem kimi yanaşılır. Bu sistemin
әsasını beynәlxalq vә ayrı-ayrı ölkәlәrdә mәhdud çәrçivәlәrdә maddi vә mәnәvi
nemәtlәrin milli istehsalı, onların bölgüsü, mübadilәsi vә istehlakı tәşkil edir. Dünya
iqtisadiyyatı bir sistem olaraq müәyyәn qaydalar istisnasında belә açıq beynәlxalq vә
özәl hüquq normalarına әsaslanmaqla uğurlu inkişaf edә bilәr. Bu normaların tәyinatı
hәm dövlәtlәr vә hәm dә beynәlxalq hüquqa әsaslanaraq kollektiv nәzarәt formasında
qurula bilәr. Bütün bunlara baxmayaraq, “dünya iqtisadiyyatı” vә “dünya tәsәrrüfatı”
anlayışları mövcud dәrslikdә eynilәşdirilir vә tәkrarçılığın aradan qaldırılması,
oxunaqlılığın sәmәrәliliyinin artırılması mәqsәdi ilә sinonim kimi istifadә edilir.

Şәkil 1-dә “dünya iqtisadiyyatı” ilә “dünya tәsәrrüfatı” anlayışlarını eynilәş dirәn
vә fәrqlәndirәn cәhәtlәr verilmişdir:

Bir sıra termin-sinonimlәr vardır ki, onlar da “dünya iqtisadiyyatı” anlayışını tәyin
edir. Bu sırada “qlobal iqtisadiyyat”, “meqaiqtisadiyyat”, “inter iqtisadiyat”,
“beynәlxalq iqtisadiyyat” vә hәtta “dünya bazarı” istilahları “dünya iqtisadiyyatı”
anlayışı ilә uzlaşma tapır.

Dünya iqtisadiyyatı, bir sistem olaraq, hәmçinin, müәyyәn mәqsәdә malikdir. Onun
fәaliyyәti bәşәri tәlәblәrin ödәnilmәsinә istiqamәtlәnmişdir. Bu sistemin içәrisindә,
hәmçinin, ayrı-ayrı daxili sistemaltılar mövcuddur ki, onlar da müxtәlif sosial-iqtisadi
şәrtlәrlә bütövlükdә ümumi sistemin mәqsәdini modifikasiya edirlәr.

1.2.“Dünya iqtisadiyyatı” fәnninin predmeti,
tәdqiqat obyekti vә әsas vәzifәlәri

“Dünya iqtisadiyyatı” makroiqtisadiyyat vә mikroiqtisadiyyatla yanaşı, iqtisadi
nәzәriyyәnin tәrkib hissәlәrindәn biri olaraq dünya iqtisadiyyatının formalaşması vә
inkişafının ümumi qanunauyğunluqlarını, meyillәrini vә dünya tәsәrrüfat sistemindә
mәhdud resurslardan istifadәnin alternativ metodlarını öyrәnir.

İqtisadi nәzәriyyә (economic theory) resursların mәhdudluğu şәraitindә insanların
tәlәbatının maksimum ödәnilmәsinin seçim problemini öyrәnәn ictimai elmdir. Bir çox
mәktәb vә istiqamәtlәrdәn ibarәtdir. Əsas vәzifәsi iqtisadi hәyatda baş verәn hadisәlәrin
hәqiqәtlilik modellәrinin kömәyi ilә izahını vermәk vә onu real iqtisadiyyatda әks
etdirmәkdir. İqtisadi nәzәriyyә bir sıra bölmәlәrdәn ibarәtdir: iqtisad elminin
metodologiyası, mikroiqtisadiyyat, makroiqtisadiyyat, beynәlxalq iqtisadiyyat,
ekonometriya, oyunlar nәzәriyyәsi. Müasir iqtisadi nәzәriyyәyә bir sıra elmi mәktәblәri
vә istiqamәtlәri aid etmәk olar: monetarizm, yeni institusional iqtisadi nәzәriyyә, yeni
keynsçilik, neyroiqtisadiyyat, yeni siyasi iqtisad, Avstriya mәktәbi, iqtisadiyyat vә
hüquq.

“Dünya iqtisadiyyatı”nın predmetini milli iqtisadiyyatların qarşılıqlı әlaqәliliyinin
iqtisadi qanunauyğunluqlarının öyrәnilmәsi tәşkil edir. Bu predmet bütövlükdә dünya
birliyi daxilindә әmtәә axınlarının, xidmәt vә ödәnişlәrinin hәrәkәtini vә bu hәrәkәt -
lәrin ictimai rifaha tәsirini tәyin edәn vә nizamlayan iqtisadi siyasәti özündә birlәşdirir.

“Dünya iqtisadiyyatı”nın tәdqiqat obyektini beynәlxalq әmәk bölgüsündә iştirak

Dünya iqtisadiyyatı Dünya təsərrüfatı

Milli təsərrüfatlar və onlar arasında
qarşılıqlı iqtisadi əlaqələr məcmusudur

Dünya ölkələrinin milli təsərrüfatlar sistemi: 
beynəl xalq əmək bölgüsündə və müxtəlif

qarşılıqlı iqtisadi əlaqələrdə birləşən qlobal
miqyaslı təsərrüfat orqanizmidir

Milli və beynəlxalq səviyyədə fəaliyyət
göstərən istehsal münasibətləri 

məcmusudur

Beynəlxalq Әmək Bölgüsü əsasında yaranan 
bir-birilə qarşılıqlı asılılıqda olan dünya təsərrüfatı

əlaqələrinin müxtəlif növlərinin məcmusudur

Dünya iqtisadi əlaqələrinin müxtəlif
növlərini özündə birləşdirən milli 

təsərrüfatların məcmusudur

Bir-biri ilə qarşılıqlı iqtisadi ələqələrdə olan
müxtəlif milli təsərrüfatların yaratdığı qlobal

təsərrüfat mexanizmidir

Dünya ölkələri arasında qarşılıqlı
əlaqələr sistemidir

Siyasi, iqtisadi və tarixi kateqoriyadır

Dünya birliyi ölkələrinin qarşılıqlı iqtisadi
rabitə və hərəkətdə iqtisadiyyatıdır

Dünya təsərrüfatı tarixi - bəşəriyyətin tarixi, 
eyni zamanda, iqtisadi tarixdir

Şәkil 1. “Dünya iqtisadiyyatı” vә “Dünya tәsәrrüfatı” anlayışları:  eyniliklәr vә fәrqlәr



edәrәk bir-biri ilә qarşılıqlı iqtisadi әlaqәlәrdә dövlәtlәr birliyindә ehtiva olunan
ümumdünya tәsәrrüfatı tәşkil edir.

“Dünya iqtisadiyyatı”nın öyrәnilmәsindә, müxtәlif dövrlәrdә dünyanın iqtisadi
vәziyyәtinin müqayisә edilmәsindә ümumi elmi-tәdqiqat metodlarından istifadә olunur.
Bunların içәrisindә sistemli yanaşma, dialektik analiz-sintez, deduksiya-induksiya, abs -
traksiya, tarixi-mәntiqi, ssenari, iqtisadi-riyazi modellәşdirmә vә digәr bu kimi metod
vә üsullar dominantlıq tәşkil edir. Ölkәlәrarası müqayisәlәr aparmaq üçün burada sta-
tistik mәlumatların toplanması vә emalı mühüm әhәmiyyәti ilә fәrqlәnir. Dünya
iqtisadiyyatının öyrәnilmәsi çәrçivәsindә eksperimental metodun tәtbiqi isә, makroiqti-
sadiyyatda olduğu kimi, eksperimentin aparılması üçün yaradılacaq şәraitin
mürәkkәbliyi nöqteyi-nәzәrindәn çәtinlik törәdir vә bu baxımdan da hәmin sferada
ondan geniş istifadә edilmir.

“Dünya iqtisadiyyatı”nın vәzifәsini dünya tәsәrrüfatının bütövlüyünün mürәkkәbliyi
vә zidiyyәtliliyi baxımından öyrәnilmәsi tәşkil edir. Belә ki, dünya tәsәrrüfatının ayrı-
ayrı hissәlәri bir-biri ilә, hәmçinin, bütövlükdә sistemin özü ilә bu vә ya digәr dәrәcәdә
qarşılıqlı әlaqәdәdir.

“Dünya iqtisadiyyatı”nın әsas funksiyalarına idrak, proqnoztik, praqmatik (tәcrübi)
vә normativ funksiyalar daxildir ki, bunların da hәr birinin dünya iqtisadiyyatında
gedәn proseslәrin öyrәnilmәsindә vә müvafiq qәrarların çıxarılmasında әhәmiyyәti
mühümdür. “Sovet siyasi iqtisadı”nda buraya sovet sistemini kapitalizmdәn fәrq -
lәndirmәk üçün ideoloji funksiya da daxil edilmişdi. Belә oxşar funksionallığı Amerika
alimlәri dә Amerika hәyat tәrzindәki çoxsaylı dövlәt dәyәrlәrinin iqtisadi sistemin
modelinә bağlılığından irәli gәlәrәk bölüşmüşlәr. Xüsusi funksiya keyfiyyәtindә isә
bir çox alimlәr makro vә mikro subyektlәrin dünya bazarında qarşılıqlı hәrәkәtlәri
çevrәsindә xüsusi davranış prinsip vә normalarına uyğun olaraq etik funksiyanı da önә
çәkirlәr.

Dünya iqtisadiyyatı mürәkkәb vә hәrәkәtdә olan bir sistemdir. Onun sәciyyәvi
xüsusiyәti aşağıdakıları ehtiva edir:

Bütövlük. Yetәrli dayanıqlı sәviyyәdә sistemin bütün hissәlәrindә iqtisadi qarşılıqlı
hәrәkәtlilik. Yalnız belә şәraitdә sistemin daimi fәaliyyәt göstәrmәsi, özünütәn -
zimlәmәsi vә inkişafı mümkündür.

İyerarxiyalıq. Ölkәlәr arasında onların sosial-iqtisadi inkişaf sәviyyәlәrinә uyğun
olaraq müvafiq iyerarxiyalıq mövcuddur. İnkişaf etmiş ölkәlәr dünya bazarında domi -
nant mövqelәrinә görә dünya iqtisadiyyatı sisteminә daha çox tәsiretmә gücünә
malikdirlәr.

Özünü tәnzimlәmә vә adaptasiya. Bazarın tәlәb vә tәklif mexanizmi, hәmçinin,
dövlәt vә dövlәtlәrarası tәnzimlәmәnin kömәyi ilә dünya iqtisadiyyatı
özünütәnzimlәmә vә adaptasiyanı gerçәklәşdirir. Müasir dünya iqtisadiyyatının
inkişafının әsas meyilini dünya tәsәrrüfat әlaqәlәrinin qloballaşmasından irәli gәlәrәk
milli tәsәrrüfatların qarşılıqlı asılılıq vә qarşılıqlı rabitәsinin güclәnmәsi tәşkil edir.

Dünya iqtisadiyyatı daim inkişaf vә dәyişmәdәdir. Son 30-40 ildә bu sferada çox
dәrin köklü dәyәşikliklәr baş vermişdir. Xüsusәn dә, sahibkar kapitalın qlobal
tәsәrrüfata inteqrasiyasının dәrinlәşmәsi ilә onun beynәlmilәllәşmәsi yeni mәrhәlәyә
qәdәm qoymuşdur. TMŞ vә TMB-lәr dünya tәsәrrüfatında başlıca strukturyaradıcı
amilә çevrilmişlәr. Transmilli kapital mәhsuldar qüvvәlәrin yerlәşdirilmәsindә yetәrli
dәrәcәdә müqayisәli üstünlüklәrdәn istifadә edәrәk dövlәt sәrhәdlәrindәn kәnarda
qlobal olaraq hәrәkәt edir. Beynәlxalq әmәk bölgüsünün dәrinlәşmәsi isә ayrı-ayrı
ölkәlәrin milli tәsәrrüfatlarını daha sıx birlәşdirir. Bu baxımdan da xarici iqtisadi sfera -
da artım milli tәsәrrüfatlara nisbәtdә daha sürәtlә gedir.

Sahibkar (әrәbcә - sahib + farsca kar, sahibkar, fransızca - entrepreneur - sahibkar,
ingiliscә - businessman - işgüzar adam, sahibakarlıq fәaliyyәti ilә mәşğul olan şәxs)
öz fәaliyyәtini ticarәt, istehsal vә xidmәt yaratma forması ilә mәnfәәtin әldә edilmәsinә
yönәldәn şәxşdir. Sahibkar şahibkarlıq fәaliyyәtini hәyata keçirәn şәxsdir. İlk dәfә elmi
dövriyyәyә tәxminәn 1800-cü ildә fransalı iqtisadçı Jan-Batist Sey (1767-1832)
tәrәfindәn çıxarılmışdır. O, sahibkara (antpenpener) - iqtisadi resursları kiçik
mәhsuldarlıq sferasından böyük mәhsuldarlıq sferasına ötürәn vә bundan faydalanan
şәxs kimi tәyinat vermişdir. Sahibkarlıq (ingiliscә - business - kommersiya fәaliyyәti)
әmtәә vә xidmәtlәrin istehsalı vә ya onların satışı әsasında sistematik mәnәfәәt әldә
edilmәsinә yönәlmiş iqtisadi fәaliyyәtdir. Bu termin ilk dәfә Fransa әsilli irlandiyalı
bankçı vә iqtisadçı Riçard Kantilyon (1680-1734) tәrәfindәn XVIII әsrdә işlәdilmişdir.
İstehsal, kommersiya, maliyyә, mәslәhәt (konsaltinq) vә s. növlәrini fәrqlәndirirlәr.
Sahibkarlıq bazar iqtisadiyyatının, onun bütün institutlarına sirayәt edәn әn mühüm
atributudur. Bu fәaliyyәt hüquqi vә ya fiziki şәxs tәrәfindәn hәyata keçirilә bilәr. Əksәr
ölkәlәrdә olduğu kimi, Azәrbaycan Respublikasında da sahibkarlıq fәaliyyәti müvfiq
qanunvericiliklә tәnzimlәnir vә bu fәaliyyәt növü ilә mәşğul olmaq istәyәn fiziki
şәxsdәn fәrdi qaydada dövlәt qeydiyyatına düşmәk tәlәb edilir.

Regional sәviyyәdә dünya tәsәrrüfatına beynәlmilәllәşmәsi dә inteqrasiya
proseslәrindә mühüm rol oynayır. Xarici iqtisadi fәaliyyәtin maliyyәlәşdirilmәsindә
ssuda kapitalı daha böyük inkişaf templәri ilә hәrәkәt edir. ETT mәhsuldar qüvvәlәrin
inkişafına tәkan verir. Statistika göstәrir ki, hazırda dünya istehsalı әhali artımını iki
dәfә üstәlәyir. İnformasiya-kommunikasiya texnologiyalarının inkişafı, nanosәnayenin
tәşәkkülü bu istiqamәtdә yeni sıçrayışlı dәyişikliklәrә rәvac vermәkdәdir. Bir sıra
ölkәlәrdә postindustrial cәmiyyәtdәn informasiya cәmiyyәtinә keçid dünya
iqtisadiyyatında mәhsul seqmentinin dәyişmәsindә әks olunur vә tәkrar istehsalın daha
intensiv tipinin formalşmasına rәvac verir.

1.3. İqtisadiyyatın sәviyyәlәri vә dünya iqtisadiyyatı

İqtisadiyyat (ingiliscә - economic - iqtisadiyyat, yunanca - oikonomike - ev
tәsәrrüfatının idarә olunması sәnәti, latınca - oikos - ev, tәsәrrüfat vә nomos - qayda,

qanun, ümumilkdә tәssәrrüfatın aparılması qaydası, әrәbcә - tәdbir) tәkrar istehsalın
istehsal, bölgü, mübadilә, istehlak mәrhәlәlәrini özündә üzvi surәtdә birlәşdirәn bir
sistemdir. O praktiki tәsәrrüfatçılıq baxımından öz yaşayışını tәmin etmәk, zәruri
tәlәbatlarını ödәmәk üçün insanlar tәrәfindәn istifadә olunan vasitә, obyekt vә
proseslәrin mәcmusudur. İqtisadiyyat hәm dә tәsәrrüfat vә onun insanlar tәrәfindәn
aparılması, tәsәrrüfat proseslәrinin qanunauyğunluqları, insanların әmtәә istehsalı vә
mübadilәsi prosesindәki münasibәtlәri haqqında elmdir. İqtisad elmindә iqtisadi
fәaliyyәtin başlıca olaraq mikro-makroiqtisadi istehsal vә dünya iqtisadiyyatı
sәviyyәsindә tәsnifatlandırılması qәbul edilmişdir. İqtisadiyyatın sәviyyәlәrini
sәciyyәlәndirәn bu tәsnifatlandırmaya görә, mikroiqtisadiyyat (yunanca - microeco-
nomics - kiçik iqtisadiyyat) iqtisad elminin bir bölmәsi olaraq iqtisadiyyatın (istehsal
vә xidmәt) müәssisә, şirkәt sәviyyәsindә tәşkili vә idarә edilmәsini öyrәnir. Xarici iqti-
sadi әdәbiyyatlarda “mikroekonomika” adlanan “mikroiqtisadiyyat” termini qısa
şәrhdә müәssisәlәrin iqtisadiyyatı kimi dә anlaşılır. Mikroiqtisadiyyat istehsal xәrclәri,
mәnfәәt, qiymәt, әmәk haqqı, tәlәb vә tәklif kimi iqtisadi amil vә kateqoriyaları әhatә
edir. Ayrıca iqtisadi subyektlәrin fәaliyyәti ilә bağlı olan bu sferada idarәetmәnin daha
çevik formaları seçilir. Bununla belә ailәlәrin (ev tәsәrrüfatları) vә ayrı-ayrı fәrdlәrin
(individ) iqtisadiyyatları da mikroiqtisadi çәrçivәdә dövriyyә olunur.

Ölkә iqtisadiyyatını xarakterizә edәn makroiqtisadiyyat (yunanca - macroecono -
mics - böyük iqtisadiyyat) sәviyyәsindә cәmiyyәtin, ölkәnin, milli iqtisadiyyatın, әn
başlıca iqtisadi normaları dayanır. Xarici iqtisadi әdәbiyyatlarda “makroekonomika”
adlanan makroiqtisadiyyat iqtisad elminin bir bölmәsi olaraq bütövlükdә ölkә
iqtisadiyyatının vәziyyәti öyrәnilir. Buraya genişliklә ictimai mәhsulun mәcmusu, milli
gәlirin kәmiyyәti, artımı vә bölgüsü, sosial tәlәbatların ödәnilmәk sәviyyәsi, inflyasiya,
işsizlik, büdcә defisiti, iqtisadi artım, iqtisadiyyatın dövlәt tәnzimlәnmәsi kimi
problemlәrin öyrәnilmәsi daxildir. Makroiqtisadiyyatda bütün göstәricilәr aqreqat for-
mada ölçülür. Lakonik interpretasiyada makroiqtisadiyyat - milli iqtisadiyyatdır. Bu
baxımdan milli iqtisadiyyatı (national economy) ölkәnin vә konkret dövlәtin bütöv bir
tәsәrrüfat, sosial vә tәşkilatı sistemi - iqtisadiyyatı kimi dә xarakterizә etmәk
mümkündür. Elm olaraq milli iqtisadiyyat eyni mәrhәlәdә istehsal, bölgü, mübadilә,
istehlakı әhatә edәn sosial-iqtisadi proseslәri müxtәlif subyekt vә münasibәtlәrin
idarәetmә tәsiri baxımından öyrәnir. Buraya, hәmçinin, tәbii-ekoloji, әmәk, istehsal,
elmi-texniki, texniki-texnoloji, informasiya vә idarәetmә, maliyyә gücünü ehtiva edәn
iqtisadi potensial daxildir.

Milli iqtisadiyyatın tәrkib hissәsi olaraq regional iqtisadiyyat vә bәlәdiyyә
iqtisadiyyatı çıxış edirlәr. Regional iqtisadiyyat (regional economy) regional sәviyyәdә
iqtisadi hәyatın aspektlәrini, istehsal güclәrinin yerlәşmәsi vә inkişafını, regionun
idarәetmә sisteminin modellәşmәsini, tәsәrrüfatın tәnzimlәnmәsinin metod vә
mexanizmlәrinin tәkmillәşmәsini tәdqiq edәn tәtbiqi iqtisad elmidir. O, tәbii-ekoloji
şәraitlә uzlaşmada regionun sosial-iqtisadi proseslәrini öyrәnir.

Bәlәdiyyә iqtisadiyyatı (municipal economy) bәlәdiyyә tәsisatları әrazisindә is-
tehsal, bölgü, mübadilә, maddi nemәtlәr vә xidmәtlәr istehlakı porosesindә yerli
idarәetmә orqanlarının çıxış etdiklәri iqtisadi münasibәtlәr sistemidir. Bәlәdiyyә
iqtisadiyyatının әsasını bәlәdiyyәlәrә mәxsus mülkiyyәt, onların büdcә vәsaitlәri vә
hәmçinin, bәlәdiyyә tәsisatlarının mülkiyyәt hüquqları tәşkil edir.

İqtisadiyyatın mikro-makroiqtisadi sәviyyәlәrә bölünmәsi xalis şәrti xarakter
daşıyır. Belә ki, çox zaman bu iki anlayışın sәrhәdlәrinin biri-birindәn ayırmaq çәtinliyi
yaranır. Bununla belә, onlar arasında çox sıx әlaqәlilik dә mövcuddur. Əvvәla,
makroiqtisadiyyat mikroiqtisadiyyatın öyrәnilmәsindә nәzәri tәmәl olaraq çıxış edir.
İkincisi isә, iqtisadiyyatın vәziyyәti, ilk növbәdә, ayrı-ayrı müәsissә vә şirkәtlәrin
sәmәrәli fәaliyyәtindәn asılı olur. Bununla belә, makroiqtisadiyyat vә mikroiqtisadiyyat
arasında aralıq, orta bir sәviyyә dә mövcuddur. XX әsrin 80-ci illәrindә elmi
dövriyyәyә hәm iqtisad elminin ayrıca bölmәsi kimi, hәm dә iqtisadiyyatın müqabil
sәviyyәsi olaraq mezoiqtisadiyyat (yunanca - mesoeconomics - orta, aralıq iqti-
sadiyyat) anlayışı da daxil olmuşdur. Xarici iqtisadi әdәbiyyatlarda “mezoekonomika”
adlanan mezoiqtisadiyyat makroiqtisadiyyatın yarımsistemlәri olmaqla bir-biri ilә üzvi
bağlı sahәlәr komplekslәrini (aqrar-sәnaye kompleksi, hәrbi-sәnaye kompleksi, ayrı-
ayrı infrastruktur tәsәrrüfatlar vә s.) özündә birlәşdirir.

İqtisadiyyatın üçüncü beynәlxalq sәviyyәsi kimi dünya birliyi ölkәlәrinin qarşılıqlı
iqtisadi rabitә vә hәrәkәtini birlәşdirәn dünya iqtisadiyyatı çıxış edir. Dünya iqtisadiy -
yatı (world economy) dünya ölkәlәri arasında qarşılıqlı әlaqәlәr sistemi olaraq, dünya
iqtisadi әlaqәlәrinin müxtәlif növlәrini özündә birlәşdirәn milli tәsәrrüfatların mәcmusu
kimi şәrh olunur. O, iqtisadiyyatın bütün sәviyyәlәrini özündә birlәşdirir. Dünya
iqtisadiyyatının sinonimlәri sırasında interiqtisadiyyat, meqaiqtisadiyyat vә qlobal iqti-
sadiyyat istilahları da yer alır.

1.4. Dünya tәsәrrüfatının subyektlәri

Dünya tәsәrrüfatında mәqsәdyönlü fәaliyyәt subyektlәr tәrәfindәn hәyata keçirilir.
Subyektlәr istehsal amillәrinin vәziyyәti vә inkişafını, hәmçinin, onların birlәşmә
üsullarını tәyin edir. Dünya tәsәrrüfatının subyektlәri zәruri kapitala sahib beynәlxalq
hüquq vә öhdәliklәri olan beynәlxalq tәsәrrüfat mәkanında istehsal fәaliyyәtini tәşkil
etmәk bacarıqlı tәsәrrüfat vahidlәridir.

Dünya iqtisadiyyatının subyektlәri kimi milli dövlәtlәr, TMŞ-lәr, regional iqtisadi
inteqrasiya birliklәri vә beynәlxalq iqtisadi tәşkilatlar çıxış edirlәr.

Dövlәt (state) dünya tәsәrrüfatının әsas subyektidir. Dövlәt hakim sinifin, әhali
qrupunun maraqlarını ifadә edәrәk cәmiyyәtin siyasi vә iqtisadi formasıdır. Dövlәt mü-
vafiq әrazidә hüquqi qayda yaradan, suverenliyә, xüsusi idarәetmә aparatı vә
mәcburetmәyә malik hakim siyasi tәşkilatdır. Hakim sinif, әhali qrupları öz maraqlarını
dövlәtin mәqsәdlәrinә çevirirlәr. Bu әsasda dövlәt vә tәsәrrüfat fәaliyyәtinin qarşılıqlı

hәrәkәtlәri baş verir. Dövlәtin inkişafı milli tәsәrrüfatlarla sıx bağlıdır. İqtisadiyyatda
dövlәtin öz rolunu, ilk növbәdә, şirkәtlәr üçün ölkә daxili vә xaricindә tәminatlı
bazarların yaradılmasında, kapital yığımında iştirakında, milli maraqlardan irәli
gәlәrәk, xüsusәn dә, ÜDM-in istehsalında daxili vә xarici iqtisadi әlaqәlәrin tәnzimlә -
mәsindә göstәrir. Bütün bunlara bilavasitә dövlәt maliyyәsi vasitәsi ilә milli gәlirin
tәkrar bölgüsü әsasında nail olunur.

Dünya tәsәrrüfatının mühüm subyekti olaraq transmilli şirkәtlәr - TMŞ (latınca -
trans - dolayı, sәrhәddәn kәnar, natio - irq, millәt, corporatio - birlik) vә ya transmilli
korporasiyalar - TMK (transnational corporation - TNC) milli çәrçivәdәn çıxaraq öz
baza ölkәsi hüdudlarından kәnarda - digәr ölkәlәrdә sahibkarlığı hәyata keçirәn,
xaricdәki filialları vә törәmә tәşkilatları vasitәsi ilә dünya bazarında fәaliyyәt göstәrәn
xüsusi nәhәng beynәlxalq qurumlardırlar. Onlar digәr tәsәrrüfatlaşan subyektlәr vә
sistemaltıların vәziyyәtlәri üzәrindәn dünya tәsәrrüfatının funksionallığına müxtәlif
istiqamәtlәrdә tәsir göstәrirlәr.

TMŞ-lәr bu tәsiredici nüfuzları, çoxmilyardlıq investisiyalı qüdrәtlәri ilә
qloballaşma prosesini stimullaşdırırlar. Hәrtәrәfli mühafizә sistemlәri, yüksәk maddi-
texniki baza ilә tәchiz edilmiş elmi-tәdqiqat institutları, laboratoriyaları, konstruktor
büroları TMŞ-nin artan potensialını, rәqabәt qüdrәtini tәmin edir. Belә strateji istiqamәt
milli kapitalın fәaliyyәtinin beynәlmilәllәşdirilmәsi, transmilli kapitalın maraqlarının
qloballaşması ilә әvәzlәnmәsini gerçәklәşdirir. Hazırda dünya tәsәrrüfatının mühüm
mexanizmi kimi onlar ÜDM-in 25-30%-nә malik olmaqla beynәlmilәllәşmәnin әsas
hәrәkәtverici qüvvәsinin özәyindә dayanırlar.

Regional iqtisadi inteqrasiya (regional economic integration) bir regiondakı
ölkәlәrin iqtisadi resurslarının birlәşdirilmәsidir. Özünü müxtәlif tip vә formalarda
biruzә verir. Əsasәn, iki tip - dövlәtlәrarası vә özәl birbaşa kapital qoyuluşlarını ehtiva
edәn mikrosәviyyәli regional iqtisadi inteqrasiyanı fәrqlәndirlәr. Regional iqtisadi in-
teqrasiya nümunәsi olaraq NAFTA vә vahid kömrük tariflәri ittifaqına çevrilmiş
Merkosur qruplaşması çıxış edir. Regional iqtisadi inteqrasiya, hәmçinin, Asiyada,
Afrika vә Latın Amerikası ölkәlәrindә, nisbәtәn güclü formada islam tәşkilatlarına
daxil olan ölkәlәr arasında da özünü göstәrmәkdәdir. Sovet İttifaqının süqutundan sonra
onun әrazisindә yaranmış MDB regional qruplaşmanın yeni bir nümunәsidir.

Dünya tәsәrrüfatının mühüm subyektlәri sırasına beynәlxalq iqtisadi tәşkilatlar da
qlobal әhәmiyyәtliliyi ilә fәrqlәnirlәr. Beynәlxalq iqtisadi tәşkilat (international eco-
nomic organizations) dünya iqtisadiyyatının subyektlәri olub, beynәlxalq iqtisadi
münasibәtlәr sferasında birgә qәrarların hazırlanması, tәnzimlәmә vә unifikasiya
mәqsәdlәrindәn irәli gәlәrәk beynәlxalq müqavilәlәr әsasında yaradılmış tәsisatlardır.
Dünya ticarәtinin azad inkişafı vә tәnzimlәnmәsi alәti, hәmçinin, onun iştirakçılarının
qarşılıqlı әlaqәsini vә onlar arasında münaqişәlәrin vaxtında xәbәrdar edilmәsini tәmin
edәcәk beynәlxalq tәşkilatın yaradılması ideyası II Dünya Müharibәsi başa çatdıqdan
sonra meydana çıxmışdır.

Beynәlxalq iqtisadi tәşkilatlar, istiqamәtlәrindәn asılı olaraq, universal vә
ixtisaslaşmış tәşkilatlara ayrılır.

Universal beynәlxalq iqtisadi tәşkilatlara, әsasәn, aiddir:
❒ Dünya Ticarәt Tәşkilatı;
❒ İqtisadi Əmәkdaşlıq vә İnkişaf Tәşkilatı;
❒ Asiya-Sakit Okean İqtisadi Əmәkdaşlığı;
❒ Cәnub-Şәrqi Asiya Dövlәtlәri Assosiasiyası;
❒ Beynәlxalq Ticarәt Palatası;
❒ Qara Dәniz İqtisadi Əmәkdaşlıq Tәşkilatı;
❒ BMT-nin İqtisadi vә Sosial Şurası;
❒ BMT-nin Avropa İqtisadi Komissiyası;
❒ BMT-nin Sәnaye İnkişafı üzrә Tәşkilatı.
İxtisaslaşmış beynәlxalq iqtisadi tәşkilatlara fәaliyyәt sferasına iqtisadi

münasibәtlәrin müәyyәn, daha dar dairәsi daxil olan әsas tәşkilatlar aiddir:
❒ İntellektual Mülkiyyәt üzrә Ümumdünya tәşkilatı;
❒ Beynәlxalq İnvestisiyalar üzrә Mәslәhәt Xidmәti;
❒ BMT-nin Beynәlxalq Ticarәt Hüququ üzrә Komissiyası;
❒ Hava Nәqliyyatı Beynәlxalq Assosiasiyası;
❒ Beynәlxalq Dәniz Tәşkilatı;
❒ Ümumdünya Gömrük Tәşkilatı;
❒ Ümumdünya Turist Tәşkilatı;
❒ Beynәlxalq Avtonәqliyyat İttifaqı;
❒ Beynәlxalq Qaz İttifaqı;
❒ Beynәlxalq Dәmiryol İttifaqı;
❒ Neft İxrac edәn Ölkәlәr Tәşkilatı;
❒ BMT Ərzaq vә Kәnd Tәsәrrüfatı Tәşkilatı;
❒ Beynәlxalq Statistika İnstitutu.
Beynәlxalq iqtisadi tәşkilatların xüsusi qrupuna, әsasәn, aşağıdakı beynәlxalq

maliyyә tәşkilatları aid edilir:
❒ Beynәlxalq Valyuta Fondu;
❒ Beynәlxalq Yenidәnqurma vә İnkişaf Bankı;
❒ Beynәlxalq Hesablaşmalar Bankı;
❒ Avropa Yenidәnqurma vә İnkişaf Bankı;
❒ Avropa İnvestisiya Bankı;
❒ Asiya İnkişaf Bankı;
❒ Afrika İnkişaf Bankı;
❒ Ərәb Valyuta Fondu;
❒ İslam İnkişaf Bankı;
❒ İnter-Amerika İnkişaf Bankı;
❒ Qara dәniz Ticarәt vә İnkişaf Bankı;

❒ Avrasiya İnkişaf Bankı;
❒ Bank Nәzarәti üzrә Bazel komitәsi.
Beynәlxalq iqtisadi tәşkilatlar sırasında daha ön daşıyıcı qismindә Bretton-Vuds

razılaşdırması әsasında yaradılmış, müvafiq olaraq, 1944 vә 1945-ci ildә tәsis edilmiş,
mәnzil-qәrargahları Vaşinqtonda yerlәşәn Beynәlxalq Valyuta Fondu vә Beynәlxalq
Yenidәnqurma vә İnkişaf Bankı çıxış edirlәr. BMT-nin ixtisaslaşdırılmış beynәlxalq
valyuta-maliyyә tәşkilatı BVF-nin әsas vәzifәsi beynәlxalq ticarәtin vә valyuta-maliyyә
әmәkdaşlığının inkişafına kömәklik göstәrmәk, üzvlәrinin tәdiyә balanslarını müdafiә
etmәk, onların valyuta kurslarını tәnzimlәmәk vә hәmçinin, dünya valyuta sisteminin
sağlamlaşdırılması üzrә müvafiq islahatlar hazırlamaq tәşkil edir. BVF öz üzvlәrinә
kredit resursları tәqdim edir. BMT-nin ixtisaslaşdırılmış maliyyә tәsisatı kimi Dünya
Bankına daxil olan beynәlxalq kredit tәşkilatı BYİB-nin әsas fәaliyyәtini nisbәtәn aşağı
faizlәrlә (illik 10%) mәnsub hökumәtlәrin zәmanәtlәri әsasında inkişaf etmәkdә olan
ölkәlәrin dövlәt vә özәl tәşkilatlarına uzunmuddәtli kreditlәr vermәk tәşkil edir. Bankın
üzvlәri BVF-yә daxil ölkәlәr ola bilәrlәr.

1.5. “Dünya iqtisadiyyatı”nın strukturu

Dünya iqtisadiyyatı, sadәcә, milli tәsәrrüfatların qarşılıqlı rabitәli vә hәrkәtli
mәcmusu deyil. O, müxtәlif qarşılıqlı rabitәdә olan milli tәsәrrüfatları bütöv vә vahid
bir әsasda birlәşdirәn sistemdir.

Milli tәsәrrüfatlar dünya iqtisadiyyatının әsas konstruksiyası vә başlanğıc struktur
yaradan elementidir. Bu baxımdanda dünya iqtisadiyyatının strukturu dünya iqtisadi
sisteminin nizamlanmış müxtәlif elementlәrinin mәcmusudur. Bu struktur elementlәr
aşağıdakılardır:

 milli tәsәrrüfatlar, onların sektorları, sahәlәri, müәssisәlәri vә digәr iqtisadi
subyektlәri;

 beynәlxalq iqtisadi münasibәtlәr;
 milli vә beynәlxalq bazarlar vә dünya bazarı;
 dövlәtlәrin ticarәt-iqtisadi ittifaqları.
Dünya iqtisadiyyatının strukturu hәmcins deyildir. Belә ki, bu sistemdәki milli

tәsәrrüfatlar bir çox fәrqliliklәrә malikdirlәr. Bu fәrqliliklәr aşağıdakı kimi
dәyәrlәndirilir:

 iqtisadiyyatın miqyası vә strukturu ilә;
 iqtisadi inkişafın templәri vә sәviyyәsi ilә;
 makroiqtisadi vә sosial-iqtisadi moddellәrlә;
 beynәlxalq iqtisadi münasibәtlәr sistemindә iştirakının miqyasına, sәviyyә vә

formasına görә, beynәlxalq әmәk bölgüsündә roluna görә.
Dünya iqtisadiyyatı milli iqtisadiyyatlar, onların sektorları vә sahәlәrinin bu vә ya

digәr meyarlar әsasında qruplaşan müxtәlif sistemaltılar kimi tәqdim olunur. Mәhz bu-
radan da milli iqtisadiyyatların çoxtәrәfli tәsnifatlılığı vә dünya iqtisadiyyatının

çoxşaxәliliyi irәli çıxır. Bu baxımdan da dünya iqtisadiyyatı dünya ölkәlәrinin
tәsnifatlılığı ilә yanaşı sahә, tәkraristehsal, әrazi, sosial vә digәr struktur komponent -
lәrini әhatә edir.

İstehsal amillәrinin yenidәn yaranışı üçün istifadәsi tәkrar istehsalı xarakterizә edir.
Tәkrar istehsal (reproduction) fasilәsiz davam (dayanmayan, daim tәkrarlanan) edәn
istehsal prosesidir. Tәkrar istehsal prosesindә hәyat vasitәlәri, onların istehsalçıları
(iştehlakçı vә işçi qüvvәsi kimi insan) vә habelә istehsal münasibәtlәri bәrpa olunur.
Kәmiyyәt baxımından tәkrar istehsal, bir qayda olaraq, sadә (dәyişmәz hәcmdә bәrpa)
vә geniş (artan hәcmdә bәrpa) tәkrar istehsal kateqoriyalarına bölünür. Tәkrar istehsal
strukturunu istehsal vә onun inkişafı, genişlәnmәsi vә yenilәnmәsinә yönәlәn kapitalın
strukturu әhatә edir.

Tarixәn istehsal dövlәt әrazisi çәrçivәsindә inkişaf etmişdir. Dünya miqyasında isә
proses istehsalın beynәlmilәllәşmәsi, istehsal güclәri vә istehsal amillәrinin dünyәvi -
lәşmәsi fonunda irәlilәyiş tapmışdır. Tәsәrrüfat hәyatının bu hadisәlәri müxtәlif for-
malarda tәzahür edir:

❑ beynәlxalq istehsalın inkişafı;
❑ kapital vә texnologiyaların hәrәkәti;
❑ әmtәә vә xidmәtlәr mübadilәsi.
Dünya iqtisadiyyatının sahә strukturu ictimai әmәk bölgüsü sistemindә oxşar is-

tehsal şәrtlilikli tәsәrrüfat vahidlәrinin hәmcins keyfiyyәtdә mәcmusunu ifadә edir.
Sahә strukturu aşağıdakı tәsnifatlandırmaya malikdir:

I sahә - kәnd tәsәrrüfatı vә hasilat sәnayesi;
II sahә - emal sәnayesi vә tikinti;
III sahә - xidmәtlәr sferası.
Dünya iqtisadiyyatı hәm dә sosial struktura malikdir. Bu struktur ölkәlәrin sosial

sis teminin elementlәri arasında dayanıqlı rabitәni vә optimal gәlirlәr bölgüsünü ehtiva
edir.

Dünya iqtisadiyyatı mürәkkәb sosial-iqtisadi bir sistemdir. Bu sistem aşağıdakı sis-
temdaxili elementlәrdәn ibarәtdir.

❒ aktorların (iqtisadi fәaliyyәtin birbaşa iştirakçıları) iyerarxiyası (hakimiyyәt -
elementlәrin yüksәkdәn aşağıya doğru düzülüşü);

❒ çoxsәviyyәlilik;
❒ strukturluq;
❒ dünya iqtisadiyyatının sәviyyәlәri - beynәlxalq vә transmilli sәviyyә.
Dünya iqtisadiyyatı heterogen (qeyri-hәmcinsli) xarakterlidir.
Dünya iqtisadiyyatı mexanizmi dünya tәsәrrüfat әlaqәlәrinin reallaşmasını tәmin

edәn komponentlәrdәn ibarәtdir:
❑ iqtisadi alәtlәr sistemi;
❑ tәşkilati tәdbirlәr;
❑ institutlar.
Dünya iqtisadiyyatını hәm dә G7 vә G20 mәrkәzindә tәmәrküzlәşәn sәnayecә

inkişaf etmiş ölkәlәr vә әyalәtdә qeyri-bazar tәsisatlı vә virtual dövlәtçiliyi tәnәzüllü

ölkәlәr qismindә dә tәqdim etmәk olar. Bu baxımdan dünya iqtisadiyyatında mәrkәz
struktur tәsnifatlılığı da yer alır.

Dünya tәsәrrüfatı qlobal sistem olaraq inkişaf edәn dinamik tarixi bir kateqoriyadır.
Onun tәkamülü bir inkişaf mәrhәlәsindәn digәrinә keçidini izah edәn çoxsaylı
konsepsiyaların yaranmasına zәmin olmuşdur. Dünya iqtisadiyyatına tarixәn milli
tәsәrrüfatların vә ya müvafiq tәyinatlı qrupların sistemi kimi baxıldığına görә bütün
sahәvi konsepsiyaların mәrkәzindә dә bu strukturlar dayanır.

1.6. İqtisadi nәzәriyyәdә “Dünya iqtisadiyyatı”nın
yeri vә onun digәr elmlәrlә qarşılıqlı әlaqәsi

“Dünya iqtisadiyyatı” bazar iqtisadiyyatı nәzәriyyәsinin bir hissәsi kimi әmtәә vә
xidmәtlәrin mübadilәsi, istehsal әlaqәlәrinin hәrәkәt amillәri sahәsindә müxtәlif ölkәlәr
arasında qarşılıqlı tәsәrrüfat fәaliyyәtlәrinin qanunauyğunluqlarını öyrәnәrәk tәsәrrüfat
haqqında fundamental elm olan iqtisadi nәzәriyyәyә әsaslanır.

Ayrı-ayrı suveren dövlәtlәrin rezidentlәri tәrәfindәn bağlanılan sövdәlәşmәlәrin
öyrәnilmәsi baxımından “Dünya iqtisadiyyatı” fәnninin predmeti iqtisadi nәzәriyyәnin
digәr tәrkib hissәlәrinin tәdqiqat obyektlәri ilә müqayisәdә nisbi müstәqilliyә malikdir.
Belә ki, “Dünya iqtisadiyyatı” tәrәfindәn öyrәnilәn problemlәr hәm dә iqtisadi
coğrafiya (economic geography), sosial coğrafiya (social geography), demoqrafiya
(demography), ekologiya (ecology), politologiya (political science), regionalistika (re-
gional science), qlobalistika (global studies) vә s. bu kimi elm fәnlәrin dә tәdqiqat
obyektini tәşkil edir. Bu sırada dünya iqtisadiyyatı daha çox coğrafiya ilә әlaqәlәndirilir.
Lakin burada özәl cәhәtlәrlә yanaşı fәrqliliklәri çox asanlıqla sezmәk mümkündür.

Coğrafiya (yunanca - γεωγραφία - yerin tәsviri, ingiliscә - geography - coğrafiya)
coğrafi qişanın strukturunu, fәaliyyәt vә tәkamülünü, mәkanda onun tәbii vә tәbii-ic-
timai geosistem vә komponentlәrin ayrı-ayrı hissәlәrinin qarşılıqlı әlaqәliyini vә böl-
güsünü öyrәnәn tәbiәt vә ictimai elmlәr kompleksidir. Coğrafi tәdqiqatlar cәmiyyәtin
әrazi tәşkilinin, әhalinin vә onun fәliyyәtinin müxtәlif növlәrinin yerlәşmәsi, tәbii
ehtiyatlardan sәmәrәli istifadә edilmәsi, insanın yaşayış mühitinin saxlanılması,
dayanıqlı inkişaf üçün ekoloji tәhlükәsizlik әsaslarının yaradılması vә habelә coğrafi
proqnozların verilmәsinin elmi әsaslandırılması mәqsәdi ilә aparılır. Coğrafiyanın
tәdqiqinin vacib predmeti olaraq insanla tәbiәtinin qarşılıqlı tәsir proseslәri, coğrafi
mühit komponentlәrinin qanunauyğun yerlәşmәsi, qarşılıqlı әlaqәliliyi vә onların lokal,
regional, milli (dövlәt), qitә, okean vә qlobal sәviyyәlәrdә uzlaşması çıxış edir.
Coğrafiya qәdim tarixә malikdir vә o, ilk әvvәl Yer haqqında ensiklopedik elm
olmuşdur. Sonradan iki әsas qola - fiziki coğrafiya vә iqtisadi coğrafiyaya ayrılmışdır.
Hazırda tәbii (fiziki-coğrafi) vә ictimai (sosial-iqtisadi) coğrafi elmlәri fәrqlәndirirlәr.
Coğrafiya elmlәri sisteminә hәmçinin, әsas mәqsәdi tәbiәt obyektlәrinin, hadisәlәrinin
vә cәmiyyәtin mәkanca yerlәşmәsini, uyğunlaşmasını, qarşılıqlı әlaqәsini, dәyişmәsini

әks vә tәdqiq edәn texniki elm - kartoqrafiya da daxil edilir. Coğrafiya ilә bağlı
biliklәrin öyrәnilmәsinin inkişaf mәrhәlәlәri qәdim dünya, orta әsrlәr, böyük coğrafi
kәşflәr vә müasir coğrafi tәdqiqatlar olaraq 4 әsas dövrü әhatә edir.

Bundan başqa, bir sıra xarici univesitetlәrin “Dünya iqtisadiyyatı” fәnni ilә bağlı
dәrslik lәri hәmin elmlәrin müvafiq tәdqiqat mövzularını da әhatә edir. Bütün bunlar
isә onu göstәrir ki, “Dünya iqtisadiyyatı” fәnninin predmeti bölünmәz olmasa da, qәti
dayanıqlılıq әldә edә bilmәmişdir. Onun strukturunda “beynәlxalq iqtisadi
münasibәtlәr”, “qlobal iqtisadi problemlәr”, “xarici iqtisadi fәaliyyәt”, “beynәlxalq
vayuta-he sab münasibәtlәri”, “dünya iqtisadiyyatının tarixi”, “dünya iqtisadiyyatının
tәbii-resurs potensialı” vә “dünya iqtisadiyyatının sahә quruluşu” kimi mühüm elmi
tәdqiqat bölmәlәri dә yer alır. Bu baxımdan “Dünya iqtisadiyyatı” elm kimi vahid sis-
tem olaraq dünya tәsәrrüfatının tәşәkkülü, funksionallığı vә inkişafının qanunauyğun -
luqlarını tәdqiq edir, dünyanın tәkraristehsal proseslәrini, beynәlxalq ticarәt vә maliyyә
münasibәtlәrini öyrәnir, dünya birliyindә insanların artan tәlәblәrinin tәmin olunması
üçün dünya iqtisadi siyasәtinin mәqsәdlәrini formalaşdırır, mәhdud milli resurslardan
istifadәnin sәmәrәliliyini artıran vasitә vә metodları tәyin edir.

“Dünya iqtisadiyyatı” iqtisadi nәzәriyyәnin tәrkib hissәsi olaraq digәr elmlәrlә
mühüm qarşılıqlı әlaqәliyi vardır. “Dünya iqtisadiyyatı”nın öyrәnilmәsindә
prerekvizitlәr (prerequisite) olaraq “Makroiqtisadiyyat”, “Mikroiqtisadiyyat”, “Statis-
tika”, “Dünya iqtasidiyyatının tarixi”, korekvizitlәri (co-requisite) kimi “Dünya
ölkәlәrinin iqtisadi inkişaf modellәri”, “Geoiqtisadiyyat”, “Region ölkәlәri dünya iqti-
sadi sistemindә”, “Region ölkәlәrini iqtisadi inkişaf modellәri”, “Ekologiya”,
postrekvizitlәri (postrequisite) qismindә isә “Beynәlxalq iqtisadi münasibәtlәr” çıxış
edirlәr.

Dünya iqtisadiyyatı daim inkişaf edir. Bu inkişaf problemlәrlә yanaşı onun mәzmun
dәyişikliyindә dә әks olunur. Dünya iqtisadiyyatının inkişafı ilә bağlı dәyişikliklәr iki
amilin tәsiri ilә baş verir:

1. İstәnilәn iqtisad elmindә olduğu kimi, “Dünya iqtisadiyyatı”nda da yeni
nәzәriyyәlәr yaranır.

2. Problemlәr dairәsi daim dәyişir ki, öz növbәsindә, bu da elmi-tәdqiqat predmetinә
çevrilir.

Müasir dünyada qloballaşma proseslәrinin sürәtlәnәn axını, informasiyalaşdırmanın
genişlәnmәsi dünya tәsәrrüfatının inkişasfında köklü dәyişikliklәrә rәvac verir. Bu
aspektdә “Dünya iqtisadiyyatı” elm olaraq özünün inkişafının yeni mәrhәlәsinә qәdәm
qoyur.

1.7. Dünya iqtisadiyyatının әsas göstәricilәr sistemi

Dünyanın iqtisadi vәziyyәtinin dinamikasının vә dünya tәsәrrüfatlararası durumu-
nun tәhlili üçün bir sıra göstәricilәrdәn istifadә olunur. Bunlar arasında әn mühüm

göstәrici olaraq istehsal vә xidmәt sferasının nәticәsini әks etdirәn Ümümi Daxili
Mәhsul vә maddi istehsalda yaradılan yeni dәyәr - Milli Gәlir daha mühüm önәm
daşıyır. ÜDM istehlak, investisiya, dövlәt satınalmalarını (idaxal-ixrac) özündә
birlәşdirәrәk iqtisadi inkişaf sәviyyәsini xarakterizә edәn başlıca iqtisadi indikator kimi
ay, rüb, әsasәn dә, bir il әrzindә ölkәdә istehsal olunan bütün son әmtәә vә xidmәtlәrin
mәcmu bazar dәyәrini ifadәlәndirir. Qlobal kontekstdә ÜDM il әrzindә iqtisadiyyatda
son mәhsul - әmtәә vә xidmәtlәr hәcminin dәyәrini göstәrmәklә hәmin ölkәnin dünya
tәsәrrüfatlararası әlaqәlәr sistemindә yerini, onun inkişaf etmiş vә ya inkişaf etmәkdә
olan ölkәlәr kateqoriyasına aid olmasını tәyin etmәyә imkan yaradır. Milli Gәlir - әsas
vә әlavә әmәk haqqı, istehlak kreditlәrinin xalis faizlәri, korporasiyaların mәnfәәti,
mülkiyyәtçilәrin xalis gәlirlәri vә mülkiyyәtdәn renta gәlirlәri mәcmusunu әks etdirir.

Milli Gәlir Ümümi Daxili Mәhsula nisbәtdә aşağıdakı düstur vasitәsi ilә dә tәyin
edilir:

MG = ÜDM – amortizasiya ayırmaları, vergilәr vә qeyri-istehsal xәrclәri

ÜDM-in konkret bir ölkәdә milli valyutada daha dolğun hesablanması üçün
valyutaların alıcılıq qabiliyyәti arasında müqayisә aparılır.

Dünya üzrә mәcmu ÜDM ABŞ dolları әsasında hesablanır.
Bir sıra ölkәlәrdә, o cümlәdәn ABŞ-da mövcud ölkәdә vә onun xaricindә öz daxili

resursları hesabına il әrzindә istehsal olunan bütün son hazır әmtәәlәrin (commodities)
vә xidmәtlәrin (services) dәyәrinin mәcmusunu ifadә edәn ÜDM göstәricisindәn
istifadә edilir. Bir qayda olaraq, ÜDM vә ÜMM ölçülәrindә fәrqlәr böyük әhәmiyyәt
kәsb etmәyәrәk orta hesabla 1% hәddindә olur. Daha konkret bu fәrqlәri aşağıdakı düs-
tur vasitәsi ilә daha aydın görmәk olar:

ÜMM = ÜDM + Δ

Burada: Δ - (vәtәndaşların xaricdәki fәaliyyәti üzrә әldә etdiklәri gәlirlәr) 
çıxılsın (ölkәdәn xarici vәtәndaşların çıxardığı gәlirlәr)

Başqa sözlә, bu fәrq xarici ölkәlәrlә hesablaşmalardakı saldonu әks etdirir.
ÜMM әgәr ÜDM-i üstәlәyirsә, bu o demәkdir ki, mövcud ölkәdә әhali xaricdәn

onların ölkәlәrindә çalışan әcnәbilәrin qazandıqlarından daha çox gәlir әldә edir.
Ayrı-ayrı milli tәsәrrüfatların iqtisadi inkişafının vә dünya tәsәrrüfat әlaqәlәrinin

müqayisәli tәhlili üçün daha etibarlı göstәricilәr sistemindәn istifadә zәrurәti mövcud-
dur. Bundan irәli gәlәrәk dünya tәcrübәsindә Milli Hesablar Sistemindәn istifadә olu -
nur. Bu makroiqtisadi sәviyyәdә iqtisadiyyatın inkişafının qarşılıqlı göstәricilәr
sistemidir. MHS konsepsiyası müasir dünyada iqtisadçılar, siyasәtçilәr, dövlәt
xadimlәri, sosioloqlar, maliyyәçilәr vә s. arasında universal iqtisadi-statistik dilә malik
olan bir ünsiyyәt vasitәsi olaraq da çıxış edir. BMT-nin beynәlxalq iqtisadi tәşkilatları,
BFV, BYİB vә digәrlәri fәaliyyәtlәrindә MHS göstәricilәrindәn genişliklә istifadә edir
vә bununla yanaşı onun inkişafına da töhfәlәrini verirlәr. MHS bütövlükdә iqtisadi

proseslәrә razılıqlı tәsvir verәrәk onun ümumi xarakterinin daha üstün açılışını tәmin
edir. Belәliklә, dünya iqtisadiyyatının әsas göstәricilәri kimi Ümumi Daxili Mәhsul,
Ümumi Milli Mәhsul vә Milli Gәlir çıxış edir.

1.8. Beynәlxalq әmәk bölgüsü dünya tәsәrrüfatının 
obyektiv әsası kimi

Beynәlxalq әmәk bölgüsü müxtәlif ölkәlәrin müәssislәrinin müәyyәn әmtәә vә
xidmәtlәr istehsalı üzrә ixtisaslaşdıqları vә sonradan bu әmtәә vә xidmәtlәrlә mübadilәni
hәyata keçirdiklәri, qarşılıqlı surәtdә asılı olan istehsalın tәşkili vә ya üsulu olaraq insan
cәmiyyәtindә ictimai bölgünün inkişafının qanunauyğun mәntiqi nәticәsi kimi çıxış edir.
Bu proses insan fәaliyyәtinin müxtәlif növlәrinin keyfiyyәt differensasiyası ilә baş verir.
Ölkәdaxili әmәk bölgüsünün (division of labour) inkişafı zәminindә yaranan beynәlxalq
әmәk bölgüsü nәticәsindә istehsalın tәşkili vә kapitalın hәrәkәti beynәlxalq xarakter alır
ki, bu da dünya iqtisadiyyatının obyektiv әsasını tәşkil edir.

Beynәlxalq әmәk bölgüsü (international division of labor) ictimai әmәk bölgüsünün
xüsusi növü olaraq, istehsalın beynәlxalq ixtisaslaşması vә mübadilәsinә әsaslanmaqla
hazırlanmasına daha ucuz resurslar vә digәrlәrinә nisbәtdә üstün şәraiti olan ayrı-ayrı
әmtәә növlәri istehsalı üzrә ölkәlәrin ixtisaslaşmasını ehtiva edir.

Beynәlxalq әmәk bölgüsü istehsalın beynәlxalq ixtisaslaşması vә mübadilәsinә
әsaslanır. Tәsәrrüfatın beynәlmilәllәşmәsi mübadilә sferasından başlanğıc almışdır.
Dünya mübadilә ticarәti lokal beynәlxalq bazarların yaranışına gәtirmişdir. Lokal
sahәlәrarası ticarәt mәrkәzlәrinin vahid dünya bazarına çevrilmәsi ilkin kapital yığımı
mәrhәlәsindә baş vermişdir.

Hәr bir ölkә özünün iqtisadi maraqlarından irәli gәlәrәk beynәlxalq әmәk
bölgüsündә iştirak edir ki, bu da bir sıra amillәrlә bağlı olur. Ölkәnin beynәlxalq әmәk
bölgüsündә iştirakını müәyyәn edәn amillәr aşağıdakılardır:

1. Ölkәlәr arasındakı tәbii-coğrafi fәrqlәr.
2. Ölkәlәriin sosial-iqtisadi xüsusiyyәtlәri.
3. Beynәlxalq amillәr.
Ölkәlәr arasındakı tәbii-coğrafi fәrqlәri әrazinin miqyası, әhalinin sayı, iqtisadi-

coğrafi mövqe, tәbii-iqlim şәraiti, tәbii resurslar ehtiva edir.
Ölkәlәrin sosial-iqtisadi xüsusiyyәtlәrini onun dünya iqtisadiyyatındakı yeri,

tәsәrrüfat ukladı, tarixi inkişafı, istehsal vә xarici iqtisadi әlaqә әnәnәlәrinin sәciyyәvi
cәhәtlәri, iqtisadiyyatın vә elmi-texniki inkişafın mövcud sәviyyәsi, institusional sis-
temi vә s. birlәşdirir.

Beynәlxalq amillәri ETT-nin dünya üzrә inkişaf sәviyyәsi, dünya bazarı
konyunkturası, beynәlxalq hesablaşmalar sisteminin sәviyyәsi vә ekoloji problemlәrin
güclәnmәsi әhatә edir.

Ölkәnin beynәlxalq әmәk bölgüsündә iştirakı bir sıra göstәricilәrlә xarakterizә olu-
nur. Mәhsuldar qüvvәlәrin inkişaf sәviyyәsi hәr bir ölkәnin beynәlxalq әmәk
bölgüsündә iştirakının intensivliyini tәyin edәn mühüm göstәrici hesab olunur. Bununla
belә, ölkәnin beynәlxalq әmәk bölgüsündә iştirakını digәr başlıca göstәricilәr dә
әsaslandırır ki, bunlar da aşğıdakılardır:

❑ ölkәnin ixrac vә idxal kvotası;
❑ ixracın artım tempinin ÜDM-in artım tempini vә idxalın artım tempinin ÜDM-

in artım tempini üstәlәmәsi әmsalları;
❑ xarici ticarәt kvotası vә s.
XX әsrin sonlarında beynәlxalq әmәk bölgüsünün dәrinlәşmәsi prosesi daha da

genişlәnmişdir. Bu dәrinlәşmәyә tәsir edәn amillәr çoxalmışdır ki, bunlar da
aşağıdakılardır:

❒ ölkәlәrin tәbii-coğrafi vә tәbii resurs fәrqliliyi;
❒ ETT, cәmiyyәtin informasiyalaşdırılmasının artımı, nәqliyyatın inkişafı;
❒ iqtisadi inkişafın sәviyyәsinin yüksәlişi;
❒ xarici iqtisadi әlaqәlәrin xarakteri;
❒ TMŞ-lәrın iqtisadi ekspansiyası;
❒ Regional inteqrasiyanın genişlәnmәsi.
Müasir zaman reallıqları belәdir ki, dünyada heç bir ölkә yalnız milli resurslarına

istinadәn özünü tam tәmin etmәk iqtidarında deyil. Digәr tәrәfdәn, bir çox ölkәlәrdә
bu vә ya digәr resurs bolluğu mövcüddur ki, bu da onların daxili tәlәbatlarını üstәlәyir.
Bununla belә, iqtisadi sәmәrәlilik baxımından çoxsaylı müasir sәnaye mәhsullarını
müxtәlif keyfiyyәt vә xәrclәr müqabilindә istәnilәn vә ya bir sıra ölkәlәrdә istehsal
etmәk mümkündür. Beynәlxalq әmәk bölgüsünün belә vәziyyәti isә ictimai әmәk böl-
güsünün formalarından biri kimi çıxış edir.

1.9. Beynәlxalq ixtisaslaşma vә beynәlxalq kooperasiya

Beynәlxalq ixtisaslaşma (international specialization) ölkәnin müәyyәn әmtәә vә
xidmәtlәri öz daxili tәlәbatından artıq istehsal etmәklә onların dünya bazarlarında
reallaşdırılması üzrә ixtisaslaşmasını ehtiva edir.

Beynәlxalq ixtisaslaşma iki aspektdә fәqlәndirilir:
1. Beynәlxalq әrazi ixtisaslaşması - regional birliklәrә inteqrasiya daxilindә

daxilindә ixtisaslaşma;
2. Ölkәnin istehsal ixtisaslaşması;
❒ predmetli - material formalı hazır mәhsullar, nәqliyyat, maliyyә, sığorta, inji -

nirinq vә s.;
❒ detallara bölgü әsaslı - mәmulatların hissә vә komponentlәrinin istehsalı;
❒ texnoloji vә ya mәrhәlә üzrә - ayrı-ayrı әmәliyyatların vә ya ayrı-ayrı texnoloji

proseslәrin hәyata keçirilmәsi.

Beynәlxalq ixtisaslaşma sәviyyәsi bir sıra әmsal göstәricilәrlә müәyyәn olunur. Bu-
rada, başlıca olaraq, nisbi ixrac ixtisaslaşması әmsalı vә ölkәnin istehsal sahәlәrindә
ixrac kvotası әmsalı mühüm yer tutur. İxrac olunan emal mәhsulları çeşidindә
beynәlxalq ixtisaslaşma sahәlәrinin payı nә qәdәr yüksәkdirsә, bu hәmin ölkәnin
beynәlxalq ixtisaslaşmada mütәrәqqi rolunu ifadә edir. İxtisaslaşma ilkin mәhsullar
(hasilat sәnayesi, kәnd tәsәrrüfatı) sahәsini әhatә etdikdә isә bu ölkәnin beynәlxalq
ixtisaslaşmada passiv rolundan xәbәr verir. Odur ki, beynәlxalq ixtisaslaşmada fәallığı
üstün olaraq emal sektorunun mәhsulları ifadә edir.

Beynәlxalq ixtisaslaşma bir neçә inkişaf mәrhәlәsindәn keçmişdir. Bütün tarixi in -
kişaf mәrhәlәlәrindә beynәlxalq ixtisaslaşmaya ETT-nin tәsiri ilә dinamizm, onun
növlәrinin, istiqamәtlәrinin dәyişkәnliyi, yeni mürәkkәb formalara keçidi xas olmuşdur.

Beynәlxalq ixtisaslaşmaya әsaslanaraq beynәlxalq әmәk bölgüsünün digәr tәrәfi vә
digәr mühüm forması kimi beynәlxalq kooperasiya çıxış edir. Xüsusilә vurğulanmalıdır
ki, beynәlxalq ixtisaslaşma iqtisadi kateqoriya kimi beynәlxalq әmәk bölgüsünün bir
tәrәfi vә eyni zamanda, onun başlıca tәzahür formalarından biri olmaqla beynәlxalq
kooperasiyaya nisbәtdә daha geniş mәna daşıyır.

Beynәlxalq kooperasiya (international cooperation) müxtәlif ölkәlәrin
müәssisәlәrinin birgә fәaliyyәtini әks etdirir. Bu zaman hәmin müәssisәlәr müәyyәn
әmtәә vә xidmәtlәrin işlәnmәsi, istehsalı vә satışı istiqamәtindә özlәrinin tam tәsәrrüfat
müstәqilliyini saxlayırlar. İqtisadi tәbiәtinә görә beynәlxalq kooperasiya, istehsal gücü
olaraq, әsas funksionallığı bir neçә ölkәnin birlikdә daha yüksәk mәhsuldarlığla (pro-
ductivity) yeni prinsipial mәsәlәlәrin hәllinә yönәldilmәsi ilә şәrtlidir.

Beynәlxalq kooperasiyayanın ümumi obyektiv әsasını aşağıdakılar tәşkil edir:
❖ istehsal güclәrinin inkişafının artan sәviyyәsi;
❖ istehsal güclәrinin sahә, istehsal vә müәssisә tәsnifatının dәrәcәsi.
Kooperasiya әlaqәlәrinin nizamlanmasında müştәrәk proqramların hәyata

keçirilmәsi, müqavilә qaydasında ixtisaslaşma vә müştәrәk müәssisәlәrin yaradılması
kimi әsas metodlardan istifadә edilir.

ETT-nin tәsiri beynәlxalq kooperasiyanın material әsasının inkişafına rәvac verәrәk
beynәlxalq әmәk bölgüsünün özünün xarakterinin dәyişkәnliyinә sәbәb olmuş vә onun
tәrkib hissәsinә mühüm element kimi elmi daxil etmişdir.

Beynәlxalq әmәk bölgüsündә әsas qanunlar sәnaye inqilabları mәrhәlәsindә
görkәmli ingilis siyasi-iqtisadçısı Adam Simit (1723-1790) tәrәfindәn formalaş -
dırılmışdır. O özünün 1776-cı ildә nәşr edilәn “Xalqların Sәrvәti” adlı әsәrindә “Mütlәq
üstünlüklәr nәzәriyyәsi” (absolute advantage theory) ilә çıxış etmiş vә göstәrmişdir
ki, xalqların sәrvәtinin әsasında әmәk bölgüsü mühüm rol oynayır. Bir ölkә vә әrazidә
bir mәhsulun (әmtәә vә xidmәtlәrin) istehsalında digәr ölkә vә әrazidәkindәn daha çox
sәmәrәliliyә malikdir. Yәni o, eyni vә ya daha az resursdan istifadә etmәklә daha çox
istehsal mәhsulu verir. Belә halda digәrinә görә daha ucuz mәhsul istehsal edәn ölkә
hәmin mәhsul istehsalı üzrә ixtisaslaşacaqdır. Nәticәdә ixtisaslaşma vә ticarәt ölkәyә

daha çox istehsal vә istehlak imkanı verәcәkdir. Ona görә dә әmәk bölgüsü mövcud
ölkәnin malik olduğu mütlәq üstünlüklәr nәzәrә alınmaqla hәyata keçirilmәlidir.

Əmәyin beynәlxalq bölgüsü nәzәriyyәsinin inkişafında ingilis siyasi iqtisadının
görkәmli nümayәndәsi David Rikardonun (1772-1823) 1817-ci ildә nәşr etdirdiyi
“Siyasi iqtisadın vә vergilәndirmәnin prinsiplәri” adlı kitabı da mühüm әhәmiyyәt kәsb
etmişdir. Onun irәli sürdüyü “Müqayisәli (nisbi) üstünlüklәr nәzәriyyәsi”nә (Theory
of comparative advantage) görә, bir ölkә bir mәhsul istehsalında digәr ölkәdәn daha
çox sәmәrәliliyә malik deyildir. Lakin o, mәhsulun istehsalını digәr mәhsulların
istehsalı ilә müqayisә etdikdә, nisbi olaraq, daha sәmәrәli bir şәkildә hәyata keçirir.
Burada nәticә ondan ibarәtdir ki, hәr ölkә nisbi olaraq daha çox sәmәrәlilik әldә etdiyi
mәhsul istehsalı üzrә ixtisaslaşacaqdır. D.Rikardonun gәldiyi ümumi nәticә isә ondan
ibarәtdir ki, ixtisaslaşmanın әsasında bu vә ya digәr ölkәnin başqa dövlәtlәrlә
müqayisәdә malik olduğu üstünlüklәri dayanır. Bu üstünlüklәr isә iki - mütlәq vә nisbi
kateqoriyalarda tәzahür edir. Konkret olaraq, ölkә üçün mütlәq üstünlüklәr onun tәbii
sәrvәtlәri (faydalı qazıntılar, iqlim şәraiti vә s.) vә ya әrsәyә gәtirdiyi istehsal potensialı
(müasir texnologiyalar, ixtisaslı işçi qüvvәsi vә s.) ilә bağlıdır. Belәliklә “Rikardo mo -
deli”nә görә, mütlәq üstünlüklәr mәnşә etibarı ilә tәbii vә ya alınmış sәciyyә daşıyır.
Nisbi üstünlüklәr isә әmtәә vә xidmәtlәrin bir ölkәnin digәrindәn daha az mәsrәflәrlә
istehsalını xarakterizә edir. Mәhz nisbi üstünlüklәr ticarәtin faydalı olub-olmamasını
müәyyәnlәşdirir.

XX әsrin әvvәllәrindә isveçli iqtisadçılar Hekşer Eli Filip (1879-1952) vә Bertil
Qotthard Olin (1899-1979) A.Smitin vә D.Rikardonun mütlәq vә nisbi üstünlüklәr
nәzәriyyәsinin müddәalarına әsaslanan istehsal amillәrinin müqayisәsi nәzәriyyәsini
işlәmişlәr. Ötәnlәrdәn fәrqli olaraq, Hekşer-Olinin nәzәriyyәsinә (Heckscher-Ohlin
theory) görә, hәr bir ölkәnin kapital vә әmәk amili ilә müәyyәn dәrәcәdә bağlılığı
vardır vә bu hal beynәlxalq ticarәtdә iştirakçıdan asılı olaraq hәmin ölkәlәrdә qiymәt
nisbәtindә müxtәliflik törәdir. Kapitalın qiymәti faiz dәrәcәsindә, әmәyin qiymәti isә
әmәk haqqında әks olunur. Burada alınan nәticә ondan ibarәtdir ki, әmәyin vә kapitalın
müqayisәli qiymәtlәrinin sәviyyәsi kapital artıqlığı olan ölkәlәrdә әmәk ehtiyatları vә
kapital defisiti olanlara nisbәtdә azdır. Öz növbәsindә,  bu hal eyni malın müqayisәli
qiymәtlәrinin müxtәlifliyinә sәbәb olur vә hәr bir ölkә nisbәtәn daha çox amillәr tәlәb
edәn әmtәә istehsalını ixtisaslaşdırmağa çalışır. Beynәlxalq ticarәtin tәsiri altında dünya
mal dövriyyәsindә iştirak edәn әmtәәlәrin müqayisәli qiymәtlәri eynilәşmәyә meyil
edirlәr. Bu isә müxtәlif ölkәlәrdә hәmin әmtәәlәrin yaradılmasında istifadә edilәn is-
tehsal amillәrinin qiymәt nisbәtinin bәrabәrlәşmәsinә sәbәb olur. Hekşer-Olin
nәzәriyyәsinin postulatları әsasında bu qarşılıqlığı ABŞ iqtisadçısı Pol Samuelson
(1915-2009) aşkarlamışdır. Onların adları altında tәsdiqini almış Hekşer-Olin-Samuel-
son teoreminә (theorem Heckscher-Ohlin-Samuelson) görә, xarici ticarәtә
qoşulmadıqda әmәk vә kapitalın qiymәti hәr ölkәdә fәrqlәnәcәk, izafi amilin qiymәti
nisbәtәn kiçik, defisit amilin qiymәti nisbәtәn yüksәk olacaqdır. Kapitaltutumlu әmtәә

ilә ölkәnin ixtisaslaşması vә beynәlxalq ticarәtdә iştirakı ixracat sahәsindә kapitalın
axınına gәtirir.

İstehsal amillәrinin müqayisәsi nәzәriyyәsi empirik yoxlanışlar, konkret statistik
mәlumatlara әsaslanaraq tәftişә mәruz qalmışdır. İqtisadçı alimlәr ayrı-ayrı ölkәlәrdә
iqtisadiyyatın kapital vә әmәk bolluğu sahәlәrinin, onların idxal vә ixrac strukturunun
korrelyasiyalı asılılığının mövcudluğunu aydınlaşdırmağa sәy etmişlәr. Daha sanballı
nәticәli tәyinata isә, qeyd olunduğu kimi, amerikalı iqtisadçı Nobel mükafatı laureatı
Vasili Vasilyeviç Leontyev (1905-1999) ölkәsinin II Dünya Müharibәsindәn sonrakı
ilk illәrinin xarici ticarәt strukturunu tәhlil etmәklә nail olmuşdur. İstehsal amillәrinin
(faktorlarının) müqayisәli nәzәriyyәsinin әksinә olaraq, aparılmış tәdqiqat ABŞ-da
idxalın ixracata nisbәtdә 30% çox olaraq kapital tutumluluğunu aşkarlamışdır. Bu
nәticә “Leontyev paradoksu” kimi mәhşurdur. “Leontyev paradoksu” (Leontiev’s par-
adox) bir neçә istiqamәtdә şәrh edilsә dә, әsas fikir üstünlüyü ondan ibarәtdir ki, ABŞ
digәr inkişaf etmiş ölkәlәrә nisbәtdә elmtutumlu әmtәә istehsalında üstünlüklәr
qazanmış vә bu sәbәbdәn dә ixracatda daha çox ixtisaslı әmәk tәlәbli, idxalda isә xam-
mal xarakterli vә böyük kapitaltutumlu xәrcli әmtәәlәr çox olmuşdur. “Leontyev
paradoksu” Hekşer-Olin nәzәriyyәsinin praktiki mәqsәdlәrdә düzxәttli vә sadәlәşmiş
istifadәsindәn artıq aludәçiliklә ifadәdәn çәkindirmәyә xidmәt edir.

Milli iqtisadiyyatın mәhsullarının xarici ticarәtdә iştirakını dәqiqlәşdirәn iqtisadçılar
ticarәt olunan vә ticarәt olunmayan әmtәә vә xidmәtlәr konsepsiyasını yaratmışlar.
Konsepsiyaya görә, beynәlxalq mübadilәdә iştirak edәn әmtәә vә xidmәtlәr ticari, öz
yerindә beynәlxalq ticarәtin obyekti olmayanlar isә qeyri-ticari adlanır. Praktikada
әksәr әmtәәlәr ticari әmtәә kateqoriyasına aiddir. Belә bölgü şәrti xarakter daşıyır vә
elmi-texniki nailiyyәtlәr nәticәsindә dәyişkәnliyә mәruz qala bilәr. Polşa әsilli ingilis
iqtisadçısı Tadüyeş Miekzislav Rıbçinski (1923-1998) Hekşer-Olinin istehsal
amillәrinin müqayisәsi nәzәriyyәsinin nәticәlәrini dәqiqlәşdirәrәk öz adı ilә bağlı Rıb -
çinskiy teoremi (Rybczynsk theorem) ilә isbat etmişdir ki, dünya qiymәtlәrinin
dәyişmәzliyindә vә iqtisadiyyatın iki sektorunun mövcudluğu şәraitindә bir izafi fak-
tordan (amildәn) istifadәnin genişlәnmәsi digәr әmtәәnin istehsal vә buraxılışının
ixtisarına gәtirir.

1.10. Dünya ölkәlәrinin tәsnifat modellәri

Müasir dünyada, müxtәlif mәnbәlәrә әsasәn, müәyyәn әrazidә mәskunlaşmış,
beynәlxalq hüququn subyekti kimi de-yuro vә de-fakto qәbul edilmiş, dövlәti rәsmilәş -
miş, müstәqil vә ya özünü idarә edәn insan birliklәri 250-dәn çox dövlәtdә cәmlәş -
mişdir. Bunlardan 193 dövlәt BMT-nin üzvü, 2 ölkә - Müqәddәs Taxt-tac -Vatikan vә
Fәlәstin isә bu tәşkilatda müşahidәçidir. Xüsusi statuslu dövlәtә bәnzәr, çox kiçik
әrazili, 104 dövlәtlә diplomatik әlaqәlәri olan Malta ordeninin dә BMT yanında
müşahidәçi statusu vardır (2018).

Bundan başqa, müasir dünyanın siyasi xәritәsindә bir sıra ölkә vә әrazilәr (hәmçinin,
separatçı, münaqişәli, mübahisәli) vardır ki, onlar BMT ilә münasibәtdә aşağıdakı
kimi tәsnifatlandırılırlar:

I. BMT-yә daxil olmayan, lakin bir vә ya bir neçә BMT üzvü olan dövlәt tәrәfindәn
tanınan 6 ölkә:

1. Abxaziya (Gürcüstan).
2. Cәnubi Osetiya Respublikası (Gürcüstan).
3. Çin Respublikası (Ümumi Çin).
4. Kosovo Respublikası (keçmiş Yuqoslaviyanın tәrkibindә olan Serbiyanın bir

hissәsi).
5. Sahara Ərәb Demokratik Respublikası (İspaniyanın keçmiş müstәmlәkәsi).
6. Şimali Kipr Türk Respublikası (Kipr Respublikası).
II. BMT-nin üzvü olan ölkәlәr vә BTM-nin özü tәrәfindәn tanınmayan vә ya qismәn

tanınan ölkәlәr:
1. Donetsk Xalq Respublikası (Ukrayna).
2. Luqansk Xalq Respublikası(Ukrayna).
3. Dnestryanı Moldova Respublikası (Moldova).
III. Beynәlxalq müqavilәlәrdә qeydә alınmış 3 xüsusi әrazi:
1. Aland adaları (Finlandiya).
2. Honkonq - Syanqan (ÇXR).
3. Makao - Aomin (ÇXR).
IV. Daimi әhalisi olan 35 asılı әrazi:
1. Avstraliyanın 3 xarici әrazisi: Kokos (Kilinq) adaları, Norfolk adası vә Milad

adası.
2. Böyük Britaniyanın 3 “taxt-tac torpaqları” (Crown Dependencies): Gernsi, Cersi

vә Men adası.
3. Böyük Britaniyanın 10 dәnizaşırı әrazisi: Angilya, Bermud adaları (Bermud), Bri-

taniya Virciniya adaları, Cәbәllütariq, Kayman adaları, Montserrat, Pitkern adaları,
Müqәddәs Yelena, Askenson vә Tristan-da-Kunya adaları, Tyorks vә Kaykos, Folklend
(Malvein) adaları.

4. Danimarkanın 2 әrazisi (muxtar regionu): Qrenlandiya vә Farer adaları.
5. Niderlandın 3 dәnizaşırı (muxtar) әrazisi: Aruba, Kyurasao vә Sint-Marten.
6. Yeni Zelandiya ilә azad assosiasiyada özünü idarә edәn 2 törәmә dövlәt: Kuk

adaları vә Niuye (Savic).
7. Yeni Zelandiyanın 1 asılı әrazisi: Tokelau.
8. ABŞ-ın 5 dәnizaşırı әrazisi (birlәşmәyәn әrazilәr): Amerika Virciniya adaları,

Ameroka Samoası, Quam, Puerto-Riko vә Şimal marian adaları.
9. Fransanın 5 dәnizaşırı birliyi: Sen-Bartelmi, Sen-Marten, Sen-Pyer vә Mikelon,

Uollis vә Futuna vә Fransız Polineziyası.
10. Fransanın xüsusi status ilә 1 xüsusi inzibati-әrazi törәmәsi: Yeni Kaledoniya.

V. Müvafiq dövlәtlәrin ayrılmaz hissәsi sayılan, bununla belә, bәzәn ayrıca
hansınınsa әrazisi kateqoriyasına aid olan 8 dәnizaşırı әrazi:

1. Niderlandın 3 xüsusi (dәnizaşırı) icması: Boneyr, Saba vә Estatius.
2. Fransanın 5 dәnizaşırı departamenti vә regionu: Qvadelupa, Mayotta, Martinika,

Reyunyon vә Fransa Qvianası.
Bu siyahıya aşağıdakılar daxil deyil:
1.Daimi әhalisi olmayan 20 müstәqil әrazi:
1.1. ABŞ-ın 9 xarici kiçik adası: Beyker adası, Carvis adası, Conston atoll, Kinqmen

qayası, Miduey atoll, Navassa adası, Palmira atollu, Ueyk adası, Haulend adası (bәzәn
2 әrazi - Baxo-Nuevo vә Serranilya bankalarının da adları göstәrilir).

1.2. Böyük Britaniyanın 3 dәniz әrazisi: Akrotari vә Dekeliya, Hind okeanında Bri-
taniya әrazisi, Cәnubi Corciya vә Cәnub Sandviçev adaları.

1.3. Avstraliyanın 3 xarici әrazisi: Aşmor vә Kartye adaları, Mәrcan dәnizi adaları,
Herd adası vә Makdonalds adaları.

1.4. Norveçin 3 asılı әrazisi: Buve adası, Şpisbergen, Yan-Mayen.
1.5. Fransanın xüsusi status olan 2 xüsusi dәnizaşırı inzibati-әrazi törәmәsi: Klip-

perton adası, Fransa Cәnubu vә Antarktika әrazilәri.
Rәsmi dövlәt olmayan vә ya dövlәtlәrin torpaqları olmayan әrazilәr tәrәfindәn

tanınmayan digәr әrazilәr:
2. Müvafiq dövlәtlәrin ayrılmaz hissәsi hesab edilәn, lakin әrazisi dövlәtin әsas

hissәsindәn xeyli uzaq olan (xüsusilә, dünyanın digәr qitәsinә aid olan) 6 dәnizaşırı
әrazisi:

2.1.ABŞ-ın dәnizaşırı ştatı: Havay adaları.
2.2.İspaniyanın Afrikada 3 әrazisi: Kanar adaları, muxtar şәhәrlәr-yarımanklavlar

Seyma vә Melilya, hәmçinin, İspaniyanın suveren әrazilәrinә daxil olan digәr kiçik
adalar - continental Şimali Afrikada Aralıq dәnizinin cәnub sahilindә, Mәrakeşlә
sәrhәddә ispan әrazilәri.

2.3. Portuqaliyanın 2 muxtar regionu: Azor adaları vә Madeyra.
3. Bir neçә ölkәnin iddia etdiyi 2 qrup adalar: Spratli vә Parasel adaları.
4. Antarktikanın statusu Antarktika haqqında müqavilәdә müәyyәn edilmiş neytral

әrazisi. Ərazinin bir hissәsinә 7 dövlәtin 8 әrazi iddiası vardır. Argentina Antarktikası
(Argentina), Avstraliyanın Antarktika әrazisi (Avstraliya), Çili Antarktikası (Çili), Adeli
torpağı (Fransa), Britaniyanın Antarktika әrazisi (Böyük Britaniya), Rossa әrazisi (Yeni
Zelandiya), Mod kraliçası torpağı vә Birinci Pyotr adası (Norveç).

5. Azad Kәşmir - Pakistanın nәzarәti altında xüsusi әrazi. De-fakto Pakistanın bir
hissәsidir, rәsmi olaraq, Pakistan tәrәfindәn özünü idarә edәn ştat kimi tanınıb.

6. Somalilend - Afrikanın Somali yarımadasının şimalında yerlәşәn, faktiki olaraq,
nәzarәt edilmәyәn mәrkәzi hakimiyyәti olub, nә BMT-nin hәr hansı üzv ölkәsi, nә dә
qismәn tanınmış üzvlәri tәrәfindәn tanınmayan ölkә.

7. Mәrkәzi hökumәtlәr tәrәfindәn nәzarәt olunmayan әrazilәr:

7.1. İraq - İraq Kürdüstanı.
7.2. Myanma - Va vә Şan.
7.3. Pakistan - Vәziristan.
7.4. Hindistan - Xalistan.
7.5. Somali - Avdalend, Azaniya, Qalmuduq, Puntlend, Xatumo
8. Virtual dövlәtlәr:
8.1. Seborq knyazlığı (İtaliya). Kinyazlıq әrazisinin hüquqi cәhәtdәn İtaliyanın bir

hissәsi olmadığını iddia edir. Seborq ilә İtaliya arasındakı münaqişә yalnız deklara-
tivdir, belә ki, tәrәflәr arasında güc vә ya mәhkәmә toqquşması olmamışdır.

8.2. Silend - neytral sularda suveren dövlәt kimi tanınan özünü idarә edәn әrazi.
Hazırda Böyük Britaniyanın suveren dәniz sularında yerlәşәn kimi hesab olunur, lakin
Böyük Britaniya bu әraziyә iddialı deyil. Bәzi mәnbәlәrә görә, dövlәtlәrin hüquq vә
öhdәliklәri haqqında Montevideo Konvensiyasında göstәrilәn bütün dövlәtçilik
meyarlarına cavab verir vә tanınmamış dövlәt sayılır.

8.3. Tavolar krallığı (İtaliya).
8.4. Molossiya - 1977-ci ildә tәsis edilmiş qondarma dövlәt-mikromillәt. ABŞ-ın

Nevada ştatındakı Deyton şәhәri yaxınlığında böyük olmayan әrazini әhatә edir.
Başqa dövlәtlәrin әrazisindә yerlәşәn hәrbi vә hәrbi-dәniz bazaları.
Yer kürәsinin bu ilk makrokosmik tәrkib hissәlәri öz sahәsi, әhalisi, iqtisadi-mәdәni

inkişafı, etnik, milli xüsusiyyәtlәri vә yerlәşmәsinә görә dә müxtәlif çalarlıdırlar. Bun-
dan başqa, obyektiv olaraq, bu dövlәtlәr tarixәn tәşәkkül tapmış onlara mәxsus inkişaf
xarakterinә, xüsusiyyәtlәrinә, ümumdünya tarixinin indiki mәrhәlәsindәki vә dünya
tәsәrrüfat sistemindәki roluna, yerinә müvafiq olaraq da tәsnifatlandırılmışlar.
Ölkәlәrin tәsnifat düzümü müxtәlifdir. BYİB vә UNCTAD-a görә, ölkәlәrin reytinq
düzümü, әsasәn, bu dövlәtlәrdә heç bir göstәrici ölkәlәrin tipoloji xüsusiyyәtlәrini
ayrılıqda tam әks etdirә bilmәz. Mükәmmәl tipologiya göstәricilәrin vә onların unikal
әlaqәlәndirilmәsinin maksimal differensiayasını tәlәb edir. Çox mәsәlәlәr isә bu
ölkәlәrdәki sivilizasiyanın dayanıqlılıq xüsusiyyәtlәrinin tәsiri ilә xarakterizә edilir.

Ölkәlәrin iqtisadi inkişafı onların seçdiyi iqtisadi modellәrdә dә özünü büruzә verir.
Dövlәtin büdcәsinin, ticarәt vә tәdiyә balansının formalaşması, partnyorluq, xarici
ticarәt әlaqәlәrinin tәnzimlәnmәsi vә digәr bu kimi amillәr dairәsinin әlaqәlәndirilmәsi,
iqtisadi inkişafın strategiya vә taktikası dövlәtin subyektiv seçimindә әks olunur. İqti-
sadi model, yaxın müddәtli mәqsәd vә gözlәnilәn inkişaf seçimindәn asılı olaraq,
hakimiyyәt keçidlәri ilә әlaqәdar da müvafiq dәyişikliklәrә mәruz qalır. Model ölkә
tempinin tәkamülünә tәsir etsә dә, ondan asılılığı elә dә ciddi deyildir.

Dünya iqtisadiyyatını tәşkil edәn ölkәlәrin tәsnifatlandırılmasında, tarixәn, ilk üsul
olaraq metropoliyalara - müstәmlәkәlәrә sahib dövlәtlәrә vә tabelikdә olan әrazilәrә
ayırmışlar. Böyük coğrafi kәşflәr zamanında ilk böyük metropoliyalar İspaniya vә Por-
tuqaliya, Niderland, Böyük Britaniya olmuşlar. Sonradan bu sıraya Fransa, AFR, ABŞ,
Rusiya, Yaponiya qatılmışdır. Metropoliyalar arasında möhtәşәmliyi vә daha geniş
әrazisi ilә Böyük Britaniya fәrqlәnmişdir. Onun әhatә dairәsinә Kanada, Avstraliya,

Cәnubi Afrika, Hindistan, Honkonq vә s. torpaqlar daxil olmuşdur. Rusiya da
müstәmlә kәlәr qismindә Orta Asiyanı, Qafqazı vә digәr әrazilәri imperiyaya daxil
etmişdi. Müstәmlәkә sistemin dağılması prosesi, әsasәn, II Dünya Müharibәsindәn
sonra baş vermişdir. Sovet İttifaqının çökmәsi ilә isә ölkәlәr tәsnifatında yeni bölgü
meydana gәlmişdir.

Dövlәtlәr beynәlxalq әmәk bölgüsündә oynadıqları rola, ölkәnin ölçü parametr -
lәrinә, siyasi sistem, inzibati-әrazi quruluşu, idarәetmә forması, iqtisadi inkişaf
 sәviyyәsinә görә fәrqlәnirlәr. Bununla yanaşı, dünya iqtisadiyyatında ölkәlәr tipologi -
yası iqtisadi inkişaf baxımdan industrial, keçid iqtisadiyyatı vә inkişaf etmәkdә olan
ölkәlәr kimi dә tәsnifatlandırılır.

Qәbul olunmuş qaydaya görә, bütün ölkәlәr dünya iqtisadiyyatında vә beynәlxalq
münasibәtlәrdә mövqeyinә, әsasәn, 3 qrupa bölünür.

1. İqtisadi inkişaf etmiş dövlәtlәr.
2. Orta inkişaf sәviyyәli vә aralıq qrup ölkәlәr.
3. Zәif inkişaf etmiş ölkәlәr (BMT-nin adlanırdığı kimi “inkişaf etmәkdә olan

ölkәlәr”).
Bu ölkәlәr iqtisadi parametrlәrә görә dә öz qrupları içәrisindә fәrqli mövqe tuturlar.

Birinci qrup ölkәlәr mühüm beynәlxalq, hәrbi-siyasi, maliyyә-iqtisadi tәşkilatlarda, o
cümlәdәn, “Böyük yeddilәr”, “Böyük iyirmilik”, İƏİT, Aİ, ATƏT, NATO vә s.
tәşkilatlarda birlәşmişlәr.

BYİB-dә ölkәlәr iqtisadi parametrlәr baxımdan gәlirlәr hәcminә görә
tәsnifatlandırılır.

Ölkәlәrin tәsnifatlandırılmasında onların açıqlığı vә qapalılığı koteqoriyası da
nәzәrdәn keçirilir. Dünya tәsәrrüfatının iki tipi kimi baxılan bu düzümdә ölkәlәrin açıq
tәsәrrüfat vә avtarkiya tipi fәrqlәndirilir

Açıq iqtisadiyyat (open economy) ölkә iqtisadiyyatının xarici dünya ilә sәrbәst, azad
vә qarşılıqlı iqtisadi әlaqәdә olduğu yüksәk sәviyyәli vәziyyәtidir. Dünya ölkәlәrinin,
demәk olar ki, hamısı açıq iqtisadiyyata malikdir vә onun inkişafı qloballaşma prosesi
ilә daha da güclәnmişdir. İqtisadiyyatın açıqlığı intәhasız deyildir. Ona görә dә bu
anlayışa mahiyyәtcә yaxın olan müxtәlif yanaşmalar vardır.

Avtarkiya (yunanca - autarkhia - özüidarәedәn, özühakimiyyәt): Bu tip ölkә
quruluşu öz gücünә istinadәn iqtisadiyyat qurmaq üsulu ilә irәlilәyir. Müasir iqtisadi
leksikada avtarkiya daxilә orientasiya edilmiş iqtisadiyyat kimi anlaşılır. Bu isә ona
mütlәq suverenlikdә qapalı ölkә tipi tәyinatı verir. Bununla yanaşı, avtarkiya
anlayışının digәr mәnaları da vardır. O, bir nәfәrin hakimiyyәti altında idarәetmәni
nәzәrdә tutur. Mәhz ingilis dilindәdәki “autarchy” sözü avtokratiya kimi tәrcümә
edilәrәk bir nәfәrin qeyri-mәhdud vә nәzarәtsiz hakimiyyәt sistemini sәciyyәlәndirir.
Müasir qloballaşma dövründә mütlәq avtarkiya nәzәri tәyinatda qalaraq praktiki
çәhәtdәn mümkünsüz hesab edilir. Hәtta çox zaman buna misal gәtrilәn KXDR dә
beynәlxalq ticarәtdә iştirakını genişlәndirir. Avtarkiyanın açıq iqtisadiyyatla müqayisә
qeyri-effektivliyinin sәbәbi ixtisaslaşma ilә bağlıdır. Reallıq belәdir ki, әgәr bir ölkә

bütün zәruri әmtәәlәri istehsal edirsә, bu zaman bir әmtәә istehsalı üzәrindә bütün
sәylәrini cәmlәşdirә bilmәyәcәkdir ki, onun keyfiyyәtini yaxşılaşdırsın vә
mәhsuldarlığını artırsın.

Dünya tәsәrrüfatını tәşkil edәn dövlәtlәr sistemindә bu vә ya digәr xüsusiyyәtlәri
ilә xarakterizә olunan geniş olmayan ölkәlәr qrupunu fәrqlәndirirlәr. Belә ki, müasir
iqtisad elmindә fәrqlәndirici xüsusiyyәti iqtisadi inkişafın çox yüksәk templәri olan
bir sıra “yeni industrial ölkәlәr”in mövcud olmasından danışılır.

1.11. Beynәlxalq ticarәt vә dünya bazarı

Beynәlxalq ticarәt (international trade) dünyanın bütün ölkәlәrinin xarici tica rәtindәn
qurulan beynәlxalq әmtәә-pul münasibәtlәri sistemidir. Beynәlxalq ticarәt XVI-XVIII
әsrlәrdә dünya bazarının tәşәkkülü prosesindә meydana gәlmişdir. Onun inkişafı Yeni
dövrün dünya iqtisadiyyatının әn mühüm inkişaf amillәrindәn biridir. “Beynәlxalq
ticarәt” terminini ilk dәfә XII әsrdә yaşamış italyalı iqtisadçı-alim, Antonio Marqaretti
“İtaliyanın şimalında xalq kütlәlәri hakimiyyәti” adlı iqtisadi traktatında işlәtmişdir.

Dünya ticarәtinin strukturunun әsas hissәsini sәnaye malları - 58%, xidmәtlәr - 22%,
kәnd tәsәrrüfatı malları - 10%, xammal - 10% tәşkil edir. Ayrı-ayrı әmtәәlәrin struktu-
runa baxdıqda isә görәrik ki, burada neft, neft mәhsulları, avtomobil, avadanlıqlar
başlıca yer tutur.

Dünya ÜDM-nin 60%-ә qәdәri xidmәtlәrin payına düşür ki, onun da böyük hissәsi
beynәlxalq ticarәt predmeti deyildir (tәhsil, tibbi xidmәt, dövlәt idarәetmәsi, topdan
vә pәrakәndә ticarәt). Bunlar qeyri-ticari (nontradable) adlandırılan, yәni beynәlxalq
ticarәtdә iştirak etmәyәn xidmәtlәrdir. Xidmәtlәr çıxarılmış dünya ÜDM-dә dünya
ticarәtindә iştirak etmәyәn malların ixrac payı dünya ÜDM-nin ümumi hәcmindә
olduğundan xeyli çoxdur.

XX әsrin ikinci yarısından başlayaraq beynәlxalq mübadilәnin “partlayış xarakteri”
aldığı vaxt dünya ticarәti yüksәk sürәtlә inkişaf edir. DTT müәyyәn etmişdir ki, son
onilliklәrdә dünya ticarәtinin hәcmi bütün dünya istehsalından daha sürәtlә artır. Belә
ki, 1950-2000-ci illәr әrzindә dünya ticarәti 20 dәfә, istehsal isә 6 dәfә artmışdır.

Beynәlxalq ticarәt ölkәlәrin, regionların, bütün dünya birliyinin iqtisadi inkişafında
mühüm rol oynayır. Hazırda xarici ticarәt iqtisadi artımın güclü amilinә çevrilmiş vә
ölkәlәrin beynәlxalq әmtәә mübadilәsindәn asılılığı xeyli yüksәlmişdir. Hazırda
beynәlxalq ticarәtin artımına tәsir edәn müxtәlif amillәr mövcuddur. Onlar arasında
başlıca olanlar aşağıdakılardır:

❖ beynәlxalq әmәk bölgüsünün inkişafı vә istehsalın beynәlmilәllәşdirilmәsi;
❖ ETT-nin inkişafı;
❖ TMŞ-lәrın inkişaf sәviyyәsi.
Müasir mәrhәlәdә dünya ticarәtinin strukturunda әsas xüsusiyyәtlәrdәn biri

beynәlxalq mübadilәdә aralıq mәhsulun sürәtli artımıdır ki, (yarımfabrikatlar,
komplektlәşdiricilәr) bu da xarici investisiyaların genişlәnmәsi vә şirkәtdaxili

beynәlxalq әmәkdaşlığın inkişafı ilә әlaqәdardır. İnkişaf etmәkdә olan ölkәlәr enerji
resurslarının tәminatı vә ucuz işçi qüvvәsinin mövcudluğu ilә bir qrup tәşkil edәrәk
dünya bazarında resurs vә әmәktutumlu mәhsulların ixracını, o cümlәdәn müxtәlif
mineral xammal, kәnd tәsәrrüfatı malları, toxuculuq, tekstil, ayyaqabı vә tikiş
sәnayesinin mәhsullarını satırlar. Belә cәhәt bu ölkәlәrin iqtisadiyyatının xammal -
yönümlü olması ilә şәrtlәnir vә onları dünya liderlәrindәn daim geri salır. Xarici ticarәt
dövriyyәsinin әksәr hissәsi inkişaf etmiş ölkәlәrin payına düşür.

Beynәlxalq ticarәtin II Dünya Müharibәsindәn sonrakı dövrdә liberallaşmasına
1947-ci ildә yaradılmnış Tarif vә Ticarәt üzrә Baş Saziş - GATT mühüm tәsir etmişdir.
1 yanvar 1995-ci ildәn, Uruqvay raundundan sonra GATT-ın әvәzinә Dünya Ticarәt
Tәşkilatı - DTT işә başlamışdır. DTT beynәlxalq ticarәt rejimindә vә beynәlxalq
mübahisәlәrin hәllindә daha güclü tәsir mexanizminә malikdir.

Ayrı-ayrı milli tәsәrrüfatların bir-bir ilә iqtisadi әlaqәsi dünya tәsәrrüfatında ehtiva
olunur vә onun inkişafının әsas xüsusiyyәtlәri, meyillәri ictimai istehsalın fәaliyyәtinin
obyektiv qanunauyğunluqları ilә müәyyәnlәşir. Bununla әlaqәdar istehsal hәcminin
daha da artırılması, buraxılan mәhsulun nomenklaturasının genişlәnmәsi inkişaf etmiş
ölkәlәrdә beynәlxalq әmәk bölgüsünü dәrinlәşdirir.

Dünya bazarı geniş anlayışa malikdir. Onu ticarәt-iqtisadi münasibәtlәrlә bir-biri
ilә bağlı olan ayrı-ayrı ölkәlәrin milli bazarlarının mәcmusu, dünya tәsәrrüfatının
subyektlәri tәrәfindәn maddi nemәtlәrin ümumi tәlәb vә tәklifinin qlobal sistemi,
әmәyin coğrafi bölgüsünün amilli vә nәticәsi kimi sәciyyәlәndirmәk olar.

Dünya bazarının mürәkkәbliyi vә çoxsәviyyәliliyi onda çoxlu müxtәlif miqyaslı
subyektlәrin, milli vә transmilli şirkәtlәrin, ayrı-ayrı ölkәlәrin, qrupların tәsir sferası vә
spesifikliyi ilә müәyyәn olunmuşdur. Mәlum olduğu kimi, bazar mexanizminin әsas
elementlәri qiymәt, tәlәb vә tәklifdir. İctimai tәlәbat sәviyyәsini әks etdirәn tәlәb
kәmiyyәti әhalinin alıcılıq qabiliyyәti ilә mәhdudlaşır. Tәklif ictimai istehlakın dina mi -
kasını göstәrir vә satılmaq üçün bazara daxil olan әmtәәlәrin (bazar fondlarının)
cәmindәn ibarәtdir. Bazarda qiymәtin hәrәkәti son nәticәdә әmәk mәhsuldarlığının, ic-
timai istehsalın hәcminin vә proporsiyasının dәyişmәsini, pul gәliri dinamikasını әks et-
dirir. Bununla belә, bazarın formalaşması ictimai әmәk bölgüsü vә istehsalçıların
tәsәrrüfat xüsusiyyәtlәrinin inkişafı vә dәrinlәşmәsi ilә üzvi sürәtdә bağlı tarixi pro sesdir.

Ölkәlәrin әrazisindә yerlәşmiş istehsal güclәrinin vә istehsalın müxtәlif amillәrinin
sayәsindә şirkәtlәr dünya bazarının subyektinә çevrilirlәr. Dünya bazarında aparıcı rolu
xaricdә istehsalı olan TMŞ-lәr vә ayrı-ayrı ölkәlәr oynayırlar. Əmtәә vә xidmәtlәri
ixrac edәrәk şirkәtlәr xaricdәn elә әmtәә vә xidmәtlәrin daxil olmasını tәmin edirlәr
ki, onların hәmin ölkәlәrdә istehsalı sәmәrәlidir. Başqa sözlә, onların idxalı ixracatdan
әldә edilәn valyuta vәsaitlәrinin hesabına mümkün olur. Əgәr әmtәә vә xidmәtlәrin
ixracından daxilolmalar idxalı maliyyәlәşdirmirsә (tәdiyә balansının kәsiri zamanı),
bu fәrq xarici kapitalın ölkәyә axını ilә ödәnilә bilәr.

Dünya bazarının fәaliyyәtinin başlıca mexanizmi qiymәtlәrin qarşılıqlı münasibәtin -

dәdir ki, bu zaman beynәlxalq qiymәtlәr daxili milli bazara nisbәtdә daha sәrbәst dirlәr.
Lakin dünya bazarı heç dә mütlәq sәrbәst ola bilmәz. Belә ki, onun subyektlәri, ayrı-
ayrı ölkәlәr beynәlxalq mübadilәyә ciddi mәhdudiyyәtlәr qoyurlar vә bu
mәhdudiyyәtlәr, әsasәn, hәmin ölkәlәrdәki davamlı iqtisadi sabitliklә diqtә olunur.
Belә vәziyyәt hәmin ölkәlәrin hökümәtlәrinin, ayrı-ayrı siyasi qüvvәlәrin vә müәyyәn
dairәlәrin maraqlarından da asılıdır. Elә buna görә dә gömrük rüsumları, qeyri-tarif
maneәlәri, xarici kapitalın mәhdudlaşdırılması, ixracata subsidiyaların ayrılması vә s.
tәtbiq edilir.

Dünya bazarının әsas tәrkib hissәlәri mal vә xidmәtlәr bazarının, işçi qüvvәsi
bazarının, kapital bazarının, xüsusәn dә, böyük rol oynayan valyuta bazarının qarşılıqlı
münasibәtlәrindәn asılıdır. Bunlar arasında XX әsrin sәksәninci illәrindә fәallaşan
maliyyә bazarı daha cәlbedicidir.

Dünya bazarının coğrafi seqmentlәşmәsi, bir tәrәfdәn, dünya iqtisadiyyatının üç
әsas mәrkәzi - ABŞ, Aİ vә Yaponiya, digәr tәrәfdәn, Cәnub vә Şimalın qarşılıqlı
münasibәtlәri ilә müәyyәnlişdirilir. Heç şübhәsiz ki, dünya bazarı dünya iqtisadiy -
yatının әyalәtlәrinin vә yarımәyalәtlәrinin qarşılıqlı münasibәtlәrini dә әhatә edir. Real
proqnozlara görә, yaxın gәlәcәkdә Şәrqi Asiyanın da dünya iqtisadiyyatına tәsir gücü
artacaq vә o, dünya bazarının mühüm hissәsinә çevrilәcәkdir.

1.12. Qloballaşma vә regionlaşma

Bir neçә onillik bundan öncә beynәlxalq iqtisadi münasibәtlәrin xüsusi fazası kimi
tәşәkkül tapan qloballaşma hadisәsi yalnız XX әsrin 90-cı illәrindәn ictimaiyyәtin
diqqәtini cәlb etmәyә başlamışdır. 

Qoballaşma, kürәsәllәşmә (latınca - globus - kürә, ingiliscә - globalization -
qloballaşma) beynәlmilәllәşmәnin yüksәk fazası olmaqla dünya tәsәrrüfatının, әmtәә
vә xidmәtlәrin, kapital vә işçi qüvvәsinin, biliyin tәcәssümündә vahid bazara çevrilmәsi
prosesidir. Qoballaşmaya birölçülü olmayan, özünün konkret formasını daim dәyişәn
tәzadlı proses kimi dә yanaşılır.

Qloballaşma istәnilәn ölkәnin milli tәsәrrüfatına әhәmiyyәtli tәsir göstәrir. Onun
texnoloji әsasını müasir kommunikasiya vasitәlәrinin reallaşdırdığı çox böyük sürәtә
malik informasiya mübadilәsi tәşkil edir. İnternet texnologiyaları dünyanın istәnilәn
guşәsindәki informasiya, ticarәt, birja әmәliyyatlarını hamı üçün әlçatan edir. Yer
kürәsinin hәr hansı bir ölkәsinin bazarında baş verәn dәyişikliklәr digәrlәri tәrәfindәn
dәrhal tәhlil olunur vә qiymәtlәndirilir. Bu hal xüsusәn fond birjaları, valyuta vә әmtәә
bazarları vә hәmçinin, elmi kәşflәr, nou-xaular sferası üçün sәciyyәvidir.

Qloballaşmanın mәnfi tәsirlәri iki müxtәlif prosesin - qloballaşma әleyhinә
hәrәkatın vә regionlaşmanın yaranmasına sәbәb olmuşdur. Buna görә dә qloballaşma -
nın ayrı-ayrı ölkәlәrin iqtisadi tәhlükәsizliyinә qarşı olan meyilini azaltmaq mәqsәdi
ilә milli mәnafelәrә, dövlәt maraqlarına uyğun tәdbirlәr hәyata keçirilir, daha
mühafizәli inkişaf strategiyası işlәnib hazırlanır.

Ümummilli lider Heydәr Əliyev 2000-ci il 29 dekabrda “Yeni Əsr vә üçüncü minil-
lik münasibәtilә Azәrbaycan xalqına müraciәti”ndә qeyd etmişdir ki, “Dünya
inkişafının indiki mәrhәlәsinin başlıca meyillәri mәdәni inteqrasiya vә qloballaşmadır.
Əgәr bәşәriyyәt XX әsri elmi inkişafın nailiyyәtlәrinin yaratdığı xoş ümidlәrlә
qarşılamışdısa, qloballaşma prosesi çox vaxt heç dә nikbinlik doğurmur. Bu mürәkkәb
vә birmәnalı qiymәtlәndirilmәyәn prosesin perspektivlәri hamımızı düşündürür.
Qloballaşma dövlәtlәrin sabit inkişafının, bütövlüyünün vә idarәetmә sistemlәrinin
stabil liyinin tәmin olunmasına, iqtisadi münasibәtlәrdә ayrı-seçkiliyin aradan qaldırıl -
masına, xalqların rifah halının yüksәldilmәsinә kömәk etmәlidir. Sözsüz ki, beynәlxalq
hüquq prinsiplәri vә normalarının aliliyi, dәyişikliklәrin tәkamül xarakteri, qarşılıqlı
etimad vә ümumbәşәri dәyәrlәrә sәdaqәtlә yanaşı, hәr bir ölkәnin sәciyyәvi milli
cәhәtlәrinin dә nәzәrә alınması bu prosesin müәyyәnedici istiqamәtlәri olmalıdır. Tәbii
ki, qloballaşmanın bir çox ölkәlәr üçün yaratdığı problemlәr bizi dә düşündürür”.

Qloballaşma ilә yanaşı regionlaşma da ciddiliyi ilә özünü göstәrir. Bir sıra ölkәlәr
qlobollaşma meyilindәn mühafizә olunmaq istiqamәtindә regional әmәkdaşlığı vә
inteqrasiyanı güclәndirir. Tәbii olaraq, buna әnәnәvi regional bağlılıq da tәsir göstәrir.
Mәşhur yapon iqtisadçısı Keniti Omaye (1941) “Milli dövlәtin sonu” әsәrindә göstәrir
ki, regionlar ayrı-ayrı dövlәtlәrә mәnsub olsalar da, bir-birlәri ilә güclü bağlantıları
vardır.

Qloballaşma vә regionlaşmaya bir-birini tamamlayan vә eyni zamanda, biri digәrini
rәdd edәn proseslәr kimi dә baxılır. Buna görә dә onlar arasında münasibәtlәri diskutiv
predmetli hesab edirlәr. Eyni zamanda, qloballaşma vә regionlaşma proseslәrinә
birlәşmә vә siyasi motivlәşmә kimi dә baxılır.

Qloballaşmanın tәsirindәn doğan dünya iqtisadiyyatının ümumi modernlәşmәyә
doğru irәlilәyişlәri milli tәsәrrüfatların müxtәlif tipli regional ittifaqlara doğru
istiqamәtlәnmәsini stimullaşdırır. Bu meyillәrin gerçәk yәqinliyini dә qloballaşma
prosesinin tam başa çatmaması baxımından dolğunluğu ilә son dәrәcә düzgün
qiymәtlәndirmәk çәtindir. Hәqiqәt isә belәdir ki, dünyanın әsas aparıcı regional qrupları
mәhz son 30-40 ilin yaranışlarıdır.

Qloballaşma vә regionlaşma proseslәrinә yalnız iqtisadi aspektlәrdәn deyil, bütün
maddi vә mәnәvi mәdәniyyәtlәrin mәcmusu baxımından yanaşıldıqda görәrik ki,
qloballaşma, başlıca olaraq, innovativ yaranışlarda әks olunan mәrkәzәqaçma
potensiallığı ilә güc tapır. Regionlaşma isә müxtәlif sәviyyәlәrdә miqyaslı inteqrasiya
proseslәrindә ehtiva olunur. Regionlaşma (regionalization) vilayәtlәrin vә ya
dövlәtlәrin iqtisadi, siyasi vә digәr әlaqәlәrinin bir region tәsisatı vә ya dövlәtlәrin re-
gional birliyinin yaradılması üzәrindә inkişafı vә möhkәmlәndirilmәsi prosesi olaraq
çıxış edir. Regionlaşma konkret tәzahürdә yeni institusional formaların yaranışı vә
inkişafı әsasında hakimiyyәt sәlahiyyәtlәri vә funksiyalarının milli sәviyyәdәn regional
sәviyyә üzrә yenidәn bölgüsünü ehtiva edir.

Çoxsaylı fәrq spektrinә baxmayaraq regionlaşma vә qloballaşma arasında oxşarlıq -

ları da ayırmaq mümkündür. Regionlaşma kimi, qloballaşma da mahiyyәt etibarilә
beynәlxalq aspektdә müxtәlif әrazi vә dövlәtlәrin iqtisadi birliyinә meyillidir. Bu meyil
isә, tәbii olaraq obyektivdir, tarixi, sosial vә iqtisadi cәhәtdәn әsaslandırıl mışdır. Hәm
regionlaşma, hәm dә qloballaşma üçün yaxınlaşmanın müәyyәnedici amili, mühәrriki
ticarәt vә iqtisadiyyatdır. Burada ticarәt ekspansiyası qәti, zәruri tarixi amildir.

Regionlaşmanın qloballaşmadan fәrqlәri aşağıdakılardan ibarәtdir:
❒ Regionlaşma, adәtәn, hüquqi әsaslara, beynәlxalq tәsisat müqavilәlәrinә istinad

edir. Prinsip etibarilә, müqavilә formasının özü tәrәflәrin bәrabәrliyini nәzәrdә
tutur. Regional birliklәr idarәetmәnin kollegiallığı vә demokratikliyi üzәrindә
qurulur. Hәtta әn kiçik iştirakçı-dövlәtlәr beynәlmilәl quruculuq çәrçivәsindә
kollektiv qәrarların qәbul edilmәsinә xeyli tәsir göstәrә bilәr. Qloballaşmanı idarә
olunan proses kimi nәzәrdәn keçirsәk, o, nә hüquqi, nә dә siyasi vasitәlәrlә idarә
olunur. O, güc mәrkәzlәri tәrәfindәn diktә edilir. Bu gün qloballaşma vә
panamerikanizm ayrılmazdır.

❒ Adәtәn, regional yaxınlaşma vә birlәşmә әrazi, mәdәniyyәt, sosial vә iqtisadi
xüsusiyyәtlәrinә görә oxşar ölkәlәr arasında baş verir. Bu, xeyli dәrәcәdә uğurlu
birlәşmәyә kömәk edir. Qloballaşmanın orbitinә isә bütün parametrlәri üzrә bir-
birinә zidd ölkә vә sosiumlar da daxildir. Onların arasında yeganә obyektiv әlaqә
vә maraq yalnız ticarәtlә mәhdudlaşır. Bununla belә, qloballaşmanın carçısı vә
lideri olan ABŞ Şimali Amerikada Kanada vә Meksikanın iştirakı ilә özünün re-
gional birliyini - NAFTA-nı yaradaraq, regionlaşmanın konyunktur faydalarından
da imtina etmir.

❒ Regionlaşma polisentrikdir - iştirakçıların birlәşmiş maraqları, adәtәn, az vә ya
çox dәrәcәdә bәrabәrqiymәtlidir. Bütün tәrәfdaşlar birlәşmәdәn öz qazanc payını
alır, hәtta daha az inkişaf etmiş әrazilәr dә ümumi regional bazarın
azadlıqlarından nisbәtәn çox fayda götürürlәr. Qlobalizm monosentrikdir, hәm
dә öz orbitinә yalnız inkişafına görә fәrqlәnәn dövlәtlәri deyil, kәskin, bir-birinә
tamamilә zidd, әn varlıdan tutmuş әn yoxsula qәdәr hәr bir dövlәti daxil edir.
Qlobal ticarәt ekspansiyası rәqabәtin bәrabәr imkanlarına әsaslanaraq, güclü
tәrәfdaşların daha zәiflәri bayağı istismar etmәsinә gәtirib çıxarır.

❒ Regionalizm, mahiyyәtcә, ekstravert (daxili mühitli) vә introvert (xarici mühitli)
olaraq himayәçi - proteksiondur. Daxildә regional güzәşt vә azadlıqlar yalnız
iştirakçı ölkәlәr üçün nәzәrdә tutulmuşdur. Autsayder ölkәlәr, faktiki olaraq, az
vә çox dәrәcәdә ayrı-seçkiliyә mәruz qalır. Qlobalizm prinsipial surәtdә qeyri-
mәhdud ekstravert liberallaşmışdır. Azad rәqabәtin faydaları, rәsmi olaraq,
hamıya, faktiki olaraq - güclülәrә şamil edilir.

Qloballaşma qaçılmaz, labüd, obyektiv bir proses olsa da, bu gün mәqsәdyönlü
sәrbәst inkişaf vektoruna malik deyildir. Kortәbii, xaotik dinamikliyi ilә fәrqlәnәn
qloballaşmanın mәrkәzlәşmiş qaydada tәnzimlәnmәsi, hәlә ki, dünya ictimaiyyәti
tәrәfindәn tәlәb olunmamışdır. Lakin bu nisbi xaotikliyi konsensusa gәtirәn lokal vә

regional indikatorlar mövcuddur. Mәhz müvafiq lokal vә regional indikatorlar bu plane -
tar hәrәkatın hazırki mәqamda qapalı tәnzimlәyicilәri funksiyasını yerinә yetirәrәk
qloballaşdırma proseslәrini stimullaşdırır, qlobal inteqrasiyaya nizami ahәng vә düzüm
gәtirirlәr.

1.13. Azәrbaycanın dünya tәsәrrüfatında yeri

Gәnc müstәqil dövlәt olaraq Azәrbaycanın dünya iqtisadiyyatında yeri möhkәmlәn -
mәkdә, rolu artmaqdadır. Azәrbaycan rәsmәn Azәrbaycan Respublikası adlanaraq
Asiya vә Avropanın qovuşduğu Cәnubi Qafqaz regio-
nunda, Xәzәr dәnizi hövzәsindә yerlәşәn dövlәtdir.
Ölkә 380 vә 420 şimal en dairәlәri arasında vә 440 vә
520 şәrq uzunluğunda coğrafi koordinatlarda
yerlәşәrәk şimaldan Rusiya (sәrhәdin ümumi uzunluğu
390 km) vә Gürcüstan (sәrhәdin ümumi uzunluğu 480
km), qәrbdәn Ermәnistan (sәrhәdin ümumi uzunluğu 1007 km) vә Türkiyә (sәrhәdin
ümumi uzunluğu 15 km), cәnubdan isә İran (sәrhәdin ümumi uzunluğu 765 km) ilә
hәmsәrhәddir. Azәrbaycanın, Rusiya, İran da daxil olmaqla,
Qazaxıstan vә Türkmәnistanla da Xәzәr dәniz vasitәsi ilә
sәrhәdlәri vardır. Azәrbaycanın anklavı olan Naxçıvan Muxtar
Respublikası Ermәnistanla şimal-şәrqdә, İranla qәrbdә vә
Türkiyә ilә şimal-qәrbdә hәmsәrhәddir. Azәrbaycanın
sәrhәdlәrinin ümumi uzunluğu 3482 kilometrdir. Bunun 825
kilometri su sәrhәddidir. Sahil xәttinin uzunluğu isә 713 kilo-
metrdir. Azәrbaycan әrazisinin bir hissәsi Ermәnistan
Respublikası tәrәfindәn 1992-93-cü illәrdә işğal edilmişdir, bu da ölkә әrazisinin 20%-
ni tәşkil edir.

Azәrbaycan Respublikasının әrazisi - 86,6 min km² әhalisi - 10,0 milyon nәfәrdir.
1 km2-ә düşәn әhalinin sıxlığı, 115 nәfәrә barabәrdir. Əhalinin 54%-i kәndlәrdә yaşayır,

60%-ә yaxını 30 yaş altındadır.
Azәrbaycan Respublikasının paytax -

tı Bakı şәhәridir. Bakı şәhәri 40° paralel
üzәrindә, Xәzәr dәnizinin qәrb
sahilindә yerlәşir. Buradan şimal
qütbünә qәdәr olan mәsafә 5550 km,
ekvatora qәdәr olan mәsafә isә 4440
kilometrdir.

Müasir Azәrbaycan dövlәti 28 may
1918-ci ildә yaradılmış, müsәlman
alәmindә ilk parlamentli respublika

olan Azәrbaycan Xalq Cümhuriyyә tinin  - Azәrbaycan Demokratik Respublikasının
(Azerbaijan Democratic Republic) varisidir.

1920-ci ildә Sovet Rusiyası tәrәfindәn işğal olunaraq, 1922-ci ilin 30 dekabrında
keçmiş Rusiya imperiya sı nın әrazilәri әhatәsindәki coğrafiyada yaradılan SSRİ
dövlәtinin tәrkibinә müttәfiq respublika kimi daxil edilmişdir. 30 avqust 1991-ci ildә
Azәrbaycan Respublikasının Ali Soveti “Azәrbaycan Respublikasının dövlәt müstәqil -
li yinin bәrpası haqqında” deklarasiya, 18 oktyabr 1991-ci ildә isә “Azәrbaycan
Respublikasının dövlәt müstәqilliyi haqqında” Konstitusiya Aktı qәbul etmişdir.
“Azәrbaycan Respublikasının dövlәt müstәqilliyi haqqında” Konstitusiya Aktının qәbul
edildiyi tarix müasir Azәrbaycan dövlәtinin müstәqilliyinin bәrpası günü kimi qeyd
olunur.

Azәrbaycan dövlәti, Konstitusiyaya görә, demokratik, hüquqi, dünyәvi, unitar res -
publikadır. Konstitusiya ilә müәyyәn edilmiş bu unitarlıq spesifikliyә malikdir. Belә
ki, Azәrbaycan Respublikasının tәrkibindә Naxçıvan Muxtar Respublikası dövlәt
hakimiyyәti statusuna malikdir vә Konstitusiyaya görә, Naxçıvan Muxtar Respublikası
Azәrbaycan Respublikasının tәrkibindә muxtar dövlәtdir.

Ölkәdә dövlәt hakimiyyәti - hakimiyyәtlәrin bölünmәsi prinsipi әsasında tәşkil
edilmişdir: qanunvericilik hakimiyyәtini Milli Mәclis hәyata keçirir, icra hakimiyyәti
Prezidentә mәnsubdur, mәhkәmә hakimiyyәtini hәyata keçirәn orqan isә Azәrbaycan
Respublikasının mәhkәmәlәridir. Ölkәnin siyasi sistemindә yerli özünüidarә orqanları
- bәlәdiyyәlәr mühüm yer tutur.

Azәrbaycan dövlәti, idarәetmә for -
masına görә, prezidentli respub li -
kadır. Azәrbaycan Respublikasının
Prezidenti ümumi, bәrabәr vә birbaşa
seçki hüququ әsasında sәrbәst, şәxsi
vә gizli sәsvermә yolu ilә 7 il
müddәtinә seçilir. 2003-cü ildәn
Azәrbaycan Respublikasının Prezi-
denti İlham Heydәr oğlu Əliyevdir
(1961).

Azәrbaycan Respublikasının dövlәt rәmzlәri Azәrbaycan Respublikasının Dövlәt
Bayrağı, Azәrbaycan Respublikasının Dövlәt Gerbi vә Azәrbaycan Respublikasının
Dövlәt Himnidir.

Azәrbaycan Respublikasının Dövlәt Bayrağı bәrabәr enli üç üfüqi zolaqdan
ibarәtdir. Yuxarı zolaq mavi, orta zolaq qırmızı, aşağı zolaq yaşıl rәngdәdir. Qırmızı
zolağın ortasında bayrağın hәr iki üzündә ağ rәngli aypara ilә sәkkizguşәli ulduz tәsvir
edilmişdir. Bayrağın eninin uzunluğuna nisbәti 1:2-dir.

Azәrbaycan Respublikasının valyutası - milli pul vahidi manatdır (1992-ci il 15
avqust). 1 manat 100 qәpiyә bәrabәrdir.

AZN-nin işarәsi: 
Azәrbaycanın milli domeni - az, beynәlxalq telefon kodu: +994-dür.
Müasir Azәrbaycan qәdim tarix vә mәdәniyyәt irsinә malik dünyәvi vә unitar dövlәt

kimi, әsasәn, türksoylu etnik azәrbaycanlı çoxluğuna sahib ölkәdir. Burada müxtәlif
dini konfessiyalar fәaliyyәt göstәrir. Ən geniş yayılmış din islamdır. Azәrbaycanlıların
96%-i müsәlmandır.

Azәrbaycan Respublikası 2 mart 1992-ci ildәn BMT-nin üzvüdür (2012-2013-cü
illәrdә BMT Tәhlükәsizlik Şurasının 10 qeyri-daimi üzvündәn biri olmuşdur).

Azәrbaycan dünyadakı yeddi müstәqil türk dövlәtindәn biridir. Respublikanın 160
ölkә ilә diplomatik әlaqәsi vardır, 40-a yaxın beynәlxalq tәşkilatın üzvüdür. Azәrbaycan
hәmçinin, Qara dәniz İqtisadi Əmәkdaşlıq Tәşkilatı - QİƏT, Demokratiya vә İqtisadi
İnkişaf Uğrunda Tәşkilat - GUAM-ın vә Kimyәvi Silahların Qadağası Tәşkilatının
tәsisçilәrindәn biridir.

Azәrbaycan Respublikasının әrazisi beş coğrafi vilayәtә bölünür: onlardan dördü
(Böyük Qafqaz, Kiçik Qafqaz, Naxçıvan Muxtar Respublikası, Lәnkәran) dağlıq, biri
isә (Kür-Araz vә ya Mәrkәzi Aran) ovalıqdır.

Azәrbaycan paytaxt Bakıdan kәnarda, ölkә 65 inzibati vahidә (o cümlәdәn 56 rayon
vә 9 şәhәr) vә Naxçıvan Muxtar Respublikasına (7 rayon vә paytaxt Naxçıvanla
birlikdә 5 şәhәr) bölünür.

Azәrbaycanın inzibati quruluşu vә 2018-сi il üzrә inzibati әrazi vahidlәrinin sayı
aşağıdakı kimidir:

❒ Muxtar Respublika - 1;
❒ Rayonlar - 63 (Naxçıvan MR-in 7 rayonu daxil);
❒ Şәhәrlәr - 78 (Bakı şәhәri 1 + rayon mәrkәzlәri 56 + rayonlarda әlavә şәhәrlәr

7 + ayrıca şәhәrlәr 9 + Naxçıvan 5 şәhәr);
❒ Şәhәr rayonları - 14 (Bakı 12 + Gәncә 2);
❒ Qәsәbәlәr - 261;
❒ Kәnd әrazi dairәlәri - 1726;
❒ Kәnd yaşayış mәntәqәlәri - 4248.
Bundan başqa Azәrbaycanın Ermәnistan әrazisindә Kәrki, Barxudarlı, Sofulu,

Yuxarı Əskipara yaşayış mәntәqәlәri kimi eksklavları var.
Azәrbaycan Respublikasının dövlәt dili Azәrbaycan dilidir. Azәrbaycan dili İran

İslam Respublikasında Cәnubi Azәrbaycanda yaşayan 35-40 milyon azәrbaycanlının
da ana dilidir. Rusiyada, Gürcüstanda, Türkiyәdә, ABŞ-da, Avropada, Orta Asiya
ölkәlәrindә yüz minlәrlә azәrbaycanlı yaşayır. Ümumilikdә, yer kürәsindә hazırda
Azәrbaycan dilindә danışan 50 milyondan çox insan vardır.

Qәdim Azәrbaycan torpaqları İran vә Rusiya arasındakı 1813-cü ildә Gülüstan,
1828-ci ildә Türkmәnçay müqavilәlәri ilә, habelә Rusiya vә SSRİ imperiyaları
dövründә bölünmәlәrә, anneksiyalara mәruz qalmışdır. Ermәnistanın Azәr baycana
1988-ci ildәn başlanan tәcavüzü nәticәsindә Dağlıq Qarabağ vә ona bitişik 7 rayon

ELŞƏN HACIZADƏ

DÜNYA İQTİSADİYYATI VӘ AZӘRBAYCAN

49



(ümumilikdә 11 rayo nu tamamilә, yaxud
qismәn işğal altında) hazırda işğal
altındadır. Bu işğqal nәticәsindә 24
mindәn çox adam qәtlә yetirilmiş, 100
min nәfәr yaralanmış vә ya şikәst olmuş,
1 milyona yaxın azәr bay canlı әhalisi, on-
lardan tәxminәn 50 min nәfәri Dağlıq
Qarabağdan öz daimi yaşayış yerlәrini
tәrk etmişdir. 250 min azәrbaycanlı isә
etnik tәmizlәnmәyә mә ruz qalaraq
Ermәnistandan çıxarıl mışdır. Ermәnistan
- Azәrbaycan, Dağlıq Qara bağ münaqişә -
si dövründә әn müdhiş hadisә lәr dәn biri
Xocalı şәhәrindә baş vermiş soyqırım
olmuşdur. Xocalı faciәsi XX әsrin әn
dәhşәtli vә qәddarcasına törәdilmiş
Xatın, Xirosima faciәlәri ilә eyni
sәviyyәdә durur.

Hәrbi tәcavüz zamanı әlә keçirilmiş Azәrbaycan әrazilәrindә yüzlәr vә minlәrlә
tәhsil, sәhiyyә, mәdәniyyәt müәssisәsi, kitabxanalar, tarixi abidәlәr vә muzeylәr
dağıdılmışdır. Ermәnistan Respublikası “Hәrbi münaqişәlәr zamanı mәdәni sәrvәtlәrin
qorunması haqqında” Haaqa Konvensiyasının vә “Mәdәni sәrvәtlәrin qeyri-qanuni
dövriyyәsi haqqında” Paris Konvensiyasının müddәalarını kobudcasına pozaraq
Azәrbaycanın mәdәni sәrvәtlәrini talamaqdadır. Tәkcә muzeylәrdәn 40 mindәn çox
qiymәtli әşya vә nadir eksponat oğurlanmışdır. BMT-nin Tәhlükәsizlik Şurası
Ermәnistanın işğalçı qüvvәlәrinin Azәrbaycan torpaqlarından dәrhal vә qeyd-şәrtsiz
çıxarılmasını tәlәb edәn dörd qәtnamә qәbul etmişdir. Avropa Parlamenti vә Avropa
Şurası da bu cür qәtnamәlәr qәbul etmişdir. Azәrbaycan Respublikasının әrazi
bütövlüyünün tanınmasına vә işğal olunmuş Azәrbaycan әrazilәrinin qeyd-şәrtsiz azad
edilmәsi tәlәblәrinә baxmayaraq, Ermәnistan Respublikası işğalçılıq siyasәtini davam
etdirir.

Azәrbaycan әrazisinin 12,0%-ni meşәlәr, 4,5%-ni su hövzәlәri, 55,1%-ni becәrilәn
torpaqlar (29,2%-i otlaq vә biçәnәklәr), 28,4%-ni sair torpaqlar tәşkil edir.

Ölkәnin әn yüksәk nöqtәsi Bazardüzü zirvәsidir (4466 metr), әn aşağı nöqtәsi
Neftçala rayonu әrazisindәdir (28 metr). Orta yüksәklik 657 metrdir. Əsas böyük adalar
Pirallahı (14,4 km2), Çilov (11,5 km2), Xәrә-Zirә (3,5 km2), Böyük-Zirәdir (1,4 km2).
Böyük göllәr Sarısu (67,0 km2), Ağgöl (56,2 km2), Ağzıbirçala (37,0 km2), әsas çaylar
isә Kür (1515 kilometr), Araz (1072 kilometr), Qanıx (413 kilometr), Qabırrı (389 kilo-
metr), Samurdur (216 kilometr). Azәrbaycan iqlimi dünyadaki 11 iqlim qurşağından
9-na sahibdir. İllik orta temperatur 10 C-dir.

Azәrbaycan iqtisadiyyatı sektorial bölgüdә sәnaye, tikinti, kәnd tәssәrrüfatı, ticarәt,
nәqliyyat vә xidmәt sahәlәrindәn ibarәtdir. 2017-ci ilin yekunlarına görә ölkә
iqtisadiyyatında bu sahәlәrin ÜDM üzrә pay tutumu aşağıdakı kimi olmuşdur:

❒ Sәnaye mәhsulu istehsalı - 40,0%;
❒ kәnd vә meşә tәsәrrüfatı, balıqçılıq - 5,6%;
❒ tikinti - 9,5%;
❒ ticarәt vә pullu xidmәt - 12,8%;
❒ nәqliyyat vә anbar tәssәrrüfatı - 6,8%;
❒ informasiya vә rabitә - 1,6%;
❒ digәr sahәlәr - 16,4%;
❒ mәhsula vә idxala xalis vergilәr - 7,3%.
Azәrbaycan regionun lider ölkәsidir vә Cәnubi Qafqaz respublikalarının ÜDM-nin

¾ hissәsindәn çoxuna sahibdir. Azәrbaycan Respublikasının iqtisadi potensialını әks
etdirәn - ÜDM-in nominal hәcmi 70,1 milyard manat (nominal - 40,8 milyard ABŞ
dolları, paritet istehlak qabiliyyәtli - 107,5 milyard ABŞ dolları), adambaşına düşәn
nominal ÜDM isә 7205 manat (nominal - 4186 ABŞ dolları, paritet istehlak qabiliyyәtli
- 15 192 ABŞ dolları) tәkil edir. Orta illik inflyasiya sәviyyәsi 4,9%, yoxsulluq
sәviyyәsi 5,4%, orta aylıq әmәk haqqı 525 manatdır (308,8 ABŞ dolları). Ölkәnin va-
lyuta ehtiyatları 45 milyard ABŞ dollarına, xarici borcu isә ÜDM-in 20%-nә bәrabәrdir
(2017).

2018-ci il üzrә Azәrbaycan Respublikasının Dövlәt Büdcәsinin gәlirlәri 22,11 mil-
yard manat (tәxminәn 13,0 milyard ABŞ dolları), xәrclәri - 23,06 milyard manat
(tәxminәn 13,5 milyard ABŞ dolları) tәşkil edir.

Azәrbaycanın dövlәt müstәqilliyinin bәrpasından sonra müxtәlif mülkiyyәt forma -
ları әsasında iqtisadi sistemin
yaradılması, bazar iqtisadiyyatı
prinsiplәrinә әsaslanan rәqa bәt -
qabiliyyәtli milli iqtisadiyyatın
qurulması vә dünya iqtisadiyyatına
sәmәrәli inteqrasiyası respublika -
da aparılan iqtisadi siyasәtin başlı -
ca istiqamәtlәrini tәşkil etmişdir.

Azәrbaycan iqtisadiyyatında
onun milli sәrvәtlәri olan karbo-
hidrogen resursları mühüm yer
tutur. Azәrbaycan dünya tarixindә
dәnizdә neft hasil edәn ilk ölkәdir. Dövlәt müstәqilliyi bәrpa edildikdәn sonra ölkәdә
ümummilli lider Heydәr Əliyevin rәhbәrliyi ilә milli neft strategiyası
formalaşdırılmışdır. Bu strategiya inkişaf etmiş dünya ölkәlәrinin aparıcı neft
şirkәtlәrinin Xәzәrdәki “Azәri-Günәşli” vә “Çıraq” yataqlarının işlәnmәsi üzrә Bakıda

1994-cü ilin 20 sentyabrda imzalanan “Əsrin müqavilәsi”ndәn başlanğıc almışdır.
Azәrbaycan Respublikasının Prezidenti İlham Əliyevin әzmkar fәaliyyәti ilә aparılan
geniş miqyaslı islahatlar nәticәsindә isә milli neft strategiyasının multiplikativ effektlәri
daha geniş möhtәşәmlik әldә etmiş, iqtisadi artımda mühüm rolu vә әhәmiyyәti olan
qeyri-neft sektoru formalaşdırılmış, ölkә neft-qaz sәrvәtlәrinin insan kapitalına
çevrilmәsi mәrhәlәsinә keçid etmişdir.

Neft-qaz sektorunda mövcud vәziyyәtin respublika iqtisadiyyatına, onun tәrәqqisinә
tәsiri miqyaslıdır. Gerçәklik ondan ibarәtdir ki, neft-qaz sәnayesi vә onun qaynaqlan -
dırdığı yancaq-enerji kompleksi iqtisadiyyatın bütün strukturunda hәrәkәt verici
qüvvәyә malikdir. Neft-qaz sektoru milli vә iqtisadi tәhlükәsizliyin әsas qaynaq kom-
ponenti olmaqla ölkә büdcәsinin mühüm hissәsinin formalaşmasında iştirak edir.
Müasir milli iqti sadiy yatın barometri vә әsas indikator göstәricisi bu gün yetәrli
dәrәcәdә bu sahәdәki inkişaf templәri ilә bağlıdır. Buradakı inkişaf meyillәri, sahәnin
ölkә iqtisadiyyatındakı müvazinә tinin qorunması, heç şübhәsiz ki, qeyri-neft sektoru-
nun da in kişafına güclü tәkan vermәk dәdir. Azәrbaycanın bol neft- qaz sәrvәtlәri onun
bir sıra ölkәlәrin enerji tәhlükәsizliyinin tәminatında әhәmiyyәtini artırır. Bu gün bәzi
Avropa ölkәlәrindә Azәrbaycan neftinin hәcmi enerji balansının tәxminәn 40%-ni tәşkil
edir. Azәrbaycan hәm dә Avropada etibarlı qaz tәminatçısına çevrilmişdir.

Kәnd tәsәrrüfatı Azәrbaycanda bütün tarix boyu iqtisadiyyatın әsas sektorlarından
olmuşdur. Azәrbaycan dövlәt müstәqilliyini bәrpa etdikdәn sonra kәnd tәsәrrüfatı
böyük inkişaf yolu keçmişdir. Burada miqyaslı torpaq islahatı hәyata keçirilmiş vә ilk
dәfә olaraq Azәrbaycan kәndlisi özü torpaq sahibi olaraq fermerә, sahibkara
çevrilmişdir. Ümummilli lider Heydәr Əliyevin müәllifi olduğu torpaq islahatları
Azәrbaycana böyük uğurlar gәtirmişdir. Prezident İlham Əliyev bu islahatları uğurla
davam etdirәrәk ölkәdә aqrar sahәnin dinamik inkişafına nail olmuş, әrzaq tәhlükәsiz -
liyi problemi hәll edilmişdir.

Azәrbaycanda tikinti sektoru da uğurla inkişaf etmәkdәdir. Hazırda bu sektorda
inkişaf meyillәri daha geniş sürәt alır. Bu sektorun ÜDM-dә payı hәr il artır. Böyük
tikinti-quruculuq işlәri paytaxt Bakı ilә yanaşı ölkәnin bütün regionlarında aparalır.
Ölkәdә nәqliyyat sektoru da böyük inkişaf templәri ilә irәlilәyir. Özünün geosyasi
mövqeyinә görә Azәrbaycan tranzit mәkanda yerlәşir. Əlverişli coğrafi vәziyyәti ona
hәm özünün sahib olduğu zәngin karbohidrogen resurslarının vә hәm dә qonşu Asiya
ölkәlәri neftinin, neft-qaz mәhsullarının Avropa bazarlarına daşınmasında çoxvektorlu
logistik imkanlar yaradır. Azәrbaycandan keçәn TRACECA dәhlizi Avropa ilә Asiyanı
birlәşdirәn әn qısa marşrut hesab edilir. Hazırda ölkәnin enerji resurslarını müxtәlif
istiqamәtlәrә nәql edәn 7 neft vә qaz kәmәri mövcuddur.

Azәrbaycanda nәqliyyat infrastrukturunun tәkmillәşdirilmәsi vә nәqliyyat müstәqil -
li yinin genişlәndirilmәsi istiqamәtindә davamlı vә mәqsәdyönlü iş aparılır. Ölkәnin
nәqliyyat sisteminin inkişafına çoxmilyardlı sәrmayәlәr yatırılır, respublikada әn
müasir beynәlxalq standartlara uyğun avtomobil yollarının inşası vә modernlәş -

dirilmәsi hәyata keçirilir. Dәniz donanmasının arsenalı yenilәşdirilir, milli gәmi
istehsalı reallaşır, logistik infrastruktur tәkmillәşir. Bununla yanaşı, Bakı şәhәrinin Əlәt
qәsәbәsindә Xәzәrdә әn böyük beynәlxalq dәniz ticarәt limanı kompleksi fәaliyyәt
göstәrir vә onun әrazisinin AİZ-ә çevrilmәsi istiqamәtindә davamlı işlәr aparılır. Hava
gәmilәri parkı әn müasir tәyyarәlәrlә tәchiz edilir, yeni beynәlxalq aviareyslәr açılır,
ölkәdә 10 aeroport, o cümlәdәn 6 beynәlxalq hava limanı fәaliyyәt göstәrir, Ölkәnin
dәmir yolu nәqliyyatı sistemi dövlәt proqramları әsasında yenidәn qurulur. Özünün
tranzit imkanlarından çıxış edәrәk Azәrbaycan mühüm regional nәqliyyat infrastruk-
turu layihәlәrinin tәşәbbüsçüsü vә stimullşadırıcısı kimi bu istiqamәtdәki fәaliyyәtini
genişlәndirir. Bunların içәrisindә müәllifi olduğu qlobal mahiyyәtli nәhәng nәqliyyat
şәbәkәsi - Azәrbaycanla Türkiyәni, bütövlükdә isә Avropa ilә Asiyanı birlәşdirәn,
müasir dünyanın 100 layihәsi siyahısına daxil olmuş Bakı-Tbilisi-Qars dәmir yolu
xәttinin istismara verilmәsi xüsusi strateji әhәmiyyәt daşıyır. Azәrbaycan artıq Xәzәr
dәnizinin digәr sahilindә hasil olunan neftin daşınmasını tәmin edәcәk tranzit ölkәyә
çevrilimişdir. Bundan başqa, o, öz tәrәfdaşları ilә daha geniş formatda, enerji sek-
torunda dünyanın әn nәhәng “Cәnub Qaz Dәhlizi” meqa layihәsini dә reallaşdırmışdır. 

Azәrbaycanda yüksәk texnologiyalar sferasında, xüsusәn dә, informasiya-kommu-
nikasiya texnologiyaları sahәsindә sürәtli inkişaf müşahidә olunur. Hazırda ölkәdә in-
formasiya cәmiyyәtinin bәrqәrar olması vә bunun tәrkib hissәsi kimi İKT-nin geniş
tәtbiq edilmәsi istiqamәtindә sistemli fәaliyyәt aparılır. Bünun üçün ölkәdә artıq İKT
sahәsindә mühüm vә әhәmiyyәtli bir infrastruktur formalaşdırılmış, informasiya
cәmiyyәtinә keçid yeni fazaya qәdәm qoymuşdur. Azәrbaycan özünün birinci telekom-
munikasiya peyki “Azәrspace-1”-in 2013-cü ildә orbitә buraxılışı ilә kosmik ölkәlәr
sırasına daxil olmuşdur. Ölkdә peyk xidmәtinin genişlәndirilmәsindә Yer sәthinin
mәsafәdәn müşahidә peyki - “Azersky”in orbitә çıxarılması isә yeni bir hadisәyә
çevrilmişdir. 

Yüksәk texnologiyalarla bağlı strateji hәdәflәrә nail olmaq üçün ölkәdә nüvә
texnologiyalarından dinc mәqsәdlәrlә istifadә üçün “Milli Nüvә Tәdqiqatları Mәrkәzi”
QSC yaradılmış, Bakıda vә Mingәçevirdә yüksәk texnologiyalar parkları fәaliyyәtә
başlamışdır.

Azәrbaycan getdikcә dünyada daha mühüm rol oynamaqdadır. Ölkә beynәlxalq
alәmdә böyük nüfuz vә çox güclü dәstәk qazanmışdır. Azәrbaycan müstәqillik
qazandıqdan 20 il sonra - 2012-2013-cü illәrdә BMT Tәhlükәsizlik Şurasının 10 qeyri-
daimi üzvündәn bir olmuşdur. Hazırda kifayәt dәrәcәdә maliyyә imkanları olan dövlәtә
çevrilmiş vә donor ölkәlәr sırasına qatılmışdır. Azәrbaycan Respublikasının Prezidenti
İlham Əliyev ölkәnin dünya iqtisadiyyatına genişlәnәn inteqrasiyası ilә bağlı demişdir:
“Azәrbaycan dünya iqtisadiyyatına sürәtlә inteqrasiya edir, beynәlxalq iqtisadi
әlaqәlәrini genişlәndirir, qlobal enerji, nәqliyyat, infrastruktur layihәlәrindә fәal iştirak
edir vә bunun nәticәsindә regionun şübhәsiz lider dövlәtinә çevrilir”.

Ölkәdә uğurlu xarici ticarәt siyasәti hәyata keçirilir. Bu siyasәt ümummilli lider

Heydәr Əliyevin “Bizim strateji vәzifәmiz Azәrbaycanın iqtisadiyyatını dünya
tәsәrrüfat әlaqәlәri sisteminә fәal surәtdә inteqrasiya etmәk, bütün dövlәtlәrlә qarşılıqlı
faydalı olan iqtisadi münasibәtlәr qurmaqdır” fikrindәn irәli gәlir. Buna görә dә ölkәdә
aparılan xarici ticarәt siyasәtinin mәqsәdini Azәrbaycanın dünya ölkәlәri ilә hәrtәrәfli
iqtisadi әmәkdaşlığının yaradılması vә dünya iqtisadiyyatına sәmәrәli inteqrasiyası
tәşkil edir. Bu mәqsәddәn irәli gәlәrәk ölkәnin xarici ticarәt siyasәtinin başlıca vә -
zifәlәri kimi aşağıdakılar çıxış edir:

❖ ölkәnin dünya әmtәә bazarında mövqeyinin möhkәmlәndirilmәsi, hazır mәhsul
vә xidmәtlәrin ixracının genişlәndirilmәsi, yüksәk texnoloji vә elmtutumlu
mәhsul ların ixracının dәstәklәnmәsi, neft vә neft mәhsullarının ixracının
tәkmillәşdirilmәsi;

❖ idxalı әvәz edәn yerli istehsalın inkişafı üçün әlverişli şәraitin yaradılması,
idxalın әmtәә strukturunun tәkmillәşdirilmәsi, milli istehsalın genişlәndirilmәsi
vә rәqabәt qabiliyyәtinin yüksәldilmәsi;

❖ sәmәrәli gömrük-tarif siyasәtinin hәyata keçirilmәsi, malların idxalı vә ixracı,
valyuta gәlirlәrinin vә xәrclәrinin optimal nisbәtinin tәmin edilmәsi.

Azәrbaycan Respublikasının rezidentlәri orta hesabla hәr il dünyanın 150-dәn çox
ölkәsinin hüquqi vә fiziki şәxslәri ilә ticarәt әmәliyyatları hәyata keçirir, 100-dәn çox
ölkәyә әmtәә ixrac edir. 2017-ci il üzrә respublikanın ticarәt dövriyyәsinin 54,0%-i Aİ
ölkәlәri, 7,6%-i MDB-nin üzv dövlәtlәri, 38,4%-i isә dünyanın digәr ölkәlәrinin payına
düşmüşdür. Bu müddәt әrzindә xarici ticarәt dövriyyәsinin hәcmi, statistik mәlumatlara
әsasәn, 22,6 milyard ABŞ dolları tәşkil etmiş (o cümlәdәn ixracın hәcmi 13,8 milyard
ABŞ dolları, idxalın hәcmi 8,8 milyard ABŞ dolları) vә nәticәdә 0,5 milyard ABŞ
dolları hәcmindә müsbәt saldo yaranmışdır.

Azәrbaycanın xarici iqtisadi münasibәtlәrinin әsas xüsusiyyәti iqtisadi yönümlü
beynәlxalq tәşkilatlara inteqrasiya olunmaqdır. Hazırda Azәrbaycanın әmәkdaşlıq et-
diyi әsas beynәlxalq iqtisadi tәşkilatlar aşağıdakılardır:

❋ İslam Əmәkdaşlıq Tәşkilatı - 8 dekabr 1991-ci il;
❋ İqtisadi Əmәkdaşlıq Tәşkilatı - fevral 1992-ci il;
❋ Beynәlxalq Valyuta Fondu, Beynәlxalq Yenidәnqurma vә İnkişaf Bankı - 1992-

ci il;
❋ Qara dәniz İqtisadi Əmәkdaşlıq Tәşkilatı -1993-cü il;
❋ Müstәqil Dövlәtlәr Birliyi - 24 sentyabr 1993-cü il;
❋ Dünya Ticarәt Tәşkilatı (müşahidәçi statusunda) - 1993-cü il;
❋ Demokratiya vә İqtisadi İnkişaf Uğrunda Tәşkilat - 10 oktyabr 1997-ci il;
❋ Avropa Şurası - 25 yanvar 2001-ci il.
Azәrbaycan Respublikasının ölkәlәrarası iqtisadi әlaqәlәr balansında mәhsular

çeşidi müxtәlifdir. Buraya statistik qruplaşma tәsnifatı silsilәsindә - mineral mәhsullar
(neft vә neft mәhsulları, tәbii qaz), müxtәlif sәnaye malları (kimya, metallurgiya), maşın
vә mexanizmlәr, qiymәtli metallar vә onlardan hazırlanmış mәmulatlar, hazır yeyinti

mәhsulları (alkoqollu vә alkoqolsuz içkilәr, sirkә, tütün), heyvan vә ya bitki mәnşәli
piylәr vә yağlar, balıq mәhsulları, gön-dәri xammalı, xәz, toxuculuq materialları vә
mәmulatları, incәsәnәt әsәrlәri vә antikvariat daxildir. İxrac potensialını sәciyyә -
lәndirәn mәhsullar içәrisindә elәlәri dә vardır ki, tәbii olaraq, onların analoqları -
әksәrәn yüngül vә yeyinti sәnayesi malları, maşın vә avadanlıqlar vә yüksәk texnoloji
istehsal mәhsulları milli bazarda mәhsul çeşidi vә keyfiyyәtini artırmaq, istehlakçı
tәlәblәrini daha dolğun ödәmәk şәrtliliyi ilә hәm dә idxal edilir.

Əsas anlayışlar:

1. İstehsal - resursların hazır mәhsula çevrilmәsi, insan cәmiyyәtinin mövcudluğu
vә inkişafı üçün zәruri hәyati rifah mәhsul vә materiallarının yaradılması prosesidir.

2. İstehlak - tәlәbatı ödәmәk prosesindә ictimai mәhsuldan istifadә, tәkrar istehsal
prosesinin yekun mәrhәlәsidir.

3. İnteqrasiya - iqtisadi artım templәrinin davamlılığı sayәsindә әldә olunan re-
susurslardan maksimal dәrәcәdә effektli istifadәni tәmin edәn ölkәlәrin tәsәrrüfatlarının
obyektiv birlәşmәsi prosesidir.

4. Beynәlmilәllәşmә - beynәlxalq әmәk bölgüsü, istehsal, elmi-texniki ixtisaslaşma
vә kooperasiya әsasında dәrinlәşәrәk milli tәsәrrüfatların iqtisadi әlaqәlәrinin inkişaf
etmәsi prosesidir.

5. Dünya iqtisadiyyatı - dünya ölkәlәri arasında qarşılıqlı әlaqәlәr sistemi vә hәmin
әlaqәlәrin müxtәlif növlәrini özündә birlәşdirәn milli tәsәrrüfatlar mәcmusudur.

6. İqtisadi nәzәriyyә - resursların mәhdudluğu şәraitindә insanların tәlәbatının mak-
simum ödәnilmәsinin seçim problemini öyrәnәn ictimai elmdir.

7. Dünya iqtisadiyyatının predmetini milli iqtisadiyyatların qarşılıqlı әlaqәliyinin
iqtisadi qanunauyğunluqlarının öyrәnilmәsi tәşkil edir.

8. Dünya iqtisadiyyatının tәdqiqat obyektini beynәlxalq әmәk bölgüsündә iştirak
edәrәk bir-biri ilә qarşılıqlı iqtisadi әlaqәlәrdә dövlәtlәr birliyindә ehtiva olunan
ümümdünya tәsәrrüfatı tәşkil edir.

9. Dünya iqtisadiyyatının vәzifәsini dünya tәsәrrüfatının bütövlüyünün mürәk -
kәbliyi vә zidiyyәtliyi baxımdan öyrәnilmәsi tәşkil edir.

10. Dünya iqtisadiyyatının әsas funksiyaları - idrak, proqnoztik, praqmatik vә
normativ.

11. Sahibkar - öz fәaliyyәtini ticarәt, istehsal vә xidmәt yaratma forması ilә
mәnfәәtin әldә edilmәsinә yönәldәn şәxşdir.

12. Sahibkarlıq - mәhsul vә xidmәtlәrin istehsalı vә ya onların satışı әsasında sis-
tematik mәnәfәәt әldә edilmәsinә yönәlmiş iqtisadi fәaliyyәtdir.

13. İqtisadiyyat - öz yaşayışını tәmin etmәk, zәruri tәlәbatlarını ödәmәk üçün in-
sanlar tәrәfindәn istifadә olunan vasitә, obyekt vә proseslәrin mәcmusu, tәkrar
istehsalın istehsal, bölgü, mübadilә, istehlak mәrhәlәlәrini özündә üzvi surәtdә
birlәşdirәn bir sistem vә hәm dә tәsәrrüfat vә onun insanlar tәrәfindәn aparılması,
tәsәrrüfat proseslәrinin qanunauyğunluqları, insanların әmtәә istehsalı vә mübadilәsi
prosesindәki münasibәtlәri haqqında elmdir.

14. Mikroiqtisadiyyat - iqtisad elminin bir bölmәsi olaraq iqtisadiyyatın müәssisә,
şirkәt sәviyyәsindә tәşkili vә idarә edilmәsini öyrәnir.

15. Makroiqtisadiyyat - iqtisad elminin bir bölmәsi olaraq bütövlükdә ölkә
iqtisadiyyatının vәziyyәtini öyrәnir.

16. Milli iqtisadiyyat - hәr hansı bir ölkәnin vә konkret dövlәtin tәsәrrüfatı, sosial
vә tәşkilati sistemi, iqtisadiyyatıdır.

17. Regional iqtisadiyyat - regional sәviyyәdә iqtisadi hәyatın aspektlәrini, istehsal
güclәrinin yerlәşmәsi vә inkişafını, regionun idarәetmә sisteminin modellәşmәsini,
tәsәrrüfatın tәnzimlәnmәsinin metod vә mexanizmlәrinin tәkmillәşmәsini öyrәnәn
tәtbiqi iqtisad elmidir.

18. Bәlәdiyyә iqtisadiyyatı - bәlәdiyyә tәsisatları әrazisindә istehsal, bölgü,
mübadilә, maddi nemәtlәr vә xidmәtlәr istehlakı porosesindә yerli idarәetmә
orqanlarının çıxış etdiklәri iqtisadi münasibәtlәr sistemidir.

19. Mezoiqtisadiyyat - makroiqtisadiyyatın yarımsistemlәri olmaqla bir-biri ilә
üzvi bağlı sahәlәr komplekslәrini - aqrar-sәnaye kompleksi, hәrbi-sәnaye kompleksi,
ayrı-ayrı infrastruktur tәsәrrüfatlar vә s.-ni özündә birlәşdirir.

20. Dünya iqtisadiyyatının subyektlәri - milli dövlәtlәr, TMŞ-lәr, regional
inteqriәolunmuş iqtisadi birliklәr vә beynәlxalq iqtisadi tәşkilatlardır.

21. Dövlәt - müvafiq әrazidә hüquqi qayda yaratmaqla, suverenliyә, xüsusi idarә -
etmә aparatı vә mәcburetmәyә malik hakim siyasi tәşkilatdır.

22. Transmilli şirkәtlәr vә ya transmilli korporasiyalar milli çәrçivәdәn çıxaraq
öz baza ölkәsi hüdudlarından kәnarda - digәr ölkәlәrdә sahibkarlığı hәyata keçirәn,
xaricdәki filialları vә törәmә tәşkilatları vasitәsi ilә dünya bazarında fәaliyyәt göstәrәn
nәhәng beynәlxalq qurumlardırlar.

23. Regional iqtisadi inteqrasiya - bir regiondakı ölkәlәrin iqtisadi resurslarının
birlәşdirilmәsidir.

24. Beynәlxalq iqtisadi tәşkilat - dünya iqtisadiyyatının subyektlәri olub, beynәl -
xalq iqtisadi münasibәtlәr sferasında birgә qәrarların hazırlanması, tәnzimlәmә vә
unifikasiya mәqsәdlәrindәn irәli gәlәrәk beynәlxalq müqavilәlәr әsasında yaradılmış
tәsisatlardır.

25. Dünya iqtisadiyyatının strukturu - dünya iqtisadi sisteminin nizamlanmış
müxtәlif elementlәrinin mәcmusunu ehtiva edir.

26. Tәkrar istehsal - fasilәsiz davam edәn, dayanmayan, daim tәkrarlanan istehsal
prosesidir.

27. Coğrafiya - Yer kürәsinin coğrafi qişasının strukturunu, fәaliyyәt vә tәka -
mülünü, tәbii vә tәbii-ictimai geosistem vә komponentlәrin ayrı-ayrı hissәlәrinin
qarşılıqlı әlaqәliyini vә bölgüsünü öyrәnәn tәbiәt vә ictimai elmlәr kompleksidir.

28. “Dünya iqtisadiyyatı” iqtisadi nәzәriyyәnin tәrkib hissәsi olaraq digәr
elmlәrlә qarşılıqlı әlaqәliliyi: prerekvizitlәr “Makroiqtisadiyyat”, “Mikroiqti-
sadiyyat”, “Statistika”, “Dünya iqtisadiyyatının tarixi”, korekvizitlәr “Dünya
ölkәlәrinin iqtisadi inkişaf modellәri”, “Geoiqtisadiyyat”, “Region ölkәlәri dünya iqti-
sadi sistemindә”, “Region ölkәlәrinin iqtisadi inkişaf modellәri”, “Ekologiya”,
postrekvizitlәr “Beynәl xalq iqtisadi münasibәtlәr”.

29. Dünya iqtisadiyyatının әsas göstәricilәri - Ümümi Daxili Mәhsul, Ümümi
Milli Mәhsul, Milli Gәlir.

30. Beynәlxalq әmәk bölgüsü - ictimai әmәk bölgüsünün xüsusi növü olaraq,
istehsalın beynәlxalq ixtisaslaşması vә mübadilәsinә әsaslanmaqla hazırlanmasına daha
ucuz resurslar vә digәrlәrinә nisbәtdә üstün şәraiti olan ayrı-ayrı әmtәә növlәri istehsalı
üzrә ölkәlәrin ixtisaslaşmasını ehtiva edir.

31. Beynәlxalq ixtisaslaşma - ölkәnin müәyyәn әmtәә vә xidmәtlәri öz daxili
tәlәbatından artıq istehsal etmәklә onları dünya bazarlarında reallaşdsırması üzrә
ixtisaslaşmasını ehtiva edir.

32. Beynәlxalq kooperasiya - müәyyәn әmtәә vә xidmәtlәrin işlәnmәsi, istehsalı
vә satışı üzrә tam tәsәrrüfat müstәqilliyini saxlamaqla ölkәlәrin müәssisәlәrinin birgә
fәaliyyәtidir.

33. Mütlәq üstünlüklәr nәzәriyyәsi - bir ölkә bir әmtәә vә xidmәtin istehsalında
digәr ölkәdәn daha çox mәhsuldarlığa malikdir.

34. Müqayisәli üstünlüklәr nәzәriyyәsi - bir ölkә bir әmtәә vә xidmәtin
istehsalında digәr ölkәdәn daha çox mәhsuldarlığa malik deyil, lakin bununla o, әmtәә
vә xidmәtin istehsalını digәr әmtәә vә xidmәtin istehsalı ilә müqayisәdә, nisbi olaraq,
daha sәmәrәliliklә hәyata keçirir.

35. Hekşer-Olinin nәzәriyyәsi - hәr bir ölkәnin kapital vә әmәk amili ilә müәyyәn
dәrәcәdә bağlılığı vardır vә bu hal beynәlxalq ticarәtdә iştirakçıdan asılı olaraq hәmin
ölkәlәrdә qiymәt nisbәtindә müxtәliflik törәdir.

36. Hekşer-Olin-Samuelson teoremi - xarici ticarәtә qoşulmadıqda әmәk vә
kapitalın qiymәti hәr ölkәdә fәrqlәnәcәk, izafi amilin qiymәti nisbәtәn kiçik, defisitli
amil qiymәti nisbәtәn yüksәk olacaqdır.

37. “Leontyev paradoksu” - xarici ticarәt strukturunu tәhlili әsasında istehsal
amillәrinin müqayisәli nәzәriyyәsinin әksinә olaraq ABŞ-da idxalın ixracata nisbәtdә
30% çox kapital tutumluluğunu aşkarlamasını ifadә edәn Amerika iqtisadçısı Vasili
Leontyevin adi ilә bağlı nәzәriyyәdir.

38. Rıbçinskiy teoremi - tәklifin böyümәsi vә istehsal amillәrinin birindәn istifadә
hәmin amildәn daha intensiv istifadә edilәn sahәlәrdә qeyri-proporsional olaraq istehsal
vә gәlirin böyük artımına, ondan az intensiv istifadә edilәn sahәlәrdә isә istehsal vә
gәlirin mәhdudlaşmasına gәtirir.

39. Açıq iqtisadiyyat - ölkә iqtisadiyyatının xarici dünya ilә sәrbәst, azad vә qar -
şılıqlı iqtisadi әlaqәdә olduğu yüksәk sәviyyәli vәziyyәtidir.

40. Avtarkiya - öz gücünә istinadәn iqtisadiyyat qurmaq üsullu qapalı ölkә tipidir.
41. Beynәlxalq ticarәt - bütün dünya ölkәlәrinin xarici ticarәtindәn yaranan

beynәlxalq әmtәә-pul münasibәtlәri sistemi.
42. Qloballaşma, kürәsәllәşmә - beynәlmilәllәşmәnin yüksәk fazası olmaqla dünya

tәsәrrüfatının, әmtәә vә xidmәtlәrin, kapital vә işçi qüvvәsinin, biliyin tәcәssümündә
vahid bazara çevrilmәsi prosesidir.

43. Regionlaşma - yeni institusional formaların yaranışı vә inkişafı әsasında
hakimiyyәt sәlahiyyәtlәri vә funksiyalarının milli sәviyyәdәn regional sәviyyә üzrә
yenidәn bölgüsü prosesidir.

44. Azәrbaycan Respublikası - Çәnubi Qafqaz (Azәrbaycan, Gürcüstan,
Ermәnistan) iqtisadiyyatının 75%-dәn çoxuna sahibdir.

45. Azәrbaycan Respublikasının iqtisadi potensialı - 2017-ci il ÜDM-in nominal
hәcmi 40,8 milyard ABŞ dolları, adambaşına düşәn ÜDM isә 4186 ABŞ dollarıdır.

 II FƏSİL

Dünya tәsәrrüfatının formalaşması vә 
inkişaf mәrhәlәlәri

2.1. Dünyanın yaranışı vә bәşәriyyәtin maddi mәdәniyyәtinin 
formalaşması

Müasir elmi tәdqiqatlarla dünyanın yaranışı 4,6 milyard yaşa, canlı orqanizmlәrin
yaranışının 3,5 milyard, insanın yaranışının isә 2 milyon ilә bәrabәr olduğu qәnaәtinә
gәlinmişdir. Alimlәr, xüsusәn dә, antropoloqlar vә paleoqraflar arasında insanın yaranış
tarixini qәti müәyyәn edәn konsepsiya formalaşmamışdır. Bioloqlar isә insana
mәmәlilәr sinfinin primatlar fәsilәsinin tipik bir növü kimi yanaşırlar. Erkәn miosendә
11-12 milyon il bundan öncә Australiopithecusi1 homo cinslәrindәn ibarәt olan an-
topoid xәtt ayrılmışdır. Homoqominidlәr ailәsinә mәnsub ali primatların tәkamülünün
son hәlqәsini tәkşil edir vә müvafiq proses nәticәsindә müasir insanın formalaşması
baş vermişdir. Bütün bunlara baxmayaraq dünyanın yaranışı, insan hәyatının tәkamül
tarixlәrini dәqiq vә qәti müәyyәn etmәk, hәlә ki, son tәsdiqdә mütlәq hәllini
tapmamışdır.

Elmi sferada Yer planetin tәkamülünün geoloji eralara bölünmәklә tәdqiqini tapır.
Burada hәyatdan әvvәlki dövrә - azoy, hәyatın ilk yaranış dövrü - proterzoy, qәdim
hәyat dövrü - paleazoy, orta hәyat dövrü - mezazoy vә yeni hәyat dövrü - kaynazoy
olan tәsnifatda yanaşılır. Bu tәsnifat da öz-özlüyündә, obyektiv olaraq, struktur
subtәsnifata mәruz qalır. Geoloji elmi alәm, stratiqraflar, palentoloqlar, geofiziklәr
mütlәq әksәriyyәtlә fәaliyyәtlәrindә bu konsepsiyanı әsas götürürlәr.

Mövcud nәzәriyyәyә görә, insan yaranışı kaynazoy erasında baş vermişdir. İnsan
evolyusiyasının tәdqiqindә antropoloji qalıqlar vә sintetik analiz şüur tәkamülünün
aşağıdakı mәrhәlәdә formalaşması qәnaәtini tәqdim edir:

❖ avstralopitek;
❖ bacarıqlı insan;
❖ düz yerişli insan;

1Australiopithecusi (Avstralopitek) - latınca australis - “cənub” və yunanca - πίθηκος - “meymun”.

❖ neandertal;
❖ ağıllı insan.
Burada şüur yüksәkliyli ilk insanların sosial-iqtisadi hәyatının inkişaf pillәlәri pa-

leolit, mezolit vә neolit olan üç ardıcıl mәrhәlәdәn keçәn daş, sonrakı mәqamda mis-
daş - enolit, tunc vә dәmir dövrlәrindә keçildiyinә yәqinlik verilir. Maldarlığın,
әkinçiliyin inkişafı vә dövlәtin yaranması ilә isә bәşәr tarixi yeni mәrhәlәyә qәdәm
qoymuşdur. Bununla belә, indiki zamanda da daş, mis vә dәmirlә bağı tәsәrrüfatçılıq
prosesi sәngimәmişdir, inkişafını daha tәkmil istiqamәtdә davam etdirmәkdәdir. Bu
mütәnasiblik aqrar sahәdә, maldarlıq vә әkinçiliyin inkişafında, o, cümlәdәn ibtidai
insanların iqtisadi hәyatlarında üstün olmuş digәr predmetlәr vә әnәnәlәr tәsәrrüfatında
da dәrinlәşmiş vә sürәkliliyini qoruyub saxlamışdır.

Mәşhur ingilis tәbiәtşünası, tәbii seçmә yolu ilә heyvan vә bitki növlәrinin tәkamül
tәlimi vә üzvü alәmin darvinizm adlanan inkişaf nәzәriyyәsinin banisi Çarlz Robert
Darvin dә (1809-1882) insanın tәkamülünü bu oxşarlıq kontekstindә tәdqiq etmişdir.
Ç.Darvin elmi biologiyanın yaranışında, idealizmә, teologiya vә metafizikaya qarşı
mübarizәdә bütöv bir tәlim yaratmışdır. Lakin darvinizm tam istiqlalda bütün planetin
tarixi tәkamül prosesinin әzәl vә son tәlimi kimi statusunu qoruya bilmәmişdir. Əksәr
böyük dinlәrini aspektindә isә insan tәkamülündә şüursuzluq, heyvani davranış obrazı
yoxdur. İslam dini insan yaranışının әjdadımız Adәm peyğәmbәr vә onun zövcәsi
Hәvvanın simasında başqa planetdәn - cәnnәtdәn gәldiyinә tәyinat verir. Bu gerçәklik
darvinizmdәn әvvәl vә sonrakı tәdqiqat sferasını da әhatә edir.

Qәrb elmi 30 min il öncә insanların mağaralardan çıxdığını, әmәk vә ov alәtlәri
yaratdığını sәciyyәlәndirir. Bütün sonrakı proseslәr isә qәdim dünya tarixinә qәdәr
әmәk vasitәlәrini material әsası üzәrindә tәsnifatla pәrvәriş tapır. Sonrakı mәrhәlәlәr
isә mәlum sivilizasiyalara bağlanılır.

Tarixin bu baxışlar çәrçivәsindәn şәrhindә daha ümümi olan reallıqlar tam tәyinatda
әksini tapmamış, bәşәr cәmiyyәtinin tәkamül prosesi sosial-iqtisadi amillәr kontekstin -
dә ardıcıl vә kompleks tәhlil olunmamışdır.

2.2. Maddi istehsal sistemindә köklü dәyişikliklәr - Neolit inqilabı

B.e.ә. X-IX minilliklәrdә bәşәriyyәt “neolit” adını almış yeni daş dövrünә keçid
etmişdir. Keyfiyyәtcә yeni inkişaf mәrhәlәsi olan Neolit dövrü hәr şeydәn әvvәl, daş
emalı texnikasının xeyli tәkmillәşmәsi ilә xarakterizә edilir. Bu zaman daş emalı üzrә
әmәliyyatlar mürәkkәblәşmiş, dәlmә, cilalama, mişarlama vә digәr әmәliyyatlar mey-
dana gәlmişdir. Onlardan istifadәyә başlamaqla daş silah növlәrinin, hәmçinin, ağac
vә sümüyün tamamilә yeni ixtisaslaşdırılmış vә yüksәk mәhsuldar növlәri dövriyyәyә

çıxmışdır. Bu dövrdә parça vә gil qabların istehsalı texnologiyası kәşf edilәrәk geniş
tәtbiqini tapmış, ibtidai nәqliyyat vasitәlәri olan kirşә, xizәk, qayıq meydana gәlәrәk
tәkmillәşdirilmiş, әmәk mәhsuldarlığı xeyli artmışdır. Mezolit dövründә yığıcılığın
daha intensiv olmasına vә ixtisaslaşmış ov üsullarının mәnimsәnilmәsinә baxmayaraq,
mövsümi, vaxtaşırı mәskunlaşmış yerlәrdә mәişәtin yaratdığı şәrait onların imkan -
larının tәdricәn tükәnmәsi ilә müşayiәt olunurdu. Bu baxımdan da ovçuluq vә
yığıcılığın yerinә erkәn әkinçilik gәlirdi. Əkinçiliyin yaranışı isә insanların daha çox
oturaq hәyat keçirmәsinә vә әrazi yaşayış birliklәrin yaranmasına sәbәb olurdu. Bütün
bu vә bununla bağlı dәyişikliklәr, o cümlәdәn tәcrübә vә biliklәr yığımı kimi mühüm
amillәr dә Neolit inqilabı (Neolithic revolution) adını alan maddi istehsal sistemindә
köklü dәyişikliklәrә sәbәb oldu. Maddi istehsal sistemindә bu inqilabın mahiyyәtini
mәnimsәnilәn tәsәrrüfatdan istehsal edәn tәsәrrüfata, yәni ovçuluq vә yığımdan
әkinçiliyә vә maldarlığa keçid tәşkil edir. Bu dövrdә insanlar artıq il әrzindә fasilәsiz
olaraq qidanı tәmin edәn çörәk becәrmәyi, onları müntәzәm olaraq әtlә, süd vә onun
mәhsulları ilә, dәri, yun vә s. ilә tәmin edәn mal-qara yetişdirmәyi öyrәndilәr. Neolit
inqilabı, tam mәnada, insanın tәsәrrüfat hәyatını köklü dәyişikliklәrә uğratdı.

Müasir arxeoloji mәlumatlara görә, müxtәlif dövrlәrdә әkinçiliyin vә maldarlığın
ilk mәnbәlәri oykumenin (mәskunlaşma) aşağıdakı sahәlәrindә yaranmışdır: Ön Asiya,
Şimal-şәrqi Afrika, Cәnub-şәrqi Asiya, Mәrkәzi Amerika (Mezoamerika) vә Cәnubi
Amerikanın And regionu. Bununla belә, “Neolit inqilabı”nın lideri Yaxın Şәrq (Ön
Asiya) mәkanı olmuşdur. Bir sıra mәdәni dәnli bitkilәr vә tәrәvәzlәr, ev heyvanlarının
çoxsaylı cinslәri mәhz buradan meydana gәlmişdir. B.e.ә. X-VIII minilliklәrdә bu
bitkilәri artıq Kiçik Asiyada, İran yaylasının qәrb yamaclarında vә Fәlәstindә
becәrirdilәr. 4000 il әrzindә әkinçilik Avropa, Asiya vә Afrikanın bütün qәrb hissәsindә
yayılmışdı. Maldarlıq isә iki min il sonra yaranmışdır. Bununla belә, ehtimal olunur
ki, neolit zamanında әkinçilik heç dә yeganә tәsәrrüfat forması olmamışdır.
Tәşәkkülünün erkәn mәrhәlәlәrindә o, ovçuluqla birlәşmiş vә maldarlığın inkişafına
tәkan vermişdir. Artıq b.e.ә. VII-VI әsrlәrdә Orta Asiyada, Şimali Afrikada vә Balkan-
larda әrzaq verәn, әt tәdarük edәn heyvanlar - xırdabuynuzlu mal-qara, donuz, keçi,
qoyun vә s. әhlilәşdirilmişdir. Bir qәdәr sonra isә iribuynuzlu mal-qara, qoşqu
heyvanları - ulaq, dәvә, şimal maralı, at әhlilәşdirilmişdir ki, bunlar ilk maşınların mey-
dana gәlmәsinә qәdәr mexaniki qüvvәnin әsas mәnbәlәri olmuşlar. Bu zamanlar qәbilә
icmasının hәyatı davamlı tәminatlılıq әldә etmiş vә stabilllik qazanmış, insanlar tәbii
şәraitdәn daha az asılı olmağı öyrәnmiş, ictimai rifahlarını xeyli yüksәltmişlәr. Neolit
inqilabı hәm dә ictimai hәyat sisteminin ardıcıl dәyişikliklәri zәncirinin ilk hәlqәsi
olmuşdur ki, bunların sayәsindә dә son nәticәdә sivilizasiya, onunla birgә isә elm mey-
dana çıxmışdır.

“Neolit inqilabı” anlayışını elmi dövriyyәyә ilk dәfә XX әsrin ortalarında Britaniya-
Avstraliya marksist-tarixçisi Vir Qordon Çayld (1892-1957) gәtirmişdir.

2.3. Natural tәsәrrüfatçılıqdan әmtәә-pul münasibәtlәrinә keçid

Tarixә iki әsas istehsal növü mәlumdur: natural vә әmtәә. Onlar bir-birinә birbaşa
zidd olub, aşağıdakı meyarlar üzrә fәrqlәnirlәr:

a) tәsәrrüfatın qapalılığı vә ya şәffaflığı ilә;
b) ictimai әmәk bölgüsünün inkişafı (vә ya inkişaf etmәmәsi) ilә;
c) ictimai mәhsulun forması ilә;
d) maddi nemәt vә xidmәtlәrin istehsalçıları ilә istehlakçıları arasında iqtisadi

әlaqәlәrin növlәri üzrә.
Tarixәn, insanın cisminin mәhsuldar qüvvәlәrin elementinә çevrilmәsinin gedişindә

onun tәbiәtlә qarşılıqlı münasibәtinin ilk üsulu natural tәsәrrüfat olmuşdur. Burada
fәaliyyәt mübadilәsi tәbii әmәk bölgüsü ilә müәyyәn edilir vә qәbilә icması çәrçivәsi
ilә mәhdudlaşırdı. Qәbilә icması yaradılmış mәhsulun eyni zamanda hәm istehsalçısı
vә hәm dә istehlakçısı idi. Belә ki, natural tәsәrrüfatçılıq (subsistence farming) әmәk
mәhsulları istehsalçısının öz tәlәbatının ödәnilmәsinә vә tәsәrrüfatdaxili istehlaka
xidmәt edir. Burada istehlak çox vaxt istehsalla üst-üstә düşür ki, bu da onların әlaqә
problemini son dәrәcә sadәlәşdirir. Bu cür münasibәtlәr özlәri üçün zәruri olan
mәhsullar hazırlayan qapalı ibtidai icmada hökmranlıq etmiş vә әsasәn, patriarxal
kәndli tәsәrrüfatı (peasant agriculture), hәmçinin, feodal malikanәlәri natural
olmuşdur. Feodallar torpaq mülkiyyәtçisi kimi ya birbaşa tәhkimlilәrin әmәyini
mәnimsәmiş, yaxud da onlardan mәhsul vә ya pulla töycü almışlar.

Natural tәsәrrüfatı bir müddәt onunla birlikdә mövcud olan әmtәә istehsalı әvәzlәdi
vә әmtәә tәsәrrüfatına keçid iqtisadi sistem vә iqtisadi subyektlәrin yaranmasının tarixi
prosesinә çevrildi.

Əmtәә (commodity) insanın istehlak tәlәblәrini ödәmәk qabiliyyәtli vә xüsusәn,
mübadilә üçün istehsal olunmuş әmәk mәhsuludur. Əmtәә satılmaq üçün istehsal olu-
nan mәhsuldur. Bu baxımdan iqtisadi düşüncәdә şәxsi istehlak üçün istehsal edilәn
mәhsul әmtәә hesab olunmur. Əmtәә mübadilә dәyәrinә malik olur vә onun faydalılığı
istehlak dәyәri ilә ölçülür.

Mübadilә dәyәri (exchange value) әmtәә vә ya xidmәtlәrin digәr әmtәә vә
xidmәtlәrlә mübadilәsi qabiliyyәtliliyidir.

İstehlak dәyәri (use value) әmtәәnin faydalılığı, onun insan tәlәbatını ödәmәk
qabiliyyәtliliyidir.

Əmtәә istehsalı (commodity production) şәxsi tәlәbatlarının ödәnilmәsi mәqsәdilә
ayrı-ayrı istehsalçıların müәyyәn fәaliyyәt növlәrindә ixtisaslaşaraq mübadilә
münasibәtlәrinә girdiklәri vә mübadilә edilәn әmәk mәhsulunun әmtәәyә çevrildiyi
cәmiyyәtin iqtisadi hәyatının tәşkili üsuludur. İqtisadi әdәbiyyatlarada “tәsәrrüfatçılığın
әmtәә istehsalı forması” (economy: commodity) kimi dә adlanan әmtәә istehsalının
әsasında ictimai әmәk bölgüsü dayanır. Əmtәә istehsalı әmәyin ölçülmәsi vә onun
mәcmu ictimai әmәyә daxil edilmәsi ilә şәrtlәnәn, istehsalçılarla istehlakçılar arasında
olan spesifik iqtisadi münasibәtlәr sistemidir.

Əmtәә münasibәtlәri feodal quruluşunun dağılması dövründә sürәtlә yayılmağa
başladı vә kapitalizmin meydana gәlmәsi üçün zәmin yaradaraq bu prosesә xeyli
dәrәcәdә kömәk göstәrdi. Reallıq belәdir ki, әmtәә istehsalı yalnız kapitalizmdә ümumi
tәsәrrüfat forması olur. Ona görә ki, burada hәr şey bazar üçün nәzәrdә tutulur, hәr şey
- maddi nemәtlәrlә yanaşı mәnәvi dәyәrlәr belә, alınır vә satılır, işçi qüvvәsinin özü
dә alqı-satqı predmetinә çevrilir.

İctimai әmәk bölgüsünün uzunmüddәtli tarixi inkişafı nәticәsindә әmtәә istehsalı
meydana gәlir ki, bu zaman әmtәә mübadilәsi tәsadüfi deyil, müntәzәm xarakter
daşıyır. Əmtәәnin (Ə) Ə - Ə düsturu ilә ifadә olunan sadә mübadilәsindәn әmtәә
mübadilәsinin pul (P) vasitәsilә - Ə - P - Ə düsturu ilә ifadә olunan әmtәә mübadilәsinә
keçid baş verir.

Əmtәә-pul münasibәtlәrinin yaranması vә inkişafını sәciyyәlәndirәn bu proses öz
әksini dәyәr formalarının inkişafında tapmışdır.

Əmtәә-pul münasibәtlәri (commodity-money relations) marksist siyasi iqtisadın ter-
mini olaraq bazar münasibәtlәrini әks etdirir. Əmtәә-pul münasibәtlәri istehsal
prosesindә vә әmtәәlәrin reallaşması nәticәsindә insanlar arasında baş verәn ictimai
münasibәtlәrdir. Bu münasibәtlәr icmalar arasında izafi mәhsulun mübadilәsi әsasında
yaranmışdır. Əmtәә-pul münasibәtlәri müxtәlif istehsal üsulları zamanı mövcud olub,
hәmin istehsal üsulunun istehsal münasibәtlәrini, ilk növbәdә, mülkiyyәt
münasibәtlәrini özündә ehtiva edәn münasibәtlәr sistemidir. Ona görә dә, әmtәә-pul
münasibәtlәrinin mәzmunu vә onu xarakterizә edәn әlamәtlәrin mәcmusu bir istehsal
üsulundan digәrinә keçdikdә dәyişmәz qalmır. Onlar hәm dә eyni istehsal üsulu (mode
of production) çәrçivәsindә dәyişir.

Belәliklә, birinci ictimai әmәk bölgüsü - maldarlığın әkinçilikdәn ayrılması icmalar
arasında müntәzәm mübadilәni mümkün etmiş, ikinci - sәnәtkarlığın әkinçilik vә
maldarlıqdan ayrılması әmtәә istehsalının tәşәkkülünә sәbәb olmuş, üçüncü isә
ticarәtin ayrılması ilә әmtәә tәsәrrüfatının formalaşmasının başa çatmasına kömәk
etmişdir. O da vurğulanmalıdır ki, XX әsrdә dördüncü әmәk bölgüsü nәticәsindә isә
qeyri-maddi istehsal sahәsi ayrılmışdır. Hazırda elmi-texniki inqilab yeni, beşinci
böyük әmәk bölgüsünә kömәk edir ki, bunun da nәticәsindә informasiya fәaliyyәti
sferasının digәr struktur sahәlәrdәn ayrılması baş verir.

2.4.  Asiya istehsal üsulu vә tәsәrrüfatçılığın antik modeli

B.e.ә. IV minillikdә Qәdim Şәrqdә artıq quldarlıq quruluşu intisar mәrhәlәsinә
qәdәm qoymuşdu. Bu cәmiyyәt formasının yaranışı isә, öz növbәsindә, natural
tәsәrrüfatçılıqdan әmtәә-pul münasibәtlәrinә keçidә rәvac vermiş, icma, dövlәt vә şәxsi
mülkiyyәtin qarşılıqlı ünsiyyәtini yeni inkişaf mәrhәlәsinә yüksәltmişdi.

Qәdim Şәrqin quldarlıq cәmiyyәti antik quldarlıqdan köklü fәrqlәnirdi. Bu fәrq
üstün sәciyyәdә qulun cәmiyyәtdә әsas istehsal gücünә malikliyi ilә daha qabarıq

tәzahürlü olmuşdur. Belә ki, müvafiq sistem çәrçivәsindә kәnd tәsәrrüfatı vә әkinçilik,
formal olsa da, azad insanlara mәxsus idi. Digәr nisbәt isә torpağın şәxsi, dövlәtin vә
ya dövlәt-icmanın әlindә qalması fәrqindә seçilirdi. Qәdim Şәrqdә dövlәtin tәsәrrüfat
hәyatında, xüsusәn dә, әkinçilikdә irriqasiyanın tәnzimlәnmәsindә iştirakı klassik vә
spesifik istehsal üsulunun yaranışını tәyinatlı etmişdir. Bu istehsal nümunәsi iqtisad
elmi tarixinә “Asiya istehsal üsulu” (Asiatic mode of production) kimi daxil olmuşdur.

Asiya istehsal üsulunun ilk elmi şәrhi alman iqtisadçısı, filosofu vә sosioloqu Karl
Henrix Marksın (1818-1883) vә alman filosofu Fridrix Engelsin (1820-1895)
yazışmalarında verilmişdir. Onun ayrı-ayrı cәhәtlәrinin tәhlili isә K.Marksın mәhşur
“Kapital” әsәrindә әksini tapmışdır. XIX-XX әsrlәrdә marksist әdәbiyyatlarda Asiya
istehsal üsulunun tәdqiq prosesi, xüsusәn rus filosofu Georgi Valentinoviç Plexanovun
(1856-1918) vә rus-sovet siyasi dövlәt xadimi, filosof Vladimir İliç Leninin (1870-
1924) әsәrlәrindә inkişaf etdirilmişdir.

Asiya istehsal üsulunun üstün tipik forması Qәdim Misirdә tәşәkkül tapmışdır. Nil
çayı vadisindә maldar vә әkinçilәrin mәskunlaşması b.e.ә. VI-IV minilliklәrә tәsadüf
edir. Asiya icmalarında tәsәrrüfat hәyatının әsasını irriqasiya sistemlәrinә әsaslanan
suvarma tәşkil etmişdir. Ona görә dә burada tәsәrrüfat tipi torpaq vә irriqasiya qurğuları
üzәrindә mülkiyyәtә әsaslanmışdır. Tәsәrrüfatlarda әlavә әmәk resurslarına ehtiyac
olmamışdır. İnsanlar kәnd tәsәrrüfatı işlәrini başa çatdırdıqdan sonra nәhәng tikinti
işlәrinә cәlb olunmuşlar. Möhtәşәm Misir ehramlarının, Mesopotamiya mәbәdlәrinin
vә s. inşasında çalışmışlar. İzafi әmәk resurslarının mövcudluğu şәraitindә tәsәrrüfatçı -
lıqda qul әmәyindәn istifadәyә ehtiyac olmamışdır. Burada qullar әsas tәsәrrüfat güclәri
kimi çıxış etmirlәr. Yәni onlar kәnd tәssәrüfatı sistemindә maddi rifahın yaradılması
ilә mәşğul deyildilәr. Hәmçinin, tәsәrrüfat hәyatının digәr sahәlәrindә dә azad insanlar
mәşğul olurdular. Belәliklә, Asiya istehsal üsulunun әsas әlamәtlәrini tәsәrrüfat
hәyatının nizamlanmasında dövlәtin aparıcı rolu, şәxsi әmlakın toxunulmazlığı, ticarәt
mәhdudluğu, xüsusi istismar üsulunun mövcudluğu kimi komponentlәr tәşkil edir.
Bununla belә, qeyd olunmalıdır ki, Asiya istehsal üsulunun mahiyyәti fundamental
kontekstdә tam açılmamış qalmaqdadır.

Qәdim dünyada II minillikdә Avropa mәkanında “despotlu” Asiya cәmiyyәtindәn
demokratik hesab edilәn vә Asiya istehsal üsulundan fәrqlәnәn tәsәrrüfatçılıq tipi
yaranmışdır. “Antik istehsal üsulu” (antique economy) adlanan bu tәsәrrüfatçılıq tipi
özündә hәm dövlәt vә hәm dә şәxsi mülkiyyәti ehtiva etmişdir. “Antik istehsal üsulu”
termini feodalizmәqәdәrki istehsal üsulunu şәrtlәndirmәk üçün K.Marks tәrәfindәn
dövriyyәyә gәtirilmişdir. Antik istehsal üsulu şәraitindә torpaq mülkiyyәtçiliyinin
mәrkәzi şәhәr - polis hesab edilir. Ona görә dә torpağa yalnız şәhәrlilәr sahib ola
bilәrdilәr. Burada әsas iqtisadi prinsip kimi avtarkiya - özünütәminatlılıq çıxış etmişdir.

Antik istehsal üsulu әsas işçi qüvvәsi (labor force) kimi qul әmәyinin tәtbiqi
üzәrindә qurulmuşdu. Antik sistem tәsәrrüfatları yeni qullarla tәmin edәn hәrbi tәşkilat
formasına әsaslanırdı. Mahiyyәtcә, o zamankı ordular muzdulardan ibarәt olmuşdur.

Antik istehsal üsulunun mәqsәdini yalnız qul sahiblәri deyil, hәm dә yığımı tәmin
edәn әlavә mәhsulun istehsalı tәşkil edirdi. Mәqsәdә nail olmada isә әsas üsul qulların
istismarı idi. Antik tәsәrrüfatçılığın dominantlıq dövrü b.e.ә. VI әsrdә Yunanıstanda vә
b.e.ә. III әsrdә Romada başlanmış vә bizim eranın III-IV әsrlәrinә qәdәr davam
etmişdir. Bu dövrlәrdә ölkә sakinlәrinin әsas iqtisadi hәyatı kәnd tәsәrrüfatı ilә bağlı
olmuş, insanlar buğda, arpa vә digәr taxıl mәhsulları becәrmişlәr. Lakin burada
mәhsuldarlıq o qәdәr dә yüksәk olmamışdır. Tәdricәn taxılçılıqdan intensiv
üzümçülüyә vә bağçılığa keçid edilmişdir. Bu sahәlәrin inkişafı isә daha çox vәsait
qoyuluşu, insan resursu vә daha çox zaman tәlәb etmişdir. Onların uğurlu inkişafı isә,
göründüyü kimi, әlavә işçi qüvvәlәrinin cәlb edilmәsindәn asılı olmuşdur. Əlavә vә
kütlәvi işçi qüvvәlәri funksiyasını isә qullar yerinә yetirmişlәr.

Belәliklә, qәdim Yunanıstanda, aparıcı qәdim Şәrq ölkәlәrindәn fәrqli olaraq,
iqtisadiyyatın yeni tipi meydana çıxmışdır. Bu tip - Antik istehsal üsulu natural
tәsәrrüfatı saxlamaqla daha çox әmtәә tutumlu vә intensiv xarakterli olmuşdur. O,
tәsәrrüfatçılığın daha yüksәk sәviyyәdә qurulmasını şәrtlәndirmiş, daha çox vәsait
qoyuluşu tәlәb etmişdir. Antik istehsal üsulu yunan cәmiyyәtinin mövcudluğu üçün
әlverişli şәrait yaratmış vә onun mәdәni inkişafına tәkan vermişdir.

Qәdim iqtisadi sistemlәr spiralvari uzun dövrlәr çәrçivәsindә irәlilәmişlәr. Bu
irәlilәyişlәr yeni ideyalardan istifadәdә, texnologiyaların tәkmillәşdirilmәsindә özünü
göstәrirdi. Bizim günlәrә qәdәr qorunub saxlanılmış nәhәng dövlәt tikililәrinin vә dini
abidәlәrin qalıqları o zamlardakı tikinti vә tikinti texnikasının yüksәk sәviyyәdә
olduğunu sübut edir. Hәmin dövrlәrdә riyaziyyat, fizika vә astronomiya sahәsindәki
nailiyyәtlәr dә böyük olmuş, bir çox ideyalar zamanın özünü belә qabaqlamışdır. Bu
ideyaların bәzi tәcrübi әhәmiyyәtlilәri isә qeyd edilәn sosial-iqtisadi şәrait vә insan
amili ilә bağlı sәbәblәrdәn tәtbiqini tapmırdı.

İkinci minilliyin әvvәllәrindә Şәrq ölkәlәrindә inkişafın sәviyyәsi Qәrbi Avropa
ölkәlәrindәn 1,5-2 dәfә yüksәk olmuşdur. Bәzi qiymәtlәndirmәlәrә görә, XI әsrdә
adambaşına ÜDM-in hәcmi ÇXR-dә 600-700 ABŞ dolları, Hindistanda 550-650 ABŞ
dolları, Misirdә 470-530 ABŞ dolları (1980-ci ilin nisbi qiymәtlәri ilә) idi. Bu zaman-
larda Şәrqdә şәhәr әhalisi dә üstünlük tәşkil edirdi. Çindә vә müsәlman dünyasında
әhalinin 20%-i әhalisi 2 min nәfәrdәn çox olan şәhәrlәrdә yaşayırdı. Avropada isә bu
rәqәm 11-13%-dәn artıq deyildi. Sonrakı orta әsrlәrdә dә istehsalın inkişaf sәviyyәsinә
görә Şәrq Qәrbi üstәlәyirdi. XI әsrin sonu - XII әsrin әvvәllәrindә Çindә İngiltәrәdә
1640-cı ildә vә XVIII әsrin әvvәllәrindә bütün Avropada olduğundan 2,5-5 dәfә çox
dәmir әridilirdi. Şәrqin Qәrb üzәrindә üstünlüyü xüsusilә mәhsuldar qüvvәlәrin in-
tellektual komponentlәri sәviyyәsindә daha qabarıq nәzәrә çarpırdı. O zaman
Avropanın sәviyyәsi b.e.ә. VIII әsr vә eramızın II әsrindә klassik Roma imperiyası
dövründә olduğundan da aşağı idi.

2.5. Tәsәrrüfat hәyatının paradiqmaları

İnsanın tәsәrrüfat hәyatının inkişaf mәrhәlәlәrini sәciyyәlәndirәn nәzәri tәsnifatlan -
dırmalar içәrisindә paradiqmal bölgü daha geniş üstünlük әldә etmişdir.

Paradiqma (yunanca - paradeigma - nümunә) anlayışı özü-özlüyündә bütün elmi
cәmiyyәtlәr tәrәfindәn eyni vә ya digәr zaman mәrhәlәsindә qәbul edilәn vә yeni elmi
tәdqiqatlara әsas vә nümunә funksiyasında xidmәt göstәrәn elmi nailiyyәtlәr
mәcmusunu ifadә edir. O, elmi inkişafın vә elmi yaradıcılığın varisliyini tәmin edir.
“Paradiqma” anlayışı Amerika tarixçisi Tomas Samuel Kunun (1922-1996) 1962-ci
ildә nәşr etdirdiyi “Elmi inqilabların strukturu” әsәrindәn götürülmüş vә yayılmışdır.

Paradiqmal tәsnifata görә, insanın tәsәrrüfat hәyatının inkişaf mәrhәlәlәri formasiya
vә sivilizasiya paradiqması olaraq ikili yanaşmaya mәruz qalır. Formasiya (latınca -
formatio - yaranış, görünüş) ayrılıqda tәyin olunmuş pillә, nәyinsә struktur tipi vә ya
inkişaf mәrhәlәsi, baxışlar sistemini әks etdirir. Buradan da formasiya anlayışından
cәmiyyәtin inkişaf mәrhәlәsi kimi istifadәsi götürülmüşdür.

Marksist yanaşma adlanan ictimai-iqtisadi formasiya (ingiliscә - social and eco-
nomic structure - sosial vә iqtisadi formasiya) XIX әsrin ortalarında gәnc heygelçilәrә
vә digәr idealistlәrә zidd olaraq K.Marks vә F.Engels tәrәfindәn işlәnmişdir. Bununla
bәrabәr, K.Marks vә F.Engels tarixin materialistcәsinә anlayış nәzәriyyәsini
formalaşdıraraq müvafiq sistem әsasında ictimai münasibәtlәrin yeni konsepsiyasını
yaratmışlar.

İctimai (vә ya sosial) - iqtisadi formasiya nәzәriyyәsi hәm dә formasiya paradiqması
(formational paradigm) anlayışında da ehtiva olunur.

Formasiya paradiqması özündә müvafiq struktur çәrçivәsindә maddi nemәtlәrin is-
tehsal üsulunu, istehsal güclәri, istehsal vasitәlәri olan - bazisi vә müvafiq siyasi oriyen-
tasiya - üstqurumu birlәşdirir. Mahiyyәtcә, bu yanaşma beş ictimai-iqtisadi
formasiyada tәcәssüm olunur:

❖ ibtidai icma;
❖ quldarlıq;
❖ feodalizm;
❖ kapitalizm;
❖ kommunizm.
Çox zaman tarixi cәmiyyәtә qәdәr dә adlandırılan ibtidai icma quruluşu (primitive

society) vә ya cәmiyyәti bәşәr tarixinin yazı mәdәniyyәtinin mәnimsәnilmәsinә qәdәr
dövrü әhatә edir. Burada “yazı mәdәniyyәti” anlayışı özü dә bir qәdәr mübahisәlidir.
Belә ki, ayrı-ayrı xalqlar yazı mәdәniyyәtini müxtәlif zamanlarda mәnimsәmişlәr. Buna
baxmayaraq yazı mәdәniyyәti digәr arxefaktlarla müqayisәdә yazı mәnbәlәrinә
istinadәn tarixin tәdqiqini daha әlverişli vә  әlçatan edir. İbtidai icma quruluşu bәşәr
tarixinin әn erkәn çağlarını әhatә edәrәk daş, sümük, ağac vә s. alәtlәrdәn istifadә
әsasında ovçuluq, yığıcılıq, balıqçılıq üzәrindә qurulan ilk tәsәrrüfat hәyatıdır. Zaman
ölçüsündә ibtidai icma quruluşu tәqribәn bir milyon ili әhatә edir.

İbtidai icma quruluşunun dağılması nәticәsindә quldarlıq quruluşu vә ya cәmiyyәti
yaranmışdır. Quldarlıq quruluşu (slave-owning society) istehsal vasitәlәrinә vә
mәhdudiyyәtsiz olaraq istehsal işçilәri kimi qullar üzәrindәki şәxsi mülkiyyәtә
әsaslanır. Quldarlıq quruluşu insanın insan üzәrindәki istismarı ilә formalaşan, quldar-
lar vә qullara bölünәn tarixә ilk sinifli cәmiyyәt kimi daxil olmuşdur. Bununla belә,
bu cәmiyyәtdә quldarlar vә qullardan başqa kәndlilәr, sәnәtkarlar kimi kiçik
istehsalçılar vә tacirlәr dә yer alır. Quldarlıq quruluşu özü dörd mәrhәlәdә
tәsnifatlandırılır:

1. İlkin mәrhәlә - torpaq üzәrindә icma mülkiyyәtinin dağılması vә antik istehsal
üsulunun yaranışı;

2. Torpaqların kiçik hissәlәrә bölündüyü azad parsellyar mülkiyyәtli kәndli
tәsәrrüfatları vә müstәqil sәnәtkarlığın mövcudiyyәti dövrü;

3. Quldarlığın istehsalın mәnimsәnilmәsi vә istehsal üsulunun tәyin edilmәsi
mәrhәlәsi;

4. İstehsalçı ilә iri torpaq sahibinin qarşılıqlı istehsal münasibәtinin xüsusi forması
olan kolonat (colonate) sistemin, onunla bağlı şәhәr xaricindә torpağa sahibliyin
inkişafı vә bunlardan irәli gәlәrәk quldarlığın öz әzәli iqtisadi vә sosial әhәmiy -
yәtliliyini itirmәsi mәrhәlәsi.

Quldarlıq quruluşunun çiçәklәnmә dövrünü b.e.ә. VI-V әsrlәrdә Afinada vә b.e.ә.
II әsrin sonlarından başlayaraq II әsrә kimi Roma imperiyasında yaşamışdır. Sosial
inqilabların gedişi ilә VI әsrdә quldarlıq quruluşu, әsasәn, çökmüş vә feodal
münasibәtlәrin yaranışına yol açmışdır.

Torpaq üzәrindә, şәrti olaraq, mülkiyyәt formasını ehtiva edәrәk feodalizm (latınca
- feodum - feodal torpaq sahibliyi) ictimai-iqtisadi formasiya kimi Avropada V әsrdәn
- 476-cı ildә Qәrbi Roma imperiyasının süqutundan XVI әsrә kimi, tәxminәn, min il
әrzindә mövcud olmuşdur. Feodalizm (feudalism) quldarlıq quruluşunu әvәz edәrәk
tarixdә aqrar xarakterli ikinci sinifli cәmiyyәt kimi, üstün olaraq, kollektiv natural
tәsәrrüfatçılığa әsaslanır. Bәşәr cәmiyyәtindә feodalizm iqtisadi tәyinatda kәndli vә
sәnәtkarların xırda istehsalı, feodalların (feodal sahibi - torpaq mülkiyyәtçisi) torpaq
mülkiyyәti vә xarici iqtisadi әlaqәlәr zәrurәti tәşkil edәn natural tәyinatlı tәsәrrüfat sis-
temi olaraq yaranmışdır.

Kapitalizm (latınca - capitalis - başlıca, әsas, başçı) feodalizmi әvәzlәyәn ictimai-
iqtisadi formasiya olaraq istehsal vasitәlәri üzәrindә şәxsi mülkiyyәtә vә muzdlu
әmәyin istismarına әsaslanır. XVII әsrdә Qәrbi Avropada yaranaraq sonradan Şimali
Amerikaya keçmiş vә digәr regionlara yayılmışdır. M.Veber kapitalizmin
protestantlığın yaranışı ilә formalaşdığını diqqәtә çatdırır. Bu isә onun XVI әsrdәn
öncә yaranmadığını göstәrir. Kapitalizm yalnız iqtisadiyyatın yeni tipini deyil, hәm dә
yeni hәyat vә düşüncә tәrzini formalaşdırmıdır.

Kommunizm (latınca - commūnis - ümumi) tam bәrabәrlik, istehsal vasitәlәri
üzәrindә ictimai mülkiyyәt üzәrindә qurulan hipotetik ictimai-iqtisadi cәmiyyәt kimi

anlaşılır. “Hәr kәsdәn bacarığına görә, hәr kәsә tәlәbatına görә” terzisi kommunizmin
әsas prinsipidir. İkili fazanı (mәrhәlәni) - “sosializm” vә “kommunizm”i әhatә edir.
Marksist tipli sosializm keçmiş SSRİ-dә, bir sıra Şәrqi Avropa ölkәlәrindә mövcud
olmuş, ÇXR, KXDR, Kuba vә Vyetnamda hәlә dә yaşanmaqdadır. Kommunizm
quruluşu bütövlükdә dünyada tәcrübә olunmamış qalır.

Formasiya yanaşmasında hәr bir cәmiyyәt tipinin öz inkişafında bütün bu müvafiq
pilәlәrdәn keçid labüdlüyü şәrtlәndirilir. İctimai-iqtisadi formasiya kateqoriyalı
paradiqma 70 ildәn çox bir müddәt әrzindә SSRİ dövlәtinin sistem prinsiplәri
çәrçivәsindә hakim mövqedә dayanmış, tәkcә sovet cәmiyyәti nümunәsinin nәzәri vә
metodoloji aspektlәrini deyil, hәm dә onun ideoloji keyfiyyәtini tәrәnnüm etdirmişdir.
Belә mәqam isә, öz növbәsindә, müvafiq ehkamlılıq oriyentasiyasını doğurtmuşdur.
Bu vә ya digәr ziddiyyәtli cәhәtlәrinә vә görkәminә görә formasiya paradiqması daim
tәnqidlәrә mәruz qalmışdır. Belә tәnqidlәr daha çox şәrqşünaslar tәrәfindәn ifadә
olunmuşdur.

Tarixi tәbәddülatlar yer üzünün böyük bir hissәsini әhatә edәn sosialist ölkәlәri
düşәrgәsinin dağılması vә nәhәng Sovet İttifaqının çökmәsi ilә әlaqәdar tәsәrrüfat
hәyatına baxışlar çevrәsindә formasiya paradiqmasını bir qәdәr arxa plana çәkmiş vә
hazırda bu mәkanda tәdqiqat foksunda müvafiq yanaşmanı әsaslı olaraq svilizasiyalı
yanaşma paradiqması әvәz etmişdir. Vurğulanmalıdır ki, bu yanaşmaların köklü fәrqinә
baxmayaraq onların ümumi olan simaları da sezilәndir. Belә ki, formasiya yanaşma -
sında sosializm vә kapitalizm qarşıdurması hakim idisә, sivilizasiya paradiqmasında
bu tarixi dilemma Qәrb vә Şәrq spektrindә “sivilizasiya” vә “mәdәniyyәt” kateqoriya -
ları kontekstindә dayanmaqdadır.

Sovet İttifaqının süqutu hәm dә iki fövqәldövlәtin mövcudluğundan birqütblü “Pax
Americana” sisteminә keçidlә әlamәtdar olmuşdur. Bu reallıq da yanaşmalar
әvәzliyindә izsiz ötüşmәmişdir.

“Sivilizasiya” (latınca - civilis - mülki, dövlәt) anlayışı XVIII әsrdә “varvarlıq”
anlayışına әks olaraq fransalı mütәfәkkirlәr tәrәfindәn dövriyyәyә gәtirilmişdir. Bu
zaman düşüncә obyekti olaraq sivilizasiya ilk interpretasiyada qәdim tarixin vәhşilik,
varvarlıq mәrhәlәsindәn sonrakı - III dövrü ifadә edirdi. Onun nәzәri tәәssüratları
ameri kalı arxeoloq vә etnoqraf Levis Henri Morqanın (1818-1881) 1877-ci ildә yazdığı
“Qәdim cәmiyyәt” kitabında daha dәrin tәzahürünü tapmışdır. Tәdqiqata görә, burada
vәhşilik dövründәn varvarlıq dövrünә transformasiya baş vermiş vә o, ovçuluq, yığıcı -
lıq tәsәrrüfatının әkinçilik vә maldarlıqla әvәzlәnmәsi vә digәr mәnada, tәbiәtdәn hazır
hәyati sәrvәtlәrin götürülmәsindәn maddi sәrvәtlәrin istehsalına keçidlә әlaqәdar yaran -
mış dır. Sivilizasiya epoxasına keçid isә yazının yaranması, başqa sözlә, әldә olunmuş
nailiyyәtlәrin növbәti nәslә ötürülmәsi mәqamından başlanğıc alır. Müvafiq çevrәdә
tәqdim olunan sivilizasiya mәrhәlәsini digәr әlamәtdar cәhәtlәrlә: metallurgi yanın,
riyaziyyat vә astronomiyanın, uzaq ticari rabitәnin yaranışı, әmәk bölgüsü, sosial
stratifi kasiya vә şәhәrlәrin tәşәkkülü, dövlәtçiliyin, idarәetmәnin formalaşması ilә dә
bağlayırlar.

Sivilizasiya tam ilkin anlayışda olmasa da, onun mahiyyәt vә mәzmununu әks
etdirәn nәzәri baxışlar islam mütәfәkkirlәrinin tәdqiqatlarında da elmi forma almışdır.

Müasir zamanda “sivilizasiya” termini özünün ilkin mәnasını, praktiki olaraq,
itirmiş vә hazırda yüksәk tarixi vә coğrafi mәdәniyyәtlәr mәcmusunu ifadә etmәkdәdir.
Bu baxımdan yeni reallıqlardan çıxış edәrәk ismin tәk halında “sivilizasiya” anlayışı
ilә cәm hallı “sivilizasiyalar” mәfhumlarını da fәrqlәndirmәk gәrәklidir.

Sivilizasiya cәmiyyәti primitivdәn oturaq, şәhәr vә maarifli cәhәtlәri ilә fәrqlәn -
mişdir. Sonradan sivilizasiya haqqında müxtәlif sivilizasiyaların yaranışı ilә bağlı
olaraq cәm halında danışmağa başlamışlar.

Paradiqma kimi sivilizasiya da “insan tarixi - sivilizasiyalar tarixidir” mahiyyәti ilә
bağlanır. Sivilizasiya paradiqması (civilizational paradigm) bәşәri mәdәni qrupların
dil, tarix, din, әnәnә, institutlar vә insanların subyektiv özünüidentifikasiyasının ümumi
obyektiv elementlәrindә tәyinat tapır.

Sivilizasiyalar әbәdi deyildir. Bununla belә, sivilizasiyalar dinamik, sürәkli
yaşantıya malik olaraq yüksәliş vә eniş, birlәşmә vә ayrılma, yoxolma tendensiyalarını
yaşayırlar. Onların tәkamül bazaları müxtәlif nәzәriyyәlәrdә müxtәlif cür
tәyinatlandırılır. Bununla belә, bu nәzәriyyәnin hamısında sivilizasiyaların çәtinliklәr
vә konfliktlәrdәn keçdiyi, universal dövlәtә doğru hәrәkәti, enişә vә dezinteqrasiyaya
düçar olduğu göstәrilir. Sivilizasiyalar siyasi deyil, mәdәni dәyәrlidir, buna görә dә
onlar bir yox, bir neçә siyasi vahidi birlәşdirir.

Liberal dәyәrlәri prioritet qәbul edәn müasir iqtisadi-demokratik sistemlәr mәhz
sivilizasiyalı struktur nümunәli cәmiyyәt quruculuğuna ehtiram nümayiş etdirirlәr. Mü-
vafiq sivilizasiyalı yanaşma cәmiyyәtin inkişafını üç tipik formada tәsnif etmişdir:

❖ әnәnәvi;
❖ industrial;
❖ postindustrial.
Əsas resursları torpaq vә tәbii xammal olan, primitiv әl texnologiyası üzәrindә qu-

rulan әnәnәvi cәmiyyәt (traditional society) kapitalizmәqәdәrki dövrü әhatә edәrәk
neolit epoxasındakı aqrar inqilablar zamanında yetişmişdir. Əl әmәyini sıxışdıran maşın
vә mexanizmlәrin әmәlә gәlmәsi, genişlәnәn vә çoxçeşidli emal prosesi, texnoloji in-
qilablar kapital dünyasına hakim kәsilmiş yeni tipli industrial cәmiyyәt әnәnәvi ictimai
quruluşu әvәz etmişdir. İndustrial cәmiyyәt - sәnaye cәmiyyәti (ingiliscә - industrial
society, almanca - industriegesellschaft - sәnaye cәmiyyәti) maşın istehsalının inkişafı
vә ona adekvat formalarda әmәyin tәşkilinin meydana gәlmәsi, hәmçinin, texniki-
texnoloji tәrәqqinin nailiyyәtlәrinin tәtbiqi nәticәsindә sәnayelәşmә prosesindә
formalaşan cәmiyyәt tipidir. Kütlәvi, konveyer istehsalı, әmәyin mexaniklәşdirilmәsi
vә avtomatlaşdırılması, mal vә xidmәtlәr bazarının inkişafı, iqtisadi münasibәtlәrin
humanistlәşdirilmәsi, idarәetmәnin rolunun artması, vәtәndaş cәmiyyәtinin formalaş -
ması ilә xarakterizә olunur. İqtisadiyyatın, istehsalın, istehlakın, mәşğulluğun struktu-
runa böyük tәsir göstәrmişdir. Termin ilk dәfә fransalı filosof Anri Sen-Simonun
(1760-1825) әsәrlәrindә sәslәnmişdir. Çağdaş zamanda isә XX әsrin sonlarında

qloballaşma kontekstindә formalaşan, mühüm mәnәvi energetik resursu insan biliyi
vә informasi yada ehtivada bulunan yeni postindustrial cәmiyyәt quruculuğu hәyatımıza
daxil olmuşdur. Postindustrial cәmiyyәt (post-industrial society) industrial cәmiyyәtdәn
sonrakı inkişaf mәrhәlәsi olaraq bilik vә informasiyaya әsaslanan vә iqtisadiyyatın in-
novativ sektorunun vә xidmәt sferasının genişlәndiyi, hәmçinin, istehsalın müәyyәn
mәhdudlaşdığı, deindustrializasiya, deurbanizasiya ilә müşayiәt olunan yeni cәmiyyәt
tipidir. Obrazlı deyimdә bu cәmiyyәt ABŞ mühәndisi, әmәyin elmi tәşkilinin vә idarә
edilmәsinin banisi Frederik Uinslo Teylorun (1856-1915) әmәyin tәşkili formasını daha
mülayim mәşğulluğa çevirәrәk texniki dünyanı sosial dünya ilә әvәz etmәyә istiqamәt
götürmüşdür. 

Vurğulanmalıdır ki, industrialaqәdәr cәmiyyәt üç mәrhәlәli tәsnifatı verilәn iqtisadi
sistemlәrin әn davamlısıdır vә onun tarixinin minlәrlә il yaşı vardır. Bununla belә,
yaşadığımız dövrdә Afrika, Latın Amerikası vә Cәnub-şәrqi Asiya ölkәlәrinin
әksәriyyәti hәlә dә bu inkişaf mәrhәlәsindә qalmaqdadır.

Elmdә qәdim icmaları, xüsusәn dә, Şәrqdәki ictimai vә tәsәrrüfat quruluşunu
öyrәnmәk üçün iqtisadi-antropoloji yanaşmadan istifadә olunur. İqtisadi-antropoloji
yanaşmanın әsasını Asiya istehsal üsulu tәşkil edir. İnsanların tәsәrrüfat hәyatının
formulә edilmәsindә yeni baxışlar şәbәkәsindә iqtisadi-antropoloji yanaşma ilә eyni
strukturda iqtisadi amillәrә әsaslanan - iqtisadi, tarixi reallıqları әks etdirәn - tarixi vә
dialektik tәzahürü önә çәkәn - proqressiv yanaşmalar tipologiyası da tәsnifatlandırılır.

İqtisadi yanaşma iqtisadi-antropoloji yanaşmadan fәrqlәnir. Burada tәhlil üçün
müasir iqtisadi sistem götürülür. Ayrıca tәyin olunmuş konsepsiya işlәnir vә bu kon-
sepsiya әsasında retrospektiv baxış keçirilir. Bu zaman iqtisadi-antropoloji yanaşmada
tәhlil üçün әsas olaraq qәdim icmalar götürülür vә tәhlil müasir qeyri-bazar
iqtisadiyyatı ilә paralel aparılır.

İqtisadi yanaşma “plan-sosialist iqtisadiyyatı”nın normativ konsepsiyası inkar
edildikdәn sonra sovet iqtisadi sisteminin mahiyyәti vә onun perspektivlәrinin cavabını
axtarmağa sәfәrbәr olunmuşdur. Bu yanaşmanın içәrisindә bir neçә: “inzibati-amirlik”
sistemi, “bürokratik bazar”, “defisit iqtisadiyyatı” konsepsiyaları hazırlanmışdır. İnzi -
bati-amirlik iqtisadiyyatının heç bir sferası defisitdәn azad deyildir. Bu hal xronikidir
vә müvafiq xroniklilik daim müşahidә edilir. Ümumi xroniki intensiv defisit yaranan
sistem isә defisit iqtisadiyyatı kimi dә adlandırılır.

Tarixi yanaşma keçmiş tәsәrrüfat inkişafına uyğun olaraq formalaşmış konseptual
baxışlara әsaslanır. Müvafiq analitikada gerçәk tarixi mәrhәlәlәr araşdırılır.

Proqressiv yanaşmada, prinsipial olaraq, tarixi inkişafın birxәtli tәrәqqi ideyası
dayanır. Bu yanaşmada cәmiyyәtin inkişafı ictimai, tarixi tәrәqqi nәzәriyyәsi işlәmәklә
cәmiyyәt vә tarixin hәr sonrakının әvvәlkindәn yüksәk (proqresiv) olması әsasında
biri-birini әvәzlәyәn pillәsi, forması kimi öyrәnilir.

İnsan cәmiyyәtinin bütün yeni inkişaf mәrhәlәlәri texniki-texnoloji innovasiyaların
yaranışı ilә xarakterikdir. Sәnayecә inkişaf etmiş dövlәtlәrin tәsәrrüfatlarının tәdqiqi

zamanı alimlәr innovasiya proseslәrinin gedişindә uyğun dövriliyin mövcudluğunu
aşkar etmişlәr. Müvafiq tәdqiqatlar nәticәsindә müxtәlif hipotez-nәzәriyyәlәr meydana
çıxmışdır.

2.6. Neft sivilizasiyası

Türk mәnşәli isim adını daşıyan neft (oil) korbohidrogen (hydrocarbons) tәrkibli,
tәbii aqreqat halı maye strukturlu üzvi maddә olan mühüm enerjidaşıyıcıdır. Qәdim
şumerlәr onu “müqqәddәs su” -“esir” vә ya “dağ yağı” - “şanan şadi”, çinlilәr “sziyu”,
assuriyalılar “naptu”, ingilәslәr “mineral yağ”, farslar işıltı mәnasını verәn “nafta”,
slavyanlar hindavropa mәnşәli yara, yerin qanı kimi interpretasiya olunan “rapas”
sözündәn çıxış edәrәk “ropanka” vә ya “ropa”, yunanlar “naphta”, romalılar daş yağ
mәna sın da “birumen” vә ya “oleum perate” adlandırmışlar. Sonradan avropa mәkanın -
da bu söz “petrolium” kimi geniş yayılmış vә nәhayәt, qısa olaraq “oyl” isminә çevril -
miş dir. Belә hesab edilir ki, sonuncular onu yunan daş sözü “petros”dan vә latınca yağ
sözü “oleum”dan götürmüşlәr. Lakin bütün bu tәqdimatlara baxmayaraq “neft” söz ü -
nün özgәlәşdirilmәsi baş tutmamışdır. Bu reallıq isә, indiki görüntülәrdәki kimi, onun
Abşe ron torpağında ilk olaraq әn qәdim zamanlardan başlanğıc alan istismarı ilә
bağlıdır.

Neft min illәr öncәdәn insana mәlum olsa da, sәnaye epoxasına qәdәr onun miqyaslı
istehlakını vә axtarışını xüsusi maraq obyektinә çevirmәmişdir. Qәdim zamanlarda
Misirdә, Hind vә Çindә, Farsiyada, Malay arxipelağı arealında mağaralarda, açıq çu -
xur larda, palçıq vulkanlı әrazilәrdә, mәrcanlı zolaqlarda rast gәlinәn neftin varlığı
haqqında İncil hekayәtlәrindә, “tarixin atası” adlandırılan mәşhur antik yunan tarixçısi
Herodotun (b.e.ә. 484-425-cı illәr), qәdim yunan yazıçısı vә filosofu, ictimai xadim
Plutraxın (46-127), digәr alim vә tarixçilәrin әsәrlәrindә mәlumatlar әksini tapmışdır.
Hәlә 6 min il öncә Fәrat vә Dәclә çayları arasındakı torpaqlarda mәskunlaşan
şumerlәrin qәtran material - neft bitumu ilә tәmasları olmuşdur. Antik dünyada “yunan
atәşi” adlanan neftdәn hәrbi әmәliyyatlarda, orta әsrlәrdә isә mәişәtdә vә şәhәr
tәsәrrüfatında, konkret olaraq, Sisiliyada çıraqların yandırılmasında, XVIII әsrdә
Genuyada küçәlәrin işıqlandırılmasında istifadә olunmuşdur. Şimali Amerikada hindu
qәbilәlәrinin dәrin olmayan quyulardan çıxardıqları “şeneki”, boylar ölkәsi Bo-
hemiyada “kvirinus” adlanan neftli yağlar isә tәtbiqini müalicәvi vasitә kimi tәbabәtdә
tapmışlar. Qәdim Azәrbaycan әrazisindә neft vә qazın özbaşına yanması amilinә
әsaslanaraq atәşpәrәstlәr mәbәdlәr yaratmışlar. Bütün bu hadisәlәr neftin bәşәri sivi-
lizasiyaya xidmәt etmәsindәn xәbәr versә dә, onu әlahiddә bir sivilizasiya yaranışında
tәzahürә gәtirmәmişdir.

Neftlә bağlı әdәbiyyatlarda vә ensiklopediyalarda onun yaratdığı әlahiddә siviliza -
siyanın mәkan vә zaman tarixinin öncüllüyünü qәti әks etdirәn mәlumatlara rast
gәlinmir. Lakin bunlara baxmayaraq neft sivilizasiyasının qlobal çevrәdә geniş tәşәkkü -

lünün XIX yüzilliklә bağlılığı yәqinlik doğuran bir gerçәklikdir. Mәhz XIX әsrdә
Avroatlantik mәkanda cәrәyan edәn inqilabi texniki tәrәqqi stimulları neft siviliza -
siyasının industrial obrazda yaranışının attraktoruna çevrilmişdir.

Neftin özünün sәnaye baxımından dәyәrlәndirilmәsindә isә, mühüm amil olaraq,
1826-cı ildә ABŞ-da duz axtarışı üçün qazılan quyunun neft vermәsi hadisәsi göstәrilir.
Bu hadisәni dә yalnızlıqda neft sivilizasiyasının başlanğıc mәqamı kimi
qiymәtlәndirmәk olmaz. Duz әvәzinә neft kәşfi epopeyasından bir neçә onillik sonra
neftin energetik gücünün dәrk hәlqәsinin genişlәnmәsi onun böyük axtarışını daha
dәrin mәtlәbli maraqlara cәlb etmişdir. 1859-cu ildә Qәrbi Pensilvaniya düzündә
amerikalı polkovnik Edvin Lorentayn Dreyk (1819-1880) artezian üsulu ilә qazma
apararaq miqyaslı neft aşkarlamış vә nәticәvi olaraq bu olay neft adlanan hәyәcanda
yeni sivilizasiya mәrhәlәsinnin başlanğıc nöqtәsinә çevrilmişdir. Burada bir reallığı da
nәzәrә almaq lazımdır ki, dünyada mexaniki üsulla ilk neft quyusu (oil well) ABŞ-dan
13 il öncә 1846-cı ildә Bakıda qazılmışdır. Belә ki, 1846-cı ilin yanvarında Bakı neft
vә duz mәdәnlәrinin direktoru, dağ mühәndislәri korpusunun podpolkovniki, rus alimi,
geoloq Nikolay İvanoviç Voskoboynikovun (1803-1846) rәhbәrliyi ilә Bibiheybәt
yatağında iki quyunun qazılmasına başlanılır. Onlardan biri 21 metr dәrinlikdәn neft
verir vә bununla da dünyada sәnaye üsulu ilә neft hasilatının әsası qoyulur. Bu hadisә
Qafqaz canişini knyaz Mixail Semyonoviç Vorontsovun (1782-1856) 1847-ci il 8-14
iyul tarixlәrindә imzaladığı hesabatlarda da dünyada ilk neft quyusunun Xәzәr
dәnizinin sahilindә qazılması faktı kimi tәsdiqini tapmışdır. Bunlara baxmayaraq, rus
neft tarixinin tәdqiqat sәhifәlәrindә ABŞ-da baş vermiş neft quyusu qazması hadisәsinә
paralel qeyd olunur ki, hәmin әrәfәdә Kuban çayı hövzәsindә başqa bir polkovnik -
Ardalion Nikolayeviç Novoselyevin (1816-1878) mexaniki qazdığı quyunun mәhsul
vermәsi ölkәdә neft erasının yaranışına gәtirmişdir. Bununla belә, neft sivilizasiyasının
industrial kaskadda hasilat-emal-istehlak kontekstindә tәşәkkülünә XIX әsrdә 1807-
ci ildә fransalı ixtiraçı Fransua İsaak de Rivaz (1752-1828), 1826-cı ildә fransalı fizik
vә mühәndis, termodinamikanın atası Nikolya Karnonun (1796-1832), 1860-cı ildә
onun hәmvәtәni Eten Lenuarın (1822-1900), 1876-cı ildә alman mühәndislәri Nikolaus
Ottonun (1832-1891) vә 1897-cı ildә Rudolf Dizelin (1858-1913) daxiliyanma
mühәrrikinin ixtirası vә tәkmillәşmәsi, hәmçinin mәhsul assortimentinә genişlik gәtirәn
krekinq prosesindәki nailiyyәtlәr, enerjitutumlu sәnaye komplekslәrinin yaranışı kimi
elmi-mühәndislik tәzahürlәri rәvac vermişdir.

Bәşәriyyәt hәyatında misilsiz rol oynayan neft odlar yurdu Azәrbaycanın hәlә qәdim
dövrlәrdәn әn mühüm sәrvәtlәrindәn biri olmuşdur. Ümummilli lider Heydәr Əliyev
qeyd etmişdir ki, “Neftdәn geniş istifadә olunması dünyada elmin, texnikanın,
iqtisadiyyatın, xüsusilә sәnaye istehsalının sürәtli inkişafına güclü tәkan verәrәk, insan
hәyatında köklü dәyişikliyin yaranmasına sәbәb olmuşdur. Tarixә “Kerosin dövrü”
kimi daxil olmuş XIX әsrin sonu - XX әsrin әvvәllәrindә neftdәn alınan bu mәhsul
işıq mәnbәyi idi. Sonralar qaz vә elektrik vasitәsilә işıqlandırma üsulları meydana çıxsa

da, kerosin uzun illәr başlıca işıqlandırma mәhsulu olaraq qalmışdır. Daxiliyanma
mühәrrikinin kәşfi isә qeyd olunduğu kimi neftdәn istifadәdә yeni bir dövr açdı”.

Tarixi mәnbәlәr göstәrir ki, bütün bü texniki yaranışlardan öncә, hәlә XVII-XVIII
әsrlәrin qovuşuğunda Bakıda ilk olaraq neftçi peşәsinin formalaşdığı vә bununla belә,
neftin xalqın tәsәrrüfat hәyatının ayrılmaz hissәsinә çevrildiyi gerçәk bir yәqinlik
olmuşdur. Sonrakı sivilizasia mәrhәlәsi XIX yüzilliyin sonlarında isә neft hasilatı
dünyanın müxtәlif guşәlәrindә artıq tәşәkkül tapmışdı. Bir sıra nüfuzlu statistik
mәnbәlәrdә sәnayelәşәn neft hasilatının XIX әsr palitrasında yataqların Bakıda 1821-
ci ildә, Rumıniyada 1857-ci ildә, ABŞ-da 1859-cu ildә, Meksikada 1887-ci ildә, İn-
doneziyada 1893-cü ildә aşkarlanma vә istismar düzümü göstәrilir. Lakin o zamanlar
dünyanın iki qütbündә - ABŞ-da Pensilvaniyada vә Bakıda hasilat yüksәk rentabelli
silsilәdә müşayiәt olunaraq qlobal neft sәnayesinin tәmәrküzlәşmәsi vә inhisarlaşması
prosesinә rәvac vermiş, ilk sahәvi sindikatları, biznes qaydalarını, qeyri-kommersiya
yönümlü neft cәmiyyәtlәrini miqyaslılıqla әrsәyә gәtirmişdir. Milli neft sәnayesindә
sahibkar funksionallığına әsaslanan neft tәsәrrüfatçılığı forması yarım әsrә qәdәr
davam etmiş vә Azәrbaycan Xalq Cümhuriyyәti (1918-1920-ci illәr) mәrhәlәsindә dә
özәl biznes formatında qalmışdır. 

Neft sivilizasiyasının hәmin illәrlә bağlı müqabil bir mәqamının da xatırlanması
iqtisadi tarix baxımından әhәmiyyәt daşıyır. Belә ki, dünyada ilk neft tankeri,
yükgötürmә qabiliyyәti 250 ton olan “Zaroastr” (Zәrdüşt) 1878-ci ildә vә dünyada ilk
teploxod (“Vandal”) 1903-cü ildә Xәzәrdә hәrәkәt etmişdir. O dövrlәrdә Bakı
limanından 40 ölkәnin müxtәlif gәmilәri yük daşıyırdı. 1900-cü ildә Bakı limanı quru
yük, neft mәhsulları vә sәrnişin daşımalarına görә dünyada birinci yeri tuturdu. 1908-
ci ildә isә artıq tutumu 6 min ton olan dәniz tankeri fәaliyyәt göstәrirdi. 1861-ci ildә
Rusiyada bütün sәrnişin vә yük gәmilәrinin 72,5%-i (296 әdәd) Xәzәrdә işlәyirdi. Bu
illәrdә tәkcә dәniz vasitәsi ilә һәr il 350 milyon puddan2 çox neft mәһsulları ixrac olu -
nur du. Ticarәt әlaqәlәrinin genişlәnmәsi vә texnoloji nailiyyәtlәr Bakı neftinin dünya
bazarına çıxışına yeni texniki imkanlar verirdi. Artıq neft logistikasının dәmir yolu
müstәvisindә inkişafı reallaşmaqda idi. Bu prosesdә 1883-cü ildә Zaqafqaziya dәmir
yolunun çәkilmәsini xüsusi bir һadisә kimi qeyd etmәk lazımdır. Bununla belә, 1888-
ci ildә Sabunçu vә Suraxanı mәdәnlәrini birlәşdirәn dәmir yolu xәtti işә salınmış, 1900-
cu ildә isә Petrovsk-Dәrbәnd-Bilәcәri dәmir yolunda ilk qatarlar hәrәkәtә gәlmişdir.
Kerosinin uzaq mәsәfәlәrә boru vasitәsi ilә nәqli isә rus müһәndisi Vladimir Şuxovun
(1853-1939) rәһbәrliyi altında 1896-1906-cı illәrdә ölkәdә uzunluğu 833 km, boru dia -
metri 200 mm olan Bakı-Batum ilk magistral neft kәmәri çәkilişi ilә baş vermişdi.
Kәmәr 1907-ci ildә daimi istismara buraxılmış 1930-cu ildәn isә xam neft daşınmasına
xidmәt etmişdir.

XX әsrin әvvәllәrindәn başlayaraq “mazut vә benzin dövrü” kimi yadda qalan yeni
sivilizasiya mәrhәlәsindә neftdәn gәmi, parovoz vә avtomobil kimi nәqliyyat vasitәlәri

2Metrik ölçü sistemi qəbul olunanadək Rusiyada çəki (kütlə) vahidi. 1 pud = 16,38 kq.

üçün istifadә edilmәsi onun әhәmiyyәtini daha da artırdı vә I Dünya Müharibәsi
illәrindә isә neft artıq strateji әhәmiyyәtli mәhsula çevrildi.

Neft sivilizasiyasının yaranışı vә inkişaf proseslәri özünün böyük siyasi fәsadlara
sәbәb olan xassәsi ilә dә yadda qalmışdır. XX әsrin әvvәllәrindәki bolşevik inqilabları,
1905-ci ildәki rus-yapon müharibәsi, iki ardıcıl cahan savaşı, Yaxın Şәrqin siyasi-
seysmik zonaya çevrilisi hadisәlәri bu qәbildәndir. Bununla belә, qeyd olunmalıdır ki,
1905-ci il rus inqilabı planetin neft sәnayesini ilk böhranlı mәcraya salan hadisә
olmuşdur. Bu әrәfәdә Bakıda genişlәnәn neft işlәri bir çox bolşevik liderlәrinin
inqilabçılar olaraq yetişmәlәrindә, xüsusәn, onların әsas liderlәrindәn olan İosif Stalinin
(1879-1953) fәhlә kütlәsinә rәhbәrlik etmәkdә tәcrübә toplamasında mühüm rol
oynamışdır.

Milli dövlәtçiliyi qәsb edәn bolşeviklәr Azәrbaycanda sovet hakimiyyәti qurmaqla
yeni uzun bir tarixi mәrhәlәnin әsasını qoymuşlar. Onlar neft sәnayesini mәrkәzi vahid
struktur altında nәzarәtә götürәrәk dünya tarixindә ilk tam dövlәt mülkiyyәtli neft-qaz
istehsalı kompleksi (“Azәrineft”) yaratmışlar. Sovet hakimiyyәti illәrindә Azәrbaycanda
neft hasilatı yeni tutumlu dinamik inkişaf trayektoriyasına çıxışmışdır. Bu dinamizm
1940-cı ildә dünya neft hasilatının mәrkәzi Karib hövzәsindәn Fars körfәzinә keçәndәn
sonra, II Dünya Müharibәsi bitәnә qәdәr dә davamlı olmuşdur. Ümumiyyәtlә,
Azәrbaycan XX yüzilliyin ilk 30 ilindә dünyada neft hasilatının adambaşı vә әrazi
vahidi üzrә tәsnifat göstәricilәrindә tam mәnada lider bir mәkan olmuşdur. Bu liderlik
ölkәnin neft sәrvәtlәri göstәricilәri әsasında hazırlanmış cәdvәl 1-dәn aydınlığı ilә
sezilir.

Cәdvәlin mәlumatlarına istinad edilәn retrospektiv tәhlil göstәrir ki, Azәrbaycan
XX әsrin iyirminci illәrinin әvvәlinә qәdәr planetin әn varlı bir mәmlәkәti olmuşdur.
1940-cı ildә dünya neftinin 62%-ni ABŞ, 9%-ni İran, İraq vә Ərәb yarımadası
dövlәtlәri, 19%-ni digәr ölkәlәr vә qalan 10%-ni isә SSRİ-nin 3/4 pay bölgüsü
üstünlüyündә Azәrbaycan verirdi.

Azәrbaycan nefti, I Dünya Müharibәsindә olduğu kimi, II Dünya Müharibәsindә
dә hәrbi texnikanın әsas yanacaq mәnbәyinә çevrilmişdi. II Dünya Müharibәsi illәrindә
hәr dörd sovet tankı vә tәyyarәsindәn üçü Bakı nefti ilә döyüşlәrә yollanmışdır.

Müharibәdәn sonrakı ilk illәrdә dә ittifaq vә dünya neft industriyasının klassik
mәnzәrәsinin әsaslı dәyişkәnliyinә baxmayaraq Azәrbaycan nefti şöhrәt çәlәngini әldәn
vermәmişdir. Respublika neftçilәri 1948-ci ildә tarixdә ilk dәfә әfsanәvi “Neft
daşları”nda açıq dәnizdә neft hasilatını gerçәklәşdirәn öncüllәr sırasında olmuşlar. Bu
isә neftin dәnizdә qurulmuş polad platformalar üzәrindәn ilk çıxarış sisteminin yaranışı
idi. Bununla belә qeyd olunmalıdır ki, Azәrbaycanda neftin dәnizdәn çıxarılması tarixi
daha irәlilәrә gedir. Belә ki, iki әsr öncә Xәzәrin Bibi-Heybәt sahilindә usta
K.Sәlimxanov neft hasilatı mәqsәdi ilә quyu inşa etmiş, bundan yüz il sonra isә 1904-
cü ildә Pirallahı adası sahilindә dәniz neftinin yeni axtarış işlәrinә başlanılmışdır.
Hәmin ildәn dә rәsmi statistikada dәnizdәki neftçıxarmanın uçotu başlanır vә

Azәrbaycanın Xәzәr şelfindә hasilatın illik 8 min ton olduğu qeyd edilir. 1909-cu ildә
isә dәnizdә Bibi-Heybәt buxtasında sahilin quruldulması zәminindә ilk dәniz
mәdәninin yaradılmasına tәşәbbüs göstәrilir. Lakin geniş inşaat işlәri 1922-ci ildә vüsәt
alır. Artıq 1930-cu illәrdә Xәzәr sahillәrindә neftin hasil edilmәsi daha çox real xarakter
almağa başlamışdır. 1939-cu ildә Pirallahı adasının şimal akvatoriyasında metal
dirәklәr üzәrindә ilk qazma qurğusu qurulmuşdur. Sovet statistikasının mәlumatlarına
görә, dünyada ilk dәfә olaraq trubinlә maili quyu 1941-ci ildә usta neftçi Ağa
Nemәtullanın iştirakı ilә bu buxtada qazılmışdır.

Uzun illәr Azәrbaycan neft sәnayesindә hasilat proseslәri intensiv vә ekstensiv
xarakterli olunmuş, ciddi ekoloji pozuntularla müşayiәt edilәrәk sahәyә yönәlәn in-
vestisiya mәhdudluğu vә lәng texnoloji yenilәşmә nәticәsindә artıq 1960-cı illәrdәn
başlayaraq ehtiyatlar vaxtından әvvәl tükәnmә mәrhәlәsinә qәdәm qoymuşdur. Digәr
tәrәfdәn Qәrbi Sibirdә aşkarlanan nәhәng neft-qaz yataqları, oradakı hasilatın fontan
xarakterliliyi vә yüksәk debitliliyi Azәrbaycanın  neft-qaz sәnayesinin perspektivlәrinә
sovet hökumәtinin marağını azaltmışdır. Bu vә ya digәr sәbәblәrdәndır ki, artıq 1970-
ci illәrin әvvәllәrindә Azәrbaycan neftinin ölkә balansında payı 5%-ә enmişdir. 1980-

Ölkәlәr

Adambaşına düşәn hasilat 
(ton)

Ərazi vahidinә düşәn neft
hasilatı (min ton/min km2 )

1901 1920 1930 1901 1920 1930

Azәrbaycan 3,944 1,35 4,120 94,25 33,33 118,39
ABŞ 0,121 0,539 0,975 3,14 6,09 12,78

Meksika 0 3,515 0,423 0,33 13,08 2,69
Venesuela 0 0,125 6,815 x 0,08 20,18
Kolumbiya 0,498 x x x x x

Peru 0,045 0,245 0,459 0,19 0,06 1,25
İndoneziya 0,017 0,076 0,116 0,17 1,89 3,41

İran 0 0,510 0,813 - 1,33 3,64
Polşa 0,103 0,061 0,039 4,47 2,24 1,92

Rumıniya 0,085 0,158 0,585 0,06 4,62 23,11
Kanada 0,038 0,003 0,019 x x 0,02

Argentina 0 0,024 0,087 x 0,008 0,43
Ekvador 0 0 0,129 x x 0,70

Misir 0,3 0 0 0,026 x 0,25
Yaponiya 0,004 0,005 0,005 0,01 0,02 0,81

Cәdvәl 1. XX yüzilliyin ilk 30 ilindә dünyada neft hasilatının adambaşı
vә әrazi vahidi üzrә tәsnifat göstәricilәri

ci illәrin yenidәnqurma epoxasında vә Sovet İttifaqının dağılması әrәfәsindә
kәskinlәşәn investisiya qıtlığı ilә әlaqәdar Azәrbaycan neft sәnayesinin problemlәri bir
qәdәr dә artmış, hasilat daha miqyaslı templәrlә enmәyә başlamış vә bütünlükdә isә
respublika iqtisadiyyatı dәrin staqnasiyaya keçid etmişdir.

Azәrbaycanın әn yeni neft tarixi dövlәt müstәqilliyinin bәrpası mәrhәlәsindәn
başlanır. Bu tarixi yaranış mәnbәyi Azәrbaycan xalqının ümummilli lideri, milli düha
Heydәr Əliyevin әsasını qoyduğu vә “Əsrin müqavilәsi” ilә reallaşan neft strategiya -
sından qaynaqlanmışdır. Bu strategiyanın fundamentallığının tәminatında mәxsusi
üstün rolu vә sәylәri ilә fәrqlәnәn Azәrbaycan Respublikasının Prezidenti cәnab İlham
Əliyevin әmәli fәaliyyәt vә yaradıcılıq әzmindәn qaynaqlanaraq ölkәnin neft sek-
torunda, bütövlükdә dövlәt quruculuğunda islahatlar prosesi daha möhtәşәm mәzmun
almışdır.

“Yeni Əsr vә üçüncü minillik münasibәtilә Azәrbaycan xalqına müraciәti”ndә
ümummilli lider Heydәr Əliyev qeyd etmişdir ki, “XX әsr bәşәr tarixindә nә qәdәr
mühüm hadisәlәrlә zәngin olsa da, qәtiyyәtlә demәk olar ki, bu әsri sәciyyәlәndirәn,
onun simasını müәyyәn edәn başlıca cәhәt elmi-texniki tәrәqqinin misli görünmәmiş
böyük vüsәt alması olmuşdur. XX әsrdә әldә edilmiş bütün elmi-texniki nailiyyәtlәrin
tәmәlindә isә mәhz neft durur. Enerji mәnbәyi, yanacaq mәhsulu kimi nefti әvәz edә
bilәcәk müxtәlif maddәlәr vә üsullar tapmaq yolunda aparılan axtarışlarda bir çox
uğurlar qazanılsa da, tәbiәtin bәşәriyyәtә bәxş etdiyi bu olduqca әlverişli xammalın
tam ekvivalenti hәlә ki, tapılmamışdır. Neftin elmi-texniki tәrәqqidә, dünya iqtisadiy -
yatının inkişafında oynadığı böyük rol XX әsrdә onu ayrı-ayrı ölkәlәrin daxili vә xarici
siyasәtinin beynәlxalq siyasәtin tәsirli amillәrindәn birinә, mühüm coğrafi-siyasi vә
coğrafi-strateji amilә çevirdi. Neft mәnbәlәri, neft bazarları uğrunda gedәn kәskin
mübarizә dünyada qüvvәlәr nisbәtinin formalaşmasına, beynәlxalq siyasәtin gedişinә
öz güclü tәsirini göstәrdi. Tarixin belә bir tәәssüf doğuran gerçәkliyi dә var ki, bәzi
neftçıxaran ölkәlәr bu qiymәtli sәrvәtdәn öz xalqlarının firavanlığı vә tәrәqqisi üçün
istifadә etmәk imkanından uzun illәr әrzindә mәrhum olmuş, böyük dövlәtlәrin güclü
tәzyiqi nәticәsindә müstәqil siyasәt yeritmәk imkanını itirmişlәr. Hәmin ölkәlәrin
xalqları öz tәbii sәrvәtlәrinin tam sahibi olmaq uğrunda hәmişә mübarizә aparmış vә
öz mәqsәdlәrinin hәyata keçirilmәsinә bu vә ya digәr dәrәcәdә nail olmuşlar”.

Reallığı әks etdirәn tarixi faktlar bir daha onu göstәrir ki, neft sivilizasiyasının
tәşәkkülündәn bәri neft-qaz resursları potensialı dünya siyasәtindә başlıca strateji hәrbi
vә diplomatik qüvvә, siyasi-iqtisadi strategiyanın formalaşması mәnbәyi, milli gücün
mühüm faktoru hesab edilmәkdәdir. Neft vә qaz müasir zamanda da zәruri istehsal,
iqtisadi-maliyyә resursu olmaqla sәnaye potensialının әsas energetik komponentdir.
Sosial qüdrәti, şәhәryaratma vә aqlomerasiya effekti mühüm olan bu resursa istinadәn,
bәşәr cәmiyyәti ayrılıqda vә hәmçinin iqtisadiyyatın bütün sahәlәrindә özünü lazımi
enerji, nәqliyyat xidmәti ilә tәmin etmiş olur. Obrazlı deylimdә neft-qaz kompleksi
iqtisadiyyatın investisiya istiliyini tәmin edәn әn güclü vә rahat sektor funksiyasını
yerinә yetirir. Neft bәnzәrliyindә dağ-mәdәn sәnayesinin heç bir sahәsindә analoji

yüksәk inkişaf templәri müşahidә olunmamışdır. 1859-cu ildә dünyanın neftә olan
tәlәbi min tonlarla ölçüldüyü halda, artıq XX әsrin әvvәllәrindә 40 milyon, XXI әsrin
başlanğıcında isә 2,5 milyard tona bәrabәr olmuşdur. XX әsrin ilk ilindә 21,2 milyard
ton olmaqla dünya neft hasilatının 50%-dәn çoxu Azәrbaycanın payına düşmüşdür.
Qlobal sәnayelәşmәnin sürәt aldığı dövrlәrdә - 1900-1970-ci illәr kәsiyindә hәr 10 il
әrzindә dünya neft hasilat iki dәfә artmışdır. Tam bir әsr ötdükdәn sonra XXI әsrin
әvvәlindә bu yüksәliş 158 dәfә artaraq 3,34 milyard tona çatmışdır. Bundan başqa
1900-cu ildә neftçıxaran ölkәlәrin sayı 13 idisә, hazırda bu say 100-ü ötüb keçmişdir.

Altı min illik tarixi olsa da, XIX әsrdә sәnaye xarakteri almış neft mәhz XX
yüzillikdә yetәrli bir yüksәliş yolu keçmişdir. Bu әsrdә dünya sәthindә 260 milyard
ton neft kәşf edilmiş, yerin tәkindәn 121 milyard ton neft hasil olunmuşdur. Hazırda
hasilat artımı templәri istehlak templәrini üstәlәsә dә, mövcud dünya neft ehtiyatlarının
(oil stocks) istifadә müddәti 40 ildәn bir qәdәr çox vaxta hesablanır. İndi hәr gün
planetimizdә 10,3 milyon ton neft hasil olunur. Neftin sәnaye epoxasının ilk yarımәsrlik
mәrhәlәsinin hasilat tarixinә nәzәr yetirdikdә görәrik ki, böyük tәrәqqi ilә müşayiәt
olunan bu illәr әrzindә 122 dәfәdәn çox artım qeydә alınmışdır. Neft hasilatının
qәrarlaşan göstәricilәrinә istinadәn XIX әsrdә dünyada 400 milyon ton neft hasil
edilmişdir ki, bunun da 140-150 milyon tonu Azәrbaycanın payına düşmüşdür.
Sәnayelәşәn neft hasilatı dövrünә qәdәr isә ölkәmizdә tәqribәn 60-65 milyon neft
çıxarıldığı tәxmin edilir. Azәrbaycanın neft tarixinin sonrakı mәrhәlәlәrindә: 1872-
1920-ci illәrdә 237,4 milyon, 1921-1940-cı illәrdә 243,0 milyon, 1941-1949-cu illәrdә
128,8 milyon, 1950-1980-ci illәrdә 543,2 milyon, 1981-1991-ci illәrdә isә 126,6 mil -
yon ton neft hasil edilmişdir. 1971-ci il martın 28-dә Azәrbaycanda 1 milyard ton neftin
(1871-ci ildәn hesablanmaqla dәnizdәki hasilatla birlikdә) çıxarılmasına nail
olunmuşdur. Bütünlükdә SSRİ zamanında (1920-1991-ci ilәr) Azәrbaycanda 1041,6
milyon neft çıxarılmışdır.

Tarixi faktlar bir daha göstәrir ki, şәrәfli yol qәt edәn Azәrbaycan öz nefti ilә qlobal
neft sivilizasiyasına önәmli töhfәlәr vermişdir. Bu töhfәlәri dünya neft sivilizasiyasının
müasir dövrә qәdәr әn mühüm özәl vә dünya hadisәlәri xronologiyasında aşağıdakı
tәqdimatda konkretlәşdirmәk olar3:

Bizim eradan әvvәl V-III әsrlәr: Neft haqqında ilk xatırlatmaların Bibliya
yazılarında vә antik yunan tarixçilәri Herodot vә Plutraxın әsәrlәrindә әks sәdası;

Bizim eradan әvvәl IV әsr: Makedoniyalı İsgәndәrin Şәrq yürüşündә qәdim
Azәrbaycan әrazisindә neftlә yanan çırağın ona tәqdim olunması;

Bizim eradan әvvәl III-II әsrlәr: Hәrbi döyüşlәrdә “yunan atәşi” adlanan neftli
mәhsuldan istifadә;

Bizim eradan әvvәl III әsr: yanar qazların yerin tәkindәn tәbii çıxması hadisәsi ilә
Azәrbaycan әrazisinin atәşpәrәstlilk konfesiyasının әsas yayım arealına çevrilmәsi vә
coğrafi tәyinatlı “odlar yurdu” toponiminin yaranışı;

3 Xoronologiyada qeyd edilənlərin əksəriyyəti aparılan təhlillərlə dərsliyin müxtəlif hissələrində ayrıca təsbit olunmuşdur.

X-XII әsrlәr: Ərәb vә fars alimlәri, şair vә sәyyahları İstaxri Əbu İshaq Əl-Farsi,
Əhmәd Əl-Belazuri, Əbdül Hәsәn Mәsudi, İbn Misqәveyh, Əbu Dulaf, Yakut Əl-
Xәmavi, Xarәzm salnamәçisi Mәhәmmәd ibn Nәcib Bәkran, Hülakilәr dövrünün tarix -
çisi vә coğrafiyaşünası Hәmdullah Qәzvini, Azәrbaycan coğrafiyaşünası Əbdülrәşid
İbn Saleh Bakuvi vә digәrlәrinin әsәrlәrindә Azәrbaycan әrazisindә neftçıxarmanın in-
tensiv mövcudluğu barәdә qeydlәr;

1594-cü il: Balaxanı usta Allahyar Mәhәmmәdnur oğlunun inşa etdiyi quyunun 64
metrlik dәyrinliyә malikliyi faktı;

1719-cu il: Rus çarı I Pyotrun Bakı vә Şirvan neft mәdәnlәrini әlә keçirmәk
mәqsәdlәrini Şәrq yürüşü planlarına daxil etmәsi;

1723-cü il: Bakı mәdәnlәrinin Rusiyanın nәzarәtinә keçmәsi ilә dünyada neft
uğrunda ilk dövlәtlәr arası mübarizәnin başlanması;

1729-cu il: Bakı neftinin geniş çeşiddә Peterburq apteklәrindә satışı;
1729-cu il: Abşeronda neft quyularının xәritәsinin tәrtib olunması;
1733-cü il: Peterburq EA-nın akademiki S.Q.Qemelin qeydlәrindә Bakıda 52 neft

quyusunun mövcudluq tәәssüratları; 
1804-cü il: Xәzәrin Bibi-Heybәt sahilindә neft quyusunun inşa edilmәsi;
1806-cı il: Bakıda neftçıxarmanın intensivlәşmәsi vә onun hasilatının uçot-hesabat

göstәricisinә çevrilmәsi;
1826-cı il: ABŞ-da düz axtarışına görә qazılan quyudan neft tapıntısı;
1831-ci il: ABŞ-da Kanaua manufakturasında tәbii qazdan ilk istifadә hadisәsi;
1846-cı il: Bakıda dünyada ilk neft quyusunun mexaniki üsulla qazılışı;
1848-ci il: Kanada Geoloji Xidmәtinin direktoru Ser Uilyam Edmond Loqanın an-

tiklinal strukturlardan neftin tәbii çıxışına tәsadüf etmәsi ilә neft-qaz yataqlarının
axtarış vә kәşfiyyatının nәzәri (antiklinal nәzәriyyә) әsasının qoyulması;

1854-cü il: Şüşә kolbalı mәşhur “Vyana lampası”nın görünmәsi;
1857-ci il: Rumıniyada iri neft yatağının aşkarlanması;
1859-cu il: ABŞ-da Qәrbi Pensilvaniyada polkovnik E.Dreykin artezian üsullu quyu

qazmada nәhәng neft yatağını aşkarlaması ilә dünyada ilk neft hәyәcanının başlanğıcı;
1865-ci il: ABŞ-da ilk neftnәqletmә kәmәrinin inşası; 
1870-ci il: Amerikalı Con Rokfellerin dünyada ilk neft kompaniyası “Standart Oil”u

yaratması;
1871-ci il: ABŞ-da Pensilvaniyada ilk neft birjasının açılışı;
1871-ci il: Azәrbaycan neft istismarının geniş sәnayelәşmә epoxasının başlanğıcı;
1872-ci il: Neftin qiymәtlәrindә ilk titrәyişlәr, “Standart Oil” şirkәtinin neft

sәnayesinin strateji seqmentlәrini - emal vә nәqliyyatı әlinә keçirmәsi ilә inhisarçılığın
genişlәnmәsi;

1873-cü il: Norveçli iş adamları Nobellәrin Bakıda neft işinin tәşkilinә başlamaları;
1876-cı il: Bakı mәdәnlәrindә dәrinlik nasoslarının tәtbiqi;
1879-cu il: Nobellәrin Bakıda 1879-cu ildә dünya neft tarixinә ilk şaquli

inteqrasiyalı şirkәt “Nobel qardaşları” kompaniyasının tәsisi;

1886-cı il: Rusiyada ilk dövri neft nәşrinin (“Trudı Bakinskoqo Otdeleniә İmpera-
torskoqo Russkoqo Texniçeskoqo Obhestva”) tәşәkkülü;

1887-ci il: Meksikada neft hasilatının başlanğıcı;
1888-ci il: Sankt-Peterburqda neft istehsalını tәrәnnüm edәn ilk Ümumrusiya

sәrgisinin açılışı;
1890-cı il: “Royal Datç” şirkәtinin tәsis edilmәsi;
1890-cı il: Bakı tәrsanәlәrindә ilk neft tankerinin inşası;
1892-ci il: “Şell” neft şirkәtinin tәsis edilmәsi ilә kerosin bazarının

oliqopolizasiyasının başlanması;
1892-ci il: “Mureks” şirkәtinә mәnsub tankerin Bakı benzini ilә Suveyş kanalını

keçәrәk Sinqapur vә Bankonq limanlarına göndәrişi;
1892-ci il: Rusiya İmperiyasının maliyyә naziri İ.Vitte rәhbәrliyi zamanında im-

periya büdcәsinin mәdaxil hissәsinә neft gәlirlәrinin daxil edilmәsinә başlanması;
1893-cü il: İndoneziyada neft hasilatına başlanması;
1898-ci il: Bakıda neft hasilatı hәcminin ABŞ-ı ötmәsi;
1897-1906-cı illәr: Limanlararası әn uzun magistral olan “Bakı-Batumi” neft

kәmәrinin inşası vә açılışı;
1904-cü il: Pirallahı adası sahilindә neft hasilatına başlanması;
1904-cü il: Britaniya donanmasının daş kömürdәn neft yanacaqlı sistemә keçidi;
1907-ci il: ABŞ-ın Missuri ştatında avtomobillәr üçün ilk yanacaqdoldurma

stansiyasının açılışı;
1908-ci il: İranda neft hasilatına başlanması;
1909-cu il: İraqda neft hasilatına başlanması;
1909-cu il: Bibi-Heybәt buxtasında ilk dәniz mәdәnin yaradılması;
1909-cu il: İngilis-Fars neft şirkәtinin tәsis edilmәsi (1954-cü ildә “Bitriş

Petrolium”);
1911-ci il: ABŞ Ali Mәhkmәsinin qәrarı ilә “Standart Oil” kompaniyasının Standart

Oil New Cersy (hazırda Exxon), Standart Oil Ohio (hazırda BP America), Standart Oil
Indiana (hazırda Amoco), Standart Oil New York (hazırda Mobil Gas), Standart Oil
Californiya (hazırda Chevron) vә Standart Oil (ConocoPhillips) şirkәtlәrinә
parçalanması;

1911-ci il: İlk dәfә olaraq benzin tәlәbinin kerosini üstәlәmәsi;
1911-ci il: ABŞ-da Pensilvaniyada ilk dәfә svuruma metodu ilә layveriminin

artırılmasının tәtbiqi;
1920-ci il: Rusiyada dünyada ilk dәfә olaraq neft sәnayesinin millilәşdirilmәsi vә

bu sәbәblә dә Qәrbin rus neftinin alınmasını boykot etmәsi;
1920-ci il: İlk tam dövlәt mülkiyyәtli “Azәrineft” neft şirkәtinin tәsisi; 
1926-cı il: İlk dәfә dünya neft ehtiyatlarının tükәnmәsi haqqında proqnozların

dövriyyә çıxışı;
1928-ci il: Dünyanın aparıcı nәhәng neft kompaniyalarının prezidentlәrinin neft

qiymәtlәrini sabitlәşdirmәk mәqsәdi ilә bir araya gәlmәsi;

1929-cu il: Azәrbaycan Neft Sәnayesi Elmi -Tәdqiqat İnstitutunun tәsisi;
1930-cu il: Şәrqi Texasda açılan nәhәng yatağın neftin qiymәtinin aşağı düşmәsinә

vә bununla da ilk dәfә neftin qiymәtlәrinin tәnzimlәnmәsinә rәvac vermәsi;
1930-cu il: Moskvada İ.M.Qubkin adına neft-qaz institutunun açılışı;
1934-cü il: Küveytdә neft hasilatının başlanğıcı;
1938-ci il: Sәudiyyә Ərәbistanında neft hasilatının başlanğıcı;
1938-ci il: Meksikada neft sәnayesinin millilәşdirilmәsi;
1939-cu il: Pirallahı adası sahilindә açıq dәnizdә metal dirәklәr üzәrindә ilk qazma

qurğusunun inşası;
1941-ci il: Bakıda Xәzәrin Bayıl qәsәbәsi sahilindә, o zaman İliç buxtası adlanan

әrazidә dünyada ilk maili turbinli quyunun inşası;
1941-ci il: Azәrbaycanda quru әrazilәrdә pik hasilat - 23,451 milyon ton neft;
1947-ci il: Meksika körfәzi şelfindә neft yatağının aşkarlanması;
1948-ci il: Neft daşlarında neft-qaz yataqlarının açılışı;
1948-ci il: ABŞ-ın neft idxalçısına çevrilmәsi;
1950-ci il: Ərәb-Amerikan neft şirkәti “Aramko” Sәudiyyә Ərәbistanıından Aralıq

dәnizinin Suriya vә Livan sahillәrinә yetişәn nәhәng neft kәmәrinin inşası;
1950-ci il: İngilis-İran şirkәtinin millilәşdirilmәsi, Britaniyanın İran neftini boykot

etmәsi, müharibәdәn sonrakı ilk - Birinci neft böhranı;
1953-cü il: Sәudiyyә Ərәbistanı ilә İraqın neft sәnayesinin vәziyyәti haqqında in-

formasiya mübadilәsi (neft tarixindә bu qәbildәn dövlәtlәrarası ilk saziş);
1956-cı il: Neft daşımalarının mühüm arteriyası Suveyş kanalının bağlanması, İkin -

ci neft böhranı;
1956-cı il: Əlcәzair vә Nigeriyada neft hasilatının başlanğıcı;
1959-cu il: Liviyada neft hasilatının başlanğıcı;
1959-cu il: Avropa qaz sәnayesinin tәmәlini qoyan dünya qaz nәhәngi “Qroningen”

(Niderland) yatağının açılışı;
1960-cı il: Qәrbi Sibirdә ilk neft yatağı “Şaimsk”in açılışı;
1960-cı il: OPEK-in tәsis edilmәsi;
1964-cü il: Şimal dәnizindә axtarış-kәşfiyyat işlәrinin başlanması;
1964-cü il: Sıxılmış tәbii qazın kontinentlәrarası tәchizatının müntәzәmlәşmәsi;
1967-ci il: Ərәb-İsrail müharibәsi ilә “Aramco”nın ABŞ vә Böyük Britaniyaya neft

satışına embarqo qoyması, Üçüncü neft böhranı;
1969-cu il: Qәrbi Sibirdә nәhәng “Samotlor” yatağının açılışı;
1969-cu il: Şimal dәnizindә neft hasilatının başlanğıcı;
1969-cu il: Liviyada neft sәnayesinin millilәşdirilmәsi;
1971-ci il: Azәrbaycanda 1 milyardıncı ton neftin çıxarılması;
1973-cü il: 20 ildәn sonra ilk dәfә yenidәn neft tәlәbinin tәklifi üstәlәmәsi;
1973-cü il: OPEK-in hasilatı azaldıb, neftin qiymәtini 70% artıraraq İsraillә

müharibәdә Misir vә Suriyanı dәstәklәmәsi, Dördüncü neft böhranı;

1973-cü il: İxracat potensialı ildә 22 milyard m3 olmaqla Qәrbi Sibir qazının Avro-
paya nәqlini reallaşdıran nәhәng qaz kәmәrinin inşası;

1974-1976-cı illәr: Sәudiyyә Ərәbistanının “Aramco” şirkәtinin mәrhәlәli olaraq
millilәşdirilmәsi;

1975-ci il: Küveytin “Gulf-BP” konsessiyasının millilәşdirilmәsi;
1976-cı il: Venesuelanın “Shell”, “Exxon” vә başqa xarici neft şirkәtlәrinin

konsessiyasını millilәşdirmәklә onları milli “Petroleos de Venesuela” şirkәtinә qatması;
1979-1981-ci illәr: İran inqilabı, İran-İraq müharibәsi, ABŞ-da, Qәrbi Avropada vә

Yaponiyada neft rezervlәri yaradılması praktikasına keçid, neft qiymәtinin bir bar-
relinin 40$-a yüksәlişi, Beşinci neft böhranı;

1982-ci il: OPEK-in ilk dәfә hasilata kvotalar tәtbiq etmәsi;
1986-cı il: Dünya neft qiymәtlәrinin bir barrelinin 10$-a qәdәr enişi;
1987-ci il: Başlıca Sәudiyyә Ərәbistanı olmaqla OPEK ölkәlәrinin birgә sәylәri ilә

neft qiymәtlәrinin bәrpası;
1990-1991-ci illәr: İraqın Kuveytә ihәrbi müdaxilәsi, BMT-nin İraqa sanksiyalar

tәtbiq etmәsi, Altıncı neft böhranı;
1991-ci il: SSRİ-nin süqutu;
1993-1994-cü illәr: Rusiyada neft kompleksinin özәllәşdirilmәsinә başlanması;
1993-cü il: Xәzәrdә yeni  neft bumunun başlanması;
1994-cü il: “Əsrin müqavilәsi”nin imzalanması, “Bakı-Ceyhan” neft kәmәri

ideyasının yaranışı;
1995-ci il: “Petro-Canada” şirkәtinin özәllәşdirilmәsi;
1997-ci il: Kiotoda CO2 emissiyasının azaldılması vә neft-qaz istehsalına ekoloji

pressinqin güclәndirilmәsi üzrә beynәlxalq bәyannamәnin imzalanması;
1998-ci il: Dünya neft qiymәtlәrinin bir barrelinin yenidәn 10$-a qәdәr enişi, kiçik

neft kompaniyalarının iflası, nәhәnglәrin isә birlәşmәsi vә ilk dәfә olaraq OPEK-in
müstәqil neft ixracatçıları ilә hasilatın mәhdudlaşdırılması üzrә sövdәlәşmәlәrә
girmәsi;

2005-ci il: Heydәr Əliyev adına Baku-Tbilisi-Ceyhan neft kәmәrinin istismara
başlanması;

2008-ci il: Neftin qiymәtinin 100 ABŞ dollarını keçmәsi vә ilin ortalarında “Brend”
marklı neftin bir barelnin qiymәtinin rekord hәddә - 143,95 ABŞ dollarına çatması;

2010-cu il: Azәrbaycanda pik hasilat - 50,789 milyon ton neft;
2010-cu il: Meksika körfәzindә neft platformasında (Deepwater Horizon) dünya

tarixindә әn iri miqyaslı partlayış vә yanğın;
2014-2015-ci illәr: Neftin qiymәtinin kәskin - 50%-dәn çox enmәsi;
2016-cı il: Neftin qiymәtinin XXI üzrә әn aşağı hәddә - bir barel 27,5 ABŞ dollarına

düşmәsi, Yeddinci neft böhranı;.
2017-ci il: “Əsrin müqavilә”sinin 2050-ci ildәk uzadılması;
2017-ci il: Azәrbaycanda 2 milyardıncı ton neftin çıxarılması;
2018-ci il: “Cәnub Qaz Dәhlizi” layihәsinin reallaşması.

Xronoloji qeydlәr vә ondan irәli gәlәn digәr müvafiq әsaslandırmalar göstәrir ki,
dünya neft sivilizasiyası ilә bağlı çoxsaylı qlobal sәciyyәli hadisәlәr sırasında Azәrbay -
canı fәrqlәndirәn, ona prioritetlik vә liderlik verәn tarixi mәqamlar yetәrin cәdir. Belә
ki, neft svilizasiyanın ilklәri sırasında Azәrbaycan coğrafi baxımdan neftin beşiyi
olması, neftlә bağlı salnamә qeydlәri, neftçi peşәsinin formalaşması, neft fontanı, neftin
apteklәrdә satışı, neft quyularının xәritәlәşdirilmәsi, neft amili dövlәtlәrarası mübarizә
amili kimi, mexaniki üsulla neft quyusu, neft işinin uçotu vә hesabatlandırılması, neft
biznesi vә neft istehsalı qurumu, dәrinlik nasoslarının tәtbiqi, neft sәnayesinin
millilәşdirilmәsi, dәnizdә qazma, platforma vә hasilat, fiskal mexa nizm, mexaniki vә
turbinli maili üsullu qazma, şaquli inteqrasiya olunan şirkәt, neft tankeri, limanlararası
ilk neft nәql edәn magistral kәmәr aspektlәri yer alır. Lakin bütün sadalananlar heç dә
Azәrbaycanın qlobal neft sivilizasiyasında tutduğu mövqeyi, verdiyi töhfәlәr
qammasını tamılıqla ifadә etmir. Bu sıraya dünya neft elmi vә mühәndis liyinin
inkişafında, geoloji-axtarış vә kәşfiyyat sahәsindә, hәmçinin qazma vә istismarda da
әldә edilәn elmi-texniki nailiyyәtlәr, istehsalın idarәetmә innova siya ları vә Azәrbaycan
neft sivilizasiyasının digәr effektyaradıcı xüsusiyyәt vә mәqamları da qatılır.

Azәrbaycan Respublikasının Prezidenti Heydәr Əliyevin “Yeni Əsr vә üçüncü
minillik münasibәtilә Azәrbaycan xalqına müraciәti”ndә demişdir: “XX әsrdә
Azәrbaycanın neft hasilatı, o cümlәdәn Xәzәr dәnizindә neftçıxarma sahәsindәki
uğurları yüksәk qiymәtә layiqdir. Dünyada neft hasilatı sahәsindә hәyata keçirilmiş
işlәrin bir çoxu öz başlanğıcını Azәrbaycandan götürmüşdür. Neçә-neçә qazma üsulları,
neft texnologiyaları, dәnizdә neft çıxarılması üçün yaradılmış nadir Neft Daşları şәhәri
Azәrbaycan mütәxәssislәrini bu sahәdә dünyada aparıcı mövqelәrә çıxardı. Keçmiş
SSRİ-nin yeni yaranan neft rayonlarının “İkinci Bakı”, “Üçüncü Bakı” adlandırılması
buna әyani sübutdur. Ölkәmizdә neftçıxarmanın inkişafı elmin kimya, neft kimyası,
geologiya kimi, sәnayenin neft maşınqayırması, neftayırma, boru-prokat istehsalı,
kimya, neft kimyası kimi sahәlәrinin vüsәt almasına tәkan verdi. Azәrbaycanda neftlә
bağlı sahәlәr üzrә böyük alim vә mütәxәssislәr ordusu yarandı. Əvvәlki nәsillәrin
görkәmli nailiyyәtlәrini inkişaf etdirәrәk, müstәqil Azәrbaycanın bu günü vә sabahı
üçün böyük tarixi әhәmiyyәt kәsb edәn neft strategiyasının hazırlanması vә hәyata
keçirilmәsi gәlәcәk nәsillәr üçün xoş güzәranın tәmәlini qoydu. Mәhz 1994-cü ildә
imzalanmış vә “Əsrin müqavilәsi” adını almış saziş ilә XXI әsrdә Azәrbaycanın di-
namik inkişaf yolu müәyyәn olunmuşdur”.

Dünya energetikasının mühüm komponenti - neft-qaz resursları çağdaş zamanda
bәşәri tәsәrrüfat hәyatının substansiyasında dayanır. Bu gün dünya iqtisadiyyatının
varlığını neft-qaz resursları olmadan tәsәvvür etmәk çәtindir. Sәnaye, kәnd tәsәrrüfatı,
nәqliyyat onların stimulları әsasında dövr edir, planetin elektrik stansiyalarının әsas
hissәsi neft vә qazla işlәyir. Müasir zamanda bu resursların iqtisadi dövriyyәdәn çıxışı
vә ümumilikdә yoxluğu qlobal energetik aclıq tәhlükәsi yaradar, nәqliyyat dayanar,
tәyyarәlәr uçmaz, meqapolislәr zülmәt vә soyuğa qәrq olar, neft tәrkibli yolların asfaltı
belә dağılar.

Çәtin anlaşılandır ki, tәxminәn yüz il әvvәl neft kiçik qablarda anginaya (boğaz
limfaidlәrinin iltihablı) qarşı boğazı silmәk üçün apteklәrdә satılıb. Bu o mәqamlar idi
ki, dünya әhalisi sayca 1 milyard tәşkil edirdi. İndi nefti milyon vә milyard tonlarla is-
tehsal edirlәr. Proqnozlar belәdir ki, dünyanın iqtisadi tәkәri azı 30-40 il әsaslı olaraq
yenә dә neft-qaz resursları potensialına istinadәn hәrәkәtә gәlәcәkdir. 

Lakin bununla belә, müasir neft sәnayesinin fәaliyyәti qәdәr neft erasının bitmәsi
problemi dә әzm vә düşüncәlәrә hakim kәsilmişdir. Tükәnmә prosesi industrial
dövlәtlәrin energetik siyasәtindә, milli tәhlükәsizlik konsepsiyasında dәrin әks
olunmaqdadır. Müvafiq konseptual istiqamәt Azәrbaycan üçün dә istinasızdır. Bu gün
reallaşan, tәkmillәşәn milli neft strategiyası Prezident İlham Əliyevin әmәli fәaliyyәti
ilә әn geniş çevrәdә qәti reallığa çevrilir. Neft-qaz sәrvәtlәrinin insan kapitalına çevril -
mәsi prosesi vüsәtlәnir. Bu resurslar ölkә iqtisadiyyatının şaxәlәndirilmәsindә, qeyri-
neft sektorunun inkişafında әvәzsiz kapital qaynağı olaraq çıxış edir. Milli neft
stra te giya sının hәyata keçirilmәsi nәticәsindә әldә edilәn gәlirlәr bir sıra sosial layihә -
lәrin icrasına yönәldilir, hәr bir vәtәndaşın rifahının yüksәldilmәsinә öz tәsirini göstәrir.

Hәlә dә yenilmәz, dayanıqlıqlı tәminata malik bәşәri neft sivilizasiyası, karbohidro-
gen erası davam edir. Neft-qaz sektoru әn öncül vә bahalı texnologiyaların vә
innovasiyaların geniş tәtbiq zonası statusunu özündә saxlayır. Azәrbaycanın bu
sivilizasiyanın ön sıralarında addımlamaq potensialı yenә dә tükәnmәz olaraq qalır.

2.7. Konfessional iqtisadi sistemlәr

Müasir dünya iqtisadiyyatına nәzәr yetirdikdә görәrik ki, istәnilәn iqtisadi modelin
genetik köklәri vә prinsiplәri konfessial amillәrdәn azad deyildir. Belә ki, din bu vә
digәr dәrәcәdә ayrı-ayrı dövlәtlәrin, regional coğrafi әrazilәrin vә xalqların tәsәrrüfat
hәyatının, iqtisadi strukturunun formalaşmasında rol oynamışdır. Tarixi aspektdәn
yanaşdıqda yәqinliklә görünür ki, elә qәdim dövrlәrdәn xalqların tәsәrrüfat
hәyatlarında din aparıcı tәsirliliyi ilә dominantlıq tәşkil etmişdir. Bu tәsirliliyi müxtәlif
konfessiyaların ali dini kitablarından aydınlıqla sezmәk mümkündür.

Konfessiya (latınca - confessi - etiraf, tövbә vә ya din) müәyyәn dini tәlimlәr
daxilindә xüsusi dindarlıq, elәcә dә bu dindarlığa etiqad edәn dindarlar birliyidir.

Qәdim Fәlәstin torpaqlarında yaşayan xalqların formalaşan iqtisadi münasibәtlәr
sisteminin motivlәrinin İncildә, iudaizmә sitayişdә qәdim yәhudilәrin sosial-iqtisadi
hәyatında insan haqlarını tәrәnnüm edәn tәsәrrüfat etikasının prinsiplәrinin “Tövrat”da
geniş sәpkidә әksi faktı belә fikirlәrә daha dәrin әsaslılıq verir. Bu kanonlardan qay-
naqlanaraq qәdim yәhudilәrin sosial vә iqtisadi hәyat tәrzi vә mәxsusi tәsәrrüfat etikası
әnәnәsi formalaşmış, ticarәt sferasında pullardan faizlәr alınması әmәliyyatlarının
aparılması fәrqli iudey faiz kapitalının yaranışını tәmin etmişdir. “İncil”dә göstәrilir
ki, geyim, mәnzil, әmәk, istirahәt vә yaşayış haqları әdalәti ehtiva edir. Bütün sәrvәtlәr
tanrıya mәxsusdur. İnsan öz torpağının, mal-qarasının vә әmlakının sahibi deyil, onu

idarә edәndir. Bununla belә, bu tәsәrrüfat sistemindә, prinsipial olaraq, borcların dövri
bağışlanması, qulların azad edilmәsi, girov qoyulmuş torpaqların qaytarılması tәlәbli
idi. Bu vә ya digәr müvafiq tәlәblәrә riayәt edәrәk tәbii yolla varlanmış insanın
sәrvәtlәri әdalәtli hesab olunurdu.

Avropa xalqlarının da iqtisadi dövlәt modeli xristianlıq vә onun tәriqәtlәri zәminindә
nәzәri vә empirik xarakter almışdır. Mәhz xristianlıq dininin çevik şәkildә dövlәtin
siyasәtinә qatılması yeni iqtisadi bazisi formalaşdırmışdır. Erkәn xristian
әdәbiyyatlarında sosial qeyri-bәrabәrlik, tәsәrrüfatsızlıq mәnәvi mühakimә olunur,
әdalәtli cәmiyyәt yaranışının qaçılmazlığı göstәrilirdi. Bu baxımdan qeyd edilmәlidir
ki, xristianlığın ilkin çağlarının radikal anlarını utopizm baxışlı meyarlar әks etdirirdi.
Bәrabәrlik hüququ ideyası ümumi әmәk öhdәliyinin tәsdiqliyi ilә bağlanır, әmәk
insanların hәyati yaşayışının әsasında dayanırdı. Elә bu gerçәk bilinәn yanaşmadan da
“bölgü әmәk müqabilindә aparılmalıdır” prinsipi formalaşmışdı. Katolik, provaslav,
protestant kimi baş tәriqәtlәrә bölünәn böyük xristianlıq dini hәr bir müvafiq cәrәyana
müqabil lokal vә regional iqtisadi sistemin әsas komponentinә çevrilәrәk yeni tipik
iqtisadi münasibәtlәri yaratmışdır. O, özünün industrial tәsәrrüfatçılıq obrazı ilә
seçilәrәk fәrqlәnmişdir.

Qәdim dünya xalqlarının daha çox mәskun olduqları Asiyada әkinçiliyin vüsәt aldığı
zamanlarda ayrı-ayrı dini dünyagörüşlәr, konfessional cәrәyanlar dövlәtin tәsәrrüfat
hәyatının davaranış normalarının ayrılmaz hissәsini tәşkil etmişdir. Mәrkәzi Asiyada
geniş yayılan atәşpәrәstlik - zәrdüştlük dini burada mövcud dövlәtlәrin siyasi-iqtisadi
vә sosial sisteminin beşiyi başında dayanmışdır. Atәşpәrәstliyin baş kitabı “Avesta”da
iqtisadi etikanı tәrәnnümü geniş әksini tapmışdır.

Qәdim Şәrq mәdәniyyәti ictimai hökmranlıqla yanaşı, hәm dә tәbiәt
hakimiyyәtindәn, hәyatın özünün sәrt qanunlarından qurtulmaq istiqamәtindә daha
radikal tәlimlәrin yaranışına zәmin olmuşdur. Tәsadüfü deyil ki, bu tәlimlәr әksәrәn
qәdim hind torpağında tәşәkkül tapmışdır. Tәbii çoxmüxtәlifliklә yanaşı bol isti, fәsli
dәyişәn tropik leysanlar, cәngәllik yırtıcılarının vә zәhәrli ilanların geniş növlülüyü
insanları tәbiәt qüdrәtinin möhtәşәmliyi qarşısında sıxıntı vә mәyusluqlara düçar
etmişdir. Belә reallıq tәbiәt qüvvәlәrinin tanrısal obrazlarının insan tәxәyyülündә
bütlәşmiş yaranışının tәcәssümünә gәtirmişdir. Nәticәli olmaq etibarı ilә bu mәkanda
brahmanizm, buddizm, caynizm, induizm vә digәr bu kimi fәlsәfә vә dünyagörüşü dini
çәrçivәdә pәrvәriş tapmışdır. Bu dini cәrәyanlar tez bir zamanda bütün Cәnubi Asiyada
regionyaradıcı amilә çevrilәrәk bir çox etnosların birlәşmәsini tәmin etmiş vә yeni iqti-
sadi reallıqları dövriyyәyә gәtirmişdir. 

Böyük Çin vadisindә dә xalqların iqtisadi hәyatında dini dünyagörüşün rolu vә
әhәmiyyәti yüksәk olmuşdur. Tarixәn, bir sıra ideoloji sistemlәrin dәyişmәsinә bax-
mayaraq qәdim Çindә erkәn formalaşan dini cәrәyanlar vә tәriqәtlәr daim möhtәşәm
dövlәtin iqtisadi siyasәtinin prioritetlәrini müәyyәn etmişdir. Bir-biri ilә balanslaşaraq
Çindә müxtәlif dini-fәlsәfi cәrәyanlar daosizm, konfutsianlıq, moizm, legizm iyerxial

paternalizmin ideoloji, fәlsәfi vә nәhayәt, iqtisadi tәmәlinә çevrilmişdir. B.e.ә. IV әsrdә
legizmin “konstitusiyası” sayılan “Şan vilayәtinin hakiminin kitabı” traktatında Çin
dövlәtçiliyinin siyasi-iqtisadi prinsiplәrinin sosial tәrәnnümü әksini tapmışdır. Çin
tәsәrrüfatçılığının iqtsadi formasının düzümündә buddizmin yetәrli iştirakı da
danılmazdır. Dini çoxsaylılığı ümumi iqtisadi, sosial vә siyasi hәyatda bәrabәrlәş -
dirmәk üçün qәdim Tan imperiyası üç tәlim padşahlığı elan olunmuşdur. Bu proses
isә, öz növbәsindә, onların böyük bir arealda - Koreya vә Yaponiyada da yayılmasını
şәrtәldirmişdir.

Müsәlman dünyasnın da tәsәrrüfat sisteminin özәklәri, adekvat olaraq, islam dininin
tәmәllәri üzәrindә qurulmuşdur. Belә adekvatlıq bu vә ya digәr çalarda buddizm, iu-
daizm vә başqa irili-xırdalı dinlәrin areal zonasında mövcud olsa da, islamda öz sosial,
iqtisadi vә hüquqi tutumluluğu ilә köklü fәrqlәnmişdir. Bu, ilk növbәdә, islamın iqtisadi
etikasının bәşәrililiyindәn irәli gәlmişdir. Müsәlman xalqların tәsәrrüfat hәyatının vә
sosial mәdәniyyәtinin formalaşmasında islamın etik dünyagörüşü bütün çevrәlәrdә
hakim olmuşdur. Daha gәnc din olan islamın tәsәrrüfatçılıq prinsiplәrinin mahiyyәti
müqәddәs “Qurani-Kәrim”dә aydın vә geniş şәrhini tapmışdır. İslam iqtisadiyyatının
praktiki müstәvidә gerçәklәşәn mahiyyәtini isә empirik materiallarda axtarmaq
gәrәklidir. “Qurani-Kәrim”dә tәsbit edilәn qaydalar şәriәt toplumunda şәrh olunaraq
aydınlığını artırmışdır. Şәriәt müsәlmanın hüquqlarının, sosial-iqtisadi hәyatının nor -
mal laşması mexanizmi kimi islam dövlәtlәrinin konstitusiya dayaqlarını tәşkil etmişdir.

Belәliklә, konfessional iqtisadi sistemlәr iqtisadi modelin genetik köklәri vә
prinsiplәrinin konfessional amillәrlә bağlılığında ehtiva olunan iqtisadi sistemlәri
ehtiva edir.

2.8. Dünya iqtisadiyyatının formalaşma mәrhәlәlәri

Dünya iqtisadiyyatının tәşәkkülü mürәkkәb vә uzun tarixi yol keçmişdir. Bir sıra
tәdqiqatçılar onun yaranışını Roma imperiyası zamanları ilә bağlayır, digәrlәri isә qızıl,
nәcib metallar, qullar, әdviyyatlar vә s.-lә beynәlxalq ticarәtin inkişafının sürәtlәndiyi
XV-XVI әsrlәrdәki böyük coğrafi kәşflәr dövrünә aid edirlәr. Lakin qeyd olunmalıdır
ki, dünya tәsәrrüfatı bu dövrlәrdә mәhdud xarakterli olmuş vә yanız tacir kapitalı
sferasında görüntü vermişdir.

Böyük coğrafi kәşflәr (age of discovery) Avropada böyük tәlәblә istifadә olunan
malların vә yeni ticarәt partnyorlarının axtarışı ilә әlaqәdar avropalıların XV әsrdәn
başlayaraq XVII әsrә kimi davam etmiş Afrika, Amerika, Asiya, Avstraliya vә
Okeaniyaya sәyahәtlәri nәticәsindә yeni dәniz marşrutlarının açılması vә yeni
torpaqların kәşfi üzrә bәşәr tarixi mәrhәlәsini әhatә edir.

Tarixi materialların tәdqiqi göstәrir ki, dünya iqtisadiyyatının tәşәkkülünün ilkin
mәrhәlәsi sәnaye çevrilişlәri ilә bağlı feodal tәsәrrüfatı üzәrindә qәlәbәdәn, bununla
da hakim kәsilәn azad rәqabәtdәn başlanğıc götürür. XIX әsrin ortalarında kapitalist
istehsalı dünyәvi xarakter alır vә kapitalın tәkrar istehsalı isә beynәlmilәllәşir. Dünya

iqtisadiyyatının formalaşmasına sonrakı mәrhәlәdә inhisarların yaranışı, kapital
ixracının genişlәnmәsi vә dünya sosialist sisteminin tәşәkkülü tәkan vermişdir.

Şәkil 2-dә dünya iqtisadiyyatının formalaşması mәrhәlәlәrinin tәsnifatlandırılması
öz әksini tapmışdır:

Dünya iqtisadiyyatının tәşәkkülü prosesindә sәnaye (industrial) inqilablarının da
әhәmәyyәti böyük olmuşdur. İndustrial inqilablar (industrial revolutions) XVIII-XIX
әsrlәrdә әl әmәyindәn maşınlı, manufakturadan fabrik istehsalına keçidlә bağlı
dünyanın aparıcı dövlәtlәrindә müşahidә olunan böyük sәnaye inqilabından başlanğıc
alan inqilablar silsilәsidir. Birinci industrial inqilab cәmiyyәtin aqrar iqtisadiyyatdan
sәnaye istehsalına keçidini tәmin etmişdir. Bu inqilab sudan vә buxar dartısından
istifadә edәrәk әmәyin mexaniklәşdirilmәsini, daxiliyanma mühәrrikinin kәşfi ilә isә
maşın istehsalını vә karbohidrogen hasilatının sәnayelәşmәsini bәrqәrar edәrәk
industriallaşmaya tәkan vermişdir. İkinci industrial inqlab isә kütlәvi istehsalın
miqyaslarının artması vә inkişafının genişlәndirilmәsi üçün elektrikdәn istifadә
etmişdir. Üçüncü industrial inqilab istehsalın avtomatlaşdırılması üçün elektronika vә
informasiya texnologiyalarından istifadәni tәmin etmiş vә hal-hazırda da bu proseslәr
davam etmәkdәdir. Dördüncü industrial inqilab rәqәmsal inqilab olaraq XX әsrin
ortalarında üçüncünün әsasında tәşәkkül tapmışdır. Onun xarakterik cәhәtini maddi,
rәqәmsal vә bioloji dünyalar arasında ilkin sәrhәdlәrin yuyulması әsasında

Mərhələ Davametmə Xüsusiyyətlər

I XV-XVII 
əsrlər

Dünya kapitalist bazarının təşəkkülü:
- böyük coğrafi kəşflər
- müstəmləkələrin yaranışı
- qiymətlər inqilabı
- manufakturalar dövrü

II XVIII-XIX 
əsrlər

Dünya kapitalist bazarının formalaşması, beynəlxalq əmək
bölgüsünün təşəkkülü və inkişafı:
- sənaye çevrilişi
- burjua inqilabı
- manufakturalardan fabrik sistemə keçid

III
XIX əsrin 

sonu - XX əsrin
birinci yarısı

Beynəlxalq əmək bölgüsü sisteminin və bu əsasda dünya
təsərrüfatının formalaşması:
- elktrotexniki inqilab
- daxil yanma mühərriki
- dünyanın iqtisadi cəhətdən bölüşdürülməsi
- inhisarçı kapitalizmə keçid

IV
XX əsrin 

50-ci illərindən
zəmanəmizə

qədər

Beynəlxalq əmək bölgüsü sisteminin fəaliyyət göstərməsi,
bütün ölkələrin bir-birindən qarşılıqlı iqtisadi asılılığının
güclənməsi:
- elmi-texniki inqilab
- beynəlmiləlləşmə və inteqrasiya prosesləri

Şәkil 2. Dünya iqtisadiyyatının formalaşması mәrhәlәlәri

texnologiyaların birlәşmәsi tәşkil edir. Bu sonuncu industrial inqilab insan tәlәblәrinin,
mәişәt, әmәk vә asudә hәyat da daxil olmaqla, xidmәtindә dayanaraq kiberfiziki
sistemlәrin istehsala kütlәvi tәtbiqi ilә bağlı proqnozlaşdırılan hadisәlәri әhatә edir.
Dördüncü industrial inqilab daha açıq aspektdә istehsalın ultra avtomatlaşdırılması,
robot texnikası vә süni intelektin biznesdә, hökümәtin işindә vә şәxsi hәyat da geniş
tәtbiqi vә hәmçinin zaman vә mәsafәdәn asılı olmayaraq insanlar vә maşınlar arasında
mütlәq әlaqәlәr demәkdir. Bu yeni industrial inqilabı çox zaman “Sәnaye - 4.0”
adlandırırlar.

Dünya iqtisadiyyatının formalaşması prosesi bitmәmiş qalır. Mikro vә makro
müstәvidә tәkrar istehsalın әsas parametrlәri, әmәk mәhsuldarlığı, istehlak sәviyyәsi,
ÜDM-in sektorial strukturu, beynәlmilәllәşmәnin dәrәcәsi kimi amillәrin yetәrli
genişlikdә olmaması bu prosesin tamamlanmadığına dәlalәt edir. Yüksәk effektivlik
mәnbәyi kimi qәbul edilmiş rәqabәt vә optimal tәsәrrüfatçılıq qәrarlarının axtarışının
hәlә dә müәssisә sәviyyәsindә qalması buna әlavә әsaslar yaradır.

2.9. Dünya bazarının tәşәkkülü

Dünya bazarı beynәlxalq әmәk bölgüsünә vә istehsalın digәr amillәrinә әsaslanan
ölkәlәr arasında dayanıqlı әmtәә-pul münasibәtlәri sferası kimi çıxış edir. Beynәlxalq
әmәk bölgüsü vә beynәlxalq kooperasiya inkişaf edәn daxili bazarların tәdricәn milli
sәrhәdlәri aşmaşı ilә dünya bazarının tәşәkkülünә zәmin olmuşdur. Tarixi reallıq belәdir
ki, әmtәә tәsәrrüfatının yaranışının әmәk bölgüsünә әsaslanan daxili bazarın sadә
forması әn erkәn mәrhәlәdә Qәdim Yunanıstanda, Çindә, Misirdә, Babilistanda
(Mesopotamiya), Hәbәşistanda vә Şimali Afrikada tәşәkkül tapmışdır. Bazarlar mey-
dana gәldikdәn dәrhal sonra, praktiki olaraq, әmәk, kapital, pәrakәndә, ticarәt vә s.
kimi istiqamәtlәrdә ixtisaslaşmağa başlamışlar. Hәmin bazarların bir hissәsi xarici alıcı
tәlәbinin ödәnilmәsinә dә yönәldilirdi. Qәdim zamanlarda belә bazarlar içәrisindә
qulların alqı-satqısını hәyata keçirәnlәr xeyli geniş arealda yayılmışdı. Onların
içәrisindә qul ticarәti mәrkәzlәrinә çevrilәnlәr dә az deyildi. Belә mәrkәzlәr Avropanın
iri şәhәrlәrindә - Afina, Roma, Lion, Venesiya, sonradan Liverpul, Nant vә digәr
yerlәrdә mövcud olmuşdur.

Sonrakı zamanlarda manufaktura malların daha miqyaslı istehsalına şәrait yarandığı
XVI әsrdәn başlayaraq XVIII әsrin ortalarına qәdәrki dövrlәrdә dövlәt, dövlәtlәrarası,
regional vә dünya sәviyyәli bazarların genişlәnmәsi baş verdi. Avropa, Yaxın Şәrq vә
Uzaq Şәrqdә beynәlxalq bazarları tәşәkkül tapdı. Böyük coğrafi kәşflәr nәticәsindә
bazar beynәlmilәllәşmәsi daha da genişlәndi, mallar yeni açılan torpaqlara ixrac
olunmağa başlandı.

XIX әsrin birinci yarısında iri fabrik-zavod sәnayesi meydana gәldi. Bu yeni tipli
istehsal tәsisatlarının isә mәhsullarının bütün dünyada satılması zәrurәti yarandı.
Gerçәklәşәn belә vәziyyәt isә ayrı-ayrı ölkәlәr arasında ticarәtin vahid dünya bazarına

çevrilmәsinә gәtirib çıxardı. Bu әsrin sonunda dünya әmtәә bazarının inkişafı daha da
vüsәtlәndi vә beynәlxalq iqtisadi münasibәtlәrin intensivlәşmәsinә tәkan verәrәk
beynәlxalq әmtәә ticarәti çәrçivәsindәn kәnara çıxması ilә müşayiәt olundu. Belәliklә,
ilkin kapital yığımı dövründә dövlәtlәrarası ticarәtin lokal mәrkәzlәri böyüyәrәk vahid
dünya bazarında birlәşdi. Dünya bazarı XIX әsrin sonu - XX әsrin әvvәllәrindә
qabaqcıl ölkәlәrdә әmtәә istehsalının yüksәk inkişaf sәviyyәsinә - maşınlarla idarә olu -
nan istehsala çatdığı zamanlarda tam olaraq formalaşdı. Mәhsuldar qüvvәlәrin inkişafı,
maliyyә kapitalının (financial capital) hәcminin artması isә bazar iqtisadiyyatı
inkişafının dünya bazarından daha yüksәk mәrhәlәsinin - dünya tәsәrrüfatının meydana
gәlmәsinә sәbәb oldu.

Dünya bazarı forma vә mәzmunca, klassik tәyinatda olduğu kimi, müasir zamanda
da dünya tәsәrrüfatının tәlәb vә tәklif sferasını, hәmçinin, mal vә xidmәtlәrin kom-
mersiya mübadilәsini tәmsil edәn tәrkib hissәsi kimi çıxış edir. Dünya bazarı bir-biri
ilә beynәlxalq әmәk bölgüsündә iştirakla әlaqәdar dövlәtlәr, sahibkarlar, kommersiya
tәşkilatları, müxtәlif dövlәtlәrin firmaları arasında dayanıqlı әmtәә-pul münasibәtlәri
sistemi olaraq daim inkişaf edir.

2.10. Beynәlxalq әmәk bölgüsünün genişlәnmәsi,
Şәrq vә Qәrbin iqtisadi inkişaf sәviyyәlәri

XV әsrin ikinci yarısından başlayaraq, bir sıra ölkәlәrdә, әsasәn, iqlim şәraitinin
yaxşılaşmasından irәli gәlәn iqtisadi yüksәliş başlandı. XIV әsrdә ixtira edilmiş odlu
silah, lәng dә olsa, daim tәkmillәşdirilirdi. Dәnizçilikdә baş verәn dәyişikliklәr әnәnәvi
gәmiçilikdә nәzәrәçarpacaq üstünlüklәri tәmin etdi. XIV әsrdә İtaliyanın zәngin
şәhәrlәri olan Venesiya, Genuya, Florensiya sәnaye istehsalı vә ticarәt mәrkәzlәrinә
çevrildi. Bazar vә burjua münasibәtlәrinin ruşeymlәri mәhz bu әrazilәrdә meydana
gәldi.

Bazar münasibәtlәrinin inkişafında XV-XVII әsrlәrin sonundakı böyük coğrafi
kәşflәr xüsusi rol oynamışdır. Əvvәllәr mәlum olmayan ölkә vә qitәlәrin kәşf edilmәsi,
daimi ticarәt yollarının qurulması ticarәt kapitalının sürәtli inkişafına kömәk etdi. Şәrq
malları istehlakçıları onların Avropaya tәdarükündә әrәb, türk, italyan inhisarlarından
olan asılılıqdan qurtuluş yolları axtarmağa başladılar.

Böyük coğrafi kәşflәr müstәmlәkә hökmranlığı sisteminin dә meydana gәlmәsinә
sәbәb oldu. XVI әsrdә okeanın o tayında fәth edilmiş torpaqlarda Portuqaliya vә
İspaniyanın ilk müstәmlәkә imperiyaları yarandı. Roma papasının tәminatçılığı ilә
dünyanın bölüşdürülmәsi haqqında 1494-cü il müqavilәsinә görә, İspaniya vә Por-
tuqaliya meridian üzrә okeanın o tәrәfindәki torpaqlarının bölgüsü xәttini müәyyәn
etdilәr. Bu xәtdәn qәrbdә olan bütün müstәmlәkәlәr İspaniyanın, şәrqdә olanlar
Portuqaliyanın torpaqları elan edildi.

Dünyanın kәşfi vә dәniz yollarının intensivlәşdirilmәsi Qәrbi Avropanın inkişafına
böyük tәkan verdi. Şimal-qәrbi Avropa ölkәlәrindә quru daşımalarının hәcmi iki dәfә,

dәnizlә daşımaları 5-10 dәfә artdı. 1500-1700-cü illәr әrzindә xarici ticarәtin hәcmi 3-
5 dәfә, o cümlәdәn Cәnub vә Şәrq ölkәlәri ilә 15 dәfәdәn çox artdı. Lakin ticarәt
mübadilәsi lәngiyirdi. Bu ondan irәli gәlirdi ki, Asiya bazarlarında yerli mallarla
rәqabәtә davam gәtirәcәk Avropa malları yox idi. Şәrq ölkәlәri işçi qüvvәsinin
potensialına görә qәrb ölkәlәrindәn irәlidә idi. Demoqrafik amilin üstünlüyü fәrdi
sәnәtkarlığın son dәrәcә yüksәk sәviyyәsinin inkişafına zәmin yaradırdı.

Böyük coğrafi kәşflәr, müstәmlәkә ekspansiyası beynәlxalq әmәk bölgüsünә, dünya
bazarının yaranmasına zәmin olaraq dünya tәsәrrüfat әlaqәlәrinin genişlәnmәsi vә
beynәlxalq kreditin yaranışı ilә müşayiәt olunurdu. Belә ki, kәşf edilmiş torpaqlardan
Avropaya külli miqdarda qızıl vә gümüş gәtirilmişdi. XVI әsrdә Avropada qızıl
ehtiyatları tәxminәn 550 min kq-dan 1192 min kq-a qәdәr artmışdı. Belә vәziyyәt
kәskin qiymәt yüksәlişinә, tәzәcә yaranmış burjuaziyanın zәnginlәşmәsinә vә muzdlu
işçi qüvvәsinin yoxsullaşmasına gәtirib çıxardı. Pul rentası alan feodalların vәziyyәti
pislәşdi ki, bu da onların sәnaye fәaliyyәtinә keçmәsinә kömәk etdi.

Burjuaziya (fransızca - bourgeoisie - qalalı, istehkamlı, möhkәmlәndirilmiş şәhәr)
kapitalist cәmiyyәtindә hakim sinif, sosial sinfi kateqoriyadır. Burjuaziya pul, istehsal
vasitәlәri, torpaq, patent vә ya digәr әmlaka sahib olmaqla, hәmin mülkiyyәtdәn әldә
edilәn gәlir hesabına dolanır. Mülkiyyәt ölçülәrinә görә kiçik, orta vә iri, tәsәrrüfat
fәaliyyәtinә görә aqrar, sәnaye, ticarәt, maliyyә burjuaziyasını fәqrlәndirirlәr. Anlayış,
ilkin olaraq, şәhәr әhalisi mәnasında işlәnmişdir. XVII-XVIII әsrlәrdә isә, vәtәndaşların
tәbәqәlәşmәsi baxımından, xüsusәn, tacirlәrә, iri kapital sahiblәrinә, muzdlu әmәkdәn
istifadә edәnlәrә şamil edilmişdir.

Belә hesab edilir ki, Qәrb nisbi inkişaf sәviyyәsinә görә Şәrq ölkәlәrini Lepanto
yaxınlığında Müqәddәs liqa ilә Osmanlı imperiyası arasında osmanlıların mәğlubiyyәti
ilә bitәn 1571-ci ildәki dәniz döyüşündәn sonra qabaqlamağa başlamışdır. Başqa
qiymәtlәndirmәlәrә görә, Qәrbi Avropa Çinin sәviyyәsini hәlә XVI yüzilliyin
başlanğıcında keçmişdir vә elә o vaxtdan texnika vә iqtisadiyyatın inkişafında qabaqcıl
yer tutur. Belә ki, XVI әsr Qәrbi Avropa üçün ilkin kapital yığımı dövrü kimi
başlanmışdır. Hәmin vaxt sәnaye istehsalının inkişafında ciddi uğurlar әldә
olunmuşdur. Bu yüksәliş başlanğıcını toxuculuq sahәlәrindәn götürmüşdür. Ona görә
ki, yun istehsalı öncә Florensiyada, sonra isә İngiltәrәdә әmәk bölgüsünә vә әl
texnikasına әsaslanan manufakturalarda inkişaf etdirilirdi. Belә yaranış isә iş prosesini
eynicinsli, avtomatik tәkrar olunan sadә әmәliyyatlara çevirmәklә, emalatxanalarla
müqayisәdә, әmәk mәhsuldarlığının kәskin yüksәlişi ilә müşayiәt olunurdu. Belәliklә,
XVI әsr Şәrq vә Qәrbin iqtisadi inkişaf sәviyyәlәrinin eynilәşdiyi vә Qәrbin iqtisadi
inkişafda Şәrqi keçdiyi dövr hesab olunur.

İspan müstәmlәkәçilәri Latın Amerikasını işğal etdikdәn sonra yerli әhalini sәrt is-
tismar edir, bir sıra hallarda әhali tamamilә mәhv olurdu. Buna daha qabar misal kimi
ispan hökmranlığı zamanı Yamaykanın aborigen hindu әhalisinin tamamilә mәhv
edilmәsini göstәrmәk olar. Hindu tayfalarını mәhv edәn müstәmlәkәçilәr işçi qüvvәsi
üçün Afrikaya üz tutdular. Bu da XIV әsrdә Amerikada qul ticarәtinә, belәliklә dә, ka -

pi talist istehsalının başlanmasına zәmin yaradırdı. Belә ki, burada qullardan istifadә
etmәklә yeni plantasiya (plantation) tәsәrrüfatları formalaşdırılırdı. Bәzi qiymәtlәn -
dirmәlәrә görә, 1870-ci ilә qәdәr Afrikadan Amerikaya 10 milyona qәdәr qul
aparılmışdı. Amerikaya gәtirilәn hәr qul qul ticarәtçisinә 3000%-ә qәdәr mәnfәәt
(profit) gәtirirdi. Bundan başqa, Qәrbin bir sıra ölkәlәri, xüsusilә, Britaniya, İspaniya,
Fransa, Hollandiya üçün dәniz quldurluğu böyük gәlir mәnbәyinә çevrilmişdi. Ayrı-
ayrı hesablamalara görә, XVI әsrdә yeni torpaqların istismarından әldә edilәn gәlirlәr
Qәrbi Avropa ölkәlәrinin ümumi mәhsulunun orta hesabla 1%-nә ekvivalent idi.

Kapitalın ilkin yığımı tәdbirlәri sırasında proteksionist siyasәt böyük rol oynamışdır.
Bu zamanlarda İngiltәrә iqtisadi liberalizm doktrinasının ötürücüsü vә ixracatçısı kimi
çıxış etmәkdә idi. O, ticarәt hegemonluğuna azad bazarda hәyata keçirdiyi
әmәliyyatlarla nail olmamışdı. İngilis dövlәt vә hәrbi xadimi Oliver Kromvel (1599-
1658) tәrәfindәn qәbul edilәn, 1651-ci ildәn 1849-cu ilә qәdәr mövcud olmuş “Naviqa -
siya aktı” yüklәrin Asiyadan, Afrika vә Amerikadan İngiltәrәyә yalnız Böyük Britaniya
tәbәәsi olanların gәmilәri ilә vә eyni zamanda, ekipajının azı ¾-nün dә bu tәbәәyә
mәnsublar tәrәfindәn daşınmasını şәrtlәndirirdi. Bu isә Böyük Britaniyanın rәqiblәrinin
hәr cür mümkün vasitәlәrlә aradan qaldırılmasına, ilk növbәdә, Hollandiyanın
dәnizdәki liderliyini tәcrid olunmasını tәmin edirdi. Böyük Britaniya ticarәt inhisarı
prinsipi XVII әsrdә meydana gәlmiş “Ost-İnd” (Şәrqi Hindistan) şirkәtinin
fәaliyyәtindә dә parlaq tәzahür edirdi. Belә ki, bu şirkәt 1813-cü ilә kimi Hindistan vә
Çinlә ticarәtdә müstәsna hüquqlara malik olmuşdur. Şirkәt XVIII әsrdә Hindistanda
bir sıra torpaqları işğal edәrәk, ölkәnin müxtәlif hissәlәrindә vergi yığımı hüququnu
özündә cәmlәşdirmiş, apardığı soyğunçu ticarәtlә böyük mәblәğdә mәnfәәt әldә
etmişdir.

XVI-XVII әsrlәr istehsal xәrclәrinin artması ilә xarakterik olmuşdur. Hesablamalara
görә, kapital qoyuluşları norması XI-XII әsrlәrdә ÜDM-in 3-5%-dәn yüksәlәrәk XVI-
XVIII әsrlәrdә 5-7%-ә qalxmışdı. Əmәk praktikasında da dәyişikliklәr baş vermişdi.
Bayram günlәrinin sayı xeyli azalmış, bir mәşğul işçinin işlәdiyi saatların orta sayı
artmışdı. Artıq XVIII әsrin sonunda iqtisadi inkişafın sәviyyәsinә görә Qәrb ölkәlәri
Şәrq ölkәlәrini 1,6-1,8 dәfә üstәlәmәkdә idi. XIII-XIX әsrlәr arasında urbanizasiya
sәviyyәsi fәrqliliyinә görә Şәrqin üstünlüyü nәzәrә çarpaçaq dәrәcәdә azalmaqda idi.

XVIII әsrdә mәhsuldar qüvvәlәrin inkişafında kәskin irәlilәyiş baş verdi. Bu, Brita -
niyada istehsalın manufakturadan maşın texnikasına әsaslanan fabrik sisteminә keçidi
- sәnaye  inqilabı ilә tәmin olunmaqda idi. Hәmin zamanlarda yaradılan ilk fabriklәr
pam bıq parça sәnayesi üzrә tәşkil olunmuşdu. Sonradan sәnaye inqilabı istehsalın müx -
tәlif sahәlәrini әhatә etdi. İstehsalın mexaniklәşdirilmәsi maşın hazırlanması üçün әsas
sahә olan metallurgiyanın inkişafına tәkan verdi. Sәnaye inqilabının әn mühüm hissәsi
1784-cü ildә Şotland mühәndisi Ceyms Uatt (1736-1819) tәrәfindәn buxar maşınının
ixtirası oldu ki, bu da sәnayenin müxtәlif sahәlәrindә vә nәqliyyatda geniş tәt bi qini
tapdı. İqtisadiyyatın inkişafı enerji istehlakında da özünü göstәrdi. Belә bir bәnzәtmә

var ki, kustar manufakturalı istehsalı maşınlı fabrik-zavod industriyası әvәz edәn XIX
әsrdә enerji istehlakı ötәn XVIII әsrә ümumi nisbәtdә 149 dәfәdәn çox artmışdır.
Texniki dönüş tәsәrrüfatda ictimai münasibәtlәrin sәrt şәkildә dağılmasına gә ti rib
çıxardı. Cәmiyyәtdә әsas yeri fabrikant, sәnaye kapitalı tutdu. Xarici ticarәt böyük sü -
rәtlә artmağa başladı. 1720-1820-ci illәrdә dünya ixracının hәcmi 2,4 dәfә yüksәldi.

Qәrbi Avropa vә Şimali Amerikanın qabaqlayan inkişaf sürәtlәrinin nәticәlәri Qәrblә
Şәrqin qarşılıqlı münasibәtlәrindә özünü göstәrdi. XIX әsrdә Şәrq artıq Qәrbin tәzyi-
qinә davam gәtirә bilmirdi. Yeni ixtiralar dalğası ilә Avropa mәhsulunun üstünlüyü
XIX әsrin ortalarında daha aydınlığı ilә görünürdü.

2.11. Kapitalizmin yaranışı vә qlobal inkişafı

Kapitalizmin meydana gәlmәsinә feodalizm mühitindә ictimai әmәk bölgüsü vә
әmtәә tәsәrrüfatının inkişafı zәmin yaratmışdır. Bu proses nәticәsindә cәmiyyәtin bir
qütbündә pul kapitalını vә istehsal vasitәlәrini öz әllәrindә cәmlәşdirmiş kapitalist sinfi,
digәrindә isә istehsal vasitәlәrindәn mәhrum vә buna görә dә işçi qüvvәsini
kapitalistlәrә satmağa mәcbur olan insan kütlәsi dayanırdı.

Kapitalizm şәxsi mülkiyyәt vә azad rәqabәtin hökm sürdüyü iqtisadi sistem
mahiyyәti daşıyır. “Kapitalizm” termini digәr iqtisadi termindәn “kapital”dan başlanğıc
alır. Əslindә, onun ilk әlamәtlәri Qәdim Romada müşahidә olunmuş vә ticarәtin,
sәnayelәşmәnin (industrialization), bank işinin tәşәkkülü ilә XV әsrdә daha geniş
tәzahürdә gerçәkliyә çevrilmişdir.

Kapitalist istehsalının başlanğıc nöqtәsi sadә kapitalist kooperasiyası, yәni kapitalis -
tin nәzarәti altında ayrı-ayrı istehsal әmәliyyatlarını yerinә yetirәn insanların birgә
әmәyi olmuşdur. Burjuaziya cәmiyyәtinin mәhsuldar qüvvәlәrinin inkişafında iri addım
XVI әsrin ortalarında manufakturanın meydana gәlmәsi ilә atılmışdır.

Manufaktura (latınca - manus - әl vә factura - yığma, düzәltmә, istehsal), әsasәn,
müzdlu işçilәrin әl әmәyinin tәtbiq olunduğu vә әmәk bölgüsündәn geniş istifadә
edildiyi böyük müәssisәdir. Manafakturaların yaranışı sәnaye istehsalı prosesinin tarixi
tәşәkkülündә sadә kooperasiyadan sonrakı ikinci mәrhәlәni әhatә edir. Onlar Qәrbi
Avropada XVI-XVIII әsrlәrdә mövcud olmuşlar. Əmәk alәtlәrinin vә işçi qüvvәsinin
dar ixtisaslaşdığı manufakturalar ictimai әmәk bölgüsünün dәrinlәşmәsinә tәsir
göstәrәrәk maşın-fabrik istehsalına keçidә zәmin yaratmışdır.

Manufakturadan fabrik sisteminә keçid Böyük Britaniyada XVIII әsrin ikinci
yarısında başlanmış vә XIX әsrin ortalarında başa çatmış sәnaye inqilabının gedişindә
hәyata keçirilmişdir. Fabrik sisteminin meydana gәlmәsi hökmran istehsal üsulu kimi
kapitalizmin öz tәsdiqini tapması, ona müvafiq maddi-texniki bazanın yaradılması
demәk idi. İstehsalın maşın mәrhәlәsinә keçid mәhsuldar qüvvәlәrin inkişafına, yeni
sahәlәrin yaranmasına vә tәsәrrüfat dövriyyәsinә yeni resursların cәlb edilmәsinә, şәhәr
әhalisinin sürәtli artımına vә xarici ticarәt әlaqәlәrinin fәallaşmasına kömәk etdi.

Sonrakı mәrhәlәdә inkişaf etmiş kapitalizmin sәlәfi, mahiyyәti kәndlilәri, xırda
sәnәtkarları soymaqdan vә müstәmlәkәlәrin işğalından ibarәt olan kapitalın ilkin yığımı
dövrü olmuşdur. İşçi qüvvәsinin әmtәәyә vә istehsal vasitәlәrinin kapitala çevrilmәsi
sadә әmtәә istehsalından kapitalist istehsalına keçid demәk idi. Kapitalın ilkin yığımı
eyni zamanda daxili bazarın sürәtlә genişlәnmәsi prosesi idi.

Belәliklә, kapitalizmin yaranışı - ictimai әmәk bölgüsünün vә әmtәә istehsalının
inkişafı ilә feodalizmin dәrinliklәrindәn başlanmış proses XVIII әsrdә manafkturalar-
dan maşın-fabrik istehsalına keçidlә, әsasәn, tәşәkkül tapmışdır.

Kapitalizmin әsas әlamәtlәri kimi әmtәә-pul münasibәtlәri vә istehsal vasitәlәri
üzrәrindә şәxsi mülkiyyәt hakimliyi, inkişaf etmiş ictimai әmәk bölgüsü, istehsalın
ictimailәşmәsi, işçi qüvvәsinin әmtәәyә çevrilmәsi, muzdlu işçilәrin kapitalistlәr
tәrәfindәn istismarı kimi xüsusiyyәtlәr çıxış edir.

XIX әsrin sonu XX әsrin әvvәllәrindә kapitalizm öz inkişafının әn yüksәk vә son
mәrhәlәsinә - imperializmә, inhisarçı kapitalizmә qәdәm qoydu. Müәyyәn mәrhәlәdә
azad rәqabәt kapitalın konsentrasiyasının vә mәrkәzlәşdirilmәsinin elә yüksәk pillәsinә
yüksәldi ki, bunun ardınca inhisarlar meydana gәldi.

İnhisarçı kapitalizm öz inkişaf prosesindә dövlәt-inhisarçı kapitalizmә keçir ki, bu
da bürokratik üst tәbәqәsi olan maliyyә oliqarxiyasının yetişmәsi, ictimai hәyatın bütün
sahәlәrindә dövlәtin rolunun güclәnmәsi, iqtisadiyyatda dövlәt sektorunun artması vә
kapi ta lizmin sosial-iqtisadi ziddiyyәtlәrinin mülayimlәşdirilmәsinә yönәldilmiş
siyasәtin fәallaşması ilә xarakterizә olunur. İmperializm, xüsusilә dә, dövlәt-inhisarçı
mәrhәlәdә burjuaziya demokratiyasının daha dәrin böhranını, daxili vә xarici siyasәtdә
mürtәce meyillәrin vә zorakılığın rolunun güclәnmәsini göstәrir. O, militarizm vә hәrbi
xәrclәrin artmasından, silahlı qarşıdurmalardan vә tәcavüzkar müharibәlәrә başlamaq
meyillәrindәn ayrılmazdır.

Müasir kapitalizmin xüsusiyyәti ondan ibarәtdir ki, o, dünyada yeni şәraitә
uyğunlaşmağa mәcburdur. Kapitalizm vaxtilә cәmiyyәtin tarixi inkişafında mütәrәqqi
rol oynamışdır. O, insanlar arasında şәxsi asılılığa әsaslanan patriarxal vә feodal
münasibәtlәri dağıtmış, onları pul münasibәtlәri ilә әvәz etmişdir. Kapitalizm iri
şәhәrlәr yaratmış, kәnd әhalisi hesabına şәhәr әhalisinin sayını kәskin artırmış, feodal
parçalanmasına son qoymuşdur ki, bütün bunlar da burjua millәtlәrinin vә mәrkәz -
lәşmiş dövlәtlәrin yaranmasına sәbәb olmuş, ictimai әmәyin mәhsuldarlığını daha
yüksәk pillәyә qaldırmışdır.

2.12. Müstәmlәkәçilik sistemi vә imperialist siyasәt

Müstәmlәkәçilik sistemi vә yaxud kolonializm (latınca - colonia - yerlәşmә,
mәskәnsalma) inkişaf etmiş ölkәlәr qrupunun, öz müstәmlәklәrinә münasibәtdә
dövlәtlәrin - metropoliyaların (yunanca - μητρόπολις - “ana şәhәr”) XVI-XX әsrlәrdә
qalan dünya üzәrindә hökmranlığını ehtiva edir. Kolonial siyasәt ölkәlәrin fәht
olunmasına, xalqların hәrbi, siyasi vә iqtisadi metodlarla istismarına yönәlmişdir.

Kolonializm, müstәmlәkәçilik (colonialism) digәr dövlәtlәrә onların ölkә vә
xalqlarının mәnafelәrinә uyğun olmadan özlәrinin iqtisadi rejimlәrini zorla qәbul
etdirmәsinә, mәnfәәt әldә edilmәsinә, sәrvәtlәrinin alınmasına vә әrazilәrinin
müstәmlәkәlәşdirmәsinә yönәldilmiş dövlәt vә iri korporasiyaların iqtisadi fәaliyyәti
ilә bağlı ideoloji nәzәriyyә vә praktikadır. Kolonializm sövqedici motivlәrinin
prinsiplәri vә üsulları, hәyata keçirilmәsi baxımından, müstәmlәkә siyasәtinin
mahiyyәtini әks etdirir. “Kolonializm” anlayışı tәdricәn tarixi xarakter alır.

Böyük coğrafi kәşflәr, müstәmlәkә ekspansiyaları beynәlxalq әmәk bölgüsü, dünya
bazarının inkişafı üçün zәmin yaradaraq iqtisadiyyatların inkişafına yeni imkanlar
açdılar. Dәnizçiliyin inkişafı dünyanın ayrı-ayrı hissәlәri arasında iqtisadi әlaqәlәr
qurmağa imkan verdi. Müstәmlәkә torpaqları isә Avropa ölkәlәrinin tәsәrrüfat
periferiyaları kimi istifadә olunmağa başlandı vә onlar beynәlxalq mübadilәnin
genişlәnmәsinin әsası oldular.

XIX әsrin ikinci yarısında müstәmlәkәlәrin işğalı böyük miqyas aldı. 1914-cü ildә
müstәmlәkә torpaqlarının әrazisi 65 milyon km2-dәn artıq olub, әhalisi 523 milyon
nәfәr idi. İri müstәmlәkә dövlәtlәri - Britaniya, Fransa, İspaniya, Portuqaliya, Niderland
ilә yanaşı, Almaniya, ABŞ, Belçika, Yaponiya da iri müstәmlәkә metropoliyalarına
çevrildilәr. Praktiki olaraq, bütün dünya bir qrup ölkә tәrәfindәn әrazi vә siyasi
cәhәtdәn bölüşdürülmüşdü. Münasibәtlәrin siyasi vә hüquqi formaları - müxtәlif ara
formalar vasitәsilә az vә ya çox dәrәcәdә tam dövlәt müstәqilliyindәn başlayaraq tam
siyasi tabeliyә qәdәr fәrqli idi. Bu zaman müxtәlif üsul vә metodlardan, o cümlәdәn
sui-qәsdlәrdәn, pulla әlә almalardan, hәrbi çevrilişlәrdәn, açıq müdaxilәlәrdәn vә
tәcavüzdәn istifadә edilirdi.

XVI-XVIII әsrlәrdә, sәnaye inqilabından әvvәl müstәmlәkә siyasәti, әsasәn, yerli
sәrvәtlәrin, işçi qüvvәsinin talan edilmәsindәn ibarәt olmuşdur. Müstәmlәkәlәrlә qeyri-
ekvivalent ticarәt isә müstәsna olaraq istehlak xarakteri, primitiv xarakter daşıyırdı.
Müstәmlәkәçiliyin birinci dövrü üçün müstәmlәkәçilәrin hәr hansı quruculuq
fәaliyyәtinin, demәk olar ki, tamamilә olmaması sәciyyәvi idi. Hәtta irriqasiya
quruculuğu belә yox idi. Kәnd tәsәrrüfatı dağılırdı. Soyğunçuluğun nәticәsi olaraq
aclıq vә milyonlarla insanın ölümü baş alıb gedirdi. Britaniyanın “Ost-İnd” şirkәtinin
verdiyi mәlumata görә, Benqaliyada XVIII әsrin 70-ci illәrinin әvvәllәrindә 10 milyon
nәfәr vә ya әhalinin üçdә bir hissәsi aclıqdan ölmüşdü.

Metropoliyalarla müstәmlәkәlәr arasında müntәzәm iqtisadi әlaqәlәrin qurulması
müs tәm lәkәlәrin istismarının tәşkilati formalarının dәyişmәsinә gәtirib çıxardı.
Müstәm lә kәlәr birbaşa dövlәt-metropoliya tәrәfindәn nәzarәtә götürüldülәr. Lakin sırf
merkantil әnәnәlәr XIX әsrin sonlarına qәdәr üstün olmuşdur. Maşın istehsalı inkişaf
etdikcә metropoliyalar müstәmlәkә torpaqlarını öz mallarının satış bazarlarına
çevirirdilәr.

Merkantilizm (italyanca - mercante - tacir) milli ticari kapitalın artımını tәmin
edәrәk xaricdәn pul axınını şәrtlәndirәn, güclü mәrkәzi dövlәt yaranışını ehtiva edәn

iqtisadi tәlimidir. Merkantalizm ölkәdә qiymәtli metalların yığımına nail olmaq vasitәsi
kimi idxalın ixracı üstәlәmәsi olan aktiv ticarәt balanslı iqtisadi siyasәti, yüksәk idxal
rüsumları müәyyәn etmәklә, milli istehsalçılara subsidiyalar ayırmaqla tәsәrrüfat
fәaliyyәtinә dövlәtin proteksionizm formasında fәal müdaxilәsinin zәruriliyini
әsaslandırır. XVI-XVII әsrlәrdә mövcud olmuşdur. Erkәn vә son merkantalizmә
bölünür. Görkәmli nümayәndәlәri U.Stafford, A.Monkretyen, C.Kolber, T.Mandır.

XIX әsrin ortalarından başlayaraq Avropa ölkәlәrindәn geniş miqyasda kapital ixra -
cına başlandı. Böyük ölçüdә vәsait Şimali Amerika, Asiya, Okeaniya, Afrika ölkәlә ri -
nә aparılırdı. Onun xeyli hissәsini infrastrukturun, hәr şeydәn әvvәl, dәmir yolla    rı nın
inkişafını nәzәrdә tutulan istiqrazlar tәşkil edirdi. Kapital bazarının maraqlı cәhәtlәrin -
 dәn biri dә hәmin dövrdә hökumәt istiqrazlarının çox olması idi. Kapitalın yerdәyiş -
mәsinin güclәnmәsinә hәmin dövrdә möhkәmlәnmiş qızıl standart kömәk etmişdir.

XIX vә XX әsrlәrin qovuşuğunda dünya әrazisinin qabaqcıl imperialist dövlәtlәr
tәrәfindәn bölüşdürülmәsi, әsasәn, başa çatmışdı. Zәif inkişaf etmiş ölkәlәrin
әksәriyyәti müstәmlәkәyә çevrilmiş, yaxud iqtisadi, maliyyә vә siyasi asılılıq toru ilә
әhatә edilmişdi. Lakin dünyanın bu әrazi bölgüsü sonuncu deyildi.

Kapitalizmә inkişafın qeyri-bәrabәrliyi xasdır. Zaman keçdikcә imperialist
dövlәtlәrin qüvvәlәrindәki nisbәt dәyişir. Yeni qüvvәlәr nisbәti ilә müstәmlәkәlәrin
әvvәlki bölgüsü, imperialist nәzarәti sferaları arasında ziddiyyәt yaranır ki, bu da
dünyanın yenidәn bölüşdürülmәsi uğrunda mübarizәyә rәvac verir, imperializmin
tәbiәtinә uyğun dağıdıcı hәrbi münaqişәlәr, dünya müharibәlәri formasını alır.

İmperializm (ingiliscә - imperialism, latınca - imperium - hakimiyyәt, dominantlıq)
XIX әsrin sonu XX әsrin әvvәllәrindә kapitalizmin inkişafının әn yüksәk vә son
mәrhәlәyә - inhisarçı kapitalizmә keçidinin formasıdır. İmperializm hәm dә qeyri-
bәrabәr hüquqlu münasibәtlәrin dәstәklәnmәsinә yönәlmiş dövlәt siyasәtini özündә
әks etdirir. Xarici siyasәtdә bu, әrazilәrin tutulması, müstәmlәkәlәrin formalaşdırılması,
digәr ölkәlәrә siyasi vә iqtisadi nәzarәtin hәyata keçrilmәsindә özünü göstәrir. Daxili
siyasәtdә sәnaye-maliyyә inhisarları (inhisarçı kapitalizm) mühüm rol oynayır.

2.13. Dünyanın әrazi cәhәtdәn
bölüşdürülmәsinin başa çatması - müstәmlәkә sisteminin dağılması

XIX-XX әsrlәrdә dünyanın siyasi xәritәsi böyük dәyişikliklәrә mәruz qalmışdır. Bu
dövrdә iri ölkәlәr dünyanı öz aralarında bölüşdürmәk uğrunda çox ciddi-cәhdlә
mübarizәyә qoşulmuşlar. 1870-cı illәrdә Afrikanın 10%-i Qәrbi Avropa ölkәlәrinә
mәxsus idisә, 1900-cü ildә bu istila bütün Afrikanı әhatә edәrәk artıq 90%-ә
yüksәlmişdi. Eyni mәnzәrә, müәyyәn fәrqliliklәrlә, Asiya, Amerika vә Avstraliyaya
da aid idi. Ümumilkdә isә XX әsrin әvvәllәrindә dünyanın bölüşdürülmәsi sona çatmış
vә o bir sıra qüdrәtli imperialist dövlәtin tәsiri altına keçmişdi. Bu zaman imperialist
dövlәtlәrin müstәmlәkә torpaqları 530 milyon nәfәr әhalisi ilә 73 milyon km2 әrazini

әhatә edirdi ki, bu da dünyanın quru sahәsinin 55%-nә vә әhalinin 35%-nә bәrabәr idi.
Dünyanın sonrakı bölgüsü isә yalnız zorakılıqla aparıla bilәrdi.

Planetin siyasi xәritәsinin formalaşmasının әn yeni mәrhәlәsi I Dünya Müharibәsiin
başa çatması dövrünü әhatә edir. Birinci mәrhәlә adlanan bu dövrdә Rusiya
imperiyasının çöküntülәri altında sosialist dövlәti olan SSRİ-nin yaranması әn böyük
hadisә kimi qiymәtlәndirilir. Bu dövr, hәmçinin, Avropa da daxil olmaqla bütün
dünyada әrazilәrin nәzәrәçarpan dәyişikliklәri ilә müşayiәt olunmuş, Avstriya-
Macarıstan imperiyası dağılmış, Finlandiya vә Polşa suverenlik qazanmış, xorvatların,
serblәrin, slovenlәrin vә digәrlәrinin krallığı yaranmış, Böyük Britaniyanın, Fransanın,
Belçikanın vә Yaponiyanın müstәmlәkә torpaqları genişlәnmişdir. I Dünya Müharibәsi
başa çatdıqdan sonra Almaniya vә Türkiyәnin keçmiş müstәmlәkәlәri Atlanta ölkәlәri
arasında Millәtlәr Liqasının mandatları üzrә bölüşdürüldü.

Britaniya müharibә zamanı әrәblәrә verdiyi vәdlәri yerinә yetirәrәk, İraq vә Trans -
ior daniya (indiki İordaniya) krallıqlarını yaratdı, 1932-ci ildә isә İraq tam müstәqillik
әldә etdi. Britaniya yәhudilәr üçün dә “milli ev” yaratmağı vәd vermişdi, lakin tezliklә
әrәblәr vә yәhudilәr qarşısında bir-birinin ziddinә olan öhdәliklәrini yerinә yetirmәkdә
çәtinliklәrlә üzlәşdi. Belәliklә, I Dünya Müharibәsi dünyanın әrazicә bölüşdürül mә -
sindә ilk möhtәşәm qlobal hadisә oldu. Buna baxmayaraq onun ağır olan nәticәlәri
yeni siyasi hadisәlәrin dә başlanğıcına zәmin yaratmaqda idi. Bu nәticәlәr bir çox
hallar da özünün kövrәkliyini göstәrdi vә yeni Dünya Müharibәsinin yaranışını
stimullaşdırdı.

Dünyanın әrazi cәhәtdәn bölüşdürülmәsinin növbәti mәrhәlәlәri II Dünya
Müharibәsindәn sonra Şәrqi Avropanın siyasi xәritәsindә böyük dәyişikliklәrlә
xarakterizә olunan 1980-1990-cı illәri dövrüdür.

II Dünya Müharibәsindәn sonra bu mәrhәlә tәkcә Avropanın siyasi xәritәsindә
dәyişikliklәrlә deyil, hәm dә müstәmlәkә sisteminin dağılması ilә kәskin fәrqlәnmişdir.
Bu dövrdә, hәmçinin, Okeaniyada, Afrikada, Asiyada vә Latın Amerikasında, xüsusәn
dә, Karib regionunda çoxlu sayda müstәqil dövlәtlәrin yaranması baş verdi. Fransa Li-
vandan vә Suriyadan çıxmalı oldu, keçmiş italyan müstәmlәkәsi olan Liviya әlahiddә
krallığa çevrildi. Bu dövrdә Böyük Britaniya Fәlәstinә olan mandatından imtina edәrәk
Avrop-әrәb probleminin hәllini BMT-yә hәvalә etmәklә 1948-ci ildә qoşunlarını Yaxın
Şәrqdәn çıxardı vә belәliklә, yәhudi dövlәti İsrailin yaranması mümkün oldu.

Yaponlar Hin-Çindәn çıxdıqdan sonra milli-azadlıq qüvvәlәri Niderlanda mәnsub
Ost-hindә hakimiyyәti әlә aldılar, Fransanın Hind-Çinindә isә birlәşmiş kommunistlәr
vә millәtçilәr paytaxt Hanoyda Vyetnamın müstәqilliyini elan etdilәr. Bu zaman
hollandların silah gücünә keçmiş müstәmlәkә üzәrindә nәzarәti qaytarmaq istәyi puça
çıxdı vә 1949-cu ildә onun yerindә İndoneziya dövlәti meydana gәldi. 1947-ci il avqus-
tun 15-dә Hindistan vә Pakistan keçmiş imperiyanın sonradan adını dәyişmiş Britaniya
Millәtlәr Birliyinin tәrkibindә müstәqil dövlәtlәr oldular.

Geri qalmış iqtisadiyyatın vә tayfalararası әdavәtin hökm sürdüyü Afrikada

müstәmlәkә idarәetmә üsulu daha uzun müddәt qala bilәrdi. Bir çox müstәmlәkәlәr
hәtta qanunauyğun coğrafi vә ya etnik sәrhәdlәrә malik deyildilәr. Belә ki, 1880-ci
illәrdә “Afrika uğrunda mübarizә”dә güclü rәqib dövlәtlәr nәticәlәr barәdә heç
düşünmәdәn, sadәcә, xәritәdә bölücü xәtlәri çәkirdilәr. II Dünya Müharibәsindәn sonra
qitәnin 55 әrazisindә vә ona yaxın adada 200 milyon nәfәrә qәdәr insan yaşayırdı.
Qitәdә formal müstәqil dövlәtlәr kimi öz hökumәtlәri vә administrasiyaları olan Misir,
Hәbәşistan, Liberiya vә Böyük Britaniya dominionu - Cәnubi Afrika İttifaqı hesab
edilirdi. Afrika torpaqlarının böyük hissәsi İngiltәrә, Fransa, Belçika, Portuqaliya, İs-
paniya, İtaliya arasında bölüşdürülmüşdü.

1960-cı il tarixә “Afrika ili” kimi düşdü. Bu vaxt qitәnin mәrkәzi vә qәrb
hissәlәrinin 17 ölkәsindә müstәqillik elan edilmişdi. Burada yalnız bir müstәmlәkә
dövlәti - Portuqaliya öz mövqelәrini әldәn vermәk istәmirdi. Uzun müddәt bu ölkә
özünün Afrikadakı müstәmlәkәlәri - Qvineya, Anqola vә Mozambikdәn möhkәm
yapışmışdı. Lakin burada da üsyanlar alovlamaqda idi. 1974-cü ildә metropoliyalardakı
müzәffәr inqilablar Portuqaliyanın da buradakı müstәmlәkәçilik siyasәtini süquta
uğratdı.

Bütövlükdә Afrikanın azad edilmәsi prosesi isә 1975-ci ildә başa çatdı. Bu zaman
bütün dünyada qalan mövcud müstәmlәkәlәr Yer kürәsinin 1%-dәn az olan әrazisini
vә 3,7% әhalisini әhatә edirdi. Ümumilikdә II Dünya Müharibәsindәn sonra
müstәmlәkә әsarәtindәn 2 milyarddan çox insan azad olmuşdur.

Dünyanın siyasi xәritәsindә bütün dünya birliyinin ictimai-siyasi vә sosial-iqtisadi
hәyatına böyük tәsir göstәrәn yeni dәyişikliklәr kimi 1991-ci ildә SSRİ-nin,
Yuqoslaviya Sosialist Federativ Respublikasının dağılmasını, iki alman dövlәti - Al-
maniya Federativ Respublikası vә Almaniya Demokratik Respublikasının birlәşmәsini
vә s. göstәrmәk olar.

Belәliklә, müstәmlәkәçi ölkәlәrin II Dünya Müharibәsi әrәfәsindәn başlayaraq
әsarәtdә saxladıqları әrazilәrdәn çıxışı ilә yeni süveren dövlәtlәrin yaranması prosesi,
müstәmlәkә sisteminin dağılması 1940-1990-cı illәrdә, әsasәn, sona yetdi.

2.14. Beynәlxalq iqtisadi tәşkilatların tәşәkkülü

II Dünya Müharibәsindәn sonra dünyanın siyasi sistemindә, hәmçinin, dünya
iqtisadiyyatında mühüm dәyişikliklәr baş vermәkdә idi. Bu zaman qlobal institusiona -
lizm bütün sürәti ilә irәlilәyir, fiziki ekspansiyalar iqtisadi enkspansiyalarla әvәz olu -
nurdu. Bu dövrdә hәmçinin, dünyanın aparıcı mәrkәzlәrindә beynәlxalq iqtisadi
tәşkilatların yaranışı da baş vermәkdә idi.

II Dünya Müharibәsindәn sonra dünya ölkәlәri arasında qüvvәlәr nisbәti dәyişdi.
Bu zaman dünya iqtisadiyyatında ABŞ-ın qәti hakim mövqedә qәrarlaşmışdı. Yaranmış
qüvvәlәr nisbәtini möhkәmlәtmәk vә sabitlәşdirmәk arzusu BMT, BVF, İƏİT, BYİB,
GATT kimi beynәlxalq iqtisadi tәşkilatların tәşәkkülünә sәbәb oldu. Bu tәşkilatlar,

әsasәn, ABŞ-ın tәşәbbüsü vә rәhbәrliyi ilә liberal reseptlәr üzrә vә inkişaf etmiş
ölkәlәrin maraqlarına uyğun beynәlxalq iqtisadi vә maliyyә münasibәtlәrinin
tәnzimlәnmәsinin hәyata keçirilmәsinә xidmәt zәminindә yaradıldı.

1960-cı illәrdә II Dünya Müharibәsindә dağıdılmış Qәrbi Avropanın bәrpası başa
çatdı. Yaponiyadakı elmi-texniki nailiyyәtlәr, ölkә iqtisadiyyatındakı şıçrayışlar burada
fenomenal iqtisadi möcüzәyә çevrildi. Bu zaman keçmiş müstәmlәkәlәrdә milli-azadlıq
hәrәkatları güclәndi vә dünya çoxqütblü olmağa başladı. Keçәn hadisәlәr fonunda
İƏİT-in tәrkibi genişlәndi vә ilk növbәdә, inkişaf etmәkdә olan, siyasi asılılıqdan azad
olmuş ölkәlәrin maraqlarını müdafiә edәn BMT-nin tәsisatları: Ticarәt vә İnkişaf
Konfransı - UNCTAD vә Sәnayenin İnkişafı Tәşkilatı - UNIDO yarandı. Bütün bun-
larla bәrabәr, bütün dünyada çoxsayı müstәqil QHT-lәr tәsis edildi.

1970-1980-ci illәr inkişaf etmiş ölkәlәrdә enerji böhranı vә ümumi iqtisadi böhranla
xarakterizә olunur. 1975-ci ildә dünyada hakim mövqe tutan daha inkişaf etmiş
qüvvәlәrin kömәyi ilә beynәlxalq iqtisadi münasibәtlәrin kәskin problemlәrinin
tәnzimlәnmәsi cәhdi kimi “Böyük yeddilik” - G7 yaradılır. Kapitalın transsәrhәd
hәrәkәtinin, o cümlәdәn inkişaf etmәkdә olan ölkәlәrdә artması fonunda BYİB-nın
strukturlarının inkişafı prosesi gedir. BVF-in kredit fәaliyyәti inkişaf edir. Beynәlxalq
tәşkilatlar ödәmәmәlәr böhranının qarşısını almağa çalışır.

1990-cı illәrdә keçmiş Qarşılıqlı İqtisadi Yardım Şurası - QİYŞ ölkәlәrinin dünya
tәsәrrüfat sisteminә, beynәlxalq maliyyә-iqtisadi tәşkilatlara fәal inteqrasiya prosesi
başlanır ki, bu da postsovet mәkanında bazar iqtisadiyyatına keçiddә liberal
dәyişikliklәrin bәrpasını stimullaşdırır.

Beynәlxalq iqtisadi tәşkilatlar beynәlxalq hüququn subyektlәridir. Beynәlxalq
tәşkilatların yerinә yetirdiyi funksiyalar çoxsaylıdır vә iştirakçı ölkәlәrin onların
üzәrinә hansı vәzifәlәri qoymasından asılıdırlar.

Müasir dünyada beynәlxalq iqtisadi vә maliyyә tәşkilatlarının rolu mühüm olduğu
qәdәr onların etibarlılığı da yeni sınaqlar altındadır. XXI әsrdә baş verәn iqtisadi vә
maliy yә böhranları bu beynәlxalq tәsisatların şәmәrәli funksionallığının bir da tәftişinә
gәtirdi.

Bundan başqa, islam maliyyә tәsisatlarının genişlәnmәsi vә beynәlmilәllәşmәsi
prosesi, Şәri Asiyada güclü iqtisadi inkişaf, ÇXR-in әsrin ortalarında qlobal
iqtisadiyyatı idarә etmәk strategiyası yeni beynәlxalq iqtisadi tәsisatlandırmalara tәkan
vermәkdәdir. Belә ki, bir sıra mühüm neft istehsalçıları olan müsәlman ölkәlәr neftdәn
әldә olunan gәlirlәrdәn daha sәmәrәli istifadә üçün İİB-nin valyutası, dinar çevrәsindә
vahid regional monetar ittifaqın yaradılması tәşәbüssünü irәli sürmәkdәdirlәr. Belә
olan tәqdirdә neftә yeni qiymәt reytinqi gәtirәn müvafiq monitar ittifaq bütünlükdә
“dollar-avro” inhisarında olan qlobal maliyyә arxitekturasını köklü tәbәddülatlara
uğradacaq, dünya iqtisadi sistemindә oliqopolizasiyaya geniş meydan açacaqdır.

Müvafiq strategiyanın tәmәl daşını körfәz neftinin gәlirlәri әsaslandırsa da, toplum
yeni tәsisatlar, maliyyә alәtlәri vә iqtisadi mexanizmlәr, gömrük preferensiyaları ilә

möhkәmlәnmәklә bütövlükdә iqtisadi vә maliyyә sistemindә köklü dәyişikliklәrә vüsәt
verә bilәr. Bundan başqa, ÇXR, Yaponiya vә Koreya Respublikasında vahid valyuta
“yapro”nun buraxılışı ideyasının qәtilәşmәsi yeni beynәlxalq iqtisadi vә maliyyә
tәşkilatlarının yaranışını proqnozlaşdırmağa imkan verir.

2.15. Qlobal iqtisadiyyatın formalaşması prosesi vә
beynәlxalq iqtisadi әlaqәlәrin dәrinlәşmәsi

Qloballaşmanın ilk tәzahürlәri hәlә XX әsrin 30-cu illәrindә ABŞ-dan sәmt alan
böyük depressiya - dünya kapitalizminin böhranı ilә özünü büruzә vermişdir. Bu böhran
planetin әksәr hissәsini әhatә edәrәk beynәlxalq ticarәti sıxıntılara, ümumi proteksio-
nizmi residivә - geri qayıtmaya mәruz qoymuşdur.

II Dünya Müharibәsindәn sonra qloballaşma daha sürәtli templәrlә irәlilәmәyә
başlamışdır. Ona texnologiyalar sahәsindәki tәkmillәşmәlәr daha geniş tәkan vermiş,
dәniz, dәmir yolu vә hava nәqliyyatı daşımaları sürәtlәnmiş, beynәlxalq telefon rabitәsi
daha girişli olmuşdur. DTT-nin sәlәfi GATT-ın 1947-ci ildә tәsisatlandırılması
beynәlxalq ticarәtdә maneәlәrin aradan qaldırılmasında mühüm әhәmiyyәt daşımışdır.

1971-ci ilin avqustunda ABŞ-ın valyuta sistemindә bliskrik böhran dolların qızıl
tәmayüllü standartını laxladaraq, onu liberal suveren zolağa çıxarmış vә bu olay әksәr
dünya ölkәlәrinin iqtisadiyyatına ciddi tәsir göstәrmişdir. Növbәti qlobal iqtisadi şok
neft cәbhәsindә 1973-1974-cü illәr qiymәt böhranı ilә әks-sәda doğurmuşdur. Qiymәt
qalxmaları bir tәrәfdәn energetik aclıq, digәr tәrәfdәn istehsalçıların izafi maliyyә
resursları ilә silahlanmasına gәtirib çıxarmışdır. 1982-ci ilin yeni qlobal şoku tәkrarәn
neft ixracatçılarının davranışları ilә bağlı olmuşdur. Statistik tәdqiqatlar göstәrir ki,
xarici kapitalın himayәsindә vә nәzarәtindә dünya istehsalının 1973-cü ildә 13,2%-i
1990-cı ildә 17,0%-i, 2000-ci ildә 22,0%-i olmuşdursa, bu göstәricinin 2020-ci ildә
30,0%-ә yüksәlәcәyi gözlәnilir. DTT bәyan edir ki, son onilliklәrdә dünya ticarәt sis-
temi dünya istehsalından daha sürәtlә inkişaf edir. Belә ki, 1950-2010-ci illәrdә dünya
ticarәti 20-22 dәfә, buna müqabil olaraq, dünya istehsalı 6-8% artmışdır.

1992-ci ildә Aİ-nin vahid iqtisadi mәkana çevrilmәsi qloballaşmanın yeni tәzahürü
kimi qiymәtini almışdır. Bu әsasda Maastrixt sazişlәri qlobal iqtisadiyyatın inkişafına
yeni impuls vermişdir. Maastrixt sazişi, Maastrixt meyarları (Maastricht treaty) Aİ-
nin yaranmasını әsaslandıran saziş kimi hәmin ittifaqa daxil olmaq istәyәn dövlәtlәr
üçün yerinә yetirilmәsi zәruri olan iqtisadi şәrtlәr kompleksini ifadә edir. Bu şәrtlәrә
sazişin tәsbit olunmuş tәlәblәrindә vә onun protokollarında әksini tapmış aşağı infly-
asiyaya nailolma, dövlәt maliyyәsinin normallaşdırılması, dayanıqlı valyuta mәzәnnәsi
vә müvafiq kiçik faizlәr aiddir. Maastrixt sazişi Aİ ölkәlәrinin vahid valyutaya - avroya
keçidini tәlәb edir vә ittifaqın üç әsas prinsipini - iqtisadi-sosial siyasәt, beynәlxalq
münasibәtlәr vә tәhlükәsizlik, vә әdliyyә vә daxili işlәr - müәyyәnlәşdirir. Maastrixt
sazişlәri 7 fevral 1992-ci ildә Hollandiyanın Maastrixt şәhәrindә imzalanmışdır.

Qloballaşmanı irәlilәdәn nisbәt kiçik inteqrasiya sistemi kimi ABŞ, Kanada vә
Meksikanı birlәşdirәn Şimali Amerika azad ticarәt zonası çıxış edir. Qlobal iqtisadi in-
teqrasiyada әksәr keçmiş sovet respublikalarının cәmlәşdiyi MDB dә iştirak edir.

İqtisadiyyatın qloballaşması dünya inkişafının mühüm qanunauyğunluqlarından
biridir. Bu zaman sahәvi struktur, informasiya vә texnologiyalar mübadilәsi, istehsal
güclәrinin coğrafi yerlәşmәsi dünya konyunkturası ilә tәyin edilir. İqtisadi qalxınmalar
vә enmәlәr planetar miqyas alır. Ona görә dә iqtisadiyyatın qloballaşması mürәkkәb
vә tәzadlı proses kimi sәciyyәlәndirilir.

Qloballaşmanın әsas formaları beynәlxalq kapital axının birbaşa investisiyalar
formasında genişlәndirilmәsi, müәssisәlәrin alınmasının vә birlәşmәsinin sayının
artırılması müxtәlif formalarda, beynәlxalq әmәkdaşlıq haqqında sazişlәrin bağlanması,
beynәlxalq podrat sisteminin inkişafı, qlobal nәqliyyat vә kommunikasiyalar şәbәkә -
sinin yaranması vә s.-dә әks olunur. Qloballaşma ölkәlәr arasında rәqabәtin güclәn -
mә sinә aparır. Bu rәqabәt mübarizәsindә nailiyyәtin tәmin olunması ölkәlәr vә TMŞ-lәr
arasındakı ittifaqın nәticәsindәn asılıdır. Birbaşa investisiyaların dünya iqtisadiyyatının
mәrkәzlәrindә (ABŞ, Aİ, ÇXR vә Yaponiya) tәmәrküzlәşmәsi, eyni zamanda, inkişaf
etmәkdә olan dünyanın çox rayonlarının marginallaşmasının sәmәrәliliyini güclәndirir
vә nәticәdә, investorlar cәlbedicilik qabilyyәtini itirirlәr. Belәliklә, milli kapitalın
fәaliyyәtinin beynәlmilәllәşmәsinin yerini transmilli kapitalın maraqlarının
qloballaşması tutmuşdur. Qloballaşma indiki mәqamda iqtisadiyyatı, nәqliyyatı, rabitә
vә informasiya texnologiyalarını, ekologiyanı, siyasәti, mәdәniyyәti әhatә etmişdir.

Belәliklә, XX әsrin ikinci yarısından başlayaraq XXI әsr әrәfәsinә kimi DTT-nin
tәşәkkülü, TMŞ-lәrin yaranışı, onların tәsir dairәsinin genişlәnmәsi, Aİ-nin vahid iqti-
sadi mәkana çevrilmәsi vә ölkәlәrin iqtisadi inteqrasiya prosesnin dәrinlәşmәsi ilә
müşayiәt olunan dünya iqtisadiyatının inkişafının yeni mәrhәlәsi - qlobal iqtisadiyyatın
formalaşması reallaşmışdır.

2.16. Azәrbaycanın milli iqtisadiyyatının inkişaf mәrhәlәlәri

Azәrbaycanın Asiya ilә Avropanı birlәşdirәn mәkanda yerlәşmәsi, zәngin tәbiәti,
münbit torpaqları, әlverişli iqlim şәraiti, iqtisadi fәal әhalisi burada hәlә әn qәdim
zaman lardan iqtisadiyyatın inkişafına mühüm tәsir göstәrmişdir. Azәrbaycanda
iqtisadiyyatın vә sosial hәyatın әn erkәn çağları haqqında mәlumatlar qәdim yazılarda
әksini tapmışdır. Bu coğrafiyanın atәşpәrәstliyin mәrkәzi nöqtәlәrindәn olması xalqın
iqtisadi hәyatı ilә bağlı fikirlәri b.e.ә. X-VII әsrlәrdә zәrdüştiliyin qanunlar toplusu
olan “Avesta”da aramağa imkan verir. Sonrakı illәrdә manihәçilik (III әsr), mәzdәkçilik
(V-VI әsrlәr) vә xürrәmilәr (VIII-X әsrlәr) kimi hәrәkatlar Azәrbaycanda iqtisadiyyat
vә iqtisadi davranışlarla әlaqәdar hadisәlәri mәzmunlu edir. III-VII әsrlәrin iqtisadi
hәyatı ilә bağlı hadisәlәr ortaq türk qәhrәmanlıq dastanı “Dәdә-Qorqud” eposunda
dolğun әksini tapmışdır. Dastandan xalqın tәsәrrüfat hәyatı, әmәk bölgüsü vә sәnәt
ixtisaslaşması haqqında dәyәrli bilgilәr almaq mümkündür.

İslamın Azәrbaycanda yayılması burada orta әsrlәr tәsәrrüfat hәyatına yeni mәzmun
gәtirmiş vә bütövlükdә iqtisadiyyatın inkişafına öz töhfәlәrini vermişdir. Elә bu zaman -
lardan başlayaraq bütün müsәlman Şәrqindә olduğu kimi, Azәrbaycanda da  әkin çilik,
maldarlıq, ticarәt vә sәnәtkarlıq yüksәk sәviyyәyә qalxmış, әmtәә mübadilә sindә, ticarәt
әmәliyyatlarında pul dәyәrindәn vә metal pullardan genişliklә istifadә edilmişdir. XVIII-
XIX әsrlәrdә baş verәn qlobal iqtisadi-texniki irәlilәyişlәr Azәrbaycanda da
iqtisadiyyatın tәkmil formada bәrqәrar olmasına zәmin yaratmışdır. Əkinçilik
mәdәniyyә ti daha da inkişaf etmiş, kәnd tәsәrrüfatı texnikası tәkmillәşmiş, sәnәtkar -
lığın şaxәlәnmәsi genişlәnmiş, tәsәrrüfat hәyatında neftdәn istifadә imkanları artmışdır.
Baş verәn texniki inqilablar, kapitalizmin sürәtli inkişafı isә XIX әsrin ortalarından neft
hasilatının sәnayelәşmәsinә tәkan vermişdir. Neft ixrac mәhsuluna çevrilәrәk
Azәrbaycanın xarici iqtisadi әlaqlәrinin genişlәnmәsinin tәmәlindә dayanmış, yeni iqti-
sadi münasibәtlәri formalaşdıraraq mәhsuldar qüvvәlәrin sürәtli inkişafına tәkan
vermişdir. Neft sәnayesinin inkişafı, hәmçinin, yeni mәzmunda özünün müvafiq infras -
truktur kompleksinin yaranışına rәvac vermiş vә iqtisadiyyatın digәr sektorlarında yeni
tәsisatlandırmaların yaranışını sürәtlәndirmişdir. Neft sәnayesi ilә yanaşı, yüngül, yeyinti
vә digәr sәnaye mәhsullarının istehsalı da genişlәnmişdir. Statistik mәlumatlar göstәrir
ki, XIX әsrin sonu - XX әsrin әvvәllәrindә Azәrbaycanda neft hasilatının genişlәnmәsi
ilә bağlı sәnayenin ümumi inkişaf sәviyyәsi çar Rusiyasının bir sıra rayonlarından daha
üstün olmuşdur. Belә ki, hәmin dövrdә bütün Cәnubi Qafqazda mövcud sәnaye
müәssisәlәrinin 59%-i, istehsal olunan ümumi sәnaye mәhsulunun 94%-i Azәrbaycana
mәxsus idi. Rusiya imperiyasında neftin 74,6%-i, pambıq lifinin 10%-i, tutulan balığın
9,0%-i, xam ipәyin 8,0%-i vә elektrik enerjisinin 6,0%-i Azәrbaycan payına düşürdü.
Azәrbaycanın çar Rusiyası әhalisinin 1,4%-nә, әrazisinin isә 0,5%-nә sahib olduğu
nәzәrә alındıqda bu effektlәrin daha möhtәşәm olduğu daha da aydınlaşır.

Bakının mәrkәz şәhәrә çevrilmәsi vә sürәtlә artan әhali sayı urbanizasiya
effektivliklәri ilә müşayiәt olunurdu. Bütövlükdә Abşeron mәkanı Bakının әrzaqla
tәminatının ilk urbanizasiya hәlqәsi rolunda çıxış edirdi. Neft sәnayesinin inkişafı tikin -
ti vә nәqliyyatın inkişafında da köklü dәyişikliklәr yaratmışdı. Bu illәrdә Bakı şәhәri
böyük tikinti meydanına çevrilmiş, Azәrbaycanı dünyanın başqa әrazilәri ilә birlәşdirәn
bir neçә istiqamәtdә dәmir yol xәtlәri istifadәyә verilmişdir. Gәmiçilik tәsәrrüfatı
sürәtlә inkişaf etmәkdә idi. Nәqliyyat sektoru, üstün olaraq, bütövlükdә neft sәnaye -
sinin tәlәblәrinә uyğun qurulur vә inkişaf edirdi. XIX әsrin sonundan etibarәn Bakı
böyük dәmir yol qovşağı vә Xәzәr sahilindә böyük limana sahib şәhәr olmuşdu. Neft
daşımalarının logistikasının tәmin edilmәsindә dәmir yolları vә dәniz nәqliyyatı ilә
yanaşı hәmin illәrdә Bakı-Batum neft kәmәrinin inşası da mühüm әhәmiyyәt kәsb etdi.

XX әsrin әvvәllәrindә Azәrbaycan neftin hasilatına görә dünya liderliyini әlә aldı.
Azәrbaycanın Avropa vә Asiyanın digәr çoxsaylı ölkәlәri ilә әmtәә mübadilәsi
genişlәndi. Yüksәliş templәri I Dünya Müharibәsi illәrindә sәngimәlәrә mәruz qaldı.
Neft hasi latı endi, kәnd tәsәrrüfatında gerilәmәlәr yarandı, taxıl әkini vә pambıq

sahәlәri azaldı. Tәnәzüllü meyillәr yeni templәrdә bolşevik çevrilişindәn sonra da
özünü göstәrdi.

Azәrbaycan iqtisadiyyatının inkişafı onun SSRİ dövlәtinin tәrkibindә olduğu
dövrlәrdә dinamik olmuşdur. Hәmin illәr әrzindә iqtisadiyyatın әksәr sahәlәrindә
sürәtli inkişaf müşahidә olunmuş, respublikada güclü sәnaye potensialı
formalaşdırılmışdır. Xüsusilә vurğulanmalıdır ki, Azәrbaycan II Dünya Müharibәsinә
qәdәr vә müharibә illәrindә SSRİ-nin әsas neft bazası olaraq qalmaqda idi.

II Dünya Müharibәsinә qәdәrki dövrdә Azәrbaycanda iqtisadiyyata yönәlәn bütün
kapital qoyuluşlarının 65%-i sәnayenin payına düşürdü. Azәrbaycan sonrakı illәrdә bir
sıra әsas sәnaye mәhsulları istehsalına görә keçmiş SSRİ sәnayesindә yüksәk yerlәrdә
qәrar tutmuşdu. Belә ki, 1980-ci illәrin ortalarında ittifaq üzrә neft-mәdәn avadanlıqları
istehsalının 70%-i, mәişәt kondisionerlәrinin 95%-i, soyuducuların 5,7%-i, elektrik
qaynaq avadanlıqlarının 10,5%-i, kauçuk sodanın 7,8%-i, şәrab vә şәrab mәhsullarının
30,0%-i, pambıq ipliyinin 9,6%-i, ipәk xammalının 11,7%-i Azәrbaycanın payına
düşürdü. 1970-1980-ci illәrdә Azәrbaycanda yeni sәnaye müәssisәlәrinin istifadәyә
verilmәsi, yeni maşın vә avadanlıqların alınması bütövlükdә ittifaq dövlәtinә nisbәtәn
daha sürәtlә hәyata keçirilirdi.

Azәrbaycan 1991-ci ildә dövlәt müstәqilliyini bәrpa etdikdәn sonra, diktatura
iqtisadiyyatından bazar iqtisadiyyatına, millilәşdirmәdәn özәllәşdirmәyә, total
rejimindәn sәrbәst, yeni dünyәvi iqtisadi münasibәtlәr sisteminә qәdәm qoydu. İqtisadi
sahәdә öz suveren hüquqlarını gerçәklәşdirmәyә vә müstәqil siyasәt aparmağa başladı.
Bu siyasәtin tәmәlindә bazar iqtisadiyyatına keçid vә dünya iqtisadiyyatına inteqrasiya
dayanmışdı.

Özәllәşdirmә, privatizasiya (latınca - privatus - şәxsi) dövlәt mülkiyyәtinin şәxsi
әllәrә verilmәsidir. Millilәşdirmә prosesinin әksidir.

Yeni iqtisadi dövr üç mәrhәlәyә ayrılır. Birinci, 1991-1995-ci illәri әhatә edәn iqtisa -
di xaos vә ya tәnәzzül dövrü, ikinci, 1996-2003-cü illәr makroiqtisadi sabitlik vә iqti-
sadi inkişaf dövrü vә üçüncü, 2004-cü ildәn başlayaraq hal-hazıra kimi davam edәn
sürәtli dinamik inkişaf dövrü.

Müstәqillik illәrindә ilkin mәrhәlәdә dövlәt quruculuğunu hәyata keçirmәklә, liberal
iqtisadi islahatlar aparmaq, yeni neft siyasәtini müәyyәnlәşdirmәk vә reallaşdırmaq,
әhalinin sosial ehtiyaclarının ödәnilmәsini tәmin etmәk, yeni bazar tәsisatlı institutlar
formalaşdırmaqdan ibarәt olmuşdur.

Ümummilli lider Heydәr Əliyevin apadığı siyasәt nәticәsindә 1994-cü il sentyabrın
20-dә Bakıda, “Gülüstan” sarayında Azәrbaycan Respublikasının Dövlәt Neft Şirkәti
ilә dünyanın 11 tanınmış neft şirkәti arasında “Xәzәr dәnizinin Azәrbaycan sektorunda
“Azәri”, “Çıraq” yataqlarının vә “Günәşli” yatağının dәrinlikdә yerlәşәn hissәsinin
birgә işlәnmәsi vә hasilatın pay bölgüsü haqqında” saziş - “Əsrin müqavilәsi” (Con-
tract of the Century) imzalandı. Azәrbaycan ilk dәfә dünyanın neft şirkәtlәri ilә belә
böyük miqyaslı şaziş imzalamaqla Xәzәr dәnizindә beynәlxalq әmәkdaşlığın әsasını

qoymuşdur. Bu tarix kontrakt milli neft sәnayesinin yeni mәrhәlәsinin lokomotivi
olaraq ardınca çoxsaylı müqavilәlәri çәkib gәtirdi. Ümumiyyәtlә, “Əsrin müqavilәsi”
dә daxil olmaqla Azәrbaycan dünyanın 20-dәn artıq ölkәsinin 30-dan çox şirkәti ilә
neft vә qaz yataqlarının birgә işlәnmәsinә dair 37 Hasilatın Pay Bölgüsü sazişi
imzalamışdır. Bütün bunlarla әlaqәdar ölkәdә neft sәnayesinin inkişafını sürәtlәndir -
mәk üçün mühüm infarstruktur yaranışları vә dәyişikliklәri aparılmışdır. Konkret
olaraq, “Azәri Layt” (ingiliscә - Azeri Light - Azәri yüngül nefti) markalı yüksәk dәyәrli
Azәrbaycan neftinin dünya bazarlarına çıxışı üçün ilk logistik layihәlәr hәyata
keçirilmiş, daxili (Sәngәçal, Dübәndi) vә xarici (Novorossiysk - Rusiya vә Supsa - Gür-
cüstan) neft terminalları yenidәn qurulmuş, Bakı-Supsa - QİBK, Bakı-Novorossiysk
neft kәmәrlәri işә salınmışdır. Bu әrәfәdә neft tariximizdә daha bir әlamәtdar hadisә
isә 1999-cu ilin noyabr ayının 18-dә İstanbulda Çırağan sarayında “Ankara
bәyannamәsi”nә uyğun olaraq Bakı-Ceyhan marşrutu üzrә “Xam neftin Azәrbaycan,
Gürcüstan vә Türkiyә әrazisi ilә nәql edilmәsinә dair saziş”in imzalanması olmuşdur.
Bunlarla yanaşı, neftlә bağlı planların reallaşması istiqamәtindә ölkәdә digәr irimiq -
yaslı layihәlәr dә hәyata keçirilmişdir. Belә ki, “Əsrin müqavilәsi” ilә başlanğıc alan
investisiyalar axını neft-qaz kompleksinin infrastrukturunun yenidәn qurulmasında xü-
susi әhәmiyyәt daşımış, Bakıәtrafı әrazidә dünyada әn böyük neft-qaz terminalı -
“Sәngәçal” terminalı inşa edilmiş, digәr bir terminal - “Dübәndi” terminalı yenidәn
qurulmuşdur. Xәzәrin dәrin qatlarında yeni quyuların inşası üçün “İstiqlal”, “Dәdә
Qorqud”, “Qurtuluş” vә “Lider” adlı üzәn dәrin qazma qurğuları istismara verilmişdir.
Bunların içәrisindә 2017-ci ildә istismara verilәn, texnoloji keyfiyyәtliliyi vә qazma
xüsusiyyәtliyinә görә unikal olan Heydәr Əliyev adına altıncı nәsil son model
yarımdalma qazma qurğusu xüsusi ilә fәrqlәnir. Bundan başqa, H.Əliyev adına Bakı-
Tbilisi-Ceyhan ixrac neft boru kəməri, habelә Xәzәrin Azәrbaycan sektorundakı
“Şahdәniz” qaz-kondensat yatağının açılışı vә istismarı ilә әlaqәdar Bakı-Tbilisi-
Ərzurum Boru Xәtti - CQBK inşa olunmuş, geniş institusional islahatlar aparılmış,
Azәrbaycan Respublikası Dövlәt Neft Şirkәti - SOCAR-ın strukturu yeni mobil
düzümdә formalaşdırılmış vә sosial-iqtisadi inkişafa әlavә stimullar verәn yüksәk
inves tisiya tәminatlı Azәrbaycan Respublikası Dövlәt Neft Fondu - ARDNF tәsis
edilmişdir. Bütün bunlar “Əsrin müqavilәsi” vә sonrakı neft konratklarının reallaşması
ilә bağlı milli neft strategiyasına çevrilәn neft siyasәtinin mәqsәd vә vәzifәlәrin in
imperativlәrini tәşkil etmişdir. Hazırda Azәrbaycanın neft sәnayesinә yatırılan
sәrmayәlәrin hәcmi 80 milyard ABŞ dollarını ötmüşdür. Azәrbaycanın milli neft
strategiyasının hәyata keçirilmәsi istiqamәtindә yeni bir mәrhәlә 2017-ci ildә Xәzәr
dәnizinin Azәrbaycan sektorunda “Azәri”, “Çıraq” yataqlarının vә “Günәşli” - AÇG
yatağının dәrinlikdә yerlәşәn hissәsinin birgә işlәnmәsi vә neft hasilatının pay bölgüsü
haqqında düzәliş edilmiş vә yenidәn tәrtib olunmuş sazişin imzalanması olmuşdur.
Göründüyü kimi, bu strategiya formalaşdırılarkәn yalnız lokal mәzmun daşımamış,
hәm dә regional vә qlobal miqyasları hәdәfә almışdır.

Terminal (ingiliscә - terminal - “sonuncu”) hәr hansı bir sistemin onun xarici mühitlә
әlaqәlәndirmәsini tәmin edәn sonuncu hissәsidir.

Neft terminalı (oil terminal) neft vә neft mәhsulları qәbul edәn istehsalat kompleksi,
nәhәng neft anbarıdır. Neft vә neft mәhsulları neft terminalına dәmir yolu, boru
kәmәrlәri, su nәqliyyatı vasitәsi ilә daxil olur vә oradan da müvafiq nәqliyyat vasitәlәri
ilә istehlakçılara çatdırılır.

Neft sәnayesindә qazanılan nailiyyәtlәr bütövlükdә ölkә iqtisadiyyatının inkişafına
tәkan verdi. 1995-2003-cü illәr әrzindә ÜDM 90,0%, sәnaye mәhsulunun hәcmi
25,2%, kәnd tәsәrrüfatı istehsalının hәcmi 53,9%, dövlәt büdcәsinin gәlirlәri 3 dәfә,
ölkәnin valyuta ehtiyatları 85 dәfә, xarici ticarәt dövriyyәsi 4 dәfә artdı. İnflyasiya
sәviyyәsi 2-3%-ә qәdәr endirildi, orta aylıq әmәk haqqı 5,6 dәfә artdı, bütün maliyyә
mәnbәlәri hesabına iqtisadiyyata yönәlmiş investisiyaların ümumi hәcmi 20 milyard
ABŞ dollarını keçdi.

Dövlәt müstәqilliyi bәrpa edildikdәn sonra Azәrbaycanın xarici iqtisadi siyasәtinin
mühüm istiqamәtlәrindәn biri beynәlxalq iqtisadi tәşkilatlar, maliyyә-kredit qurumları
ilә әlaqәlәrin yaradılması olmuşdur. Azәrbaycan 1992-ci ildә BVF-yә, BYİB-yә, AYİB-
ә, İİB-yә, 1999-cu ildә Asiya İnkişaf Bankına üzv qәbul olunmuşdur.

Respublikada iqtisadi artımın rekord göstәricilәri 2004-2010-cu illәrә tәsadüf et-
mişdir. Hәmin dövrdә dünyada qlobal maliyyә böhranının baş vermәsinә (2008-2009-
cu illәr) baxmayaraq, Azәrbaycan iqtisadiyyatı irәlilәmişdir. Bu dövr әrzindә ÜDM
tәxminәn 7 dәfә yüksәlmiş, neft hasilatı 3,3 dәfә, qaz hasilatı isә 5,1 dәfә artmışdır.

Statistik mәlumatlar göstәrir ki, Azәrbaycanın yeni inkişaf mәrhәlәsini әhatә edәn
dövrdә - 2003-2017-ci illәrdә ölkәdә ÜDM nominal ifadәdә 9,8 dәfә, real hәcmdә 3,2
dәfә artmışdır. Bu dövrdә ölkәdә orta illik iqtisadi artım 9,4%, o cümlәdәn qeyri-neft
sektorunda 8,2% tәşkil etmişdir. 2003-2017-ci illәrdә sәnaye mәhsulunun istehsalı 2,6
dәfә, qeyri-neft sektoru üzrә ÜDM 2,8 dәfә, qeyri-neft sәnayesi 2,2 dәfә, kәnd
tәsәrrüfatı 1,7 dәfә artmışdır. Hәmin dövrdә әsas kapitala yönәldilmiş investisiyalar 3
dәfә, әhalinin adambaşına düşәn gәlirlәri 7,2 dәfә, orta aylıq әmәk haqqı 6,8 dәfә, onun
real hәcmi 2,4 dәfә, banklardakı әmanәtlәri 30 dәfә artmış, 1,9 milyondan çox yeni iş
yeri açılmışdır. Dövlәt Sosial Müdafiә Fondunun xәrclәri 9 dәfә çoxalmış, yoxsulluq
sәviyyәsi 44,7%-dәn 5,4%-ә enmiş, orta ömür uzunluğu 72,4 ildәn 75,4 ilә yüksәl -
mişdir. Ölkәnin strateji valyuta ehtiyatları 27 dәfәdәn çox artaraq, 45 milyard ABŞ
dolları tәşkil etmişdir. İqtisadiyyatın liberallaşdırılması vә sahibkarlığın inkişaf
etdirilmәsi nәticәsindә özәl sektorun rolu әhәmiyyәtli dәrәcәdә artmış, ÜDM-dә özәl
bölmәnin payı 2003-cü ildәki 74%-dәn, 2017-ci ildә 84%-ә yüksәlmişdir. Neft kapitalı
da daxil olmaqla Azәrbaycana cәlb edilәn xarici investisiyaların hәcmi 2003-2017-ci
illәr dә 117,8 milyarda ABŞ dolları tәşkil etmişdir. Bu illәr әrzindә iqtisadiyyata kredit
qoyuluşlarının hәcmi 670 milyon manatdan 11,7 milyard manata yüksәlmişdir.
Ümumilikdә son 15 il әrzindә dövlәt büdcәsinin gәlirlәri 16,7 dәfә artaraq, 2003-cü
ildәki 1,2 milyard manatdan 2018-ci ildә 20,1 milyard manata çatmışdır. 2003-cü illә

müqayisәdә 2018-ci ildә dövlәt büdcәsi xәrclәrinin tәrkib hissәsi olan dövlәt әsaslı
vәsait qoyuluşu xәrclәri 55,5 dәfә artaraq, 86,9 milyon manatdan 4,8 milyard manata
çat  mışdır. Bu isә genişmiqyaslı infrastruktur layihәlәrinin maliyyәlәşdirilmәsi demәk -
dir. Qeyri-neft sektorunun inkişafı büdcә gәlirlәrinin formalaşmasına da öz tәsirini
göstәrmәkdәdir. Belә ki, 2017-ci ildә dövlәt büdcәsinin qeyri-neft sektoru üzrә gәlirlәri
8,6 milyard manat olmuşdur ki, bu da 2003-cü illә müqayisәdә 11,4 dәfә çoxdur.

Bütün bunlarla yanaşı son 15 ildә ölkәdә 3100-dәn çox mәktәb tikilmişdir ki, bu da
ümumi mәktәb fondunun 80%-nә bәrabәrdir. Hazırda Azәrbaycanda savadlılıq
sәviyyәsi 100%-ә yaxındır. Ölkәdә tәhsilin bütün formaları, o cümlәdәn inklüziv tәhsil
(inclusive learning) hәyata keçirilir.

Bu müddәt әrzindә yenidәn tikilәn vә ya tәmir edilәn tibb müәssiәlәrinin sayı 600-
dәn çoxdur. Son 15 ildә ölkәdә hәmçinin 15 min kilometr yol çәkilmiş, 1,5 milyona
yaxın yeni iş yeri açılmışdır.

Son 15 il әrzindә, ümumilikdә, Azәrbaycana yatırılan sәrmayәlәrin hәcmi 230 mil-
yard ABŞ dollarına bәrabәr olmuş vә bu vәsaitlәrin yarısını xarici, digәr yarısını isә
daxili investisiyalar tәşkil etmişdir.

Dünya Bankının proqnozlara әsasәn, Azәrbaycanın Ümumi Daxili Mәhsulu 2019-
cu ildә 3,8%, 2020-ci ildә isә 3,2% artacaqdır. Ortamüddәtli perspektivdә ölkә
iqtisadiyyatının artım templәri qaz hasilatının genişlәnmәsi vә “Cәnub Qaz Dәhlizi”
layihәsinin tam miqyaslı reallaşması ilә daha da sürәtlәnәcәkdir.

Azәrbaycanın bu uğurları aparıcı dünya tәşkilatları tәrәfindәn yüksәk
qiymәtlәndirilir. BMT İnkişaf Proqramının qlobal İnsan İnkişafı Hesabatına әsasәn,
Azәrbaycan “orta insan inkişafı” ölkәlәri kateqoriyasından “yüksәk insan inkişafı”
kateqoriyasına daxil edilmişdir. “Doing Business” hesabatına әsasәn, Azәrbaycan
2017-ci ildә 190 ölkә arasında 57-ci pillәdә, Davos Dünya İqtisadi Forumu reytinqindә
Azәrbaycan 35-ci pillәdә qәrar tutmuşdur. Azәrbaycanda inklüziv cәmiyyәt (inclusive
society) quruculuğu sahәsindә dә davamlı inkişaf proseslәri gedir. Tәsadüfü deyil ki,
2018-ci ildә Azәrbaycan mümkün 8 baldan 4,69 bal toplamaqla bu göstәrici üzrә
inkişaf etmәkdә olan ölkәlәr arasında 3-cü yeri (Litva vә Macarıstandan sonra)
tutmuşdur. İnkişaf etmiş ölkәlәr sırasında isә İslandiya vә Lüksemburqu 0,1 bal geridә
qoymaqla 6,08 balla Norveç lider olmuşdur.

İnklüziv tәhsil (fransızca - inclusif - özünә daxiletmә, latınca - include - bağlayıram,
qoşuram - ingiliscә - inclusive learning - inklüziv tәhsil) sağlamlıq imkanları mәhdud
vә hәmçinin belә mәhdudiyyәtlәri olmayan şәxslәr üçün müxtәlif növ әlavә tәhsilin
tәşkilini, birgә tәdris mәşğәlәlәrini, habelә asudә vaxtı özündә ehtiva edәn birgә tәhsil.

İnklüziv cәmiyyәt (latınca - include - bağlayıram, qoşuram, ingiliscә - society -
cәmiyyәt) әlilliyi olan insanlar vә sağlam vәtәndaşlar üçün ictimai mәkanları birlәşdirәn
cәmiyyәt. İnklyuziv etimologiyaca latın mәnşәli “include”- “daxil edirәm” sözündәn
başlanğıc alır vә hәrfi tәrcümәdә mәn (biz) sәnlәyәm (sizinlәyik) mәnasını ifadә edir.
İnklyuziv cәmiyyәt ayrı-seçkiliklә yol vermәmәyә hörmәt edәn, siyasәtdә vә yanaşma -
lar da diskriminasiyalarla fәal mübarizә aparan cәmiyyәt tipidir.

İnklüziv İnkişaf İndeksi (Inclusive Development Index, IDI) özündә ölkәnin iqtisadi
tәrәqqisini qiymәtlәndirәn meyarları әks etdirәn alternativ system olaraq Beynәlxalq
İqtisadi Form tәrәfindәn işlәnmiş indeksdir. Multiparametrik göstәrici kimi İnklüziv
İnkişaf İndeksi 3 qrupda (hәr birindә 4 göstәrici olan) 12 indikatoru birlәşdirir. Birinci
artım vә inkişaf (әhatә edir - ÜDM artımını, mәşğulluğu, әmәk mәhsularlığını,
gözlәnilәn ömür müddәtini), ikinci inklüzivlik (ev tәsәrrüfatlarının median - orta gәliri,
yoxsulluq vә qeyri-bәrabәrlik sәviyyәsi) vә üçüncüsu nәsillәrarası әdalәt vә davamlılıq
(qәnaәtcillik sәviyyәsi, demoqrafik yük, dövlәt borcu vә әtraf mühitin çirklәnmәsi).
Belә yanaşma iqtisadi inkişafın mәnzәrәsini daha tam tәrәnnüm edir (әgәr onun
mәqsәdi әmtәә vә xidmәtlәrin istehsal artımı deyil, әhalinin hәyat sәviyyәsinin davamlı
yüksәlişidirsә). Ekspertlәr Inklüziv İnkişaf İndeksini inqilabi adlandıraraq onu planetin
baş makroiqtisadi göstәricisi - ÜDM-lә әvәzlәmәk niyyәtindәdirlәr.

Belәliklә, Azәrbaycanın milli iqtisadiyyatının inkişaf mәrhәlәlәri - qәdim tarixi dövr,
orta әsrlәr dövrü, neftin sәnayelәşmә mәrhәlәsi, XIX әsrin ortalarından XX әsrin
әvvәllәrinә qәdәr neft sәnayesi ilә bağlı yüksәk inkişaf dövrü, Azәrbaycan Xalq
Cümhuriyyәti dövri (1918-1920), SSRİ mәrhәlәsi vә dövlәt müstәqilliyinin bәrpası ilә
başlanan әn yeni tarixi mәrhәlәyә tәsnifatlandırılır.

Hazırda Azәrbaycan iqtisadiyyatı dinamik, davamlı inkişaf yolundadır. Ulu öndәr
Heydәr Əliyevin müәyyәnlәşdirdiyi vә möhtәrәm Prezident İlham Əliyevin müasir
dünyanın çağırışlarına uyğun olaraq daha da zәnginlәşdirdiyi uzunmüddәtli sosial-
iqtisa di inkişaf strategiyasının uğurla hәyata keçirilmәsi nәticәsindә Azәrbaycan
iqtisadiyyatın bütün sahәlәrindә mühüm nailiyyәtlәr әldә edir vә ölkәnin dirçәlişi yeni
inkişaf mәrhәlәsinә qәdәm qoyur.

2.17. Azәrbaycan iqtisadiyyatının formalaşmasında
karbohidrogen resurslarının rolu vә әhәmiyyәti

Hәlә qәdim zamanlardan Azәrbaycan xalqının tәsәrrüfat vә sosial hәyatında neftdәn
istifadә mühüm rol oynamışdır. Burada min illәr davam edәn hasilat yalnız dünya
iqtisadiyyatına deyil, hәm dә bütövlükdә neft tәsәrrüfatı salnamәsinә misilsiz töhfәlәr
vermişdir. Belә ki, neft tarixi ilә bağlı elә bir yaranış tapmaq çәtindir ki, orada
Azәrbaycanın adına rast gәlinmәsin. Azәrbaycanın “odlar yurdu” mәnasını daşıyan
adlanışı da, heç şübhәsiz ki, bu coğrafiyada yerin tәkindәn özbaşına çıxan tәbii yanar
qazların vә enerji effektli mövcud neftli әrazilәrin genişliyindәn qaynaqlanmışdır. Hәlә
b.e.ә. VII-VI әsrlәrdә Azәrbaycanda, xüsusәn, Abşeron torpağında neftdәn istifadәnin
mövcudluğu haqqında dәyәrli tarixi mәlumatlar vardır. Əslindә, qәdim dünyanın
mәşhur tarixçisi Heredotun neft xatiratları da “zәrdüştlük” dininin әsas mәrkәzlәrindәn
biri olan Abşeron (Ateşibaquan) әrazisi ilә bağlanılır. Makedoniyalı İsgәndәrin Şәrq
yürüşündә neftlә yanan çıraqla tanışlıq mәkanı da Azәrbaycan әrazisini ehtiva edir.
Azәrbaycandan III-IV әsrlәrdә İrana neft daşımaları ilә bağlı salnamәlәrdә әtraflı

mәlumatlar yer almışdır. Bu mәlumatlar bizanslı diplomat Prisk Pontiyskinin dә (V
әsr) xatiratlarında iz buraxmışdır. Bu hәqiqәtlәr vә orta әsrlәrdә neftin daha genişliklә
istifadә predmetinә çevrilmәsi müsәlman Şәrqinin görkәmli alimlәri - fars әsilli әrәb
coğrafiyaşünası İstaxri Əbu İshaq Əl-Farsi (850-934), әrәb tarixçisi, coğrafiyaşünas
vә sәyyahı “Ərәb Heredotu” kimi dә mәşhur olan Əbdül Hәsәn Mәsudi (896-956),
islam filosofu, tarixçi, şair, tarixdә bәzәn “Üçuncü müәllim” kimi dә xatırlanan İbn
Misqәveyh (932-1030), әrәb şairi vә sәyyahı Əbu Dulәf (X әsr), әrәb tarixçilәri,
coğrafiyaşünas vә sәyyahları olan Yakut Əl-Xәmavi (1178-1229) vә Əhmәd Əl-Be-
lazuri (XI әsr), Xarәzm salnamәçisi Mәhәmmәd ibn Nәcib Bәkran (XIII әsr), Hülakilәr
dövrünün tarixçisi vә coğrafiyaşünası Hәmdullah Qәzvini (1281-1350), Azәrbaycan
coğrafiyaşünası Əbdülrәşid İbn Saleh Bakuvi (1402-1473) vә digәrlәrinin әsәrlәrindә
әksini tapmışdır.

Qlobal neft tarixinin Azәrbaycanla bağlılığını güclәndirәn dәyәrli mәlumatlara
italyalı sәyyahlar Marko Polo (1254-1324), İosafat Barbaronun (XV әsr), fransalı mis-
sioner Jurden Katalini de Severakın (XV әsr) vә digәrlәrinin yazılarında da genişliklә
rast gәlinir. Çoxsaylı әlyazmalarda XVI әsrdә Bakı-Abşeron әrazisindә 500-dәn çox
quyunun mövcudluğunu tәsdiqlәyәn, hasil olunan neftin, karvanlardan savayı, hәtta
gәmilәrlә daşınmasını diqqәtә gәtirәn mәlumatlar vardır. İngilis ticarәt agenti Cefferi
Dyuket (XVI әsr) Bakı sәfәrindә burada qara yağ - “nafta”nın hasil edilmәsinin vә onun
karvanlarla daşınmasının şahidi olduğunu diqqәtә çәkir. Bu fikirlәr bir daha XVI әsrin
ikinci yarsında Bakıya sәfәr etmiş türk sәyyahı Katib Çәlәbinin (1608-1657)
qeydlәrindә eyniliklә әksini tapır. Bakının Balaxanı kәndindәki mәdәnlәrdә aşkarlanan
köhnә neft quyusu әtrafındakı daş kitabәdә onun dәrinliyinin 64 metr olduğu vә 1594-
cü ildә usta Allahyar Mәhәmmәdnur oğlu tәrәfindәn inşa edildiyi göstәrilir. Bu isә o
demәk idi ki, artıq hәmin zamanlarda neft quyusunun qazılması sәnәtkarlıq sәviyyәsinә
yüksәlmiş, neftin istehlakı isә intensiv xarakter almışdı. Bu zamanlarda neft tikintidә
vә bu çevrәdәn dә fiskal mexanizm kimi xәzinәdarlıqda tәtbiqini tapmışdır. XIV әsrdә
inşa edilәn Bakı Cümә mәscidinin minarәsinin divarlarında әks olunan yazılar bu
mövcudluğa aydınlığı ilә görüntü verir.

XVII әsrdәn başlayaraq neft artıq özünün әhәmiyyәtini vә şöhrәtini daha da
möhkәmlәndirir. O, xarici ticarәt әlaqәlәrinin genişlәnmәsindә mühüm әmtәәyә
çevrilir. Tәbii ki, hәmin zamanlarda neftin qlobal vә regional çevrәdә topdansatış bazarı
da, alternativlәri olmadan, Bakıda yerlәşmişdi. Bu bazar öncә region ölkәlәrinin neftә
yaranmış tәlәblәrini ödәmәkdә idi. Sonradan neft maraq dairәsini genişlәndirәrәk,
Hind-Çindәn Avropanın Atlantik okean sәrhәdlәrinә qәdәr ticarәt zonasını әhәtә etdi.
Hәmin illәrdә alman alimi, sәyyahı vә diplomatı Adam Oleari (1603-1671) Danimarka
krallığına yönәlәn hesabatlarında Abşeron әrazisindә neftçıxarmanın vüsәti ilә bağlı
mәlumatlar yazmış, Sәfәvi dövlәtindә İsveç sәfirliyinin katibi Engelbert Kempfer
(1651-1716) isә neftlә yanaşı, hәm dә Abşeronda tәbii yolla yer üzәrinә çıxan qazların
yanmasına da diqqәti çәkmişdir.

Yanacaq vә işıqlandırma keyfiyyәtini aşaraq yeni mahiyyәt kәsb edәn neft rus çarı
I Pyotrun (1672-1725) әzәmәtinin yüksәlişindә imperatorun vә imperatorluğun strateji
maraqlarında tәcәssüm olunmaqda idi. Bu niyyәtlәri ifadә edәrәk 1719-cu ildә Bakı
qalasının zәbt olunması planı hazırlanmışdır. Rus tacirlәrinin Azәrbaycan bazarlarında
sıxışdırılması adı altında I Pyotr 1723-1792-illәrdә “Fars yürüşü” istila planında ko-
mandan general M.T.Matyuşkinә (1676-1737) Bakı neftinin miqyası, zәfәranın miqdarı
haqqında mәlumatların vә bu sәrvәtlәrin Rusiyaya göndәrilmәsi tәlimatını vermişdir.
Bir neçә pud ağ neft әldә edәn imperator sonradan Bakı mәdәnlәrini idarә edәn rus
administrasiyasından daha 207 pud (3,79 ton) neft almışdır. Bakı vә Şirvan mәdәnlәrini
әlә keçirәn rusların bu әrazilәrdә neftә tam sahib olmaq iddiaları bir neçә onillik son-
ralara tәsadüf etmişdir. Əfqanların indiki İran әrazilәrinә qәfil müdaxilәsi çarın
planlarını pozmuş, qoşunlar tәcili zәbt etdiklәri torpaqlardan geri çәkilmişlәr. Pyotrun
ölümündәn sonra öncә әldә edilmiş qalıq nefti xarici bazarlara çıxarılaraq, bir qәdәr
dә konkret olaraq, Hollandiya apteklәrindә satılmışdır. Bu illәrdә Bakı mәdәnlәrindә
hәr il 4 tona qәdәr neft hasil olunmaqda idi.

1731-ci ildә Peterburq Elmlәr Akademiyasının akademiki Samuel Qemelin (1744-
1774) vә 1773-cü ildә isә digәr bir rusiyalı, hәkim-sәyyah İvan Lerxen (1708-1780)
Azәrbaycan sәyahәtlәrindә Bakıda 52 neft quyusunun mövcudluğu, bir neçә yeni quyu-
nun qazılması vә müxtәlif çeşiddә neft mәhsullarından istifadә olunması tәәssüratlarını
qәlәmә alınmışlar. Bu da mәlumdur ki, 1724-cü ildә Abşeronda neft quyularının
xәritәsi tәrtib olunmuşdur. Bütün faktlar, öz növbәsindә, Azәrbaycanda hәlә iki-üç әsr
öncә neftçıxarmanın, qazmanın vә neftin emalının genişliklә tәtbiq olunduğunu
göstәrir. Bakının neft mәdәnlәrinin 1806-cı ildә, de-yuro isә 1813-cü ildәn Rusiyanın
inhisarına keçmәsi ilә neft hasilatı uçot-hesabat göstәricisinә çevrilir. Belә ki, artıq
1806-ci ildә Bakıda 3930 ton qara vә 41 ton ağ neftin hasil olunması haqqında uçota
alınan mәlumatlar vardır.

Milli neft iqtisadiyyatında sәnayelәşmә erasına qәdәr tarixi bir reallıq da ondan
ibarәtdir ki, primitiv istehsal, kiçik normalı ehtiyaclardan yeni artım müstәvisinә
keçiddә Azәrbaycanın indiki әrazisi, o cümlәdәn, neftli sahә Abşeron torpağı Rusiyanın
nәzarәtinә keçmişdir. Rus istilasına qәdәr Azәrbaycan neft mәdәnlәri Bakı xanlığının
sәrәncamında olmuşdur. “Türkmәnçay müqavilәsi” ilә vüsәtlәnәn mәrhәlә isә
Azәrbaycanı Rusiyanın xammal bazasına çevirmәk mәqsәdlәrini praktiki tәmin etmiş
vә neft quyuları imperiya xәzinәsinin mülkiyyәtinә çevrilmişdir.

Bu әrәfәdә Rusiyadan Azәrbaycana ezam olunmuş mütәxәssislәr yerli regionu
öyrәnir, onun iqtisadi potensialı vә perspektivlәri haqqında tәdqiqatlar aparırdılar. İlk
әvvәl rus kapitalına vә yerli tacirlәrin әmlakına istinad edәn feodal әnәnәlәrinә müvafiq
kәnd tәsәrrüfatı, balıqçılıq, sәnәtkarlıq vә ticarәt sәrmayә obyekti seçilmişdi. Sonralar
iqtisadi maraq vә nәzarәt sferası genişlәnmiş, torpaqlar әksәrәn millilәşdirilmiş,
neftçıxaranlara neftli әrazilәr 4 illik müddәtdә icarәyә verilmişdir. Tәtbiq edilәn intizam
sistemi artan neft tәlәbatını ödәmәkdә başlıca iqtisadi maneәyә çevrilmiş vә imperiya

xәzinәsinә kapital axını üçün müvәffәq sayılmamışdır. Sәbәb ondan ibarәtdir ki,
qısamüddәtli kirayәçilik qazma vә hasilat işindә sәrmayә qoyuluşuna, texniki
tәkmillәşmәyә әngәllәr törәdirdi. Şәrhi verilәn tarixi hadisәlәr hәm dә XIX yüzilliyin
ilk onilliklәrinin bitmәsi әrәfәsindә Avroatlantik mәkanda sivilizasiyanın industrial
simasının tәşәkkül tapma zamanlarına tәsadüf etmişdir. Xüsusi olaraq vurğulanmalıdır
ki, rus neft salnamәsinin müxtәlif baxış bucaqlarından yazılmasına baxmayaraq bütün
istiqamәtlәrdә müvafiq tarixin Azәrbaycanla bağlılığı mübahisәsiz qeyd olunur. Etiraf
edilir ki, Rusiyanın neft ölkәsinә çevrilmәsindә Bakı rayonu: Balaxanı, Sabunçu-Ra-
mana vә Bibiheybәt nәhәng neft yataqlarının (oil field) kәşfi başlıca mövqedә
dayanmışdır. Bununla belә, dolğunluğu ilә etiraf edilmәlidir ki, Azәrbaycanın da neft
sәnayesinin tәrәqqisi Rusiyada kapitalizmin inkişafı ilә sıx әlaqәdar olmuşdur.

Dünyada mexaniki üsulla ilk neft quyusu 1846-cı ildә Bakıda Bibiheybәtdә
qazılmışdır. Bununla belә, qeyd olunmalıdır ki, mexaniki qazma ilә yanaşı hasilatda
dәrinlik nasoslarının tәtbiq meydanı kimi Bakı fәrqlәnmişdir. Belә ki, nextçıxarmada
istifadә olunan dәrinlik nasosu da ABŞ-dan 15 il öncә ilk dәfә 1876-cı ildә Bakı
mәdәnlәrindә sınaqdan çıxarılmışdır. Bundan başqa, 1859-cu ildә Bakıda ilk
neftayırma zavodu tikilmiş, 1871-ci ildә ilk dәfә yatağın sәnaye üsulu ilә işlәnmәsinә
(Balaxanı-Sabunçu-Ramanı) başlanmış vә 1878-ci ildә Balaxanı yatağı ilә Bakı
neftayırma zavodu arasında 12 km uzunluqda ilk neft kәmәri inşa olunmuşdur.

XIX әsrin ikinci yarısında Rusiya iqtisadiyyatında artıq yüksәk inkişaf templәri
sürәt alırdı. Statistik mәlumatlara әsasәn, 1860-1900-cu illәr әrzindә burada sәnaye
mallarının istehsalı 7 dәfә artmışdır. Analoji artım müvafiq olaraq Almaniyada 5,
İngiltәrәdә isә 2 dәfәdәn bir qәdәr çox olmuşdur. Canlanma vә tәrәqqi ölkә iqtisadiy -
yatının digәr sahәlәrindә dә özünü biruzә vermişdir. Elә bu çağlarda Rusiya
imperatorluğuna qatılmış ucqar Bakı regionunda neft fontanları yeni gerçәkliklәr vә
sarsıntılar yaratmaqda idi. Neft kapitallaşaraq yeni maraqlar vә tәlәblәr doğurmuşdu.
Getdikcә strateji әhәmiyyәt kәsb edәn neftә tәlәbin durmadan artması Rusiyada bu
sahәdә әsaslı islahatların aparılmasını gündәmә gәtirdi. Rusiya hökumәti neft
sәnayesindә sәrmayә axınını güclәndirәn, dirçәlişi tәmin edәn ardıcıl iqtisadi siyasi
kurs qәbul etdi. Əsas strateji xәtt kimi neft mәdәnlәrinin özәllәşdirilmәsi müәyyәn
olun du. Bu dövrlәrdә neft sәnayesinin inkişafına mövcud icarә sistemi ilә bağlı
problemlәr ciddi әngәllәr törәdirdi. Bunu nәzәrә alaraq 1866-cı ildә Peterburqda neft
işinin inkişafı mәsәlәsini araşdırmaq mәqsәdilә müvafiq komissiya tәşkil edildi. Uzun
araşdırmalar, böyük hesablamalar 1872-ci ildә bu işdә mәhdudlaşdırıcı amilә çevrilmiş
iltizam sisteminin lәğvi ilә nәticәlәndi. Hәmin ilin son günündә keçirilәn hәrraclarda
neftli torpaq sahәlәri özәl әllәrә verildi vә neft işinә güclü investisiya axını, xüsusәn
dә, xarici kapitalın cәlb edilmәsi prosesi başlandı. Mәhz 1872-ci il Azәrbaycan neft
tarixindә geniş sәnaye hasilatı erasının başlanğıcı hesab olunur.

Belә bir fakt maraq doğurmaya bilmәz ki, 1872-ci ildә Rusiyada hasil olunan 27
min ton neftin 26 min tonunu Bakı, qalan hissәsini isә Qroznı vә Krasnodar yataqları

vermişdi. Çar hökümәti dağ-mәdәn sәnayesindә tәhkimçi әmәyinin tәtbiqini qadağan
etdikdәn sonra XIX әsrin 70-90-cı illәrindә Bakıda neft hasilatında ciddi yüksәlişlәr
әldә olundu vә Bakıda neft bumu dairәsini daha da genişlәndirdi. İnkişaf o qәdәr sürәtlә
gedirdi ki, artıq 1879-cu ildә Abşeronda әl ilә quyu qazılması tәtbiq olunmurdu. Yeni
iqtisadi imkanlar Azәrbaycanda quyuların sayının 1872-1901-ci illәrdә 1740-a
çatmasına, orta quyu dәrinliyinin yüzmetrlәri aşan silsilәyә, hasilatın 62,3 mindәn 10,7
milyon tona qәdәr yüksәlmәsinә tәkan vermişdir. Bu zaman kәşfiyyat-axtarış, işlәmә
vә hasilat sferasında artıq spesifik şirkәtlәr tәşәkkül tapmış, ilk dәfә olaraq azәrbaycanlı
sahibkarlar kapital dünyasında avtoritet zirvәyә yüksәlәrәk xaricdә böyük daşınmaz
әmlaka, dünya banklarında yetәrli hesablara malik olan neftxudalara - iri neft boslarına
çevrilmişlәr. Neft sivilizasiya effekti yaradaraq milli burjuaziyanın formalaşması na,
ölkәdә yüksәk Avropa mәdәniyyәtinin qәrarlaşmasına, iqtisadiyyatın, şәhәr tәsәrrü -
fatının yenidәn tәşkilinә, aqrar sektorun, nәqliyyat vә xidmәt sahәlәrinin inkişafına
tәkan vermişdir. 

Qeyd olunmalıdır ki, iltizam sistemin lәğvinin ilk illәrindә neft hasilatı, әksәrәn,
milli sahibkarların әlindә cәmlәşmişdi. Bununla yanaşı, sәhmdar әmәkdaşlıq
formasında işbirliyi dә qurulmada idi. 1873-cü ildә Abşeronda 12 müxtәlif şirkәt
hasilatı tәmin edirdi. Əsrin sonlarında analoji şirkәtlәrin sayı 61-ә çatmışdı. Norveçli
iş adamları Nobellәrin Azәrbaycan neftinin istismarı ilә әlaqәdar Bakıda 1879-cu ildә
tәşkil etdiklәri “Nobel qardaşları” şirkәti isә komplekslilik baxımından xeyli fәrqli sta-
tusda çıxış etmiş vә dünya neft tarixinә ilk “şaquli inteqrasiyalı şirkәt” kimi daxil
olmuşdur. Lakin tarixi mәnbәlәrdә Bakı milyonçusu Hacı Zeynalabdin Tağıyevin
yaratdığı “H.Z.Tağiyev” şirkәtinin fәaliyyәti bundan 7 il öncәyә (1872) tәsadüf edir.
“H.Z.Tağiyev” şirkәti korporativ model qurluşuna istinadәn bütün neft әmәliyyatlarını
şәriksiz sәrbәst yerinә yetirmişdir. Bu baxımdan da o, statusuna görә, “Nobel
qardaşları” şirkәtinin paradiqmal sәlәfi kimi çıxış edir.

Hәmin әrәfәdә neft sәnayesinin inkişafına bir çox şirkәtlәr sәrmayә qoyuluşunu
gerçәklәşdirdi. Artıq XIX әsrin 80-ci illәrindә bu yanacaq növünә eһtiyac daһa da artdı.
Qeyd edilmәlidir ki, sәnayelәşmәnin ilk onilliyindә neftdәn alınan mühüm yanacaq
növü kerosin olmuş vә o, dünya bazarının әsas әmtәәsi kimi hәr iki ölkәni qızğın
rәqabәt savaşına çıxarmışdı. Bu arada Azәrbaycan neft sәnayesinә ingilis, fransız,
alman kapitalının güclü axını Avropa bazarında ABŞ kerosininin sıxışdırılmasını
stimullaşdırmaqda idi. Rusiya da bu hadisәlәr fonunda Azәrbaycandakı tәsisatlarını
güclәndirir, neftdәn daha çox iqtisadi-siyasi fayda götürmәklә yanaşı, hasilatda
texnoloji irәlilәyişlәrә nail olmağa çalışırdı. Statistika göstәrir ki, Azәrbaycanın neft
sәnayesindә 1873-ci ildә 12, 1899-cu ildә 61, 1905-ci ildә 158, 1913-ci ildә isә artıq
182 neft һasil edәn şirkәt iştirak edirdi. Nobellәrlә yanaşı, hәmin illәrdә parisli bankir
Alfons Rotşild (1827-1905) dә Bakının neft sәnayesinә ciddi sәrmayә qoyuluşunu
һәyata keçirirdi. Əsrin sonlarında isә Britaniya kapitalının Bakıya geniş axını başlandı.
Bu dövrlәrdә xarici şirkәtlәr arasında “Nobel Oyl” vә “Şell” artıq neft һasilatının

60,2%-ni öz inһisarına almışdılar. Xarici kapitalın neft sәnayesindә geniş yer alması
bir tәrәfdәn mәnfәәtli olsa da, digәr tәrәfdәn müәyyәn qısqanclıqlar doğururdu. Elә
bu meyillәri nәzәrә alaraq rus kimyaçısı Dimitriy Mendeleyev (1834-1907) 1881-ci
ildә rus saһibkarlarına müraciәtlә fransız, alman, isveç, ingilis vә amerikalıları imperiya
neftinin istismar edilmәsinә buraxılmamasını tövsiyә etmişdi. Bu dövrlәr hәm dә Bakı
neftinin istismarı saһәsindә әlverişli şәrait yaranışı ilә fәrqlәnirdi. Belә ki, burada һәr
qazılan quyu fontanla nәticәlәnirdi. İşçi qüvvәsi dә olduqca ucuz idi. Mövcud iqtisadi
әlverişli müһüt bir çox xarici şirkәtlәrin vә saһibkarların varlanmasını daha da artırırdı.
Bu zәnginlәşmә prosesindә Nobel şirkәti daһa irәlidә gedirdi. Neft sәnayesinin inkişafı
1880-ci illәrdә Bakıda kerosin isteһsalının artmasına sәbәb oldu. Bu zaman aksiz vergi -
sinin lәğvi Rusiya bazarında ABŞ kerosinini sıxışdırdı. 1883-cü ildә ABŞ-dan Rusiyaya
kerosin gәtirilmәsi dayandırıldı. Bakı nefti İngiltәrә vә Almaniya bazarlarına çıxdı.

Neft sәnayesi vә onunla әlaqәdәr sahәlәrin inkişafı Bakının özünün güclü inkişafına
sәbәb olmuşdur. Şirvanşahların mәrkәzi qәdim Bakı XIX әsrin әvvәlәrindә, Rusiya
istilasının ilk illәrindә әhәmiyyәtsiz şәhәr hesab edilirdi. Şamaxı zәlzәlәsi quberniya
mәrkәzinin bu şәhәrә köçürülmәsi amilinә çevrildikdәn sonra neft sәnayesinin
tәşәkkülü onu әhәmiyyәtini artırdı. XIX vә XX әsrlәrin qovuşuğunda Bakı Avropanın
neft industriyasının mәrkәzi şәhәrinә çevrildi. Bu dövr әrazindә neft sәnayesi ilә bağlı
infrastruktur tam tәşәkkül tapmışdı, 1875-cı ildә isә Bakının neft sәnayesinin
cәmlәşdiyi mәşhur Qara şәhәr meydana gәlmişdi.

Əhalinin artım sürәtinә görә Bakı o dövrdә dünya şәhәrlәri içәrisindә birinci yeri
tuturdu. Bakının özü vә nefti ilә bağlı dövri nәşrlәrdәki bir çox mәqalә vә yazılarda
şәhәrin sürәtli inkişafı haqqında tәәssürratlar diqqәti cәlb edir. Bu baxımdan
bolşeviklәrin rәhbәri V.Leninin “Neftin demәk olar ki, hamısı Bakı quberniyasında
hasil edilir, buna görә dә Bakı şәhәri әhәmiyyәtsiz bir şәhәr ikәn dönüb Rusiyada 112
min әhalisi olan birinci dәrәcәli sәnaye mәrkәzinә çevrilmişdir” söylәmәsi sürәtli
yüksәlişi tәsdiq edәn yetәrli ifadәdir.

Neft vә qaz hasilatının artmasına iqtisadi münasibәtlәrin tәkmillәşmәsi dә böyük
tәsir etmişdi. Artıq bu illәrdә neft sәnayesinin infrastrukturunun tam formalaşması
reallaşmaqda idi. Bu zaman Bakıda çoxsaylı cәmiyyәtlәr, ittifaqlar, sindikatlar, müxtәlif
zavodlar meydana gәlmişdi. Bunlardan 1874-cü ildә yaradılmış “Bakı Neft Cәmiyyәti”
(B.N.C) xüsusi ilә fәrqlәnirdi. Onun ilkin әsas kapitalı 678550 manat idi vә sonradan
nizamnamә fondu bir neçә dәfә artırılmışdı. Cәmiyyәtin Balaxanı, Sabunçu, Suraxanı,
Ramana, Bibiheybәt, Qaraçuxur, Bülbülә vә Zığda neft mәdәnlәri, 299 buruğu (1914),
Zığ vә Bakıda dәniz körpülәri, Suraxanıda neft emalı zavodu, neftvurma stansiyaları,
emalatxanaları, neft, qaz kәmәrlәri vә s. bu kimi çoxlu obyektlәri var idi. “B.N.C.”
neft inһisarları qrupuna daxil idi vә ona Rusiya-Asiya Bankı nәzarәt edirdi.

Neft infrastrukturunun genişlәndirilmәsi, yeni mütәrәqqi üsulların, texnologiyaların
tәtbiqi proseslәri artıq Azәrbaycanda neft biznesinin formalaşdığını diqqәtә gәtirәn
әlamәtlәr vә faktlar idi. Bu әsasda Bakıda neftin emalı ilә bağlı zavodların sayı art-

maqda davam edirdi. Bunlar arasında әsası 1871-ci ildә “Nobel qardaşları” şirkәti
tәrәfindәn qoyulmuş ilk neftayırma vә neft-kimya sәnayesi müәssisәsindә, 1884-cü
ildә “Rus-Qafqaz Sәhmdarları Cәmiyyәti” tәrәfindәn yaradılmış zavodda kerosin,
mazut, qazolin, benzin, sürtkü yağları vә s. neft mәһsulları isteһsal edilirdi.

Neft Bakını “Böyük İpәk yolu”nun tranzit mәkanlığı statusundan çıxararaq onun
avtonom logistik imkanlarını qaynaqlandırmışdı. Neft sәnayesinin sürәtli inkişafı neft
vә ondan alınan mәhsulları istehlak yerlәrinә çatdırmaq üçün dәniz nәqliyyatını inkişaf
etdirmәk zәrurәti yaratmışdı vә Bakının neft daşınmasında әhәmiyyәti artmışıdı. Belә
ki, 1859-cu ildә Bakı limanının inşası dәniz nәqliyyatında, xüsusәn, neftdaşımada yeni
perspektivlәr açmışdı.

Hasilatın sürәtli artımı nәticәsindә neft bazarı vә ona saһib olmaq uğrunda mübarizә
vüsәt aldı. XIX әsrin 90-cı illәrindә ABŞ-ın “Standart Oyl” şirkәti ilә Rusiyanın neft
sә nayeçilәrinin dünya bazarının bölgüsü üzrә mübarizәsi kәskinlәşirdi.

XIX әsrin sonunda Azәrbaycanın neft potensialı daha da genişlәndi. Bakıdan
Rusiyadakı әsas istehlakçılar - Moskva, Sankt-Peterburqla yanaşı, Hindistan, Türkiyә,
Misir, Çin, Yaponiya vә hәtta daha uzaqlara - Avstraliyaya da ixrac mәhsulları
göndәrilmәyә başlandı. Artıq 1894-cü ildә Azәrbaycanda çıxarılan neftin miqdarı ABŞ-
dakı sәviyyәyә bәrabәr idi. 1901-ci ildә isә hasilatın hәcminә görә Bakı Neft Rayonu
liderliyi әlә alaraq dünyada birinci yerә çıxmışdı. Hәmin ildә dünyada 20 milyon ton-
dan bir qәdәr çox neft çıxarılmışdır ki, bunun da yarıdan çoxu Azәrbaycanda, Abşeron
yarımadasında hasil edilmişdir.

XIX әsrin әsrin axırlarında neft sәnayesinin güclü inkişafı vaxtı Avropa vә Rusiyada
sәnaye böһranı baş verdi. Baş verәn böһran nәticәsindә neft bazarının imkanları
mәһdudlaşdı. Bu da müәyyәn qәdәr һasilatın azalmasına sәbәb oldu. Yüksәk mәnfәәt
götürmәk ehtirası neft yataqlarının vәhşicәsinә istismarı ilә nәticәlәndi. 1904-cü ildә
İngiltәrәnin ağ neft tәlәbatının 71,1 %-ni Bakı reallaşdırırdı. 1881-ci ildә Bakıda 9,2
milyon, 1900-cu ildә isә 87,9 milyon manatlıq mәhsul istehsal olunmuşdu ki, bu da
bütün Qafqaz sәnaye mәhsulu dәyәrinin 1/3-ni tәşkil edirdi. Lakin bütün bu keyfiyyәtlәr
qeyd olunan 1900-1903-cü illәr dünya iqtisadi böhranı ilә dәyişikliklәrә uğradı.
Böhranın ilk çağlarında Azәrbaycan nefti bir neçә il әvvәl әldә etdiyi dünya neft hasilat
birinciliyini yenidәn ABŞ-a verdi. Bu proses әksәr parametrlәrdә düz 75 il ABŞ-ın
dünya neft industriyasında ön cәbhәdә duruşu mәrhәlәsi ilә müşayiәt olundu. O da
qaçılmaz faktdır ki, XIX әsrin ortalarından II Dünya Müharibәsinin bitmәsinә qәdәr
dünya neft sәnayesi ABŞ vә Bakı nefti әsasında ikimәrkәzli qütbdә inkişaf etmişdir.

XIX әsrin ikinci yarısında, xüsusilә, XX әsrin birinci onilliklәrindә, o cümlәdәn I
Dünya Müharibәsinin sonunda da Bakı nefti uğrunda mübarizә Avropa dövlәtlәrin
xarici siyasәtinin әsas istiqamәtlәrindәn birini tәşkil edirdi. Mәhz bu illәr әrzindә in-
tensiv sürәtlә artan neft hasilatı getdikcә daha çox siyasi xüsusiyyәt daşıyırdı. Neft
bazarı һәm dә Azәrbaycanı siyasi çәkişmәlәrә sürәklәyirdi. Artıq 1917-1919-ci illәrdә
Azәrbaycan Rusiyanın, Almaniya, İngiltәrә, Türkiyә vә Fransanın maraq dairәlәrinә

ciddi daxil olmuşdu. I Dünya Müһaribәsi әrәfәsindә Azәrbaycanın neft sәnayesi,
demәk olar ki, 3 nәһәng xarici inһisarçı şirkәtin “Şell” “Nobel qardaşları” vә “Oyl”
(“Raşen ceneral oyl korporeyşen” - İngiltәrә) әlindә cәmlәnmişdi. Bunlar arasında
“Oyl” sәһmdar cәmiyyәti kapitalın 50, һasilatın isә 40 faizinә saһib idi. Bakıda mövcud
20 nәһәng neft sәnayesi şirkәti arasında azәrbaycanlı saһibkarlar - Hacı Zeynalabdin
Tağıyev (1838-1924), Musa Nağıyev (1842-1919) vә Şәmsi Əsadullayevin (1840-
1913) şirkәtlәri dә xüsusi çәkiyә malik idilәr. Ş.Əsәdullayev neft ticarәti edәn 4 nәһәng
şirkәtdәn birinә saһib idi. Bu dörd şirkәtә isә Rusiyada 400-dәn çox irili-xırdalı neft
terminalı mәxsus idi. Bakı quberniyasında adambaşına isteһsal edilәn sәnaye
mәһsulunun hәcmi Tbilisi ilә müqayisәdә 30 dәfә, İrәvan quberniyasına nisbәtәn isә
217 dәfә yüksәk idi. Buranın һәr 10 min sakinindәn 530 nәfәr, Tiflisdә 60 nәfәr,
İrәvanda isә cәmi 5 nәfәr iri sәnayedә işlәyirdi. Bakını daxil etmәdәn belә, 1908-ci
ildә Azәrbaycanda 2450 fabrik-zavod müәssisәsindә 22943 fәһlә çalışırdı. Tbilisi ilә
birgә bütün Gürcüstanda isә 5304 fabrik-zavod müәssisәsi var idi vә onlarda 17556
fәһlә işlәyirdi. Hәmin illәrdә Bakıda bank kapitalı ilә neft kapitalının qovuşması prosesi
gedirdi vә 1913-cü ildә şәhәrdә 15 iri bank fәaliyyәt göstәrirdi.

1910-1914-cü illәrdә Azәrbaycanın neft yataqlarını bölgüsü uğrunda ingilis, fransız
vә alman inһisarçıları arasında mübarizә daһa da kәskinlәşirdi. İngilis şirkәti “Oyl”
“Nobel qardaşları” şirkәtinin çoxlu sәһmlәrini alaraq onun payını bu bölgüdә
azaltmağa cәһd edirdi. I Dünya Müһaribәsi әrәfәsindә Bakıda 112,6 milyonluq xarici
sәһmdar kapitalının 48,2%-i ingilislәrin, 42,9%-i fransızların, 8,9%-i almanların әlindә
olmuşdur. O illәrin statistikası göstәrir ki, 1912-ci ildә Zaqafqaziya fabrik-sәnaye
mәhsulunun 68,5%-i, 1915-ci ildә isә 88,6%-i tәkcә Bakının payına düşmüşdür. Elә
bu sәbәlәrlә dә o zaman çar Rusiyasının baş naziri Sergey Vitte (1849-1915) öncә
maliyyә naziri olandan ölkә büdcәsini neft hesabına doldurmağa başlamışdı.

I Dünya Müharibәsinin başlanması neft işindә dә kәskinliyi ilә әks olundu. “Neft-
güc” düsturu döyüş meydanlarında tәsirini göstәrdi. Yüksәk mәnfәәt götürmәk ehtirası
neft yataqlarının vәhşicәsinә istismarı ilә nәticәlәndi. I Dünya Müharibәsi, Rusiya ya
xarici hәrbi müdaxilә, vәtәndaş müharibәsi neft hasilatını Rusiyada 3,8 milyon tona,
Azәrbaycanda isә 2,9 milyon tona endirdi. Bu qәbildәn bir tarixi faktı da vurğulamaq
lazımdır ki, 1918-ci ildә Bakı neftini әlә keçirmәk üçün Almaniya böyük tәşәbbüslәrә
baş vururdu. Onlar әvvәlcә türk qoşunlarının Bakını almasını stimullaşdırmış, sonra
isә türk ordusunun geri çağrılmasının neftlә әvәzlәndirilmәsini bolşeviklәrin rәhbәri
V.Leninlә sövdәlәşdirmişdilәr. Lakin buna baxmayaraq, türklәr soydaşlarının kömәyinә
gәlәrәk Bakını әlә keçirdilәr. Rusiyada vәtәndaş müharibәsi illәrindә dә bolşevik
hakimlәri ilә yanaşı çar generalları da Bakı neftinә sahib olmağın yeni planlarını
cızmaqda idilәr. Hәlә bu müharibәnin qızğın vaxtında çar Rusiyasının cәnubdakı hәrbi
qüvvәlәrinin baş komandanı general A.Denikinin Ənzәlidә Qәrb sahibkarları ilә neft
müqavilәlәri bağlaması hadisәsi dә baş vermişdi. Bütün bunlar isә bir daha o illәrdә
Bakının müstәsna әһәmiyyәt daşıyan bir şәһәrә çevrildiyini bәyan edirdi.

M.Ə.Rәsulzadәnin “Bakısız Azәrbaycan - başsız bәdәndir” kәlamı dә bu qüdrәtdәn
yaranmış vә bu gerçәkliyi ifadә etmişdir.

Oktyabr çevrilişindәn sonra Rusiyanın bolşevik һökumәti Azәrbaycan nefti n  ә yeni -
dәn saһib olmaq planlarını reallaşdırmaqda idi. Neft uğrunda gedәn mübarizә dә Rusiya
һәr vәһclә tәşәbbüsü әlә almaq istәyirdi. Elә bu sәbәblәrlә dә 1919-cu il  dә Moskva
Sovetinin fövqalәdә iclasında V.Lenin demişdi: “Bilirsiniz ki, Bakını ingilislәr әlimiz -
dәn alıblar. Onlar Xәzәr dәnizindә gәmilәrin bir һissәsini әlә keçirәrәk vә Qroznını
zәbt edәrәk bizә neftdәn istifadәyә mane olurlar. Yanacaqsız isә nә sәnaye, nә dә
dәmiryolu işlәyә bilәr. Buna görә dә bütün sәylәrimizi güclәndirmә yә mәcburuq”.

XX әsrin ilk illәrindә iqtisadi gәrginliklәrlә dә müşayiәt olunan siyasi hadisәlәrin
Azәrbaycanın neft sәnayesindә әksi 1918-ci ildә apogeyә çataraq 1921-ci ilә qәdәr
davam etmişdir. Əsasәn, Azәrbaycan Xalq Cümhuriyyәti dövrünü әhәtә edәn bu tarixi
mәrhәlә dünyәvi hadisәlәrin mühüm tәrkib hissәsi kimi, siyasi çaxnaşmalar, iqtisadi
tәzadlarla müşayiәt olunmuşdur. Hәmin qısa zaman әrzindә ölkә rәhbәrliyi iqtisadiy -
yat da, o cümlәdәn, neft hasilatında mühüm irәlilәyişlәri tam tәmin etmәyә müvәffәq
olmamışdır. Bu dövr әrzindә vәtәnsevәr insanların tәnәzzülә uğramış neft sәnayesini
dirçәltmәyә yönәlmiş cәhdlәri dә sәmәrә vermәmiş vә milli sahibkarlar bolşevizm
tәzyiqlәrindәn çәkinәrәk müәyyәn dәrәcәdә öz konsessiyalarından vaz keçmәk
mәcburiyyәtindә qalmışlar. Nәhayәt, rus-bolşevik qoşunlarının Bakını işğal edәrәk,
Azәrbaycanın müstәqil dövlәtçiliyini süquta uğratması respublikanın hәm siyasi, hәm
iqtisadi hәyatında yeni, uzun bir mәrhәlәnin әsasını qoymuşdur.

Sәnayelәşmә erasından başlayaraq bolşevik istilalarını әhatә edәn tarixi dövr әrzindә
Azәrbaycanda neft hasilatının hәcmini mümkün dәqiqliklә ifadә etmәk çәtindir. Bu
tarixi dövr ilk mexaniki üsullu quyunun qazılmasından (1847-ci il) ADR-in süqutuna
qәdәr (1920-ci il) 73 illik bir zamanı әhatә edir. Bu tarixin ilk 25 ili, yәni neft
statistikasının nisbәtәn mükәmmәllәşdiyi 1872-ci ilә qәdәki dövrü әrzindә hasilatın
dәqiqlәşmәsi müәyyәn hesablamalar tәlәb edir. Bir sıra tarixi mәnbәlәrdә hasilatla
bağlı göstәricilәri tәhlil etdikdә bu dövrü әhәtә edәn hasilat hәcminin 200-250 min ton
arası tәrәddüd etdiyini yәqinlәşdirmәk olar. Lakin 1872-1920-ci illәr tarixi götürül -
dükdә hәmin dövr әrzindә Rusiyada hasil olunmuş 282,6 milyon ton neftin 84,0%-nin
Azәrbaycanda çıxarıldığını müәyyәn etmiş olaraq. Bu hesablama cәdvәl 2-nin
mәlumatlarına әsaslanır:

Rusiyada Oktyabr çevrilişi baş verdikdәn vә Azәrbaycanda sovet hakimiyyәti qu-
rulduqdan sonra respublikanın neft vә qaz sәnayesi yeni mәrhәlәyә qәdәm qoydu.
Bolşevik hökumәti neft-qaz sәnayesini bәrpa vә inkişaf etdirmәk üçün mühüm tәdbirlәr
planı işlәyib hazırlayaraq onu ardıcılıqla hәyata keçirmәyә başladı. Azәrbaycan İnqilab
Komitәsi 1920-ci ilin 24 mayında neft sәnayesini millilәşdirmәk barәdә dekret qәbul
etdi. Millilәşdirilmiş neft sәnayesini idarә etmәk üçün Azәrbaycan Neft Komitәsi
yaradıldı. V.Lenin tәrәfindәn Azәrbaycan neftinә rәhbәrliyә tәyin olunmuş A.Sere-
brovski respublikada neft sәnayesinin millilәşdirilmәsini tәmin etdi.

Sovet hakimiyyәtinin ilk dövrlәrindә, birinci beşiliklәr epopeyasında neftin әksәr
hissәsinin Azәrbaycanda çıxarılması regiona mәrkәzi hökumәtin diqqәtini әhәmiyyәtli
dәrәcәdә artırmışdı. Bu illәrdә geoloji-kәşfiyyat vә axtarış işlәri geniş vüsәt almış, yeni
neft yataqları kәşf edilmiş, yeni “neftçi” şәhәr vә qәsәbәlәri salınmış, neft sәnayesi
zavod larının vә yardımçı istehsal sahәlәrinin geniş infrastrukturu yaradılmışdı. Bunun
nәticәsi idi ki, 1940-cı ildә SSRİ-dә neft hasilatının ¾ hissәsi Azәrbaycanın payına
düşürdü.

II Dünya Müharibәsindә faşistlәr SSRİ-ni mәğlub etmәk planında Bakını vә onun
neftini әlә keçirmәyi әsas mәqsәd kimi qarşıya qoymuşdular. Müharibәnin başlancığı

İllәr Rusiya Azәrbaycan İllәr Rusiya Azәrbaycan
1872 27 26 1897 7566 6949
1873 68 66 1898 8635 8014
1874 106 82 1899 9264 8534
1875 153 105 1900 10684 9866
1876 213 183 1901 11987 10979
1877 276 248 1902 11621 10504
1878 358 329 1903 11099 9854
1879 431 395 1904 11665 10182
1880 382 343 1905 8310 6784
1881 701 656 1906 8885 7452
1882 830 818 1907 9760 7934
1883 1039 983 1908 10388 7815
1884 1533 1460 1909 11248 8303
1885 1966 1884 1910 11283 8232
1886 1936 1876 1911 10547 7537
1887 2405 2327 1912 10408 7799
1888 3074 2986 1913 10281 7669
1889 3349 3249 1914 10013 7101
1890 3864 3737 1915 10138 7481
1891 4610 4499 1916 10826 7894
1892 4775 4658 1917 8800 6646
1893 5620 5381 1918 4146 3435
1894 5040 4808 1919 4448 3739
1895 6935 6256 1920 3851 2915
1896 7115 6385 Cәmi 282 659 237 358

Cәdvәl 2. 1872-1920-ci illәrdә Rusiya vә Azәrbaycanda neft hasilatı

(min ton)

Azәrbaycanın neft sәnayesi qarşısında cәbhәni yanacaqla tәmin etmәk kimi ağır bir
vәzifә qoydu. Neft sәnayesi cәbhәnin tәlәblәrinә uyğun yenidәn quruldu. 1941-ci ildә
Azәrbaycanda quruda zirvә nailiyyәt - 23451 min ton neft hasil edildi. Ümumilikdә
isә II Dünya Müharibәsindә Azәrbaycan neftinin hasilat hәcmi 75 milyon tona bәrabәr
olmuşdur. Bu o zaman SSRİ-dә çıxarılan neftin 73,4%-ni tәşkil edirdi.

Müharibәdәn sonrakı illәrdә keçmiş SSRİ mәkanında - Volqaboyunda, Uralda,
Sibirdә nәhәng neft vә qaz yataqlarının kәşfi, respublikada neftә olan tәlәbatı azaltdı,
Azәrbaycanı xüsusi diqqәt sferasından çıxartdı. Xәzәr dәnizindә kәşf edilәn perspek-
tivli neft-qaz yataqları hasilat balansını dәnizin xeyrinә dәyişәrәk, quruda neftqaz -
çıxarma sәnayesinin problemlәrini daha da dәrinlәşdirdi. 1950-1960-cı illәrdә dәnizdә
sürәtlә artan hasilat 1964-cü ildәn quru sahәlәrindәki hasilatı arxada qoydu. 1950-ci
illәrdә Şirvan şәhәrindә (keçmiş Əli-Bayramlı) vә Siyәzәndә neft yataqlarının kәşfi ilә
әlaqәdar quruda hasilatın müәyyәn müddәt enmәsinin qarşısı alınsa da, bu proses uzun
çәkmәdi. 1960-1970-ci illәrdә qurudakı neft vә qaz hasilatında enmә proseslәri
sürәtlәndi. 1970-1980-cı illәrdә quruda hasilatın artırılması tәdbirlәri respub lika
hökumәti tәrәfindәn dәfәlәrlә müzakirә edilәrәk, ciddi nәzarәtә alındı. Bununla yanaşı,
respublikada neft vә qaz hasılatının dәniz horizontlarında inkişafı mәsәlәri önә çәkildi.
Bu mәqsәdlә ilk olaraq 1970-ci ildә dәniz akvatoriyasında geoloji-kәşfiyyat, qazma,
istismar işlәrinin aparılmasını hәyata keçirәn “Xәzәrdәnizneft” İstehsalat Birliyi
yaradıldı. Bu işlәrin davamı olaraq 1970-1980-ci illәrdә Azәrbaycana 75 növdә vә 400-
dәn çox ağır yükqaldıran kran gәmisi, boruçәkәn, seysmik vә digәr növ gәmilәr
gәtirildi vә nәticәdә, 1975-ci ildә neft vә qazın ümumi hasilatı şәrti yanacaq
ekvivalentindә 27,1 milyon tona yüksәldi. 1980-ci illәrdә respublikaya gәtirilәn üzәn
qazma qurğularının sayı 11-ә çatdırıldı, Bakıda nәhәng Dәrin Özüllәr Zavodu (indiki
Heydәr Əliyev adına Bakı Dәrin Özüllәr Zavodu) inşa olundu. Bütün bunlar isә öz
növbәsindә dәnizin daha dәrin sahәlәrindә neft vә qazla zәngin olan Azәri, Çıraq,
Günәşli vә s. kimi yataqların kәşfinә zәmin yaratdı.

1980-ci ildә quruda 4,8 milyon ton neft çıxarılmışdır ki, bu da 1950-ci il
sәviyyәsindәn 8,5 milyon ton az idi. Hәmin ildә dәnizdә isә 8,2 milyon ton neft
çıxarılmışdı ki, bu da 1970-ci il sәviyyәsindәn 0,5 milyon ton çox olmuşdur. 1985-ci
ildәn sonra SSRİ-nin sosial-iqtisadi hәyatında gedәn proseslәr, tәsәrrüfat mexa -
nizminin, iqtisadi hәvәslәndirmәnin tәkmillәşdirilmәsi, müәssisәlәrin müstәqilliyinin
artırılması ilә bağlı hәyata keçirilәn tam olmayan tәdbirlәr dә neft sәnayesinin
inkişafında sabitliyi tәmin etmәmiş, әksinә, onun problemlәrini daha da
dәrinlәşdirmişdi. 1990-cı ildә quruda 2,5 milyon ton, dәnizdә 7,3 milyon ton neft is-
tehsal edilmişdir ki, bu rәqәmlәr dә, müvafiq olaraq, 1980-cı il sәviyyәsindәn 2,3 mil -
yon ton vә 0,9 milyon ton az idi.

Azәrbaycanın yanacaq sәnayesinin tarixindәn bәhs edәrkәn ayrıca onun qaz
sәnayesinin inkişaf tarixinә diqqәt yetirmәk lazımdır. Azәrbaycanın әrazisindә min
illәr öncә qazın çıxması hadisәsi müşahidә olunmuşdur. Atәşpәrәstlәrin qәdim
 mәskәnlәr indәn birinin dә Azәrbaycan әrazisi olduğu artıq tarixi faktlarla sübut



ELŞƏN HACIZADƏ
DÜNYA İQTİSADİYYATI VӘ AZӘRBAYCAN

116

olunmuşdur vә şübhә doğurmur. Orta әsrlәrdә Azәrbaycana gәlәn hindistanlı tacirlәr
Suraxanıda tәbii qaz çıxan yanar әrazidә atәşpәrәstlik mәbәdi yaratmışlar ki, bu mәbәd
sonradan digәr atәşpәrәst zәvvarların müqәddәs ziyarәt yerinә çevrilmişdir. Abşeronda
Bibiheybәt әrazisindә XXİ әsrin axırı - XX әrin әvvәllәrindә uzun illәr dәniz sәthindә
tәbii qazın çıxması ilә әlaqәdar alışma, yanma hadisәsi müşahidә olunmuşdur.
Abşeronda Mәhәmmәdli kәndinin әrazisindә daim yanmaqda davam edәn mәhşur
“Yanar dağ” sәthi mövcuddur. Əvvәlki dövrlәrdә bu yanacaq, enerji mәnbәyinin
әhәmiyyәti dәrk edilmәsә dә, artıq XIX әsrin ortalarından tәbii qazdan sәnayedә,
mәişәtdә istifadә olunmasına başlanmışdır. 1859-cu ildә Suraxanıda kiçik olmayan za-
vodda buxar әldә etmәk üçün tәbii qazdan yanacaq kimi istifadә olunmuşdur. 1902-ci
ildә Suraxanıda qazılan quyu qaz fontanı yaratmış, sutkalıq debiti 57 min m3 olan bu
quyu ilk qaz nәqletmә sisteminin yaranmasına sәbәb olmuşdur. 1920-1921-ci illәrdә
hasilatın artması ilә әlaqәdar Azәrbaycanda 34 milyon m3 qaz hasil edilmişdi. 1931-ci
ildә artıq yaşayış massivlәrinin 90-95%-i Bakı şәhәrindә qaz ilә qızdırılırdı. Qaz
sәnayesinin sürәtli inkişafı ilә әlaqәdar artıq 1950-60-cı illәrdә respublikanın, әsasәn,
sәnaye, kommunal tәsәrrüfatı, elektrik stansiyaları bu enerji növündәn istifadә
sisteminә keçmiş vә bu, iqtisadiyyatın bütün digәr sahәlәrinin inkişafına öz tәsirini
göstәrmişdir. 1969-cu ildә quruda rekord miqdarda - 12,9 milyard m3 qaz hasil
olunmuşdur.

Azәrbaycan dövlәt müstәqilliyini bәrpa etdikdәn sonra qaz infrastrukturu yenidәn
qurul muş vә hasilat yenidәn sürәtlә artmışdır. Respublikanın neft vә qaz sәrvәtlәrindәn
digәr xalqlar vә onların ayrı-ayrı nümayәndәlәri dә az bәhrәlәnmәmişlәr. Azәrbaycanın
bu sәrvәtlәri bir әsrdәn artıq müddәtdә vә xüsusәn, sovet hakimiyyәti dövründә qonşu
respub li kaların - Ermәnistan, Gürcüstan vә Rusiyanın enerji ehtiyatlarını tәmin
etmişdir.

Hazırda Azәrbaycanın qaz potensialının flaqmanı olaraq “Şahdәniz” yatağı çıxış
edir. “Şahdәniz” (Shah Deniz) Azәrbaycan Respublikasına mәxsus, Xәzәr dәnizinin
şelfindә, Bakı şәhәrindәn 70 km cәnub-şәrqdә, suyun dәrinliyinin 50-500 metr arasında
dәyişdiyi hissәdә yerlәşәn iri qaz-kondensat yatağıdır. “Şahdәniz”in ehtiyatları 1,2 tril -
yon m3 qaz vә 240 milyon tondan artıq kondensat hәcmindә qiymәtlәndirilir vә tәbii
resurs potensialına görә dünyanın dәniz akvatoriyalarında işlәnilәn әn iri qaz-kondensat
yataqlarından biri hesab edilir. Yatağın kәşfiyyat işlәrinin aparılması üçün qazılan quyu
Xәzәr dәnizi üçün rekord - 7300 metrdәn çox dәrinliyә çatmışdır. “Şahdәniz” üzrә
Hasilatın Pay Bölgüsü Sazişi 17 oktyabr 1996-cı ildә ratifikasiya olunmuşdur vә mü-
vafiq pay bölgüsündә onun tәrәfdaşları - BP operator (28,8%), TPAO (19%), SOCAR
(16,7%), Statoyl (15,5%), LUKOyl (10%), NICO (10%) şirkәtlәridir. Yatağın potensialı
Azәrbaycanın qaza olan daxili tәlәbatını tam ödәmәyә vә böyük hәcmdә ixraca imkan
verir. İstismarda olan “Şahdәniz-1” mәrhәlәsinin hasilat gücü ildә 9 milyard m3 tәbii
qaz tәşkil edir. “Şahdәniz-2” vә ya Yatağın Tammiqyaslı İşlәnmәsi Azәrbaycan qazını
Avropa vә Türkiyәyә çatdıracaq nәhәng bir layihәdir. “Faza-2” çәrçivәsindә onun illik

hasilatının minimum 16 milyard m3-ә yüksәldilmәsi nәzәrdә tutulur. Layihә üzrә hasil
edilәcәk qaz Yunanıstan, İtaliya vә Cәnub-şәrqi Avropaya TAP vasitәsi ilә çatdırılacaq
vә o, Avropa bazarlarının qaz tәchizatını vә qitәnin enerji tәhlükәsizliyini artıracaqdır.
Azәrbaycan Prezidenti İlham Əliyev qeyd etmişdir ki, “Əsrin kontraktı” XX әsrin
müqavilәsi idisә, “Şahdәniz”i XXI әsrin müqavilәsi adlandırmaq olar”.

İndi Azәrbaycan özü heç bir kәnar stimullar olmadan dәniz akvatoriyasında miqyaslı
istismar işlәri aparır. Buna misal olaraq “Ümid” qaz-kondensat yatağını göstәrmәk
olar. Bu yatağı Azәrbaycan neftçilәri aşkarlamışdır vә SOCAR burada hәm investordur,
hәm dә operator funksiyasını yerinә yetirir. İlkin hesablamalara görә, yatağın çıxarıla
bilәn ehtiyatları 200 milyard m3 qaz, 40 milyon ton kondensat hәcmindә
qiymәtlәndirilir. Burada alınan nәticәlәr, eyni zamanda, Xәzәrin Azәrbaycan sek-
torunda mәhsuldarlıq perspektivlәrini yüksәltmiş, yeni lay vә yataqların açılması
ehtimalını artırmışdır. Belә ki, artıq “Umid” yatağı ilә bәrabәr, potensialı ondan iki
dәfә çox olan “Babәk” yatağının da (400 milyard m3 qaz, 80 milyon ton kondensat)
SOCAR tәrәfindәn müstәqil istismar edilәcәyi reallığa çevrilmәkdәdir. Burada xüsusi
ilә vurğulanmalıdır ki, respublikada 2017-ci ildә dәnizin 1000 metr dәrinliyindә qazma
işlәrinin aparılmasını vә 12,2 min metr dәrinliyә malik quyuların qazılmasını tәmin
edәcәk ulu öndәr Heydәr Əliyevin adını daşıyan son nәsil yarımdalma qazma qurğusu
istidadәyә verilmişdir. Ümumi uzunluğu 106,5, eni 69,5, hündürlüyü isә 130 metr olan
bu qurğu müasir qazma işinin 4 dәfә daha sürәtlә aparılmasını tәmin edir. 160 nәfәr
işçi heyәtli, ofis, istirahәt vә idman otaqları, yemәkxana, çamaşırxana, kinoteatr, kitab -
xana vә konfrans zalı ilә tәchiz olunmuş bu qazma kompleksi dünyada 1400 atmosfer
sistemi texnologiyasına sahib olan ilk vә yeganә qurğudur. Onun özünün çәkisi 26 min
ton, yükgötürmә qabiliyyәti 5600, su tutumu isә 47500 tondur. “Heydәr Əliyev”
yarımdalma qazma qurğusu öncә perspektivli “Abşeron” qaz-kondensat yatağında
işlәyәcәk. Bundan başqa, SOCAR ilә Fransanın “Total” şirkәti arasında imzalanmış
müqavilә çәrçivәsindә Xәzәrin Azәrbaycan sektorunda “Abşeron” blokunda iri qaz
yatağının kәşf edilmәsi dә ölkәnin qaz potensialının artırılmasında mühüm әhәmiyyәt
daşıyır vә yeni geosiyasi öhdәliklәrin yaranışına rәvac verir. Burada qazma dәrinliyi 7
min metrdәn çoxdur. İlkin hesablamalara görә, “Abşeron” yatağında 350 milyard m3

qaz vә 45 milyon ton kondensat hәcmindә karbohidrogen ehtiyatlarının olduğu ehtimal
edilir. Yataqdan miqyaslı mәhsul alınması 2022-2025-ci illәr üzrә proqnozlaşdırılır.
Hazırda “Bp Azәrbaycan” şirkәti ilә “Kaspian Geofizikal” müştәrәk müәssisәsi
tәrәfindәn “Şәfәq-Asiman” (proqnoz ehtiyatlar - 500 milyard m3 qaz vә 65 milyon ton
kondensat) vә AFR-in RWE şirkәti ilә “Naxçıvan” (proqnoz ehtiyatlar - 300 milyard
m3 qaz vә 40 milyon ton kondensat) perspektiv strukturlarında birgә geoloji-kәşfiyyat
işlәri aparılmaqdadır. Bundan başqa, “Azәri”, “Çıraq” vә “Günәşli” yatağının qaz
ehtiyatları da 300 milyard m3 hәcmindә dәyәrlәndirilir. Bütün bunlara әlbәtdә geniş
ixrac potensiallı “Şahdәniz” yatağının işlәnmәsi güc verir vә son beş ildә ölkәdә hәr il
orta hesabla 30 milyard m3 hәcmindә qaz hasil olunur. Hazırda Azәrbaycanda hәmçinin
qaz hidratları sahәsindә dә araşdırmalar aparılmaqdadır.

Neft-qaz resursları son iki әsrdә Azәrbaycanın iqtisadiyyatında, onun sosial
hәyatında vә mәdәni inkişafında mühüm mәrhәlәni formalaşdıraraq, hәm dә milli-
mental dәyәrlәrdә öz dәrin izini buraxmışdır. Respublikanın malik olduğu tәbii
sәrvәtlәrin әn tutumlu hissәsini tәşkil edәn neft-qaz resursları üzәrindә qurulan sәnaye
potensialı indi dә iqtisadiyyatımızın aparıcı sahәsi olaraq bitkin әnәnәdә qalmışdır. Bir
geçәklikdir ki, Azәrbaycanda dövlәt müstәqilliyi bәrpa edildikdәn sonra keçid
dövrünün tәlәblәrinә әn davamlı sahә kimi mәhz neft-qaz sektoru fәrqlәnmişdir. Bu,
hәm dә ondan irәli gәlmişdir ki, bütün tarix әrzindә ilk dәfә olaraq neft-qaz
sәrvәtlәrinin xalqa mәxsusluğu tәmin olunmuş vә neft-qaz sәnayesini milli dövlәt
mәnafelәri baxımından inkişaf etdirilmәsi üçün real әlverişli şәrait yaranmışdır.
Bununla yanaşı, yeni geosiyasi situasiya Azәrbaycanın Xәzәr sektorunda XX әsrin son
onilliklәrindә aşkarlanmış nәhәng karbohidrogen yataqlarının beynәlxalq әmәkdaşlıq
çәrçivәsindә aktiv işlәnmәsinә dә әsaslı zәmin olmuşdur. Bütün bu gerçәkliklәr fo-
nunda ümummilli lider Heydәr Əliyevin rәhbәrliyi altında ölkәnin milli neft
strategiyası formalaşdırılmışdır. Praktiki müstәvidә “Əsrin müqavilәsi”indәn start
götürәn milli neft strategiyası multipkativ effektdә Prezident İlham Əliyevin әzmkar
fәaliyyәti ilә aparılan miqyaslı islahatlarla daha tәkmil mәcraya yönәlmiş, çoxsaylı
beynәlxalq neft kontraktının bağlanışı ilә respublikaya nәhәng investisiya axınının
gәtrilmәsini, transmilli neft-qaz ixrac boru kәmәrlәrinin inşasını, yeni yanacaq-enerji
infrastrukturu quruculuğunu, sosial-iqtisadi inkişafa әlavә stimullar verәn milli neft
fondunun yaradılmasını tәmin etmişdir. İndi bu sәrvәtlәrdәn daha sәmәrәli istifadә
ümumi milli inkişaf strategiyasının әn mühüm prioritetlәrindәn birini tәşkil edir.

Azәrbaycan Respublikasının Prezidenti Heydәr Əliyev “Yeni Əsr vә üçüncü minillik
münasibәtilә Azәrbaycan xalqına müraciәt”indә demişdir: “Azәrbaycan xalqının da
azadlıq vә müstәqillik uğrunda mübarizәsindә öz tәbii sәrvәtlәrinin sahibi olmaq arzusu
әsas mәqsәdlәrdәn biri idi. Bu gün iftixar hissi ilә deyә bilәrik ki, Azәrbaycan xalqı
uzun illәr boyu ürәyindә gәzdirdiyi arzusuna çatmışdır vә öz tәbii sәrvәtlәrinin, o
cümlәdәn neftinin tam sahibidir vә ondan necә istifadә olunmasını sәrbәst surәtdә
müәyyәn edir. Müstәqil Azәrbaycanın neft strategiyasını ardıcıl hәyata keçirәrәk biz
böyük uğurlara nail olmuşuq. Gәlәcәkdә isә bu uğurlar daha da artacaqdır. Azәrbaycan
artıq indi bölgәnin coğrafi-siyasi mәrkәzinә çevrilmişdir. Azәrbaycanın bölgәdәki vә
onun hüdudlarından kәnardakı vәziyyәtә tәsiri getdikcә artmaqdadır. Tәbii ki, neft
özlüyündә bizim üçün heç dә mәqsәd deyildir. O, Azәrbaycan Respublikasının
müstәqilliyinin, iqtisadiyyatın digәr sahәlәrinin inkişaf etdirilmәsi, yeni sahәlәrin
yaradılması, xalqın rifah halının yüksәldilmәsi kimi ali mәqsәdlәrimizin uğurla hәyata
keçirilmәsi üçün güclü bir vasitәdir, әlverişli bir mәnbәdir. Tam qәtiyyәtlә demәk olar
ki, bu vasitәdәn sәmәrәli vә mәqsәdyönlü istifadә etmәklә, bu mәnbәdәn lazımınca
bәhrәlәnmәklә biz yaxın gәlәcәkdә Azәrbaycanı әn yüksәk hәyat sәviyyәli ölkәlәrdәn
birinә çevirә bilәcәyik. Əslindә, yüzilliyin son günlәrindә biz “Əsrin müqavilәsi”nin,
neft strategiyamızın uğurlu olduğunun bir daha şahidi olduq. Əlbәttә ki, neft sahәsindә

әldә edilәn uğurlar ilk növbәdә Azәrbaycanda mövcud olan qüdrәtli insan potensialı
ilә bağlıdır. Mәhz Azәrbaycan xalqının intellektual vә yaradıcı imkanları XX әsrdә,
başa çatmaqda olan minillikdә dünya mәdәniyyәtindә bir çox maddi vә mәnәvi
sәrvәtlәr bәxş etmәsi üçün zәmin yaratdı”.

Azәrbaycan әrazisisinin 2/3 hissәsi neft vә qaz yataqları ilә dә zәngindir. Ən çox neft
vә qaz yataqları Abşeron yarımadasında, Xәzәr dәnizinin şelf zonasında, Bakı vә
Abşeron arxipelaqlarında yerlәşir. Bundan başqa, cәnub-şәrqi Şirvan, Mәrkәzi Aran,
Qobustan, Ceyrançöl, Acınohur, Siyәzәn zonası da neftlә zәngindir. Hazırda ölkә
әrazisindә 8 neftli-qazlı (Abşeron, Şamaxı-Qobustan, Aşağı Kür, Bakı arxipelağı,
Gәncә, Yevlax-Ağcabәdi, Quba-Xәzәryanı, Kür-Qabırrı çaylararası) vә 2 perspektivli
(Acınohur vә Cәlilabad) rayon mövcuddur. Azәrbaycan әrazisindә 2018-ci ilin әvvәlinә
81 neft-qaz yatağı aşkar edilmişdir ki, onların da 61-dәn karbohidrogen hasil olunur.
Hazırda SOCAR-ın istismar zonası 42-si quruda vә 19-u Xәzәr dәnizindә olmaqla 61
yataqdan ibarәtdir. Bu yataqlarda 3-5 milyard ton neft, 3 trilyon m3 hәcmindә qaz
ehtiyatı mövcudluğu geoloji baxımından tәsdiqlәnmişdir. Ümumilikdә ölkәnin tәsdiq
edilmiş, dәqiqlәşdirilmiş neft ehtiyatları 1,5 milyard ton, proqnoz 2 milyard tondur.
Tәsdiq edilmiş qaz ehtiyatları 2,6 trilyon m3, proqnoz ehtiyatlar tәqribәn 3-4 trilyon
m3-ә bәrabәrdir. Azәrbaycan özünün qaz ehtiyatları ilә azı bir әsr özünün vә regionun
ehtiyaclarını ödәmәk iqtidarındadır. Kәşf olunmuş neftin 24%-i, tәbii qazın isә 15%-i
qurunun payına düşür. Dәnizdә karboһidrogen yataqlarının güman edilәn saһәsi 21,4
min km2, quru әrazilәrindә isә 43-45 min km2-dir.

Statistik mәnbәlәrdә neft sәnayesinin tәşәkkül tapdığı illәrdәn indiyәdәk
Azәrbaycanda 42 min, o cümlәdәn quru әrazilәrdә 26 min quyunun qazıldığı göstәrilir.
Hәmin quyulardan bu müddәt әrzindә 70%-dәn çoxu, tәqribәn 30 mini lәğv edilmişdir.

“Əsrin müqavilәsi” hәyata vәsiqә qazandıqdan sonra görülmüş möhtәşәm tәdbirlәr
nәticәsindә respublikada neft hasilatı ilә yanaşı qaz hasilatı da dinamik şәkildә
yüksәlmiş, 2004-cü ildәki 5,0 milyard m3-dәn 2018-ci ildә 29,5 milyard m3-ә çatmışdır.
Hazırda bu hasilat әsasәn 3 mәnbәdәn - AÇG yataqlar blokundan hasil olunan sәmt
qazı, “Şahdәniz” yatağından hasil olunan qaz vә SOCAR-ın müstәqil işlәdiyi yataqlar-
dan tәmin olunur.

2017-cı ildә Azәrbaycanda 38,7 milyon ton neft vә 28,4 milyad m3 qaz çıxarılmışdır.
Vurğulanmalıdır ki, 2017-ci ilin 8 noyabrında Azәrbaycanda 2-ci milyard ton neft hasil
olunmuşdur. 2018-ci ilin әvvәlinә isә respublika üzrә istismarda olmuş yataqlardan
işlәnmәnin әvvәlindәn 2,01 milyard ton, o cümlәdәn dәniz yataqlarından 1,03 milyard
ton neft-kondensat çıxarılmışdır.

Müstәqillik illәrindә (1991-2017) ölkә yataqlarından ümumilikdә 700 milyon ton
neft (460 milyon ton AÇG vә “Şahdәniz” yataqları üzrә konsorsium tәrәfindәn, 240
milyon ton isә SOCAR) vә 800 milyard m3-dәn çox qaz hasil edilmişdir. Hesablamalara
görә, dünya neft erasının bitmәmәsi fonunda Azәrbaycanda 3-cü milyard ton neftin
hasilatı 2060-cı illәrә tәsadüf edә bilәr. 2 trilyon m3 qazın isә daha tez - 2055-ci ildә
hasilatı gözlәnilәndir.

Qeyd olunmalıdır ki, hazırda Azәrbaycan tәbii qaz idxal edәn ölkәdәn beynәlxalq
miqyasda mühüm qaz ixracatçısına çevrilmişdir. Belә ki, Xәzәr dәnizinin Azәrbaycan
sektorunda hasil edilәn tәbii qaz Gürcüstan, Türkiyә, Rusiya, İran vә Yunanıstana ixrac
edilmәkdәdir.

Aşağıda Azәrbaycanda 1988-2019-cu illәrdә neft-qaz hasilatı vә proqnozunu әks
etdirәn cәdvәl verilmişdir:

Azәrbaycanın neft sektorunda aparıcı funksiyanı Azәrbaycan Respublikasının
Dövlәt Neft Şirkәti (ARDNŞ) - SOCAR yerinә yetirir. Dünyanın әn böyük neft
şirkәtlәrindәn biri olaraq SOCAR-ın Azәrbaycanda transmillilәşmәni tәmin edәn şirkәt
kimi dә potensialı daim artır. Şaquli inteqrasiya (vertical integration) olunan holdinq
tәyinatlı dövlәt qurumu kimi SOCAR Azәrbaycan Respublikasında bütövlüklә neft
sәnayesini axtarış-kәşfiyyat işindәn başlayaraq, hasilat, emal, nәql, tәchizat, satış vә
digәr texnoloji proseslәr dә әhatә olunmaqla, mәhsulun son istehlakçıya çatdırılmasına
qәdәr istehsal-xidmәt mәrhәlәlәrindә idarәetmәsini tәmin edir. 50 mindәn artıq işçi
sayı ilә SOCAR respublikanın bütün әrazisindә, o cümlәdәn quru vә dәniz әrazilәrindә
neft vә qaz yataqlarının axtarışı, kәşfiyyatı vә işlәnmәsi, neftin, qazın, qaz
kondensatının hazırlanması, emalı vә nәqli, hәmçinin, onlardan alınan mәhsulların

İllәr Neft hasilatı
(min ton)

Qaz hasilatı
(milyon m3) İllәr

Neft hasilatı
(min ton)

Qaz hasilatı
(milyon m3)

1988 13 741 11 826 2004 15 549 4 995

1989 13 159 11 112 2005 22 214 5 732

1990 12 513 9 626 2006 32 268 9 076

1991 11 742 8 621 2007 42 598 16 850

1992 11 084 7 872 2008 44 514 23 399

1993 10 295 6 805 2009 50 416 23 597

1994 9 563 6 379 2010 50 838 26 312

1995 9 161 6 644 2011 45 626 25 728

1996 9 100 6 305 2012 43 375 26 796

1997 9 071 5 964 2013 43 457 29 245

1998 11 424 5 589 2014 42 076 29 555

1999 13 807 5 997 2015 41 628 29 175

2000 14 017 5 642 2016 41 050 29 331

2001 14 909 5 535 2017 38 688 28 596

2002 15 334 5 144 2018 37 952 29 800

2003 15 381 5 128 2019 38 000 36 000

Cәdvәl 3. Azәrbaycanda 1988-2019-cu illәrdә neft-qaz hasilatı vә proqnozu

daxili vә xarici bazarlarda satışı ilә mәşğul olur vә eyni zamanda, böyük hәcmdә elmi-
tәdqiqat vә layihә işlәrini yerinә yetirir. Şirkәt neft vә qaz sәnayesinin vahid kompleks
kimi sәmәrәli fәaliyyәtinin vә inkişafının tәmin edir, istehlakçıların enerjidaşıyıcılarına
olan tәlәbatının etibarlı ödәnişini reallaşdırır. Hüquqi şәxs olmaqla o, hәmçinin, kom-
mersiya fәaliyyәti ilә mәşğuldur, hasil edilmiş bütün karbohidrogenlәrә vә onların
emalından alınan neft vә qaz mәhsullarına münasibәtdә sahibliyi hәyata keçirir.
SOCAR respublikanın neft vә neft mәhsullarına olan tәlәbatını ödәmәk, daxili tәlәbdәn
artıq hissәni isә ixrac etmәk imkanına malikdir. Bunu tәmin etmәk üçün SOCAR-da
müvafiq istehsal güclәri, inkişaf etmiş xidmәt sektoru, böyük elmi vә texniki potensial
mövcuddur.

SOCAR-ın tәsәrrüfat kompleksi dә bir sıra iri tәşkilatları özündә birlәşdirir. Bu
sırada bütün ölkәnin әsas neft hasilatını tәmin edәn “Azneft” İstehsalat Birliyinin
(“Azneft” İB) xüsusi yeri vardır. İB-nin tәrkibindә 12 müәssisә, o cümlәdәn 8
neftqazçıxarma idarәsi, Qaz Anbarları İstismarı İdarәsi (aktiv һәcmi 3 milyard m3 olan
iki yeraltı qazsaxlama anbarı), Dalma Qurğularının Tәmiri vә Kirayәsi üzrә Eksperi-
mental İstehsalat Müәssisәsi, Maddi Texniki Tәchizat İdarәsi vә Dalğıc vә Qәza-
xilasetmә İşlәri İdarәsi fәaliyyәt göstәrir. “Azneft” İB-nin enerji gücü yalnız neftlә
bağlı deyildir. Burada hasil edilәn tәbii qaz hazırda ölkәnin bütün İES-lәrinin yanacaq
tәminatını vә әhalinin müvafiq istehlak tәlәblәrini ödәmәk imkanındadır. Birlik
çıxarılan qazın әksәr hissәsini tәbii qaz yataqlarından hasil edir. Bununla belә, hasilat
balansında sәmt qazının hәcmini dә mümkün yetәrli hesab etmәk olar. Hasilat qazı
Bakının Qaradağ әrazisindә yerlәşәn Qaz Emalı Zavoduna (әsasәn dәniz yataqlarında
çıxarılan) vә “Azәriqaz” İstehsalat Birliyinә (”Azәriqaz” İB) yönәldilir. Qaz Emalı
Zavodunun әsas mәqsәdi tәbii vә sәmt qazlarından metan-etan, propan-butan, qaz ben-
zini vә dizel yanacağı komponenti istehsal etmәk olsa da, burada son zamanlar hәr il
orta hesabla sәthi formada 4,2-4,7 milyard m3 hәcmdә qaz emal olunmaqdadır.

Azәrbaycan Respublikası әrazisindә tәbii qazın qәbulu, paylanması (163
qazpaylayıcı stansiya) vә satışını SOCAR-ın digәr bir struktur bölmәsi - “Azәriqaz”
İstehsalat Birliyi hәyata keçirir. Bu iri hәcmli tәşkilat ölkәnin bütün regionlarını әhatә
edәn 2,1 milyon istehlakçını fasilәsiz vә keyfiyyәtli tәbii qazla tәmin edir.

Əmәliyyat Şirkәtlәri, “Şahdәniz” vә AÇG yataqlarından hasil olunan qazın qәbulu,
SOCAR-a mәxsus qaz hәcmlәrinin xarici bazarlarda satışının tәmin edilmәsi,
bağlanmış müqavilәlәrinin yerinә yetirilmәsi, dünyanın yanacaq-energetika bazarında
Azәrbaycanın rolunun artırılması, qaz idxal edәn dövlәtlәrә etibarlı vә sabit şәkildә
qazın tәchiz olunması, ixrac marşrutlarının diversifikasiyası vә qaz tәdarükünün coğrafi
arealının genişlәndirilmәsi funksiyalarını isә Qaz İxrac İdarәsi tәmin edir. Şirkәtin
qaznәqli sistemi hazırda ümumi uzunluğu 35 min km olan boru xәttlәrindәn ibarәtdir.

Respublikanın bütün növ yanacaq vә müәyyәn sürtkü yağlarına olan tәlәbatının
ödәnilmәsi hazırda Heydәr Əliyev adına Bakı Neft Emalı Zavodu vasitәsi ilә hәyata
keçrilir. Burada 15 adda neft mәhsulu, o cümlәdәn avtomobil benzinlәri, aviasiya

kerosini, dizel yanacağı, mazut, neft koksu vә s. istehsal olunur. Zavod ixrac potensi -
allıdır vә respublikanın neft mәhsullarına olan tәlәbatını әksәrәn ödәyir.

SOCAR-da istehsal tsiklinin digәr bir hissәsi “Azәrikimya” İstehsalat Birliyi
(“Azәrikimya” İB) ilә bağlıdır. Burada dünya bazarında böyük tәlәbat olan yüksәk
tәzyiqli polietilen, izopropil spirti, propilen, ağır qәtran, piroliz vә poliefir qәtranları,
propilen oksidi, kaustik soda, sulfat vә xlorid turşuları vә s. istehsal olunur.

SOCAR-da qaz kimyası ilә bağlı yeni müәssisәlәr - Karbamid vә Metanol zavod -
larının fәaliyyәti reallaşmaqdadır. Sumqayıt şәhәrindә yerlәşәn Karbamid zavodu
ammon yak, maye vә dәnәvәr karbamid istehsalı sahәlәrini әhatә edir. İstehsal olunan
karbamid mәhsulu (illik tәxminәn 650-660 min ton) daxili tәlәbatı ödәmәklә yanaşı,
hәm dә Türkiyәyә vә Qara Dәniz limanları vasitәsilә dünya bazarlarına ixrac edilir.
Layihәyә hәmçinin gündәlik 2000 ton karbamid istehsal edilmәsi nәzәrdә tutulan azot
gübrәsi zavodu da daxildir ki, bu da respublikada kәnd tәsәrrüfatının inkişafına mühüm
dәstәk olacaqdır. Bundan başqa, Sumqayıt kimya sәnaye parkının sahәsindә Azәrbay -
ca nın neftkimya sәnayesindә son 40 ildә reallaşan bu növ vә miqyasda ilk beynәlxalq
sәviyyәli - SOCAR Polimer zavodu layihәsi dә hәyata keçirir. SOCAR Polimer
kompleksinә illik gücü 120 min ton yüksәk sıxlıqlı polietilen, 180 min ton polipropilen
emalı zavodu vә hәmçinin digәr kömәkçi istehsal sahәlәri daxildir. Qeyd edilmәlidir
ki, bu zavod kompleksi ölkәdә neftkimya sәnayesinin artımını tәmin edәrәk hәm dә
onun plastik istehsalı bazarında yer tutmasına imkan yaradacaqdır. Polipropilen
qablaşdırma materialları, tekstil, dәftәrxana lәvazimatı, avtomobil hissәlәri, elektroni -
ka, elektrik cihazları vә s. emalında istifadә olunan әsas mәhsullardandır.

Metanol istehsalını isә Bakının Qaradağ rayonunda yerlәşәn “SOCAR Methanol”
MMC hәyata keçirir. 2013-cü ildә istismara verilmiş bu zavod Azәrbaycanda qazı xam-
mal qismindә istifadә edәn ilk müәssisәdir. Qeyd olunmalıdır ki, metanol karbohidro-
gen oksidin vә ya karbohidrogen iki oksidin hidrogenlә birlәşmәsindәn yaranıb vә XXI
әsrin әn ekoloji tәmiz yanacağı hesab edilir. Onun istehsalı zamanı nә atmosferә, nә
dә su hövzәlәrinә heç bir tullantı atılmır. Metanol etan/etilendәn sonra ikinci әn mühüm
aralıq kimyәvi maddәdir. O, müxtәlif sahәlәrdә geniş mәhsul çeşidi istehsalında әvәzsiz
inqrediyentdir. Mebel sәnayesindә istifadә edilәn laminat, süni dәri vә toxuculuq mә -
mu latları üçün sintetik liflәrin vә hәtta sirkә turşusunun istehsalı xammalıdır. Onun
benzinә әlavә edilmәsi yanacağın tam yanmasına sәbәb olur vә nәticәdә zәrәrli tullan -
tı lar azalır. Enerji mәnbәyi olan metanolun yardımı ilә kompyuterlәrin, mobil telefon
batareyalarının vә s.-in işini sәmәrәliliklә tәmin etmәk mümkündür. Zavodda istehsal
olunan, tәmizlik dәrәcәsi 99,98% olan metil spirti “A” klass metanol hesab olunan
mәhsul dünyada әn tәmiz metanol mәhsulu sayılır ki, bunun da 95%-i ixraca yönәldilir.
Metanolun xammal kimi istifadә edilәcәyi yeni istehsal sahәlәri işә salındıqdan sonra
isә bu nisbәt dәyişәcәkdir. Gәlәcәkdә Azәrbaycanda metanol hәm alternativ enerji
mәnbәyi kimi geniş tәtbiqini tapacaq vә hәm dә onun benzinә әlavә edilmәk xüsusiy -
yәtindәn istifadә edilәcәkdir. Zavodun illik istehsal gücü 650-700 min tondur.

SOCAR-ın iri müәssisәlәrindәn biri dә Heydәr Əliyev adına Bakı Dәrin Özüllәr

Zavo du dur. Burada dәrin dәniz özüllәrinin layihәlәndirilmәsi, hazırlanması, quraşdı -
rıl ması, suya buraxılması, tәyinat yerinә nәqli, “layihә nöqtәsinә” qoyulması, dayaqla -
rın bәrkidilmәsi vә istismara buraxılması hәyata keçirilir. Zavodda istehsal olunan
mәh sul lar milli neft-qaz sektorunun iqtisadi potensialının artırılmasında xüsusi rol
oynayır.

SOCAR-ın yeni vә mühüm olan strukturlarından biri dә müasir standartlara cavab
verәn, tәmәli 2010-cu ildә Bakıda Azәrbaycan Prezidenti İlham Əliyev tәrәfindәn
qoyulan gәmiqayırma zavodudur. Burada Xәzәrdә tәlәbat olan istәnilәn növ gәmilәrin
- anker, quru yük, yedәk-tәchizat, sәrnişin, kran, dalğıc vә s. tikintisi vә tәmiri
reallaşdırılır. 2017-ci ildә zavoddan uzunluğu 155, eni 32 metr olan, 3,5 metr
hündürlüyündә böyük dalğalarda fәaliyyәt göstәrmәsi üçün dinamik mövqelәndirmә
sisteminә, 600 metrәdәk sualtı әmәliyyatlar aparmaq üçün 900 tonluq krana malik,
mәsafәdәn idarә edilәn vә digәr bu kimi zәruri texnikalarla tam tәchiz edilmiş
“Xankәndi” sualtı tikinti gәmisi suya endirilmişdir. Bu gәminin inşası tәkcә
Azәrbaycanın deyil, bütövlükdә Xәzәrin gәmiçilik tarixindә yeni eranın başlanğıcıdır.

Hazırda SOCAR-da daxili struktur tәşkilatları ilә yanaşı onun tәsisçiliyi ilә
yaradılmış 37 birgә müәssisә, 7 alyans Azәrbaycanda vә dünyanın müxtәlif ölkәlәrindә
neft-qaz sәnayesinin, demәk olar ki, bütün sahәlәrindә uğurla fәaliyyәt göstәrir.
SOCAR vә onun törәmә şirkәtlәri 18 hasilatın pay bölgüsü sazişi üzrә 15 ölkәni tәmsil
edәn 25 şirkәtlә әmәkdaşlıq edir.

SOCAR Gürcüstan vә Türkiyәdә daha geniş aktivlәrә malikdir. Belә ki, şirkәt
Gürcüstanım neft mәhsullarının pәrakәndә satış bazarının tәqribәn 25%-nә nәzarәti
hәyata keçirir. Hazırda burada “SOCAR” brendi ilә 114 yanacaqdoldurma mәntәqәsi
fәaliyyәt göstәrir. Gürcüstanın Qara dәniz sahilindә yerlәşәn Kulevi terminalında
(Kulevi “Qara Dәniz Terminali” MMC) çalışmalar SOCAR tәrәfindәn hәyata keçirilir.
İldә 10 milyon ton hәcmindә neftin vә neft mәhsullarının qәbulu, saxlanması vә tanker -
lәrә yüklәnmәsinә imkan verәn bu terminal hazırda Azәrbaycan vә Mәrkәzi Asiya öl -
kәlәrindәn xam neft vә neft mәhsullarının dünya bazarına nәql edilmәsindә әhә miy yәtli
rol oynayır. Ölkәdә fәaliyyәt göstәrәn “SOCAR Georgia Petroleum” MMC azәrbaycan -
lıların kompakt yaşadığı bölgәlәrdә iri hәcmli sosial layihәlәr reallaşdırır. Hazırda
Gürcüs tanın 30 regional qaz distribusiya şirkәti “SOCAR Georgia Gas” MMC tәrәfin -
dәn idarә olunur. Azәrbaycan Gürcüstanın qaz tәchizatının 90%-ni tәmin edir. Burada
qısa müddәt әrzindә ümumi uzunluğu 4,7 min kilometrә yaxın qaz xәtlәri çәkilmiş,
qazlaşdırma sәviyyәsi qısa müddәtdә 70%-ә çatdırılmış, 16 mindәn çox abonent tәbii
qazla tәmin edilmişdir Hazırda bu qaz şirkәti tәrәfindәn 2000 km-dәn artıq qaz boru
kәmәrlәrinin inşası, 150 min yeni abonentin qazla tәmin edilmәsi planı hәyata keçirilir.

SOCAR-ın Türkiyәdәki fәaliyyәti dә tutumludur. Belә ki, ölkәnin neft-kimya sek-
torunun yeganә istehsalçısı “Petkim” 2008-ci ildәn SOCAR-ın idarәçiliyindәdir.
SOCAR-ın törәmә müәssisәsi olan “SOCAR Turkey Energy A.Ş.” bu holdinqә aid
sәhm paketinin 61,3%-lik hissәsinә sahibdir. Müasir zamanda “Petkim” Azәrbaycanın
Türkiyәdәki әn böyük aktivi kimi çıxış edir vә bu qurum ölkәnin neft-kimya mәhsulları

bazarında 30%-ә yaxın paya malikdir. SOCAR qarşıdakı illәrdә hәyata keçirәcәyi
layihәlәr vә qoyacağı investisiyalar hesabına hәmin göstәricinin 40%-dәn yuxarı
qaldırılmasını nәzәrdә tutur. Bunun üçün neft emalı, neft kimyası, enerji vә logistika
sahәlәrinin inkişaf perspektivlәrini әhatә edәn inteqrativ “Value-site 2023” layihәsi
tәtbiq olunur. Layihә illik gücü 10 milyon ton tәşkil edәcәk Star Neft Emalı Zavodunun
inşasını, Egey bölgәsindә әn böyük yük limanı olacaq (1,5 milyon TEU hәcmindә
konteyner terminalı) Petkim Konteyner Limanının tikintisini vә 51 MVt gücündә Külәk
Enerji Stansiyasının qurulmasını әhatә edir. 2023-cü ildәn sonra “Petkim” yalnız
Türkiyәnin deyil, bütövlükdә regionun әn böyük neft-kimya, logistika vә liman
mәrkәzinә çevrilәcәkdir.

SOCAR hәm dә İtaliya, ABŞ, İsrail, Fransa, İndoneziya, İspaniya da daxil olmaqla
24 ölkәyә xam neft ixrac edir. Ümumiyyәtlә isә Azәrbaycandan dünyanın 33 ölkәsinә
xam neft vә neft mәhsulları ixrac olunur.

SOCAR-ın İsveçrәdә tәsis etdiyi “SOCAR Trading S.A.” şirkәti qısa müddәtdә
Avropada özünü tanıdaraq, Cenevrә, Sinqapur, Türkiyә, BƏƏ, Nigeriya, Vyetnamdakı
bölmә vә nümayәndәliklәri vasitәsilә Şәrqi vә Cәnub-Qәrbi Avropa, Şimali vә Qәrbi
Afrika, Cәnub-Şәrqi Asiya vә Aralıq dәnizi hövzәsindәki bazarlarda möhkәmlәnmişdir.
Bu treydinq şirkәti SOCAR-ın vә digәr şirkәtlәrin neft vә neft mәhsullarının beynәlxalq
bazarlarda satışını hәyata keçirir, hәmçinin üçüncü tәrәflәrin ticarәt әlaqәlәrindә
vasitәçilik xidmәtlәri göstәrir. BƏƏ-dәki Fucayra limanında terminal tikintisi dә uğurla
davam etdirilir.

Bunlardan savayı, SOCAR İşveçrә (“SOCAR Trading”), Ukrayna (“SOCAR Energy
Ukrayna”) vә Rumuniyanın (“SOCAR Petroleum SA Rumıniya”) pәrakәndә yanacaq
satı şı bazarlarına da daxil olmuşdur. İsveçrәnin bir neçә şәhәrindә, o cümlәdәn Sürix
vә Cenevrә hava limanlarında ümumilikdә 170-dәn artıq, Rumıniyada 37, Ukraynada
isә 60 yanacaqdoldurma stansiyası var. SOCAR yanacaqdoldurma stansiyası hәtta
әrazisi 160 km2 olan Avropanın “cırtdan” ölkәsi Lixtenşteyndә belә mövcuddur. Bütün
bunlar iqtisadi effektlәri ilә yanaşı hәm dә Azәrbaycanın tәbliği işinә dә mühüm töhfә
verir.

SOCAR Yunanıstanın tәbii qaz nәqli sisteminin operatoru olan DESFA şirkәtinin
sәhmlәrinin 66%-nә sahib olmuşdur. Hazırda bu şirkәt Yunanıstanda tәbii qazın nәqlini
vә saxlanılmasını, elәcә dә ölkәnin qaz-nәql sisteminin inşasını, tәminatını vә istismarı -
nı hәyata keçirir, bütün bölgәlәri tәbii qazla tәchiz edir. DESFA planların  da Yunanıstan-
İtaliya vә Yunanıstan-Türkiyә boru kәmәrlәrinin tikintisi dә nәzәrdә tutulur.

SOCAR 10-dan çox ölkәdә nümayәndәliklәrә malikdir. Böyük Britaniya, Almaniya,
Avstriya, Gürcüstan, Türkiyә, Rumıniya, İsveçrә, Qazaxıstan, Ukrayna vә İranda
yaradılmış nümayәndәliklәri SOCAR-ın beynәlxalq әlaqәlәrinin tәşkilindә mühüm rol
oynayır. Onun bu uğurlu xarici iqtisadi fәaliyyәti heç şübhәz ki, ölkәdә iqtisadi artımın
yüksәlişindә әlavә stimullar yaradır.

SOCAR fond bazarına da çıxış etmişdir. Şirkәt nominal dәyәri 1000 ABŞ dolları

olan, ümumilikdә 100 milyon ABŞ dollarına malik istiqraz paketinә malikdir.
Vurğulan  malıdır ki, SOCAR istiqrazı, sahibinә istiqrazı emissiya edәndәn (emitent)
әvvәlcәdәn müәyyәn edilmiş mәrhәlәlәrdә faiz gәlirini vә istiqraz müddәtinin sonunda
qoyduğu ilkin vәsaiti almaq hüququnu verәn investisiya qiymәtli kağızıdır.

SOCAR-da hәm quru, hәm dә dәniz neft yataqlarının kәşfiyyatı, işlәnmәsi vә
abadlaşdırılması ilә bağlı bütün mәsәlәlәri hәll etmәk qabiliyyәtinә malik yüksәk
ixtisaslı mühәndis, texnik vә fәhlә kadrları vardır. Burada hazırda 60 min nәfәrә yaxın,
o cümlәdәn 50 nәfәr elmlәr doktoru elmi dәrәcәsinә malik işçi vә mütәxәssis çalışır.
Bu kütlәvi ixtisaslı insan resurslarının ölkәnin iqtisadi inkişafının irәliyә aparılmasında
xidmәtlәri yüksәkdir. Onlar SOCAR bazasından olmaqla yanaşı, hәm dә әldә etiklәri
biçimli gәlirlәr müqabilindә ölkәnin iqtisadi hәyatında stimullaşdırıcı rol oynayır vә
iqtisadi artımın genişlәndirilmәsindә әlahiddә iştirakçı kimi çıxış edirlәr. Qeyd
olunmalıdır ki, kapital hәcminә görә SOCAR 2014-cü ildә dünyanın 68-ci әn böyük
şirkәti olmuşdur. Onun mәrkәzi ofisi Bakıda 2016-cı ildә istifadәyә verilmiş 200 metr
hündürlüyü olan 40 mәrtәbәli müasir memarlıq üslubunda inşa edilmiş binada yerlәşir.

Milli neft-qaz sektorunda özәl pay bölgüsündә әsas fәaliyyәt Azәrbaycan
Beynәlxalq Əmәliyyat Şirkәti - ABƏŞ tәrәfindәn hәyata keçirilir. ABƏŞ 1994-cü ildә
“Xәzәrin Azәrbaycan sektorunda neft yataqlarının müştәrәk işlәdilmәsi vә istifadәyә
verilmәsi” haqqında SOCAR-ın (10%-lik pay) vә dünyanın bir neçә böyük neft
şirkәtlәri ilә imzalanmış müqavilәnin payçıları adından onun şәrtlәrini hәyata keçirmәk
mәqsәdilә yaradılmış konsorsium formalı әmәliyyat şirkәtidir.

ABƏŞ Böyük Britaniyanın “Britiş Petrolium” - BP neft şirkәtinin operatorluğu ilә
AÇG vә “Şahdәniz” yataqlarında istismarı, habelә ABƏŞ QİBK, BTC vә CQBK trans-
milli kommunikasiya xәtlәri vә digәr infrastruktur obyektlәrindә müvafiq idәrәetmәni
hәyata keçirir. Bundan başqa milli neft-qaz sektorunun özәl sahәsinә müştәrәk
fәaliyyәtdә - Az ŞenqLi Oyl/Pirsaat,  “Binәqәdi Oyl Kompani”, “Qobustan” ƏŞ,
“Salyan Oyl” ƏM, “Qarasu” ƏŞ, “Suraxanı” ƏŞ, “Abşeron” ƏŞ vә digәr bu kimi
şirkәtlәr dә daxildir. Bütün bu potensial isә milli neft-qaz sektorunun tәrkib hissәsi
kimi ölkәdә iqtisadi artımın tәmin olunmasının әn tutumlu hissәsini tәşkil edir.

Hazırda Azәrbaycan nefti dünya bazarlarına üç istiqamәtlә nәql olunur. Neftin nәqli
üçün hәr birinin ötürücülük gücü ildә 6 milyon ton tәşkil edәn 1997-ci ildә Rusiya
istiqamәtindә Bakı-Novorossiysk (ilkin neftin dünya bazarına çıxarılması üçün), 1999-
cu ildә isә Gürcüstan istiqamәtindә Bakı-Supsa - QİBK neft boru kәmәrlәri istifadәyә
verilmişdir. Qeyd olunmalıdır ki, “Şәrq-Qәrb” enerji dәhlizinin gerçәklәşmәsindә
QİBK neft kәmәri mühüm yer tutur. 1999-cu ildәn bu kәmәr vasitәsilә 100 milyon
tona yaxın Azәrbaycan nefti nәql olunaraq dünya bazarlarına çatdırılmışdır.

Azәrbaycanın neft nәqli sisteminin әn mühüm boru kәmәri BTC-dır. Neftin etibarlı
vә fasilәsiz nәqlini tәmin edәn bu kәmәr beynәlxalq enerji tәhlükәsizliyinin әsas
elementlәrindәn biri kimi Avrasiya regionunda әn iri vә unikal mühәndis qurğularından
hesab olunur. BTC vasitәsi ilә Azәrbaycan neftindәn başqa sutkada 40-50 min barel
hәcmindә Türkmәnistan nefti dә nәql edilir.

Azәrbaycan hәmçinin ölkә xaricinә çıxacaq diversifikasiya olunmuş qaz kәmәrlәri
şәbәkәsinә dә malikdir. Konkret Azәrbaycan qazı dörd istiqamәtdә dünya bazarlarına
çıxarılır. Bu kәmәrlәr sırasına, başlıca olaraq, müasir zamanda inşa edilmiş CQBK vә
әvvәlәr mövcud olmuş şimal, cәnub vә qәrb istiqamәtlәrinә yönәlmiş magistral xәtlәr
daxildir.

Azәrbaycan özünün uğurlu milli neft strategiyasını hәyata keçirәrәk Avropa İttifaqı
ilә çox mühüm sәnәd - “Cәnub Qaz Dәhlizi haqqında Birgә Bәyannamә” imzalamışdır.
“Cәnub Qaz Dәhlizi” Aİ ölkәlәri üçün hәyata keçirilәn әn böyük infrastruktur
layihәsidir.

Eyni zamanda qeyd olunmalıdır ki, 2011-ci ilin 12 senytabrında Brüsseldә keçirilәn
toplantıda Aİ Azәrbaycan vә Türkmәnistanla Avropaya yeni qaz ehtiyatları çatdırmaq
üçün nәzәrdә tutullmuş “Cәnub Qaz Dәhlizi”ndә әsas layihә kimi çıxış edәn “Trans-
Xәzәr qaz kәmәri” tikintisi ilә bağlı danışıqlara başlanmasına qәrar vermişdir. Digәr
tәrәfdәn Azәrbaycan, Gürcüstan vә Rumıniya arasında (Azerbaijan-Georgia-Romania
Interconnector - AGRİ) layihәsi üzrә “Qaz tәdarükü sahәsindә әmәkdaşlıq haqqında”
memorandumun imzalanması da Avropaya qaz tәdarükü istiqamәtindә yeni imkanlar
yaradır. Bu layihә Azәrbaycan qazının boru vasitәsi ilә Qara dәniz sahillәrinә -
Kuleviyә nәqlini, orada xüsusi terminalda mayelәşdirilәrәk (LNG), tankerlәrlә
Rumıniyanın Konstansa limanına çatdırılmasını, sonra isә yenidәn tәbii qaz şәklindә
salınaraq ötürülmәsini nәzәrdә tutur. Bütün bu layihәlәrin hәyata keçirilmәsi ilә
Azәrbaycanın Avropa enerji mәkanında generasiya imkanları daha fәrqli mәcraya
yönәlәcәkdir. Bununla belә, Azәrbaycan qazının uzunmüddәtli sazişlәr әsasında Aİ
ölkәlәrinә tәdarük olunması istiqamәtindә digәr әlverişli variantlar da araşdırılır. Res -
publika hәmçinin Aİ vә digәr regionlarla yeni, birbaşa enerji vә nәqliyyat әlaqәlәri
yaradan müasir İpәk Yolunu - Cәnub enerji dәhlizi strategiyasını dәstәklәyir. Hesab
olunur ki, bu strategiya çәrçivәsindә yeni qaz tәchizatı dәhlizinin açılması Avropa qaz
bazarının sabitliyinә mühüm tәsir göstәrәcәkdir.

Azәrbaycanın milli neft strategiyasının hәyata keçirilmәsi istiqamәtindә yeni bir
mәrhәlә 2017-ci ilin sentyabrın 14-dә Heydәr Əliyev Mәrkәzindә Xәzәr dәnizinin
Azәrbaycan sektorunda “Azәri”, “Çıraq” yataqlarının vә “Günәşli” - AÇG yatağının
dәrinlikdә yerlәşәn hissәsinin birgә işlәnmәsi vә neft hasilatının pay bölgüsü haqqında
düzәliş edilmiş vә yenidәn tәrtib olunmuş sazişin imzalanması olmuşdur. Bu
Azәrbaycan hökumәti vә SOCAR “BP”, “Chevron”, “İNPEX”, “Statoil”, “ExxonMo-
bil”, “TP”, “İTOCHU” vә “ONGC Videsh” şirkәtlәri ilә “Azәri”, “Çıraq” yataqları vә
“Günәşli” yatağının dәrinsulu hissәsinin birgә işlәnmәsi vә hasilatın pay bölgüsü
haqqında dәyişdirilmiş vә yenidәn işlәnmiş sazişdir. Sazişә әsasәn, BP layihәnin ope -
ratoru olaraq qalacaqdır. AÇQ layihәsi üzrә 2049-cu ilin sonunadәk davam edәcәk
növbәti 32 il әrzindә AÇG-nin Azәrbaycana gәtirdiyi iqtisadi mәnfәәt maksimuma
çatdırılacaqdır. Hәmin illәr әrzindә AÇG yatağına 40 milyard ABŞ dollardan artıq
sәrmayәnin qoyulması potensialı var. İmzalanma mәrasimindә çıxış edәn Azәrbaycan
Prezidenti İlham Əliyev söylәmişdir: “Müqavilәnin ölkәmiz üçün böyük әhәmiyyәti

var. Bu yataqların işlәnmәsi 2050-ci ilә qәdәr uzadılır. Bu kontrakt Azәrbaycan üçün
daha әlverişli, daha yaxşı şәrtlәrlә imzalanır. Kontrakt imzalanandan sonra ölkәmizә
xarici investorlar tәrәfindәn 3,6 milyard dollar bonus ödәnilәcәk. SOCAR-ın payı 11%-
dәn 25%-ә qaldırılır. Azәrbaycana çatacaq mәnfәәt neftinin sәviyyәsi 75% tәşkil
edәcәkdir. “Əsrin müqavilәsi” imzalanan zaman AÇG-dә 511 milyon ton neft olduğu
ehtimal edilirdi. Ancaq ehtiyatlar proqnozları üstәlәmişdir. İndiyәdәk hәmin yataqlar-
dan 460 milyon ton neft hasil edilmişdir. Hazırda “Azәri-Çıraq-Günәşli” yatağının
qalıq çıxarıla bilәn ehtiyatları 552 milyon ton neft vә 184 milyard m3 qaz hәcmindә
dәyәrlәndirilir. Qeyd olunmalıdır ki, 20 il әvvәl - 7 noyabr 1997-ci ildә ilk platformadan
- Çıraq-1-dәn ilkin neftin hasil edilmәsinә başlanılmışdır. Dünya bazarlarında
01.01.2017-ci il tarixinә qәdәr Azәrbaycanın 246,2 mlyon tona qәdәr “mәnfәәt nefti”
satılmışdır ki, bu rәqәm dә ilbәil artmaqdadır.

Azәrbaycanın enerji sektorunda baş verәn vә ölkә iqtisadiyyatının inkişafını
qaynaqlandıran bütün bu sosial-iqtisadi effektlәrin әsasında ulu öndәr Heydәr Əliyevin
müәllifi olduğu, müasir dünya enerji tәhlükәsizliyi sistemindә çox mühüm әhәmiyyәt
daşıyan “Əsrin müqavilәsi” ilә başlanan uğurlu neft strategiyası dayanır. Ötәn illәr
әrzindә “Əsrin müqavilәsi” vә digәr kontrakt sahәlәrindә dünya standartlarına uyğun
әn yüksәk texnika vә texnologiyanın tәtbiq olunması neft sәnayesinin
modernlәşdirilmәsi baxımından çox mühüm әhәmiyyәt kәsb etmişdir. Artıq 18-ci ildir
ki, Azәrbaycan mәnfәәt neftindәn gәlir әldә edir. 1999-cu ilәdәk neftin satışından әldә
edilәn gәlir sәrmayә qoyuluşunun ödәnilmәsinә sәrf edilirdisә, hәmin ilin dekabrından
Azәrbaycanın mәnfәәt nefti xarici bazarlara çıxarılır. Bir xüsusi mәqamı da neft
gәlirlәrinin akkumlyasiyası vә istifadәsi ilә bağlıdır. Belә ki, Azәrbaycan
Respublikasının neft-qaz ehtiyatlarına dair sazişlәrin hәyata keçirilmәsi ilә әlaqәdar
әldә olunan gәlirlәrinin toplanmasını, sәmәrәli idarәedilmәsini, gәlәcәk nәsillәr üçün
saxlanmasını tәmin edәn xüsusi mәqsәdli dövlәt qurumu ARDNF tәsis edilmişdir. Kon-
kret olaraq ARDNF-in daxilolmalarını neft-qaz sazişlәri üzrә әsas gәlirlәr - dövlәtin
payına düşәn mәnfәәt nefti, bonuslar, akrhesabı ödәnişlәr, tranzit tariflәri üzrә
ödәnişlәr, icarә ödәnişlәri vә s. tәşkil edir.

Azәrbaycan Prezidenti İlham Əliyev demişdir: “İndi Azәrbaycan öz hesabına
yaşayan ölkәlәrdәndir. Ölkәmizin gәlәcәk inkişafı üçün siyasi, iqtisadi vә ya başqa
maneә yoxdur. Ölkәmiz bundan sonra uğurla inkişaf edәcәk. Bu potensialın
formalaşmasında “Əsrin müqavilәsi”nin böyük rolu var. Biz müstәqil siyasәt aparan,
heç kimdәn asılı olmayan ölkәyik. Bu, iqtisadi imkanlarımızdan qaynaqlanır. Bu
imkanı da bizә “Əsrin müqavilәsi” yaratdı”.

Hazırda ölkәnin neft vә qaz sektorunun perspektiv inkişafı “Azәrbaycan
Respublikasında neft vә qaz sәnayesinin (kimya mәhsulları daxil olmaqla) inkişafına
dair Strateji Yol Xәritәsi”nin prioritet hәdәflәri әsasında aparılır. Bu mühüm dövlәt
sәnәdindә 2025-ci ilәdәk vә 2025-ci ildәn sonrakı dövr üçün neft vә qaz sektorunun
әsas hәdәflәri kimi bazis fәaliyyәt seqmentlәri axtarış-kәşfiyyat, ışlәnmә vә hasilat
(uupstream), xammalın nәqli vә satışı (midstream), emal vә emal mәhsullarının satışı

(downstream) inkişaf etdirilmәsi nәzәrdә tutulmuşdur. Strateji Yol Xәritәsindә
hәmçinin göstәrilir ki, hazırda dünyada hasil edilәn neftin tәxminәn 0,9%-i
Azәrbaycanın payına düşür. Azәrbaycanda artıq 43 milyard barel neft ekvivalenti
(BNE) olan karbohidrogen ehtiyatları kәşf edilmiş vә bunlardan 20 milyard BNE artıq
çıxarılmışdır. 

Əsas anlayışlar:

1. Dünyanın yaranışı - müasir elmi tәdqiqatlarla dünyanın 4,6 milyard yaşa, canlı
orqanizmlәrin yaranışının 3,5 milyard, insanın yaranışının isә 2 milyon ilә bәrabәr
olduğu qәnaәtinә gәlinmişdir.

2. Neolit inqilabı - b.e.ә. X-III minilliklәri әhatә edәrәk, ilk öncә Yaxın Şәrqdә
intişar tapan, insan cәmiyyәtinin mәnimsәnilәn tәsәrrüfatdan istehsal edәn tәsәrrüfata
- ovçuluq vә yığımdan әkinçiliyә vә maldarlığa keçidi ilә bağlı inkişaf mәrhәlәsidir.

3. Natural tәsәrrüfatçılıq - әmәk bölgüsünün zәif inkişafı, qapalı vә mәhdud xarak-
terliliyi ilә müşayiәt olunan, maddi rifah vә xidmәtlәrin istehsalının ictimai vә ayrıca
tәsәrrüfat vahidi daxilindә istehlakına әsaslanan tәsәrrüfatçılıq formasıdır.

4. Əmtәә - insanın istehlak tәlәblәrini ödәmәk qabiliyyәtli vә xüsusәn mübadilә
üçün istehsal olunmuş әmәk mәhsuludur.

5. Mübadilә dәyәri - әmtәә vә ya xidmәtlәrin digәr әmtәә vә xidmәtlәrlә
mübadilәsi qabiliyyәtliliyidir.

6. İstehlak dәyәri - әmtәәnin faydalılığı, onun insan tәlәbatını ödәmәk
qabiliyyәtliliyidir.

7. Əmtәә istehsalı - şәxsi tәlәbatının ödәnilmәsi mәqsәdilә ayrı-ayrı istehsalçıların
müәyyәn fәaliyyәt növlәrindә ixtisaslaşaraq mübadilә münasibәtlәrinә girdiklәri vә
mübadilә edilәn әmәk mәhsulunun әmtәәyә çevrildiyi cәmiyyәtin iqtisadi hәyatının
tәşkili üsuludur.

8. Əmtәә-pul münasibәtlәri - marksist siyasi iqtisadının termini olaraq istehsal
prosesindә vә әmtәәlәrin reallaşması nәticәsindә insanlar arasında baş verәn ictimai
münasibәtlәri - bazar münasibәtlәrini әks etdirir.

9. Asiya istehsal üsulu - Qәdim Şәrqdә dövlәtin tәsәrrüfat hәyatında, xüsusәn dә,
әkinçilikdә irriqasiyanın tәnzimlәnmәsindә iştirakı formasında yaranan, sәxsi әmlak
toxunulmazlığı, ticarәt mәhdudluğu kimi xüsusi istismar üsullu cәhәtlәri әhatә edәn
istehsal ukladıdır.

10. Antik iqtisadiyyat - Qәdim Yunanıstan әrazisindә müharibәlәrdә әsir
götürülmüş xarici qulların әmәyinә әsaslan tәsәrrüfatçılıq tipidir.

11. Paradiqma - bütün elmi cәmiyyәtlәr tәrәfindәn eyni vә ya digәr zaman
mәrhәlәsindә qәbul edilәn vә yeni elmi tәdqiqatlara әsas vә nümunә funksiyasında
xidmәt göstәrәn elmi nailyyәtlәr mәcmusudur.

12. Formasiya - tәyin olunmuş pillә, nәyinsә struktur tipi vә ya inkişaf mәrhәlәsi,
baxışlar sistemidir.

13. İctimai-iqtisadi formasiya (Formasiya paradiqması) - әsasında beş ictimai-
iqtisadi formasiya kateqoriyası - ibtidai icma, quldarlıq, feodalizm, kapitalizm vә
ikifazalı kommunizm dayanan, XIX әsrin ortalarında gәnc hegelçilәrә vә digәr
idealistlәrә zidd olaraq K.Marks vә F.Engels tәrәfindәn işlәnmiş nәzәriyyәdir.

14. İbtidai icma quruluşu - bәşәr tarixinin әn erkәn çağlarını әhatә edәrәk daş,
sümük, ağac vә s. alәtlәrindәn istifadә әsasında ovçuluq, yığıcılıq, balıqçılıq üzәrindә
qurulan, tәqribәn bir milyon ili әhatә edәn tәsәrrüfat hәyatının ilk dövrüdür.

15. Quldarlıq quruluşu - istehsal vasitәlәri vә mәhdudiyyәtsiz olaraq, istehsal
işçilәri kimi qullar üzәrindә şәxsi mülkiyyәtә әsaslanan marksist nәzәriyyәli bәşәr
cәmiyyәti dövrüdür.

16. Feodalizm - quldarlıq quruluşunu әvәz edәrәk aqrar xarakterli tarixdә ikinci
sinif cәmiyyәt kimi, üstün olaraq, kollektiv natural tәsәrrüfatçılığa әsaslanan marksist
nәzәriyyәli bәşәr cәmiyyәt dövrüdür.

17. Kapitalizm - istehsal vasitәlәri üzәrindә şәxsi mülkiyyәtә vә muzdlu әmәyin
istismarına әsaslanan, feodalizmi әvәzlәyәn marksist nәzәriyyәli ictimai-iqtisadi
formasiyadır.

18. Kommunizm - tam bәrabәrlik, istehsal vasitәlәri üzәrindә ictimai mülkiyyәt
üzәrindә qurulan hipotetik ictimai-iqtisadi cәmiyyәt tipidir.

19. Sivilizasiya - XVIII әsrdә “varvarlıq” anlayışına әks olaraq fransalı
mütәfәkkirlәr tәrәfindәn yaradılmış, qәdim tarixin vәhşilik, varvarlıq mәrhәlәsindәn
sonrakı - III dövrü ifadә edәn, cәmiyyәtin maddi vә mәnәvi nailiyyәtlәri mәcmusudur.

20. Sivilizasiya paradiqması - bәşәri mәdәni qrupların dil, tarix, din, әnәnә, insti-
tutlar vә insanların subyektiv özünüidentifikasiyasının ümumi obyektiv elementlәrindә
tәyinat taparaq, üç tipik - әnәnәvi, industrial, postindustrial tipdә yaşanan cәmiyyәtin
inkişafı formalarını ehtiva edir.

21. Ənәnәvi cәmiyyәt - neolit erasında aqrar inqilablar zamanında yetişәrәk
cәmiyyәtin kapitalizmәqәdәrki inkişafı dövrünü әhatә edir.

22. İndustrial cәmiyyәt - maşın istehsalının inkişafı vә ona adekvat formalarda
әmәyin tәşkilinin meydana gәlmәsi, hәmçinin, texniki-texnoloji tәrәqqinin
nailiyyәtlәrinin tәtbiqi nәticәsindә sәnayelәşmә prosesindә formalaşan cәmiyyәt ti-
pidir.

23. Postindustrial cәmiyyәt - bilik vә informasiyaya әsaslanaraq iqtisadiyyatın
innova tiv sektorunun vә xidmәt sferasının genişlәnmәsi ilә müşayiәt olunan, cәmiy -
yәtin vә iqtisadiyyatın industrial cәmiyyәtdәn sonrakı inkişaf mәrhәlәsi, yeni cәmiyyәt
tipidir.

24. İqtisadi-antropoloji yanaşma - cәmiyyәtin inkişafına antropoloji, sosial vә
iqtisadi istiqamәtlәri әhatә edәn çevrәdәn yanaşma prinsipidir.

25. İqtisadi yanaşma - cәmiyyәtin inkişafının ayrıca tәyin olunmuş konsepsiya
әsasında retrospektiv baxış keçirmәklә tәhlili metodikasıdır.

26. Tarixi yanaşma - keçmiş tәsәrrüfat hәyatını tarixi mәrhәlәlәrә ayırmaqla
cәmiyyәtin inkişafının konseptual baxışlar әsasında tәhlilidir.

27. Proqressiv yanaşma - cәmiyyәtin inkişafının ictimai, tarixi tәrәqqi nәzәriyyәsi
işlәmәklә cәmiyyәt vә tarixin hәr sonrakının әvvәlkindәn yüksәk (proqressiv) olması
әsasında biri-birini әvәzlәyәn pillә, forma kimi öyrәnilmәsi üsuludur.

28. Neft - korbohidrogen tәrkibli, tәbii aqreqat halı maye strukturlu olan üzvi maddә,
enerjidaşıyıcıdır.

29. Karbohidrogen - neft, tәbii vә sәmt qazları, daş kömür vә s. kimi enerji
daşıyıcı ların mühüm tәrkib hissәsini tәşkil edәn karbon vә hidrogen atomlarından ibarәt
üzvü birlәşmәlәrdir.

30. Neft quyusu - neft-qaz vә kondensatın hasilatı üçün, әsasәn, şaquli vә ya maili
lülә şәklindә qazılan spesifik quyudur.

31. Neft ehtiyatları - tәsbit edilmiş vaxt әrzindә yatağın kәşf olunmuş hissәsindәn
reallaşmış hasilat miqdarını hesaba almayan, kommersiya baxımından çıxarılması
mümkün sayılan karbohidrogenlәrin hәcmidir.

32. Konfessiya - müәyyәn dini tәlimlәr daxilindә xüsusi dindarlıq vә ya bu sferadakı
dindarlar birliyidir.

33. Konfessional iqtisadi sistemlәr - iqtisadi modelin genetik köklәri vә
prinsiplәrinin konfessional amillәrlә bağlılığında ehtiva olunuan iqtisadi sistemlәrdir.

34. Böyük coğrafi kәşflәr - Avropada böyük tәlәblә istifadә olunan malların vә
yeni ticarәt partnyorlarının axtarışı ilә әlaqәdar avropalıların XV әsrdәn başlayaraq
XVII әsrә kimi davam etmiş, Afrika, Amerika, Asiya, Avstraliya vә Okeaniyaya
sәyahәtlәri nәticәsindә yeni dәniz marşrutlarının açılması vә yeni torpaqların kәşfi üzrә
bәşәr tarixi mәrhәlәsini әhatә edir.

35. Dünya iqtisadiyyatının formalaşması mәrhәlәlәri - dünya kapitalist bazarının
tәşәkkülü (XV-XVII әsrlәr), dünya kapitalist bazarının formalaşması, beynәlxalq әmәk
bölgüsünün tәşәkkülü vә inkişafı (XVIII-XIX әsrlәr), beynәlxalq әmәk bölgüsü sistem-
inin vә bu әsasda dünya tәsәrrüfatının formalaşması (XIX әsrin sonu - XX әsrin birinci
yarısı) vә beynәlxalq әmәk bölgüsü sisteminin fәaliyyәt göstәrmәsi, bütün ölkәlәrin
biri-birindәn qarşılıqlı iqtisadi asılılığının güclәnmәsi (XX әsrin 50-ci illәrindәn
zәmanәmizә qәdәr) dövrlәrini әhatә edir.

36. İndustrial inqilablar - XVIII-XIX әsrlәrdә әl әmәyindәn maşınlı, manafaktu-
radan fabrik istehsalına keçidlә bağlı dünyanın aparıcı dövlәtlәrindә müşahidә olunan
böyük sәnәye inqilabından başlanğıc alan inqilablar silsilәsidir.

37. Birinci industrial inqilab - cәmiyyәtin aqrar iqtisadiyyatdan sәnaye istehsalına
keçidini tәmin etmiş inqilabdır.

38. İkinci industrial inqlab -  kütlәvi istehsalın miqyaslarının artması vә inkişa -
fının genişlәndirilmәsi üçün elektrikdәn istifadә mәrhәlәsinә keçidi tәmin edәn
inqilabdır.

39. Üçüncü industrial inqilab - istehsalın avtomatlaşdırılması üçün elektronika vә
informasiya texnologiyalarından istifadәni tәmin etmiş vә hal hazırda da davam
etmәkdә olan inqilabdır.

40. Dördüncü industrial inqilab - rәqәmsal inqilab olaraq XX әsrin ortalarında
üçüncü industrial inqilabın әsasında tәşәkkül tapan, istehsalın ultra avtomatlaşdırılması,
robot texnikası vә süni intelektin biznesdә, hökümәtin işindә vә şәxsi hәyatda geniş
tәtbiqini, hәmçinin zaman vә mәsafә asılı olmayaraq insanlar vә maşınlar arasında
mütlәq әlaqәlәri tәmin edәn inqilabdır.

41. Dünya bazarının tәşәkkülü - beynәlxalq әmәk bölgüsünün vә beynәlxalq
kooperasiyanın dәrinlәşmәsi ilә daxili bazarların inkişaf edәrәk tәdricәn milli sәrhәdlәri
aşmaşı nәticәsindә yaranmışdır.

42. Burjuaziya - kapitalist cәmiyyәtindә hakim sinif, sosial sinfi kateqoriyadır.
43. Şәrq vә Qәrbin iqtisadi inkişaf sәviyyәlәri - XVI әsrdә eynilәşmiş vә Qәrb

iqtisadi inkişafda Şәrqi keçmişdir.
44. Manufaktura - Qәrbi Avropada XVI-XVIII әsrlәrdә mövcud olmuş, әsasәn,

muzdlu işçilәrin әl әmәyinin tәtbiq olunduğu vә әmәk bölgüsündәn geniş istifadә
edildiyi böyük müәssisәdir.

45. Kapitalizmin yaranışı - ictimai әmәk bölgüsünün vә әmtәә istehsalının inkişafı
ilә feodalizmin dәrinliklәrindәn başlanmış proses XVIII әsrdә manufakturlardan maşın-
fabrik istehsalına keçidlә, әsasәn, tәşәkkül tapmışdır.

46. Kapitalizmin әsas әlamәtlәri - әmtәә-pul münasibәtlәri vә istehsal vasitәlәri
üzrәrindә şәxsi mülkiyyәt hakimliyi, inkişaf etmiş ictimai әmәk bölgüsü, istehsalın
ictimailәşmәsi, işçi qüvvәsinin әmtәәyә çevrilmәsi, muzdlu işçilәrin kapitalistlәr
tәrәfindәn istismarıdır.

47. Müstәmlәkәçilik sistemi - metropoliyaların XVI-XX әsrlәrdә qalan dünya
üzәrindә hökmranlığını ehtiva edәn müstәmlәkәçilik sistemidir.

48. Metropoliya - öz müstәmlәklәrinә münasibәtdә olan dövlәtdir.
49. Kolonial siyasәt - ölkәlәrin fәht olunması, xalqları hәrbi, siyasi vә iqtisadi

metodlarla istismarına yönәlәn müstәmlәkәçilik siyasәtidir.
50. Kolonializm - digәr dövlәtlәrә onların ölkә vә xalqlarının mәnafelәrinә uyğun

olmadan özlәrinin iqtisadi rejimlәrini zorla qәbul etdirmәsinә, mәnfәәt әldә edilmәsinә,
sәrvәtlәrinin alınmasına vә әrazilәrinin müstәmlәkәlәşdirilmәsinә yönәldilmiş, dövlәt
vә iri korporasiyaların iqtisadi fәaliyyәti ilә bağlı ideoloji nәzәriyyә vә praktikadır.

51. Merkantilizm - milli ticari kapitalın artımını tәmin edәrәk xaricdәn pul axınını
şәrtlәndirәn, güclü mәrkәzi dövlәt yaranışını ehtiva edәn iqtisadi tәlimidir.

52. İmperializm - XIX әsrin sonu - XX әsrin әvvәllәrindә kapitalizmin inkişafının
әn yüksәk vә son mәrhәlәyә - inhisarçı kapitalizmә keçidinin formasıdır.

53. Dünyanın bölüşdürülmәsinin sonu - XIX әsrin sonu - XX әsrin әvvәlindә
dünyanın sәnayecә inkişaf etmiş dövlәtlәr tәrәfindәn bölüşdürülmәsinin tamamlanması
mәrhәlәsidir.

54. Müstәmlәkә sisteminin dağılması - II Dünya Müharibәsi әrәfәsindәn
başlayaraq (1940-1990-ci illәr) müstәmlәkәçi ölkәlәrin müstәmlәkә altında saxladıqlar
әrazilәrdәn çıxışı ilә hәmin әrazilәrdә suveren dövlәtlәrin yaranması prosesidir. 

55. Beynәlxalq iqtisadi tәşkilatların tәşәkkülü - II Dünya Müharibәsindәn sonra
dünyanın siyasi sisteminә, hәmçinin, dünya iqtisadiyyatına mühüm dәyişikliklәr
gәtirәn qlobal tәsisatların - BMT, BVF, İƏİT, BYİB, GATT vә s. yaranışıdır.

56. Maastrixt sazişi, Maastrixt meyarları - Aİ-nin yaranmasını әsaslandıran saziş
kimi hәmin ittifaqa daxil olmaq istәyәn dövlәtlәr üçün yerinә yetirilmәsi zәruri olan
iqtisadi şәrtlәr kompleksini ifadә edir.

57. Qlobal iqtisadiyyatın formalaşması - dünya iqtisadiyatının inkişafının XX
әsrin ikinci yarısından başlayaraq XXI әsr әrәfәsinә kimi DTT-nin tәşәkkülü, TMŞ-
lәrin yaranışı vә onların tәsir dairәsinin genişlәnmәsi, Aİ-nin vahid iqtisadi mәkana
çevrilmәsi vә ölkәlәrin iqtisadi inteqrasiya prosesnin dәrinlәşmәsi ilә müşayiәt olunan
yeni mәrhәlәsidir.

58. Özәllәşdirmә, privatizasiya - dövlәt mülkiyyәtinin şәxsi әllәrә verilmәsi,
millilәşdirmә prosesinin әksidir.

59. “Əsrin müqavilәsi” - ümummilli lider Heydәr Əliyev tәrәfindәn aparılan
siyasәt sayәsindә 20 sentyabr 1994-cü ildә “Xәzәrin Azәrbaycan sektorunda yerlәşәn
“Azәri”, “Çıraq” vә “Günәşli” yataqlarının işlәnmәsi vә hasilatın pay bölgüsü” üzrә
imzalanmış birinci beynәlxalq neft sazişidir.

60. “Azәri Layt” - Xәzәr dәnizinin Azәrbaycana mәnsub sektorunda “Azәri” vә
“Çıraq” yataqlarından hasil edilәn neftin ticarәt markasıdır.

61. Terminal - hәr hansı bir sistemin onun xarici mühitlә әlaqәlәndirmәsini tәmin
edәn sonuncu hissәsidir.

62. Neft terminalı - neft vә neft mәhsulları qәbul edәn istehsalat kompleksi, nәhәng
neft anbarıdır.

63. İnklüziv tәhsil - sağlamlıq imkanları mәhdud vә hәmçinin belә mәhdudiyyәtlәri
olmayan şәxslәr üçün müxtәlif növ әlavә tәhsilin tәşkilini, birgә tәdris mәşğәlәlәrini,
habelә asudә vaxtı özündә ehtiva edәn birgә tәhsildir.

64. İnklüziv cәmiyyәt - ayrı-seçkiliklә yol vermәmәyә hörmәt edәn, siyasәtdә vә
yanaşmalarda diskriminasiyalarla fәal mübarizә aparan cәmiyyәt tipidir.

65. İnklüziv İnkişaf İndeksi - Beynәlxalq İqtisadi Form tәrәfindәn özündә ölkәnin
iqtisadi tәrәqqisini qiymәtlәndirәn meyarları әks etdirәn alternative system olaraq
işlәnmiş indeksdir.

66. Azәrbaycanın milli iqtisadiyyatının inkişaf mәrhәlәlәri - qәdim tarixi dövr,
orta әsrlәr dövrü, neftin sәnayelәşmә mәrhәlәsi, XIX әsrin ortalarından XX әsrin
әvvәllәrinә qәdәr neft sәnayesi ilә bağlı yüksәk inkişaf dövrü, Azәrbaycan Xalq
Cümhuriyyәti dövri, SSRİ mәrhәlәsi vә dövlәt müstәqilliyinin bәrbası ilә başlanan әn
yeni tarixi mәrhәlәdir.

67. Neft yataqları - müәyyәn bir әrazidә neftli hövzәdir.
68. Dünyada mexaniki üsulla ilk neft quyusu - 1846-cı ildә, ABŞ-dan 13 il öncә

Bakıda - Bibiheybәtdә qazılmışdır.
69. Bakı Neft Rayonunun liderliyi - 1901-ci ildә 20 milyon tondan bir qәdәr çox

neft hasilatı ilә Bakı Neft Rayonunun dünyada birinci yerә çıxması hadisәsidir.

70. II Dünya Müharibәsindә Azәrbaycan nefti - Azәrbaycanda 1941-1945-ci
illәrdә keçmiş SSRİ dövlәtinin cәbhәdәki tәlәblәrini ödәmәk üçün rekord hәcmdә - 75
milyon ton neft (SSRİ-dә hasil edilәn neftin 73,4%-i) hasil edilmişdir.

71. “Şahdәniz” Azәrbaycan Respublikasına mәxsus, Xәzәr dәnizinin şelfindә Bakı
şәhәrindәn 70 km cәnub-şәrqdә yerlәşәn nәhәg qaz-kondensat yatağıdır.

III FƏSİL

Qlobal iqtisadi sistemin әsas nәzәriyyә vә
konsepsiyaları

3.1. Qlobal iqtisadi sistemin әsas nәzәriyyә vә konsepsiyalarının tәsnifatı

Dünya iqtisadiyyatı elә qlobal iqtisadi orqanizmdir ki, burada planetin bütün
ölkәlәrinin vә xalqlarının qarşılıqlı әlaqәsi vә qarşılıqlı asılılığı yaranmış vә artmışdır.
O, mәhsuldar qüvvәlәrin güclәnәn beynәlmilәllәşmәsi, çoxcәhәtli beynәlxalq iqtisadi
münasibәtlәr sisteminin yaranması, ölkәlәr arasında tәsәrrüfat mübadilәsini
tәnzimlәyәn millәtlәrarası mexanizmlәrin formalaşması ilә xarakterizә olunur.

Dünya iqtisadiyyatı qlobal sistem kimi inkişaf edәn vә dinamik kateqoriya olmaqla
tәkamülü, bir fazadan digәrinә keçidi ilә özünün müqabil nәzәri konsepsiyalarını
formalaşdırmışdır.

Tarixәn dünya iqtisadiyyatı milli tәsәrrüfatlar sistemi vә ya onların müәyyәn
qrupları kimi nәzәrdәn keçirilmişdir. Ona görә dә dünya sistemindә milli tәsәrrüfatların
vәziyyәtinin tәhlili bir çox nәzәriyyә vә konsepsiyaların diqqәt mәrkәzindә durur. Bu
nәzәriyyә vә konsepsiyaların ümumi mühakimәsi ondan ibarәtdir ki, milli tәsәrrüfatlar
dünyada qeyri-bәrabәr yer tutur.

Nәzәriyyә (yunaca - θεωρία - araşdırma, tәdqiqat - ingiliscә - theory - nәzәriyyә)
tәlim, prinsip vә ideyalar sistemi, elm vә ya onun bölmәsini tәşkil edәn
ümumilәşdirilmiş müddәaların mәcmusudur. Nәzәriyyә - sәrhәdlәrindә әvvәlki
avtonomluğunu (muxtariyyәt, müstәqillik) itirәrәk bütöv sistemin elementlәrinә
çevrilәn ayrı-ayrı anlayışların, fәrziyyәlәrin vә qanunların dayandığı sintetik biliklәrin
informasiya modeli kimi çıxış edir. Nәzәriyyәdә bir mülahizә praktiki әsasları vә ya
mәntiqi nәticәli qaydaları olan digәr mülahizәdәn çıxır. O, elmi metodlara uyğun olaraq
formalaşır, işlәnir vә yoxlanılır. Nәzәriyyәdәn әvvәl tәkrar tәsdiqini tapmış hipoteza
gәlir. Nәzәriyyә vә nәzәriyyәlәr biri-biri ilә uzlaşaraq tәlimә çevrilir. Proqnozlaşdırmaq
qabiliyyәti nәzәri quruluşun mühüm nәticәsidir.

Konsepsiya (latınca - conceptio - anlaşma, sistem) islahatların, layihәlәrin,
planların, proqramların hәyata keçirilmәsindә hәrәkәt strategiyasını tәyin edәn başlıca

niyyәt, tәbiәtdә vә cәmiyyәtdә proses vә hadisәlәrә yönәlik baxışlar sistemidir. Kon-
sepsiya bir-biri ilә bağlı vә biri-birindәn irәli gәlәn seçilmiş tapşırıqla bağlı kompleks
baxışlar vә hәlli yolları sistemi kimi, hәm dә ümumi interpretasiyada hәr hansı bir
hadisәnin, rәhbәr ideyanın, әsas nәzәr nöqtәsinin şәrhini, habelә nәzәri quruluşunu
müәyyәn edәn anlaşma üsulu, hәmçinin, elmi, bәdii, texniki, siyasi vә digәr növ
fәaliyyәtlәrdә konstruktiv prinsip, aparıcı yanaşma olaraq da çıxış edir. Müxtәlif kon-
sepsiyalara öz terminoloji aparatı uyğundur.

Qlobal iqtisadi sistemin әsas nәzәriyyә vә konsepsiyaları olaraq aşağıdakılar çıxış
edirlәr:

❖ İmperializm vә neokolonializm nәzәriyyәsi;
❖ Modernlәşmә nәzәriyyәsi;
❖ Neoevolyusionizm (neotәkamülçü konsepsiya);
❖ Asılılıq nәzәriyyәsi;
❖ Dünya-sistemlәr nәzәriyyәsi;
❖ İndustrial cәmiyyәt nәzәriyyәsi;
❖ Postindustrial cәmiyyәt konsepsiyası;
❖ İqtisadi artım mәrhәlәlәri nәzәriyyәsi;
❖ Qlobal qarşılıqlı asılılıq konsepsiyası;
❖ Bәrabәr partnyorluq konsepsiyası;
❖ Konvergensiya nәzәriyyәsi;
❖ Vahid sivilizasiya nәzәriyyәsi;
❖ Sivilizasiyaların toqquşması nәzәriyyәsi.
Bu vә ya digәr nәzәriyyә vә konsepsiyaların meydana gәlmәsi hәmişә dünya iqtisadi

praktikasının obyektiv şәrtlәri, tәlәbatları vә maraqları ilә sıx bağlı olmuşdur. Hәmin
nәzәriyyә vә konsepsiyalar dünya iqtisadiyyatının inkişaf mexanizmini sәmәrәli
tәnzimlәmәyә, onun daha praqmatik irәlilәyişinә tәkan vә stimul verir.

3.2. “İmperializm” vә “Neokolonializm” nәzәriyyәsi

İmperializm vә neokolonializm nәzәriyyәsi (Theory of imperialism and neocolo-
nialism) dünya strukturunu yeni bazarların, xammal mәnbәlәrinin, kapital qoyuluşları
sferasının fәth edilmәsindә aparıcı dövlәtlәrin mübarizәsi, onların siyasi vә mәdәni
tәsirinin güclәnmәsi kimi izah edir.

İmperializm dedikdә, inkişafın elә mәrhәlәsi başa düşülür ki, bu zaman inhisarların
vә maliyyә kapitalının hökmranlığı formalaşmış vә kapital ixracı çox böyük önәm
almışdır. Buna müqabil olaraq, dünya beynәlxalq trestlәr tәrәfindәn bölüşdürülmәyә
başlanmış vә iri kapitalist ölkәlәri bütün dünyada әrazilәrin bölüşdürülmәsini
bitirmişlәr. İmperializm, hәmçinin, kapitalizmin yüksәk fazası kimi inhisarçı kapitaliz -
min tәzahürü kimi ölkә vә ya ölkәlәrin digәr ölkәlәr üzәrindә siyasi vә iqtisadi
hökmranlığına yönәlmişdir.

İmperializm güc vә ya iqtisadi istismarla xaricdәn idarә edilәn bir sistem olaraq
nәzәri konsepsiyaya malikdir. Bu konsepsiyanın yaradıcıları avstriyalı siyasi xadim
Otto Bayer (1881-1938), ingilis iqtisadçısı Con Atkinson Hobson (1858-1940),
avstriyalı alman marksist Pudolf Hilferdinq (1877-1941) vә rus siyasi xadimi Vladimir
Lenin hesab olunurlar.

İmperializmin daha kәskin tәnqidinә yönәlmiş marksist nәzәriyyәsi bir çox digәr
dünya nәzәriyyәlәrinә tәsir göstәrmişdir. Müstәmlәkә imperiyaları dağıldıqdan sonra
isә imperializm nәzәriyyәsinin populyarlığı azalmışdır. Bununla belә, әgәr imperializm,
sadәcә, müstәmlәkә tabeli sistem olmayıb, kapitalın ekspansiyasının tәzahürüdürsә,
onda iqtisadi kapitalizmin bәzi formaları müstәmlәkә imperiyaları dağıldıqdan sonra
da mövcud ola bilәr.

İmperializm nәzәriyyәsi ilә yanaşı neokolonializm nәzәriyyәsi dә aktual olmuşdur.
Neokolonializm kolonializm mәfhumunun paronimi olaraq iqisadi ekspansiyanı
tәcәssüm etdirәrәk inkişaf etmiş dövlәtlәrin inkişaf etmәkdә olan dövlәtlәrin işinә
qarışmasını mәnalandırır. Kolonializm isә müstәmlәkәçilik kimi istismarçı dövlәtlәr
tәrәfindәn sosial-iqtisadi cәhәtdәn zәif inkişaf etmiş dövlәtlәrin siyasi, iqtisadi vә
mәnәvi әsarәtә alınmasını ifadә edir.

“Neokolonializm” termini II Dünya Müharibәsindәn sonra Afrika qitәsindә
müstәmlәkәlәrin çökmәsi ilә daha geniş intisar tapmışdır. Bir sıra keçmiş Afrika
müstәmlәkәlәrinin millәtçi liderlәri tәsdiq edirdilәr ki onların ölkәlәri keçmiş
müstәmlәkәçi dövlәtlәr tәrәfindәn yenә dә kolonializmә mәruz qalırlar. 1957-ci ildә
müstәqillik qazanmış Qana Respublikasının başçısı Frensis Nvia Kofi Kvame Nkruma
(1909-1972) belә siyasәtin ilk tәnqidçilәrindәn biri olaraq “neokolonializm” terminin
geniş dövriyyә gәtirilmәsindә vә bu anlayışa klassik tәyinatın verilmәsindә
fәrqlәnmişdir. Bununla bәrabәr, neokolonializm nәzәriyyәçilәri dә tәsdiq edirlәr ki,
postkolonalist dövlәtlәrin şirkәtlәri hazırda da müstәmlәkәçilik praktikasına oxşarlıqla
bir sıra müvafiq ölkәlәrdә tәbii resrusların istismarını hәyata keçirirlәr.

3.3. “Modernlәşmә” nәzәriyyәsi vә “Neoevolyusionizm” konsepsiyası

Fransız mәnşәli istilah olaraq “modernlәşmә” (modernisation) birbaşa tәrcümәdә
“yeni”, “müasir” anlayışlarını tәcәssüm etdirir. Semantik baxımdan istilahın mәna dia -
pozonu daha geniş vә әhatәlidir. Ümumi texniki kontekstdә modernlәşmә tәkmillәşmә,
yenilәşmә, yaxşılaşma, yeni tәlәb vә normalara, texniki şәrtlәrә vә keyfiyyәt
göstәricilәrinә müvafiq olaraq obyektdә uyğunlaşdırma aparma kimi keyfiy yәtlәri
ehtiva edir. Tarixi yanaşma çevrәsindә isә modernlәşmә әnәnәvi cәmiyyәtdәn modern
cәmiyyәtә, aqrardan industriala keçidin makroprosesliyini özündә cәmlәşdirir.

Qlobal proses olaraq modernlәşmә struktur-funksional differensiasiya vә müvafiq
inteqrasiya formalarının yaranışı ilә xarakterikdir. Texnoloji, fuksional vә qlobal kate-
qoriyalara bölünәn modernlәşmәyә sosioloji makronәzәriyyәnin formasiya vә siviliza-
siya ilә yanaşı hәm dә üçüncü paradiqması kimi yanaşılır. Modernizasiya paradiqması

ХХ әsrin ortalarında Avropa müstәmlәkәçi imperiyalarının dağılması vә çoxsaylı yeni
gәnc dövlәtlәrin yaranışı nәticәsindә formalaşmışdır.

Modernlәşmә prosesinin öyrәnilmәsi vә izahı ilә “Modernlәşmә nәzәriyyәsi”
mәşğul olur. “Modernlәşmә nәzәriyyәsi”nә (Modernization theory) görә modernlәşmә
sәnayelәşmә, sekulyarizasiya (dini tәsirin azalması), urbanizasiya, ümumi tәhsil sis-
teminin vә siyasi hakimiyyәt nümayәndәliyinin yaranması, mәkan vә sosial mobilliyin
güclәnmәsi kimi proseslәr mәcmusunda “әnәnәvi bağlı cәmiyyәt”dәn “müasir açıq
cәmiyyәt”ә keçid mәsәlәlәrindә ifadәsini tapır.

Maksimilian (Maks) Karl Emil Veber (1864-1920), Şmuel Noy Eyzenştadt (1923-
2010) vә Qunnar Myurdal (1898-1987) baxışları modernlәşmә nәzәriyyәlәrinin
metodoloji әsasları kimi görünür.

Modernlәşmә nәzәriyyәsinә görә, insan cәmiyyәtinin tarixindә bütün mövcud olan-
lar ikiqütblüdür. Bu ondan irәli gәlir ki, “Modernlәşmә nәzәriyyәsi”nin әsas
kateqoriyalarını “әnәnәviçilik” (“әnәnәvi cәmiyyәt”) vә “müasirlik” (“müasir
cәmiyyәt”) tәşkil edir. Burda proses әnәnәviçilikdәn müasirliyә doğru gedir.

Cәmiyyәtin modernlәşmәsi qarşılıqlı rabitәli kompleks cәhәtlәri birlәşdirir. Onun
sisteminin struktur elementlәrini iqtisadi, siyasi, sosial vә mәdәni modernlәşmә tәşkil
edir. Bizim tәdqiqat predmetimizin әsasında isә iqtisadi modernlәşmә, onun nәzәri
tәfәrrüatları vә praktiki tәyinatlarının müqayisәli tәhlili dayanır.

Nәzәri müstәvidә iqtisadi modernlәşmә әmәyin differensasiyasının artımı, istehsalın
texniki yenilәşmәsinin genişlәnmәsi, elmin iqtisadi gücә çevrilmәsi vә idarәetmәnin
sәmәrәli inkişafı әsasında tәkraristehsal prosesinin intensivlәşmәsini göstәrir. Onun
tәrkib elementlәrini insan gücünün bütün sferalarda cansız enerji mәnbәlәri ilә
әvәzlәnmәsi, әnәnәvi mühitdәn iqtisadi fәaliyyәtin ayrılması, әmәk alәtlәrinin
mütәrәqqi maşın vә mexanizmlәrlә әvәz olunması, iqtisadi vәzifәlәrin vә iqtisadi
fәaliyyәt klasterlәrinin istehsal, bölgü vә istehlak dairәsindә artan ixtisaslaşması vә
sәnayelәşmәnin yüksәlәn innovasiya genişliyi birlәşdirir.

Qloballaşmanın dәrinlәşdiyi, әhatә dairәsinin genişlәndiyi müasir mәrhәlәdә
modernlәşmә iqtisadi forma vә tәsisatların yaranış amili olaraq çıxış edir. O, milli vә
transmilli müstәvidә bazar münasibәtlәrinin tәkmillәşmәsinә rәvac verir, elmi-texniki
inqilabın vüsәtlәnmәsindә әks olunur. İqtisadi modernlәşmә, hәmçinin, iqtisadiyyatın
vә istehsal texnologiyasının idarәetmә metodlarının tәkmillәşmәsindә әhәmiyyәtli rol
oynayaraq, bürokratik maneәlәri tәcrid edir, daha mükәmmәl menecment sisteminin
yaranışına tәkan verir.

Modernlәşmәnin üzvi vә qeyri-üzvi adlandırılan iki tipini fәrqlәndirirlәr. İlkin - üzvi
modernlәşmә daxili mәdәni-mental dünyagörüşünә әsaslanaraq bu istiqamәtdә yeni-
likçi olan ölkәlәrdә başlanmışdır. Onun yaranışını milli mәrkәzi dövlәtlәrin, burjua
münasibәtlәrinin, xüsusәn dә, kapitalist kooperasiyasının tәşәkkülü, ilkin modern
millәtlәrin formalaşması ilә bağlayırlar. Üzvi modernlәşmәnin yüksәlişi sәnaye
inqilablarından, irsi әnәnәvi imtiyazların sıradan çıxmasından, bәrabәr vәtәndaş

hüquqlarının tәtbiqindәn, demokratiklәşmә, milli suveren dövlәtlәrin yaranışından
qaynaqlanır. İkinci - qeyri-üzvi modernlәşmә isә daha çox inkişaf etmiş ölkәlәrin
çağırışlarına vә eyni zamanda, öncül yaranışların, innovasiyaların tәtbiq tәsirlәrinә
müqabil olaraq baş verir. Onun әsas mexanizmini imitasiya proseslәri tәşkil edir.

Digәr spektrdә modernlәşmәnin endogen - mәxsusi әsaslardan reallaşan (Avropa,
ABŞ vә s.), ekzogen öz bazasından deyil, digәrlәrindәn әvәzlәmәklә hәyata keçirilәn
(imitasiya xüsuslu - әsasәn, keçmiş müstәmlәkә vә yarımmüstәmlәkә ölkәlәri) vә endo-
ekzogen - qarışıq hәr iki mәnbәdәn (Rusiya, Türkiyә, Yunanıstan vә s.) formalaşan
tiplәri dә fәrqlәndirilir.

Modernlәşmәnin tәşviqi tәrәflәri ilә yanaşı, onun ziddiyyәtli vә tәnqidi cәhәtlәri dә
qeyd edilmәlidir. Belә ki, moderenlәşmә, üstün olaraq, vesternlәşmә (Qәrb dәyәrlәrinin
yayılması) trayektoriyası ilә istiqamәtlәrini tapır. Bu yol isә çox zaman xalqların köklü
mәdәniyyәtlәrinin dağılması ilә müşayiәt olunur. Digәr tәrәfdәn, modernlәşmә Avropa
mәrkәzçiliyinin möhkәmlәnmәsinin stimullaşdırmasındakı rolu ilә dә qınağa çәkilir.

Modernlәşmә nәzәriyyәsini çox vaxt әnәnәvi vә müasir cәmiyyәtlәrin analizindә
tarixi yanaşmaya әsaslanan neoevolyusiya konsepsiyası ilә birlәşdirirlәr.

Neoevolyusionizm (Neoevolutionism) sosial-mәdәni struktur differensiasiyası,
sosial-mәdәni funksiyaların ixtisaslaşması vә bu struktur vә funksiyaların
tәşkilatlanmanın yeni sәviyyәlәrindә inteqrasiyasını ehtiva edir. Evolyusionizmdәn
fәrqli olaraq, neoevolyusionizm xәtti ehkamı inkar edir vә әnәnәviçilikdәn müasirliyә
çoxsaylı yolların olduğunu tәsdiqlәyir. Evolyusionizm isә inkişaf vә tәrәqqi
ideyalarının antropoloji şәrhi, bütün mövcudiyyәtin tәkәmüllü inkişaf prosesini
tәcәssüm etdirir.

Neoevolyusionizmin (neotәkamülçü konsepsiya) әsas nümayәndәlәri amerikalı
antropoloqlar Lesli Alvin Uayt (1900-1975), Julian Hayns Stuard (1902-1972), Bri-
taniya tarixçisi Q.Çaylddır.

Modernlәşmә vә neoevolyusionizm XX әsrin birinci yarısında hakim mövqedә
olmuşdur. Onların mәntiqinә müvafiq olaraq, yeni millәtlәr avtomatik olaraq inkişaf
etmiş ölkәlәrdә aparılan dәyişikliklәrdәn sonra bu ailәni tamamlayırlar. 1950-ci illәrdәn
başlayaraq, Qәrb alimlәri tәrәfindәn tәklif edilmiş modernlәşmә sxemlәri artan skep-
tisizm doğurmuşdur. Belә ki, bunlar azad olmuş vә müstәmlәkә ölkәlәrindәki
gerçәkliklәrlә kәskin ziddiyyәt tәşkil edirdilәr. Asiya vә Afrika ölkәlәrindә antiimpe-
rialist mübarizә inkişaf etdikcә, 1960-cı illәrdә başqa konsepsiyalar funksional
ortodoksallığa meydan oxudu.

3.4. “Asılılıq” nәzәriyyәsi vә “Dünya-sistemlәr” nәzәriyyәsi

Asılılıq nәzәriyyәsi (Dependency theory) qlobal sistemin inkişafının XX әsrin 60-
70-ci illәrdә yaranmış daha tәsirli nәzәriyyәlәrindәn biri kimi çıxış edir. Asılılıq
nәzәriyyәsi, daha dәqiq, aslılığın metanәzәriyyәsi kimi tanınır. Bu nәzәriyyәnin
әsasında Argentina iqtisadçı Raul Prebiş (1901-1986) dayanır.

Aslılığın metanәzәriyyәsi әsasını kapitalist sisteminin dünya miqyasında eyni za-
manda hәm inkişafa vә hәm dә beynәlxalq, milli vә lokal sәviyyәdә zәif inkişafa zәmin
olması xüsusiyyәtliliyi tәşkil edir.

Nәzәriyyә üç istiqamәtә bölünür:
1. İnkişafetmәmә asılılığı;
2. İnkişafetmә asılılığı;
3. Tәkraristehsal asılılığı.
Asılılıq nәzәriyyәsi tәrәfdarları israr edirlәr ki, kapitalist sistemi inkişaf etmәkdә

olan ölkәlәrin gerilәmәsinә fәal kömәk edir vә nә qәdәrki bu sistem mövcuddur, hәqiqi
inkişaf mümkün deyil. Bu nәzәriyyәdә göstәrirlәr ki, metropoliya öz satellitlәrinin -
müstәmlәkәlәrinin iqtisadi bolluğunu mәnimsәyir vә ondan öz inkişafı üçün istifadә
edir. Satellitlәr - müstәmlәkәlәr isә zәif inkişaf edir, belә ki, metropoliya tәrәfindәn
satellit-ölkә daxilindә dәstәklәnәn cәmiyyәtin qütblәşmәsi vә istismar ziddiyyәtlәri
nәticәsindә öz bolluğuna әli çatmır. Bu ziddiyyәtlәrin birliyi metropoliyaların inkişaf
prosesini stimullaşdırır vә satellitlәrin - müstәmlәkәlәrin “subinkişaf” prosesini
şәrtlәndirir.

Asılılıq nәzәriyyәsi, әsasәn, inkişaf strategiyalarını xaricdәn subsidiya olunan kimi
nәzәrdәn keçirir. Asılılığı aradan qaldırmaq üçün bu vә ya digәr tәsәrrüfat sektorunun
ödәdiyi qiymәt uzunmüddәtli planda özünü doğrultmur.

Asılılıq nәzәriyyәsi ilә paralel, lakin ondan ayrılıqda dünya-sistemlәr nәzәriyyәsi
adlanan konsepsiya çıxış edir.

Dünya-sistemlәr nәzәriyyәsi (World-systems theory) amerikalı sosioloq İmmanuel
Moris Vallerstayn (1930) tәrәfindәn irәli sürülmüşdür. Bu nәzәriyyә әmәk bölgüsünün
dinamik dәyişikliklәrinә әsaslanaraq dünyanı üç hissәyә ayırır:

1. Mәrkәz - Avropa sivilizasiyası ölkәlәri dünya tәsәrrüfatının nüvәsi (iqtisadi
ixtisaslaşmanın liderliyi);

2. Əyalәt - müәyyәn istisnalar olmaqa qeyri-Avropa ölkәlәri (siyasi vә iqtisadi
asılılar);

3. Yarımәyalәt - sosialist dövlәtlәri olan yarımәyalәt ölkәlәr.
Dünya-sistemlәr nәzәriyyәsindә әsas yer ayrıca inkişaf etmiş ölkәlәr vә sosialist

dövlәtlәri olan yarımәyalәt ölkәlәrә verilir (İrlandiya, Portuqaliya, Balkan ölkәlәri vә
keçmiş SSRİ respublikaları). Bununla belә, XX әsr bir sıra ölkәlәrin (Yaponiya, ÇXR,
Koreya Respublikası, Avstraliya, Braziliya) simasında dünya tәsәrrüfatında mәrkәz vә
әyalәt arasında sәrhәd yuyulmasını yaratmışdır.

Dünya-sistemlәr nәzәriyyәsindә dövlәt müstәqilliyi haqqında müddәa vardır. Bu
müddәaya görә, mәrkәzlә periferiya arasında fәrq dünya sisteminin әsas ziddiyyәtini
müәyyәn edir.

Dünya-sistemlәr nәzәriyyәsi hәmçinin, Yeni Beynәlxalq Əmәk Bölgüsü - YBƏB
nәzәriyyәsi (New International Division of Labour - NIDL) ilә dә sıx bağlıdır. Burada
son onilliklәr әrzindә TMŞ-lәrın qlobal istehsal strategiyasında dәyişikliklәrin
nәticәlәrinә xüsusi diqqәt yetirilir. YBƏB tәrәfdarları da dünya-sistemi mәrkәzә, peri -

feriyaya vә poluferiyaya bölürlәr ki, bunlarda da әmәk bölgüsünә TMŞ-lәrin mәnfә -
әtinin maksimumlaşdırılması vә qabaqcıl sәnaye ölkәlәrinin problemlәrinin hәlli dax-
ildir. Onlar inkişaf etmәkdә olan ölkәlәrin indiki inkişaf perspektivlәrini görmürlәr,
lakin müxtәlif ölkә qruplarının maraqlarının öyrәnilmәsinә diqqәt yetirirlәr.

3.5. “İndustrial cәmiyyәt” nәzәriyyәsi vә “Postindustrial cәmiyyәt” konsepsiyası

Texnika vә texnologiyaların inkişaf sәviyyәsindәn asılı olaraq iqtisadi sistemlәrin
bölgüsünü ABŞ iqtisadçıları Con Kennet Gelbreyt (1908-2006), Saymon Smit Kuznets
(1901-1985), fransalı iqtisadçı vә sosioloq Reymon Klod Ferdinand Aron (1905-1983)
kimi tanınmış iqtisadçılar da hәyata keçirmişlәr. ABŞ sosioloqları Daniyel Bell (1919-
2011) vә Uolt Uitiman Rostou (1916-2003) iqtisadi sistemlәrin tәsnifatına xüsusi nәzәri
dәyәrlәr gәtirәrәk, onları industrialaqәdәr, industrial vә postindustrial cәmiyyәtlәr kimi
ayırmışlar. Hazırda iqtisadi sistemlәrin cәmiyyәt aspekti tәsnifatında bu yanaşma daha
geniş yayılmışdır.

İlkin iqtisadi sistem olaraq industrialaqәdәr cәmiyyәt mәrhәlәsini, hәmçinin,
әnәnәvi vә ya aqrar adlandırmaq da olar. Bu sistemdә, әvvәlәr qeyd olunduğu kimi,
tәsәrrüfat fәaliyyәtinin hasilat növlәri - әkinçilik, balıqçılıq, faydalı qazıntıların
çıxarılması üstünlük tәşkil edir vә burada әsas istehsalçı insan deyil, tәbiәtin özü
götürülür. Ənәnәvi vә ya aqrar cәmiyyәtdә әhalinin әksәr hissәsinin (tәxminәn 90%-i)
mәşğulluğu kәnd tәsәrrüfatı sferası ilә bağlıdır vә buna görә dә onun başlıca vәzifәsi,
sadәcә, әhalini qidalandırmaq üçün yeyinti mәhsullarının istehsalı olmuşdur.

Tәsnifatı verilәn iqtisadi sistemlәrin ikinci mәrhәlәsini tәşkil edәn industrial
cәmiyyәtdә zәruri malları istehsal etmәk üçün bütün qüvvәlәr sәnaye istehsalına
yönәldilmişdir. Bu cәmiyyәtin formalaşması, vurğulandığı kimi, iri maşın istehsalı, ur-
banizasiya (әhalinin kәndlәrdәn şәhәrlәrә axını), bazar iqtisadiyyatının bәrqәrar olması,
sahibkarların (burjuaziya) vә muzdlu işçilәrin (proletarlar) sosial qruplarının meydana
gәlmәsi ilә sıx әlaqәdardır.

“İndustrial cәmiyyәt” nәzәriyyәsi (Theory of industrial society) tәdqiqat obyekti
maddi nemәtlәrin dәyәrinә tәbii sәrvәtlәrin hasilatı, emalı vә hәmçinin, sәnayenin daha
çox töhfә verdiyi ictimai-iqtisadi inkişaf sәviyyәsini xarakterizә edәn cәmiyyәt tipinin
çıxış etdiyi nәzәriyyәdir. İndustrial cәmiyyәt nәzәriyyәsinә görә, texniki tәrәqqi vә
geniş, maşınlı istehsal bütün ölkәlәrin inkişafının ümumi modeli olaraq sәnaye
cәmiyyәtinin yaranışının әsasını tәşkil edir. İndustrial cәmiyyәt nәzәriyyәsinin banisi
amerikalı iqtisadçı, sosioloq vә biznes filosofu Piter Ferdinand Druker (1909-2005)
hesab olunur. Nәzәriyyәyә görә, industrial cәmiyyәtin yaranışı XX әsrdә korporasi -
yaların yüksәlişi ilә bağlıdır. Qeyd olunmalıdır ki, korporasiya (latınca - corpus - bәdәn,
corporatio - birlik) eyni, vahid iqtisadi maraqlarla bağlı olan bir neçә iri müәssisә vә
ya digәr tәsәrrüfat subyektlәrinin birliyidir. O, sәhmdar cәmiyyәt formasında da olur
vә onu digәr müvafiq birlik formalarından qәrarların kollegial (direktorlar şurası
tәrәfindәn) olaraq qәbul edilmәsi fәrqlәndirir. Korporasiya inhisarçı birlik forması
olaraq da çıxış edir.

Mövcud nәzәriyyәyә әsasәn, XX әsrin sonunda industrial cәmiyyәti postindustrial
cәmiyyәt әvәzlәyir. Bu yeni cәmiyyәt tipi dә özünәmәxsus konsepsiyaya malikdir.
“Postindustrial cәmiyyәt” konsepsiyası (Concept of a postindustrial society) bilik vә
informasiyaya әsaslanaraq iqtisadiyyatın innovativ sektorunun vә xidmәt sferasının
genişlәnmәsi, hәmçinin, industrial cәmiyyәtdәn sonrakı inkişaf mәrhәlәsinә keçidlә
müşayiәt olunan cәmiyyәt tipi nәzәriyyәsini özündә ehtiva edir. Postindustrial cәmiyyәt
konsepsiyasının banisi amerikalı sosioloq vә publisist D.Bell hesab edilir. Onun 1973-
cü ildә nәşr edilmiş “Gәlәcәk postindustrial cәmiyyәt” kitabında postindustrial
cәmiyyәt konsepsiyasının geniş şәrhi verilmiş ictimai istehsalın sektorları arasında
münasibәtlәrin dәyişmәsindә әsas meyillәr, xidmәtlәr iqtisadiyyatının yaranması,
mәhsul dar qüvvәlәrin sәrbәst elementi kimi elmi biliyin formalaşması әtraflı tәhlil
olun muşdur. Lakin “postindustrial cәmiyyәt” termininin özü iyirminci yüzilliyin
ortalar ında Amerika kapitalizminin 1929-1933-cü illәrdә Böyük Böhrana qәdәr
mövcud olmuş industrial kapitalizmdәn çox fәrqlәndiyi aydınlaşdıqda meydana
gәlmişdir.

Postindustrial cәmiyyәtinin dәyәrli keyfiyyәtlәri işçinin tәhsilinin sәviyyәsi,
peşәkarlığı, tәdrisi mәnimsәmәsi qabiliyyәti vә kreativliyi ilә ölçülür. Müasir zamanda
xidmәt sahәsinin payı ÜDM-in yarıdan çoxunu tәşkil edәn postindustrial ölkәlәr hesab
olunurlar. Bu meyar altına ABŞ (80%), Aİ ölkәlәri (70%-dәn çox), Yaponiya (75%),
Kanada (70%) düşür.

Postindustrial cәmiyyәtdә istehsal prioriteti ETT vә әhalinin gәlir artımı nәticәsindә
xidmәt sferasına keçid etmişdir.

Postindustrial cәmiyyәtdә:
❖ informasiya vә bilik resursa çevrilir;
❖ elmi işlәmәlәr iqtisadiyyatın hәrәkәtverici qüvvәsi olur;
❖ daha çox işçinin tәhsilinin keyfiyyәt sәviyyәsi, peşәkarlığı vә kreativliyi

qiymәtlәndirilir.
Postindustrial cәmiyyәtdә milli informasiya resursları sәrvәtin çox böyük potensialı

hesab olunur.
Burada postindustrial iqtisadiyyat (postindustrial economy) sәnaye mәşğulluq

göstәricilәrinә vә milli mәhsulda payına görә xidmәt sferasından geridә qalır. Xidmәt
sferasında isә informasiya emalı üstünlük tәşkil edir.

D.Belllә yanaşı postindustrial cәmiyyәt konsepsiyasının nәzәri әsaslarının
yaranışına tanınmış ABŞ futuroloqu, iqtisadçı vә sosioloqu Elvin Toffler (1928-2016),
ABŞ sosioloqu, mәşhür siyasәtçisi vә görkәmli dövlәt xadimi Zbiqnev Bzejinski (1928-
2017) vә digәrlәri böyük töhfәlәr vermişlәr.

E.Toffler XX әsrin 80-ci illәrindә nәşr etdirdiyi “Üçüncü dalğa” kitabında insan
cәmiyyәtinin inkişaf tarixini üç dalğanın ardıcıl meydana gәlmәsi vә qarşılıqlı әlaqәsi
kontekstindә nәzәrdәn keçirir.

Birinci dalğa (kәnd tәsәrrüfatı sivilizasiyası) - 10 min il әvvәl meydana gәlmiş vә
hazırda öz enerjisini itirәn;

İkinci dalğa (industrial sivilizasiya) - 300 illik aktiv dövrünü başa vuran;
Üçüncü dalğa (informasiya cәmiyyәti) - XX әsrin 50-ci illәrindә meydana gәlmiş

vә hәlә indi güclәnmәyә başlayan.
E.Toffler yeni sivilizasiyanın - üçüncü dalğanın tәşәkkülünü vә yaranmasını

iqtisadiyyatın informasiya sektorunun kәnd tәsәrrüfatı, sәnaye vә xidmәtlәr sahәsi kimi
әnәnәvi sektorlardan üstünlüyü ilә әlaqәlәndirir. Yeni cәmiyyәtdә informasiya daha
yüksәk dәyәrә malikdir vә işlәyәn insanların yarıdan çoxu informasiya xidmәti
göstәrmәklә mәşğuldur. Onun başlıca xüsusiyyәtlәri industrial cәmiyyәt üçün әnәnәvi
olan eynitipli malların kütlәvi mәdәniyyәti, kütlәvi istehsalı, cәmiyyәtin vә
mәdәniyyәtin iyerarxik tәşkilindәn imtina, informasiya mübadilәsinin artırılması, isteh -
salla istehlakın yaxınlaşmasıdır. Belәliklә, E.Toffler belә nәticәyә gәlir ki, informasiya
cәmiyyәti, inkişafında bilik amili vә bilik sahәsi hәlledici rol oynayan cәmiyyәtdir.

Tanınmış siyasәtçi Z.Bzejinskinin 1970-ci ildә nәşr etdirdiyi “İki әsr arasında.
Texnotron eraya girişdә Amerikanın rolu” adlı kitabında bәşәriyyәtin sosial inqilablarla
deyil, ETT ilә yeni inkişaf mәrhәlәsinә qәdәm qoyması konstatasiya olunur. Z.Bzejin-
skinin texnotron nәzәriyyәsinә görә, bu keyfiyyәt şıçrayışı tәkamüllә alt hәdd aqrardan
sәnaye vasitәsi ilә “texnotron era”ya daxil olur. Hәlledici rol burada avtomatlara, kom-
püter vә kibernetik sistemlәrә mәxsusdur. Başlıca funksiyanı isә elm yerinә yetirir.
Bununla belә, Z.Bzejinski qeyd edir ki, dünyada inkişaf etmiş vә etmәmiş ölkәlәr
arasında başlıca ziddiyyәtlәr qalacaqdır. Ona görә dә antoqonizm vә konfliktlәrdәn
uzaq olan daimi vahid dünya birliyi yaratmaq üçün inkişaf etmәmiş ölkәlәr arasında
“texnotron era”ya yaxın olanlara güclü dәstәk verilmәlidir.

Bu gün postindustrial cәmiyyәt paradiqması hәrtәrәfli olaraq informasiya cәmiyyәti
kimi xarakterizә olunur. Belә tәyinat yuxarıdakılara istinadәn hәm dә onunla әsaslandı -
rılır ki, bәşәr cәmiyyәtinin indiki inkişaf mәrhәlәsindә informasiya sosial tәrәqqinin
başlıca amilinә çevrilir vә o, cәmiyyәtin mövcudluğunu vә inkişaf xarakterini bütün
parametrlәrdә tәyin edir.

İnformasiya mübadilәsi vә reallaşması informasiyanın özündәn belә üstünlük
qazanır. Bu reallıq isә bir daha onu göstәrir ki, texnoloji determinizm konkretlәşir vә
yerini informasiya determinizminә verir. Eyni zamanda, qeyd olunur ki, postindustrial
nәzәriyyәyә yaxın konsepsiyalar olan “informasiya cәmiyyәti”, “postiqtisadi
cәmiyyәt”, “postmodernizm”, “dördüncü formasiya cәmiyyәti”, “istehsal prinsipinin
elmi-informasiya mәrhәlәsi” vә digәrlәrindә dә informasiya determinizmi prioritet sta-
tusda çıxış edir.

3.6. “İqtisadi artım mәrhәlәlәri” nәzәriyyәsi,
“Qlobal qarşılıqlı asılılıq” vә “Bәrabәr partnyorluq” konsepsiyaları

“İqtisadi artım mәrhәlәlәri” nәzәriyyәsi vә ya “Rostounun iqtisadi artım
mәrhәlәlәri” (Rostow’s Stages of Economic Growth) ABŞ sosioloqu Uolt Uitiman Ros-
tounun ölkәlәrin mәrhәlәli inkişafı ilә bağlı tәdqiqatlarına әsaslanır.

Nәzәriyyәdә iqtisadi inkişaf sәviyyәsinә görә cәmiyyәt bir neçә kateqoriyaya
bölünür:

❖ әnәnәvi cәmiyyәt;
❖ keçid cәmiyyәti;
❖ inkişaf vә irәlilәyiş cәmiyyәti;
❖ bitkin vә ya industrial cәmiyyәt;
❖ yüksәk kütlәvi istehlak sәviyyәli cәmiyyәt.
“İqtisadi artım mәrhәlәlәri” nәzәriyyәsindә yüksәliş mәrhәlәsi dayanıqlı artıma

mane olan köhnә әnәnәvi dayaqların qәti aradan qaldırılması ilә xarakterizә edilir. Bu-
rada iqtisadi tәrәqqi qüvvәlәri cәmiyyәtdә hakim mövqelәri tutur. Əmanәt vә
yığımların sәviyyәsi milli gәlirin 5%-dәn 10%-nә kimi qalxa bilir. Yeni sahәlәr sürәtlә
inkişaf edir. Kәnd tәsәrrüfatında bazar münasibәtlәri tәkmillәşir.

Yüksәlişdәn sonra uzun müddәt dayanıqlı artım dövrü vә tsiklik tәrәqqi - yetkinliyә
keçid başlanır. O, tәxminәn 40 il davam edir. Bu zaman yüksәliş dövründә bir neçә
sahәyә söykәnәn sәnaye kompleksә çevrilir.

Yetkinlik iqtisadiyyatın әnәnәvi sahәlәrdәn yeni sahәlәrә keçmәk, vәsait vә
resursların geniş spektrindәn sәmәrәli istifadә etmәk qabiliyyәtli mәrhәlәsi ilә müәyyәn
olunur. Yetkin cәmiyyәt mәhsul buraxılışının әhalinin artımından daim artıq olmasını
tәmin edir. Sonuncu mәrhәlә onunla xarakterikdir ki, burada әsas rolu uzunmüddәtli
istifadә predmetlәri vә xidmәtlәri oynamağa başlayır.

İndustrial cәmiyyәtdә “İqtisadi artım mәrhәlәlәri” nәzәriyyәsi sosial tәrәqqini natu -
ral tәsәrrüfatın vә silki iyerarxiyanın hakim olduğu geridә qalmış aqrar әnәnәvi
cәmiyyәtdәn kütlәvi bazar tәsәrrüfatlı inkişaf etmiş sәnaye cәmiyyәtinә keçidә gәtirir.
Tәrәqqinin başlıca meyarı istehsalın әldә edilmiş sәviyyәsidir.

“Qlobal qarşılıqlı asılılıq” termini XX әsrin 70-ci illәrindә amerikalı politoloq Stenli
Hofman (1928) tәrәfindәn dövriyyәyә buraxılmış, onun nәzәri konsepsiyası isә Har-
vard Universitetinin professoru Piçard Kuper (1938) tәrәfindәn açılmışdır.

“Qlobal qarşılıqlı asılılıq” konsepsiyasına (Concept of “global interconnection”)
görә, dünya iqtisadiyyatı beynәlmilәllәşәn istehsala, elmi-texniki tәrәqqiyә vә struktur
yenidәnqurmasına differensial tәsirә әsaslanan milli tәsәrrüfatlarla sıx qarşılıqlı
әlaqәdәdir.

Qarşılıqlı asılılıq probleminә müxtәlif kәsişmәlәr sәviyyәsindә baxılır:
❖ qlobal;
❖ mәrkәzlәr vә әyalәtlәrarası;
❖ sistemaltı daxili.
Qarşılıqlı asılılıq vә tәrәfdaşlıq problemi müxtәlif kәsişmә sәviyyәlәrindә - qlobal,

mәrkәzlәr vә periferiya arasında, sistemaltı nәzәrdәn keçirilir. Qarşılıqlı asılılığın
artması ödәmә balansını daha tez-tez vә güclü kәnar tәsirlәrә mәruz qoyur ki, nәticәdә
hökumәtlәr xarici tarazlığın qorunub saxlanması probleminә daha çox diqqәt ayırmalı,
dövlәtlәrin sәrәncamında olan alәtlәr mәcmusundan istifadәni koordinasiya
etmәlidirlәr.

1970-ci illәrin әvvәllәrindә “bәrabәr partnyorluq” konsepsiyası bәrqәrar olmuşdur.
Bu konsepsiya Kandanın dövlәt xadimi Lester Bouls Pirsonun (1897-1972) Qәrb
ölkәlәrinin inkişaf etmәkdә olan ölkәlәrlә münasibәtlәrinin strategiyasının qiymәt -
lәndirilmәsi üçün BYİB-nın himayәsi ilә hazırladığı mәruzәsindә az vә ya çox dәrәcәdә
tam ifadәsini tapmışdır.

“Bәrabәr partnyorluq” konsepsiyası (“Equal Partnership” concept) inkişaf etmәkdә
olan ölkәlәrin tәsәrrüfatlarının qarşılıqlı dәyişmәsi vә inteqrasiyası әsasında
iqtisadiyyatların inkişafının sürәtlәndirilmәsi vә modernlәşdirilmәsi ilә onların xammal
vә әrzaq tәchizatçısı rolundan bilavasitә geniş istehsal iştirakçısına çevrilmәsini,
bununla da “dünya cәmiyyәtindә” bәrabәr partnyorluğa keçidi ehtiva edir.

“Bәrabәr partnyorluq” konsepsiyası bәrabәr partnyorluq sisteminin yaranışının
әsasında Qәrb ölkәlәri ilә inkişaf etmәkdә olan ölkәlәr arasındakı sәviyyә fәrqliliyinin
aradan qaldırılmasının tәbliğinә köklәnmişdir.

Bu konsepsiya çox vaxt iqtisadi artım problemlәri ilә әlaqәlәndirilir, bu zaman
göstәrilir ki, iqtisadiyyatın tarazlaşdırılmamış vә rabitәsiz artımı dünyanın inkişafında
kәskin problemlәrә sәbәb olur. Əsas çıxış yolu - dünya tәsәrrüfatının әlaqәli inkişa -
fında, altsistemlәrin vә müxtәlif sosial-iqtisadi inkişaf sәviyyәli ölkәlәrin qarşılıqlı
asılılığı problemlәrinin hәllindәdir.

Əlaqәli artımın tәfsiri inkişafın әvvәlki konsepsiyasını - әnәnәvi istehsaldan müasir
istehsala keçid vә sistemli qarşılıqlı tәsir kimi industrial cәmiyyәtin keyfiyyәtcә başqa
inkişafı hüdudlarında artımla әvәz etdi. Bu istiqamәt Qәrb ölkәlәrinin uzunmüddәtli
struktur yenidәnqurmasının zәruriliyini, yüksәk inkişaf etmiş ölkәlәrlә zәif ölkәlәr
arasında fәrqin azalmasını göstәrir.

3.7. “Üç dünya” modeli vә “Konvergensiya” nәzәriyyәsi

Beynәlxalq münasibәtlәrin müxtәlif siyasi-iqtisadi dünyadan ibarәt olduğunu
mülahizә edәn bir sıra nәzәriyyәlәr mövcuddur. Bu sırada ÇXR-in yaradıcısı vә ilk
rәhbәri olmuş Mao Tszedun (1893-1967) vә tanınmış fransalı demoqraf vә iqtisadçı
Alfred Sovi (1898-1990) tәrәfindәn işlәnmiş nәzәriyyәlәri daha çox fәrlәndirirlәr.

“Üç dünya” nәzәriyyәsi (ingiliscә - Three Worlds Theory, çin dilindә -三個世界的
理論) Çinin kommunist lideri Mao Tszedunun adı ilә bağlı, beynәlxalq münasibәtlәrin
üç siyasi-iqtisadi dünyadan ibarәt olduğunu tәsdiqlәyәn nәzәriyyәdir. Burada Birinci
Dünya (First World) olaraq fövqәl dövlәtlәr - ABŞ (imperializm) vә SSRİ (sosial im-
perializm), İkinci Dünya kimi (Second World) aralıq güclәr (Yaponiya, Avropa, Avs-
traliya vә Kanada) vә Üçüncü Dünya (Third World) olaraq mәzlum (istismarda olan)
xalqlar - Yaponiya istisna olmaqla Asiya tam, bütün Afrika vә Latın Amerikası
götürülür. Nәzәriyyәnin tәmәlindә kommunist liderlәr - keçmiş SSRİ dövlәtinin
başçıları olmuş Vladimir Leninin vә İosif Stalinin imperializm vә müstәmlәkәçiliklә
bağlı tәlimlәri dayanır. O zamankı ÇXR baş nazirinin müavini Den Syaopin (1904-
1997) 1974-cü ildә BMT Baş Asambleyasının xammal materialları vә inkişaf

problemlәrinә hәsr olunmuş xüsusi sesiyasındakı çıxışında Çinin kommunist olmayan
ölkәlәrlә әmәkdaşlığını әsaslandıraraq “Üç dünya” nәzәriyyәsini izah etmişdir. Mao
Tszedun tәrәfindәn işlәnmiş “Üç dünya” nәzәriyyәsini mәşhur ictimai xadim fransalı
demoqraf, aptropoloq, tarixçi vә iqtisadçı Alfred Sovinin 1952-ci ildә tәklif etdiyi
analoji adlı “Üç dünya” modeli, üçölçülü model (Three World Model) ilә
qarışdırmamalı... Belә ki, Qәrb nәzәriyyәsindәn fәrli olaraq, Alfred Sovinin üçölçülü
modeli Birinci Dünya kimi ABŞ vә onun müttәfiqlәrini, İkinci Dünya kimi SSRİ vә
onun müttәfiqlәrini, Üçüncü Dünya kimi isә neytral vә qoşulmayan ölkәlәri ehtiva
edir. 1944-1985-ci illәrdә sosialist Albaniyasının lideri olmuş Ənvәr Xoca (1908-1985)
hәr iki nәzәriyyәyә vә Sovet İttifaqı Kommunist Partiyasının mövqelәrinә әks olan iki
- kapitalist vә kommunist dünyanın mövcudluğunu tәsdiqlәyәn ideoloji alternativ
formalaşdırmışdır. Mao nәzәriyyәsindә o, Çinin fövqәldövlәt olmağa sәy etdiyini
görmüş, belә yanaşma isә öz növbәsindә çin-alban kommunist partiyaları arasında
parçalanmaya gәtirib çıxarmışdır. Sonradan “Üç dünya” modelinin davamı olan
müxtәlif nәzәriyyәlәr dә meydana gәlmişdir. Bunlar arasında “Dördüncü dünya” mode -
li daha çox populyarlıq qazanmışdır. “Dördüncü dünya” (Forth World) “Üç dünya”
modelinin davamı olaraq, altәhali, qlobal cәmiyyәtdәn sosial qovulamlar,
kәnarlaşdırılanlar, köçәri, ovçu-yığıcı, çobanlıqla mәşğul olan vә bәzi tәbii fermer
xalqlar, müasir sәnaye normaları hüdudlarından kәnarda yaşayanlar, birinci dünya
ölkәlәrindә mövcud olan hәyat sәviyyәsinә görә üçüncü dünyaya aid әhali vә ya inkişaf
etmәkdә olan ölkәlәrlә bağlı tәyinatlarda istifadә olunan anlayışdır. Əvvәlki üç dünya
kateqoriyasından fәrqli olaraq milli dövlәt statusu ilә tәsnifatlandırılmır vә mәkanla
mәhdudlaşmır. “Dördüncü dünya” әn az inkişaf etmiş ölkәlәr kimi dә sәciyyәlәndirilir.
Ən az inkişaf etmiş ölkәlәr (Least Developed Countries) ücüncü dünyadan ayrılaraq
inkişaf etmәkdә olmayan (çox zaman vәtәndaş müharibәlәri ilә әlaqәdar) bir sıra yox-
sul ölkәlәrdir. Onlara aşağı hәyat sәviyyәsi, zәif iqtisadiyyat, insanlar vә resursların
tәbii tәsirlәrә mәruz qalması xasdır. Kateqoriya Afrika qitәsindәki әksәr ölkәlәrә şamil
olunur. İstilahdan BMT çәrçivәsindә rәsmi istifadә edilir. “Ən az inkişaf etmiş ölkәlәr
qrupu” kateqoriyasına daxilolma onlara müәyyәn imtiyazlar verir. Belә ki, hәmin
ölkәlәr inkişaf üçün güzәştli maliyyә yardımları alır, bazarlara preferensial (xüsusi
imtiyaz) giriş әldә edir, BMT-nin müvafiq texniki yardım proqramlarından (UNCTAD
çәrçivәsindә belә ölkәlәr üçün xüsusi proqramlar fәaliyyәt göstәrir) yararlanırlar.

“Konvergensiya” latın mәnşәli (converges) istilah olaraq birbaşa tәrcümәdә “meyil
edәn”, “yaxınlaşan” mәnalarını verir. İqtisadiyyat sferasında konvergensiya müxtәlif
iqtisadi sistemlәrin yaxınlaşmasını, onlar arasında sәrhәdlәrin yuyularaq sıradan
çıxmasını vә nәticәdә vahid müstәvidә birlәşmәsini ifadәlәndirir. İstilah özü 1950-
1960-cı illәrdә biologiyadan iqtibas edilmişdir. Bu “әmәliyyat” tәsadüfi baş vermә -
mişdir. Belә ki, 1958-ci ildә Qәrb elmindә sәnayecә inkişaf etmiş kapitalist vә sosialist
ölkәlәrinin müştәrәk iqtisadi sistem zәminindә birlәşmәsini әsaslandıran “vahid
industri al cәmiyyәt” adlı doktrina formalaşmışdı. 1960-cı ildә isә dünya tarixi nin
mәrhәlәlәri vә әsas sәviyyәlәrinin sosial-fәlsәfi izahına yönәlmiş “artım mәrhәlәlәri”

adlı digәr bir nәzәriyyә meydana çıxmışdı. Bu konsepsiyalar daha bir ümumi olan yeni
nәzәriyyәnin formalaşmasına gәtirmişdir. Belә ki, bir çox dünya alimlәri o zaman
kapita lizm vә sosializmin qarşılıqlı tәsir vә qarşılıqlı әlaqәlilik proseslәri perspektivindә
yeni baxışları birlәşdirәn yaxınlaşma - konvergensiya adlanan müqabil nәzәriyyә
yaratmışlar. Bu nәzәriyyәnin yaradıcıları görkәmli institusionalizm nümayәndәlәri
ABŞ alimi C.Gelbreyt, fransalı R.Aron, ingilis dövlәt xadimi Con Streyçi (1901-1963),
hollandiyalı Yan Tinbergen (1903-1994) vә başqaları hesab olu nurlar.

Mahiyyәtcә, Konvergensiya nәzәriyyәsi (Convergence theory) SSRİ vә ABŞ-ın bir-
birinә qarşı hәrәkәti ilә ümumilәşmiş iqtisadi modelin әldә edilmәsinә yönәlәn
nәzәriyyәni ehtiva edir. Belә ki, Sovet İttifaqı kapitalizmdәn mәnfәәtçilik konsepsi -
yasını, kapitalist ölkәlәri, o cümlәdәn ABŞ isә SSRİ-dәn dövlәt planlaşdırılması
tәcrübәsini götürür. Nәticәdә, tәkamüllә iki müxtәlif siyasi sistemin yaxınlaşması
әsasında strateji biçimli daha uğurlu iqtisadi model әldә olunur. Ona görә dә konver-
gensiya fәlsәfәsi nә kapitalist vә nә dә sosialist olan “vahid industrial cәmiyyәt”
quruculuğu hipotezinә әsaslanır. Bir cәhәti dә xüsusi ilә qeyd etmәk lazımdır ki, kon-
vergensiya nәzәriyyәsinın başlıca motivlәrindәn biri dә, dünyanın parçalanmaması vә
istilik-nüvә konflikti tәhlükәsinin qarşısının alınması olmuşdur.

Belә bir hәqiqәt mövcuddur ki, inkişaf etmiş ölkәlәrdә kapitalizmin postindustrial
cәmiyyәtә tәkamüllü transformasiyası vә müasir qarışıq iqtisadiyyat quruculuğu pozitiv
tәyinatda inkişaf tapmışdır. Postsovet düşәrgәsindә isә proseslәr sistem qeyri-
mükәmmәlliyindәn iqtisadi böhranlarla müşayiәt olunaraq çoxlu neqativlәri önә
çıxarmışdır. Bununla da, 1980-ci illәrdә konvergensiya nәzәriyyәsi әzәli aktuallığını
itirmiş vә iqtisadi fikir tarixinin predmetinә çevrilmişdir. Lakin digәr bir gerçәklik dә
vardır: bu tarixi әrәfәdә Çin iqtisadi modelinin atası Den Syaopin planlı iqtisadiyyat
ilә bazar iqtisadiyyatını birlәşdirәn geniş miqyaslı iqtisadi islahatların tәşәbbüskarı
kimi çıxış etmiş vә әmәli fәaliyyәti ilә ölkәsini dünya bazarının bir hissәsinә
çevirmişdir. Diqqәtlә yanaşıldıqda aydın görünür ki, möcüzәyә çevrilәn Çin iqtisadi
modelinin uğur strategiyası konvergensiya nәzәriyyәsindәn yetәrincә qaynaqlanmışdır.
Sovet İttifaqı isә bu fenomendәn yararlana bilmәdiyi üçün çökmüşdür.

Artıq qloballaşan dünyamızda iqtisadi konvergensiyaları şәrtlәndirәn, qarışıq iqti-
sadiyyat sistemini mükәmmәllәşdirәn, regional birliklәrdә adaptasiya olunan yeni
meyillәr güclәnmәkdәdir. Tәsadüfi deyil ki, hazırda “konvergensiya” istilahı inteqr-
rasiya poroseslәrinin şәrhi kimi dövriyyә olunur.

3.8. “Vahid sivilizasiya” vә “Sivilizasiyaların toqquşması” nәzәriyyәlәri

“Vahid sivilizasiya” nәzәriyyәsi (Theory of “Single civilization”) yapon әsilli
amerikalı filosof, siyasi iqtisadçı vә Frensis Fukuyamanın (1952) “Tarixin sonu vә so-
nuncu bәşәr” kitabından (1992) çıxış edәn nәzәriyyә kimi dövriyyәyә çıxmışdır.

“Vahid sivilizasiya” nәzәriyyәsinin әsasında dünya ölkәlәrinin vahid quruluşa - libe -
ral demokratiyaya doğru tәdricәn irәlilәmәsi ideyası durur.

F.Fukuyama bәyan etmişdir ki, liberializmin heç bir hәyatqabiliyyәtli alternativi
qalmamışdır, Qәrb cәmiyyәtinin liberial ideologiyası ideyalar döyüşündә bütün
rәqiblәrinә qalib gәlmişdir vә bu tarixdә sonuncu ideologiyadır. Liberal
demokratiyaların yayılması bütün dünyada bәşәriyyәtin sosial mәdәni tәkamülünün
son nöqtәsi kimi dәyәrlәndirilә vә insan idarәetmәsinin son forması ola bilәr. Bütün
ölkәlәr liberal demokratiyaya quruculuğuna nail olduqda, tarixin sonu yetişәcәk.

“Vahid sivilizasiya” nәzәriyyәsi iqtisadiyyatın beynәlmilәllәşmәsi qüvvәlәrinә,
onun qloballaşmasına çevrilәn vә hәr şeydәn әvvәl, onun transmillilәşmә vә
inteqrasiyası vasitәsilә tәzahür edәn qüvvәlәrinә diqqәt yetirir. Modernlәşmә vesterni -
zasiya - qәrblәşmә (yәni, başqa ölkәlәrin qәrb mәdәniyyәtini tәqlid etmәsi) ilә eynidir.
Nәzәriyyәnin siyasi vә iqtisadi hәyatda ölkәlәr arasında sosial-mәdәni fәrqlәr doğuran
dinin vә millәtçiliyin mühümlülüyünü etiraf etmәsinә baxmayaraq, nәzәrdә tutur ki,
liberalizm möhkәmlәndikcә bunlar ona mane olmayacaqdır.

F.Fukuyamanın “Tarixin sonu vә sonuncu bәşәr” әsәri dünyanın 20-dәn artıq dilinә
tәrcümә edilmiş vә elm alәmindә, hәmçinin, kütlәvi informasiya vasitәlәrindә geniş
rezonans doğurmuşdur. Kitabın işıq üzü görmәsi ilә baş verәn çoxlu sayda hadisәlәrin
onun irәli sürdüyü ideyanı şübhә altına qoymasına baxmayaraq, F.Fukuyama әvvәlki
kimi “tarixin sonu” konsepsiyasının tәrәfdarı idi. Bununla belә, bu hadisәlәr çevrәsindә
onun siyasi baxışları xeyli dәyişmişdi. Belә ki, karyerasının başlanğıcında möhkәm
әmin olduğu Amerika siyasәtindә neokonservativ hәrәkat haqqında baxışları yeni
minilliyin başlanğıcında kәskin fәrqlәnirdi.

“Sivilizasiyaların toqquşması” nәzәriyyәsi (Clash of Civilizations theory) amerikalı
sosioloq vә politoloq Samuel Fillips Hantiqtonun (1927-2008) 1993-cü ildә nәşr et-
dirdiyi “Sivilizasiyaların toqquşması vә dünya düzümünün yenidәn qurulması”
әsәrindә irәli sürdüyü hipotezә әsaslanır. Bu hipotezә görә, konfiliktlәr mәnbәyi ideo -
logiya vә iqtisadiyyatlarla deyil, başlıca olaraq mәdәniyyәtlәrlә hәllinә qovuşacaqdır.

S.Hantiqtonun tәsnifatına görә sivilizasiyalar aşağıdakılardır:
❖ qәrb;
❖ islam;
❖ iudey;
❖ çin;
❖ yapon;
❖ latınamerikan;
❖ bütpәrәst;
❖ pravoslav;
❖ afrikan.
S.Hantiqton göstәrir ki, getdikcә Qәrbin rolu azalır, Asiya sivilizasiyalarının

әhәmiyyәti isә artır. Sonda gәlәcәk dünya - vahid sivilizasiya deyil, müxtәlif
sivilizasiyaların  mәcmusu olacaqdır. Buradan belә bir nәticә hasil olunur ki, çoxqütblü

dünya nәinki siyasi vә hәm dә iqtisadi cәhәtdәn güclәnәcәkdir. Bundan başqa, bu
nәzәriyyәdә hәr bir sivilizasiya daxilindә (ispan sivilizasiyasından başqa) siviliza-
siyalara başçılıq edәcәk vә ya artıq başçılıq edәn әsas ölkәlәr seçilir. Ölkәlәr arasında
vә inteqrasiya birliklәri daxilindә iqtisadi әlaqәlәrin möhkәmliyi vә dayanıqlılığı
onların eyni vә ya müxtәlif sivilizasiyalara mәnsub olub-olmamalarından asılıdır. Əgәr
onlar müxtәlif sivilizasiyalara mәnsubdursa, bu, hәmin sivilizasiyaların nә dәrәcәdә
uyuşmasından asılı olacaq. Aİ daxilindә uğurlu inteqrasiya, demәk olar ki, bütün
üzvlәrin bir sivilizasiyaya mәnsubluğuna әsaslanır.

Sivilizasiyalarla bağlı nәzәriyyәlәr imperiyaların çökmәsi fonunda beynәlxalq
münasibәtlәr üzrә ixtisaslaşmış ingilis tarixçisi Pauel Maykl Kennedinin (1945)
tәdqiqatlarında da yer alır. Onun 1987 ildә çapdan çıxmış “Qüdrәtli dövlәtlәrin
yüksәlmәsi vә çökmәsi” kitabında imperiyaların çökmәsi nәzәriyyәsi nәzәrdәn
keçirilmişdir. Bu nәzәriyyәyә görә, keçmişdә vә indi qüdrәtli dövlәtlәrin çökmәsi
sivilizasiyaların üstün maraqlarının (mәsәlәn, әhalinin yaşayış keyfiyyәtinin inkişafı
üçün nәzәrdә tutulan xәrclәrin zәrәrinә silahlanma) saxlanması vә müdafiәsinә yönәlәn
xәrclәr üzrә aparılan yanlış iqtisadi siyasәtlә bağlıdır. Belә siyasәt imperiyaları
tәnәzzülә aparır.

P.Kennedi israr edir ki, 1500-ci ildәn başlayaraq iri ölkәlәrin iqtisadi vә hәrbi gücü
onların yüksәliş vә çökmәlәrini kәskin korrelyasiya etmişdir. O, göstәrir ki, strateji
öhdәliyin genişlәnmәsi hәrbi xәrclәrin artmasına gәtirir ki, bu da son nәticәdә ölkәnin
iqtisadi bazasını uzun müddәtә zәiflәdir.

“Sivilizasiyaların toqquşması” nәzәriyyәsi yenә dә aktual olaraq qalır. Bu aktuallığı
sivilizasiyaların üstün maraqlarının tәmin edilmәsi ilә bağlı aparılan dövlәt siyasәtlәri
irәlilәdir.

Əsas anlayışlar:

1. Nәzәriyyә - tәlim, prinsip vә ideyalar sistemi, elm vә ya onun bölmәsini tәşkil
edәn ümumilәşdirilmiş müddәaların mәcmusudur.

2. Konsepsiya - bir-biri ilә bağlı vә biri-birindәn irәli gәlәn seçilmiş tapşırıqla bağlı
kompleks baxışlar vә hәlli yolları sistemi, hәr hansı bir hadisәnin, rәhbәr ideyanın,
әsas nәzәr nöqtәsinin şәrhi, onun nәzәri quruluşunu müәyyәn edәn anlaşma üsulu vә
hәmçinin, elmi, bәdii, texniki, siyasi vә digәr növ fәaliyyәtlәrdә konstruktiv prinsip vә
aparıcı niyyәtdir.

3. Qlobal iqtisadi sistemin әsas nәzәriyyә vә konsepsiyaları - “İmperializm vә
neokolonializm” nәzәriyyәsi, “Modernlәşmә nәzәriyyәsi”, “Neoevolyusiyonizm,
“Asılılıq nәzәriyyәsi”, “İndustrial cәmiyyәt nәzәriyyәsi”, “Dünya-sistemlәr
nәzәriyyәsi”, “İqtisadi artım mәrhәlәlәri nәzәriyyәsi”, “Qarşılıqlı asılılıq konsepsiyası”,
“Bәrabәr partnyorluq konsepsiyası”, “Postindustrial cәmiyyәt konsepsiyası”, “Konver -
gen   siya nәzәriyyәsi”, “Vahid sivilizasiya nәzәriyyәsi”, “Sivilizasiyaların toqquşması
nәzәriyyәsi”.

4. İmperializm vә neokolonializm nәzәriyyәsi - dünyanın strukturunu yeni
bazarların, xammal mәnbәlәrinin, kapital qoyuluşları sferasının fәth edilmәsi uğrunda
aparıcı dövlәtlәrin mübarizәsi, onların siyasi vә mәdәni tәsirinin güclәnmәsi kimi izah
edәn nәzәriyyәdir.

5. Modernlәşmә nәzәriyyәsi - sәnayelәşmә, sekulyarizasiya (dini tәsirin azalması),
urbanizasiya, ümumi tәhsil sisteminin vә siyasi hakimiyyәt nümayәndәliyinin
yaranması, mәkan vә sosial mobilliyin güclәnmәsi kimi proseslәr mәcmusunda
“әnәnәvi  bağlı cәmiyyәt”dәn “müasir açıq cәmiyyәt”ә keçid mәsәlәlәrindә ifadәsini
tapan nәzәriyyәdir.

6. Neoevolyusiyonizm - sosial-mәdәni struktur differensiasiyası, sosial-mәdәni
funksiyaların ixtisaslaşması vә bu struktur vә funksiyaların tәşkilatlanmanın yeni
sәviyyәlәrindә inteqrasiyasını ehtiva edәn konsepsiyadır.

7. Asılılıq nәzәriyyәsi (Aslılığın metanәzәriyyәsi) - әsasında kapitalist sisteminin
dünya miqyasında eyni zamanda hәm inkişafa vә hәm dә beynәlxalq, milli vә lokal
sәviyyәdә zәif inkişafa zәmin olması xüsusiyyәtliliyi dayanan qlobal sistemin inkişafı
nәzәriyyәsidir.

8. “Dünya-sistemlәr” nәzәriyyәsi - әmәk bölgüsünün dinamik dәyişikliklәrinә
әsaslanaraq dünyanın mәrkәzi (dünyanın nüvәsi), әyalәt ölkәlәr vә yarımәyalәt ölkәlәr
kimi üç hissәyә ayırılması üzәrindә qurulan nәzәriyyәdir.

9. “İndustrial cәmiyyәt” nәzәriyyәsi - әnәnәvi ictimai quruluşu әvәz etmiş, әl
әmәyini sıxışdıran maşın-mexanizmlәrin yaranışı, genişlәnәn vә çoxçeşidli emal prose -
si, texnoloji inqilablar vә kapital dünyasının hakim kәsildiyi cәmiyyәt tipi ilә bağlı
nәzәriyyәdir.

10. Korporasiya - eyni, vahid iqtisadi maraqlarla bağlı olan bir neçә iri müәssisә
vә ya digәr tәsәrrüfat subyektlәrinin birliyidir.

11. “Postindustrial cәmiyyәt” konsepsiyası - bilik vә informasiyaya әsaslanaraq
iqtisadiyyatın innovativ sektorunun vә xidmәt sferasının genişlәnmәsi vә industrial
cәmiyyәtdәn sonrakı inkişaf mәrhәlәsinә keçidlә müşayiәt olunan cәmiyyәt tipi
konsepsiyasıdır.

12. “İqtisadi artım mәrhәlәlәri” nәzәriyyәsi - cәmiyyәti iqtisadi inkişaf
sәviyyәsinә görә әnәnәvi, keçid, qalxınma vә irәlilәyiş, bitkin vә ya industrial vә
yüksәk kütlәvi istehlak sәviyyәli kateqoriyalara bölmәklә öyrәnәn nәzәriyyәdir.

13. “Qlobal qarşılıqlı asılılıq” konsepsiyası - dünya iqtisadiyyatını beynәl -
milәllәşәn istehsala, elmi-texniki tәrәqqiyә vә struktur yenidәnqurmasına diffe rensial
tәsirә әsaslanan milli tәsәrrüfatlarla sıx qarşılıqlı әlaqәdә ehtiva edәn konsep siya. 

14. “Bәrabәr partnyorluq” konsepsiyası - inkişaf etmәkdә olan ölkәlәrin
tәsәrrüfatlarının qarşılıqlı dәyişmәsi vә inteqrasiyası әsasında iqtisadiyyatların
inkişafının sürәtlәndirilmәsi vә modernlәşdirilmәsi ilә onların xammal vә әrzaq
tәchizatçısı rolundan bilavasitә geniş istehsal iştirakçısına çevrilmәsini, bununla da
“dünya cәmiyyәtindә” bәrabәr partnyorluğa keçidi ehtiva edәn konsepsiyadır.

15. “Üç dünya” nәzәriyyәsi - beynәlxalq münasibәtlәrin üç siyasi-iqtisadi
dünyadan ibarәt olduğunu tәsdiqlәyәn Çin kommunist lideri Mao Tszedunun adı ilә
bağlı nәzәriyyәdir.

16. Birinci Dünya - beynәlxalq münasibәtlәrin üç siyasi-iqtisadi dünyadan ibarәt
olduğunu tәsdiqlәyәn Çin kommunist lideri Mao Tszedunun adı ilә bağlı nәzәriyyәdә
imperializm kimi ABŞ-ın, sosial imperializm kimi SSRİ-nin, fransalı iqtisadçı Alfred
Sovi tәrәfindәn işlәnmiş modeldә isә ABŞ vә onun müttәfiqlәrinin әhatә olunduğu
kateqoriyadır.

17. İkinci Dünya - beynәlxalq münasibәtlәrin üç siyasi-iqtisadi dünyadan ibarәt
olduğunu tәsdiqlәyәn Çin kommunist lideri Mao Tszedunun adı ilә bağlı nәzәriyyәdә
aralıq güclәr olaraq Yaponiya, Avropa, Avstraliya vә Kanada kimi ölkәlәrdәn, fransalı
iqtisadçısı Alfred Sovi tәrәfindәn işlәnmiş modeldә isә SSRİ vә onun müttәfiqlәrindәn
ibarәt kateqoriyadır.

18. Üçüncü Dünya - beynәlxalq münasibәtlәrin üç siyasi-iqtisadi dünyadan ibarәt
olduğunu tәsdiqlәyәn Ççin kommunist lideri Mao Tszedunun adı ilә bağlı nәzәriyyәdә
mәzlum xalqlar - Yaponiya istisna olmaqla, Asiya tam, bütün Afrika vә Latın Amerikası
ölkәlәrini, fransalı iqtisadçı Alderd Sovi tәrәfindәn işlәnmiş modeldә isә neytral vә
qoşulmayan ölkәlәri ehtiva edәn kateqoriyadır.

19. “Üç dünya” modeli, üçölçülü model - fransalı demoqraf vә iqtisadçı Alfred
Sovi tәrәfindәn 1952-ci ildә dövriyyә buraxılan - Birinci Dünya kimi ABŞ vә onun
müttәfiqlәrini, İkinci Dünya kimi SSRİ vә onun müttәfiqlәrini Üçüncü Dünya kimi isә
neytral vә qoşulmayan ölkәlәri ehtiva edәn tәsnifatlandırıcı üçölçülü modeldir.

20. Dördüncü dünya - “Üç dünya” modelinin davamı olaraq, altәhali, qlobal
cәmiyyәtdәn sosial qovulmalar, kәnarlaşdırılanlar, köçәri, ovçu-yığıcı, çobanlıqla
mәşğul olan vә bәzi tәbii fermer xalqlar, müasir sәnaye normaları hüdudlarından
kәnarda yaşayanlar, Birinci Dünya ölkәlәrindә mövcud olan hәyat sәviyyәsinә görә
Üçüncü Dünyaya aid әhali vә ya inkişaf etmәkdә olan ölkәlәrlә bağlı tәyinatlarda
istifadә olunan anlayışdır.

21. Ən az İnkişaf etmiş ölkәlәr - Üçüncü Dünyadan ayrılaraq aşağı hәyat sәviyyәsi,
zәif iqtisadiyyat, insanlar vә resursların tәbii tәsirlәrә mәruz qalması kimi amillәrlә
xarakterizә olunan, inkişafdan qalmış (çox zaman vәtәndaş müharibәlәri ilә әlaqәdar)
bir sıra yoxsul ölkәlәrdir.

22. Konvergensiya nәzәriyyәsi - kapitalizm vә sosializmi yeni baxışlarda
yaxınlaşdıran, qarşılıqlı tәsir vә әlaqәlilik proseslәri perspektivindә birlәşdirәn
nәzәriyyәdir.

23. “Vahid sivilizasiya” nәzәriyyәsi - әsasında dünya ölkәlәrinin vahid quruluşa -
liberal demokratiyaya doğru tәdricәn irәlilәmәsi ideyası dayanan nәzәriyyәdir.

24. “Sivilizasiyaların toqquşması” nәzәriyyәsi - sivilizasiyarın konfessiyalarla
tәsnifatlandırıldığı, konfiliktlәrin  ideologiya vә iqtisadiyyatlarla deyil, başlıca olaraq,
mәdәniyyәtlәrlә öz hәllinә qovuşacağının irәli sürüldüyü nәzәriyyәdir.

IV FƏSİL

Beynәlxalq әmәk bölgüsü vә
dünya tәsәrrüfatında inteqrasiya proseslәri

4.1. Beynәlxalq әmәk bölgüsü vә onun nәzәri müddәaları

Milli tәsәrrüfatlar dünya iqtisadiyyatında ölkәlәrin bir-biri ilә mübadilә etdiyi ayrı-
ayrı mәhsulların istehsalı üzrә ixtisaslaşmasını ehtiva edәn beynәlxalq әmәk bölgüsü
әsasında birlәşirlәr. Belә ixtisaslaşma isә, öz növbәsindә, ixraca yönәldilmiş sahәlәrin
formalaşmasına gәtirir.

Beynәlxalq әmәk bölgüsünün aşağıdakı funksional növlәrini ayırırlar:
1. Ümumi - maddi istehsalın iri sferaları arasında әmәk bölgüsü (sәnaye, kәnd

tәsәrrüfatı, rabitә, ticarәt vә s.);
2. Xüsusi, daha dәrin әmәk bölgüsü, maddi istehsalın iri sferaları daxilindә sahәlәr

vә yarımsahәlәr üzrә (mәsәlәn, ağır vә yüngül sәnaye), hәmçinin, onların daxilindә
әmәk bölgüsü;

3. Əmәyin tәk bölgüsü - bir müәssisә çәrçivәsindә әmәk bölgüsü, bu zaman
müәssisә geniş, bitmiş әmtәәnin yaranma tsikli kimi başa düşülür.

Bundan başqa, ictimai әmәk bölgüsünü tәkcә funksional deyil, hәm dә әrazi
әlamәtinә görә qiymәtlәndirirlәr. Burada aşağıdakı növlәr ayrılır:

❖ әmәyin regionlararası bölgüsü, yәni bir ölkәnin regionları arasında; belә әmәk
bölgüsünü “dövlәtdaxili әmәk bölgüsü” adlandırmaq olar;

❖ beynәlxalq, yәni ölkәlәr arasında әmәk bölgüsü.
Beynәlxalq iqtisadiyyatın meydana gәlmәsinin vә inkişafının sәbәbi, eyni zamanda,

şәrti mәhz beynәlxalq әmәk bölgüsüdür.
Beynәlxalq әmәk bölgüsü - beynәlxalq әmtәә, xidmәtlәr, biliklәr mübadilәsinin

obyektiv әsasıdır. O, hәmçinin, dünyanın bütün ölkәlәrinin inkişaf sәviyyәsindәn vә
ictimai quruluşundan asılı olmayaraq onlar arasında istehsal, elmi-texniki, ticarәt vә
başqa әmәkdaşlıq formalarının inkişafının da tәmәlidir.

Müasir şәraitdә beynәlxalq әmәk bölgüsü ölkәlәr daxilindә әmәk bölgüsünә vә
istehsalın ixtisaslaşmasına böyük tәsir göstәrir. Beynәlxalq әmәk bölgüsü dünya

ölkәlәrindә geniş tәkraristehsal proseslәrinin qarşılıqlı әlaqәsini tәmin edәrәk sahәvi,
әrazi vә baş aspektlәrdә müvafiq beynәlxalq proporsiyaları formalaşdırır.

Dünyanın bütün ölkәlәrindә beynәlxalq әmәk bölgüsünә olan başlıca sövqedici
motiv, onların sosial vә iqtisadi fәrqlәrindәn asılı olmayaraq, iqtisadi fayda almağa
olan cәhdlәridir.

Beynәlxalq әmtәә vә xidmәtlәr mübadilәsinin gedişi zamanı ölkәlәrә daxili xәrclәrin
qәnaәti ilә bağlı әlverişli şәrait tәmin edilir. Bu, bәzi mal vә xidmәtlәrin milli
istehsalından imtina әsasında hәyata keçirilir vә maddi sәrvәtlәrә olan tәlәbatın
ödәnilmәsi daha ucuz idxal hesabına baş verir.

Beynәlxalq әmәk bölgüsündә iştirak üçün ümumbәşәri sövqedici әsaslara bütün
bәşәriyyәt qarşısında duran qlobal problemlәrin hәllinin zәruriliyini şamil edirlәr.

Belәliklә, beynәlxalq әmәk bölgüsü ölkәlәr arasında ayrı-ayrı ölkәlәrdә müәyyәn
mәhsulun dayanıqlı konsentrasiyasını nәzәrdә tutan ictimai әrazi bölgüsünün yüksәk
dәrәcәsidir ki, bir sıra obyektiv sәbәblәr - tarixi, coğrafi, iqlim, iqtisadi sәbәblәr
üzündәn hәmin mәhsulları digәr ölkәlәrә nisbәtәn daha effektiv istehsal edә bilir.

Beynәlxalq әmәk bölgüsünün müasir nәzәriyyәlәri başlanğıclarını klassik siyasi
iqtisaddan, A.Smitin vә D.Rikardonun nәzәriyyәlәrindәn götürür. Belә ki, vurğulandığı
kimi, bu alimlәr ilk olaraq mülahizә irәli sürmüşlәr ki, ölkә üçün tәkcә satış deyil, hәm
dә malların xarici bazarlarda alışı, beynәlxalq әmәk bölgüsündә iştirakı faydalı ola
bilәr. A.Smit özünün “Mütlәq üstünlüklәr” nәzәriyyәsi әsasında beynәlxalq әmәk
bölgü  sü nün faydasını sübut edirdi. Onun baxışlarını “Müqayisәli üstünlüklәr” nәzәriy -
yәsinin müәllifi D.Rikardo tamamlamış vә inkişaf etdirmişdir. İsveç iqtisadçıları
E.Hekşer vә B.Olin beynәlxalq әmtәә axınlarının istiqamәtinin vә strukturunun necә
müәyyәn edilmәsi haqqında müasir tәsәvvürlәri işlәyib hazırlamışlar. P.Samuelson
Hekşer-Olinin iddialarının tәsәrrüfat praktikası üçün gerçәk olduğu riyazi şәraiti aşkara
çıxarmışdır. Qәrbdә onların ümumi xidmәtlәrinә minnәtdarlıq kimi bu modeli çox vaxt
Hekşer-Olin-Samuelson modeli adlandırırlar. V.Leontyev Hekşer-Olin nәzәriyyәsini
ABŞ-ın idxalı vә ixracında әmәyin vә kapitalın tam sәrfi hesabı әsasında yoxlamağa
cәhd etmişdir. Nәzәrdә tutulurdu ki, ABŞ kapitaltutumlu malları ixrac edir,
әmәktutumlu malları isә idxal edir. Nәticә әks oldu vә Leontyev paradoksu adını aldı.

Müasir iqtisad elmi Hekşer-Olin nәzәriyyәsinin nәinki mәziyyәtlәrini, hәm dә
mәhdudluğunu göstәrir ki, bu nәzәriyyәyә aşağıdakı proseslәr sığmır:

❖ yüksәk inkişaf etmiş vә әvvәllәr zәif inkişaf etmiş ölkәlәrin sәnayesindә vә
ticarәtindә struktur dәyişikliklәrinin yaxınlaşması;

❖ eyni yüksәk gәlir sәviyyәsi olan ölkәlәr arasında ticarәtin xeyli vә daim artan
xüsusi çәki si;

❖ dünya ticarәtindә oxşar sәnaye mallarının qarşılıqlı tәdarüklәrinin yüksәk xüsusi
çәkisi.

Adı çәkilәn hadisәlәr iqtisad elmi qarşısında Hekşir-Olin nәzәriyyәsinin әsas
müddәaların ın genişlәnmәsinin axtarışı vә yenilәnmәsi vәzifәsini qoydu. Bu, bir

tәrәfdәn, nәzәriy yәnin genişlәnmәsinә, istehsal amillәrinin yeni tәrifinә, digәr tәrәfdәn
isә, onun tamamilә inkarına vә beynәlxalq әmәk bölgüsünün effektivlik probleminә
tamamilә yeni yanaşmaların meydana gәlmәsinә sәbәb oldu.

Beynәlxalq әmәk bölgüsünün neoklassik nәzәriyyәlәri arasında qabaqcıl yeri
Amerika vә Avstriya iqtisadçısı Qotfrid Fon Haberlerin (1900-1995) “Alternativ
xәrclәr” modeli tutur. Hәr ölkә üçün o, hәmin ölkәnin bütün resurslardan vә әn yaxşı
texnologiyadan istifadә etmәklә iki mal istehsal edә bilәcәyini göstәrәn istehsal
imkanları әyrilәrini tәklif edir. Bu baxışlara görә, ölkәlәr digәr ölkәlәrlә müqayisәdә
daha yüksәk texnologiyaya malik olduqları sahәlәrin mәhsulunu ixrac edirlәr. Sonra
qabaqcıl texnologiya labüd olaraq dünyaya yayılır, fәrqlәr itir, ixrac aşağı düşür,
bununla da dünya ticarәtinin gәlәcәk strukturunun dәyişmәsinә sәbәb olur.

Bütün bunlar bu vә ya digәr mәnada mәhsulun hәyat dövrü vә ya әmtәәnin hәyat
tsikli ilә bağlıdır. Mәhsulun hәyat dövrü (product life cycle) hәr hansı bir mәhsulun
cәmiyyәt tәrәfindәn tәlәbinin müәyyәn olunması anından onun istehlakı vә utilizasiyası
anınadәk yerinә yetrilәn proseslәrin mәcmusudur. Əsas mәhәlәlәri layihәlәndirmә, is-
tehsal, texniki istismar vә utilizasiyadır. Yüksәk istehlak xassәlәrinә malik vә mürәkkәb
elmtutumlu mәhsullara aid edilir.

Beynәlxalq münasibәtlәr üzrә amerikalı professor Raymond Vernonun (1913-1999)
“Əmtәәnin hәyat tsikli” nәzәriyyәsindә iddia edilir ki, dünya ticarәtindә ölkәnin
uğurları daxili bazardan asılıdır. Bu nәzәriyyәyә görә, mәhsulların bәzi növlәri dörd
mәrhәlәdәn - tәtbiq, artım, yetkinlik, çökmә mәrhәlәsindәn ibarәt tsikl keçir. Onların
istehsalı isә beynәlxalq planda, tsiklin mәrhәlәsindәn asılı olaraq, yerini dәyişir. R.Ver-
non çoxlu sayda yeni vә perspektiv malların istehsalında ABŞ-ın nәyә görә lider
olduğunu izah etmәyә çalışırdı. O, israr edirdi ki, milli bazarlarda belә mallara xarici
bazarlardan әvvәl yaranmış tәlәbat ABŞ-ın texnoloji üstünlüklәrinә sәbәb olur.
Amerika şirkәtlәri istehsalın inkişafı mәrhәlәsindә bu yeniliklәri ixraca yönәldir, tәlәbat
artdıqca isә hәmin malların istehsalını xarici ölkәlәrdә tәşkil edirlәr. Yeni
texnologiyaların yayılması ilә xarici şirkәtlәr, hәmçinin, yeni malların istehsalını
mәnimsәyәrәk onları ABŞ-a gәtrirlәr.

“Əmtәәnin tsikli” anlayışı milli vә daxili bazarların qarşılıqlı әlaqәsini izah edәn
nәzәriyyәnin әsasına çevrilmişdir.

Beynәlxalq әmәk bölgüsünün effektivliyini vә dünya ticarәtinin strukturunu izah
etmәyә müstәqillik, qarşılıqlı asılılıq vә asılılıq konsepsiyaları kömәk edir.

Böyük iqtisadi müstәqillik bәzi malların, xidmәtlәrin vә texnologiyaların olmaması
demәkdir, ona görә dә heç bir ölkә hazırda tam müstәqilliyә cәhd etmir. 

Xarici ölkәlәrdә dәyişikliklәrdәn mühafizәnin artmasını qarşılıqlı tәlәbatlar әsasında
ticarәt әlaqәlәrinin inkişafı ilә tәmin etmәk olar. 

Beynәlxalq әmәk bölgüsünün dәrinlәşmәsi bütün nәzәriyyәlәrin hәyat qabiliyyәtini
vә onların daimi modifikasiyasının zәruriliyini, yeni tәrәflәrlә tamamlanmasını tәsdiq
edir ki, bu da ETT-nin obyektiv meyillәri vә beynәlxalq iqtisadi münasibәtlәrin ümumi
humanistlәşmәsi ilә әlaqәdardır.

4.2. Beynәlxalq ixtisaslaşmanın,
iqtisadi әmәkdaşlıq vә kooperasiyanın dәrinlәşmәsi

Əmәk bölgüsü bazasında dünya tәsәrrüfatına, dünya bazarına doğru meyillә yanaşı,
mahiyyәti ayrı-ayrı ölkәlәrin hәr hansı konkret mal vә xidmәtlәr buraxılışında
ixtisaslaşan beynәlxalq ixtisaslaşma davam edir. Bu, istehsal potensialının әnәnәlәri,
spesifikası vә tәbii resursların olub-olmaması ilә izah edilir.

İxtisaslaşma ayrı-ayrı ölkәlәrә mal buraxılışı üçün bәzi istehsalların yaradılmasına
böyük pul resursları sәrf etmәmәk üçün bunu xarici ticarәt yolu il әldә etmәyә imkan
yaradır. Bu onunla әlaqәdardır ki, hәr hansı bir ölkә bu vә ya digәr yüksәk keyfiyyәtli
malların istehsalında uzunmüddәtli vә peşәkar tәcrübәyә malikdir ki, bu da hәmin
malları başqa ölkәlәrә ixrac etmәyә imkan verir.

Beynәlxalq ixtisaslaşma sistemi XX әsrin әvvәllәrindәn mövcud olsa da, daha çox
hәmin әsrin ikinci yarısında inkişaf etmişdir. Buna, hәr şeydәn әvvәl, ayrı-ayrı ölkәlәrin
iqtisadi vә siyasi inkişafı, ETT, dünya bazarının sonrakı inkişafı, iqtisadiyyatların
dövlәt tәnzimlәnmәsi siyasәti kömәk etmişdir.

Beynәlxalq ixtisaslaşmanın gәlәcәk inkişafı nәticәsindә ölkәlәrin bölgüsü üç qrupda
baş verdi:

I. Dünya bazarına emal sәnayesinin mәhsullarını istehsal edәn ölkәlәr (ABŞ, AFR,
Böyük Britaniya, Fransa, Kanada, İtaliya, Yaponiya);

II. Hasilat sәnayesi mәhsulları verәn, neft vә qazın, әsasәn, sәnaye cәhәtdәn inkişaf
etmiş ölkәlәrә satışını tәşkil edәn ölkәlәr (Yaxın Şәrqin, Latın Amerikasının, Afrikanın
neft çıxaran ölkәlәri. Afrika vә Latın Amerikasının bir sıra ölkәlәri, hәmçinin, sәnaye
cәhәtdәn inkişaf etmiş İsveç, Avstraliya, Kanada kimi böyük miqdarda müxtәlif mineral
resurslar - kömür, qara vә әlvan metallar, qızıl, gümüş vә s. çıxaran vә satan ölkәlәr);

III. Kәnd tәsәrrüfatı mәhsullarının satışında ixtisaslaşan ölkәlәr (Asiya, Afrika vә
Latın Amerikası ölkәlәri, hәmçinin, sәnaye cәhәtdәn inkişaf etmiş bir çox kapitalist
ölkәlәri - ABŞ, Kanada, Qәrbi Avropanın, demәk olar ki, bütün ölkәlәri, Avstraliya,
Yeni Zelandiya dünya bazarında müstәsna olaraq kәnd tәsәrrüfatı mәhsulları üzrә
ixtisaslaşmışlar).

Eyni zamanda, dördüncü ölkәlәr qrupu da mövcuddur ki, hәm emal, hәm hasilat
sәnayesi mәhsulları, hәm dә kәnd tәsәrrüfatı mәhsulları istehsal edir. Bu, sәnaye
cәhәtdәn inkişaf etmiş Qәrb ölkәlәridir (ABŞ, AFR, Kanada, Böyük Britaniya, Fransa).

1970-ci illәrdәn başlayaraq, beynәlxalq ixtisaslaşma sәnaye cәhәtdәn inkişaf etmiş
kapitalist ölkәlәrinin transmilli korporsiyalarının inkişafının tәsiri altında müәyyәn
dәyişikliklәrә mәruz qaldı. Qazanc dalınca qaçmaq, aşağı istehsal xәrclәri, daha ucuz
işçi qüvvәsi sәnaye ölkәlәrindәn tutmuş inkişaf etmәkdә olan ölkәlәrә qәdәr müxtәlif
ölkәlәrdә TMŞ-lәrin istehsal vә xidmәtlәrinin inkişafına sәbәb oldu. 

Belәliklә, son 20-30 il әrzindә TMŞ-lәr beynәlxalq әmәk bölgüsü funksiyasını vә
beynәlxalq ixtisaslaşmanı öz üzәrlәrinә götürmüşlәr. Hazırda zahirәn beynәlxalq әmәk
bölgüsünü vә beynәlxalq ixtisaslaşmanı ölkәlәr vә dövlәtlәr hәyata keçirirlәr. Mahiyyәt
etibarilә isә onu milli mәnzil-qәrargahları vә öz ölkәlәri daxilindә istehsalları olan,
hәmçinin, başqa ölkәlәrdә çox böyük istehsal, mәişәt, maliyyә, texniki potensiallara
malik olan transmilli şirkәtlәr gerçәklәşdirir.

Beynәlxalq iqtisadi әmәkdaşlıq (International economic cooperation) obyektiv
proses olaraq ayrı-ayrı ölkәlәr vә ölkә qrupları arasında çoxnövlü iqtisadi vә elmi-
texniki әlaqәlәrin inkişafında mühüm әhәmiyyәt kәsb edir. Bu әmәkdaşlıq bir sıra
istiqamәtlәrdә әhatә olunmaqla tәrәflәrin müstәqilliyi, bәrabәrliyi, vә qarşılıqlı
faydalılığı prinsiplәri әsasında qurularaq inkişaf edir. Ümumiyyәtlә, beynәlxalq iqtisadi
әmәkdaşlıq aşağıdakıları birlәşdirir:

❑ xarici ticarәt (xarici ticarәt sövdәlәşmәlәri, idxal, ixrac);
❑ beynәlxalq istehsal әmәkdaşlığı (beynәlxalq istehsal kooperasiyası);
❑ investisiya sahәsindә әmәkdaşlıq;
❑ beynәlxalq elmi-texniki әmәkdaşlıq;
❑ iqtisadi vә texniki yardım;
❑ valyuta-maliyyә üzrә әmәkdaşlıq.
Beynәlxalq iqtisadi әmәkdaşlıqda kooperasiya әlaqәlәri dә mühüm yer tutur.

Beynәlxalq kooperasiya beynәlxalq әmәk bölgüsünün başqa tәrәfini vә digәr әsas
formasını әks etdirәn istehsal ixtisaslaşmasına әsaslanır. Beynәlxalq kooperasiya ilә
müqayisәdә beynәlxalq әmәk bölgüsü daha geniş iqtisadi kateqoriyadır. Beynәlxalq
kooperasiya vә beynәlxalq ixtisaslaşma beynәlxalq әmәk bölgüsünün yalnız forması
deyildir. Onlar genişliklә beynәlxalq әmәk bölgüsünün mahiyyәtini müәyyәn edәn
tәrәflәrdir.

Kooperasiya şәraitindә beynәlxalq ticarәt kooperasiya iştirakçıları arasında mal vә
xidmәtlәrin әvvәlcәdәn razılaşdırılmış tәdarükünә gәtirib çıxarır. Bu halda “ticarәt artıq
müstәqil müәssisәlәr arasında hәyata keçirilәn vә onların qalıqlarına xidmәt edәn
fәaliyyәt kimi deyil, әhәmiyyәtli vә әhatәli ilkin şәrtlәr vә istehsal prosesinin mәqamı
kimi çıxış edir”.

İstehsalın beynәlxalq kooperasiyası müxtәlif ölkәlәrin müstәqil müәssisәlәri
arasında dayanıqlı istehsal әlaqәlәri prosesidir. O, firmalara istehsala olan mәsrәflәri
azaltmağa, bununla da, müәssisәlәrin beynәlxalq kooperasiya şәraitindә buraxdıqları
mәhsulun maya dәyәrini aşağı salmağa, onun rәqabәtqabiliyyәtliliyini güclәndirmәyә
kömәk edir. Ayrı-ayrı hallarda beynәlxalq kooperasiyası istehsalı, elmi-tәdqiqat vә kon-
struktor işlәrini - ETTKİ, hәmçinin, mәhsulun satışını әhatә edәrәk, kompleks xarakter
daşıyır.

Hazırda beynәlxalq kooperasiya tәdarüklәri industrial ölkәlәrin şirkәtlәri arasında
әmtәә dövriyyәsinin 30%-dәn çoxunu tәşkil edir. Kooperasiya tәdarüklәri bir sıra

inkişaf etmәkdә olan ölkәlәrin ayrı-ayrı sahәlәrindә beynәlxalq istehsalın yüksәk payı
ilә mühüm rol oynayır. Onların sahәdaxili ticarәt әmsalı 0,15-ә bәrabәrdir.

Müәyyәn münasibәtlәr sistemi kimi istehsalın beynәlxalq kooperasiyası spesifik
tәtbiq sahәlәri vә әmәkdaşlıq metodları ilә xarakterizә olunur.

İstehsalın beynәlxalq kooperasiyası özünün inkişaf etmiş formaları ilә kooperasi -
yanın müxtәlif sahәlәrini әhatә edir:

1. Beynәlxalq istehsal-texnoloji kooperasiya. Bu sferaya aşağıdakılar daxildir:
❒ lisenziyaların ötürülmәsi vә mülkiyyәt hüquqlarından istifadә mәsәlәlәri;
❒ tikinti vә quraşdırma işlәri sahәsindә, kooperasiya müәssisәlәrinin modernlәşdi -

ril mәsindә podrat kooperasiya;
❒ istehsalı idarәetmәnin tәkmilәşdirilmәsi, istehsal proqramlarının standartlaş -

dırılması, unifikasiyası, sertifikatlaşdırılması vә bölüşdürülmәsi.
Hökumәtin dәstәyi ilә ölkә daxilindә bir şirkәtin gücü çatmayan texniki cәhәtdәn

mürәkkәb vә bahalı layihәlәrin hәyata keçirilmәsini planlaşdıran kooperant-ölkәlәrin
müştәrәk proqramlarının reallaşdırılmasının tәşkilati forması olaraq beynәlxalq kon-
sorsiumlar çıxış edirlәr. Onlar aviasiyada, kosmik sәnayedә, energetikada, beynәlxalq
azad iqtisadi zonaların yaradılması işindә vә bәzi başqa fәaliyyәt sahәlәrindә meydana
gәlir.

2. Kooperasiya mәhsulunun realaşdırılması ilә bağlı ticarәt-iqtisadi proseslәr.
Bunlar, konkret olaraq, kooperantlarla partnyor ölkәlәrdәki üçüncü şәxslәr arasında

qarşılıqlı әlaqәli mәhsullarla bağlı proseslәri әhatә edir.
3. Texnikaya satışdan sonrakı xidmәt.
Bu xidmәt satış sahәsindә siyasәt kimi satışdan sonrakı xidmәti, fәaliyyәt üzrә

texniki tәdrisi vә s. әhatә edir.
Kooperasiya әlaqәlәrinin qurulması zamanı istifadә olunan üç әsas metod seçilir:
1. Müştәrәk proqramların hәyata keçirilmәsi.
2. Müqavilә qaydasında ixtisaslaşma.
3. Müştәrәk müәssisәlәrin yaradılması.
Müştәrәk proqramların hәyata keçirilmәsi, öz növbәsindә, iki әsas formada: podrat

istehsal kooperasiyası vә müştәrәk istehsalda hәyata keçirilir. Podrat istehsal
kooperasiyası sifarişçinin tapşırığı ilә müәyyәn işin icraçı tәrәfindәn yerinә
yetirilmәsini nәzәrdә tutur. Podrat müqavilәsi iki tәrәf arasında müddәtlәrlә, hәcmlә,
icranın keyfiyyәti ilә vә s. şәrtlәndirilir.

Müqavilә ilә ixtisaslaşma istehsal kooperasiyası iştirakçıları arasında istehsal
proqramlarının mәhdudlaşdırılmasını nәzәrdә tutur. Razılığa gәlәn tәrәflәr istehsalın
tәkrarlanmasını, bazarda öz aralarında rәqabәti birbaşa aradan qaldırmağa vә ya
azaltmağa çalışırlar.

Müştәrәk müәssisә isә bütün dünyada geniş yayılmış inteqrasiyalı kooperasiya
metodur. Belә tәşkilati formada ayrı-ayrı razılaşdırılmış mәqsәdlәrin hәyata keçirilmәsi
üçün bir neçә iştirakçının kapitalı birlәşdirilir. Müştәrәk müәssisә sistemi bir çox
inkişaf etmiş kapitalist ölkәlәrindә xüsusәn inkişaf etmişdir. Belә ki, 77% Amerika,
82% ingilis, 86% alman vә 50%-dәn artıq yapon birbaşa investisiyaları inkişaf etmiş

kapitalist ölkәlәrinin payına düşür. Belәliklә, mәntiqi qanunauyğunluq belәdir ki, ölkә
nә qәdәr çox inkişaf etmişsә, o, beynәlxalq әmәk bölgüsü sistemindә vә beynәlxalq
iqtisadi münasibәtlәrdә daha qabaqcıl rol oynayır. İnkişaf etmәkdә olan ölkәlәr isә
peri ferik vәziyyәtdә qalmalı olur, bu da onların sәnaye cәhәtdәn inkişaf etmiş
ölkәlәrdәn geri düşmәsi ilә xarakterikdir.

4.3. Ölkәlәrin beynәlxalq әmәk bölgüsündә
iştirakına tәsir edәn amillәr vә onun inkişaf göstәricilәri

Ölkәlәrin beynәlxalq әmәk bölgüsündә iştirakına tәsir edәn amillәr mәcmusu
mövcuddur. Bu amillәr sırasına aşağıdakıları aid etmәk olar:

1. Ölkәnin daxili bazarının hәcmi.
2. Ölkәnin iqtisadi inkişafının sәviyyәsi.
3. Ölkәnin tәbii resurslarla tәminatı.
4. Ölkә iqtisadiyyatı strukturunda sәnayenin baza sahәlәrinin (energetika, hasilat

sahәlәri, metallurgiya vә s.) xüsusi çәkisi.
Beynәlxalq әmәk bölgüsünün inkişafında başlıca cәhәt onunla bağlıdır ki, onun hәr

bir iştirakçısı bu bölgüdә iştirakından iqtisadi maraq, qazanc axtarır vә onu tapır.
Əlverişli şәrait beynәlxalq mübadilә prosesindә hәr bir ölkә beynәlxalq әmәk böl-

güsünün reallaşmasında müәyyәn üstünlüklәr әldә edir. Bu üstünlüklәr ixrac edilәn
mal vә xidmәtlәrin beynәlxalq vә daxili qiymәti arasında fәrqin alınması vә daha ucuz
idxal әsasında milli istehsaldan imtina etmәklә daxili mәsrәflәrә qәnaәtә yaranan
imkanla xarakterikdir.

İdxal, import (ingiliscә - import - idxaletmә, latınca - importare - daxil edirәm)
xaricdәn alınaraq ölkәyә gәtirilәn әmtәә vә xidmәtlәrdir. “Görünәn”, “görünmәyәn”
vә “kapital importu” adlanan üç böyük kateqoriyaya ayrılır. Görünәn idxal real
әmtәәlәrin hәrәkәti kimi xaricdәn alınan mәhsulların ölkәyә gәtirilmәsi vә daxili
bazarda satılmasını ifadә edir. Görünmәyәn idxal isә xidmәtlәr sferasını ifadә edir. Bu-
raya, konkret olaraq, ölkә vәtәndaşlarına xarici şirkәtlәrin xidmәtlәr göstәrmәsi, xarici
banklara pul qoyuluşları, xarici şirkәtlәrdәn turist yollayışlarının alınması vә digәr
xidmәtlәr aiddir. Kapital idxalına isә xarici investorların milli müәssisәlәrin
sәhmdarlarına çevirilmәsi, onların müvafiq istiqamәtli müxtәlif layihәlәrdә investisiya
qoyuluşları ilә çıxış etmәlәri şamil olunur. Bütün import kateqoriyaları eksportla
birlikdә ölkәnin tәdiyә balansını tәşkil edirlәr.

İxrac, eksport (latınca - exporto - aparıram) beynәlxalq ticarәtin tәrkib hissәsi
olaraq әmtәәlәrin xaricә göndәrişidir. Müasir dünyada eksport prosesi әmtәә ilә yanaşı
kapital, investisiya, xidmәt sferalarını da әhatә etmişdir. Eksporta, hәmçinin, başqa
ölkә vasitәsi ilә tranzitlә daşınan vә digәr ölkәlәrdәn götürülәrәk üçüncü ölkәlәrdә
satılan әmtәәlәr dә (reeksport) aid edilir.

Dünya İqtisadi Forumu 2016-cı ilin yekununa görә dollar ekvivalentindә әn çox
ixrac edilәn malların siyahısını vә onların qlobal ixracda xüsusi çәkisini göstәrәn
hesabat hazırlayıb. Hәmin hesabata görә dünyada әn çox ixrac edilәn әmtәәlәr cәdvәl
4-dә göstәrilmişdir.

Hesabatda qeyd olunub ki, ABŞ avtomobil vә tәmizlәnmiş neft başda olmaqla 18
әsas maldan 12-nin әn iri idxalçısıdır. Almaniya avtomobil, onların ehtiyat hissәlәri vә
farmasevtik mallarının әsas ixracaçılarındandır. İsveçrә isә qızılı ixrac vә idxal edәn
ölkәlәr arasında ilk sırada qәrarlaşıb. ÇXR, 18 әsas sadalanan maldan 5-nin әsas
ixracatçısıdır. Bunlar  yayım tәchizatı, mobil telefon, insulin, zinәt әşyalarıdır. Bu ölkә
xam neft, mikroçiplәr vә tәyyarәlәrin әsas idxalçısıdır.

Beynәlxalq әmәk bölgüsünün ölçülmәsinin bir sıra göstәricilәri mövcuddur. Bunlara
aşağıdakıları aid etmәk olar:

❖ istehsal edilmiş mәhsulun ümumi hәcmindә ixracın xüsusi çәkisi;
❖ ixracın ümumi dәyәrindә sahәnin xüsusi çәkisi;
❖ ölkәnin bütün sәnayesinin artım sürәti ilә müqayisәdә ixrac ixtisaslaşması

sahәlәrinin artım sürәti.
Beynәlxalq әmәk bölgüsünün regional sәviyyәdә inkişaf göstәricilәri sırasında

aşağıdakılar seçilir:
❖ qarşılıqlı әlaqәdә olan ölkәlәrdә ictimai istehsalın artımı ilә müqayisәdә qarşılıqlı

әmtәә mübadilәsinin artımının üstәlәmәsi әmsalı;
❖ bu ölkәlәrin ictimai istehsalında qarşılıqlı әmtәә mübadilәsinin payı;

№ Əmtәәlәr
İxracın hәcmi

(milyard $)
Qlobal ixracda

xüsusi çәkisi (%)
1 Avtomobillәr 1350 4,9
2 Tәmizlәnmiş neft 825 3
3 Mikroçiplәr 804 2,9
4 Avtomobil ehtiyat hissәlәri 685 2,5
5 Kompüterlәr 614 2,2
6 Farmasevtik mallar 613 2,2
7 Qızıl 576 2,1
8 Xam neft 549 2
9 Mobil telefonlar 510 1,8
10 Yayım tәchizatı 395 1,4
11 Brilliant 255 0,9
12 Qaz 254 0,9
13 İnsan vә heyvan qanı 252 0,9
14 Tәyyarә 234 0,9
15 Yük avtomobillәri 216 0,8
16 Tibbi alәtlәr 216 0,8
17 İnsulin 200 0,7
18 Zinәt әşyaları 198 0,7

Cәdvәl 4. Dünyada әn çox ixrac edilәn әmtәәlәr

❖ ümumi xarici ticarәt dövriyyәsinin artımı ilә müqayisәdә qarşılıqlı әmtәә
dövriyyәsinin artımının üstәlәmә әmsalı.

Bundan başqa bir sıra hallarda ixrac, idxal vә buna müvafiq olaraq, xarici ticarәt
kvotalarıı, ayrı-ayrı mallar üzrә beynәlxalq ticarәtdә ölkәnin xüsusi çәkisi, adambaşına
xarici ticarәt dövriyyәsi vә s. beynәlxalq әmәk bölgüsünün әsas inkişaf göstәricilәri
hesab olunurlar. Bununla belә, konkret tәhlil prosesindә bu vә ya digәr aspektdәn asılı
olaraq, ön plana bu vә ya digәr göstәrici çıxa bilәr.

Ayrılıqda götürülmüş bir ölkәnin beynәlxalq әmәk bölgüsündә iştirakını xarakterizә
edәn göstәricilәrin tәsnifatı aşağıdakı kimidir:

A qrupu. İxrac-idxal әmәliyyatları nәzәrә alınmaqla beynәlxalq әmәk bölgüsünün
inkişaf sәviyyәsi:

❒ ölkә ÜDM-indә onun ixrac kvotası;
❒ ixracın artımı sürәtinin ÜDM-in artım sürәtini üstәlәmәsi әmsalı;
❒ ölkә ÜDM-indә idxal kvotası;
❒ idxalın artım sürәtinin ÜDM-in artım sürәtini üstәlәmәsi әmsalı;
❒ xarici ticarәt kvotası.
B qrupu. Beynәlxalq regionun ixrac әmәliyyatları nәzәrә alınmaqla ayrı-ayrı

ölkәlәrin xarici iqtisadi әlaqәlәri sistemindә yeri:
❒ ölkә ixracının beynәlxalq regionda onun ümumi ixracında payı; 
❒ ölkә ixracının artım sürәtinin beynәlxalq regionda onun ümumi ixracının artım

sürәtini üstәlәmәsi әmsalı;
❒ beynәlxalq regionun qarşılıqlı ixracında ayrıca götürülmüş ölkәnin ixrac payı;
❒ ayrıca götürülmüş ölkәnin ixracının beynәlxalq regiona artım tempinin hәmin

regionun bir qrup ölkәsinin qarşılıqlı ixracının artım sürәtini üstәlәmәsi әmsalı.
Ölkәlәrin beynәlxalq әmәk bölgüsündә iştirakını xarakterizә etmәk üçün istifadә

olunan resursların nisbәtindәn asılı olaraq ictimai istehsalın tәsniflәşdirilmәsi qәbul
edilmişdir. Bu sahәlәrin bu vә ya digәr ölkәdә birlәşmәsi milli tәsәrrüfatların
ixtisaslaşmasını xarakterizә edir.

4.4. Dünya tәsәrrüfatının sahә quruluşu

Dünya tәsәrrüfatının sahә quruluşu çoxaspektli bir sistemә malikdir. Mahiyyәtcә,
o, iqtisadiyyatın özünün strukturu ilә uzlaşmadadır. İqtisadiyyatı isә әn müxtәlif me-
yarlardan çıxış edәrәk strukturlaşdırmaq mümkündür. Bunun üçün strukturlaşmanın
mәqsәdinә baxmaq gәrәklidir. Belә ki, istәnilәn strukturlaşmanın mәqsәdini tәsәrrüfat
sisteminin müxtәlif elementlәrinin qarşılıqlı münasibәti tәşkil edir. Bu baxımdan
iqtisadiyyatın sahә quruluşuna tәrif vermәk mümkündür: “İqtisadiyyatın sahә quruluşu
ictimai әmәk bölgüsü sistemindә xüsusi şәrtlәrlә xarakterizә olunan vә geniş tәkrar is-
tehsal prosesindә spesifik rol oynayan tәsәrrüfat vahidlәrinin keyfiyyәtcә eynicinsli
qruplarının mәcmusudur”.

Dünya iqtisadiyyatının sahә quruluşu müxtәlif cür verilә bilәr. Daha әnәnәvi bölgü
aşağıdakı kimidir:

1. Sәnaye
2. Kәnd tәsәrrüfatı (aqrar-sәnaye kompleksi - ASK);
3. Tikinti
4. İstehsal infrastrukturu
5. Qeyri-istehsal infrastrukturu (xidmәtlәr sferası).
Bu tәsnifat dünya iqtisadiyyatının struktur elementlәrinin beynәlxalq formalaşma

standartlarına әsaslanır. Yuxarıda adları çәkilәn baza sahәlәrindәn hәr biri sonradan
irilәşdirilmiş sahәlәrә, sahәlәrә vә istehsal növlәrinә bölünә bilәr.

Sәnaye (әrәbcә iş, peşә, sәnәt) maddi istehsalın aparıcı sahәsi, xammal - ةعانص -
vә material hasilatı, emalı, әmәk vasitәlәri, maşın vә avadanlıqlar, enerji istehsalı
müәssisәlәri (fabrik, zavod, hövzә, şaxta, elektrik stansiyası vә s.) mәcmusudur. İstehsal
manufakturalarından yüksәk mexaniklәşdirmә vә avtomatlaşdırma dәrәcәsinә malikliyi
ilә fәrqlәnir. Şәrti olaraq, istehsal vasitәlәri istehsalı vә istehlak predmetlәri istehsalı
sahәlәrinә bölünür. Hasilat vә emaledici olaraq iki böyük sahә altında da qruplaşdırılır.
Hasilat sәnayesi dağ mәdәn, su elektrik stansiyaları, su kanallarını, meşә istismar
tәsәrrüfatı, balıqtutma, dәniz mәhsullarının istehsalını, emaledici sәnayeyә isә metal-
lurgiya, kimya, maşın vә avadanlıqlar, tikinti materialları, ağac vә kağız, yüngül vә
yeyinti sәnaye mәhsullarını, hәmçinin sәnaye mәhsullarının tәmiri ilә mәşğul olan
müәssisәlәri vә istilik elektrik stansiyalarını әhatә edir. “Sәnaye” anlayışının müxtәlif
dillәrdә müvafiq sinonimlәrinә rast gәlinir. Ərәb etimologiyası kontekstindә süni
yaradılan, süni yolla istehsal edilәn, tәbii olmayan şeylәr “sәnaye” anlayışı
bağlılığındadır. Avropa mәkanında fәaliyyәt, әmәksevәrlik, bacarıq mәnalarını ifadә
edәn latın mәnşәli “industriya” sözü onun әsas sinonimidir. Rus dilinin islahatçısı yazıçı
Nikolay Karamzin (1766-1826) fransız sözü (latından alınan) “industriya”nı
“promışlyat” - mәşğul olmaq feli әsasında “promışlennost” sözü kimi tәrcümә etmişdir.
XX әsrin әvvәlәrinә kimi sәnaye olaraq yalnız zavod vә fabriklәrdә böyük hәcmdә
xammalın emalı ilә onun keyfiyyәtli mәhsula çevrilmәsini әks etdirәn istehsal
düşünülürdü. Lakin müasir zamanda qabaqcıl texnologiyaların etdiyi korrektәlәr
әsasında yaxşı inkişaf etmiş istәnilәn fәaliyyәt növü - turizm, moda, iaşә müәssisәlәri,
texnologiyalar vә s. sәnaye olaraq adlandırılır. Sәnaye istehsal formalarının inkişaf
etdirilmәsi, tәtbiqi vә onun genişlәndirilmәsi prosesi sәnayelәşmәni ehtiva edir. Sәnaye
cәmiyyәtin, istehsalın, bütünlükdә iqtisadiyyatın maddi-texniki bazasının yaradılması
vә möhkәmlәndirilmәsindә hәlledici rol oynayır. O, iqtisadi tәrәqqinin başlıca aparıcı
sahәsi, real sektorun әsas seqmentini olaraq, cәmiyyәtin sosial-iqtisadi inkişafını
istiqamәtlәndirәn maddi istehsalın sükançısı kimi çıxış edir. Hәr bir ölkәdә sәnaye
inkişafın әsas hәrәkәtverici qüvvә hesab olunaraq daim diqqәt mәrkәzindә saxlanılır.
Ölkә Prezidenti İlham Əliyevin müvafiq sәrәncamı ilә 2014-cü il Azәrbaycan
Respublikasında “Sәnaye ili” elan edilmişdir.

Sahәvi proporsiyalar ayrı-ayrı sahәlәrin xüsusi çәkilәrinin nisbәtidir. Onlarla iqti-
sadiyyatda sahәvi struktur irәlilәyişlәrinin xarakterini vә meyillәrini müәyyәn etmәk
olar. İlkin xammal, yәni kәnd tәsәrrüfatı vә hasilat sәnayesi malları istehsal edәn

sahәlәrin xüsusi çәkisinin azalması meyili mәlumdur vә özünü göstәrmәkdәdir. Nә
vaxtsa bir çox ölkәlәrin ÜDM vә ÜMM-dә kәnd tәsәrrüfatının payı üstünlük tәşkil
etmiş vә hәtta 60-80% hәddindә olmuşdur. Lakin hazırda inkişaf etmiş kapitalist
ölkәlәrindә bu göstәrici 2-10% hüdudlarında tәrәddüd edir. Konkret olaraq, aqrar sek-
torda mühüm irәlilәyişlәri tәmin etmiş ABŞ-da kәnd tәsәrrüfatının ÜMM-dә payı 2%
tәşkil edir. Bununla belә, göstәrilәn hәcmlәr müqabilindә ABŞ özünün 320 milyon
әhalisinin vә hәm dә xarici ölkәlәrdә yaşayan daha 100 milyon insanın müvafiq
tәlәbatını ödәyir.

Dünya iqtisadiyyatının hazırkı inkişaf mәrhәlәsindә, hәmçinin, hasilat sәnayesinin
dә payı azalmaq üzrәdir. Nәzәrә alınmalıdır ki, kәnd tәsәrrüfatı vә hasilat sәnayesi
ilkin sahәlәr yaranan iqtisadi sektorlardır. İkinci sahәlәr isә ilkin xammaldan istifadә
edәn emal sәnayesi, elektroenergetika vә tikintidir. Statistikaya nәzәr saldıqda görәrir
ki, hәmçinin, onların da mәcmu payı aşağı düşür. Lakin ilkin sektorun payı kimi di-
namik enmәyә mәruz qalmır. Bu zaman tәkcә elektroenergetikanın payı artır.
Bütövlükdә isә, әsas kapitalist ölkәlәrinin ÜMM-nin sahәvi strukturunda ikinci sek-
torun payı 28-35% tәşkil edir. Nәhayәt, sahәlәrin qalan hissәsi üçüncü sektorun payına
düşür ki, bura maliyyә, sığorta, tәhsil, elm, mәdәniyyәt, sәhiyyә, işgüzar vә başqa
xidmәtlәr daxil olmaqla nәqliyyat, ticarәt, rabitә dә aiddir. Bu sahәlәr qrupunun xüsusi
çәkisi isә uzunmüddәtli vә dayanıqlı artım meyilinә malikdir.

Dünyanın qabaqcıl ölkәlәrinin iqtisadi inkişafının müasir mәrhәlәsi tәsәrrüfat struk-
turunun geniş irәlilәyişlәri ilә xarakterizә olunur ki, bu da yeni sahәlәrarası vә tәkrar
istehsal proporsiyalarına keçidin dönmәzliyini şәrtlәndirir.

Tәcrübә göstәrir ki, iqtisadiyyatda yaranmış proporsiyalar iki istiqamәt üzrә
formalaşmışdır.

Birincisi, iqtisadiyyatın әnәnәvi sahәlәrinin yenidәnqurulması vә modernlәşdirilmәsi;
İkincisi, elmtutumlu sahәlәr sektorunda buraxılan mәhsulların nәslinin dәyişmәsi.

Bu zaman maddi istehsalın qabaqcıl sahәsi sәnaye, hәr şeydәn әvvәl, maşınqayırma
qalır. Burada isә әn yeni elmtutumlu sahәlәrin payı sürәtlә artır.

Bütövlükdә, son onilliklәrdә sәnaye cәhәtdәn inkişaf etmiş ölkәlәrdә sahәvi
irәlilәyişlәrin ümumi qanunauyğunluğu xammal sahәlәrinin vә kәnd tәsәrrüfatının xü-
susi çәkilәrinin xeyli azalmasından, sәnayenin texniki modernlәşdirilmәsindәn vә
xidmәtlәr sahәsinin sürәtli artımından ibarәtdir. Daha köklü dәyişikliklәr yarımsahәlәr
sәviyyәsindә baş verir ki, bu çәrçivәdә әn yüksәk dinamika elmtutumlu istehsallara
aiddir.

4.5. Dünya tәsәrrüfatı әlaqәlәrinin başlıca formaları

Dünya tәsәrrüfatı әlaqәlәrinin müasir mәrhәlәsi inkişaf etmiş iqtisadi sistemlәrdә
istehsalın informasiya texnologiyalarının üstünlük tәşkil etdiyi yeni texnoloji bazaya
keçmәsi ilә әlaqәdar genişlәnәn asılılığın artması ilә xarakterizә olunur. Mәhsuldar
qüvvәlәrin yeni keyfiyyәt vәziyyәti iki әsas formada: inteqrasiya (milli tәsәrrüfatların

yaxınlaşması, qarşılıqlı uyğunlaşma) vә transmillilәşmәdә (millәtlәrarası istehsal
komplekslәrinin yaradılması) tәzahür edәn tәkrar istehsal proseslәrinin beynәlmi -
lәllәşmәsini stimullaşdırmışdır.

İnteqrasiya müasir dünyada ölkәlәrinin iqtisadiyyatlarının obyektiv birlәşmә prosesi
olaraq milli tәsәrrüfatların beynәlmilәllәşmәsi şәrtliliyinә әsaslanır. Bu proses
nәticәsindә ölkә iqtisadiyyatı aktiv tempdә dünya tәsәrrüfatının bir hissәsinә çevrilir.

İnteqrasiyanın әsas әlamәtlәri kimi aşağıdakılar çıxış edir:
❖ milli istehsal proseslәrinin qarşılıqlı әlaqәliliyi vә üst-üstә düşmәsi;
❖ üzv ölkәlәrin iqtisadiyyatlarında struktur dәyişikliklәri;
❖ zәruri vә mәqsәdyönlü olaraq inteqrasiya proseslәrinin tәnzimlәnmәsi.
İnteqrasiya proseslәrinin struktur sәviyyәsi aşağıdakı kimin sәciyyәlәndirilir:
❖ lokal - bir mikroiqtisadi vahid çәrçivәsindә istehsal prosesi mәrhәlәlәri;
❖ mikrosәviyyә - tәsәrrüfat vahidlәrinin mәcmusu çәrçivәsindә istehsal prosesi

mәrhәlәlәri;
❖ regional (vilayәt) - dövlәtin müәyyәn regionu daxilindә tәsәrrüfat qarşılıqlı

hәrәkәt edәn subyektlәrinin uzlaşması; 
❖ milli - dövlәt çәrçivәsindә bir sıra regional komplekslәrin qarşılıqlı hәrәkәt edәn

sektorları;
❖ mezoregional - bir neçә sәrhәdyanı dövlәt çәrçivәsindә regional komplekslәrin

qarşılıqlı hәrәkәt edәn sektorları;
❖ makrosәviyyә - dünyanın müәyyәn regionunda milli komplekslәrin qarşılıqlı

hәrәkәti;
❖ meqasәviyyә - qlobal iqtisadi mәkanlar miqyasında inteqrasiya.
İnteqrasiyanın beynәlmillәşmәsi kimi beynәlxalq iqtisadi inteqrasiya çıxış edir.

Beynәlxalq iqtisadi inteqrasiya (International economic integration) milli tәsәrrüfatlar
arasında dәrin dayanıqlı qarşılıqlı әlaqәlәrin inkişafı vә beynәlxalq әmәk bölgüsü
әsasında ölkәlәrin tәsәrrüfat vә siyasi cәhәtdәn birlәşmәsi prosesidir. Beynәlxalq iqti-
sadi inteqrasiya ayrı-ayrı ölkәlәrin iqtisadiyyatlarının müxtәlif sәviyyәlәrdә vә müxtәlif
formalarda qarşılıqlı münasibәtini әks etdirir.

Beynәlxalq inteqrasiyanın bәsit forması olaraq preferensial zona çıxış edir. Preferen -
sial zona (Preferential zone) qarşılıqlı ticarәt әsasında gәtirilәn әmtәәlәr üzrә gömrük
rüsumlarının azaldılması vә ya tәtbiq edilmәmәsi ilә müşayiәt olunan ölkәlәrarası
inteqrasiyanı ifadә edir.

Beynәlxalq inteqrasiyanın sadә vә daha yayılmış forması isә azad ticarәt zonasıdır.
Azad ticarәt zonası (free trade area) beynәlxalq müqavilәyә uyğun yaradılır. Bu zaman
üzv ölkәlәr arasında gömrük rüsumları, vergi vә yığımları vә qarşılıqlı ticarәt zamanı
kәmiyyәt mәhdudiyyәtlәri aradan götürülür.

Beynәlxalq inteqrasiyanın digәr forması olaraq gömrük ittifaqı çıxış edir. Gömrük
İttifaqı (Customs Union) dövlәtlәrarası sazişә uyğun olaraq iki vә daha çox ölkә
arasında vahid gömrük mәkanı yarartmaqla gömrük sәrhәdlәri vә rüsumlarının aradan

qaldırlıldığı beynәlxalq inteqrasiya tipidir. Bu ittifaq zamanı, hәmçinin, üçüncü ölkәlәr
üçün vahid gömrük tarifi tәtbiq edilir, üzv ölkәlәr özlәrinin müvafiq koordinasiya
strukturlarını yaradırlar. Gömrük İttifaqı, hәmçinin, ümumi xarici ticarәt siyasәtinin
aparıldığını nәzәrdә tutan azad ticarәt zonasında yüksәk beynәlxalq inteqrasiya tipi
olaraq daha geniş keyfiyyәtliklәrә malikdir.

Beynәlxalq inteqrasiyanın ilk, daha mürәkkәb forması kimi ümumi bazar çıxış edir.
Ümumi bazar (Common market) öz iştirakçılarına qarşılıqlı ticarәt vә vahid xarici
ticarәt tarifi ilә yanaşı, hәmçinin, kapitalın vә işçi qüvvәsinin hәrәkәt azadlığ vә iqtisadi
siyasәtin razılaşdırılmasının tәmin edilmәsi ilә xarakterikdir. Vahid bazarın fәaliyyәti
zamanı sosial vә regional inkişafa kömәk ümumi fondları formalaşır, idarәetmә vә
nәzarәtin üstmilli orqanları yaradılır, hüquqi sistem tәkmillәşir. Başqa sözlә, vahid iqti-
sadi, hüquqi vә informasiya mәkanı yaradılır.

Beynәlxalq inteqrasiyanın yüksәk formalarından birini iqtisadi ittifaq tәşkil edir.
İqtisadi ittifaq (Economic union) ticarәt bloku olaraq gömrük ittifaqı, ümumi bazar
inteqrasiyaları yanaşı, fiksal vә monetar siyasәtin harmoniklәşmәsi üzrә sazişlәri dә
özündә әks etdirir. Beynәlxalaq inteqrasiyanın bu tipini Avropa İttifaqının vahid bazarı,
Avropa İttifaqı ilә Monako arasında iqtisadi vә valyuta ittifaqı, Karib Əmәkdaşlığının
Vahid Bazarı, Rusiya vә Belarus dövlәtlәr ittifaqını göstәrmәk olar.

Dövlәtlәrarası iqtisadi inteqrasiyanın müasir ali forması kimi iqtisadi vә valyuta
ittifaqı çıxış edir. İqtisadi vә valyuta ittifaqı (Economic and monetary union) kapitalın,
işçi qüvvәsinin, әmtәә vә xidmәtlәrin azad hәrәkәti, ümumi iqtisadi, sosial, fiksial vә
monetar siyasәtin aparılması ilә bütün göstәrilәn inteqrasiya formalarının
birlәşdirilmәsidir. Bu ittifaq müasir zamanda yalnız Aİ-dә mövcuddur.

Belynәlxalq iqtisadi inteqrasiya tam inteqrasiya (full integration) ilә yekunlaşa bilәr.
Belә birlik siyasi tәsisatların da yaradılmasını, idarәetmәnin üstdövlәt orqanlarının
qurulmasını, dövlәt sәrhәdlәrinin lәğv edilmәsini vә digәr bu kimi vahid ümumiliklәri
şәrtlәndirir.

Ölkәlәr qarşılıqlı yaxınlaşmaya doğru hәlә ilk addımlarını atarkәn, aralarında pref-
erensial ticarәt müqavilәlәri bağlanır. Preferensial ticarәt müqavilәlәri (preferential
trade agreement) bu müqavilәdә iştirak etmәyәn üçüncü ölkәlәr qarşısında müәyyәn
preferensiyalar (üstünlüklәr) haqqında ölkәlәr arasında bağlanan müqavilәdir. Hәmin
müqavilәlәr ya ikitәrәfli әsasda ayrı-ayrı dövlәtlәr arasında, yaxud artıq mövcud
inteqrasiyalı qruplaşma vә ayrıca ölkә vә ya ölkәlәr qrupu arasında imzalana bilәr. Bu
müqavilәlәrә müvafiq olaraq, ölkәlәr bir-birinә üçüncü ölkәlәrә tәklif etdiklәrindәn
daha әlverişli rejim tәklif edir. Müqavilәni imzalayan ölkәlәrin milli gömrük tariflәrinin
qalmasını nәzәrdә tutan preferensial müqavilәlәr inteqrasiya prosesinin ilkin deyil,
hazırlıq mәrhәlәsi kimi nәzәrdәn keçirilmәlidir. Preferensial müqavilәlәrin idarә
edilmәsi üçün heç bir dövlәtlәrarası orqan yaradılmır.

İqtisadi inteqrasiya tәsәrrüfat fәaliyyәtinin beynәlmilәllәşdirilmәsi prosesi olmaqla
ölkәlәr arasında әmәk bölgüsünü dәrinlәşdirir, istehsalın inkişafına vә sәmәrәliliyinin

artırılmasına şәrait yaradır.
Müasir dünyada tәsәrrüfat hәyatının beynәlmilәllәşmәsinә baxmayaraq inteqrasiya

proseslәri daha çox regional xarakter daşıyır. Bu baxımdan regional iqtisadi birliklәrin
dünya iqtisadiyyatında rolu vә әhәmiyyәti artır. Müxtәlif tipdә onların sayı hazırda 30-
u ötmüşdür. Regional iqtisadi birlik (regional economic amalgamation) beynәlxalq
iqtisadi sferada tәdricәn tәsәrrüfatlarını yaxınlaşdırmaq vә tәsәrrüfat mexanizlәrini
dәyişdirmәk yolu ilә birlәşmәni qarşılarına mәqsәd qoymuş dövlәtlәrarası iqtisadi
tәsisatdır. Belә birliklәri әrazi cәhәtdәn biri-birinә yaxın vә tәqribәn, eyni sosial-iqtisadi
inkişafa malik olan ölkәlәr yaradırlar.

İnteqrasiya bloku üzvlәri, istehsal miqyasından asılı olaraq, hәm daxili, hәm dә
xarici qәnaәtlәr әldә edә bilәrlәr. Bu, miqyas (scale) vә onun yaratdığı effektlә bağlıdır.
Daxildә şirkәtlәr istehsal hәcmlәrini artırmaqla mәhsul xәrclәrini azalda bilәr, xarici
aspektdә isә bu, tarif vә digәr ticari baryerlәrin azaldılması ilә reallaşa bilәr. Miqyas
effekti (returns to scale, scale effect - miqyas effekti, miqyas qayıdır) istehsal resursları
hәcmi ilә onlardan istehsal olunmuş mәhsulun miqdarı arasında qarşılıqlı әlaqәdir vә
ona uzunmüddәtli mәrhәlәdә baxılır. Miqyas effekti ilә bağlı xarakterik misal olaraq
qәnaәtin әldә edilmәsinin istehsalın kütlәviliyinә bağlanması göstәrilә bilәr. İstehsalın
miqyası nә qәdәr çoxdursa, digәr bәrabәr şәrtlәrdә mәhsul vahidinin maya dәyәri bir
o qәdәr orta sәviyyәdәn aşağıdır. İstehsalın genişlәndirilmәsi ilә mәhsul vahidi üzrә
xәrclәrin azaldılması miqyasda qәnaәt (economies of scale) adlanır. Miqyas effekti
makroiqtisadi tәhlilin mühüm kateqoriyası hesab olunur.

Miqyas effekti vә rәqabәt effekti (effect of competition) o zaman baş verir ki, ayrı-
ayrı milli bazarlar vahid bazarda birlәşirlәr. Daha iri bazar inteqrasiya olunmuş
ölkәlәrin şirkәtlәrinә fәaliyyәtin miqyasından irәli gәlәrәk müsbәt effektlәr almağa
zәmin yaradır. İnhisarçı mövqelәri dağıdaraq, sәmәrәliliyi yüksәldir vә onlar arasında
daha sıx qarşılıqlı әlaqә, o cümlәdәn rәqabәt münasibәtlәri formalaşdırır. Bununla belә
miqyas qeyri-effekti barәdә dә düşünmәk gәrәklidir. 

Miqyas qeyri-effekti (diseconomies of scale) miqyasın, fәaliyyәt hәcminin artması
vә genişlәnmәsi iqtisadi effektivliyin azalmasıdır. Miqyas qeyri-effekti mәhsul
hәcminin müәyyәn hәddәn çox buraxılması nәticәsindә uzunmüddәtli orta xәrclәrin
artması ilә şәrtlәnir.

İnteqrasiya nәticәsindә ticarәtin әmtәә vә coğrafiyasının struktur dәyişikliyi baş
verir. Bu ticarәt vә allokasiya effekti ilә bağlıdır. Allokasiya (latınca - al - yanında,
әtrafında + locatio - yerlәşmә, ingiliscә - allokation - bölgü) 1) siyasi iqtisadda -
verilmiş mәqsәdlәrә uyğun olaraq mәhdud (qıt, cüzi) resursların bölüşdürülmәsi; 2)
sosiologiyada - sistemin optimal fәaliyyәt göstәrmәsi üçün onun müxtәlif sferalarına
resursların (kapital, kadrlar, tәhsil, ixtisas vә s.) bölüşdürülmәsinin makrosistemli mex-
anizmidir. Ticarәt vә allokasiya effekti (effect of trade and allocation) inteqrasiya
nәticәsindә ticarәtin әmtәә vә coğrafi strukturunun dәyişmәsi ilә yaranan effektdir. İn-
teqresiya prosesindә ticarәt baryerlәrinin aradan götürülmәsi ilә bağlı olaraq ticarәtin

coğrafi strukturu dәyişir. Hәmin zaman partnyor ölkәlәrdәn idxal ucuzlaşır vә bu da,
öz növbәsindә, onların yerli vә üçüncü ölkәlәrdәn gәlәn mәhsulları әvәzlәmәsi ilә
nәticәlәnir. Eyni zamanda, burada hәm dә ticarәtin genişlәnmәsi vә oryentasiyasının
yenilәşmәsi baş verir.

İnteqrasiyanın başlıca stimullarını iqtisadiyyatın özündә axtarmaq gәrәkdir. Hәr bir
ölkә öz coğrafi, iqlim vә tәbii sәrvәtlәri baxımından fәrqli sәciyyә daşıyır. Bundan
başqa, profesional vәrdişlәr, dövlәtçilik vә iqtisadi tәcrübә kimi tәmәl komponentlәr
dә ölkәnin sosial-iqtisadi fәaliyyәtinin mühüm göstәricilәrinә tәyinat verir.

Ənәnәvi inteqrasiya nәzәriyyәsi isә bu vә ya digәr faktoral reallıqlarla yanaşı,
başlıca olaraq, prosesin özünün iqtisadi amillәrindәn çıxış edir. Lakin unutmaq lazım
deyil ki, inteqrasiya iqtisadi aspektli olduğu qәdәr dә, siyasi prosesdir. Onun cәzbedici
orbitinә keçmәzdәn öncә hәr bir ölkә bu orbitdә nәyi qazanacağını vә nәyi qurban
verәcәyini ölçmәyә mәhkumdur. Bu yanaşma meyili isә dövlәti istiqlalın tәminatı -
siyasi doktrina olaraq dövlәtin şәxsiyyәt, ictimai vә dövlәt tәhlükәsizliyini xarici
tәcavüzlәrdәn, terrorizmdәn müdafiә edәn kompleks tәdbirlәr sistemi milli tәhlükәsiz -
lik vә iqtisadi sistemin dinamik, balanslaşdırılmış vә effektivli inkişafını tәmin edәrәk
sosial problemlәri mülayimlәşdirәn, әhalinin hәyat sәviyyәsinin yaxşılaş masını
stimullaşdıran iqtisadi tәhlükәsizik amillәrinin tәminatı ilә bağlanılır.

İnteqrasiya obyektiv bir prosesdir vә onu heç kim tәcrid etmәk gücündә deyil.
Müasir dünyanın siyasi obrazında avtarkiyalı, әn qapalı ölkә sayılan KXDR dә
özünәmәxsus rejimini, cüzi dә olsa, inteqrasiyanın kömәyi ilә saxlayır.

4.6. Beynәlxalq iqtisadi
inteqrasiyanın mәqsәdlәri vә onu tәyin edәn amillәr

Beynәlxalq iqtisadi inteqrasiyanın mәqsәdlәri inteqrasiyanın baş verdiyi formadan
asılı olaraq konkretlәşdirilir. Bununla belә, bir sıra mühüm aspektlәr çevrәsindә
beynәlxalq iqtisadi inteqrasiyanın mәqsәdlәrini ayırmaq mümkündür. Bunlar
aşağıdakılardan ibarәtdir:

❑ istehsal hәcmlәrinin artırılması vә tәhciz edilәn әmtәә vә xidmәtlәr nomenkla -
turasının genişlәndirilmәsi;

❑ iqtisadiyyatın üstünlüklәrinin miqyaslı reallaşdırılması;
❑ әlverişli xarici iqtisadi mühitin formalaşdırılması;
❑ ticarәt siyasәti mәsәlәlәrinin hәlli;
❑ milli iqtisadiyyatların struktur yenidәnqurmasına kömәk;
❑ sәnayenin, kәnd tәsәrrüfatının vә xidmәtlәr sferasının ayrıca sahәlәrinin dәs -

tәklәnmәsi.
Hazırda inteqrasiyanın azad ticarәt zonası vә gömrük ittifaqı formaları daha geniş 

yayılmışdır. Bu sistemli inteqrasiyanın formalaşması zamanı üzv ölkәlәr bazarın geniş -
lәn mәsinә vә aralarında ticarәt üçün әlverişli şәrait yaradılmasına çalışırlar. Onlar bu 
zaman, hәmçinin, bazara üçüncü ölkәlәrdәn gәlәn rәqiblәrin hәrәkәtinә mane olurlar. 

Beynәlxalq iqtisadi inteqrasiyanın inkişafı iştirakçı tәrәflәr üçün müsbәt effektlәrlә

yanaşı hәm dә müәyyәn neqativ nәticәlәrlә dә müşayiәt olunur. Belә ki, inteqrasiya
blokla rının formalaşması onların iqtisadi potensialını xeyli güclәndirir, әmtәә dövriyyә -
sinin vә kooperasiya-istehsal әlaqәlәrinin genişlәnmәsinә kömәk edir. Bundan başqa,
regional çәrçivәdә ölkәlәrin iqtisadi yaxınlığı ölkәlәrin firmaları - iqtisadi inteqrasiya
iştirakçıları üçün әlverişli şәrait yaradaraq, onları müәyyәn dәrәcәdә üçüncü ölkәlәrin
firmaları tәrәfindәn gözlәnilәn rәqabәtdәn qoruyur.

İnteqrasiya qarşılıqlı әlaqәsi onun iştirakçılarına daha kәskin sosial problemlәri
birgә hәll etmәyә, әmәk bazarında vәziyyәti mülayimlәşdirmәyә, elmi-texniki siyasәt
yürütmәyә imkan verir. Lakin milli tәsәrrüfatların qarşılıqlı әlaqәsi müxtәlif intensivlik
dәrәcәsi, müxtәlif miqyaslarla, ayrı-ayrı regionlarda daha dәqiq özünü göstәrir.

Beynәlxalq iqtisadi inteqrasiyanın әsasında bir sıra obyektiv amillәr durur ki, onların
arasında aşağıdakılar mühüm yer tutur:

❖ tәsәrrüfat hәyatının qloballaşması;
❖ beynәlxalq әmәk bölgüsünün dәrinlәşmәsi;
❖ xarakterinә görә ümumdünya elmi-texniki inqilabı;
❖ milli iqtisadiyyatların şәffaflığının yüksәldilmәsi.
Dövlәtlәrarası iqtisadi inteqrasiyanın inkişafına bir sıra sәbәblәr kömәk edir. Belә

ki, inteqrasiya proseslәri iqtisadi inkişaf sәviyyәsi tәxminәn eyni vә eynicinsli tәsәrrüfat
sistemlәrinә malik olan ölkәlәr arasında daha mәhsuldardır. Digәr, bundan az
әhәmiyyәti olmayan mühüm zәmin isә inteqrasiya edәn vә eyni regionda yerlәşәn,
ümumi sәrhәdi olan ölkәlәrin yaxınlığıdır.

İnteqrasiyanın mümkünlüyü vә mәqsәdyönlülüyü daha çox ölkәlәr arasında tarixәn
yaranmış vә kifayәt qәdәr möhkәm iqtisadi әlaqәlәrin olması ilә müәyyәn edilir. Hәlli
ayrı-ayrılıqda deyil, birgә qüvvә ilә daha effektiv ola bilәn iqtisadi maraqların vә
problemlәrin ümumiliyi dә böyük әhәmiyyәt daşıyır. Aİ-dә yaranmış daha inkişaf etmiş
inteqrasiya forması buna misal ola bilәr.

İnteqrasiya meyillәri postsovet mәkanında aşağıdakı әsas amillәr tәrәfindәn doğulur:
❑ qısa müddәt әrzindә tamamilә dәyişmәsi mümkün olmayan әmәk bölgüsü;
❑ bir çox xalqların uzun müddәt bir dövlәtin hüdudlarında birgә yaşaması;
❑ texnoloji qarşılıqlı asılılıq, vahid texniki normalar.
Keçmiş sovet respublikalarının inteqrasiyaya hazırlığı müxtәlif olmuşdur. Belә

vәziyyәt tәkcә iqtisadi yox, hәm dә siyasi vә hәtta etnik amillәrlә müәyyәn edilirdi.
Lap әvvәldәn Baltikyanı ölkәlәr MDB-nin hәr hansı strukturlarında iştirakın әleyhinә
idilәr. Keçmiş ittifaq ölkәlәri ilә iqtisadi әlaqәlәrin saxlanmasına vә inkişaf
etdirilmәsinә maraq göstәrsәlәr dә, onlar üçün öz suverenliklәrini möhkәmlәndirmәk
vә “Avropaya daxil olmaq” mәqsәd ilә Rusiyadan vә öz keçmişlәrindәn uzaqlaşmaq
cәhdlәri daha üstün olmuşdur. MDB çәrçivәsindә inteqrasiyaya ehtiyatlı münasibәt
Ukrayna, Gürcüstan, Türkmәnistan vә Özbәkistan tәrәfdәn, bir qәdәr müsbәt münasibәt
Belarus, Ermәnistan, Qırğızıstan vә Qazaxıstan tәrәfdәn göstәrilirdi. Buna görә dә on-
lardan bir çoxu MDB-yә, hәr şeydәn әvvәl, “sivil ayrılma” mexanizmi kimi baxır vә

öz müstәqilliklәrini elә möhkәmlәndirmәyә cәhd edirdilәr ki, qurulmuş әlaqәlәrin
pozulmasından irәli gәlәn labüd itkilәr daha minimal olsun. Dünya iqtisadiyyatının
inkişafının gedişi ilә bağlı postsovet mәkanında inteqrasiya vә dezinteqrasiya
proseslәrinin qarşılıqlı әlaqәsinin son nәticәsi bir çox amillәrdәn asılı olacaqdır. Bu
amillәr sırasına islahatların nәticәlәri, iqtisadiyyatın vәziyyәti, MDB-yә üzv olan
ölkәlәrin hakim dairәlәrinin siyasәti, xalqların bu yaxınlaşmanın mühümlüyünü dәrk
etmәsi, üçüncü ölkәlәrin siyasәti vә istәr MDB çәrçivәsindә, istәrsә dә onun
hüdudlarından kәnarda bir çox başqa hallar daxil edilir. Bununla belә, burada
iqtisadiyyatın vә sistem islahatlarının inkişaf nәticәlәri, MDB-nin tәbii inteqrasiya
özәyi kimi Rusiya hökumәtinin siyasәti әsas amil olacaqdır. Bir reallığı da nәzәrdәn
qaçırmaq olmaz ki, bütün ölkәlәr yoxsul vә geridә qalmış yox, zәngin vә çiçәklәnәn
ölkәlәrlә inteqrasiyaya çalışırlar.

Bu vә ya digәr inteqrasiya qrupunun yaradılmasının bütövlükdә iqtisadiyyatın
maraqlarına nә dәrәcәdә müvafiq olduğunu qiymәtlәndirmәk üçün bir sıra tәdqiqatçılar
vә BYİB-nin mütәxәssislәri bir sıra meyarlar müәyyәn etmişlәr.

Beynәlxalq iqtisadiyyat çәrçivәsindә bütövlükdә inteqrasiya - azad ticarәt yolunda
addım vә ya әksinә, ticarәt axınları yolunda mәhdudiyyәt olması nöqteyi-nәzәrindәn
qiymәtlәndirilmәlidir. GATT/DTT-nin qaydalarına müvafiq olaraq, әn әlverişli
rejimdәn istisna (GATT-ın XXIV maddәsi) mövcuddur ki, bu da gömrük ittifaqlarının
vә azad ticarәt zonalarının yaradılması imkanını nәzәrdә tutur. Qaydalara müvafiq
olaraq, inteqrasiya qruplaşmaları yaradılmazdan әvvәl kifayәt qәdәr uzun müddәt
әrzindә “keçid razılaşmaları”nın mövcud olması mümkündür ki, bunlar “düşünülmüş
müddәt”dәn sonra, üzvlәr arasında ticarәt maneәlәrin aradan qaldırılması vә bu
maneәlәrin başqa ölkәlәrlә ticarәtdә, heç olmazsa, artmayacağı şәrti ilә gömrük
ittifaqının vә ya azad ticarәt zonasının yaradılmasına sәbәb olmalıdır.

4.7. Beynәlxalq iqtisadi inteqrasiyanın nәzәriyyәlәri

Beynәlxalq iqtisadi inteqrasiya nәzәriyyәsindә hәr şeydәn әvvәl, inteqrasiya mex-
anizminin müxtәlif qiymәtlәri ilә fәrqlәnәn bir sıra istiqamәtlәr seçilir. Buraya çeşidli
istiqamәtlәri aid edirlәr. Konkret olaraq isә beynәlxalq iqtisadi inteqrasiya nәzәriyyәsi
(İnternational economic integration theory) neoliberalizm, korporasionalizm, struktu-
ralizm, neokeynsçilik, dirijist vә s. istiqamәtlәri әhatә edir.

Erkәn neoliberalizm (1950-1960-cı illәr) nümayәndәlәri - isveç iqtisadçısı Vilhelm
Repke (1899-1966) vә fransalı Alle Moris (1911-2010) tәdqiqatlarında tam inteqrasiya
bir neçә ölkә miqyasında fәaliyyәti kortәbii bazar qüvvәlәrinin hәrәkәti vә dövlәtlәrin
iqtisadi siyasәtindәn, mövcud milli vә beynәlxalq hüquqi aktlardan asılı olmayan azad
rәqabәt әsasında hәyata keçirilәn vahid bazar mәkanının yaradılması kimi tәqdim ol-
unur. Dövlәtin beynәlxalq münasibәtlәrә müdaxilәsi isә, onların fikrincә, inflyasiya,
beynәlxalq ticarәtin balansdan çıxması, ödәnişlәrin pozulması kimi neqativ hallara
sәbәb olur. Lakin beynәlxalq iqtisadi inteqrasiyanın inkişafı, dövlәtlәrin fәal iştirakı

ilә regional dövlәtlәrarası ittifaqların formalaşması erkәn neoliberalların baxışlarının
tutarlı olmadığını göstәrdi. Gecikmiş neoliberalizmin nümayәndәsi, macar әsilli
Amerika iqtisadçısı Balaşşa Bela (1928-1991) inteqrasiya problemini bir qәdәr başqa
müstәvidә nәzәrdәn keçirirdi. O, inteqrasiyanın hәm iqtisadi, hәm dә siyasi proseslәr
әsasında baş verәn tәkamülünә böyük diqqәt yetirәrәk iqtisadi inteqrasiyanın dövlәtin
iqtisadi işlәrdә daha intensiv iştirakına apardığını iddia edirdi. 1960-cı illәrin
ortalarında korporasionalizm istiqamәti meydana gәldi. Bu istiqamәtin nümayәndәlәri
- Amerika iqtisadçıları Sidney Veytraub (1914-1983) vә Yujin Viktor Debes Rostou
(1913-2002) inteqrasiyanın yeni qolunu aşkar etdilәr. Onlar hesab edirdilәr ki, bazar
mexanizminin vә dövlәt tәnzimlәnmәsinin әksinә olaraq, TMŞ-lәrin fәaliyyәti
beynәlxalq iqtisadiyyatın inteqrasiyasını, onun sәmәrәli vә balanslaşdırılmış inkişafını
tәmin etmәyә qadirdir.

Strukturalizmin nümayәndәlәri İsveç iqtisadçısı Q.Myurdal vә başqaları inteqrasiya
mәkanında malların, kapitalın vә işçi qüvvәsinin hәrәkәtinin tam liberallaşdırılması
ideyasına tәnqidi yanaşdılar. Onlar hesab edirdilәr ki, bazar mexanizminin azad
fәaliyyәti istehsalın yerlәşdirilmәsindә vә inkişafında müәyyәn disproporsiyalara,
gәlirlәrdә qeyri-bәrabәrliyin dәrinlәşmәsinә sәbәb ola bilәr. İqtisadi inteqrasiya onlar
tәrәfindәn inteqrasiya edәn ölkәlәrin iqtisadiyyatda struktur islahatlarının dәrin prosesi
kimi nәzәrdәn keçirilirdi ki, bunun nәticәsindә keyfiyyәtcә yeni inteqrә edilmiş mәkan,
daha mükәmmәl tәsәrrüfat orqanizmi meydana gәlir. Onların fikrincә, inteqrasiyanın
inkişaf qütblәri iri firmalar, sәnaye şirkәtlәri, bütöv sәnaye sahәlәridir.

1970-ci illәrdә neokeynsçilik ideyaları geniş yayılmışdı. Onun nümayәndәlәri -
Amerika iqtisadçısı Riçard Kuper (1893-1947) vә başqaları hesab edirdilәr ki,
beynәlxalq iqtisadi әmәkdaşlığın mәrkәzi problemi geniş beynәlxalq iqtisadi qarşılıqlı
tәsirin çoxcәhәtli faydalarını mәhdudiyyәtlәrdәn vә eyni zamanda, hәr bir ölkә üçün
maksimum azadlıq dәrәcәsini saxlamaqdan ibarәtdir. Neokeynsçilәr beynәlxalq
inteqrasiyanın iki mümkün inkişaf variantını irәli sürmüşdülәr:

Birincisi, sonradan milli azadlığı itirmәklә, lakin iqtisadi mәqsәdlәrin vә siyasәtin
mütlәq razılaşdırılması. İkincisi, daha çox milli muxtariyyәt saxlanılmaq şәrti ilә inte-
qrasiya. Bu variantlardan birinin tәmiz halda verilәcәyini nәzәrdә tutaraq, onların in-
teqrasiya edәn tәrәflәrin daxili vә xarici tәsәrrüfat siyasәtinin razılaşdırılması yolu ilә
optimal birlәşmәsini zәruri hesab edirdilәr.

Neokeynsçilik istiqamәtinin növlәrindәn biri dә dirijizmdir. Onun nәzәriyyәçilәri
dә, hәmçinin, inteqrasiya proseslәrindә bazar mexanizmini rәdd edir vә düşünürdülәr
ki, beynәlxalq iqtisadi strukturların yaradılması vә fәaliyyәti inteqrasiya edәn tәrәflәr
arasında ümumi iqtisadi siyasәt, sosial qanunvericiliyin razılaşdırılması, kredit siyasәti -
nin koordinasiyası әsasında mümkündür. İqtisadi fikrin bu istiqamәti holland alim
Y.Tinbergen tәrәfindәn tәqdim edilmişdir. Beynәlxalq iqtisadi inteqrasiya nәzәriy -
yәsinin inkişafında başqa iqtisadçıların da böyük rolu olmuşdur.

Hazırda Aİ-nin genişlәnmәsi ilә әlaqәdar olaraq ona yeni ölkәlәrin daxil olması
hesabına Avropa inteqrasiyasının gәlәcәk inkişafının dәrinlәşmәsi yolu ilә bir sıra
modellәr işlәnib hazırlanmışdır ki, onların arasında “pillәli inteqrasiya”, “konsentrik

dairәlәrin Avropası”, “differensial inteqrasiya”modellәri fәrqlәnir. İlk iki modelin
әsasında Aİ-dә daha inkişaf etmiş ölkәlәrdәn “özәk” yaradılması ideyası durur ki, onun
әtrafında daha dayaz inteqrasiyalı ölkәlәr “dairә”si formalaşır.

“Differensasiyalı inteqrasiya” modeli ondan irәli gәlir ki, Aİ-nin coğrafi
genişlәnmәsi inteqrasiya konsepsiyasını dәyişmәlidir vә inteqrasiya proseslәrinin müx -
tә lif ölkәlәr üzrә sürәtinin differensiasiyasını nәzәrdә tutur. “Pillәli inteqrasiya” kimi,
“differensial inteqrasiya” da inteqrasiya proseslәrinin dәrinlәşmәsi mәqsәdini güdür,
lakin bu zaman müqavilәlәrin bağlanması zәruriliyini vә vaxt mәhdudiyyәtini istisna
edir. Hәmçinin, müxtәlif iştirakçılar tәrkibi ilә “özәk” yaradılması da nәzәrdә tutulur.

4.8. Transmillilәşmә prosesi vә transmilli şirkәtlәr

Transmillilәşmә (transnationalization) özәl firmaların sәviyyәsindә hәyata keçirilәn
dövlәtlәrarası inteqrasiyanı әks etdirir. Bu zaman kapital izafi çoxluqlu ölkәdәn onun
defisiti olan ölkәyә hәrәkәt edir. Özәl kapitalların beynәlxalq әlaqәlәri transmilli
şirkәtlәrin - TMŞ fәaliyyәtindә öz tәşkilati ifadәsini tapmışdır. Bunlara ana şirkәtlәrini
vә onların xarici filiallarını özünә daxil edәn tәsәrrüfat strukturlarını şamil edirlәr.

Transmillilәşmә kapitalın izafi olduğu ölkәdәn onun defistinin yaşandığı ölkәyә
yerdәyişmәsi ilә xarakterikdir. Bu zaman kapital defisiti olan ölkә digәr istehsal
amillәrinin - torpaq (land), әmәk (labor), faydalı qazıntılar (useful resources) izafiliyinә
malikdir. Lakin kapital çatışmamazlığı ilә onlardan tәkrar istehsal proseslәrindә
sәmәrәli istifadә edә bilmir. Tәsәrrüfat hәyatının transmillilәşmәsi dünya
iqtisadiyyatında transmilli şirkәtlәrin (TMŞ) vә transmilli bankların (TMB) rolunun
artmasında özünü göstәrir.

Transmillilәşmә prosesi müasir dünya tәsәrrüfatının fenomeni kimi obyektiv
әsaslara malikdir. Kapitalın transmillilәşmәsi ilә sәnaye şirkәtlәri, banklar, xidmәt
sferası kompaniyaları milli sәrhәdlәrini aşaraq fәaliyyәtlәrini beynәlmilәllәşdirirlәr.
Kapitalın transmillilәşmәsi prosesi üçün digәr ölkәlәrin şirkәtlәrini öz kapitalı ilә in-
hisara almaq, müştәrәk müәssisә yaratmaq, xarici banklardan maliyyә vәsaitlәri cәlb
etmәk vә uzunmüddәtli möhkәm әlaqәlәr yaratmaq xarakterikdir.

Transmillilәşmә prosesinindә әhәmiyyәtli rol TMŞ-lәrin üzәrinә düşür. TMŞ-lәr bir
neçә ölkәdә fәaliyyәt göstәrәn konqlamerant, çoxmilli, multinasional, transnasional,
qlobal korporativ xüsusi nәhәng beynәlxalq iqtisadi qurumlardır. İlk TMŞ-lәr XIX
әsrin sonu - XX әsrin әvvәlәrindә iri inhisarların kapital ixracı bazası әsasında xaricdә
istehsal filiallarının yaradılması ilә tәşәkkül tapmışdır. XX әsrin sonunda isә TMŞ-lәr
beynәlxalq iqtisadi münasibәtlәr sistemindә daha mühüm rol oynamağa başlamışlar.

Transmilli strukturlar milli iqtisadiyyatları coğrafi әlamәtә görә (sәrhәdlәrin ümu-
miliyi) deyil, dәrin tәkrar istehsal әlaqәlәrinә görә birlәşdirir. Milli trest vә xeyli xarici
aktivlәri vә özәl kapitalların birlәşmәsi әsasında yaranmış firmalararası ittifaqları olan
konsern TMŞ-lәr fәrqlәndirilirlәr. Bunlara misal kimi Rusiyanın “LUKoyl”,
“Qazprom”, “AvtoVAZ”, “İnqosstrax” vә digәr TMŞ-lәri göstәrmәk olar. Dünyanın

bir çox ölkәlәrindә onların artmasına tәsәrrüfat hәyatının sürәtli beynәlmilәllәşmәsi
vә liberallaşdırılması, rabitә vә informasiya vasitәlәrindә köklü dәyişikliklәr kömәk
edir ki, bunlar da ana şirkәtlәrin mәnzil-qәrargahlarına onların xarici ölkәlәrdәki
filiallarına gündәlik nәzarәt etmәyә imkan verir. Hazırda TMŞ-lәr dünya ÜDM-nin 1/5

hssәsinә nәzarәt edir, ana şirkәtlәr vә onların xarici ölkәlәrdәki filialları arasında
ticarәtin üzәrinә isә dünya ticarәtinin 1/3 hissәsi düşür.

Hazlırda TMŞ-lәr dünya sәnaye istehsalının 50%-ni tәmin edirlәr. Dünya ticarәtinin
70%-i onların payına düşür ki, bu ticarәtin dә 40%-i TMŞ-lәrin daxilindә baş verir.
Yәni bu ticarәt bazar tәzyiqi ilә yaranan bazar qiymәtlәri ilә deyil, ana korporasiyanın
uzunmüddәtli siyasәtinin nәticәsi olan transfert qiymәtlәrlә (firmadaxaili qiymәtlәrlәr)
hәyata keçirilir. İri TMŞ-lәr bir sıra ölkәlәrin büdcәlәrindәn belә nәhәng büdcәyә malik
olurlar. Statistika göstәrir ki, hazırda dünyada 30 min TMŞ vә onların 300 min filialı
fәaliyyәt göstәrir. Dünyanın 100 iri iqtisadiyyatının yarıdan çoxu TMŞ-lәrә, qalanları
isә ölkәlәrә mәxsusdur.

TMŞ-lәr qloballaşma prosesindә mühüm rol oynayırlar. Belә ki, hazırda dünya
bazarının inkişaf ssenarisi iki başlıca amildәn - TMŞ-lәrin dünya iqtisadiyyatına nәzarәt
sәviyyәsindәn vә onların yarandığı ölkәlәr arasında әlaqәnin intensivliyindәn aslıdır.

TMŞ-lәrin dünya elmi-tәdqiqat vә tәcrübә-sınaq işlәmәlәrindәki rolu olduqca
yüksәkdir. Faiz ölçüsündә bu 80%-dәn artıqdır. TMŞ-lәr müasir zamanda hәmçinin,
qeydә alınmış patenlәrin dә 80%-nә sahibdirlәr.

TMŞ-lәr yalnız istehsal şirkәtlәri kimi deyil, hәm dә transmilli banklar, telekom-
munikasiya şirkәtlәri, auditor vә sığorta kompaniyaları, invesitisiya vә pensiya fondları
qismindә dә fәaliyyәt göstәrirlәr.

TMŞ-lәrin strateji quruluş vә missiyası belәdir ki, bu şirkәtlәr hәr hansı bir dövlәtin
әrazisindә işlәmәklәrinә baxmayaraq, investisiya qoyuluşları üzrә lazımi olan әsas
mümkün texnologiyaları vә xidmәtlәri, ilk növbәdә, mәxsus olduqları ana ölkәlәr vә
qismәn dә dayanıqlı müttәfiqlәri vә partnyorları vasitәsi ilә tәmin edirlәr.

Dünyanın liberal düzümündә TMŞ-lәr vә onları yaradan ölkәlәr arasında sıx
әlaqәlәrin saxlandığı tәqdirdә “İmperialist modelin” yaranması ehtimalı böyükdür. Bu
cәhәt inkişaf etmiş ölkәlәrin nisbәtәn zәif inkişaf etmiş ölkәlәrә TMŞ-lәr vasitәsi ilә
tәsir etmәsindә özünü göstәrir. Belә ki, TMŞ-lәr yaradan ölkәlәrlә onlar arasındakı
әlaqәlәrin zәiflәcәyi tәqdirdә dünyanın bölgüsündә nәhәng TMŞ-lәrin birbaşa hakimlik
modeli formalaşr. TMŞ-lәrin öz ana ölkәlәri ilә rabitәsinin saxlanılması vә eyni za-
manda, dünya qaydalarının tәnzimlәnmәsi perspektivindә isә ölkәlәrin xarici iqtisadi
әlaqәlәrdәn maksimal mәnfәәt әldә etmәsi neomerkantilist modeli gerçәklәşәcәkdir.
Əgәr dünya qaydalarının ümumi tәnzimlәnmәsi reallığa çevrilirsә, TMŞ-lәrin ana
ölkәlәrlә әlaqәsi zәiflәyә dә bilәr. Belә olan tәqdirdә dünya iqtisadiyyatını koordinasiya
edәn “çoxmilli assosiasiyalar” qaydası yaranar ki, bu da dünya iqtisadiyyatının müvafiq
beynәlxalq tәşkilatlar tәrәfindәn sәmәrәli bazar mexanizmlәri vasitәsilә
tәnzimlәnmәsini reallaşdırar.

Hazırda TMŞ-lәrin nәhәng birliyi - “500-lәr Klubu” dünya ÜDM istehsalının 25-
28%-ni, ticarәtin 55-60%-dәn çoxunu nәzarәtdә saxlayır. Müasir mәrhәlәdә TMŞ-lәrdә

әrazi diversifikasiyası güclü inkişaf etmiş çoxminli filiallar şәbәkәsi yaradılmış vә
onlar öz gәlirlәrinin 70-80%-ni ana ölkәlәrdәn kәnarda әldә etmәkdәdirlәr. Belәliklә,
milli kapitalın fәaliyyәtinin beynәlmilәllәşmәsinin әvәzinә transmilli kapitalın
maraqlarının qloballaşması gәlmişdir.

Bundan başqa, milli iqtisadiyyatla bağlı olmayan digәr tipli xarici müәssisәlәr dә
mövcuddur. Bu sırada “Müstәqil sәnayelәr” adlanan kateqoriya fәrqlәndirilir. Müstәqil
sәnayelәr, sәrbәst sektorlar (footloose industries) azad sәnaye üçün ümumi termin:
tipik yerlәşmәyә malik olmayan vә satış bazarları vә ya istehsal amillәrinin yerlәşdiyi
yerlәrә meyil göstәrmәyәn azad sәnәye sahәlәridir. Onlar az işçi qüvvәsi vә üstün
ekoloji effektivliyә malikdirlәr vә istәnilәn müxtәlif mәkanlarda yerlәşә bilәrlәr.

4.9. Azәrbaycan beynәlxalq әmәk bölgüsü sistemindә:
xarici iqtisadi inteqrasiyanın dәrinlәşmәsi perspektivlәri

Azәrbaycanın әlverişli coğrafi mövqeyi, Xәzәrdә müvafiq sektorial sahәyә malik-
liyi, miqyaslı tәbii sәrvәtlәri, yenilәşәn vә genişlәnәn infrastruktur kompleksi vә
nәqliyyat-kommunikasiya sistemi, tranzit imkanlığı, artan insan kapitalı vә digәr iqti-
sadi resursları onun güclәnәn iqtisadi potensialının әsasında dayanır. Neft vә qaz
resurslarından sәmәrәli istifadә etmәklә ölkәdә avtonom fәaliyyәtli mәhsuldar vә
dayanıqlı qeyri-neft sektorunun formalaşdırılması, sәnayelәşmәnin genişlәnmәsi vә
modernlәşdirilmәsi, aqrar sahәnin hәrtәrәfli stimullaşdırılması, infrastruktur
yenidәnqurması, regional bәrabәrsizliyin aradan qaldırılması, ixracın artırılması vә
diversifikasiyası, bununla da yüksәk sosial tәminatlı hәyat sәviyyәsinә nail olunması,
müasir Azәrbaycan iqtisadi siyasәtinin әsas istiqamәtlәrini tәşkil edir. Bütün bunlar isә
ona çevik inkişaf strategiyalı optimal xarici iqtisadi siyasәt aparmağa vә beynәlxalq
әmәk bölgüsündә fәal iştirak etmәyә geniş imkanlar yaradır.

Azәrbaycanda 2009-cu ildәn bazar iqtisadiyyatına keçid prosesinin başa çatması
ölkәnin sosial-iqtisadi inkişafını keyfiyyәtcә yeni mәrhәlәyә çıxarmışdır. Aparılan iq-
tisadi islahatlar nәticәsindә qeyri-neft sektorunda artımlar neft sektorunu üstәlәyir.
Sahibkarlığın davamlı inkişafı, biznes vә investisiya mühitinin yaxşılaşdırılması ilә
özәl sektorun ölkә iqtisadiyyatında payı 85%-ә qәdәr yüksәlmişdir.

Azәrbaycanın iqtisadi qüdrәti vә dünyada geosiyasi әhәmiyyәti artmaqda davam
edir. Hazırda Azәrbaycanın beynәlxalq әmәk bölgüsü sistemindә iştirakı xarici ticarәt,
iqtisadi, elmi-texniki әmәkdaşlıq vә ixtisaslaşmış müәssisәlәrarası istehsal
kooperasiyasında çıxış edәn xarici iqtisadi әlaqәlәrin bütün formalarından genişliklә
istifadәdә öz әksini tapır. Bu әlaqәlәrdә, әnәnәvi olaraq, yenә dә xarici ticarәt
әhәmiyyәtli yeri tutur. Bu әhәmiyyәtliliyi ölkәnin ixrac potensialını sәciyyәlәndirәn
neft-qaz, elektrik enerjisi, kimya, İKT vә kәnd tәsәrrüfatı mәhsulları, metallurgiya vә
tikinti sәnayesi malları, incәsәnәt әsәrlәri vә antikvariat qaynaqlandırır.

Azәrbaycanın xarici iqtisadi әlaqәlәr qurduğu ölkәlәrin coğrafiyası genişlәnir, onun
әmtәә strukturu tәkmillәşir. Qәtiyyәtlә demәk olar ki, hazırda respublikanın dünyanın
әksәr ölkәlәri ilә iqtisadi әlaqәlәri mövcuddur. Yeni tarixdә Azәrbaycan hökumәti ilә

xarici dövlәtlәr arasında investisiyaların tәşviqi vә qarşılıqlı qorunması haqqında 50-
yә yaxın saziş imzalanmışdır.

Azәrbaycanın xarici iqtisadi inteqrasiyasının dәrinlәşmәsindә, tәbii olaraq, qardaş
Türkiyә ilә qarşılıqlı münasibәtlәr әhәmiyyәtli sәviyyәdә qәrar tutur. Qeyri-neft sek-
toruna birbaşa xarici sәrmayәlәr üzrә әn böyük investor ölkә Türkiyәdir. Bununla belә,
artıq Azәrbaycan da Türkiyәnin iqtisadiyyatına böyük hәcmli sәrmayәlәr qoyur.
Türkiyә ilә yanaşı Böyük Bitaniya, ABŞ vә Yaponiya da Azәrbaycana xarici investisiya
qismindә çoxmilyardlıq vәsait yatırmışlar. Hazırda ölkәdә minlәrlә xarici investisiyalı
müәssisә fәaliyyәt göstәrir. Xarici şirkәtlәr, eyni zamanda, Azәrbaycanda dövlәt әsaslı
vәsaiti hesabına hәyata keçirilәn infrastruktur vә digәr layihәlәrdә podratçı vә
subpodratçı qismindә fәal iştirak edirlәr.

Davamlı iqtisadi inkişaf, maliyyә imkanlarının artması, özәl sektorun inkişafı
Azәrbaycanın әmәk bölgüsü sistemindә әhәmiyyәtini artıraraq onu hәm dә investisiya
ixracatçısına çevirmişdir. Hazırda Türkiyә ilә yanaşı Gürcüstan, Rusiya, Monteneqro,
Serbiya, İsveçrә vә digәr ölkәlәrә әhәmiyyәtli hәcmlәrdә investisiyalar yatırılmışdır.
Azәrbaycan şirkәtlәrinin potensialı vә peşәkarlığı da xeyli artmışdır. Bir sıra ölkәlәrdә,
o cümlәdәn Avropada mühüm infrastruktur layihәlәrinin icrasında respublikanın özәl
şirkәtlәri aktiv fәaliyyәt göstәrmәyә başlamışdır. Bu işlәrin aparılmasında
Azәrbaycanda İxracın vә İnvestisiyaların Tәşviqi Fondu - AZPROMO-nun rolu bö-
yükdür. Bu tәsisat tәrәfindәn hәr il xarici ölkәlәrdә Azәrbaycanın investisiya mühitinin
tanıdılması, xaricә ixracın tәşviqi ilә әlaqәdar çoxsaylı biznes forum, sәrgi, konfrans
vә digәr işgüzar tәdbirlәr hәyata keçirilir.

Azәrbaycan beynәlxalq tәşkilatlar, o cümlәdәn BMT, Aİ, İƏT, MDB vә digәrlәri
ilә sıx әmәkdaşlıq edir. Xarici ticarәt әlaqәlәrindә Aİ ölkәlәri xüsusi yer tutur vә onların
bu dövriyyәdәki payı 40-45%-ә yaxındır. Bu sırada İtaliya ilә әmtәә dövriyyәsi әn
yüksәk pillәdә qәrar tutur.

Qeyri-neft ixracı üzrә Azәrbaycanın әsas tәrәfdaşı MDB ölkәlәri, xüsusilә dә,
Rusiyadır. Azәrbaycanın qeyri-neft ixracının 40%-dәn çoxu bu dövlәtlәrin payına
düşür. Azәrbaycan, Ermәnistan istisna olmaqla, MDB-nin bütün üzv dövlәtlәri ilә
sәrbәst ticarәt sazişlәri imzalamışdır. Bununla yanaşı, Yaxın Şәrq, Asiya, Amerika
ölkәlәri ilә dә әmәkdaşlıq genişlәnir vә bu regionlarla iqtisadi әlaqәlәrin inkişaf
etdirilmәsi daim diqqәt mәrkәzindә saxlanılır.

Çoxtәrәfli beynәlxalq әlaqәlәr formatında Azәrbaycan üçün әhәmiyyәtli qurumlar-
dan biri kimi Türkdilli Dövlәtlәrin Əmәkdaşlıq Şurası çıxış edir. Türkdilli Dövlәtlәrin
Əmәkdaşlıq Şurasının üzv dövlәtlәrinin investisiyaları hesabına Azәrbaycanda 3 minә
yaxın müәssisә yaradılmışdır. Bu, ölkәdә fәaliyyәt göstәrәn xarici investisiyalı
şirkәtlәrin orta hesabla 40%-i hәcmindәddir. Eyni zamanda, bu dövlәtlәr Azәrbaycanın
qeyri-neft sektorunda ikinci böyük xarici investordur.

Beynәlxalq әmәk bölgüsü sistemindә möhkәmlәnmәk mәqsәdi ilә Azәrbaycan
beynәlxalq maliyyә institutları ilә dә sıx әmәkdaşlıq aparır. Nәqliyyat, su tәchizatı, ka-

nalizasiya, enerji, kәnd tәsәrrüfatı, maliyyә, ekologiya vә digәr sahәlәrdә iri tutumlu
çoxsaylı layihәlәr icra olunur. Ölkәnin kredit portfelindә DB, Asiya İnkişaf Bankı,
AYİB vә İİB әhәmiyyәtli paya malikdir.

Azәrbaycan beynәlxalq donor tәşkilatları ilә dә fәal әmәkdaşlığı davam etdirir.
Hәmin tәşkilatlarla birlikdә idarәetmә, әdliyyә, kәnd tәsәrrüfatı, regional inkişaf,
nәqliyyat, su tәchizatı vә digәr sahәlәrdә dәyәri milyonlarla ABŞ dolları hәcmindә
ölçülәn layihәlәri hәyata keçirir.

Ölkәnin iqtisadi tәhlükәsizliyi, inkişaf perspektivlәri indiki mәrhәlәdә daha çox
neft-qaz sәnayesinә, onun potensial gücünә bağlıdır. Maliyyә riskinin nisbi mülayim
mәkanı kimi, böyük investisiya tәminatlı energetika sektorunun özünün dә müvafiq
sahәdә istәklәri olduqca yetәrlidir. Vurğulandığı kimi, Azәrbaycanın neft-qaz sek-
torunda aparıcı funksiyanı SOCAR yerinә yetirir. Bu nәhәng dövlәt şirkәti müvafiq is-
tehsal güclәri, inkişaf etmiş xidmәt sektoru, böyük elmi vә texniki potensialı ilә ölkә
iqtisadiyyatına güc verir. O, ölkәnin neft vә neft mәhsullarına olan tәlәbatını ödәmәklә
yanaşı özünün geniş ixrac potensialı ilә dә fәrqlәnir. SOCAR Şimali Amerika, Asiya
vә Avstraliya regionları daxil olmaqla, bir sıra qeyri-әnәnәvi istehlak bazarlarına
Azәrbay can neftini çıxarır. Onun Aralıq dәnizi bazarı hüdudlarından kәnarda satılan
hәcmi son 10 il әrzindә 3 dәfә artaraq 45%-ә qәdәr yüksәlmişdir. Asiya bazarlarına da
tәchiz olu nan Azәrbaycan nefti SOCAR-ın ümumi ixrac hәcmlәrinin 24%-ni tәşkil
etmәkdәdir.

Ölkәdә enerji tәhlükәsizliyi ilә bağlı problem tam hәllini tapmış, iqtisadi
tәhlükәsizliyin digәr substansiyaları üzrә tәminatlar maksimallaşdırılmışdır. Son
dövrlәrdә müasir tipli 30-dan çox yeni elektrik stansiyası tikilib istifadәyә verilmiş,
daxili qazlaşma sәviyyәsi 95%-i ötmüşdür. Bununla belә, ölkәdә alternativ vә bәrpa
olunan enerji mәnbәlәrinin istifadәsinin genişlәndirilmәsi üçün zәruri tәdbirlәr hәyata
keçiril mәk dәdir. İndi Azәrbaycan enerji idxalçısı olan ölkәdәn, onun potensiallı
ixracatçısına, eyni zamanda, Avropanın bir sıra ölkәlәrinin enerji tәhlükәsizliyinin
tәminatının fәal iştirakçısına çevrilmişdir. Hәr gün neft vә qaz satışından ölkәnin daxili
valyuta bazarına böyük hәcmdә pul vәsaiti daxil olur. Bunun nәticәsidir ki,
Azәrbaycanın valyuta ehtiyatları artaraq 45 milyard ABŞ dollarını ötüb keçmişdir.
Hökumәt xarici valyutanın alqı-satqısında inhisarçılıqdan imtina edәrәk bu funksiyanı
özәl sektorla - kommersiya bankları ilә bölüşmüşdür. Maliyyә resurslarının artması
konstruktiv borclanma siyasәti, böhranlara qarşı davamlılıq ölkәnin uğurlu sosial-iq-
tisadi persvektivliyini әsaslandırır. Böyük tәbii vә insan resurslarına malik ölkәdә pul-
kredit siyasәtinin tәkmillәşdirilmәsi, inhisar sәviyyәsinin minimallaşdırılması, rәqabәt
qabiliyyәtinin artırılması istiqamәtindә mühüm işlәr hәyata keçirilir.

Hazırda ölkәdә yerli mәhsulların xaricә, o cümlәdәn qeyri-әnәnәvi bazarlara
ixracının genişlәndirilmәsi mәqsәdilә zәruri tәdbirlәr görülür. Bu sırada dövlәt dәstәyi
ilә potensial ixrac ölkәlәrindә logistik mәrkәzlәrin yaradılması üzrә işlәr dә әhәmiyyәt
daşıyır. Artıq Qazaxıstanın Aktau şәhәrindә logistik mәrkәzin tikintisinә başlanmışdır.

Bununla yanaşı, qarşılıqlı investisiya fәaliyyәtinin tәşviq edilmәsi istiqamәtindә işlәr
daha da güclәndirilir. Bu, ilk növbәdә, investorlar üçün mühüm olan investisiyaların
qarşılıqlı qorunmasını, tәşviqini, elәcә dә ikiqat vergitutmanın aradan qaldırılmasını
nәzәrdә tutan hüquq-müqavilә bazasının yaradılması işlәrini әhatә edir. Paralel olaraq,
prioritet istiqamәtlәrә, xüsusilә, sәnaye parklarına, kәnd tәsәrrüfatına, İKT, turizm vә
digәr sahәlәrә xarici investisiyaların cәlb olunması vә bu sahәlәrә yeni texnologiyaların
vә rәqabәtqabiliyyәtli idarәetmә sistemlәrinin tәtbiq edilmәsi istiqamәtindә işlәr aparılır.

Azәrbaycan iqtisadi potensialını daim artırır. Bu istiqamәtdә dövlәt tәrәfindәn
çoxsaylı proqramlar hәyata keçirilir. Ölkәnin perspektiv inkişaf hәdәflәrini vә
istiqamәtlәrini müәyyәnlәşdirmәk, onların gerçәklәşdirilmәsini tәmin etmәk mәqsәdilә
dövlәt başçısı tәrәfindәn “Milli iqtisadiyyat vә iqtisadiyyatın әsas sektorları üzrә strateji
yol xәritәsinin başlıca istiqamәtlәri” adlı çoxşaxәli konseptual proqram reallaşdırılır.

İqtisadi hәyatın beynәlmilәllәşmәsi, Azәrbaycanın müasir dünya ilә inteqrasiyasının
bütün istiqamәtlәri yeni imkanlar açmaqla yanaşı, yeni problem vә çәtinliklәr, bәzәn
isә tәhlükәlәr yaratmaqdadır. Bu imkanlardan sәmәrәli istifadә edilmәsi, mövcud prob-
lem vә tәhlükәlәrin vaxtında aşkara çıxarılıb öyrәnilmәsi vә aradan qaldırılması hәyati
әhәmiyyәt kәsb edәn mәsәlәlәrdir. Bütün çәtinliklәrә baxmayaraq Azәrbaycan xarici
alәmlә öz inteqrasiyasını dәrinlәşdirir. Bu hәm dә ondan irәli gәlir ki, inteqrasiya
proseslәri milli iqtisadiyyatın çoxşaxәli inkişafını tәmin etmәk üçün böyük üstünlüklәr
yaradır. Hazırda Azәrbaycan, demәk olar ki, bütün nüfuzlu beynәlxalq qurumlara in-
teqrasiya olunmuşdur. Ən böyük hәdәf isә Aİ-yә tam bәrabәrhüquqlu üzvülükdür.

Əsas anlayışlar:

1. Beynәlxalq әmәk bölgüsü - ayrı-ayrı ölkәlәrin müәyyәn mәhsul istehsalı üzrә
ixtisaslaşmasını ehtiva edәn әrazi ictimai әmәk bölgüsünün ali formasıdır.

2. Beynәlxalq әmәk bölgüsünün müasir nәzәriyyәlәri - beynәlxalq әmәk böl-
güsünün modernlәşmәsi vә effektivliyi istiqmәtindә müstәqillik, asılılıq, qarşılıqlı
asılılıq, alternativ xәrclәr vә s. müvafiq mütәrәqqi konsepsiyaları әhatә edir.

3. Mәhsulun hәyat dövrü - hәr hansı bir mәhsulun cәmiyyәt tәrәfindәn tәlәbinin
müәyyәn olunması anından onun istehlakı vә utilizasiyası anınadәk yerinә yetirilәn
proseslәrin mәcmusudur.

4. Beynәlxalq iqtisadi әmәkdaşlıq - tәrәflәrin müstәqilliyi, bәrabәrliyi vә qarşılıqlı
faydalılığı prinsiplәri әsasında ayrı-ayrı ölkәlәr vә ölkә qrupları arasında çoxnövlü iqti-
sadi vә elmi-texniki әlaqәlәrin inkişafının obyektiv prosesi.

5. Ölkәlәrin beynәlxalq әmәk bölgüsündә iştirakına tәsir edәn amillәr - ölkәnin
daxili bazarının hәcmi, ölkәnin iqtisadi inkişaf sәviyyәsi, ölkәnin tәbii resurslarla
tәminatlılığı, ölkә iqtisadiyyatı strukturunda sәnayenin baza sahәlәrinin xüsusi
çәkisidir.

6. İdxal, import - xaricdәn alınaraq ölkәyә gәtrilәn әmtәә vә xidmәtlәrdir.
7. İxrac, eksport - beynәlxalq ticarәtin tәrkib hissәsi olaraq әmtәәlәrin xaricә

göndәrişidir.
8. Beynәlxalq әmәk bölgüsünün ölçülmәsi göstәricilәri - istehsal edilmiş

mәhsulun ümumi hәcmindә ixracın xüsusi çәkisi, ixracın ümumi dәyәrindә sahәnin
xüsusi çәkisi, ölkәnin bütün sәnayesinin artım sürәti ilә müqayisәdә ixrac
ixtisaslaşması sahәlәrinin artım sürәtidir.

9. Beynәlxalq әmәk bölgüsündә ölkәnin iştirakını xarakterizә edәn göstәricilәr
- A qrupu: ixrac-idxal әmәliyyatları nәzәrә alınmaqla beynәlxalq әmәk bölgüsünün
inkişaf sәviyyәsi vә B qrupu: beynәlxalq regionun ixrac әmәliyyatları nәzәrә alınmaqla
ayrı-ayrı ölkәlәrin xarici iqtisadi әlaqәlәri sistemindә yeridir.

10. Dünya iqtisadiyyatının sahә quruluşu - sәnaye, kәnd tәsәrrüfatı, tikinti, is-
tehsal infrastrukturu vә xidmәtlәr sferası - qeyri-istehsal infrastrukturundan ibarәtdir.

11. Sәnaye - maddi istehsalın aparıcı sahәsi, xammal vә material hasilatı, emalı,
әmәk vasitәlәri, maşın vә avadanlıqlar, enerji istehsalı müәssisәlәri mәcmusudur.

12. Beynәlxalq iqtisadi inteqrasiya - milli tәsәrrüfatlar arasında dәrin dayanıqlı
qarşılıqlı әlaqәlәrin inkişafı vә beynәlxalq әmәk bölgüsü әsasında ölkәlәrin tәsәrrüfat
vә siyasi cәhәtdәn birlәşmәsi prosesidir.

13. Preferensial zona - qarşılıqlı ticarәt әsasında gәtirilәn әmtәәlәr üzrә gömrük
rüsumlarının azaldılması vә ya tәtbiq edilmәmәsi ilә müşayiәt edilәn ölkәlәrarası
inteqrasiyanın bәsit formasıdır.

14. Azad ticarәt zonası - beynәlxalq müqavilә әsasında üzv ölkәlәr arasında göm-
rük rüsumlarının, vergi vә yığımların, hәmçinin, qarşılıqlı ticarәt zamanı kәmiyyәt
mәhdudiyyәtlәrinin aradan götürüldüyü beynәlxalq inteqrasiya formasıdır.

15. Gömrük İttifaqı - dövlәtlәrarası sazişә uyğun olaraq iki vә daha çox ölkә
arasında gömrük sәrhәdlәri vә rüsumlarının aradan qaldırıldığı vә üçüncü ölkәlәr üçün
vahid gömrük tarifinin tәtbiqi ilә ümumi xarici ticarәt siyasәtinin aparıldığını nәzәrdә
tutan azad ticarәt zonasında yüksәk olan beynәlxalq inteqrasiya tipidir.

16. Ümumi bazar - әmtәәlәrin, işlәrin vә xidmәtlәrin, elәcә dә ümumi bazarın üzvü
olan ölkәlәrin sәrhәdlәrindәn istehsal amillәrinin - kapitalın, әmәk resurslarının sәrbәst
hәrәkәtini nәzәrdә tutan ölkәlәrin iqtisadi inteqrasiyasının formasıdır.

17. İqtisadi ittifaq ticarәt bloku yaratmaqla gömrük ittifaqı, ümumi bazar
inteqrasiyaları ilә yanaşı, hәm dә fiksal vә monetar siyasәtin harmoniklәşmәsi üzrә
sazişlәri özündә әks etdirәn beynәlxalq inteqrasiya tipidir.

18. İqtisadi vә valyuta ittifaqı - bütün mövcud beynәlxalq inteqrasiya formalarını
birlәşdirәrәk işçi qüvvәsinin, әmtәә vә xidmәtlәrin azad hәrәkәti, ümumi iqtisadi,
sosial, fiksial vә monetar siyasәtin aparılması ilә xarakterik olan dövlәtlәrarası iqtisadi
inteqrasiyanın ali formasıdır.

19. Tam inteqrasiya - siyasi tәsisatların da yaradılması, idarәetmәnin üstdövlәt
orqanlarının qurulması, dövlәt sәrhәdlәrinin lәğv edilmәsi vә digәr bu kimi vahid
ümumiliklәrlә şәrtlәnәn dövlәtlәrarası inteqrasiya tipidir.

20. Regional iqtisadi birlik - beynәlxalq iqtisadi sferada tәdricәn tәsәrrüfatlarını

yaxınlaşdırmaq vә tәsәrrüfat mexanizlәrini dәyişdirmәk yolu ilә birlәşmәni qarşılarına
mәqsәd qoymuş dövlәtlәrarası iqtisadi tәsisatdır.

21. Miqyas effekti - istehsal resursları hәcmi ilә onlardan istehsal olunmuş
mәhsulun miqdarı arasında qarşılıqlı әlaqәdir.

22. Miqyas qeyri-effekti - miqyasın, fәaliyyәt hәcminin artması vә genişlәnmәsi
iqtisadi effektivliyin azalmasıdır.

23. Allokasiya - siyasi iqtisadda - verilmiş mәqsәdlәrә uyğun olaraq mәhdud (qıt,
cüzi) resursların bölüşdürülmәsi, sosiologiyada - sistemin optimal fәaliyyәt göstәrmәsi
üçün onun müxtәlif sferalarına resursların (kapital, kadrlar, tәhsil, ixtisas vә s.)
bölüşdürülmәsinin makrosistemli mexanizmidir.

24. Ticarәt vә allokasiya effekti - inteqrasiya nәticәsindә ticarәtin әmtәә vә coğrafi
strukturun dәyişmәsi ilә yaranan effektdir.

25. Beynәlxalq iqtisadi inteqrasiyanın mәqsәdlәrini - istehsal hәcmlәrinin
artırılması, tәhciz edilәn әmtәә vә xidmәtlәr nomenklaturasının genişlәndirilmәsi,
iqtisadiyyatın üstünlüklәrinin miqyaslı reallaşdırılması, әlverişli xarici iqtisadi mühit
formalaşdırılması, ticarәt siyasәti mәsәlәlәrinin hәlli, milli iqtisadiyyatların struktur
yenidәnqurmasına kömәk göstәrilmәsi, sәnayenin, kәnd tәsәrrüfatının vә xidmәtlәr
sferasının ayrıca sahәlәrinin dәstәklәnmәsi kimi mәqsәdlәr çevrәsi әhatә edir.

26. Beynәlxalq iqtisadi inteqrasiyanın amillәri - tәsәrrüfat hәyatının
qloballaşması, beynәlxalq әmәk bölgüsünün dәrinlәşmәsi, ümumdünya ETT, milli
iqtisadiyyatların şәffaflığının yüksәldilmәsindәn ibarәtdir.

27. Beynәlxalq iqtisadi inteqrasiya nәzәriyyәlәri - neoliberalizm, korporasional-
izm, strukturalizm, neokeynsçilik, dirijist vә s. istiqamәtlәri әhatә edir.

28. Transmillilәşmә - kapital izafi çoxluqlu ölkәdәn onun defisiti olan ölkәyә
hәrәkәt etmәsi ilә müşayiәt olunan özәl firmaların sәviyyәsindә hәyata keçirilәn
dövlәtlәrarası inteqrasiya formasıdır.

29. Müstәqil sәnayelәr, sәrbәst sektorlar - tipik yerlәşmәyә malik olmayan vә
satış bazarları vә ya istehsal amillәrinin yerlәşdiyi yerlәrә meyil göstәrmәyәn azad
sәnaye sahәlәridirlәr.

30. Azәrbaycan iqtisadi siyasәtinin әsas istiqamәtlәri - neft vә qaz resurslarından
sәmәrәli istifadә etmәklә ölkәdә avtonom fәaliyyәtli mәhsuldar vә dayanıqlı qeyri-neft
sektorunun formalaşdırılması, sәnayelәşmәnin genişlәnmәsi vә modernizasiyası, aqrar
sahәnin hәrtәrәfli stimullaşdırılması, infrastruktur yenidәnqurması, regionlar arasında
bәrabәrsizliyin aradan qaldırılması, ixrac potensialının artırılması vә diversifikasiyası,
bununla da yüksәk sosial tәminatlı hәyat sәviyyәsinә nail olunmasını ehtiva edir.

31. Azәrbaycanın beynәlxalq әmәk bölgüsü sistemindә iştirakı - xarici ticarәt,
elmi-texniki, müştәrәk müәssisәlәrin yaradılması, beynәlxalq kooperasiyanın inkişafı,
ayrı-ayrı ölkәlәrin, regionların enerji tәhlükәsizliyinin möhkәmlәndirilmәsi, beynәlxalq
nәqliyyat-kommunikasiyaların genişlәndirilmәsi, tranzit potensial, kapital qoyuluşları,
mәdәni әlaqәlәr vә s. ilә tәmin olunur.



II HİSSӘ

Dünya iqtisadiyyatının
tәsnifat quruluşu vә

qlobal inkişaf problemlәri

V FƏSİL

Dünya iqtisadiyyatının tәsnifat quruluşu.
Dünyanın kontinental vә makroregional 

bölgüsü

5.1. Əsas dövlәt tiplәri, dünya ölkәlәrinin tәsnifat prinsiplәri

Dövlәtlәr beynәlxalq әmәk bölgüsündә oynadıqları rola görә müxtәlif qruplara
ayrılırlar. Bu rol isә istәnilәn vәziyyәtdә unikal ola bilәr.

Dövlәtlәrin tәsnifat әlamәtlәrinә görә bölgüsü, әsasәn, 3 qrupu ehtiva edir:
❒ ölkәnin ölçülәrinә görә;
❒ siyasi sistemә görә;
❒ iqtisadi inkişaf sәviyyәsinә görә.
Ölkәnin ölçülәri, başlıca olaraq, onun әrazi sahәsi vә әhali sayı ilә müәyyәn olunur.

Ərazi sahәsi 17 milyon km2-dәn (Rusiya Federasiyası) 0,44 km2-ә qәdәr (Vatikan),
әhali sayı 1,3 milyard nәfәrdәn (ÇXR) 1000 nәfәrә (Vatikan) qәdәr dәyişir.

Ölkәlәr siyasi sistemә görә dә fәqlәndirilirlәr. Bu sistemdә ölkә qruplaşmalarını
aşağıdakı kimi xarakterizә etmәk olar:

İnzibati-әrazi quruluşuna görә:
 unitar;
 federativ;
 konfederativ.
İdarәetmә formasına görә:
 respublika - prezident vә parlament;
 monarxiya - mәhdud vә mütlәq.
Siyasi rejiminә görә:
 demokratik;
 avtoritar;
 totalitar.
Dünya ölkәlәri tipoloji baxımdan tәsnifata da mәruz qalır. Bu tәsnifat aşğıdakı kimi

sәciyyәlәndirilir:

“I dünya” - metropoliyalar - kapitalist dünyasının mәrkәzlәri (Qәrbi Avropa, ABŞ,
Yaponiya);

“II dünya” - “I dünya” ölkәlәrinә alternativ - keçmiş sosialist düşәrgәsi ölkәlәri;
“III dünya” - inkişaf etmәkdә olan ölkәlәr - müxtәlif sәviyyәli kapitalist әyalәti

ölkәlәri (dünya әhalisinin 75%-inin bu qrupa aid olmasına baxmayaraq burada dünya
resurs istehlakı 20% tәşkil edir).

“IV dünya” - Afrika vә Asiyanın yoxsul ölkәlәri.
XX әsrin 50-ci illәrindәn başlayaraq SSRİ-nin dağılmasına qәdәr ölkәlәrin 3 әsas

qrupunu ayırmaq qәbul edilmişdi:
1) kapitalist (ABŞ, Kanada, Yaponiya, Qәrbi Avropa ölkәlәri, Avstraliya, Yeni Ze-

landiya, CAR, İsrail);
2) sosialist (SSRİ, Şәrqi Avropa ölkәlәri, Kuba, Vyetnam, Monqolustan, ÇXR,

KXDR);
3) inkişaf etmәkdә olan (bütün qalan ölkәlәr), bunların arasında aşağıdakılar

fәrqlәndirilirdi:
❖ tropik Afrikanın daha geridә qalmış ölkәlәri;
❖ tropik Afrikanın vә Cәnub-Şәrqi Asiyanın daha inkişaf etmiş ölkәlәri;
❖ sәnayenin yaradılmasına meyillәri müşahidә olunan Yaxın Şәrq vә Şimali

Afrikanın bir sıra ölkәlәri, hәmçinin, Malayziya vә Şri Lanka;
❖ “orta inkişaf etmiş kapitalizm” ölkәlәri (Argentina, Braziliya, Meksika, Çili, Ve-

nesuela, Filippin, Hindistan).
Dünya iqtisadiyyatında ölkәlәr tipologiyası iqtisadi inkişaf baxımdan da

tәsnifatlandırılır. Bu tәsnifatlandırma aşağıdakı üç qrup ölkәlәri әhatә edir:
İndustrial ölkәlәr (industrial countries) - Şimali Amerika, Qәrbi Avropa, Sakit

Okean hövzәsinin sәnayecә inkişaf etmiş 25 ölkәsi;
Keçid iqtisadiyyatı ölkәlәri (economies/countries in transition) - Şәrqi Avropa vә

keçmiş SSRİ ölkәlәri - 28 sayda;
İnkişaf etmәkdә olan ölkәlәr (developing countries) - Asiya, Afrika, Latın Amerikası

- 132 sayda.
İqtisadi әdәbiyyatlarda iqtisadi inkişaf sәviyyәsinә görә ölkә qruplaşmasının

aşğıdakı tәsnifatına da rast gәlinir:
❑ inkişaf etmiş ölkәlәr;
❑ inkişaf etmәkdә olan ölkәlәr;
❑ yüksәk inkişaf etmişlәr;
❑ zәif inkişaf etmişlәr.
Tәbii resursları ilә ticarәt hesabına nisbәtәn iqtisadi әlverişliliyini saxlayan bir sıra

ölkәlәri xüsusi qrupda ayırırlar. Əsasәn, bu, neft ixracatçıları ölkәlәri tәşkilatı - OPEK
dövlәtlәri, hәmçinin, iri neft vә qaz ehtiyatlarına malik olan Bruneydir.

Bir sıra böyük olmayan dövlәtlәr xeyli rekreasiya potensialına, istirahәt, turizm vә
s. üçün imkanlara malikdir. Bunlara Karib hövzәsinin bir sıra ölkәlәri, Monako, Kipr,
qismәn İsveçrә aiddir.

Tәsnifatın müxtәlif tiplәrindә, hәmçinin, aşağıdakıları ayırırlar: 
❖ köçmә kapitalizm ölkәlәri;
❖ dualist iqtisadiyyatlı ölkәlәr (Braziliya, Meksika, Hindistan);
❖ Avropanın mikroölkәlәri;
❖ Şәrqi Asiya “pәlәnglәri”;
❖ yalançı inkişaf etmiş ölkәlәr.
Nәhayәt, ayrı-ayrı dövlәtlәr vә ya onların qrupları bu sadalanan qruplaşmalardan

heç birinә daxil olmaya bilәrlәr. Bu halın sәbәblәri aşağıdakılar ola bilәr:
❖ özünütәcrid - “dәmir pәrdә” çәkilmәsi;
❖ başqa ölkәlәr tәrәfindәn boykot edilmәsi.
Heç bir meyar mütlәq universal deyil. İnkişaf etmiş ölkәlәrlә inkişaf etmәkdә olan

ölkәlәr arasında problemlәr sәrhәdi bütün göstәricilәr üzrә qalır.
İqtisadi inkişaf sәviyyәsinә görә ölkә qruplaşması göstәricilәri
❖ mütlәq göstәricilәr (ÜDM, ÜMM, MG, Sәnaye istehsalının hәcmi);
❖ struktur göstәricilәr (iqtisadiyyatın müxtәlif sektorlarında mәşğulluğun nisbәti,

YEB-in strukturu, ÜDM-dә enerji tutumu, nәqliyyat növlәri üzrә daşımalar);
❖ sosial göstәricilәr (orta uzunömürlülük, insan inkişafının inteqral indeksi,

savadlılıq faizi, korrupsiyanın yayılması vә kölgә iqtisadiyyatı, informatizasiya
sәviyyәsi).

DB ölkәlәri gәlirlәr hәcminә görә tәsnifatlandırır. Bu tәsnifatlandılırma әvvәlki ilin
göstәricilәri üzrә adambaşına düşәn ÜMG sәviyyәsinin qiymәtlәndirilmәsinә әsaslanır.
Hәr il 1 iyul tarixindә elan edilәn nәticәlәr bütün DB ölkәlәrini vә әhali sayı 30 mindәn
çox digәr ölkәlәri әhatә edir.

DB-nin ölkәlәri gәlirlәr hәcminә görә tәsnifatlandırması müvafiq göstәricilәr üzrә
hәr il dәyişmәyә mәruz qala bilәn meyarlar (adambaşına düşәn ÜMG-nin minimal vә
maksimal sәviyyәsi) әsasında aşağıdakı kateqoriyalar üzrә aparılır:

1. Aşağı gәlirli ölkәlәr (low income economies);
2. Aşağı orta gәlirli ölkәlәr (lower middle income economies);
3. Yüksәk orta gәlirli ölkәlәr (upper middle income economies);
4. Yüksәk gәlirli ölkәlәr (high income economies).
Hazırda BMT-yә üzv ölkәlәr iki tәsnifat üzrә qruplaşdırılır.
I tәsnifat - bütün dünya ölkәlәri üç tipә bölünür:
1) iqtisadiyyatı yüksәk inkişaf etmiş ölkәlәr;
2) inkişaf etmәkdә olan ölkәlәr;
3) keçid iqtisadiyyatlı ölkәlәr (planlı iqtisadiyyatdan bazar iqtisadiyyatına).
Üçüncü tipә, faktiki olaraq, bazar iqtisadiyyatı quruculuğu üzrә iqtisadi islahatlar

hәyata keçirәn keçmiş sosialist ölkәlәri aid edilir
II tәsnifat - bütün dünya ölkәlәri iki böyük qrupa ayrılır:
1) iqtisadi cәhәtdәn inkişaf etmiş ölkәlәr;
2) inkişaf etmәkdә olan ölkәlәr.

Bu bölgü zamanı bir-birindәn çox fәrqli müxtәlif dövlәtlәr bir ölkәlәr qrupunda
birlәşir. Ona görә dә hәr bir ölkә tipi daxilindә daha xırda qrupları - yarımtiplәri
ayırırlar.

BMT iqtisadi cәhәtdәn inkişaf etmiş ölkәlәrә 60 dövlәti aid edir: buraya bütün
Avropa, ABŞ, Kanada, Yaponiya, Avstraliya, Yeni Zelandiya, CAR, İsrail daxildir. Bu
ölkәlәr üçün, bir qayda olaraq, iqtisadiyyatın yüksәk inkişafı, ÜDM-dә emal sәnayesi
sahәlәrinin vә xidmәtlәr sferasının üstünlüyü, әhalinin yüksәk yaşayış sәviyyәsi xarak-
terikdir. Buna baxmayaraq, hәmin qrupa, hәmçinin, Rusiya, Ukrayna, Belarus, Çexiya
vә başqaları daxildir.

Tәrkib müxtәlifliyinin nәticәsi olaraq iqtisadi cәhәtdәn inkişaf etmiş ölkәlәr bir neçә
yarımtipә bölünür:

1. Əsas ölkәlәr - ABŞ, Yaponiya, Fransa, AFR, İtaliya, Böyük Britaniya. Bu ölkәlәr
dünyanın bütün sәnaye mәhsullarının 50%-dәn çoxunu vә kәnd tәsәrrüfatı
mәhsullarının 25%-dәn çoxunu verir. Əsas ölkәlәri Kanada da daxil olmaqla “Böyük
yeddilik ölkәlәri” adlandırırlar.

2. Avropanın iqtisadi cәhәtdәn inkişaf etmiş ölkәlәri - İsveçrә, Belçika, Niderland,
Avstriya, Skandinaviya ölkәlәri vә s. Bu ölkәlәr üçün siyasi sabitlik, әhalinin yüksәk
yaşayış sәviyyәsi, yüksәk ÜDM, adambaşına hesabla ixracın vә idxalın әn yüksәk
göstәricilәri xarakterikdir. Əsas ölkәlәrdәn fәrqli olaraq, bu ölkәlәr beynәlxalq әmәk
bölgüsündә daha dar ixtisaslaşmaya malikdir. Onların iqtisadiyyatı xeyli dәrәcәdә bank
işi, turizm, vasitәçi ticarәt vә s.-dәn әldә edilәn gәlirlәrdәn asılıdır;

3. “Köçmә kapitalizm” ölkәlәri - Kanada, Avstraliya, Yeni Zelandiya, CAR - Böyük
Britaniyanın keçmiş müstәmlәkәlәri vә İsrail dövlәti. Bu ölkәlәrin xarakterik
xüsusiyyәti (İsraildәn başqa) xammal vә kәnd tәsәrrüfatı mәhsullarının ixracında
beynәlxalq ixtisaslaşmasının saxlanmasıdır. İnkişaf etmәkdә olan ölkәlәrdәn fәrqli
olaraq, bu aqrar-xammal ixtisaslaşması yüksәk әmәk mәhsuldarlığına әsaslanır vә
inkişaf etmiş daxili iqtisadiyyatla uzlaşır.

BMT tәsnifatına görә, inkişaf etmәkdә olan ölkәlәrә bütün qalan dünya ölkәlәri
şamil edir. Demәk olar ki, onların hamısı Asiya, Afrika vә Latın Amerikasında yerlәşir.
Dünya әhalisinin dörddә üç hissәsindәn çoxu burada yaşayır vә bu ölkәlәr Yer
kürәsindә quru sahәnin yarıdan çoxunu әhatә edir.  Dünya emal sәnayesinin 20%-ә
qәdәri, kәnd tәsәrrüfatı mәhsulları istehsalının isә 30%-i onların payına düşür.

İnkişaf etmәkdә olan ölkәlәr üçün tәsәrrüfatın ixraca yönümlü olması sәciyyәvidir
ki, bu da hәmin ölkәlәrin milli iqtisadiyyatlarını dünya bazarından asılı vәziyyәtә salır;
iqtisadiyyatın çoxukladlı olması; tәsәrrüfatın xüsusi әrazi strukturu, inkişaf etmiş
ölkәlәrdәn elmi-texnoloji asılılıq, kәskin sosial kontrastlar bu ölkәlәr üçün xarak-
terikdir. İnkişaf etmәkdә olan ölkәlәr olduqca müxtәlifdir. Bu qrup ölkәlәr daxilindә
yarımtiplәrin ayrılması üçün bir neçә yanaşma vardır.

Orta inkişaf sәviyyәli ölkәlәr qrupuna isә Avropanın orta inkişaf etmiş ölkәlәri vә
keçid iqtisadiyyatlı ölkәlәri aid edilir:

1. Avropanın orta inkişaf etmiş ölkәlәri: Yunanıstan, İspaniya, Portuqaliya,
İrlandiyadır. Əmәk mәhsuldarlığının inkişaf sәviyyәsinә görә bu ölkәlәr müasir texniki
tәrәqqidәn bir qәdәr geridәdir.

2. Keçid iqtisadiyyatlı ölkәlәr: MDB ölkәlәri, Şәrqi Avropa ölkәlәri, ÇXR-dir. Bu
ölkәlәr iqtisadiyyatda mәrkәzlәşmiş planlaşdırma әvәzinә bazar münasibәtlәrinin
inkişafına yönәldilmiş islahatlar hәyata keçirir.

Hәr hansı ölkәnin bu tipologiyada yeri daimi deyil vә vaxt keçdikcә dәyişә bilәr. 
BMT ekspertlәri inkişaf etmiş vә inkişaf etmәkdә olan ölkәlәr arasında hәddi,

adәtәn, ölkә üzrә adambaşına ildә 6 min ABŞ dolları meyarı ilә müәyyәn edirlәr. Lakin
bu göstәrici heç dә hәmişә ölkәlәri obyektiv tәsniflәşdirmәyә imkan vermir. BMT
tәsnifatı üzrә inkişaf etmәkdә olan ölkәlәrә aid edilәn dövlәtlәr bir sıra göstәricilәrinә
görә (adambaşına ÜDM, qabaqcıl yüksәk texnoloji sәnaye sahәlәrinin inkişaf
sәviyyәsi) iqtisadi cәhәtdәn inkişaf etmiş ölkәlәrә sıx yaxınlaşmış vә hәtta onları ötüb
keçmişlәr. Mәsәlәn, 1997-ci ildә Sinqapur, Tayvan vә Koreya Respublikası rәsmi
olaraq inkişaf etmәkdә olan ölkәlәr qrupundan inkişaf etmiş ölkәlәr qrupuna
keçirilmişdir. Lakin bu zaman ölkәnin sosial-iqtisadi vә siyasi inkişafının digәr
göstәricilәri - tәsәrrüfatın sahәvi vә әrazi strukturu, xarici kapitaldan asılılıq hәlә dә
inkişaf etmәkdә olan ölkәlәr üçün xarakterikdir.

ÜDM üzrә dünya ölkәlәri tәsnifatının bu cür çәtinliklәrini nәzәrә alaraq, hazırda
ölkәlәrin sosial-iqtisadi inkişafı sәviyyәsini müәyyәn etmәk üçün başqa, daha obyektiv
meyarları ayırmağa cәhdlәr edilir. Mәsәlәn, insanların orta ömür müddәti, tәhsil
sәviyyәsi, әhalinin orta gәlirlәrinin real ölçüsü әsasında insan potensialının inkişaf in-
deksini (İPİİ) müәyyәn edirlәr. BMT ekspertlәri bu meyarı tәtbiq edәrkәn dünya
ölkәlәrini yüksәk, orta vә aşağı İPİİ-si olan üç qrupa ayırırlar. Bu zaman daha inkişaf
etmiş ölkәlәrin ilk onluğu illik adambaşına ÜDM-i nәzәrә alınan ölkәlәrdәn fәrqli olur,
Rusiya vә MDB ölkәlәri isә ikinci qrupa düşür.

Keçmiş sosialist ölkәlәrinin ikiüzvlü tipologiyaya daxil edilmәsi kifayәt qәdәr
mürәkkәbdir. Onların sosial-iqtisadi inkişafının sәviyyәlәri müxtәlifdir: ölkәlәrin çoxu,
mәsәlәn, Şәrqi Avropa, Baltik ölkәlәri, Rusiya vә Ukrayna iqtisadi cәhәtdәn inkişaf
etmiş ölkәlәrә aiddir, lakin digәr ölkәlәr inkişaf etmiş vә inkişaf etmәkdә olan ölkәlәr
arasında ara yeri tutur. ÇXR dә, hәmçinin, müxtәlif meyarlara görә hәm inkişaf etmiş,
hәm dә inkişaf etmәkdә olan dövlәtlәrә aid edilә bilәr.

5.2. İnkişaf etmiş ölkәlәrin әsas әlamәtlәri

İnkişaf etmiş ölkәlәr (developed countries) dünya iqtisadiyyatında hakim mövqe
tutan ölkәlәr qrupunu tәmsil edir. Dünya әhalisinin 15-16%-i bu ölkәlәrdә yaşayır. Bu
ölkәlәrdә dünya iqtisadi vә elmi-texniki potensialının әsas hissәsi yaradılaraq qlobal
ümumi mәhsulun ¾ hissәsi istehsal edilir. İnkişaf etmiş ölkәlәri, hәmçinin, sәnaye
ölkәlәri vә ya sәnaye cәhәtdәn inkişaf etmiş ölkәlәr dә adlandırırlar.

BVF iqtisadi cәhәtdәn inkişaf etmiş ölkәlәrә regionlar üzrә aşağıdakı ölkәlәri aid
edir:

❖ Avropa vә Yaxın Şәrq: Avstriya, Belçika, Böyük Britaniya, AFR, Danimarka, İs-
rail, İrlandiya, İslandiya, İspaniya, İtaliya, Kipr, Lüksemburq, Malta, Niderland, Nor -
veç, Portuqaliya, Slovakiya, Sloveniya, Finlandiya, Fransa, Çexiya, İsveçrә vә İsveç;

❖ Avstraliya, Okeaniya vә Uzaq Şәrq: Avstraliya, Yeni Zelandiya, Sinqapur. Koreya
Respublikası vә Yaponiya;

❖ Amerika: ABŞ vә Kanada.
İnkişaf etmiş ölkәlәrin dünya iqtisadiyyatına tәsiri olduqca böyükdür. Onlar

iqtisadiyyatın vәziyyәtini, onun strategiyasını vә dәyişikliklәrin xarakterini müәyyәn
edir. Dövlәtin kömәyi ilә inkişaf etmiş ölkәlәr dünyada ETT-nin әn yüksәk sürәtinә
nail olmuşlar. Onlar daha iri elmi-texniki potensiala malikdir. Bu, inkişaf etmiş
ölkәlәrin başlıca xüsusiyyәtidir. İnkişaf etmiş ölkәlәrin әksәriyyәtindә elmi-tәdqiqat
işlәrinә vә tәdqiqatların praktiki tәtbiqinә olan bütün milli xәrclәrdә dövlәtin payı 1/3-
dir. ETT-nin әn mühüm göstәricisi elmi-tәdqiqat vә tәcrübә-konstruktor işlәrinә ETTKİ
olan mәsrәflәr hesab edilir. Bütün dünyada bu mәsrәflәrin mütlәq әksәriyyәtini - 90%-
ә yaxın hissәsini inkişaf etmiş ölkәlәr hәyata keçirir.

ETT inkişaf etmiş ölkәlәrin iqtisadiyyatını dәyişdirir. Onun strukturunda mütlәq
artımının saxlanması şәrti ilә maddi istehsal sahәlәrinin payı azalır. Bunun nәtәcәsidir
ki, ÜDM-dә sәnaye, kәnd tәsәrrüfatı, tikinti mәhsullarının xüsusi çәkisi 1/3-ә qәdәr,
hәmin sahәlәrdә mәşğul olanların payı isә 40%-ә qәdәr aşağı düşmüşdür. Bununla
yanaşı, hәmin ölkәlәrdә xidmәt sferasının genişlәnmәsi baş verir, resursların xidmәtlәr
sferasına axını, tәhsilin, sәhiyyәnin, sosial tәminatın, tәbiәtin mühafizәsinin inkişafını
sürәtlәndirir. Bu, hәmçinin, turizmә, istirahәtә, әylәncәlәrә xidmәtlә bağlı işlәrin
hәcminin sürәtlә artmasına kömәk edir.

İnkişaf etmiş ölkәlәr dünya iqtisadi әlaqәlәrin xarakterini müәyyәn edir. Onların
milli iqtisadiyyatları digәr ölkәlәrdә qarşılıqlı әlaqәdә olduqları iqtisadiyyatlara
nisbәtәn daha açıqdır. Bu ölkәlәrin mәcmu ÜDM-lәrinin tәxminәn 1/5 hissәsi xaricә
ixrac edilir vә o qәdәr hәcmdә dә xaricdәn idxal olunur.

Cәdvәl 5-dә dünyanın bir sıra aparıcı iqtisadiyyata malik ölkәlәrindә 2017-ci ildә
vә perspektiv 2030-cu ildә gözlәnilәn ÜDM haqqında mәlumatlar әksini tapmışdır.

Böyük Britaniyanın İqtisadi vә Biznes Araşdırmaları Mәrkәzinin (Centre for Eco-
nomic & Business Research, CEBR) hesabatda yer alan proqnozlara әsasәn, 2032-ci
ilә kimi inkişaf etmәkdә olan ölkәlәrin dünya iqtisadiyyatında payı 56%-ә çatacaq,
Avropa ölkәlәrinin dünya iqtisadiyyatında xüsusi çәkisi 13,8% gerilәyәcәk. İtaliya
2027-ci ildә TOP-10-u tәrk edәcәk. Neft hasil edәn Yaxın Şәrq ölkәlәri, o cümlәdәn
Sәudiyyә Ərәbistanı ciddi itkilәrlә üzlәşәcәkdir.

İnkişaf etmiş ölkәlәrәdә ümümi cәhәtlәrlә yanaşı inkişaf meyillәri, iqtisadiyyatın
sektorial bölgüsü, mәhsul istehsalı üzrә beynәlxalq ixtisaslaşma parametrlәri dә
müxtәlif sәviyyәdә olur ki, hәmin sәciyyәvi cәhәtlәr xüsusi ilә fәrqlәndirilir.

ÜDM (PİQ) 2017 ÜDM (PİQ) 2030

Yeri Ölkә
Milyard

$
Yeri Ölkә

Milyard
$

1 ÇXR 23 159 1 ÇXR 38 008

2 ABŞ 19 391 2 ABŞ 23 475

3 Hindistan 9 459 3 Hindistan 19 551

4 Yaponiya 5 429 4 Yaponiya 5 606

5 AFR 4 171 5 İndoneziya 5 424

6 Rusiya 4 008 6 Rusiya 4 736

7 İndoneziya 3 243 7 AFR 4 707

8 Braziliya 3 240 8 Braziliya 4 439

9 Böyük Britaniya 2 914 9 Meksika 3 661

10 Fransa 2 836 10 Böyük Britaniya 3 638

11 Meksika 2 458 11 Fransa 3 377

12 İtaliya 2 311 12 Türkiyә 2 996

13 Türkiyә 2 173 13 Sәudiyyә Ərәbistanı 2 755

14 Koreya Respublikası 2 029 14 Koreya Respublikası 2 651

15 İspaniya 1 774 15 İtaliya 2 541

16 Sәudiyyә Ərәbistanı 1 774 16 İran 2 354

17 Kanada 1 769 17 İspaniya 2 159

18 İran 1 645 18 Kanada 3 149

19 Avstraliya 1 246 19 Misir 2 049

20 Tailand 1 234 20 Pakistan 1 868

Cәdvәl 5. Dünyanın bir sıra aparıcı iqtisadiyyata malik ölkәlәrindә 2017-ci ildә
mövcud vә 2030-cu ildә gözlәnilәn ÜDM

Amerika Birlәşmiş Ştatları - ABŞ (United States of America, USA). ABŞ Sakit vә
Atlantik okeanları sahillәrindә yerlәşir. Ölkәyә mәnsub Alyaska ştatının sahilini Şimal
Buzlu okeanın suları yuyur. ABŞ dövlәtçilik tarixi başlanğıcını 1776-cı ildәn alır.
Bunula belә, ABŞ-nın müstәqillik tarixi 3 sentyabr 1783-cü ildәn
başlanır. Ölkәnin paytaxtı Vaşinqton şәhәri, rәsmi dili isә ingilis
dilidir. Ölkә prezident res publikasıdır. ABŞ BMT-nin Tәhlikәsizlik
Şurasının daimi üzvüdür. Nüvә silahı arsenalına malikdir, NATO-
nun әsas üzvlәrindәn biridir. G20 qrupunun da lider ölkәlәrindәndir. Ölkәnin milli
valyutası Amerika dollarıdır.

Ərazisi 9 833 517 km2 (dünyada 4-cü), әhalisi 328,9 milyon nәfәrdir (dünyada 3-
cü).

İqtisadiyyatda xidmәtlәr 80,2%, sәnaye 18,9%, kәnd tәsәrrüfatı 0,9% paya malikdir.
ÜDM 19,4 trilyon ABŞ dolları, adambaşına ÜDM 58,9 min ABŞ dollarıdır. İnflyasiya
2,1%, işsizlik sәviyyәsi 4,4%, yoxsulluq sәviyyәsi 15,1%-ә bәrabәrdir. Xarici borc
16,9 trilyon ABŞ dolları (ÜDM-in 87,1%-i) hәcmindәdir. Ölkәdә iqtisadi aktiv әhali
sayı ümumi әhali sayının 48,8%-nә bәrabәrdir (2017).

ABŞ dünya iqtisadiyyatında lider ölkәdir. Ölkәnin dünya sәhnәsinә fәal daxil olması
XX әsrin әvvәllәrinә aid edilir. Burada iqtisadiyyatın sürәtli inkişafına әlverişli coğrafi
mövqe, tәbii resursların zәnginliyi, böyük daxili bazarın mövcudluğu, “beyin axını”
siyasәtinin aparılması, Avropadan gәlәn әhali vә kapital axını, feodal mülkiyyәtlәrinin
olmaması, boş torpaqların fermerlәrә paylanması, inkişaf etmiş nәqliyyat-kommu-
nikasiya infrastrukturu vә digәr bu kimi amillәr tәsir göstәrmişdir. Bununla belә I vә
II dünya müharibәlәrindәn әldә edilәn imkanlar da ABŞ iqtisadiyyatının inkişafına
tәkan vermişdir. II Dünya Müharibәsindәn sonra ABŞ-ın demәk olar ki, kapitalist
dünyasında rәqibi qalmamışdır. Belә ki, bu müharibәdә Almaniya vә Yaponiyanın
iqtisadiyyatı dağıdılmış, qәlәbә qazanan dövlәtlәrin, Böyük Britaniya vә Fransanın
iqtisadiyyatı isә olduqca zәiflәmişdir.

Ölkәdә әn iri sәnaye mәrkәzi Kaliforniya ştatıdır. Kaliforniya ştatını, adәtәn, “dövlәt
daxilindә dövlәt” adlandırırlar. Sahәsinә görә bu ştat Yaponiyadan vә Avropanın başlıca
inkişaf etmiş ölkәlәrindәn (Fransa istisna olmaqla) daha böyükdür. İstehsal hәcminә
görә Kaliforniya dünyada yalnız ABŞ-ın qalan әrazisindәn, Yaponiya, ÇXR, AFR,
Fransa vә Böyük Britaniyadan geri qalır. Kaliforniya hәm ölkәnin hәrbi sәnayesinin
başlıca bazasıdır, hәm dә ölkәnin ixracatında birinci yeri tutur. ABŞ-ın xarici ticarәtdәn
asılılığı Yaponiya vә Qәrbi Avropa ölkәlәrindәn xeyli zәifdir, lakin bu asılılıq getdikcә
artmaya meyillidir. Ölkәnin ixracat strukturunda maşın vә avadanlıqların xüsusi çәkisi
40% tәşkil edir. İdxalatında mineral xammal vә yanacaq, ümumi maşınqayırma
mәhsulları vә nәqliyyat vasitәlәri daha çox paya malikdir.

ABŞ olduqca güclü inkişaf etmiş sәnayesinin xammala vә yanacağa olan tәlәbatını
hәm yerli resursların, hәm dә xarici ölkәlәrdәn idxal hesabına tәmin edir. Ölkә zәngin
neft-qaz, daş vә qonur kömür, dәmir, әlvan vә nadir metal filizlәri, uran, qeyri-filiz

qazıntıları ehtiyatlarına malikdir. Ölkәnin neft ehtiyatları 5-7 milyard ton, qaz
ehtiyatları 6-8 milyard m3 hәcmindә hesablanır. Yeni neft yataqları Alyaskada kәşf
edilmişdir ki, burada ehtiyatların 1/5-i cәmlәşmişdir. Ölkәnin neft ehtiyatlarının yarıdan
çoxu Meksika körfәzindә, Sakit okeanın Kaliforniya vә Şimal Buzlu okeanın Alyaska
sahillәrindәdir. ABŞ dünya dağ-mәdәn sәnayesinin 1/3-ni verir. O dünyada әn çox elek-
trik enerjisi istehsal vә istehlak edәn ölkә olaraq qalır. Ölkәdә elektrik enerjisinin 4,5
trilyon kvt-saata yaxın hәcmindәdir. Bunun 75%-i İES, 7%-i SES, 10%-i AES-lәrin,
qalanları isә digәr alternativ mәnbәlәrin payına düşür. ABŞ-da elektrik enerjisi
güclәrinin 80%-i şәxsi kapitalın inhisarındadır.

Son illәrdә ölkәdә neft hasilatı artmışdır. ABŞ Rusiya, Sәudiyyә Ərәbistanı ilә
yanaşı, neft hasilatına görә dә dünya liderlәrindәn biridir. Ölkәyә hәm dә hәr il 70 mil-
yard dollarlıq neft idxal olunur ki, bu da xarici ticarәtdә kәsrin 40%-i hәcmindәdir.
ABŞ-ın Yaxın Şәrq neftindәn artan asılılığı getdikcә azalmaya meyillidir. Ölkәdә qaz
hasilatı yeni şist qazı yataqları hesabına xeyli artmışdır. Dünyanın iri neft-qaz inhisarçı
şirkәtlәri “Eksson”, “Mobil”, “Teksako” bu ölkәdәdir.

ABŞ dünyanın әn güclü sәnaye ölkәsidir. Burada sәnaye mәhsulları istehsalının
90%-ә qәdәri emal sahәnin payına düşür. Ölkәdә iri neft-qaz emalı, metallurgiya
komplekslәri fәaliyyәt göstәrir. ABŞ müxtәlif növ maşınqayırma mәhsullarının
istehsalına görә dünyada birinci yeri tutur. Ölkәnin milli sәnayesi sayılan avtomobil
istehsalı sәnayesi 26 ştatda inkişaf etmişdir. Avtomobil istehsalının 90%-dәn artığı
“General Motors”, “Ford”, vә “Kraysler” şirkәtlәrinin әlindә tәmәrküzlәşmişdir. Sahә
üzrә ikinci mәrkәz Kaliforniya ştatıdır. Hәrbi sәnaye ilә sıx әlaqәdә olan aviaraket-
kosmik vә elektron sәnayesi sabit sürәtlә inkişaf edir. Los-Anceles şәhәri ölkәnin
“aviaraket-kosmik paytaxtı” hesab olunur. Metal tutumlu zavod avadanlıqları, dәmiryol
nәqliyyatı vasitәlәri, kәnd tәsәrrüfatı maşınları vә başqa maşınlar istehsal edәn
müәssisәlәrin әksәriyyәti Orta Qәrb vә Şimal Qәrb regionunda, xüsusilә qara metal-
lurgiya mәrkәzlәri yaxınlığında yerlәşir. ABŞ-da digәr yüksәk sәviyyәdә inkişaf etmiş
sahә kimya sәnayesidir. ABŞ kimya sәnayesinin hәm istehsal hәcminә, hәm dә
buraxılan mәhsulların müxtәlifliyinә görә dünyada birinci yerdәdir. Bu sahә bir çox
mәrkәzlәrlә tәmsil olunur. Yüngül sәnaye sahәlәri arasında toxuculuq, tikiş, gön-dәri-
ayaqqabı vә poliqrafiya daha yüksәk inkişaf etmişdir. Toxuculuq sәnayesi yüksәk
tәmәrküzlәşmәsi ilә fәrqlәnir. Ölkәdә meyvә, tәrәvәz konservi istehsalı da yüksәk
inkişaf etmişdir. Sahil regionlarında balıq sәnayesi mühüm rol oynayır.

ABŞ-ın tәbii şәraiti kәnd tәsәrrüfatının inkişafı üçün olduqca әlverişlidir. Ölkә geniş
torpaq sahәlәrinә vә torpaq fondunun әlverişli strukturuna malikdir. Ölkәnin materik
әrazisinin 50%-i becәrilmә üçün yararlı torpaq vә otlaq sahәlәridir. Ölkәnin şәrq
hissәsindә әkin, qәrb hissәsindә isә otlaq sahәlәri üstünlük tәşkil edir. Şәrq hissәsinin
bütün cәnub hissәsi rütubәtli subtropik, Floridanın әn ucqar cәnub hissәsi vә Havay
adaları subtropik, qәrbdә yerlәşәn Kaliforniya ştatının әrazisi isә quru subtropik iqlimә
malikdir. Qalan әrazisinin iqlimi kontinentaldır. Kәnd tәsәrrüfatında әmtәәlik mәhsul

dәyәrinin 70%-ә qәdәri heyvandarlığın payına düşür. Hazırda әkinçilikdә istifadә olu -
nan torpaq sahәlәrinin yarıdan çoxunda yem bitkilәri әkilir. Heyvandarlıqda hәm
südlük, hәm dә әtlik istiqamәtli qaramal yetişdirilmәsi üstünlük tәşkil edir. Qoyun vә
donuz әti tәsәrrüfatları quş әti ilә rәqabәtә davam gәtirә bilmir. Belә ki, Amerika
broylerlәri ildә 3 milyard toyuq yetişdirir. Əkin sahәsinin ölçüsünә görә, әvvәllәr
olduğu kimi, başlıca yeri dәnli bitkilәr, xüsusilә buğda vә qarğıdalı tutur. Qarğıdalı
ABŞ-ın milli bitkisidir. Əkin sahәlәrinin 2/3 hissәsini tutan bu bitkilәr başlıca olaraq
Mәrkәzi vә Böyük Düzәnliklәrdә yerlәşir. Ölkәnin cәnubunda pambıq vә çәltik
yetişdirilir. Şәkәr qamışı Meksika körfәzi sahilindә vә Havay adalarında, şәkәr
çuğunduru göllәr әtrafı vә dağlıq ştatlarda, tütün isә Virciniya vә Kentukki ştatlarında
yetişdirilir. Meyvә vә tәrәvәz yetişdirilmәsinin günәşli Kaliforniyada olduqca böyük
әhәmiyyәti var. Aralıq dәnizi iqliminә malik olan Kaliforniyada qreypfrut, portağal,
әrik, şaftalı, badam vә digәr subtropik bitkilәrin böyük әkin sahәlәri yerlәşir. Buradan
ölkәnin müxtәlif ştatlarına nәinki tәzә meyvә, faraş tәrәvәz, hәm dә meyvә konservlәri,
şirәlәri vә s. daşınılır.

ABŞ-ın resursları arasında çaylar mühüm yer tutur vә onlar ölkәnin tәsәrrüfatında
kompleks şәkildә istifadә olunur. Çaylar bir neçә qrupa, nәqliyyat üçün daha çox
әhәmiyyәti olan çaylara (Missisipi, Missuri, Ohayo, Hudzon), hidroenerji mәnbәyi
kimi әhәmiyyәti olan daha böyük çaylara (Kolumbiya, Kolorado), su tәchizatı vә su-
varma üçün istifadә olunan çaylara, hәm dә hәlә bu vaxta qәdәr istifadә olunmayan
çaylar (Alyaskada Yukon çayı) ayrılır. Ölkә әrazisinin 30%-i, әsas etibarilә tәkrar
salınmış meşәlәrlә tutulmuşdur. Oduncaq ehtiyatına görә qiymәtli Oreqon şam ağacları
ilә tәmsil olunan şimal-qәrb regionu fәrqlәnir. Xüsusilә, Alyaska vә Kordilyer meşә
örtüyü ilә zәngindir.

ABŞ dünyada turizm xidmәtlәri ixrac edәn әsas ölkәlәrdәn biridir. Turizm
sәnayesindә 10 milyondan çox әhali çalışır vә sәhiyyәdәn sonra turizm әn çox әhalinin
işlә tәmin olunduğu sahәdir. Ölkәnin beynәlxalq turizmdә rolu II Dünya Müharibәsin -
dәn sonrakı illәrdә artmağa başlamışdır. Ölkәyә turistlәrin yarıdan çoxu istirahәt, 25%-
i isә iş mәqsәdi ilә gәlir. Burada turizm orta vә kiçik sahibkarlar tәrәfindәn idarә olunur.
Ölkәdә belә şirkәtlәrin sayı bir milyondan çoxdur. ABŞ turizmә әn çox sәrmayә qoyan
ölkәlәr arasında AFR-dәn sonra ikinci yeri tutur. Ölkәdә turizm büdcәsinә dә gәlir
verәn әsas ştatlar Kaliforniya vә Floridadır. Havay adalarında isә gәlir mәnbәyini yalnız
turizm tәşkil edir.

Ölkәdә güclü nәqliyyat infrastrukturu mövcuddur. ABŞ müasir nәqliyyat növlәrinin
texniki tәchizatına görә dünyada birinci yeri tutur. XX әsrin ortalarına qәdәr daxili yük
vә sәrnişin daşınmasında dәmir yolları hakim mövqe tuturdu. Sonradan meydana gәlәn
avtomobil, boru kәmәri, tәyyarәlәr dәmir yolları ilә rәqabәt aparırlar. Ölkәdә әn iri
nәqliyyat qovşağı Çikaqo şәhәridir. Bu şәhәrdә 30 dәmiryol, 9 avtomobil vә 24 boru
kәmәri magistralı birlәşir. Hәr il 50 milyon sәrnişin qәbul edәn Oheyr aeroportu da bu
şәhәrdә yerlәşir. Ölkәdә xarici yük daşınmalarında dәniz nәqliyyatı mühüm rol oynayır.

ABŞ Azәrbaycanın müstәqilliyini 25 dekabr 1991-ci ildә tanımış, ölkәlәr diplomatik
münasibәtlәri 28 fevral 1992-ci ildә qurmuşlar. İki ölkә arasında geniş ticarәt әlaqәlәri
mövcuddur. ABŞ-la Azәrbaycan arasında ticarәt dövriyyәsi hәr il orta hesabla 15-2,5
milyard ABŞ dolları tәşkil edir. Ticarәt dövriyyәsindә Azәrbaycandan ixrac (әsasәn,
enerji mәhsulları) üstünlük tәşkil edir. ABŞ-dan Azәrbaycana, әsasәn, sәnaye vә xidmәt
resursları idxal olunur.

Yaponiya (yaponca - 日本 nixon - yapon) Şәrqi Asiyada, Sakit okeanda yerlәşәn
ada dövlәti. Yaponiyanın dövlәtçilik tarixi III-IV әsrlәrdәn başlanır. Ölkәnin paytaxtı

Tokio şәhәri, rәsmi dili isә yapon dilidir. Dövlәt idarәçiliyi üsulu
konstitusiyalı monarxiyadır. Ali hakimiyyәt orqanı parlament, for-
mal dövlәt rәhbәri imperator, faktiki rәhbәr baş nazirdir. Yaponiya
G20 qrupuna daxildir. Milli valyutası yendir.

Ərazisi 377 915 km2, әhalisi 126,2 milyon nәfәrdir (2018).
Dörd (Hokkaydo, Hönsü, Sikoku, Küsüböyük) iri olmaqla - 6852 adanı birlәşdirәn

arxipelaqda yerlәşir. Ərazisinin böyüklüyünә görә Qәrbi Avropa ölkәlәri - Fransa, İs-
paniya vә İsveçdәn geri qalır.

İqtisadiyyatda xidmәtlәr 69,3%, sәnaye 29,7%, kәnd tәsәrrüfatı 1,0% paya malikdir.
ÜDM 4,9 trilyon ABŞ dolları, adambaşına ÜDM 35,8 min ABŞ dollarıdır. İnflyasiya
0,4%, işsizlik sәviyyәsi 2,9%, yoxsulluq sәviyyәsi 16,1%-ә bәrabәrdir. Xarici borc 3,6
trilyon ABŞ dolları (ÜDM-in 73,6%-i) hәcmindәdir. Ölkәdә iqtisadi aktiv әhali sayı
ümumi әhali sayının 53,7%-nә bәrabәrdir (2017).

XX әsrdә böyük mәhrumiyyәtlәrә mәruz qalmasına baxmayaraq Yaponiya dünyanın
әn inkişaf etmiş ölkәlәri sırasına çıxmış, XXI әsrin ilk onilliyinә qәdәr iqtisadi
potensialına görә yalnız ABŞ-dan geri qalmışdır. Yaponiyanın sürәtli iqtisadi inkişafı
bir sıra amillәrlә izah edilir. Bu sırada әhalinin tәhsil vә mәdәniyyәtinin, әmәk vә icra
intizamının yüksәk sәviyyәsi, ölkәnin hәrbi xәrclәrin az olması, әn mühüm xüsusi
şirkәtlәrә dövlәt tәrәfindәn yardım edilmәsi, çoxsaylı kiçik müәssisәlәrin mövcudluğu
(belә müәssisәlәrdә әmәk haqqı aşağı, iş günü daha uzun olur, mәzuniyyәt isә heç
olmur) öndә dayanır.

Əhalinin sayına görә Yaponiya dünyanın birinci on ölkәsi sırasına daxildir. Yerli
әhalinin 99%-ni yaponlar tәşkil edir. Milli azlıq tәşkil edәnlәrә Hokkaydo adasında
yaşayan aynlar, hәm dә böyük şәhәrlәrdә yaşayan çinlilәr vә koreyalılar aiddir. Bu
yaxın vaxtlaradәk Yaponiyada milli cәhәtdәn yekcins әhalinin tәbii artım sürәti çox
yüksәk idi. Lakin sonradan aparılan demoqrafik siyasәtin nәticәsindә (doğuma nәzarәt)
әhalinin tәbii artımı sürәtlә aşağı düşmüşdür. Artıq orta mәktәblәrin yuxarı siniflәrindә
ailә planlaşdırılmasının әsasları üzrә mәşğәlәlәr aparılır. Bunun nәticәsindә Yaponiyada
әhalinin artımı dayanmış vә hal-hazırda әhali sürәtlә azalmaqdadır. Demoqrafik
siyasәtә urbanizasiyanın yüksәk sәviyyәsi dә xeyli tәsir etmişdir. Yaponiya әhalisi әn
sıx olan ölkәlәrdәn biridir (1 km²-dә 337 nәfәr). Lakin sakinlәrinin 3/4-dәn çoxu
şәhәrlәrdә mәskunlaşdığından, kәnd yerlәrindә sıxlıq әhәmiyyәtli dәrәcәdә azdır.

Yaponiya urbanizasiya sәviyyәsi yüksәk olan ölkәlәr sırasına da daxildir. Paytaxt Tokio
dünyanın әn nәhәng meqapolislәrindәndir. Ölkәdә әhalisi 50 min nәfәrdәn artıq olan
yaşayış mәntәqәlәri şәhәr hesab olunur. Şәhәrlәrin böyük hissәsi Hönsü adasının şәrq
sahilindә vә Küsü adasının şimal hissәsindә cәmlәnmişdir. Kәnd әhalisinin әksәriyyәti
yığcam yaşayış mәntәqәlәrindә yaşayır. Kәndlәr, adәtәn, çay vadilәri üzrә vә yollar
çәkilәn aşağı dağ әtәklәrindә, bәzi hallarda isә yüksәk dağ yamaclarında yerlәşir.

Ölkәnin coğrafi mövqeyi onun inkişaf yoluna ayrı-ayrı tarixi dövrlәrdә müxtәlif cür
tәsir etmişdir. Belә ki, müstәmlәkәlәr qazanmaq uğrunda bir-birilә mübarizә aparan
ABŞ vә Avropa ölkәlәrindәn uzaqlığı ölkәnin müstәqilliyini saxlamasına kömәk
etmişdir. Digәr tәrәfdәn, Yaponiyanın xarici dünyadan tәcrid olunması, dünya ticarәt
yollarından uzaqda qalması uzun müddәt onun iqtisadiyyatının inkişafını lәngitmişdir.
Müasir dövrdә zәngin tәbii resurslara malik olan Asiya ölkәlәrinә, hәmçinin, Rusiyaya,
Avstraliyaya yaxınlığının vә Sakit Okean yollarındakı әlverişli mövqeyin Yaponiya
üçün olduqca böyük әhәmiyyәt daşıyır. Ada mövqeyi dәniz tәsәrrüfatının inkişafına,
daxili vә xarici iqtisadi әlaqәlәrin xarakterinә tәsir edir.

Yaponiya dağlıq ölkәdir. Əhali vә tәsәrrüfatın yerlәşmәsi üçün әlverişli ovalıqlar
bütün әrazinin 1/3-ni tutur. Ölkәdә faydalı qazıntılar çox az miqdardadır. Buna görә dә
sәnaye vә energetika üstün olaraq xarici xammala әsaslanır. Ölkәnin emaledici sәnaye
mәhsullarının 20%-i, o cümlәdәn maşınqayırma mәhsullarının 40%-i ixrac edilir.
Yaponiyada illik neft idxalı orta hesabla 250 milyon ton, hasilat isә cüzi 0,8 milyon
ton civarındadır. İstehlak olunan enerjinin 10%-i tәbii qazın payına düşür ki, onun da
әsası idxal olunan sıxılmış qaz hesabınadır. Elektrik enerjisi İES-lәr әsas yer tutur.
Bununla belә, burada SES-lәr 9,5%, AES-lәr 9%-lik paya malikdir. Ölkәdә digәr al-
ternativ enerji mәnlәrindәn dә istifadә olunur vә energetika tәsәrrüfatı qәnaәtcilliyi vә
enerji istifadәsinin hәcminin azalması ilә fәrqlәnir.

Yaponiyada kәnd tәsәrrüfatına yararlı torpaqlar ölkә әrazisinin 13%-ni tәşkil edir.
Bu әrazilәrin yarısından çoxu düyüçülük üçün istifadә edilir. Bu ondan irәli gәlir ki,
ölkәnin әsas kәnd tәsәrrüfatı mәhsulunu düyü tәşkil edir. Yaponiyaya intensiv tәyinatlı
kәnd tәsәrrüfatı xasdır. Bu da ölkәdә müvafiq әrazilәrin mәhdudluğu ilә bağlıdır. Ölkә
qanunvericiliyinә görә, kәnd tәsәrrüfatında mәşğul әhali hamılıqla fermer adlandırılır.
Onlar da iki yerә - öz tәlәbatları üçün istehsal edәnlәrә vә mәhsulu satışa çıxaranlara
bölünürlәr. Bundan başqa, ölkәdә balıqçılıq vә dәniz mәhsullarının tәdarükü geniş
yayılmışdır. Beynәlxalq qanunvericiliyә görә, yapon balıqçıları yalnız yapon su
әrazilәrindә vә Sakit okeanda 370 km radiusda yapon iqtisadi zonasına daxil olan
әrazidә ov edә bilәrlәr. Bununla belә, ölkә dünyada balıq vә dәniz mәhsullarının
idxalına görә lider ölkәlәr sırasındadır.

Yaponiyada avtomobil sәnayesi yüksәk inkişaf yolu keçmiş, Avropa vә ABŞ-ın
mәşhur avtomobil brendlәri ilә davamlı rәqabәt aparan sәviyyәyә yüksәlmişdir. Burada
gәmiqayırma sәnayesi dә öncül sahәlәrdәn biridir. II Dünya Müharibәsindәn sonra
ölkәdә gәmiqayırma sahәsindә böyük tәkmillәşdirmәlәr hәyata keçirilmiş vә Yaponiya
bu sahәdә dünya liderinә çevrilmişdir.

Yaponiyada tәkmil nәqliyyat infrastrukturu mövcudddur. Avtomobil yolları şәbәkәsi
son dәrәcә müasir funksionallığı ilә fәrqlәnir. Dәmir yollarında sürәtli qatarlar şütüyür.
Yaponiyada 200-ә qәrdәr müxtәlif hava limanı fәaliyyәt göstәrir. Su nәqliyyatı da çox
inkişaf etmiş sәviyyәdәdir.

Yaponiyanın xarici iqtisadi әlaqәlәrinin coğrafiyası, әsasәn, ABŞ, Qәrbi Avropa vә
ASEAN ölkәlәri ilәdir. Yapon ixracının 38%-i, idxalının 25%-i Cәnub-Şәrqi Asiya
ölkәlәrinin payına düşür. Yapon iqtisadiyyatının azsaylı dayaqlarından biri emaledici
sәnayenin ixrac yönümüdür. Son onillikdә ÜDM-in real artımının orta hesabla 1/3-i
ixracatla tәmin olunur.

Yaponiyada iqtisadi inkişafın tәmәlindә elm vә tәhsil dayanır. Ölkәdә hәyata keçi -
ri lәn proqramlara görә ETTKİ-yә böyük önәm verilir. Milli ETTKİ büdcәsi burada
130-150 milyard civarında tәrәddüd edir. Tәdqiqatlar sahәsindә 700 mindәn çox alim
çalışır. Yaponiya fundamental elmi tәdqiqatlar sahәsindә dә liderlik edir. Yaponiyanın
Aero kosmik Tәdqiqatlar Agentliyi raket vә peyklәrin fәzaya çıxışnı hazırlayır. Bu
agent lik, Venera, Merkuri planetlәrinin tәdqiqini kosmik raketlәrin kömәyi ilә tәdqiq
edir.

Yaponiyada Nobel mükafatı almış alimlәrini sayı onlarcadır. Tәsadüfi deyildir ki,
Yaponiya dünya bazarında özünün nüfuzlu şirkәtlәri - “Toyota Motoros”, “Masusita
Elektrik”, “Soni Korporeyşen”, “Honda Motoros”, “Toşiba”, “Fucidisu” vә digәrlәri
ilә mәhşurdur. Bununla belә, ölkәdә 99% şirkәtlәr kiçik vә orta biznesә aid edilir.
Yaponiya yüksәk texnologiyalar, biotәbabәt, robot texnikası sahәsindә çox böyük
irәlilәyişlәrә nail olmuşdur.

Yaponiya Azәrbaycan Respublikasının müstәqilliyini 28 dekabr 1991-ci ildә
tanımışdır. Ölkәlәr arasında diplomatik münasibәtlәr 7 sentyabr 1992-ci ildә
qurulmuşdur. İki ölkә arasında qarşılıqlı iqtisadi әlәqәlәr genişlәnir. Azәrbaycanla
Yaponiya arasında iqtisadi әmәkdaşlıq üzrә dövlәt komissiyası vә Yaponiya-
Azәrbaycan İqtisadi Komitәsi fәaliyyәt göstәrir. Yaponiyadan Azәrbaycana ixracda
maşınlar, nәqliyyat vasitәlәri, dәmir vә polad, Azәrbaycandan Yaponiyaya ixracda isә
neft vә neft mәhsulları üstünlük tәşkil edir. Ümumi ticarәt dövriyyәsi 50 milyon ABŞ
dolları hәcmindәdir.

Almaniya Federativ Respublikası - AFR (almanca - Bundesrepublik Deutschland
- Almaniya Federativ Respublikası) Mәrkәzi Avropada dövlәt. AFR 1990-cı ilin 3

oktyabrında Almaniya Demokratik Respublikası ilә Almaniya Fe -
derativ Respublikasının birlәşmәsi ilә yaranmışdır. Paytaxtı Berlin
şәhәri, rәsmi dili isә alman dilidir. Federativ quruluşludur vә par-
lament respublikasıdır. AFR Aİ vә NATO-nun üzvüdür. Ölkә

Şengen vә avro zonaya daxildir. G20 qrupunun üzvüdür. Valyutası avrodur.
Ərazisi 357 168 km2, әhalisi 81,4 milyon nәfәrdir (2018).
AFR Avropanın әn iri iqtisadiyyatına malikdir. İqtisadiyyatda xidmәtlәr 69,3%,

sәnaye 30,1%, kәnd tәsәrrüfatı 0,6% paya malikdir. ÜDM 3,7 trilyon ABŞ dolları,



ELŞƏN HACIZADƏ
DÜNYA İQTİSADİYYATI VӘ AZӘRBAYCAN

191

adambaşına ÜDM 41,9 min ABŞ dollarıdır. İnflyasiya 1,5%, işsizlik sәviyyәsi 3,7%,
yoxsulluq sәviyyәsi 16,7%-ә bәrabәrdir. Xarici borc 5,4 trilyon ABŞ dolları (ÜDM-in
146,4%-i) hәcmindәdir. Ölkәdә iqtisadi aktiv әhali sayı ümumi әhali sayının 56,3%-
nә bәrabәrdir (2017).

AFR iqtisadiyyatı sosial-bazar iqtisadiyyatı prinsipi üzrә tәşkil edilmiş, sosial
balans la bazar azadlığının birlәşmәsi ilә xarakterizә olunan mühüm infrastruktur vә
ixtisaslı işçi qüvvәsinә malikdir. Alman informasiya vә biotexnologiyaları, hәmçinin,
bәrpa olunan enerji mәnbәlәrindәn istifadә üzrә texnologiyalar vә ekoloji tәmiz
texnologiyalar dünyada qabaqcıl mövqelәri tutur.

Dünyanın bir çox inkişaf etmiş ölkәlәri ilә müqayisәdә ölkәdә ÜDM istehsalında
böyük pay sәnayeyә mәxsusdur ki, bu da onun dünya iqtisadiyyatında müvafiq sahә
üzrә dәrin ixtisaslaşmasına gәtirib çıxarmışdır. AFR-in sәnayesi dünyanın bir çox hazır
mәhsul bazarlarında ölkәnin liderliyini tәmin edir. Ölkәdә daha rәqabәtqabiliyyәtli
sahәlәr aşağıdakılardır:

❒ avtomobil sәnayesi;
❒ ümumi maşınqayırma (dәzgahların, müxtәlif cihazların istehsalı);
❒ nәqliyyat maşınqayırması (vaqonqayırma, tәyyarә istehsalı);
❒ kimya, әczaçılıq vә parfümeriya-kosmetika sәnayesi;
❒ dәqiq mexanika vә optika;
❒ qara metallurgiya;
❒ aviasiya vә kosmik sәnaye;
❒ informasiya vә kommunikasiya texnikası istehsalı;
❒ gәmiqayırma.
Alman iqtisadiyyatında da, digәr industrial Qәrb ölkәlәrindә olduğu kimi, struktur

dәyişiklәri baş verir. Bәzi әnәnәvi sahәlәr, mәsәlәn, poladәritmә vә toxuculuq sәnayesi
son illәr bәzi hallarda satış bazarlarının vә rәqabәtin aşağı әmәk haqqı olan ölkәlәrdә
satış bazarlarının yerdәyişmәsi vә ya әczaçılıq sәnayesindә olduğu kimi, birlәşmәlәr
vә udulmalar nәticәsindә xarici şirkәtlәrin mülkiyyәtinә keçmәsi nәticәsindә öz
mövqelәrini itirmişdir.

İri alman konsernlәrinin bütün dünya üzrә öz filialları, istehsal vә elmi-tәdqiqat
müәssisәlәri vardır. Onların arasında mәşhur “Volkswagen”, BMW, “Daimler” avto-
mobil, “Bayer”, BASF, “Henkel Group” kimya konsernlәri, “Siemens” konqlomeratı,
E.ON vә RWE vә ya “Bosch” enerji qrupu vardır.

Son vaxtlar iqtisadiyyatda sәnayenin xüsusi çәkisi nәzәrәçarpacaq dәrәcәdә
azalmışdır. Alman iqtisadiyyatının sәnayә dayaqlarından biri dә diversifikasiyalı,
çoxsahәli maşınqayırmadır. O, bir neçә hissәdәn ibarәtdir ki, bunlardan daha çox
inkişaf etmiş sahәlәr avtomobilqayırma, dәzgahqayırma, müәssisәlәr, hesablama
texnikası, elektrotexnika üçün avadanlıq istehsalıdır. Ağır metaltutumlu maşınlar, kran-
lar, körpülәr, dağ-şaxta vә enerji avadanlıqları, ağır elektrotexnika, hәmçinin, metal-
lurgiya zavodları üçün avadanlıq istehsalı üzrә müәssisәlәrin böyük hissәsi Rurda

yerlәşir. Minik vә yük avtomobillәri istehsalı Baden-Vyürtemberq, Reytland-Pfalts,
Aşağı Saksoniya, Gessen, Şimali Reyn-Vestfaliya, Bavariya vә Saarda cәmlәşib.

Avtomobilqayırma AFR iqtisadiyyatının әn mühüm sahәlәrindәn sayılır. ÇXR, ABŞ
vә Yaponiyadan sonra AFR, ölçüsünә görә, dünyada avtomobil istehsalı üzrә
dördüncüdür. Burada orta hesabla hәr il 6 milyon vә hәmçinin, alman markası ilә
xaricidә 5,5 milyon avtomobil istehsal olunur.

AFR-dә qara metallurgiya artıq sәnayenin qabaqcıl sahәlәrindәn hesab edilmir, onun
rәqabәtqabiliyyәtliliyi dünya standartları sәviyyәsinә davam gәtirmir. Hazırda bu sahә
idxal olunan xammala әsaslanır ki, bu da başlıca metallurgiya mәrkәzlәrinin sahilyanı
coğrafi mövqedә yerlәşdirilmәsini zәruri edir. Qara metallurgiyanın cәmlәşdiyi әsas
rayon - Rur daş kömür hövzәsi, Saabryuken vә onun әtrafı, Bremen, Frankfurt-Mayn,
Brandenburq, Zalsgitter vә Osnabryukdur. 1970-ci illәrdәn başlayaraq Qәrbi
Almaniyanın polad konsernlәri öz kommersiya fәaliyyәtlәrinin profilini diversifikasiya
edir, polad istehsalından daha çox boru, maşın vә avadanlıqlar, başqa polad
mәmulatlarının istehsalına keçirlәr. Əlvan metallurgiya da qara, metallurgiya kimi,
idxal olunan ilkin xammala vә özünün әlvan metallar lomuna әsaslanır. Müvafiq olaraq,
mәrkәzlәrin әksәriyyәti sahildә yerlәşir. Onların arasında Qalleni, Raynfeldeni, Ham-
burqu, Rur sәnaye rayonunu göstәrmәk olar. Qara misin әridilmәsi qismәn Hamburqda
vә Lyünendә, tәmiz misin әridilmәsi isә yenә hәmin yerlәrdә, hәmçinin, Osnabryukda,
Lyübekdә vә Hettştiddә cәmlәşmişdir.

AFR gәmiqayırma sahәsindә dә Avropanın әn qabaqcıl qüdrәtli ölkәlәrindәn biridir.
Gәmiqayırma üçün müxtәlif maşınların buraxılışında bir milyondan artıq işçi
mәşğuldur. Yaxın komplektlәşdirici sahәlәrin birbaşa tәdarüklәri AFR-in 350-400
müәssisәsi tәrәfindәn yerinә yetirilir vә bu zaman komplektlәşdiricilәrin üçdә bir
hissәsi ölkәdә istifadә olunur.

Hәrbi gәmiqayırma 2009-cu ildә sabit satışa nail olmuşdur vә AFR-in öz Hәrbi
Hava Qüvvәlәrinın sifarişlәri mövcud güclәri tam yüklәmәk iqtidarında olmadığından,
ölkә gәmiqayırması ixracdan, xarici sifarişlәrdәn çox asılıdır. Bir sıra bu kateqoriyalı
gәmilәr, xüsusilә, sualtı gәmilәr İsrailә II Dünya Müharibәsindә yәhudi qәtliamlarına
görә kompensasiya kimi verilir.

Ölkәnin әn böyük vә güclü tәrsanәlәri “Flensburger Şhiffbau-Gesellsşaft”, “Thyssen
Krupp Marine Systems”, “Lürssen”, “Aker Yards Germany” vә “Meyer Neptun
Group”dur.

AFR-dә aviakosmik sәnayenin ölkә iqtisadiyyatında qabaqcıl mövqe tutmamasına
baxmayaraq, o, çox böyük strateji mövqeyә malikdir. Bu sahә ölkәnin texnoloji
mühәrriki rolunu oynayır. Burada informasiya dövrünün yüksәk texnologi yaları nın,
demәk olar ki, bütün növlәri birlәşmişdir: elektronika, robot texnikası, ölçü vә
tәnzimlәyici texnika, hәmçinin, idarәetmә vә materiallar texnikası. Bu sahәdә inno-
vasiyalar kompüter istehsalının yüksәldilmәsinә kömәk etmişdir. Bundan başqa,
innovasi yalar bir çox başqa sahәlәrdә dә: mәsәlәn, mobil rabitә sistemlәrindә, av to -

 mo   bil  lәrin naviqa siya sistemlәrindә, videokonfransların texniki tәminatında vә s. tәtbiq
olunur. 1990-cı illәrdә bir qәdәr tәnәzzüldәn sonra AFR-dә aviakosmik sәnaye kәs kin
yüksәlmişdir. Hazırda onun dövriyyәsi 20 milyard avroya yaxındır. Burada mәşğul
olan әhalinin sayı isә 70 min nәfәrdәn çoxdur. Sahәnin ümumi dövriyyәsindә mülki
aviasiyanın payı 68,3%, hәrbi aviasiyanın payı 23,1%, kosmik sәnayenin payı 8,6%
tәşkil edir. Mәşhur aviasiya şirkәtlәri EADS vә “Eurocopter”dir.

AFR inkişaf etmiş kimya sәnayesinә malikdir. Ölkә hәlә XIX әsrin sonlarında bu
sahәdә dünya lideri olmuşdur. İri müәssisәlәrin çoxu Reyn vadisindә vә onun
qollarında yerlәşdirilmişdir. Ən mühüm sәnaye mәrkәzlәri Lüdviqshafen (“BASF”
konserni), qәrargahla vә konsernin “Bayer” zavodu ilә Leverkuzen, Köln, Vesselinq,
Dormagen, Marl, Gelzenkirhen vә Krefelddir. Kimya sәnayesi üzrә yüksәk konsen-
trasiya olunan rayonlar, hәmçinin, Reyn-Mayn aqlomerasiyasında meydana gәlmişdir.
Əsas mәrkәz Frankfurt-Mayn (“Hoechst AG” konserni) vә Aşağı Elbadadır.

Kifayәt qәdәr inkişaf etmiş yüngül sәnayenin olmasına baxmayaraq, ölkә bu sahә
üzrә miqyaslı mәhsullar idxal edir. Ənәnәvi olaraq, AFR-in toxuculuq rayonları Rur
sәnaye rayonudur ki, onun da Krefeld, Bergeşis, Landda, Münsterlandda mәrkәzlәri
vardır, hәmçinin, ölkәnin cәnub-şәrqindә - Auqsburq vә Bavariyanın  şimali-şәrqi,
hәmçinin, Berlin dә toxuculuq mәrkәzi hesab olunur.

Şәrabçılıq Reyn vadisindә vә onun qәrbinә tәrәf inkişaf etmişdir. Əsrin әvvәl lә -
rindәn davam edәn şәrab istehlakı ona gәtirib çıxarmışdır ki, şәrabçılıq sahәsinә, onun
keyfiyyәtinin artımına qoyulan investisiyalar ölkәdә şәrabın hәm kәmiyyәt, hәm dә
key fiy yәtinin yaxşılaşmasına çalışan istehsalçıların payına çoxlu miqdarda xәrc qoy -
muş oldu. Xüsusilә dә, qırmızı şәrabın istehsalı üçün әkin sahәlәri durmadan genişlәnir.

AFR hәlә XIX әsrin sonlarından özünü iri elektrotexnika vә elektron avadanlıq
ixracatçısı kimi göstәrmişdir. Bu sahәdә “Siemens AG”, “Hager”, “Robert Bosch
GmbH” vә s. kimi TMŞ-lәr bütün dünyada mәşhurdur. Elektrotexnika sәnayesinin әsas
mәrkәz lәri Münhen, Ştutqart, Nürnberq, Erlangen, Frankfurt-Mayn vә başqalarıdır.
Elek tro texnika sәnayesinin strukturunda çoxlu miqdarda әlvan metallar, poladın xüsusi
növlәrindәn istifadә edәn bahalı sәnaye tәyinatlı mәhsul istehsalçısı, hәm dә
uzunmüddәtli istifadә üçün nәzәrdә tutulmuş mәişәt malları istehsalçısı seçilir. AFR-
dә elektrotexnika sәnayesinin sürәtli inkişafı informasiya texnologiyalarının tәtbiqi,
atom sәnayesinin yaranması vә hәrbi-sәnaye kompleksinin sifarişlәri ilә bağlıdır.
Sahәdә daha böyük TMŞ “Simens”dir. Elektrotexnika sәnayesindә Bavariya liderdir.
Vurğu lan malıdır ki, elektrotexnika sәnayesindә elektron sәnaye - müasir maşın -
qayırmanın әn elmtutumlu sahәsi sayılır. İstehsalın yerlәşdirilmәsinә müxtәlif
sәviyyәlәrdәn olan ixtisaslı әmәk resursları vә elmi mәrkәzlәrin yaxınlığı böyük tәsir
göstәrir.

AFR Avropanın inkişaf etmiş iri dövlәtlәri ilә yanaşı enerji resurslarının әsas
istehlakçısıdır. Lakin coğrafi mövqeyi öz xammalının qıtlığını vә idxalın zәruriliyini
şәrtlәndirir. AFR hәr hansı faydalı qazıntının böyük ehtiyatlarına malik deyil. Yeganә

istisna, bütün Mәrkәzi-Avropa regionuna yayılan - hәm daş (Rur hövzәsi), hәm dә boz
kömürdür. Ən mühüm daş kömür hövzәlәri Reyn-Vestfal vә Saar regionlarıdır. Burada
daş kömürün işlәnmәmiş yataqları 24 milyard ton hәcmindә qiymәtlәndirilir. Ölkәnin
enerji mәnbәlәrinә olan ehtiyaclarının 60%-ә qәdәri idxal hesabına tәmin edilir. Burada
әsas enerji resursları tәdarükçüsü kimi Rusiya Federasiyasının rolu böyükdür. AFR-in
qaza olan ehtiyacının yalnız dörddә bir hissәsi öz resursları hesabına ödәnilә bilәr.
Ölkәdә 100 milyard m3-dәn çox tәbii qaz ehtiyatları vә cüzi neft ehtiyatları vardır.
Budan başqa, ölkәdә 7-22 trilyon m3 arası şist qazı ehtiyatlarının olması da qeyd edilir.
Elektrik stansiyaları neftlә işlәyir vә demәk olar ki, tamamilә idxala әsaslanır. Əsas
neft sәnayesi mәrkәzi Hamburq şәhәri sayılır. Xammal çatışmazlığı vә ekoloji tәlәblәri
nәzәrә almaq zәrurәti fonunda ölkәdә enerjiyә qәnaәt vә ondan sәmәrәli istifadә üzrә
fәal addımlar atır. Burada bәrpaolunan enerji mәnblәrindәn istifadә yüksәk hәdli hesab
olunur vә bu sahә uzunmüddәtli perspektivdә elektrik enerjisinә olan tәlәbatların beşdә
bir hissәsini ödәmәlidir.

Ölkәnin böyük әrazilәri kәnd tәsәrrüfatı ilә mәşğul olmaq üçün istifadә edilir. Buna
baxmayaraq, kәnd tәsәrrüfatında әmәk qabiliyyәtli әhalinin yalnız 1-2%-i mәşğuldur.
Kәnd tәsәrrüfatı, әsasәn, xırda ailә fermerliyinә әsaslanır. Mövsümi işçilәrin әmәyi
geniş tәtbiq edilir. 

Yüksәk mәhsuldarlıq mexaniklәşdirmә vә müasir aqrosәnaye texnologiyalarının
tәtbiqi hesabına әldә edilir. Kәnd tәsәrrüfatında әmtәәlik mәhsulun 70%-ә qәdәri
heyvandarlığın payına düşür. Kәnd tәsәrrüfatı bütün әmtәәlik mәhsulları 2/5 hissәsini
verir. Ölkәnin südlә vә mal әti ilә özünü tәmin etmәsi 100%-i ötür, donuz әti ilә tәminat
isә bir qәdәr az - 85% tәşkil edir. Broyler istehsalı, yumurta, dana әti istehsalları,
hәmçinin, donuzçuluq iri heyvandarlıq tәsәrrüfatlarında cәmlәşmişdir ki, bunların
yerlәşdirilmәsi tәbii amillәrdәn o qәdәr dә asılı deyil. Aİ-dә ümumi dәn istehsalının
1/5-i, çovdarın ¾-ü, yulafın 2/5-si, arpanın ¼ hissәsi AFR-in payına düşür. Heyvandarlıq
üçün yemin, xüsusilә dә, alman xalqının әnәnәvi içkisi olan pivә (adambaşına ildә 145
litr) istehsalında istifadә olunan arpanın istehsal hәcmlәri dә böyükdür. Tәbii yüksәk
mәhsuldarlığı olan torpaqlarda arpa, qarğıdalı vә şәkәr çuğunduru becәrilir. Daha az
mәhsuldar torpaqlarda çovdar, yulaf, kartof vә tәbii yem bitkilәri becәrilir. Üzümçülük
әmtәә mәhsulu üzrә bir yerdә götürülmüş meyvәçilikdәn vә tәrәvәzçilikdәn dә
üstündür.

AFR 12 yanvar 1992-ci ildә Azәrbaycanın müstәqilliyini tanımışdır. Azәrbaycan
ilә AFR arasında diplomatik münasibәtlәr 20 fevral 1992-ci ildә qurulmuşdur. AFR
Azәrbaycan iqtisadi әlaqәlәri yüksәlәn xәttlә inkişaf etmәkdәdir. Son illәr xarici ticarәt
dövriyyәsi davamlı artaraq, 3 milyard ABŞ dollarına yaxınlaşmaqdadır. Bunun 1 mil-
yard ABŞ dollarını AFR-dәn idxal tәşkil edir. Hazırda Azәrbaycanda sәnaye, xidmәt,
rabitә, ticarәt, nәqliyyat, bank vә sığorta, kәnd tәsәrrüfatı, tikinti sahәsindә alman
kapitallı 150-dәn çox şirkәt, hәmçinin, dünya nәhәglәri “Simens”, “Ferrosstal”, “İn-
terselek”, “Mersedes Bens” kimi iri şirkәtlәr uğurlu biznes fәaliyyәti göstәrirlәr.

Böyük Britaniya vә Şimali İrlandiya Birlәşmiş Krallığı - Böyük Britaniya
(ingiliscә - United Kingdom of Great Britain and Northern Ireland - Böyük Britaniya
vә Şimali İrlandiya Birlәşmiş Krallığı, qisaldılmış - “United King-
dom” “Birlәşmiş Krallıq) Şimal-Qәrbi Avropada ada dövlәt.

Vahid Böyük Britaniya Krallığı Şotlandiya vә İngiltәrәninin
(Uels daxil olmaqla) birlәşmәsi ilә 1707-ci ildә yaranmışdır. 1800-
cü ildә Böyük Britaniya Krallığı vә İrlandiya Krallığı birlәşәrәk
Birlәşmiş Britaniya vә İrlandiya Krallığı adlı dövlәt tәsis etmişlәr. 1922-ci ildә İr-
landiya Azad Dövlәti ondan ayrılmış vә hәmin ildәn ölkә Böyük Britaniya vә Şimali
İrlandiya Birlәşmiş Krallığı adlandırılmışdır.

Böyük Britaniya dünyanın iqtisadi cәhәtdәn qüdrәtli ölkәlәrindәn biridir. Ölkәnin
paytaxtı London şәhәri, rәsmi dili isә ingilis dilidir. Burda idarәetmә üsulu konstitusiya
monarxiyası vә parlament demokratiyası üzәrindә qurulmuşdur. Böyük Britaniya BMT-
nin Tәhlükәsizlik Şurasının 5 daimi üzvündәn biridir. Nüvә silahı arsenalına malikdir,
Aİ vә NATO-nun üzvüdür, G20 qrupuna daxildir. Milli valyutası funt sterlinqdir.

Ərazisi 243 809 km2, әhalisi 65,9 milyon nәfәrdir (2018).
İqtisadiyyatda xidmәtlәr 80,4%, sәnaye 19,0%, kәnd tәsәrrüfatı 0,6% paya malikdir.

ÜDM 2,9 trilyon ABŞ dolları, adambaşına ÜDM 43,7 min ABŞ dollarıdır. İnflyasiya
2,9%, işsizlik sәviyyәsi 4,3%, yoxsulluq sәviyyәsi 15,0%-ә bәrabәrdir. Xarici borc 8,5
trilyon ABŞ dolları (ÜDM-in 293,0%-i) hәcmindәdir. Ölkәdә iqtisadi aktiv әhali sayı
ümumi әhali sayının 50,8%-nә bәrabәrdir (2017).

İstehsalın әsas sahәlәri maşınqayırma, elektrik avadanlığı, elektronika, telekommu-
nikasiya, metallurgiya, neft vә kimya, әrzaq sәnayesidir.

Maşınqayırma vә nәqliyyat, sәnaye malları vә kimyәvi preparatlar ölkәnin әsas
ixrac maddәlәrini tәşkil edir. Ölkәnin ümumi ixracı 200 milyard ABŞ dollarından çox-
dur. Əsas ixrac partnyorları ABŞ, AFR, Fransa, İrlandiya, Niderland, Belçika, İspaniya
vә İtaliyadır. İdxalın hәcmi orta hesabla ölkәdә milyard 300 milyard ABŞ dolları tәşkil
edir. Böyük Britaniyanın idxal üzrә әsas partnyorları AFR, ABŞ, ÇXR, Niderland,
Fransa, Belçika, Norveç vә İtaliyadır.

Böyük Britaniya, enerji ehtiyatlarına görә, Avropada birinci yeri tutur. Enerji
balansında daş kömür 28%, neft 47%, tәbii qaz 22% paya malikdir. Şimal dәnizinin
Britaniya sektorunda regionun neft ehtiyatlarının 1/3-i - 4,5 milyard ton vә dünya
ehtiyatlarının 2%-i çәmlәşib. Bununla belә, ABŞ, AFR vә Niderlanddan ölkәyә hәm
dә neft idxal olunur (illik 50 milyon ton). Dünyanın әn iri neft korporasiyalarından olan
“British Petroleum” (BP) Böyük Britaniyaya mәxsusdur. Ölkәdә qaz hasilatı 1960-cı
illәrin ortalarında başlamışdır. Ölkәnin Şimal dәnizi zonasında kәşf olunmuş ehtiyatları
2 trilyon m3 vә çıxarılan ehtiyatlar isә 0,8 trilyon m3 tәşkil edir. Bunlara baxmayaraq,
Böyük Britaniya öz ehtiyaclarının tәminatı vә daxili ehtiyatlarının qorunması üçün
boru vasitәsilә Norveçdәn tәbii, Əlcәzair vә Qәtәrdәn isә sıxılmış qaz alır.

Bütün istehsal vә istehlak sektorunun elektrik enerjisi ilә tәmin edilmәsi Böyük Bri-

taniya iqtisadiyyatının ciddi nailiyyәtidir. Elekrik enerjisinin 86%-i İES-lәrdә, 12%-i
AES-lәrdә vә 2%-i SES-lәrdә istehsal olunur. İES-lәrin әksәr hissәsi daş kömürlә
işlәyir, lakin son illәr onların bir hissәsi neftә keçmişdir. Ən iri İES-lәr Trent çayı
sahilindә vә London әtrafında yerlәşir.

Böyük Britaniyada daş kömür ehtiyatları da yetәrlidir. Ölkәdә müxtәlif hәcmli fay -
da lı qazıntılarla zәngindir. Böyük Britaniya hәcminә görә dünyada kaolini (farfor
düzәltmәk üçün ağ gil) ikinci ixrac edәn ölkә hesab olunur. Bu da ölkәdә keramika sәna -
 yesi inkişafına zәmin olmuşdur. Burada dәmir, volfram, mis, qızıl, silisium hasil edilir.
Ölkәdә qara metallurgiya sәnayesi yaxşı inkişaf etmişdir. Eyni zamanda, Böyük Bri ta -
niya әlvan metallurgiyası da Avropada әn irilәrindәn biridir. Bu sәnaye sahәsi isә, әsa -
sәn, gәlmә xammal hesabına işlәyir. İlkin emal metallarından ancaq alüminium vә nikel
istehsal edilir. Ölkәnin qalay, qurğuşun, alüminium üzrә tәlәbatı daxili istehsal he sa   -
bına demәk olar ki tamamilә, mis vә sink üzrә isә yarıbayarı ödәnilir. Əlvan metallar
ix racı, dәyәrinә görә, çuqun vә polad ixracını әhәmiyyәtli dәrәcәdә üstәlәmişdir. Bö -
 yük Britaniya, hәmçinin, atom sәnayesindә, tәyyarә istehsalında vә elektronikada is  ti     -
fa dә olunan uran, sirkonium, berilliuç, niobium, hermanium vә s. kimi metalların әs   as
tәchizatçılarından biridir. Ölkәnin әlvan metallarının әsas alıcıları ABŞ vә AFR-dir.

Böyük Britaniya sәnayesinin әn iri sahәlәrindәn biri dә maşınqayırmadır. Sahәnin
payına emal sәnayesinin 40% şәrti tәmiz mәhsulu düşür. Bu sferda dәzgah qayır ma,
cihaz vә traktor istehsalı mühüm yer tutur. Nәqliyyat maşınqayırması isә daha üstün
mövqedә dayanır. Ölkә dünyada yük avtomobillәrinin ixracında lider mövqelәrә ma-
likdir vә әsas alıcıları ABŞ, Yeni Zelandiya, İran vә CAR-dır. Bir neçә avtomobil şirkәti
demәk olar ki, bütün seriya üzrә minik vә yük avtomobillәrini istehsal edir. Bunlar
“Britiş Leyland”, beynәlxalq Amerika şirkәti “Kraysler U.K.” zavodları vә Amerikanın
“Voksholl” vә “Ford” kimi törәmә şirkәtlәrdir. Yüksәk sinif maşınları buraxılmasında
“Rolls-Roys” vә “Bentli” şirkәtlәri dünyada üstün mövqelәrini qoruyub saxlayırlar.

Böyük Britaniya tәyyarә istehsalı sahәsindә dә öncül yerlәi tutur. Bu sahәdә әn iri
dövlәt şirkәti “Britiş eyrspeys”dir. Şirkәt müxtәlif tәyyarәlәrin, helikopterlәrin, kosmik
aparat ların, raketlәrin istehsalında ixtisaslaşmışdır. Helikopterlәr digәr böyük şirkәt olan
“Uestlend erkraft” tәrәfindәn istehsal edilir. Ölkәdә demәk olar ki, bütün tәyyarә mü -
hәr  riklәrinin istehsalı Derbidә, Bristolda, Koventridә vә elәcә dә Şotlandiyada zavod  ları
olan millilәşdirilmiş “Rolls-Roys” şirkәtinin әlindәdir. Mülki vә hәrbi texnika istehsalında
Böyük Britaniya Qәrbi Avropa vә Amerika şirkәtlәri ilә geniş әmәkdaşlıq edir.

Ölkәnin elektrotexnika sәnayesi artan vә inkişaf edәn istehsallara aiddir. Bu sfera,
mәşğulluq sayına görә, emal sәnayesi sahәlәri sırasında ikinci yeri tutur. Elektro-
texnikada bir neçә iri şirkәtlәr olan “Ceneral elektrik”, “İnqliş elektrik” vә “Assoşieyted
elektrikal indastriz” dominant mövqedә dayanırlar. Ölkәnin turbinlәr vә elektrik
mühәrriklәri istehsalında mövqelәri, әvvәlki kimi, indi dә kifayәt qәdәr güclüdür. Lakin
hal-hazırda elektronika üstünlük tәşkil edәn mövqelәrdәdir. Hesablama texnikası
istehsalı daha dinamik inkişaf edir. Bu sәnaye sahәsindә әsas mövqelәri Amerika

kapitalı, mәişәt elektronikası istehsalında isә yapon kapitalı tutur. Böyük Britaniya
şirkәtlәri, әnәnәvi olaraq, radioelektron avadanlığı - radarlar, radioötürücülәr vә rabitә
vasitәlәri istehsalı sahәsindә dә güclüdür.

Böyük Britaniya kimya sәnayesi dә inkişaf etmiş sahәlәr sırasındadır. Əsas kimya
mәhsulunun 1/3 hissәsi sulfat turşusu, metalların vә qeyri metalların oksidlәri aid olan
qeyri-üzvi kimya preparatlarından ibarәtdir. Çoxsaylı kimya mәhsulları arasında sin-
tetik liflәr, müxtәlif növ plastik kütlәlәr, yeni boya maddәlәri, әczaçılıq mәhsulları vә
yuyucu vasitәlәr istehsalı iri miqyasda olması ilә seçilir. Kimya sәnayesindә әczaçılıq
vә aqrokimya preparatları, aviasiaya, raket istehsalı vә mikroelektronikada istifadә ol-
unan konstruksiya plastmasları üzrә ixtisaslaşmalar getmişdir.

Böyük Britaniyada iqtisadiyyat üçün әnәnәvi olan toxuculuq sahәsi dә inkişaf
etmişdir. Yüngül sәnaye sahәlәri sırasında ölkәnin sәnaye istehsalının inkişafında,
istehsalın mexaniklәşdirilmiş üsulunun bütün dünyaya yayılmasında toxuculuq
sahәsinin xüsusi rolu vardır. Ölkә toxucularının yun mәhsulları xarici bazarlarda
yüksәk qiymәtlәndirilir.

Ölkәnin emal sәnayesi strukturunda daha çox kağız, poliqrafiya, yeyinti vә tütün
sәnayesi dә xüsusi çәkiyә malikdir. Son 50 ildә әdviyyat sәnayesi Böyük Britaniya
kapitalının әsas sahәlәrindәn biri olmuşdur. “Klub 500”-ә daxil olan әn iri şirkәtlәri
sırasına ölkәnin 40 korporasiyası daxildir. Bu sahәdә Böyük Britaniyanı “Yunilever”,
“Dayedjeo” vә “Kedbyuri Şvepps” olmaqla bir çox digәr iri şirkәtlәr dә tәmsil edirlәr.
Qida konsentratları, qәnnadı mәhsulları, içkilәr (o cümlәdәn çay, Şotland viskisi vә
London cini), tütün mәhsulları dünya bazarında yüksәk rәqabәtә malikdir. İri
müәssisәlәrin yerlәşdirilmәsi bazarlara, o cümlәdәn xarici bazarlara istiqamәtlәnmişdir.

Böyük Britaniyada xidmәt sektorunun payına ölkәnin ÜDM-nin tәxminәn 2/3 hissәsi
düşür. Bunun da әsas hissәni işgüzar vә maliyyә xidmәtlәri tәşkil edir. Dövlәt
xidmәtlәrinin payına 35%, ticarәtin payına isә 19% düşür. Xidmәt sektorunda
mehmanxana xidmәtlәri bütün xidmәtlәr bazarının 5% hәcminә malikdir. Böyük Bri-
taniya mәdәni asudә vaxt keçirmәnin forması kimi müasir turizmin vәtәnidir. Ölkәnin
turizm sәnayesindә 2 milyondan çox insan çalışır vә onun dünya turizmindә payı 3,4%
tәşkil edir. Bu göstәriciyә görә Böyük Britaniya dünyada 7-ci yeri tutur. Gәlәnlәrin әn
çoxu ABŞ-dan, Fransadan, AFR-dәn, İrlandiya Respublikasından, Niderlanddandır.

Böyük Britaniya inkişaf etmiş maliyyә sisteminә malikdır. Ölkә valyutası dayanıqlı
stabilliyә malikdir. Qızıl valyuta ehtiyatları 100 milyard ABŞ dollarına yaxın hәcmdә
ölçülür. Ölkә bank, sığorta, broker, konsultasiya vә elәcә dә kompüter proqramlaş -
dırılması sahәsinin xidmәt ixracının 10%-ni hәyata keçirir.

Böyük Britaniyanın beynәlxalq iqtisadi münasibәtlәrdә aparıcı forması kapitalın
dövriyyәsidir. Ölkә borc vә sahibkar kapitalının ixrac vә idxalında mühüm yer tutur.
O, hәcminә görә birbaşa kapital qoyuluşunda ikinci ixracatçıdır. Ölkә kapitalının
qoyulduğu әsas obyektlәr Şimali Amerika vә Aİ ölkәlәridir. ABŞ-da Britaniya
investisiyaları әn irilәridir, onlar qoyulmuş bütün xarici kapitalın hәcmindәn 18%-dәn

çoxdur. ÇXR-dә, Braziliyada, Bermud adalarında iri kapitallar toplanmışdır. Eyni za-
manda, Böyük Britaniya xarici kapitalın qoyuluşunda әn iri obyektlәrdәn biridir (dünya
üzrә birbaşa xarici kapital yerlәşdirilmәsi hәcminin 8% tәşkil edir).

Böyük Britaniya hazırda dünyada әn mәhsuldar vә әn çox mexaniklәşdirilmiş kәnd
tәsәrrüfatına malikdir. O, kәnd tәsәrrüfatı mәhsulunun istehsalının hәcminә görә, Aİ-
dә altıncı yeri tutur. Ölkәnin kәnd tәsәrrüfatı torpaqları 18,5 milyon hektardır vә ölkә
әrazisinin 77%-ni tәşkil edir. Burada buğda, arpa, bitki yağı, şәkәr çuğunduru, meyvә
vә tәrәvәz, gül, kartof, donuz, mal, qoyun vә quş әti, süd, yumurta istehsalı geniş
ölçülәrә malikdir. Kәnd tәsәrrüfatı iri hәcmdә dövlәt dәstәyindәn istifadә edir vә
büdcәdәn dotasiyalar alır. Bunula belә, Böyük Britaniya ehtiyacı olan çox әrzağı digәr
ölkәlәrdәn gәtirmәyә mәcburdur. O, kәrә yağın 4/5, şәkәrin 2/3, buğdanın 1/2, mal әti vә
dana әtininin 1/4 hissәsini idxal edir.

Böyük Britaniya dünya iqtisadiyyatında öncül yerini qoruyub saxlayır. Burada
dünyanın әn mühüm әmtәә vә fond birjaları - London Fond Birjası, London Metallar
Birjası, Beynәxalq Neft Birjası, Baltika Birjası vә s. yerlәşir. Ölkә beynәlxalq iqtisadi
vә maliyyә tәşkilatları ilә razılaşmalar çәrçivәsindә müxtәlif kollektiv qәrarların
qәbulunda hәlledici rol oynayır. Böyük Britaniya çirkli pulların yuyulması ilә
mübarizәdә, 58 dövlәtin iştirakçısı olan Maliyyә tәdbirlәrinin hazırlanması qrupunun
(Financial Action Task Force on Money Laundering - “FATF”) fәaliyyәtindә fәal iştirak
edir. Bir çox üstünlüklәri ilә yanaşı, ölkәnin dünya ticarәtindә xüsusi çәkisinin azalması
meyili nәzәrә çarpır.

Böyük Britaniya ilә Azәrbaycanın münsabәtlәri tarixi hadisәlәrlә zәngindir. Belә
ki, Böyük Britaniya 1918-ci ilin yanvar ayında öz hәrbi ekspedisiyasını Azәrbaycanın
neft mәdәnlәrinin birlәşmiş qüvvәlәrin (Almaniya vә Osmanlı imperiyası) tәsiri altına
düşmәsinin qarşısını almaq mәqsәdilә Bağdaddan Bakıya göndәrmişdi. “Dunsterforce”
adlandırılan әmәliyyata general Lioner Danstervil başçılıq edirdi. Dunsterforce Bakıya
1918-ci ilin avqust ayında çatmış vә qısamüddәtli gәrgin döyüşlәrin ardınca sentyabr
ayında İrana geri qayıtmışdır. Osmanlı imperiyası vә onu tәrәfdaşları arasında Mudros
sülh müqavilәsindәn sonra ikinci britaniya döyüş bölmәsi Osmanlı qoşunlarının
Türkiyәyә geri dönmәsinә әmin olmaq mәqsәdi ilә tәkrar Bakıya gәlmiş vә 1920-ci
ilә qәdәr burada qalmışdır. Bu müddәt әrzindә Böyük Britaniya ilә Azәrbaycan Xalq
Cümhuriyyәti arasında mәrkәzi Tiflisdә yerlәşәn Britaniyanın Qafqaz üzrә Ali
Komissarı Oliver Uoldrop vasitәsilә de fakto diplomatik әlaqәlәr qurulmuşdur. Bu
çәtin dövrdә general Tompsonun başçılığı altında Britaniya hәrbi missiyası
Azәrbaycanda stabilliyin әldә olunmasında mühüm rol oynamışdır.

Yeni tarixi mәrhәlәdә Böyük Britaniya Azәrbaycanın müstәqilliyini 31 dekabr 1991-
ci ildә tanımış, 11 mart 1992-ci ildә iki ölkә arasında diplomatik әlaqәlәr qurulmuşdur.
Hazırda Azәrbaycan Respublikası ilә Böyük Britaniya arasında ticarәt dövriyyәsinin
hәcmi 2 milyard ABŞ dolları hәcmindәddir. Azәrbaycan Böyük Britaniya ilә Xәzәr
dәnizinin Azәrbaycan sektorunda neft vә tәbii qazın hasil olunması vә beynәlxalq

bazarlara nәql olunması sahәsindә sıx әmәkdaşlıq edir. Dünyanın aparıcı neft
şirkәtlәrindәn biri olan BP 1992-ci ildәn etibarәn Azәrbaycanda fәaliyyәt göstәrir vә
“Əsrin Müqavilәsi” (Azәri-Çıraq-Günәşli yataqları) vә “Şahdәniz” layihәsi kimi
Hasilatın Pay Bölgüsünә dair imzalanmış әsas sazişlәrin hәyata keçirilmәsindә iştirak
edir. BP şirkәti “Şahdәniz-2” layihәsi üzrә әsas texniki operator vә aparıcı iştirakçı
şirkәtlәrdәndir.

Fransa Respublikası - Fransa (francızca - République Française - Fransa
Respublikası) Qәrbi Avropada Atlantik okeanı sahilindә yerlәşәn dövlәt. Fransa
dövlәtçilik tarixi başlanğıcını 843-cü ildәn alır. Bunula belә, Fransa
dövlәtinin müasir yaranış tarixi 1958-ci ildә qәbul olunmuş yeni
konstitusiya ilә müәyyәn edmişdir. Paytaxtı Paris şәhәri, rәsmi dili
isә fransız dilidir. Unitar quruluşludur vә prezident-parlament
respublikasıdır. BMT-nin Tәhlikәsizlik Şurasının daimi üzvüdür.
Fransa hәmçinin, Aİ vә NATO-nun üzvüdür vә nüvә silahı arsenalına malikdir. G20
qrupunun üzvüdür. Ölkә Şengen vә avro zonaya daxildir. Valyutası avrodur.

Ərazisi 674 685 km2, әhalisi 65,2 milyon nәfәrdir (2018).
İqtisadiyyatda xidmәtlәr 78,9%, sәnaye 19,5%, kәnd tәsәrrüfatı 1,6% paya malikdir.

ÜDM 2,6 trilyon ABŞ dolları, adambaşına ÜDM 39,1 min ABŞ dollarıdır. İnflyasiya
1,3%, işsizlik sәviyyәsi 9,7%, yoxsulluq sәviyyәsi 14,0%-ә bәrabәrdir. Xarici borc 5,7
trilyon ABŞ dolları (ÜDM-in 219,2%-i) hәcmindәdir. Ölkәdә iqtisadi aktiv әhali sayı
ümumi әhali sayının 47,1%-nә bәrabәrdir (2017).

Fransa yüksәk inkişaf etmiş ölkәdir, qüdrәtli nüvә vә kosmik dövlәtidir.
İqtisadiyyatın ümumi hәcminә görә ölkә Aİ-dә aparıcı yer tutur vә sabit olaraq,
dünyanın ilk onluğuna daxildir.

Fransanın iqtisadi siyasәtinin әnәnәvi xüsusiyyәti - xüsusilә, neft-qaz sәnayesi,
nәqliyyat kimi strateji vacib sahәlәrdә dövlәt sektorunun böyük payının olmasıdır.
Ölkәdә planlaşdırma mövcuddur, lakin normativ deyil, indikativ xarakter daşıyır
(nәzәrdә tutulan göstәricilәr xüsusi özәl müәssisәlәr üçün normativ deyildir). İqti-
sadiyyatda xarici kapitalın payı yüksәkdir (sәnayedә 40%-ә qәdәr, daşınmaz әmlakda
tәqribәn 28%, ticarәtdә - 20%, xidmәt sahәsindә - 9%). Əmәkqabiliyyәtli әhalinin
20%-dәn çoxu xarici kapitalı olan müәssisәlәrdә çalışır. Xarici kapitalı olan
müәssisәlәrdә 20%-dәn artıq yerli işçilәr çalışırlar. Xarici kapitalın payı informatika
vә digәr qabaqcıl texnologiyalar sahәsindә xüsusilә yüksәkdir (50% çox).

Fransa әhәmiyyәtli tәbii sәrvәtlәr ehtiyatına - dәmir filizi, uran, boksitl, kalium, daş
kömür, daş duzlar, sink, mis, qurğuşun, nikel, neft, ağac ehtiyatlarına malikdir Ölkә
әlvan metallurgiyanın inkişaf sәviyyәsinә görә dünya reytinqlәrindә aparıcı yerlәr tutur,
poladәritmә sahәsindә Qәrbi Avropada üçüncü yerdәdir. Maşınqayırma (dünya
istehsalının 2,6%-i), kimya (dünya ixracında dördüncü yer), aviakosmik (Fransa
Avropa Kosmik Agentliyindә aparıcı rol oynayır), avtomobil (avtomobil istehsalında
dünyada onuncu yer), yeyinti (ixrac hәcminә görә ABŞ-dan sonra dünyada ikinci yer),

radioelektron, informatika, gәmiqayırma, elektrotexnika әsas sahәlәrdir. Ölkә nüvә
energetikasının inkişafı sahәsindә әn qabaqcıl yerlәrdәn birini tutur vә burada elektrik
enerjisi istehsalının 75%-dәn çoxu AES-lәrin payına düşür.

Maşınqayırma, o cümlәdәn elektrotexnika vә elektron (televizorlar, paltaryuyan
maşınlar vә digәrlәri), aviasiya, gәmiqayırma (tankerlәr, dәniz bәrәlәri) vә dәzgah
istehsalı emal sәnayesinin aparıcı sahәlәridir. Fransa dünyada әn iri kimya vә neft-
kimya mәhsulları (o cümlәdәn kaustik soda, sintetik kauçuk, plastik kütlә, mineral
gübrәlәr, әczaçılıq mәhsulları vә digәrlәri), qara vә әlvan metal (alüminium, qurğuşun
vә sink) istehsalçısıdır. Fransız geyimlәri, ayaqqabıları, zәrgәrlik mәhsulları, әtriyyat
vә kosmetikaları dünya bazarında çox tanınmış mәhsullardır.

Ölkәdә kәnd tәsәrrüfatının әsasını xüsusi mülkәdarlıq tәşkil edir. Lakin buna bax-
mayaraq, dövlәt tәrәfindәn әn çox himayә edilәn sahә kәnd tәsәrrüfatıdır vә onun
payına ÜDM-in tәqribәn 4%-i vә әmәkqabiliyyәtli әhalinin 6%-i düşür. Ölkә Avropada
әn iri kәnd tәsәrrüfatı mәhsulları istehsalçılarından biridir (Aİ mәhsulunun 25%-i). İs-
tehsal edilәn mәhsulun hәcminә görә Fransa Qәrbi Avropada 1-ci yeri,  dünyada ABŞ
vә Kanadadan sonra 3-cü yeri tutur. Ölkә, hәmçinin, iribuynuzlu mal-qara, donuz, vә
quşların ümumi sayına, süd, yumurta, әt istehsalına görә dünyada aparıcı yer tutur.
Ölkәdә kәnd tәssәrüfatı mәhsulunun 50%-dәn artıq hissәsini mәhz heyvandarlıq
(maldarlıq) tәşkil edir. Burada mәhsulun hәlledici payını iri tәsәrrüfatlar verir (20-100
hektar torpaq payı olan). Bununla belә, kiçik vә orta tәsәrrüfatlar sayca çoxluq tәşkil
edir. O, Avropada әn iri buğda, kәrә yağı, mal әti, pendir (400 növdәn artıq)
istehsalçısıdır. Fransa mәhsullarının, әnәnәvi olaraq, yüksәk keyfiyyәtliliyi sәbәbindәn,
ölkә fermerlәri Avropada genetik dәyişdirilmiş mәhsulların istehsalının әsas
әleyhdarlarıdır. Fransa, hәmçinin, әnәnәvi şәrabçılıq ölkәsidir. Bu baxımdan şәrabların
payı ixracda da çoxdur. Ölkә ilә şәrab istehsalında yalnız İtaliya rәqabәt aparır. Burada
hәr bir әyalәtdә mәxsusi üzüm növlәri becәrilir vә öz orijinal şәrab istehsal olunur.
Şampan, anju, bordo şәrabları xüsusilә mәhşurdur. Digәr mәşhur içki növü konyakdır
ki, bu da ölkәnin Konyak şәhәri vә onun mәxsusi üzum növünün adı ilә bağlıdır. Nor-
mandiyada isә daha bir tünd içki növü olan kalvados geniş yayılmışdır.

Fransa Avropada әn inkişaf etmiş dәmiryol şәbәkәsinә malikdir. 1981-ci ildәn
şәhәrlәrin çoxları yüksәk sürәtli magistrallar şәbәkәsi ilә bir-birinә bağlıdır, La-Manş
boğazının altından keçәn tuneldә eyni dәmiryol qolu salınmışdır. Yerli vә gecә qatarları,
o cümlәdәn TGV (“Trains à Grande Vitesse” - yüksәk sürәtli qatarlar) paytaxtı ölkәnin
bütün iri şәhәrlәri vә elәcә dә qonşu Avropa ölkәlәri ilә birlәşdirir. Bu qatarların hәrәkәt
sürәti saatda 320 kilometrdir. Fransanın dәmiryol şәbәkәsi 29370 km tәşkil edir vә
Qәrbi Avropa ölkәlәri arasında әn uzun dәmiryol şәbәkәsidir. Dәmiryol әlaqәsi An-
dorradan başqa bütün ölkәlәr ilә mövcuddur. Fransada metro Parisdә, Lionda,
Marseldә, Lilldә, Tuluzada, Renndә var. Metro sistemindәn başqa, Parisdә metro sis-
temi vә şәhәrәtrafı qatarlar şәbәkәsi ilә birlәşәn RER (Reseau Express Regional)
şәbәkәsi dә var. Ölkә әrazisindә avtomobil yolları şәbәkәsi kifayәt qәdәr sıxdır. Bu

yollarının ümumi uzunluğu 100 min km-i keçir. Fransanın әsas yolları aşağıdakı qru-
plara bölünürlәr: Avtotraslar - yolun adı A hәrfi vә yolun nömrәsindәn ibarәtdir. İcazә
verilәn sürәt 130 km/s-dır. Hәr 50 km-dәn bir yanacaqdoldurma mәntәqәsinin, ayırıcı
beton zolağın olması, işıqforların, piyada keçidlәrinin olmaması mәcburidir. Milli yol-
lar - N prefiksi ilә qeyd olunur. İcazә verilәn sürәt - 90 km/s-dır (ayrıcı beton zolağı
olduğu halda - 110 km/s). Departament yolları - D prefiksi ilә qeyd edilir. İcazә verilәn
sürәt - 90 km/s-dır. Şәhәrlәrdә isә icazә verilәn sürәt - 50 km/s-dır. Tәhlükәsizlik
kәmәrlәrinin istifadәsi mәcburidir. 10 yaşınadәk uşaqlar xüsusi oturacaqlarda
yerlәşdirilmәlidir.

Fransada 475 hava limanı var. Onlardan 295-dә asfalt, yaxud beton qalxma-enmә
zolağı, qalan 180-dә torpaq qalxma-enmә zolağı var. Ölkәnin әn iri hava limanı Paris
şәhәri әtrafında yerlәşәn Ruassi-Şarl-de-Qoll hava limanıdır. Milli Fransa aviadaşıyıcısı
“Air France”, praktiki olaraq, bütün dünya ölkәlәrinә aviareyslәr hәyata keçirir. Fransa
dünyada turistlәrin әn çox gәldiyi ölkәdir vә Paris әn çox turist qәbul edәn şәhәrdir.

Fransada әhalinin sosial müdafiәsi dәrәcәsi dünyada әn yüksәk olanlardan biridir.
ÜDM-in tәqribәn 30%-i sosial ehtiyaclara xәrclәnir.

Fransa Azәrbaycanın müstәqilliyini tanıyan ilk dövlәtlәrdәn biridir (31 dekabr 1991-
ci il) vә Bakıda öz sәfirliyini 1992-ci ildә açmışdır. Fransa, mәqsәdi Ermәnistan ilә
Dağlıq Qarabağ münaqişәsinin sülh yolu ilә hәllini axtarmaq olan, ATƏT-in Minsk
qrupuna hәmsәdrlik edir. Fransa, hәmçinin, Avropa qonşuluğu siyasәti çәrçivәsindә,
Aİ vә Azәrbaycan arasında әmәkdaşlıqda da fәal rol oynayır. Bu günә qәdәr iki ölkә
arasında 50-dәn çox sәnәd imzalanmışdır ki, onun da yarıdan çoxunu iqtisadi sahәdә
ilә bağlıdır.

Azәrbaycan - Qafqaz ölkәlәri içәrisindә Fransanın әn sıx iqtisadi әlaqә yaratdığı
ölkәdir, bu, xüsusilә, onun karbohidrogenlәrlә tәchizatı ilә әlaqәdardır. Liviya neftinin
Azәrbaycan nefti ilә әvәz edilmәsi nәticәsindә son illәrdә iqtisadi әlaqәlәrdә xüsusilә
ciddi yüksәliş olmuşdur. İki ölkә arasında qarşılıqlı ticarәt dövriyyәsi 2 milyard ABŞ
dollarına yaxındır. İdxalla müqayisәdә Azәrbaycana ixrac daha çoxsahәlidir, әsasәn,
tәchizat avadanlıqlarından (50,6%) informatika vә elektronika avadalıqlarından, sәnaye
vә ya kәnd tәsrrüfatı avadanlıqlarından, digәr sәnaye mәhsullarından (28,7%), mәsәlәn,
kimya, kosmetika, metal mәmulatlarından ibarәtdir.

Fransa tәrәfindәn Azәrbaycan iqtisadiyyatına çoxmilyardlıq investisiyalar
yatırılmışdır ki, bunun da әsas hissәsi - 2 milyard ABŞ dollarından çoxu neft-qaz sek-
torununa yönәldilmişdir. Fransa, hәmçinin, Azәrbaycanın qeyri-neft sektoruna yatırdığı
investisiyaya görә dә 9-cu yerdәdir. Azәrbaycanda kәnd tәsәrrüfatı, nәqliyyat, sәnaye,
tikinti, bank vә digәr sahәlәrdә 51 Fransa şirkәti fәaliyyәt göstәrir. Bu şirkәtlәr dövlәt
investisiyaları hesabına hәyata keçirilәn layihәlәrdә iştirak edirlәr. Bu layihәlәrin ümu -
mi dәyәri 1,8 milyard dollardır. Bunların arasında Azәrbaycanın ilk telekommunikasiya
peykinin hazırlanması, Bakıda bәrk mәişәt tullantıları zavodunun inşası, Bakı Metropo -
liteninin inkişafında, elәcә dә “Azәrbaycan Hava Yolları” QSC-nin yeni tәyyarәlәrinin

alınmasında, kәnd tәsәrrüfatı sahәsindә әmәkdaşlıq vә s. mühüm yer tutur.
İtaliya Respublikası - İtaliya (italyanca - Repubblica Italiana - Respublika İtaliya)

Aropanın cәnubunda, Aralıq dәnizi bölgәsinin mәrkәzindә yerlәşәn dövlәt. 1946-cı
ilin 2 iyununda yaranmış İtaliya Respublikası dünyanın iqtisadi cәhәtdәn әn inkişaf

etmiş ölkәlәrindәn biridir. Paytaxtı Roma şәhәri, rәsmi dili italyan
dilidir. İtaliya parlament respublikasıdır, Aİ vә NATO-nun üzvüdür.
Ölkә Şengen vә avro zonaya daxildir, G20 qrupunun üzvüdür.
Valyutası avrodur.

Ərazisi 301 340 km2 әhalisi 59,9 milyon nәfәrdir (2018).
İqtisadiyyatda xidmәtlәr 73,9%, sәnaye 24,0%, kәnd tәsәrrüfatı 2,1% paya malikdir.

ÜDM 1,9 trilyon ABŞ dolları, adambaşına ÜDM 31,0 min ABŞ dollarıdır. İnflyasiya
0,8%, işsizlik sәviyyәsi 11,3%, yoxsulluq sәviyyәsi 29,9%-ә bәrabәrdir. Xarici borc
2,5 trilyon ABŞ dolları (ÜDM-in 129,5%-i) hәcmindәdir. Ölkәdә iqtisadi aktiv әhali
sayı ümumi әhali sayının 43,3%-nә bәrabәrdir (2017).

İtaliyada tәbii resurslar azdır. Ərazinin böyük hissәsi kәnd tәsәrrüfatı üçün
yararsızdır, ölkә әrzaq idxalçısıdır. Az miqdarda hasilatı olan dәmir filizi, daş kömür
vә neft yataqları var. Tәbii qazın kәşf edilmiş ehtiyatları, әsasәn, Po çayı hövzәsindә
vә Adriatik dәnizindәdir, son illәrdә onun ehtiyatları artmışdır. Resurslar baxımından
tәbii qaz ölkәnin әn mühüm sәrvәtlәrindәndir.

İtaliya yüksәk inkişaf etmiş aqrar-sәnaye ölkәsidir. Sәnayenin aparıcı sahәlәri
maşınqayırma, metallurgiya, kimya vә neft kimyası, yüngül vә әdviyyat mәhsulları
sahәlәridir. İtaliya dünya bazarında әn iri avtomobil, velosiped vә mopedlәr, traktor,
paltaryuyan maşın vә soyuducular, radioelektronika malları, sәnaye avadanlığı, polad
boru, plastik kütlә vә kimya liflәri, avtomobil şinlәri vә elәcә dә hazır paltar vә
ayaqqabı, makaron, pendir, zeytun yağı, şәrab, meyvә vә tomat konservlәri
istehsalçıları vә tәdarükçülәri sırasına daxildir.

Ölkәdә sement, güllәrdәn vә meyvәlәrdәn tәbii cövhәr vә efir yağları, şüşәdәn vә
saxsı dan bәdii mәmulatlar, zәrgәrlik mәhsulları istehsalı geniş yayılmışdır. Burada
piritlәr, civә filizi, tәbii qaz, kalium duzları, dolomitlәr, asbestin hasilatı hәyata keçir-
ilir.

İtaliya istehsalatda lazım olan xammal materiallarının çox hissәsini,  enerjinin isә
80%-dәn çoxunu  idxal edir. Enerjinin 75% İES-lәrdә istehsal olunur. Ölkәnin energetik
bazısının 2/3 hissәsini neft tәşkil edir. İtaliya hәm dә regionda AFR-dәn sonra әn çox
neft idxal edәn ölkәdir vә bu toplumda Azәrbaycan nefti әhәmiyyәtli çәkiyә malikdir.
Toskan arxipelaqının termal mәnbәlәrindәn, Alp dağlarının çaylarının enerjisindәn dә
istifadә edilir.

Kәnd tәsәrrüfatında bitkiçilik üstünlük tәşkil edir. Becәrilәn әsas bitkilәr buğda,
qarğıdalı, düyü, şәkәr çuğundurudur. İtaliya sitrusların (ildә 3,3 milyon tondan artıq),
tomatların (ildә 5,5 milyon tondan çox), üzümün (ildә tәqribәn 10 milyon ton; 90%-
dәn çox hissәsindәn şәrab hazırlanır), zeytunun becәrilmәsindә dünyada әn iri vә
Avropada qabaqcıl istehsalçıdır.

İtaliya inkişaf etmiş nәqliyyat infrastrukturuna malikdir. Burada yüklәrin vә
sәrnişinlәrin daxili daşınmasında әsas rolu avtomobil nәqliyyatı oynayır, dәmir yolu
isә bu sırada ikinci yerdәdir. Dәmir yollarınıın elektriklәşdirilmәsinin sәviyyәsinә görә
ölkә dünyada birinci yerlәrdәn birini tutur. Müasir şosse vә dәmir yollarının sıx
şәbәkәsi Şimali İtaliyanın şәhәrlәrini birlәşdirir.

Ölkәdә turizm güclü inkişaf etmişdir. İldә 50 milyondan artıq turist İtaliyaya axışır
ki, bu da onun iqtisadi potensialının artmasına әlavә stimullar gәtirir.

İtaliyanın müasir bank sistemi 1920-1930-cu illәrdә formalaşmış vә yüksәk inkişaf
sәviyyәsinә malikdir. Hazırda Avropa Mәrkәzi Bankları sisteminin yaradılması ilә
әlaqәdar İtaliya Bankı Avropa Mәrkәzi Bankının siyasәtini hәyata keçirәn tәşkilat kimi
çıxış edir. İtaliyada, hәmçinin, kiçik vә orta sahibkarlığın kreditlәşmәsi ilә mәşğul olan
xalq bankları adlanan çoxsaylı kooperativ banklar da mövcuddur. Bu banklar milli xalq
bankları assosiasiyasında birlәşir vә onların fәaliyyәti İtaliyanın xalq bankları mәrkәzi
institutu tәrәfindәn koordinasiya edilir. Ölkәdә, hәmçinin, әmanәt kassaları formasında
banklar da geniş yayılmışdır. Onlar da İtaliyanın Əmanәt Kassaları Assosiasiyasında
birlәşmişlәr.

İtaliya Azәrbaycanın müstәqilliyini 1 yanvar 1992-ci ildә tanımış, 8 may 1992-ci
ildә iki ölkә arasında diplomatik әlaqәlәr yaradılmışdır. Azәrbaycan Respublikası ilә
İtaliya Respublikası arasında әmәkdaşlıq haqqında 30 sәnәd imzalanmışdır.  İki ölkә
arasında ticarәt dövriyyәsinin әsasını Azәrbaycanın ixracatı tәşkil edir. 2003-cü ildәn
bәri Azәrbaycan ixracatının önәmli hissәsi İtaliyaya istiqamәtlәnmişdir. İtaliyadan
Azәrbaycana isә daha çox neft sektoru üçün borular, tütün, dәri mәmulatlar vә mebel
ixrac edilir. 2017-ci il üzrә Azәrbaycanın ixracın dәyәrinin 20%-dәn çoxu İtaliyaya
payına düşmüşdür ki, hәmin göstәrici üzrә ölkә birinci yerdәdir.

Kanada (Canada) Şimali Amerikada Sakit vә Atlantik okeanları sahillәrindә
yerlәşәn dövlәt. Kanada dövlәtçilik tarixi başlanğıcını 1867-ci ildәn alır. Bununla belә,
Kanada Birlәşmiş Krallıqdan öz müstәqiliyinә sülh nәticәsindә 1982-ci ildә
qovuşmuşdur. Paytaxtı Ottava şәhәri, rәsmi dili isә ingilis vә
fransız dillәridir. İdarәetmә üsulu konstitusiya monarxiyası vә par-
lament demokratiyası üzәrindә qurulmuşdur. Ölkә NATO-nun
üzvüdür. G20 qrupuna daxildir. Milli valyutası Kanada dollarıdır.

Ərazisi 9 984 670 km2 (әrazisinin ölçüsünә görә Rusiyadan sonra dünyada ikinci
yerdә), әhalisi 37,1 milyon nәfәrdir (2018).

İqtisadiyyatda xidmәtlәr 70,2%, sәnaye 28,1%, kәnd tәsәrrüfatı 1,7% paya malikdir.
ÜDM 1,7 trilyon ABŞ dolları, adambaşına ÜDM 41,9 min ABŞ dollarıdır. İnflyasiya
1,7%, işsizlik sәviyyәsi 6,4%, yoxsulluq sәviyyәsi 9,4%-ә bәrabәrdir. Xarici borc 1,9
trilyon ABŞ dolları (ÜDM-in 116,9%-i) hәcmindәdir. Ölkәdә iqtisadi aktiv әhali sayı
ümumi әhali sayının 52,6%-nә bәrabәrdir (2017).

Ölkәnin әrazisi Arktika buzlaqlarından başlamış çöllәrә qәdәr uzanır. Relyefindә
düzәnliklәr üstünlük tәşkil edir. Ərazinin 1/3-dәn çoxu iynәyarpaqlı meşәlәrlә örtülüdür.

Qәrbdә Kordilyer dağ sistemi insanların tәsәrrüfat fәaliyyәtini çәtinlәşdirir. Kanadanın
әrazisi min illәrlә müasir hindu vә eskimosların soyları tәrәfindәn, 4 әsr öncә isә
avropalılar tәrәfindәn mәskunlaşmışdır. Müxtәlif ölkәlәrdәn immiqrasiya prosesinin
uzun müddәt davam etmәsi ölkә әhalisinin etnik tәrkibinә ciddi tәsir göstәrmişdir. İndi
ölkәdә әhalinin böyük hissәsini ingilis mәnşәli (13 milyon nәfәr) vә Kvebek vilayәtindә
mәskunlaşan fransız mәnşәli kanadalılar (9 milyon nәfәr) tәşkil edir. Digәr etnik qruplar
- almanlar, italyanlar, ukraynalılar, ruslar vә digәrlәri әhalinin 33%-ni, yerli әhali isә
1,3%-ni tәşkil edir. Kanada çox sayda azәrbaycanlı da yaşayır. Onların әksәriyyәtini
Sovet İttifaqı dağıldıqdan sonra Azәrbaycandan gәlәnlәr tәşkil edir. Əhalinin 77,0%-i
şәhәrlәrdә yaşayır. Böyük şәhәrlәri Monreal, Toronto vә Vankuverdir.

Kanadanın sürәtli inkişafına, ilk öncә, müstәmlәkә asılılığınından tezliklә qurtulma,
әhalinin sayının nisbәtәn az olması vә buna müqabil böyük torpaq vә mineral
resurslarının mövcudluğu, işçi qüvvәsinin çatışmaması ilә әlaqәdar texnikanın sürәtli
inkişafı, ölkәyә kütlәvi mühacir vә intensiv xarici kapital axını vә digәr bu kimi amillәr
tәsir etmişdir. Müasir dövrdә Kanadanın iqtisadiyyatı ikili xarakter daşıyır. Bir tәrәfdәn,
inkişaf etmiş ölkәlәr üçün sәciyyәvi olan bütün әlamәtlәr Kanadaya da aiddir. Digәr
tәrәfdәn isә, müәyyәn cәhәtlәr vardır ki, onu inkişaf etmәkdә olan ölkәyә bәnzәdir.
Burada ölkә iqtisadiyyatının, xüsusilә dә, sәnayenin xarici kapitaldan vә ilk növbәdә,
ABŞ-ın inhisarçı şirkәtlәrindәn aslılığı mövcuddur. Əslindә isә, Kanadanın ABŞ
iqtisadiyyatına bağlılığı şәksizdir. Bu sәbәbdәndir ki, ABŞ-ın iqtisadiyyatında baş verәn
böhranlar Kanadanın iqtisadiyyatında dәrin tәsirlәr yaradır. Reallıq belәdir ki, dünyada
bir-biri ilә ikitәrәfli ticarәt hәcminә görә ABŞ vә Kanada ilә rәqabәtә girә bilәcәk başqa
cüt ölkә yoxdur.

Kanada tәbii sәrvәtlәr - neft, qaz, daş kömür vә digәr mineral xammalarla zәngindir.
Bunlarla yanaşı, ölkәnin tәbii sәrvәtlәr silsilәsinә әlvan, nәcib vә nadir metallar, dәmir
filizi, uran, asbest vә başqa minerallar daxildir. Enerji istehsalına görә Kanada dünya
liderlәri qrupuna daxildir. Adambaşına düşәn elektrik enerjisi istehsalına görә ABŞ-ı
da qabaqlayır. YEB-in 75%-i, maye vә ya qaz yanacağının 10%-i daş kömürün, 15%-
i isә atom vә su enerjisinin hesabına tәmin edilir. Ölkә subut olunmuş neft ehtiyatlarına
görә 2-ci sırada qәrar tutur. Burada gündәlik neft hasilatı 3,3 milyon barel tәşkil edir.
Neft ixracatına görә Kanada dünyada 4-ci sırada dayanır vә onun әsas alıcısı ABŞ-dır.
Qaz hasilatına görә isә ölkә dünyada 5-ci yeri tutur. Burada illik hasilat 150 milyard
m3-dәn artıqdır (2018). Ölkәnin şәrq hissәsindә neft idxal olunur. Bununla belә, Kanada
özü dә elektrik enerjisi, neft vә qaz ixrac edir (әsasәn ABŞ-a). Elektrik enerji
istehsalının 60%-ni SES-lәr verir. Ölkәdә atom energetikası da inkişaf etdirilir.

Kanada әrazisinin cәmi 15%-ә qәdәr hissәsi kәnd tәsәrrüfatına yararlıdır. Kәnd
tәsәrrüfatının inkişafı üçün daha әlverişli aqroiqlim şәraiti ölkәnin cәnubunda yerlәşәn
düzәnlik vә yaylalardır. Burada mülayim kontinental iqlim hakimdir. Ölkәdә çoxsahәli
kәnd tәsәrrüfatı texniki cәhәtdәn yaxşı tәchiz olunmuşdur. Yüksәk mәhsuldarlığı vә
әmtәәliyi ilә fәrqlәnәn kәnd tәsәrrüfatı ixracat әhәmiyyәtlidir. Əmtәәlik mәhsulların

60,0%-ә qәdәrini verәn heyvandarlıq kәnd tәsәrrüfatının başlıca sahәsidir. Kanada taxıl
istehsalına görә dünyada ilk sırada dayana ölkәlәrdәndir. Burada ildә 50-55 milyon
tona yaxın taxıl (o cümlәdәn 20-25 milyon ton buğda) becәrilir. İllik tәlәbatı isә 5 mil -
yon tondur. Ölkә әhalinin adambaşına düşәn buğda istehsalına görә birinci yeri tutur
vә dünyada buğda ixracatının 1/5-ә qәdәri Kanadanın payına düşür.

Kanadanın böyük әraziyә malik olması, sәnaye vә aqro kompleksin ixitisaslaş -
dırılmış sahәlәrinin ölkә әrazisi üzrә sәpәlәnmәsi iqtisadiyyatda nәqliyyatın rolunu
artırmış vә onun bütün növlәrinin inkişafına tәsir etmişdir. Ölkәdә, hәmçinin, boru
kәmәri vә çay nәqliyyatı da yüksәk inkişaf etmişdir. Burada Böyük Göllәr vә Müqәd -
dәs Lavrenti çayı yükdaşınmada ölkәnin nәqliyyat sistemini daha da әlverişli etmişdir.

Ölkәdә istehsal edilәn müxtәlif çeşidli mәhsullar dünya bazarına çıxarılır. İxracatın
2/3 hissәsindәn çoxunu xammal, yarımfabrikat vә әrzaq mәhsulları tәşkil edir. İdxalatda
hazır sәnaye mәhsulları, boksit, pambıq, kauçuk, qәhvә, kakao üstünlük tәşkil edir.
Ölkәnin xarici ticarәt dövriyyәsinin 70%-i ABŞ-ın payına düşür. Kanadada, bütün
inkişaf etmiş ölkәlәrdә olduğu kimi, sәnayenin sahәvi strukturu da mürәkkәbdir.
Emaledici sәnayenin strukturunda metallurgiya vә maşınqayırma hakim mövqe tutur.
Qara metallurgiyanın başlıca mәrkәzi Hamiltondur. Ucuz elektrik enerjisinә vә zәngin
yerli xammala (boksit istisna olmaqla) әsaslanan әlvan metallurgiya, xüsusilә, Qayana
vә Yamaykadan gәtirilәn boksit әsasında alüminium istehsalı sahәsi güclü inkişaf
etmişdir. Qara metallurgiyadan fәrqli olaraq bu sahә ixracat әhәmiyyәti daşıyır.

Kanadada tәsәrrüfatın әnәnәvi sahәsi meşә tәdarükü, ağac emalı vә sellüloz-kağız
sәnayesidir. Kimya sәnayesinin mühüm müәssisәlәri qәrb әyalәtlәrinin iri vә orta
şәhәrlәrindә yerlәşir. İdxal xammala әsaslanan yüngül sәnaye ölkәnin tәlәbatının yalnız
yarısını tәmin edir vә sahә müәssisәlәri bütün әyalәtlәrdә geniş yayılmışdır.

Kanada Azәrbaycan Respublikasının müstәqilliyini 25 dekabr 1991-ci ildә tanımış -
dır. İki ölkә arasında diplomatik münasibәtlәr 10 avqust 1992-ci ildә qurulmuşdur. İki
ölkә arasındakı ticarәt dövriyyәsi 500 milyon ABŞ dolları hәcmindә hesablanır.

5.3. İnkişaf etmәkdә olan ölkәlәrin sәciyyәvi xüsusiyyәtlәri

İnkişaf etmәkdә olan ölkәlәrә (developing countries), bir qayda olaraq, demokratik
hökumәtlәrinin, azad bazar iqtisadiyyatının, sәnayelәşmәnin, öz vәtәndaşları üçün
sosial proqramların vә zәmanәtlәrin aşağı standartlığı kimi cәhәtlәrә malik dövlәtlәri
aid edirlәr. Lakin bu terminin yeganә qәbul edilmiş tәrifi yoxdur vә inkişaf etmәkdә
olan ölkәlәrin inkişaf sәviyyәsi geniş mәnada dәyişә bilәr. Reallıq belәdir ki, bu sırada
olan bәzi ölkәlәr yaşayış sәviyyәsinin orta standartlarına malikdir. “İnkişaf etmәkdә
olan ölkә” termini zәif inkişaf etmiş hәr hansı ölkәyә tәtbiq edilә bilәr, belә ki, bir sıra
ölkәlәrdә, praktiki olaraq, heç bir inkişaf getmir. Belә ölkәlәr daha az inkişaf etmiş vә
ya çox yoxsul dövlәtlәrdir.

İnkişaf etmәkdә olan ölkәlәrә dünyanın bütün ölkәlәrinin 4/5-ü daxildir. Yer kürәsi
әhalisinin 77%-dәn çoxu bu ölkәlәrdә yaşayır.

İnkişaf etmәkdә olan ölkәlәrin iqtisadi vәziyyәti, onların problemlәri bәşәriyyәtin
böyük hissәsinә bilavasitә tәsir göstәrir. Bu altsistemә, Yaponiya, Koreya Respublikası,
Tayvan, Sinqapur vә İsrail istisna olmaqla, bütün Asiya ölkәlәri, CAR istisna olmaqla,
Afrikanın bütün ölkәlәri vә demәk olar ki, bütünlüklә Latın Amerikası ölkәlәri aiddir.
Onları hәddәn artıq qarışıq görünüş, sosial vә iqtisadi inkişafın müxtәlif şәrait vә
sәviyyәlәri xarakterizә edir. Bununla belә, bir sıra әlamәtlәr mövcuddur ki, inkişaf
etmәkdә olan ölkәlәri xüsusi dövlәtlәr qrupunda birlәşdirir. Bu әlamәtlәrin ümumiliyi
sosial, iqtisadi vә tarixi köklәrә malikdir.

İnkişaf etmәkdә olan ölkәlәrin ayrıca dünya altsisteminә ayrılmasının әn mühüm
meyarlarından biri onların zәif inkişafı vә geriliyidir. Zәif inkişaf - müxtәlif müasir vә
әnәnәvi tipli müxtәlif iqtisadi vә qeyri-iqtisadi institutlardan, hәmçinin, keçid ara insti -
tutlardan ibarәt olan cәmiyyәtin keyfiyyәtcә eynicinsli vә hәmçinin, sistemin qaydada
olmamasında özünü göstәrir. Gerilik - bu ölkәlәrin tәsәrrüfatlarının istehsal amillәrinin
aşağı sәviyyәli inkişafı ilә xarakterizә olunan vәziyyәtini әks etdirir. İnkişaf etmәkdә
olan ölkәlәrin geriliyi onların sәnaye cәhәtdәn inkişaf etmiş ölkәlәrdәn asılılığını
şәrtlәndirir.

İnkişaf etmәkdә olan ölkәlәrin әsas әlamәtlәrini aşağıdakılar xüsusiyyәtlәndirir:
1. Bir çox inkişaf etmәkdә olan ölkәlәrin müasir simasında onların müstәmlәkә

vә yarımmüstәmlәkә keçmişlәri ilә bağlı tarixi inkişafının dәrin izlәri görünür. Bu
dövlәtlәrin çoxu xalqların müstәqillik uğrunda milli-azadlıq mübarizәsi, ötәn yüzilliyin
1950-1960-cı illәrindә imperializmin müstәmlәkә sisteminin dağılması nәticәsindә
yaranmışdır. Latın Amerikasında ölkәlәrin rәsmi müstәqilliyi XIX әsrin birinci
yarısında әldә edilmişdir.

2. İnkişaf etmәkdә olan ölkәlәr altsistemindә indiyә qәdәr müxtәlif cinsli
mәhsuldar qüvvәlәr - mәhsuldar qüvvәlәrin industrialaqәdәrki vә industrial tiplәri birgә
mövcuddur. Asiya, Afrika vә Latın Amerikası ölkәlәrinin mәhsuldar qüvvәlәri uzun
tarixi dövr әrzindә praktiki olaraq dәyişmәmişdilәr, istehsal prosesinin tәkrarını әvvәlki
hәcmlәrdә tәmin edirdilәr. Onlarda sosial-iqtisadi inkişaf lәng hәyata keçir. Bu
ölkәlәrdә bir sosial-iqtisadi struktur digәrlәrinin üzәrinә yığılır.

3. Mәhsuldar qüvvәlәrin müxtәlif növlüyü Asiya, Afrika vә Latın Amerikası
ölkәlәrinin sosial-iqtisadi quruluşunun çoxukladlılığını müәyyәn etdi. Müstәmlәkә
dövründә Qәrb kapitalının tәtbiqi әnәnәvi tәkraristehsal prosesinin müәyyәn dәrәcәdә
dağılmasına sәbәb oldu. Müstәmlәkә vә yarımmüstәmlәkә ölkәlәrindә әmtәә-kapitalist
ukladı inkişaf etmәyә başladı.

Qәrb dövlәtlәrindәn fәrqli olaraq, inkişaf etmәkdә olan ölkәlәr qәbilә quruluşuna
yüksәlәn sosiallığın icma tipini hәlә aradan qaldıra bilmәmişlәr. O, qohumluq,
qonşuluq, qәbilә, tayfa vә s.-yә әsaslanan sosial münasibәtlәrin, әlaqәlәrin şәxsi xarak-
teri ilә müәyyәn edilir. Geriliyin vә asılılığın aradan qaldırılması vәzifәlәri iqtisadi vә
sosial siyasәtin ümumi istiqamәtlәrini yaradır, inkişaf etmәkdә olan ölkәlәrin birliyinin
başlanğıcını, mәzmununu vә hüdudlarını aşkara çıxarır.

Dünyanın inkişaf etmәkdә olan ölkәlәri sәciyyәvi xüsusiyyәtlәri ilә yanaşı spesifik
cәhәtlәri ilә dә fәrqlәnirlәr.

Portuqaliya Respublikası (portuqalca - República Portuguesa - Portuqaliya
Respublikası) Avropanın cәnub-qәrbindә Priney yarımadasında yerlәşәn vә Avropa
qitәsinin әn qәrb hissәsindәki ölkәdir. Ölkә şimaldan vә şәrqdәn İspaniya ilә, cәnubdan
vә qәrbdәn dә Atlantik okeanı ilә әhatә olunmuşdur. Atlantik okeanının şimal
yarımkürәdә yerlәşәn Azor vә Madeyra ada qrupları muxtar
vilayәtlәr kimi Portuqaliya Respublikasının tәrkib hissәsidir. Por-
tuqaliya dövlәtinin müstәqillik tarixi 5 oktyabr 1143-cü ildә o
zaman mövcud olmuş Leon Krallığından ayrılması ilә başlanılır.
XV vә XVI әsrlәrdә Braziliya vә Filippinlәrә qәdәr uzanan Por-
tiqaliya İmperiyası dünyanın qabaqcıl iqtisadi, siyasi vә mәdәni güclәrindәn biri
olmuşdur. XX әsrdә imperiyanın ömrünü başa vurması ilә birlikdә Portuqaliya Avro-
paya üzünü çevirmiş vә müasir dövrdә güclü demokratik sistemi ilә Aİ-nin bir hissәsini
tәşkil edir.

Paytaxtı Lissabon şәhәri, rәsmi dili portuqal vә mirand (regional dil) dillәridir. Uni-
tar quruluşludur vә parlament respublikasıdır. Portuqaliya NATO-nun üzvüdür. Ölkә
Şengen vә avro zonaya daxildir. Valyutası avrodur.

Ərazisi 92 151 km2, әhalisi 10,2 milyon nәfәrdir (2018).
İqtisadiyyatda xidmәtlәr 75,7%, sәnaye 22,1%, kәnd tәsәrrüfatı 2,2% paya malikdir.

ÜDM 199,0 milyard ABŞ dolları, adambaşına ÜDM 19,8 min ABŞ dollarıdır. İnflya -
siya 0,7%, işsizlik sәviyyәsi 9,0%, yoxsulluq sәviyyәsi 19,7%-ә bәrabәrdir. Xarici borc
447,0 milyard ABŞ dolları (ÜDM-in 224,0%-i) hәcmindәdir. Ölkәdә iqtisadi aktiv әhali
sayı ümumi әhali sayının 51,3%-nә bәrabәrdir (2017).

Portuqaliya 1986-cı ildә Aİ-yә üzv olmuşdur. İttifaqa üzv olduqdan sonra bir sıra
islahatlar hәyata keçirәrәk çoxlu sayda dövlәt müәssisәlәrini özәllәşdirmiş vә
iqtisadiyyatın mühüm sahәlәrini liberallaşdırmışdır.

Poptuqaliya sәnaye-aqrar ölkәdir. Ənәnәvi olan mühüm sәnaye sahәlәri toxuculuq
(pambıq vә yun parça), tikiş, şәrabçılıq, zeytun yağı vә balıq konservlәri istehsalı,
probka ağacının qabığının (dünyada qabaqcıl yerlәrdәn birini tutur) emalıdır. Qara vә
әlvan metallurgiya, maşınqayırma (gәmiqayırma vә gәmi tәmiri, avtomobilquraşdırma,
elektrotexnika), kimya, neft emal edәn vә neft-kimya, sement istehsalı sәnayelәri
inkişaf etmişdir. Ölkәdә piritlәrin, volframın, uranın, qalayın, dәmir filizinin vә daş
kömürün hasilatı aparılır.

Kәnd tәsәrrüfatında әkinçilik üstünlük tәşkil edir. Becәrilәn torpaqların tәxminәn
yarısını әkin yerlәri - üzümçülük, meyvәçilik, zeytun ağacları tutur. Heyvandarlıqda
iribuynuzlu mal-qara yetişdirmә, qoyunçuluq, donuzçuluq inkişaf etmişdir. İqtisadiy -
yatda balıqçılıq da mühüm yer tutur. Portuqaliya şәrabları, xüsusilә dә, “Porto” vә
“Madeyra” şәrabları dünya miqyasında tanınır.

Portuqaliya inkişaf etmiş nәqliyyat vә turizm infrastrukturuna malikdir. İllik turist

axını 10 milyon nәfәr tәşkil edir. Xüsusilә, ölkәnin Alqarve vә Madeyra regionlarında
turizm әsas mәşğuliyyәt sahәsidir. Turizmdәn önәmli miqyasda gәlir әldә etmәsinә
baxmayaraq Portuqaliya kәnd tәsәrrüfatı vә sәnaye kimi sahәlәrdә, digәr Avropa
ölkәlәrinә nisbәtәn, aşağı mәhsuldarlığa malikdir.

Ölkәnin xarici ticarәt dövriyyәsi dә әhәmiyyәtli dәrәcәdәdir. Portuqaliya
mәhsulların böyük әksәriyyәtini idxal edir. Xüsusilә, Cәnubi Amerika ölkәlәrindәn
regi ona meyvә vә tәrәvәz növlәri idxal olunur. İxracı, әsasәn, toxuculuq vә tikiş mәh -
sul ları, qida mәhsulları, probka, gәmi, elektrik avadanlığı, kimya mәhsulları tәşkil edir.
Əsas xarici ticarәt partnyorları Aİ ölkәlәridir.

Portuqaliya kapital bazarının inkişafına imkan yaratmağı öhdәsinә götürmüşdür.
İqtisadi siyasәt iqtisadiyyatın liberallaşdırılmasına vә yenilәşdirilmәsinә, dövlәt
şirkәtlәrinin özәllәşdirilmәsinin davam edilmәsinә, bank vә telekommunikasiya
sektorlarının strukturunda dәyişikliklәrin aparılmasına istiqamәtlәnib.

Portuqaliya Azәrbaycanın müstәqilliyini 7 yanvar 1992-ci il tarixindә tanımışdır.
İki ölkә arasında diplomatik әlaqәlәr 4 avqust 1992-ci ildә yaradılmışdır. Portuqaliya
Azәrbaycanla iqtisadi әlәqәlәri genişlәnir. Portuqaliyanın Azәrbaycanın xarici ticarәt
dövriyyәsindәki payı 2%-ә bәrabәrdir.

Macarıstan (macar dilindә - Magyarország - Macarıstan) Mәrkәzi Avropada dövlәt.
Macarıstan Avstriya-Macarıstan imperiyası dağıldıqdan sonra 1918-ci ilin 17 oktyabrda
yaranmışdır. Paytaxtı Budapeşt şәhәri, rәsmi dili macar dillidir. Unitar quruluşludur,

parlament respublikasıdır. Macarıstan Aİ vә NATO-nun üzvüdür.
Şengen zonasına daxildir. Ölkәnin pul vahidi fornitdir.

Ərazisi 93 036 km2, әhalisi 9,7 milyon nәfәrdir (2018)
İqtisadiyyatda xidmәtlәr 64,7%, sәnaye 30,9%, kәnd tәsәrrüfatı

4,4% paya malikdir. ÜDM 122,0 milyard ABŞ dolları, adambaşına
ÜDM 12,8 min ABŞ dollarıdır. İnflyasiya 1,9%, işsizlik sәviyyәsi 4,3%, yoxsulluq
sәviyyәsi 14,9%-ә bәrabәrdir. Xarici borc 148,0 milyard ABŞ dolları (ÜDM-in 121,0%-
i) hәcmindәdir. Ölkәdә iqtisadi aktiv әhali sayı ümumi әhali sayının 47,4%-nә
bәrabәrdir (2017).

Macarıstan yüksәk inkişaf etmiş kәnd tәsәrrüfatı olan sәnaye ölkәsidir. Burada,
xüsusәn, bağçılıq vә üzümçülük yüksәk inkişaf etmişdir. Sәnaye sektorunda
maşınqayırma, avtomobil istehsalı, rabitә vasitәlәri, ölçü cihazları, dәzgah istehsalı,
kimya, әczaçılıq, metallurgiya (xüsusilә, boksit mәdәnlәri bazasında alüminium), to-
xuculuq, yeyinti sәnayesi mühüm yer tutur. Avtomobil komplektlәri istehsal edәn
müәssisәlәr arasında Sekeşfehervar şәhәrindә Amerikanın “Ford” zavodu, Dyor
şәhәrindә Macarıstanın “Raba” zavodu, Sekeşfehervar şәhәrindә Yaponiyanın “Denso”
zavodu, yenә Sekeşfehervarda Amerikanın “Alkoa” vә Dyor şәhәrindә Avstriyanın
“Maqna Şteyr” zavodu fәrqlәnir.

Azәrbaycan ilә Macarıstan arasında siyasi, iqtisadi vә mәdәni sahәlәrdә әlaqәlәr
inkişaf edir, sәnaye, energetika, nәqliyyat, kәnd tәsәrrüfatı, rabitә vә informasiya

texnologiyaları, әczaçılıq, әtraf mühit, turizm vә digәr sahәlәrdә uğurlu әmәkdaşlıq
hәyata keçirilir, ticarәt әlaqәlәri genişlәnir. Bakıda Macarıstan Ticarәt Evinin açılması
ticarәt әlaqәlәrinin genişlәnmәsinә әhәmiyyәtli töhfәdir. Hazırda ölkәlәr arasında
ticarәt dövriyyәsi 200 milyon ABŞ dolları hәcmindәddir. Macarıstanın baş naziri Viktor
Orban Azәrbaycan Respublikasının Prezidenti İlham Əliyevin ölkәsinә 2014-cü ildә
sәfәri zamanı Azәrbaycanın uğurları ilә bağlı demişdir: “Bәzi ölkәlәr bu gün çәtinliklәr
yaşayır, öz milli maraqlarını aydın şәkildә vurğulaya, milli tәsisatları qura bilmir, bu-
nunla da dost vә tәrәfdaş ölkәlәrdәn mәhrum olurlar. Digәr ölkәlәrdәn yardım istәyәn
ölkәlәr dә var. Xanımlar vә cәnablar, bu ölkәlәrin gәlәcәyi yoxdur. Bütün bәşәriyyәt
bu gün çox çәtin vә mürәkkәb dövr yaşayır. Münaqişә regionlarına diqqәt yetirsәniz,
bu gün bunları hesablamaq üçün әlimizdәki barmaqlar çatmaz. Bu gün xәbәrlәrә ba-
xanda görürük ki, dünyanın müxtәlif yerlәrindә insanlar әzab-әziyyәt, iztirab
içindәdirlәr. Çünki bәzi dövlәtlәrdә sәriştәli rәhbәrlik yoxdur”.

5.4. Keçid iqtisadiyyatı ölkәlәri

Keçid iqtisadiyyatı ölkәlәri (economies in transition) göstәricilәrinә görә iqtisadi
cәhәtdәn inkişaf etmiş vә inkişaf etmәkdә olan ölkәlәr arasında keçid mövqeyi tutan
müstәqil dövlәtlәr qrupudur. Keçid iqtisadiyyatı ölkәlәrinә aşağıdakı ölkәlәr aiddir:

Mәrkәzi vә Şәrqi Avropanın keçmiş sosialist ölkәlәri: Albaniya, Bolqarıstan,
Macarıstan, Polşa, Rumıniya, Slovakiya, Çexiya, Yuqoslaviya Sosialist Federativ
Respublikasının varislәri - Bosniya vә Herseqovina, Makedoniya Sloveniya, Xorvatiya,
Serbiya, Montoneqro, Kosovo;

Keçmiş sovet respublikaları - indi MDB ölkәlәri: Azәrbaycan, Ermәnistan, Belarus,
Qazaxıstan, Qırğızıstan, Moldova, Rusiya Federasiyası, Tacikistan, Türkmәnistan,
Özbәkistan, Ukrayna;

Keçmiş Baltikyanı respublikalar - Latviya, Litva, Estoniya vә Gürcüstan.
Bu zaman nәzәrә almaq lazımdır ki, adı çәkilәn ölkәlәrin bir hissәsi 2004-cü vә

2007-ci illәrdә Aİ-nin tәrkibinә keçmiş vә bununla da onlar, de-yure olaraq inkişaf
etmiş ölkәlәrә aid edilmәyә başlanmışlar. Lakin hәmin ölkәlәr, de-fakto olaraq, hәlә
dә formalaşan bazar ölkәlәri kimi qalmaqdadırlar.

Bu sırada möhtәşәmliyi ilә fәrqlәnәn ÇXR-in tәsnifatı xüsusilә mürәkkәbdir. Belә
ki, kapitalizm quruculuğu vә bazar münasibәtlәrinin qurulması ÇXR-dә Çin Kommu-
nist Partiyasının rәhbәrliyi altında baş verir. ÇXR iqtisadiyyatı planlı sosialist
iqtisadiyyatının vә azad sahibkarlığının simbiozudur. BVF ÇXR-i dә Hindistan kimi
inkişaf etmәkdә olan Asiya ölkәlәrinә aid edir.

Mәrkәzi vә Şәrqi Avropa ölkәlәri, Baltikyanı ölkәlәr vә bәzi Balkan ölkәlәri üçün
hәlә çox illәr öncәdәn daha yüksәk sosial-iqtisadi inkişaf sәviyyәsi xarakterik
olmuşdur. Buna görә dә hәmin ölkәlәrdә islahatlar kökündәn vә uğurla aparılmış, Aİ-

yә daxil olmaq üçün böyük sәy göstәrilmişdir. Bu qrupda liderlәr olara Çexiya vә Slo-
veniya öndәdir, autsayderlәr isә Albaniya, Bolqarıstan vә Rumıniya hesab olunurlar.

İnzibati-amirlik iqtisadiyyatından bazar iqtisadiyyatına keçid prosesindә tәxminәn
üç qrup ölkә formalaşmışdır ki, bunlar bir-birindәn islahatların hәyata keçirilmәsinin
başlanğıc imkanları, onların aparılmasının sürәti vә keçirilmә xarakteri, әldә olan
nәticәlәrlә fәrqlәnirlәr:

Birinci ölkәlәr qrupunda Polşa, Macarıstan, Slovakiya, Çexiya, Sloveniya vә Baltik
ölkәlәri tәmsil olunmuşlar. Bu ölkәlәr qrupu üçün planlı iqtisadiyyatın davamlı ol-
mayan 40 ilә yaxın dövrü, hәm dә çox sәrt şәrtlәnmәyәn variantı xarakterikdir. Hәmin
dövlәtlәr qrupunun başlanğıc imkanları yetәrincә әlverişli olmuşdur. Sosial-iqtisadi
inkişaf sәviyyәlәrinә görә Mәrkәzi vә Şәrqi Avropa ölkәlәrinin demәk olar ki, hamısı
orta inkişaf etmiş ölkәlәrә aiddir.

İkinci qrupa Rusiya, MDB-nin digәr üzv ölkәlәri, hәmçinin, Bolqarıstan, Rumıniya,
keçmiş Yuqoslaviya, Albaniya, Monqolustan aiddir. İnzibati-amirlik sisteminin әn sәrt
variantda mövcudluğu keçmiş SSRİ üçün uzunmüddәtli - 70 ildәn artıq olmuşdur. Bu-
rada iqtisadiyyat istehsal vasitәlәrinin maksimum dövlәtlәşdirilmәsi, tәsәrrüfat
fәaliyyәtinin ümumi nizamlanması, şәxsi tәşәbbüslәrin vә xüsusi mülkiyyәtin hәr hansı
cәhdlәrinin yatırılması, tәsәrrüfat fәaliyyәtinin inhisarlaşdırılmasının son hәddi ilә
sәciyyәvi idi.

Üçüncü ölkәlәr qrupu Şәrqi Asiya ölkәlәri - ÇXR vә Vyetnamla tәmsil olunur. Bu
regionda planlı iqtisadiyyatın hökmranlığı 25-30 il davam etmişdir.

Hәr üç qrupda bazar dәyişikliklәrinin praktikası qeyd etmәyә imkan verir ki,
tәsәrrüfat hәyatının dövlәt nәzarәtinin lәğv edilmәsi, sahibkarlıq fәaliyyәtinin inkişafı,
“kiçik” özәllәşdirmә kontekstindә liberallaşdırılması nisbәtәn yüngül keçir. Burada,
hәmçinin, qiymәtlәrin liberallaşdırılması, iqtisadiyyatın inhisarsızlaşdırılması vә onun
maliyyә sabitlәşmәsi geniş sosial narazılıqla qarşılaşır. İri tәsәrrüfat obyektlәrinin
sәmәrәli özәllәşdirilmәsi vә struktur disproporsiyalarının aradan qaldırılması da son
dәrәcә hәlli çәtin vәzifәyә çevrilir.

Hazırda keçmiş kommunist blokunun ölkәlәri demokratik dәyişikliklәr yoluna
çıxmışlar. Lakin Asiyanın bәzi ölkәlәrindә kommunistlәr hakimiyyәtdә qalmışlar. İndi
klassik sosialist ölkәlәrinә hәm siyasi, hәm dә iqtisadi cәhәtdәn KXDR vә Kuba aiddir.
ÇXR-dә vә Vyetnamda hәlә dә kommunist partiyaları hakimiyyәtdә qalmaqdadır, lakin
iqtisadiyyatda istehsal vasitәlәrinә xüsusi mülkiyyәt sektorunun böyük hissәsi iştirak
edir. Buna bәnzәr vәziyyәt Laosda da müşahidә edilir. Bundan başqa, bir neçә ölkә
mahiyyәt etibarilә sosialist ölkәsidir, lakin marksizm-leninizm modeli әvәzinә sosia-
lizm milli modelini sınaqdan keçirirlәr. Hәmin ölkәlәrә Boliviya, Nikaraqua vә
Venesuelanı aid etmәk olar. Bu ölkәlәrin prezidentlәri yerli kommunist partiyalarının
rәhbәrlәridir, sosializmin bu forması isә XXI әsrin sosializmi adlanır.

5.5. Yeni sәnaye ölkәlәri vә onların beynәlxalq ixtisaslaşması

Yeni sәnaye ölkәlәri, YSÖ (Newly Industrializing Countries) son onilliklәr әrzindә
sosial-iqtisadi gәstәricilәrindә keyfiyyәt sıçrayışları baş verәn inkişaf etmәkdә olan
ölkәlәr qrupudur. Bu ölkәlәrin iqtisadiyyatı qısa dövr әrzindә inkişaf etmәkdә olan
ölkәlәr üçün tipik sәciyyәvi ölkәdәn yüksәk inkişaf etmiş ölkәyә keçid etmişdir.

Erkәn yeni sәnaye ölkәlәri:
“Birinci dalğa”nın YSÖ: Latın Amerikası ölkәlәri - Argentina, Braziliya, Meksika

vә “Dörd Asiya pәlәngi” adlandırılan Koreya Respublikası, Sinqapur, Tayvan vә Hon-
konq.

Dörd Asiya Pәlәngi (ingiliscә - Four Asian tigers - Dörd Asiya pәlәngi vә ya Asia’s
Four Little Dragons - Asiyanın Dörd Kişik Əjdahası) 1960-cı illәrdәn 1990-cı illәrin
qlobal maliyyә böhranına qәdәr çox yüksәk iqtisadi inkişaf nümayiş etdirmiş Koreya
Respublikası, Sinqapur, Honkonq (Syanqan) vә Tayvanın qeyri-rәsmi adı. Hәmin
ölkәlәr müvafiq illәr әrzindә geniş hәcmli yüksәk texnologiyalar sәnayesi qurmuş vә
sürәtli sәnayelәşmәyә nail olmuşlar. Onlar bunu infrastrukturun iri hәcmli
investisiyalaşdırılması, intellektual mülkiyyәtin, insan istedadı vә dühasının hәrtәrәfli
stimullaşdırılması ilә tәmin etmişlәr. Bu siyasәt o qәdәr effektivli olmuşdur ki, nәticәdә,
hәmin dövlәtlәr qabaqcıl vә sәnayecә inkişaf etmiş yüksәk gәlirli ölkәlәrә çevrilmişlәr.
Bu 4 ölkәnin hәr biri yüksәk texnologiyaların işlәnmәsi vә tәtbiqi ilә geniş
rәqabәtqabiliyyәtliliyi әldә etmiş, özlәrinin yüksәk reytinqli universitetlәri ilә tәhsil
sahәsindә dünyanın qlobal mәrkәzlәri kimi mәşhurlaşmışlar. Burda yuxarı sinf
şagirdlәri özlәrinin tәhsil göstәricilәri ilә dünyanın digәr ölkәlәrini, stabil olaraq,
qabaqlayırlar. Onlar beynәlxalq riyazi vә elmi imtahanlarda, xüsusi olaraq, PİSA
imtahanlarında әn yüksәk nәticәlәr nümayiş etdirirlәr.

Şagird Nailiyyәtlәrinin Beynәlxalq Qiymәtlәndirilmәsi Proqramı, PISA (Pro-
gramme for International Student Assessment, PISA) şagirdlәrin tәhsil nailiyyәtlәrinin
qiymәtlәndirilmәsi üzrә beynәlxalq proqramdır. Bununla bağlı asparalan testlә
dünyanın müxtәlif ölkәlәrinin şagirdlәrinin savadlılığı, onların biliklәrinin tәsrübәdә
tәtbiqinin qiymәtlәndirilmәsi müәyyәn olunur. Üç ildә bir dәfә keçirilir. Testdә 15
yaşınadәk yeniyetmәlәr iştirak edir. Tәhsilin keyfiyyәtinin monitorinqi üç әsas
istiqamәt - oxu savadı, riyazi savadlılıq vә tәbii elmi savadlılıq üzrә aparır. PISA
proqramı üzrә şagirdlәrin tәhsil nailiyyәtlәrinin qiymәtlәndirilmәsi İƏİT tәrәfindәn
hәyata keçirilir. Proqramın mәqsәdini 15 yaşlı şagirdlәrin mәktәbdә aldıqları bilik vә
tәcrübәnin insan fәaliyyәtinin müxtәlif sahәlәrindә vә sosial münasibәtlәr sferasıda
geniş hәyat tapşırığı diapozonunda tәtbiqetmә bacarığının qiymәtlәndirilmәsi tәşkil
edir.

Ən yeni sәnaye ölkәlәri:
❑ “İkinci dalğa” YSÖ: Malayziya, Tailand vә Çili;
❑ “Üçüncü dalğa” YSÖ: İndoneziya vә Türkiyә;
❑ “Dördüncü dalğa” YSÖ: Filippin vә İran.

“Onbirlәr” qrupundan perspektivli sәnaye ölkәlәri: Nigeriya, Misir, Pakistan,
Banqladeş vә Vyetnam.

YSÖ-nün iki әsas: Asiya vә Latın Amerikası modeli mövcuddur. Asiya modeli üçün
daha çox xarici bazara oriyentasiyalı milli iqtisadiyyatın inkişafı xarakterikdir. Latın
Amerikası modelinә isә idxalı әvәz edәn oriyentasiyalı milli iqtisadiyyatın inkişafı
xasdır.

Yeni vә әn yeni sәnaye ölkәlәrinin ümumi xüsusiyyәtlәrini aşağıdakılar
sәciyyәlәndirir:

❖ iqtisadi inkişafın әn yüksәk sürәtini nümayiş etdirirlәr (Birinci dalğa YSÖ ildә
8%);

❖ qabaqcıl sahә - emal sәnayesi;
❖ ixrac yönümlü iqtisadiyyat (Asiya modeli);
❖ fәal inteqrasiya (LAİA, APEC, MERKOSUR);
❖ qabaqcıl dünya ölkәlәrinin TMŞ-lәrindәn heç dә geri qalmayan öz TMŞ-lәrinin

yaradılması;
❖ tәhsilә böyük diqqәt ayrılması;
❖ yüksәk texnologiyalardan istifadә edilmәsi;
❖ TMŞ-lәr üçün işçi qüvvәsinin ucuzluğu, yetәrli xammal resurslarının olması,

bank vә sığorta sektorlarının inkişafı ilә cәlbediciliyi;
❖ әsas vizit kartı - mәişәt texnikası vә kompüter, geyim vә ayaqqabı istehsalı.
Yeni sәnaye ölkәlәri vә onların beynәlxalq ixtisaslaşması prosesi davam edir vә

tәkmillәşir.
Koreya Respublikası (koreya dilindә - 대한민국 / 大韓民國 / Dae Han Min Quk

- Cәnub Xan - Cәnubi Koreya, ingiliscә - Republic of Korea, South Korea - Koreya
Respublikası, Cәnubi Koreya) Şәrqi Asiyada Koreya yarımadasında yerlәşәn dövlәt.

Sәrhәd qonşuları ÇXR, Yaponiya vә KXDR-dir. 1945-ci ilin 15 av-
qustunda Yaponiya İmperiyasından  müstәqilliyini bәyan etmişdir
(II Dünya Müharibәsindәn sonra keşmiş SSRİ vә ABŞ-ın hәrbi
qüvvәlәrinin işğalı ilә Şimali Koreya - Koreya Respublikası vә

Cәnubi Koreya - KXDR-ә bölünmüşdür). Paytaxtı Seul şәhәri, rәsmi dili koreya dilidir.
Koreya Respublikası G20 qrupuna daxildir. Valyutası Cәnubi Koreya vonudur.

Ərazisi 99 720 km², әhalisi 51,0 milyon nәfәrdir (2018).
İqtisadiyyatda xidmәtlәr 59,0%, sәnaye 38,8%, kәnd tәsәrrüfatı 2,2% paya malikdir.

ÜDM 1,5 trilyon ABŞ dolları, adambaşına ÜDM 27,5 min ABŞ dollarıdır. İnflyasiya
1,9%, işsizlik sәviyyәsi 3,8%, yoxsulluq sәviyyәsi 12,5%-ә bәrabәrdir. Xarici borc
376,9 milyard ABŞ dolları (ÜDM-in 24,5%-i) hәcmindәdir. Ölkәdә iqtisadi aktiv әhali
sayı ümumi әhali sayının 48,0%-nә bәrabәrdir (2017).

Koreya Respublikası o qәdәr dә zәngin olmayan faydalı qazıntılara malikdir. Burada
nisbәtәn daha çox qızıl, gümüş, volfranm, dәmir filizi, qurğuşun, sink vә qrafit
resursları mövcuddur.

Ölkә yüksәk inkişaf etmiş sәnaye vә iqtisadiyyata malikdir. Koreya Respublikası

gәmiqayırma (dünya bazarının 45%), polad emalı, avtomobil, elektron vә elektrotex-
nika istehsalına görә әsas yerlәrdәn birini tutur. Dünyada әn sürәtli internet Koreya
Respublikasındadır. Burada yüksәk texnologiyalar, aerokosmik tәdqiqatlar, robot
texnikası, yüksәk texnologiyalar böyük inkişaf potensialına malikdir. Bu nailiyyәtlәrin
әldә edilmәsindә ölkәnin qabaqcıl tәhsil sistemi әhәmiyyәti rol oynayır. Ölkә ÜDM-
nin 3%-i elmi tәdqiqatlara yönәlir.

Sәnayedә yeyinti, tekistil, neft-kimiya, metallurgiya, maşınqayırma, gәmiqayırma,
abtomobil istehsalı qabaqcıl sahәlәrdәndir. Koreya Respublikasında nәqliyyat-tele-
kommunikasiya infrastrukturu da geniş inkişaf etdirilmişdir. Ölkәnin turuizm potensialı
genişdir. Hәr il bu sektorda әhәmiyyәtli artım müşahidә olunur.

Koreya Respublikasında kәnd tәsәrrüfatının inkişafına böyük diqqәt yetirilir. Burada
әn geniş yayılmış kәnd tәsәrrüfatı mәhsulu düyüdür. Ölkәdә, hәmçinin, hәcmli meyvә-
tәrәvәz, heyvandarlıq mәhsulları da yetişdirilir, mәşә tәsәrrüfatı inkişaf etdirilir.
Heyvandarlıq ölkәnin kәnd tәsәrrüfatında düyü istühsalından sonra ikinci yeri tutur.
Ölkә iqtisadiyyatında balıqçılıq böyük әhәmiyyәt daşıyır. Bu sektorda 140 mindәn çox
insan çalışır. Ölkәdә yüz minә yaxın balıqçılıq gәmisi fәaliyyәt göstәrir.

Ölkәdә enerji istehsal neftә әsaslanır. Bununla yanaşı, Koreya Respublikasında AES
vә SES-lәr dә fәaliyyәt göstәrir, alternativ enerji istehsalı sürәtlә inkişaf etdirilir.

Koreya Respublikasının әsas ticarәt partnyoru kimi ABŞ çıxış edir. Onun ticarәt
tәrәfdaşları sırasında Koreya Respublikası 7-ci sırada qәrar tutur. Ticarәt sahәsindә Aİ
vә Şәrq ölkәlәrinin payı da yüksәkdir.

Koreya Respublikası ilә Azәrbaycan arasında diplomatik әlaqәlәr 1992-ci ilin mart
ayının 23-dә qurulmuşdur. İki ölkә arasında ticarәt dövriyyәsinin hәcmi 650 milyon
ABŞ dolları tәşkil edir. Koreya Respublikası Azәrbaycana, әsasәn, avtomobil, plastik
vә elektron mәhsullar, Azәrbaycan isә Koreya Respublikasına neft, alüminium vә mis
mәhsulları ixrac edir. Koreya Respublikasının şirkәtlәri 2008-ci ildәn bәri Azәrbaycana
150 milyon ABŞ dollarından çox investisiya yatırmışlar.

5.6. Dünyanın kontinental vә makroregional bölgüsü

Dünyanın quru hissәsinin bölgüsündә “materik” vә “kontinet” anlayışlarından geniş
istifadә olunur. Bu anlayışların etimoloji uyğunsuzluqları olsa da (materik ingiliscә -
mainland - böyük ada, kontinet isә latınca - continens - birlәşmә, bәndetmә,
möhkәmlәndirmә), onlar bәzәn eyni anlayış kimi ümumi vә bәzәn dә әrazi bölgüsündә
fәrqli mәna daşıyırlar. Belә ki, hәr iki ifadәdә dünya okeanından qalxmış yer qabığının
nәhәng silsilәsi anlaşılır.

Materik Yer kürәsinin quru hissәsinin dәniz vә okean suları ilә yuyulan geniş
әrazisidir. Bu tәyinatdan irәli gәlәrәk Avrasiyanı Afrikadan Süveyş kanalı, Şimali
Amerikanı Cәnubi Amerikadan Panama kanalı ayırdığından materik sayı 6 (Avrasiya,

Afrika, Şimali Amerika, Cәnubi Amerika, Avstraliya vә Antraktida) olacaqdır. Geoloji
baxımdan materik sәpәlәnmәmiş, daşınılmayan torpaqaltı yer tәbәqәsidir. Arxeolo-
giyada isә materik insan fәaliyyәtinin qalıqlarını daşımayan mәdәnin qataltı torpaq

tәbәqәsi kimi analaşılır. Elmi әsaslandır malara görә, öncә bir ma-
terik - Panqeya olmuşdur. Tәxminәn 150-220 milyon il öncә o,
Lavraziya vә Qondvana olmaqla iki hissәyә ayrılmışdır. Lavraziya
Şimali Amerika, Avrasiya vә Hindistanı, Qondvana isә bir
materikdә Cәnubi Amerika ilә Afrikanı, digәr materikdә Avstraliya

vә Antraktidanı yaratmışdır. Sonradan Cәnubi Amerika ilә Afrika biri-birindәn
ayırılmış, Cәnubi Amerika Avstraliya vә Antraktidaya qosulmuş, Avrasiyadan Qren-
landiya ayrılmış vә hәmçinin, Avrasiya Hindistanla toqquşmuşdur. Bundan sonra Av-
straliya vә Antraktida ayrılmış, Şimali Amerika Cәnubi Amerika ilә birlәşmişdir.
Belәliklә dә, dünyanın müasir materik bölgüsü formalaşmışdır. Bu proses çox lәng
templәrlә indi dә davam etmәkdәdir.

Kontinent (qitә), materikdәn fәrqli olaraq, fasilәlәri olmayan, dәnizlәrlә ayrılmayan
quru hissәsidir. Geologiyada kontinentlәri çox zaman materiklәr sahәsinә adaları әlavә
etmәklә dә tәyinat verirlәr. Dünyada kontinental model yanaşmaları müxtәlifdir. Bunlar
sırasında 4 kontinent - (Avrasiya, Amerika, Avstraliya vә Antraktida), 5 kontinent -
(Afrika, Avrasiya, Amerika, Avstraliya vә Antraktida), 6 kontinent - (Avropa, Asiya,
Afrika, Amerika, Avstraliya vә Antraktida), yenә dә 6 kontinent - (Afrika, Avrasiya,
Şimali Amerika, Cәnubi Amerika, Avstraliya vә Antraktida) vә 7 kontinent - (Afrika,
Avropa, Asiya, Şimali Amerika, Cәnubi Amerika, Avstraliya vә Antraktida) modellәri
fәrqlәndirilir. Bu tәsnifatlandırmalar içәrisindә Avropa, Asiya, Afrika, Amerika, Av-
straliya vә Antraktida üzrә bölgü daha ümumi qәbulolunmuş hesab edilir.

Müasir kontinental model özü dә daxili çevrәdә makroregional struktur
tәsnifatlandırmaya mәruz qalır. Makroregion (macroregion) dünya әhalisinin tarixәn
mәkunlaşdığı kontinentlәrin (Antraktida istisna olmaqla) inzibati, coğrafi, demoqrafik
vә digәr prinsiplәrlә regional әrazilәrә bölünmәsidir.

Dünyanın müasir siyasi xәritәsi dә bu bölgü әsasında formalaşmışdır. Bu mәntiqi
reallıqdan irәli gәlәrәk BMT katibliyi “Statistikada istifadә üçün ölkәlәrin vә ya
rayonların standart kodları” adlı sәnәddә Afrika, Amerika, Asiya, Avropa vә Okeaniya
(Avstraliya vә Okeaniya) olmaqla dünyanın 5 kontinental әraziyә vә onların hәr birinin
müvafiq makroregional bölgüsü sistemini tәtbiq etmişdir. Kontinentlәrin makrocoğrafi
regional bölgüsü aşağıdakı kimidir:

Makroregionlar:
1.Avropa:

1.1.Qәrbi Avropa;
1.2.Şimali Avropa;
1.3.Cәnubi Avropa;
1.4.Şәrqi Avropa.

2.Asiya:
2.1.Qәrbi Asiya;
2.2.Mәrkәzi Asiya;
2.3.Cәnubu Asiya;
2.4.Şәrqi Asiya;
2.5.Cәnub-Şәrqi Asiya.

3.Afrika:
3.1.Şimali Afrika;
3.2.Qәrbi Afrika;
3.3.Mәrkәzi Afrika;
3.4.Şәrqi Afrika;
3.5.Cәnubi Afrika.

4.Amerika:
4.1.Şimali Amerika;
4.2.Mәrkәzi Amerika;
4.3.Karib hövzәsi;
4.4.Cәnubi Amerika.

5.Avstraliya vә Okeaniya:
5.1.Avstraliya vә Yeni Zelandiya;
5.2.Melaneziya;
5.3.Mikroneziya;
5.4.Polineziya.

Makroregional bölgü sistemi isә, öz növbәsindә, ölkәlәr tәsnifatında dünyanın müa-
sir siyasi xәritәsini formalaşdırır.

5.7. Avropanın kontinental ölkәlәri vә makroregionları

Avropa - Afrikanın şimalında, Asiyanın qәrbindә, Atlantik okeanın şәrqindә yerlәşәn
qitәdir. Sahәsi 10,8 milyon km²-ә, әhali sayı isә 742,6 miyon nәfәrә (dünya әhalisinin
9,8%-i) bәrabәrdir (2018).

Avropa Asiya ilә birlikdә Avrasiya adlanan materik yaradır.
Avropada әrazi bağlılığında 50-dәn çox dövlәt vardır ki, onların da әksәriyyәti BMT

tәrәfindәn tanınmışdır. Bir sıra hallarda Rusiya, Qazaxıstan vә Türkiyә dә Avropa
dövlәtlәri sırasına daxil edilir.

Avropanın asılı әrazilәri:
❍ Aland adaları (Finlandiya)
❍ Hernsi (Böyük Britaniya)
❍ Cәbәlüttarix (Böyük Britaniya) 
❍ Cersi adası (Böyük Britaniya)

❍ Men adası (Böyük Britaniya)
❍ Farer adaları (Danimarka) 
❍ Şpisberqen (Norveç)
❍ Yan-Mayen (Norveç)
Avropada qismәn tanınmış dini orden - Malta ordenidir 

Aşağıda Avropa kontinenti makroregional vә ölkәlәr tәsnifatında verilmişdir:

Avropa 4 makroregional hissәyә - Qәrbi Avropa, Şәrqi Avropa, Şimali Avropa vә
Cәnubi Avropaya bölünür.

Qәrbi Avropa - 8 ölkәni - AFR, Avstriya, Belçika, Luksenburq, Monako, Niderland,
Fransa vә İsveçrәni әhatә edir. Bu region üçün kapitalizmin bazar münasibәtlәri vә
mәhsuldar qüvvәlәrin yüksәk inkişafı xarakterikdir. Kapitalın miqyasiyası, xarici
ticarәt, işçi qüvvәsi, turizm, lisenziyalar mübadilәsi bu makroregionda ümumdünya
әhәmiyyәti kәsb edir. Burada mineral ehtiyatlar müxtәlifdir. Daş kömür, neft vә qaz
hasil olunur. Makroregionun әn böyük iqtisadiyyata malik ölkәlәri AFR vә Fransadır.

Avstriya Respublikası - Avstriya (almanca - Republik Österreich - Avstriya
Respublikası) Mәrkәzi Avropada dövlәt. Avstriya Avstriya-Macarıstan imperiyası
dağıldıqdan sonra 1918-ci ilin 17 oktyabrda yaranmışdır. Paytaxtı Vyana şәhәri, rәsmi
dili alman vә regional dillәr: sloven (Karintiya), qradişansk-xorvat, macar (Burgen-

Şәkil 3. Avropa kontinentinin makroregional vә ölkәlәr tәsnifatı

Qәrbi
Avropa

Şәrqi
Avropa

Şimali
Avropa

Cәnubi
Avropa

Qismәn Avropada

Avstriya Belarus Danimarka Albaniya Azәrbaycan (10-14%-lik әrazi ilә)

Belçika Bolqarıstan İslandiya Andorra Gürcüstan (5%-lik әrazi ilә)
Böyük Bri-

taniya
Macarıstan Latviya Bosniya vә

Hersoqovina
Qazaxıstan (14%-lik әrazi ilә)

AFR Moldova Litva Vatikan Rusiya (23%-lik әrazi ilә)

İrlandiya Polşa Norveç Yunanıstan Türkiyә (3%-lik әrazi ilә)

Lixtenşteyn Rusiya Finlandiya İspaniya

Luksenburq Rumıniya İsveç İtaliya

Monako Slovakiya Estoniya Makedoniya

Niderland Ukrayna Malta

Finlandiya Çexiya Portuqaliya

İsveçrә San-Marino

Serbiya

Sloveniya
Xorvartiya

Montoneqro

land) dillәridir. Federativ quruluşludur. Avstriya Aİ-nın üzvüdür,
Şengen vә avro zonaya daxildir, valyutası avrodur.

Ərazisi 83 879 km2, әhalisi 8,6 milyon nәfәrdir (2018).
İqtisadiyyatda xidmәtlәr 70,5%, sәnaye 28,2%, kәnd tәsәrrüfatı

1,3% paya malikdir. ÜDM 377,0 milyard ABŞ dolları, adambaşına
ÜDM 44,5 min ABŞ dollarıdır. İnflyasiya 1,8%, işsizlik sәviyyәsi 5,5%, yoxsulluq
sәviyyәsi 4,0%-ә bәrabәrdir. Xarici borc 638,3 milyard ABŞ dolları (ÜDM-in 169,3%-
i) hәcmindәdir. Ölkәdә iqtisadi aktiv әhali sayı ümumi әhali sayının 45,9%-nә
bәrabәrdir (2017).

Avstriya Avropanın әn inkişaf etmiş ölkәlәrindәn biridir. Ölkәdә güclü sәnaye,
xüsusәn dә, kimya vә neft-kimya, dәzgahqayırma, elektrotexnika, yüngül sәnaye vә
ağac emalı inkişaf etmişdir. Yüngül sәnayesinin әsasını toxuculuq, dәri-ayaqqabı vә
tikiş sәnayesi tәşkil edir. Ölkә, hәmçinin, qara vә әlvan metallurgiya istehsalı, elek-
trotexnika vә elektron sәnayesinin müasir sahәlәri üzrә dә ixtisaslaşmışdır. Neft vә qaz
idxal edir. Sәnaye istehsalının, hәcminin, üçdә bir hissәsi iqtisadiyyatın dövlәt sekto-
runun payına düşür. Ölkәdә elmtutumlu texnologiyalar istehsalı, aerokosmik sәnaye
dә inkişaf etmişdir.

Kәnd tәsәrrüfatının әsasını südçülük yönümlü heyvandarlıq tәşkil edir. Hәmçinin,
üzümçülük, dәnli bitkilәr istehsalı, donuzçuluq vә meyvәçilik inkişaf etmişdir. Aİ-nin
yeritdiyi qiymәt vә kvotalaşma siyasәti kәnd tәsәrrüfatının ağır transformasiyasına
sәbәb olur ki, bu da Avstriya fermerlәri tәrәfindәn әks hәrәkәtlәr doğurur.

Quru yollar ölkәsi olan Avstriya başqa ölkәlәrә malları, әsasәn, dәmir yolları ilә
idxal vә ixrac edәrәk ticarәt mübadilәsi aparır. Beynәlxalq әhәmiyyәtli Dunay çayı
vasitәsilә ölkә dәnizә çıxışlıdır. Çayda әsas limanları Lints vә Vyanadır.

Avstriya inkişaf etmiş nәqliyyat vә turizm infrastrukturuna malikdir. İllik turist axını
15 milyon nәfәr tәşkil edir.

Əmtәә dövriyyәsinin 2/3 hissәsinә qәdәri Aİ ölkәlәrinin üzәrinә düşür. AFR
Avstriyanın yeganә ticarәt tәrәfdaşıdır. Bununla yanaşı, ölkә İtaliya, Fransa, İsveçrә
vә Macarıstanla da sıx iqtisadi әlaqәlәr qurmuşdur. Avstriya ticarәtindә ixrac
predmetlәri ağır sәnaye avadanlıqlarıdır. Buraya dәzgahlar, qara metallar, hәmçinin,
xalq istehlakı malları, dәftәrxana malları vә әrzaq mәhsulları daxildir. Ölkә, әsasәn,
xalq istehlakı malları, hәmçinin, hazır mәhsullar idxal edir ki, bunların da payı bütün
idxalın yarısı qәdәrdir.

Avstriya dünyanın әn sabit ölkәlәrindәn biridir. Ölkәdә iqtisadi siyasәt isә balanslı
büdcәyә yönәlmişdir. Liberallaşma vә özәllәşdirmә vasitәsilә gәlәcәyin sosial siste-
minin artım dinamikasının yüksәldilmәsi vә möhkәmlәndirilmәsi üçün çoxsaylı
tәdbirlәr hәyata keçirilir.

Azәrbaycanla Avstriya arasında münasibәtlәr ilk dәfә XV әsrdә yaradılıb. Bu
münasi bәtlәrin әsası Ağqoyunlu dövlәtinin banisi Uzun Hәsәn (1423-1478) tәrәfindәn
qoyub. İki ölkә arasında fәal diplomatik münasibәtlәr Avstriya Azәrbaycanın müstәqil -
liyini tanıdığı 1992-ci ildә qurulub. İki ölkә arasında möhkәm hüquqi baza yaradılıb.

Azәrbaycanda yaradılmış әlverişli biznes vә investisiya mühitindәn yararlanan 50-dәn
çox Avstriya şirkәti iqtisadiyyatın müxtәlif sahәlәrindә uğurla fәaliyyәt göstәrir.
Hazırda ölkәlәr arasında ticarәt dövriyyәsi 500 milyon ABŞ dollarını ötmüşdür.

Belçika Krallığı - Belçika (niderland dilindә - Koninkrijk België, fransızca -
Royaume de Belgique, almanca - Königreich Belgien - Belçika Krallığı) Qәrbi Avro-
pada dövlәt. Şimalda Niderlandla, şәrqdә AFR, şәnub-şәrqdә Lüksemburq vә cәnub-

qәrbdә Fransa ilә hәmsәrhәddir. Şimal-qәrbdә Şimal dәnizinә çıxışı
vardır. 1830-cu ildә müstәqilliyini bәyan etmiş, 1839-cu ildә Ni-
derland tәrәfindәn tanınmışdır. Paytaxtı Brüssel şәhәri, rәsmi dillәri
- niderland dili (yalnız Flandriya vә Brüsseldә), fransız dili (yalnız
Valloniyada vә Brüsseldә) vә alman dilidir (yalnız almandilli birlik

olan әrazidә). Belçika konstitusiyalı parlament monarxiyasıdır, inzibati-әrazi quruluşu
federasiyadır. Aİ-nın vә NATO-nun üzvüdür, Şengen vә avro zonaya daxildir. Valyutası
avrodur. Ölkәnin adı kelt tayfası etnoniminә görә “belgi” adlandırılmışdır.

Ərazisi 30 528 km², әhalisi 11,5 milyon nәfәrdir (2018).
Belçika Avropada әhalinin әn az artdığı vә әhali sıxlığının әn yüksәk olduğu

ölkәlәrindәndir. Burada yaşayan insanlar etnik baxımdan iki qrupa ayrılır. Şimalında
flamandlar, cәnubunda vallonlar yaşayır. Əhalinin böyük әksәriyyәti paytaxt Brüsseldә
mәskunlaşmışdır. Flamandlar german, vallonlar isә roman mәnşәlidirlәr. Əhalinin 58%-
ni flamanlar, 31%-ni vallonlar, 11%-ni fransızlar vә almanlar tәşkil edir. Əhalinin 67%-
i katoliklәr, 6%-i müsәlmanlar vә 27%-i dinsizlәrdәn ibarәtdir.

İqtisadiyyatda xidmәtlәr 77,5%, sәnaye 21,8%, kәnd tәsәrrüfatı 0,7% paya malikdir.
ÜDM 455,0 milyard ABŞ dolları, adambaşına ÜDM 41,3 min ABŞ dollarıdır. İnflya-
siya 1,5%, işsizlik sәviyyәsi 4,3%, yoxsulluq sәviyyәsi 15,1%-ә bәrabәrdir. Xarici borc
1,3 trilyon ABŞ dolları (ÜDM-in 280,0%-i) hәcmindәdir. Ölkәdә iqtisadi aktiv әhali
sayı ümumi әhali sayının 46,3%-nә bәrabәrdir (2017).

Belçika iqtisadiyyatının quruluşu dünyanın әn qabaqcıl postindustrial dövlәtlәri
üçün xarakterikdir. Burada iqtisadiyyatın mühüm xüsusiyyәti ondan ibarәtdir ki, bank
kapitalı qabaqcıl korporasiyaların aktivlәrindә üstünlük tәşkil edir. Ölkә iqtisa -
diyyatında, xüsusilә dә, nәqliyyatda, kommunal vә yanacaq-energetika tәsәrrüfatında
döv lәt sektorunun xüsusi çәkisi böyükdür. Dövlәt xәrclәri ÜDM-in 50%-dәn çoxuna
bәrabәrdir.

Belçika iqtisadiyyatının mühüm sektoru sәnayedir. Ölkә dünyanın әn qәdim vә
qabaqcıl dәmir vә polad sәnayelәrindәn birinә malikdir. Burada hәr il orta hesabla 11
milyon tona qәdәr polad istehsal olunur vә onun ölkә ixracatında payı yüksәkdir. Bel-
çika, hәmçinin, rәngli metalların istehsalı vә ixracı üzrә Aİ-dә mühüm mövqe tutur.
Burada ağır sәnaye, metal tökmәlәr, sink vә şüşә fabriklәrinin geniş şәbәkәsi mövcud-
dur. Ən böyük şәhәrlәrindәn biri olan Antverpen dünya almaz ticarәtinin mәrkәzidir.
Belçika neft-kimya sәnayesi üzrә dә dünya liderlәrindәn sayılır. Ölkәdә tekstil sәnayesi
inkişaf etmiş vә onun mәhsulları ixracda mühüm paya malikdir. 

Belçikada kәnd tәsәrrüfatına yararlı torpaqlar ölkә әrazisinin ¼ hissәsini tәşkil edir.
Ölkәdә kәnd tәsәrrüfatı yüksәk intensivliyi ilә seçilsә dә, iqtisadiyyatda o qәdәr dә
әhәmiyyәtli rol oynamır. Geniş olaraq taxıl bitkilәri, şәkәr çuğunduru, kartof әkilir. İri-
buynuzlu malqara vә donuzçuluq tәsәrrüfatları inkişaf etmişdir. Burada, hәmçinin,
әnәnәvi olaraq pivә vә pendir istehsalı geniş yayılmışdır.

Ölkәdәn avtomobillәr, avtomobil hissәlәri, tibbi qarışıqlar, brilliant, üzvi kimya
mәhsulları, mineral yağlar, neft mәhsulları ixrac edilir. İdxalda neft vә xammal
әksәriyyәt tәşkil edir.

Belçikada enerji, әksәrәn, AES-lәrdә istehsal olunur. Ölkә inkişaf etmiş nәqliyyat
infrastrukturuna malikdir. Avropa qitәsinin ilk dәmiryolu Belçikada salınmışdır. Burada
dәmiryolları tam elektriklәşdirilmış vә bütün qonşu dövlәtlәrә çıxışları tәmin
edilmişdir. Ölkәdәn Şimal dәnizinә çıxışı Reyn çayı vasitәsi ilә inkişaf etmiş su
nәqliyyatı hәyata keçirir. Paytaxt Brüsselin hava limanı da böyük beynәlxalq nәqliyyat
qovşağı kimi fәaliyyәt göstәrir.

Belçikada tәhsil çox inkişaf etmişdir. Gәnclәrin tәhsilindә kilsәnin böyük rolu vardır.
Ölkәdә çoxdilli, yaxşı tәhsilli vә yüksәk motivasiyalı işçi qüvvәsi vardır. 

Belçika Azәrbaycanın müstәqilliyini 31 dekabr 1991-ci ildә tanıyıb vә 17 iyun 1992-
ci ildә iki ölkә arasında diplomatik münasibәtlәr qurulub. Hazırda ölkәlәr arasında
ticarәt dövriyyәsi 50 milyon ABŞ dollarını ötmüşdür.

İsveçrә Konfederasiyası - İsveçrә (almanca - Schweizerische Eidgenossenschaft,
fransızca - Confédération Suisse, italyanca - Confederazione Sviz-
zera, reto-roman dilindә - Confederaziun Svizra) Qәrbi Avropada
- Alp dağlarında dәniz sahili olmayan dövlәt. Şimaldan AFR,
qәrbdәn Fransa, cәnubdan İtaliya, şәrqdәn Avstriya vә Lixtenşteyn
ilә hәmsәrhәddir. İsveçrә 1291-ci il avqustun 1-dә müstәqilliyini
elan etmiş, 1648-ci il oktyabrın 24-dә tanınmışdır. 1848-ci ildәn isә federasiyadır.
Paytaxtı Bern şәhәri, rәsmi dillәri alman, fransız, italyan vә retro-roman (müvafiq dil
daşıyıcıları ilә işgüzar söhbәtlәrdә) dillәridir. Parlament respublikasıdır, inzibati-әrazi
quruluşu federasiyadır. 1815-ci ildә Vyana konqresinin tәminatları ilә İsveçrә neytral
ölkә statusu almışdır. Şengen zonasına daxildir, milli  valyutası isveçrә frankıdır.

Ərazisi 41 285 km², әhalisi 8,6 milyon nәfәrdir (2018).
İqtisadiyyatda xidmәtlәr 73,7%, sәnaye 25,6%, kәnd tәsәrrüfatı 0,7% paya malikdir.

ÜDM 671,0 milyard ABŞ dolları, adambaşına ÜDM 79,2 min ABŞ dollarıdır. İnflya-
siya 0,7%, işsizlik sәviyyәsi 4,8%, yoxsulluq sәviyyәsi 6,6%-ә bәrabәrdir. Xarici borc
1,8 trilyon ABŞ dolları (ÜDM-in 271,0%-i) hәcmindәdir. Ölkәdә iqtisadi aktiv әhali
sayı ümumi әhali sayının 59,9%-nә bәrabәrdir (2017).

İsveçrә әn zәngin vә әn inkişaf etmiş ölkәlәrdәn biridir. Yüksәk inkişaf etmiş sәnaye
ölkәsi olan İsveçrәdә faydalı qazıntılar, demәk olar ki, yox dәrәcәsindәdir. Buna bax-
mayaraq, uzun müddәt siyasi vә hәrbi tәrәfsizlik әnәnәsinә malik olan bu ölkәdә
bankçılıq vә maliyyә sektorlarına istinad edәn çox güclü bir iqtisadiyyat qurulmuşdur.

Burada bank sektoru ÜDM-in 9%-ni tәşkil edir. Dünya üzrә fiziki vә hüquqi şәxslәrin
mülkiyyәt vә әmlakının idarә edilmәsinin 35-40%-i İsveçrә banklarının üzәrinә düşür.
Onlar mәhz sabit siyasi şәrait, möhkәm valyuta vә “bank sirri”nә riayәt edilmәsi
sayәsindә müştәrilәr arasında böyük nüfuza malikdir.

İsveçrә mühüm qlobal maliyyә mәrkәzidir (Sürix - Nyu-Yorkdan vә Londondan sonra
üçüncü dünya valyuta bazarıdır). Ölkәdә 4 minә qәdәr maliyyә institutu, o cümlәdәn
xarici bankların çoxlu sayda filialları fәaliyyәt göstәrir. İsveçrә iri kapital ixracatçısı ol-
maqla, dünyada ABŞ, Yaponiya vә AFR-dәn sonra dördüncü yerdә qәrarlaşmışdır. Xa-
rici ölkәlәrә investisiya qoyuluşları ÜDM-in 29%-ni tәşkil edir.

İsveçrә hәm dә yüksәk ixtisaslı işçi qüvvәsi, etibarlı xidmәtlәr sahәsi ilә seçilir. O,
iqtisadiyyatının rәqabәtqabiliyyәtliliyinin sәviyyәsinә görә dünya ölkәlәrinin ilk
onluğuna daxildir. Bütün bu müsbәt göstәricilәr ona bir sıra beynәlxalq tәşkilatların
mәclislәrinә sahiblik etmәk imkanı yaratmışdır.

Ölkә sәnayesindә maşınqayırmanın vә yüksәk dәqiq mexanika inkişaf etmiş
sahәlәrdәndir. Burada kimya sәnayesi, әczaçılığın vә bank sektorunun iri transmilli
konsernlәri çox sәmәrәli fәaliyyәt göstәrirlәr. Sәnayedә transmilli xarakterli iri birliklәr
- “Nestle” (yeyinti mәhsulları, dәrman vә kosmetika mәmulatları, uşaq qidaları), “Nov-
artis” vә “Hoffman-la-Roş” (kimya mәhsulları), “Alüsüiss” (alüminium), İsveç-İsveçrә
Asea Braun Boveri - ABB (elektrotexnika vә turbinqayırma) konsernlәri dünya
bazarında uğurla rәqabәt aparırlar. İsveçrәni hәm dә dünyanın saat fabriki adlandırırlar.
Burada dünya şöhrәtli “Rolex”, “Chopard”, “Breguet”, “Patek Philippe”, “Vacheron
Constantin” vә s. markaların saatları vә zәrgәrlik mәmulatları istehsal olunur. Ölkәdә
elektrik enerjisinin 42%-i AES-lәrdә, 50%-i HES-lәrdә, qalan 8%-i isә İES-lәrdә idxal
neftindәn hasil olunur.

Kәnd tәsәrrüfatında heyvandarlığa üstünlük verilir. Bu sahә yüksәk mәhsuldarlığı
vә yüksәk әmәk mәhsuldarlığı ilә seçilir. Ölkәdә xırda tәsәrrüfatlar da çoxdur. Bütövlük -
dә, İsveçrәnin kәnd tәsәrrüfatı әhalinin әrzaq mәhsullarına olan tәlәbatının 56-57%-ni
tәmin edir.

İsveçrә hәm dә әnәnәvi turizm ölkәsidir. O, inkişaf etmiş turizm infrastrukturuna
malikdir. Milli gәlirin 15%-i mәhz bu sahә hesabına daxil olur.

İsveçrә iqtisadiyyatı xarici ölkәlәrlә, ilk növbәdә, Aİ ölkәlәri ilә sıx bağlıdır. Belә
ki, onun ticarәt dövriyyәsinin 80-85%-i bu ölkәlәrin üzәrinә düşür.

Ölkә maşınlar, saatlar, toxuculuq mәmulatları, tibb lәvazimatları, elektrik
avadanlıqları, üzvi kimyәvi maddәlәr ixrac edir, elektron avadanlıqlar, qida mәhsulları,
polad vә neft mәhsullarını isә idxal edir.

İsveçrә Konfederasiyası Azәrbaycanın müstәqilliyini 1991-ci ilin dekabr ayının 23-
dә tanımış, diplomatik münasibәtlәr 1992-ci ilin yanvar ayının 21-dә qurulmuşdur. İki
ölkә arasında 200 milyon ABŞ dolları üstәlәyәn ticarәt dövriyyәsi mövcuddur.

Niderland Krallığı – Niderland (niderland dilindә - Koninkrijk der Nederlanden -
Niderland Krallığı) Qәrbi Avropada, Şimal dәnizinin sahilindә yerlәşәn, hәmçinin,

Karib hövzәsindә toprağa malik Aruba, Kürasao, Niderland vә Sint-Marten olmaq üzrә
dörd ölkәdәn ibarәt dövlәtdir. Müstәqillik tarixi 1581-ci ilin 26 iyulundan başlanır.
Paytaxtı Amsterdam, hökumәtin iqamәtgahı - Haaqa şәhәridir.
Rәsmi dili niderland, regional dil isә qәrbi friz dilidir. Dövlәt
idarәçiliyi üsulu konstitusiyalı monarxiyadır. Niderland NATO vә
Aİ-nın üzvüdür, Şengen vә avro zonaya daxildir, valyutası avrodur.

Ərazisi 41 543 km2, әhalisi 17,1 milyon nәfәrdir (2018).
İqtisadiyyatda xidmәtlәr 73,2%, sәnaye 24,1%, kәnd tәsәrrüfatı 2,7% paya malikdir.

ÜDM 751,0 milyard ABŞ dolları, adambaşına ÜDM 45,3 min ABŞ dollarıdır. İnflya-
siya 1,2%, işsizlik sәviyyәsi 4,9%, yoxsulluq sәviyyәsi 8,8%-ә bәrabәrdir. Xarici borc
4,5 trilyon ABŞ dolları (ÜDM-in 600,0%-i) hәcmindәdir. Ölkәdә iqtisadi aktiv әhali
sayı ümumi әhali sayının 46,6%-nә bәrabәrdir (2017).

“Niderland” sözünün yerli dildә mәnası “alçaq әrazilәr” demәkdir. Ölkә digәr adla
Hollandiya olaraq tanınır.

Ölkә zәngin tәbii qaz yataqlarına malikdir. Burada, hәmçinin, neft, torf, әhәng daşı,
duz, qum hasil edilir.

Niderland müasir inkişaf etmiş postindustrial iqtisadiyyata malikdir. Burada
maşınqayırma, gәmiqayırma, neft kimyası, qara metallurgiya, aviasiya, tekstil, mebel
vә sellüloz-kağız sәnayesi iqtisadiyyatın başlıca sahәlәridir. Geyim vә pivә istehsalına
görә Niderland hәm bölgәdә vә hәm dә geniş olaraq dünyada tanınır.

Ölkәdә şәkәr çuğunduru, tәrәvәz, meyvә, taxıl, kartof, heyvandarlıq mәhsulları
yetişdirilir.

Niderlandda gәmiçilik, logistika geniş inkişaf etmişdir. Avropanın әn böyük liman
şәhәri-yük terminalı Potterdam bu ölkәdә yerlәşir.

Ölkә hәm dә bölgәnin mühüm maliyyә, biznes vә bankçılıq ölkәsidir. Avropanın
bir sıra TMŞ-lәrinin qәrargahları bu ölkәdә yerlәşir.

Niderlanddan maşın vә avadanlıqlar, kimya sәnayesi mәhsulları, yanacaq, yeyinti
mәhsulları ixrac olunur. Əsas ixrac tәrәfdaşları AFR, Belçika, Böyük Bvritaniya vә
Fransadır. Niderland, hәmçinin, digәr maşın vә avadanlıqlar, yanacaq, geyim, habelә
kimya sәnayesi vә yeyinti mәhsulları idxal edir.

Niderland Krallığı Azәrbaycanın müstәqilliyini 31 dekabr 1991-ci ildә tanımış, 1
aprel 1992-ci ildә iki ölkә arasında diplomatik münasibәtlәr qurulmuşdur. Hazırda iki
ölkә arasında ticarәt dövriyyәsi 300 milyon ABŞ dollarını ötmüşdür.

Şәrqi Avropa - tam vә ya qismәn 10 ölkәni - Belarus, Bolqarıstan, Ukrayna,
Qazaxıstan, Moldova, Polşa, Rusiya, Rumıniya, Çexiya vә Slovakiyanı әhatә edir. Av-
ropa vә Asiyanın Böyük Qafqaz dağ silsilәsi xәtti ilә ayrılması yanaşmasında bu әraziyә
qismәn Azәrbaycan vә Gürcüstan da daxil edilir. Şәrqi Avropa makroregionu, әsasәn,
postsovet ölkәlәri qrupunu әhatә edir vә burada uzun müddәt planlı iqtisadiyyat
mövcud olmuşdur. 1980-1990-ci illәrdә sosialist düşәrgәsinin dağılması ilә makrore-
gion ölkәlәri bazar iqtisadiyyatına keçid edilmişdir. Hazırda Şәrqi Avropa ölkәlәri

iqtisadiyyatlarını Qәrbә inteqrasiya zәminindә qururlar. İqtisadiyyatda dağ-mәdәn
sәnayesi, kәnd tәsәrrüfatı vә müxtәlif sәnaye sahәlәri üstünlük tәşkil edir. Turizm çox
inkişaf etmişdir. Makroregionun yüksәk inkişaf etmiş ölkәlәri sırasında Ukrayna, Polşa,
Çexiya vә Macarıstan xüsusi yer tuturlar.

Şimali Avropa - BMT-nin müvafiq bölgüsünә әsasәn, makroregiona 10 ölkә - Böyük
Brintaniya, İrlandiya, İslandiya, Danimarka, Finlandiya, Norveç, İsveç Latviya, Litva
vә Estoniya daxildir. İqtisadiyyatda әsas yeri inkişaf etmiş sәnaye vә kәnd tәsrrüfatı
tutur. Makroregion zәngin tәbii resurslara malikdir. Şimal dәnizinin Böyük Britaniya
vә Norveçә mәxsus sektorundakı şelfdә zәngin neft-qaz ehtiyatları vardır. Şimali Av-
ropada nәqliyyat sistemi, xüsusәn dә, gәmiçilik yüksәk inkişaf etmişdir. Avropanın әn
böyük dәniz loqistik mәrkәzi Danimarkanın Rotterdam şәhәrindә yerlәşmişdir. Ma-
kroregionda böyük iqtisadiyyata malik ölkә Böyük Brintaniyadır.

Şimali Avropanın mühüm hissәsini Skandinaviya yarımadası vә onu әhatә edәn
ölkәlәr tutur. Skandinaviya (Danimarka vә İsveç dillәrindә - Skandinavien, Norveç
dilindә - Skandinavia - Skandinaviya) Skandinaviya vә Yutlandiya yarımadalarını vә
ona yaxın adaları әhatә edәn tarixi-mәdәni regiondur. Ənәnәvi olaraq, Skandinaviyaya
üç ölkә - İsveç, Norveç vә Danimarka daxildir. Bu ölkәlәrin hәr üçündә “Skandinaviya”
anlayışının şәrhi dә eynidir. Coğrafi mәnada “Skandinaviya” anlayışı bәzәn Skandi-
naviya yarımadası ilә sinonimdir. Skandinaviya geniş mәnada “Şimali Avropa ölkәlәri”
(İsveç dilindә - Norden, ingiliscә - Nordic countries) anlayışı ilә yaxınlaşaraq,
hәmçinin, Finlandiya, İslandiya, Şimali Atlantika adalarını özünә daxil edir. Elmi
әdәbiyyatda Skandinaviyanı vә Finlandiyanı birlәşdirәn region Fennoskandiya adlanır.

İsveç Krallığı - İsveç (isveç dilindә - Konungariket Sverige - İsveç Krallığı) -
Avropanın şimalında Baltik dәnizi sahilindә, Skandinaviya
yarımadasında yerlәşәn dövlәtdir. Qәrbdәn Norveç, şimal-şәrqdәn
Finlandiya ilә hәmsәrhәddir. Şәrqdә Botnik körfәzi vә Baltik
dәnizi, cәnub-qәrbdә Skagerrak, Balt vә Öresund boğazlarına çıxır.
Cәnub-qәrbdә Öresund körpüsü vasitәsilә Danimarka ilә quru

nәqliyyat yollarına malikdir. İsveçin dövlәtçilik әnәnәlәri X әsrdәn başlanğıc alır.
Paytaxtı Stokholm şәhәri, rәsmi dili isә İsveç dillidir. Konstitusiyalı monarxiya
dövlәtidir. Aİ-nın üzvüdür. Şengen zonasına daxildir, milli valyutası şved kronasıdır.

Ərazisi 450 295 min km², әhalisi 10,1 milyon nәfәrdir (2018).
İsveç, әrazisinә görә, Aİ-dә üçüncü әn böyük dövlәtdir. Ölkә әrazisinin 65%-i

meşәlәrdәn, 9%-i çay vә göllәrdәn ibarәtdir. Burda әhali sıxlığı aşağıdır vә әhalinin
85%-i şәhәrlәrdә yaşayır.

İsveçin qәdim müstәqillik әnәnәlәri vardır. Ölkә öz müstәqilliyini hәlә orta әsrlәrdә
әldә etmişdir. XVII әsrdә İsveç öz torpaqlarını genişlәndirәrәk imperiya halına
gәtirmişdir. Lakin sonradan XVIII vә XIX әsrlәrdә İsveç öz әrazilәrinin çox hissәsini
itirmiş, ölkәnin şәrq torpaqlarının, demәk olar, hamısı Rusiya tәrәfindәn işğal
olunmuşdur. İsveçin daxil olduğu sonuncu müharibә 1814-cü ildә baş vermişdir, hәmin

tarixdәn bәri İsveç bütün müharibәlәrdә neytral mövqe tutmaqdadır. Hәr iki Dünya
Müharibәsindә neytral mövqedә durması onun iqtisadi inkişafının davamlı olmasını
tәmin etmişdir.

İqtisadiyyatda xidmәtlәr 65,4%, sәnaye 33,0%, kәnd tәsәrrüfatı 1,6% paya malikdir.
ÜDM 496,0 milyard ABŞ dolları, adambaşına ÜDM 51,2 min ABŞ dollarıdır. İnflya-
siya 1,7%, işsizlik sәviyyәsi 6,8%, yoxsulluq sәviyyәsi 15,0%-ә bәrabәrdir. Xarici borc
938,7 milyard ABŞ dolları (ÜDM-in 189,0%-i) hәcmindәdir. Ölkәdә iqtisadi aktiv әhali
sayı ümumi әhali sayının 53,0%-nә bәrabәrdir (2017).

Ölkәnin әsas tәbii sәrvәtlәrini meşә, su resursları vә dәmir filizi ehtiyatları tәşkil
edir. İsveç ixrac yönümlü, kapitalizm ilә sosializmin qarışmasından ibarәt, yaxşı tәşkil
olunmuş xarici vә daxili kommunikasiyaları olan iqtisadiyyata malikdir. XX әsrin bir
neçә onilliyi әrzindә İsveç yoxsul aqrar ölkәdәn әn varlı vә yüksәk inkişaf etmiş sәnaye
dövlәtinә çevrilmişdir. Daxili bazarın kiçik tutumlu olması sәbәbindәn iri İsveç
şirkәtlәri ixraca istiqamәtlәnmәyә mәcbur olmuşlar. Bu erkәn qloballaşma İsveç
şirkәtlәrinә beynәlxalq rәqabәtdә üstünlüklәr vermişdir. Bunun nәticәsindә İsveç iri
multimilli konsernlәrin vә tanınmış ticarәt markalarının sayına görә son dәrәcә yüksәk
göstәricilәrә malikdir. Bu çevrәdә “Volvo”, “Saab”, “Erikson”, “AstraZeneka”, “Elek-
trolyuks”, “İkea”, “Hennes vә Maurits”, Hasselblad”, “Sistemeyr” adları dünya
brendlәri sırasındadırlar.

İqtisadiyyatın başlıca mәhsulları olaraq maşınlar, tibbi lәvazimatlar, ağac mәhsulları,
telekommunikasiyalar çıxış edir. Mәhsulun tәxminәn 90%-i “Ericsson AB”, “Alfa
Laval Group”, “IKEA” kimi xüsusi şirkәtlәr tәrәfindәn istehsal olunur ki, onların da
tәqribәn yarısını maşınqayırma mәhsulları tәşkil edir. Xammal vә zәnginlәşdirilmiş
xammal materialları İsveç ixracının әhәmiyyәtli hissәsini tәşkil etmәkdәdir. Bununla
belә, ölkә iqtisadiyyatında getdikcә informasiya texnologiyaları vә biotibb kimi
sәnayelәrin elmi tutumlu sahәlәri daha böyük yer tutmağa başlayır. Buna, xüsusәn dә,
inkişaf etmiş infrastruktur vә әhalinin yüksәk ümumi tәhsil sәviyyәsi imkan verir. Son
zamanlar dizayn, musiqi, rәssamlıq sәnayesi, qastronomiya, media sahәlәri, reklam,
turizm kimi sahәlәr әhәmiyyәtli dәrәcәdә ixrac gәlirlәrini gәtirmәyә başlamışdır.

İsveçin enerji istehsalı özәl şirkәtlәrin әlindәdir. İstehsal olunan elektrik enerjisinin
44%-i SES-lәrin, 47%-i isә AES-lәrin payına düşür. Bununla yanaşı, burada bioyana-
caq, torf vә külәk enerjisindәn istifadә genişlәnir. Bioyanacaqdan ancaq istixanalarda
yaşayış sahәlәrini qızdırmaq üçün istifadә olunur. Ölkәdә 2025-ci ilә kimi neft vә neft
mәhsullarından istifadәnin tamamilә dayandırılması nәzәrdә tutulub.

İsveç dünyada әn yüksәk hәyat şәraitinә malik ölkәlәrdәn biridir. Burada, әnәnәvi
olaraq, çox hәcmli vergilәr mövcuddur. Bu göstәriciyә görә İsveç dünyada Danimar-
kadan sonra ikinci yeri tutur.

İsveç Krallığı Azәrbaycanın müstәqilliyini 1992-ci ilin yanvar ayının 16-da tanımış,
diplomatik münasibәtlәr 1992-ci ilin may ayının 8-dә qurulmuşdur. İki ölkә arasında
ticarәt dövriyyәsi orta hesabla illik 25-30 milyon ABŞ dolları hәcmindә tәrәddüd edir.

Norveç Krallığı - Norveç (Norveç dilindә - Kongeriket Norge, bukmol dilindә -
Kongeriket Noreg, nyunorsk dilindә - Kongeriket Noreg) Şimalı
Avropada, Skandinaviya yarımadasının qәrb hissәsindә vә ona
yaxın adalarda yerlәşәn dövlәt. Norveç 7 iyun 1905-ci ildә
müstәqilliyini elan etmiş, hәmin il oktyabrın 26-da İsveç Norveçin
müstәqilliyini tanımışdır. Paytaxtı Oslo şәhәri, rәsmi dili isә Nor-

veç, bukmol vә nyunorsk dillidir. Konstitusiyalı monarxiyalı dövlәtdir. NATO-nun üz-
vüdür. Şengen zonasına daxildir, milli valyutası Norveç kronasıdır.

Ərazisi 385 203 km², әhalisi 5,4 milyon nәfәrdir (2018). Əhalinin böyük әksәriyyәti
- 79%-i norveçlilәrdir. Ölkәdә digәr etnik qruplardan - saamilәr, danimarkalılar,
isveçlilәr vә finlәr yaşayır. Saam dili yerli dil statusuna malikdir.

Qәdim skandinav dillәrindә “şimala yol” mәnasını verәn Norveçә krallıq olaraq
Arktikada yerlәşәn bir neçә ada, hәmçinin, Svalbard (Şpitsbergen adası vә qonşu ada-
lar) vә Yan Mayen adaları da daxildir. Norveç Krallığının Svalbard üzәrindәki
mülkiyyәt hüququ Svalbard Sazişi әsasında razılaşdırılmışdır. Bu saziş Yan Mayen
adasına şamil edilmir. Cәnubi Atlantik Okeanında yerlәşәn Buve vә I Pyotr adaları da
Norveçin tabeliyindәdir. Bununla belә, bu adalar krallığa mәxsus deyildir. Norveçin
Antraktidadakı “Şahzadә Mod Torpaqları”na da әrazi iddiaları vardır. Hәmin adada
Norveçin “Troll” tәdqiqat stansiyası yerlәşir.

İqtisadiyyatda xidmәtlәr 66,5%, sәnaye 31,1%, kәnd tәsәrrüfatı 2,4% paya malikdir.
ÜDM 387,4 milyard ABŞ dolları, adambaşına ÜDM 70,4 min ABŞ dollarıdır. İnflya-
siya 2,0%, işsizlik sәviyyәsi 4,2%, yoxsulluq sәviyyәsi 7,5%-ә bәrabәrdir. Xarici borc
623,2 milyard ABŞ dolları (ÜDM-in 161,0%-i) hәcmindәdir. Ölkәdә iqtisadi aktiv әhali
sayı ümumi әhali sayının 51,8%-nә bәrabәrdir (2017).

Norveç 2001-ci ildәn etibarәn hәr il insan inkişafı göstәricisinә görә birinci yeri
tutur. Rәy sorğularına görә, hәmçinin, dünyanın әn sakit vә sülhsevәr ölkәsi hesab
edilmişdir. Zәngin tәbii ehtiyatlara, xüsusәn dә, neft-qaz resurslarına malik olan Norveç
iqtisadi cәhәtdәn yüksәk sәviyyәdә inkişaf etmiş sәnaye ölkәsidir. Onun iqtisadiyyatı
XX әsrin 50-60-cı illәrindәn yüksәk sürәtlә inkişaf etmәyә başlamışdır. Ölkә
iqtisadiyyatı azad bazar vә dövlәt tәnzimlәnmәsinin sintezinin uğurlu nümunәsidir.
Hökumәt iqtisadiyyatın bütün mühüm sahәlәrinә, xüsusilә, neft sektoruna nәzarәt edir.
Norveç Şimali Avropada әn iri neft vә qaz istehsalçısıdır. Burada neft sektoru büdcә
daxilolmalarının 30%-ni tәmin edir.

Neft-qaz hasilatı ilә yanaşı, ölkәdә sәnayenin mühüm sahәlәri yeyinti, sellüloz-
kağız, metallurgiya, kimya, ağac emalı sәnayesi vә gәmiqayırmadır. 1960-cı ildә Nor-
veçin ticarәt donanması müharibәdәn әvvәlki illәrә nisbәtәn 2 dәfә artmış vә hazırda
ABŞ vә Böyük Britaniyadan sonra, tonnajına görә, dünyada üçüncü yeri tutmur. Ölkә
hәm dә dünya bazarına böyük hәcmdә balıq vә balıq mәhsulları çıxaran dövlәtlәr
sırasındadır.

Kәnd tәsәrrüfatında әsas bölmә heyvandarlıqdır. Ölkәyә lazım olan әrzaq
mәhsullarının yarıdan çoxu idxal edilir.

Norveç dağları fyordlar vә buzlaqlardan meydana gәlmiş, әl dәyilmәmiş gözәlliyә
sahib bir ölkәdir. Ölkәnin cәnubunda әkinçilik sahәlәri, möhtәşәm meşәlәr vә
çimәrliklәr geniş yer tutur. Bütün bunlar ölkәdә turizmin inkişafına zәmin olur. Xarici
turizmin mövsümiliyi özünü açıq şәkildә biruzә verir. Belә ki, turistlәrin yarıdan çoxu
ölkәyә yay mövsümündә gәlirlәr. Hәr il Norveçdә turizmdәn bir neçә milyard ABŞ
dolları hәcmindә gәlir әldә olunur.

Norveç Krallığı Azәrbaycanın müstәqilliyini 1992-ci ilin yanvar ayının 2-dә tanımış,
diplomatik münasibәtlәr 1992-ci ilin iyul ayının 5-dә qurulmuşdur. Ötәn dövr әrzindә
Norveçlә vә Azәrbaycan arasında siyasi, iqtisadi vә humanitar әmәkdaşlıq sahәlәrindә
әlaqәlәrin inkişaf etdirilmәsi üçün geniş imkanlar vә hüquq-müqavilә bazası
yaradılmışdır. Norveçә mәxsus neft şirkәti olan “Statoyl” “Əsrin müqavilәsi”ndә pay
almış vә bununla da Azәrbaycan-Norveç iqtisadi münasibәtlәrinin әsası qoyulmuşdur.
Bu müqavilәdә “Statoyl” şirkәti 8,71% pay almışdır vә 2 il sonra “Şahdәniz” yatağının
Hasilatın Pay Bölgüsü әsasında birgә işlәnilmәsindә dә 25,5% pay alaraq Azәrbaycanla
әmәkdaşlığını daha da genişlәndirmişdir. İki ölkә arasında ticarәt dövriyyәsi, orta he-
sabla, illik 40-50 milyon ABŞ dolları hәcmindә tәrәddüd edir.

Danimarka Krallığı - Danimarka (Danimarka dilindә - Kongeriget Danmark -
Danimarka Krallığı) Şimali Avropada dövlәt. Danimarkanın dövlәtçilik tarixi VIII
әsrdәn başlanır. Ölkәnin paytaxtı Kopenhagen şәhәri, rәsmi dili
Danimarka dilidir. Ölkәdә idarәetmә üsulu konstitusiyalı monar-
xiya üzәrindә qurulmuşdur. Danimarka NATO-nun üzvüdür. Milli
valyutası Danimarka kronudur.

Ərazisi 43 094 km2, әhalisi 5,7 milyon nәfәrdir (2018).
İqtisadiyyatda xidmәtlәr 75,2%, sәnaye 23,7%, kәnd tәsәrr6üfatı 1,1% paya malik-

dir. ÜDM 301,0 milyard ABŞ dolları, adambaşına ÜDM 53,8 min ABŞ dollarıdır. İn-
flyasiya 0,6%, işsizlik sәviyyәsi 5,9%, yoxsulluq sәviyyәsi 13,4%-ә bәrabәrdir. Xarici
borc 491,6 milyard ABŞ dolları (ÜDM-in 163,0%-i) hәcmindәdir. Ölkәdә iqtisadi aktiv
әhali sayı ümumi әhali sayının 52,6%-nә bәrabәrdir (2017).

Tәbii sәrvәtlәri içәrsindә neft vә qaz resursları mühüm yer tutur. Əhatәsindә
dәnizlәrin olması burada gәmiçiliyin vә balıqçılığın inkişafına tәkan vermişdir.

Danimarka yüksәk ixtisaslı işçi qüvvәsi ilә dә fәrqlәnir. Ölkәyә әrazisindәn dә
böyük, dünyanın әn nәhәg adası Qrenladiya da mәxsusdur.

Danimarka krallığının muxtar hissәsi olan Qrenlandiya adası buzlaqlarla әhatә
olunmuşdur. Onun әrazisi 2 130 800 km2, әhalisi isә 56,3 min nәfәrdir (2018).

Qrenlandiyanın inzibati mәrkәzi Nuuk şәhәridir, rәsmi dili isә
Qqrenlandiya dilidir. Burada krallığı ali kommissar tәmsil edir.
ÜDM 2,3 milyard ABŞ dolları, adambaşına ÜDM isә 37,6 min
ABŞ dollarıdır (2017). Ölkәnin iqtisadi hәyatı ümumi әrazisinin,
tәxminәn, 15%-ni әhatә edәn, әsasәn, adanın çәnub-qәrbindә yerlәşәn, materik buzun-
dan azad, dar sahil zolağında cәmlәşmişdir. 

Qrenlandiyada kriolit, mәrmәr, qrafit vә qonur kömür hasil edilir, sink vә qurğuşun
filizi çıxarılır vә onlar ixracın ümumi hәcminin 12%-ni tәşkil edir. Burada hәmçinin,
uran yataqları aşkar edilmişdir. Qrenlandiyanın әsas ixrac mәnbәyinin 85%-ni, emal
edilmiş kiçik xәrçәnglәr dә (krevetkalar) daxil olmaqla,  balıq mәhsulları tәşkil edir.
Bu sәbәbdәn dә iqtisadi fәal әhalinin çox hissәsi balıqçılıq vә balıq emalı ilә mәşğuldur.
Bir neçә balıq konservi zavodu, balıq ovu üçün balaca gәmilәr istehsal vә tәmir edәn
zavodlar, tor toxuyan vә trikotaj fabriklәri fәaliyyәt göstәrirlәr. Balıq ovu, әsasәn, tres-
kadan ibarәt olaraq ildә 25-30 min ton tәşkil edir, qurudulmuş vә duzlanmış şәkildә
ixrac edilir. İdxalda isә әrzaq mәhsulları vә çoxişlәnәn kütlәvi istehlak malları, maşınlar
vә avadanlıq, nәqliyyat vasitәlәri üstünlük tәşkil edir. Qrenlandiyada, hәmçinin, әt-
yun qoyunçuluğu vә maralçılıq inkişaf etmişdir. Qrenlandiya praktiki olaraq nәqliyyat
infrastrukturuna malik deyildir. Buna görә dә avtomobillә hәrәkәt yalnız müәyyәn
yaşayış mәntәqәsi hüdudları vә әtrafında mümkündür. Avtomobill yolları şәbәkәsinin
vә dәmir yollarının olmaması tәbii iqlim şәraitindәn irәli gәlir. Yaşayış mәntәqәlәrinin
biri-birindәn uzaqda yerlәşmәsi bu reallığı bir qәdәr dә әsaslı edir. Belә vәziyyәtdәn
çıxışı itlәrin kömәyi ilә xizәklәrdәn istifadә tәmin edir. Bunula yanaşı, mәntәqәlәrarası
rabitә hava nәqliy yatı vasitәsi ilә dә hәyata keçirilir. Adadakı Kanqerlussuak, Narsar-
suak, Nuk kimi hava limanları böyük avialaynerlәri qәbul etmәk imkanındadır.
Tәyyarәlәr adadan Kopenhagena vә İslandiyaya uçuşlar edir. Ölkә büdcәsinin gәlir
hissәsinin tәxminәn yarısını Danimarkanın illik maliyyә dotasiyası tәşkil edir.

Danimarka Krallığı Azәrbaycanın müstәqilliyini 1991-ci ilin dekabr ayının 31-dә
tanımış, diplomatik münasibәtlәr 1992-ci ilin aprel ayının 2-dә qurulmuşdur. Danimar -
ka ilә Azәrbaycan arasında iqtisadi, o cümlәdәn ticarәt sahәsindә әmәkdaşlıq, hәlә ki,
yüksәk sәviyyәdә deyildir. Azәrbaycan Respublikasının Danimarka Krallığı ilә ticarәt
dövriy yәsinin hәcmi 20 miyon ABŞ dollarına bәrabәrdir. Danimarkanın Azәrbaycana
ixrac etdiyi başlıca mәhsullar pendir vә kәsmik, kartof, dәrman vasitәlәri vә mәişәt
soyuducularıdır.

Finlandiya Respublikası - Finlandiya (fin dilindә - Suomen tasavalta, İsveç dilindә
- Republiken Finland) Avropanın şimalında Baltik dәnizi sahilindә, Skandinaviya

yarımadasında yerlәşәn dövlәtdir. Rusiya, Norveç, İsveç ilә
hәmsәrhәddir. Finlandiya 9 dekabr 1917-ci ildә Sovet Rusi -
yasından ayrılmaqla müstәqilliyini elan etmişdir. Paytaxtı Helsinki
şәhәri, rәsmi dili isә fin vә İsveç dillәridir. Parlament

respublikasıdır. Finlandiya Aİ-nın vә üzvüdür, Şengen vә avro zonaya daxildir.
Valyutası avrodur.

Ərazisi 338 424 min km², әhalisi 5,6 milyon nәfәrdir (2018). Əhalinin 93,4%-ni
fin lәr, 5,7%-ni isveçlilәr, 0,12%-ni qaraçılar, 0,4%-ni ruslar, 0,2%-ni saamlar tәşkil
edir.

İqtisadiyyatda xidmәtlәr 70,2%, sәnaye 27,2%, kәnd tәsәrrüfatı 2,6% paya malikdir.
ÜDM 232,0 milyard ABŞ dolları, adambaşına ÜDM 43,2 min ABŞ dollarıdır. İnflya-

siya 0,7%, işsizlik sәviyyәsi 8,7%, yoxsulluq sәviyyәsi 6,0%-ә bәrabәrdir. Xarici borc
483,6 milyard ABŞ dolları (ÜDM-in 208,0%-i) hәcmindәdir. Ölkәdә iqtisadi aktiv әhali
sayı ümumi әhali sayının 48,1%-nә bәrabәrdir (2017).

Finlandiya Avropa mәkanına daxil olan iqtisadi cәhәtdәn inkişaf etmiş tipik Aİ
ölkәsidir. Ölkәnin müqayisәli üstünlüyü burada siyasi sabitlik, iqtisadiyyatın şәffaflığı,
inkişaf etmiş infrastruktur, telekommunikasiyaların etibarlılığı vә hәmçinin,
müәsissәlәr, elmi-texniki mәrkәzlәr vә universitetlәr arasında yüksәk sәviyyәli
qarşılıqlı әlaqәlәrin olması cәhәtlәri ilә bağlıdır. Bundan başqa Finlandiyanın
rәqabәtqabi liy yәtliliyindә yüksәk tәhsil sәviyyәsi, yeni texnologiyaların mәnimsәnil -
mәsi sürәti, biznes üçün әlverişli işgüzar mühit olması amillәrinin dә böyük rolu vardır.

Ölkә iqtisadiyyatında meşә tәsәrrüfatı, informasiya vә telekommunikasiya, metal -
lurgiya, energetika, biznes xidmәtlәri, sәhiyyә, maşınqayırma, yeyinti vә tikinti sahәlәri
mühüm yer tutur. Meşәlәr Finlandiya tәbii resurslarının özәyini tәşkil edir. Ölkәdә belә
bir fikir hakimdir ki, “Finlandiya vә onun iqtisadiyyatı hәr şeyә görә meşә tәsәrrüfatına
borcludur”. “UPM-Kymmene” vә “Stora Enso Fin” ağac emalı şirkәtlәri dünyada mü-
vafiq sahәdә öncül yerlәrdәn birini tuturlar. Bundan başqa, çox sayda tanınmış Fin
şirkәtlәri, o cümlәdәn ölkә iqtisadiyyatının fәxri - “Nokia” şirkәti dә 1865-ci ildә öz
fәaliyyәtini kiçik sellüloz zavodu qismindә başlamışdır. Bu şirkәt öz sellüloz
müәssisәlәrini 1990-cı illәrin әvvәlindә telekommunikasiyaya üstünlük vermәk
qәrarını qәbul etdikdәn sonra satmış, TMŞ kimi müvafiq sahәdә dünya liderlәrindәn
birinә çevrilmişdir. Finladiya iqtisadiyyatında sәnayelәşdirmә prosesi metallurgiyanın,
kimyanın vә energetikanın inkişafına әsaslanır. Enerji istehsalında nüvә energetikası
әhәmiyyәtli yer tutur. Bununla belә, ölkә yetәrli dәrәcәdә enerji ehtiyatları idxal edir.
Enerjidaşıyıcılarının yarıya qәdәri sәnayedә istifadә edilir.

Bütün şimal ölkәlәrindә olduğu kimi, Finlandiyada da ÜDM-dә vergilәrin payı
yüksәkdir. 2006-cı ildә bu rәqәm 44% tәşkil etmişdir. Yüksәk vergilәr hesabına sosial
proqramlar maliyyәlәşdirilir vә әhalinin gәlirlәri arasında fәrq tarazlaşdırılır. Finlandiya
yüksәk sәviyyәdә rәqabәtqabiliyyәtli ölkәdir. BMT-nin “Human development”
mәruzәsinә әsasәn, Finlandiya yaşamaq üçün әn әlverişli 10 ölkә sırasındadır.

Finlandiya iqtisadiyyatında turizm dә yüksәk paya malikdir. Buraya hәr il 10 mil -
yona qәdәr turist gәlir. Ölkәdә xüsusәn qış turizmi inkişaf etmişdir.

Ölkәdәn, әsasәn, maşın vә avadanlıqlar, kimya mәhsulları, ağac, kağız, sellüloz
ixrac olunur. İdxalda isә әrzaq, neft vә neft mәhsulları, nәqliyyat avadanlığı, polad,
maşın vә avadanlıqlar, toxuculuq ipliyi vә parça, taxıl üstünlük tәşkil edir.

Finlandiya Respublikası Azәrbaycanın müstәqilliyini 1991-ci ilin dekabrında
tanımış, diplomatik münasibәtlәr 1992-ci ilin mart ayının 14-dә qurulmuşdur. İki ölkә
arasında ticarәt dövriyyәsi, orta hesabla, illik 70 milyon ABŞ dolları hәcmindә tәrәddüd
edir.

Cәnubi Avropa - 18 ölkәni - İtaliya, İspaniya, Portuqaliya, Andorra, Monako, Vati-
kan, San-Marino, Yunanıstan, Malta, Kipr, Şimali Kipr, Albaniya, Bosniya-Herseqo-

vina, Xorvatiya, Montoneqro vә Serbiyanı әhatә edir. Buraya, hәmçinin, Ukraynanın
cәnub hissәsi - Krım vә Zaporojye vilayәtlәri әrazilәrini, Türkiyәnin Avropa hissәsini
dә daxil edirlәr. Bunadan başqa, makroregional kvazidövlәt olan Malta ordenini dә bu-
raya daxildir. İqtisadiyyatda әsas yeri dağ-mәdәn sәnayesi, kәnd tәsәrrüfatı, maşın vә
cihazqayırma istehsalı, yüngül vә yeyinti sәnayesi tәşkil edir. Turizm çox inkişaf
etmişdir. Belә ki, mühüm makroregion ölkәsi olan İspaniya turizm sahәsindә dünyada
ikinci yeri tutur. Turizmdәn başqa әsas ixtisaslaşma sahәsi aqrar sektordur. Burada
üzümçülük vә şәrabçılıq, sitrus bitkilәri әkini, meyvә vә tәrәvәz, xüsusәn dә, taxıl vә
taxıl bitkilәri istesalı yüksәk inkişaf etmişdir. Aqrar sektorla yanaşı bir sıra iri şәhәrlәrdә
sәnayenin dә inkişafı yüksәkdir. Regionun mühüm iqtisadi potensiallı aparıcı ölkәlәri
İtaliya vә İspaniyadır.

İspaniya Krallığı - İspaniya (ispanca - España - İspaniya) Cәnub-şәrqi Avropada
vә kiçik bir hissәsi Afrikada olan dövlәt. 1469-cu ildә yaranmışdır. Paytaxtı Madrid

şәhәri, rәsmi dili ispan dilidir. Parlament-monarxiya quruluşludur.
İspaniya Aİ-nin vә NATO-nun üzvüdür. Ölkә Şengen vә avro zo-
naya daxildir. Valyutası avrodur.

Ərazisi 505 990 km2, әhalisi 45,9 milyon nәfәrdir (2018).
İqtisadiyyatda xidmәtlәr 74,2%, sәnaye 23,2%, kәnd tәsәrrüfatı

2,6% paya malikdir. ÜDM 1,3 trilyon ABŞ dolları, adambaşına ÜDM 26,6 min ABŞ
dollarıdır. İnflyasiya 0,9%, işsizlik sәviyyәsi 17,4%, yoxsulluq sәviyyәsi 21,1%-ә
bәrabәrdir. Xarici borc 2,3 trilyon ABŞ dolları (ÜDM-in 171,0%-i) hәcmindәdir.
Ölkәdә iqtisadi aktiv әhali sayı ümumi әhali sayının 49,5%-nә bәrabәrdir (2017).

İspaniya Priney yarmadasının әksәr hissәsini әhatә edir. Ərazinin 65%-i dәniz
sәviyyәsinden 500 metr hündürdә, o cümlәdәn 25%-i min metr hündürlükdә yerlәşir.
17 müxtar birliyә vә 2 muxtar şәhәrә bölünür.

Ölkә tәbii sәrvәtlәrlә zәngindir. Burada metal ehtiyatları daha çoxdur. Sәnaye
әhәmiyyәtli pirit, volfram, uran, qurğuşun, mis, titan, sink, qızıl, gümüş yataqlarına
malikdir. Ölkәdә dünya әhәmiyyәtli nәhәng civә yataqları vardır. Daş vә qonur kömür
hasil edilir. Bütün bunlar ölkәdә müvafiq dağ-mәdәn vә metal sәnayesinin inkişafına
tәkan vermişdir. Bununla belә, әksәr faydalı qazıntı yataqları kәskin istismar
olunmuşdur. Ölkәdә hәr il orta hesabla 30 milyon ton neft hasil olunur ki, bu da
tәlәbatın 10%-ni ödәyә bilir.

Dünyanın әsas iqtisadiyyatları sırasında olan İspaniyada son illәr sәnaye vә kәnd
tәsәrrüfatında mühüm uğurlar әldә edilmişdir. Maşınqayırma sәnayesi, xüsusәn dә,
gәmiqayırma vә avtomobil istehsalı inkişaf etmiş sahәlәrdәndir. Ölkәdә miqyaslı elek-
trotexnika sәnayesi fәaliyyәt göstәrir. Kimya, yüngül, yeyinti vә tikinti sәnaye sahәlәri
dә iqtisadiyyatda aparıcı yerlәri tuturlar. İstehsal sahәlәri, üstün olaraq, kiçik vә orta
tutumlu müәsissәlәrdә cәmlәşmişlәr. İspaniya iqtisadiyyatında kiçik vә orta müәssisә -
lәrin payı Aİ-nin başqa ölkәlәrindәn daha çoxdur. Ölkәdә kiçik sahibkarlığın dәstәklәn -
mәsinә vә inkişafına yönәldilmiş bir sıra proqramlar hәyata keçirilir. İspaniya hökumәti
elm tutumlu sahәlәrin inkişafına vә elmi nailiyyәtlәrin çoxalmasına böyük diqqәt ayırır.

Kәnd tәsәrrüfatının әsasını әkinçilik tәşkil edir. Hәmçinin, dәnli bitkilәr - arpa, düyü,
qarğıdalı әkilir, kartof, şәkәr çuğunduru becәrilir. Ölkәdә meyvә vә tәrәvәzçilik dә
inkişaf etmişdir. İspaniya balıqçılıq vә dәniz mәhsullarının emalı üzrә dünyada 10
ölkәdәn biri hesab olunur. Burada hәr il milyon tondan çox dәniz mәhsulu emal olunur.
Çeşidli diri balıq vә konservlәr ixraca yönәldilir.

İspaniyanın dәniz ölkәsi olması vә böyük әraziliyi burada nәqliyyat infrastrukturu-
nun inkişafına tәkan vermişdir. Ölkәnin bank-maliyyә sektoru da guclu inkişaf etmişdir.
Tarixi yerlәri, incәsәnәt dünyasında muzeylәri ilә mәşhurluğu isә onun beynәlxalq tu-
rizm sahәsindә böyük irәlilәyişlәrinә sәbәb olmuşdur. İspaniya Avropa ölkәlәri arasında
barların, restoranların vә gecә klublarının sayına görә rekord göstәriciyә malikdir.
Bütün bunlar onun dünyanın aparıcı turizm ölkәlәri sırasında öndә dayanmasına zәmin
olmuşdur.

İspaniya Krallığı Azәrbaycan Respublikasının müstәqilliyini 31 dekabr 1991-ci ildә
ta nı  mışdır. Ölkәlәr arasında diplomatik münasibәtlәr 11 fevral 1992-ci ildә qurulmuş -
dur. Hazırda ölkәlәr arasında ticarәt dövriyyәsi 300 milyon ABŞ dollarını ötmüşdür.

5.8. Asiyanın kontinental ölkәlәri vә makroregionları

Asiya - dünyanın әn böyük quru әrazi hissәsidir. Kontinent 55 ölkәni әhatә edir.
Onlardan Fәlәstin dövlәti, Şimali Kipr Türk Respublikası, Çin Respublikası (Tayvan),
Abxaziya vә Cәnubi Osetiya qismәn tanınmışlar. Ərazisi 44,6 milyon km2, әhalisi 4,5
milyard nәfәrdir ki, bu da dünya әhalisinin 49 müxtәlif ölkәsindә yaşayan tәxminәn
60%-i demәkdir (2018).

Asiya - Qәrbi Asiya, Mәrkәzi Asiya, Cәnubi Asiya, Şәrqi Asiya vә Cәnub-Şәrqi
Asiya kimi makroregionlara bölünür.

Qәrbi Asiya, bir sıra fәrqli tәsnifatlandırmaları nәzәrә almadıqda, 23 ölkәni -
Azәrbaycan, Türkiyә, Şimali Kipr Türk Respublikası, Fәlәstin dövlәti, Gürcüstan,
Əfqanıstan, Ermәnistan, Bәhreyn, Misirin Sinan yarımadası hissәsi, İsrail, İordaniya,
İran, İraq, Yәmәn, Qәtәr, Kipr, Küveyt, Livan, BƏƏ, Oman, Sәudiyyә Ərәbistanı vә
Suriya әhatә edir. Makroregionun adlanışı ayrı-ayrı mәnbәlәrdә fәrqli qәbul edilir.
Qәrbi Asiya Cәnub-Qәrbi Asiya ilә birlikdә Ön Asiya regionu kimi dә göstәrilir.
Fransızlar makroregionun cәnub hissәsini tarixәn Yaxın Şәrq, ingilislәr isә Orta Şәrq
adlandırmışlar. Bu baxımdan makroregionun müasir toponimikasında hәr iki adlanma
birgә vә ayrılıqda qәbul edilir. Dünyanın bu makroregionu özünәmәxsusluğu vә tәbii
ehtiyatlarının zәnginliyi ilә fәrqlәnir. İsrail istisna olmaqla, bütün ölkәlәr bir dinә - İs-
lama sitayiş edirlәr. Regionda 18 әrәb dövlәti vardır ki, onlardan da 8-nin dövlәt
quruluşu monarxiya sistemlidir. Geoloji şәraiti, unikal neftliliyi ilә fәrqlәnәn regionda
dünya neft vә qaz yataqları, demәk olar ki, bütün әrazilәrdә mövcuddur. Lakin bu
ehtiyatların parametrik bölgüsü müxtәlifdir. Xüsusilә, Sәudiyyә Ərәbistanı, Küveyt,
İran, İraq, BƏƏ, Qәtәr dünya әhәmiyyәtli ehtiyatlara malikdir. Bu region Avropanın,

Asiyanın vә dünyanın digәr iri dövlәtlәrinin enerji tәminatçısı, nәhәng enerji generatoru
rolunu oynayır. Hәr gün yüzlәrlә neft dolu iri tanker İran körfәzindәn yüzminlәrlә ton
yanacaq daşıyır. Mәlum olduğu kimi, Yaxın Şәrq ölkәlәrinin neft ehtiyatları dünyanın
digәr ölkәlәrinin birgә malik olduğu neft ehtiyatlarından bir neçә dәfә artıqdır. Tәkcә
Fars körfәzindә dünya ehtiyatlarının 65%-i toplanıb. Neft amili hәm dә regionda
müәyyәn dәrәcәdә dә qeyri-stabilliyin amilinә çevrilmişdir. Mәhz bu amillәrә görә dә
yüksәk inkişaf etmiş dövlәtlәrdә ali diplomatik mәktәblәrin mәzunları arasında Yaxın
Şәrq üzrә mәtәxәssislәr yüksәk sәviyyәli hesab olunurlar. Hazırda region ölkәlәrinin
iqtisadiyyatında mühüm dәyişikliklәr baş verir. Burada xam neftin vә qazın satışı ilә
yanaşı neft mәhsulları da ixracatda yer almaqdadır. Makroregionun әn böyük ölkәlәri
Türkiyә, Sәudiyyә Ərәbistanı vә İrandır. Bu bölgәdә müәyyәn hәrbi vә iqtisadi inkişaf
parametrlәri ilә İsrail dövlәti dә fәrqlәnir.

İran İslam Respublikası - İran (Cumhuriyye İslamiye İran - Islamic Republic of
Iran) Qәrbi Asiyada dövlәt. Şimalda Azәrbaycan, Ermәnistan vә Türkmәnistanla,
şәrqdә Əfqanıstan vә Pakistanla, qәrbdә İraq vә Türkiyә ilә sәrhәddir.

Şimaldan Xәzәr dәnizi ilә, cәnubdan Fars körfәzi vә Oman
körfәzi ilә әhatә olunmuşdur. Dünyanın qәdim ölkәlәrindәn olan
İranın (ölkә 1935-ci ilә qәdәr Persiya adlandırılmışdır) müasir
dövlәtçilik tarixi başlanğıcını 1 aprel 1979-ci ildәn alır. Paytaxtı
Tehran şәhәri, rәsmi dili fars dilidir. Ölkәdә ali hakimiyyәt dini

liderә (1989-cu ildәn milliyәtcә azәrbaycan türkü, 1939-cu il tәvәllüdlü - Seyid Əli Hü-
seyn Ayәtulla Xameneyiyә) vә ya İcraedici Şuraya mәxsusdur. Qanunverici hakimiyyәt
Mәclisә mәxsusdur. Müasir İran respublika (prezident vә parlamentin seçilmәsi) vә
teokratik idarә formasının qarışığıdır. Milli valyutası İran rialıdır.

Ərazisi 1 648 195 km2, әhalisi 82,1 milyon nәfәr (2018).
İran әhalisinin yarıya qәdәri Azәrbaycan türklәrindәn ibarәtdir. Çoxmilyonlu Tәbriz

şәhәrindә әhalinin mütlәq әksәriyyәtini azәrbaycanlılar tәşkil edir. Əhalisinin sayı 16
milyon olan paytaxt Tehran dünyada azәrbaycanlıların kompakt yaşadığı әn böyük
şәhәrdir. Burada da azәrbaycanlıların sayı әhalinin yarısı qәdәrdir.

İqtisadiyyatda xidmәtlәr 54,3%, sәnaye 35,9%, kәnd tәsәrrüfatı 9,8% paya malikdir.
ÜDM 374,0 milyard ABŞ dolları, adambaşına ÜDM 4683 ABŞ dollarıdır. İnflyasiya
9,4%, işsizlik sәviyyәsi 13,1%, yoxsulluq sәviyyәsi 18,7%-ә bәrabәrdir. Xarici borc
10,6 milyard ABŞ dolları (ÜDM-in 2,8%-i) hәcmindәdir. Ölkәdә iqtisadi aktiv әhali
sayı ümumi әhali sayının 37,1%-nә bәrabәrdir (2017).

İran qapalı hәyata keçirdiyi nüvә proqramına görә bir sıra dövlәtlәr tәrәfindәn sank-
siyalara mәruz qalıb. Bu da ölkәyә yeni texnologiyaların daxil olmasında embarqolarla
müşayiәt edilir.

İran Orta Şәrqdә nәhәng iqtisadiyyata malik ölkә kimi çıxış edir. O, Asiya regio-
nunda, ÜDM-in hәcminә görә, Çindәn, Yaponiya, Hindistan, Türkiyә, İndoneziya vә
Koreya Respublikasıdan geri qalır. Ölkә tәbii sәrvәtlәrlә zәngindir. Neft-qaz sәnayesi

İran iqtisadiyyatının başlıca sahәsidir vә dövlәtin gәlirlәrinin 90%-ni verir. İran bütün
dünyada tәbii qaz ehtiyatının 16%-nә malik olmaqla (33-35 milyard m3) bu göstәrici
üzrә yalnız Rusiya ilә birlikdә liderlik mövqeyindә dayanır. Ölkәdә sübut olunan neft
ehtiyatı 21,8 milyard tona - dünya neft ehtiyatlarının tәxminәn 10%-ә qәdәrinә
bәrabәrdir. Ölkәnin әsas qaz yataqları Fars körfәzi şelfindә, hәmçinin, ölkәnin şimal-
şәrqindә yerlәşir. Burada hәr il 100 milyard m3-dәn çox qaz hasil olunur. Hazırda qaz
ixracı, әsasәn, Türkiyәyә yönәlmişdir. Bundan başqa, İran şimal regionlarını qazla
tәchiz etmәk mәqsәdi ilә İraqdan qaz alır. Eyniliklә dә bu mәqsәdlә Azәrbaycanın blo-
kadada olan Naxçıvan bölgәsinin qazla tәminatı üçün onunla qaz mübadilәsi aparır.

Ölkәdә çoxsaylı neft emalı vә neft-kimya müәssisәlәri fәaliyyәt göstәrir. Lakin ölkә
yanacaq mәhsulları ilә hәlә dә özünü tam tәmin edә bilmir. Böyük karbohidrogen
ehtiyatlarına baxmayaraq burada, hәmçinin, geniş hәcmdә elektrik enerjisi defisiti
mövcuddur. Ölkәdә alternativ enerji mәnbәlәrindәn istifadә edilir. Ölkәdә nüvә
proqramı hәyata keçirilir. Buşehr şәhәrindә Rusiya tәrәfindәn inşa edilәn AES fәaliyyәt
göstәrir.

Neft-qaz ehtiyatlarından başqa, İran daş kömür, mis, dәmir, manqanlı vә sink-
qurğuşun filizlәri kimi tәbii sәrvәtlәrә malikdir. Ölkәdә maşınqayırma, metallurgiya,
qida vә tekstil sәnayesi inkişaf etmişdir. Metallurgiya yerli xammala әsaslanır. İsfahan
şәhәrindә tam dövriyyәli qara metallurgiya müәssisәsi fәaliyyәt göstәrir. Əlvan me-
tallurgiya zavodlarında, әsasәn, mis vә alüminium istehsal olunur. Maşınqayırma
sәnayesinin inkişafında AFR vә Böyük Britaniyaya mәxsus şirkәtlәr mühüm rol
oynayırlar. Ölkәdә xalçaların kustar üsulla istehsalı geniş yayılmışdır. Tәbriz, İsfahan,
Mәşhәd şәhәrlәrindә toxunan xalçalar, Şiraz, Tehran, İsfahanda hazırlanan bәzәk
әşyaları dünya bazarında yüksәk qiymәtlәndirilir.

İran konstitutsiyasına әsasәn, milli neft hasil edәn müәssisә aksiyalarının xarici kom-
paniyalara satılması vә ya onlara neft hasil etmәyә icazә verilmәsi qadağandır. Neft
yataqlarının kәşfini İran Milli Neft Şirkәti aparır. 1990-cı illәrin sonlarından başlayaraq
neft sektoruna xarici investorlar - Fransa (“Total” vә “Elf Aquitaine”), Malayziya (“Pe-
tronas”) İtaliya (ENİ), Çin (Milli Neft Şirkәti) gәlmişdir. Onlar, sazişә әsasәn, “kom-
pensasiya edilmiş kontraktlar” әsasında hasil edilmiş neftin bir hissәsini әldә edirlәr,
müddәt bitdikdәn sonra isә yataqları İran Milli Neft Şirkәtinin nәzarәtinә verirlәr.

İran neft sәnayesi ilә yanaşı yüksәk inkişaf etmiş aqrar-sәnaye ölkәsidir. Sәnayenin
inkişafı üçün ölkәdә bir sıra imkanların olmasına baxmayaraq, onun artım sürәti sәnaye
mәhsullarına olan tәlәbatı tam ödәyә bilmir. Ölkәdә şimal-qәrbdәn cәnub-şәrq istiqa -
mә tindә illik yağıntıların miqdarının azalması müşahidә edilir. Kәnd tәsәrrüfatının
inkişafı üçün әn әlverişli şәrait Xәzәrsahili bölgәlәrdә, xüsusilә, Azәrbaycan ostanların -
dadır. İran әrazisinin tәxminәn 2/3 hissәsini tutan Dәşti-Kәvir vә Dәşti-Lut kәnd
tәsәrrüfatına tamamilә yararsızdır. Kәnd tәsәrrüfatı mәhsullarının böyük hissәsini bit-
kiçilik verir. Dәnli bitkilәrin әkinlәri üstünlük tәşkil edir. Buğda vә arpa ölkәnin bütün
әyalәtlәrindә, çәltik isә, әsasәn, Gilan vә Mazandaran ostanlarında yetişdirilir. Ölkәdә,

hәmçinin, texniki bitkilәr - şәkәr çuğunduru, çay, tütün, pambıq yetişdirilir. İran dünya
bazarına müxtәlif boyaq bitkilәri, hәna vә zәfәran çıxarır. Bağçılıq vә üzümçülük bu-
rada qәdim zamanlardan inkişaf etdirilir. Heyvandarlıq davar saxlanması üzrә
ixtisaslaşmışdır. Qoyunçuluq Şәrqi vә Qәrbi Azәrbaycan, Xorasan, İsfahan, Fars,
Mazan daran ostanlarında yayılmışdır.

Əsasәn, neft vә neft mәhsulları, metal filizlәri, kәnd-tәsәrrüfatı mәhsullarının ixracı
üstünlük tәşkil edir. Ölkәyә xaricdәn ağır maşınqayırma vә kimya sәnayesi, maşın,
dәmir, polad, tekstil malları, kağız idxal olunur. Əsas ticarәt әmәkdaşları Türkiyә,
BƏƏ, AFR, Böyük Britaniya, İtaliya, Yaponiyadır. Ölkәdә turizm sәnayesi dә inkişaf
etdirilir. İslam dünyasının mühüm ziyarәtgahları Mәşhәd vә Qum şәrinә hәr il yüz
minlәrlә zәvvar axışır. Ölkәdә turizimdәn әldә edilәn gәlirlәr bir neçә milyard ABŞ
dolları tәşkil edir. Bu göstәriciyә görә İran dünyada 60-70-ci yerlәri tutur.

İran inkişaf etmiş nәqliyyat infrstrukturuna malikdir. Burada avtomobil yollarının
ümumi uzunluğu 180 min, dәmir yolları xәtlәrinin uzunluğu 8400 km-dir. Ölkәdә 300-
dәn çox aeroport fәliyyәt göstәrir. Ölkәnin 6 böyük şәhәrindә metro tikintisi aparılır.

Azәrbaycan-İran münasibәtlәri dәrin tarixi köklәrә malikdir. Bu xalqlar әsrlәr boyu
bәrabәr yaşamışlar. İran vә Azәrbaycan xalqları islam alәminә mәnsub olan xalqlardır.
Elmi, mәnәvi, mәdәni әlaqәlәr bu xalqları tarix boyu birlәşdirmişdir. İranla Rusiya
arasında bağlanan 1813-cü il Gülüstan, 1828-ci il Türkmәnçay müqavilәlәrindәn sonra
Azәrbaycan ikiyә bölünmüş vә böyük bir hissәsi İranın tәrkibinә qatılmışdır.

İran Azәrbaycanın müstәqilliyini 25 dekabr 1991-ci ildә tanımışdır. İki ölkә arasında
diplomatik münasibәtlәr 12 mart 1992-ci ildә yaradılmışdır. Azәrbaycan-İran ikitәrәfli
münasibәtlәrindә iqtisadi әlaqәlәrin xüsusi çәkisi var. 1992-ci ildәn indiyәdәk ölkәlәr
arasında imzalanan 100-ә yaxın sәnәdin әksәriyyәti iqtisadi münasibәtlәri әhatә edir.
İran Azәrbaycanın neft-qaz vә neft-kimya sәnayesindә, bu mәhsulların ixracında,
sәrmayә qoyuluşunda maraqlıdır. “Şahdәniz” üzrә Hasilatın Pay Bölgüsü sazişindә
İranın NICO şirkәti 10% paya malikdir. Ticarәt, energetika, sәnaye, tranzit vә digәr
sahәlәrdә iki ölkә arasında mövcud iqtisadi münasibәtlәr bir-birini tamamlayır. 1993-
cü ildәn Bank Melli İranın Bakı filialı fәaliyyәt göstәrir. Azәrbaycanda iqtisadiyyatın
müxtәlif sahәlәrindә İran investisiyalı 500-dәn çox şirkәt fәaliyyәt göstәrir vә onlar
tәrәfindәn Azәrbaycan iqtisadiyyatına 2,7 milyard ABŞ dollarından artıq investisiya
yatırılmışdır. İran Azәrbaycanın mühüm ticarәt tәrәfdaşlarındandır. İki ölkә arasında
ticarәt dövriyyәsinin hәcmi tәxminәn 500 milyon ABŞ dollarına bәrabәrdir.

İsrail Dövlәti - İsrail (State of Israel) Cәnub-Qәrbi Asiyada dövlәt. İsrail
müstәqillik tarixi BMT Baş Assambleyasının qәrarı ilә 14 may 1948-ci ildәn başlanır.

Ölkәnin iqtisadi vә texnoloji mәrkәzi Tel-Əviv olsa da, bütün
dövlәt orqanları paytaxt elan olunan Yerusәlimdә (Qüds) yerlәşir.
Rәsmi dillәri әrәb vә ivrit dillәridir. Unitar quruluşludur vә
parlament respublikasıdır. Milli valyutası şekeldir.

Ərazisi 20 770 km2, әhalisi 8,5 milyon nәfәrdir (2018).

İqtisadiyyatda xidmәtlәr 69,7%, sәnaye 27,8%, kәnd tәsәrrüfatı 2,5% paya malikdir.
ÜDM 299,0 milyard ABŞ dolları, adambaşına ÜDM 37,3 min ABŞ dollarıdır.
İnflyasiya 0,2%, işsizlik sәviyyәsi 4,3%, yoxsulluq sәviyyәsi 22,0%-ә bәrabәrdir.
Xarici borc 89,4 milyard ABŞ dolları (ÜDM-in 29,8%-i) hәcmindәdir. Ölkәdә iqtisadi
aktiv әhali sayı ümumi әhali sayının 47,3%-nә bәrabәrdir (2017).

Tәbii resursların mәhdud olmasına baxmayaraq, İsrail inkişaf etmiş bazar
iqtisadiyyatına malikdir. Son illәr Aralıq dәnizinin sahilyanı şelfindә әhәmiyyәtli
miqdarda qaz ehtiyatları aşkar edilmişdir. Ölkәdә yüksәk texnologiyalı sәnaye, güclü
müasir kәnd tәsәrrüfatı inkişaf etmişdir. Ölkә kәnd tәsәrrüfatı mәhsulları ilә özünü
tәmin edir. İsrail, hәmçinin, hәrbi sәnayenin xüsusi inkişaf etdiyi ölkәlәr sırasındadır.
Dünya silah bazarında bir çox İsrail mәhsulları geniş yer tutur. İqtisadiyyatın inkişafına
baxmayaraq, ölkә büdcә kәsirini xaricdәn cәlb olunan vәsaitlәr hesabına ödәyir vә bu
vәsaitlәr, әsasәn, hәrbi ehtiyaclara xәrclәnir. Borc mәblәğinin tәxminәn yarısını ABŞ
tәqdim edir. Bununla yanaşı, ölkә qeyri-dost münasibәtindә olduğu qonşu islam dövlәt -
lәri ilә münasibәtlәrә görә hәrbi proqramlar üçün iri hәcmli mәblәğlәr ödәmәli olur.

Azәrbaycan dünya yәhudi elitasının diqqәt mәrkәzinә 1810-cu ildәn düşmәyә
başlayıb. Hәmin dövrdә ilk aşkenazilәr Bakıda mәskunlaşıblar. 1832-ci ildә isә
yәhudilәrin Bakıda ilk ibadәt evlәri inşa olunmuşdur. 1870-ci ildә Bakıda neft
çıxarılmağa başlandıqdan sonra Azәrbaycana yәhudi biznesi nümayәndәlәrinin axını
başlanmışdır. İsrail 25 dekabr 1991-ci ildә Azәrbaycanın müstәqilliyini tanımış vә 6
aprel 1992-ci ildәn iki ölkә arasında diplomatik әlaqәlәr qurulmuşdur. İsrail
Azәrbaycanın әsas ticarәt tәrәfdaşlarındadır. İki ölkә arasında ticarәt dövriyyәsinin
hәcmi 4 milyard ABŞ dollara bәrabәrdir.

Mәrkәzi Asiya - geniş әrazili bir makroregion olsa da, dünya okeanına birbaşa çıxış
yoxdur. Coğrafi baxımdan makroregiona 5 ölkә - Qazaxıstan, Özbәkistan, Türkmәnis -
tan, Qırğızıstan, Tacikistan daxil edilir. UNESCO-nun tәyinatında isә buraya
Monqolus tan, Qәrbi Çin, Qәrbi Hindistan, Pәncab vә Kәşmir bölgәlәri, Şimali
Pakistan, Şimal-şәrqi İran vә Əfqanıstan da әlavә olunur. Bu makroregionun tәyinatın -
da milli-etnik yanaşma metodundan da (Şәrqi türk xalqları, monqollar vә tibetlәr
bölgüsü ilә) istifadә olunur. Bu zaman Çinin Sinszyan vilayәti, cәnubi Sibirin türkdilli
xalqları, keçmiş 5 Orta Asiya respublikası vә Şimali Əfqanıstan daxil edilir.
İqtisadiyyatda әsas yeri tәbii ehtiyatların istismarı, xüsusәn dә, Qazaxıstan,
Türkmәnistan vә Özbәkistanda neft vә qaz hasilatı tutur. Regionda hәm dә әnәnәvi
olaraq kәnd tәsәrrüfatı inkişaf etmişdir. Bu sferada Qazaxıstan özunun taxıl istehsalı,
Özbәkistan isә pambıqçılıq tәsәrrüfatları ilә fәrqlәnir. Makroregionun postsovet mәkanı
әrazisindә maşın vә cihazqayırma istehsalı, yüngül vә yeyinti sәnayesi sahәlәri dә
inkişaf etmişdir.

Cәnubi Asiya, fiziki-coğrafi nöqteyi-nәzәrdәn, Hindistan yarımadasını, Dekan
yaylasını, Hind-Qanq vadisini, Himalay dağlarını, Şiri-Lanka adasını vә bir sıra digәr
yaxın adaları әhatә edir. Siyasi-coğrafi baxımdan isә, makroregiona 7 ölkә - Hindistan,
Pakistan, Banqladeş, Şri-Lanka, Maldiv, Nepal vә Butan daxildir. İqtisadiyyatda kәnd

tәsәrrüfatı üstünlük tәşkil edir. Makroregion mineral xammal ehtiyatları ilә o qәdәr dә
zәngin deyildir. Energetik resurslar isә, demәk olar ki, tamamilә idxal edilir. Lakin
buna baxmayaraq regionun ayrı-ayrı ölkәlәrindә yetәrli energetik ehtiyatlar mövcuddur.
(xüsusәn Hindistan vә Pakistanda). Makroregionun әn böyük ölkәlәri Hindistan vә
Pakistandır. Hәr iki dövlәt nüvә silahı potensialına malikdir. Hindistan isә kosmik
klubun üzvüdür.

Pakistan İslam Respublikası - Pakistan ( İslami Cumhuriye Pakistan - Islamic
Republic of Pakistan) Cәnubi Asiyada dövlәt. Pakistanın dövlәtçilik tarixi, Britaniya
ilә Hindistanın bölünmәsi, nәticәsindә 14 avqust 1947-ci ildәn başlanır. Paytaxtı
İslamabad şәhәri, rәsmi dili urdu vә ingilis dillәridir. Federativ respublikadır. Pәncab,
Sind, Xeybәr-Paxtunxva vә Belucistandan ibarәt 4 vilayәti özündә birlәşdirir. Milli

valyutası rupidir.
“Pakistan” adı etimoloji baxımdan “pakların, tәmizlәrin ölkәsi”

mәnasını verir. Ölkәnin әrazisi 803 940 km2, әhalisi 200,7 nәfәr
milyon nәfәrdir (2018). Əhali sayına görә dünyada 6-cı yerdә,
islam alәmindә isә, İndoneziyadan sonra, 2-ci yerdәdir.

İqtisadiyyatda xidmәtlәr 56,3%, sәnaye 19,1%, kәnd tәsәrrüfatı 24,6% paya
malikdir. ÜDM 271,0 milyard ABŞ dolları, adambaşına ÜDM 1438 ABŞ dollarıdır.
İnflyasiya 3,8%, işsizlik sәviyyәsi 4,0%, yoxsulluq sәviyyәsi 29,5%-ә bәrabәrdir.
Xarici borc 82,9 milyard ABŞ dolları (ÜDM-in 30,5%-i) hәcmindәdir. Ölkәdә iqtisadi
aktiv әhali sayı ümumi әhali sayının 31,8%-nә bәrabәrdir (2017).

Pakistan tәbii yeraltı sәrvәtlәrlә o qәdәr dә zәngin ölkә deyildir. Bununla belә,
ölkәdә müәyyәn miqdara neft-qaz, dәmir filizi, daş kömür, xromit, әhәngdaşı, gips vә
s. mövcuddur. Pakistanın flora vә faunası biomüxtәlifliyi ilә fәrqlәnir. Burada müxtәlif
vәhşi heyvanlar, leopard, qara vә boz ayı, Sibir dağkeçisi, maral vә yüzlәrlә növ quş
vardır. Bәzi bölgәlәrdә mavi qoyun saxlanılır. Ölkә iqtisadiyyatında çaylar mühüm rol
oynayır.

Pakistan әhalisinin әksәriyyәti әkinçiliklә mәşğul olur. Əkili sahәlәrin tәxminәn
50%-i düyü vә buğda tarlalarıdır. Digәr әkinçilik sahәlәrini arpa, qarğıdalı, darı, pambıq
tәşkil edir. Ölkәdә geniş hәcmdә çay, tütün, şәkәr qamışı, meyvә-tәrәvәz yetişdirilir.

Pakistanda sәnaye inkişaf etmәkdәdir. Burada böyük ixrac әhәmiyyәtli tekstil
sәnayesi yaradılmışdır. Ölkәdә pambıq mәmulatları, yerli bitki lifi - cüt (jute) emalı
yüksәk sәviyyәdәdir. Digәr sәnaye sahәlәrini isә әczaçılıq mәhsulları, kağız, ağac
emalı, sement, kauçuk, kimyәvi maddәlәr, gübrә, şәkәr, siqaret vә qida maddәlәri
istehsalı tәşkil edir. Sәnayenin inkişafına yeni sahә - tәbii qaz hasilatı mühüm tәsir
göstәrmişdir.

Pakistanda ixracat hәcmi, idxalatının üçdә ikisinә yaxınlaşmışdır. Ölkә daha çox
Sәudiyyә Ərәbistanı, Türkiyә, Yaponiya, ABŞ, Almaniya, İndoneziya vә Küveyt ilә
iqtisadi münasibәtlәr qurmuşdur. Pakistan xaricә pambıq vә pambıq mәmulatları, yunlu
parçalar, düyü, kürk, dәri vә kimyәvi maddәlәr ixrac edir. Son zamanlarda AT ölkәlәri,
Körfәz ölkәlәri, ilә ticari münasibәtlәri artmışdır.

Ölkәnin nәqliyyat sistemi daha çox avtomobil vә dәmir yoluna әsaslanır. Ölkәnin
mühüm hava limanları Lahor, Revalpindi, Peşaver vә Quruçu şәhәrlәrindәdir. Quruçu,
eyni zamanda, әhәmiyyәtli bir liman şәhәridir.

Pakistan, atom reaktorlarına sahib ölkәlәrdәn biridir. Ölkәdә ilk nüvә reaktoru xarici
kömәk olmadan 1962-ci ildәn fәaliyyәt göstәrmәyә başlamışdır. Ölkә böyük hәrbi gücә
malikdir. Silahlı qüvvәlәr sayına görә Pakistan ordusu dünyada 6-ci yerdәdir. Pakistan
hazırda atom silahına malikdir.

Azәrbaycan Pakistan münasibәtlәrinin tarixi çox qәdimdir. Tәxminәn beş yüz il
öncә Bakı hökmdarları o zaman Şәrq vә Qәrbin qovuşuğunda, tarixi İpәk yolunun
üstündә yerlәşәn Azәrbaycana sәfәr edәn Multan tacirlәri üçün Multan karvansarası
inşa etdirmişdi. O vaxtlar Multandan olan tacirlәr bu günәdәk adını qoruyub saxlamış
karvansarada qalaraq, buranın әvәzolunmaz qonaqpәrvәrlik imkanlarından istifadә
edirdilәr. Multan karvansarası dәyәrli mәdәni vә tarixi irs kimi Azәrbaycan hökumәti
tәrәfindәn mühafizә edilir. Pakistan 1991-ci ildә Azәrbaycanın müstәqilliyini Türkiyә
vә Rumıniyadan sonra tanıyan üçüncü ölkә olmuşdur. Dağlıq Qarabağ mәsәlәsindә
Pakistan Azәrbaycanı dәstәklәmәkdә vә müdafiә etmәkdә davam edir. BMT
qәtnamәsinә әsaslanaraq Azәrbaycan Respublikası da Pakistanı Kәşmir probleminin
hәll edilmәsindә dәstәklәyir. Pakistan hәm dә, Azәrbaycanın әrazilәrini işğal etdiyi
üçün, Ermәnistanın dövlәt müstәqilliyini tanımayan yeganә BMT üzvü vә nüvә
dövlәtidir. Azәrbaycanla Pakistanın böyük dostluq әlaqlәrinә baxmayaraq iki ölkә
arasında ticarәt dövriyyәsi illik 12-15 milyon ABŞ dolları olmaqla o qәdәr dә yüksәk
deyildir. Hazırda Azәrbaycanda 130-a qәdәr Pakistan sәrmayәli şirkәt fәaliyyәt göstәrir.

Şәrqi Asiya subtropik vә tropik qurşaqlarda Sakit okean sahillәrindә yerlәşәn
makroregion kimi 7 ölkәni - ÇXR, Çin Respublikası (Tayvan), Yaponiya, KXDR,
Koreya Respublikası, Monqolustan vә Rusiya Federasiyasının Uzaq Şәrq regionunu
әhatә edir. Makroregionun izafi tәbii sәrvәtlәrә malik olması barәdә qәti fikir söylәmәk
çәtindir. Bununla belә, bir sıra ölkәlәrdә daş kömür, neft vә qazın mühüm ehtiyat
potensialına malikliyi makroregionda dağ-mәdәn sәnayesinin inkişafına öz tәsirini
göstәrmişdir. Bu makroregionda ÜDM-in hәcminә görә ABŞ-dan sonra 2-ci vә 3-cü
yerlәri bölüşәn ÇXR vә Yaponiya, hәmçinin, böyük innovativ tәrәqqi yoluna qәdәm
qoymuş Koreya Respublikası güclü iqtisadiyyatları ilә fәrqlәnirlәr. Bu baxımdan da
makroregion çeşidli istehlak mallarının istehsalı, iqtisadiyyatın bütün sektorlarının
mövcudluğu vә yüksәk inkişaf sәviyyәsinә malikliyi diqqәti cәlb edir.

Cәnub-Şәrqi Asiya makroregionu kontinental vә ÇXR, Hindistan vә Avstraliya
arasındakı ada әrazilәri әhatә edir. Buraya Hind-Çin yarımadası, Malay arxipelağı vә
Asiya-Sakit okean Regionun bir hissәsi daxildir. Ümumәn, 11 ölkәni әhatә edәn
makroregionun kontinental sahәsindә 5 ölkә - Vyetnam, Kamboca, Laos, Myanma vә
Tailand, ada әrazidә dә yenә dә 5 ölkә - Bruney, Şәrqi Timor, İndoneziya, Sinqapur vә
Filppin vә 1 ölkә - Malakka yarımadasının cәnub qutarcağı vә Borneo adasının şimal
hissәsinidә Malayziya yerlәşir. Vyetnam, Kamboca vә Laosu çox zaman Hind-Çin
dövlәtlәri, ada ölkәlәrini isә Nusantra adlandırırlar. Region qәrbdәn şәrqә 5,6 min km,

cәnubdan şimala isә 3,2 min km uzanaraq 4,5 milyon km2 әrazi çevrәsindә dünyanın
600 milyondan çox әhalisinin (dünya әhalisinin 8%-i) cәm olduğu, ayrı-ayrı dillәrdә
danışan, müxtәlif dinlәrә mәnsub yüzlәrlә xalqı birlәşdirir. Makroregiondakı İndone -
ziyanın paytaxtı Cakarta şәhәrinin yerlәşdiyi Yava adasında dünyanın әn sıx mәskun
әhalisi (әrazısi 132 min km2, әhali sayı 140 milyon nәfәr, orta sıxlıq isә 1060,6 nәfәr)
yaşayır. Coğrafı vә tәbii şәrait birliyi әsasında burada uzaq keçmişdәn belә uzlaşan
eynitipli tәsәrrüfat vә mәdәni-ideoloji kompleks formalaşmışdır. Bu cәhәt әsas götürәn
çinlilәr, makroregionun vahid mәdәni icmaya malik olduğunu nәzәrә alaraq, onu yığıcı
әsaslı “kun lun” termini ilә adlandırmışlar. Hazırda makroregional әmәkdaşlıq ASEAN
tәşkilatı vasitәsi ilә hәyata keçirilir. Burada hәr il 100 milyon ton neft hasil edilir. Ən
iri neft istehsalçısı İndoneziya vә Malayziyadır. Mühüm qaz istehsalçıları Malayziya
vә Bruneydir. Daş kömür, әsasәn, Vyetnamda, İndoneziyada, Flippindә, Tailandda vә
Myan madadır. Elektrik enerjisi әksәrәn İES-lәrdә maye yanacaqla istehsal edilir.
Tailand, Vyetnam vә Myanmada İES-lәr daş kömür vә neftlә işlәyir. Flippindә enerji
istehsalının mühüm hissәsini, Laosda isә, demәk olar ki, hamısını SES-lәr verir. Makro -
re gionun iqtisadiyyatında İndoneziya, Malayziya vә Sinqapur mühüm rol oynayır.
Perspektivdә böyük әhali tutumlu Vyetnam vә Filippindә davamlı inkişaf gözlәnilir.

İndoneziya Respublikası - İndoneziya (İndoneziya dilindә - Republik Indonesia
- İndoneziya Respublikası) Cәnub-şәrqi Asiyada  dövlәt. Ən böyük adalar dövlәtidir,
Zond arxipelağında yerlәşir. Papua Yeni Qvineya, Şәrqi Timor, Malayziya, Sinqapur,
Filippin, Avstraliya, Andaman vә Nikobar adaları ilә qonşudur. 19 avqust 1945-cu ildә
Niderlanddan ayrılaraq müstәqilliyini bәyan etmişdir. Paytaxtı Yava adasında yerlәşәn

nәhәng meqapolis - Cakarta şәhәridir. Rәsmi dili İndoneziya dilidir.
İndoneziya unitar dövlәt vә prezident respublikasıdır. G20 qrupuna
daxildir. Valyutası İndoneziya rupisidir.

“İndoneziya” adını Hindistan - “İndiya” - latınca - “indus”
toponiumundan alır. Yunan sözü - νῆσος - ada ilә birlikdә Hind

adaları mәnasını verir. Beynәlxalq alәmdә bu ad XVIII-XIX әsrlәrdә formalaşmış vә
qәtilәşmişdir. Buna baxmayaraq, Niderland kaloniyaçıları onu uzun müddәt,
müstәmlәkçilik prinsiplәrinә uyğun olaraq, Niderland-Ost-İndiya (Niderland dilindә -
Nederlandsch Oost Indië - Niderlabnd-Şәrqi-Hindistan) adlandırmışlar.

Ərazisi 1 919 440 km², әhalisi 267,3 milyon nәfәrdir (2018). Əhali sayına görә
ÇXR, Hindistan vә ABŞ-dan sonra dördüncü yeri tutur. Əhәmiyyәtli etnomәdiyyәt
müxtәlifliyi ilә fәrqlәnir. Əhalinin 90%-i islam dininә sitayiş edir. Burada 300-dәn çox
müxtәlif millәt vә etnos nümayәndәsi yaşıyır ki, onların da әksәriyyәti avstroneziya
dil qurupuna mәnsubdur.

İqtisadiyyatda xidmәtlәr 45,9%, sәnaye 40,2%, kәnd tәsәrrüfatı 13,9% paya
malikdir. ÜDM 864,0 milyard ABŞ dolları, adambaşına ÜDM 3604 ABŞ dollarıdır.
İnflyasiya 3,2%, işsizlik sәviyyәsi 4,3%, yoxsulluq sәviyyәsi 10,9%-ә bәrabәrdir.
Xarici borc 335,2 milyard ABŞ dolları (ÜDM-in 38,7%-i) hәcmindәdir. Ölkәdә iqtisadi
aktiv әhali sayı ümumi әhali sayının 47,2%-nә bәrabәrdir (2017).

İndoneziya, 17804 adadan ibarәt olmaqla, dünyada әn böyük arxipelaqdır. Bu
adaların 6 minindә mәşkunlaşma vardır. Ərazisi fәal tektonikdir vә burada 150-dәn
çox vulkan mövcuddur.

Ölkәdә dәmir filizi, qalay, nikel, boksit, aliminiyum, manqan yataqları mövcuddur.
Demәk olar ki, İndoneziyanın hәr yerindә neft hasil olunur. Burada 50 ilә kifayәt
edәcәk tәbii qaz resursları da mövcuddur.

İndoneziya uzun müddәt Niderlandın müstәmlәkәsi olmuş vә iqtisadiyyatı mәhdud
inkişaf etmişdir. Kalonializm zamanlarda burada aqrar tәsәrrüfat üstünlük tәşkil etmişdir.
Müasir İndoneziya bu gün artıq aqrar-sәnaye ölkәsi olaraq dinamik inkişaf edir. Kәnd
tәsәrrüfatına ölkәnin mәşğul әhalisinin 38%-i cәlb olunmuşdur. Burada duyü, qarğıdalı,
kokos, banan vә müxtәlif yerli texniki kәnd tәsәrrüfatı bitkilәri yetişdirilir. Tütünçülük
geniş yayılmışdır. Maldarlıq nisbәtәn aşağı templidir. Ölkәnin әrzaq tәminatında
balıqçılıq әhәmiyyәtli rol oynayır. Bir sıra dәniz mәhsullarının hәcminә görә İndoneziya
dünyada 3-cü yeri tutur. Ölkәnin zәngin meşә ehtiyatları mövcuddur ki, bu da ağac
emalı vә mebel sәnayesinin yüksәk inkişaf etmәsinә zәmin olmuşdur.

Sәnayedә yeyinti, tekistil, kimya sahәlәri üstün mövqedә dayanır. Ölkәdә maşın vә
avadanlıqlar, avtomobillәr istehsal olunur. Tikinti sәnayesi әhәmiyyәtli mövqedә
dayanır, mebel sәnayesi inkişaf edir.

İndoneziyada elektrik enerjisinin 87%-dәn çoxu İES-lәrdә istehsal olunur.
İndoneziyada bank-maliyyә sistemi lazımı sәviyyәdә inkişaf etmişdir. İndoneziya
әhәmiyyәtli nәqliyyat infrastrukturuna malikdir. Gözәl tәbiәt, mәnzәrәli yerlәr burada
turizmin inkişafına rәvac vermişdir.

Ölkәdәn neft-qaz, elektrik avadanlıqları, tekistil, ağac mәmulatları, kauçuk ixrac
olunur. İdxalda maşın vә avadanlıqlar, neft vә kimya mәhsulları әksәriyyәt tәşkil edir.

İndoneziya Azәrbaycanın müstәqilliyini 28 dekabr 1991-ci ildә tanımışdır. İki ölkә
arasında diplomatik әlaqәlәr 24 sentyabr 1992-ci ildә qurulmuşdur. İndoneziya vә
Azәrbaycan arasındakı ticari әlaqәlәr yüksәk sәviyyәdәdir. İndoneziya İtaliyadan sonra
ikinci ölkәdir ki, Azәrbaycandan böyük miqdarda neft alır. Azәrbaycan isә
İndoneziyadan hәcmli әrzaq mәhsulları idxal edir. Hazırda ölkәlәr arasında ticarәt
dövriyyәsi 2-2,5 milyard ABŞ dolları hәcmindәdir.

Malayziya (malay dilindә - Malaysia - Malazaiya) Cәnub-şәrqi Asiyada dövlәt.
Şimaldan Tailand vә Sinqapur, cәnubdan İndoneziya ilә qonşudur. Ölkәnin qәrbdәn
Andaman dәnizinә, şәrqdәn isә Şimali Çin dәnizinә çıxışı vardır. 1957-ci il avqustun
31-dә Böyük Britaniyadan müstәqillik qazanmış vә 1963-cü il sentyabrın 16-da Ma-
layziya Federasiyası qurulmuşdur. Hәmin vaxt Malayziya Sinqapur, Saravak vә
Sabahla birlәşmiş, 1965-ci ildә Sinqapur federasiyadan ayrılmışdır. Paytaxtı Kuala-
Lumpur şәhәri, rәsmi dili malay dilidir. İdarәetmә forması -
parlament monarxiyası. Milli valyutası ringgitdir.

Ərazisi 329 758 km2, әhalisi 31,7 milyon nәfәrdir (2018).
Ölkә coğrafi baxımdan Qәrbi Malayziya vә Şәrqi Malayziya

olmaqla 2 bölgәyә, hәmin bölgәlәr isә 10 ştata ayrılır.

İqtisadiyyatda xidmәtlәr 54,7%, sәnaye 36,9%, kәnd tәsәrrüfatı 8,4% paya malikdir.
ÜDM 296,0 milyard ABŞ dolları, adambaşına ÜDM 9360 ABŞ dollarıdır. İnflyasiya
1,4%, işsizlik sәviyyәsi 3,4%, yoxsulluq sәviyyәsi 3,8%-ә bәrabәrdir. Xarici borc 202,5
milyard ABŞ dolları (ÜDM-in 68,4%-i) hәcmindәdir. Ölkәdә iqtisadi aktiv әhali sayı
ümumi әhali sayının 47,1%-nә bәrabәrdir (2017).

Özünün yüksәk iqtisadi artım sürәti ilә fәrqlәnәn Malayziya inkişaf etmәkdә olan
ölkә kimi YSÖ sinfinә aiddir. Onun tәbii sәrvәtlәri içәrisindә neft-qaz resursları, dәmir
filizi, qalay ehtiyatları mühüm çәkiyә malikdir. Burada bir neçә milyard tona bәrәbәr
neft-qaz ehtiyatları vardır. Paytaxt Kaula-Lumpurda әfsanәvi әkiz qüllәrlәr inşa etmiş
Malayziyanın dövlәt neft şirkәti “Petronas” TMŞ kimi çıxış edir.

Ölkәnin gәlirinin mühüm hissәsi sәnayedә yaranır. Yüngül sәnaye, neft-kauçuk,
palma yağı istehsalı sәnayenin әsas sahәlәridir. Malayziya, hәmçinin, elektrotexnika,
informasiya-kommunikasiya texnologiyalarının iri istehsalçısı vә ixracatçısıdır. Ölkә
elektron çiplәrin vә mәişәt kondisionerlәrinin istehsalı üzrә dünyada birinci yeri tutur.
Burada avtomobil vә müdafiә sәnayesi inkişaf edir. Malayziya, hәmçinin, tәbii resurslar
vә çeşidli kәnd tәsәrrüfatı mәhsulları ixrac edir. Hәmin resurslar sırasında neft böyük
rol oy na yır. Ölkәdәki ixtisaslı ucuz işçi qüvvәsi milli iqtisadiyyatın rәqabәt qabil i y -
yәt  liyini artırır.

Malakka boğazından keçәn mühüm dәniz yolu beynәlxalq ticarәtә geniş şәrait
yaradır. Malayziya islam bankçılığının inkişaf etmiş dünya mәrkәzidir.

Malayziya 31 dekabr 1991-ci ildә Azәrbaycanın müstәqilliyini tanımış vә 5 aprel
1993-cü ildә iki ölkә arasında diplomatik әlaqәlәr qurulmuşdur. Malayziya ilә Azәrbay -
can arasında 400-500 milyon ABŞ dollarına bәrabәr illik ticarәt dövriyyәsi möv cuddur.

Bruney Dәrussalam Dövlәti - Bruney (malayca - Negara Brunei Darussalam -
Bruney Sülh Dövlәti) Cәnub-şәrqi Asiyada, Borneo adasının şimal-qәrbindә Cәnubi
Çin Dәnizi sahillәrindә yerlәşәn dövlәt. Yalnız Malayziya ilә hәmsәrhәddir. Bruneyin

istiqlal tarixi 1 yanvar 1984-cü ildә Böyük Britaniyadan aldığı
siyasi müstәqilliyi ilә başlanır. Paytaxtı Bandar-Sәri-Bәgavan
şәhәri, rәsmi dili malay dilidir. İslam monarxiyası ilә idarә olunur.
Ölkә rәhbәri Bruney sultanı Hassanal Bolkiahdır vә o dünyanın әn
varlı adamları sırasındadır. Milli valyutası Bruney dollarıdır.

Bruney dövlәt olaraq 1363-cü ildә islamı qәbul edәn vә onun ilk sultanı olan Avanq
Alak Betatar - Mәhәmmәd Şah (1363-1415) tәrәfindәn yaradılmışdır.

Ərazisi 5 765 km2, әhalisi 441 min nәfәrdir (2018).
İqtisadiyyatda xidmәtlәr 42,3%, sәnaye 56,5%, kәnd tәsәrrüfatı 1,2% paya malikdir.

ÜDM 12,9 milyard ABŞ dolları, adambaşına ÜDM 26,4 min ABŞ dollarıdır. Ölkәnin
xarici borcu yoxdur, burada inflyasiya da mövcud deyil, әksinә 0,2%-lik deflyasiya
vardır. İşsizlik sәviyyәsi 7,1%, yoxsulluq sәviyyәsi 5,0%-ә bәrabәrdir. Ölkәdә iqtisadi
aktiv әhali sayı ümumi әhali sayının 46,1%-nә bәrabәrdir (2017).

XVI әsrdә Bruney Borneo adasının әhәmiyyәtli hissәsinә vә әtraf bir neçә adaya

malik olmaqla güclü bir feodal dövlәti kimi çıxış etmişdir. İngilislәrin XVIII әsrin
әvvәlәrindә bura intensiv gәlişlәri ilә ölkә әrazilәrinin bir hissәsini itirmiş, 1888-ci ildә
Böyük Britaniyanın әyalәtinә çevrilmişdir. II Dünya Müharibәsindә isә yaponların
nәzarәtinә keçmişdir. Böyük Britaniya 1962-ci ildә bu әrazilәri Malayziyaya vermәyi
planlaşdırmışdır. Lakin Bruney Xalq Partiyası qiyam qaldıraraq bu planları pozmuşdur.
Qiyam ingilis silahlı qüvvәlәri tәrәfindәn qәddarcasına yatırılmışdır. Sonradan 1984-
cü ildә Bruneyә tam müstәqillik verilmişdir.

Hazırda Bruney dünyanın әn varlı vә tәmin olunmuş ölkәlәrindәn biridir. Bu,
ölkәnin sahib olduğu nәhәng neft-qaz ehtiyatları ilә bağlıdır. Ölkә iqtisadiyyatının
әsasını da neft (illik 10 milyon ton) vә qaz (illik 12 milyard m3) hasilatı, hәmçinin, neft
vә sıxılmış qaz emalı tәşkil edir. Karbohidrogen mәhsulları ixracın 90%-ni vә valyuta
daxilolmalarının 60%-ni әldә edir.

Bruneydә sellüloz-kağız sәnayesi, mineral gübrәlәr, tikinti materialları istehsalı
inkişaf etmişdir. Burada qarğıdalı, düyü, kokos, banan, batat, müxtәlif әdviyyat, kakao
vә kofe yetişdirilir, heyvandarlıq tәsәrrüfatları saxlanılır. Buna baxmayaraq, ölkә bir
sıra әrzaq mallarını idxal edir. İdxalda, hәmçinin, әhәmiyyәtli dәrәcәdә istehlak vә
sәnaye malları da vardır. Ölkәdә iqtisadiyyatın diversifikasiyası aparılır, bank-maliyyә
institutuları inkişaf etdirilir.

Bruneydә dәmir yolları yoxdur. Burada ictimai nәqliyyat, ümumiyyәtlә, geniş
yayılmamışdır. Bu, yerli әhalini ona ehtiyacının olmamasından irәli gәlmişdir. Belә ki,
ölkәdә hәr bir ailә 3-4 avtomobilә malikdir. Şәhәr avtobusları axşam saat 6-ya kimi
işlәyirlәr, taksilәr isә yalnız telefonla sifariş edilir. Ölkәdә su nәqliyyatı daha çox inkişaf
etmişdir. Kater taksilәr geniş yayılmışdır. Ölkәdә turizmin inkişafı üzrә proqramlar
hәyata keçirilir. Burda çoxsaylı turizm obyektlәri mövcuddur.

Bruney ilә Azәrbaycan arasında diplomatik әlaqәlәr 24 dekabr 1995-ci ildә yaradıl -
mışdır. İki ölkә arasında ticarәt dövriyyәsi tәqribәn 10 milyon ABŞ dolları tәşkil edir.

5.9. Afrikanın kontinental ölkәlәri vә makroregionları

Afrika - Avrasiyadan sonra әrazicә ikinci kontinentdir. Onun әrazisi adalarla birlikdә
30,2 milyon km2-dir. Bu sahә dünya quru әrazisinin 20,4%-nә bәrabәrdir. Afrikada 1,3
milyard әhali yaşayır (2018). Kontinent 55 ölkәni әhatә edir ki, onlardan da 5-i
tanınmamış, 5-i asılı әrazilәdir (adalar). Afrika iqtisadiyyatı Avropa vә Asiya ilә
müqayisәdә nisbәtәn geridә qalsa da, qitә özünün flora vә faunası, zәngin tәbii
sәrvәtlәri, bol enerji resursları ilә fәrqlәnir. Dağ-mәdәn sәnayesindә neft xüsusi rol
oynayır. Burada 13 ölkә neft ehtiyatlarına malikdir. Ümumilikdә dünya neft hasilatında
Afrikanın payı 10%-ә bәrabәrdir. Afrikada daş kömür ehtiyatları çox deyildir. Uran
ehtiyatları isә böyük miqyaslıdır vә müvafiq dünya ehtiyatlarının 1/3-i bu qitәdә
cәmlәşmişdir. Afrika qitәsinin bütün kontinental ölkәlәri, demәk olar ki, Afrika İttifaqı
adlanan tәşkilatda birlәşmişlәr.

Afrika - Şimali Afrika, Qәrbi Afrika, Mәrkәzi Afrika, Şәrqi Afrika vә Cәnubi Afrika
kimi makroregionlara bölünür.

Şimali Afrika - 9 ölkәni - Misir, Əlcәzair, Liviya, Tunis, Mavritaniya, Mәrakeş,
Sudan Respublikası, Cәnubi Sudan vә İnspaniya әrazisi olan Qәrbi Saxaranı әhatә edir.
Bәzәn Kanar adaları, Eriteriya, Hәbәşistan vә Madeyra da Şimali Afrikaya aid edilir.
Ərazisi 10,0 milyon km2-dәn çoxdur ki, bunun da әksәr hissәsini sәhralar tәşkil edir.
Burada bir neçә ölkәnin әrazisi 1 km2-dәn çoxdur. Makroregion әhalisinin 51%-i
şәhәrlәrdә yaşayır. Bu göstәrici Liviya üzrә 90% hәddindәdir. Makroregionda insan
resursları vә iqtisadi gücü ilә fәrqlәnәn ölkә Misirdir. Ölkәnin paytaxtı Qahirә şәhәri
Afrika qitәsinin әn böyük meqapolisi sayılır. Burada 15 milyondan çox insan yaşayır.
Makroregionun Avropaya yaxınlığı onun bu kontinentlә iqtisadi inteqrasiyasında
mühüm rol oynayır. Bu baxımdan Tunis özünün diversifikasiya olunmuş vә
rәqabәtqabiliyyәtli iqtisadiyyatı ilә daha çox fәrqlәnir. Əlcәzair vә Liviya mühüm
karbohidrogen sәrvәtlәrinә malikdirlәr vә bu әsasda da onların iqtisadi potensialı
inkişaf edir. Əlcәzair Avropaya hәm sıxılmış qaz satır, hәm dә boru vasitәsi ilә tәbii
qaz nәql edir. Liviya da makroregionun böyük qaz hasilatçısı hesab olunur. Mәrakeş
dә gübrә istehsalı üçün fosforidlәr hasil edәn dağ-mәdәn sәnayesinә malikdir.
Makroregionun әhәmiyyәtli sayda әhalisi kәnd tәsәrrüfatında çalışır. Aİ-nin, xüsusәn
dә, su resurslarının idarә edilmәsi ilә bağlı AFR ilә texnoloji kooperasiya sayәsindә
aqrar sektorun inkişafına nail olunmuşdur. Bir sıra xarici şirkәtlәr makroregionda
sәnaye istehsalının genişlәndirilmәsinә davamlı sәrmayәlәr yatırmaqdadırlar. Misir,
Liviya vә Tunis kimi ölkәlәrdә turizm inkişaf etmişdir. Regionda 2010-cu illәrdә baş
verәn vә “Ərәb baharı” adlandırılan siyasi çaxnaşmalar bu ölkәlәrdә inkişafı bir qәdәr
sәngitmişdir.

Misir Ərәb Respublikası - Misir (Cümhuriyyәt Misir әl-Ərәbi - Arab Republic of
Egypt) Şimali Afrikada vә Asiyanın Sinan yarımadasında - iki materikdә yerlәşәn

dövlәt. Ölkә dövlәtçilik tarixinin başlanğıcını eramızdan qabaq IV-
III minillikdәn alır. Misirin yeni müstәqillik tarixi 28 fevral 1922-
ci ildәn başlanır. Paytaxtı Qahirә şәhәri, rәsmi dili әrәb dilidir.
Unitar quruluşludur, prezident-parlament respublikasıdır. Milli
valyutası funtdur.

Ərazisi 1 001 450 km2, әhalisi 97,4 milyon nәfәrdir (2018).
İqtisadiyyatda xidmәtlәr 55,8%, sәnaye 33,3%, kәnd tәsәrrüfatı 11,9% paya

malikdir. ÜDM 332,0 milyard ABŞ dolları, adambaşına ÜDM 3685 ABŞ dollarıdır.
İnflyasiya 23,5%, işsizlik sәviyyәsi 12,1%, yoxsulluq sәviyyәsi 25,2%-ә bәrabәrdir.
Xarici borc 67,3 milyard ABŞ dolları (ÜDM-in 20,2%-i) hәcmindәdir. Ölkәdә iqtisadi
aktiv әhali sayı ümumi әhali sayının 30,7%-nә bәrabәrdir (2017).

Misir, üç qitәni - Asiya, Afrika vә Avropanı birlәşdirәn yolların kәsişdiyi mәrkәz
olaraq dünya sivilizasiyasının әn qәdim ölkәlәrindәn biridir. Hәlә tarixin erkәn
çağlarında yalnız Nil çayı hövzәsi әtrafı Misir ölkәsi hesab olunurdu. Nil çayı qәdim

zamanlardan başlayaraq Misirdә әkinçilik vә heyvandarlıq üçün әlverişli imkanlar
yaranmışdır. Bu gün dә bu çayın ölkә iqtisadiyyatında rolu vә әhәmiyyәti danılmazdır.

Misir 1517-ci ildәn Osmanlı imperiyasının әyalәti olmuş, 1882-ci ildә isә ingilis
qoşunları tәrәfindәn işğal edilmişdir. 1922-ci ildә baş vermiş milli azadlıq mübarizәsi
nәticәsindә Böyük Britaniya Misirә müstәqillik vermәsinә baxmayaraq, faktiki olaraq,
burada qoşunlarını, iqtisadi vә siyasi nәzarәtini qoruyub saxlamışdı. 23 iyul 1952-ci
ildә Camal Əbdül Nasirin başçılıq etdiyi “Azad Zabitlәr” partiyasının liderliyi ilә baş
vermiş inqilab Misir xalqının milli azadlıq hәrәkatının mühüm mәrhәlәsidir. 18 iyun
1953-cü ildә Misir respublika elan olunmuş vә 1956-cı ilin iyulunda ingilis qoşunları
ölkәdәn çıxmışdır.

Misrin tәbii sәrvәtlәri sırasında neft-qaz, daş kömür, dәmir filizi mühüm yer tutur.
Dünya fosfor ehtiyatlarının 5,2%-i burada cәmlәşmişdir. Ölkәdә böyük sement
xammalı, әhәngdaşı ehtiyatları mövcuddur. Daş duz, soda, gips ehtiyatları da
mövcuddur. 

Misirdә uran, qızıl, mis, titan, alüminium xammalı, sink, qalay, molibden, volfram
hasil edilir. İqtisadiyyatında qara vә әlvan metallurgiya, maşınqayırma, dәzgahqayırma,
avtomobil yığımı, aviayığım, gübrә, tikinti materialları, vaqon vә gәmi istehsalı, neft
emalı, neft kimyası, yüngül sәnaye sahәlәri mühüm yer tutur. Emal sәnayesi, xüsusәn
dә, tekistil, toxuculuq sahәlәri inkişaf etmişdir. Bunlar üçün ölkәdә zәruri olan xammal
qaynaqları mövcuddur.

Kәnd tәsәrrüfatında pambıq, düyü, qarğıdalı, taxıl, meyvә-tәrәvәz, maldarlıq aparıcı
sahәlәrdәndir. Pambıq istehsalına görә Misir dünyada 3% paya malikdir.

İxracatda neft vә neft mәhsulları, pambıq vә tekstil әsas yeri tutur. Ölkә, әsasәn,
sәnaye vә әrzaq mәhsulları, kimya vә meşә materialları idxal edir.

Turizm ölkәnin әsas gәlir mәnbәlәrindәn birini tәşkil edir. Bu baxımdan burada
turizmin inkişafı hәrtәrәfli tәşviq edilir, dәstәklәnir. İstirahәt komplekslәri, turizm
infrastrukturları modernlәşdirilir. Dәniz sahilindә yerlәşәn Şarm-әş-Şeyx, Hurqada
kimi kurorort şәhәrlәri dünyada mәşhurdur. Daha çox turizm sәfәrlәri edilәn yerlәr isә
dünyanın yeddi möcüzәsindәn biri olan Misir ehramlarıdır.

Misir Azәrbaycanın dövlәt müstәqilliyini 26 dekabr 1991-ci ildә tanımış, 4 aprel
1992-ci ildә iki ölkә arasında diplomatik münasibәtlәrin yaradılması haqqında Protokol
imzalanmışdır. Azәrbaycanın Misirlә neft emalı sahәsindә әmәkdaşlığı vardır vә ölkә -
nin İsgәndәriyyә şәhәri yaxınlığında Midor zavoduna neft tәdarük edir. Azәrbaycandan
Misirә, hәmçinin, kimya vә metallurgiya sәnayesi mәhsulları da ixrac olunur.
Azәrbaycana Misir mәhsullarının tәdarükündә isә, әsasәn, tibbi lәvazimatlar yer alır.
İki ölkә arasında ticarәt dövriyyәsi 100 milyon ABŞ dollarını aşmışdır.

Əlcәzair Xalq Demokratik Respublikası - Əlcәzair (People's
Democratic Republic of Algeria) Şimali Afrikada, Aralıq dәnizinin
cәnub-qәrbindә yerlәşәn dövlәtdir. Qәrbdәn Mәrakeş, cәnub-
qәrbdәn Mavritaniya vә Mali, cәnub-şәrqdәn Niger, şәrqdәn Liviya
vә Tunislә hәmsәrhәddir. Dövlәtçilik tarixi 5 iyul 1962-ci ildә

Fransadan müstәqilliyi nin elan edilmәsi ilә başlanmışdır. Paytaxtı Əlcәzair şәhәri,
rәsmi dili әrәb dilidir. Parlament respublikasıdır. Milli valyutası Əlcәzair dinarıdır.

Ərazisi 2 381 740 km2, әhalisi 41,9 milyon nәfәrdir (2018). Nәhәng әrazisinin böyük
hissәsi Saxara sәhrasında yerlәşir.

İqtisadiyyatda xidmәtlәr 50,7%, sәnaye 36,1%, kәnd tәsәrrüfatı 13,2% paya
malikdir. ÜDM 165,0 milyard ABŞ dolları, adambaşına ÜDM 3944 ABŞ dollarıdır.
İnflyasiya 3,0%, işsizlik sәviyyәsi 10,0%, yoxsulluq sәviyyәsi 23,0%-ә bәrabәrdir.
Xarici borc 8,2 milyard ABŞ dolları (ÜDM-in 5,0%-i) hәcmindәdir. Ölkәdә iqtisadi
aktiv әhali sayı ümumi әhali sayının 28,2%-nә bәrabәrdir (2017).

Əlcәzair Afrika qitәsinin әn zәngin ölkәlәrindәn biridir. Müasir milli iqtisadiyyatı,
әsasәn, karbohidrogen xammalı üzәrindә qurulmuşdur. OPEK üzvü olan ölkә neft
ehtiyatlarına görә dünyada 14-cü, hasilatına görә 13-cü, ixracatına görә 9-cu yeri tutur.
Dünya tәbii qaz ehtiyatlarının hәcminә vә hasilatına görә 5-ci yeri, ixracatına görә 4-
cü sıradadır. ÜDM-in 30%-i dövlәt neft vә qaz şirkәti “Sonatrach” tәrәfindәn tәmin
edilir. Ölkәnin Aralıq dәnizi sahillәrindә yerlәşәn iri qaz emalı zavodları vardır ki,
buradan da hәr il milyardlarla m3 mayelәşdirilmiş tәbii qaz Avropaya ixrac olunur.
Hazırda Əlcәzair Afrikada әn iri maye tәbii qaz istehsalçısı hesab olunur. Onun dünya
maye qaz bazarında illik payı 8%-dir. Ölkәdә karbohidrogen mәhsulu ÜDM-in 30%-
ni, büdcә gәrinin 60%-ni vә ixrac daxil olmalarının 95%-ni verir. Əlcәzair, hәmçinin,
dәmir, sink, qurğuşun, mis, arsen, civә, fosfat yataqları ilә zәngindir. Bundan başqa,
ölkә iqtisadiyyatında kәnd tәsәrrüfatı vә dәniz mәhsulları sәnayesi dә inkişaf etmişdir.
Kәnd tәsәrrüfatında buğda, yulaf, müxtәlif meyvәlәr, xüsusilә, sitrus bitkilәri vә tәrәvәz
әsas yer tutur. Dәnizә yaxın, әkinçiliyә yararlı sahәlәrdә zeytun kimi Aralıq dәnizi
iqlimi bitkilәri yetişir. Əlcәzair paxla istehsalı üzrә dünyada 1-ci, әncir üzrә 5-ci, xurma
üzrә 6-cı, әrik üzrә 9-cu, badam üzrә 10-cu yerdә qәrar tutur.

Əlcәzair Azәrbaycanın dövlәt müstәqilliyini 26 dekabr 1991-ci ildә tanımış, 22 aprel
1994-cü ildә iki ölkә arasında diplomatik münasibәtlәr qurulmuşdur. İki ölkә arasında
әmәkdaşlıq, әsasәn, BMT vә İKT çәrçivәsindә inkişaf etdirilmәkdәdir. Əlcәzairlә
Azәrbaycan arasında ticarәt dövriyyәsi hәlә ki, mövcud deyildir.

Liviya Dövlәti - Liviya (State of Libya) Şimali Afrikanın şimal-qәrb hissәsindә
yerlәşәn dövlәt. Şimaldan Aralıq dәnizi, şәrqdәn Misir, cәnub-şәrqdәn Sudan,

cәnubdan Çad vә Niger, qәrbdәn isә Əlcәzair vә Tunis ilә
hәmsәrhәddir. İtaliya işğalının sona çatması ilә 10 fevral 1947-ci
ildә müstәqilliyini elan etmiş, 1951-ci il dekabrın 24-dә Fransa vә
Böyük Britaniya tәrәfindәn tanınmışdır. Parlament respublikasıdır.
Paytaxtı Tripoli şәhәri, rәsmi dili әrәb dilidir. Milli valyutası Liviya

dinarıdır.
Ərazisi 1 759 541 km2, әhalisi 6,2 milyon nәfәrdir (2018).
Ərazisinә görә Afrika qitәsindә dördüncü, dünyada 16-cı sıradadır. Torpaqlarının

95%-ә qәdәri sәhra vә ya quraq әrazidәn ibarәtdir. Şimalda Aralıq dәnizi vә cәnubda

Ekvator Afrikası arasında bir qum dәnizinә bәnzәyәn Böyük Sәhra çölünün tәxminәn
1300 km uzunluğundakı böyük bir hissәsi Liviya torpaqlarının payına düşür.

İqtisadiyyatda xidmәtlәr 34,9%, sәnaye 63,8%, kәnd tәsәrrüfatı 1,3% paya malikdir.
ÜDM 29,8 milyard ABŞ dolları, adambaşına ÜDM 5193 ABŞ dollarıdır. İnflyasiya
32,8%, işsizlik sәviyyәsi 17,7%, yoxsulluq sәviyyәsi 33,0%-ә bәrabәrdir. Xarici borc
3,5 milyard ABŞ dolları (ÜDM-in 11,7%-i) hәcmindәdir. Ölkәdә iqtisadi aktiv әhali
sayı ümumi әhali sayının 20,0%-nә bәrabәrdir (2017).

Liviya planlı iqtisadiyyatı olan sәnaye ölkәsidir. OPEK üzvü olan ölkәnin
iqtisadiyyatı daha çox neft çıxarılmasından asılıdır. Liviya neft ehtiyatına görә dünyada
9-cu, istehsalına görә 17-cidir. Neft ölkә ÜDM-in yarısını tәmin edir. Burada, hәmçinin,
avtomobil, dәniz, boru kәmәrlәri nәqliyyatı inkişaf etmişdir. Neft sәnayesi ilә yanaşı,
Liviya iqtisadiyyatının mühüm tәrkib hissәsi kәnd tәsәrrüfatıdır. Paytaxt Tripoli
әtrafında bağçılıq yayılmışdır. Burada sitrus bitkilәri, zeytun, badam, xurma yetişdirilir.

Ölkәdәn neft vә neft mәhsulları ixrac olunur, ölkәyә әrzaq malları, maşınlar,
toxuculuq mәmulatları, nәqliyyat avadanlıqları idxal edilir.

Liviya Azәrbaycanın dövlәt müstәqilliyini 30 dekabr 1991-ci ildә tanımış, 16 mart
1992-ci ildә ölkәlәr arasında diplomatik münasibәtlәr qurulmuşdur. İki ölkә arasında
ticarәt dövriyyәsi 60-70 milyon ABŞ dolları arasında tәrәddüd etmişdir.

Qәrbi Afrika - Mәrkәzi Saxaradan kontinentin Antaltik okeanı sahillәrinә qәdәr olan
sahәsini әhatә edir. Onun şәrqdәn tәbii sәrhәdlәri Kamerun dağlarına bağlanır. Burada
16 ölkә - Benin, Burkino-Faso, Qambiya, Qana, Qvineya, Qvineya-Bisau, Kabo-Verde,
Kot-d-İvuar, Liberiya, Mavritaniya, Mali, Niger, Nigeriya, Seneqal, Serra-Leon vә Toqo
yerlәşir. Bәzәn makroregiona Şәrqi Saxara vә Çad da aid edilir. Qәrbi Afrika bütün
Afrika dillәrinin әski daşıyıcısı olan region kimi dә fәrqlәndirilir. Buna baxmayaraq,
keçmiş Avropa kolonial sisteminә aid edilәn bölgәdә indi dә fransız vә ingilis dilli ölkә -
lәr arasında ziddiyyәtlәr qalmaqdadır. Burada, hәmçinin, müvafiq mental dәyәrlәr vә
dünyagörüşlәri dә inkişafa tәsir göstәrir. Reallıq belәdir ki, bölgә ölkәlәri biri-birinә
inteqrasiyadan çәkinәrәk daha çox keçmiş metropoliyalarla әlaqәlәr saxlayırlar. Bunu
nәzәrә alaraq Qәrbi Afrika Dövlәtlәri İqtisadi Cәmiyyәti - ECOWAS bu inteqrasiyanın
dәrinlәş mәsinә xidmәt edir vә Kot-d-İvuar, Liberiya vә Serra-Leon kimi qaynar
nöqtәlәrdә sülhә kömәklik göstәrir. Makroregionun sahil dövlәtlәri yoxsul ölkәlәr
sinfinә aid edilirlәr. Bir sıra sahilyanı dövlәtlәrdә ixraca yönәlәn kәnd tәsәrrüfatı
mәhsulları istehsal edilsә dә, böyük әksәriyyәtlә makroregion ölkәlәri özünü tәchizetmә
ilә mәşğuldurlar. Region iqtisadiyyatına nәqliyyat infrastrukturunun zәif olması da tәsir
göstәrir. Burada dәmir yolları şәbәkәsi yetәrincә inkişaf etmәmişdir. Dәniz daşıma -
larında bir sıra - Dakar, Konahari, Abidcan, Akkra, Lome vә Laqos kimi liman lar
davamlı fәaliyyәt göstәrirlәr. Makroregionun әn böyük iqtisadi potensiallı ölkәsi Nigeri -
yadır. Burada makregionun әhәmiyyәtli neft vә qaz resursları cәmlәşmişdir.

Nigeriya Federativ Respublikası - Nigeriya (ingiliscә - Federal Republic of
Nigeria - Nigeriya Federativ Respublikası) Qәrbi Afrikada, Qvineya körfәzi sahilindә

ölkә. Nigeriyanın müstәqillik tarixi 1 oktyabr 1960-cı ildәn
başlanır. Paytaxtı Abuja şәhәri, rәsmi dili isә ingilis dilidir.
Federativ quruluşludur vә prezident respublikasıdır. Milli valyutası
nayradır.

Ərazisi 923 768 km2, әhalisi 196,6 milyon nәfәrdir (2018).
İqtisadiyyatda xidmәtlәr 60,1%, sәnaye 18,3%, kәnd tәsәrrüfatı 21,6% paya

malikdir. ÜDM 494,0 milyard ABŞ dolları, adambaşına ÜDM 2211 ABŞ dollarıdır.
İnflyasiya 16,3%, işsizlik sәviyyәsi 7,0%, yoxsulluq sәviyyәsi 70,0%-ә bәrabәrdir.
Xarici borc 15,0 milyard ABŞ dolları (ÜDM-in 3,0%-i) hәcmindәdir. Ölkәdә iqtisadi
aktiv әhali sayı ümumi әhali sayının 30,5%-nә bәrabәrdir (2017).

Nigeriya uzun müddәt siyasi qeyri-stabillikdәn, korrupsiyadan, inkişaf etmәmiş
infrastrukturdan, iqtisadiyyatın pis idarә edilmәsindәn әziyyәt çәkmişdir. Ölkәnin
keçmiş hәrbi rәhbәrlәri iqtisadiyyatın diversifikasiyasına nail ola bilmәmiş, onun neft
asılılığından qurtarmamışlar. Nigeriya әnәnәvi neft ölkәsidir vә hazırda da әhәmiyyәtli
hәcmdә neft ehtiyatlarına malikdir. Burada hәlә 1901-ci ildә neft aşkar edilmişdir.
Lakin hasilata 1956-cı ildә başlanılmışdır. 1971-ci ildәn isә Nigeriya OPEK-in üzvüdür.
Ölkә hazırda neft ixaracında ilk onluqda tәmsil olunmuşdur. Bu gün neft Nigeriya
iqtisadiyyatının әsasını tәşkil edir. Ölkәnin xarici valyuta gәlirlәrinin 95%-i neft
hesabına tәmin olunur. Neftin büdcәdәki payı 80%-ә bәrabәrdir. Hazırda ölkәdә
özәllәşdirmә prosesinә başlanılmışdır. Özәllәşdirmә müәyyәn qәdәr neft sektorunu da
әhatә etmişdir. Belә ki, artıq bir necә neft emalı zavodu özәl әllәrә verilmişdir. Qeyd
olunmalıdır ki, neftlә yanaşı ölkәdә böyük qaz yataqları da aşkarlanmışdır vә istismar
edilmәkdәrir. Burada hәr il orta hesabla 30 milyard m3 qaz hasil edilir. Hazırda ölkәdә
qazlaşma sürәtlә inkişaf etmәkdәdir. Neft vә qazdan savayı daş kömür, sink, kolumbit
hasil olunur, palma yağı, pambıq, rezin, ağac vә tikinti materialları, alüminium, sement,
kimya mәhsulları vә gübrә istehsal edilir, tekstil vә yüngül sәnaye, gön-dәri emalı
sahәlәri fәaliyyәt göstәrir.

Kәnd tәssәrüfatı ölkә iqtisadiyyatında mühüm rol oynayır. Burada kakao, qarğıdalı,
düyü, araxis yetişdirilir, maldarlıq vә balçılıq inkişaf etdirilir. İxracatda neftdәn sonrakı
yeri kakao vә rezin mәhsulları tutur. İdxalatda kimya, sәnaye, istehlak vә әrzaq
mәhsulları, hәmçinin, nәqliyyat vasitәlәri geniş yer tuturlar.

Nigeriyada turizmin rolu da mühümdür. Belә ki, turizmdәn әldә edilәn gәlirlәr büdcә
daxil olmalarında әhәmiyyәtli yer tutur. Ölkәdә turizm üçün tropik meşәlәr,
savvannalar, şәlalәlәr, çoxsaylı tarixi vә mәdәniyyәt obyektlәri mövcuddur. Bütün
bunlarla yanaşı, ölkәdә elekttrik enerjisi çatışmazlığı mövcuddur.

Nigeriya kino istehsalında dünya liderleri sırasındadır. Burada kino industriyası
mәnfәәtli sahәlәrdәndir. Nigeriya, hәmçinin, Afrika qitәsindә CAR vә Əlcәzairdәn
sonra özünün kosmik aparatına malik üçüncü ölkә olmuşdur.

Nigeriya Azәrbaycanın müstәqilliyini 11 mart 1992-ci ildә tanımışdır. Hәmin tarixdә
ölkәlәr arasında diplomatik әlaqәlәr qurulmuşdur. Azәrbaycan ilә bu ölkә arasında

әlaqәlәr, әsasәn, BMT vә digәr beynәlxalq tәşkilatlar çәrçivәsindә mövcuddur. İki ölkә
arasında tәmaslar, әsasәn, Azәrbaycanın vә Nigeriyanın İran Respublikasındakı
sәfirliklәri vasitәsilә hәyata keçirilir.

Mәrkәzi Afrika - 9 ölkәni - Anqola, Qabon, Kamerun, Demokratik Konqo Respub -
likası, Konqo Respublikası, San-Tome vә Prinsipi, MAR, Çad vә Ekvatorial Qvineyanı
әhatә edir. Makroregionda, hәmçinin, Böyük Britaniyaya mәnsub Müqqәd dәs Yelena
ada әrazisi dә aiddir. Makroregion tәbii sәrvәtlәrlә zәngindir. Burada neft, qaz, almaz,
dәmir, mis, qızıl, gümuş, boksit, uran, fosfor yataqları mövcuddur. Bir sıra tәbii
sәrvәtlәr, xüsusәn dә, neft ixrac edilir. İqtisadiyyatda әsas rol kәnd tәsәrrüfatına
mәxsusdur. Geniş hәcmdә banan, qarğıdalı yetişdirilir. Meşә sәnayesi, ağac emalı,
yüngül sәnaye sahәlәri inkişaf etdirilir. Lakin makroregionda ÜDM-in sәviyyәsi aşağı
olaraq qalır. Makroregion ölkәlәri MAR, Konqo, Qabon vә Kamerun Afrikanın
Gömrük vә İqtisadi İttifaqı adlı tәşkilatda birlәşmişlәr. Makroregionun müәyyәn tәbii
resursları vә әrazi potensialı ilә fәrqlәnәn ölkәlәri Çad vә Anqoladır.

Şәrqi Afrika - Misir, Sudan Respublikası vә Cәnubi Sudan istisna olmaqla Nil
çayından şәrqdә yerlәşәn Afrika ölkәlәrini әhatә edir. Buraya 15 ölkә - Burundi, Cibuti,
Keniya, Komor, Madaqaskar, Mavrikiya, Mozambik, Ryunon, Ruanda, Seyşel adaları,
Somali, Tanzaniya, Uqanda, Eriteriya, Hәbәşistan daxildir. Burada 4 dil qrupuna aid
200-dәn çox xalq yaşayır. Makroregiondakı ölkәlәrin sәhrәdlәri, bir çox Afrika
ölkәlәrindә olduğu kimi, müstәmlәkәçi dövlәtlәr tәrәfindәn mәdәni vә etnik hüdudlar
nәzәrә alınmadan özbaşına tәyin edilmişdir. Makroregion zәngin tәbii sәrvәtlәrә vә
dәniz resurslarına malikdir. İqtisadiyyatda aqrar sektor üstünlük tәşkil edir. Bir sıra
yüngül vә yeyinti sәnayesi sahәlәri inkişaf etmişdir. Burada, hәmçinin, neft, qaz vә
digәr faydalı qazıntılara әsaslanan dağ-mәdәn sәnayesi dә inkişaf etmişdir. Bununla
belә, bir sıra ölklәrdә aşağı yoxsulluq hәddi mövcuddur. Keniya, Tanzaniya, Uqanda,
Burundi vә Ruanda Şәrqi Afrika Cәmiyyәti adlı gömrük ittifaqı yaratmışlar. Bu bölgә
bir çox antropoloqlar tәrәfindәn bәşәri yaranışın beşiyi olaraq qәbul edilir.
Makroregionun aparıcı ölkәlәri sırasında Keniya, Tanzaniya vә Madaqaskar nisbi
әlverişli mövqedә dayanır.

Keniya Respublikası - Keniya (suahili dilindә - Jamhuri ya Kenya, ingiliscә -
Republic of Kenya - Keniya Respublikası) Şәrqi Afrikada Hind Okeanı sahilindә ölkә.
Keniyanın dövlәtçilik tarixi başlanğıcını VII-VIII әsrdәn alır. Bununla belә, ölkәnin
yeni müstәqillik tarixi 12 dekabr 1963-cü ildә Böyük Britaniya
müstәmlәkәçiliyindәn azad olunması ilә başlanır. Paytaxtı Nayrobi
şәhәri, rәsmi dillәri isә suahili vә ingilis dillәridir. Ölkә prezident
respublikasıdır. Milli valyutası şillinqdir.

Ərazisi 582 650 km2, әhalisi 49,7 milyon nәfәrdir (2018).
İqtisadiyyatda xidmәtlәr 47,2%, sәnaye 17,5%, kәnd tәsәrrüfatı 35,3% paya

malikdir. ÜDM 63,6 milyard ABŞ dolları, adambaşına ÜDM 1516 ABŞ dollarıdır.
İnflyasiya 4,1%, işsizlik sәviyyәsi 11,5%, yoxsulluq sәviyyәsi 43,4%-ә bәrabәrdir.

Xarici borc 22,1 milyard ABŞ dolları (ÜDM-in 34,7%-i) hәcmindәdir. Ölkәdә iqtisadi
aktiv әhali sayı ümumi әhali sayının 39,9%-nә bәrabәrdir (2017).

Keniya Afrikanın ticarәt vә maliyyә mәrkәzi kimi tanınır. Bununla belә, ölkә
“Transparency İnternational” reytinqinә görә dünyanın әn korrupsiyalaşmış
dövlәtlәrindәn biridir.

Müxtәlif növ faydalı qazıntılar olan ölkәdә mineral resurslar istehlakı o qәdәr dә
böyük deyildir. Belә ki, Keniyada tәbii qazdan, ümumiyyәtlә, istifadә olunmur. Bu
sәbәbdәn tәbii qaz idxal edilmir. Ölkәdә neft yataqları, hәlә ki, aşkarlanmamış qalır.
Neft vә neft mәhsullarına olan tәlәbat idxal hesabına tәmin olur.

Sәnaye sahәsindә istehlak malları, kәnd tәsәrrüfatı mәhsulları emalı әsas yer tutur.
Burada müәyyәn miqdarda sement istehsal edilir, gәmi tәmiri emalatxanaları fәaliyyәt
göstәrir. Ölkә hәm dә yeyitinti sәnayesinә, toxuculuq, kimya, kağız, metal mәmulatlar,
spirtli içkilәr, tekstil vә poliqrafiya mәhsulları istehsalına malikdir.

Keniya aqrar ölkәdir. Bu baxımdan ölkәdә iqtisadiyyatın digәr sahәlәrinә nisbәtdә
aqrar sektor inkişaf etmişdir. Burada çay, kofe, qarğıdalı, taxıl, şәkәr qamışı, müxtәlif
növ meyvә vә tәrәvәz yetişdirilir. Quşçuluq, әt vә südçülük üzrә heyvandarlıq
tәsәrrüfatları mövcuddur.

Ölkә çay, meyvә-tәrәvәz, balıq vә sement ixrac edir, neft vә neft mәhsulları ilә
yanaşı, dәzgahlar, avtomobillәr, qara vә әlvan metal prokatları, avadanlıqlar vә dәrman
peraparatları idxal olunur.

Keniyanın vәhşi tәbiәti bu ölkәyә bütün dünyadan turistlәrin cәlb olunmasına zәmin
yaradır. Burada şir, antilop ovuna, hipopatamların ailәvi çimmәsinә, çәhrayı
flaminqoların sәpәlәndiyi böyük әrazilәrә rast gәlmәk olur. Ölkәnin nәhәng әrazilәri
artıq neçә onillikdir ki, milli parklara çevrilmişlәr. Ölkәyә bu әsrarәngiz mәnzәrәlәri,
sönmüş vulkanları seyr edәn ekstrim turizm hәvәskarları daha çox gәlirlәr.

Azәrbaycan Respublikası ilә Keniya Respublikası arasında diplomatik әlaqәlәr 28
may 2004-cü ildә qurulmuşdur.

Tanzaniya Birlәşmiş Respublikası (suahili dilindә - Jamhuri ya Muungano wa
Tanzania, ingiliscә - United Republic of Tanzania - Tanzaniya Birlәşmiş Respublikası)

Şәrqi Afrikada Hind okeanı sahilindә yerlәşәn dövlәt. Tanzaniya
dövlәtçilik tarixi Tanqanika, Zәnzibar vә Pumbanın birlәşmәsi ilә
26 aprel 1964-cü ildәn başlanır. Ölkәnin paytaxtları Dodoma
(qanunverici paytaxt) vә Dar-Əs-Salam (inzibati mәrkәz) şәhәrlәri,
rәsmi dillәri suahili vә ingilis dillәridir. Prezident respublikasıdır.

Milli valyutası şillinqdir.
Ərazisi 945 203 km2, әhalisi 58,5 milyon nәfәrdir (2018).
İqtisadiyyatda xidmәtlәr 48,0%, sәnaye 28,6%, kәnd tәsәrrüfatı 23,4% paya

malikdir. ÜDM 45,6 trilyon ABŞ dolları, adambaşına ÜDM 970 ABŞ dollarıdır.
İnflyasiya 4,1%, işsizlik sәviyyәsi 2,2%, yoxsulluq sәviyyәsi 22,8%-ә bәrabәrdir.
Xarici borc 15,8 trilyon ABŞ dolları (ÜDM-in 34,6%-i) hәcmindәdir. Ölkәdә iqtisadi
aktiv әhali sayı ümumi әhali sayının 42,5%-nә bәrabәrdir (2017).

Tanzaniyanın tәbii sәrvәtlәri sırasında qalay, fosfor, dәmir filizi, daş kömür, almaz,
qızıl, nikel, qiymәtli daşlar әsas yer tutur. Şelf әrazidә әhәmiyyәtli tәbii qaz ehtiyatları
aşkar olunmuşdur. Ölkә mühüm hidroenerji potensialına malikdir. Bununla belә,
Tanzaniya dünyanın yoxsul ölkәlәrindәn biri olaraq qalır. Burada iqtisadiyyat әsaslı
dәrәcәdә kәnd tәsәrrüfatı yönümlüdür. Əhalinin 80%-dәn çoxu aqrar sektorda çalışır.
Kofe, çay, pambıq, tütün, qarğıdalı, taxıl, sizal, banan, qәrәnfil, hind qozu, müxtәlif
növ meyvә-tәrәvәz yetişdirilir, qoyun, keçi vә digәr buynuzlu malqara saxlanılır.

Ölkәnin sәnayesi kәnd tәsәrrüfatı mәhsullarının emalına әsaslanır. Bundan başqa,
Keniyada dağ-mәdәn sәnayesinә әsaslanan bir sıra emal müәssisәlәri dә fәaliyyәt
göstәrir. Ölkәdә, hәmçinin, yeyinti mәhsulları, ayaqqabı vә s. istehsal olunur.

İxracatda qızıl, kofe, hind qozu, pambıq mühüm yer tutur. İstehlak malları, yanacaq,
maşın vә nәqliyyat vasitәlәri isә idxal olunur.

Madaqaskar Respublikası - Madaqaskar (malaq dilindә -
Repoblikan’i Madagasikara, fransızca - République de Madagascar
Madaqaskar Respublikası) Şәrqi Afrikada, Hind okeanında ada
dövlәt. Madaqaskarın müstәqillik tarixi 26 iyun 1960-ci ildәn
başlanır. Paytaxtı Antananarivu şәhәri, rәsmi dillәri malaq vә fransız dillәridir.
Prezident respublikasıdır. Milli valyutası ariaridir.

Ərazisi 587 041 km2, әhalisi 26,2 milyon nәfәrdir (2018).
İqtisadiyyatda xidmәtlәr 60,3%, sәnaye 16,0%, kәnd tәsәrrüfatı 23,7% paya

malikdir. ÜDM 9,7 milyard ABŞ dolları, adambaşına ÜDM 391 ABŞ dollarıdır.
İnflyasiya 9,1%, işsizlik sәviyyәsi 1,8%, yoxsulluq sәviyyәsi 70,7%-ә bәrabәrdir.
Xarici borc 3,9 milyard ABŞ dolları (ÜDM-in 40,2%-i) hәcmindәdir. Ölkәdә iqtisadi
aktiv әhali sayı ümumi әhali sayının 51,1%-nә bәrabәrdir (2017).

Madaqaskar iqtisadiyyatının әsas sahәlәri kәnd tәsәrrüfatı, balıqçılıq vә әdviyyat
istehsalı ilә bağlıdır. Ölkә vanil vә kofe istehsalı üzrә dünyada öncül yerlәrdәn birini
tutur. Mәşhur “Koka-Kola” şirkәtinin tәbii vanildәn sintetik vanilә keçid etmәsi
Madaqaskar iqtisadiyyatına da müәyyәn tәsir etmişdir. Faydalı qazıntılardan daş
kömür, ilmenit, vә nikel üstünlük tәşkil edir. Ölkәnin cәnubunda iri neft yataqları
aşkarlanmışdır. ABŞ vә Avropa ilә ticarәtdә ölkәdә azad ticarәt zonaları yaradılmışdır. 

Müasir zamanda ölkәnin iqtisadiyyatı turizm, faydalı qazıntılar, kәnd tәsәrrüfatı,
tekstil vә yüngül sәnaye mәhsullarının ixracı üzәrindә inkişaf edir. Ölkәnin füsunkar
tәbiәti buraya bio-turizm axınını cәlbedici edir. Madaqaskarın flora vә faunası 80%
endemikdir vә planetdәki biomüxtәlifliyin 5%-i bu ölkәnin payına düşür.

Azәrbaycan ilә Madaqaskar arasında diplomatik әlaqәlәr 1993-cü ilin may ayının
26-da qurulmuşdur.

Cәnubi Afrika - 9 ölkәni - Botsvana, Lesoto, Namibiya, Svazilend, CAR, Zambiya,
Zimbabve, Mayotta vә Malavini әhatә edir. Region çox qiymәtli tәbii sәrvәtlәrlә
zәngin dir ki, bunların arasında uran vә almaz mühüm yer tutur. Burada, hәmçinin,
geniş hәcmli mis, qızıl, gümüş, sink, qalay vә volfram yataqları mövcuddur. Bunla

belә, әhalinin әksәriyyәti kәnd tәsәrrüfatı ilә mәşğuldur. Şәkәr qamışı, pambıq, tütün,
düyü, qarğıdalı әkinlәri üstünlük tәşkil edir. Makroregionda böyük miqdarda sitrus
meyvәlәri, ananas, araxis, sorqa vә s. yetişdirilir. Botsvana, 5 ölkә - Lesoto, Namibiya,
Svazilend, CAR Cәnubi Afrika Kömrük İttifaqında birlәşmişlәr. Burada әn böyük
iqtisadi potensiallı ölkә CAR-dır. Zәngin tәbii sәrvәtlәrә malik Namibiya Respublikası
bir çox sahәlәrdә iqtisadiyyatını CAR-la inteqrasiya edir.

5.10. Amerikanın kontinental ölkәlәri vә makroregionları

Amerika - Şimali Amerika, Cәnubi Amerika materiklәrini vә Qrenlandiyanı
birlәşdirәn kontinentdir. “Amerika” sözündәn çox zaman buradakı әn böyük iqtisadi
vә hәrbi qüdrәtli dövlәt olan ABŞ-ın sinonimi kimi dә istifadә olunur. Ərazisi 42,5
milyon km2, әhalisi 1 milyard nәfәrdir. 35 dövlәt vә 23 asılı әrazıdәn ibarәtdir.

Amerika kontinentinә Şimali Amerika, Cәnubi Amerika ilә yanaşı Mәrkәzi Amerika
vә Karib hövzәsi makroregionları da daxildir.

Şimali Amerika - Böyük materik çәrçivәsindә 23 dövlәti - Antiqua-Barbuda, Baham,
Barbados, Beliz, Haiti, Qvatemala, Honduras, Qrenada, Dominika, Dominikan
Respublikası, Kanada, Kosta-Rika, Kuba, Meksika Birlәşmiş Ştatları, Nikaraqua,
Panama, Salvador, Trinidad vә Taboqo, Sent-Lyuis, Sent-Vinsent vә Qrenadin, Sent-
Kits vә Nevis, ABŞ vә Yamaykanı әhatә edir. Buraya hәmçinin, 20 sayada asılı әrazilәr:
Amerikan Virgin adaları (ABŞ), Puerto-Riko (ABŞ), Navassa (ABŞ), Qrenlandiya
(Danimarka), Aruba (Niderland), Boneyr, Sint-Estatuius vә Saba (Niderland),
Kyurasao (Niderland), Sint-Marten (Niderland), Anqiliya (Böyük Britaniya), Bermud
(Böyük Britaniya), Britaniya Virqin adaları (Böyük Britaniya), Kayman adaları (Böyük
Britaniya), Montserrat (Böyük Britaniya), Terks vә Kaykos (Böyük Britaniya),
Qvadelupa (Fransa), Klipperton (Fransa), Martinika (Fransa), Sen-Pyer vә Mikelon
(Fransa), Sen-Marten (Fransa) vә Sen-Bartelmi (Fransa) daxildir. Böyük materik
qismi ilә yanaşı Şimali Amerika 3 ölkәni - ABŞ, Kanada vә Meksikanı әhatә edәn
makroregion kimi çıxış edir. Buraya Danimarkaya mәnsub dünyanın әn nәhәng adası
Qrenlandiya, Kanada Arktik arxipelağı, Vest-İndiya, Aleut adaları vә s. dә daxil edilir.
Dünya iqtisadiyyatının lideri ABŞ dövlәti, böyük yeddilәrin üzvü Kanadanın bu
mәkanda yerlәşmәsi onu dünyanın әn öncül makroregionları sırasına qatır.
Makroregion ölkәlәri bu vә ya digәr dәrәcәdә NAFTA vә OAS-da tәmsil olunmuşlar.

Meksika Birlәşmiş Ştatları - Meksika (ispanca - Estados Unidos Mexicanos -
Birlәşmiş Meksika Ştatları) Şimali Amerikada Sakit okean vә Antantik okendakı Karib

dәnizi sahillәrindә yerlәşәn, ABŞ-la hәmsәrhәd dövlәt. Meksika
dövlәtçilik tarixi başlanğıcını XII әsrdәn alır. Bunula belә, uzun
müddәt İspaniyanın tәrkibindә olmuş ölkәnin yeni müstәqillik
tarixi 16 sentyabr 1810-ci ildәn başlanır. Paytaxtı Mexiko şәhәri,
rәsmi dili ispan dilidir. Prezident respublikasıdır. G20 qrupuna

daxildir. Milli valyutası pesodur.

Ərazisi 1 972 550 km2, әhalisi 132,1 milyon nәfәrdir (2018).
İqtisadiyyatda xidmәtlәr 64,5%, sәnaye 31,6%, kәnd tәsәrrüfatı 3,9% paya malikdir.

ÜDM 1,15 trilyon ABŞ dolları, adambaşına ÜDM 8555 ABŞ dollarıdır. İnflyasiya
5,3%, işsizlik sәviyyәsi 3,5%, yoxsulluq sәviyyәsi 46,2%-ә bәrabәrdir. Xarici borc
437,3 milyard ABŞ dolları (ÜDM-in 38,0%-i) hәcmindәdir. Ölkәdә iqtisadi aktiv әhali
sayı ümumi әhali sayının 41,3%-nә bәrabәrdir (2017).

Meksika aqrar-sәnaye ölkәsidir. O, Latın Amerikasının inkişaf etmiş dövlәtlәrindәn
biridir. Ölkә böyük hәcmdә neft vә qaz ehtiyatlarına malikdir. Meksika neft hasilatına
görә dünyada öncül yerlәrdәn birini tutur. Burada, hәmçinin, miqyaslı olaraq dәmir
filizi, mis, qızıl, sink, qurğuşun, civә, sürmә vә qrafit dә hasil olunur. Meksika hәm dә
flyuorit istehsalı vә satışına görә dә dünyada aparıcı ölkәlәrdәn hesab edilir. Sәnaye
sferasında qara vә әlvan metallurgiya, maşınqayırma, kimya vә neft kimyası, pambıq
emalı vә yeyinti sahәlәri daha çox inkişaf etmişdir. Bol neft sәrvәtlәrinә malik ölkәdә
neft emalı sahәsi az inkişaf etdiyindәn bir sıra neft mәhsulları xaricdәn idxal olunur.

Kәnd tәsәrrüfatında taxıl, qarğıdalı, soya, düyü, pambıq, kofe, pomidor vә digәr
tәrәvәz növlәri istehsalı üstünlük tәşkil edir. Maldarlıq, quşçuluq, ağac emalı, balıqçılıq
sahәlәri inkişaf etmişdir.

İxracatda sәnaye malları, neft vә neft mәhsulları, gümüş, kofe, pambıq, meyvә vә
tәrәvәz әsas yer tutur. Sәnaye avadanlıqları, avtomobil hissәlәri vә aviasiya texnikası
idxal olunur.

Meksika Azәrbaycanın dövlәt müstәqilliyini 25 dekabr 1991-ci ildә tanıymışdır vә
iki dövlәt arasında diplomatik münasibәtlәr 1992-ci il fevralın 10-da qurulmuşdur. İki
ölkә arasında ticarәt dövriyyәsi 8-9 milyon ABŞ dolları hәcmindәdir.

Mәrkәzi Amerika - Şimali Amerika vә Cәnubi Amerika arasında yerlәşәn, coğrafi
baxımdan Şimali Amerikaya aid makroregiondur. 6 ölkәni - Beliz, Qvatemala,
Honduras, Kosta-Rika, Nikaraqua, Panama vә Salvadoru әhatә edir. Burada ingilis dilli
Beliz dövlәti istisna olmaqla, hakim dil ispan dilidir. Bölgәnin müasir әhalisi aborigen
hindular, gәlmә avropalılar vә onların gәtirdiklәri Afrika qulları kökәnlidirlәr. Mәrkәzi
Amerika özünü qızıl vә gümüş filiz yataqları ilә mәşhurdur. Burada civә, sürmә vә
digәr faydalı qazıntılar da mövcuddur. Bölgәdә yetәrli termal su qaynaqları vardır.
Makroregion da iqtisadi inkişaf modellәri ilә diqqәti cәlb edәn ölkәlәr Nikaraqua vә
Panamadır. Makroregion ölkәlәri ticarәt-iqtisadi ittifaq - Mәrkәzi Amerika Ümumi
Bazarı - MCCA-da әmәkdaşlıq edirlәr.

Karib hövzәsi - Şimali Amerikaya mәnsub adalar qrupu ölkәlәrini tәmsil edir.
Konkret olaraq, Karib hövzәsi Cәnubi Amerika ilә Şimali Amerika arasındakı Karib
dәnizinin ada ölkәlәridir. Buraya ümumi sahәsi 245 min km² olan Baham adaları vә
Böyük vә Kiçik Antil adaları daxildir. Karib hövzәsi 11 әsas ölkәni - Antiqua-Barbuda,
Baham, Barbados, Haiti, Qrenada, Dominika, Dominikan Respublikası, Kuba, Trinidad
vә Taboqo, Sent-Kits vә Nevis, Sent-Lyuis, Yamayka vә bir sıra asılı әrazilәri:
Amerikan Virgin adaları, Puerto-Riko, Aruba, Anqilya, Britaniya Virqin adaları,
Kayman adaları, Montserrat, Terks vә Kaykos, Martinika, Sen-Marten, Sen-Bartelmi

vә s. әhatә edir. Karib hövzәsi makroregionun ikinci adı Vest-İndiyadır. Bu Xristofor
Kolumbun 1492-ci ildә Avropadan gәmilәrlә üzәrәk Atlantik okeanın o tayında kәşf
etdiyi yeni әrazilәrә verilәn addan başlanğıc alır. O zamanlar burada köklü Karib
qәbilәlәri vә aravaklar yaşamışlar. Müstәmlәkәçilәr onların bir qismini Cәnubi
Amerikanın plantasiyalarında işlәmәk üçün özlәri ilә aparmış, qalanları isә mәhv olub
getmişlәr. Müasir zamanda Karib hövzәsi makroregionu ekzotik adalar silsilәsi kimi
turistlәrin diqqәtini cәlb edir. Bu sәbәbdәndir ki, әrazidә turizm infrastrukturu inkişaf
etmiş vә demәk olar ki, bütün ölkәlәrin iqtisadiyyatlarında turizm industriyası hakim
mövqedә dayanır. Regionda iqtisadiyyatları ilә Kuba vә Yamayka diqqәti cәlb edir.
Yamayka boksit istehsalına görә dünyada 3-cü yerdәdir. Makroregion ölkәlәri bu vә
ya digәr dәrәcәdә Karib Əmәkdaşlığı - CARICOM ticarәt-iqtisadi ittifaqda, Şәrqi Karib
Dövlәtlәri Tәşkilatı - OECS iqtisadi vә valyuta ittifaqında, çoxfunksiyalı tәşkilat Latın
Amerikası İqtisadi Sistemi - SELA-da tәmsil olunmuşlar.

Cәnubi Amerika - 12 dövlәti - Argentina, Boliviya, Braziliya, Venesuela, Qayana,
Kolumbiya, Paraqavay, Peru, Surinam, Uruqvay, Çili, Ekvador vә 3 asılı әrazini -
Böyük Britaniya ilә Argentina arasında mübahisәli әrazi olan Folklend adalarını,
hәmçinin, Böyük Britaniyaya mәnsub Cәnubi Corciya vә Cәnubi Sandviçev adalarını
әhatә edir. Bununla belә, Cәnubi Amerikaya makroregion ölkәlәrinә mәnsub çoxsaylı
adalar da daxildir. Buradakı Karib hövzәsi zonasındakı adalar, hәmçinin, Şimali
Amerikaya aid edilir. Karib dәnizi ilә sәrhәddә yerlәşәn Venesuela, Qayana,
Kolumbiya, Surinam, Panama vә Fransa Qvianası Karib Cәnubi Amerikası kimi dә
mәşhurdur. Region әhalisinin 2/3-si ispandilli, qalanları isә, әsasәn, portuqal dillidirlәr.
Bundan başqa, regionda fransız, ingilis, holland dillәrinin dә yetәrli yeri vardır.
Makroregionun dil xüsusiyyәtlәrinә nәzәr yetirmә burada yaşayan xalqların müxtәlif
dövrlәrdә imperiyalar yaratmış vә hazırda dünya iqtisadiyyatında mühüm yer tutan
Fransa, Böyük Britaniya, Niderland, İspaniya vә Portuqaliya ilә tarixi milli, etnik,
siyasi, iqtisadi әlaqәlәr sәbәbindә izah olunur. Region mühüm neft-qaz yataqları ilә
zәngindir. Burada 15-20 milyard ton neft ehtiyatı hesablanır. Ən nәhәng neft hövzәsi
Cәnubi Amerikadakı Marakaybo çökәkliyindәdir ki, bura da, demәk olar ki, tamamilә
Venesuela әrazisinә aiddir. Digәr iri neft-qaz yataqları Meksika körfәzindә yerlәşmişdir.
Makroregionda daş kömür ehtiyatları 100 milyard tondan çox olsa da, hasilat xeyli az
35 milyon tondur. Region ölkәlәrinin iqtisadiyyatında karbohidrogen mәhsullarının
ixracı mühüm yer tutur. Burada varlı vә kasıblar arasındakı iqtisadi fәrqlәr digәr
kontinetlәrә nisbәtdә daha kәskindir. Belә ki, Venesuela, Paraqavay, Boliviya vә
digәrlәrindә 20% varlılar ölkәnin 60% sәrvәtinә, 20% kasıblar isә 5% sәrvәtә
sahibdirlәr. Belә kәskin fәrqlilik Cәnubi Amerikanın bir sıra iri şәhәrlәrindә,
göydәlәnlәrlә yoxsul mәhәllәlәrinin yanaşı dayandığı sahәlәrdә daha genişdir.
Makroregionun әn böyük iqtisadi potensiallı ölkәlәri Braziliya, Venesuela vә
Argentinadır. Makroregionun ayrı-ayrı ölkәlәri bu vә ya digәr dәrәcәdә regional
әmәkdaşlıq vә ticarәt üzrә tәşkilat - Amerika İnteqrasiya Assosiasiyası - LAİA, vahid

kömrük tariflәri ittifaqı - Cәnubi Amerika ölkәlәrinin ümumi bazarı - MERCOSUR,
ticarәt-iqtisadi ittifaqları Karib Əmәkdaşlığı - CARICOM vә Karib dövlәtlәri
Assosiyasiyası - AISA, La-Plat qrupu, iqtisadi vә valyuta ittifaqı - Şәrqi-Karib
Dövlәtlәri Tәşkilatı - OECS, çoxfunksiyalı tәşkilat Latın Amerikası İqtisadi Sistemi -
SELA vә s. regional tәşkilatlarda tәmsil olunmuşlar.

Venesuela Bolivar Respublikası - Venesuela (ispanca - Repú-
blica Bolivariana de Venezuela - Venesuela Bolivar Respublikası)
Cәnubi Amerika qitәsinin şimalında dövlәt. Qәrbdә vә cәnub-
qәrbdә Kolumbiya, cәnub vә cәnub-şәrqdә Braziliya, şәrqdә
Qvineya ilә hәmsәrhәddir. Şimal sahillәrini Karib dәnizi vә Atlantik okeanı yuyur.
Venesuelanın dövlәtçilik tarixi 5 iyul 1811-ci ildәn başlanır. Paytaxtı Karakas şәhәri,
rәsmi dili ispan dilidir. Federativ quruluşludur. Milli valyutası bolivardır.

Ərazisi 916 445 km2-dir. Karib dәnizindәki 70-ә yaxın ada Venesuelaya aiddir.
Əhalisi 32,4 milyon nәfәrdir (2018).

İqtisadiyyatda xidmәtlәr 57,4%, sәnaye 38,2%, kәnd tәsәrrüfatı 4,4% paya malikdir.
ÜDM 260,0 milyard ABŞ dolları, adambaşına ÜDM 9258 ABŞ dollarıdır. İnflyasiya
652,6%, işsizlik sәviyyәsi 8,1%, yoxsulluq sәviyyәsi 19,7%-ә bәrabәrdir. Xarici borc
110,8 milyard ABŞ dolları (ÜDM-in 42,6%-i) hәcmindәdir. Ölkәdә iqtisadi aktiv әhali
sayı ümumi әhali sayının 43,8%-nә bәrabәrdir (2017).

Venesuelanın tәbii sәrvәtlәri sırasında neft mühüm yer tutur. Hazırda neft
ehtiyatlarına görә Venesuela dünya lideridir. Burada subut olunmuş neft ehtiyatları 42
milyard tondan çox hesablanır. Neft ölkәnin büdcә daxilolmalarının yarıdan çoxunu
tәşkil edir. Onun ÜDM-dә çәkisi 30%, ixracatda payı isә 80%-dәn çoxdur. 2007-2008-
ci illәrdә ölkәdә neft sәnayesi, energetika, polad vә sement istehsalı millilәşdirilmişdir.
Ölkә iqtisadiyyatı vaxtilә mәrhum prezident Uqo Çavesin (1954-2013) apardığı
siyasәtlә, “XXI әsr sosializmi” adlı proqramla irәlilәdilir. Lakin buna baxmayaraq
aparılan siyasәt müxalifәt tәrәfindәn ciddi etirazlarla qarşılanır.

Ölkәdә nikel, qızıl, almaz da hasil olunur. Tikinti materialları, tekstil, yüngül sәnaye,
dәmir filizi hasilatı, polad vә alüminum әritmә, avtomobillәrin yığılması kimi sahәlәr
inkişaf etdirilir.

Venesuelanın әrazisinin 25% kәnd tәsәrrüfatına cәlb edilmiş vә burada ölkәnin işçi
qüvvәsinin 13%-i çalışır. Qarğıdalı, şәkәr qamışı, banan, düyü, kofe, müxtәlif meyvәlәr
yetişdirilir. Ölkәdә geniş әt, süd, yumurta istehsalı sahәlәri vә inkişaf etmiş balıqçılıq
tәsәrrüfatları mövcuddur.

Ölkәdә neftdәn başqa boksit, alüminium, kofe, daş kömür, nikel, zümrüd, banan vә
güllәr ixrac olunur. İdxalatda sәnaye mәhsulları, nәqliyyat vasitәlәri, tikinti materialları
әsas yer tutur.

Venesuela Azәrbaycanın müstәqilliyini 1992-ci il yanvarın 9-da tanımışdır vә
ölkәlәr arasında diplomatik әlaqәlәr 1995-cü ilin may ayının 12-dә qurulmuşdur.
Venesuela ilә Azәrbaycan arasında 8-10 milyon ABŞ dolları hәcmindә ticarәt
dövriyyәsi mövcuddur.

Çili Respublikası - Çili (ispanca - República de Chile - Çili Respublikası) Cәnubi
Amerikanın qәrbindә - şәrqdәn And dağları әhatәsindә, qәrbdәn isә Sakit okean
sahilindә yerlәşәn dövlәt. Şimalda Peru, şimal-şәrqdә Boliviya, şәrqdә Argentina ilә
qonşudur. Çilinin dövlәtçilik tarixi 18 sentyabr 1810-cu ildә İspaniyadan ayrılması ilә
başlanır. Ölkәnin paytaxtı Santyaqo şәhәri, rәsmi dili ispan dilidir. Prezident
respublikasıdır. Milli valyutası çili pesosudur.

Ərazisi 756 950 km2, әhalisi 18,5 milyon nәfәrdir (2018). 15 inzibati bölgәyә
ayrılmışdır. Əhalisinin 25%-ni avropalılar (alman, ingilis vә italyalılar), 70%-ni
metislәr, 3-%-ni hindular tәşkil edir.

Adı aymara dilindә “dünyanın sonu” mәnasını verәn “chill”i sözündәn qaynaqlanan
ölkәni “Antraktidaya açılan darvaza” da adlandırırlar. Dünyanın әn cәnub şәhәri
Puerto-Uilyams, әn hündür dağ gölü - dәniz sәviyyәsindәn 4570 m hündürlükdә
yerlәşәn Çunqara vә 6064 m yüksәklidә daimi fәaliyyәtdә olan Ualyatiri vulkanı Çili
әrazisindә yerlәşir. Şәrq-qәrb mәsafәsi çox az olsa da, bu iki uc arasında hündürlük
fәrqi böyükdür. Ölkә şimaldan cәnuba çox fәrqli iqlim, bitki örtüyü vә coğrafi şәkillәr
göstәrir. Bu baxımdan Çili bir çox qaynaqlarda tәzadlar ölkәsi olaraq tanın ır.

Çili Latın Amerikasının iqtisadi cәhәtdәn dinamik inkişaf edәn ölkәlәrindәndir. 
İqtisadiyyatda xidmәtlәr 64,3%, sәnaye 31,4%, kәnd tәsәrrüfatı 4,3% paya malikdir.

ÜDM 243,0 milyard ABŞ dolları, adambaşına ÜDM 13,6 min ABŞ dollarıdır.
İnflyasiya 2,0%, işsizlik sәviyyәsi 7,0%, yoxsulluq sәviyyәsi
14,4%-ә bәrabәrdir. Xarici borc 173,9 milyard ABŞ dolları (ÜDM-
in 71,5%-i) hәcmindәdir. Ölkәdә iqtisadi aktiv әhali sayı ümumi
әhali sayının 48,0%-nә bәrabәrdir (2017).

Ölkә faydalı qazıntıların zәnginliyi ilә dә fәrqlәnir. Çilini “mis
krallığı” da adlandırırlar. Belә ki, Çili dünya üzrә mis çıxarılması vә onun ixracı üzrә
birinci yeri tutur. Əsasәn, milli “Codelco” korporasiyası tәrәfindәn istehsal olunan mis
dünya bazarının 34%-ni әhatә edir. Bundan başqa, Çilidә “Molymet” şirkәti tәrәfindәn
molibden dә çıxarılır ki, bu sahәdә Çili dünyada 3-cü yeri tutur. Çili dünya bazarında
әn böyük yod istehsalçısı olaraq da fәrqlәnir. Ölkәdә, hәmçinin, dәmir, nitratlar, qızıl,
gümüş vә litium da hasil olunur.

Çili kәnd tәsәrrüfatının mühüm mәhsulları buğda, qağıdalı, yulaf, kartof, raps vә
düyüdür. O, regionda üzüm, qarağat, gavalı, qurudulmuş alma, qızılbalıq, alabalıq vә
digәr kәnd tәsәrrüfatı mәhsullarının başlıca istehsalçısıdır. Meyvәlәrdәn üzüm, qarağat
ixracı üzrә Cәnub yarımkürәsindә 1-ci, avakado ixracı üzrә 2-ci yeri tutur. Çilidә hәr
il 7-11 min tona qәdәr bal istehsal olunaraq, әsasәn, AFR vә ABŞ-a ixrac olunur.

Çili ilә Azәrbaycan arasında diplomatik münasibәtlәr 3 noyabr 1994-cü ildә
qurulmuşdur. Azәrbaycan Respublikasının Milli Mәclisindә Azәrbaycan-Çili
parlamentlәrarası әlaqәlәr üzrә işçi qrupu fәaliyyәt göstәrir.

5.11. Avstraliya vә Okeaniyanın
kontinental ölkәlәri vә makroregionları

Avstraliya vә Okeaniya - Avstraliya materiki, әtraf adalar vә Okeaniyaya daxil
adalardan vә atollardan (mәrcan adaları) ibәrәtdir. Avstraliya vә Okeaniyanın ümumi
әrazisi 8,5 milyon km2, әhalisi 24,2 milyon nәfәrdir. Makroregion 14 ölkәni -
Avstraliya, Vanuatu, Kiribati, Marşal adaları, Mikroneziya, Nauru, Palau, Papau vә
Yeni Qvineya, Samoa, Salamon adaları, Tonqa, Tuvalu, Fidji vә Yeni Zenlandiyanı
әhatә edir. Makroregionun әn böyük iqtisadi potensiallı ölkәlәri Avstraliya vә Yeni
Zelandiyadır. Son onilliklәr Avstraliyanın beynәlxalq әlaqәlәri ANZUS tәşkilatı
vasitәsilә ABŞ vә Yeni Zelandiya ilә, ASEAN tәşkilatı vasitәsilә Cәnub-Şәrqi Asiya
ilә, Sakit okean adalarının forumu vasitәsilә Okeaniya ilә hәyata keçirilir.

Avstraliya vә Okeaniya Avstraliya vә Yeni Zelandiya, Melaneziya, Mikroneziya vә
Polineziya kimi subregionlara bölünür.

Avstraliya vә Okeaniya kontinetindә iki ölkә Avstraliya vә Yeni Zelandiyanın daxil
olduğu әn böyük makroregion kimi Avstraliya vә Yeni Zelandiya әrazisi çıxış edir.

Avstraliya (latınca - austrālis - “cәnub”) materik Avstraliyanı,
Tasman adalarını, Hind okeanına vә Sakit okeana mәnsub bir neçә
ada ilә әhatә olunan, yüksәk inkişaf etmiş vә sürәtli templәrә malik
ölkәlәrdәn biridir. Rәsmi adı Avstraliya İttifaqı (Commonwealth of
Australia). Paytaxtı Kamberra şәhәridir. Rәsmi dili Avstraliya-
ingilis dili, milli valyutası Avstraliya dollarıdır (AUD). Ölkә valyutası dünyada ilk
plastik (qeyri-kağız) pul hesab olunur. Avstraliya G20 qrupuna daxildir.

Ərazisi 7 692 024 km2, әhalisi 25,1 milyon nәfәrdir (2018). Ərazisinә görә dünyanın
6-cı ölkәsidir. Bu ölkә, hәmçinin, bir sıra әtraf әrazilәrә dә nәzarәt edir. Onun
Antraktida qitәsi üzәrindәki suverenliyi әksәr dövlәtlәr tәrәfindәn tanınmır. Avstraliya,
hәm dә qitә olaraq, Yer planetinin quru hissәsinin 5%-ni tutmaqla dünyanın әn kiçik
kontinentidir.

Ölkәdә әhаlinin sıхlığı çох аşаğıdır (1 km2 3 nәfәr düşür). Bununla belә, Аvstrаliyа
dünyаnın әn çox şәhәrlәrә malik ölkәlәrindәndir. Burada urbanizasiya sәviyyәsi çох
yüksәkdir vә әhаlinin 85%-dәn çохu şәhәrlәrdә yаşаyır.

Avstraliya 6 ştatdan: Viktoriya, Qәrbi Avstraliya, Kvinslend, Yeni Cәnubi Yels,
Tasmaniya vә Cәnubi Avstraliyadan ibarәtdir. Hәr bir ştat vә materik әrazi öz
qanunverici orqanına malikdir.

Аvrоpаlılаr Avstraliya mаtеrikini 1788-ci ildәn mәnimsәmәyә bаşlаmışlar. О zаmаn
Yeni Cәnubi Uels ştаtı yаrаdılmış vә burа Britаniyа әrаzisi еlаn olunmuşdur.

Dünyanın әn quraq materiki olaraq әrazisinin әksәr hissәsinin yarımsәhra vә
sәhralarla örtülmәsinә  baxmayaraq, Avstraliyada alp yaylalarından tropik cәngәlliklәrә
kimi müxtәlif landşaft növlәrinә rast gәlinir. Burada әn çoxsaylı heyvan növlәri -
kisәlilәr (kenquru, koala, vombatlar), yexidnalar, ördәkburunlar vә digәrlәridir.

Quşlardan isә, әsasәn, kakadu, emu vә kukabarralara rast gәlinir. Avstraliya, hәmçinin,
dünyada әn çox zәhәrli ilanlar olduğu yer sayılır. Buarada çoxlu sayda olan dinqo vәhşi
itlәri isә avstroneziyalılar tәrәfindәn b.e. 3 min il әvvәl materikә gәtirilmişdir. Ölkәdә
bir çox bitki vә heyvan növlәri aborigenlәrin vә avropalıların әrazidә mәskunlaş -
masından sonra mәhv edilmişdir.

Аvstrаliyа sаkinlәrinin әksәriyyәti Böyük Britaniyadаn vә İrlandiyadаn gәlmәlәrdir.
II Dünyа Mühаribәsindәn sоnrа vә хüsusilә, 1960-cı illәrdәn sаvаdlı vә yахşı
plаnlаşdırılmış, fәаl şәkildә yürüdülәn immiqrаntlаrın cәlb еdilmәsi siyаsәti nәticәsindә
immiqrаsiyа ölkәdә güclәnmiş 1945-ci ildәn bәri vәtәndаşlаrının sаyı iki dәfәdәn çох
аrtmışdır. Mühаribәdәn dәrhаl sоnrа ölkәyә gәlәnlәr, әsаsәn, Böyük Britaniya,
İrlandiya, İtaliya, Yunanıstan, Yeni Zelandiya vә kеçmiş Yuqoslaviya ölkәlәrini tәmsil
еdirdilәr. Sоn illәrdә gәlmәlәrin strukturundа әsаs yеrlәri Yахın Şәrqdәn, Asiya
ölkәlәrindәn vә Latın Amerikasındаn gәlәnlәr tuturlаr.

İqtisadiyyatda xidmәtlәr 70,3%, sәnaye 26,1%, kәnd tәsәrrüfatı 3,6% paya malikdir.
ÜDM 1,4 trilyon ABŞ dolları, adambaşına ÜDM 51,9 min ABŞ dollarıdır. İnflyasiya
2,2%, işsizlik sәviyyәsi 5,7%, yoxsulluq sәviyyәsi 13,3%-ә bәrabәrdir. Xarici borc 1,5
trilyon ABŞ dolları (ÜDM-in 107,8%-i) hәcmindәdir. Ölkәdә iqtisadi aktiv әhali sayı
ümumi әhali sayının 51,4%-nә bәrabәrdir (2017).

Ölkә mühüm mineral ehtiyatlara malikdir. Onun tәbii resurs potensialı ilә
tәminatlılığı orta dünya göstәricilәrini 20 dәfә qabaqlayır. Dünya boksit ehtiyatlarının
30%-i burada cәmlәşmişdir. Boksit ehtiyatlara görә Avstraliya dünya birincisidir vә
dünyada hasil edilәn boksitin 40%-ni verir. Avstraliya, hәmçinin, sirkoniya vә uran
ehtiyatlarına görә dә dünya birincisidir. Ölkә mühüm kömür ehtiyatlarına malikdir.
Burada yetәrli hәcmdә dәmir filizi, qızıl, almaz vә manqan ehtiyatları vardır. Son 30-
35 ildә Avstraliyada neft-qaz ehtiyatları da aşkar edilmiş vә hazırda hasilat 30 milyon
tona çatmışdır. Ölkәdә aparıcı sahәlәrdәn biri dә kәnd tәsәrrüfatıdır. Çox geniş әkin
sahәlәri burada fermer vә maldar tәsәrrüfatlarının inkişafına әlverişli zәmin yaradır.

İqtisadiyyata böyük hәcmdә xarici investisiyalar yatırılır. Əsаs хаrici invеstоr
qismindә АBŞ çıxış edir. Ölkә inkişаf еtmiş müаsir bаnk sistеminә malikdir. Avstraliya
adambaşına düşәn avtomobillәrin sayına görә dünyada ikinci yerdәdir. Hәr adama
düşәn yolların uzunluğuna görә Avropa ölkәlәrini 3-4 dәfә, Asiya ölkәlәrini isә 7-9
dәfә üstәlәyir. Hәmçinin, adambaşına benzin istifadәsinә görә Avstraliya dünyada
üçüncü yerdәdir.

Avstraliyanın yol sistemi 3 kateqoriyaya bölünür: federal yollar, ştat yolları vә yerli
yollar. Yol şәbәkәsi kifayәt qәdәr inkişaf etmişdir, yolların ümumi uzunluğu 1 milyon
km-ә yaxındır.

Ekoloji tәhlükәsizliyә әsaslanaraq Avstraliya әrazisinә bir çox malların, bitkilәrin,
taxta mәmulatlarının, xәz, dәri vә s. malların gәtirilmәsi qadağandır. Bundan әlavә,
Avstrali yanın materik әrazisindәn Tasmaniya adasına gәlmiş insanlar da xüsusi ekoloji
nәzarәtdәn keçirlәr.

Ölkәnin ali tәhsil sistemi Britaniya tәhsil sistemi üzәrindә qurulmuşdur vә ona
yüksәk tәhsil keyfiyyәti, tәlәbәlәrin müstәqilliyi vә elmi tәdqiqatlara yönәlilik
xarakterikdir. Avstraliyada elmi tәdqiqatlara hәr il böyük mәblәğdә dövlәt vәsaiti ayrılır
vә bir çox avstraliyalı alim Nobel mükafatına layiq görülmüşdür.

Avstraliya azsaylı inkişaf etmiş kapitalist dünyası ölkәlәrinә aiddir ki, burada
iqtisadiyyat tam olaraq “laissez-faire” - (toxunmayın) prinsipi ilә idarә olunur. Ölkәdә
ÜDM-in adambaşına düşәn payı paritet istehlak qabiliyyәti ilә Böyük Britaniya, AFR
vә Fransa kimi yüksәk inkişaf etmiş dövlәtlәrdәn çoxdur.

Avstraliya İttifaqı Azәrbaycan Respublikasının müstәqilliyini 26 dekabr 1991-ci
ildә tanımışdır. İki dövlәt arasında diplomatik münasibәtlәr 19 iyun 1992-ci ildә
qurulmuşdur. Azәrbaycandan Avstraliyaya xam neft ixrac edilir. Avstraliyadan isә kәrә
yağı idxal olunur. Ölkәlәr arasında ticarәt dövriyyәsi tәxminәn 20 milyon ABŞ dolları
hәcmindәdir.

Yeni Zenlandiya (ingiliscә - New Zealand - Yeni Zenlandiya) Sakit okeanın cәnub
şәqrindә iki böyük ada - Şimal ada vә Cәnub ada yerlәşir. Aralarında әsas adalar Stüart
vә Çatem olanmaqla çoxsaylı kiçik adalar da (700-ә qәdәr)
vardır. Yerli sakinlәr - maorilәr Yeni Zelandiyanı Aotearoa
adlandırırdılar, bu söz “uzun ağ bulud torpağı” kimi tәrcümә
olunur. Paytaxtı Vellinqton şәhәridir. Rәsmi dili ingilis vә maori
dillәri, milli valyutası Yeni Zellandiya dollarıdır.

Ərazisi 268 680 km2, әhalisi 4,6 milyon nәfәrdir (2018). Əhalinin әksәr hissәsi
Avropadan gәlmәlәrdir. Azlıq tәşkil edәn aborigen әhali isә maorilәrdir.

Yeni Zenlandiyaya inkişaf etmiş bazar iqtisadiyyatı xasdır. İqtisadiyyatda xidmәtlәr
69,9%, sәnaye 26,2%, kәnd tәsәrrüfatı 3,9% paya malikdir. ÜDM 173,0 milyard ABŞ
dolları, adambaşına ÜDM 38,3 min ABŞ dollarıdır. İnflyasiya 1,1%, işsizlik sәviyyәsi
1,9%, yoxsulluq sәviyyәsi 10,9%-ә bәrabәrdir. Xarici borc 186,2 milyard ABŞ dolları
(ÜDM-in 107,6%-i) hәcmindәdir. Ölkәdә iqtisadi aktiv әhali sayı ümumi әhali sayının
57,7%-nә bәrabәrdir (2017).

Yeni Zelandiya çox zәngin vәhşi tәbiәtә, unikal vә nadir bitki, quş vә hәşәrat
növlәrinә malikdir. Bunlardan әn tanınmışı qanadsız kividir, hәtta yenizelandiyalıları
bәzәn bu cür adlandırırlar. Yeni Zelandiya meşәlәri - tropik meşәlәrdir (qırmızı şam
ağacı vә s.) vә hәmişәyaşıl ağac növlәrindәn ibarәtdir. Ölkә, hәmçinin, çiçәklәnәn
güllәrin vә ağacların unikal növlәri ilә zәngindir.

Böyük tәbii sәrvәtlәrә malik ölkәdә neft vә qaz, qızıl vә gümüş, dәmir filizi, daş
kömür, alüminium vә digәr әlvan metallar istehsalı geniş yayılmışdlır. Burada tәsdiq
olunmuş qızıl ehtiyatları 372 ton, gümüş ehtiyatları 308 ton hәcmindә hesablanır. Qaz
ehtiyatlarının hәcmi 68 milyard m3-dir. Elektroenergetikada akitiv olaraq termal
sulardan (129 mәnbә) geniş istifadә edilir. Bununla yanaşı, ölkәdә digәr alternativ enerji
mәnbәlәrindәn dә istifadә inkişaf etdirilir.

Ölkәdә biznes, investisiya mühiti olduqca әlverişlidir. Onun emal sәnayesindә kәnd

tәsәrrüfatı mәhsulları mühüm yer tutur. Ölkәnin әsas dünya bazar mәrkәzlәrindәn
kәnarda yerlәşmәsi burada uzun illәr beynәlxalq әlaqәlәrin inkişafına tәsir etmişdir.
Ölkәnin әsas ticarәt partnyoru Avstraliya vә ABŞ-dır. Buna görә dә ölkә iqtisadiyyatı
ixrac yönümlüdür. İxrac mәhsulu ölkәdәki istehsalın 20%-ni tәşkil edir.

Yeni Zenlandiya özünün kәnd tәsәrrüfatı ilә beynәlxalq alәmdә böyük nüfuza
sahibdir. Burada heyvandarlıq, xüsusәn dә, qoyunçuluq (40 milyon baş) yüksәk inkişaf
etmişdir. Kәnd tәsәrrüfatı dotasiyasız fәaliyyәt göstәrir vә ölkә ixracatının әsas hissәsini
tәşkil edir. Ölkәdә sәnaye balıqçılığı inkişaf etmiş sahәlәrdәndir. Meşә sәnayesi  gәlirli
sahәlәrdәn hesab olunur.

İdxalda әsas yeri neft vә yanacaq mәhsulları tutur. Avtomobil, aviasiya texnikası vә
digәr texniki mәhsullar da idxal olunur.

Yeni Zenlandiya, hәmçinin, inkişaf etmiş turizm industriyasına malikdir. Ölkәnin
mәxsusi coğrafi mövqeyi, unikal tәbiәti, bütün nәqliyyat növlәri üzrә әlverişli nәqliyyat
infrastrukturu sistemi, yüksәk sәviyyәli xidmәtlәr vә başlıca olaraq, mükәmmәl
tәşkilatçılıq turizmin inkişafında böyük rol oynayır. Hazırda ölkә ÜDM-dә turizmin
payı 10% hәcmindәdir.

Yeni Zelandiya vә Azәrbaycan Respublikası arasında diplomatik münasibәtlәr 1992-
ci ilin sentyabr ayının 10-da qurulmuşdur. İki ölkә arasında 20 milyon ABŞ dolları
hәcminә bәrabәr ticarәt dövriyyәsi vardır.

Melaneziya (yunanca - μέλας νῆσος - qara adalar) Avstraliyanın şimal-şәrqindә
Sakit okeanda yerlәşәn 8 adalar qrupunu - Yeni Kaledoniya, Yeni Qivineya, Solomon
adaları, Vanuatu, Fidci, Bismar Arxipelağı, Santa-Krus adası vә Loyaltini әhatә edir.
Melaneziya adaları materik vә vulkanik mәnşәlidir. Suyun dayaz hissәlәrindә çoxsaylı
mәrcan riflәri mövcuddur. İqlimi ekvatorial, subekvatorial vә tropikdir. Mәrkәzi vә
cәnub adalarda musson meşәlәri vә savanlar geniş yayılmışdır. Heyvanat alәmi
Avstraliyaya yaxındır. Ərazisi 940 000 km2, ümumi әhalisi 10,5 milyon nәfәrdir (2018).
Köklü sakinlәr qara dәrili olaraq polineziya vә mikroneziya dillәrindә danışırlar.
Melaneziya makroregionu nikel, kobalt, xrom, manqan filizi, qızıl kimi faydalı
qazıntlara malikdir. Yeni Kaledoniyadıkı nikel ehtiyatları dünya üzrә 20% hәcmә
malikdir. Mineral qazıntılar olduqca mәhdur, neft ehtiyatları isә yox dәrәcәsindәdir.
Burada iqtisadiyyat, başlıca olaraq, natural vә ya kiçik әmtәәli kәnd tәsәrrüfatına
әsaslanaraq 65% әhalini tәmin edir. Melaneziya adalarında qarğıdalı, kokos, şәkәr
qamışı, kakao vә kofe becәrilir. Kәnd tәsәrrüfatı, meşә sәnayesi vә balıqçılıq inkişaf
etmişdir. Digәr iqtisadiyyat sahәlәri işәrisindә balıqçılıq, ofşor maliyyә xidmәtlәri vә
turizm yer alır. Fidci dövlәti böyük meşә resurslarına malikdir. Bu ölkәdәn qәnd ixrac
edilir vә turizmdәn әhәmiyyәtli gәlir әldә olunur. Makroregionda daxili bazara
hesablanan kiçik yüngül sәnaye sektoru fәaliyyәt göstәrir. İqtisadiyyatı idxal
mәhsulundan asılılıq lәngidir.

Mikroneziya (yunanca - μικρός νῆσος - kiçik adalar) Okeaniyanın bir hissәsini
әhatә edәrәk Marian, Karolin, Marşal, Hilbert vә Nauru adalarından ibarәtdir. Buraya,
hәmçinin, Ueyk atollu da daxil edilir. Mikroneziyada Nauru, Kiribati, Marşal adaları,

Mikroneziya Federativ Ştatı, Palau, Quam (ABŞ), Şimali Marian Adaları (ABŞ)
dövlәtlәri vә asılı әrazilәri mövcuddur. Ərazisi 702 km2, ümumi әhalisi 530 min
nәfәrdir (2018). Mikroneziyanın quru әrazisi çox kiçik vә әhalisi az saydadır (600 min
nәfәr). Makroregionun tәbii sәrvәtlәri mәhduddur. Müәyyәn miqdarda fosfor ehtiyatları
mövcuddur ki, ayrı-ayrı makroregion ölkәlәri onun cüzi ixracını aparır. Bir sıra ölkәlәr
ABŞ-ın maliyyә yardımlarından asılıdırlar. Əsas gәlir mәnbәyi balıqçılıq vә qismәn
dә, turizmdәn әldә olunur. İxtisaslı işçi qüvvәsi çatışmır. Yerli әhalinin әnәnәvi
mәşğuliyyәti balıqçılıq vә әkinçilikdir. Burada kokos, banan, şәkәr çuğunduru ilә
yanaşı, pandanus, yamsa, batata, manioka, toro kimi mәhsullar da yetişdirilir.
Mikroneziya hәm dә böyük dәniz iqtisadi zonaları ilә zәngindir.

Polineziya (yunanca - πολύς νῆσος - çoxlu adalar) Sakit Okeanın mәrkәzi vә cәnub
hissәlәrindә mindәn çox adanın tәmsil olduğu makroregion qismindә çıxış edir. Köklü
әhali polinezeylәr adlanır. Bir çox oxşar - dil, din vә mәdәni cәhәtlәrә malik bu әhali
tarixәn gecәlәr üzmәk vә ulduzlarla istiqamәtlәri müәyyәn etmәk bacarıqları ilә
tәcrübәli dәnizçilәr kimi formalaşmışlar. Buraya әsas ölkә vә әrazilәr kimi - Samoa,
Amerika Samoası, Havay adaları (ABŞ), Niue, Kuk adası, Tokelau, Pasxi adası, Pitkern
adası, Tonqa, Tuvalu, Fransa Polineziyası, Tubuai, Markiz adaları, İctimai adalar,
Tuamotu, Qambe adası, Uollis vә Futuna, Rotuma, Norfolk adası vә s. daxildir. Ərazisi
26 000 km2, әhalisi 700 min nәfәrdir (2018). Əhali iki qrupdan - aborigen
okeaniyalılardan vә immiqrantlardan ibarәtdir. İqtisadiyyatın әsasını (20%) kәnd
tәsәrrüfatı, balıqçılıq, mirvari vә fosforit hasilatı tәşkil edir. Qalan hissә emal, ticarәt
vә xidmәtlәrin payına düşür. Gәlirlәrin mühüm hissәsini vanil vә kopra ixracı tәşkil
edir. Polineziyanın iqtisadiyyatı Fransa kapitalının nәzarәti altındadır. Makroregionda
turizmdәn gәlir әldә olunur.

Əsas anlayışlar:

1. Dövlәtlәrin tәsnifat әlamәtlәrinә görә bölgüsü - ölkәnin ölçülәri, siyasi sistemi,
iqtisadi inkişaf sәviyyәsi vә digәr makro kәmiyyәt vә keyfiyyәt göstәricilәrinә görә
tәsnifatlandırılmasıdır.

2. Ölkәlәrin siyasi sistemә görә fәrqliliklәri - inzibati-әrazi quruluşuna görә -
unitar, federativ, konfederativ, idarәetmә formasına görә - respublika - prezident vә
parlament vә monarxiya - mәhdud vә mütlәq, siyasi rejiminә  görә - demokratik,
avtoritar, totalitar.

3. Ölkәlәrin tipoloji baxımdan tәsnifatı - “I dünya” - metropoliyalar - kapitalist
dünyasının mәrkәzlәri, “II dünya” keçmiş sosialist düşәrgәsi ölkәlәri, “III dünya” -
inkişaf etmәkdә olan ölkәlәr - müxtәlif sәviyyәli kapitalist әyalәti ölkәlәri, “IV dünya”
- Afrika vә Asiyanın yoxsul ölkәlәridir.

4. Ölkәlәrin SSRİ-nin dağılmasına qәdәr 3 әsas qrupu - kapitalist, sosialist vә
inkişaf etmәkdә olan ölkәlәr.

5. Ölkәlәr qrupunun iqtisadi inkişaf baxımdan tәsnifatı - industrial ölkәlәr, keçid
iqtisadiyyatı ölkәlәri vә inkişaf etmәkdә olan ölkәlәr.

6. İqtisadi inkişaf sәviyyәsinә görә ölkә qruplaşması göstәricilәri - mütlәq
göstәricilәr (ÜDM, ÜMM, MG, sәnaye istehsalının hәcmi), struktur göstәricilәri
(iqtisadiyyatın müxtәlif sektorlarında mәşğulluğun nisbәti, YEB-in strukturu, ÜDM-
dә enerji tutumu, nәqliyyat növlәri üzrә daşımalar) vә sosial göstәricilәr (orta
uzunömürlülük, insan inkişafı indeksi, savadlılıq faizi, korrupsiyanın yayılması vә kölgә
iqtisadiyyatı, informasiyalaşma sәviyyәsi).

7. Dünya bankının ölkәlәri gәlirlәr hәcminә görә tәsnifatlandırması - 4
kateqoriya: aşağı gәlirli ölkәlәr, aşağı orta gәlirli ölkәlәr, yüksәk orta gәlirli ölkәlәr vә
yüksәk gәlirli ölkәlәr.

8. İnkişaf etmiş ölkәlәr - iri elmi-texniki potensiala malik, dünya iqtisadiyyatında
hakim mövqe tutan - ABŞ, Yaponiya, AFR, Böyük Britaniya, Fransa, İtaliya vә
Kanadadan ibarәt ölkәlәr qrupudur.

9. İnkişaf etmәkdә olan ölkәlәr - kapital vә istehsal vasitәlәri çatışmazlığı,
sahibkarlıqda vә texniki tәcrübәdә mәhdudluq, geridә qalan texnologiyalar, әhalinin
yüksәk artımı, savadlılığın nisbi aşağı vә işsilyin yüksәk sәviyyәliyi, mәşğulluğun daha
çox kәnd tәssәrüfatında mövcudluğu ilә xarakterik olan ölkәlәr qrupudur.

10. Keçid iqtisadiyyatı ölkәlәri - göstәricilәrinә görә iqtisadi cәhәtdәn inkişaf etmiş
vә inkişaf etmәkdә olan ölkәlәr arasında keçid mövqeyi tutan müstәqil dövlәtlәr
qrupudur.

11. Yeni sәnaye ölkәlәri, YSÖ - son onilliklәr әrzindә sosial-iqtisadi gәstәricilәrindә
keyfiyyәt sıçrayışları baş verәn, inkişaf etmәkdә olan ölkәlәr qrupudur.

12. Dörd Asiya Pәlәngi - 1960-cı illәrdәn 1990-cı illәrin qlobal maliyyә böhranına
qәdәr çox yüksәk iqtisadi inkişaf nümayiş etdirmiş Koreya Respublikası, Sinqapur,
Honkonq vә Tayvan.

13. Şagird Nailiyyәtlәrinin Beynәlxalq Qiymәtlәndirilmәsi Proqramı, PISA -
şagirdlәrin tәhsil nailiyyәtlәrinin qiymәtlәndirilmәsi üzrә beynәlxalq proqramdır.

14. Materik - Yer kürәsinin quru hissәsinin dәniz vә okean suları ilә әhatә olunmuş
geniş әrazisidir.

15. Kontinent, qitә - Yer kürәsi sәthinin dәnizlәrlә ayrılmayan quru hissәsidir.
16. Makroregion - dünya әhalisinin tarixәn mәkunlaşdığı kontinentlәrin (Antraktida

istisna olmaqla) inzibati, coğrafi, demoqrafik vә digәr prinsiplәrlә regional әrazilәrә
bölünmәsidir.

17. Makroregionlar: Avropada - Qәrbi Avropa, Şimali Avropa, Cәnubi Avropa vә
Şәrqi Avropa, Asiyada - Qәrbi Asiya, Mәrkәzi Asiya, Cәnubi Asiya, Şәrqi Asiya vә
Cәnub-şәrqi Asiya, Afrikada - Şimali Afrika, Qәrbi Afrika, Mәrkәzi Afrika, Şәrqi
Afrika vә Cәnubi Afrika, Amerikada - Şimali Amerika, Mәrkәzi Amerika, Karib
hövzәsi vә Cәnubi Amerika. Avstraliya vә Okeaniyada Avstraliya vә Yeni Zelandiya,
Melaneziya, Mikroneziya vә Polineziya.



ELŞƏN HACIZADƏ
DÜNYA İQTİSADİYYATI VӘ AZӘRBAYCAN

259

18. Avropa - Qәrbi Avropa, Şimali Avropa, Cәnubi Avropa vә Şәrqi Avropa
regionlarından ibarәt, 50-dәn çox dövlәti birlәşdirәn kontinental regiondur.

19. Avropanın asılı әrazilәri - Aland adaları (Finlandiya), Hernsi (Böyük
Britaniya), Cәbәlüttarix (Böyük Britaniya), Cersi adası (Böyük Britaniya), Men adası
(Böyük Britaniya), Farer adaları (Danimarka), Şpisbergen (Norveç) vә Yan-Mayendәn
(Norveç) ibarәtdir.

20. Avropada qismәn tanınmış dini orden - Malta ordenidir.
21. Qәrbi Avropa - Avropanın 8 ölkәsini - AFR, Avstriya, Belçika, Luksemburq,

Monako, Niderland, Fransa vә İsveçrәni әhatә edәn makroregiondur.
22. Şәrqi Avropa - Avropanın tam vә ya qismәn 10 ölkәsini - Belarus, Bolqarıstan,

Ukrayna, Qazaxıstan, Moldova, Polşa, Rusiya, Rumıniya, Çexiya vә Slovakiyanı,
Avropa vә Asiyanın Böyük Qafqaz dağ silsәlәsi xәtti ilә ayrılması yanaşmasında
Azәrbaycan vә Gürcüstanı da әhatә edәn makroregiondur.

23. Şimali Avropa - BMT-nin müvafiq bölgüsünә әsasәn, Avropanın 10 ölkәsini -
Böyük Brintaniya, Danimarka, İrlandiya, İslandiya, Latviya, Litva, Estoniya, Norveç,
Finlandiya vә İsveçi әhatә edәn makroregiondur.

24. Cәnubi Avropa - 18 ölkәni - İtaliya, İspaniya, Portuqaliya, Andorra, Monako,
Vatikan, San-Marino, Yunanıstan, Malta, Kipr, Şimali Kipr, Albaniya, Bosniya-
Herseqovina, Xorvatiya, Monteneqro vә Serbiyanı әhatә edәn makroregiondur.

25. Asiya - Qәrbi Asiya, Mәrkәzi Asiya, Cәnubi Asiya, Şәrqi Asiya vә Cәnub-şәrqi
Asiya makroregionlarından ibarәt 55 dövlәti birlәşdirәn kontinental regiondur.

26. Qәrbi Asiya - Azәrbaycan, Türkiyә, Şimali Kipr Türk Respublikası, Fәlәstin
dövlәti, Gürcüstan, Əfqanıstan, Ermәnistan, Bәhreyn, Misirin Sinan yarımadası hissәsi,
İsrail, İordaniya, İran, İraq, Yәmәn, Qәtәr, Kipr, Küveyt, Livan, BƏƏ, Oman, Sәudiyyә
Ərәbistanı vә Suriyanı әhatә edәn makroregiondur.

27. Mәrkәzi Asiya - Qazaxıstan, Özbәkistan, Türkmәnistan, Qırğızıstan, vә
Tacikistanı (UNESCO-nun tәyinatında isә buraya Monqolustan, Qәrbi Çin, Qәrbi
Hindistan, Pәncab vә Kәşmir bölgәlәri, Şimali Pakistan, Şimal-şәrqi İran vә
Əfqanıstan da әlavә olunur) әhatә edәn makroregiondur.

28. Cәnubi Asiya - Hindistan yarımadasını, Dekan yaylasını, Hind-Qanq vadisini,
Himalay dağlarını, Şiri-Lanka adasını vә bir sıra digәr yaxın adaları vә buraya daxil
olan Hindistan, Pakistan, Banqladeş, Şri-Lanka, Maldiv, Nepal vә Butanı әhatә edәn
makroregiondur.

29. Şәrqi Asiya - CXR, Çin Respublikası (Tayvan), Yaponiya, KXDR, Koreya
Respublikası, Monqolustan vә Rusiya Federasiyasının Uzaq Şәrq regionunu әhatә edәn
makroregiondur.

30. Cәnub-şәrqi Asiya - Hind-Çin yarımadası, Malay arxipelağqı vә Asiya-Sakit
okean regionunun bir hissәsinin daxil olduğu Vyetnam, Kamboca, Laos, Myanma,
Tailand, Bruney, Şәrqi Timor, İndoneziya, Sinqapur, Filippin vә Malaziyanı әhatә edәn
makroregiondur.

31. Afrika - Şimali Afrika, Qәrbi Afrika, Mәrkәzi Afrika, Şәrqi Afrika vә Cәnubi
Afrika regionlarından ibarәt, 55 dövlәti birlәşdirәn kontinental regiondur.

32. Şimali Afrika - 9 ölkә - Əlcәzair, Misir, Liviya, Tunis, Mavritaniya, Mәrakeş,
Sudan Respublikası, Cәnubi Sudan vә İspaniya әrazisi Qәrbi Saxaranı әhatә edәn
(bәzәn Kanar adaları, Eriteriya, Hәbәşistan vә Madeyra da buraya daxil edilir)
makroregiondur.

33. Qәrbi Afrika - 16 ölkә - Benin, Burkino-Faso, Qambiya, Qana, Qvineya.
Qvineya-Bisau, Kabo-Verde, Kot-d-İvuar, Liberiya, Mavritaniya, Mali, Niger,
Nigeriya, Seneqal, Serra-Leon vә Toqonu әhatә edәn makroregiondur.

34. Mәrkәzi Afrika - 9 ölkәni - Anqola, Qabon, Kamerun, Demokratik Konqo
Respublikası, Konqo Respublikası, San-Tome vә Prinsipi, MAR, Çad vә Ekvatorial
Qvineyanı әhatә edәn makroregiondur.

35. Şәrqi Afrika - Misir, Sudan Respublikası vә Cәnubi Sudan istisna olmaqla, Nil
çayından şәrqdә yerlәşәn 15 Afrika ölkәsini - Burundi, Cibuti, Keniya, Komor,
Madaqaskar, Mavrikiya, Mozambik, Ryunon, Ruanda, Seyşel adaları, Somali,
Tanzaniya, Uqanda, Eriteriya, Hәbәşistanı әhatә edәn makroregiondur.

36. Cәnubi Afrika - 9 ölkәni - Bostvana, Lesoto, Nambiya, Svazilend, CAR
Zambiya, Zimbabve, Mayotta vә Maslavini әhatә edәn makroregiondur.

37. Amerika - Şimali Amerika, Mәrkәzi Amerika, Karib hövzәsi vә Cәnubi Ameri -
ka regionlarından ibarәt, 36 dövlәti vә 17 asılı әrazini birlәşdirәn kontinental regiondur.

38. Şimali Amerika - böyük materik çәrçivәsindә 23 ölkәni - Antiqua-Barbuda, 
Baham, Barbados, Beliz, Haiti, Qvatemala, Honduras, Qrenada, Dominika, Dominikan 
Respublikası, Kanada, Kosta-Rika, Kuba, Meksika Birlәşmiş Ştatları, Nikaraqua, 
Panama, Salvador, Trinidad vә Tobaqo, Sent-Lyuis, Sent-Vinsent vә Qrenadin, Sent-
Kits vә Nevis, ABŞ vә Yamaykanı әhatә edәn makroregiondur.

39. Mәrkәzi Amerika - 6 ölkәni - Beliz, Qvatemala, Honduras, Kosta-Rika, 
Nikaraqua, Panama vә Salvadoru әhatә edәn makroregiondur.

40. Karib hövzәsi - 11 әsas ölkәni - Antiqua-Barbuda, Baham, Barbados, Haiti, 
Qrenada, Dominika, Dominikan Respublikası, Kuba, Trinidad vә Tobaqo, Sent-Kits 
vә Nevis, Sent-Lyuis, Yamayka vә bir sıra asılı әrazilәri әhatә edәn makroregiondur.

41. Cәnubi Amerika - 12 ölkәni - Argentina, Boliviya, Braziliya, Venesuela, 
Qayana, Kolumbiya, Paraqavay, Peru, Surinam, Uruqvay, Çili, Ekvador vә Böyük 
Britaniya ilә Argentina arasında mübahisәli әrazi olan Folklend adalarını, hәmçinin, 
Böyük Britaniyaya mәnsub Cәnubi Corciya vә Cәnubi Sandviç adalarını әhatә edәn 
makroregiondur.

42. Avstraliya vә Okeaniya - Avstraliya vә Yeni Zelandiya, Melaneziya, 
Mikroneziya vә Polineziya regionlarından ibarәt, 14 dövlәti birlәşdirәn kontinental 
regiondur.

43. Avstraliya vә Yeni Zelandiya - Avstraliya vә Okeaniyaya mәnsub iki ölkә -
Avstraliya vә Yeni Zelandiyanın daxil olduğu makroregiondur.

44. Melaneziya - Avstraliyanının Şimal-şәrqindә, Sakit okeanda yerlәşәn 8 adalar 
qrupunu - Yeni Kaledoniya, Yeni Qivineya, Solomon adaları, Vanuatu, Fidci, Bismar 
Arxipelağı, Santa-Krus adası vә Loyaltini әhatә edәn makroregiondur.

45. Mikroneziya - Okeaniyanın bir hissәsini әhatә edәrәk Marian, Karolin, Marşall,
Hilbert vә Nauru adalarından ibarәt makroregiondur.

46. Polineziya Sakit Okeanın mәrkәzi vә cәnub hissәlәrindә mindәn çox adanın
tәmsil olduğu - әsas ölkә vә әrazilәr kimi - Samoa, Amerikan Samoası, Havay adaları
(ABŞ), Niue, Kuk adası, Tokelau, Pasxi adası, Pitkern adası, Tonqa, Tuvalu, Fransa
Polineziyası, Tubuai, Markiz adaları, İctimai adalar, Tuamotu, Qambe adası, Uollis vә
Futuna, Rotuma, Norfolk adası vә s.-dәn ibarәt makroregiondur.

VI FƏSİL

Coğrafi yaxın vә oxşar iqtisadiyyatlı ölkәlәr
qrupları

6.1. Ölkә qrupları vә onların dünya iqtisadiyyatının inkişafındakı rolu

Ölkә tәsnifatlandırmaları ilә yanaşı, dünyada onların müәyyәn qruplar daxilindә
bölgüsü dә mövcuddur. Bu qruplar arasında siyasi-iqtisadi, hәrbi vә әhali potensialı
ilә fәrqlәnәn inkişaf etmiş ölkәlәrin beynәlxalq klubu “Böyük yeddilik” ön sırada
dayanır. Bundan başqa, bu vә ya digәr mәqsәdlәrdәn irәli gәlәrәk ölkәlәr “Böyük iyir-
milik”, İqtisadi Əmәkdaşlıq vә İnkişaf Tәşkilatı, Dinamik inkişaf edәn ölkәlәr qurupu,
Tәrәfsiz Dövlәtlәr Hәrәkatı, “77 qrupu”, “Onbirlәr qrupu”, D-8 İqtisadi Əmәkdaşliq
Tәşkilatı vә digәr qruplarda tәmsil olunmuşlar.

“Böyük yeddilik” (Group of seven, G7) qrupuna ABŞ, Böyük Britaniya, AFR,
Fransa, İtaliya, Yaponiya vә Kanada daxildir. Üzv ölkәlәrin liderlәrinin qeyri-rәsmi
forumlarında Avropa Komissiyası da iştirak edir. “Böyük yeddilik” hәmin qrupa daxil
olan ölkәlәrin liderlәrinin beynәlxalq aktual problemlәrә yanaşmalarda razılaşmalarını
hәyata keçirәn qeyri-rәsmi forum da adlandırırlar. “Böyük yeddilik” beynәlxalq tәşkilat
statusuna malik deyildir. O, beynәlxalq müqavilәlәr әsasında yaradılmamışdır,
nizamnamә vә katibliyi dә yoxdur. Bu baxımdan burada qәbul etdilәn qәrarlar da
mütlәq gücә malik deyil. “Böyük yeddilik” öncә “Böyük altılıq” formatında fәaliyyәt
göstәrmişdir. Onun ilk iclası ABŞ, Böyük Britaniya, AFR, Fransa, İtaliya vә
Yaponiyanın tәmsilçiliyi ilә 1975-ci ilin 15-17 noyabrında Fransada maliyyә nazirlәri
sәviyyәsindә keçirilmişdir. 1976-ci ildә “Böyük altılıq”a ABŞ-la sıx siyasi-iqtisadi
әmәkdaşlıqda olan neytrallaşdırıcı vә balanslaşdırıcı element funksiyalarını yerinә
yetirәn Kanada da cәlb edilmişdir. Belәliklә, “Böyük altılıq” “Böyük yeddilik”ә
çevrilmişdir. Lakin Kanada, öz tarixi xüsusiyyәtlәri insan, sәnaye potensialı vә xarici
iqtisadi әlaqәlәr kompleksinә görә, digәr tip dövlәtlәrә aid olunur. Mәsәlәn,
“Beşyüzlәr” klubunun kapital iştirakında altıların sonuncusu İtaliyadan 5-dәfә vә eyni
zamanda, müәyyәn qәdәr dә İsveç, İsveçrә, Avstraliya, Koreya Respublikasından da
geri qalır. Sovet İttifaqının süqutundan sonra onun varisi rolunda çıxış edәn Rusiya

dünya arenasına yeni keyfiyyәtdә bazar prinsiplәrini qәbul etmiş bir ölkә kimi daxil
olmuş, ABŞ vә Qәrblә yaxınlaşma, iqtisadi әmәkdaşlıq kursu götürmüşdür. Rusiyanın
böyük iqtisadi potensialını, hәrbi-siyasi çәkili dövlәt olduğunu vә digәr bu kimi mühüm
cәhәtlәrini dә nәzәrә alaraq “7-lәr” kulubunun müәyyәn işlәrindә onun iştirakı tәmin
edilmiş vә belәliklә, “Böyük yeddilik”, formal olaraq, “Böyük sәkkizlik”ә (Group of
eight, G8) - (7+1) çevrilmişdir. “Böyük sәkkizlik” ölkәlәrinin iştirakı ilә hәr il müvafiq
toplantılar keçrilmiş, lakin 2014-cü ildә “Krım” böhranı ilә әlaqәdar Rusiya qrupun
fәaliyyәtindә iştirakdan xaric edilmişdir.

“Böyük iyirmilik” (ingiliscә - Group of Twenty Finance Ministers and Central Bank
Governors, G20 - maliyyә nazirlәri vә mәrkәzi bank rәhbәrlәrinin iyirmilәr qrupu) ad-
lanan bu qrup Aİ vә 19 ölkә - ABŞ, Böyük Britaniya, Fransa, AFR, İtaliya, Yaponiya,
Kanada, Rusiya, CXR, Hindistan, Türkiyә, Sәudiyyә Ərәbistanı, CAR, İndoneziya,
Avstraliya, Koreya Respublikası, Meksika, Brazilya vә Argentinanı әhatә edәrәk,
iqisadiyyatın vә maliyyә siyasәtinin mühüm mәsәlәlәri üzrә inkişaf etmәkdә olan
ölkәlәrlә dialoq aparmaq üçün hәmin dövlәtlәrin maliyyә nazirlәrinin tәşәbbüsü ilә
1999-cu ilin 15-16 dekabrında Berlindә tәsis olunmuşdur. “Böyük iyirmilik” müasir
dünya ÜDM-nin 85%-ni verir. Dünya әhalisin 2/3-nin yaşadığı bu ölkәlәr coğrafiyası
planetin bütün yaşıl kontinentlәrini әhatә edir. Yarandığı gündәn ara-sıra toplantılar
keçirәn “Böyük iyirmilik” dövlәt başçıları sәviyyәsindә ilk sammitini müasir qlobal
maliyyә böhranı ilә bağlı onun yaranış mәrkәzi ABŞ-da, paytaxt Vaşinqtonda 15 noyabr
2008-ci ildә reallaşdırmışdır. G20 qlobal dünyanı narahat edәn müxtәlif çağırışlara
cavab vermәk gücünә malik әlverişli platformadır. Birliyin 2015-ci ildә Türkiyәnin
Antalya şәhәrindә keçirilәn sammitindә xüsusi dәvәtlә Azәrbaycan Respublikasının
Prezidenti İlham Əliyev dә iştirak etmişdir.

İqtisadi Əmәkdaşlıq vә İnkişaf Tәşkilatı, İƏİT (Organisation for Economic Co-op-
eration and Development, OECD) mötәbәr demokratiya vә
azad bazar iqtisadiyyatı prinsiplәrini tanıyan inkişaf etmiş
ölkәlәrin beynәlxalq iqtisadi tәşkilatıdır. 1961-ci ildә tәsis
edilmişdir. Tәşkilat 34 üzv ölkәni - ABŞ, AFR, Avstraliya, Avstriya, Belçika, Böyük
Britaniya, Koreya Respublikası, Çexiya, Türkiyә, Danimarka, Finlandiya, Fransa, İr-
landiya, İslandiya, İspaniya, İsveçrә, İsveç, İtaliya, İsrail, Kanada, Lüksemburq,
Macarıstan, Meksika, Niderland, Norveç, Polşa, Portuqaliya, Slovakiya, Sloveniya,
Yaponiya, Yeni Zelandiya, Yunanıstan, Çili vә Estoniyanı birlәşdirir. İƏİT 1948-ci ildә
II Dünya Müharibәsindәn sonra Qәrbi Avropa iqtisadiyyatının bәrpası üzrә “Marşall
planı”nın hәyata keçirilmәsi üçün yaradılmış Avropa İqtisadi Əmәkdaşlıq Tәşkilatının
davamçısıdır. İƏİT-in fәaliyyәtinin mәqsәdi üzv ölkәlәrin sosial-iqtisadi inkişafına
kömәk göstәrilmәsi, daha effektiv iqtisadi siyasәtin hazırlanmasıdır. Bu mәqsәdlәrә
nail olunması üzv ölkәlәrin makroiqtisadi siyasıtinin çoxtәrәfli koordinasiyası әsasında
qurulur. Burada bütün qәrarlar konsensus әsasında qәbul edilir. Mәnzil-qәrargahı
Fransanın paytaxtı Paris şәhәrindәdir.



ELŞƏN HACIZADƏ
DÜNYA İQTİSADİYYATI VӘ AZӘRBAYCAN

264

Dinamik inkişaf edәn ölkәlәr qrupu, BRICS (ingiliscә - BRICS - Brazil, Russia,
India, China, South Africa - sürәtlә inkişaf etmәkdә olan beş ölkә: Braziliya, Rusiya,
Hindistan, ÇXR vә Cәnubi Afrika Respublikasının adlarının abberviaturası) Braziliya,
Rusiya, Hindistan, ÇXR vә CAR-ın tәmsil olunduğu dinamik inkişaf edәn ölkәlәr
qrupudur. BRICS abberiviaturasının ingilis transkripsiyasında “brick” - “kәrpic”
sözünә oxşarlığı onun hәm dә möhkәmlik simvolu kimi tәrәnnümünә imkan verir.
Anlayış 2001-ci ildә maliyyә konqlomeratı “Qoldman Saks”qrupunun (Goldman
Sachs) qlobal iqtisadi tәdqiqat mәrkәzinin rәhbәri Cim O`Nilin sürәtlә inkişaf edәn
ölkәlәr dördlüyünü - Braziliya, Rusiya, Hindistan vә ÇXR-i - BRİC adlandırmaq
haqqındakı mülahizәsi ilә dövriyyәyә gәlmişdir. XXI әsrin ortalarında dünya
iqtisadiyyatının vәziyyәtinin proqnozuna hәsr edilmiş “BRİC-lә birgә arzular” adlı
mәruzәdә deyilirdi ki, dörd ölkә әn dinamik iqtisadiyyata sahiblik edәcәk, bu zaman
ÇXR vә Hindistan ÜDM-in ölçüsünә görә qlobal liderlәr üçlüyündә qәrar tutacaq,
Rusiya vә Braziliya irәliyә ancaq ABŞ vә Yaponiyanı buraxaraq, altılığa daxil
olacaqdır. Bununla yanaşı, ABŞ-ın Kәşfiyyat üzrә Milli Şurasının “2025-ci ilin qlobal
meyillәri: dәyişәn dünya” başlıqlı mәruzәsindә dә dünyanı gәlәcәkdә çoxqütblük
gözlәdiyi bildirilmiş vә sәhnәdә ABŞ-la yanaşı ÇXR vә Hindistanın da iqtisadi
nәhәnglәr kimi çıxış edәcәyi göstәrilmişdir. Burada, hәmçinin, bildirilmişdir ki, Rusiya
modernlәşmә yoluna çıxa bilsә, o, dәfәlәrlә güclәnәcәkdir. Bu çevrәdә Braziliyanın
perspektivlәri isә daha şübhәli qiymәtlәndirilmiş vә etiraf edilәrәk göstәrilmişdir ki,
2040-2050-ci illәrdә BRICS ölkәlәrindә ÜDM “Böyük yeddilik”dәkindәn çox
olacaqdır. 2011-ci ildә CAR-ın BRIC-ә birlәşmәsi ilә әlaqәdar olaraq, qrup BRICS
adını almışdır. Bu ölkәlәr qrupunun iqtisadi potensialının strukturuna nәzәr yetirdikdә
görәrik ki:

1. Braziliya kәnd tәsәrrüfatı mәhsulları ilә zәngindir.
2. Rusiya mineral resursların dünyada әn böyük ixracatçısıdır.
3. Hindistan ucuz intellektual resurslara malikdir. Bu, ölkәnin çoxsaylı әhalisi onu

perspektiv satış bazarına vә dünya iqtisadiyyatı üçün böyük insan resursları ehtiyatına
çevirir. Hökumәtin son onilliklәrdә sәyi nәticәsindә әhalinin tәhsil sәviyyәsi xeyli
artmışdır ki, bu da Hindistana dünya informasiya texnologiyaları sәnayesindә mühüm
yer tutmağa imkan vermişdir.

4. ÇXR ucuz әmәk resurslarına sahibdir vә dünya ixracında özünün sәnaye
mәhsulları, ofis vә telekommunikasiya avadanlıqları ilә qabaqcıl mövqelәrә çıxmışdır.
Toxuculuq kimi seriyalı sәnaye mәhsulunun dünya ixracında da ÇXR lider mövqe
tutur.

5. CAR isә tәbii resurslar baxımından әhәmiyyәt daşıyır.
Dünyanın quru sahәsinin 26%-nin vә әhalisinin 42%-nin yaşadığı ölkәlәrin yaratdığı

bu tәşkilat qlobal iqtisadiyyatın 20%-ni әlindә cәmlәşdirir. BRICS ölkәlәri arasında
ümumi ticarәt hәcmi 6 trilyon ABŞ dollarından çoxdur. Bu da dünya ticarәt hәcminin
tәxminәn 17%-i demәkdir. Braziliya, Rusiya, Hindistan vә ÇXR dünya buğda
istehsalının 40%-ә (260 milyon ton) yaxınını tәmin edirlәr. Burada, hәmçinin, dünya

üzrә donuz әtinin 50%-i (50 milyon ton), quş әtinin 30%-i (30 milyon tondan artıq) vә
eyniliklә dә mal әtinin 30%-i (20 milyon tona qәdәr) istehsal olunur. Perspektivdә
ÇXR-in dünya bazarında sәnaye malları, Hindistanın isә iri xidmәtlәr üzrә әsas
tәdarükçü olacağı gözlәnilir. Bununla yanaşı, Rusiya vә Braziliyanın ÇXR vә Hindistan
üçün әsas xammal tәdarükçülәri kimi hakim mövqe tutacağı gözlәnilir ki, nәticәdә,
hәmin ölkәlәr dә yüksәk iqtisadi artıma nail olacaqlar.

Dünyada yeni güc mәrkәzi formalaşdırmaq istәyәn BRICS ölkәlәri qlobal iqti-
sadiyyatda DB vә BVF-yә güclü rәqib olacaq, 100 milyard dollar büdcәyә malik,
mәrkәzi ÇXR-in paytaxtı Şanxay şәhәrindә yerlәşәcәk İnkişaf Bankı yaratmaqdadırlar.
Bank әhatәsini genişlәndirәrәk BRICS ölkәlәrindәn başqa Meksika, Argentina vә İn-
doneziya kimi sürәtlә inkişaf etmәkdә olan ölkәlәr üçün dә açıq olacaqdır.

Hadisәlәr göstәrir ki, yeni üzv ölkәlәr hesabına BRICS-in heyәti daha da
genişlәnәcәkdir. Bu sırada Türkiyә vә İndoneziya daha şanslı görünürlәr. Tәşkilatın
2018-ci ildә Yohannesburqda keçirilәn X sammitinә Türkiyәnin dәvәt edilmәsi onun
yaxın gәlәcәkdә bu ölkәlәr qrupuna qatılacağından xәbәr verir. Belә olan tәqdirdә
tәkilatın abbreviaturasının BRICST-ә çevrilәcәyi bir reallıq olacaqdır.

Cәnubi Afrika Respublikası - CAR (ingiliscә - Republic of South Africa - Cәnubi
Afrika Respublikası) Afrika qitәsinin cәnubunda yerlәşәn dövlәt. CAR dövlәtçilik tarixi
başlanğıcını 1910-ci ildәn alır. Bunula belә, Cәnubi Afrika İttifaqı
Böyük Britaniyanın başçılıq etdiyi Millәtlәr Birliyindәn çıxandan
sonra ölkәnin yeni müstәqillik tarixi 31 may 1961-ci ildәn başlanır.
Paytaxtı - Keyptaun (qanunverici), Petoriya (inzibati), Blum-
fonteyn (mәhkәmә) şәhәrlәridir. Rәsmi dillәri ingilis, afrikaans,
alman, ndbele, zulu, kosa, svati, şimali soto, qәrbi soto, tsvana, tsonqa dillәridir. Unitar
quruluşludur vә parlament respublikasıdır. G20 qrupuna daxildir. Milli valyutası randır.
Konfessial sistemi (xristianlar, yerli dinlәr, müsәlmanlar vә ateistlәr) qarışıqdır.

Ərazisi 1 219 912 km2, әhalisi 56,2 milyon nәfәrdir (2018).
1994-cü ilә qәdәr ölkәdә azlıq tәşkil edәn ağ irqin nümayәndәlәri tәrәfindәn idarә

olunub. XX әsrdә uzun müddәt ölkәdә aparteidә qarşı (vәtәndaşların irqi
mәnsubiyyәtinә görә rәsmi olaraq ayrı-ayrı yaşamasını tәtbiq edәn) vә demokratik
prinsiplәrin bütün etnik qruplara tәtbiq edilmәsi uğrunda mübarizә aparılmışdır. Bu
mübarizәnin ön sırasında 27 il hәbsxana hәyata keçirәrәk, nәhayәt, 1994-1999-cu
illәrdә ölkә prezidenti seçilmiş, mәşhur insan haqları carçısı, Nobel sülh mükafatı
laureatı Nelson Mandela (1918-2013) olmuşdur.

CAR Afrika qitәsindә iqtisadi cәhәtdәn әn inkişaf etmiş ölkә sayılır. İqtisadiyyatda
xidmәtlәr 67,5%, sәnaye 29,7%, kәnd tәsәrrüfatı 2,8% paya malikdir. ÜDM 319,0 mil-
yard ABŞ dolları, adambaşına ÜDM 5261 ABŞ dollarıdır. İnflyasiya 3,8%, işsizlik
sәviyyәsi 27,7%, yoxsulluq sәviyyәsi 16,6%-ә bәrabәrdir. Xarici borc 173,3 milyard
ABŞ dolları (ÜDM-in 54,3%-i) hәcmindәdir. Ölkәdә iqtisadi aktiv әhali sayı ümumi
әhali sayının 39,5%-nә bәrabәrdir (2017).

İqtisadiyyatda maliyyә vә sәnaye sektoru güclüdür. CAR faydalı qazıntıların aparıcı
ixracatçısıdır. Bununla belә, valyuta gәlirlәrinin әsas mәnbәyi turizm sahәsidir. Kәnd
tәsәrrüfatı torpaqlarının böyük hissәsinә ağ irqin nümayәndәlәri sahibdir.

Azәrbaycanla CAR arasında diplomatik әlaqәlәr 29 aprel 1992-ci ildә qurulmuşdur.
2011-ci ilin 16 avqust tarixindәn Azәrbaycan Respublikasının CAR-da sәfirliyi
fәaliyyәt göstәrir. İki ölkә arasında xarici ticarәt dövriyyәsinin hәcmi 70-80 milyon
ABŞ dollarına bәrabәrdir.

Braziliya Federativ Respublikası - Braziliya (portuqalca - República Federativa
do Brasil - Braziliya Federativ Respublikası) Cәnubi Amerikanın әn böyük ölkәsi.
Braziliya dövlәtçilik tarixi başlanğıcını 7 sentyabr 1822-ci ildәn alır. Bununla belә,

Braziliyanın respublika tarixi 1889-cu ildәn başlanır. Paytaxtı
Braziliya şәhәri, rәsmi dili portuqal dilidir. Federativ quruluşludur.
G20 qrupuna daxildir. Milli valyuta Braziliya realıdır.

Ərazisi 8 515 770 km2, әhalisi 213,4 milyon nәfәrdir (2018).
Coğrafi әrazisinә vә әhali sayına görә Braziliya dünyada 5-ci

yeri tutur. Ölkәdә әhali artımı çox yüksәkdir. Əhali 4 etnik qrupda birlәşir: Yerli
qırmızıdәrililәr, kolonizator portuqaliyalılar, Afrika zәncilәri vә 1850-ci ildәn bәri
Avropa vә digәr mәmlәkәtlәrdәn gәlәn immiqrantlar. Siyahıyaalma qeydlәrinә görә,
әhalinin 62%-i ağlar, 11%-i zәncilәr, 27%-i qәhvәyi dәrililәrdәn ibarәtdir.

İqtisadiyyatda xidmәtlәr 72,8%, sәnaye 21,0%, kәnd tәsәrrüfatı 6,2% paya malikdir.
ÜDM 2,1 trilyon ABŞ dolları, adambaşına ÜDM 8727 ABŞ dollarıdır. İnflyasiya 2,7%,
işsizlik sәviyyәsi 12,9%, yoxsulluq sәviyyәsi 3,7%-ә bәrabәrdir. Xarici borc 556,4 mil-
yard ABŞ dolları (ÜDM-in 27,0%-i) hәcmindәdir. Ölkәdә iqtisadi aktiv әhali sayı
ümumi әhali sayının 52,3%-nә bәrabәrdir (2017).

Braziliya flora vә faunasının zәnginliyin ilә fәrqlәnir. Ölkәdәn axan böyük Amazon
çayı dünyanın әn geniş vә çoxsulu çayıdır, hәmçinin, nәqliyyat üçün әlverişlidir. Dәnizә
töküldüyü yerdә müxtәlif kanallar vә bir çox adalar meydana gәtirir. Ən böyük ada
Marajo Adası olub, әrazisi 26 km2dir.

Braziliya iqtisadiyyatı II Dünya Müharibәsindәn sonra qısa bir durğunluq
keçirmәsinә baxmayaraq, sonradan böyük bir inkişaf göstәrmişdir. Ölkә zәngin mәdәn
yataqlarına, qızıl, almaz, dәmir ehtiyatlarına, geniş hәcmli polad istehsalı sahәsinә,
kağız, şüşә, tәkәr, plastik s. emal sektoruna malikdir.

Ölkәdә rәqabәtqabiliyyәtli sәrnişin tәyyarәlәri istehsalı yaradılmışdır. Braziliya
istehsalı olan kiçik vә orta tutumlu “Embraer” adlı tәyyarәlәrә indi dünyanın bir çox
ölkәsindә rast gәlmәk mümkündür. Sәnayedә elektrik vә enerji ehtiyacını önlәmәk
üçün SES-lәrdәn geniş istifadә olunur. Sәnayesinin inkişafına baxmayaraq, Braziliya,
ümumiyyәtlә, әkinçilik ölkәsidir. Burada maldarlıq da yüksәk inkişaf etmişdir. Brazili -
ya dünyanın әn böyük qәhvә istehsalçısı vә ixracatçısıdır. Braziliyada pambıq istehsalı
da inkişaf etmişdir.

Qiymәtli taxta-şalbanlıq ağaclar, düyü, paxla, pambıq, qәhvә, şәkәr qamışı, kakao

vә qarğıdalı ölkәnin başlıca kәnd tәssәrüfatı mәhsullarıdır. Bununla belә, ölkәdә müәy -
yәn miqdar portağal, banan, yerfıstığı, tütün, lif vә bәzi tәrәvәzlәr yetişdirilir. Brazili -
yada meşәlәrdәki araucaria ağaclarından taxta-şalban istehsalında geniş şәkildә istifadә
edilir. İxracatda dәmir filizi, ayaqqabı, kofe, avtomil vә tәyyarәlәr mühüm yer tutur.

Braziliyada nәqliyyat sistemi inkişaf etdirilir, müasir hava limanları qurulur. Ama-
zon çayı vә qolları üzәrindә gәmiçilik tәkmillәşdirilir.

Braziliyada idmanın müxtәlif növlәri inkişaf etmişdir. Braziliyalılar xüsusilә fut-
bolda dünyada söz sahibidir. Onlar 1958, 1962, 1970, 1994, 2002-ci illәrdә Dünya
Kubokunu qazanmışlar.

26 dekabr 1991-ci ildә Braziliya Azәrbaycan Respublikasının müstәqilliyini
tanımışdır. 21 oktyabr 1993-ci ildә ölkәlәrimiz arasında diplomatik әlaqәlәr
qurulmuşdur. Azәrbaycanla iqtisadi әlәqәlәri genişlәnir. İki ölkә arasında xarici ticarәt
dövriyyәsinin hәcmi 220-230 milyon ABŞ dollarına bәrabәrdir.

Tәrәfsiz Dövlәtlәr Hәrәkatı (ingiliscә - Non-Aligned Movement - NAM - Bloklara
Qoşulmamaq Hәrәkatı) hәrbi bloklarda iştirak etmәmәk prinsiplәri üzrә dünyanın 120
dövlәtini (53 ölkә Afrika, 37 Asiya, 26 Latın Amerikası, 3 Okeaniya vә 1 Avropa)
birlәşdirәn beynәlxalq tәşkilatdır. Qoşulmama Hәrakatı adı ilә tanınır. Yaradılması
ideyası İndoneziyada 1955-ci ildә Bandonq konfransında irәli sürülmüş, 1961-ci ildә
Belqrad konfransında rәsmi tәsis olunmuşdur. BMT-dәn sonra dünyanın ikinci böyük
tәşkilatıdır. Azәrbaycan 2019-2022-ci ildә Qoşulmama Hәrәkatına ev sahibliyi
edәcәkdir.

“77 qrupu” vә ya “Yetmişyeddilәr qrupu” (Group of Seventy Seven, G-77) - inkişaf
etmәkdә olan ölkәlәrin BMT vә onun orqanları çәrçivәsindә fәaliyyәt göstәrәn iri
dövlәtlәrarası tәşkilatıdır. Qruplaşmanın yaradılması qәrarı 1964-cü ildә Asiya, Afrika
vә Latın Amerikasının inkişaf etmәkdә olan ölkәlәrinin
müşavirәsindә qәbul edilmiş, hәmin il iyunun 15-dә Cenevrәdә
keçirilәn UNCTAD birinci sessiyasında rәsmilәşdirilmişdir.
Yarandığı zaman yeni tәşkilatın üzv ölkәlәrinin sayı 77-yә bәrabәr
olsa da, onların sayı BMT-nin tәrkibinә yeni ölkәlәr daxil olduqca
artmışdır. Qrupun ilk toplanısı 25 oktyabr 1967-ci ildә Əlcәzair şәhәrindә tәşkil
edilmişdir. “77-lәr qrupu”nun fәaliyyәtinin әsasını inkişaf etmәkdә olan ölkәlәr
arasında ticarәt-iqtisadi, maliyyә vә texniki әmәkdaşlıq, hәmçinin, BMT orqanlarının
vә onun çәrçivәsindә fәaliyyәt göstәrәn konfrans vә yığıncaqlarda, ölkәlәrin vә onların
әhalisinin ticarәt, sәnaye, kәnd tәsәrrüfatı, tәhsil, elm vә texnika kimi sahәlәrini әhatә
edәn beynәlxalq sosial-iqtisadi münasibәtlәrin problemlәri üzrә başqa beynәlxalq qu-
rultay vә forumlarda müştәrәk mövqelәrinin hazırlanması, razılaşdırılması vә
koordinasiyası tәşkil edir. “77-lәr qrupu”na üzv ölkәlәrin “Cәnub-Cәnub” layihәsi
çәrçivәsindә әmәkdaşlığının mәqsәdi Cәnub xalqlarının rifahını tәmin etmәk olub,
qrupun bütün üzv ölkәlәrinin hәmrәyliyinin vә birliyinin möhkәmlәndirilmәsi vә
yardımı mexanizmidir, onların layihәyә sәdaqәtini vә ümumi mәqsәdә nailolmanı

tәmin edir. “Şimal-Cәnub” istiqamәtli danışıqların vә dialoqun mәqsәdi inkişaf
etmәkdә olan vә inkişaf etmiş ölkәlәrin qlobal tәrәfdaşlığı әsasında bütün ölkәlәrin
inkişafı mәqsәdilә әmәkdaşlıqdır. Bu dialoq çәrçivәsindә “77-lәr qrupu” inkişaf etmiş
ölkәlәri inkişaf etmәkdә olan ölkәlәrin qlobal problemlәri vә qlobal iqtisadi idarәetmә
mәsәlәlәri üzrә böyük inteqrasiyaya vә kooperasiyaya nail olmağa çağırır.

Panama Respublikası - Panama (ispanca - República de Panamá - Panama
Respublikası) Mәrkәzi Amerikada ölkә. Panama dövlәtçilik tarixi
başlanğıcını 1510-ci ildәn alır. Bununla belә, uzun müddәt
Kolumbiyanın tәrkibindә olmuş ölkәnin yeni müstәqillik tarixi 3
noyabr 1903-ci ildәn başlanır. Paytaxtı Panama şәhәri, rәsmi dili
ispan dilidir. Prezident respublikasıdır. Pul vahidlәri balboa vә

dollardır.
Ərazisi 78 200 km2, әhalisi 4,1 milyon nәfәrdir (2018).
İqtisadiyyatda xidmәtlәr 77,9%, sәnaye 18,7%, kәnd tәsәrrüfatı 3,4% paya malikdir.

ÜDM 52,1 milyard ABŞ dolları, adambaşına ÜDM 13,7 min ABŞ dollarıdır. İnflyasiya
0,6%, işsizlik sәviyyәsi 5,6%, yoxsulluq sәviyyәsi 23,0%-ә bәrabәrdir. Xarici borc
18,3 milyard ABŞ dolları (ÜDM-in 35,1%-i) hәcmindәdir. Ölkәdә iqtisadi aktiv әhali
sayı ümumi әhali sayının 39,8%-nә bәrabәrdir (2017).

Panama iqtisadiyyatı, başlıca olaraq, Cәnubi Amerika vә Şimali Amerikanı ayıran
mәşhur Panama kanalının istismarına, buradakı müqabil bank vә şığorta sisteminә vә
turizmә әsaslanır. Bu sektorlar ölkә iqtisadiyyatının 30-40%-ni verir vә burada mәşğul
әhalinin 2/3 hissәsi cәmlәşmişdir.

Sәnaye sahәlәri olaraq tikinti materialları, pivә vә qәnd istehsalı çıxış edirlәr. Kәnd
tәsәrrüfatı sahәlәrindә maldarlıq üstünlük tәşkil edir, banan, qarğıdalı, kofe, şәkәr
qamışı yetişdirilir.

Ölkә banan, krevetka, qәnd, kofe, geyim ixrac edir, sәnaye vә kimya mәhsulları, is-
tehlak malları idxal edir.

Panama turizm cәlbediciliyi ilә dә fәrqlәnir. ABŞ-ın “New York Time” qәzetinin
2012-ci il üçün “Dünyanın görmәli yerlәri” siyahısında Panama birinci yerdә qәrar
tutmuşdur.

Panama Azәrbaycanın müstәqilliyini 1992-ci il yanvarın 3-dә tanımışdır. İki ölkә
ara sında diplomatik әlaqәlәr 1995-ci ilin aprel ayının 6-da qurulmuşdur. Hәlәlik iki
ölkә arasında sәfirlik sәviyyәsindә rәsmi münasibәtlәr yaradılmamışdır. Lakin iqamәt -
ga hı başqa ölkәdә olmaqla Azәrbaycan Respublikasının Panama Respubli kasında
fövqә ladә vә sәlahiyyәtli sәfiri var. Belә ki, Azәrbaycan Respublika sının Meksika
Birlәş miş Ştatlarındakı sәfiri, hәmçinin, Panama Respublikasında da akkreditә olun -
muş dur. İki ölkә arasında illik xarici ticarәt dövriyyәsi 15-16 milyon ABŞ dolları tәşkil

edir.
Yamayka (ingilicә - Jamaica - Yamayka) Mәrkәzi Amerika,

Karib dәnizi sahillәrindә, Böyük Antillәr adlanan adalarda yerlәşәn

ada dövlәti. Yamayka dövlәtçilik tarixi başlanğıcını 1509-cu ildәn alır. Bunula belә,
uzun müddәt Böyük Britaniyanın tәrkibindә olmuş ölkәnin yeni müstәqillik tarixi 6
avqust 1962-ci ildәn başlanır. Paytaxtı Kinqston şәhәri, rәsmi dili ingilis dilidir.
İdarәetmә üsulu konstitusiya monarxiyası üzәrindә qurulmuşdur. Milli valyutası Ya-
mayka dollarıdır.

Ərazisi 10 991 km2, әhalisi 2,8 milyon nәfәrdir (2018).
İqtisadiyyatda xidmәtlәr 71,2%, sәnaye 21,3%, kәnd tәsәrrüfatı 6,0% paya malikdir.

ÜDM 14,2 milyard ABŞ dolları, adambaşına ÜDM 4931 ABŞ dollarıdır. İnflyasiya
3,9%, işsizlik sәviyyәsi 12,5%, yoxsulluq sәviyyәsi 16,5%-ә bәrabәrdir. Xarici borc
13,9 milyard ABŞ dolları (ÜDM-in 97,8%-i) hәcmindәdir. Ölkәdә iqtisadi aktiv әhali
sayı ümumi әhali sayının 47,3%-nә bәrabәrdir (2017).

Sәnayedә әsas yeri boksit istehsalı tutur. Kvars qumu, qızıl vә gümüş hasil edilir.
Kәnd tәsәrrüfatı mәhsulları emal edilir, rom içkisi vә geyim paltarları istehsal olunur.
Ölkәdә şәkәr qamışı, banan, kofe, sitrus meyvәlәri yetişdirilir. Quşçuluq vә keçi
tәsәrrüfatları mövcuddur. Dәnizdәn malyuskalar tutulur.

Boksit, alüminium, gil-torpaq, qәnd, rom, kofe ixrac edilir. İdxalatda әrzaq vә is-
tehlak malları, tikinti materialları, yanacaq, nәqliyyat vasitәlәri üstünlük tәşkil edir.

Yamayka Azәrbaycanın dövlәt müstәqilliyini 1992-ci il yanvarın 6-da tanımış vә
iki ölkә arasında diplomatik münasibәtlәr 1995-ci ildә qurulmuşdur. Azәrbaycanla iqti-
sadi әlәqәlәri genişlәnmәkdәdir.

Dünya ölkәlәrin iqtisadi parametrlәr üzrә qruplaşmasında “Onbirlәr qrupu”nun da
yeri vardır. “Onbirlәr qrupu” (ingiliscә - G-11, N-11, Next Eleven - sonrakı on bir) da
“Qoldman Saks”ın analitiki Cim O` Nil tәrәfindәn BRICS ölkәlәr qrupu ilә yanaşı
digәr bir sistemdә verilmiş yüksәk inkişaf templәri ilә irәlilәyәcәk 11 müasir dövlәtin:
Meksika, Nigeriya, Misir, Türkiyә, İran, Pakistan, Banqladeş, İndoneziya, Vyetnam,
Koreya Respublikası vә Filippinin ümumilәşmiş adıdır. Termin qrupun 15 dekabr 2005-
ci ildә illik hesabatında hәmin ölklәrin XXI әsrin beynәlxalq iqtisadi münasibәtlәr sis-
teminin böyük lokomotivlәrinә çevirәcәyi qәnaәti ilә dövriyyәyә çıxarılmışdır. Bu
qrupun ölkәlәri, әsasәn, әvvәllәr vә hazırda sәnayelәşmә hәyata keçirәn yeni sәnaye
ölkәlәri - YSÖ ilә kәsişir. Qrupun 7 ölkәsi: Türkiyә, Pakistan, Nigeriya, İndoneziya,
Misir, İran vә Banqladeş hәm dә islam dünyasının qabaqcıl ölkәlәri sırasında yer alırlar.

D-8 İqtisadi Əmәkdaşlıq Tәşkilatı (D-8 Organization for Economic Cooperation)
Banqladeş, İndoneziya, İran, Malaziya, Misir, Nigeriya vә Pakiştanı birlәşdirәn
әmәkdaşlıq tәşkilatıdır. Islam Sәkkizliyi vә İnkişaf Əmәkdaşlıq
Konfransı kimi dә tanınır. 22 oktyabr 1996-cı ildә o zamankı
Türkiyә baş naziri Nәcimәddin Ərbakanın (1926-2011) tәşәbbüsü
ilә yaradılmışdır. D-8 münaqişәlәr әvәzinә sülh, mübahisәlәr
әvәzinә dialoq, istismar әvәzinә kooperasiyalar, ikili standartlar
әvәzinә hüquq, zülm әvәzinә demokratiya vә diskriminasiya әvәzinә hüquqi bәrabәrlik
olan qarşılıqlı әlaqә prinsiplәrinә әsaslanır. Tәşkilatı idarәetmә Sammit, Şura vә Kom-

missiyadan ibarәtdir. Ali orqan Sammitdir vә o, hәr il toplanır. Şura üzv ölkәlәrin xarici
işlәr nazirlәrindәn ibarәtdir. Komissiya tәşkilatın icra orqanıdır. Buraya Komissiyanın
işini yönlәndirәn kordinatorlar olaraq üzv ölkәlәrinin nümayәndәlәri daxildirlәr. D-8
ölkәlәri arasında ticarәt dövriyyәsi 2017-ci ildә 100 milyard ABŞ dolları tәşkil edib.
Bu rәqәmin gәlәcәkdә 500 milyard ABŞ dollarına çatdırılması hәdәflәnmişdir.
Azәrbaycan Respublikası tәşkilatda müşadhidәçi üzv qismindә çıxış edir.

6.2. Türkdilli dövlәtlәrin iqtisadi inteqrasiyası vә Turan modeli

Qlobal iqtisadi potensial mәrkәzinin Atlantik okeandan Sakit okeana keçmәsi
danılmaz hәqiqәtdir. Bu vәziyyәt tәbiәti ilә türk dünyasının geoiqtisadi әhәmiyyәtini
dә artırmışdır. SSRİ-nin süqutu ilә dünya xәritәsindә müstәqil türkdili dövlәtlәrin sayı
7-yә yüksәlmişdir. Əvvәllәr yalnız Türkiyә Cümhuriyyәti vә Şimalı Kipr Türk
Respublikası müstәqil dövlәt olmuşdur. İndi isә Türkiyә ilә yanaşı Azәrbaycan,
Qazaxıstan, Özbәkistan, Qırğızıstan vә Türkmәnistan da müstәqil dövlәtlәr kimi dünya
birliyinin bәrabәrhüquqlu üzvlәridir. Yeni situasiya tәkcә türkdilli ölkәlәrin say artımı
ilә deyil, һәm dә bir areal üzәrindә qurulan yüksәk iqtisadi-siyasi potensiallı mәkanın
meydana gәlmәsi ilә xarakterikdir. Əslindә, bu coğrafiya çox uzaq olmayan keçmişdә
türklәrin qurduğu imperatorluqların vә ayrı-ayrı dövlәtlәrinin әrazisi kimi Türküstan
vә ya Turan ellәri olmuşdur. İndi dә bu әrazilәrdә türklәr dominant xalq olaraq
qalmaqdadırlar. Bu kontekstdә yaxın vә orta tarixi müddәtlәrdә belә bir birliyin yenidәn
yaranışı heç dә hipotetik görünmәmәlidir. Bu istiqamәtdә, tәsirli vә tәsirsiz olsa da,
müәyyәn addımlar atılmış vә müvafiq tәsisatlandırmalar hәyata keçirilmişdir. Mәhz
bu gerçәkliklәr Türkiyәnin mәrhum prezidenti Turqut Ozalın (1927-1993) “XXI әsr
türk әsri olacaqdır” söylәmәsinә әsaslar vermişdir. Azәrbaycan Respublikasının Prezi-
denti İlham Əliyev Türkdilli Dövlәtlәrin Əmәkdaşlıq Şurasının 2013-ci ildә
Azәrbaycanın Qәbәlә şәhәrindә keçirilәn sammitindә XXI әsrin türk dünyası ilә per-
spektiv bağlılığı haqqında demişdir: “Bizim türkdilli coğrafiyada inkişaf prosesi gedir.
Bu, böyük sәrvәtdir. XXI әsr türk dünyasının әsri olmalıdır”.

Türkdilli dövlәtlәrin daha sıx inteqrasiyası üçun kifayәt qәdәr tәmәl qaynaqlar
mövcuddur. Bu qaynaqları milli genetik birlik, mental dәyәrlәr bazasında qloballaşma
vә regionlaşma çağırışları daha da aktuallaşdırır.

Türkiyә, Azәrbaycan, Türkmәnistan, Qırğızıstan, Qazaxıstan, Özbәkistan vә Şimalı
Kipr Türk Respublikasının iqtisadi vә demoqrafik potensialı bütövlükdә 4,7 milyon
km2-dәn çox әrazi ilә dünyada 7-ci, 154,2 milyondan çox әhali ilә 9-cu, 1,2 trilyon
ABŞ dolları dәyәrindә ümumi hasilatla 13-cü yerdәdir. Bununla belә, vurğulanır ki,
türk dünyası qlobal ölçüdә sahib olduğu coğrafi vә demoqrafik potensialdan aşağı iqti-
sadi göstәriciyә malikdir.

Türkdilli dövlәtlәrin әsas iqtisadi göstәricilәri cәdvәl 6-da öz әksini tapmışdır.

Türkdilli dövlәtlәrin kompakt bir çoğrafiyada yerlәşmәsi, tarixi “İpәk yolu”nun bu
әrazilәrdәn keçmәsi onların yeni böyük inteqrasiyasına növәti stimullar gәtirir. Bu
mәnada Türkiyәnin sabiq prezidenti Abdullah Gülün (1950) fikirlәri çox böyük
әhәmiyyәt daşıyır. “Tarixә nәzәr saldıqda türk dövlәtlәrinin güclü vә tәsirli olduğu
dövrlәrdә “İpәk yolu”nun dünya ticarәtinin ana xәtti qismindә çıxış etdiyi müşahidә
edilir. Türk dünyası qlobal iqtisadiyyatdan vә dünya ticarәt yollarından kәnarda
qaldıqda isә siyasi vә mәdәniyyәt sahәsinә tәsiri azalmışdır. Bunları tarixi oxuyanlar
bilirlәr. Bu mәnada “İpәk yolu” türk dünyasının iqtisadi rifahının vә siyasi tәsirinin
açarıdır. Ona görә “İpәk yolu”nu yenidәn bәrpa etmәk strateji bir prioritet olmalıdır”.

Türkdilli dövlәtlәr arasında ikitәrәfli vә çoxtәrәfli әlaqәlәr daim inkişaf edir. Hazırda
bu ölkәlәr arasında ticarәt dövriyyәsi 12 milyard ABŞ dollarına bәrabәrdir. İkitәrәfli
çoxmilyardlı ticarәt dövriyyәsindә Türkiyә Respublikası liderlik edir. Azәrbaycanın
da türkdilli ölkәlәrlә ikitәrәfli ticarәt dövriyyәsi daim artmaqdadır.

Müşahidә vә araşdırmalar belә bir qәnaәt yaradır ki, türk dünyası ölkәlәrinin enerji
sektorunda әmәkdaşlıq üçün imkanları daha çoxdur. Bu perspektivdә xüsusәn
Azәrbaycan, Qazaxıstan, Türkmәnistan vә Özbәkistanın tәbii enerji qaynaqları mühüm
rol oynayır. Bu enerji sәrvәtlәrinin istehlakçısı vә tranzit ötrüçülәri kimi isә Türkiyә
vә Qırğızıstan çıxış edirlәr. Bundan başqa, ölkәlәr arasında sәnayenin müxtәlif
sahәlәrini әhatә edәn çeşidli әlaqәlәr dә mövcuddur. Nәqliyyat-kommunikasiya
әlaqlәrini isә onların bir coğrafi mәkan üzәrindә yerlәşmәsi daha şanslı edir. Bu
baxımdan türkdilli dövlәtlәr QİƏT, İƏT, GUAM, İƏT, MDB vә s. bu kimi regional
birliklәr vә beynәlxalq tәşkilatlar çәrçivәsindә әmәkdaşlıq edirlәr.

Cәdvәl 6. Türkdilli dövlәtlәrdә әsas iqtisadi göstәricilәr (2017-ci il)

Ölkәlәr
Əhali
(mln.
nәfәr)

Sahәsi
(km2)

ÜDM

Ümumi 
(milyard $)

Adambaşına
($)

Nominal Paritet Nominal Paritet

Azәrbaycan Respublikası 10,0 86 600 40,8 107,5 4 186 15 192

Qazaxıstan Respublikası 18,4 2 724 184,0 478,0 7453 26 252

Qırğızıstan Respublikası 6,2 199 951 6,6 23,0 1073 3 667

Özbәkistan Respublikası 31,2 447 400 65,4 223,0 2 122 6 929

Türkiyә Respublikası 82,6 783 562 859,0 2173,0 10 743 26 893

Türkmәnistan Respublikası 5,5 491 200 46,2 103,0 6 622 18 126

Şimalı Kipr Türk Respublikası 0,3 32 42 3,8 9,6 5 560 13 902

Cәmi 154,2 4736,9 1205,8 3 117,1 x x

Türkdilli dövlәtlәr hәr il özlәrinin sammitlәrini keçirir vә yeni qurumlarını tәsis
edirlәr. Hazırda Türk Şurası - Türkdilli Dövlәtlәrin Əmәkdaşlıq Şurası, Türkdilli
Ölkәlәrin Parlament Assambleyası - TÜRKPA fәaliyyәt göstәrir. Türkdilli dövlәtlәrin
tәsis etdiyi Beynәlxalq Türk Mәdәniyyәti Tәşkilatı - TÜRKSOY artıq üçüncü onillikdir
ki, türk xalqlarının mәdәniyyәtinin vә incәsәnәtinin tәbliğindә mühüm rol oynayır.
Bundan başqa, Türk Akademiyası, Türk Mәdәniyyәti vә İrsi Fondu, Türk Universi -
tetlәri Birliyi, Ortaq Terminologiya Komitәsi vә s. bu kimi tәsisatlar türk dünyasının
mәdәni inkişafında böyük әhәmiyyәt daşıyır.

Türkdilli dövlәtlәr arasında әn sıx iqtisadi әmәkdaşlıq Azәrbaycanla Türkiyәyә
mәxsusdur. Bu әmәkdaşlığın köklәri daha dәrin vә möhkәmdir. Belә ki, yer üzündә
Azәrbaycanla Türkiyә arasındakı dövlәt vә milli qardaşlığa paralel ola bilәcәk
nümunәlәr, hәlә ki, mövcud deyil. Bu gün ulu öndәr Heydәr Əliyevin “bir millәt, iki
dövlәt” prinsipinә әsaslanan Azәrbaycan-Türkiyә birliyinin yeni inkişaf müstәvisinә
qaldırılması qardaş ölkәlәr arasında әn mühüm aktual mәsәlәlәrdәn birinә çevrilmişdir.
Bunun nәticәsidir ki, Azәrbaycan Respublikası vә Türkiyә Respublikası arasında
Yüksәk Sәviyyәli Strateji Əmәkdaşlıq Şurasının qurulması prosesi hәyata keçirilmәk -
dәdir. Bu Şuranın yaradılması ilә köklü vәhdәtdәn çıxış edәn, eyni dildә danışan,
müştәrәk tarixi vә coğrafiyanı paylaşan xalqlar dәrinlәşәn inteqrasiyadan faydalanaraq,
davamlı rifahın tәminatı üçün bütün sahәlәrdә birgә fәaliyyәtlәr aparacaq vә daha
uğurlu nәticәlәrә nail olacaqlar. Bu yaxınlığın potensialını davamlı generasiyada inkişaf
etdirmәk üçün mövcud inteqrasiyanın vahid iqtisadi şәbәkәliyә qәdәr dәrinlәşdirilmәsi
zәruridir. Belә dәrinlәşәn inteqrasiyanın isә sosial-hüquqi vәhdәtlik müstәvisindә
iqtisadiyyatların konvergensiyasını tәmin edәcәyi düşünülür.

Türkiyә Cümhuriyyәti (türkcә - Türkiye Cumhuriyeti - Türkiyә Cümhuriyyәti)
әsas olaraq Cәnub-qәrbi Asiyada vә bir hissәsi Cәnub-şәrqi Avropada yerlәşәn dövlәt.
Türkiyә 29 oktyabr 1923-cü il ildә yaranmışdır. Paytaxtı Ankara şәhәri, rәsmi dili türk

dilidir. Ölkә unitar quruluşludur vә prezident respublikasıdır.
Türkiyә NATO-nun üzvüdür. G20 qrupuna daxildir. Milli valyutası
lirәdir.

Ərazisi 783 562 km2, әhalisi 82,6 milyon nәfәr (2018).
Türkiyә Avropanın altıncı, islam dünyasının birinci, Rusiya

nәzәrә alınmazsa, regionun da birinci böyük iqtisadiyyatına malik ölkәsidir. Türk-islam
dünyasında demokratik institutların inkişaf sәviyyәsinә görә Türkiyә, hәmçinin, birinci
yerdә olan demokratik, dünyәvi, sosial vә hüquqi bir dövlәt kimi tanınır.

İqtisadiyyatda xidmәtlәr 61,5%, sәnaye 31,8%, kәnd tәsәrrüfatı 6,7% paya malikdir.
ÜDM 859,0 milyard ABŞ dolları, adambaşına ÜDM 10,7 min ABŞ dollarıdır. İnflya -
siya 10,2%, işsizlik sәviyyәsi 11,3%, yoxsulluq sәviyyәsi 21,9%-ә bәrabәrdir. Xarici
borc 453,2 milyard ABŞ dolları (ÜDM-in 52,7%-i) hәcmindәdir. Ölkәdә iqtisadi aktiv
әhali sayı ümumi әhali sayının 37,9%-nә bәrabәrdir (2017).

Türkiyә iqtisadi baxımdan çox perspektivli bir ölkә olaraq qiymәtlәndirilir. İqtisadi
rәqabәtqabiliyyәtliliyi ilә Türkiyә beynәlxalq әmәk bölgüsündә yüksәk dinamizm
nümayiş etdirir.

Tәbii resurs bazasının kifayәtedici miqyaslarda olmaması vә mәnimsәnilmәsi bura -
da idxal mәhsuluna әsaslanan istehsal sahәlәrinin yaranışına rәvac vermişdir. Bu
sәbәdәn dә ölkәnin ixrac gücü artmışdır. Hazırda Türkiyәnin ixrac mәhsulları arasında
hazır mәhsullar, şüşә, keramika mәmulatları üstünlük tәşkil edir. Aİ ölkәlәrindә әnәnәvi
olaraq satılan televizorların 40%-i Türkiyәdә istehsal olunur. Buna baxmayaraq,
ölkәnin tәbii sәrvәtlәr arsenalında zәngin qara vә qonur kömür, xromitlәr, mis vә dәmir
filizi yataqları mövcuddur ki, onlar da müәyyәn mәqamlarda xarici ticarәt dövriy -
yәsinin predmetinә çevrilirlәr. Burada, hәmçinin, qurğuşun, sink, kükürd vә digәr
faydalı qazıntı mәhsullarının ehtiyat hәcmi dә iqtisadi tәyinatlıdır.

Neft-qaz eһtiyatları mәһdud olan ölkәdә һәr il 20-25 milyon tona yaxın neft satın
alınır. Yüksәlәn iqtisadi templәr yaxın gәlәcәkdә burada neft idxalının iki dәfә
yüksәlәcәyi proqnozunu verir. Bununla yanaşı, Türkiyәnin tәbii qaza olan eһtiyacı da
artmaqdadır. Hazırda bu ehtiyaclar Azәrbaycan, İran vә Rusiya vasitәsi ilә tәmin edilir.
Türkiyә hәm dә enerjidaşıyıcılar bazarında regionda mühüm tranzit ölkә olaraq
mövqelәrini möhkәmlәndirir. Ölkәnin enerji tәhlükәsizliyinin tәminatında, İES vә SES-
lә yanaşı, yüksәk seysmik zonada yerlәşmәsinә baxmayaraq, AES strategiyası da geniş
yer alır. Hazırda Rusiya tәrәfindәn 2023-cü ildә istifadәyә verilmәsi nәzәrdә tutlan
ölkәnin cәnubunda yerlәşәn “Ağquyu” nüvә stantasiyasının tikintisi aparılır.

Türkiyә son illәr avtomobil istehsalında mühüm bir sıçrayış әldә etmişdir. Bunun
әn başlıca sәbәblәrindәn biri ölkәnin avtomobil ixracında, әsasәn, üzünü dünyanın әn
iri avtomobil istehsalçılarının kәskin rәqabәtdә olduğu bazarlara deyil, әski Osmanlı
әrazilәri olan Balkan ölkәlәri, Şimali Afrika ölkәlәri vә Orta Şәrqә çevirmәsidir.
Hazırda istehsal olunan avtomobillәrin 70%-dәn çoxu ixrac olunur.

Türkiyә inkişaf etmiş inşaat sektoruna malikdir vә böyüklüyünә görә dünyada
dördüncü yerdәdir. Dünyanın әn böyük inşaat şirkәtlәrinin 20-dәn çoxu bu ölkәyә
mәnsubdur. Bu şirkәtlәr hazırda, demәk olar ki, dünyanın hәr bölgәsindә fәaliyyәt
göstәrir.

Türkiyә iqtisadiyyatının ikinci әsas gәlir mәnbәyi turizm sektorudur. 1980-ci
illәrdәn sonra inkişaf etmәyә başlayan bu sektorun böyük potensialını görәn
sәrmayәçilәr hәmin müddәt әrzindә sahәyә böyük investisiya yatırmışlar. Hazırda
Türkiyә illik 30 milyon xarici turist sayı vә bundan әldә etdiyi 25 milyard ABŞ
dollarından çox gәlir göstәricisi ilә bu sahәdә dünyanın ilk 10 ölkәsi sırasındadır.

Aqrar sektorun da ölkә iqtisadiyyatında payı әhәmiyyәtli hesab edilir. Ölkә
әrazisinin 1/3 hissәsi әkinçiliyә cәlb olunmuşdur. Bu göstәriciyә görә o, Avropada ikinci,
Asiyada dördüncü yerdә qәrar tutmuşdur. Ekstensiv templәrlә inkişafda olan
heyvandarlıq sahәsi aqrar sektorda ikinci pillәdә durur. Ölkәnin üç tәrәfdәn dәnizlәrlә
әhatә olunması balıq sәnayesinin tәrәqqisinә tәkan verir. Türkiyә meşә resursları
sıradan da әlverişli coğrafiyaya malikdir. Ərazinin 26%-ni meşәli sahәlәr әhatә edir.
Bu göstәriciyә görә o, Avropada Rusiya, İsveç vә Finlandiyadan sonra dördüncü yerdә
qәrar tutur. Meşә, balıqçılıq tәsәrrüfatı ilә birlikdә aqrar sektor ölkә ÜDM-dә 9% çәkiyә
malikdir.



ELŞƏN HACIZADƏ
DÜNYA İQTİSADİYYATI VӘ AZӘRBAYCAN

274

Türkiyәnin nәqliyyat sistemi inkişaf etmәkdәdir. Ölkә әhalisinin 3%-i bu strukturda
fәaliyyәt göstәrir. Burada, әnәnәvi olaraq, gәmiçilik daha çox әhәmiyyәt kәsb edir.
Ölkәnin dövlәt dәmir yollarının uzunluğu 11 min km-ә yaxındır. O, Suriya, İran vә
Avropa ölkәlәrinә birbaşa çıxışa malikdir. Dәmir yollarında sürәt qatarlarının sayı artır.
Daşınmalarda avtomobil nәqliyyatı dominant mövqedә dayanır. Daxili yük
dövriyyәsinin 70%-dәn çoxu bu nәqliyyat sisteminin üzәrinә düşür.

ETTKİ-nin ÜDM-dә 0,5%-lik payına baxmayaraq, burada elmi-texnoloji irәlilәyiş
böyük sürәt toplamaqdadır. Ölkәnin hәrbi-sәnaye sistemi artıq әsaslı olaraq milli elmi
tәfәkkürün inhisarına keçmәkdәdir. Türkiyәdә iqtisadi münasibәtlәrin inkişafının
mühüm istiqamәtlәrindәn biri kimi Aİ, ABŞ vә Yaponiya ilә texnologiyalar mübadilәsi
çıxış edir. Aİ ilә bağlanan gömrük sazişi ölkәdә qiymәt tәnzimlәnmәsindә mühüm
tәsirә malikdir.

Türkiyәnin dünya iqtisadiyyatındakı yerini, geosiyasi mövqeyini vә әhәmiyyәtini
nәhәng meqapolis kimi İstanbul amilini nәzәrә almadan qiymәtlәndirmәk çәtindir.
Avropa ilә Asiyanı, Qara, Mәrmәrә vә Aralıq dәnizlәrini vә dünya okeanını bir-birilә
әlaqәlәndirәn, eyni zamanda da bu istiqamәtlәrdәki bütün sosial, iqtisadi, mәdәni vә
siyasi axınların mübadilәsini tәmin edәn mühüm bir coğrafi әrazidә yerlәşәn İstanbul
dünyanın mәrkәzidir. Rәsmi rәqәmlәrә görә, 15 milyon insanın yaşadığı bu şәhәr
әhalisinin sayına görә dünyanın 100-dәn çox, Aİ-nin isә 19 ölkәsindәn (Yunanıstan,
Portuqaliya, Belçika, Çexiya, Macarıstan, İsveç, Avstriya, Bolqarıstan, Danimarka,
Slovakiya, Finlandiya, İrlandiya vә s.) daha böyükdür. Eyni zamanda, bu göstәricisinә
görә dünyanın 21-ci, Avropanın isә, Moskva vә Parisdәn sonra, 3-cü şәhәridir. Bununla
yanaşı, İstanbul illik 200 milyard ABŞ dolları ÜDM göstәricisi ilә Aİ-nin 12 ölkәsindәn
daha böyük iqtisadiyyata malikdir. Türkiyәnin müasir dövrdә hәyata keçirәcәyi
layıhәlәr içәrsindә “Yeni İstanbul” layihәsi möhtәşәmliyi ilә fәrqlәnir. Layıhәnin
reallaşması İstanbulun dünyanın mәrkәzinә çevrilmәsini hәdәfilәyir. Burada әhalisi 7
milyona çatacaq yeni şәhәrin salınması, Türkiyә Cümhuriyyәtinin yaranmasının 95
illik yubileyi münasibәti ilә istifadәyә verilmәsi planlaşdırılan dünyanın әn böyük hava
limanı vә 100 illik yubileyi münasibәti ilә istifadәyә verilmәsi planlaşdırılan Qara
dәnizlı Mәrmәrә dәnizini birlәşdirәcәk “İstanbul Kanalı”dır. Dünyanın әn böyük hava
limanın inşasına 10,2 milyard ABŞ dolları hәcmindә investisiya qoyulub. Burada 225
min iş yeri olmaqla 350 şәhәrә uçuşlar hәyata keşirilәcәk. Əsrin әn böyük layihәsi, in-
vestisiya dәyәri 20 milyard ABŞ dolları bәrabәr, uzunluğu 45 km, su yolunun eni 400-
500 metr, dәrinliyi 25 metr olacaq “İstanbul Kanalı”ı da nәhәngliyi ilә fәrqlәnәrәk
Panama vә Süveyş kanallarını kölgәdә qoyacaqdır. İstanbulda nәqliyyatı vә әtraf mühit
tәhlükәlәrini azaltmaq mәqsәdlәri daşamaqla bu kanaldan hәr gün orta hesabla 200-ә
yaxın gәmi keçә bilәcәk vә o, Türkiyәnin Bosfor vә Dardanel boğazları üzәrindә suve -
renitetini tәmin “Montre boğazlar konvensiyası”ı istiqamәtindә yeni gerçәkliklәr
yaradacaqdır.

Türkiyә Respublikası yaranışının 100 illik dövrü әrzindә beynәlxalq münasibәtlәr

sistemindә mühüm statusa yüksәlmişdir. Bu Türkiyәnin sahib olduğu mәdәniyyәt sis-
temi, geosiyasi mövqeyi vә hәm dә artan iqtisadi potensialı ilә birbaşa әlaqәlidir.

Türkiyә inteqrasiyanın bütün sahә spektrlәrindә fәallıqla iştirak edir. O, BMT sis-
teminin qurucu üzvü kimi әn aparıcı beynәlxalq vә regional tәşkilatların nüfuzlu
üzvlәrindәn biridır. Türkiyә, hәmçinin, Avropa Şurasının üzvü, Aİ üzvlüyünә namizәd
ölkәdir. Türk dünyasının müxtәlif inteqrasiya qurumlarının, xüsusәn dә, İƏİT, İƏT,
QİƏT, İƏT-in fәaliyyәtini Türkiyәsiz tәsәvvür etmәk mümkün deyildir. Türkiyә NATO
üzvü olaraq bu sistemdә ordu gücü ilә ABŞ-dan sonrakı yeri tutur. G20 silsilәsindә 13-
14-cü yerlәri bölüşür. Türkiyә öz arealında vә ondan kәnarda neçә-neçә qlobal vә re-
gional tәşkilatın üzvü kimi әhәmiyyәtli fәaliyyәt göstәrir.

Türkiyә dövlәti yarananda iqtisadi tәnәzüllә qarşı-qarşıya idi. Getdikcә ölkәnin
siyasi müstәqilliyi möhkәmlәnsә dә, iqtisadi çәtinliklәr azalmırdı. 2002-ci ildәn
başlayaraq Ədalәt vә İnkişaf Partiyasının rәhbәrliyi ilә AKP hökumәti ölkәnin borc
mәngәnәsindәn çıxması üçün ciddi addımlar atmağa başladı. Hәlә 2013-cü ildә hazırkı
Türkiyә Prezidenti Rәcәb Tayyib Ərdoğan (1954) çıxşılarının birindә ölkәnin gәldiyi
iqtisadi inkişafı belә izah etmişdi: “1961-ci ildәn bu günә qәdәr BVF ilә 19 müqavilә
imzalanıb. Ümumilikdә 56,5 milyard ABŞ dolları hәcmindә borc yaranmışdı. Türkiyә
uzun müddәtdәn sonra BVF-yә olan borcunu ödәdi. Artıq BVF-yә borclu olan ölkә
yox, bu quruma borc verәn ölkәyik. 81 vilayәtimizә 12 il әrzindә 676 milyard 700 mil -
yon lirә sәrmayә qoymuşuq. 79 il әrzindә 6100 kilometr yol çәkilib. Ancaq biz 11 ildә
17 min kilometr yol çәkdik. Pulumuzdan 6 sıfırı atdıq. Milli tankımız “Altay”, milli
gәmimiz “Milgem”, pilotsuz uçuş aparatımız ANKA, tәlim tәyyarәmiz “Hürquş”u
hazırladıq. İndi dünyanın әn sürәtlә inkişaf edәn 20 ölkәsindәn biriyik”. Rәcәb Tayyib
Ərdoğanın rәhbәrlik etdiyi Türkiyә başqalarının iradәsini hәyata keçirәn dövlәtdәn,
başqalarına öz iradәsini qәbul etdirәn bir dövlәtә çevrilmәkdәdir. Hәqiqәtdә dә müsar
dövrdә Türkiyә regional gücdәn qlobal gücә çevrilәrәk özünün “Şahlanış” zamanına
qәdәm qoymuşdur. “İnsanı yaşat ki dövlәt yaşasın” anlayışının hakim kәsildiyi, borc
alan dövlәtdәn borc verәn dölәtә keçin edәn ölkәnin valyuta ehtiyatları hazırda 120
milyard ABŞ dollarından çoxdur. İxracat 170 milyard ABŞ dolları tәşkil edir. Ölkәdә
çoxsayı meqa layihәlәr hәyata keçirilir, sürәtli dәmir yolları çәkilir, yeni avtomobil
yolları inşa edilir. Türkiyә hәrbi sәnayesini yenidәn qurur, tanklar, tәyyarәlәr,
helikopterlәr, insansız hava aparatları, müasir texnoloji sistemlәr inşa edir. Bütün bu
nailiyyәtlәr vә reallaşdırılan yeni layihәlәr Türkiyәnin uğurlu gәlәcәyinә vә
Cümhuriyyәtinin 100 illiyidә onun 2023-cü ildә dünyanın iqtisadi cәhәtdәn әn inkişaf
etmiş 10 dövlәtindәn biri olmasına hәdәflәnmişdir. Bu hәdәflәr yeni çoşqu vә inkişafla
istanbulun fәthinin 600 illiyi - 2053-cü il vә Malazgird savaşının 1000 illiyi – 2071-ci
illәr әrәfәsindә daha möhtәşәm olacaqdır.

Azәrbaycan ilә Türkiyә arasında әlaqәlәrin böyük tarixi var. Ortaq kök, dil, din bir-
liyi, oxşar mәdәniyyәt, adәt vә әnәnәlәr bu әlaqәlәri dәrinlәşdirәn amillәr sırasındadır.
Qardaş ölkәlәr tarixlәrinin әn mürәkkәb dövrlәrindә bir-birinә dәstәk olmuşlar. 1918-

ci ildә Nuru Paşanın (1881-1949) komandanlığı ilә Türk Qafqaz İslam Ordusunun
Bakını xilas etmәsi Azәrbaycan üçün çox önәmli bir hadisә kimi tarixin yaddaşına
yazılmışdır. Ümummilli lider Heydәr Əliyevin dediyi kimi: “Türk ordusunun
Azәrbaycana, Bakıya gәlmәsi, Azәrbaycanı daşnakların tәcavüzündәn xilas etmәsi hәr
bir azәrbaycanlının qәlbindә yaşayır. Azәrbaycan xalqı hәmin ağır dövrdә türk xalqının
ona göstәrdiyi kömәyi heç vaxt unutmayacaqdır”. Anadoluda Qazi Mustafa Kamal
Atatürkün öndәrliyi ilә aparılan milli mücadilәyә azәrbaycanlılar maddi vә mәnәvi
yardım göstәrmişlәr.

Azәrbaycan 1991-ci ildә öz müstәqilliyini bәrpa edәndәn sonra 1991-ci il noyabrın
9-da onu tanıyan ilk dövlәt Türkiyә olmuşdur. 1992-ci il yanvar ayının 14-dә
Azәrbaycan-Türkiyә diplomatik әlaqәlәri yaradılmışdır. Hazırda da Türkiyә
Azәrbaycanın әn etibarlı siyasi müttәfiqi, bәrabәrhüquqlu iqtisadi tәrәf-müqabilidir.
Bunu Türkiyә Azәrbaycan Yüksәk Sәviyyәli Strateji Əmәkdaşlıq Şurasının fәaliyyәti
dolğunluğu ilә әks etdirir. “Türk petrolları” şirkәtinin “Əsrin müqavilәsi”ndә tәmsil
olunması, nәhәg BTC, CQBK, TANAP, TAP, BTQ layihәlәri iqtisadi әmәkdaşlığın
yüksәk tәzahürünün nәticәlәridir. Hәmin nәqliyyat kommunikasiyaları hәm dә yalnız
iki dövlәtin xidmәtinә deyil, bütövlükdә Avropa vә Asiya regionunun inteqrasiyasına
hesablanmışdır. Burada Transxәzәr karbohidrogen kommunikasiyalarının, hәmçinin,
Trans-Asiya-Avropa beynәlxalq fiber-optik rabitә xәtti - TAE, Trans-Avrasiya Super
İnformasiya Magistralı - TASİM, elәcә dә Avropa-Yaxın Şәrq informasiya magistralı
- EPEG layihәlәrinin tam hәyata keçirilmәsi, türk dünyası ilә yanaşı, bütövlükdә qlobal
inteqrasiyaya daha böyük effektivlәr qatacaq vә yeni geoiqtisadi regional situasiyanın
yaranışına tәkan vәrәcәkdir. Reallıq belәdir ki, Azәrbaycanla Türkiyә arasında
münasibәtlәri hökumәtlәr deyil, xalqlar müәyyәn edir. İki ölkә arasında hәm qarşılıqlı
investisiyaların hәyata keçirilmәsi, hәm dә ticarәt әlaqәlәrinin hazırkı 4-5 milyard ABŞ
dollarından illik 15-20 milyard ABŞ dolları hәcminә çıxarılması kimi hәdәflәr
müәyyәnlәşdirilmişdir.

Türkiyә ilә Azәrbaycan arasında iqtisadi әlaqәlәrә nәzәr yetirdikdә bu әlaqәlәrin
әsasında, üstün olaraq, ticarәtin dayandığını görәrik. Hәmin әlaqәlәr Sovet İttifaqının
dağılması әrәfәsindә dövriyyә yığsa da, daha geniş potensialda Azәrbaycanın dövlәt
müstәqilliyinin bәrpası ilә irәlilәyiş tapmışdır. Türkiyә ilә Azәrbaycan arasında iqtisadi
münasibәtlәr 1992-ci ilin noyabrında imzalanan ticari-iqtisadi sahәdә әmәkdaşlıq,
investisiyaların tәşviqi vә qorunması haqqında sazişlәr әsasında hüquqi müstәviyә
keçmişdir. Bu mәqamdan etibarәn Türkiyә iş adamları Azәrbaycana investisiyalar
qoymağa başlamış vә 1994-cü ildә ikiqat vergitutmanın aradan qaldırılması haqqında
sazişin imzalanması ilә sәrmayәlәrin hәcmi artaraq genişlәnmişdir. Hazırda iki ölkәnin
ticarәt dövriyyәsinin hәcmi 3,5 milyard ABŞ dollarını üstәlәmişdir. Ticarәtdә ixrac
çeşidi Türkiyәnin xeyrinә olaraq 20 dәfәyә (orta hesabla 2500 : 130) yaxındır.
Türkiyәdәn Azәrbaycana idxalda әrzaq vә kәnd tәsәrrüfatı mәhsulları, elektrik
cihazları, neft-kimya mәhsulları, müxtәlif maşınlar vә avadanlıq, inşaat-tikinti

materialları, ipәk, tekstil vә trikotaj mәhsulları, müxtәlif avtomobil hissәlәri, mәişәt
avadanlıqları, metallurgiya mәmulatları vә mebel üstünlük tәşkil edir. Azәrbaycandan
Türkiyәyә isә neft, neft mәhsulları, pambıq mahlıcı, polietilen, şәkәr çuğunduru vә s.
ixrac olunur. Bu ticarәtdә әsas mәhsul rolunda, tәbii ki, neft vә qaz çıxış edir.

Türkiyә Azәrbaycanın enerji sektorunda TPAO şirkәti ilә güclü şәkildә iştirak edir.
TPAO Azәrbaycanda 3,5 milyard ABŞ dolları hәcmindә investisiyası ilә Türkiyә dövlәt
şirkәtlәri arasında xaricdә әn çox sәrmayә qoyan şirkәtә çevrilmişdir. TPAO-nun
“Azәri-Günәşli” vә “Çıraq” layihәsindә 6,75%, “Şahdәniz” layihәsindә 9%, “Alov”
layihәsindә isә 10% payı vardır. Hәmçinin, BTC layihәsindә 6,53%, CQBK layihәsindә
isә 9% paya malikdir. Türkiyәnin Azәrbaycanda bu vә ya digәr sahәdә hәyata keçirilәn
layihәlәrә yönәltdiyi investisiya qoyuluşlarının ümumi hәcmi 6 milyard ABŞ dollarına
bәrabәr tutulur. Qarşılıqlı olaraq Azәrbaycan da Türkiyәnin iqtisadiyyatına miqyaslı
yatırımlar yönәltmәyә nail olmuşdur. Belә ki, SOCAR çox geniş hәcmli portfel
investisiyaları әsasında Türkiyәnin neft-kimya mәhsulları bazarının mühüm hissәsinә
nәzarәt edәn “Petkim Petrokimya Holding” AS-yә sahib olmuşdur.

Azәrbaycanda Türkiyә sәrmayәli şirkәtlәr daha çoxdur. Bu qurumlarda ümumilikdә
30 mindәn çox işçi çalışır. Türkiyә şirkәtlәri sәnaye, istehsal, telekommunikasiya,
inşaat, qida, tekstil, tәhsil, sәhiyyә, bank vә sığorta, nәqliyyat, avtomobil, neft
sahәlәrindә fәaliyyәt göstәrirlәr.

Azәrbaycanla Türkiyә arasında iqtisadi әlaqәlәrin inkişafında Azәrbaycan Türkiyә
İş Adamları Birliyi - ATİB mühüm rol oynayır. Onun 100-ә yaxın üzvü vardır. Bu
şirkәtlәrin dә yarıdan çoxu 100%-lik Türkiyә sәrmayәsi ilә çalışır. Bununla belә,
Azәrbaycan iqtisadiyyatının müxtәlif sektorlarında bu tәsisatda tәmsil olunmayan türk
şirkәtlәri dә mövcuddur. Ümumiyyәtlә, Azәrbaycanda Türkiyә sәrmayәsi ilә çalışan,
müştәrәk müәssisә vә tәmsilçilik kimi fәaliyyәt göstәrәn şirkәtlәrin sayının 1250
olduğu tәxmin edilir. Bu isә Azәrbaycanda çalışan xarici şirkәtlәrin orta hesabla 30%-
nә bәrabәrdir.

Türkiyә vә Azәrbaycanda hәyata keçirilәn iqtisadi islahatların nәticәlәri burada
yaxın vә orta perspektivdә uğurların çox vә davamlı olacağına әminlik yaradır.
Azәrbaycanın bol karbohidrogen ehtiyatları, onların izafi balans saldosu hәlә bir neçә
onillik Avropanın enerji tәhlükәsizliyinin tәminatındakı rolunu saxlayacaqdır.
Türkiyәnin daha üzunmüddәtli strateji proqramlara malik olması, Aİ ilә tamhüquqlu
inteqrasiya yaratmaq inadı vә bu inadı reallaşdırmaq üçün әlverişli iqtisadi qaynaqlara,
alәt vә mexanizlәrә sahib çıxması strateji ambisiyaların gerçәklәşdirmәk üçün mühüm
әsaslardır. Bununla belә, hәr iki dövlәtin bir-birini tamamlayan iqtisadi qaynaqlara ma-
likliyi, nәqliyyat kommunikasiyalarının diversifikasiya edilmiş sistemliliyi, başlıca
olaraq da, genetik dәyәrlәrin vahid iqtisadi ukladda köklәnmәsi konvergensiya
strategiyası üçün mühüm әsaslar yaradır.

Türkiyә ilә Azәrbaycan әmәkdaşlığı türkdilli ölkәlәr arasındakı әlaqәlәrә dә ciddi
tәsir göstәrir. Ümumiyyәtlә, Türkiyә-Azәrbaycan әlaqәlәri bütövlükdә türk dünyasının
inteqrasiyasının dәrinlәşmәsi vә tәkmillәşmәsi istiqamәtindә xüsusi әhәmiyyәt daşıyır.

Bütün bunlar isә özü-özlüyündә bir daha türkdilli dövlәtlәrin iqtisadi potensiallarının
“Turan iqtisadi modeli”ndә birlәşәrәk böyük regional gücә çevrilmәsinә geniş imkanlar
yaradır.

Özbәkistan Respublikası - Özbәkistan (özbәkcә - O‘zbekiston Respublikasi -
Özbәkistan Respublikası) Orta Asiyanın mәrkәzi vә şimal-qәrb hissәsindә yerlәşәn
dövlәt. Şimal-şәrqdә Qırğızıstan, şimal vә şimal-qәrbdә Qazaxıstan, cәnub-şәrqdә
Tacikistan, cәnub vә cәnub-qәrbdә isә Türkmәnistan vә Əfqanıstanla hәmsәrhәddir.
Özbәkistan böyük bir tarixi olan qәdim ölkәdir. Onun әrazisindә dövlәt yaranışının

tarixi eramızdan әvvәl VIII-VII әsrlәrә gedir. Bunula belә, SSRİ
dövlәtinin çökmәsi ilә bağlı ölkәnin yeni müstәqillik tarixi 31
avqust 1991-ci ildәn başlanır. Paytaxtı Daşkәnd şәhәri, rәsmi dili
özbәk dilidir. Prezident respublikasıdır. Özbәkistan NATO-nun

üzvüdür. Milli valyutası özbәk somudur.
Ərazisi 447 400 km2, әhalisi 31,2 milyon nәfәrdir (2018).
İqtisadiyyatda xidmәtlәr 47,1%, sәnaye 34,4%, kәnd tәsәrrüfatı 18,5% paya ma-

likdir. ÜDM 65,4 milyard ABŞ dolları, adambaşına ÜDM 2122 ABŞ dollarıdır. İnflya -
siya 14,4%, işsizlik sәviyyәsi 7,2%, yoxsulluq sәviyyәsi 14,0%-ә bәrabәrdir. Xarici
borc 15,7 milyard ABŞ dolları (ÜDM-in 24,0%-i) hәcmindәdir. Ölkәdә iqtisadi aktiv
әhali sayı ümumi әhali sayının 58,0%-nә bәrabәrdir (2017).

Orta Asiyada Turan ovalığında yerlәşәrәk Özbәkistan Amudәrya vә Sırdәrya çayları
arasındakı geniş Qızılqum sәhrası әrazinin daha çox hissәsini tutur. Ölkә әrazisinin
70%-i sәhra vә yarımsәhralardan, qalan hissәsi dağarası vadilәr (Fәrqanә, Çirçik) vә
onları әhatә edәn dağlardan (Tyanşan, Pamir, Altay) ibarәtdir.

Dәnizlәrә vә dünya okeanına çıxış olmayan Özbәkistan tәbii sәrvәtlәrlә zәngindir.
Qızıl ehtiyatlarına görә ölkә dünyada 4-cü, hasilatına görә isә 7-ci yeri (hәr il orta
hesabla 80 ton) tutur. Molibden ehtiyatlarına görә dünyada 8-ci, mis ehtiyatlarına görә
10-cu, uran, hәmçinin, tәbii qaz ehtiyatlarına görә 12-ci yerdәdir. Burada 40-a qәdәr
yataqda uran ehtiyatları kәşf edilmişdir vә bu ehtiyatlar ümumi olaraq 185,6 min ton
hәcmindә hesablanır. Ölkә uran ixracına görә dünyada 3-cü yerdә qәrarlaşmışdır. Buna
baxmayaraq, Özbәkistanda AES-lәr yoxdur.

Özbәkistanda, ümumәn, 1800-dәn çox yataqda 118 növü әhatә edәn güclü mineral-
xammal bazası yaradılmışdır ki, bu da ölkәnin valyuta daxilolmalarının әsasını tәşkil
edir. Ekspert qiymәtlәndirilmәsindә bu 3,5 trilyon ABŞ dollarına bәrabәr kapitaldır.

Ölkәdә hәlә dә toxunulmayan böyük hәcmdә neft-qaz ehtiyatları mövcuddur. Bu-
rada geoloji qaz ehtiyatları 5 trilyon m3 hәcmindә hesablanır ki, onlardan da 3,4 trilyon
m3 sübut olunmuş kateqoriyaya aid edilir. Hasil edilәn qaz elektrik enerjisi istehsalının
әsasını tәşkil edir. Ölkәnin qaz şirkәti hasilat göstәricilәrinә (ilik 60-70 milyard m3)
görә dünyada 11-ci yeri tutur. Özbәkistanda geoloji neft ehtiyatları 5 milyard ton
hәcmindә hesablanır ki, onlardan da 10%-dәn çoxu subut olunmuş kateqoriyaya aiddir.
Ölkәdә hәr il 3,5 milyon ton neft hasil olunur.

Özbәkistanda sәnaye potensialı artırılır, yeni maşınqayırma, metallurgiya müәssisә -
lәri açılır. Burada kәnd tәsәrrüfatı maşınları istehsal edilir, mәşhur dünya brendlәrinin
(“Daewoo” vә “Chevrolet”) lisenziyaları әsasında avtomobillәr buraxılır. Bundan
başqa, Özbәkistanda bütün mәrkәzi Asiyada yeganә olan aviasiya zavodu fәaliyyәt
göstәrir. Ölkәdә kimya sәnayesi inkişaf etmiş, azot gübrәlәri, kükürd turşusu, parafin
istehsalı hәyata keçirilir. Yüngül vә yeyinti sәnayesindә zәruri olan mәhsullar istehsal
olunur vә ixrac edilir.

ÜDM-in strukturunda kәnd tәsәrrüfatının payı daha çoxdur. Özbәkistan suvarılan
torpaqlara görә dünyada 11-ci yeri tutur. Ölkәdә böyük hәcmdә pambıq istehsal olunur.
Burada hәr il 6-7 milyon ton pambıq becәrilir. Pambıq istehsalına görә Özbәkistan
dünyada 5-ci, ixracına görә isә 2-ci yerdәdir. Ölkәnin kәnd tәsәrrüfatında pambıqdan
başqa meyvә-tәrәvәz, taxıl, düyü, qarğıdalı yetişdirilir. Özbәkistanda inkişaf etmiş
heyvandarlıq tәsәrrüfatları vardır. Burada xüsusi cins qaragül qoyunları yetişdirilir vә
ölkә qaragül dәri istehsalına görә dünyada ikinci yeri tutur.

Özbәkistan pambıq, qızıl, uran filizi, tәbii qaz, mineral gübrәlәr, metal, avtomobil,
tekstil, yeyinti sәnayesi mәmulatları ixrac edir vә bir sıra sәnaye mәhsullarını ölkә
xaricindәn alır.

Ölkәnin nәqliyyat infrastrukturu inkişaf etdirilir. Buradan dәmir yolları vasitәsi ilә
Avropa ilә Asiya arasında mühüm yük daşımaları hәyata keçirilir. Paytaxt Daşkәn
bütün regionun mühüm logistik mәrkәzi hesab olunur. Burada, hәmçinin, hәlәlik bütün
regionda tәk olan metro fәaliyyәt göstәrir.

Özbәk mәdәniyyәti Şәrqin әn parlaq vә orjinal nümunәlәrindәn biri hesab olunur.
Onun misilsiz musiqisi, rәsmlәri, tәsviri sәnәti, özünәmәxsus mәtbәxi, geyim
mәdәniyyәti vә memarlığı üstün fәrqliliklәrә malikdir. Özbәklәr özlәrinin klassik vә
könül oxşayan xalq mahnıları ilә mәşhurdur. Ölkәdә müxtәlif tarixi abidә, mәscid vә
muzeylәr var. Onların sırasında Sәmәrqәnddәki Bibixanım mәscidi (Mәrkәzi Asiyada
yerlәşәn mәscidlәrdәn әn böyüyü), Uluqbәy rәsәdxanası vә mәdrәsәsi, Şahi Zindә
mәqbәrәsi, Əmir Teymur (1336-1405) vә onun nәslinin uyuduğu Qur-Əmir mavzoleyi,
Ağ-Saray, Registan meydanı vardır ki, onlar da ölkәnin turizm potensialında mümüm
yer tuturlar. Ölkәnin turizm cәlbediciliyini Orta Asiyanın müqәddәs şәhәri adlandırılan
Buxaradakı 140-a yaxın memarlıq abidәsi, UNESCO-nun Ümumdünya Mәdәni İrsinә
daxil edilmiş qәdim Xivәdәki İçan-Qala vә s. daha da artırır.

Azәrbaycanla Özbәkistan arasında qarşılıqlı münasibәtlәrin tarixi uzaq әsrlәrә gedib
çıxır. Özbәk vә Azәrbaycan xalqlarını yaxın milli adәt vә әnәnәlәr, ümumi dil qrupu,
mәdәniyyәt vә din birlәşdirir. Uzun illәr әrzindә hәr iki dövlәt SSRİ-nin müttәfiq
respublikaları olmuşdur. XX әsrin 30-cu illәrindә kütlәvi repressiyalar zamanı on
minlәrlә azәrbaycanlı Özbәkistan torpağında sığınacaq tapmışdır. Bu gün 40 mindәn
çox azәrbaycanlı Özbәkistan cәmiyyәtinin sosial, ictimai, iqtisadi vә digәr sahәlәrindә
fәal iştirak edir. 1966-cı ilin aprelindә dağıdıcı zәlzәlәdәn sonra Daşkәndin bәrpasında
azәrbaycanlılar yaxından iştirak etmişlәr.

Azәrbaycan ilә Özbәkistan arasında diplomatik әlaqәlәr 2 oktyabr 1995-ci ildә
yaradılmışdır. 1996-cı ilin ortalarında Azәrbaycan Respublikasının Özbәkistan
Respubli kasında, 1998-ci ilin may ayında Özbәkistan Respublikasının Azәrbaycan
Respublikasında sәfirliklәri fәaliyyәtә başlamışdır. Azәrbaycanın Cәnubi Qafqaz
regionun da Özbәkistanın әsas tәrәfdaşlarından biridir. Hәr iki dövlәt istәr regional,
istәrsә dә beynәlxalq xarakterli bir çox mәsәlәlәrdә oxşar mövqe tuturlar. Beynәlxalq
tәşkilatlar, o cümlәdәn BMT, İƏT, ECO, MDB vә Türkdilli Dövlәtlәrin Başçılarının
Forumu çәrçivәsindә iki ölkә arasında sıx әmәkdaşlıq qurulmuşdur. Özbәkistan hәmişә
Dağlıq Qarabağ probleminin dinc, siyasi vasitәlәrlә hәllinә tәrәfdar çıxır. 14 mart 2008-
ci il tarixindә BMT Baş Assambleyasının 62-ci sessiyasında “Azәrbaycanın işğal
olunmuş әrazilәrindә vәziyyәt” adlı qәtnamә layihәsinә dair keçirilmiş sәsvermәdә
Özbәkistan Respublikası sәnәdin lehinә sәs vermişdir.

Görkәmli Azәrbaycan vә özbәk klassiklәri - Əlişir Nәvai, Mirzә Uluqbәy, Nizami
Gәncәvi, Nәsirәddin Tusi, Mәhәmmәd Füzuli vә bir çox başqalarının yaratdıqları
әsәrlәr tәkcә Şәrq xalqlarının deyil, hәm dә bütün dünya sivilizasiyasının incilәri,
dәyәrli sәrvәtidir. Elә bunun nәticәsidir ki, Bakıda Əlişir Nәvainin, Daşkәnddә isә
Nizami Gәncәvinin abidәlәri ucaldılmışdır. Özbәkistan Dövlәt Pedaqoji Universiteti
Nizami Gәncәvi adınadır. Azәrbaycanda isә bir qәsәbә Nәvainin adını daşıyır.
Özbәkistanda yaşamış әslәn azәrbaycanlı olan şair Maqsud Şeyxzadәnin әsәrlәri özbәk
әdәbiyyatının gözәl nümunәlәridir. Görkәmli Azәrbaycan bәstәkarı Arif Mәlikovun
özbәk yazıçısı Şәrәf Rәşidovun әsәri әsasında yaratdığı “İki qәlbin dastanı baleti”
dünya musiqi sәnәtinin incilәrindәn hesab olunur.

Özbәkistanla Azәrbaycan arasında ticarәt dövriyyәsinin hәcmi 25 milyon ABŞ
dollarından çoxdur. Qardaş ölkәlәrin real potensialını әks etdirmәyәn bu göstәrici hәr
il artmağa meyillidir.

Qırğızıstan Respublikası - Qırğızıstan (qırğızca - Кыргыз Республикасы -
Qırğızıstan Respublikası) Orta Asiyada dövlәt. Qırğızıstan şimalda Qazaxıstan, qәrbdә

Özbәkistan, cәnub-qәrbdә Tacikistan vә cәnub-şәrqdә ÇXR-lә
hәmsәrddir. Dәnizә vә Dünya okeanına çıxışı yoxdur. Dövlәtçilik
tarixi SSRİ dövlәtinin çökmәsi ilә bağlı 31 avqust 1991-ci ildәn
başlanır. Paytaxtı Bişkek şәhәri, dövlәt dili qırğız, rәsmi dili isә rus
dilidir. Ölkә parlament-prezident respublikasıdır. Milli valyutası

qırğız somudur.
Ərazisi 199 951 km2, әhalisi 6,2 milyon nәfәrdir (2018). Ölkәdә 20 mindәn çox

azәrbaycanlı yaşayır.
İqtisadiyyatda xidmәtlәr 53,2%, sәnaye 32,5%, kәnd tәsәrrüfatı 14,3% paya ma-

likdir. ÜDM 6,6 milyard ABŞ dolları, adambaşına ÜDM 1073 ABŞ dollarıdır. İnflya -
siya 2,7%, işsizlik sәviyyәsi 7,3%, yoxsulluq sәviyyәsi 32,1%-ә bәrabәrdir. Xarici borc
7,8 milyard ABŞ dolları (ÜDM-in 118,2%-i) hәcmindәdir. Ölkәdә iqtisadi aktiv әhali
sayı ümumi әhali sayının 45,8%-nә bәrabәrdir (2017).

Qırğızıstan Respubliikası Mәrkәzi Asiyada, okeanlardan uzaq, materik daxilindә

yüksәk dağlıq regionda - Tyanşan, Talas, Qırğız, Türküstan dağlarında yerlәşir. Tanrı
dağları ölkәnin 80%-ini әhatә etdiyi üçün onu bәzәn “Mәrkәzi Asiyanın İsveçrәsi” dә
adlandırırlar. Ən uca zirvә Qәlәbә pikidir. (7439 metr). Dağlar arasında geniş İssıkkul,
Narın, Talas vadilәri vә Fәrqanә çökәkliyinin Qırğızıstana aid olan cәnub vә şәrq
dağәtәyi sahәlәri yerlәşir. Ərazinin 95%-i dәniz sәviyyәsindәn 1000 metrdәn yüksәkdә
yerlәşir. Respublikada 2 mindәn artıq dağ gölü var. Bunlardan әn böyüklәri İssıkkul,
Songöl vә Çatırgöldür. İssıkkul gölü Titikakadan sonra dünyanın әn hündür (1600 m)
dağ gölüdür vә fenomenal olaraq donmur.

Ölkәdәnin әsas tәbii sәrvәtlәri uran, sürmә vә nadir metallardan ibarәtdir. Ölkә
sәnayesi ÜDM-in 16%-ni әhatә edir. Onun da 40%-ni qızıl hasılatı verir. Qırğızıstanda
hәr il 20-23 ton qızıl hasil edilir ki, bu göstәriciyә görә ölkә MDB mәkanında, Rusiya
vә Özbәkistandan sonra, 3-cü yerdәdir. Bunadan başqa, ölkәdә civә, sürmә, qalay,
qurğuşun-sink filizlәri çıxarılır. Sәnaye sahәlәri metallurgiya, toxuculuq, yeyinti vә
yüngül sәnaye sahәlәrini әhatә edir. Elektroenergetika, yüngül, yeyinti sәnayelәri,
hәmçinin, әlvan metallurgiya vә maşınqayırma sәnayesi ixtisaslaşmış sahәlәrdir.
Ölkәdә tikinti materialları, yüngül (pambıqtәmizlәmә, dәri-ayaqqabı, toxuculuq) vә
yeyinti (әt, süd, dәnüyütmә) sәnayesi dә var. Enerji balansında daş kömür mühüm yer
tutur. Burada cuzi miqdarda neft vә qaz da hasil edilir. Orta Asiyada çıxarılan kömürün
yarısı Qrığızıstanın payına düşür. Bununla yanaşı, Qırğızıstan hidroenerji potensialına
görә regionda mühüm yerlәrdәn birini tutur. Elektrik enerjisi istehsalı ölkәnin
cәnubunda Narın çayı üzәrindәki SES-lәr kaskadında cәmlәnmişdir.

Qırğızıstan iqtisadiyyatına görә aqrar-sәnaye ölkәsidir. Ölkәnin kәnd tәsәrrüfatı
heyvandarlığa әsaslanır. Buna sәbәb tәbii yem bazasının geniş olmasıdır.
Heyvandarlığın aparıcı sahәlәri zәrifyunlu qoyunçuluq vә atçılıqdır. İldә 15 min tondan
(dünyada üçüncü yer) çox yun istehsal edilir. Qırğızıstanda әkin sahәlәri cәmi 1,4 mil -
yon hektardır. Buna baxmayaraq, Qırğızstanda  hәr il on minlәrlә ton pambıq, taxıl,
tütün, üzüm, kartof, tәrәvәz yetişdirilir. Qırğızıstan taxıla olan tәlәbatını ödәyir. Çu vә
Fәrqanә vadilәrindә bağçılıq vә üzümçülük inkişaf etmişdir. Ölkәdә istehsal olunan
kәnd tәsәrrüfatı mәhsullarının 88%-i özәl müәssisәlәrin payına düşür.

Ölkәdәn pambıq, elektrik enerjisi, әt, tütün, qızıl, civә, uran, sürmә, toxuculuq
mәmulatları, ayyaqabılar ixrac olunur. Neft-qaz, maşın vә avadanlıqlarlar isә idxal
edilir.

Ölkә әrazisi dәmir yolu nәqliyyatı ilә tam tәmin olunmasa da, xarici iqtisadi әlaqәlәr,
әsasәn, dәmir yolu vasitәsi ilә hәyata keçirilir. Əsas avtomobil yolları Bişkek-Oş,
Bişkek-Balıqçı, Bişkek-Narın respublikanın әn mühüm sәnaye vә kәnd tәsәrrüfatı
rayonlarını birlәşdirir. Tәyyarә uçuşları 50-dәn çox dövlәtә reyslәri olan “Kırqızstan
aba jolloru” aviaşirkәti tәrәfindәn hәyata keçirilir.

Mәrkәzi Asiyanın füsunkar tәbiәt abidәsi olan İssıkkul gölü beynәlxalq әhәmiyyәtli
turizm, müalicә vә istirahәt mәrkәzidir. Gölü dünya turizm mәrkәzlәrindәn birinә
çevirmәk üçün dövlәt proqramı hәyata keçirilir.

Qırğızıstan Mәrkәzi Asiyada DTT-yә daxil olan yeganә ölkәdir. Ölkәdә istehsal olu -
nan әlvan metalların 40%-dәn çoxu ixrac olunur. Qazaxıstan, Tacikistan, Özbәkistan,

ABŞ, Türkiyә, AFR, ÇXR, Rusiya, İsveçrә ilә ticarәt әlaqәlәri var. Qırğızıstan bir sıra
beynәlxalq vә regional tәşkilatların - BMT, MDB, Mәrkәzi Asiya Əmәkdaşlığı vә s.-
nin üzvüdür. Avrasiya İqtisadi İttifaqına üzv olmaq niyyәtindәdir.

Azәrbaycan ilә Qırğızıstan arasında diplomatik әlaqәlәr 19 yanvar 1993-cü ildә
yaradılmısdır. İki ölkә arasında münasibәtlәr keyfiyyәtcә yeni mәrhәlәyә qәdәm qoyur.
Azәrbaycan Qırğızıstan iqtisadiyyatına sәrmayәlәr yatırır.

Türk Şurası (qazaxca - Түрік Kеңесі, qırğızca - Түрк Kеңеш,
türkcә - Türk Konseyi, ingiliscә - Turkic Council) türkdilli ölkәlәri
birlәşdirәn beynәlxalq tәşkilat. Türk Şurası 2009-cu il oktyabrın
3-dә Azәrbaycan Respubulikasının Naxçıvan şәhәrindә tәsis
edilmiş dir. Bişkekdә 25 avqust 2012-ci ildә Azәrbaycan,

Qazaxıstan, Qırğızıstan vә Türkiyәnin daxil olduğu Türkdilli Ölkәlәrin Əmәkdaşlığı
Birliyinin bayrağı qәbul edilmişdir. Bayraq üçün birlik dövlәtlәrinin bayraqlarının
hәrәsindәn bir element (Qırğızıstan - Günәş, Azәrbaycan - ulduz, Türkiyә - aypara,
Qazaxıstan - göy rәng) götürülmüşdür. Türk Şurasının üç mәrkәzi vardır: İstanbul,
Bakı vә Astana. İstanbul inzibati mәrkәz, Bakı Parlament Assambleyasının, Astana isә
Türk Akademiyasının mәrkәzidir. Türk Şurasının strukturu: Baş katib, Dövlәt Başçıları
Şurası, Xarici Işlәr Nazirlәri Şurası, Böyük Mәmurlar Komitәsi, Ağsaqqallar Şurası,
Parlament Assambleyası, Türk Akademiyası, Türk Mәdәniyyәt vә Sәnәtlәri Ortaq
İdarәsi - TÜRKSOY vә Türk İş Şurası.

Türkdilli Ölkәlәrin Parlament Assambleyası, TÜRKPA
Azәrbaycan Respublikası, Qazaxıstan Respublikası, Qırğızıstan
Respublikası vә Türkiyә Respublikası Parlament Assambleyası 21
noyabr 2008-ci ildә Türkiyә Respublikasının İstanbul şәhәrindә
tәsis olunmuşdur. Katib liyi Azәrbaycan Respublikasının paytaxtı

Bakı şәhәrindә yerlәşir. TÜRKPA-nın әsas mәqsәdlәrini dövlәtlәr arasında siyasi dia -
lo qun daha da inkişaf etdirilmәsinә kömәk göstәrmәk, tarix, mәdәniyyәt vә dil
ümumili  yinә әsaslanaraq milli  qanunvericiliklәrin yaxınlaşdırılması vә parlamentlәr -
arası әmәk daş lığa dair digәr mәsәlәlәrdә qarşılıqlı fәaliyyәtin daha da sıxlaşdırılması
tәşkil edir.

Beynәlxalq Türk Mәdәniyyәti Tәşkilatı, TÜRKSOY (türkcә - Uluslararası Türk
Kültürü Teşkilatı - Beynәlxalq Türk Mәdәniyyәti Tәşkilatı) Türkdilli ölkәlәrin
mәdәniyyәt sәylәrini birlәşdirәn beynәlxalq tәşkilatdır.

Üzv ölkәlәr vә regionlar:
Azәrbaycan
Türkiyә
Qazaxıstan
Özbәkistan
Qırğızıstan
Türkmәnistan
Şimali Kipr Türk Respublikası

Tatarıstan (RF).
Altay Respublikası (RF).
Başqırdıstan (RF).
Xakasiya (RF).
Yakutiya (RF).
Tıva (RF).
Qaqauziya (Moldova).

Azәrbaycan Türkiyә İş Adamları Birliyi, ATİB 2002-ci ildә tәsis
edilmiş Türk İş Adamları Dәrnәyinin hüquqi varisidir. 17 aprel
2004-cü ildәn ATİB-in missiyası Türkiyә vә Azәrbaycan iş
adamlarını bir yerә toplaya raq, Azәrbaycanın iqtisadi
potensialından birlikdә istifadә etmәk vә bir sinerji yaratmaqdır.

“Cәnub Qaz Dәhlizi” (Southern Gas Corridor) “Şahdәniz - 2” çәrçivәsindә hasil
edilәn qazın Xәzәr dәnizindәn Avropaya - 3500 km mәsafәyә
nәqlini nәzәrdә tutan nәhәng qaz boru xәttidir. Tәmәli 2014-cü
ilin sentyabr ayında Bakıda qoyulmuşdur. Boru xәttinin әsas resurs
bazası kimi “Şahdәniz” qaz yatağı çıxış edir. Layihә dәyәri 40 mil-
yard ABŞ dollarından çox olan bu infrastruktur sistem 7 dövlәti
vә 11 şirkәti özündә әhatә edәrәk, Xәzәr regionundakı qaz tәchizatını ilk dәfә olaraq
Avropa bazarları ilә birlәşdirmişdir. O, bir neçә komponentdәn ibarәtdir: “Şahdәniz”
qaz yatağının işlәnilmәsi, Cәnubi Qafqaz Boru Kәmәrinin (CQBK) Azәrbaycan vә
Gürcüstan әrazisi boyunca yeni paralel boru kәmәri vasitәsilә genişlәndirilmәsi, qazın
Türkiyә әrazisi boyunca - TANAP xәtti vә Yunanıstan, hәmçinin, Albaniya әrazisindәn
keçmәklә İtaliyaya TAP layihәsi ilә nәqli.

Trans-Anadolu Boru Kәmәri, TANAP (Trans-Anato-
lian Pipeline) “Cәnub Qaz Dәhlizi”nin önәmli hissәsi 
olaraq Azәrbaycanın Xәzәrdәki “Şahdәniz” qaz-kondensat 
yatağından vә digәr yataqlarından çıxarılan qazın 
Türkiyәnin qәrb sәrhәdlәrinә qәdәr nәqlini reallaşdıran qaz
boru xәttidir. Layihә üzrә saziş 2012-ci il iyunun 26-da İstanbulda imzalanmış, tәmәli
isә 17 mart 2015-ci ildә Türkiyәnin Qars şәhәrindә qoyulmuşdur. Burada SOCAR -
80%, Türkiyәnin - BOTAŞ vә TPAO şirkәtlәri isә birlikdә 20% paya malikdir. Ümumi
uzunluğu 1850 km olan TANAP Faza-0 vә Faza-1 hissә olaraq hәyata keçirilir. Boru
kәmәrinin Faza-0 adlandırılan Gürcüstan-Türkiyә sәrhәddi-Eskişәhәr hissәsinin di-
ametri 56 düym, uzunluğu 1340 km tәşkil edir. Avropaya qaz verilәcәk Faza-1
adlandırılan hissәnin (Eskişәhәr-Ədirnә - Avropaya qәdәr olan hissә) isә diametri 48
düym, uzunluğu 476 km-dir. 2018-ci ildә qazın nәqletmә gücü 16 milyard m3, sonrakı
mәrhәlәdә - 2023-cü ildә 23 milyard m3, 2026-cı ildә isә 31 milyard m3 olacaqdır. İlkin
mәrhәlәdә nәqli nәzәrdә tutulan 16 milyard m3-in 10 milyard m3-i TAP layihәsi üzrә
boru xәtti ilә Avropaya tranzit olunacaq, 6 milyard m3-i isә Türkiyәyә çatacaqdır.
Avropa üçün nәzәrdә tutulan qaz Türkiyә-Bolqarıstan vә ya Türkiyә-Yunanıstan

sәrhәdin dә tәhvil verilәcәkdir.Növbәti mәrhәlәlәrdә Avropaya göndәrilәn qazın hәcmi
20 milyard m3-ә qәdәr artırılacaqdır. 12 iyun 2018-ci il tarixindә Türkiyәnin Eskişәhә -
rindә TANAP xәttinin Faza-0 hissәsi açılmışdır. Qazın Avropa üçün qәbulunu
reallaşdıracaq Faza-1 hissәsi isә 2019-cu ildә hazır olacaqdır.

Trans-Adriatik Boru Kәmәri, TAP (Trans Adriatic
Pipeline) Azәrbaycana mәxsus “Şahdәniz” qaz-kondensat
yatağının işlәnmәsi üzrә müvafiq konsorsium tәrәfindәn
Azәrbaycan qazının Yunanıstan, Albaniya vә Adriatik dәnizi
vasitәsilә İtaliyanın cәnubuna, oradan isә Qәrbi Avropaya

nәqli layihәsidir. TAP konsorsiumunda AFR-in E.ON şirkәti 15%, Swissotel EGL
şirkәti 42,5% vә Norveçin “Statoil” şirkәti - 42,5% paya malikdir. Layihә üzrә ildә
orta hesabla 10 milyard m3 tәbii qazın (20 milyard m3-dәk artırmaq imkanı ilә) nәqli
proqnozlaşdırılır. 17 may 2016-cı ildә Yunanıstanın Saloniki şәhәrindә TAP-ın
tәmәlqoyma mәrasimi olmuşdur. Vaxtilә “Cәnub axını” layihәsi Aİ üçün prioritet layihә
idi. O zaman “Nabucco” da eyni dәrәcәdә prioritet bir layihә hesab edilirdi. TAP
layihәsi Cәnub Qaz Dәhlizinin ayrılmaz hissәsi olaraq Bakıdan başlayıb İtaliyada başa
çatan bir xәttdir. Onun bir neçә qolunun da olacağı gözlәnilr. Bolqarıstan-Yunanıstan
qaz birlәşmәsi bu qolun bir hissәsidir.

Trans-Asiya-Avropa, TAE (Trans Asian Europe, ТАЕ)
Trans-Asiya-Avropa - TAA beynәlxalq fiber-optik rabitә
xәttidir. ÇXR-in Şanxay şәhәrindәn AFR-in Frankfurt
şәhәrinәdәk 27 min km olmaqla ÇXR, Pakistan, Əfqanıstan,
Qazaxıstan, Qırğızıstan, Özbәkistan, Tacikistan, Türkmәnistan,
İran, Azәrbaycan, Gürcüstan, Türkiyә, Ukrayna, Polşa, Belarus,

Rumıniya, Macarıstan, Avstriya, Ermәnistan vә AFR-i әhatә edir. Azәrbaycanda vә
Orta Asiya respublikalarında, o cümlәdәn Qırğızıstanda xәttin quru hissәsinin tikintisi
2000-ci ildә başa çatdırılmışdır. TAA layihәsinin Xәzәraltı hissәsinin tikintisi üçün
Azәrbaycanla Türkmәnistan vә Qazaxıstan arasında sualtı kabel çәkilmәlidir. Xәzәraltı
kabelin tikintisi hәyata keçirildiyi tәqdirdә bu xәttin üzәrindә BMT-nin qәtnamәsi ilә
qәbul edilmiş TASİM layihәsinin reallaşdırılması nәzәrdә tutulur. Qeyd olunmalıdır
ki, Orta Asiya respublikalarının Avropa ilә әlaqәsi İran üzәrindәn uzun marşrutla vә
lazımı keyfiyyәt tәmin olunmadan yaradılmışdır. Azәrbaycanın Avropaya rabitәsi isә
Türkiyә vә Gürcüstan üzәrindәn hәyata keçirilir.

Trans-Avrasiya Super İnformasiya Magistralı, TASIM (Trans-
Eurasian Information Super Highway, TASIM) Qәrbi Avropadan
(Frankfurt şәhәrindәn) Şәrqi Asiyaya (Honqkonq) qәdәr Avrasiya
ölkәlәrinin әhatә edәn transmilli fiber-optik xәttin çәkilmәsi
layihәsidir. Bu uzunmüddәtli tәşәbbüsün reallaşması iki

mәrhәlәdәn ibarәt olacaq. Birinci mәrhәlәdә aparıcı region ölkәlәri vә operatorlar Qәrbi
vә Şәrqi birlәşdirәn әsas internet şәbәkәsini yaradacaqlar. Bu şәbәkә TASİM-in kom-
mersiya baxımından әlverişli vә sürәtlә artan beynәlxalq İP tranzit bazarının tәlәbatla -

rına cavab verәn layihә olmasına imkan yaradacaq. İkinci mәrhәlәdә TASİM qurulan 
tranzit infrastrukturundan istifadә edәrәk Mәrkәzi Asiya daxil olmaqla, açıq dәnizә 
çıxışı olmayan Avrasiya ölkәlәrini münasib qiymәtә bağlantı ilә tәmin edәcәk. Bununla 
yanaşı, milli telekom infrastrukturu inkişafı planlarına uyğun olaraq yeni fiber-optik 
xәtlәr yaradılacaq, mövcud xәtlәr isә texnoloji baxımdan tәkmillәşdirilәrәk TASİM 
şәbәkәsinә birlәşdirilәcәkdir. Layihә tәşәbbüsü 2008-ci ilin noyabr ayında XIV “Baku-
tel” Beynәlxalq Rabitә vә İnformasiya Texnologiyaları sәrgi-konfransı çәrçivә sin dә 
Bakıda keçirilmiş nazirlәr görüşü zamanı Rabitә vә İnformasiya Texnologiyaları Nazir-
liyi (indiki Nәqliyyat, Rabitә vә Yüksәk Texnologiyalar Nazirliyi) tәrәfindәn irәli
sürülmüş, hәmin ayın 11-dә TASİM layihәsinin yaradılmasına dair xüsusi “Bakı 
bәyannamәsi” qәbul edilmişdir. BMT Baş Assambleyasının 21 dekabr 2009-cu il 
keçirilmiş 64-cü sessiyasında layihәyә dair 30 ölkә tәrәfindәn hәmmüәllif qismindә 
dәstәklәnәn vә konsensusla qәtnamә qәbul edilmişdir. Avrasiya regionunda “rәqәmsal 
uçurum”un aradan qaldırılması üçün müvafiq telekommunikasiya infrastrukturunun 
inkişaf etdirilmәsini, özәl vә dövlәt sektorları arasında әmәkdaşlığın möhkәmlәndi -
rilmә sini nәzәrdә tutur. Vurğulamalıdır ki, TASİM layihәsinin tәrkib hisssәsi olan 
Türkmәnbaşı (Türkmәnistan) - Siyәzәn (Azәrbaycan) dәnizaltı fiber-optik kabel 
magistralının tikintisi problemi hәllini gözlәmәkdәdir.

Avropa-Yaxın Şәrq İnformasiya Magistralı, EPEG (Europe Per-
sia Express Gateway, EPEG) AFR-in Frankfurt şәhәrinin Şәrqi
Avropadan keçmәklә, Rusiya, Azәrbaycan, İran vә Fars körfәzi -
Oman sultanlığının paytaxtı Maskat şәhәrini birlәşdirәn böyük tu-
tumlu rabitә kanalı konsorsiumu 10 min km mәsafәni әhatә edir.
Xәttin layihә üzrә buraxılış qabiliyyәti 3,2 Tbit/saniyәyә qәdәrdir.

Aşağıda TAA, TASİM vә EPEG informasiya magistralı xәtlәrini sәciyyәlәndirәn
şәkil verilmişdir.

Şәkil 4. TAA, TASİM vә EPEG informasiya magistralı xәtlәri



ELŞƏN HACIZADƏ
DÜNYA İQTİSADİYYATI VӘ AZӘRBAYCAN

286

6.3. Müstәqil Dövlәtlәr Birliyi ölkәlәri

Müstәqil Dövlәtlәr Birliyi, MDB (Commonwealth of Independent States), ilk olaraq,
3 dövlәt - Rusiya, Ukrayna vә Belarus tәrәfindәn 1991-ci ilin sonunda tәsis edilmişdir.
Sonralar Qazaxıstan, Qırğızıstan, Moldova, Tacikistan, Türkmәnistan, Özbәkistan,

Ermәnistan MDB-yә qoşulmaq haqqında qәrar vermişlәr.
Azәrbaycan parlamenti MDB-yә qoşulmaq haqqında qәrarı 1993-
cü ilin sentyabrında ratifikasiya etmişdir. 1993-cü ilin oktyabrında
MDB-yә üzv qәbul edilәn Gürcüstan 2008-ci ilin avqust ayında,
әrazisinә Rusiyanın hәrbi müdaxilәsindәn sonra hәmin qurumun

üzvlüyündәn çıxmışdır. 2014-cü ilin martında Ukraynanın milli tәhlükәsizlik vә
müdafiә şurası Krımın Rusiya birlәşdirilmәsi ilә әlaqәdar MDB-dә fәaliyyәtinin
dayandırılması haqqında qәrar qәbul etmişdir. Türkmәnistan isә 2005-ci ildәn MDB-
dә müşahidәçi kimi (assosiativ üzv) fәaliyyәt göstәrmәkdәdir. Monqolustan vә
Əfqanıstan da MDB-nin fәaliyyәtindә müşahidәçi qismindә iştirak edirlәr. Mәnzil-
qәrargahı Belarusun paytaxtı Minsk şәhәrindә yerlәşir.

MDB fövqәlmilli sәlahiyyәtlәrә malik deyil vә daha çox birlik ölkәlәri arasında
qarşılıqlı tәsirin koordinasiyası sahәsindә fәaliyyәt göstәrәn tәşkilatdır.

MDB-nin tәrkibinә daxil olan dövlәtlәrin ümumi әrazisi (Türkmәnistan әrazisini
nәzәrә almadan) - 21,1 milyon km2 (dünya әrazisinin 4,0%-i), әhalisi 237,5 milyon
nәfәrdәn artıq (dünya әhalinin 3,1%-i) olmuşdur (2018).

MDB bütün üzvlәrinin suveren bәrabәrliyinә әsaslanır vә ona üzv ölkәlәr beynәlxalq
hüququn müstәqil subyektlәridir. 

Tәşkilatın başlıca mәqsәdlәri aşağıdakılardır:
❖ siyasi, iqtisadi, ekoloji, humanitar, mәdәni vә başqa sahәlәrdә әmәkdaşlıq;
❖ ümumi iqtisadi mәkan, dövlәtlәrarası kooperasiya vә inteqrasiya çәrçivәsindә

üzv dövlәtlәrin hәrtәrәfli inkişafı;
❖ insan hüquqlarının vә azadlıqlarının tәmin edilmәsi;
❖ beynәlxalq sülh vә tәhlükәsizliyin tәmin edilmәsi sahәsindә әmәkdaşlıq, ümumi

vә tam tәrksilaha nail olunması;
❖ qarşılıqlı hüquqi yardım;
❖ tәşkilatın üzv dövlәtlәri arasında mübahisә vә münaqişәlәrin sülh yolu ilә hәlli.
MDB ölkәlәri böyük tәbii vә iqtisadi potensiala malikdir ki, bu da onlara rәqabәt

üstünlüklәri verir vә beynәlxalq әmәk bölgüsündә layiqli yer tutmağa şәrait yaradır.
Tәbii resurs ehtiyatlarının 25%-i, sәnaye istehsalının 10%-i, elmi-texniki potensialın
12%-i, resursqoruyucu malların 10%-i bu ölkәlәrin sәrәncamındadır. Bu sәrvәtlәrdәn
dünya bazarında әn çox tәlәb olunan neft vә tәbii qaz, kömür, meşә mәhsulları, әlvan
vә nadir metallar, kalium duzları vә digәr qazıntılar, hәmçinin, şirin sular, әkinçilik vә
tikinti işlәri üçün yararlı torpaq massivlәridir.

BYİB-nin qiymәtlәndirmәsinә görә, MDB nәqliyyat-kommunikasiya sistemlәrinin

istismarından әldә edilәn gәlir 100 milyard ABŞ dolları tәşkil edә bilәr. MDB ölkә -
lәrinin digәr rәqib resursları - ucuz işçi qüvvәsi vә enerji resurslarıdır ki, bunlar
iqtisadiyyatın yüksәlmәsi üçün mühüm potensial şәraiti tәqdim edir. Burada dünya
elektrik enerjisinin 10%-i istehsal edilir.

Lakin bu imkanlar son dәrәcә sәmәrәsiz istifadә edilir ki, MDB ölkәlәrindә ÜDM-
in çox aşağı sәviyyәsi - cәmi 1,4% olması buna sübutdur. Bu da MDB ölkәlәrinin
beynәlxalq әmәk bölgüsünә zәif cәlb edilmәsindәn irәli gәlәr.

MDB beynәlxalq inteqrasiya mallarının dünya ixracının 1,5%-i vә kapital ixracının
1%-ni verir. Yüksәk emal dәrәcәli malların payı isә birlik üzrә olduqca aşağıdır. İxracın
strukturunda xammal qrupu malları - neft vә neft mәhsulları, qaz, kimya vә metal-
lurgiya mәhsulları üstünlük tәşkil edir.

Bütün bunlar MDB ölkәlәrinin iqtisadiyyatlarının dayanıqlı inkişafına әlverişli şәrait
yaratmır. Xammala olan qiymәtlәr güclü tәrәddüdlәrә mәruz qalır.

MDB tәsis olunduqdan sonra onun sәrhәdlәri daxilindә birlik dövlәtlәrini tәmisil
edәn bir sıra әlahiddә ittifaqlar da yaradılmışdır:

Avrasiya İqtisadi İttifaqı (Eurasian Economic Union) üzv-dövlәtlәr - Rusiya, Be-
larus, Qazaxıstan vә Ermәnistanın tәmsil olunduğu, beynәlxalq
hüquq subyektivliyinә malik, Avrasiya İqtisadi İttifaqı haqqında
müqavilә ilә 2014-cü ildә tәsis edilmiş beynәlxalq regional iqtisadi
inteqrasiya tәşkilatıdır. Milli iqtisadiyyatların hәrtәrәfli
modernlәşdirilmәsi, kooperasiyası vә rәqabәtqabiliyyәtliliyinin
yüksәldilmәsi vә üzv-dövlәtlәrin sabit inkişafı vә әhalilәrinin yaşayış sәviyyәsinin
yüksәldilmәsi üçün şәrait tәmin olunması mәqsәdilә yaradılmışdır İttifaq iqtisadiyyatın
sahәlәrindә malların, hәmçinin, xidmәtlәrin, kapitalın vә işçi qüvvәsinin hәrәkәt
azadlığı, koordinasiya edilmiş, razılaşdırılmış vә ya vahid siyasәtin yeridilmәsi tәmin
edilir. Avrasiya İqtisadi İttifaqının sәlәfi Rusiya, Belarus, Qazaxıstan, Qırğızıstan vә
Tacikistanı birlәşdirәn, 2001-2014-cü illәrdә fәaliyyәt göstәrmiş Avrasiya İqtisadi Bir-
liyi olmuşdur. Avrasiya İqtisadi İttifaqının Belarus, Qazaxıstan, Rusiya, Qırğızıstan vә
Ermәnistanın birlәşdiyi vahid gömrük әrazisindә ticarәt-iqtisadi inteqrasiya forması
olan Gömrük İttifaqı vardır. Bu tәşkilat 2010-cu ildә Rusiya, Belarus vә Qazaxıstan
tәrәfindәn imzalanmış vahid gömrük mәkanının yaradılması haqqında dövlәtlәrarası
müqavilә әsasında yaradılmışdır. İttifaq sәrhәdlәri daxilindә, xüsusi mühafizә, anti-
dempinq vә kompensasiya tәdbirlәri istisna olmaqla, iqtisadi xarakterli
mәhdudiyyәtlәrә yol verilmir vә gömrük rüsumları tәtbiq edilmir. Bununla belә, üzv
dövlәtlәr üçüncü ölkәlәrlә ticarәtdә digәr tәnzimlәmә tәdbirlәri görür vә vahid gömrük
tariflәri tәtbiq edir.

Rusiyanın vә Belarusun İttifaq Dövlәti - Rusiya Federasiyası ilә Belarus
Respublikalarının arasında mәrhәlәlәri şәkildә tәşkil edilәn vahid siyasi, iqtisadi, hәrbi,
gömrük, valyuta, hüquq, humanitar, mәdәni sahәlәri әhatә edәn konfederativ ittifaqıdır.

MDB mәkanında, hәmçinin, beynәlxalq regional tәşkilat kimi keçmiş SSRİ-nin 11

dövlәti - Azәrbaycan, Qazaxıstan, Özbәkistan, Qırğızıstan, Türkmәnistan, Tacikistan,
Rusiya, Ukrayna, Belarus, Moldova, Ermәnistanın tәmsil olunduğu 30 dekabr 1991-
ci ildә dövlәtlәrarası “Mülki aviasiya vә hava mәkanından istifadә sahәsindә saziş”
әsasında tәsis edilmiş Dövlәtlәrarası Aviasiya Komitәsi, DAK (rusca -
Межгосуда́рственный авиацио́нный комите́т, МАК - Dövlәtlәrarası Aviasiya
Komitәsi, DAK) da fәaliyyәt göstәrir. DAK müvafiq sahәdә icra orqanı kimi hava
gәmilәrinin, aerodrom vә aviaşirkәtlәrin sertifikatlaşdırılması ilә mәşğul olur, hava

nәqliyyatında qazaların tәdqiqini aparır. Mәnzil-qәrargahı
Rusiyanın paytaxtı Moskva şәhәrindә yerlәşir. “Azәrbaycan
Respublikası Hökumәti ilә Aviasiya Hava Mәkanından İstifadә
üzrә Sәlahiyyәtli Nümayәndәlәrin Dövlәtlәrarası Şurası arasında
onun Azәrbaycan Respublikası әrazisindә yerlәşdirilmәsi şәrtlәri

haqqında” 6 noyabr 2014-cü il tarixindә Bakı şәhәrindә Saziş imzalanmışdır.
Bundan başqa, bu sıraya MDB mәkanında birliyә üzv olan 6 ölkә - Rusiya,

Ermәnistan, Qazaxıstan, Qırğızıstan, Tacikistan vә Özbәkistanın iştirakı ilә hәrbi-siyasi
ittifaq - Kollektiv Tәhlükәsizlik Müqavilәsi Tәşkilatı - KTMT vә hәmçinin, indiki vә
keçmiş üzvlәrdәn - Azәrbaycan, Ukrayna, Moldava vә Gürcüstanın tәmsil olunduğu
Demokratiya vә İqtisadi İnkişaf Uğrunda Tәşkilatı - GUAM-ı da әlavә etmәk olar.

Rusiya Federasiyası - Rusiya (rusca - Российская Федерация - Rusiya
Federasiyası) Avropanın şәrq, Asiyanın şimal hissәsindә dövlәt. Quruda 16 ölkә:

Norveç, Finlandiya, Estoniya, Latviya, Litva, Polşa, Belorus,
Ukrayna, Gürcüstan, Azәrbaycan, Qazaxıstan, ÇXR, Monqolustan,
KXDR ilә, suda: Yaponiya vә ABŞ ilә hәmsәrhәddir. Ölkәnin şimal
sahillәri Şimal Buzlu okeanının, şәrq sahillәri Sakit okeanın, şimal-
qәrb vә cәnub-qәrb sahillәri isә Atlantik okeanının dәnizlәri ilә

әhatә olunmuşdur. Xәzәr dәnizi ölkәnin cәnubunda yerlәşir. Rusiya dövlәtçilik tarixi
başlanğıcını 862-ci ildәn alır. Rusiya Federasiyası Rusiya imperiyasının vә SSRİ-nin
varisi sayılır. Paytaxtı Moskva şәhәri, rәsmi dili rus dilidir. Federativ quruluşludur.
BMT-nin Tәhlikәsizlik Şurasının daimi üzvüdür. G20 qrupuna daxildir. Milli valyutası
rubldır.

Ərazisi 17 098 246 km2, әhalisi 146,4 milyon nәfәrdir (2018). Buraya Ukraynadan
ilhaq edilmiş Krım yarımadası vә Sevastopol şәhәri әhalisinin sayı daxil edilmәmişdir.

Rusiya әrazisinә görә dünyanın әn böyük dövlәtidir (quru sәthinin 1/9-i). Ərazisinin
1/4-i Avropanın, 3/4-ü isә Asiyanın payına düşür. Bu reallıq Rusiyaya hәm Avropa, hәm
dә Asiya ölkәsi olmağa imkan verir. Ərazisinin 3/4-ü düzәnlik, 42%-i meşәlәrlә örtülü
vә 40%-i kәnd tәsәrrüfatına yararlıdır. Əhali sayına görә isә 9-cu yerdә dayanır. Rusiya
çoxmillәtli ölkәdir. Əhalinin milli tәrkibinә görә birinci yerdә ruslar - 79,8%, ikinci
yerdә tatarlar - 3,87%, üçüncü yerdә ukraynalılardır - 1,41%. Burada, hәmçinin, ümumi
sayı 20 milyona çatan türkdilli xalqlar: tatarlar, başqırdlar, çuvaşlar, azәrbaycanlılar,
saxalar, qumuqlar, qaraçay-balqarlar vә digәrilәr vardır. Əhalinin böyük әksәriyyәti -
73,1%-i şәhәrlәrdә yaşayır.

İqtisadiyyatda xidmәtlәr 62,5%, sәnaye 32,6%, kәnd tәsәrrüfatı 4,9% paya malikdir.
ÜDM 1,6 trilyon ABŞ dolları, adambaşına ÜDM 8928 ABŞ dollarıdır. İnflyasiya 2,4%,
işsizlik sәviyyәsi 5,2%, yoxsulluq sәviyyәsi 13,3%-ә bәrabәrdir. Xarici borc 537,4 mil-
yard ABŞ dolları (ÜDM-in 34,0%-i) hәcmindәdir. Ölkәdә iqtisadi aktiv әhali sayı
ümumi әhali sayının 52,3%-nә bәrabәrdir (2017).

Rusiya çox zәngin tәbii resurslara malikdir. Burada dünya üzrә tәsdiqlәnmiş
resursların 21%-i cәmlәşmişdir. Ölkә neft vә qazın hasilatında dünya lideridir. Burada
sübut olunan neft ehtiyatı 11 milyard tondan çox, qaz ehtiyatları isә 20 trilyon m3-ә
qәdәr hesablanır. Ölkәdә hәr il orta hesabla 500 milyon ton neft, 600 milyard m3 qaz
hasil olunur ki, bunların da ixracından dövlәt büdcәsinә milyardlarla dollar mәblәğindә
vәsait daxil olur. Hazırda Rusiya Şimal Buzlu okeanın özünә mәxsus dәniz
akvatoriyasında aşkarlanmış iri neft yataqlarını istismar etmәk niyyәtindәdir.

Ölkәdә güclü qara vә әlvan metallurgiya, kimya, maşınqayırma sәnayesi
yaradılmışdır. Yüngül vә yeyinti sәnayesi inkişaf etdirilmişdir. Meşә sәnayesi ölkәnin
qәdim vә güclü inkişaf etmiş sahәlәrindәndir. Rusiya özünün hәrbi-sәnaye kompleksi
vә raket texnologiyası ilә olduqca güclüdür.

Ölkәnin aqrar sektoru çoxsahәlidir. Burada kәnd tәsәrrüfatı mәhsullarının ümumi
dәyәrinin yarısı әkinçiliyin, yarısı isә heyvandarlığın payına düşür. Əkin yerlәrinin
57%-ә qәdәrini taxıl bitkilәri tutur. Ölkәdә hәmçinin, geniş hәcmdә texniki bitkilәr:
kәtan, günәbaxan, şәkәr çuğunduru, soya әkilir. Heyvandarlıq sahәlәri isә ölkәnin bütün
әrazilәrini әhatә etmişdir. Şimalın tundra vә meşә-tundra otlaqlarında maralçılıq, meşә-
çöl vә qismәn dә çöl zonalarında südlük vә südlük-әtlik heyvandarlıq üstünlük tәşkil
edir. Daha quraq cәnub rayonlarında әtlik-heyvandarlıq vә qoyunçuluq tәsәrrüfatları
yayılmışdır. İntensiv әkinçilik rayonlarında vә şәhәrlәrin әtrafında donuzçuluq vә
quşçuluq komplekslәri, Sibirdә, Uzaq Şәrq vә şimalda xәz dәrili heyvanlar saxlanılan
tәsәrrüfatlar da vardır.

İxracatda әsas yeri xam neft vә tәbii qaz tәşkil edir. Bundan başqa, hәrbi mәhsul,
qara vә әlvan metallar, digәr istehsal malları da ixrac olunur.

Ölkәdә bütün nәqliyyat növlәri, dәmiryol, avtomobil, su, hava vә boru-kәmәr
nәqliyyatı inkişaf etmişdir. Burada dәmir yollarının uzunluğu 120 min km-dәn çoxdur.
Volqa çayının imkanlarını genişlәndirmәk mәqsәdilә Rusiya әrazisindә Volqa-Don,
Moskva kanalı, Volqa-Baltik dәnizçilik kanalı salınmışdır. Qara dәniz vә Baltik dәnizi,
Şimal Buzlu Okeanı vә Sakit Okean sahillәrindә iri liman şәhәrlәri yaradılmışdır. Ölkәdә
232 hava limanı fәaliyyәt göstәrir ki, onlardan da 71-i beynәlxalq uçuşları hәyata keçirir.
Hazırda Rusiya dünyada ikinci yerdә duraraq, 62 min km magistral neft vә 150 min km
qaz boru kәmәrlәrini әhatә edәn boru-kәmәr nәqliyyat kommunikasiya şәbәkәsinә ma-
likdir. Hәmin kәmәrlәrlә ildә 300 milyon tondan artıq neft, 530 milyard m3-dәn artıq
qaz nәql edilir. Son illәrdә avtomobil vә boru kәmәri nәqliyyat növlәrinin әhәmiyyәti
xeyli artmışdır. Burada avtomobil yolların uzunluğu 1 milyon km-dәn çoxdur.

Ölkәnin tәhsil sistemi kifayәt qәdәr inkişaf etmişdir. Ali mәktәblәr özlәrinin xüsusi

tәhsil proqramları ilә fәrqlәnirlәr. Rusiya hәm dә elm vә mәdәniyyәtin yüksәk inkişaf
etdiyi ölkәlәr sırasındır. Hәrbi vә kosmik sәnaye xüsusi ilә inkişaf etmişdir.

Rusiya ilә Azәrbaycan arasında diplomatik münasibәtlәr 1992-ci ilin aprelin 4-dә
qurulmuşdur. İkitәrәfli münasibәtlәrin müqavilә-hüquqi bazasını tәşkil edәn әsas sәnәd
Rusiya Federasiyası ilә Azәrbaycan Respublikası arasında 1997-ci il iyulun 3-dә
imzalanmış dostluq, әmәkdaşlıq vә qarşılıqlı tәhlükәsizlik haqqında müqavilәdir.
Hazırda iki ölkә arasında müqavilә-hüquqi bazaya 110-a qәdәr dövlәtlәrarası,
hökumәtlәrarası vә regionlararası sazişlәr daxildir. Rusiya Federasiyası ilә Azәrbaycan
Respublikası arasında ikitәrәfli münasibәtlәrә dair konkret mәsәlәlәrin dövlәt
sәviyyәsindә hәllini tәnzimlәyәn işçi mexanizm İqtisadi Əmәkdaşlıq üzrә
Hökumәtlәrarası Komissiyadır.

İki ölkә arasında ticarәt dövriyyәsi 3 milyard ABŞ dolları hәcmindәdir. Rusiya
ixracının әsasını maşınlar, avadanlıq vә nәqliyyat vasitәlәri, әrzaq, ağac vә sellüloz-
kağız mәmulatları, kimya sәnayesi malları, elektrik enerjisi, qara vә әlvan metallar,
yayılmış metal tәşkil edir. Azәrbaycandan isә Rusiyaya ixracatın strukturunda elektrik
enerjisi, tәbii qaz, mineral mәhsullar, әrzaq malları vә kәnd tәsәrrüfatı xammalı yer
alır. Ərzaq malları vә kәnd tәsәrrüfatı xammalı qrupuna daxıl olanlar piy vә yağlar,
onların fraksiyaları, ağ qәnd vә tәmiz saxaroza, meşә qozları, fermentlәşdirilmış qara
çay, tәzә meyvә vә tәrәvәzlәr, çaxır-konyak mәhsullarıdır. Hazırda Azәrbaycan
bazarında 200-ә qәdәri 100% Rusiya kapitalı ilә, 300-dәn çoxu müştәrәk müәssisә ol-
maqla 500-ә qәdәr Rusiya şirkәti fәaliyyәt göstәrir.

Belarus Respublikası - Belarus (belarus dilindә - Рэспубліка Беларусь - Belarus
Respublikası) Şәrqi Avropada şәrqdәn Rusiya, cәnubdan Ukrayna, qәrbdәn Polşa,

şimaldan Litva vә Latviya ilә hәmsәrhәd dövlәt. Belarus
dövlәtçilik tarixi başlanğıcını 25 mart 1918-ci ildәn alır. SSRİ
dövlәtinin çökmәsi ilә isә ölkә 26 dekabr 1991-ci ildә müstәqillik
әldә etmişdir. Paytaxtı Minsk şәhәri, rәsmi dillәri belarus vә rus

dillәridir. Ölkә unitar quruluşludur vә parlament respublikasıdır. Milli valyutası rubldur.
Ərazisi 207 600 km2, әhalisi 9,5 milyon nәfәrdir (2018).
Belarusların әcdadları şәrqi slavyanlar hesab olunur. Onlar VI-VIII әsrlәr arasında

bu әrazidә mәskunlaşmışlar. XVIII әsrdә hәmin torpaqlar ilk dәfә “Belaya Rusiya” (ağ
rus) adlanmağa başlanmışdır. Belarusun indiki adı da mәhz bu mәnbәdәn qaynaqlanır.

İqtisadiyyatda xidmәtlәr 51,1%, sәnaye 40,6%, kәnd tәsәrrüfatı 8,3% paya malikdir.
ÜDM 56,3 milyard ABŞ dolları, adambaşına ÜDM 5143 ABŞ dollarıdır. İnflyasiya
5,4%, işsizlik sәviyyәsi 0,5%, yoxsulluq sәviyyәsi 5,7%-ә bәrabәrdir. Xarici borc 38,9
milyard ABŞ dolları (ÜDM-in 69,0%-i) hәcmindәdir. Ölkәdә iqtisadi aktiv әhali sayı
ümumi әhali sayının 46,1%-nә bәrabәrdir (2017).

Belarus öz iqtisadiyyatını sosial yönümlü bazar modeli prinsiplәri әsasında irәlilәdir.
Burada dövlәt mülkiyyәti dominantlıq tәşkil edir. İqtisadiyyatda kiçik biznesin hәcmi
20%-dәn çox deyildir. Pәrakәndә vә topdansatış ticarәtindә, hәmçinin, xidmәtlәr



ELŞƏN HACIZADƏ
DÜNYA İQTİSADİYYATI VӘ AZӘRBAYCAN

291

sferasında özәl sektor üstündür. Ölkәdә güclü energetika sistemi qurulmuşdur. Ölkәnin
әsas enerji eһtiyatlarını daş kömür vә torf tәşkil edir. Cüzi miqdarda neft-qaz ehtiyatları
vardır. Bununla belә, Belarusun Rusiya vә Ukraynadan enerji asılılığı mövcuddur. Be-
larusda maşınqayırma, kimya, dağ-mәdәn, meşә sәnayesi, tikinti materialları istehsalı
inkişaf etmiş sahәlәrdәndir. İxracatda neft mәhsulları, kalium gübrәsi, maşınqayırma,
kimya, metallurgiya vә әrzaq mәhsulları üstünlük tәşkil edir.

Belarus dünyada daha çox aqrar dövlәt kimi tanınır. Ölkәdә maldarlıq, әkinçilik,
bitkiçilik vә aqrar texnika istehsalı inkişaf etmişdir. Ölkә bu sahәdә daxili ehtiyaclarını
ödәyir vә qonşu dövlәtlәrә dә yetәrli miqdarda süd, süd mәhsulları, tәrәvәz ixrac edir.

Ölkәnin nәqliyyat sisteminin әsasını dәmir vә avtomobil yolları tәşkil edir. Dәmir
yollarının istismar uzunluğu 5512 km-dir. Avtomobil yollarının uzunluğu isә 300 km-
ә qәdәrdir. Ölkәdә su nәqliyyatı da inkişaf etmişdir. Belarus Avropanın dәnizә çıxışı
olmayan әn şimal ölkәsidir. Bu baxımda su nәqliyyatı çay nәqliyyatına әsaslanır. Bu-
rada 1500 km-dәn çox su xәtlәrindә, başlıca olaraq, Dnepr çayı hövzәsindә daşımalar
tәşkil edilir. Ölkәdә hava nәqliyyatı o qәdәr dә inkişaf etmәmişdir. Əsas hava limanı
paytaxt Minskdәdir.

Belarusda elm vә tәhsilә, sәhiyyәnin inkişafına xüsusi diqqәt yetrilir. Ölkә Baloniya
tәhsil prosesindә iştirak etmir.

Azәrbaycanla Belarus arasında ticarәt dövriyyәsi 250 milyon ABŞ dolları
hәcmindәdir. Qarşılıqlı ticarәtdә iki ölkәnin 250-dәn çox müәssisәsi iştirak edir vә
tәdarüklәr 300-dәn çox mövqe üzrә hәyata keçirilir. Ölkәlәr arasında әmәkdaşlığın
koope rasiya formaları da fәal inkişaf edir.

Ukrayna (ukrayna dilindә - Україна - Ukrayna) Şәrqi
Avropada dövlәt. Ukrayna Rusiya, Belarus, Polşa, Slovakiya,
Macarıstan, Rumıniya vә Moldova ilә hәmsәrhәddir. Cәnub
sәrhәdlәrindә Qara dәniz vә Azov dәnizi yerlәşir. Ukrayna SSRİ
dövlәtinin çökmәsi ilә bağlı ölkә 24 avqust 1991-ci ildәn
müstәqillik әldә etmişdir. Paytaxtı Kiev şәhәri, rәsmi dili ukrayna dilidir. Unitar
quruluşludur vә prezident-parlament respublikasıdır. Milli valyutası qrivendir.

Ərazisi 603 549 km2, әhalisi 42,2 nәfәrdir (2018).
İqtisadiyyatda xidmәtlәr 58,7%, sәnaye 27,3%, kәnd tәsәrrüfatı 14,0% paya ma-

likdir. ÜDM 109,0 milyard ABŞ dolları, adambaşına ÜDM 2194 ABŞ dollarıdır. İn-
flyasiya 13,2%, işsizlik sәviyyәsi 9,5%, yoxsulluq sәviyyәsi 24,1%-ә bәrabәrdir. Xarici
borc 114,8 milyard ABŞ dolları (ÜDM-in 125,4%-i) hәcmindәdir. Ölkәdә iqtisadi aktiv
әhali sayı ümumi әhali sayının 42,6%-nә bәrabәrdir (2017).

Ukrayna xammal resurslarına malik müһüm dövlәtlәrindәn biridir. Bura tarixәn daş
kömür eһtiyatları ilә zәngin olmuşdur. Ölkәnin energetika kompleksin dә әsas yeri daş
kömür tutur. Bununla yanaşı, ölkәdә SES vә AES-lәr dә fәaliyyәt göstәrirlәr. Ölkәdәn
elektrik enerjisi ixrac edilir (illik 10 milyatd kVt/saat). Ukrayna neft-qaz resurslarına
da malikdir. Lakin öz enerji balansını tam tәmin etmәk üçün o, Rusiyadan һәr il mil-
yardlarla kubmetr qaz alır.

Ukrayna sәnaye-aqrar ölkәsidir. Sәnayedә qara metallurgiya, maşınqayırma, sahәlәri
aparıcı mövqedә dayanır. Burada ÜDM-in yarısı ixrac mәhsulu hesabına tәmin edilir.
İxracatda qara metallurgiya, elektrik avadanlığı, tekstil, ağac mәmulatları mühüm yer
tutur. Ölkә, başlıca olaraq, enerjidaşıyıcıları, maşın vә avadanlıqlar, kimya sәnayesi vә
neft mәhsulları idxal edir.

Ölkәdә bazar iqtisadiyyatı ilә bağlı xarakterik cәhәtlәrdәn biri dövlәtin aktiv roludur.
Belә ki, dövlәt orta hesabla 140 iri müәssisәyә sahibdir vә iqtisadiyyatın müxtәlif
sahәlәrindә bir sıra әmtәәlәrә qiymәt nәzarәtini hәyata keçirir.

Kәnd tәsәrrüfatında taxılçılıq, şәkәr çuğunduru, günәbaxan, kartof, meyvә-tәrәvәz,
әt vә süd istehsalı, quşçuluq tәsәrrüfatları mühüm yer tutur.

Ölkәdә nәqliyyat infrastrukturu da inkişaf etmişdir. Avtomobil, dәmir yolları, neft
vә qaz kәmәrlәri şәbәkәsi genişdir. Çay vә dәniz nәqliyyatı yük vә sәrnişin daşımalarda
mühüm yer tutur. Ölkәnin böyük şәhәrlәrindә beynәlxalq hava limanları fәaliyyәt
göstәrir.

Xidmәtlәr sferasında bank sektoru әhәmiyyәtli rol oynayır. Ölkәdә turizmin inkişafı
üçün böyük potensial mövcuddur. Qara dәniz, xüsusilә, Krım yarımadası, yüksәk turist
tәlabatlılığı ilә seçilir. Karpat dağları әrazisi kurort vә rekreasiya zonası kimi
mәşhurdur.

2014-cü ildә Ukraynaya mәnsub Krım Muxtar Respublikası vә әlahidә Sevastopol
şәhәri Rusiya tәrәfindәn ilhaq edilmişdir. Bununla yanaşı, ölkәnin cәnub-şәrqindә
Rusiya tәrәfindәn dәstәklәnәn separatçı vә qondarma Donetsk Xalq Respublikası vә
Luqansk Xalq Respublikası Ukrayna Respublikasına qarşı terror-vәtәndaş müharibәsi
aparırlar.

Azәrbaycanla Ukrayna arasında diplomatik münasibәtlәr 31 yanvar 1992-ci ildә
qurulmuşdur. Lakin iki xalq arasında münasibәtlәr tarixәn mövcud olmuşdur vә uğurla
da davam etmәkdәdir. Azәrbaycan xalqını Ukrayna Respublikasının Krım
yarımadasında yaşayan türkdilli xalq - Krım tatarları ilә daha sıx tellәr bağlayır. Krım
türklәrindәn olan İsmayıl Qaspıralı, Mustafa Krımoğlu vә başqaları Azәrbaycanda
hörmәtlә yad edilir. Ukraynalı ataman A.Qolovatı 1795-ci ildә Azәrbaycanın cәnub
sәrhәdlәrini qorumaq mәqsәdi ilә Azәrbaycana gәlmiş vә burada vәfat etmişdir. Onun
mәzarı, iki әsrdir ki, Azәrbaycan xalqı tәrifindәn qorunur. Ukraynada tәxminәn 500
min azәrbaycanlı yaşayır vә ölkәdә Azәrbaycan diasporu fәaliyyәt göstәrir. Onlar ic-
timai-siyasi proseslәrdә fәal iştirak edir vә bir çox dövlәt vәzifәlәrindә tәmsil olunurlar.
Ukrayna MDB mәkanında Azәrbaycanın әsas strateji müttәfiqlәrindәn biridir.
Azәrbaycan vә Ukrayna arasında iqtisadi sәviyyәdә dә geniş әlaqәlәr var. Ölkәlәr re-
gional birliklәr GUAM vә QDİƏT çәrçivәsindә sıx әmәkdaşlıq edirlәr. İki ölkә
arasında 1 milyard ABŞ dollarına yaxın ticarәt dövriyyәsi mövcuddur. Ukraynadan
Azәrbaycan Respublikasına, әsasәn, hava vә qaz kompressorları, ventilyasiya
qurğuları, vakuum nasosları, neft-qaz kәmәri boruları, tәyyarәlәr vә ucan aparatlar,
onların hissәlәri, soyuducular, az qiymәtli metallar vә onlardan hazırlanan mәmulatlar,

әrzaq mәhsulları, spirtli vә spirtsiz içkilәr, sirkә, tütün vә s. idxal edilir. Azәrbaycan
Respublikasından Ukraynaya isә yanacaq, benzin, neft mәhsulları, fındıq, bitki mәnşәli
mәhsullar, meyvә sirәlәri vә s. ixrac olunur.

Tacikistan Respublikası - Tacikistan (tacikcә - Ҷумҳурии Тоҷикистон - Tacik-
istan Cümhuriyyәti) Mәrkәzi Asiyada dövlәt. ÇXR, Əfqanıstan, Özbәkistan,
Qırğızıstanla hәmsәrhәddir. Tacikistan dövlәtçilik tarixi başlanğıcını 892-ci ildәn alır.
Bunula belә, SSRİ dövlәtinin çökmәsi ilә bağlı ölkә 9 sentyabr
1991-ci ildәn müstәqillik әldә etmişdir. Paytaxtı Düşәnbә şәhәri,
rәsmi dili tacik dilidir. Prezident respublikasıdır. Milli valyutası
somonidir.

Ərazisi 143 100 km2, әhalisi 9,1 milyon nәfәrdir (2018).
Tacikistan aqrar-sәnaye ölkәsidir. İqtisadi vә turizm potensialına malik olmasına

baxmayaraq dünyanın yoxsul ölkәlәri sırasında qalmaqdadır.
İqtisadiyyatda xidmәtlәr 45,9%, sәnaye 25,5%, kәnd tәsәrrüfatı 28,6% paya ma-

likdir. ÜDM 7,9 milyard ABŞ dolları, adambaşına ÜDM 800 ABŞ dollarıdır. İnflyasiya
5,2%, işsizlik sәviyyәsi 10,3%, yoxsulluq sәviyyәsi 31,5%-ә bәrabәrdir. Xarici borc
5,8 milyard ABŞ dolları (ÜDM-in 73,4%-i) hәcmindәdir. Ölkәdә iqtisadi aktiv әhali
sayı ümumi әhali sayının 26,0%-nә bәrabәrdir (2017).

Tacikistanın әrazisi, әsasәn, dağlıqdır. Şimalda Fәrqanә vadisi, şimal-qәrbdә vә
ölkәnin mәrkәzindә Türküstan, Zәrәfşan, Hissar, Alay, cәnub-şәrqdә Pamir dağları
yerlәşir. Tacikistanın zәngin alüminium, qızıl, gümüş vә antimon yataqları var. Ölkәdә
strontium, duz, qurğuşun, sink, floraspar, sürmә vә civә istehsal olunur. SSRİ dövründә
burada uranium istehsal olunurdu, hazırda isә iqtisadi çәtinliklәrә görә bu istehsal
dayandırılmışdır.

Tacikistanın böyük hidroresursları var. Bu, hәm enerji istehsalında, hәm dә
balıqçılığın inkişafında mühüm rol oynayır. Hidroenerji potensialına görә Tacikistan
dünyada sәkkizinci yerdәdir. Burada dünyada әn һündür bәnd - Nurek SES (300 mil-
yard kVt/saat) yerlәşir.Yanacaq sәnayesinin әsasını kömürçıxarma tәşkil edir vә ölkәdә
neft vә qaz һasilatı da genişlәnir.

Tacikistanda kәnd tәsәrrüfatı nisbәtәn zәif inkişaf etmişdir. Bu da yararlı torpaqların
sahәsinin az olması, irriqasiya sistemlәrinin inkişaf etdirilmәmәsi vә digәr texniki-iqti-
sadi çәtinliklәrlә bağlıdır. Ölkәdә, әsasәn, taxıl, pambıq, kartof, soğan, pomidor, meyvә
vә düyü becәrilir. Qazaxıstan vә Özbәkistandan üzüm idxal edilir.

Ölkә alüminium, pambıq, parça, bitki yağları, meyvәlәr ixrac edir, dәzgahlar, elek-
tronika, avtomobillәr vә әrzaq malları idxal edir.

Tacikistanın nәqliyyat sistemi, әsasәn, SSRİ dövründә qurulmuşdur. Bununla belә,
müstәqillik illәrindә nәqliyyat infrastukturu inkişaf etdirilmişdir. Burada dәmir
yollarının uzunluğu 1260,6 km tәşkil edir. Ölkәdә ölkәnin daxili uçuşlarına xidmәt
edәn 11 vә beynәlxalq uçuşlar üzrә 4 aeroport fәaliyyәt göstәrir.

Ölkәdә xidmәt sferası genişlәndirilir, turizm potensialı inkişaf etdirilir.

Azәrbaycanla Tacikistan arasında diplomatik münasibәtlәr 29 may 1992-ci ildә
yaradılmışdır. İki ölkә arasında iqtisadi sahәdә möhkәm müqavilә-hüquq bazası
mövcuddur vә indiyәdәk 40-a yaxın sәnәd imzalanmışdır. Azәrbaycanla Tacikistan
arasında 15-20 milyon ABŞ dolları hәcmindә ticarәt dövriyyәsi vardır.

6.4. Baltikyanı region ölkәlәri

Baltikyanı vә ya Baltik dәnizi ölkәlәrinә Baltik dәnizinә birbaşa çıxışı olan dövlәtlәr
aiddir ki, bunun sayәsindә onlardan istәnilәn ikisi digәr dövlәtlәrin sәrhәdini
keçmәmәklә birbaşa dәniz kommunikasiyaları әldә edir.

“Baltikyanı ölkәlәr” termini dövlәtlәrin siyasi, iqtisadi, mәdәni fәallıq subyekti kimi
çıxış etdiyini nәzәrdә tutur. Lakin müasir dünyada artan qloballaşma vә dövlәtlәrin
millәtlәrarası proseslәrә inteqrasiyası ilә mәrkәzi hakimiyyәt - regionlar şaquli xәttinin
sәrtliyi azalır, ayrı-ayrı regionlar daha çox müstәqillik әldә edirlәr. Bunun sayәsindә
“Baltik regionu ölkәlәri” termininin aktuallığı azalır. O, daha inadla transsәrhәd regionu
kimi başa düşülәn, müxtәlif dövlәtlәrin mikroregionlarından ibarәt olan vә bunun
sayәsindә dövlәt sәrhәdlәri ilә üst-üstә düşmәyәn “Baltik regionu” anlayışı tәrәfindәn
sıxışdırılır.

Baltik regionu ölkәlәrinә aşağıdakı dövlәtlәr aiddir:
1. Danimarka krallığı.
2. İsveç krallığı.
3. Latviya Respublikası.
4. Litva Respublikası.
5. Polşa Respublikası.
6. Finlandiya Respublikası.
7. Estoniya Respublikası.
8. Almaniya Federativ Respublikası.
9. Rusiya Federasiyası.
“Baltik regionu ölkәlәri” termininin daha geniş mәnası çәrçivәsindә bura Belarus

da aid edilir. Region ölkәlәri 1992-ci ildә Baltika Dәnizi Dövlәtlәrinin Şurası - CBSS-
dә tәmsil olunmuşlar.

Litva Respublikası - Litva (litva dilindә - Lietuvos Respublika - Litva
Respublikası) Şimali Avropada, Baltik dәnizinin şәrq sahilindә dövlәt. Şimalda Latviya,

cәnub-şәrqdә Belarus, cәnub-qәrbdә Polşa vә Rusiyanın Kalinin-
qrad bölgәsi ilә hәmsәrhәddir. Litva dövlәtçilik tarixi başlanğıcını
16 fevral 1918-ci ildәn alır. Bunula belә, SSRİ dövlәtinin çökmәsi
ilә bağlı ölkә 6 sentyabr 1991-ci ildәn müstәqillik әldә etmişdir.
Paytaxtı Vilnüs şәhәri, rәsmi dili litva dilidir. Unitar quruluşludur

vә parlament respublikasıdır. Aİ vә NATO-nun üzvüdür. Ölkә Şengen zonasına daxildir.
Milli valyutası litdir.

Ərazisi 65 301 km2, әhalisi 2,7 milyon nәfәrdir (2018).

İqtisadiyyatda xidmәtlәr 68,3%, sәnaye 28,4%, kәnd tәsәrrüfatı 3,3% paya malikdir.
ÜDM 41,4 milyard ABŞ dolları, adambaşına ÜDM 14,9 min ABŞ dollarıdır. İnflyasiya
2,7%, işsizlik sәviyyәsi 7,1%, yoxsulluq sәviyyәsi 22,2%-ә bәrabәrdir. Xarici borc
36,4 milyard ABŞ dolları (ÜDM-in 87,9%-i) hәcmindәdir. Ölkәdә iqtisadi aktiv әhali
sayı ümumi әhali sayının 54,3%-nә bәrabәrdir (2017).

SSRİ dövründә Litva iqtisadiyyatının kütlәvi sәnayelәşdirilmәsinә başlanmışdır. Bu
illәrdә ölkәdә SES, AES, Baltik dәnizindә Klaypeda iri dәniz limanı, çoxsaylı zavod
vә fabriklәr tikilmişdir ki, bunlar da respublika iqtisadiyyatına әlavә stimullar
gәtirmişdir. SSRİ dağıldıqdan sonra bu ölkәdә dayanıqlı iqtisadiyyat quruculuğu
tәdbirlәri davam etdirilmiş vә o, digәr keçmiş müttәfiq respublikalar kimi Avropaya
tam inteqrasiyalı kurs götürmüşdür. İnteqrasiya әlaqәlәri daha geniş spektrdә AFR-lә
qurulmuşdur. Buna baxmayaraq, AFR Rusiya Federasiyasından sonra Litva mallarının
hәcminә görә ikinci bazar olaraq qalmaqdır.

Litva inkişaf etmiş emal sәnayesinә malikdir. Burada maşınqayırma,
dәzgahqayırma, dәqiq cihazqayırma, elektrotexniki mәmulatlar, elektrik mühәrriklәri,
gәmiqayırma, televizorlar, soyuducular, velosiped, yengül vә yeyinti sәnayesi
avadanlıqları istehsal olunur. Ölkәdә kimya sәnayesi dә inkişaf etmişdir. Sulfat turşusu,
azot gübrәlәri, plastmas, süni lif vә s. istehsalı mövcuddur. Tikinti materialları, sement,
linoleum, şüşә, ağac emalı mәhsulları, trikotaj, toxuculuq, ayaqabı, kәhrәbadan
mәmulatlar  vә yeyinti mәhsulları istehsalı sahәlәri inkişaf etmişdir.

Ölkәnin kәnd tәsәrrüfatında aparacı sahә heyvandarlıqdır. Arpa, buğda, şәkәr
çuğunduru, kartof, meyvә-tәrәvәz yetişdirilir. Kәnd tәsәrrüfatda әsas istehsal yükü fer-
mer vә ev tәsәrrüfatlarının üzәrinә düşür.

Litvada enerji, әsasәn, İES-lәrdә istehsal olunur. Bu baxımdan, ölkә neft, qaz vә
daş kömür idxal edir. Ölkәdә alternativ enerji mәnbәlәrindәn istifadә genişlәndirilir.

Bank sistemi dә inkişaf etmişdir. Litva Bankı Avropa mәrkәzi banklar sisteminin
üzvüdür vә bank tәnzimlәnmәsi sahәsindә mәsәlәlәrin hәllinin bir hissәsi Avropa
Mәrkәzi Bankı sәviyyәsindә qәbul olunur.

Ölkәdә müqabil nәqliyyat infrastrukturu mövcuddur. Turizm potensialından istifadә
olunur.

Azәrbaycanla Litva arasında diplomatik münasibәtlәr 1995-ci ilin noyabrında
yaradılmışdır. İki ölkә arasında 30 milyon ABŞ dolları hәcmindә ticarәt dövriyyәsi
vardır.

Latviya Respublikası - Latviya (latışca - Latvijas Republika
- Latviya Respublikası) Şimali Avropada, Baltik dәnizinin şәrq
sahilindә dövlәt. Şimalda Estoniya, şәrqdә Rusiya, cәnub-şәrqdә
Belarus vә cәnubda Litva ilә hәmsәrhәddir. Latviya dövlәtçilik tar-
ixi başlanğıcını Rusiya imperiyasından ayrıldığı 18 noyabr 1918-
ci ildәn alır. Sonradan SSRİ-yә daxil olmuş dövlәt onun çökmәsi ilә bağlı 21 avqust
1991-ci ildәn yenidәn müstәqillik әldә etmişdir. Paytaxtı Riqa şәhәri, rәsmi dili latış

dilidir. Unitar quruluşludur vә parlament respublikasıdır. Aİ vә NATO-nun üzvüdür.
Ölkә Şengen zonasına daxildir. Milli valyutası latıdır.

Ərazisi 64 589 km2, әhalisi 1,9 milyon nәfәrdir (2018).
İqtisadiyyatda xidmәtlәr 75,2%, sәnaye 21,6%, kәnd tәsәrrüfatı 3,2% paya malikdir.

ÜDM 27,0 milyard ABŞ dolları, adambaşına ÜDM 14,1 min ABŞ dollarıdır. İnflyasiya
2,2%, işsizlik sәviyyәsi 9,1%, yoxsulluq sәviyyәsi 25,5%-ә bәrabәrdir. Xarici borc
41,1 milyard ABŞ dolları (ÜDM-in 152,2%-i) hәcmindәdir. Ölkәdә iqtisadi aktiv әhali
sayı ümumi әhali sayının 52,1%-nә bәrabәrdir (2017).

Latviya dövlәt müstәqilliyini bәrpa etdikdәn sonra Aİ ölkәlәri, xüsusәn dә, AFR,
Böyük Britaniya vә İsveç ilә ticarәt әlaqәlәri qurmuşdur. Bununla belә, SSRİ
dövlәtindә birlikdә olduğu Rusiya ilә dә әnәnәvi әlaqәlәri qalmadadır.

Latviyanı tәbii sәrvәtlәrinin әsasını torf vә meşә-aqac ehtiyatları tәşkil edir. Quruda
vә dәniz şelfindә neft-qaz ehtiyatlarının olması ehtimal edilir. Ölkәnin çaylarından
elektrik enerjisi istehsalı üçün genişliklә istifadә olunur. Alternativ enerji
mәnbәlәrindәn istifadә dә genişlәndirilir.

Latviya qeyri-metal sahәlәri, maşınqayırma, elektrik avadanlıqları, mәişәt cihazları,
telefon, velisoped, moped, radio-televizor istehsalı üzrә ixtisaslaşmışdır. Hazırda
әnәnәvi sahәlәrdәn - tramvay, vaqon, avtobus, elektrik qatarı, kәnd tәsәrrüfatı
maşınqayırması vә balıqçılıq gәmiqayırması kimi sahәlәrdә istehsal aşağı düşmüşdür.
Bununla belә, sement, şüşә vә digәr tikinti materialları istehsalı qaydaya salınmışdır.
Kimya sәnayesindә sintetik liftlәr, kimyәvi reagentlәr, lak vә boyalar istehsal olunur.
Yüngül vә yeyinti sәnayesi inkişaf etdirilir. Latviya özünün dәrman pereperatları vә
parfümeriyası ilә mәşhurdur.

Ölkә әrazisinin 25%-i kәnd tәsәrrüfatı tәyinatlıdır. Bitkiçilik vә heyvandarlıq inkişaf
etdirilmişdir. Buğda, arpa, şәkәr çuğunduru, meyvә vә tәrәvәz becәrilir.

Latviya elektrik maşın vә avadanlıqları, dәmir vә polad, trikotaj vә toxuculuq, ağac
emalı mәhsulları, dәrman preparatları, parfümeriya ixrac edir.

İqtisadiyyatın әsas sahәlәrindәn biri dә yük tranzitidir ki, bu da ölkә büdcәsinin
30%-ni tәmin edir. Paytaxt Riqanın dәmiz limanı Baltik dәnizindә әn mühüm logistik
mәrkәzlәrdәndir.

Ölkәdә çoxsaylı sanatoriya vә pansionatlar fәaliyyәt göstәrir, turizm vә kurort biz-
nesi inkişaf etdirilir. Latviyada bank sistemi dә inkişaf etdirilmişdir. Fәaliyyәt göstәrәn
bankların 70%-nә xarici kapital tәrәfindәn nәzarәt olunur.

Latviyanın Azәrbaycanla davamlı iqtisadi әlәqәlәri vardır. İki ölkә arasında iqtisadi
sahәdә möhkәm hüquq bazası yaradılmış, 30-a yaxın sәnәd imzalanmışdır. İllik ticarәt
dövriyyәsi 12-15 milyon ABŞ dolları tәşkil edir.

Estoniya Respublikası - Estoniya (eston dilindә - Eesti Vabariik - Estoniya
Respublikası) Şimali Avropanın Baltik regionunda dövlәt. Estoniya cәnubda Latviya,
şәrqdә Rusiya ilә hәmsәrhәddir. Şimalda Fin körfәzi onu Finlandiyadan, Baltik dәnizi
isә İsveçdәn ayırır. Estoniya dövlәtçilik tarixi başlanğıcını Rusiya imperiyasından

ayrıldığı 24 fevral 1918-ci ildәn alır. Sonradan SSRİ-yә daxil olmuş
dövlәt onun çökmәsi ilә bağlı 20 avqust 1991-ci ildәn yenidәn
müstәqillik әldә etmişdir. Paytaxtı Tallinn şәhәri, rәsmi dili eston
dilidir. Unitar quruluşlu dövlәtdir vә parlament respublikasıdır. Aİ
vә NATO-nun üzvüdür. Ölkә Şengen vә avrozonaya daxildir.
Valyutası avrodur.

Ərazisi 45 227 km2, әhalisi 1,3 milyon nәfәr (2018).
İqtisadiyyatda xidmәtlәr 68,8%, sәnaye 27,8%, kәnd tәsәrrüfatı 3,4% paya malikdir.

ÜDM 22,5 milyard ABŞ dolları, adambaşına ÜDM 17,6 min ABŞ dollarıdır. İnflyasiya
2,8%, işsizlik sәviyyәsi 6,8%, yoxsulluq sәviyyәsi 21,3%-ә bәrabәrdir. Xarici borc
20,5 milyard ABŞ dolları (ÜDM-in 91,1%-i) hәcmindәdir. Ölkәdә iqtisadi aktiv әhali
sayı ümumi әhali sayının 51,5%-nә bәrabәrdir (2017).

Estoniyada yanacaq, elektroenergetika, maşınqayırma, ağac emalı, sellüloz-kağız
vә kimya әsas sәnaye sahәlәri aparıcı mövqedә dayanırlar. Estoniya Avropada әn
nәhәng yanar şist vә fosforit yataqlarına malikdir. Bu baxımdan ölkәdә YEK-in әsasını
da yanar şistlәr tәşkil edir vә enerji istehsalında onun payı 90-95%-ә (dünyada 3-cü)
bәrabәrdir. Belә vәziyyәt onun hәm dә regional ekektrik enerjisi ixracatçısına çevirir.
Yanar şistlәr bolluğu burada kimya sәnayesinin dә inkişafında rol oynayır. Burada
şistetik neft, azot gübrәlәri, müxtәlif boyalar, plastmas vә s. istehsal olunur.

Kәnd tәsәrrüfatının әsasını heyvandarlıq vә bitkiçilik tәşkil edir. Burada balıqçılıq
sәnayesi dә davamlı inkişaf etdirilmişdir.

Ölkәdә tikinti, rabitә vә nәqliyyat sektoru da inkişaf etdirilir. Burada dәmir yolu
xәttlәrinin uzunluğu 1800 km-dәn çoxdur vә onlar tam sәhmlәşdirilmişdir. Avtomobil
yollarının uzunluğu 42 min km tәşkil edir ki, onların da 40%-i ictimai tәyinatlıdır.
Dәniz nәqliyyatı inkişaf etdirilmişdir. Paytaxt Tallinnin dәniz limanı ticarәt gәmiçiliyi
üçün daha geniş imkanlıdır. Bu baxımdan Estoniya bütün nәqliyyat növlәri üzrә
әlverişli tranzit mәkanı rolunu ifa edir.

Estoniya özünün turizm potensialı ilә dә fәrqlәnir. Ölkәdә 1000-ә yaxın mehmanxa -
na vardır. Sәhiyyә turizmi burada çox inkişaf etmişdir. Sahә üzrә müxtәlif ixtisaslı per-
sonal fәaliyyәt göstәrir, xidmәtlәr keyfiyyәtli vә çox ucuz tәrzdә hәyata keçirilir.
Sәhiyyә turizminin әsas işhehlakçıları Finlandiyadan gәlәnlәrdir. Ölkәdә inkişaf etmiş
tәhsil sistemi mövcuddur.

Azәrbaycanla Estoniya arasında diplomatik münasibәtlәr 20 iyun 1992-ci ildә
yaradılmışdır. İki ölkә arasında ticarәt dövriyyәsi 12-15 milyon ABŞ dolları tәşkil edir.

6.5. Balkan regionu ölkәlәri

Balkan yarımadası Avropanın cәnub-şәrqindә yerlәşir. Sahәsi 505 min km2-ә
yaxındır. Cәnub-qәrbdәn, cәnubdan vә cәnub-şәrqdәn Aralıq dәnizi, Adriatik dәnizi,
İon dәnizi, Mәrmәrә dәnizi, Egey dәnizi vә Qara dәnizlә әhatә olunmuşdur.

Yarımadanın sahillәri parçalanmışdır. Relyefi daha çox dağlıqdır. Yarımadanın şimal
sәrhәdi Dunay, Sava vә Kupa çaylarından, sonuncunun mәnbәyindәn Kvarner boğazına
qәdәr keçәn şәrti xәtdir. Balkan yarımadasının әrazisi boyu Qәrbi Avropanı Cәnub-
Qәrbi Asiya (Kiçik Asiya vә Yaxın Şәrq) ilә birlәşdirәn mühüm nәqliyyat magistralları
keçir.

Coğrafi cәhәtdәn Balkan regionu Avropanın ayrılmaz hissәsi, onun tarixi qurşağıdır.
Bu da Balkan ölkәlәrinin birlәşәn Avropaya daxil olmasına tәbii şәrtlilik verir. Digәr
tәrәfdәn, Aİ vә digәr Avropa institutları da bu mürәkkәb regionun inkişaf etmәkdә olan
inteqrasiya proseslәrinә daxil olmasında maraqlıdırlar.

Balkan regionu ölkәlәri qismәn vә ya tam olaraq aşağıdakı dövlәtlәrdәn ibarәtdir:
1.          Albaniya.
2.   Bolqarıstan.
3.    Bosniya vә Herseqovina.
4. Yunanıstan.
5. Makedoniya.
6. Monteneqro.
7. Serbiya.
8. Xorvatiya.
9. Sloveniya.
10. Rumıniya.
11. Türkiyә.
12. İtaliya.
13. Kosovo.
Bunlar arasında Yunanıstan, Sloveniya, Rumıniya, Xorvatiya, Bolqarıstan vә İtaliya

Aİ-nin üzvlәridir. Türkiyә, Yunanıstan, Bolqarıstan, Rumıniya, Sloveniya vә İtaliya
NATO-ya daxildir.

Yunanıstan Respublikası - Yunanıstan (yunanca - Ελληνική Δημοκρατία -
Yunanıstan Respublikası) Avropanın cәnub-şәrqindә, Balkan yarımadasında dövlәt.

Yunanıstan Osmanlı imperiyasından müstәqillik әldә edәrәk 25
mart 1821-ci ildә yaranmışdır. Paytaxtı Afina şәhәri, rәsmi dili isә
yunan dilidir. Unitar quruluşludur vә parlament respublikasıdır.
Yunanıstan Aİ vә NATO-nun üzvüdür. Şengen vә avro zonaya dax-
ildir. Valyutası avrodur.

Ərazisi 131 957 km2, әhalisi 10,8 milyon nәfәrdir (2018).
İqtisadiyyatda xidmәtlәr 80,0%, sәnaye 16,0%, kәnd tәsәrrüfatı 4,0% paya malikdir.

ÜDM 195,0 milyard ABŞ dolları, adambaşına ÜDM 17,9 min ABŞ dollarıdır. İnflya -
siya 0,2%, işsizlik sәviyyәsi 21,4%, yoxsulluq sәviyyәsi 36,0%-ә bәrabәrdir. Xarici
borc 477,0 milyard ABŞ dolları (ÜDM-in 244,6%-i) hәcmindәdir. Ölkәdә iqtisadi aktiv
әhali sayı ümumi әhali sayının 44,1%-nә bәrabәrdir (2017).

Yunanıstan sәnaye-aqrar ölkәsidir. Dövlәt sektoru ÜDM-in tәxminәn yarısını tәmin

edir. Ölkә, hәmçinin, geniş yayılmış bank sisteminә malikdir. Sığorta şirkәtlәri geniş
fәaliyyәt göstәrirlәr. Ölkәdә birja әmәliyyatları yüksәk sürәtlә inkişaf edir. 2008-ci il
dünya maliyyә böhranından sonra Yunanıstan çox dәrin maliyyә-iqtisadi böhranla
üzlәşmişdir.

Ölkә sәnayenin әsas sahәlәrini toxuculuq, mәdәn, kimya, neft-kimya, yeyinti, tütün,
kağız, sement vә metallurgiya tәşkil edir. Ölkәdә, hәmçinin, elektrotexnika,
maşınqayırmanın bәzi növlәri, tikinti materialları istehsalı da inkişaf etmişdir. Daha
çox inkişaf etmiş sahәlәr yüngül vә yeyinti sәnayesidir. Sәnayedә iş qabiliyyәtindә
olan әhalinin 21%-i mәşğuldur. Ölkәnin sәnaye potensialı, әsasәn, Afina vә Saloniki
rayonlarında cәmlәşib. Qiymәt dәyәrindә ifadәdә burada tәxminәn sәnaye
mәhsullarının 50%-i istehsal edilir. Ölkәdә, hәmçinin, boksitlәrin, piritlәrin, nikel fili -
zinin, maqnezitlәrin hasilatı aparılır. Naksos adasında dünyada әn iri sumbat yatağı
var. Bununla belә, vurğulanmalıdır ki, sәnayedә yüksәk inhisarlaşma mövcuddur. Belә
ki, ölkәdә sәnayenin bütün gәlirlәrinin 50%-ni 200 şirkәt әldә edir. Burada, eyni za-
manda, çox sayda kiçik müәssisәlәr dә vardır.

Yunanıstanın maye yanacağına olan tәlәbatının 95%-i idxal hesabına ödәnilir. Elәcә
dә, yerli boz kömür ehtiyatlarından istifadә olunur. SES-lәrdә bütün elektrik enerjisinin
tәxminәn üçdә biri istehsal edilir, qalan istehsal isә İES-lәrin payına düşür.

Kәnd tәsәrrüfatı, әsasәn, böyük olmayan xüsusi tәsәrrüfatlardan ibarәtdir, iri fermer
birliklәri isә az miqdardadır. İri kәnd tәsәrrüfatı müәssisәlәrinin çox hissәsi Aİ-nin
kömәyi ilә yaradılmışdır. Bu baxımdan,  ölkәnin kәnd tәsәrrüfatı sektorunun da әsas
stimullaşdırıcısi Aİ-dir. Kәnd tәsәrrüfatında ölkә iqtisadiyyatında mәşğul olanların
ümumi sayının 12%-i çalışır. Yunanıstanda geniş spektrdә tәrәvәz, meyvә,
heyvandarlıq vә balıqçılıq mәhsulları istehsal edilir. Meşә tәsәrrüfatı isә ikinci dәrәcәli
rol oynayır. Kәnd tәsәrrüfatı istehsalı daha çox Makedoniyada vә Peloponnesin ayrı-
ayrı yerlәrindә inkişaf edib. Daha az inkişaf edәn vilayәtlәr Fessaliya, Qәrbi Pelo-
ponnes vә Kritdir. Yunanıstanın yoxsul rayonları natural tәsәrrüfat, heyvandarlıq vә
kustar tәsәrrüfatlar üstünlük tәşkil edәn Egey vә İonik dәnizlәrinin adaları, Epir,
Frakiya vә Şәrqi Peloponnesdir. Bağçılıq vә tәrәvәzçilik tәsәrrüfatları da yaxşı inkişaf
edib. Ölkәdә zeytun, üzüm, yemiş, şaftalı, portağal, pomidor becәrilir vә bir sıra sitrus
vә bostan bitkilәri Aİ ölkәlәrinә ixrac edilir. Kәnd tәsәrrüfatı malları ixracında şәrab
mәhsulları da yer alır.

Ölkәdә nәqliyyat infrastrukturu inkişaf etmişdir. Bütün daxili yük vә sәrnişin
daşımalarının 60% avtomobil nәqliyyatının üzәrinә düşür. Dәmir yolu nәqliyyatı isә
bir qәdәr zәif inkişaf etmişdir. Ölkәnin su nәqliyyatı potensialı yüksәkdir. Yunanıstan
gәmilәrinin sayına görә dünyada üçüncü ticarәt donanmasına malikdir. Yunanıstan hәm
dә dünyada әn iri mülki donanmaya sahib ölkә sayılır. Gәmiçilik Yunanıstan
iqtisadiyyatının mühüm sahәsi kimi hәm dә valyuta daxilolmalarının әsas hissәsini
tәmin edir. Yunan gәmi sahiblәrinin gәmilәri müxtәlif ölkәlәrin bayraqları altında qeydә
alınırlar. Ölkәnin әsas dәniz limanları: Pirey, Saloniki, Elevsin, Volosdur. Sahilboyu
sularda balıqçılıq son dәrәcәdә mühüm әhәmiyyәt daşıyır. Ölkәdә 40-a hava limanı
fәaliyyәt göstәrir ki, onlardan da 22-si beynәlxalq statusludur.

Ölkә maşın vә avadanlıqlar, neft vә neft mәhsulları, mineral xammal, geniş istehlak
malları, әrzaq idxal edir. Ölkәnin әsas idxal partnyorları - İtaliya, AFR, ABŞ vә
Fransadır. İxrac mәhsulları içәrisindә isә xammal - boksitlәr, nikel, kalium-perman-
qanat, kәnd tәsәrrüfatı malları - tütün, toxuculuq mәhsulları, zeytun yağı, tәrәvәz,
meyvә, konservlәşdirilmiş mәhsullar, dәnli bitkilәr vә s. mühüm yer tutur. Ölkәnin
әsas ixrac partnyorları AFR, İtaliya, Böyük Britaniyayadır. Ümumilikdә Yunanıstanın
әmtәә dövriyyәsinin 60%-i Aİ ölkәlәrinin, 20%-i әrәb ölkәlәrinin payına düşür.

Yunanıstanda turizm dә yüksәk inkişaf xarakterinә malikdir. Hәr il ölkә 18 milyon
turist qәbul edir.

Ölkәdә kölgә iqtisadiyyatının da hәcmi böyük hesab edilir. Qiymәtlәndirilmәyә
görә kölgә bazar iqtisadiyyatı tәxminәn 20% tәşkil edir. Yunanıstan üçün әn kәskin
problem korrupsiya vә iqtisadiyyatın kölgә sektorudur.

Hazırda Yunanıstan II Dünya Müharibәsindәn sonra әn ağır vә әn çәtin iqtisadi
böhran dövrünü yaşayır. Onun iqtisadiyyatı artıq altıncı ildir azalmaqdadır. Dünyanın
3 böyük reytinq agentliyi - “Fitch Ratings”, “Moody’s” vә “Standard & Poor’s”
Yunanıstanın reytinqini әn aşağı sәviyyәyә endirmişdir. Yunanıstan hökumәti borc
öhdәliklәrinin mübadilәsi üzrә sövdәlәşmәyә özәl kreditorların әksәriyyәtinin razılığını
almışdır ki, bu da ölkәyә defoltdan yayınmaq imkanı vermişdir. Aİ-nin “zәif bәndi”
sayılan Yunanıstan özәl vә milli kreditorlar qarşısında yarım trilyon ABŞ dollarına
yaxın dövlәt borcu ilә Avropanın bütün vergi ödәyicilәri üçün ağır yükә çevrilmişdir.
Hesablamalara görә, hәr bir avropalı dolayı yolla Afinaya 535 avro kömәk edir.

Yunanıstan Azәrbaycanın müstәqilliyini 31 dekabr 1991-ci ildә tanımış, 2 aprel
1992-ci ildә iki ölkә arasında diplomatik әlaqәlәr yaradılmışdır. İki ölkә arasında ticarәt
dövriyyәsi tәqribәn 200 milyon ABŞ dolları tәşkil edir. Bunun da әsas hissәsi
Azәrbaycandan Yunanıstana ixrac olunan neft mәhsullarının payına düşür.

Albaniya Respublikası - Albaniya (albanca - Republika e Shqipërisë - Albaniya
Respublikası) Cәnub-şәrqi Avropada Balkan yarımadasında
yerlәşәn ölkә. Şimalda Monteneqro, şimal-şәrqdә Kosova, şәrqdә
Makedoniya Respublikası vә cәnubda Yunanıstanla hәmsәrhәddir.
Ölkәnin qәrbdә Adriatik dәnizinә, cәnub-qәrbdә İon dәnizinә çıxışı
vardır. Albaniya uzun müddәt Osmanlı imperiyasının tәrkibindә

olmuş vә 28 noyabr 1912-ci ildә müstәqillik әldә etmişdir. Paytaxtı Tirana şәhәri, rәsmi
dili alban dilidir. Unitar quruluşludur vә parlament respublikasıdır. NATO-nun üzvüdür.
Milli valyutası lekdir.

Ərazisi 28 748 km2, әhalisi 2,9 milyon nәfәrdir (2018).
İqtisadiyyatda xidmәtlәr 53,7%, sәnaye 23,7%, kәnd tәsәrrüfatı 22,6% paya ma-

likdir. ÜDM 11,4 milyard ABŞ dolları, adambaşına ÜDM 4203 ABŞ dollarıdır. İnflya -
siya 2,0%, işsizlik sәviyyәsi 13,9%, yoxsulluq sәviyyәsi 14,3%-ә bәrabәrdir. Xarici
borc 8,6 milyard ABŞ dolları (ÜDM-in 75,4%-i) hәcmindәdir. Ölkәdә iqtisadi aktiv
әhali sayı ümumi әhali sayının 48,5%-nә bәrabәrdir (2017).



ELŞƏN HACIZADƏ
DÜNYA İQTİSADİYYATI VӘ AZӘRBAYCAN

301

Albaniya Avropada yoxsul ölkәlәrdәn biridir. O uzun illәr beynәlxalq tәcriddә
olmuşdur vә inkişaf etmiş Qәrbi Avropa ölkәlәri ilә davamlı ticarәt-iqtisadi әlaqәlәr
qura bilmәmişdir. Belә vәziyyәt Albaniya iqtisadiyyatının inkişafına da öz mәnfi
tәsirini göstәrmişdir. Müasir dövrdә enerjidaşıyıcılarının çatışmazlığı vә infrastrukturun
aşınması ölkә iqtisadiyyatının irәlilәyişinә mane olur.

Albaniya sәnayesindә dağ-mәdәn, neft emalı, ağac emalı, metal emalı, metallurgiya,
kimya, tekstil sahәlәri aparıcı mövqedә dayanır.

Kәnd tәsәrrüfatında heyvandarlıqda (iribuynuzlu mal-qara, qoyunçuluq) taxılçılıq,
sitrus meyvәlәri, üzümçülük sahәlәri inkişaf etmişdir.

Tekstil, ayaqqabı, asfalt, metal filizlәri, tütün, meyvә-tәrәz ixrac edilir, maşın vә
avadanlıqlar, әrzaq idxal olunur.

Albaniya Azәrbaycanın müstәqilliyini 4 yanvar 1992-ci ildә tanımış, 23 sentyabr
1993-cü ildә ölkәlәr arasında diplomatik әlaqәlәr yaradılmışdır. Albaniya ilә
Azәrbaycanın arasında ticarәt dövriyyәsi tәqribәn 1 milyon ABŞ dolları tәşkil edir. Al-
baniya hәm dә TAP layıhәsindә Azәrbaycanın tәrәfdaşıdır.

Bosniya vә Herseqovina (Bosniya vә xorvat dilindә - Bosna i Hercegovina, BiH,
serbcә - Босна и Херцеговина, БиХ - Bosniya vә Herseqovinaya)
Avropanın cәnubunda, Balkan yarımadasında dövlәt. Qәrbdә vә
şimalda Xorvatiya, şәrqdә Serbiya, cәnub-şәrqdә Monteneqro ilә
hәmsәrhәddir. Adriatik dәnizinә böyük olmayan çıxışa malikdir.
Bosniya vә Herseqovina dövlәtçilik tarixi Yuqoslaviya
Federasiyasının dağılması ilә 5 aprel 1992-ci ildәn başlanır. Paytaxtı Sarayevo şәhәri,
rәsmi dillәri bosniya, xorvat vә serb dillәridir. Federativ quruluşludur, parlament
respublikasıdır. Milli valyutası konvertasiya olunan markadır.

Ərazisi 51 197 km2, әhalisi 3,8 milyon nәfәrdir (2018).
İqtisadiyyatda xidmәtlәr 65,4%, sәnaye 26,8%, kәnd tәsәrrüfatı 7,8% paya malikdir.

ÜDM 16,3 milyard ABŞ dolları, adambaşına ÜDM 4308 ABŞ dollarıdır. İnflyasiya
1,1%, işsizlik sәviyyәsi 25,6%, yoxsulluq sәviyyәsi 17,2%-ә bәrabәrdir. Xarici borc
4,7 milyard ABŞ dolları (ÜDM-in 28,8%-i) hәcmindәdir. Ölkәdә iqtisadi aktiv әhali
sayı ümumi әhali sayının 39,7%-nә bәrabәrdir (2017).

Bosniya vә Herseqovina iqtisadiyyatı keçmiş Yuqoslaviya Federasiyasına vә sosia -
list düşәrgәsi ölkәlәri ilә inteqrasiyaya bağlı olmuşdur. Yeni geosiyasi situasiyada isә
ölkә dәrinlәşәn bazar iqtisadiyyatı ilә özünün tәsәrrüfat hәyatını yenidәn qurur. Bosniya
vә Herseqovina iqtisadiyyatı metal ixracından, pul köçürmәlәri vә xarici iqtisadi
yardımlardan asılıdır. Hökumәtin qeyri-tәmәrküzlük sәviyyәsi iqtisadi siyasәtin koor-
dinasiya olunmasına vә müvafiq islahatlar aparılmasına әngәllәr törәdir. Bu vә ya digәr
sәbәblәr, yüksәk burokratik sistem, seqmentli bazar buraya xarici sәrmayә axınını
mәhdudlaşdırır.

Bosniya vә Herseqovina әrazisindә qonur kömür, lininit, dәmir filizi çıxarılır.
İqtisadiyyatın әnәnәvi sahәlәri ağac emalı vә kimya sәnayesidir. Köhnә istehsal sahәlәri
modernlәşdirilir vә yenidәn qurulur.

Kәnd tәsәrrüfatında bitkiçilik vә heyvandarlıq әsas sahәlәrdәndir. Taxıl, qarğıdalı,
texniki bitkilәr, tütün, şәkәr çuğunduru becәrilir, qoyun vә keçi yetişdirilir. Bosniya vә
Herseqovina özünün atçılıq tәsәrrüfatları ilә mәhşurdur.

Bosniya vә Herseqovinanın Azәrbaycanla dostluq әlaqәlәri genişdir. Bakı vә
Sarayevo 1972-ci ildәn qardaşlaşmış şәhәrlәrdir. İki ölkә arasında iqtisadi vә ticarәt
әlaqәlәri mövcuddur.

Serbiya Respublikası - Serbiya (serb dilindә - Репу̀блика Ср̀бија - Serbiya
Respublikası) cәnub-şәrqi Avropada, Balkan yarımadasının mәrkәzi hissәsindә vә

qismәn Pannon ovalığında yerlәşәn dövlәt. Serbiyanın dәnizә çıxışı
yoxdur. Ölkә şimalda Macarıstan, şәrqdә Bolqarıstan vә Rumıniya,
cәnubda Makedoniya vә şәrqdә Xorvatiya, Bosniya vә Monteneqro
ilә hәmsәrhәddir. Serbiya uzun müddәt Osmanlı imperiyasının
tәrkibindә olmuş vә 13 iyul 1878-ci ildә müstәqillik әldә etmişdir.

Ölkәnin yeni müstәqillik tarixi Yuqoslaviya Federasiyasının dağılması vә onun
tәrkibindәn Çernoqoriya Respublikasının (Montoneqro) çıxması ilә 5 iyun 2006-cı
ildәn başlanır. Paytaxtı Belqrad şәhәri, rәsmi dili serb dilidir. Unitar quruluşludur vә
parlament respublikasıdır. Milli valyutası serb dinarıdır.

Ərazisi 88 407 km2, әhalisi 8,7 milyon nәfәrdir (2018).
İqtisadiyyatda xidmәtlәr 49,1%, sәnaye 41,1%, kәnd tәsәrrüfatı 9,8% paya malikdir.

ÜDM 37,2 milyard ABŞ dolları, adambaşına ÜDM 5356 ABŞ dollarıdır. İnflyasiya
1,4%, işsizlik sәviyyәsi 14,1%, yoxsulluq sәviyyәsi 8,9%-ә bәrabәrdir. Xarici borc
27,9 milyard ABŞ dolları (ÜDM-in 75,0%-i) hәcmindәdir. Ölkәdә iqtisadi aktiv әhali
sayı ümumi әhali sayının 33,6%-nә bәrabәrdir (2017).

Serbiya bazar iqtisadiyyatı kursunu götürsә dә, burada keçid iqtisadiyyatı mәrhәlәsi,
hәlә ki, tamamlanmamışdır. Ölkәdә ticarәtin liberallaşdırılması aparılmış, bir sıra
müәssisәlәr restrukturizasiya olunmuş vә özәllәşdirilmişdir. Bununla belә, iri elek-
troenergetika, telekommunikasiya, qaz vә nәqliyyat şirkәtlәri hәlә dә dövlәtin әlindә
qalmaqdadır.

Ölkәnin tәbii sәrvәtlәri sırasında qonur kömür ehtiyatları mühüm yer tutur. Bundan
başqa, Serbiyada neft-qaz, yanar şist vә müxtәlif metal ehtiyatları da mövcuddur. Elek-
trik enerjisi İES vә SES-lәrdә istehsal olunur. İES-lәr, әsasәn, kömürlә işlәyir. Ölkәdә
geotermal enerjidәn dә istifadә olunur. Sәnayedә metallurgiya, maşınqayırma, kimya
sahәlәri әsas yerlәri tutur. Ölkәdә yeyinti sәnayesi dә inkişaf etmişdir.

Serbiyanın әrazisindә böyük miqdarda palıd vә fistıq meşәlәri vardır ki, bunlar da
keyfiyyәtli ağac mәhulları tәdarükü vә istehsalında mühüm әhәmiyyәtә malikdir.
Serbiyanın münbit torpaqları ölkәdә kәnd tәsәrrüfatının inkişafında mühüm rol oynayır.
Taxıl, qarğıdalı, günәbaxan vә şәkәr çuğunduru yetişdirilir. Ölkә çiyәlәk, gavalı, üzüm
vә digәr meyvәlәrin mühüm ixracatçısıdır.

Beynәlxalq sanksiyalara baxmayaraq, ölkәdә turizm inkişaf etdirilir. Sanksiyalar,
hәmçinin, Serbiyada nәqliyyat sisteminә dә ciddi zәrbә vurmuşdur. 

Serbiyanın da daxil olduğu keçmiş Yuqoslaviya dövlәti Azәrbaycanın müstәqilliyini
31 dekabr 1991-ci ildә tanımış, Serbiya ilә Azәrbaycan arasında 21 avqust 1997-ci ildә
diplomatik әlaqәlәr yaradılmışdır. İki ölkә arasında ticarәt dövriyyәsi tәqribәn 5-6 mil -
yon ABŞ dolları tәşkil edir.

Sloveniya Respublikası - Sloveniya (sloven dilindә - Republika Slovenija -
Sloveniya Respublikası) Mәrkәzi Avropada, Balkan yarımadasının Alp dağları
hissәsindә yerlәşәn dövlәt. Ölkәnin Adriatik dәnizinә çıxışı vardır.
Ölkә qәrbdә İtaliya, şimalda Avstriya, şimal-şәrqdә Macarıstan,
şәrq vә cәnubda isә Xorvatiya ilә hәmsәrhәddir. Sloveniya
dövlәtçilik tarixi Yuqoslaviya Federasiyasının dağılması ilә 25 iyun
1991-ci ildәn başlanır. Paytaxtı Lyublyana şәhәri, rәsmi dili sloven dilidir. Unitar
quruluşludur vә parlament respublikasıdır. Serbiya Aİ üzvüdür, Şengen zonasına vә
avrozonaya daxildir. Valyutası avrodur.

Ərazisi 20 253 km2, әhalisi 2,1 milyon nәfәrdir (2018).
İqtisadiyyatda xidmәtlәr 65,8%, sәnaye 32,0%, kәnd tәsәrrüfatı 2,3% paya malikdir.

ÜDM 42,8 milyard ABŞ dolları, adambaşına ÜDM 21,3 min ABŞ dollarıdır. İnflyasiya
1,5%, işsizlik sәviyyәsi 6,9%, yoxsulluq sәviyyәsi 14,3%-ә bәrabәrdir. Xarici borc
49,9 milyard ABŞ dolları (ÜDM-in 116,5%-i) hәcmindәdir. Ölkәdә iqtisadi aktiv әhali
sayı ümumi әhali sayının 44,3%-nә bәrabәrdir (2017).

Ölkәdә sәnaye çox inkişaf etmişdir. Burada mәşğul әhalinin 40%-dәn çoxu çalışır.
Metal emalı, dәzgahqayırma, avtomobil, tekstil, ağac emalı, mebel, kağız istehsalı vә
kimya aparıcı sәnaye sahәlәrindәdir. Yeyinti sәnayesi, gön-dәri istehsalı sahәlәri dә
ölkә iqtisadiyyatında tutumlu çәkiyә malikdirlәr.

Sloveniya iqtisadiyyatında energetika mühüm yer tutur. Enerjinin 1/3-i sәnaye
sahәsindә mәnimsәnilir. Ölkәdә 73 SES fәaliyyәt göstәrir. Elektrik enerjisinin 70%-i
bәrabәr olaraq AES vә İES-lәrin üzәrinә düşür. İES-lәr Rusiyadan alınan, beynәlxalq
kәmәrlәr vasitәsi ilә ötürülәn tәbii qazla işlәyir.

Sloveniya әrazisi kәnd tәsәrrüfatı üçün әlverişli imkanlara malikdir. Ölkә әrazisinin
40%-i kәnd tәsәrrüfatına yararlı hesab edilir. Burada әtçilik vә südçülük heyvandarlığı
inkişaf etmişdir. Ölkәdә, hәmçinin, taxıl, qarğıdalı vә üzum әkilir. Sloveniya hәm dә
meyvә-tәrәvәz istehsal edәn geniş bağçılıq tәsәrrüfatlarına malikdir.

Ölkәnin ixrac potensialının 90%-ni sәnaye malları tәşkil edir. Nәqliyyat vasitәlәri
(yük maşınları vә avtobuslar), әczaçılıq sәnayesi mәhsulları, mebel, elektronika, tekstil,
şinlәr vә kәnd tәsәrrüfatı mәhsulları ixrac edilir.

Sloveniyada tikinti sәnayesi dә inkişaf etdirilir.
Nәqliyyat sektorunun iqtisadiyyatda rolu artır. Burada nәqliyyatın bütün növlәri

inkişaf etmişdir vә ölkә әlverişli nәqliyyat infrastrukturuna malikdir.
Sloveniya tarixi vә memarlığı ilә dә zәngin ölkәdir. Bu cәhәt turizmin inkişafına

әlavә stimullar verir vә ölkәyә trist axınını güclәndirir.
Sloveniya Azәrbaycanın müstәqilliyini 1991-ci ilin dekabrında tanımış, 1993-cü

ilin fevralında isә ölkәlәr arasında diplomatik әlaqәlәr yaradılmışdır. İki ölkә arasında
ticarәt dövriyyәsi tәqribәn 15-16 milyon ABŞ dolları tәşkil edir.

Xorvatiya Respublikası - Xorvatiya (xorvatca - Republika Hrvatska - Xorvatiya
Respublikası) Mәrkәzi Avropanın cәnubunda, Balkan yarımadasının qәrb hissәsindә

yerlәşәn dövlәt. Xorvatiya şimalda Sloveniya vә Macarıstan, şimal-
şәrqdә Serbiya, şәrqdә Bosniya vә Hersoqovina, cәnub-şәrqdә
Monteneqro ilә hәmsәrhәddir. Ölkәnin cәnubu Adriatik dәnizinin
sahilindә yerlәşir. Xorvatiya uzun müddәt Yuqoslaviya
Federasiyasının tәrkibindә olmuş vә 25 iyun 1991-ci ildә

müstәqillik әldә etmişdir. Paytaxtı Zaqreb şәhәri, rәsmi dili xorvat dilidir. Unitar
quruluşludur vә parlament respublikasıdır. Milli valyutası xorvat kunasıdır. Xorvatiya
Aİ vә NATO-nun üzvüdür.

Ərazisi 56 594 km2, әhalisi 4,2 milyon nәfәrdir (2018).
Keçmiş Yuqoslaviya Federasiyasının subyektlәri sırasında Xorvatiya Sloveniyadan

sonra ikinci inkişaf etmiş iqtisadiyyata malikdir. İqtisadiyyatda xidmәtlәr 69,5%,
sәnaye 26,5%, kәnd tәsәrrüfatı 4,0% paya malikdir. ÜDM 48,7 milyard ABŞ dolları,
adambaşına ÜDM 12,1 min ABŞ dollarıdır. İnflyasiya 1,1%, işsizlik sәviyyәsi 10,8%,
yoxsulluq sәviyyәsi 19,5%-ә bәrabәrdir. Xarici borc 46,0 trilyon ABŞ dolları (ÜDM-
in 94,4%-i) hәcmindәdir. Ölkәdә iqtisadi aktiv әhali sayı ümumi әhali sayının 36,9%-
nә bәrabәrdir (2017).

Xorvatiya böyük olmayan neft-vә qaz sәrvәtlәrinә malikdir. Bu ona neft emal etmәk
imkanı versә dә, ölkә xaricdәn müәyyәn miqdarda yanacaq alır. Ölkәdә daş vә qonur
kömür hasil edilir.

Enerji istehsalı hәm İES-lәrdә, hәm dә SES-lәrdә aparılır.
Ölkәdә gәmiqayırma vә kimya sәnayesi sahәlәri inkişaf etmişdir. Yeyinti mәhsulları,

dәmir vә ağac emalı sәnayesi ölkә iqtisadiyyatında әsas sahәlәrdәndir. Gәmi nәqliyyatı
vә turizm әhәmiyyәtli gәlir qaynaqlarındandır. Paytaxt Zaqreb әhәmiyyәtli sәnaye
mәrkәzidir.

Kәnd tәsәrrüfatı Xorvatiya iqtisadiyyatının әsas sahәlәrindәn biridir. Yuqoslaviya
Federasiyasının dağılması ilә ölkәnin kәnd tәsәrrüfatı da inkişafdan qalmışdır. Lakin
görülәn tәdbirlәr vә aparılan islahatlar nәticәsindә iqtisadiyyatın bu aparıcı sahәsi
tezliklә bәrpa olunmuşdur. Taxıl, qarğıdalı, şәkәr çuğunduru, soya, kartof, yem bitkilәri
әkilir. Üzümçülük inkişaf etmişdir. İri buynuzlu malqara yetişdirilir. Ölkәdә balıq emal
edәn çoxsaylı fabriklәr fәaliyyәt göstәrir.

İxracatda sәnaye mәhsullarının payı 90%-dәn çoxdur. Burda, hәmçinin, gәmilәr
kimya vә әrzaq mәhsulları da xüsusi yer tutur. İdxalda isә geniş istehlak malları,
avadanlıqlar vә yanacaq üstünlük tәşkil edir.

Ölkәdә xidmәtlәr sektoru aparıcı mövqedә dayanır. Burada әlverişli nәqliyyat in-
frastrukturu mövcuddur. Bank sektoru inkişaf etmişdir.

Xorvatiya turizm ölkәsidir, Adriatik dәnizinin sahillәri, buradakı çoxsaylı adalar
cәlbedici çimәrliklәri ilә bütün Balkan yarımadasında ön sıradadır.

Xorvatiya Azәrbaycanın müstәqilliyini 28 dekabr 1991-ci ildә tanımış, 26 yanvar

1995-cü ildә ölkәlәr arasında diplomatik әlaqәlәr yaradılmışdır. İki ölkә arasında ticarәt
dövriyyәsi tәqribәn 300-350 milyon ABŞ dolları tәşkil edir.

Monteneqro (monteneqro dilindә - Црна Гора, Crna Gora - Monteneqro) Cәnubi
Şәrqi Avropada, Balkan yarımadasının Adriatik dәnizi sahillәrindә yerlәşәn dövlәt.
Qәrbdә Xorvatiya, şimal-şәrqdә Bosniya vә Herseqovina, şimal-qәrbdә Serbiya vә
Kosovo, şәrqdә isә Albaniya ilә hәmsәrhәddir.

Monteneqro dövlәtçilik tarixi başlanğıcını XVIII әsrdәn alır. Bununla belә, uzun
müddәt Osmanlı imperiyasının tәrkibindә olmuş ölkәnin yeni müstәqillik tarixi
Yuqoslaviya Federasiyasının süqutu, ondan ayrılan Serbiya vә Çer-
noqoriya dövlәtinin parçalanması ilә 3 iyul 2006-ci ildәn başlanır.
Paytaxtı Podqoritsa şәhәri, rәsmi dili monteneqro dilidir. Unitar
quruluşludur vә parlament respublikasıdır. Ölkә avro zonaya dax-
ildir vә valyutası avrodur.

Ərazisi 13 812 km2, әhalisi 628 min nәfәrdir (2018).
Monteneqro Yuqoslaviya Federasiyası tәrkibindә zәif inkişaf etmiş vә daim

mәrkәzdәn dotasiya alan bölgә kimi tanınmışdır. Müstәqillik әldә etdikdәn sonra
ölkәnin iqtisadiyyatı şaxәlәndirilmiş, yeni istehsal vә xidmәt sahәlәri yaradılmışdır.
İqtisadiyyatda xidmәtlәr 70,5%, sәnaye 21,2%, kәnd tәsәrrüfatı 8,3% paya malikdir.
ÜDM 4,0 milyard ABŞ dolları, adambaşına ÜDM 6629 ABŞ dollarıdır. İnflyasiya
2,9%, işsizlik sәviyyәsi 16,0%, yoxsulluq sәviyyәsi 8,6%-ә bәrabәrdir. Xarici borc 2,6
milyard ABŞ dolları (ÜDM-in 64,6%-i) hәcmindәdir. Ölkәdә iqtisadi aktiv әhali sayı
ümumi әhali sayının 41,9%-nә bәrabәrdir (2017).

Monteoneqronun tәbii sәrvәtlәri içәrsindә baksit, dәmir filizi vә daş kömür
әhәmiyyәtli yer tutur. Sәnayedә qara metallurgiya, alüminium emalı, elektrotexnika
sahәlәri aparıcı mövqedәdir. Burada, hәmçinin, gәmiqayırma, gәmi tәmiri, yüngül vә
yeyinti sәnayesi, ağac emalı sahәlәri dә yüksәk inkişaf etmişdir.

Ölkә kәnd tәssәrrüfatı sahәsindә dә geniş imkanlara malikdir. Burada taxılçılıq,
kartof, tütün, üzümçülük, vә sitrus meyvәçiliyi inkişaf etmişdir. Monteneqro zeytun vә
әncir yetişdirmәklә dә mәşhurdur. Ət vә süd istehsal edәn maldarlıq tәsәrrüfatları vardır.

Monteneqroda turizm sürәtlә inkişaf etdirilir. Turizmin inkişafına Azәrbaycan da
sәrmayә yatırır. Belә ki, SOCAR Adriatik dәnizi sahilindә yerlәşәn Monteneqro hәrbi
bazasını kurort mәntәqәsinә çevirmәk üçün 90 illik müqavilә imzalamışdır.

Azәrbaycan Monteneqronun müstәqilliyini tanıyan ilk ölkәlәrdәn biridir, 2008-ci
ildә iki ölkә arasında strateji әmәkdaşlıq haqqında bәyannamә imzalanmışdır. Mon-
teneqro ilә Azәrbaycan arasında iqtisadi әlaqәlәr genişlәnir, ticarәt dövriyyәsi artırılır.

Kosovo Respublikası - Kosovo (albanca - Republika e Kosovës,
serbcә - Република Косово - Kosova Respublikası) Avropanın
cәnub-şәrqindә, Balkan yarımadasında yerlәşәn, qismәn tanınmış
dövlәt. Kosova 17 fevral 2008-ci ildә Serbiyadan ayrılaraq
müstәqilliyini elan etmişdir. Paytaxtı Priştina şәhәri, rәsmi dillәri
alban vә serb dillәridir. Unitar quruluşludur vә parlament respublikasıdır. Ölkәnin milli
valyutası avrodur.

Ərazisi 10 887 km2, әhalisi 1,8 milyon nәfәrdir (2018).
Serbiya dövlәtinin Konstitusiyasına görә, Kosovo onun tәrkibindә Kosovo vә

Metoxiya muxtar ölkәsidir (serbcә - Аутономна покрајина Косово и Метохија -
Kosovo vә Metoxiya muxtar ölkәsi, qısaldılmış - Космет - Kosmet). Faktiki olaraq isә
ölkәyә Serbiya tәrәfindәn nәzәrәt edilmir vә Kosovanın serb әhalisinin bir hissәsi dә
mәrkәz Priştinaya tabelilik göstәrmir.

Yuqoslaviyanın tәrkibindә olduğu zamanlarda Kosovo iqtisadiyyatının göstәricilәri
fedarativ sәviyyәdәn aşağı olmuşdur. Belә vәziyyәt Yuqoslaviya Federasiyası
dağıldıqdan sonra da onun inkişafına öz tәsirini göstәrmişdir. Lakin hazırda Kosovo
iqtisadiyyatında müәyyәn artım templәri әldә olunmuşdur.

İqtisadiyyatda xidmәtlәr 64,5%, sәnaye 22,6%, kәnd tәsәrrüfatı 12,9% paya ma-
likdir. ÜDM 6,4 milyard ABŞ dolları, adambaşına ÜDM 10,4 min ABŞ dollarıdır. İn-
flyasiya 0,1%, işsizlik sәviyyәsi 34,8%, yoxsulluq sәviyyәsi 30,0%-ә bәrabәrdir. Xarici
borc 2,4 milyard ABŞ dolları (ÜDM-in 37,5%-i) hәcmindәdir. Ölkәdә iqtisadi aktiv
әhali sayı ümumi әhali sayının 26,8%-nә bәrabәrdir (2017).

Kosovada iri hәcmdә qurğuşun, sink, nikel, kobalt, boksit, maqnenizit ehtiyatları
vardır. Ölkә, hәmçinin, yetәrli miqdarda indiy, kadmiy, germaniy, talliy vә zeolit kimi
nadir mineral ehtiyatlara da malikdir. Burada qızıl, gümüş, mis kimi metal resursları
da mövcuddur.

Kosovnun liqnit (qonur kömür) ehtiyatları 15 milyard tondan çox hesablanır ki, bu
da ölkәyә ondan, davamlı olaraq, 150-200 il әrzindә faydalanmağa imkan yaradır.
Ölkәnin daş kömür ehtiyatları isә daha çox - 40 milyard ton hәcmindә hesablanır.
Bununla belә, bir sıra mәnbәlәr Kosovoda tәbii sәrvәtlәrin yetәrincә tәdqiq edilmәdiyi
qәnaәtindәdirlәr.

Kosovoda müasir әt emalı, ayaqqabı fabriklәri vardır ki, onların da mәhsulları
hazırda ixrac olunur.

Kosovonun müstәqilliyi Azәrbaycan tәrәfindәn tanınmamışdır.

6.6. Ərәb resurs iqtisadiyyatı vә islam monarxiyaları

Zәngin neft-qaz ehtiyatlarına malik әrәb dünyası ölkәlәri bu resurslardan istifadә
әsasında müvafiq iqtisadi modellәr qurmuşlar. Hәmin ölkәlәr sırasında BƏƏ, Küveyt,
Bәhreyn, Bruney, Qәtәr, Sәudiyyә Ərәbistanı vә Oman kimi islam monarxiyaları daha
fәrqli cәhәtlәrә malikdirlәr. Hәmin modellәrin oxşar cәhәtlәri onları әrәb resurs
iqtisadiyyatı adlandırılan müstәvidә birlәşdirir. Belә sistemlilik neft vә ya qaz
sahәsindәn әldә edilmiş vәsaitlәr hesabına bir sıra müasir sәnaye vә xidmәt sahәlәrinә,
kәnd tәsәrrüfatına dövlәt nәzarәti ilә dövlәtin birbaşa iştirakını uzlaşdırır. Bu sistemdә
dövlәt inkişafın başlıca hәrәkәtverici qüvvәsi, iqtisadi fәaliyyәtin әsas subyekti olaraq
çıxış edir. İnfrastruktur, sosial sfera, vәtәndaşların maddi rifahı çox yüksәk sәviyyәdә
saxlanılır. Siyasi sistem son dәrәcә mühafizәkar, partiarxal xarakter daşıyır. Mәdәniyyәt

sahәsindә dә әnәnәlәr ciddi qorunur. Gündәlik hәyatda әn müasir mәişәt texnikasından
istifadә ilә patriarxallıq uzlaşır. Turizmә böyük әhәmiyyәt verilir ki, bu da iqtisadiyyatın
bu tipini öz coğrafi mövqeyindәn istifadәyә әsaslanan daha bir iqtisadi sistemlә
yaxınlaşdırır. Sәudiyyә Ərәbistanından başqa bu ölkәlәrin hamısının hәm әrazisinә,
hәm dә әhali sayına görә böyük olmasına baxmayaraq, ÜDM hesablanarkәn onların
vәziyyәti, әsasәn, daha uduşlu görünür. Yer kürәsi әhalisinin sayında 0,51%-ә qәdәr
payla onlar dünya ÜDM-nin 0,9%-ni istehsal edirlәr. Bu rәqәmlәr göstәrir ki, hәtta bu
qrupun hәr hansı ölkәsinin ümumi xüsusiyyәtlәri üzrә onlar dünya liderlәrindәn
nәzәrәçarpacaq dәrәcәdә geri qalırlar. Qrupun daha böyük nailiyyәtlәri neft hasilatı,
emalı vә onun ixracı ilә bağlıdır. Neft çıxarılması vә ixracı sәviyyәsinә görә Sәudiyyә
Ərәbistanı dünyada lider mövqeyә malikdir. Bu göstәricilәrә görә ilk onluqda BƏƏ
vә Küveyt dә qәrar tutmuşdur. Bәhreyn vә BƏƏ hәm dә dünyanın iri maliyyә
mәrkәzlәridir. Bundan başqa, bu ölkәlәrin әksәriyyәti әn müxtәlif sahәlәrdә güclü
sosial proqramları ilә mәşhurdur.

Bol neft sәrvәtlәrinә malik әrәb resurs iqtisadiyyatı ölkәlәri әksәrәn OPEK
kartelindә birlәşmişlәr. Bu çәhәt onlara müәyyәn dәrәcәdә dünya iqtisadiyyatının
gedişinә tәsir etmәk imkanı yaratmışdır. Hәmin sindromik güc özünü 1973-cü il qlobal
neft böhranında daha çox göstәrmişdir. Bu böhrandan sonra Qәrbin inkişaf etmiş
dövlәtlәri neftin qiymәtindә reqressiyanın qarşısını almaq üçün kompleks tәdbirlәr
hәyata keçirdilәr. Alternativ enerji mәnbәlәrinә, qәnaәtedici texnologiyalara diqqәtin
artırılması neft sәrvәtlәrinin tükәnәcәyinә bir işarә oldu. Geoloji axtarış işlәri göstәrdi
ki, regionda neft ehtiyatları yüksәk olsa da, sonsuz deyildir.

Neft firavanlığının әbәdi olmaması faktı qarşısında, hamıdan әvvәl, әn kiçik әrәb
ölkәsi Bәhreyn qaldı. Lakin bu kiçik ölkә bunları sezirmiş kimi hәlә öncәdәn
qabaqlayıcı tәdbirlәr görmәkdә idi. Belә ki, Bәhreyindә neftdollarları (oildollar) “fon-
tan vuranda”, ölkә çoxsaylı aparıcı maliyyә, mәşhur neft kompaniyaları vә nüfuzlu
beynәlxalq qurumlarla әmәkdaşlıq әlaqәlәri yaratmışdı. Bu reallıq böyük istehsal vә
bazarın әlverişli nöqtәlәrinin birindә yerlәşәn ölkәnin ofşor zonaya, regionun maliyyә
mәrkәzinә çevrilmәsindә әhәmiyyәtli amil olmuşdur. Liberal qanunlar qәbul etmәklә
Bәhreyin regionun qonşu mühafizәkar, qanunvericilikli ölkәlәrinin, xüsusәn dә, ar-
xaik-ortotoksal orentasiyalı Sәudiyyә Ərәbistanı kimi әzәmәtli neft diyarının maliyyә
“avanport”u qismindә çıxış etmәk imkanı qazanmışdır.

Bәhreynin fenomeni qonşu körfәz ölkәlәrinin postneft strategiyasının müәyyәn
edilmәsindә әhәmiyyәtli örnәk olmuşdur. Neftdәn sonrakı aqibәtini proqnoz edәnlәr
perspektiv iqtisadi quruculuqda tәsәrrüfatın diversifikasiyası, miqyaslı maliyyә-inves-
tisiya fәaliyyәti, kapitalın xaricdә uzunmüddәtli vә ümidli yerlәşdirilmәsi, mәşğulluğun
әsas sferalarında kadrların millilәşdirilmәsi istiqamәtindә tәşәkkül tapan inkişaf
ssenarisinә qәrar vermişlәr. İndi bu ölkәlәrdә qeyri-neft sektoru inkişaf edәrәk müvafiq
yüksәliş tapmışdır. Qeyd olunan çәtin iqlim şәraitinә baxmayaraq, region ölkәlәrindә
kәnd tәsәrrüfatı yenidәn qurulmuş, aqrar sektor rentabelli işlәyәrәk daxili ehtiyacların

dolğun ödәnilmәsini tәmin etmişdir. Belә ki, sәhra şәraitinә baxmayaraq Sәudiyyә
Ərәbistan hazırda özünü taxılla tәmin edir vә hәtta müәyyәn qәdәr dә ixrac prosesini
hәyata keçirir. İndi Küveyt, BƏƏ müxtәlif meyvә-tәrәvәz, çiçәk ixracatında da
üstünlüklәrә nail olmuşlar. Mәşriqin neft bossları ilә yanaşı, “aqrar kralları” da
beynәlxalq biznesdә möhtәşәmlik әldә etmişlәr. İndi burada istehsal olunan kәnd
tәsәrrüfatı malları әn geniş çeşiddә xarici bazarlara çıxarılır. Küveytin sәhlәb çiçәyi
Holland qızılgülünә Avropa marketlәrindә rәqib çıxır. Sәudiyyә Ərәbistanı, BƏƏ
meyvә-tәrәvәz vә digәr kәnd tәsәrrüfatı malları ilә Qafqazın әtәklәrinә qәdәr bazara
sahib çıxmaq niyyәtlәrini artıq gerçәklәşdirmәkdәdirlәr. Bundan başqa, neft bolluğu
hәmin ölkәlәrdә biznesin әn qabaqcıl texnologiyalarına yiyәlәnmәkdә yerli işbazlara
kömәk olmuşdur. İndi әrәb legionerlәri Avroatlantik mәkanda iri istehsal-xidmәt
maqnatlarına, neft bazarı ilә yanaşı әmtәә, maliyyә, fond bazarlarının fәal üzvlәrinә,
aparıcı beynәlxalq kompaniyaların sәhmdarlarına çevrilmişlәr. Bu ölkәlәr hәm dә
çalışırlar ki, xam neftin vә qazın ixracından neft, neft-qaz kimyasının mәhsullarının
ixracına keçsinlәr. Hasil olunan neftin 90%-ni emal edәn Küveytin neftayırma
zavodları xam neftә nisbәtdә daha çox neft mәhsullarının ixracından gәlir әldә edirlәr.
Burada hәm dә müәyyәn qәdәr yanacaq ixracını enerjitutumlu mәhsullar, o cümlәdәn,
әsasәn, Avstraliyadan gәtirilәn alüminiumun әridilmәsindәn alınanlar әvәz edir. İndi
neft emalı, neft-kimyası, enerjitutumlu metallurgiya kombinatları Sәudiyyә Ərәbistanı,
Bәhreyn, Oman vә Qәtәrdә daha çox intişar tapır. Turizmin maliyyә sferasının
inkişafından da gәlir әldә edilir. Regionda ofşor biznesi sürәtli  inkişafdadır. Küveyt
Böyük Britaniyanın, Kanadanın, Yaponiyanın vә bir çox digәr Qәrbi Avropa ölkәlәrinin
TMŞ-lәrinin hәmsahibi kimi çıxış edir. Onun Qәrbi Avropada minlәrlә yanacaqdol-
durma stansiyası, Danimarkada, Niderlandda vә İtaliyada iri neftayırma zavodları,
böyük hava limanlarında çoxsaylı aviayanacaq mәntәqәlәri vardır. Bundan başqa, özü-
nün dәniz donanmasında 30-a yaxın tankerә malik olan Küveyt hәm dә inkişaf etmiş
kapitalist ölkәlәrindә 100 milyardlarla sәrmayә qoyuluşuna malikdir.

Lakin bütün bunlara baxmayaraq hәmin ölkәlәrdә postneft iqtisadiyyatı hәlә dә
geniş prospektә çıxış etmәmiş vә neftdәn asılılıq yenә dә izafi dәrәcәdә qalmaqdadır.
Buna hәmin ölkәlәrdә adambaşına düşәn ÜDM-in Qәrbin inkişaf etmiş ölkәlәri ilә
müqayisәsi aydınlıq gәtirir.

Sәudiyyә Ərәbistanı (Al-Mamlakah al-’Arabiyah as-Sa’udiyah - Kingdom of Saudi
Arabia) Asiya qitәsindә, Ərәbistan yarımadasında dövlәt. Şimaldan İraq, Küveyt, İor-

daniya, İsrail, cәnubdan Yәmәn, Oman, cәnubi-şәrqdәn BƏƏ,
qәrbdәn isә Misir ilә hәmsәrhәddir. Sәudiyyә Ərәbistanı, hәmçinin,
ölkәnin qәrbindә yerlәşәn Qırmızı dәniz vasitәsilә Cibuti, Sudan,
Eritreya, şәrqindә yerlәşәn Fars körfәzi vasitәsi ilә İran vә
Bәhreynlә hәmsәrhәddir. Paytaxtı Ər-Riyad şәhәri, rәsmi dili әrәb

dilidir. Ölkә mütlәq teokratik monarxiyadır vә burada seçkilәr keçirilmir. G20 qrupuna
daxildir. Milli valyutası sәudiyyә rialıdır.

Ərazisi 2 149 690 km2, әhalisi 33,7 milyon nәfәrdir (2018).
Sәudiyyә Ərәbistanın әrazisi 622-ci ildә yaradılmış Ərәb xilafәtinә mәxsus olmuş,

XVI әsrdә isә Osmanlı imperiyasının tәrkibinә qatılmışdır. Osmanlı imperiyası
dağıldıqdan sonra bu әrazilәrdә müstәqil Hicaz vә Şammar krallıqları, Nәcd әmirliyi
adlı dövlәtlәr mövcud olmuşdur. İndiki Sәudiyyә Ərәbistanının müstәqillik tarixi isә
23 sentyabr 1932-ci ildәn başlanır.

İqtisadiyyatda xidmәtlәr 53,2%, sәnaye 44,2%, kәnd tәsәrrüfatı 2,6% paya malikdir.
ÜDM 652,0 milyard ABŞ dolları, adambaşına ÜDM 20,2 min ABŞ dollarıdır. İnflya -
siya 2,8%, işsizlik sәviyyәsi 5,7%, yoxsulluq sәviyyәsi 12,7%-ә bәrabәrdir. Xarici borc
200,9 milyard ABŞ dolları (ÜDM-in 30,8%-i) hәcmindәdir. Ölkәdә iqtisadi aktiv әhali
sayı ümumi әhali sayının 36,6%-nә bәrabәrdir (2017).

Sәudiyyә Ərәbistanı dünyada üç ölkәdәn biridir ki, (İordaniya Haşimilәr Krallığı
vә Lixtenşteyn knyazlığı) hakim sülalәnin (Sәudilәr) adını daşıyır.

Sәudiyyә Ərәbistanı iqtisadiyyatı neft gәlirlәrinә әsaslanır. 1930-cu illәrdә burada
neft aşkar edilmişdir. Buna görә dә ABŞ inhisarları ölkәdәki zәngin neft ehtiyatlarını
istismar etmәk üçün uzunmüddәtli konsepsiyalar aldılar. Sonralar mәşhur ARAMCO
(ingiliscә - Arabian-American Oil Company - Ərәb-Amerika Neft Şirkәti) adlı
beynәlxalq neft şirkәti (hazırda Saudi Aramco) yaradıldı. Çox qısa müddәt әrzindә
vaxtilә yoxsul olan krallıq neft ixrac edәn qüdrәtli dövlәtә çevrildi. ABŞ II Dünya
Müharibәsindәn sonra ölkәnin mühüm strateji әhәmiyyәtli rayonu olan Dahranda
hәrbi-hava bazası inşa etdi vә 1950-ci ildә uzunluğu 1720 km olan vә ildә 15-20 milyon
ton ötürücülüyü olan transәrәb neft kәmәrinin çәkilmәsinә nail oldu. 1970-ci illәrdә
müdhiş neft böhranı ilә bağlı qiymәt artmaları Sәudiyyә Ərәbistanının gәlirlәrinin on
dәfәlәrlә yüksәlmәsi ilә müşayiәt olundu vә o, dünyanın inkişaf etmәkdә olan
ölkәlәrinin liderinә çevrildi. Bundan sonra ölkә iqtisadiyyatına böyük vәsait qoyuldu,
neft sәnayesi ilә yanaşı digәr sәnaye sahәlәri dә tәşәkkül tapdı.

Hazırda Sәudiyyә Ərәbistanı OPEK tәşkilatının aparıcı üzvüdür. Burada dünya neft
ehtiyatlarının 25%-i cәmlәşmişdir. Ölkә dünyada neft ixracına görә birinci yeri tutur.
Neft gәlirlәri ölkә büdcәsinin 75%-ni, ÜDM-in 45%-ni vә ümumi ixracın 90%-ni tәşkil
edir. Ölkәdә çalışan 5,5 milyon әcnәbi ölkә iqtisadiyyatı, xüsusәn dә, neft vә xidmәt
sektorunda vacib rol oynayır. Hökumәt iqtisadiyyatın neftdәn asılılığının aradan
qaldırılması vә ölkә vәtәndaşlarının mәşğulluğunun artırılması mәqsәdilә özәl sektoru
inkişaf etdirir, elektrik enerjisi, tәbii qaz istehsalı, neft kimyası vә informasiya-kom-
munikasiya texnologiyaları sahәlәrindә özәl sektorun vә xarici investorların iştirakını
dәstәklәyir. Ölkәdә tәhsilin, peşә hazırlığı infrastrukturun inkişafına böyük vәsait
ayrılır. Su çatışmazlığı kәnd tәsәrrüfatının davamlı inkişafına mәnfi tәsir göstәrir. Bu
baxımdan ölkә әrazisinin yalnız 4,2%-i becәrilir. Sәudiyyә Ərәbistanı ildә 100 milyon
m3 şor suyu şirin suya çevirmәklә dünyanın әn böyük su şirinlәşdirmә gücünә malikdir.
İrriqasiya mәqsәdilә ildә yerdәn 9500 milyon m3 su çıxarılır. Bunun hesabına ölkәdә
pomidor, yemiş, üzüm, soğan, kartof, arpa, әncir, ağ qarğıdalı, küncüt dә yetişdirilir

vә xaricә buğda ixrac olunur. Kәnd tәsәrrüfatı kiçik miqyaslı bәdәvi tәsәrrüfatı vә iri
miqyaslı mexaniklәşdirilmiş kәnd tәsәrrüfatı istiqamәtindә inkişaf etdirilir. Ölkәdә
qoyun, keçi vә dәvә yetişdirilir, Qırmızı dәniz vә İran körfәzindә balıq ovlanır.
Sәudiyyә Ərәbistanı, hәmçinin, geniş xurma ağacı meşәlәri massivinә malikdir.

İxracatda әsas yeri neft vә neft mәhsulları tutur, ölkә sәnaye avadanlıqları, kimya
mәhsulları, avtomobillәr vә tekistil idxal edir.

Ölkәdә dәmir yolları şәbәkәsi bir neçә yüz kilometri әhatә edir. Bu xәtlәr, әsasәn,
paytaxt Ər-Riyadı Fars körfәzindәki limanlarla birlәşdirir. Bununla belә, ölkәdә
“Şimal-Cәnub” adlı 2400 km uzunluğunda dәmir yolunun çәkilişi layihәlәndirilir.
Hәmçinin, Mәkkә şәhәri ilә Mәdinә şәhәrini birlәşdirәcәk 440 km dәmir yolu xәttinin
inşasına başlanılmışdır. Ölkәdә avtomobil yollarının uzunluğu 222 min km-dәn çoxdur.
Burada 208 hava limanı vardır ki, onlardan 3-ü beynәlxalq statusludur. Ciddәdәki hava
limanı әn böyüyüdür vә burada dünyanın әn nәhәng aeroportu tikilir.

Sәudiyyә Ərәbistanında islam dünyasının iki Müqәddәs Ocağı Mәkkә vә Mәdinә
şәhәrlәri yerlәşir. Hәr il buraya on milyonlarla zәvvar vә turist axışır. Buna görә dә
hәr iki şәhәrin infrastrukturu genişlәndirilir. Mәkkә şәhәrindәki müqәddәs Kәbә kom-
pleksi vә Mәdinәdәki islam peyğәmbәri Hәzrәti Mәhәmmәdin mәqbәrәsi vә onun
әtrafındakı ziyarәtgahlar yenidәn qurulur.

İslamın müqәddәs yerlәrinin Sәudiyyә Ərәbistanında yerlәşmәsi, hәr il minlәrlә
azәrbaycanlının bu yerlәri ziyarәt etmәsi iki ölkә arasında münasibәtlәrin
genişlәnmәsindә mühüm rol oynayır. Bu, Azәrbaycan xalqının İslam dinini qәbul etdiyi
orta әsrlәrdәn bu günә qәdәr davam edir. Hәlә orta әsrlәr boyunca bir çox Azәrbaycan
şairlәri әrәb dilindә dә böyük әsәrlәr yaratmışlar. Bu әsәrlәr dünya әdәbiyyatının
incilәri olmaq etibarı ilә Azәrbaycan vә әrәb mәdәniyyәtinin inkişafında böyük rol
oynamışdır. Sәudiyyә Ərәbistanı Azәrbaycanın müstәqilliyini 30 dekabr 1991-ci ildә
tanımış, 24 fevral 1992-ci ildә ölkәlәr arasında diplomatik әlaqәlәr yaradılmışdır.
Qaçqın vә mәcburi köçkün problemi ilә üzlәşdiyi zaman Azәrbaycan Sәudiyyә
Ərәbistanının kömәyini yaxından hiss etmişdir. Sәudiyyә Ərәbistanı “Əsrin
müqavilәsi”ndә tәmsil olunur. Hazırda bu müqavilәdә ölkәnin “Delta-Hess” şirkәti
2,72% paya malikdir. İki ölkә arasında ticarәt dövriyyәsi tәqribәn 370-400 milyon ABŞ
dolları tәşkil edir.

Birlәşmiş Ərәb Əmirliklәri - BƏƏ (İmarat әl Ərәbiyyә әl Müttәşidә - United Arab
Emirates) Ərәbistan yarımadasının şәrq hissәsindә, Fars vә Oman körfәzlәri sahilindә

yelәşәn dövlәt. Cәnubda vә qәrbdә Sәudiyyә Ərәbistanı, şimalda
Qәtәr, cәnub-qәrbdә Оmanla hәmsәrhәddir. Ölkәnin müstәqillik
tarixi 2 dekabr 1971-ci ildәn başlanır. Paytaxtı Əbu-Dabi şәhәri,
rәsmi dili әrәb dilidir. Federativ (yeddi әmirlik - Abu-Dabi, Dubay,

Şәrca, Yәmәn, Rәs-әl-Şeymә, Umm-әl-Qayveyn vә Füceyrә) monarxiya quruluşludur.
Milli valyutası BƏƏ dirhәmidir.

Ərazisi 83 600 km2, әhalisi 9,7 milyon nәfәrdir (2018). BƏƏ-nin әksәr әrazisi (93%)

Abu-Dabi vә Dubay әmirliklәrinә aiddir. Son onilliklәrdә әhalinin sayı әcnәbilәr
hesabına xeyli artmışdır. Burada davamlı urbanizasiya prosesi gedir. Belә ki, hazırda
ölkә әhalisinin 80,0%-i şәhәrlәrdә yaşayır. Abu-Dabi, Dubay, Şәrca BƏƏ-nin әn böyük
şәhәrlәridir.

İqtisadiyyatda xidmәtlәr 49,3%, sәnaye 49,8%, kәnd tәsәrrüfatı 0,9% paya malikdir.
ÜDM 370,0 milyard ABŞ dolları, adambaşına ÜDM 37,7 min ABŞ dollarıdır. İnflya -
siya 3,4%, işsizlik sәviyyәsi 1,7%, yoxsulluq sәviyyәsi 19,5%-ә bәrabәrdir. Xarici borc
220,4 milyard ABŞ dolları (ÜDM-in 59,5%-i) hәcmindәdir. Ölkәdә iqtisadi aktiv әhali
sayı ümumi әhali sayının 55,1%-nә bәrabәrdir (2017).

BƏƏ әrazisinin böyük hissәsini sәhralar tәşkil edir. Burada yerüstü su mәnbәlәri
vә meşә massivlәri yoxdur. Son illәrdә suvarma üçün dәniz suyunu tәmizlәyәn çoxsaylı
qurğular inşa olunmuşdur. Son 20-30 il әrzindә burada 100 milyondan çox ağac
әkilmişdir.

Ölkәdә qiymәtli faydalı qazıntılar - neft, tәbii qaz, dәmir filizi, daş duz, nikel vә s.
aşkar olunmuşdur. Aşkar edilmiş neft ehtiyatı 10 milyard ton hesablanır. Neft bolluğu
ölkәnin sürәtli iqtisadi inkişafına tәkan vermişdir.

BƏƏ iqtisadiyyatının әsasını reeksport, ticarәt, neft-qaz hasilatı vә ixracı tәşkil edir.
Dübay şәhәri ölkәnin vә bölgәnin әn iri kommersiya mәrkәzi hesab olunur. Ümumilkdә
BƏƏ Uzaq Şәrq vә Avropa istehsalçıları arasında iqtisadi yolların yaxınlığında yerlәşir.
Buna, әsasәn dә, ölkәdә çox sayda konteyner daşımalarını tәmin edәn dәniz limanları
vardır. Bundan başqa, digәr nәqliyyat vasitәlәri üzrә dә ölkәdә tranzit infrastruktur
inkişaf etdirilmişdir. Avtomobil yoları genişliklә asfaltlanmışdır.

Son illәr ÜDM-dә neft vә neft mәhsullarının payı azalmaqdadır. Bu ölkәdә
iqtisadiyyatın digәr sektorlarının inkişafı ilә әlaqәdardır. Quraqlıq, isti iqlim, çayların
olmaması kәnd tәsәrrüfatının inkişafına öz mәnfi tәsirini göstәrir. Lakin şirinlәşdirilmiş
sular hesabına bu sahә dә inkişaf etdirilir. Ölkәdә yetişdirilәn moruq vә digәr kәnd
tәsәrrüfatı mәhsulları hәtta ixrac olunur.

Ölkәdә turizm inkişaf etdirilir. Burada әsas turizm mәrkәzi kimi Dübay şәhәri çıxış
edir. Ölkәyә gәlәn turistlәr isti dәniz sahillәrindә dinәclir, sәhralara sәfәrlәrә çıxırlar.

BƏƏ Azәrbaycanın müstәqilliyini 26 dekabr 1991-ci ildә tanımış, 1 sentyabr 1992-
ci ildә ölkәlәr arasında diplomatik әlaqәlәr yaradılmışdır. İki ölkә arasında ticarәt
dövriyyәsi tәqribәn 120-130 milyon ABŞ dollarına bәrabәrdir.

Qәtәr Əmirliyi - Qәtәr (Devletü’l-Qәtәr - State of Qatar) cәnub-şәrqi Asiyada,
Ərәb yarımadasının şimal-şәrq hissәsindә, Qәtәr yarımadasında yerlәşәn dövlәt. Qәtәr
qurudan yalnız Sәudiyyә Ərәbistanı ilә hәmsәrhәddir. Ölkәnin
digәr tәrәflәri Fars körfәzi ilә әhatә olunmuşdur. Fars körfәzi
vasitәsi ilә simal-qәrbdәn Bәhreyn ilә qonşudur. Sәudiyyә
Ərәbistanı vә BƏƏ ilә olan әrazi mübahisәlәrinә görә Qәtәr bәzi
xәritәlәrdә BƏƏ ilә hәmsәrhәd kimi dә göstәrilir. Qәtәrin istiqlal
tarixi 3 sentyabr 1971-ci ildә Böyük Britaniyadan aldığı siyasi müstәqilliyi ilә başlanır.

Paytaxtı Doha şәhәri, rәsmi dili әrәb dilidir. Ölkәnin idarәetmә forması mütlәq
monarxiyadır. Milli valyutası Qәtәr rialıdır.

Ərazisi 11 586 km2, әhalisi 2,6 milyon nәfәrdir (2018). Ölkәdә paytaxt Dohanın
hüdudlarından kәnarda, demәk olar, heç nә yoxdur. Buna görә dә, mahiyyәt etibarı ilә,
Qәtәr elә Dohadan ibarәtdir. Şәhәr özü isә çoxsaylı bir neçә mәrtәbli evlәrdәn, seyrәk
mәhәllәlәrdәn vә yeni çoxlu göydәlәnlәrdәn ibarәtdir.

Qәtәr adambaşına gәlirә görә dünyanın әn zәngin ölkәlәrindәn biridir.
İqtisadiyyatda xidmәtlәr 49,5%, sәnaye 50,3%, kәnd tәsәrrüfatı 0,2% paya malikdir.

ÜDM 165,0 milyard ABŞ dolları, adambaşına ÜDM 60,8 min ABŞ dollarıdır. İnflya -
siya 0,9%, işsizlik sәviyyәsi 0,6%, yoxsulluq sәviyyәsi 0,0%-ә bәrabәrdir. Xarici borc
159,2 milyard ABŞ dolları (ÜDM-in 96,4%-i) hәcmindәdir. Ölkәdә iqtisadi aktiv әhali
sayı ümumi әhali sayının 75,0%-nә bәrabәrdir (2017).

Qәtәr iqtisadiyyatının әsasını neft-qaz hasilatı tәşkil edir. Bu sektor ÜDM-in 55%-
dәn çox hissәsini, ixracın 85%-ini, dövlәt gәlirlәrinin isә 70%-ni tәmin edir. Ölkәnin
aşkar edilmiş neft ehtiyatları tәxminәn 2-3 milyard ton, tәbii qaz ehtiyatları isә 18-20
trilyon m3 tәşkil edir. Bu isә o demәkdir ki, ölkә dünyada qaz ehtiyatlarının hәcminә
görә 3-cü yeri tutur. Burada hәr il, stabil olaraq, 100 milyard m3-dәn çox tәbii qaz hasil
olunur. 2030-cu ildә bu göstәricinin 250 milyard m3-i aşacağı gözlәnilir. Neft gәlirlәri
böyük hәcmdә vә sәmәrәli şәkildә sosial sahәyә mәsrәf olunur. Bundan yalnız Qәtәr
vәtәndaşları faydalana bilәr.

Neft ehtiyatlarının kәşf edilmәsindәn әvvәl Qәtәr әhalisinin әksәriyyәti balıqçılıq
vә ovçuluqla mәşğul olmuşdur. İndi isә neft-qaz resursları ixracından asılılığı aradan
qaldırmaq üçün Qәtәr dövlәti iqtisadiyyata iri hәcmli xarici investisiyalar cәlb edir, in-
frastrukturun inkişafına böyük sәrmayәlәr yatıraraq iqtisadiyyatın diversifikasiyasını
tәmin edir. Ölkәnin körfәzә baxan hissәsindә Ras Laffan adlı sәnaye şәhәri
qurulmuşdur. Neftin varlığı ölkәdә gübrә vә sement sәnayesinin inkişafına tәkan
vermişdir. Son illәrdә Qәtәrdә metallurgiya sәnayesi sürәtlә inkişaf etmәkdәdir. Ölkә
alüminium istehsalına görә dünyada aparıcı yerlәrdәn birini tutur. Burada kәnd
tәsәrrüfatı tәbii iqlim şәraitinә görә zәif inkişaf etmişdir vә hazırda ölkә әhalisinin
yalnız 10%-nin istehlakını tәmin edir. Ölkәdә tәrәvәzçilik vә bağçılıq tәsәrrüfatları
fәaliyyәt göstәrir. Maldarlıqla köçәri vә yarımköçәri tayfalar mәşğul olur. Dәvә, qoyun
vә keçi yetişdirilir.

Ölkәdә dәmir yolları yoxdur. Avtomobil yollarının ümumi uzunluğu 1230 km-dir.
Qәtәr әhalisi, әsasәn, şәxsi nәqliyyatdan istifadә edir. Gәlmәlәr isә baha olmayan taksi
xidmәtindәn istifadә edә bilәr.

Ölkәdә turizm inkişaf etdirilir vә bunun üçün müvafiq әlverişli infrastruktur
imkanları mövcuddur.

Qәtәrlә Azәrbaycan arasında diplomatik әlaqәlәr 1994-cü il sentyabr ayının 14-dә
qurulmuşdur.

6.7. Super nәhәng ölkәlәr: ÇXR vә Hindistan

ÇXR vә Hindistan dünya iqtisadiyyatında tam başqa tәzahürlәrdir. Onlar miqyaslı
insan resurslarına malik olmaqla iqtisadi siyasәtlәrini hәmin potensialdan sәmәrәliliklә
istifadә yönәldәn super nәhәng ölkәlәr kateqoriyasına malik dövlәtlәr kimi çıxış edirlәr.
Miqyaslı insan resursları bu ölkәlәrә nәhәng iqtisadi potensial yaratmaq imkanı verir.
Buna görә dә hәr iki dövlәt iqtisadi siyasәtlәrini bu potensialı sәmәrәliliklә reallaş -
dırmaq әsasında qururlar. ÜDM-in paritet istehlak qabiliyyәti sәviyyәsi üzrә ÇXR
dünyada 1-ci, Hindistan isә 3-cü yeri tutur. Bu ölkәlәr qüdrәtli dövlәtlәrә çevrilәrәk,
çox yaxın keçmişdә, hәm nüvә klubuna, hәm dә kosmik kluba daxil olmuşlar. ÇXR
hәm dә dünyanın idarәolunan kosmik gәmi buraxan üçüncü ölkәsinә çevrilmişdir. Bu
iki nәhәngin iqtisadiyyatlarında qalan mәsәlәlәrdә oxşarlıqdan çox fәrqlәr mövcuddur,
ona görә dә onların potensialı ayrı-ayrılıqda nәzәrdәn keçirilmәlidir.

Çin Xalq Respublikası, ÇXR - Çin (çin dilindә - 中華人民共和國 - Çin Xalq
Respublikası) Şәrqi Asiyada dövlәt. Çin 13 ölkә - Rusiya, Qazaxıstan, Qırğızıstan,
Tacikistan, Əfqanıstan, Hindistan, Nepal, Butan, Myanma, Laos,
Vyetnam, KXDR vә Monqolustanla hәmsәrhәddir. Paytaxtı Pekin
şәhәri, rәsmi dili çin dilidir. Ölkә konstitusiyasına görә Çin Xalq
Respublikası xalqın demokratik diktaturasına әsaslanan sosialist
dövlәtidir. Çindә sosializm qurulmuşdur vә bütün hakimiyyәt xalqa
mәxsusdur. Ölkә tipinә görә ÇXR mәrkәzlәşmiş unitar dövlәt sisteminә aid edilir. ÇXR
BMT-nin Tәhlükәsizlik Şurasının daimi üzvüdür. G20 qrupuna daxildir. Milli valyutası
yuandır.

ÇXR dünyada әhaliyә görә birinci, әraziyә görә isә üçüncü ölkәdir. Əhalisi 1,39
milyard nәfәr, әrazisi 9 598 962 km2-dir (2018).

İqtisadiyyatda xidmәtlәr 52,2%, sәnaye 39,6%, kәnd tәsәrrüfatı 8,2% paya malikdir.
ÜDM 12,0 trilyon ABŞ dolları, adambaşına ÜDM 8113 ABŞ dollarıdır. İnflyasiya
2,1%, işsizlik sәviyyәsi 4,7%, yoxsulluq sәviyyәsi 3,3%-ә bәrabәrdir. Xarici borc 1,7
trilyon ABŞ dolları (ÜDM-in 14,2%-i) hәcmindәdir. Ölkәdә iqtisadi aktiv әhali sayı
ümumi әhali sayının 57,6%-nә bәrabәrdir (2017).

Çin dünyada әn qәdim sivilizasiyalardan biridir. Burada yazı mәdәniyyәtinin yaşı
tәqribәn 4 min il hesablanır. Çin әrazisindә quldarlıq quruluşu b.e.ә. XXI yüzillikdә
Xia sülalәsinin qurulması ilә başlanır. Sonrakı dövrlәrdә buradakı quldarlıq sistemi
daha da genişlәnmiş vә güclәnmişdir. B.e.ә. 770-221 Şәrqi Cou dövründә quldarlıq
tәdri cәn feodalimzlә әvәz olunmağa başlanmışdır. B.e.ә. 221-ci ildә Çindә ilk çoxetnik
qruplu, mәrkәzi feodal dövlәti yaranmışdır. Burada feodal quruluş 2 min il - 1840-cı
ildәki Tiryәk müharibәlәri zamanına qәdәr davam etmişdir. Bu müharibәlәrin
başlanması Çin tarixindә böyük dәyişikliyә yol açmışdır. Belә ki, XIX әsrin
әvvәllәrindәn etibarәn İngiltәrә Çinә qaçaqmalçılıq yolu ilә böyük miqdarlarda tiryәk
ixrac etmiş vә ölkәdәn gümüş çıxarmışdır. Bu hadisәlәr Çinin iqtisadiyyatına zәrәr

vur muş vә ölkә İngiltәrә ilә müharibәlәr aparmışdır. Mәğlub olan Çin İngiltәrә ilә
müqavilә imzalayaraq yarıfeodal, yarımüstәmlәkә bir dövlәtә çevrilmişdir. XX әsrin
әvvlәrindә Rusiyadakı inqilab vә çevrilişlәr Çindә dә marksizmin yayılmasına sәbәb
olmuşdur. 1921-ci ildә Çin Kommunist Partiyası qurulmuşdur. 1930-cu ildәn Çin Kom-
munist Partiyasının rәhbәri seçilәn Mao Tszedun sonradan Çin üçün öz adı ilә bağlı
“maozim” adlı xüsusi kommunist ideologiyası hazırlamışdır. O, SSRİ dövlәtinin
kömәyi ilә vәtәndaş müharibәsindә generalisimus Çan Kayşıyә (1887-1975) qalib
gәldikdәn vә 1949-cü ildә Tayvanda Çin Respublikası yaradıldıqdan sonra, faktiki
olaraq, ömrünün sonuna qәdәr ÇXR-ә rәhbәrlik etmişdir. Vәtәndaş müharibәsindәn
qalib çıxmış Çin Kommunist Partiyası 1 oktyabr 1949-cu ildә Çin Pespublikasının
sәlәfi olaraq Çin Xalq Respublikası adlı dövlәtin yaranmasını elan etmişdir. ÇXR ilә
Tayvan hökumәti arasında müharibә 1950-ci ildә dayandırılmış vә burada hazırda
mövcud Çin Respublikası yaradılmışdır. Hәr iki tәrәf müasir dövrdә yenә dә müharibә
vәziyyәtindә qalmaqdadırlar.

1970-ci illәrdә birpartiyalı sistemә malik hәr iki ölkә - materikdә yerlәşәn ÇXR vә
adalarda yerlәşәn Çin Respublikası ciddi islahatlar yoluna qәdәm qoymuşlar. Tayvan
demokratik yenidәnqurma, çoxpartiyalı sistem yaratmaqla iqtisadiyyatın liberallaşması
yolunu seçmiş, ÇXR isә Kommunist Partiyasının diktaturasını möhkәmlәndirmәk,
iqtisadiyyatı dövlәtlәtlәşdirmәk vә “mәdәni inqilab”ı hәyata keçirmәk yolunu
tutmuşdur. Bununla belә, ÇXR 1978-ci ildә yeni islahatlara başlayaraq kommunist
hakimiyyәtini saxlamaqla iqtisadiyyatın liberalaşması kursunu götürmüşdür. 1997-ci
ildә Böyük Britaniya ÇXR-ә Honkonq adasını, 1999-cu ildә isә Portuqaliya Makao
adasını qaytarmışdır. Fәrqli siyasi-iqtisadi quruluşa malik bu ölkәlәr ÇXR-in xüsusi
inzibati rayonları kimi çıxış edirlәr. Belә vәziyyәt isә “bir ölkә - iki sistem”, başqa
sözlә, ÇXR dә daxil, vahid Çin dövlәti çәrçivәsindә iki müxtәlif iqtisadi vә hüquqi
dövlәt statusunu tәcәssüm etdirir.

Hazırda ÇXR yenә dә Kommunist Partiyasının rәhbәrliyi ilә sosial-iqtisadi xәttini
müәyyәnlәşdirir vә iqtisadi inkişafda davamlı uğurlar әldә edir. Tarixә nәzәr saldıqda
görәrik ki, bu inkişaf heç dә birdәn-birә baş vermәmişdir. Belә ki, ÇXR 1949-cu ildәn
sonra - sosializm quruculuğu illәrindә çәtin vә ziddiyyәtli tarixi yol keçmişdir. Ayrı-
ayrı dövrlәrdә әldә edilәn iqtisadi nailiyyәtlәr böhranla әvәz olunmuş vә nәticәdә
әhalinin hәyat sәviyyәsi çox lәng yüksәlmişdir. 1960-70-ci illәrdә әhalinin sürәtli tәbii
artımı “demokrafik partlayışla” müşayiәt olunmuşdur. Nәticәdә әhalinin yaş tәrkibi
cavanlaşmış, әmәk qabiliyyәtlilәrin sayı yarım milyard nәfәri ötmüş vә onların sosial
tәlәbatının tәmin edilmәsindә ciddi problemlәr yaranmışdır. Buna görә dә ÇXR-dә
әhalinin tәbii artımını mәhdudlaşdıran fәal demoqrafik siyasәt yürüdülmәkdәdir. Ölkә
әhalisinin 90%-dәn çoxu çinlilәrdir. Burada әhalinin orta sıxlığı 1 km²-dә 130 nәfәrdir
vә mәşkunlaşma olduqca qeyri-bәrabәrdir. Bu isә öz-özlüyündә böyük tәsәrrüfat
çәtinliklәri törәdir. Belә ki, Şәrqdә, xüsusilә, Böyük Çin düzәnliyinin cәnubunda
әhalinin sıxlığı 1 km²-dә 600 nәfәrdәn artıq olduğu halda, Tibet muxtar rayonunda

hәmin göstәrici 1-2 nәfәr tәşkil edir. ÇXR-dә urbanizasiyanın sәviyyәsi orta dünya
göstәricisindәn tәxminәn iki dәfә aşağıdır. Lakin dünyanın heç bir ölkәsindә ÇXR-
dәki qәdәr şәhәrli yoxdur. Burada 500-dәn çox iri şәhәr vardır ki, onlardan 40-da mil -
yondan çox әhali yaşayır. Şәhәrlәrin 90%-dәn çoxu ölkәnin şәrq hissәsindә yerlәşir.
Ən iri şәhәrlәri Şanxay, Pekin, Tyantszin vә Şenyandır. Hazırda dünya әhalisinin hәr
beşindәn biri ÇXR vәtәndaşıdır.

ÇXR iqtisadi islahatlara Mao Tszedunun vәfatından sonra, 1970-ci illәrin sonunda
Şәrqi Asiya modelinin bütün әsas metod vә alәtlәrindәn istifadә etmәklә, yәni birbaşa
tәsәrrüfatçılığın müasir dövlәtә xas olmayan funksiyalarını dövlәt orqanlarından alaraq
mәsuliyyәti vә mülkiyyәt hüquqlarını sürәtlә yaranan özәl biznesә ötürmәklә
başlamışdır. ÇXR dövlәti bunu tәdricәn, mülkiyyәtin strukturunun transformasiyası
prosesini daim dәyişib düzәltmәk, onu özәl biznesә, iqtisadiyyatın prioritet sahәlәrinә
stimullaşdırmaqla yönәltmәk vә nәzarәtini saxlamaqla reallaşdırmışdır. Burada,
hәmçinin, paralel olaraq, xarici biznes tәrәfindәn azad iqtisadi zonalarda müasir
sahәlәrin yaranması prosesi aparılmış vә ÇXR-in bu iki iqtisadiyyatı, praktiki olaraq,
uzun müddәt kәsişmәmişdi. Lakin bütün bunlara baxmalaraq, ÇXR-in iqtisadi
nailiyyәtlәri onu müasir vә inkişaf etmiş ölkәyә, hәlә ki, çevirә bilmәmişdir. Bunun
da müxtәlif sәbәblәri vardır. Birincisi, aparılan iqtisadi islahatlara baxmayaraq, ÇXR
әvvәlki kimi inzibati-avtoritar dövlәt olaraq qalır. Bu amil özü dә paradoksaldır. Belә
ki, Asiya vә Latın Amerikasının yeni sәnaye ölkәlәrinin tәcrübәsi göstәrir ki, inkişaf
etmiş bazar iqtisadiyyatı hәr hansı formada olan diktatura ilә pis uzlaşır. İkincisi, ÇXR
dövlәti ifrat dәrәcәdә bürokratlaşmış vә korrupsiyalaşmışdır. Üçüncüsü, ölkәnin sosial
strukturu öz transformasiyasında sahәvi strukturun dәyişikliklәrinә vaxtında cavab ver-
mir. Bundan başqa, ÇXR hәm dә zәngin hesab edilmәyәn kәndli ölkәsi olaraq qalır.

ÇXR dünyada altıncı ixracatçıdır, onun dünya ixracında payı 7%-dir. Yüksәk
texnoloji mәmulatlar ixracı sәnaye mәhsulları ixracının 23%-ni tәşkil edir. ÇXR hәm
dә dünyada birbaşa xarici investisiyalar qoyuluşunun әn iri obyektidir.

1980-ci illәrin әvvәllәrindәn başlayaraq ÇXR iqtisadiyyatı, artım sürәtinә görә,
dünyanın әn böyük dövlәtlәri arasında ön yerlәrdәn birini tutur. Ölkә iqtisadiyyatının
sürәt li inkişafına, vurğulandığı kimi, burada hәyata keçirilәn islahatlar ciddi tәsir
etmişdir.

ÇXR özünün zәngin tәbii ehtiyatları, faydalı qazıntıları ilә fәrqlәnir. Burada daş
kömür ehtiyatları 1,5 trilyon ton, neft ehtiyatları 3-4 milyard ton, qaz ehtiyatları 200-
250 milyard m3 hesablanır. Bununla yanaşı, ölkәdә tәbii sәrvәtlәrin intensiv kәşfiyyatı
davam etdirilir. ÇXR-dә YEK-dә yanar şistlәrdәn dә istifadә olunur, alternativ enerji
mәnbәlәrinin kәmiyyәt vә keyfiyyyәt artımı tәmin olunur. Enerji balansında daş
kömürün 75%, neftin isә 20% payı vardır. 1990-cı illәrdәn başlayaraq nüvә
enerjisindәn aktiv istifadә olunur. ÇXR dünyada daş kömür hasilatı, polad, alüminium,
sement, velosiped, tikiş vә paltaryuyan maşınlar, pambıq parça istehsalına görә birinci
yeri tutur.

Ölkә kәnd tәrrüfatının inkişaf sәviyyәsinә әsaslanaraq әrzaq mәhsullarına olan
tәlәbatını tәmin edir. Burada kәnd tәsәrrüfatı üçün tәbii şәrait ilk әvvәl ölkәnin relyef
vә iqlim xüsusiyyәtlәri ilә müәyyәn olunur. Kәnd tәsәrrüfatı mәhsullarının 60%-i
ölkәnin şәrqindә istehsal edilir. Kәnd tәsәrrüfatının başlıca sahәsi әkinçilikdir. Burada
әkinçilik bir çox әrazilәrdә süni suvarma tәlәb edir. Taxıl bitkilәri ümumi әkin
sahәlәrinin 80%-dәn çox hissәsini tutur. Çinlilәrin qidasında mühüm rol oynayan çәltik,
başlıca olaraq, ölkәnin cәnubunda vә Yanszı vadisindә yetişdirilir. ÇXR-dә çәltik
samanından yem kimi heyvandarlıq vә quşçuluqda, kağız, hәsir, ip vә s. hazırlan -
masında istifadә edilir. Su ilә örtülmüş çәltik sahәlәrindә balıq da yetişdirilir. Yanszı
çayı hövzәsindә, ölkәnin şimal-şәrq hissәsindә vә Şandun yarımadasında baramaçılıq
inkişaf etmişdir. Tәbii şәraiti imkan verәn hәr yerdә kartof, batat, meyvә-tәrәvәz vә
tütün becәrilir. Kәnd tәsәrrüfatında heyvandarlıq ikinci dәrәcәli rol oynayır. Lakin mal-
qaranın sayına görә ÇXR dünyada birinci yeri tutur. Ət mәhsullarının 80%-dәn çoxunu
donuzçuluq verir. Ölkәdә saxlanılan qaramaldan iş heyvanı kimi istifadә olunur.

ÇXR-in nәqliyyat infrastrukturu geniş inkişaf etmişdir. Yük vә sәrnişin daşınmasının
tәxminәn yarısı dәmir yollarının payına düşür. Hökumәt dәmir yollarının inşası vә
yenidәn qurulmasına hәr il 100 milyard ABŞ dollarına bәrabәr investisiyalar yatırır.
ÇXR dünyanın әn böyük yüksәk sürәtli dәmir yolları şәbәkәsinә malik olması ilә dә
fәrqlәnir. Burada hәr il yüz vә hәtta min kilometrlәri aşan yeni dәmiryolu xәtlәri inşa
edilir. Uzunluğu on min kilometrlәrlә ölçülәn yeni sürәtli dәmiryolu xәtlәri Avropanı
da üstәlәyir. Ölkәnin dәmir yollarının ümumi uzunluğu 103,1 min km-dәn çoxdur.
Yükdaşımada avtomobil nәqliyyatının da xüsusi payı vardır. Burada avtomobil
yollarının ümumi uzunluğu 4,5 milyon km tәşkil edir. Yolların sıxlığı isә 454 km/1000
km2-ә bәrabәrdir. Statistik mәlumatlara görә, ölkәdә bütün nәqliyyat növlәri ilә il
әrzindә 45 milyard tondan çox yük vә 25 milyard nәfәrdәn çox sәrnişin daşınır. Ölkәnin
daxili su yollarının ümumi uzunluğu 126 min km, farvaterlәrin uzunluğu 7,8 min km-
dir. Burada su nәqliyyatı vasitәlәrinin sayı isә 180 minә yaxındır. ÇXR 23 әdәd әsas
beynәlxalq, 18 әdәd isә ölkә әhәmiyyәtli limana malikdir. Ölkәnin dünya әhәmiyyәtli
әn iri liman şәhәri Şanxaydır. ÇXR-dә 190 mülki hava limanı fәaliyyәt göstәrir.
Müntәzәm hava xәtlәrinin ümumi uzunluğu 4,1 milyon km-dәn çox, sayı isә 3 minә
qәdәrdir. Burada qeydiyyatdan keçmiş hava nәqliyyatı parkının sayı 4 min әdәddәn
çoxdur. Ölkәdә nәqliyyat sistemindә boru kәmәrlәri dә geniş tutuma malikdir. Bütün
bu tәrәqqi ilә yanaşı, ölkәnin qәrb rayonlarında yük heyvanlarından geniş istifadә edilir.

ÇXR dövlәt büdcәsinin mühüm hissәsi hәrbi xәrclәrә yönәldilir. Onun Vyetnam,
Fillipin vә Yaponiya ilә uzun müddәt davam edәn әrazi çәkişmәlәri vardır. Bundan
әlavә, ÇXR Tayvanı öz әrazisi hesab edir vә bu ölkә ilә sәrhәddә Tayvana istiqamәtlәn -
dirilmiş yüzlәrlә raket yerlәşdirmişdir. Buna baxmayaraq, rәsmi Pekin hamını әmin
edir ki, qlobal hәrbi liderliyә can atmır vә hәrbi büdcәnin artırılması ordu qarşısında
dayanan cari mәsәlәlәri hәll etmәk istәyilә bağlıdır. Ölkәnin hәrbi sәnayesi, hәrbi
tәyyarәdaşıyan gәmi, stels texnologiyalı gözә görünmәz hәrbi tәyyarәlәri, kosmik
orbitdәki peyklәri vurub sala bilәn raketlәrin istehsalı kimi istiqamәtlәri dә әhatә edir.

ÇXR 27 dekabr 1991-ci ildә Azәrbaycanın müstәqilliyini tanımışdır. İki ölkә
arasında diplomatik münasibәtlәr 2 aprel 1992-ci ildә qurulmuşdur. Azәrbaycan ÇXR-
in Cәnubi Qafqazdakı әsas iqtisadi vә siyasi tәrәfdaşı hesab olunur. ÇXR ilә
Azәrbaycan arasında energetika, kәnd tәsәrrüfatı, nәqliyyat, yüngül sәnaye vә digәr
sahәlәrdә әmәkdaşlıq getdikcә genişlәnir. Çin Milli Neft Korporasiyası, ümumilikdә
ÇXR şirkәtlәri Azәrbaycanın karbohidrogen ehtiyatlarının işlәnilmәsindә fәal iştirak
edirlәr. Ötәn illәr әrzindә ÇXR şirkәtlәri tәrәfindәn Azәrbaycanın neft sektoruna 500
milyon ABŞ dolları mәblәğindә sәrmayә qoyulub. Hazırda Azәrbaycanda 70-ә yaxın
ÇXR kapitallı şirkәt fәaliyyәt göstәrir. İki ölkә arasında ticarәt dövriyyәsi tәqribәn 1,2-
1,4 milyard ABŞ dollarına bәrabәrdir.

ÇXR-in “Böyük İpәk yolu” layihәsindә Azәrbaycanın xüsusi yeri vardır.
Azәrbaycan ÇXR üçün Avropa (“İpәk Yolu”nun son nöqtәsi) ilә Avrasiya arasında tәbii
körpü rolunu oynayır. Bu amil iki ölkә arasındakı münasibәtlәrin xarakterini müәyyәn
edir vә ÇXR Azәrbaycanla daha sıx әlaqәlәr qurulmasına çalışır. Pekinin Azәrbaycana
xoş münasibәti ÇXR 2008-ci ildә BMT-dә ermәni qüvvәlәrinin işğal edilmiş
Azәrbaycan әrazilәrindәn çıxardılması haqda qәtnamәni dәstәklәmәklә nümayiş
etdirmişdir. ÇXR Azәrbaycanla nәqliyyat sektorunda da әmәkdaşlığa önәm verir.
Bunun bariz nümunәsi olaraq Prezident İlham Əliyevin ÇXR-ә sәfәri çәrçivәsindә
Azәrbaycanla Çin arasında “İpәk Yolu İqtisadi Kәmәri”nin yaradılmasının birgә
tәşviqinә dair Anlaşma” Memorandumu, “Nәqliyyat sahәsindә әmәkdaşlıq haqqında
Anlaşma” Memorandumu, “Azәrbaycan Dәmir Yolları” QSC ilә ÇXR-in Milli Dәmir
Yolu Administrasiyası arasında dәmir yolu nәqliyyatı sahәsindә әmәkdaşlıq haqqında
Saziş” imzalanması qeyd edilmәlidir.

Çin Respublikası (çin dilindә - 中華民國, 中华民国, ingiliscә
- Republic of China - Çin Respublikası) Şәrqi Asiyada qismәn
tanınan ada dövlәti. Qeyri-rәsmi olaraq, yerlәşdiyi Tayvan adasının
adına uyğun olaraq Çin Respublikası Tayvan adlanır. Paytaxatı Tay-
bey şәhәri, valyutası yeni Tayvan dollarıdır.

Ərazisi 35 980 km2, әhalisinin sayı isә 23,6 milyon nәfәrdir (2018).
İqtisadiyyatda xidmәtlәr 62,2%, sәnaye 36,0%, kәnd tәsәrrüfatı 1,8% paya malikdir.

ÜDM 525,0 milyard ABŞ dolları, adambaşına ÜDM 22,4 min ABŞ dollarıdır. İnflya -
siya 1,6%, işsizlik sәviyyәsi 3,8%, yoxsulluq sәviyyәsi 1,5%-ә bәrabәrdir. Xarici borc
170,1 milyard ABŞ dolları (ÜDM-in 32,4%-i) hәcmindәdir. Ölkәdә iqtisadi aktiv әhali
sayı ümumi әhali sayının 49,9%-nә bәrabәrdir (2017).

Çin Respublikası 1911-ci ildә yaradılmış vә materik Çinin әhәmiyyәtli hissәsinә vә
Monqolustana (1917-1921-ci illәrdә) nәzarәt etmişdir. II Dünya Müharibәsinin bitmәsi
ilә Çin Respublikasına Yaponiyaya mәxsus Tayvan vә Penhu adalar qrupu
qaytarılmışdır. Əvvәlәr bütün Çinә nәzarәt edәn, geniş diplomatik tanınan, BMT-nin
yaradıcılarından olan vә BMT Tәhlükәsizlik Şurasına daxil olan Çin Respublikası
hazırda yalnız Tayvan adası vә ona yaxın adalara sahibdir. 1971-ci ildә BMT
Tәhlükәsizlik Şurasında onu ÇXR әvәz etmişdir.

Çin Respublikası vәtәndaş müharibәsindәn sonra Tayvan adasında baza qurmuş vә
Taybey şәhәrini müvәqqәti paytaxt elan etmişdir. Ölkәnin konsitusiyasına görә, Çin
Respublikası materik Çindәn imtina etmir.

Çin Respublikası demokratiyaya әsaslanan yarımprezident idarәetmә sisteminә ma-
likdir. Burada ümumxalq seçkisi ilә seçilәn prezident hәm dövlәt başçısı vә hәm dә
qanunverici orqanın rәhbәridir.

Çin Respublikasının texnoloji sәnayesi qlobal iqtisadiyyatda әhәmiyyәtli rol
oynayır.

Honkonq vә ya Honq Konq (ingiliscә - Hong Kong Special Administrative Region
- Honq Konq Xüsusi Statuslu Region) vә ya Syanqan ÇXR-in xüsusi statusu olan

bölgәsi. İngiltәrә XVII әsrdә bölgәni әlә keçirmiş, 1997-ci il iyulun
1-dә burda hakimiyyәti ÇXR-ә tәhvil vermişdir. Rәsmi dili çin vә
ingilis dillәri, valyutası Honqkonq dollarıdır. Ölkәnin paytaxtı yox-
dur. “Bir ölkә - iki sistem” prinsipi ilә fәaliyyәt göstәrir.

Ərazisi 1 104 km², әhalisi 7,5 milyon nәfәrdir (2018).
İqtisadiyyatda xidmәtlәr 92,7%, sәnaye 7,2%, kәnd tәsәrrüfatı 0,1% paya malikdir.

ÜDM 309,0 milyard ABŞ dolları, adambaşına ÜDM 43,5 min ABŞ dollarıdır. İnflya -
siya 2,6%, işsizlik sәviyyәsi 3,2%, yoxsulluq sәviyyәsi 19,6%-ә bәrabәrdir. Xarici borc
108,1 milyard ABŞ dolları (ÜDM-in 34,9%-i) hәcmindәdir. Ölkәdә iqtisadi aktiv әhali
sayı ümumi әhali sayının 52,8%-nә bәrabәrdir (2017).

Honkonq dünyada әn yüksәk hәyat şәraitinә malik beynәlxalq subyektlәrdәn biri
kimi seçilir. Burada ticarәt vә logistika, maliyyә vә biznes xidmәtlәri, hәmçinin, turizm
sektoru yüksәk inkişaf etmişdir.

Honkonq 1950-ci illәrdәn başlayaraq özünün sürәtli iqtisadi inkişafı ilә Asiyanın
vә bütövlükdә dünyanın әn iri ticarәt vә maliyyә mәrkәzlәrindәn biri sırasına
qatılmışdır. Buna hәddindәn artıq ucuz işçi qüvvәsinin mövcudluğu sәbәb olmuşdur.
Burada müqabil iqtisadiyyat vә infrastruktur qurulmuş vә o, qısa müddәtdә milyardlarla
dollar dәyәrindә sәnaye malları ixrac edәn bir ölkәyә çevrilmişdir.

Honkonq 1842-ci ildә Böyük Britaniya tәrәfindәn işğal olunmuş vә 1997-ci ilә kimi
onun müstәmlәkәsi kimi qalmışdır. Hәmin ildә ÇXR-ә verilәn Honkonq Çin-Britaniya
bәyannamәsinә vә özünün әsas qanununa görә, 50 il әrzindә әlahiddә hüquqlarla malik
olacaqdır. Bu o, demәkdir ki, 2047-ci ilә kimi Honkonqu geniş muxtariyyәt şәraitindә
elә honkonqlular özlәri idarә edәcәklәr. Bu müddәt әrzindә ÇXR dövlәti әrazidә
müdafiә vә xarici siyasәt mәsәlәlәrini öz üzәrinә götürür. Honkonq isә qanunvericilik,
polis qüvvәlәri, pul sistemi, rüsumlar, miqrasiya siyasәyi üzrә nәzarәti vә hәmçinin,
beynәlxalq tәşkilatlarda vә tәdbirlәrdә nümayәndәliyini saxlayır.

Makao Xüsusi İnzibati Rayonu - Мака́о vә ya Aomın (portuqal dilindә - Macau
- Makao, çin dilindә - 澳門 - Aomın) ÇXR-in tәrkibindә xüsusi inzibati rayon, keçmiş
Portuqaliya müstәmlәkәsi. Rәsmi dili çin vә portuqal dillәri, valyutası patakadır.
Paytaxtı yoxdur. “Bir ölkә - iki sistem” prinsipi ilә fәaliyyәt göstәrir.

Ərazisi 27,2 km², әhalisi 621 min nәfәrdir (2018).
İqtisadiyyatda xidmәtlәr 88,7%, sәnaye 11,3%, kәnd tәsәrrüfatı

0,0% paya malikdir. ÜDM 45,4 milyard ABŞ dolları, adambaşına
ÜDM 67,1 min ABŞ dollarıdır. İnflyasiya 1,5%, işsizlik sәviyyәsi
2,0%, yoxsulluq sәviyyәsi 2,3%-ә bәrabәrdir. Xarici borcu yoxdur.
Ölkәdә iqtisadi aktiv әhali sayı ümumi әhali sayının 64,4%-nә bәrabәrdir (2017).

Makao 442 il әrzindә, 1557-ci ildәn başlayaraq, Portuqaliyanın müstәmlәkәsi olmuş
vә 1999-cu ilin 20 dekabrında xüsusi inzibati rayon kimi ÇXR-ә verilmişdir. Makao
50 il әrzindә әlahiddә hüquqlarla malik olmaqla 2049-cu ilә qәdәr özünü idarә
edәcәkdir. Bu müddәt әrzindә ÇXR dövlәti әrazidә müdafiә vә xarici siyasәt
mәsәlәlәrini öz üzәrinә götürür. Makao isә qanunvericilik, polis qüvvәlәri, pul sisemi,
rüsumlar, miqrasiya siyasәti üzrә nәzarәti vә hәmçinin, beynәlxalq tәşkilatlarda vә
tәdbirlәrdә nümayәndәliyini saxlayır.

Makao açıq liman, nәhәng maliyyә mәrkәzidir. O, özünün çoxsaylı kazinoları, oyun
evlәri, cıdır meydanları, gecә klubları ilә mәşhurdur. Burada 70% gәlirlәr dә oyunlar
biznesindәn әldә olunur. Bununla yanaşı, Makao tekstil istehsal vә ixrac edir ki, bu da
xarici valyuta daxilolmalarının 25%-ni tәmin edir. Burada, hәmçinin, balıqçılıq vә
tütünçülük gәlir gәtirәn sahәlәrdәndir.

Hindistan Respublikası - Hindistan (Republic of India) Cәnubi Asiyada dövlәt.
Hindistan qurudan 6 ölkә - Pakistan, ÇXR, Nepal, Butan, Banqladeş, Myanma ilә
hәmsәrhәddir. Ölkәnin Şri-Lanka, Maldiv adaları vә İndoneziya
ilә sudan qonşuluğu vardır. Mübahisәli olan Cammu vә Kәşmirin
isә Əfqanıstanla sәrhәdlәri vardır. Paytaxtı Dehli şәhәri, rәsmi dili
hind, ingilis vә digәr 21 dildir. Ölkә konstiusiyasına görә, Hindistan
federativ parlament respublikasıdır. G20 qrupuna daxildir. Milli
valyutası ruppidir.

Ərazisi 3 287 263 km2, әhalisi 1,36 milyard nәfәrdir (2018).
İqtisadiyyatda xidmәtlәr 48,9%, sәnaye 32,2%, kәnd tәsәrrüfatı 18,9% paya

malikdir. ÜDM 2,6 trilyon ABŞ dolları, adambaşına ÜDM 1723 ABŞ dollarıdır.
İnflyasiya 4,2%, işsizlik sәviyyәsi 3,5%, yoxsulluq sәviyyәsi 21,9%-ә bәrabәrdir.
Xarici borc 513,4 milyard ABŞ dolları (ÜDM-in 19,6%-i) hәcmindәdir. Ölkәdә iqtisadi
aktiv әhali sayı ümumi әhali sayının 38,9%-nә bәrabәrdir (2017).

Əhali sayına görә ikinci, әrazi böyüklüyünә görә isә dünyanın yeddinci ölkәsidir.
Hindistan dünyanın әn çoxmillәtli dövlәtidir. Burada hindli anlayışı müxtәlif dildә
danışan bir neçә yüz xalq vә tayfanın birliyi kimi başa düşülür. Hәr bir ştatda yerli
xalqların dilindә yerli hökumәtlәrin qәrarları, qәzetlәr, jurnallar dәrc edilir. Ölkәdә
әhali sürәtlә artır. 

Hesablamalara görә, әhalinin sabitlәşmәsi yalnız XXI әsrin ortalarında ola bilәr.
Burada 1881-ci ildәn başlayaraq hәr on ildәn bir әhali siyahıya alınır. Əhalinin sürәtlә
artması iqtisadiyyatda әlavә çәtinliklәr yaradır vә buna görә Hindistan ailә

planlaşdırması siyasәtini hәyata keçirәn ilk dövlәtlәrdәn biridir. Əhali ölkә әrazisi üzrә
olduqca qeyri-bәrabәr yerlәşmişdir. Hindistan әhali sayına görә ÇXR-dәn sonra
dünyada ikinci yeri tutmasına baxmayaraq burada urbanizasiya sәviyyәsi aşağıdır. Belә
ki, әhalinin çox hissәsi kәndlәrdә yaşayır. Buna baxmayaraq, hazırda iqtisadi
irәlilәyişlәrlә bağlı ölkәdә urbanizasiya proseslәri dә sürәtlidir, iri vә milyonçu
şәhәrlәrin sayı sürәtlә artır.

Hindistan iqtisadiyyatı daha çox әnәnәvi xüsusiyyәtlәri ilә seçilir. Burada
iqtisadiyyat üçün, sadәcә, çoxukladlılıq deyil, hәm dә bir-birindәn tәcrid edilmiş
sәviyyәlәrә bölgü xarakterikdir ki, bu da böyük sosial sarsıntılar olmadan
modernlәşmәyә imkan verir. İngilis әsarәti bitidikdәn sonra ölkә idxalı әvәzlәyәn
moddellә inkişaf yoluna qәdәm qoymuşdur. Bu model öz qüvvәsinә söykәnmәyi
nәzәrdә tutur vә idxalçılara, xarici investorlara qarşı proteksionist siyasәt yürüdülmәsi
ilә fәrqlәnir. Xüsusiyyәtinә görә, hәmin model sosial dәyişikliklәr vә sarsıntılar
olmadan istehsalın vә rifahın lәng artımını tәmin edir. Bu templiliyi statistik
müşahidәlәr dә tәsdiqlәyir.

Böyük Britaniyanın müstәmlәkәsi olan Hindistanda II Dünya Müharibәsi sonlarına
yaxın milli-azadlıq hәrәkatı genişlәndi. Davamlı mübarizәdәn sonra 1947-ci ilin 15
avqustunda Hindistan Böyük Britaniyadan müstәqilliyini elan etdi. Onunla eyni vaxtda
Pakistan dövlәti dә quruldu. Bu dövlәtlәrin bir-birinә qarşı olan әrazi iddiaları hәr iki
dövlәti inkişafdan saxladı. Hindistan iddialarında SSRİ-yә, Pakistan isә Qәrbin
kömәyinә arxalanırdı. 1948-ci ildә Kәşmir bölgәsinә sahibliklә bağlı Birinci Hindis-
tan-Pakistan müharibәsi baş verdi. BMT Tәhlükәsizlik Şurasının vasitәçiliyi ilә burada
barışıq әldә edildi. Şimali-qәrbi Kәşmir vә ya Kәşmirin üçdә bir hissәsi (Azad Kәşmir)
Pakistanın, qalan әrazisi isә Hindistanın nәzarәti altına düşdü. 1965-ci ildә Kәşmir
Müәssislәr Mәclisinin qәbul etdiyi konstitusiya Kәşmiri Hindistan ittifaqının tәrkib
hissәsi elan etdi ki, bu da İkinci Hindistan-Pakistan müharibәsinә sәbәb oldu. Bu dәfә
SSRİ-nin fәal vasitәçiliyi ilә müharibә 1966-cı ildә dayandırıldı vә Daşkәnd
bәyannamәsi imzalandı. Hindistanla Pakistan arasında dörd dәfә 1947, 1965, 1971 vә
1999-cu illәrdә müharibә vә hәrbi münaqişә olmuşdur. Hazırda Pakistan yenә dә
Kәşmir mәsәlәsinin beynәlxalq sәviyyәdә hәll olunmasına çalışır, onu Hindistanın
tәrkib hissәsi olaraq tanımır. Burada BMT-nin nәzarәti altında referendum keçirilmәsi
tәlәb edilir, Hindistan isә bununla razılaşmır. 

Hindistanın ÇXR ilә dә hәll olunmayan әrazi mübahisәlәri var. Bununla әlaqәli
1962-ci ildә iki dövlәt arasında uzun çәkmәyәn sәrhәd müharibәsi dә olmuşdur.
Hindistan әrazisi ilә hәmsәrhәd olan Qәrbi Pakistandan ayrılan Şәrqi Pakistanda 1971-
ci ildә geniş muxtariyyәt uğrunda mübarizә başlanarkәn Hindistan qoşunlarını Şәrqi
Pakistan әrazisinә yeritdi vә burada müstәqil Banqladeş dövlәtinin yaranmasına kömәk
etdi. Ərazi mәsәlәlәri ilә bağlı Hindistanın digәr ciddi bir problemi dә kommunist-
naksalitlәrlә (maotzedunçuların әksәriyyәt tәşkil etdiyi qeyri-rәsmi kommunist
yaraqlılar) aparılan genişmiqyaslı partizan müharibәsidir. Onlar Andhiya-Paradeş,

Qәrbi Benqaliya, Bihar, Carkhand, Orissa, Maxaraştra vә Çhattisqarx ştatlarında bu
vә ya digәr dәrәcәdә tәxminәn 200 milyon әhalinin yaşadığı әhәmiyyәtli әraziyә
nәzarәt edirlәr. Onlar bu mübarizәdә әhalinin kasıb hissәsinin geniş dәstәyinә
arxalanırlar. Nakalistlәr rәsmi terroçu elan edilsәlәr dә, onlarla mübarizәni polis
qüvvәlәri aparır. Bu da o qәdәr tәsirli olmur. Ölkәnin hәrbi qüvvәlәri öz xalqı ilә
döyüşmәmәk andı içdiklәri üçün bu müdaxilәlәrdәn yayınırlar. 1980-ci illәrdә
Hindistanda sinqh (Pәncabda yaranan din vә onunla bağlı xalq) fanatizmi tuğyan etdi.
Müstәqil Sinqh dövlәti yaratmaq uğrunda mübarizә aparan icma üzvlәri mәrkәzi
hökümәtә tәzyiq vasitәsi olaraq terror kampaniyasına әl atdılar. Baş nazirlәr İndira
Qandi 1984-cü ildә, Raciv Qandi isә 1991-ci ildә bu terrorun qurbanı oldular. Cavab
reaksiyası olaraq hinduslar da Hindus dövlәti yaratmaq uğrunda mübarizәyә başladılar
ki, bunlar da , öz növbәsindә,  siyasi böhranlarla müşayiәt olundu.

1950-ci ildә Hindistan respublika elan olundu. Hәmin il qәbul olunmuş konstitusiya
Hindistanı 22 ştat vә 9 müttәfiq әrazidәn ibarәt federativ respublika, idarә formasına
görә parlanment respublikası kimi tәsbit etdi. Ölkәdә dövlәtin müәyyәn dәrәcәdә sabit
demokratik inkişafı tәmin edәn әsasları yaradıldı, özәl vә dövlәt bölmәsindәn ibarәt
qarışıq iqtisadiyyat formalaşdırıldı. Bunların nәticәsindә Hindistanda böyük sәnaye
potensialı meydana gәldi. 1970-ci illәrdә aparılan “Yaşıl inqilab” ölkәni әrzaq taxılı
ilә tәmin etmәyә imkan verdi. 1980-ci illәrdә Hindistanda bazar islahatları keçirilmәyә
başlanıldı. 1991-ci ildә başlanan yeni islahatlar onu dünyada әn sürәtlә inkişaf edәn
ölkәlәr sırasına çıxardı.

Hindistan iqtisadiyyatın inkişafı üçün kifayәt qәdәr mineral ehtiyatlara malikdir.
Burada 10 milyard tona yaxın kömür ehtiyatı vardır. Hәr il ölkәdә 300 milyon tondan
çox kömür, 30-35 milyon ton neft hasil edilr. Dünya dәmir filizi ehtiyatının 25%-i,
marqans filizi hasilatının 15%-i, slyudanın 60%-i Hindistanın payına düşür. Ölkәdә
böyük miqdarda boksid, mis, qızıl, gümüş, almaz, qurğuşun istehsal vә ixrac olunur.
ÜDM-in 18%-i emal sәnayesini payına düşür. Parça, toxuculuq әczaçılıq, yeyinti,
sellüloz-kağız, elektrotexnika sәnayesi yüksәk inkişaf etmişdir.

Ölkәdә sәnayelәşmәnin inkişafı çoxsahәli tәsәrrüfat kompleksinin yaranmasına
imkan verir. Burada ÜDM-in tәqribәn 25%-i dövlәt bölmәsindә yaradılır. Müdafiә
sәnayesi, energetika, dәmiryolu, aviasiya, nәqliyyat, rabitә, metallurgiya vә digәr bu
kimi sahәlәrin dövlәt bölmәsindә xüsusi çәkisi daha çoxdur. Ölkә dә qara
metallurgiyanın vә avtomobil sәnayenin dә payı yüksәlir. Burada hәr il orta hesabla
10 milyon tondan çox polad, 700 min müxtәlif növ avtomobil istehsal olunur.

Kәnd tәsәrrüfatının әsasını әkinçilik tәşkil edir. Mәşğul әhalinin 67,0%-i aqrar
sektorda çalışır. Burada әldә olunan gәlirin 75%-i bitkiçiliyin payına düşür. Becәrilәn
torpaq sahәsi 141 milyon hektardır ki, onun da 15 milyon hektarı ildә 2 dәfә әkilir. 84
milyon hektar sahә süni suvarma ilә becәrilir. Hindistan çay, yer fındığı, şәkәr qamışı,
düyü, pambıq, kәtan toxumu vә gәnәgәrçәk yağı istehsalında dünyada aparıcı yerlәrdәn
birini tutur. Burada әdviyyat mәhsulları, xüsusәn dә, bibәr, darçın, raps, zәncәfil,

sarıkök, hil istehsalı çox geniş yayılmışdır. Ölkәdә bütün meyvә vә tәrәvәz növlәri
yetişdirilir. Hindistan iribuynuzlu mal-qaranın sayına görә dünyada birinci yeri tutur.
Belә ki, dünya üzrә cәmi camışların 57%-i, inәklәrin 16%-i Hindistanın payına düşür.
Ölkәdә, hәmçinin, 75 milyon ton süd istehsal edilir. Burada aparılan aqrar islahatlar
torpaq mülkiyyәtinin quruluşunu praktiki olaraq dәyişmәmişdir, başlıca olaraq,
icarәdarları vә muzdurları istismar etmәk imkanını azaltmaqla mәhdudlaşmışdır.

Hindistan әrazisinin 19,3%-i meşәlikdir. Ölkәdә bu potensialdan da әhәmiyyәtli
dәrәcәdә istifadә olunur. Hindistan, hәmçinin, balıqçılıq üzrә dә dünyada aparıcı
yerlәrdәn birini tutur. Balıqçılıq sәnayesi mәşğulluğun tәminatında vә xarici ticarәtdә
böyük rol oynayır. Hәr il dәnizdәn vә çaylardan milyonlarla ton balıq tutulur vә ölkәdәn
yarım milyon tona qәdәr dәniz mәhsulu ixrac olunur.

Hindistan, hәmçinin, bir sıra mәhsullar da idxal edir. Dünya idxalında onun payı
1,1%-ә bәrabәrdir vә o, dünya üzrә 22-ci idxalçıdır.

Hindistanda nәqliyyat sistemi dә inkişaf etmәkdәdir. Burada dәmir yolunun ümumi
uzunluğu 107 min km-ә bәrabәrdir ki, onun da 1/3 hissәsi elektriklәşdirilmişdir. Hindistan,
hәmçinin, dünyada qabaqcıl avtomobil yolları şәbәkәsinә vә böyük ticarәt donanmasına
malikdir. Burada 100-dәn çox liman fәaliyyәt göstәrir. Ölkәdә hava limanlarının sayı
400-ü ötmüşdür. Hindistanda poçt şәbәkәsi sistemi dә yüksәk sәviyyәdәdir.

Hindistan iqtisadiyyatında turizm nәhәng bir sahә kimi fәrqlәnir. Ölkәnin zәngin
tarixi vә mәdәniyyәti, coğrafi müxtәlifliliyi burada beynәlxalq turizmi olduqca
cәlbedici edir. Beynәlxalq turizmlә yanaşı, tibbi, idman vә işgüzar turizm dә tәqdim
olunur. Turizmdәn büdcәyә hәr il orta hesabla 120-130 milyon vәsait daxil olur. Bu
sektorun ÜDM-dә payı 6%-dәn çoxdur. Turizm sahәsindә iqtisadi aktiv әhalinin 8%-
dәn çoxu, tәqribәn 40 milyon insan çalışır.

Hindistanın böyük intellektual potensiala malikdir. Bu potensil ona 1974-cü ildә atom
silahı әldә etmәyә vә onu nüvә klubunun üzvünә çevirmәyә imkan verdi. Hindistan
1980-ci ildә öz raketdaşıyıcısı vasitәsilә kosmosa rabitә peykini buraxdı, 1990-cı illәrdәn
etibarәn ölkәdә taktiki vә ballistik raketlәr hazırlanır. Hindistan, hәmçinin, yüksәk
elektron texnologiyalara malik ölkәlәr sırasına daxildir. Burada elektron sәnayesi vә
informasiya texnologiyası sahәsindә 250 min nәfәr adam çalışır. Müvafiq sahә üzrә
göstәricilәrә görә Hindistan dünyanın lider ölkәlәri sırasındadır. Ölkәdәn hәr il dünya
bazarlarına müxtәlif çeşidli telekommunikasiya, meterologiya vә rabitә vasitәlәri
göndәrilir. Yüksәk texnologiya mәmulatları ümumi sәnaye ixracının 5%-ni tәşkil edir.

Bütün bunlara baxmayaraq, ölkәdә әhalinin böyük әksәriyyәti hәlә dә yoxsulluq
şәraitindә yaşayır. Uşaq ölümü sәviyyәsi (infant mortality rate) daha yüksәkdir.
Hindistan bu göstәriciyә görә 56,29‰ әmsalla dünyada 132-ci yerdәdir. Ölkәdә
yoxsulluğun azaldılması vә hәyatın keyfiyyәtinin artırılması istiqamәtindә çoxsaylı
tәdbirlәr hәyata keçirilr. İqtisadiyyatın liberallaşdırılması, xarici kapitalın geniş cәlb
edilmәsi, özәllәşdirmә bu istiqamәtdә başlıca meyillәrdir.

1991-ci il dekabrın 26-da Hindistan Respublikası Azәrbaycan Respublikasının
dövlәt müstәqilliyini tanımışdır. Azәrbaycan Respublikası ilә Hindistan arasında



ELŞƏN HACIZADƏ
DÜNYA İQTİSADİYYATI VӘ AZӘRBAYCAN

323

diplomatik әlaqәlәr 1992-ci il fevralın 28-dә qurulmuşdur. Hindistanla Azәrbaycan
arasında geniş iqtisadi әlaqәlәr mövcuddur. Bu, neft-qaz, energetika, farmakologiya
sahәlәrini, TRACECA vә Şimal-Cәnub nәqliyyat dәhlizi kimi regional layihәlәri әhatә
edir. İki ölkә arasında ticarәt dövriyyәsi tәqribәn 350-400 ABŞ dollarına bәrabәrdir.

6.8. İnzibati-amirlik iqtisadiyyatlı ölkәlәr

İnzibati-amirlik iqtisadiyyatı ölkәlәrindә istehsal edilәn әmәtәә vә xidmәtlәrin
miqdarı vә qiymәtlәri hәmin ölkәlәrin hökumәtlәri tәrifindәn planlanlaşdırılır. Belә
planlaşdırmanı hәmin ölkәlәrin müvafiq dövlәt qurumları hәyata keçirirlәr. Burada
planlaşdırma direktiv xarakterlidir. Başqa cür desәk, “plan-qanunudur” vә mütlәqi
qaydada yerinә yetirlmәlidir. Onu artıq yerinә yetirmәk mükafatlandırılır, yerinә
yetirmәmәk isә cәzalarla müşayiәt edilir. İnzibati-amirlik iqtisadiyyatında bütün
müәssisәlәr dövlәtin mülkiyyәti hesab olunur. Dövlәt sәviyyәsindә, praktiki olaraq,
istehsalın bütün proporsiyaları, maddi rifah vә resursların istehlak vә bölgüsü
planlaşdırılır.

İnzibati-amirlik iqtisadiyyatı kommunist siyasi sistemә malik dövlәtlәrә xasdır.
Əvvәlәr bu sistemә keçmiş SSRİ, Mәrkәzi vә Şәrqi Avropanın postsovet ölkәlәri vә
bu bloka daxil olan digәrlәri  aid edilirdi. Hazırda isә bu sistem KXDR vә Kubada
özünün ortodoksal formasında qalmaqdadır. Lakin 2010-cu ilin oktyabrında Kubada
başlanan geniş miqyaslı islahatlar proqramı burada mәrkәzi planlaşdırmadan imtinanı
vә özәl biznesә dönüşü nәzәrdә tutur.

Koreya Xalq Demokratik Respublikası - KXDR (koreya dilidә -조선민주주의
인민 공화국, 朝鮮民主主義人民共和國 - Koreya Xalq Demokratik Respublikası)
Şimali Asiyada, Koreya yarımadasının vә Karib dәnizinin şimalında ada dövlәti.
Kütlәvi informasiya vasitәlәrindә ölkәnin geniş yayılmış qeyri-rәsmi adı Şimali
Koreyadır. Ölkә şimaldan ÇXR, şimal-şәrqdәn Rusiya, cәnubdan Koreya Respublikası
ilә hәmsәrhәddir. Qәrbdәn Sarı dәniz, şәrqdәn isә Yapon dәnizi ilә
әhatә olunmuşdur. KXDR-in dövlәtçilik tarixi başlanğıcını 9
sentyabr 1948-ci ildәn alır. Sosialist respublikasıdır. Paytaxtı
Pxenyan şәhәri, rәsmi dili koreya dilidir. Milli valyutası vonadır.

Ərazisi 120 540 km2, әhalisi 25,5 milyon nәfәrdir (2018).
İqtisadiyyatda4 xidmәtlәr 33,5%, sәnaye 41,0%, kәnd tәsәrrüfatı 25,5% paya

malikdir. ÜDM 28,5 milyard ABŞ dolları, adambaşına ÜDM 1300 ABŞ dollarıdır.
İnflyasiya 55,0%, işsizlik sәviyyәsi 25,6%, yoxsulluq sәviyyәsi 25,0%-ә bәrabәrdir.
Xarici borc 5,0 milyard ABŞ dolları (ÜDM-in 17,4%-i) hәcmindәdir. Ölkәdә iqtisadi
aktiv әhali sayı ümumi әhali sayının 54,9%-nә bәrabәrdir (2017).

1945-ci ilә kimi Koreya Yaponiyanın müstәmlәkәsi olmuşdur. II Dünya
4 Qapalı ölkə olan KXDR-lə bağlı İnternet səhifələrində, beynəlxalq statistik nəşrlərdə hər il dəyişən makroiqtisadi
göstəricilər barədə məlumatlar məhdudluq təşkil edir. Həmin göstəricilər ortalama yaxın qiymətləndirmədə təqdim olur.

Müharibәsindәn sonra 38-ci paraleldәn şimalda SSRİ-nin, cәnubda isә ABŞ-ın
nәzarәtinә keçmişdir. SSRİ ilә ABŞ ölkәnin birlәşmәsi istiqamәtindә razılığa
gәlmәdiklәri üçün burada 1948-ci ildә bütün әraziyә iddalı olan şimalda sovet yönümlü,
cәnubda Amerika yönümlü iki müxtәlif qurululuşlu dövlәt formalaşmışdır. Koreya
Respublikası özünü dövlәt elan etdikdәn sonra KXDR dә xalq demokratik respublikası
kimi yaranmışdır. Burada bütün hakimiyyәt ölkәdә vahid partiya olan Koreya Xalq
Partiyasına mәxsusdur. Yarandığı gündәn ölkәni partiyanın rәhbәri kimi Kim soy adlı
sülalә (artıq üçüncü nәsil) idarә edir.

Ölkәnin rәsmi ideolgiyası “çuçxe” ideyasıdır. Bu ideologiya “öz gücünә istinad et”
prinsipini rәhbәr tutur. KXDR-in hazırkı konstitusiyası 27 dekabr 1972-ci ildә qәbul
edilmiş vә sonradan ona ayrı-ayrı illәrdә bir sıra düzәlişlәr edilmişdir. Konstitusiyaya
görә, KXDR bütün koreya xalqının maraqlarını tәmsil edәn suveren sosialist dövlәtidir.
Burada hakimiyyәt fәhlәlәrә, kәndlilәrә, әmәkçi intelektuallara, bütövlükdә xalqa
mәxsusdur.

1950-ci ildә iki Koreya dövlәti arasında müharibә başlandı. KXDR Koreya
Respublikasının sәrhәdlәrini keçdi. Müharibә 3 il davam etdi vә 2,5 milyon adam onun
qurbanı oldu. Koreya Respublikasının tәrәfindә BMT bayrağı altında ABŞ, Böyük
Britaniya vә bir neçә başqa ölkә, KDXR-in tәrәfindә isә SSRİ-nin dәstәyi ilә ÇXR
vuruşurdu. Koreya müharibәsi 1953-cü ildә atәşkәsin elan edilmәsi ilә dayandırıldı.

KXDR zәngin tәbii resurslara malikdır. Lakin qurduğu inzibati-amirlik sistemli
iqtisadiyyat onun bu resurslardan sәmәrәliliklә istifadә etmәsinә imkan yaratmır. Buna
görә dә ölkә adambaşına düşәn ÜDM-ә görә dünyada 150-ci yerlәrin birindәdir.

KXDR sırf avtarkiyalı dövlәtdir vә özünü xarici alәmdәn tәcrid etmişdir. Buna
baxmayarq, onun 100-ә qәdәr ölkә ilә ticarәt әlaqәlәrinin mövcudluğu bildirilir. 1960-
cı illәrdәn sonra ölkә öz iqtisadiyyatı barәdә rәsmi statistika dәrc etmir. Onun iqtisadi
göstәricilәri, әsasәn, xarici ekspertlәrin qiymәtlәndirmәsinә әsaslanır.

SSRİ dövlәti ilә döstluğu zamanı KXDR-in iqtisadiyyatı onun kömәyinә әsaslanırdı.
SSRİ dövlәtinin dağılması ilә ölkә iqtisadiyyatında neqativ meyillәr yüksәlmiş, KXDR
1980-ci illәrdә defoltla üzlәşmiş, bu illәrdә baş verәn tәbii fәlakәtlәr miqyaslı aclıqla
müşayiәt olunmuşdur. KXDR-dә üzun müddәt hökm sürәn aclıq hәr il 300 mindәn
800 minә qәdәr insanın mәhvinә sәbәb olmuşdur vә 1997-ci ildә özünün pik nöqtәsinә
çatmışdır.

Ölkәdә 2009-cu ildә aparılan pul islahatı planlı iqtisadiyyatın bir qәdәr
möhkәmlәnmәsinә sәbәb olmuşdur. Lakin digәr mәlumatlara görә, bu islahat KXDR-
ә uğur gәtirmәmiş vә ona rәhbәrlik edәnlәr işdәn qovulmuş, ya da edam edilmişlәr.
2012-ci ilin avqustunda KXDR-in rәhbәri Kim Çen In ölkәdә yeni iqtisadi islahatlara
tәkan verәcәk fәrman imzalamışdır. Yeni iqtisadi siyasәtә görә, müәssisәlәr dövlәtin
sәrt tәnzimlәmәsi olmadan müstәqil işlәmәk imkanına malik olacaq vә özlәri
әmtәәlәrinә qiymәtlәr qoyacaqlar.

KXDR-dә böyük mis, sink, qurğuşun, nikel, volfram, molibden yataqları vardır. Bu

metalların ixracı ölkәyә xarici valyuta daxilolmalarını tәmin edir. Ölkәdә enerji
istehsalı çayların әhәmiyyәtli olan energetik (tәxminәn 10 milyon kVt) gücünә vә
antrasit ilә daş kömür yanacağına әsaslanır. SES-lәrin enerji istehsalında payı 70%-ә
bәrabәrdir. Ölkәdә meşә, neft emalı, kimya, tekstil vә yeyinti sәnayesi inkişaf etdirilir,
“Fiat” avtomobillәri yığılır, yolsuzluq vә yük avtomobillәri buraxılır.

KXDR-in әsas ticarәt tәrәfdaşları Koreya Respublikası, ÇXR, Yaponiya, Rusiya vә
Aİ ölkәlәridir. Ticarәt dövriyyәsi, 2002-ci ilin mәlumatlarına, görә 2,4 milyard ABŞ
dolları tәşkil edir. ABŞ-ın qiymәtlәndirmәlәrinә görә, ölkәnin xarici borcları onun
ÜDM-ni üstәlәyir. Ölkәdәn dәniz mәhsulları, tekstil, faydalı qazıntılar, maşın vә
avadanlıqlar, kimya mәhsulları, elektrotexnika, jenşen, әnәnәvi sәhiyyә preparatları
ixrac olunur.

Dağlıq әraziyә malik KXDR-dә kәnd tәsәrrüfatı torpaqları ölkә әrazisinin 20%-ni
tәşkil edir. Kәnd tәsәrrüfatında әsas sahә bitkiçilikdir. Burada hәr ölkә sakininә 0,12
hektar emal torpağı düşür ki, bu da әksәr Avropa ölkәlәrindә olduğundan 3-4 dәfә
aşağıdır. Ölkәdә taxıl, soya bitkilәri, pambıq, şәkәr çuğunduru vә tütün becәrilir.
Heyvandarlıq sahәsi iribuynuzlu mal-qara vә donuzlardan ibarәtdir. Ölkәdә quşçuluq,
balıqçılıq tәsәrrüfatları da vardır. Plantansiyalarda jenşen yetişdirilir, ipәkçilik inkişf
etdirilir.

Ölkәnin nәqliyyat sistemi yetәrli inkişaf etmiş, lakin köhnәlmişdir. Avtomobil
yollarının uzunluğu onminlәrlә km hesablanır. KXDR-dә dәmir yolu nәqliyyatı da
geniş (5235 km) yayılmışdır. Bu yolların әksәriyyәti elektriklәşdirilmişdir. Böyük
şәhәrlәrdә tramvay, trolleybus vә metro işlәyir. Yanacaq çatışmazlığı ilә әlaqәdar
avtobuslardan az istifadә edilir. Çaylardan әlavә nәqliyyat vasitәsi kimi dә istifadә
olunur. Ölkәdә yetәrli sayda su vә hava limanları mövcuddur.

KXDR hökumәti tәrәfindәn uzun müddәt aparılan tәcridolunma siyasәti nәtcәsindә
ölkәdә turizm zәif inkişaf etmişdir. Xarici turistlәri isә buraya tәbii görmәli yerlәrlә
yanaşı, hәm dә “neostalinçi atmosfer” dә cәlb edir. Qapalı sistemin mövcudluğuna
baxmayaraq, bәzi rәqәmlәrә görә, burda xarici turistlәrin illik sayı 100 minlәrlә ölçülür.

KXDR hәrbilәşdirilmiş bir ölkәdir. Ölkәdә orduda xidmәt edәnlәrin sayı 1,2 milyon
nәfәr hesablanır ki, bu göstәriciyә görә, KXDR ÇXR, ABŞ vә Hindistandan sonrakı
yerdә gәlir. Burada çağrışçılar üzrә hәrbi xidmәt, qoşun növündәn asılı olaraq, 3 ildәn
12 ilә qәdәr çәkir. KXDR 2005-ci ildә açıq şәkildә özünün nüvә silahını yaratdığını
bәyan etmişdir. Ölkәdә 2006, 2009 vә 2013-cü illәrdә müvafiq nüvә sınaqları hәyata
keçirilmişdir. Müxtәlif qiymәtlәndirmәlәrdә sonuncu nüvә sınağı üzrә güc 6-7 kiloton
tәşkil etmişdir. KXDR, hәmçinin, öz raketdaşıyıcısı ilә ilk peykini kosmosa çıxarmış
vә bununla dünyada 10-cu kosmik dövlәt olmuşdur.

Kuba Respublikası - Kuba (ispanca - República de Cuba - Kuba Respublikası)
Karib dәnizinin şimalında ada dövlәti. Ölkә Böyük Antil adalarından Kuba vә Huven-
tud adalarını, habelә çox sayda kiçik adaları әhatә edir. Şimali Amerikadan onu şimalda
Florida boğazı, qәrbdә Yukatan boğazı ayırır. Kuba dövlәtçilik tarixi başlanğıcını 1511-

ci ildәn alır. Bunula belә, uzun müddәt İspaniyanın tәrkibindә olmuş ölkәnin yeni
müstәqillik tarixi 10 dekabr 1898-ci ildәn başlanır. Paytaxtı Havana şәhәri, rәsmi dili

ispan dilidir. Sosialist respublikasıdır. Milli valyutası pesodur.
Ərazisi 110 860 km2, әhalisi 11,4 milyon nәfәrdir (2018).
İqtisadiyyatda xidmәtlәr 74,5%, sәnaye 21,6%, kәnd tәsәrrüfatı

3,9% paya malikdir. ÜDM 81,5 milyard ABŞ dolları, adambaşına
ÜDM 11,9 min ABŞ dollarıdır. İnflyasiya 5,2%, işsizlik sәviyyәsi 2,2%, yoxsulluq
sәviyyәsi 1,1%-ә bәrabәrdir. Xarici borc 26,3 milyard ABŞ dolları (ÜDM-in 32,3%-i)
hәcmindәdir. Ölkәdә iqtisadi aktiv әhali sayı ümumi әhali sayının 41,1%-nә bәrabәrdir
(2017).

Kuba regionda tәbii sәrvәtlәrlә zәngin olan ölkәlәrdәndir. Nikel ehtiyatlarına görә
üçüncü, hasilatına görә isә ikinci yeri tutur. Burada nәhәng kobalt ehtiyatları da
mövcuddur vә onun hasilatına görә ölkә dünyada beşinci yeri tutur. Kuba, hәmçinin,
iri mis, dәmir, marqans, fosforitlәr, xromitlәr, kaolinlәr, asbest vә daş duz yataqlarına
malikdir. Dәniz şelfindә aşkarlanan neft (1 milyard tona yaxın) vә qaz (300 milyard
m3) yataqlarının istismarı hәyata keçirilir. Ölkә iqtisadiyyatının әsas sahәlәrindәn biri
kimi qәnd sәnayesi (illik 10 milyon tona yaxın) çıxış edir.

Ölkәdәn qәnd, nikel, tütün, sitrus meyvәlәri, kofe,dәrman lavazimatı, mәşhur Kuba
siqarları, dәniz mәhsulları ixrac olunur. Neft vә kimya mәhsulları, әrzaq, sәnaye
avadanlığı idxal edilir.

Kubada turizm sektoru inkişaf edir, bank sektoru möhkәmlәndirilir, azad iqtisadi
zonalar yaradılır. Burada bütün pillәlәrdә pulsuz tәhsil hәyata keçirilir. Ölkәdә çoxsaylı
elmi-tәdqiqat institutları fәaliyyәt göstәrir. Kuba insan kapitalı inkişafı göstәricisinә
görә Latın Amerikası ölkәlәri arasında ön sıralarda yer alır.

Kuba Azәrbaycanın müstәqilliyini 1991-ci il dekabrın 26-da tanımış vә iki ölkә
arasında diplomatik münasibәtlәr 1992-ci il martın 27-dә qurulmuşdur. İki ölkә
arasında ticarәt dövriyyәsi 8-10 milyon ABŞ dolları tәşkil edir.

6.9. Yoxsul vә “intiharçı ölkәlәr”

Yoxsul ölkәlәr reytinq cәdvәlindә 130-cı sıradan sonrakı yerlәri tutan 60-dan çox
dövlәti әhatә edir. Lakin bu mәcmu o qәdәr dә eynicinsli deyildir. Onların arasında
daha çox Asiya vә Okeaniyada yerlәşәn әnәnәvi iqtisadiyyatlı, Afrikadakı
postmüstәmlәkә iqtisadiyyatlı ölkәlәr vә “intiharçı dövlәtlәr” tәsnifatlandırılır. Bu qrup
ölkәlәrin iqtisadiyyatlarının strukturu böyük müxtәlifliklә seçilir vә yalnız bütün
sahәlәrin aşağı effektivliyi ümumidir. Praktiki olaraq, bütün tәsnifat ölkәlәri
müstәmlәkә asılılığı yaşamışlar. Bununla belә, yaşanan müvafiq dövrün iqtisadi
nәticәlәri ayrı-ayrı ölkәlәrdә özünü müxtәlif cür tәzahür etdirmişdir.

Ənәnәvi iqtisadiyyatı olan ölkәlәrin xüsusiyyәti onların nisbi eynicinsliyidir. Bu
ölkәlәr üçün aşağı effektivlik, istehsalın geriliyi vә yüksәk olmayan inkişaf sürәti

sәciyyәvidir. Onların arasında, hәmçinin, Asiya ölkәlәrini (Banqladeş, Butan, Laos,
Myanma, Nepal) vә әnәnәvi iqtisadiyyatlı Okeaniya ada dövlәtlәrini (Vanuatu, Papua-
Yeni Qvineya, Solomon adaları, Kiribati) ayırmaq olar.

Afrika iqtisadiyyatı, Avropanın qitәyә ekspansiyasına qәdәr, yığımdan vә
ovçuluqdan, toxa istifadә edәn әkinçilik vә icma maldarlığı kimi tәsәrrüfat ukladlarının
yığımından ibarәt olmuşdur. Hәmçinin, praktiki olaraq, qitәnin heç bir yerindә hasilatla
bağlı olmayan emal sәnayesi dә әhәmiyyәtli inkişaf tapmamışdır. Kәnd tәsәrrüfatının
mәhsuldarlığı hәlә dә aşağıdır. Buna әyani misal kimi göstәrilir ki, Zambiyada kәnd
tәsәrrüfatında ölkә әhalisinin 85%-i mәşğuldur, onların istehsal etdiklәri mәhsulların
ÜDM-dә payı isә 15%-ә bәrabәrdir. Belә vәziyyәt urbanizasiya prosesi inkişaf edәn,
ixrac potensialı isә kifayәt qәdәr aşağı olan ölkәlәrdә әrzaq böhranına gәtirib çıxarır.
Burada әhalinin kәnd tәsәrrüfatından ayrılması aqrar sektorda nә әmtәә istehsalının vә
nә dә onun mәhsuldarlığının artması, eyni zamanda, ixracdan әldә edilәn vәsaitlә
kütlәvi әrzaq mәhsullarının alınması ilә dә kompensasiya olunmur. Bunun nәticәsindә
qida mәhsulları istehsalının sәviyyәsini aşağı salan istәnilәn tәbii vә ya sosial hadisәlәr,
hәmçinin, quraqlıqlar, etnik münaqişәlәr, mәhsul qıtlığı vә s. kütlәvi aclıq törәdir.

Afrika sosiumunun gәlәcәk inkişafının hansı yollarla getmәsi barәdә müxtәlif
nöqteyi-nәzәrlәr mövcuddur. Bununla belә, daha çox iki fikir - panafrikanizm vә
sәnayelәşmә ideyaları daha geniş yayılmışdır.

Panafrikan ideyası Afrika qitәsindә hәlә müstәmlәkә dövründә yaranmışdır.
İdeyanın mәğzi ondan ibarәtdir ki, Afrika ölkәlәri yoxsulluq vә gerilikdәn yalnız öz
qüvvәlәrini birlәşdirmәklә qurtula bilәrlәr. Bu nәzәriyyә istiqamәtindә Afrikada
çoxsaylı regional vә ümumafrika tәşkilat vә inteqrasiya ittifaqları da yaradılmışdır.
Panafrikan ideyasına, alternativ olaraq, mәsuliyyәt ideyası dayanır ki, onu da qitәdәki
indiki mövcud vәziyyәt üçün keçmiş müstәmlәkә dövlәtlәri öz üzәrilәrinә götürmәlidir.
Bu mәsuliyyәtin qәbul edilmәsinin nәticәsi iqtisadi yardım vә investisiyalar olacaq ki,
bunlar da Afrika ölkәlәrinin iqtisadiyyatlarını modernlәşdirmәyә, gerilik vә aclıq
problemlәrini hәll etmәyә imkan verәcәkdir. Göründüyü kimi, “panafrikanizm” Afrika
qitәsindә hәlә müstәmlәkә dövründә yaranmış, Afrika ölkәlәrinin yoxsulluq vә
gerilikdәn yalnız öz qüvvәlәrini birlәşdirmәklә qurtula bilәcәklәrinә әsaslanan ideya-
siyasi hәrәkatdır.

Yoxsul ölkәlәr arasında 10 dövlәtdәn ibarәt olan kifayәt qәdәr böyük bir qrup da
seçilir ki, onların yoxsulluq vәziyyәti iqtisadiyyatlarını dağıdan vә pozan daimi daxili
vә ya xarici müharibәlәr nәticәsindә daha da dәrinlәşir. Qeyd olunmalıdır ki, Asiyada
vә Latın Amerikasında uzun illәr әrzindә rәsmi hökumәtlә müharibә aparan hәrbi
müxalifәtin olması, lokal hәrbi әmәliyyatlarla müşayiәt edilәn dövlәt çevrilişlәri,
sәrhәd münaqişәlәri hәlә dә nadir hallar deyildir. Lakin belә dağıdıcı amillәr mәhdud
xarakterli olub, iqtisadiyyatın tam deqradasiyasına gәtirmir. Afrikada isә, fәrqli olaraq,
hәrbi münaqişәlәrin milli tәsәrrüfata dağıdıcı tәsirinin tamamilә başqa sәviyyәsi
müşahidә edilir. Problem ondan ibarәtdir ki, Afrikanın siyasi hәyatı üçün traybalizm

kimi hal, yәni siyasi vә ictimai hәyatda tayfa düşüncәsinin hökmranlığı xarakterikdir.
Traybalizmin xüsusilә dәrin kök saldığı yerlәr, mәsәlәn, Ruandada vә ya müxtәlif siyasi
partiyaların müxtәlif tayfa vә tayfa ittifaqları tәrәfindәn dәstәk aldığı yerlәrdә, mәsәlәn,
Anqolada vә ya yeganә qeyri-Afrika intiharçı ölkәsi olan Əfqanıstanda bütün dövlәt
vә hәrbi maşın siyasi xadimlәr tәrәfindәn, ilk növbәdә, öz tayfasının maraqlarına uyğun
istifadә olunur. Ordu, polis vә mәmurlar korpusu mәhz tayfa üzvlәrindәn vә ya tayfa
ittifaqından formalaşır, dövlәtdә әn mühüm vәzifәlәrә isә onun başçısı ilә qohumluq
vә ya dostluq әlaqәlәrindә olanlar tәyin edilir. Gec vә ya tez bu, tayfalararası
qarşıdurmalara sәbәb olur, nәticәdә bir tayfa dövlәtin bütün hәrbi gücünü o birilәrin
üstünә tökür. Bu cür tәzyiqin qurbanları isә silahlanmağa vә öz ordusunu yaratmağa
mәcbur olurlar. Bütün bu permanent qarşıdurmaların nәticәsi onlarla vә yüzlәrlә
insanın qәtli, normal iqtisadiyyatın dağılması, nәhәng hәrbi xәrclәr, bütöv ölkә vә
regionlar miqyasında aclıq vә humanitar fәlakәtlәrlә müşayiәt olunur. Belә
münaqişәlәri qәti lәğv etmәk yalnız tayfa düşüncәsinә qalib gәlәrәk onu milli düşüncә
ilә әvәzlәmәyә imkan verәn “intiharçı ölkәlәr” cәmiyyәtinin zәruri sosial yetkinlik
әldә etmәsi ilә mümkündür. Konkret olaraq, “intiharhçı ölkәlәr” - yoxsulluq vәziyyәti
iqtisadiyyatlarını dağıdan vә pozan daimi daxili vә ya xarici müharibәlәr nәticәsindә
yoxsulluğu daha da dәrinlәşәn ölkәlәr qrupudur.

Nikaraqua Respublikası - Nikaraqua (ispanca - República de Nicaragua -
Nikaraqua Respublikası) Mәrkәzi Amerikada dövlәt. Nikaraquanın
dövlәtçilik tarixi başlanğıcını 1502-ci ildәn alır. Bunula belә, uzun
müddәt İspaniyanın tәrkibindә olmuş ölkәnin yeni müstәqillik
tarixi 28 sentyabr 1821-ci ildәn başlanır. Paytaxtı Manaqua şәhәri,
rәsmi dili ispan dilidir. Prezident respublikasıdır. Milli valyutası
kordobadır.

Ərazisi 129 494 km2, әhalisi 6,3 milyon nәfәrdir (2018).
İqtisadiyyatda xidmәtlәr 55,9%, sәnaye 26,8%, kәnd tәsәrrüfatı 17,3% paya

malikdir. ÜDM 12,7 milyard ABŞ dolları, adambaşına ÜDM 2120 ABŞ dollarıdır.
İnflyasiya 4,8%, işsizlik sәviyyәsi 4,4%, yoxsulluq sәviyyәsi 29,6%-ә bәrabәrdir.
Xarici borc 11,4 milyard ABŞ dolları (ÜDM-in 89,7%-i) hәcmindәdir. Ölkәdә iqtisadi
aktiv әhali sayı ümumi әhali sayının 48,2%-nә bәrabәrdir (2017).

Nikaraqua Mәrkәzi Amerikanın yoxsul ölkәlәrindәn biridir. Burada hәr iki nәfәrdәn
biri yoxsulluq sәviyyәsindәdir. Bu göstәriciyә görә Nikaraquanı regionda yalnız Haiti
vә Honduras qabaqlayır.

Nikaraqua böyük ölçüdә kәnd tәsәrrüfatına vә xidmәt sektorlarına әsaslanan vә
inkişaf etmәkdә olan dövlәtdir. Kәnd tәsәrrüfatında banan, qәhvә, qarğıdalı, tütün,
soya, şәkәr qamışı, mal әti vә tütün istehsalı mühüm yer tutur. Bununla belә, ölkәdә
әtlik-südlük malqara, quşçuluq tәsәrrüfatları çoxaldılır, dәniz mәhsulları hasil edilir.

Sәnaye kәnd tәsәrrüfatı mәhsullarının emalına әsaslanır. İçkilәr, ayaqqabı istehsalı,
ağac vә neft mәhsulları emalı sahәlәri mövcuddur. İqtisadiyyatın aparıcı sahәlәrinı

bank sektoru, tikinti vә yeyinti sәnayesi, turizm, tekstil istehsalı tәşkil edir. Ölkәnin
enerji istehsalının mütlәq әksәriyyәti İES-lәr hesabına tәmin olunur.

Kofe, mal әti, süd mәhsulları, krevetka vә omar, qәnd, araxis, tütün vә qızıl ixrac
edilir. İdaxalata әsas yeri istehlak vә sәnaye malları, neft mәhsulları tutur.

Nikaraqua ilә Azәrbaycan arasında diplomatik münasibәtlәr 1994-cü ildә
yaradılmışdır.

Laos Xalq Demokratik Respublikası, Laos - (laos dilindә -

ສາທາລະນະລັດ ປະຊາທິປະໄຕ ປະຊາຊົນລາວ - Laos Xalq
Demokratik Respublikası) Cәnub-Şәrqi Asiyada dövlәt. Qәrbdә
Tailand, şәrqdә Vyetnam, cәnubda Kambodca, şimalda ÇXR vә
şimal-qәrbdә Myanma ilә hәmsәrhәddir. Dövlәtçilik tarixi 19 iyul
1949-cu ildәn Fransadan müstәqilliyini elan etmәklә başlanılır.
Paytaxtı Vyentyan şәhәri, rәsmi dili laos dilidir. Ölkә sosialist quruluşlu, bir partiya
sistemli parlamet respublikasıdır. Dövlәt başçısı parlament tәrәfindәn seçilәn
prezidentdir. Milli valyutası kipdir (laos kipi).

Ərazisi 236 800 km2, әhalisi 7,1 milyon nәfәrdir (2018).
Laosın dәnizә çıxışı yoxdur. Ölkә sıx meşәlәrlә әhatә olunmuşdur, landşaft yüksәk

olmayan dağlardan ibrәtdir. İqlimi subekvatorial mussonludur.
İqtisadiyyatda xidmәtlәr 48,0%, sәnaye 32,5%, kәnd tәsәrrüfatı 19,5% paya

malikdir. ÜDM 12,6 milyard ABŞ dolları, adambaşına ÜDM 1925 ABŞ dollarıdır.
İnflyasiya 0,2%, işsizlik sәviyyәsi 0,7%, yoxsulluq sәviyyәsi 22,0%-ә bәrabәrdir.
Xarici borc 13,7 milyard ABŞ dolları (ÜDM-in 108,7%-i) hәcmindәdir. Ölkәdә iqtisadi
aktiv әhali sayı ümumi әhali sayının 50,4%-nә bәrabәrdir (2017).

Laos iqtisadiyyatının әsasını kәnd tәsәrrüfatı tәşkil edir (ÜDM-in 35%-i). Bu
sektorda işlәyәn әhalinin 80%-i çalışır. Şirin kartof, tәrәvәz, qarğıdalı, qәhvә, şәkәr
çuğunduru, pambıq, tütün, çay, araxis, düyü becәrilir, öküz, quş, donuz yetişdirilir.
Sәnayenin ÜDM-dә payı 30%-dәn çoxdur. Ölkәdә mis, qalay, qızıl hasil edilir, kәnd
tәsәrrüfatı mәhsulları vә ağac emalı, hәmçinin, geyim sәnayesi vә hidroenergetika
sahәlәri fәaliyyәt göstәrirlәr.

Burada 1986-cı ildә dövlәtin iqtisadiyyat üzәrindәn nәzarәti zәiflәmәyә başlamış
vә şәxsi sahibkarlığa icazә verilmişdir. Bu da çox cüzi iqtisadi yüksәlişә sәbәb
olmuşdur. Buna sәbәb hәm dә ölkәdә infrastruktur kompleksinin zәif inkişaf etmәsidir.
Belә ki, Laosda dәmir yolları yoxdur, avtomobil yolları şәbәkәsi isә azdır. 

Ölkәdәn, әsasәn, qonşu ölkәlәrә ağac materiallar, qәhvә, eklektrik enerjisi, mis,
qalay, qızıl ixrac edilir. Sәnaye mәhsulları, yanacaq, istehlak malları idxal olunur.
Ölkәdә qaçaqmalçılıq zәminindә triyәk  ticarәti mövcuddur.

Loosda 2011-ci ildәn ilk dәfә olaraq qiymәtli kağızlar üzrә fond birjası fәaliyyәtә
başlamışdır.

Laos Azәrbaycanın müstәqiliyini 1992-ci il yanvarın 2-dә tanımışdır vә iki ölkә
arasında diplomatik әlaqәlәr qurulmuşdur.



Müstәqil Dövlәt Papua-Yeni Qvineya (ingiliscә - Independent State of Papua New
Guinea - Müstәqil Dövlәt Papua-Yeni Qvineya) Okeaniyada, Sakit okeanın cәnub-qәrb
hissәsindә dövlәt. Yeni Qvineya adası, Bismark arxipelaqının şәrq, Solomon vә digәr

yanaşı adaların şimal hissәsindә yerlәşir. Dövlәtçilik tarixi 16
sentyabr 1975-ci ildәn Avstraliyadan müstәqilliyini elan etmәklә
başlanılır. Paytaxtı Port-Morsbi şәhәri, rәsmi dili ingilis, tok-pisin
vә xirimotu dillәridir. Ölkә konstitusiyalı monarxiya quruluşludur.
Dövlәt başçısı kraliça (Böyük Britaniya), rәhbәri general-

qubernatordur. Qanunverci orqan milli parlamentdir. Milli valyuta kinidir.
Ərazisi 462 840 km2, әhalisi 8,1 milyon nәfәrdir (2018).
İqtisadiyyatda xidmәtlәr 35,0%, sәnaye 42,9%, kәnd tәsәrrüfatı 22,1% paya

malikdir. ÜDM 21,2 milyard ABŞ dolları, adambaşına ÜDM 2528 ABŞ dollarıdır.
İnflyasiya 5,1%, işsizlik sәviyyәsi 2,7%, yoxsulluq sәviyyәsi 37,0%-ә bәrabәrdir.
Xarici borc 22,0 milyard ABŞ dolları (ÜDM-in 103,7%-i) hәcmindәdir. Ölkәdә iqtisadi
aktiv әhali sayı ümumi әhali sayının 45,4%-nә bәrabәrdir (2017).

Əhalinin 85%-i, әnәnәvi olaraq, kәnd tәsәrrüfatı işlәrinә cәlb olunmuşdur. Ölkәdә
bu sektor qәhvә, kakao, kokos, çay, kartof, vanil, meyvә-tәrәvәz istehsalı ilә fәrqlәnir.
Papua-Yeni Qvineyada, hәmçinin, dәniz mәhsulları da hasil vә istehsal olunur. Ölkәdә
quşçuluq vә donuzçuluq tәsәrrüfatları mövcuddur.

İqtisadiyyat, üstün olaraq, xammal xarakterlidir. Ölkәdә bir sıra sәnaye әhәmiyyәtli
faydalı qazıntılar var. Burada coğrafi şәraitin mürәkkәbliyi vә maliyyә çatışmazlığı ilә
bağlı rentabelli istehsal çәtinliklәri yaşanır. Mis, gümüş, qızıl, molibden, tellur, nikel,
kobalt, neft-qaz, sement xammalı hasilatı aparılır.

Neft, qızıl, mis filizi, meşә materialları, palma yağı, qәhvә, kakao vә dәniz
mәhsulları ixrac olunur. İdxalda nәqliyyat vasitәlәri, sәnaye malları, әrzaq mәhsulları
vә yanacaq mühüm yer tutur.

Bütün bunlarla yanaşı, Papua-Yeni Qvineyaya yüksәk korrupsiya vә kriminogen
vәziyyәt xasdır. Buradakı cinayәtkarlığın yüksәk sәviyyәsi inkişafa çox mәnfi tәsir
göstәrir. Burada xüsusi submәdәniyyәti sәciyyәlәndirәn sosial-kriminal fenomen
reskolizm geniş yayılmışdır. Mahiyyәtcә, reskolizm - qәtllәr, qarәtlәr, oğurluq, o
cümlәdәn genişliklә insan oğurluqları törәdәn gәnclәr bandasıdır. Bu baxımdan, ölkәdә
polislәr tәrәfindәn edilәn işgәncә halları da yüksәkdir vә belә vәziyyәt ölkәdә daim
davam edәn praktiki xarakter daşıyır.

Əfqanıstan İslam Respublikası, Əfqanıstan (Jomhūrī-ye
Eslāmī-ye Afġānistān - Islamic Republic of Afghanistan) Asiyada
dәnizә çıxışı olmayan dövlәt. Orta Asiyada yerlәşmәsinә baxmaya-
raq, etnik vә mәdәni әlaqәlәri nәzәrә alınaraq, bәzi qaynaqlar
tәrәfindәn Yaxın Şәrq ölkәsi hesab edilir. Şәrqdә vә cәnubda Pak-
istan, qәrbdә İran, şimalda Türkmәnistan, Özbәkistan vә Tacikistan, şimali-şәrqdә ÇXR
vә әn şәrqi hissәdә Hindistanla (Hindistan, ÇXR vә Pakistanla mübahisәli әrazı -

ELŞƏN HACIZADƏ
DÜNYA İQTİSADİYYATI VӘ AZӘRBAYCAN

330



ELŞƏN HACIZADƏ
DÜNYA İQTİSADİYYATI VӘ AZӘRBAYCAN

331

Cammu vә Kәşmir) hәmsәrhәddir. Dövlәtçilik tarixi 19 avqust 1919-cu ildәn Böyük
Britaniyadan müstәqilliyini elan etmәklә başlanılır. Paytaxtı Kabul şәhәri, rәsmi dil
pustu vә dari dillәridir. Əfqanıstan islam respublikasıdır. Dövlәt başçısı prezidentdir.
Milli valyutası әfqanidir. 

Ərazisi 652 864 km2, әhalisi 35,5 milyon nәfәr (2018).
İqtisadiyyatda xidmәtlәr 56,0%, sәnaye 22,0%, kәnd tәsәrrüfatı 22,0% paya

malikdir. ÜDM 19,7 milyard ABŞ dolları, adambaşına ÜDM 565 ABŞ dollarıdır.
İnflyasiya 3,6%, işsizlik sәviyyәsi 8,8%, yoxsulluq sәviyyәsi 35,8%-ә bәrabәrdir.
Xarici borc 1,2 milyard ABŞ dolları (ÜDM-in 6,1%-i) hәcmindәdir. Ölkәdә iqtisadi
aktiv әhali sayı ümumi әhali sayının 22,5%-nә bәrabәrdir (2017).

Şәrqlә Qәrb arasında yerlәşәn Əfqanıstan ticarәt vә miqrasiyanın mәrkәzi hesab
olunur. Onun Cәnubi vә Mәrkәzi Asiya, digәr tәrәfdәn, Yaxın Şәrq arasındakı geosiyasi
mövqeyi region ölkәlәri arasında siyasi, iqtisadi vә mәdәni әlaqәlәrdә mühüm rol
oynayır. Əfqanıstan çoxmillәtli ölkәdir. Burada heç bir etnik qrup әksәriyyәti vә ya
çoxluğu (yarıdan çox) tәşkil etmir, ölkәdә yalnız qarşılıqlı nisbәtdә üstünlüyә sahib
beş böyük etnik qrup vardır. Əsas etnoslar, yalnız birinin sayı 1 milyondan çox olan,
puştunlar, taciklәr, özbәklәr, hәzaralar vә türkmәnlәrdir.

Marksizm nәzәriyyәsinin yaradıcılarından biri, mәşhur alman filosofu Fridrix
Engels әfqanlar haqqında müvafiq mәqalәsindә yazır. “Əfqanlar - cәsur, enerjili vә
azadlıqsevәr xalqdır. Onlar yalnız maldarlıq vә ya әkinçiliklә mәşğul olur, sәnәtkarlığa
vә ticarәtә mәhәl qoymadan, ondan hәr cür yayınaraq, bunu hindlilәrә vә şәhәrlәrin
başqa sakinlәrinә hәvalә edirlәr. Onlar üçün müharibә yeknәsәq tәsәrrüfat işlәri
mәşğuliyyәtindәn ayrılmaq üçün әylәncә vә istirahәtdir. Əfqanlar qәbilәlәrә bölünür
vә müxtәlif başçılar onlar üzәrindә bir feodal hökmranlığı hәyata keçirirlәr. Dövlәt
hakimiyyәtinә cilovlanmayan nifrәtlәri vә şәxsi müstәqilliyә sevgilәri әfqanların
qüdrәtli millәt olmaına mane olur. Mәhz bu kortәbiilik vә davranışlarındakı qeyri-
daimilik onları bir anın әhvalının tәsirinә mәruz qoyur vә ehtiraslarını mәharәtlә
coşduran siyasi intriqanlar tәrәfindәn çox asan әlә alınan tәhlükәli qonşulara çevirir”.

Əfqanıstan faydalı qazıntılarla zәngin bir ölkәdir. Lakin ölkәnin dağlıq landşaftı
onların istiamarına müәyyәn mәhdudiyyәtlәr gәtirir. Burada daş kömür, qiymәtli
metallar, beril filizi, kükürd, duz, mәrmәr, klazurit, barit, neft-qaz vә digәr yataqlar
mövcuddur. Mis, dәmir, marqans filiz ehtiyatları kәşf edilmişdir. Kabul әtrafında Aynak
mis yatağı (2,3% tәrkibli 240 milyon ton filiz) bütün Avrasiya kontinentindә vә Hacıgeh
dәmir filizi (62-68% tәrkibli 428 milyon ton filiz) yatağı cәnubi Asiya regionunda әn
böyük hesab olunur. Bir müddәt әvvәl Amerika geoloqlarının burada aşkarladığı
nәhәng hәcmdә dәmir, qızıl, mis, kobalt vә molibden kimi faydalı qazıntıların yeni
qlobal resurs potensialı bir trilyon dollara dәyәrindә qiymәtlәndirilir. Bütün bu
potensial ehtiyatlara baxmayaraq, Əfqanıstan kasıb ölkә kimi xarici yardımlardan
kәskin asılıdır.

Ölkәdә әhalinin 78,0%-i kәnd tәsәrrüfatında çalışır. Kәnd tәsәrrüfatı әkinçilik vә

heyvandarlıq mәhsullarını әhatә edir, xaşxaş, buğda, meyvәlәr, fındıq yetişdirilir, yun
vә dәri istehsal olunur.

Sәnaye paltar, sabun, mebel, ayaqqabı, gübrә, sement, әl işi xalçalar, tәbii qaz, yağ,
kömür, mis istehsalı sahәlәrini әhatә edir.

Nәqliyyat infrastrukturu zәif inkişaf etmişdir.
Ölkәdәn әsas region ölkәlәrinә xaşxaş, meyvә vә findıq, xalçalar, yun, qiymәtli vә

yarımqiymәtli daşlar ixrac olunur. Sәnaye malları, istehlak mәhsulları, tekstil, neft vә
neft mәhsulları idxal olunur.

Əfqanıstan 1978-ci ildәn müharibә içәrsindә yaşayır. Tez-tez baş verәn çevrilişlәr,
xarici dövlәtlәrin hәrbi müdaxilәsi ölkәdә stabil dövlәt quruculuğuna, davamlı
iqtisadiyyatın yaranışına mane olur. Belә vәziyyәt hәm dә, öz növbәsindә, ölkәdә
cinayәtkarlığın artırmasına, narkobiznesin çiçәklәnmәsinә sәbәb olur. Bu haqda BMT-
nin illik hesabatlarında göstәrilir ki, XIX әsrdә, Çin istisna edilmәklә, dünyada heç bir
ölkәdә müasir Əfqanıstandakı hәcmdә narkotiklәr istehsalı olmamışdır. NATO-nun
rәhbәrliyi ilә aparılan müharibә illәrindә burada narkotik istehsalı 40 dәfәdәn çox
artmışdır. Ölkәdәki “narkobaronlar”ın illik gәlirlәri milyard ABŞ dolları ilә ölçülür.
Avropaya daxili olan narkotiklәrin 90%-nin Əfqanıstan mәnşәli olduğu bildirilir. 

Əfqanıstan Azәrbaycanın müstәqilliyini 1991-ci il  dekabırın 21-dә tanımışdır vә
iki ölkә arasında diplomatik әlaqәlәr 1994-cü il noyabrın 16-da qurulmuşdur.

Anqola Respublikası - Anqola (portuqalca - República de Angola - Respublika
de Anqola) Mәrkәzi Afrikada, Atlantik okeanı sahilindә dövlәt. Anqolanın müstәqillik

tarixi Poruqaliya müstәmlәkәsindәn ayrılmaqla 11 noyabr 1975-ci
ildәn başlanır. Paytaxtı Luanda şәhәri, rәsmi dili portuqal dilidir.
Ölkә prezident respublikasıdır. Milli valyutası kvanzadır.

Ərazisi 1 246 700 km2, әhalisi 27,5 milyon nәfәrdir (2018).
Anqolanın Konqo Respublikasının tәrkibindә Kabinda adlı

liman anklavı vardır.
İqtisadiyyatda xidmәtlәr 28,4%, sәnaye 61,4%, kәnd tәsәrrüfatı 10,2% paya

malikdir. ÜDM 103,0 milyard ABŞ dolları, adambaşına ÜDM 3502 ABŞ dollarıdır.
İnflyasiya 20,9%, işsizlik sәviyyәsi 8,2%, yoxsulluq sәviyyәsi 40,5%-ә bәrabәrdir.
Xarici borc 37,7 milyard ABŞ dolları (ÜDM-in 36,6%-i) hәcmindәdir. Ölkәdә iqtisadi
aktiv әhali sayı ümumi әhali sayının 45,5%-nә bәrabәrdir (2017).

Anqola әhәmiyyәtli tәbii resurslara malikdir. Faydalı resursları neft vә almazdır.
Burada dәmir filizi, mis, qızıl, fosfat, mәrmәr, boksit vә uran hasil edilir. Ölkәnin çox
olmayan tәbii qaz ehtiyatları 300 milyon m3 hәcmindә hesablanır. Ölkәnin hasilat
sәnayesinә yataqlar dәrinliyi xasdır ki, bu da uyğun hasilat çәtinliklәri yaradır. Ölkә
iqtisadiyyatı neft sәnayesinә vә neft ixarıcına әsaslanır. ÜDM-dә bu pay 85% tәşkil
edir.

Ölkә sәnayesi, әsasәn, neft tәsәrrüfatı üzәrindә qurulmuşdur. Burada çoxsaylı neft
emal edәn zaovodlar vardır. Hazırda ixrac üçün dәmir filizi vә marqans hasilatı üzrә
ölkәdә miqyaslı hazırlıq işlәr aparılır. Sement istehsalı, tekstil sәnayesi, mәrmәr vә

qranit emalı sahәlәri genişlәndirilir. Ölkәdә müәyyәn ölkәdaxili tәlәbatlı yeyinti
sәnayesi mәhsulları istehsal olunur.

Kәnd tәsәrrüfatında әhalinin 80%-i çalışır. Ölkәdә heyvandarlıq tәsәrrüfatları
mövcuddur, şәkәr qamışı, banan, kofe, qarğıdalı, pambıq, tütün, manioka vә müxtәlif
tәrәvәzlәr yetişdirilir, balıqçılıq tәsәrrüfatları fәaliyyәt göstәrir. Bununla belә, ölkә
istehlak etdiyi әrzağın 80%-ni idxaldan alır.

Ölkәdә neftdәn başqa almaz, kofe, pambıq, meşә materialları, aqava ağacından
alınan sizal lifi vә balıq ixrac olunur.

İdxalatda sәnaye mәhsulları, dәrmanlar, әrzaq mәhsulları vә silah әsas yer tutur.
Anqola 1976-cı ildәn BMT-nin, 1989-cu ildәn BYİB-in, 1996-cı ildәn DTT-nin,

1999-cu ildәn Afrika İttifaqının üzvüdür.
Anqolada islam dini rәsmәn qadağan olunmuş vә islama aid hәr şeyә qadağa

qoyulmuşdur. Anqola Respublikasınәn Prezidenti Joze Eduardu duş Santuş (1942)
1969-cu ildә Azәrbaycan Dövlәt Neft vә Sәnaye Universitetini bitirmişdir, 1979-cu
ildәn dövlәt başçısıdır. Anoqola Respublikası 14 mart 2008-ci ildә BMT Baş
Assambleyasının 62-ci sessiyasında “Azәrbaycanın işğal olunmuş әrazilәrindә
vәziyyәt” adlı qәtnamә layihәsinә dair keçirilmiş sәsvermәdә Azәrbaycanın әlehinә
sәs verәn azsaylı ölkәlәrdәn olmuşdur.

6.10. İqtisadiyyatları modernizә olunmuşlar,
ada resurs iqtisadi sistemli vә heç bir qrupda tәmsil olunmayan ölkәlәr

İqtisadiyyatları modernizә olunmuş ölkәlәr inkişaf etmiş ölkәlәrdәn iqtisadi
strukturunun daha aşağı effektivlik vә mәhsuldarlıq göstәricilәri ilә fәrqlәnirlәr. Bu
qrupun әksәr ölkәlәrinә hәm dә, inkişaf etmiş ölkәlәrlә müqayisәdә, kәnd tәsәrrüfatı
mәhsullarının vә hasilat sәnayesinin ÜDM-dә yüksәk pay tutması xasdır. Bununla belә,
hәmin qrup ölkәlәrinin çoxu öz tәsәrrüfatını inkişaf etdirmәkdә vә tәkmillәşdirmәkdә
davam edirlәr.

İqtisadiyyatının quruluşu nöqteyi-nәzәrdәn bu qrup ölkәlәr kifayәt qәdәr müxtәlif
cinslidir. Burada üç әsas qruplaşma tәsnifatlandırılır:

1. Keçid iqtisadiyyatlı Avropa ölkәlәri;
2. Latın Amerikasının yeni sәnaye ölkәlәri;
3. Asiyanin “ikinci dalğa” yeni sәnaye ölkәlәrinin bir hissәsi.
Keçid iqtisadiyyatlı Avropa ölkәlәri sırasında Bolqarıstan, Rumıniya vә Makedoniya

kimi ölkәlәr yer alır. Bu qrupa, hәmçinin, özünün iqtisadi inkişafını uğurla davam
etdirәn Belarus da aid olunur.

Latın Amerikasının yeni sәnaye ölkәlәri sırasına isә, әsasәn, Çili, Argentina,
Braziliya vә Meksika kimi ölkәlәr mәnsubdur. Buraya, hәmçinin, yeni sәnaye ölkәlәri
olmayan, lakin kifayәt qәdәr effektivli iqtisadiyyat yaratmış Uruqvay vә Kosta-Rika
da daxil edilir.

Asiyanin “ikinci dalğa” yeni sәnaye ölkәlәrinin bir hissәsi kimi iqtisadiyyatları
modernizә olunmuş ölkәlәr sırasında Malayziya vә Tailand xüsusi yer tuturlar. Bu
ölkәlәr yeni moderlәşmәyә bir qәdәr sonra qoşulsalar da, iqtisadiyyatlarında
әhәmiyyәtli irәlilәyiş әldә etmişlәr.

Bolqarıstan Respublikası - Bolqarıstan (bolqarca - Република България -
Bolqarıstan Respublikası) Cәnub-Şәrqi Avropada, Balkan yarımadasının şәrq
hissәsindә yerlәşәn dövlәt. Bolqarıstan şimaldan Rumıniya, qәrbdәn Serbiya vә
Makedoniya, cәnubdan Yunanıstan vә Türkiyә ilә hәmsәrhәddir. Ölkәnin dövlәtçilik

tarixi başlanğıcını 681-ci ildәn alır. Bunula belә, uzun müddәt
Osmanlı imperiyasının tәrkibindә olmuş ölkәnin yeni müstәqillik
tarixi 22 sentyabr 1908-ci ildәn başlanır. Paytaxtı Sofiya şәhәri,
rәsmi dili bolqar dilidir. Unitar quruluşludur vә parlament
respublikasıdır. Aİ vә NATO-nun üzvüdür. Milli valyutası levdir.

Ərazisi 110 994 km2, әhalisi 7,0 milyon nәfәrdir (2018).
İqtisadiyyatda xidmәtlәr 67,7%, sәnaye 28,0%, kәnd tәsәrrüfatı 4,3% paya malikdir.

ÜDM 50,2 milyard ABŞ dolları, adambaşına ÜDM 7369 ABŞ dollarıdır. İnflyasiya
2,2%, işsizlik sәviyyәsi 6,3%, yoxsulluq sәviyyәsi 22,0%-ә bәrabәrdir. Xarici borc
40,4 milyard ABŞ dolları (ÜDM-in 80,4%-i) hәcmindәdir. Ölkәdә iqtisadi aktiv әhali
sayı ümumi әhali sayının 36,9%-nә bәrabәrdir (2017).

Bolqarıstan inkişaf etmiş kәnd tәsәrrüfatı olan sәnaye ölkәsidir. XX әsrin sonunda,
bir çox ölkәlәrdә olduğu kimi, Bolqarıstanda da xidmәt sahәsi üstünlük tәşkil etmәyә
başlamışdır.

Sosialist düşәrgәsinin mövcudluğu vaxtında Bolqarıstan iqtisadiyyatı inkişaf
etmәkdә olmuşdur. Bu, ölkә iqtisadiyyatının daha çox QİYŞ tәşkilatına bağlılığından
irәli gәlmişdir. Sosialist düşәrgәsinin dağılması, bu әrәfәdә Yuqoslaviya vә İraqa qarşı
yönәlәn sanksiyalar ölkәnin iqtisadiyyatında dәrin iz qoydu. Bazar iqtisadiyyatı ilә
irәlilәyәn Bolqarıstan aparılan iqtisadi islahatlar nәticәsindә yalnız 2004-cü ildә 1989-
cu il sәviyyәsinә çata bildi. Bütün pozitiv meyillәrә baxmayaraq, ölkәdә istehsal
infrastrukturları vә avadanlıqlar kompleksi köhnәlmiş, yüksәk tәsәrrüfatlararası borclar
meydana gәlmişdir. 

Ölkәnin tәbii sәrvәtlәrini daş kömür, tәbii qaz, dәmir filizi vә qeyri-filiz ehtiyatları
tәşkil edir. Qara metallurgiya, maşınqayırma, ağac emalı, yüngül vә yeyinti, hәmçinin,
kimya sәnayesi inkişaf etmişdir. Bolqarıstan enerji resusursları mәhdud olan ölkәdir.
Ölkәdә elektrik enerjisinin mühüm hissәsi İES vә AES-lәrdә istehsal olunur. Kәnd
tәsәrrüfatı olduqca sәmәrәli vә mәhsuldardır. Üzümçülük vә tütün istehsalı geniş yayıl -
mışdır. Heyvandarlıq, meyvә-tәrәvәz istehsalı da ölkәnin kәnd tәsәrrüfatında aparıcı
sahәlәrdәndir. Kәnd tәsәrrüfatı hәm dә ölkәnin ixrac potensialının әsasını tәşkil edir.

Bolqarıstanın iqtisadiyyatında nәqliyyat sistemi mühüm rola malikdir. Burada
nәqliyyatın bütün növlәri inkişaf etmişdir. Ölkәdә istismarda olan 20 min km-ә yaxın
avtomobil yolu mövcuddur. Dәmir yolu әn ucuz nәqliyyat vasitәlәrindәn biridir. Burada

dәmir yollarının uzunluğu 7 min km-ә yaxındır vә Ruminiya, Monteneqro,
Makedoniya, Türkiyә vә Yunanıstan ilә әlaqәlәri vardır. Ölkәdә bir neçә beynәlxalq
hava limanı fәaliyyәt göstәrir. Su nәqliyyat dövriyyәsindә daha tutumlu yerә malikdir.
Bolqarıstan magistral boru kәmәrlәrinin dә geniş şәbәkәsinә malikdir.

Ölkә ÜDM-indә turizmin dә payı yüksәkdir. Burada ilin bütün fәsillәri üçün turizm
infrastrukturu mövcuddur. Ölkәnin Qara dәniz sahillәri özünün cәlbedici çimәrlik
zonası kimi fәrqlәnir.

Bolqarıstan Azәrbaycanın müstәqilliyini 14 yanvar 1992-ci ildә tanımış vә iki ölkә
arasında 5 iyun 1992-ci ildә diplomatik әlaqәlәr qurulmuşdur. Azәrbaycanın Şәki vә
Bolqarıstanın Qabrovo şәhәrlәri qardaşlaşmışlar. Bolqarıstanla Azәrbaycan iqtisadi
partnyordurlar vә o, TAP layihәsindә Azәrbaycanın tәrәfdaşıdır. İki ölkә arasında ticarәt
dövriyyәsi tәqribәn 500 milyon ABŞ dolları tәşkil edir.

Makedoniya Respublikası - Makedoniya (makedonca - Република Македонија
- Makedoniya Respublikası) Cәnub-şәrqi Avropada, Balan yarımadasında dövlәt. Ölkә
şimalda Serbiya, qәrbdә Albaniya, cәnubda Yunanıstan, şәrqdә Bolqarıstan ilә
qonşudur. Makedoniyanın dövlәtçilik tarixi Yuqoslaviya Federasiyasının dağılması ilә
8 sentyabr 1991-ci ildәn başlanır. Paytaxtı Skopye şәhәri, rәsmi
dili makedon dilidir. Unitar quruluşludur vә parlament
respublikasıdır. Milli valyutası Makedoniya dinarıdır.

Ərazisi 25 333 km2, әhalisi 2,1 milyon nәfәrdir (2018).
İqtisadiyyatda xidmәtlәr 60,0%, sәnaye 30,0%, kәnd tәsәrrüfatı

10,0% paya malikdir. ÜDM 10,1 milyard ABŞ dolları, adambaşına ÜDM 5263 ABŞ
dollarıdır. İnflyasiya 23,0%, işsizlik sәviyyәsi 1,6%, yoxsulluq sәviyyәsi 21,5%-ә
bәrabәrdir. Xarici borc 8,0 milyard ABŞ dolları (ÜDM-in 79,2%-i) hәcmindәdir.
Ölkәdә iqtisadi aktiv әhali sayı ümumi әhali sayının 45,2%-nә bәrabәrdir (2017).

Makedoniyanın dәnizә çıxışı yoxdur. Onun iqtisadiyyatı uzun illәr Yuqoslaviya
Federasiyası ilә bağlı olmuşdur. Müstәqillik әldә etdikdәn sonra keçmiş Yuqoslaviya
Federasiyası dövlәtlәri ilә iqtisadi әlaqәlәri qura bilmәmәsi, adı vә digәr sәbәblәrlә
Yunanıstan tәrәfindәn embarqoya mәruz qalması, mәhdud infrastruktur Makedoniyanın
yeni iqtisadiyyat quruculuğuna manelәr törәtmişdir. Bazar iqtisadiyyatına keçidlә 2000-
ci illәrdә ölkәdә bir sıra iqtisadi irәlilәyişlәrә nail olunmuşdur.

Makedoniya çox da geniş olmayan filiz vә qeyri-filiz yataqlarına malikdir. Burada
dәmir filizi, qurğuşun, sink, nikel, mis, qızıl, marqans, xromitlәr, maqnezit, sürmә,
kükürd, qonur kömür vә s. tikinti materialları hasil edilir. Xarici xammalla әsaslanan
kimya sәnayesi Makedoniya iqtisadiyyatında әsas yerlәrdәn birini tutur. Bu sahәnin
inkişafı ölkәyә xarici investisiya axınlarını stimullaşdırır. Makedoniya iqtisadiyyatında
sellüloz-kağız vә tekistil sәnayesi, gön-dәri istehsalı da mühüm rol oynayır.

Makedoniyanın әlverişli iqlim şәraiti burada buğda, qarğıdalı, düyü, tütün, pambıq,
günәbaxan, müxtәlif meyvә-tәrәvәzin becәrilmәsinә imkan verir. Ölkәdә üzümçülük
vә şәrabçılıq inkişaf etmişdir. Dağlıq regionlarda geniş otlaqların olması burada

heyvandarlığın inkişafına zәmin yaratmışdır. Ölkәdә qoyun, keçi, iribuynuzlu mal-
qara, quşçuluq vә arıçılıq tәsәrrüfatları mövcuddur.

Makedoniya әrzaq mәhsulları, tütün mәmulatları, tekstil, müxtәlif sәnaye malları,
dәmir vә polad ixrac edir. İdxalatda әsas yeri maşın vә avadanlıqlar, kimya xammalı,
yanacaq, yeyinti mәhsulları tutur.

Ölkәnin avtomobil yollarının uzunluğu 4,8 min km, dәmir yollarının uzunluğu isә
700 km tәşkil edir. Magedoniyada 14 hava limanı fәaliyyәt göstәrir ki, onlardan da 2-
si beynәlxalq tәyinatlıdır.

Makedoniya Azәrbaycanın müstәqilliyini 25 iyul 1995-ci ildә tanımış vә iki ölkә
arasında 28 iyun 1995-ci ildә diplomatik әlaqәlәr qurulmuşdur.

Argentina Respublikası - Argentina (ispanca - República Ar-
gentina - Argentina Respublikası) Argentina Cәnubi Amerika
qitәsinin cәnubunda And dağları vә Atlantik okeanı arasında
yerlәşir. Argentinanın dövlәtçilik tarixi başlanğıcını 1535-ci ildәn
alır. Bunula belә, uzun müddәt İspaniyanın tәrkibindә olmuş

ölkәnin yeni müstәqillik tarixi 9 iyul 1816-ci ildәn başlanır. Paytaxtı Buenos -Ayres
şәhәri, rәsmi dili ispan dilidir. Federativ quruluşludur. G20 qrupuna daxildir. Milli
valyutası pesodur.

Ərazisi 2 780 400 km2, әhalisi 44,7 milyon nәfәrdir (2018).
İqtisadiyyatda xidmәtlәr 60,9%, sәnaye 28,2%, kәnd tәsәrrüfatı 10,9% paya

malikdir. ÜDM 632,0 milyard ABŞ dolları, adambaşına ÜDM 12,5 min ABŞ dollarıdır.
İnflyasiya 25,6%, işsizlik sәviyyәsi 8,7%, yoxsulluq sәviyyәsi 32,2%-ә bәrabәrdir.
Xarici borc 363,1 milyard ABŞ dolları (ÜDM-in 57,4%-i) hәcmindәdir. Ölkәdә iqtisadi
aktiv әhali sayı ümumi әhali sayının 40,3%-nә bәrabәrdir (2017).

Ölkәdә 1990-cı illәrdәn başlayaraq aktiv özәllәşdirmә siyasәti aparalır. Burada hәtta
metro da özәllәşdirilmişdir. Aparılan bu siyasәt nәticәsindә ölkәnin daxili bazarı
әhәmiyyәtli dәrәcәdәn genişlәndirilmişdir. Ölkә iqtisadiyyatında emal sәnayesi
üstünlük tәşkil edir. Burada ağır sәnayenin payı daha çoxdur. Ənәnәvi sahәlәrdәn olan
yüngül vә yeyinti sәnayesi, әvvәl kimi, yenә dә ixrac potensiallıdır.

Argentina Latın Amerikasında neft hasilatında dördüncü yeri tutur. Neft hasilatı
bütünlüklә ölkә tәlәblәrini ödәyir. Bununla yanaşı, Argetina uran istehsalında dünyada
on ölkәdәn biridir. Ölkәdә nüvә enerjisi istehsalı üzrә elmi-tәdqiqatlar aparılır.

Argentina bütün kontinetin ilk qara metallurgiya sәnayesi kompleksinә malikdir.
Xammal çatışmazlığı ilә әlaqәdar bu sahә ölkәdә lәng inkişaf etdirilir. Qara metallur -
giya ilә yanaşı ölkәdә әlvan metallurgiya da inkişaf etmişdir. Bu sferada qurğuşun,
sink, mis, alüminium istehsalı daha geniş hәcmlidir.

Başqa Latin Amerikası ölkәlәri ilә müqayisәdә ölkәnin kәnd tәsәrrüfatı özünü
әrzaqla tam tәmin etmәyә imkan verir vә bir sıra ayrı-ayrı mәhsullar da ixraca
yönәldilir. Qeyd olunmalıdır ki, ölkәnin kәnd tәsәrrüfatında mәşğul әhalinin yalnız
2%-i çalışır.

Argentina soya, neft, qaz, avtomobillәr, qarğıdalı, taxil, әt ixrac edir. Özünә lazım
olan bir sıra sәnaye mәhsullarını, kimyәvi preparatları, plastı vә s.-ni isә idxal edir.

Ölkәnin nәqliyyat sistemi nisbi inkişaf etmişdir. Böyük avtomobil vә dәmir yolları
şәbәkәsi mövcuddur.

Argentina 9 mart 1992-ci ildә Azәrbaycanın müstәqilliyini tanımış vә elә hәmin
vaxtdan etibarәn iki ölkә arasında dostluq әlaqәlәrinin vә әmәkdaşlığın әsası
qoyulmuşdur. İki ölkә arasında müxtәlif sahәlәrdә әmәkdaşlığa dair bir sıra sәnәdlәr
imzalanmışdır. Argentina Senatında Azәrbaycanla dostluq qrupu yaradılmışdır. İki ölkә
arasında ticarәt dövriyyәsi tәqribәn 40-50 milyon ABŞ dolları tәşkil edir.

Tәsәrrüfatçılığın ada resurs iqtisadi sistemli ölkәlәr qrupuna, әsasәn, tropik zonanın
ada dövlәtlәr aid olunur. Bu ölkәlәrin başlıca vә haradasa yeganә sәrvәti ilin hәr vaxtı
istirahәt üçün imkanları tәmin edәn әlverişli iqlim şәraitidir. Bunların üzәrinә yerli
ekzotika vә tez-tez “vergi cәnnәti” statusu da әlavә edilir, yәni bu әrazilәrdә
qeydiyyatdan keçәn firmalarda vergitutma minimal olur. Ərazinin rifahı burada
fәaliyyәt göstәrәn vә qeydiyyatdan keçmiş xarici şirkәtlәrin, hәmçinin, istirahәt zamanı
turistlәrә xidmәt vә turistlәrin çәkdiyi xәrclәr hesabına tәmin edilir. Turizm biznesinin
özü, әsasәn, xarici şirkәtlәrlә inkişaf etdirilir. Yerli kadrlar isә daha çox muzdlu personal
vә şoularda artistlәr kimi fәaliyyәtlәrә cәlb olunurlar. Bununla belә, yerli sakinlәrin dә
turizm sәnayesi vә maliyyә sahәsindәn daha dolğun bәhrәlәnmәsi dövlәtin düşünülmüş
iqtisadi siyasәtindәn asılı olur. Ada model ölkәlәr qrupuna beş Karib hövzәsi dövlәti -
Antiqua vә Barbuda, Baham Adaları, Barbados, Sent-Kits vә Nevis, Qrenada,
hәmçinin, Hind okeanında Seyşel adaları daxildir. Bundan başqa, bir sıra Qәrb
ölkәlәrinin tәrkibindә kifayәt qәdәr avtonomluqları olan Azor adaları (Portuqaliya),
Havay adaları (ABŞ) vә Kanar adaları (İspaniya) da bu qrupa aid olunur.

Yuxarıda adı çәkilәn dövlәt qruplarından başqa, 20-yә yaxın heç bir qrupda tәmsil
olunmayan ölkәlәr dә mövcuddur ki, onların iqtisadiyyatlarını göstәrilәn növlәrin hәr
hansı birinә aid etmәk olmur. Çox vaxt bu ona görә baş verir ki, burada müxtәlif
iqtisadiyyat tipi üçün xarakterik olan xüsusiyyәtlәr birlәşir. Mәsәlәn, bir sıra ada
dövlәtlәr daha çoxsaylı qrupu tәşkil edirlәr ki, bunlar özündә ya o biri ölkәlәrә
yetişmәkdә olan ölkә tipi modelinin vә yaxud da sәnayelәşmәnin Qәrb tipi ilә gedәn
Trinidad, Tobaqo vә Mavrikiya kimi ada dövlәtlәrin - yaxud da әnәnәvi iqtisadiyyatlı
ölkәlәrin - Haiti vә Samoanın әlamәtlәrini birlәşdirir. Digәr tәrәfdәn, CAR, Türkiyә,
Pakistan kimi dövlәtlәrdә qәrblәşmә prosesi gedir vә burada müvafiq olaraq afrikan
vә islam tipli әnәnәvi iqtisadiyyat әlamәtlәri Qәrb, әn başlıcası isә, liberal vә idxalı
әvәz edәn iqtisadi modelin әlamәtlәri ilә birlәşir. Nәhayәt, Yәmәn Ərәb Respublikası,
Şimali Sudan vә Cәnubi Sudan, Kamboca kimi dövlәtlәr әnәnәvi iqtisadiyyatlarını
әrәb resurs iqtisadiyyatı vә “intiharçı” ölkәlәrin әlamәtlәri ilә uzlaşdırırlar. 

6.11. Cәnubi Qafqaz regionu ölkәlәri:
Gürcüstan vә Ermәnistan iqtisadiyyatlarının xüsusiyyәtlәri

Cәnubi Qafqaz Avrasiya materikinә mәnsub, daha çox dağlardan ibarәt, qәrbdәn
Qara dәniz, şәrqdәn Xәzәr dәnizi әhatәsindә Qafqaz regionunun cәnub hissәsini
birlәşdirәn coğrafi әrazidir. Cәnubi Qafqaz regionu ölkәlәri Azәrbaycan, Gürcüstan vә
Ermәnistan respublikalarından ibarәtdir. Müasir siyasi nöqteyi-nәzәrdәn, Qafqazın
әrazisi Samur çayının sağ sahili ilә Şimali Qafqaz - Rusiya Federasiyası vә Cәnubi
Qafqaz - Azәrbaycan, Gürcüstan vә Ermәnistan respublikaları arasında
bölüşdürülmüşdür. Bununla belә, Türkiyә özünün şimal regionlarını Qafqaz regionuna
aid edir.

Cәnubi Qafqaz “Avropa-Asiya” vә “Şimal-Cәnub” nәqliyyat dәhlizlәrini birlәşdirәn
mühüm geostrateji region kimi dә fәrqlәnir. Buradakı üç ölkәnin - Azәrbaycan,
Gürcüstan vә Ermәnistanın inkişafının müasir mәrhәlәsindә çoxlu ümumi mәqamlar
vardır. Bu, hәr şeydәn әvvәl, hәmin ölkәlәrin eyni müstәqillik tarixilәri vә iqtisadi
sistemlәrini bazar münasibәtlәri zәminindә qurması ilә bağlanılır. Bununla belә, hәr
üç ölkәnin iqtisadi inkişafının xüsusiyyәtlәrindә yetәrli fәqlәr dә az deyildir.

Gürcüstan (gürcücә - საქართველო - Sakartvelo) Cәnubi Qafqazda dövlәt.
Şimalda Rusiya Federasiyası, şәrqdә Azәrbaycan, cәnubda Ermәnistan vә Türkiyә ilә

hәmsәrhәddir. Gürcüstan dövlәtçilik tarixi başlanğıcını 681-ci ildәn
alır. Bunula belә, SSRİ dövlәtinin çökmәsi ilә bağlı ölkәnin yeni
müstәqillik tarixi 9 aprel 1991-ci ildәn başlanır. Paytaxtı Tbilisi
şәhәri, rәsmi dili gürcü dilidir. Unitar quruluşludur vә parlament
respublikasıdır. Ölkәnin milli valyutası laridir.

Ərazisi 69 700 km² (Cәnubi Osetiya vә Abxaziya çıxdıqda 57 200 km²), әhalisi 4,1
milyon (Cәnubi Osetiya vә Abxaziya çıxdıqda 3,8 milyon nәfәr) nәfәrdir. (2018).
Əhalinin 300 minә yaxını azәrbaycanlılardır (6,7% - sayca ikinci xalq).

Sovet İttifaqının dağılması ilә Gürcüstana Abxaziya vә Cәnubi Osetiya
respublikalarının separatçılıqla ondan ayrılması kimi dövlәt әrazi pozuntuzu problemi
miras qalmışdır.

İqtisadiyyatda xidmәtlәr 66,2%, sәnaye 23,3%, kәnd tәsәrrüfatı 9,5% paya malikdir.
ÜDM 14,0 milyard ABŞ dolları, adambaşına ÜDM 3842 ABŞ dollarıdır. İnflyasiya
2,8%, işsizlik sәviyyәsi 11,6%, yoxsulluq sәviyyәsi 9,2%-ә bәrabәrdir. Xarici borc
16,4 milyard ABŞ dolları (ÜDM-in 117,1%-i) hәcmindәdir. Ölkәdә iqtisadi aktiv әhali
sayı ümumi әhali sayının 52,6%-nә bәrabәrdir (2017).

Gürcüstan böyük mineral resurslara malik deyildir. Bununla belә, ölkәdә marqans,
mis, arsen, qurğuşun, sink vә digәr metal filizi yataqları mövcuddur. Gürcüstanın әsas
enerji xammalı daş kömürdür. Burada daş kömürün kәşf edilmiş ehtiyatları 35 milyon
ton, potensial ehtiyatlar isә 1 milyard tondan artıq hesablanır. Ölkә әrazisindә,
hәmçinin, müәyyәn miqdarda neft-qaz ehtiyatları da vardır. Burada neft yataqları,

әsasәn, Kolxida düzәnliyindә vә Kaxetiya regionunun cәnub hissәsindә, Azәrbaycanla
sәrhәd әrazilәrdә, daş kömür ehtiyatları isә qәrb bölgәsindә yerlәşir. Gürcüstanın
iqtisadiyyatı üçün әn mühüm tәbii resurs kimi mәşhur Tsxaltubo vә Borjomi mineral
suları yer tutur. Bundan başqa, ölkәdә mühüm tәbii tikinti materialı sәrvәtlәri dә
mövcuddur ki, bu sırada betonit gili, әhәng daşı, dolomit, sement materialı daha tәlәb
olunmuş miqdardadır.

SSRİ-nin tәrkibindә olduğu zamanlarda Gürcüstan iqtisadiyyatı sürәtlә
sәnayelәşirdi. 1913 vә 1975-ci illәr arasında ölkәnin milli gәliri, demәk olar ki, 90 dәfә
artmışdı. 1970-ci illәrdә isә artıq respublikada adambaşına milli gәlir orta İttifaq
sәviyyәsinin ¾ hissәsi sәviyyәsindә idi. İttifaqın dağılması әrәfәsindә - 1990-cı ildә
xidmәtlәr sferasının payında mәşğul әhalinin payı 40%, sәnayedә isә 27% tәşkil edirdi.
Sovet dövründә Gürcüstan çuqun, kömür, polad borular, neft mәhsulları, gübrәlәr,
dәzgahlar, lokomotivlәr istehsalında, tәyyarә yığılmasında ixtisaslaşaraq, inkişaf etmiş
sәnayeyә malik idi. Bununla belә, SSRİ dövlәtinin mövcudluğu vaxtı Gürcüstan
iqtisadiyyatının mәrkәzdәn asılılığı xeyli böyük olmuşdur.

Sovet İttifaqı dağıldıqdan sonra Gürcüstan iqtisadiyyatı, praktiki olaraq, inkişafdan
qalmışdı. Bir çox sahәlәrin istehsal güclәri yalnız 5-10% yüklәnmiş vә onların
mәhsullarının maya dәyәrinin yüksәk, tәlәblәri isә aşağı olmuşdur. Kәnd tәsәrrüfatı
istehsalı tamamilә ölkәnin daxili tәlәbatlarına yönәldilmişdi. Belә vәziyyәt formalaşmış
tәsәrrüfat balansının pozulması ilә müşayiәt olundu. Belә ki, ölkәdә dәnli bitkilәrin,
kartofun, tәrәvәzin, heyvandarlıq mәhsullarının payı artdı, yaşıl çay yarpağının yığımı
8 dәfә, üzüm 32, sitrus bitkilәrinin yığımı 3,4 dәfә aşağı düşdü. Bununla belә, Gürcüs -
tanda kәnd tәsәrrüfatının “naturallaşdırılmasına” başlanıldı. Bu problemlәrә maliyyә-
kredit sisteminin böhranı, büdcә kәsiri, xarici borcun sürәtli artımı, hiperinflyasiya da
әlavә olundu. 1996-cı ildәn Gürcüstanda iqtisadi yüksәliş başlanmışdır. Xarici
maliyyәlәşmә iqtisadi artımın tәmin edilmәsindә, hәmçinin, dövlәt iqtisadi siyasәtinin
vә iqtisadiyyatın sahәvi quruluşunda formalaşmasında mühüm rol oynamışdır. 2003-
cü ildәn Gürcüstanda magistral boru kәmәrlәrinin tikintisi ilә әlaqәdar olaraq iqtisadi
artım sürәtinin vә xarici investisiyalar axınının xeyli artması baş vermişdir.

Hazırda Gürcüstanın mühüm sәnaye sahәlәri yeyinti vә yüngül sәnaye, qara vә әlvan
metallurgiyadır. Çay, şәrab, tütün, mineral sular, konservlәr, yun, trikotaj, ayaqqabı,
elektro voz, avtomobil, dәzgah istehsalı sahәlәri fәaliyyәt göstәrir. Kәnd tәsәrrüfatı,
әksә rәn, hәyәtyanı sahәlәri әhatә edәn ailә-fermer tәsәrrüfatlarına әsaslanır. Bu
sektorda mәşğul әhalinin yarsı çalışır vә kәnd tәsәrrüfatının ÜDM-dә payı 12%-dәn
çox deyildir.

Ölkәnin dәmir yolu xәtlәrinin uzunluğu 1600 km-dir. Əsasәn, Azәrbaycandan gәlәn
yüklәr vә neft daşımaları hәyata keçirilir. Ölkәdә Qara dәnizdә Batumi, Poti, Supsa,
Kulevi limanları fәaliyyәt göstәrir.

Gürcüstanla Azәrbaycan arasında diplomatik әlaqәlәr 1992-ci il noyabrın 18-dә
yaradılmışdır. Gürcüstanla Azәrbaycanı BTC, QİBK, CQBK, BTQ vә TRACECA kimi

qlobal enerji, nәqliyyat-kommunikasiya layihәlәri, GUAM, QDİƏT vә digәr qurumlar
daxilindә әmәkdaşlıq vә ikitәrәfli strateji әlaqәlәr birlәşdirir. Gürcüstan iqtisadiyyatının
yüksәlişindә Azәrbaycan kapitalı da mühüm rol oynamışdır. Azәrbaycandan dünya
bazarlarına çıxarılan enerji resurlarından Gürcüstan çox dәyәrli miqdarda tranzit
haqqları alır. Bundan әlavә, Azәrbaycan Gurcüstana әlverişli qiymәtә tәbii qaz satır.
SOCAR Gürcüstanın regional qaz tәchizatının 95%-ni, neft mәhsullarının pәrakәndә
satış bazarının isә 25%-ni tәmin edir. Hazırda burada “SOCAR” brendi ilә yüzdәn artıq
yanacaqdoldurma mәntәqәsi fәaliyyәt göstәrir. Gürcüstanın Qara dәniz sahilindә
yerlәşәn Kulevi terminalında (Kulevi “Qara Dәniz Terminalı” MMC) çalışmalar
SOCAR tәrәfindәn hәyata keçirilir. Ölkәdә fәaliyyәt göstәrәn “SOCAR Georgia
Petroleum” MMC azәrbaycanlıların kompakt yaşadığı bölgәlәrdә iri hәcmli sosial
layihәlәr reallaşdırır. Hazırda Gürcüstanın 30 regional qaz distribusiya şirkәti SOCAR-
a mәxsus “SOCAR Georgia Gas” tәrәfindәn idarә olunur. Azәrbaycan BTQ dәmir yolu
xәttinin inşası üçün Gürcüstana 25 il müddәtinә kiçik faiz dәrәcәsi ilә 775 milyon ABŞ
dolları kredit vermişdir.

Ermәnistan Respublikası, Ermәnistan (ermәnicә - Հայաստանի
Հանրապետություն - Hayastan, Ermәnistan Respublikası) Cәnubi Qafqazda dövlәt.

Türkiyә, Gürcüstan, Azәrbaycan vә İran ilә hәmsәrhәddir.
Azәrbaycan torpaqlarını işğal etmәsinә vә digәr sәbәblәrә görә
Pakistan tәrәfindәn tanınmır. 28 may 1918-ci ildә әzәli Azәrbaycan
torpaqları әsasında yaradılmışdır. SSRİ dövlәtinin çökmәsi ilә bağlı
Ermәnistanın yeni müstәqillik tarixi 21 sentyabr 1991-ci ildәn

başlanır. Paytaxtı İrәvan şәhәri, rәsmi dili ermәni dilidir. Unitar quruluşludur vә
parlament respublikasıdır. Milli valyutası dramdır.

Ərazisi 29 743 km2, әhalisi 3,0 milyon nәfәrdir (2018).
İqtisadiyyatda xidmәtlәr 54,5%, sәnaye 27,8%, kәnd tәsәrrüfatı 17,7% paya

malikdir. ÜDM 10,5 milyard ABŞ dolları, adambaşına ÜDM 3511 ABŞ dollarıdır.
İnflyasiya 3,7%, işsizlik sәviyyәsi 18,2%, yoxsulluq sәviyyәsi 32,0%-ә bәrabәrdir.
Xarici borc 10,0 milyard ABŞ dolları (ÜDM-in 95,2%-i) hәcmindәdir. Ölkәdә iqtisadi
aktiv әhali sayı ümumi әhali sayının 50,0%-nә bәrabәrdir (2017).

Müstәqilliyini elan edәnәdәk Ermәnistanın kimya mәhsulları, toxuculuq,
elektronika, dәzgahlar vә avadanlıqlar istehsalına әsaslanan sәnayesi ÜDM-in 60%-ni
tәmin edirdi. Lakin bu sәnaye sahәlәrinin әksәriyyәti xaricdәn gәlәn xammaldan asılı
idi. Kәnd tәsәrrüfatının ÜDM-dә payı isә 20% hәcmindә olmuşdur.

SSRİ-nin dağılması, Dağlıq Qarabağın işğalı Ermәnistan iqtisadiyyatına әhәmiyyәtli
ziyan vurmuşdur. Qonşu Gürcüstanda baş verәn müharibәlәr isә vәziyyәtini bir qәdәr
dә ağırlaşdırdırmışdır.

Ermәnistanın Azәrbaycan әrәzilәrini işğal etmәsi ilә başlanan hәrbi tәcavüzü
nәticәsindә Azәrbaycan vә Türkiyә sәrhәdlәri, hәmçinin, Azәrbaycan әrazisindәn keçәn
nәqliyyat marşrutları vә boru kәmәrlәri bağlanmışdır. Belә vәziyyәt, ilk növbәdә,

Ermәnistanı çәtin iqtisadi duruma salmışdır. Belә ki, qapanan kommunikasiya xәtlәri
öncә Ermәnistanın özünü enerji resursları ilә iqtisadiyyatını mühüm olan idxal malları
ilә tәmin edirdi. Bununla yanaşı, 1989-cu ildә ekoloqlar Metsamor AES-in
bağlanmasını tәkid etdilәr. Bütün bunlar Ermәnistan iqtisadiyyatını son dәrәcә çәtin
vәziyyәtә saldı. Amerika Ermәni Beynәlxalq Komitәsinin açıqlamasına görә, embarqo
Ermәnistan iqtisadiyyatına ildә 570-720 milyon ABŞ dolları ziyan vurur.

Ermәnistan ÜDM-dә artım son illәrdә, xüsusәn dә, İranla münasibәtlәrin inkişaf
etdirilmәsi ilә başlamışdır. Bu әlaqәlәrin inkişafında Araz çayı üzәrindәn körpü tikintisi
öz әhәmiyyәtini göstәrmişdir. Bununla belә, Ermәnistan yerüstü әlaqәlәri olmayan
özünün әn böyük tәrәfdaşı Rusiyadan daim hәrtәrәfli yardım alır. Özünü yazıq
qismindә dünya ictimaiyyәtinә tәqdim edәn ölkә hәr il beynәlxalq maliyyә
tәşkilatlarından da xeyli miqdarda vәsait alır. Ermәnistan iqtisadiyyatı çox böyük
ölçüdә xaricdәki ermәnilәrin ölkәyә göndәrdiyi yardımlardan vә investisiyalardan
asılıdır. ABŞ, Aİ, Rusiya hökumәtlәri, elәcә ermәni diasporu hәr il Ermәnistana yüz
milyonlarla dollar yardım edirlәr. Tәkcә ABŞ dövlәti Ermәnistana müstәqillik
qazandıqdan indiyә kimi 2 milyard ABŞ dollarından çox yardım göstәrmişdir.

Ermәnistan tәbii ehtiyatlardan filizlәr nisbәtәn daha çoxdur. Burada müәyyәn
miqdar qurğuşun, qızıl, mis, molibden vә sink ehtiyatları var. Alüminium, molibden
vә qızıl istehsalı aparılır. Tәcavüzkar ölkә işğal etdiyi Azәrbaycanın Kәlbәcәr rayonu
әrazisindә qızıl vә digәr metallar hasil edir. Bununla yanaşı, Azәrbaycanın işğal altında
olan torpaqlarınının sәrvәtlәrini dә mәnimsәyir. Ermәnistanda brilliant daşların
cilalanması hәyata keçirilir. Almaz sәnayesi Rusiyadan vә başqa ölkәlәrdәn idxal artan
dövrdә inkişaf etmәyә başlamışdır. Mәhsullarının daha iri idxalçısı Belçikadır ki, onun
bazarı Ermәnistanın bütün ixrac gәlirlәrinin 25%-ni tәmin edir. Bunadan başqa,
Ermәnistanda metalkәsәn dәzgahlar, press-formaverәn avadanlıqlar, dәqiq cihazlar,
sintetik rezin, şin, plastik kütlә, kimya liflәri, mineral gübrәlәr, elektrik mühәrriklәri,
alәtlәr, mikroelektronika, zәrgәrlik әşyaları, ipәk parçalar, trikotaj, corab mәmulatları,
şәrab-konyak, proqram tәminatı buraxan müәssisәlәr dә fәaliyyәt göstәrir.

Ermәnistanın sübut olunmuş neft ehtiyatları yoxdur. Neftin böyük hissәsi Rusiyadan
vә İrandan idxal edilir. Ermәnistanda 3 İES vә bir neçә SES-dә vardır ki, burada ölkә
üzrә elektrik enerjisinin yarıdan çoxu istehsal olunur. Metsamor AES-in ölkәnin
elektrik enerjisi istehsalında payı 40%-dәn çoxdur. Energetik kompleksi һidroenerjidәn
savayı tamamilә idxal xammalından asılıdır. Bununla belә, Ermәnistanın apardığı tәca -
vüz kar siyasәt onu bölgәdә hәyata keçirilәn bütün enerji vә nәqliyyat dәhliz lәr indәn
kәnara salmışdır. Bu da onun özünün daha çox tәcrid olunmasına gәtirib çıxarmışdır.

Ölkә әrazisinin 45%-i kәnd tәsәrrüfatı ehtiyaclarına ayrılır, hәm dә onların yalnız
25%-i becәrilir. Otlaqlara 25% pay düşür. Burada әsas kәnd tәsәrrüfatı bitkilәri kimi
bostan bitkilәri, kartof, buğda, üzüm, meyvә, efirli bitkilәr, şәkәr çuğunduru, pambıq,
tütün, çay istehsal olunur. Heyvandarlıq әt-süd maldarlığında ixtisaslaşır.

Yeni mәrhәlәdә Ermәnistan rәhbәrliyi iqtisadiyyatda olan çәtinliklәrdәn çıxış yolu

kimi ölkәdәki sәnaye müәssisәlәrini Rusiyaya tәhvil vermәklә hәll etmәyә çalışırdı.
Rusiya isә bunun qarşılığında Ermәnistanın dövlәt borcunun bir hissәsini lәğv edirdi.
Hazırda Ermәnistanın Rusiyanın idarәçiliyinә verilmiş әn iri sәnaye infrastruktur
müәssisәlәri aşağıdakılardır:

1. Metsamor Atom Elektrik Stansiyası;
2. Ermәnistan Dәmir Yolları Konserni;
3. Razdan İstilik Elektrik Stansiyası;
4. Ermәnistanın qazpaylayıcı şәbәkәsi - ArmRosQazprom;
5. İrәvanda Mars Elektronika vә Robot Zavodu.
Bundan başqa Ermәnistanın Gümrü şәhәrindә Rusiyanın 5 min kontingentli hәrbi

bazası vardır. Hәmçinin mәhdud suverenliyә malik bu ölkәnin ordusu Rusiya ilә
müştәrәkdir vә sәrhәdlәri dә onun tәrәfindәn qorunur.

2008-ci ildә dünyada baş vermiş iqtisadi böhran Ermәnistan iqtisadiyyatında da
yeni dәrin tәnәzzül yaratdı vә ölkәdәki bir çox müәssisәlәr işini dayandırdı, Bu zaman
Rusiya Ermәnistanın ziyanla işlәyәn sәnaye müәssisәlәrini borc әvәzindә әldә etmәk
tәkliflәrindәn imtina etdi. Nәticәdә ölkәdәki bir çox sәnaye müәssisәlәri iflas etmәyә
başladı.

Ermәnistanın apardığı tәcavüzkar siyasәt, ölkәdә baş alıb gedәn korrupsiya onun
iqtisadiyyatının çökmәsinә, nәqliyyat-kommunikasiya infrastrukturunun dağılmasına
gәtirib çıxarmışdır. Bu sәbәbdәn sәrhәdlәrin bağlanması onun dәmir yolu xәttlәrinin
әhәmiyyәtinә hәdsiz dәrәcәdә aşağı salmışdır.

Müasir Ermәnistanın әrazisindә ilk qatar Rusiya imperiyasi zamanlarında - 1899-
cü ildә Tiflis-Aleksandropol (Tiflis: Gürcüstanın paytaxtı Tbilisi şәhәri, Aleksandropol:
indiki Ermәnistanın Gümri şәhәri) dәmir yolu xәttinin açılışı ilә gәlmişdir. Sovet
İttifaqı dönәmindә buradakı dәmir yolları Zaqafqaziya vә Azәrbaycan dәmir yolları
tәsisatları tәrәfindәn idarә olunmuşdur. Yalnız SSRİ dağıldıqdan sonra Ermәnistanda
dәmir yolları üzrә tәşkilat tәsis olunmuşdur. Bir neçә il formal mövcudluqdan sonra
zәrәrlә işlәmәsi ilә bu tәşkilat 2008-ci ildә 30 il müddәtinә (20 il istisamardan sonra
tәrәflәrin razılığı ilә daha 10 il müddәtinә uzadılmaqla) “Rusiya dәmir yolları” QSC-
yә konsessiyaya verilmişdir. Əslindә, burada heç bir gözlәnilmәz amil axtarmaq gәrәkli
deyildir. Göründüyü kimi, milli dәmir yolu hesab edilәn tәsisat, demәk olar ki, heç
zaman respublikaya aid müstәqil qurumlar tәrәfindәn idarә edilmәmiş vә milli dövlәtin
investisiyalarını da almamışdır. Tender şәrtlәrinә görә, idarәetmәni alan vә bu mәqsәdlә
tәsis edilәn “Rusiya dәmir yolları” QSC-nin törәmә tәşkilatı “Cәnubi Qafqaz dәmir
yolları” Qapalı Sәhmdar Cәmiyyәti 570 milyon ABŞ dolları mәblәğindә investisiya
layihәsi ilә burada infrastruktur modernizasiyasını reallaşdıracaqdır. Buna görә o, hәm
dә “Ermәnistan dәmir yolları” QSC-nin, pensiyaçılar istisna edilmәklә, 4 mindәn çox
işçisini öz ştat cәdvәlinә qәbul edәrәk onların әmәk haqqını 20% artırmışdır. Hazırda
Ermәnistandakı dәmir yolu xәtlәrinin uzunluğu 1328,6 km-dir ki, bunun da 780 km-i
(yolun yalnız 2,6%-i iki xәtlidir) әsas yollardır. Lakin digәr mәnbәlәrdә bu 869 km

tәsbit edilir. Bu yollarda orta hesabla 100-ә qәdәr elektrik vә istilik lokomotivinin, 2
min әdәd yük vaqonunun vә 150 sәrnişin vaqonunun mövcudluğu qeyd edilir. “Cәnubi
Qafqaz dәmir yolları” QSC-nin istismar etdiyi xәtlәrin uzunluğı isә 726 km-ә
bәrabәrdir ki, burada da 75 stansiya xidmәtdәdir. İllik daşma qabiliyyәti yük üzrә 50
milyon ton, sәrnişin üzrә isә 5,5 milyon tәşkil edir 

Ermәnistanın xaricә çıxışı olan başlıca dәmir yolu xәtlәri Azәrbaycanla bağlıdır ki,
bunlar da Ermәnistanın Azәrbaycana tәcavüzü nәticәsindә qapanmışdır. Ermәni
mәnbәlәrindә bu xәtlәrin bәrpa perspektivinin olmadığı göstәrilir. Azәrbaycanda isә
bu fikir bölüşülmür. Ermәnistanın dәmir yolu xәtlәrinin Türkiyәdә çıxışı da bu
tәcavüzün nәticәsi olaraq 1993-cü ildәn bağlıdır. Ermәni mәnbәlәrindә Azәrbaycan
istiqamәtindәn fәrqli olaraq bu xәttin açılma perspektivliyi güman edilir. Bununla belә,
Ermәnistanın dәmir yolu ilә xaricә çıxışı yalnız Şimalda Gürcüstan vasitәsi ilә
qalmışdır ki, bu xәtlә dә gediş-gәlıs intensivliyi olduqca zәifdir. Bu әlaqәlәrdә sәrnişin
daşımalarında Batumi ilә fәsli, Tbilisi ilә isә gündәlik olmayan daşımalar mövcuddur.

Ermәnistan xaricә çıxış alternativliyini qazanmaq üçün, әsasәn, iki istiqamәtdә sәy
göstәrir. İlk sırada 2007-ci ildә bәyәnilmiş İran İslam Respublikası ilә Ermәnistan-İran
dәmiryolunun tikintisi layihәsidir. Orta hesabla 500 km uzunluğunda dәmir yolu
xәttinin (420 km Ermәnistan, 80 km İran) çәkiliş layihәsinin investisiya tәminatı 2,0
milyard ABŞ dolları hәcmindә hesablanır. Ermәnistan üçün İranla dәmiryolunun әn
qısa vә bәnzәri olmayan әlaqәsi mövcud Naxçıvan istiqamәtli xәtlә mümkündür. Lakin
tәcavüzkar siyasәt bu ölkәni özününәcridә sövq edir. Digәr tәrәfdәn, bu layihәnin
reallaşması maliyyәsi Ermәnistanın hazırkı dövlәt büdcәsi bәrabәrindәdir ki, bu da
onun daxili potensialı xaricindәdir. Eyni zamanda, pulların tapıldığı halda belә bu
dәmiryolu, xәttini әn yaxşı halda, 5-7 ilә inşa etmәk mümkün ola bilir. Burada iqtisadi
amil dә yaddan çıxarılmamalıdır. Belә ki, hazırda iki ölkә arasında ticarәt dövriyyәsi
orta hesabla 300-350 milyon ABŞ dolları tәşkil edir vә İran beynәlxalq birliyin
embarqoları ilә üzlәşәn ölkәlәrin ön sırasındadır. Bu baxımdan, onun ixrac әlaqәlәri
dәstәk almır. Ticarәt dövriyyәsinin strukturuna baxdıqda vә hәmçinin, bu sırada
Ermәnistanın istehsal vә ixrac potensialı dövriyyәyә gәtirildikdә isә sәhnәdәn iqtisadi
amilin çıxdığı aydınlığı ilә görünür.

Ermәnistan dәmiryolu ilә Türkiyә sәmtindә xaricә çıxışında mövcud olmuş Qars-
Gümrü dәmiryolu xәtti dayanır. Bu dәmiryolu Rusiya-Türkiyә müharibәsindә (1878-
1917-ci illәr) cәbhәni hәrbi mәhsulla tәmin etmәk mәqsәdi ilә ruslar tәrәfindәn inşa
edilmişdir. Qars müqavilәsinә (1922-ci il) görә, dәmiryolunun әksәr hissәsi Türkiyәdә
qalmışdır. Sonradan Türkiyә tәrәfi dәmir yolunu rekonstruksiya edәrәk onun ölçülәrini
(dәmiryolu izi) 1520 mm-dәn 1435 mm-ә dәyişmişdir.

Qars-Gümri dәmir yolu xәttinin uzunluğu 80 km-dir (Qarsdan sәrhәddә 66 km,
Gümridәn sәrhәddә 14 km). Dövlәt sәrhәdi baxımından Gürcüstan sәrhәdindәn Qarsa
olan 76 km-dәn 10 km azdır (sәrhәd dәmir yolu mәntәqәlәri: Türkiyә - Akyaka,
Ermәnistan - Ahuryan). Türkiyә-Ermәnistan sәrhәdinin ümumi uzunluğu 325 km-dir

vә iki ölkә arasındakı dәmir yolu keçidini Araz çayı üzәrindә uzunluğu 18 metr olan
körpü ayırır. “Akyaka dәmiryolu sәrhәd qapısı” öncә “Kızılçakçak qapısı”
adlandırılmış vә daha çox “Şәrq qapısı” adı ilә tanınmaqdadır. Ermәnistan tәrәfi isә
onu “Ahuryan qapısı” adlandırır.

Qars-Gümrü dәmiryolu xәtti uzun illәr bağlı olmuş vә yalnız 11 oktyabr 1961-ci
ildәn SSRİ ilә Türkiyә arasında sazişә görә yenidәn istifadәyә açılmışdır. SSRİ dövlәti
dağıldıqdan sonra Qara dәnizә çıxışı olmayan Ermәnistan 1992-ci il iyunun 25-dә
QDİƏT-ә müşahidәçi üzv kimi dәvәt edilmiş vә hәmin il Qars-Gümrü dәmiryolu xәtti
yenidәn açılmışdır. Azәrbaycanın Kәlbәcәr rayonunun işğalı ilә әlaqәdar Türkiyә 5
aprel 1993-cü ildә Ermәnistana keçәn bütün humanitar yardımların dayandırıldığını,
icazәsiz keçmәk istәyәn tәyyarәlәri vuracaqlarını açıqlamış vә bunun ardınca
Ermәnistanla arasındakı dәmiryolunu da bağlamışdır. Ərazidәn axırıncı yük qatarı 6
iyul 1993-cü ildә keçmişdir.

Amerika Ermәni Beynәlxalq Komitәsinin açıqlamasına görә, sәrhәd qapıları
açılacağı tәqdirdә Ermәnistanın nәqliyyat xәrclәrinin 30-50% azalacağı, ixracatın ikiqat
artacağı, ÜDM-in 35% artacağı proqnozlaşdırılır. DB-nin mәlumatlarına görә, sәrhәd
qapılarının açılması Ermәnistana ümumilikdә 320,3-395,8 milyon ABŞ dolları fayda
verә bilәr. Lakin reallıq belәdir ki, Ermәnistanın apardığı tәcavüzkar siyasәt onu
bölgәdә hәyata keçirilәn bütün enerji vә nәqliyyat dәhlizlәrindәn kәnarda qoymuşdur.
Bu da onun daha çox tәcrid olunmasına gәtirib çıxarmışdır.

Azәrbaycan, Türkiyә vә Gürcüstan bölgәdә daha çox inkişaf etdikcә vә böyüdükcә,
Ermәnistan bu proseslәrdәn daha çox kәnarda qalmalı olur. Bütün bu amillәr
perspektivdә Ermәnistanın mәhdud suverenliyini dә tәhlükәli miqyasda Rusiyaya
tәhvil vermәsi ilә sonunclanacaqdır. Onsuz da hazırda bu ölkәnin iqtisadiyyatının әksәr
hissәsi bu vә ya digәr dәrәcәdә Rusiya dövlәti vә onun şirkәtlәri tәrәfindәn idarә olunur.
Siyasi ssenari dә Ermәnistanın Rusiyanın Kalininqrad nümunәsindә yeni bir
quberniyasının olması xәtti ilә irәlilәyir. İstәr tam әks ssenaridә, istәrsә dә pozitivliyin
bütün hallarında Ermәnistan üçün daha böyük iqtisadi perspektivlik bu ölkәnin
tәcvüzkar siyasәtdәn, yanlış addım vә amallardan çәkilmәsi şәraitindә Azәrbaycanla
qapadığı bütün kommunikasiyaların bәrpası ilә mümkün olacaqdır.

Aşağıda Azәrbaycan, Gürcüstan vә Ermәnistanın sosial-iqtisadi mövqelәrini
xarakterizә edәn silsilә reytinq cәdvәllәr verilmişdir:

Cәdvәl 7. Əhali sayına görә Azәrbaycanın Cәnubi Qafqaz ölkәlәri
arasındakı reytinqi (2018)

Ölkәlәr Əhali (milyon nәfәr) Xüsusi çәkisi (%)
Azәrbaycan 10 58,4%
Gürcüstan 4,1 24,0%
Ermәnistan 3 17,6%

Cәmi - Cәnubi Qafqaz 17,1 100,0%

Göründüyü kimi, әhalisinin sayına görә Azәrbaycan Cәnubi Qafqaz ölkәlәri
arasında birinci sırada dayanır. Belә ki, Azәrbaycan әhalisinin sayı Gürcüstan vә
Ermәnistan әhalisinin cәmindәn dә çoxdur vә Cәnubi Qafqazda yaşayan әhalinin
58,4%-i Azәrbaycan vәtәndaşlarıdır.

Cәdvәl 8. ÜDM göstәricisinә görә Azәrbaycanın Cәnubi Qafqaz ölkәlәri
arasındakı reytinqi (2017)

Cәnubi Qafqaz bölgәsindәki әn böyük iqtisadiyyat Azәrbaycana mәxsusdur. ÜDM
hәcminә görә Azәrbaycan Cәnubi Qafqazda birinci sıradadır. Azәrbaycanın ÜDM
istehsalı Gürcüstan vә Ermәnistan ÜDM istehsallarının cәmindәn orta hesabla 1,6 dәfә
çoxdur. Eyni zamanda, adambaşına ÜDM istehsalı baxımından Azәrbaycan Cәnubi
Qafqaz ölkәlәri arasında birinci sıradadır vә bu göstәriciyә görә onun mövqeyi
Ermәnistan vә Gürcüstanın müvafiq göstәricisindәn orta hesabla 1,4 dәfә yüksәkdir.
Azәrbaycan, hәmçinin, bu göstәricilәr üzrә Cәnubi Qafqaz ölkәlәrinin orta
sәviyyәsindәn dә yüksәkdә dayanır.

6.12. Xәzәr hövzәsi regionu ölkәlәrinin
iqtisadiyyatlarının xüsusiyyәtlәri

Xәzәr hövzәsi regionu (Caspian region) ölkәlәri Xәzәr dәnizi sahillәrindә yerlәşәn
5 dövlәti - Rusiya, Qazaxıstan, Türkmәnistan, İran vә Azәrbaycanı әhatә edir. Bu region
son illlәr әrzindә diplomatik tәcrübәdә Xәzәr hövzәsi regionu kimi tәsbitini tapır. Xәzәr
hövzәsi regionu vahid geosiyasi mәkan kimi çıxış etmir. Belә ki, Xәzәr dәnizindә
Avropa vә Asiyanın bir sıra müvafiq makroregionları qovuşurlar. Xәzәr hövzәsi
regionu Xәzәr dәnizi ilә bağlıdır. Buna görә dә regionu tәmsil edәn ölkәlәrin iqtisadi
xüsusiyyәtlәrini vermәzdәn öncә Xәzәr dәnizinin özü haqqında tәsәvvürlәri
möhkәmlәndirmәk gәrәklidir.

Avrasiya kontinentindә - Avropa ilә Asiyanın qovuşduğu mәkanda yerlәşәn Xәzәr
dünyada әn böyük qapalı su hövzәsidir. Ölçüsünә, geoloji xarakterinә vә inkişaf

Ölkәlәr
ÜDM

(milyon $)
Xüsusi çәkisi

(%)
Adambaşına ÜDM

(min $)
nominal paritet nominal paritet nominal paritet

Azәrbaycan 40,8 107,5 62,5 61,3 4,2 15,2
Gürcüstan 14 39,7 21,5 22,6 3,8 10,7
Ermәnistan 10,5 28,3 16 16,1 3,5 9,4

Cәmi - Cәnubi Qafqaz 65,3 175,5 100 100 x x

tarixinә görә dәniz hesab edilir. Tarixi mәnbәlәrdә vә әdәbiyyatlarda Xәzәr dәnizinin
çoxsaylı adlarına - Kirkan, Gürgan, Kaspi, Abeskun, Xarәzm, Bakı, Dәrbәnd, Şirvan,
Mazandaran, Şaray, Şi Hay, Xvalın vә s. rast gәlinir. Bunlardan hazırda Xәzәr vә Kaspi
adları daha çox işlәdilәndir. Coğrafi parametrlәrinә görә o, 37-47-ci şimal enliklәri vә
47-55-ci şәrq uzunluqları arasında mövqe tutur. Dәniz sәviyyәsindәn 28 metr aşağıda
qәrar tutan Xәzәrin ümumi sahәsi tәxminәn 371 min km2, uzunluğu (şimaldan-cәnuba)
1205 km, eni isә (qәrbdәn-şәrqә) 195 km-dәn 435 km-dәkdir (ortalama 310-320 km).
Suyunun ümumi hәcmi 78,2 min km3 olub, sahil xәttinin uzunluğu 6,5-6,7 min km,
adalarla (tәxminәn 200-dәk) birlikdә 7 min km-ә yaxındır. Burada әn dәrin yer 1025
metr, orta dәrinlik isә 208 metrdir. Relyefinә vә hidroloji xüsusiyyәtlәrinә görә Xәzәr
dәnizi Şimali Xәzәr (dәrinliyi 25 m-dәk), Orta Xәzәr (Dәrbәnd çökәkliyindә dәrinliyi
788 m-dәk) vә Cәnubi Xәzәr (dәrinliyi 1025 m-dәk) olmaqla üç hissәyә bölünür. Orta
Xәzәrin Şimali Xәzәrlә tәbii sәrhәdi Manqışlaq astanası, Cәnubi Xәzәrlә tәbii sәrhәdi
isә Abşeron astanası boyunca keçir. Tarixi, arxeoloji, geoloji araşdırmalar göstәrir ki,
Xәzәr dәnizi Üst Miosenә qәdәr Qara dәnizlә әlaqәdә olmuşdur. Sonra bu әlaqә
kәsilmiş, Xәzәr dәnizi qapalı su hövzәsinә çevrilmişdir. Üst Pliosendә (Akçaqıl әsrindә)
okeanla yenidәn birlәşmişdir. Xәzәrin Baltik dәnizinә dә çıxışları olmuşdur. Mәşhur
norveçli dәniz sәyyahı, alim-antropoloq Tur Heyerdal (1914-2002) da Xәzәr dәnizinin
Baltik dәnizinә çıxışları ilә bağlı fikirlәr sәslәndirmişdir. Ümumiyyәtlә, Xәzәr dәnizi
qәdim dövrdә okeanla birlәşmiş, Aralıq, Qara vә Azov dәnizlәri ilә birlikdә Para Tetis
dәnizinin tәrkibindә olmuşdur. Xәzәr dәnizinin әlahiddә su hövzәsi kimi yaşı 3-5
milyon il hesab edilir. Hazırda Xәzәr dәnizi Qara dәnizlә süni yaradılmış Volqa-Don
kanalı, Baltik dәnizi ilә isә Volqa-Baltik su yolu vasitәsilә birlәşmişdir.

Xәzәrin suyu okean mәnşәlidir. Unikal vә zәngin bioloji variativliyә malik bu suyun
orta duzluluğu okean suyunun orta duzluğundan tәxminәn 3 dәfә az - 12,85% (promil)
tәşkil edir. Aşağı duzluluq dәnizin qapalı vә çay axımlarının böyük olması ilә
әlaqәlәndirilir. Xәzәr suyunda okean sularına nisbәtәn karbonat vә sulfatların miqdarı
çox, xloridlәrin miqdarı isә azdır.

Xәzәr dәnizinin iqlimi şimal hissәdә kontenintal, mәrkәzdә orta, çәnubda
subtropikdir. Qışda havanın temperaturu şimalda - 8... - 10, yayda cәnubda + 26...+ 27
dәrәcә dәyişir. Maksimal istilik + 44 dәrәcә qeydә alınmışdır.

Dәniz suyunun sәth temperaturu Şimali vә Orta Xәzәrdә 24-24°C, Cәnubi Xәzәrdә
isә 25-28°C-yә bәrabәr olur. Yay mövsümündә dәnizin orta hissәsindә mәnfi
temperatur anomaliyaları da müşahidә edilir. Dәnizin dayaz şimal hissәsi hәr il donur.
Sәrt qışda Şimali Xәzәrin bütün sәthi, mülayim qışda isә 3 m izobata (su hövzәlәrinin
dәrinliyinin bәrabәr ölçülü xәtlәri) qәdәr olan әrazilәri donur. Burada әn böyük buz
qatı yanvar-fevral aylarında (sәrt qışda sal buzun qalınlığı 70-90 sm, mülayim qışda
35-40 sm) müşahidә edilir. Cәnubi Xәzәrdә isә çox nadir hallarda buz yaranır. Dәnizdә
buzların yaşama müddәti - normal qış mövsümlәrindә Şimali Xәzәrin dayaz sahil
zonalarında 60-140 gün, açıq dәniz rayonlarında isә 10-40 gündür.

Xәzәr hәm dә Yer kürәsinin külәkli vә dalğalı dәnizәlәrindәn sayılır. Statistik

tәqdimatlara görә, dәnizdә ildә 250 gün qasırğalı külәk müşahidә edilir. Burada әn
böyük dalğalar 8 m-ә qәdәr yüksәlir.

Xәzәrә 130-dan çox çay tökülür. Onlardan әn böyüklәri sırasında Volqa, Kür, Emba,
Ural, Terek, Sulak, Samur, Sәfidrud vә Kürkan çayları yer alır. Onlardan yalnız
doqquzunun mәnsәbi delta xarakterlidir. Volqa Xәzәrә tökülәn әn böyük çaydır vә onun
uzunluğu 3531 km, çoxillik orta axımı 251-254 km3-dir. Xәzәrin şәrq sahillәrindә
hidroqrafik şәbәkә yox dәrәcәsindәdir. Qazaxıstan әrazisindәn Ural vә Emba çayları,
Türkmәnistandan isә yeganә daimi su axarı Atrek çayı axır. Türkmәnistan sahilindә
Xәzәr dәnizinin әn nәhәng körfәzi - Qaraboğazgöl yerlәşir. Bu körfәz-göl xüsusi maraq
kәsb edir. Sahәsi 25 min km2-ә yaxın olan Qaraboğazgöl dәnizin sәviyyәsindәn
asılılıqda hüdudlarını dövri olaraq dәyişir vә onu dәnizlә eni 110-300 m vә uzunluğu
8-10,5 km olan dar boğaz birlәşdirir. Körfәzin sәviyyәsi Xәzәr dәnizinin sәviyyәsindәn
daim dәyişkәn olaraq 2-6 metr aşağıdır. Belә vәziyyәt isә dәnizlә göl arasında unikal
tәmas - dünyada yeganә olan dәniz şәlalәsi yaratmışdır.

Xәzәr dәnizi vә onun әtraf zonası tәbii resurslar baxımından çox zәngindir. Dәnizin
özü dә tәkrarsız vә qiymәtsiz olan bioloji resurslarla möhtәşәmdir. Ümumilikdә, Xәzәr
dәnizindә 1809 növ vә yarımnöv heyvan yaşayır. Burada yüzdәn çox balıq növü - 45
mm uzunluqda olan hirkanobus xul balığından tutmuş uzunluğu bәzәn 5-7 metrә çatan
nәhәng bölgә (huso huso) balığına rast gәlinir. Xәzәr hәm dә dünya ehtiyatı vә
genofondunun әsasını tәşkil edәn nәrә (acipenseridae) balıqlarının (dünya balıq
hasilatının 90%-i) cәmlәşdiyi başlıca qlobal su hövzәsidir. Çapaq, siyәnәk, somğa,
Dunay gümüşçәsi vә s. balıqlar daxil olmaqla, ümumiyyәtlә, burada 111 balıq növü
mövcuddur. Xәzәr dәnizi hәmçinin çәki, sudak kimi qiymәtli şirin su balıqlarının
ehtiyatına görә aparıcı yerlәrdәn birini tutur. Kütüm, kefal, leş, kilkә, karp, xanı, qızıl
balıq, durna balığı vә s. ölkәdә balıqçılıq ticarәtinin әsasını tәşkil edir. Burada üçüncü
dövr sarmat vә pont dәnizlәri vaxtının faunası saxlanmışdır vә Xәzәr suitisi burada
yeganә mәmәli su heyvanıdır. Onların populyasiyasını artırmaq üçün Azәrbaycan
Respublikası әrazisindә Abşeron Milli Parkı yaradılmışdır.

Xәzәr Avropa, Asiya vә Yaxın Şәrq arasında dәniz quşlarının köç etmәsinin әsas
marşrutlarından biridir. Onun sahillәri, körfәzlәri, kiçik adaları, gölmәçәlәri, bataqlıq
sahәlәri buralarda daimi yaşayan, miqrasiya edәn vә qışlayan quşlar üçün olduqca
әlverişlidir. Miqrasiya zamanı hәr il regiondan 12 milyona qәdәr quş uçub keçir, 5
milyon quş isә burada qışlayır.

Xәzәrin florası da zәngindir. Miosen dövründәn mәlum olan bu dәniz florası 755
növ vә yarımnövdәn ibarәtdir ki, onun da 5 növü ali bitkilәrdir. Çayların aşağı axarı
vә dәnizin dayaz hissәlәri su bataqlıq quşları üçün qiymәtli yem vә yuvaqurma
yerlәridir. Ramsar konvensiyasına әsasәn, onların mühafizәsi üçün Xәzәrin sahil
zonasında üç qoruq: Azәrbaycanda - Qızılağac, Rusiyada - Hәştәrxan, Türkmәnistanda
- Xәzәr qoruqları yaradılmışdır.

Xәzәr dәnizi özünün sahil zonasındakı tәbii mühiti ilә dә fәrqlәnir. Bol günәş
radiasiyası, narın qumlu vә bәzәn meşә zolaqlı çimәrliklәr, әtraf әrazidәki mineral sular

vә müalicәvi palçıqlar burada istirahәt vә rekreasiya üçün geniş imkanlar yaradaraq
ona digәr anoloji dәnizlәrlә müqayisәdә bir sıra üstünlüklәr gәtirir.

Xәzәr dәnizinin dibindә bol neft, qaz, kimyәvi xammal yataqları vardır. Burada
Abşeron vә Bakı arxipelaqları akvatoriyalarında tarixәn neft vә qaz resursları hasil
olunmuşdur. İndi isә hasilat zonası bu vә ya digәr dәrәcәdә bütün digәr Xәzәryanı
ölkәlәri dә әhatә edir. Burada ehtimal olunan ehtiyatlar 100 milyard barrel vә ya 25-
30 milyard ton miqyasında hesablanır ki, bu da Şimal dәnizi vә Fars körfәzi nisbәtindә
aralıq bir göstәricidir. Bunlardan 10 milyard ton karbohidrogenin aşkarlanması isә artıq
kәşfiyyat tәsdiqini almışdır. 

Region, hәmçinin, digәr mineral ehtiyatlardan tikinti daşları ilә, o cümlәdәn bәzәk
daşlarının qiymәtli növlәri vә müxtәlif duzlarla zәngindir.

Xәzәr hәm dә mühüm nәqliyyat-logistika әhәmiyyәtinә malikdir. O, Qәdim İpәk
yolunun әsas arteriyası üzәrindә qәrar tutmuşdur. Dәnizin şәrq vә qәrbini bәrә keçidlәri
birlәşdirir. Xәzәr dәnizindә, ümumilikdә, 12 böyük liman mövcuddur. Əsas limanları
Bakı, Aktau, Türkmәnbaşı, Hәştәrxan, Mahaçqala, Atırau, Bәndәr-Ənzәli, Nouşәhәrdir.
Bu sırada әn böyük liman şәhәri regionun әsas logistik mәrkәzi Bakıdır.

Bütün effektlәri ilә yanaşı Xәzәr dәnizi hәm dә bir sıra problemlәrin dә
әhatәsindәdir. Bu sırada tәbii, ekoloji vә hәmçinin hüquqi problemlәr (Xәzәrin hüquqi
statusu) dә mövcuddur.

Hazırda Xәzәrdә çәtin ekoloji durum yaşanır vә bu dәnizin şelf zonasının
çirklәnmәsi ilә daha kәskindir. Bәzi yerlәrdә ölü zonalar yaranmış vә çirklәndiricilәrin
qiymәti normanı 10-20 dәfә ötmüşdür. Çirklәnmә mәnbәlәri olaraq ilk sırda Xәzәrә
axan çaylar dayanır. Onlar vasitәsi ilә Xәzәrә ildә 75 milyon ton neft mәhsulları gәtirilir
ki, bunun da әksәr hissәsi (95%) Volqa çayının payına düşür. Bununla belә, Xәzәrәtrafı
ölkәlәr arasında dәnizin mühafizәsi üçün yekdil saziş olmadığından brakonyerlik vüsәt
almışıdır. Çirklәnmәnin vә brakonyerliyin artması vә hәmçinin, Xәzәr әtrafındakı
balıqartırma zavodlarının әvvәlki güclә işlәmәmәsi dәnizdә bir çox növlәrin, xüsusәn
dә, nәrә balığının ehtiyatının tükәnmәsi problemini yaratmışdır.

Şәkil 5. Xәzәr dәnizindә yerlәşәn limanlar

Xәzәr dәnizi sәviyyәsinin dәyişmәsi dә onun әsas problemlәri sırasındadır. Belә ki,
bu dәyişmә sahil zonasında sosial-iqtisadi vә ekoloji çәtinliklәrlә müşayiәt olunur.
Bundan başqa, o da vurğulanmalıdır ki, Xәzәr dәnizi olduqca seysmoaktiv regionda
yerlәşmişdir. Burada tez-tez baş verәn zәlzәlәlәr tәbii vә sosioloji fәsadlara yol açır.

Danılmaz ekoloji problemlә yanaşı status problemi dә kәskinliyi ilә fәqlәnir.
Əslindә, bu problemlәr yanaşı addımlayır. Belә ki, Xәzәrdә başlıca ekoloji
problemlәrin hәlli onun statusunun qәti müәyyәn edilmәsi ilә optimallaşacaqdır.

Xәzәrin hüquqi problemlәrinin әsasında onun satusu mәsәlәsi dayanır. Əvvәllәr iki
dövlәtin sәrhәdlәrindә yerlәşәn Xәzәr 1991-ci ildә SSRİ-nin dağılması ilә hazırda beş
müstәqil dövlәti - Azәrbaycan, Rusiya, Qazaxıstan, Türkmәnistan vә İranı әhatәsinә
almışdır. Bu reallıq isә, öz növbәsindә, onun statusu ilә bağlı yeni geosiyasi vәziyyәt
yaratmışdır. Xәzәrәtrafı ölkәlәrin mövqe müxtәlifliyindәn problem hәlә dә hәll
olunmamış qalır. Bu gün Xәzәr dәnizi geosiyasәtindә әsas fikir ayrılığı onun hansı
prinsiplә bölünmәsidir. Xәzәr dәnizinin bölünmәsi problemi (the problem is the
division of the Caspian Sea) Xәzәr dәnizinin okean, göl vә ya yeni prinsip üzrә
bölünmәsi ilә әlaqәdar onun әlahiddә statusunun müәyyәnlәşdirilmәsi problemidir.

Bu mәsәlәnin nәzәri vә tәcrübi reallıqlar baxımından dәyәlәndirilmәsinә ehtiyac
vardır. Yәni әvvәlcә dәniz vә gölün xüsusi cәhәtlәri, onların mahiyyәtinin kәsişәn
mәqamları vә fәrqliliklәri bir araya gәtrilib qiymәtlәndirilmәlidir. Enskilopedik vә elmi
әdәbiyyatlarda dәniz vә gölün mahiyyәti ilә bağlı ümumilәşәn xüsusiyyәtlәr
yetәrincәdir. Belә ki, bu sferada dәniz dünya okeanın bir hissәsi, struktur vahidi olaraq
dәyәrlәndirilir.

Dәnizin (sea) әsas xüsusiyyәti iri ölçülü su hövzәsi kimi okeanın ucqarlarında
yerlәşmәsi vә okeanla bir vә ya bir neçә boğazla birlәşmiş olmasıdır. Dәnizlәr qismәn
quru vә qismәn dә sualtı relyef yüksәkliklәri (astanalar) ilә ayrılırlar. Onlar, başlıca
olaraq, hidroloji rejiminә görә okeanın açıq hissәsindәn fәrqlәnir. Dәnizlәrin yaranışı
bütün hallarda tәbiidir vә bir qayda olaraq, onların suyu duzludur. Dәnizlәr hәm dә
daxili, kәnar, materiklәrarası vә adalararası kimi tәsnifata da mәruz qalırlar. Daxili
dәnizlәr materikin quru hissәsinin üzәrindә yerlәşir vә bir qayda olaraq, onlar dünya
okeanı ilә bir vә ya bir neçә körfәz vasitәsi ilә birlәşirlәr. Kәnar dәnizlәr daxili
dәnizlәrdәn materikin içәrisindә deyil, onun kәnarında olması vә okeanla birbaşa vә
ya adalarla birlәşmәsi xüsusiyyәtinә görә fәrqlәnirlәr. Materiklәrarası dәnizlәr isә
materiklәr arasında yerlәşir. Nәhәng adalar arasında qәrar tutan dәnizlәr adalararası
dәnizlәr adlandırılır. Dәnizlәr arasında materiklәrlә birbaşa sahili olmayan, okean
daxilindә (Atlantik okeanda Sarqas dәnizi) yerlәşәnlәrә dә rast gәlinir. Müvafiq
әdәbiyyatlarda hәm dә dünya okeanından tam tәcrid edilmiş nәhәng su hövzәlәrinin,
tәbii ki, göllәrin dәniz adlandırılması tәcrübәsi dә yer alır. Bu sırada әn nәhәg su
hövzәsi kimi Xәzәr dәnizi göstәrilir.

Göl (lake) materikin quru hissәsi üzәrindә yerlәşәn, tam quru sahillәrә malik qapalı
vә hәmçinin, dәnizlәr vә Dünya okeanı ilә bir başa әlaqәsi olmayan su hövzәsidir.
Göllәr geoloji baxımdan nisbәtәn yaxın keçmişdә, son bir neçә on min illәr әrzindә
yaranmışlar. Bununla belә, tәkrarolunmaz Baykal kimi bәzi göllәrin yaşı milyon illәrlә

hesablanır. Göllәrin suyu, әsasәn, şirin olsa da, şor sulu olanları da az deyildir. Göllәri,
әsasәn, tektonik, vulkanik, süni, şirin vә düzlu olması әlamәtlәrinә görә fәrqlәndirirlәr.
Tektonik göllәrin yaranışı tektonik plitәlәrin sınıqları ilә şәrtlidir (Baykal gölü).
Tektonik göllәr sırasında reliktiv (qalıq) olanları da vardır. Belә göllәrin hövzәsi
әvvәlәr şor dәniz suyu ilә dolmuş, lakin atmosfer çöküntülәrinin tәsiri ilә şirin olmuşlar
(Ladoqa gölü). Vulkanik göllәr, mahiyyәtcә, vulkan kraterinin su ilә dolması ilә
bağlıdır. Buzlaqların yaratdığı göllәr dә mövcuddur. Göllәr düz yataqları sahәlәrindә
yer altında da olurlar. Onlar, hәmçinin, axını olanlar vә axını olmayanlara da
tәsnifatlanırlar. Axını olanlardan çaylar başlanğıc alır. Axını olmayanların suyunda hәll
olunmuş duzların miqdarı çox olur. Duzlu göllәrdә, bir qayda olaraq, duzluluq 47%-ә
qәdәrdir. Bundan başqa, su elektrik stansiyaları, meliorasiya, irriqasiya, içmәli su anbarı
vә s. kimi sünü yaradılmış göllәr dә vardır. Dünyanın әn böyük gölü Xәzәr dәnizidir.
O, mәhz böyük olduğu üçün dәniz adlanır. Onun sahәsi dünyadakı bütün göllәrin
ümumi sahәsinin 44%-nә bәrabәrdir.

Xәzәrә dәniz vә ya göl münasibәtlәrinin dә tarixi qәdimdir. Xәzәr haqqında
xatırlatmalara üç min il öncә zәrdüştlüyün müqqәdәs kitabı Avestada rast gәlinir. Belә
xatırlatmalar, hәmçinin, assuriyalıların gil kitabәlәrindә (b.e.ә. VIII-VII) onun “Böyük
Şәrq Dәnizi” kimi adlandırılması ilә dә öz әksini tapmışdır.

Xәzәrdәn ilk dәfә antik yunan coğrafiyaşünası vә tarixçisi Hekatey Miletli (b.e.ә.
546-480-cı illәr) bәhs etmiş, onu okean körfәzi vә Hirkan (farsca - qurdlar ölkәsi)
dәnizi adlandırmışdır. Hekateyin hәmyerlisi, digәr qәdim yunan filosofu Anaksimandr
Miletlinin (b.e.ә. 610-575/540-ci illәr) mәşhur dünya xәritәsini yenidәn işlәyәrәk orada
Xәzәri әks etdirmişdir. Bu istiqamәtdә tәdqiqatları olan sovet tarixçisi Lev Yelnski
(1907-1979) hәmin yanaşmaları tәhlil edәrәk belә nәticәyә gәlmişdir ki, Hekatey Aralıq
dәnizi istisna olmaqla bütün digәrlәrini, o cümlәdәn Xәzәri qapalı hesab etmişdir. Lakin
tarixin atası adlandırılan mәşhur antik yunan tarixçısi Herodot bir dәniz haqqında
baxışın mexaniki olaraq digәrinә tәtbiq edilmәsinә qarşı çıxmış vә Xәzәrin digәr
dәnizlә әlaqәsi olmadığını göstәrmişdir. Herodot tәrtib etdiyi dünya xәritәsindә bu
reallığın tәsbitini vermiş, Qırmızı vә Ərәbistan dәnizlәrinin isә, sәlәflәrindәn fәrqli
olaraq, әlahiddә okeanla әlaqәliliyini göstәrmişdir.

Fars şahı, Əhәminilәr dövlәtini b.e.ә. 522-486-cı illәrdә idәrә etmiş I Dara (b.e.ә.
550-486) Xәzәr dәnizini tәdqiq etmәyә göstәriş vermiş vә aparılan araşdırmalarla onun
qapalı dәniz olması müәyyәn edilmişdir. 

Antik dövrdә Xәzәrin qapalı hövzә olmasını mәşhur yunan filosofu Arisotel (b.e.ә.
384-322) dә müdafiә etmişdir. O, hәm dә Xәzәrin Qara dәnizlә yeraltı әlaqәsinin
olması fikrini irәli sürmüşdür.

Şәrqә qlobal yürüş keçirәn Makedoniyalı İsgәndәri (b.e.ә. 356-323) dә Xәzәrin
okeanla әlaqәliliyi maraqlandırmış vә o, dәnizin tәdqiqi ilә bağlı bir ekspedisiyanın
tәşkili üzrә qәrar vermişdir. Lakin reallıqda bu ona müәyәssәr olmamışdır. İsgәndәrin
ölümündәn bir neçә onillik sonra onun mühafizәçisi, Ellin dövlәtlәrindәn birinin çarı
olmuş Selevek I Nikator (b.e.ә. 358-281) bu tәdqiqatların әsaslı olaraq davam

etdirilmәsi haqqında göstәriş vermişdir. B.e.ә. 285-282-ci illәrdә makedoniyalı Patrokl
da müvafiq tәdqiqatlar aparmış vә Xәzәrin şimaldan boğaz vasitәsi ilә okeana
qovuşması nәticәsinә gәlmişdir. Bu sәhvi antik yunan riyaziyyatçısı, astronom, şair vә
coğrafiyaşünas Eratosfen Kirenski (b.e.ә. 276-194-cı illәr) vә antik yunan tarixçisi vә
coğrafiyaşünas Strabon (b.e.ә. 64/63-24/24-cı illәr) tәkrarlayaraq, özlәrinin tәrtib
etdiklәri dünya xәritәsindә Xәzәri okean sahilindә, onunla birbaşa әlaqәlikdә körfәz
dәniz kimi tәsvir etmişlәr. Eyni baxışları erkәn Roma coğrafiyaşünası Pomponiy Mela
(15-60) da bölüşmüşdür. Bizim eranın әvvәlәrindә yaşamış mәşhur iskәndәriyyәli
riyaziyyatçısı, astronom vә coğrafiyaşünas Klavdiy Ptolomey (100-170) isә bütün
bunlara zidd olaraq, Heredot kimi, Xәzәri qapalı su hövzәsi hesab etmişdir. Xәzәri heç
zaman görmәyәn Klavdiy Ptolomey onu oval şәkilli tәsvir edәrәk bu mәsәlәdә okeanla
әlaqәlik baxışına birdәfәlik son qoymuşdur.

Xәzәr orta әsrlәrdә Osmanlı imperiyasının maraqlarına da tuş gәlmişdir. Bu da tәbii
idi. Belә ki, XVI әsrin ortalarında Osmanlı dövlәti Şimali Qafqaza soxulmağa çalışan
Moskva knyazı IV İvanın cәhdlәrinin qarşısını almaq, Hәştәrxan vә Kazan xanlıqlarını
bәrpa etmәk, Volqaboyunda möhkәmlәnmәk әzmindә idi. Bunun üçün üç Osmanlı
sultanının vәziri olmuş Sokullu Mәmmәd Paşa (1505-1575) Don vә Volqa çayları
arasında kanal çәkilmәsi ilә Qara dәnizlә Xәzәrin birlәşdirilmәsi layihәsini
planlaşdırmışdı. Lakin Osmanlı ordusunun 1569-cu ildә Volqaboyuna yürüşünün
uğursuz olması bu planı gerçәklәşdirmәyә imkan vermәmişdir.

XVIII әsrin әvvәlәrindәn başlayaraq Xәzәr daha çox rus imperatorluğunun tәsir
dairәsinә düşmәkdә idi. Bundan irәli gәlәrәk Rusiya Xәzәrin coğrafi öyrәnilmәsinә
başlamışdı. Bu tәdqiqatlar isә, әksәrәn, hәrbi әmәliyyatlarla müşayiәt olunurdu. Rus
çarı I Pyotr xәritә tәrtib edilmәklә mәlumat almışdı ki, Amu-Dәrya çayı Xәzәrә axır
vә orada qızıl dolu mәdәnlәr vardır. Bundan başqa, Xәzәrdәn keçmәklә bu çay vasitәsi
ilә Hindistana yetişmәk mümkündür. Bütün bunları öyrәnmәk vә qәtilәşdirmәk
mәqsәdilә o, 1714-cü ildә müvafiq ekspedisiya da tәşkil etmişdi. Yerli türkmәnlәrin
mәlumatlarından belә nәticәyә gәlinmişdi ki, Amu-Dәrya, hәqiqәtәn, әvvәllәr Xәzәrә
qovuşmuş, lakin hazırda o, Aral dәnizinә tökülmәkdәdir. I Pyotr bu mәlumatlar
әsasında elçisinә Xivә vә Buxara xanları ilә danışıqlar aparmaqla ticarәt vә diplomatik
münasibәtlәr qurmaq vә hәmçinin, ticarәti yüngüllәşdirmәk üçün Amu-Dәryanın
yenidәn köhnә yatağı üzrә Xәzәrә yönәldilmәsi imkanlarını araşdırmaq tapşırığı
vermişdi. Bu әrәfәdә Xәzәrin daha dәqiq xәritәlәrinin hazırlanması üçün çar hәm dә
bölgәyә yeni ekspedisiyalar göndәrmiş vә bunların nәticәsi olaraq, dәnizin müvafiq
xәritәlәri hazırlanmışdır.

Xәzәr üzrә tәdqiqatlar SSRİ dövründә daha geniş vә mükәmmәl xarakter almışdır.
Mәşhur rus neft geoloqu İ.M.Qubkin (1871-1939) vә başqaları Sovet İttifaqının
yaranışının ilk onilliyindә Xәzәrdә neft axtarışları ilә bağlı onun su balansının vә dәniz
sәviyyәsinin dәyişkәnliyinin öyrәnilmәsi üzrә tәdqiqatlar yerinә yetirmişlәr.
Yaşadığımız müasir dövrdә isә Xәzәrlә bağlı bütün lazımi әksәr cizgilәr mәlum olmuş
vә onun kosmik şәkillәr vasitәsi ilә dәqiq tәsvirlәri әldә edilmişdir.

Bütün bunları әsas götürәrәk dәniz vә göl fәrqliliklәr üzrә tәhlili qiymәtlәndirmәlәr
әsasında aşağıdakı nәticәvi tәyinatları müәyyәn etmәk olar:

I. Dәnizlәrin yaranışı hәmişә tәbii vә qәdimdir, göllәr isә süni ola bilәr.
II. Dәnizlәr Dünya okeanın bir hissәsidir, göllәr isә materik sularına aiddir.
III. Dәnizin quru sәrhәdlәri açıq vә qurudur, göllәr isә hәmişә quru әrazilәrlә mәh 

dud laşır.
IV. Dәnizlәr әn kiçik istisnalarla bütün dünya göllәrindәn ölçü baxımından geniş

sahәvidirlәr.
V. Dәnizin suyu şordur, göllәr işә nadir hallarda duzlu olmalarına baxmayaraq

mütlәq әksәriyyәtlә şirin suludurlar.
Müәyyәn edilәn bu tәyinatı Xәzәrә şamil etdikdә görәrik ki, o, iki meyarda (I vә V)

qәti dәniz tәyinatlıdır. İki meyar üzrә (II vә III) isә qәti göldür. Bir meyar üzrә isә (IV)
- ölçülәrin nәhәngliyi baxımından әn iri sahәli vә sututumlu nadir göldür. Bütün bu
coğrafi әlamәtlәr üzrә müvafiq ümumilәşdirmәlәr apardıqda müәyyәn etmәk olar ki,
Xәzәrin dәniz vә ya göl olması qәti tәyinatlı deyildir. Buna görә dә onun status
mәsәlәsinә tamılıqla coğrafi meyarlarla deyil, digәr aspektlәrdәn dә yanaşılmalıdır. 

SSRİ-nin dağılması ilә Xәzәrsahili dövlәtlәrin sayının ikidәn beşә yüksәlmәsi
Xәzәrin beynәlxalq-hüquqi statusuna (the international legal status of the Caspian
Sea) yenidәn baxılmasını zәruri etdi. Belә ki, yaranmış geosiyasi situasiya Xәzәrdәn
istifadәdә sahilyanı dövlәtlәrin hüquqlarının nәdәn ibarәt olması, su sәthi, dibi vә orada
olan tәbii ehtiyatlar, bu ehtiyatlarını ölkәlәr arasında bölünüb-bölünmәmәsi vә bütün
bunların hansı әsasda hәyata keçirilmәsi kimi çoxsaylı mürәkkәb sualları qarşıya
qoydu. Ümumiyyәtlә isә bu mәsәlә tarixin bir çox dönәmlәrindә ara-sıra özünü biruzә
vermişdir. Rus çarı I Pyotrun 1722-1723-cü illәrdә “Fars yürüşü”ndә mәsәlә daha
qabarıq xarakter almışdır. Bundan başlanğıc alaraq Xәzәrdәn istifadә hüquqi mәsәlәsi
bu vә ya digәr dәrәcәdә Rusiya ilә İran arasında bağlanmış ikitәrәfli müqavilәlәrdә öz
әksini tapmışdır. Onun ilkin müddәaları Peterburq (1723), Rәşt (1731), Gülüstan (1813)
vә Türkmәnçay (1828) müqavilәlәri ilә tәnzimlәnmişdir. Lakin hәmin sәnәdlәrdә dә
hüquqi baxımdan “status” anlayışı olmamışdır. Bu müqavilәlәrә görә, Xәzәrdә
Rusiyaya böyük imtiyazlar verilir vә hәrbilәşmә baxımından o, tam olaraq çarlığın
ixtiyarına keçir. Bütün bunlardan irәli gәlәrәk dә Xәzәr “Rusiyadaxili su hövzәsi”
statusu almışdır.

Xәzәrdәki hüquqlar üzrә maraqlı xüsusi bir mәqam Azәrbaycanı iki hissәyә ayıran
1813-cü ilin 12 oktyabr tarixindә Rusiya imperiyası ilә Qacar İran dövlәti arasında
imzalanmış bәdnam Gülüstan müqavilәsinin şәrtlәri ilә bağlı olmuşdur. Gülüstan
müqavilәsi (Treaty of Gulistan) imzalandığı yerin adı ilә (Azәrbaycan Respublikasının
Goranboy rayonunun inzibati әrazi vahidindә kәnd) tarixә daxil olmuşdur. Müqavilәyә
әsasәn, Şimali Azәrbaycan xanlıqlarından İrәvan vә Naxçıvanı çıxmaq şәrtilә yerdә
qalan bütün xanlıqlar (Lәnkәran, Şirvan, Quba, Bakı, Gәncә, Qarabağ, Şәki) Rusiyaya
verilmişdir. Müqavilәnin şәrtlәrinә görә, hәmçinin, Xәzәr dәnizi, ümumәn, Rusiyanın
daxili dәnizi hesab edilmişdir. Xәzәrә sahiblik mәsәlәsi hәmin müqavilәnin beşinci

maddәsindә tәsbitini tapmışdır: “Rus ticarәt gәmilәrinә әvvәlki qayda üzrә Xәzәr
sahillәri yaxınlığında üzmәk vә onlara yan almaq hüququ verilir; hәm dә gәmi qәzası
zamanı iranlılar tәrәfindәn dostluq kömәyi edilmәlidir. İran ticarәt gәmilәrinә dә hәmin
bu hüquq - әvvәlki qayda üzrә Xәzәr dәnizindә üzmәk vә Rusiya sahillәrinә yan almaq
ixtiyarı verilir, burada da gәmi qәzası zamanı, qarşılıqlı surәtdә, iranlılara hәr cür
yardım göstәrmәlidir. Hәrbi gәmilәrә gәldikdә isә, müharibәdәn әvvәl, habelә sülh
vaxtı vә hәmişә Rusiya hәrbi bayrağı Xәzәr dәnizindә tәk mövcud olmuşdur. Hәmin
ehtiram daxilindә, әvvәlki ixtiyar indi dә yalnız Rusiya dövlәtinә verilir ki, ondan başqa
heç bir dövlәtin hәrbi bayrağı Xәzәr dәnizindә ola bilmәz”. Bu bәndin müqavilәdә әks
olunmasının maraqlı tarixçәsi vardır. Belә ki, bu zaman qalib ruslar Xәzәryanı ölkәlәrә
vә Xәzәrә tam nәzarәt istәyindәn irәli gәlәrәk o zamankı İran dövlәt başçısı Fәtәli şah
I Babaxana (1797-1834) Xәzәrdә hәrbi donanma saxlamaq hüququnun ancaq onlara
(ruslara) mәxsus olması tәlәbi ilә müraciәt etmişlәr. Bu tәlәbә münasibәtdә şah baş
vәzirә demişdir: “Şor sudur, nә faydası var, ver töksün atasının goruna! (farsca - Abәki-
şurәst, çi faidә darәd, vedәh birizәd bәgüri-pәdarәt). Tәxminәn bir әsr sonra dahi
Azәrbaycan şairi Mirzә Əlәkbәr Sabir (1862-1911) “Ay alan, mәmlәkәti-Rey satıram!”
satirik şeirindә hәmin әhvalatı parodiya edilmişdir. Dövlәt başçısına yaraşmayan
hәrәkәtin tәnqid olunduğu hәmin şerdә “...Babama vermәdi әl “abәki-şur”, Deyilәm
naxәlәfü nabәşüur...” misraları vardır. M.Sabir “ abәki-şur” (şor su) sözü ilә müasiri
Mәmmәdәli şahın sәlәfi - babası Fәtәli şahın Xәzәrә münasibәtinә işarә etmiş vә strateji
dövlәt mәsәlәlәrinә yüngül münasibәtin nümunәsi kimi onun nәvәsinin dә babasından
uzağa getmәdiyini göstәrmişdir.

Xәzәrin hüquqi statusuna daha çox diqqәt 1921-ci il fevralın 26-da Moskvada
imzalanmış Rusiya-İran müqavilәsindә verilmişdir. Bu müqavilәnin 3-cü maddәsindә
göstәrilir: “1881-ci ildә sәrhәd komissiyası tәrәfindәn müәyyәn edilmiş sәrhәd xәttini
hәr iki yüksәk sәviyyәdә danışıq aparan tәrәflәr İran vә Rusiya arasında su sәrhәdi
kimi qәbul etmәyә razılaşır. Bu sәrhәd qorunmalı vә toxunulmazdır”. Hәmin
müqavilәdәn irәli gәlәrәk şәrti tәsbit edilәn ayrıcı xәtt Astara-Hәsәnqulu su sәrhәddidir.
Bununla yanaşı, Xәzәrin Sovet-İran dәnizi kimi göstәrilmәsi 1935-ci ildә İran-SSRİ
arasında “Ticarәt, dәnizçilik vә mәskunlaşma haqqında” vә 1940-cı ildә “Ticarәt vә
dәnizçilik haqqında” imzalanmış müqavilәlәrdә dә bir daha vurğulanmışdır. Bütün
bunlar, öz növbәsindә, Xәzәrin “Rusiyadaxili su hövzәsi” statusunu “Sovet-İran daxili
su hövzәsi” statusuna çevirmişdir.

Belә bir reallıq vardır ki, Xәzәrdә Sovet-İran sәrhәdlәri SSRİ dövlәtinin
mövcudluğu dövründә heç bir zaman qәti vә rәsmi müәyyәn olunmamışdır. İki dövlәt
arasında 1954-cü ildә bağlanmış “Sәrhәdlәrin nizamlanması haqqında Müqavilә”yә
görә Xәzәrin hәr iki tәrәfdәn sәrhәdi müәyyәn edilir. Lakin burada dәnizin özündәki
sәrhәdlә bağlı heç nә deyilmirdi. Bundan başqa, Sovet İttifaqı zamanında 1982-ci ildә
qәbul olunmuş “SSRİ-nin dövlәt sәrhәddi haqqında qanun”da İranla SSRİ arasında
sәrhәd xәtti Astara-Hәsәnqulu xәtti üzrә müәyyәn edilmiş vә bu әyani olaraq bütün
sovet xәritәlәrindә öz әksini tapmışdır. Bir daha vurğulanmalıdır ki, Sovet-İran

yurisdiksiyasının bütün mövcudatı әrzindә (1921-1991) Xәzәrin bu bölgüsü, praktiki
olaraq, dövlәtlәrin beynәlxalq ittifaqları tәrәfindәn tanınmış vә beynәlxalq hüquq
doktrinasında tәsbitini tapmışdır.

Xәzәrin SSRİ-yә mәxsus hissәsinin sektorlara bölünmәsi mәsәlәsi isә 1970-ci ildә
baş vermişdir. SSRİ-nin Neft Sәnayesi Nazirliyi tәrәfindәn hәyata keçirilәn bölgüyә,
әsasәn, Xәzәr dәnizi, müvafiq olaraq, Rusiya (16% - 60 min km2), Qazaxıstan (29% -
105 min km2), Azәrbaycan (19% - 70 min km2), Türkmәnistan (22% - 80 min km2)
habelә SSRİ-nin quru sәrhәdi ilә müәyyәn edilәn İran (14% - 55 min km2) sektoruna
bölünmüşdür. Bundan başqa, 18 yanvar 1991-ci ildә Azәrbaycan SSR ilә SSRİ Neft
vә Qaz Sәnayesi Nazirliyinin birgә qәrarında da ona aid mövcud sektorda mineral
ehtiyatların axtarışı vә hasilatı vә bu işlәrә xarici şirkәtlәrin cәlb edilmәsi kimi hüquqlar
tәsbit olunmuşdur. Hәmin bölgü zamanı Xәzәrin hüquqi, coğrafi vәziyyәtindәn irәli
gәlәn, beynәlxalq-hüquqi tәcrübәdә hamı tәrәfindәn qәbul edilmiş orta xәtt prinsipi
әsas götürülmüşdür. SSRİ-nin süqutuna qәdәr Xәzәrin hüquqi statusu bu razılaşmalarla
tәnzimlәnmişdir. Hazırda da hüquqi statusu müәyyәn edilmәdiyindәn, dәniz sәrhәdlәri
sahilyanı dövlәtlәr tәrәfindәn 1970-ci il sektorial bölgü üzrә qәbul olunur.

Yeni geosiyasi stuasiyada yaranmış mövcud durum sahilyanı ölkәlәri Xәzәrin
hüquqi statusu ilә bağlı hamı üçün mәqbul olan mexanizmin axtaırışı mәcburiyyәtindә
qoydu. Bu istiqamәtdә öncә üç yanaşma ortaya çıxdı:

1. Xәzәrin orta xәtt üzrә bәrabәr hissәlәrә bölünmәsi.
2. Xәzәrә dәniz statusu verilmәsi ilә ona müvafiq beynәlxalq hüquq normalarının

tәtbiq edilmәsi.
3. Xәzәr unikal su hövzәsi (beynәlxalq hüquqda “unikal qapalı su hövzәsinin hüquqi

rejimi anlayışı” işlәdilmir) olması ilә status mәsәlәsindә qeyri-әnәnәvi yanaşmaların
tәtbiq olunması.

Problem әtrafında 5 ölkә ilә yanaşı, Qәrbin vә ABŞ-ın da qoşulduğu geosiyasi
mübarizә dayanır. Xәzәrin geosiyasi әhәmiyyәti onun Avropa vә Asiya arasında
mühüm tranzit mәkan, biomüxtәliflik diapazonu olmasında, dünya nәrә balığı
ehtiyatlarının mütlәq әksәriyyәtinin bu akvatoriyada cәmlәnmәsindә vә nәhayәt,
şelfindә xüsusi böyük hәcmli tәsdiqlәnmiş neft-qazın ehtiyatlarının mövcudluğundadır.
Mәhz bu resurların yeni geosiyasi situasiyada necә vә kim tәrәfindәn istismarı
mәsәlәsinin kәskinlәşmәsi Xәzәrin status mәsәlәsininin dә daha qabarıq şәkildә
gündәmә gәlmәsinә әlavә tәkan vermişdir. Proses zirvә hәddinә Azәrbaycanın 1994-
cü ildә “Əsrin müqavilәsi”ni imzalamağa vә aparıcı Qәrb şirkәtlәri ilә öz neft-qaz
yataqlarının aktiv şәkildә istismarına hazırlaşmasında özünü biruzә vermişdir.
Hadisәlәrin belә cәrәyan etmәsi, şübhәsiz ki, Rusiyanın “böyük enerji oyunu”ndan
kәnarda qalmasına aparırdı. Buna görә dә Rusiya Azәrbaycan, Qazaxıstan vә Qәrbә
tәzyiq üsulu kimi tәcili şәkildә Xәzәrin statusu problemini dövriyyәyә buraxaraq
konkret addımlar atdı. O zaman Rusiya Xarici İşlәr Nazirliyi bu işlәri әngәllәmәk
mәqsәdi ilә 5 aprel 1994-cü il tarixdә Böyük Britaniyanın sәfirinә göndәrdiyi
konfidensial notada dәnizin hüquqi statusunun yoxluğuna vә bununla da problemin

yoluna qoyulmadan neft-qaz ehtiyatlarının istismarının yolverilmәzliyinә diqqәt
yönәltmişdi. Qәtiyyәtlә hesab edilәndir ki, mәhz bu nota, faktiki olaraq, Xәzәrin status
mәsәlәsindә sәrt vә uzunmüddәtli geosiyasi mübarizәnin әsasını qoymuşdur. Hәmin
mәsәlәdә, İranın da dәstәyi ilә, Xәzәrdә resurslar, ekologiya vә tәhlükәsizlik mәsәlәlәri
daha kәskinliyi ilә qaldırıldı. O da vurğulanmalıdır ki, Azәrbaycan vә Qazaxıstan,
1993-cü ildәn başlayaraq, Xәzәrin mineral ehtiyatlarının bölgüsündә vahid mövqe
nümayiş etdirmişlәr. Onların hәmin dövrlәrdәki diplomatik manevrlәri, hәmçinin,
Rusiya vә İran şirkәtlәrinin Xәzәrdәki “neft biznesi”nә cәlb edilmәsi problemin qismәn
yumşaldılmasına imkan vermişdir.

1992-ci ildәn başlayaraq Xәzәrsahili dövlәtlәr ikitәrәfli vә çoxtәrәfli görüşlәrdә
Xәzәrin hüquqi statusu mәsәlәsi ilә bağlı müzakirәlәr aparırlar. Bu mәqsәdlә 1996-cı
ildә sahilyanı 5 ölkәnin xarici işlәr nazirlәri müavinlәri sәviyyәsindә Xüsusi İşçi Qrupu
yaradılmışdır. 25 ilәdәk müddәti әhatә edәn bu danışıqların ilkin mәrhәlәsi - 1991-
1994-cü illәr - problemin öyrәnilmәsi, ikitәrәfli vә çoxtәrәfli görüşlәrdә müzakirәlәrin
aparılması ilә xarakterik olmuşdur. Sonrakı 1995-1998-ci illәri әhatә edәn mәrhәlә
mәsәlә ilә bağlı sahilyanı dövlәtlәrin mövqelәrinin dәqiq müәyyәnlәşmәsi vә
görüşlәrin intensivlәşmәsi ilә sәciyyәvidir. 1999-cu ildәn başlanan mәrhәlә isә status
mәsәlәsindә Rusiyanın mövqeyinin dәyişilmәsi ilә diqqәtә gәlmişdir. Danışıqlar,
hәmçinin, ikitәrәfli formatda da aparılmış vә nәticәvi olaraq 1998-ci ildә dәnizin şimal
hissәsinin dibinin bölünmәsi haqda Rusiya ilә Qazaxıstan arasında saziş imzalanmış
vә analoji anlaşma 2001-ci ildә Azәrbaycanla Qazaxıstan arasında әldә olunmuşdur.
2003-cü ildә isә Rusiya, Qazaxıstan vә Azәrbaycan arasında dәnizin dibinin
delimitasiyası (hәmsәrhәd hissәlәrә aid fәrqlәndirici xәtlәrin kәsişmә nöqtәsi) haqda
saziş imzalanmışdır. Bu sәnәd üçtәrәfli formatda dәniz akvatoriyası ehtiyatlarının 60%-
dәn çoxunun hüquqi statusunu qanunilәşdirmiş oldu. Bununla yanaşı, hәmin ildә
“Xәzәr dәnizinin dәniz әtraf mühitinin mühafizәsi haqqında” Çәrçivә Sazişi dә
imzalanmışdır.

Vurğulanmalıdır ki, status mәsәlәsinin hәllindә әsas rol Xәzәryanı ölkәlәrin
başçılarının sammitlәrinә ayrılmışdır. Ötәn müddәtdә 5 toplantı keçirilmişdir. İlk
sammit 2002-ci ilin aprelindә Türkmәnistanın paytaxtı Aşqabad şәhәrindә baş
tutmuşdur. Bu zaman Rusiya Xәzәrin “bәrabәr uzaqlıqda orta xәtt” formulu üzrә
bölünmәsi vә sәrhәdlәrinin müәyyәn edilmәsi tәklifi ilә çıxış etdi. Hәmin prinsipә görә,
suyun sәthi gәmiçilik üçün ümumi istifadәdә qalır, dibi isә orta xәtlәrin kömәyi ilә
Rusiyaya 20%, Qazaxıstana 29,5%, Azәrbaycana 21%, Türkmәnistana 17%, İrana isә
12,5% verilir. Bu yanaşmaya Rusiya, Qazaxıstan vә Azәrbaycan razı olsalar da, İran
vә Türkmәnistan әleyhinә idilәr. Əksinә, İran dәnizin 5 bәrabәr hissәlәrә bölünmәsi
tәklifini irәli sürdü. Türkmәnistanın Azәrbaycanla iki ölkәnin dәniz sәrhәdindә yerlәşәn
mübahisәli neft yataqları üzrә yaratdığı konflikt isә sammitin boşa çıxması olә
nәticәlindi. Burada verilәn qәrar yalnız növbәti toplantının İranın paytaxtı Tehranda
keçirilmәsi ilә bağlı oldu. 2007-ci ilin oktyabrında Tehranda keçirilәn II sammitdә
Xәzәrin statusuna dair yalnız sahilyanı dövlәtlәrin dәnizә vә onun resurslarına

münasibәtdә suveren hüquqlara malikliyi vә bu istiqamәtdә ümumi yanaşmaları әks
etdirәn bir konvensiyanın hazırlanması üzrә bәyannamә qәbul olundu.

Növbәti sammit 2010-cu ildә Azәrbaycanın paytaxtı Bakı şәhәrindә keçirildi. Bura -
da әsasında Xәzәrdә tәhlükәsizliyi, istisnasız olaraq, sahilyanı ölkәlәrin işi hesab edәn
“Xәzәr beşliyi”nin birgә bәyanatı qәbul olundu. Qәrara gәlindi ki, müvafiq qurum   lar
3 ay әrzindә milli dәniz zolağının eninin 24 dәniz mili olmasını razılaşdırsınlar.

IV sammit 2014-cü ildә Rusiyanın şimal Xәzәr limanı olan Hәştәrxan şәhәrindә
keçirilmişdir. Bu sammitdә dövlәt başçıları 19 bәnddәn ibarәt birgә memorandum
qәbul etmişlәr. Hәmin sәnәddә Xәzәr akvatoriyasında digәr dövlәtlәrin hәrbi
qüvvәlәrinin olmaması, sahilyanı ölkәlәrin bir-birilәrinin suverenliyi vә әrazi
bütövlüyü, bәrabәrliyi, güc tәtbiq elәmәmәk vә güc tәtbiqi ilә hәdәlәmәmәk, habelә
qarşılıqlı hörmәt, әmәkdaşlıq, tәrәflәrin daxili işlәrinә qarışmamaq haqda çoxsaylı
razılaşmalar vardır. Burada, hәmçinin, deyilir ki, Xәzәr “dinc mәqsәdlәr” üçün istifadә
edilmәli, onun akvatoriyası “sülh, mehriban qonşuluq, dostluq vә әmәkdaşlıq zonası”na
çevrilmәli vә tәrәflәr dәnizlә bağlı bütün mübahisәli mәsәlәlәri dinc vasitәlәrlә hәll
etmәlidirlәr. 

2018-ci il avqustun 12-dә Qazaxıstanın Aktau şәhәrindә Xәzәryanı dövlәtlәrin
dövlәt başçılarının V Zirvә toplantısında Xәzәrin özünәmәxsus “Konstitusiyası” olan
Xәzәr dәnizinin hüquqi statusu haqqında Konvensiya imzalanmışdır. Konvensiya
layihәsi isә yekun olaraq Xәzәryanı ölkәlәrin xarici işlәr nazirlәrinin rәhbәrlәrinin 4-
5 dekabr 2017-ci il tarixindә Moskvada keçirilәn müşavirәsindә razılaşdırılmışdır.

Xәzәrin statusu mәsәlәsindә önәmli yer beynәlxalq hüquqa aiddir. Bu sırada 1982-
ci ildә qәbul edilәn konvensiya әhәmiyyәt daşıyır. Bu konvensiya dәnizlәr vә okeanlar
üzrә hüququ tәnzimlәyir. Burada dәniz hövzәsi dövlәtlәrinin 200 millik zonada
kәşfiyyatın tәnzimlәnmәsi, su qatı, dәniz dibi yerin tәkindә cәmlәşәn canlı vә cansız
tәbii ehtiyatların işlәnmәsi vә saxlanmasında suveren hüquqlara malik olması tәsbit
edilir. Ona görә dә buradakı hüquqları, birbaşa coğrafi tәsnifata görә, göl olan Xәzәrә
aid etmәk çәtindir. Bu hәm dә Xәzәrin qapalı su hövzәsi kimi dünya okeanına birbaşa
çıxışının olmamasından irәli gәlir. Əgәr bu tәlәblәr әsasında Xәzәrә dәniz statusu
verilәrsә, o zaman Volqa vә Don çaylarının, Volqa-Don kanalının, Qara dәnizin, Azov
dәnizinin statusuna da yenidәn baxılmalı, sahilyanı ölkәlәr Xәzәr dәnizi vasitәsi ilә
dünya okeanına çıxış üçün yeni sәlahiyyәtlәr almalıdır. Digәr tәrәfdәn o da nәzәrә
alınmalıdır ki, dövlәtlәr arasında sәrhәd xәtti qarşılıqlı razılaşmaya vә beynәlxalq dәniz
hüququna görә sәrhәdboyu axan çaylarda çayın, göl vә dәnizlәrdә isә onların tәn
ortasından keçmәlidir. Belә olan tәqdirdә Xәzәr dәnizindәki sәrhәdlәr dәnizin tәn
ortasından keçәn xәtlә hüdudlanmalıdır. Hәm dә nәzәrә alınmalıdır ki, bir qayda olaraq,
çaylar üçün müәyyәn, yәni әn dәrin kanalın orta xәtti - talveqdir (almanca - talweg,
tal - vadi vә weg - yol, çayın, vadinin, yarğanın vә digәr bu kimi uzanan relyef
formalarının әn aşağı dib hissәlәrini birlәşdirәn xәtt), göllәr üçün isә sәrhәd kimi orta
vә ya ekvidstansiya (latınca - ekvi - bәrabәr. Bәrabәr uzaqlaşan, oriyentasiya) xәtti
götürülür. Xüsusi hallarda bu, bәzәn dәyişdirilә dә bilәr.

BMT-nin Dәniz Hüququ üzrә Konvensiyasının müvafiq tәnzimlәmәdә qәti
mükәmmәlliyi haqqında fikir yürütmәk çәtindir. Hәmçinin, o da göstәrilmәlidir ki, bu
sferada müvafiq sәrhәdlәrdәn kәnarda yerlәşәn ehtiyatların mәnimsәnilmәsi üçün
xüsusi orqanın yaradılması prosesi dә hәlә başa çatmamışdır. Lakin bu Konvensiya,
pis vә ya yaxşı olmasına baxmayaraq, dövlәtlәr tәrifindәn tanınır. Burada hәtta dәnizә
heç bir tәbii çıxışı olmayan ölkәlәrә dә bir sıra müvafiq dәniz hüquqları, o cümlәdәn
beynәlxlq dәniz dibi rayonunun ehtiyatlarından faydalanmaq hüququ verilir. Bu
baxımdan Xәzәr adi dәniz mәkanı olaraq tanınsa, onda bu konvensiya birbaşa ona
şamil olunacaqdır. Nәticәdә hәr bir Xәzәr dövlәti 12 mil5 (22,2 km) olan mәhәlli suları6

(kontenental şelf) vә 200 mil (370,4 km) müstәsna iqtisadi zona üzrә süveren hüquqlar
qazanacaqdır. Xәzәrin orta en kәsiyinin 200 mili aşmaması vәziyyәtindә müstәsna
iqtisadi zona orta xәtt prinsipi üzrә tәyin olunacaqdır. Bu isә o demәkdir ki, Xәzәrsahili
dövlәtlәr vә ondan kәnar ölkәlәr müstәsna iqtisadi zonadan istifadә hüquqi әldә
edәcәklәr. Buraya isә gәmiçilik vә uçuşlar, kabel vә boru xәtlәrinin düzümü, elmi
tәdqiqatların aparılması vә s. daxildir.

Göllәr hüquqi baxımdan iqtisadi zona, şelf, mәhәlli sular kateqoriyasına malik
deyillәr. Onlar daxili sulara aid edilir vә beynәlxalq rejimlә tәnzimlәnmәyәrәk sahilyanı
dövlәtlәrin süveren әrazilәri hesab olunurlar. Göllәr bir neçә ölkәyә mәnsub olduqda
buradakı hüquqi rejim, müstәsna olaraq, qarşılıqlı razılaşmalarla sahilyanı dövlәtlәr
tәrәfindәn qoyulur vә müqavilәlәr әsasında tәnzimlәnir. Dünyada elә göllәr dә vardır
ki, onların akvatoriyasından istifadә heç bir fәrq qoymadan ümumi tәyin olunmuşdur.
Belәlәri sırasında Böyük göllәr (ABŞ-Kanada), Çad (Kamerun-Çad-Nigeriya vә Niger),
Viktoriya (Keniya-Uqanda-Tanzaniya), Konstans (Avstriya-Almaniya-İsveçrә) vә s.
kimi sәrhәdyanı göllәri göstәrmәk olar.

Dәniz hüququnun fundamental prinsipi “gәmiçilik azadlığı” ilә bağlıdır. Belә
azadlıq daxili dәnizlәrә tәtbiq olunmur. Daxili dәnizlәrin vә göllәrin sahilyanı dövlәtlәri
bu sularada başqa dövlәtlәrin gәmiçiliyinә icazә vermәyә dә bilәrlәr. Belә mövqelәr
hamılıqla qәbul olunmuşdur. Bundan başqa, müasir beynәlxalq hüquq dәniz dibi vә
buradakı ehtiyatlar üzәrindә müstәsna hüquqları da tanımışdır. Bu onunla bağlıdır ki,
hәmin ehtiyatları texnoloji baxımdan istismar etmәk mümkün olmuşdur. Formalaşmış
reallıq eyniylә daxili dәnizlәrә vә göllәrә dә aid edilmәlidir.

Tarixdәn mәlumdur ki, dünya okeanının tәbii resurslarının bölgüsü müxtәlif
mübahisәlәrә vә münaqişlәrә sәbәb olmuşdur. Bunların içәrisindә Cәnubi Çin
dәnizindәki Parasel adalarının ÇXR, Vyetnam vә Tayvanın Spratli arxipelağının vә
müvafiq olaraq, onları әhatә edәn suların kontinental şelfinin tәbii ehtiyatlarından
istifadә vә nәzarәtә sahiblik yenә dә ÇXR, Vetnam vә Filippin arasında, Egey dәnizindә
şelfin bölgüsü (hansı ki, burada xeyli miqdarda neft ehtiyatlarının olduğu güman edilir)
Türkiyә vә Yunanıstan arasında müxtәlif mübahisәlәr doğurur. 1994-1995-ci illәrdә
Baltik dәnizinin bölgüsündә Estoniya vә Latviya arasında da müvafiq mübahisәlәr

5 1 dəniz mili = 1,852 km.
6 bu sular sahilyanı dövlətlərin ərazisinin tərkib hissəsi olaraq qanuniləşdirilmişdir.

kәskinlәşmişdir. Belә bir fakt maraq doğurmaya bilmәz ki, XX әsrin 50-ci illәrindә
nәhәng karbohidrogen ehtiyatlarının aşkarlandığı Şimal dәnizinin bölgüsü ilә bağlı
sahilyanı dövlәtlәr arasında nәlәr yaşanmışdır. 1959-cu ildә Niderlanda nәhәng
“Qroningen” qaz yatağının aşkarlanması geoloqların Şimal dәnizinin neft potensialı
haqqında fikirlәrinin dәyişmәsi ilә müşayiәt olundu. 1962-ci ildә “Phillips Petroleum”
neft şirkәti Norveç hökumәtinә müraciәt edәrәk ona mәnsub sahәlәrdәn birindә
kәşfiyyat-axtarış işlәrinin aparılması üzrә icazә istәmişdi. Bunun ardınca Novreç
hökumәti ona mәnsub kontenintal şelfdә tәbii resursların kәşfiyyatı vә hasilatı üzrә
özünün suveren hüquqlarını bәyan edәrәk müvafiq qanunverici akt qәbul etmişdir.
Bundan sonra, 1965-ci ildә Norveç öncә Böyük Britaniya ilә, sonra isә Danimarka ilә
Şimal dәnizinin orta xәtt üzrә bölünmәsi üzrә razılığa gәlmişdir. Bu isә hәm dә onu
göstәrir ki, ayrı-ayrı ölkәlәrә müştәrәk mәnsub әksәr çay vә göllәrlә yanaşı, hәtta bir
sıra dәnizlәrin belә bölünmәsi mәsәlәsi sahilyanı dövlәtlәr arasında, sahәvi beynәlxalq
hüququn mövcudluğundan öncә, ikitәrәfli vә çoxtәrәfli razılaşmalar yolu ilә hәllini
tapmışdır. Digәr tәrәfdәn, reallıq belәdir ki, sahilyanı dövlәtlәrin sәrhәd xәtlәri tarixi
amillәr әsasında, ümumәn, hәllinә qovuşmuş vә onların hәmin müstәsna hüququ
indiyәdәk hәr hansı beynәlxalq mәhkәmә çәkişmәlәrinin predmetinә çevrilmәmişdir.

Bir neçә dövlәtә mәnsub iri su hövzәlәrinin müştәrәk işlәnmәsindә ekoloji
problemlәrin hәlli vә tәnzimlәnmәsi vacibdir. Dünya tәcrübәsindә belә hallar
konvensiyalar, ikitәrәfli vә çoxtәrәfli müqavilәlәrlә tәnzimlәnir. Belә müqavilәlәr
sırasına ABŞ vә Kanada arasındakı, Trinidad vә Tobaqo vә digәr Karib ölkәlәri
arasındakı müvafiq sazişlәri vә Dәniz mühitinin çirklәnmәdәn qorunması haqqında
1978-ci il Küveyt regional Konvensiyasını misal göstәrmәk olar.

Ölkәlәr arasında şelfin bölgüsünün iki işçi varinatı vardır. Bu, su sәrhәdlәrinin
dәnizin coğrafi mәrkәzindәn dövlәtlәrә aid sektorlar üzrә, tort kimi, radial (latınca -
radius - şua, radius) prinsip üzrә bölünmәsidir. Digәr prinsip isә dәnizin şaquli vә üfüqi
hissәlәri boyunca dövlәtlәrin quru sәrhәdlәrinin kәsişәn nöqtәlәrindәn müәyyәn edilәn
orta xәttә perpendikulyarların qurulmasını ehtiva edәn mediana (latınca - mediāna -
orta) prinsipidir. Belә prinsip Böyük göllәr (ABŞ-Kanada) vә Baltik dәnizi şelfinin
bölgüsündә istifadә olunmuşdur. Lakin bununla belә, status mәsәlәsindә hәr bir
dövlәtin milli maraqlara uyğun mәxsusi yanaşması vardır. Bu yanaşmalar içәrsindә
tәxminәn üç әsrә bәrabәr müddәt әrzindә Xәzәrin әn kiçik hissәsinә sahiblik vә ondan
daha mәhdud istifadә imkanlığında olmuş İranın mövqeyi qeyri-münasibliyi ilә daha
çox diqqәti cәlb edir. Belә ki, İran mövcud sektoral bölgü prinsipinә zidd bu istiqa -
mәtdә dünya praktikasında hәlә indiyәdәk mövcud olmamış “bәrabәrlik”, yәni “hәrәyә
20 faiz” prinsipi ilә bölügü aparılması tәlәbindә dayanır. Bu, dәnizә müştәrәk sahiblik,
yәni kondominium (latınca - con - birgә vә dominium - sahiblik, condominium - birgә
sahiblik) variantıdır. Xәzәrin hüquqi statusu mәsәlәsi ilә bağlı 1921, 1935 vә 1940-cı
illәr Sovet-İran müqavilәlәrinindә onun İran-rus (sovet) dәnizi olması, burada başlıca
olaraq sәrbәst gәmiçilik (dәnizdә sәrbәst vә bәrabәr naviqasiya hüququ) vә balıqçılıq
(10 dәniz milli hәddindә öz sahil sularında müstәsna balıqtutma azadlığı) mәsәlәlәrinin

yer almasını әsas götürәn İran dәnizin kondominium prinsiplәrinә uyğun istifadәsinin
zәruri olduğunu qeyd edir. Lakin bütün bu müqavilәlәrdә Xәzәrin SSRİ vә İranın birgә
mülkiyyәti olması müddәasına vә yaxud da dolayısı ilә bunun tәsdiqinә rast gәlinmir.
Burada, hәmçinin, resurslar, dәnizin dibi vә sәthindәn istifadә, ekosistemin qorunması
kimi ciddi mәsәlәlәrә dә yer verilmәmişdir. Digәr tәrәfdәn reallıqda da Xәzәrin
istismarında kondominium prinsipi faktiki tәsbitini tapmamışdır. Ümumiyyәtlә, tarixdә
heç vaxt göl vә ya daxili dәnizlәrin kondominimumu olma mışdır. Lakin bu mәsәlәdә
bir beynәlxalq mәhkәmә çәkişmәsi yaddaşlarda qalmışdır. O, Fonseka körfәzi üzәrindә
suverenliklә bağlı sahilyanı dövlәtlәr - Salvador, Honduras vә Nikaraquanın mövqeyi
ilә bağlı olmuşdur. Çıxarılan mәhkәmә qәrarına әsasәn, körfәz tarixi boğaz statusuna
malikdir vә onun sahildәn üç mildәn kәnarda olan suları bu üç dövlәtin kondomini -
mu muna mәxsusdur. Burada mәhkәmә belә bir fakta әsaslamışdır ki, Fonseka körfәzi
uzun müddәt bir dövlәtә mәxsus olmuş vә üç sahilyanı dövlәt müstәqil olandan sonra
körfәz onların ümumi mülkiyyәti kimi nәzәrdәn keçirilmәmişdir. İş üzrә gәmiçilik
mәsәlәsinә toxunan mәhkәmә müәyyәn etmişdir ki, körfәzin mürәkkәb coğrafiyası
onun hәr hansı formada bölünmәsini praktiki çәtin edir. Bu vәziyyәtdә, әn azı, bu
dövlәtlәrdәn birinin açıq dәnizә çıxışı qapanır. Xәzәrdә situasiya isә tamamilә fәrqlidir.
Belә ki, o, heç zaman bir dövlәtә mәxsus olmamışdır.

SSRİ 1949-cu ildә Xәzәrdәki neft ehtiyatlarının işlәnmәsinә İranla mәslәhәtlәş -
mәdәn, onu iştirakı olmadan başlamışdır. Faktlar onu göstәrir ki, İran tәrәfi buna hәr
hansı bir formada etiraz bildirmәmişdir. Bundan sonra vurğulanmalıdır ki, 1970-ci ildә
SSRİ Neft Nazirliyinin qәrarı ilә Xәzәrin milli sektorlara bölünmәsi hәyata keçirilmiş
vә bununla İran tanış edilmiş vә hәtta, müvafiq bölgünün topoqrafik xәritәsi dә Tehrana
göndәrilmişdir. Bu zaman da İran tәrәfi belә bir bölgünün aparılmasına etiraz
bildirmәmişdir. Bunu onunla әsaslandırmaq olar ki, müvafiq Xәzәr müqavilәlәrindә
onun enerji resusları vә onların işlәnmәsi barәdә heç nә öz әksini tapmamışdır. Digәr
tәrәfdәn, Sovet İttifaqının uzun illәr Xәzәr dәnizindә vә әsas etibarilә Azәrbaycana
yaxın sahәdә apardığı tәdqiqat vә istismar işlәri 10 mildәn artıq әrazini әhatә etmişdir.
Bu zaman әldә olunan gәlirdәn İrana ödәnilmәmiş vә ya o, hәmin fәaliyyәtә hәr hansı
bir formada cәlb edilmәmişdir. İran tәrәfinin dә bu fәaliyyәtә bir etirazı olmamış vә o,
bundan gәlәn gәlirin bölünmәsinә iddia etmәmişdir. İran özü dә yaxın sahәdә birtәrәfli
fәaliyyәtlәr hәyata keçirmişdir. Buna görә dә Xәzәrin hüquqi statusu müәyyәn olunar -
kәn sahilyanı dövlәtlәrin neft-qaz resuslarının istifadәsindә yaranmış mövcud tәcrübә
vә müva fiq beynәlxalq normalar әsas götürülmәlidir. Bütün bunlar, öz növbәsindә,
elmi vә siyasi әsası olamayan vә dünya tәcrübәsindә heç vaxt tәtbiq edilmәyәn
kondomi nimum prinsipinin Xәzәrdә tәtbiqini bir daha mümkünsüz edir.

Azәrbaycan Xәzәrin daxili göl (beynәlxalq sәrhәd gölü) olmasına әsaslanaraq
sәrhәdlәrinin delimitasiyasında ekvidstansiya prinsipi - dövlәt әrazisinin bir hissәsi
sayılmaqla dәnizin orta xәtt üzrә beş milli (“milli sektor” anlayışı dәnizin dibi kimi,
sәthini vә hava mәkanını ehtiva edir) sektora bölünmәsini tәklif edir. Konkret olaraq,
Azәrbaycanın tәklifindә “sahil xәttinin davamı kimi orta xәtt çәkilir vә bu xәttin hәr

7Дугин А. Основы геоплитики: Геополитические будуще России. Мыслитель пространством. М.: АРКТОГЕЯ-центр.

1999. с. 81.

bir nöqtәsi Xәzәrin bitişik vә ya әks tәrәfindә yerlәşәn dövlәtlәrin ilkin sahil xәttindәn
bәrabәr mәsafәdә olur” prinsipi göstәrilir. Bu mövqe ölkәnin Konstitusiyasında da
birmәnalı şәkildә tәsbit edilmişdir. Belә ki, Konstitusiyanın 11-ci maddәsinә görә,
Xәzәr dәnizinin (gölünün) Azәrbaycan Respublikasına mәnsub olan bölmәsi
(konstitusiyaya görә, Azәrbaycana mәnsub milli sektor 25 millik - 45 km-lik zonadan
xeyli çox sahәni әhatә edir) Azәrbaycan Respublikası әrazisinin tәrkib hissәsidir. Bu
reallıq isә Azәrbaycana 19-20% akvatorial bölgüdә su sәthi olaraq әlavә 70-74 min
km2 әrazi qatır. Nәticәdә Azәrbaycan әrazisi 160 min km2 kimi yüksәlir. Burada bir
mәqam da qeyd olunmalıdır ki, hәr bir ölkә kimi Azәrbaycan da hava mәkanına
sahibdir. Bu mәkanının sahәsi Xәzәr dәnizinin hissәsi dә daxil olmaqla 168 min km2-
ә barabәrdir. Vurğulanmalıdır ki, Azәrbaycan hava mәkanının istifadәsinә heç bir
mәhdudiyyәt yoxdur. Bu mәkandan, tranzit uçuşlar da daxil olmaqla, gün әrzindә
tәxminәn 400-450 uçuş hәyata keçirilir. Azәrbaycanın hava mәkanı etibarlı şәkildә
fasilәsiz qorunur vә işğal altında olan әrazilәrin dә hava mәkanına nәzarәt edir. Bu
sәbәbdәndir ki, ermәni tәrәfi yenidәnqurmasını hәyata keçirdiyi Xocalı hava limanın -
dan tәyyarә uçuşlarını hәyata keçirә bilmir.

Xәzәryanı dövlәtlәrin müstәqillik statuslarını elan etmәmişdәn әvvәl onun
bölgüsünün 1970-ci ildә qәbul olunmuş prinsipә әsasәn milli sektorlar üzrә
müәyyәnlәşdirmәsi vә bu su әrazilәrin hazırda da “de fakto” varis dövlәtlәrә mәnsubiy -
yәtliyi Azәrbaycanın mövqelәrini bir daha güclәndirir. Hesab olunur ki, Xәzәrin status
probleminin hәlli akvatoriyanın ekoloji tarazlığının qorunmasında yeni fiskal reallıqlara
normativ düzüm verәcәk, dәnizin bioresurslarının mühafizәsini, ekoloji mәsuliyyәtin
vә tәhlükәsizliyin möhkәmlәndirilmәsini iqtisadi әsaslarla zәnginlәşdirәcәkdir.

Tanınmış rus politoloqu Aleksandr Duqin (1962) özünün mәşhur “Geosiyasәtin
әsasları” kitabında qeyd etmişdir ki, “SSRİ Xәzәr neftinә xüsusi diqqәt yetirmәmiş,
daha çox Şimali Avrasiyadakı yataqların işlәnmәsini inkişaf etdirmәyә üstünlük
vermişdir. Buna görә dә hazırki nәzarәt situasiyasında Xәzәrin vә Xәzәr-Qara dәniz
mәkanı atlantizm vә avrasiyaçılığın qlobal qarşıdurması mәsәlәsinә çevrilmişdir”7.
Şübhәsiz ki, Azәrbaycan geopolitikasını onun Xәzәrdәki zәngin korbohidrogen
resursları, ümummilli lider Heydәr Əliyevin “Əsrin kontraktı” ilә tәmәlini qoyduğu
yeni neft strategiyası pozulmaz naxışlarla dәyişdirmişdir. Bölgüsü qızğın mübahisәlәr,
müzakirәlәr mövzusu olan Xәzәrdә Azәrbaycanın hesablarının tarixi vә real
mövcudluğu bu gün onun mövqeylәrini güclәndirәn şәrtlәr sırasındadır. Azәrbaycan
geoloqları yeni neft axtarışında dәnizә üz tutmasaydılar, Qara daşlarda qazılan ilk quyu
fontan vurmasaydı, Neft daşları şәhәrә çevrilmәsәydi, bu yataqlardan milyon tonlarla
neft hasil edilmәsәydi, Xәzәr faktoru ilә bağlı respublikamızla hesablaşmada әks
tәrәflәr daha ciddi cәhdlәr edәrdilәr. Mәhz Xәzәr neftinin Azәrbaycan tәrәfindәn ilkin
istismar edilmәsi buradakı mövqeyimizi daha arqumentli etmişdir.

Qazaxıstan vә Rusiya isә, beynәlxalq daxili dәniz olaraq, Xәzәrin dibinin mediana

boyunca sektorlara bölünmәsini, su tutumunun isә ümumi istifadәdә qalmasını,
gәmiçilik üçün sәrbәstliyini, balıqçılıq vә әtraf mühitin qorunması üzrә razılaşdırılmış
normaların tapılmasını istәyir. Dәnizin dibinin bu cür bölünmәsi müvafiq dövlәtlәrarası
sazişlәrdә әksini tapdığından Azәrbaycan ümumәn buna etiraz etmir.

Burada bir reallıq da ondan ibarәtdir ki, üçtәrәfli sazişinә әsasәn, Rusiya vә
Azәrbaycan hәrәyә 19%, Qazaxıstana isә 29% olmaqla Xәzәrin bәrabәrdayanma -
ekvidstansiya prinsipinә әsaslanaraq onun dibinin bölgüsünü aparmışlar. Bu zaman
Türkmәnistan vә İrana ümümilikdә 33%-lik hissә qalmışdır.

Türkmәnistan Xәzәrin cәnub-şәrqindә olan neftli yataqlardan (bloklar - 28, 29, 30,
31) faydalanmaq üçün bu mövqelәrә yaxınlaşma nümayiş etdirmişdir. Hәmin blokların
istismarı üçün Rusiyanın “İntera”, “Rosneft” vә “Zarubejneft” şirkәtlәrinin iştirakı ilә
“Zarit” adlı müştәrәk müәssisә tәsis olunmuşdur. Türkmәnistan hökumәti ilә müәssisә
arasında İran vә Türmәnistan şirkәtlәrinә 10-15%-lik sәhm vermәklә Hasilatın Pay
Böl gü  sü üzrә sazişin imzalanması әrәfәsindә İran bunlara etirazını bildirmiş vә onu
hәmin blokların 20%-li kondominimum şәrtli әrazisinә daxil olması ilә
әsaslandırmışdır.

Xәzәrin statusu ilә bağlı Rusiyanın Hәştәrxan şәhәrindә keçirilәn sammitdә
imzalanan memoranduma görә tәrәflәrin 15 dәniz mili hәddindә sahilyanı dәniz
mәkanı vә ona bitişik 10 dәniz mili әrazidә su-bioloji resurslardan istifadә üzәrindә
suverenliyi tәsbit olunur. Yәni ölkәlәr 25 dәniz mili hüdudunda ehtiyatlardan istifadә
hüququ alırlar. Bu hüdudlardan kәnar su sәthi ümumi istifadәdir. Bunlardan әlavә,
sәnәddә “tәrәflәrin yeraltı vә digәr hüquqi fәaliyyәt üçün suveren hüquqlarının
reallaşması mәqsәdilә Xәzәrin dibinin vә ehtiyatlarının hamı tәrәfindәn qәbul edilmiş
beynәlxalq hüquq normaları vә prinsiplәri әsasında bölünmәsini” ehtiva olunur.

Bütün bunlara Xәzәrsahili ölkәlәrin dövlәt başçıları öz çıxışlarında, verdiklәri
bәyanatlarda bu vә ya digәr dәrәcәdә münasibәt bildirmişlәr.

Sammitdә çıxış edәn Azәrbaycan Prezidenti İlham Əliyev demişdir: “Xәzәr dәnizi
nәqliyyat dәhlizlәrinin inkişafı üzrә bir sıra beynәlxalq vә regional layihәlәrdә
әlaqәlәndirici elementdir. Biz Bakı Sammitindә qәbul edilmiş uzlaşdırılmış qәrara
sadiqliyimizi tәsdiqlәyәrәk, sahilyanı dövlәtin suverenliyinin şamil edildiyi su mәkanı
da daxil olmaqla, 25 dәniz mili ölçüsünü әsas götürәrәk milli zonanın eninin müvafiq
şәkildә razılaşdırılmasına tәrәfdarıq. Biz dәnizin dibinin hәmhüdud sahәlәrinin
bölgüsündә әsas norma kimi hamılıqla tanınmış orta xәtt prinsipini toxunulmaz hesab
edir, dәnizçilik, Xәzәr dәnizindәn digәr dәnizlәrә sәrbәst gediş-gәliş vә tranzit
mәsәlәlәrinә böyük әhәmiyyәt veririk”.

İran İslam Respublikasının Prezidenti Hәsәn Ruhani (1948) Xәzәrin bioloji
resurslarından istifadә ilә yanaşı, Xәzәrәtrafı әrazilәrdә turizmin inkişafı, dәniz gәmiçi -
liyinin genişlәndirilmәsi vә bütövlükdә Xәzәr dәnizinin imkanlarından istifadәdә sahil
ölkәlәrinin birgә investisiya qoyuluşunun әhәmiyyәtinә diqqәti çәkmişdir.

Qazaxıstan Prezidenti Nursultan Nazarbayev (1940) Xәzәryanı ölkәlәrin bu sammi -
tindә mühüm irәlilәyişә nail olunduğunu, nәqliyyat, dәmiryolu vә digәr sahәlәrdә birgә

layihәlәrin reallaşdırılmasının vacibliyini söylәyәrәk Xәzәryanı ölkәlәrin azad ticarәt
zonasının yaradılması tәklifini irәli sürmüşdür.

Türkmәnistan Prezidenti Qurbanqulu Berdimәhәmmәdov (1957) Xәzәrdә nәqliyyat
sahәsindә әmәkdaşlığın daha da genişlәndirilmәsi, burada regional logistika mәrkәzinin
yaradılması üçün әlverişli imkanların olduğunu diqqәtә çatdırmışdır.

Sammitdә qәbul olunmuş bәyanatda, ilk dәfә olaraq, Xәzәrin hüquqi statusu barәdә
gәlәcәk razılaşmaların әksini tapdığnı bildәrәn Rusiya Prezidenti Vladimir Putin  isә
söylәmişdir: “Ən әsası, birgә siyasi bәyanat barәdә razılığa gәlmişik vә bu bәyanatda
Xәzәrdә beştәrәfli әmәkdaşlığın әsas prinsiplәri qeyd olunub. Əldә olunmuş
razılaşmalar bütün ölkәlәrin uzunmüddәtli maraqlarına cavab verir”.

Bununla belә, Hәştәrxan görüşü dә Xәzәrin әzәli sektorlara bölünmüş vәziyyәtdә
qalması ilә sonunclanmışdır. Xәzәryanı dövlәtlәr, әvvәl olduğu kimi, yenә dә qәrarları
konsensus üzrә qәbul edәcәklәr. Burada hәr bir dövlәtә mәxsus 25 millik zona qәrarı
isә, әslindә, uzun illәr dәnizdә әksәr imtiyazlara vә potensiala tәk sahib olan Rusiyanın
hüquqlarına daha çox mәhdudiyyәt gәtirmişdir. Belә ki, bu dövlәtin gәmilәri dә
Xәzәrin istәnilәn sahilindә lövbәr sala bilmәz. Eyni zamada, burada ekoloji
mülahizәlәrlә kәmәrlәrin Xәzәrin sәthi ilә keçmәsinin qarşısının alınması da mümkün
olmamışdır. Bunun әvәzindә belә razılığa gәlinmişdir ki, Xәzәrәdә hәr hansı bir fәsadla
mübarizә sahilyanı dövlәtlәr tәrәfindәn birgә aparılacaqdır.

Xәzәr dәnizinin hüquqi statusunun müәyyәnlәşdirilmәsi 2018-ci ildә imzalanmış
Konvensiya ilә ümumәn başa çatmışdır. Konvensiyanı Azәrbaycan Prezidenti İ.Əliyev,
İran Prezidenti H.Ruhani, Qazaxıstan Prezidenti N.Nazarbayev, Rusiya Prezidenti
V.Putin vә Türkmәnistan Prezidenti Q.Berdimәhәmmәdov imzalamışlar. Bundan әlavә,
Xәzәryanı dövlәtlәrin müvafiq qurumlarının rәhbәrlәri tәrәfindәn bu Konvensiyadan
irәli gәlәn digәr mühüm sәnәdlәr - Xәzәr dәnizindә mütәşәkkil cinayәtkarlığa qarşı
mübarizә sahәsindә әmәkdaşlıq haqqında Protokol, Xәzәryanı dövlәtlәrin hökumәtlәri
arasında ticari-iqtisadi әmәkdaşlıq haqqında Saziş, Xәzәryanı dövlәtlәrin hökumәtlәri
arasında nәqliyyat sahәsindә әmәkdaşlıq haqqında Saziş, Xәzәr dәnizindә insidentlәrin
qarşısının alınması haqqında Saziş vә sәrhәd xidmәti idarәlәrinin әmәkdaşlığı vә
qarşılıqlı әlaqәlәri haqqında Protokol imzalanmışdır.

Konvensiyanın әhәmiyyәtli tәrәflәrindәn biri dә ondan ibarәtdir ki, sahilyanı ölkәlәr
dәnizin dibi ilә qaz vә neft kәmәrlәri çәkә bilmәk hüququ әldә edirlәr. Belә halda
kәmәrin keçdiyi sektorlara sahib ölkәlәrin razılığı kifayәt edir. Bununla da, Türkmә -
nistan vә Qazaxıstanın karbohidrogen ehtiyatlarının Azәrbaycan vasitәsilә Türkiyә vә
Avropaya nәqli (Trans-Xәzәr Kәmәri) reallığa çevrilir. Eyni zamanda, Konvensiyaya
әsasәn 15 millik zona Xәzәryanı dövlәtlәrin әrazi suları hesab edilmiş, әlavә olaraq 10
millik zonada isә sәrbәst balıqçılıq fәaliyyәti ilә mәşğul olmaq hüququ rәsmilәşdi -
rilmişdir. Bundan başqa, digәr dövlәtlәrin hәrbi gәmilәrinin Xәzәr dәnizinә buraxıl -
mamasına dair razılıq da әldә olunmuşdur.

Dünyadakı enerji resurslarının bölgüsünә nәzәrә yetirdikdә Xәzәr hövzәsi regionun
artan potensialını görmәmәk mümkün deyildir. Burada çox mühüm qlobal sәciyyәli
neft vә qaz ehtiyatları cәmlәşmişdir. Bu baxımdan, müasir dövrdә region dövlәtlәri,

öz iqtisadi inkişafını Xәzәr dәnizinin neft-qaz potensialı ilә bağlayırlar.
ABŞ-ın Enerji İnformasiya İdarәsi özünün 2013-cü il hesabatında Xәzәr dәnizinin

su sektorunda ümumi neft ehtiyatları 19,6 milyard barel, qaz ehtiyatları 106 trilyon
kub fut, quru sektorunda isә, müvafiq olaraq, 28,6 milyard barel vә 186 trilyon kub fut
(7 trilyon m3) hәcmindә qiymәtlәndirilir. Bununla yanaşı, qeyd olunur ki, beş sahilyanı
ölkәnin Xәzәr dәnizinin su vә quru sektorundakı ümumi neft ehtiyatları 48,2 milyard
barel, qaz ehtiyatları isә 285 trilyon kub fut (10,6 trilyon3) hәcmindәdir.

Sәnәddә Azәrbaycanın Xәzәr dәnizinin su sektorundakı qaz ehtiyatlarının hәcmi
1,5 trilyon m3, Qazaxıstanın - 1,3 trilyon m3, Rusiyanın - 0,5 trilyon m3, Türkmәnistanın
- 0,3 trilyon m3 kimi göstәrilir. Hesabatda, hәmçinin, bildirilir ki, Qazaxıstanın Xәzәrin
su sektorundakı neft ehtiyatları 15,8 milyard barel, Azәrbaycanın isә 6,8 milyard barel
tәşkil edir. Hesabatda vurğulanır ki, İran istisna olmaqla, bütün digәr sahilyanı dövlәtlәr
Xәzәrin su sektorundakı enerji ehtiyatlarının işlәnmәsindәn mәnfәәt götürür. Sәnәdin
sonunda qeyd olunur ki, bütün sahilyanı ölkәlәrin ümumi gündәlik neft hasilatı 945
min barel tәşkil edir vә bunun 890 min bareli (94%) Azәrbaycanın payına düşür.

Vurğulanmalıdır ki, ehtiyatlar dinamik vә onlar haqqında mәlumatlar, üstün olaraq,
konfedisialdır. Belә vәziyyәt isә onun geoloji tәyinatlarla yanaşı, digәr amillәr
baxımdan daim dәyişmәsini şәrtlәndirir. Bundan başqa, bu hәcmlәr ayrı-ayrı hesabatlar
vә mәnbәlәrdә fәrqli göstәrilir. Lakin hәr bir rәqәmin arxasınada ümumi reallıqları әks
etdirәn aydın görüntülәr vardır.

O, da vurğulanmalıdır ki, Xәzәrdәki karbohidrogen ehtiyatlarının mühüm hissәsi
üç türkdilli dövlәtә - Azәrbaycan, Qazaxıstan vә Türkmәnistana mәxsusdur. Bu sırada
hәmin resurslarının әn klassik istehsalçısı kimi Azәrbaycan çıxış edir. Bütün bәşәr
tarixindә vә eyni zamanda, dәnizdә dә ilk neft hasilatı onun adı ilә bağlıdır.

Bütün bunlar bir daha onu әsaslandırır ki, Xәzәr hövzәsi regionunun dövlәtlәri öz
iqtisadi inkişafını bu vә ya digәr dәrәcәdә dәnizin vә ona bitişik zonanın neft-qaz
potensialı ilә bağlayırlar. Bu da tәbiidir. Xüsusәn, üç müstәqil türkdilli dövlәtin -
Azәrbaycan, Qazaxıstan vә Türkmәnistan öz iqtisadiyyatlarının şaxәlәndirilmәsindә
bu resursların әhәmiyyәtinә istinad edirlәr. Lakin status mәsәlәsinin açıq qalması bu
mәsәlәdә özünün çәtinliklәrini ortaya qoyur. Mәsәlә mәhdudiyyәtyaratma kәskinliyi
ilә özünü daha çox regiondakı karbohidrogen ehtiyatlarını dünya bazarlarına
çıxarılmasında göstәrir. Buna baxmayaraq, Xәzәrdәn keçәcәk bir çox neft-qaz
kәmәrlәrinin layihәsi artıq hazırlanmışdır. Bu mәqsәdlә ABŞ türkmәn qazının
transxәzәr marşutunun texniki iqtisadi әsaslandırılması üçün 750 min dollar mәb -
lәğindә vәsait ayrıdığını bildirmişdir. Bu amil bir daha Xәzәr bölgәsindә proses lәrin,
üstün olaraq, onun karbohidrogen ehtiyatlarıyla bağlılıqda inkişaf etiyini vә yaxın
gәlәcәkdә buradan strateji neft vә qaz kәmәrlәrinin keçәcәyinin yәqinliyini әsaslandırır.

Xәzәrin enerji resusrlarının daşınmasında nәqliyyat arteriyaları mühüm әhәmiyyәt
daşıyır. Hazırda Xәzәrin neft-qaz resurslarının dünya bazarına çıxışının BTC, Bakı-
Novorossiysk, QİBK, Atasu-Alaşankoy (Qazaxıstan-ÇXR), Tengiz-Novorossiysk
(Xәzәr Boru Konsorsiumu), Atıray-Samara neft vә Bakı-Tbilisi-Ərzurum qaz kәmәri
vasitәsi ilә tәmin olunur. Mühüm neft-qaz arteriyaları sayılan bütün bu kәmәrlәr isә,

öz növbәsindә, әsas istehlakçılara birbaşa yetişmәyәrәk limanlarda tankerlәr vasitәsi
ilә ünvanlara çatdırılır. Burada әsas maneә isә Xәzәrin dünya okeanına birbaşa çıxışının
olmaması ilә bağlıdır.

Vurğulandığı kimi, qapalı su hövzәsi olan Xәzәr dәnizinin dünya okeanı ilә yalnız
şimaldan Volqa çayı vasitәsi ilә әlaqәsi vardır. Burada әsas yeri Volqa-Don kanalı tutur.
Kanal Xәzәrә qovuşan Volqa çayı ilә Azov dәnizinә tökülәn Don çayını birlәşdirir ki,
buradan da Qara dәniz vasitәsi ilә dünya okeanına çıxış әldә edilir. Bundan başqa,
Xәzәr dәnizi yenә dә Volqa çayı vasitәsi ilә şimaldan Volqa-Baltik vә Baltik-Ağ dәniz
kanalları ilә dә dünya okeanına qovuşa bilir. Lakin uzun sürәn qış mövsümündә kanalın
donması vә eyni zamanda, okeana çıxışda çoxsaylı boğaz vә aşırımların olması
naviqasiya problemlәri yaradır. Kanalın texniki göstәricilәrinin adekvat olmaması,
prosedur mürәkkәbliklәri dә әlavә çәtinliklәrә yol açır. Bundan başqa, qışda Xәzәrin
şimalı donduğundan Bakı-Hәştәrxan yolunda hәrәkәt kәsilir. Xәzәrin Azәrbaycan
sahilindә iri Kür çayında isә donma hadisәsinә, әsasәn, rast gәlinmir. Çox uzun illәr
öncә Xәzәr dәnizindәn Tiflis şәhәrinә qәdәr üzәn nәqliyyat vasitәlәri ilә getmәk
mümkün olmuşdur. XX әsrin ortalarından başlayaraq Kür çayında tikilәn silsilә su
anbarları burda gәmilәrlә bağlı su nәqliyyatının hәrәkәtini mәhdudlaşdırmışdır.
Bununla bağlı o zamanlar Azәrbaycanda mövcud olmuş çay nәqliyyat donanması da
fәaliyyәtini dayandırmışdır. Hazırda burada su nәqliyyatı lokal xarakterlidir vә әsasәn,
katerlәr vasitәsi ilә hәyata keçirilir.

Sahilyanı dövlәtlәrlә isә әlaqәlәr Xәzәrin limanları vasitәsi ilә vә mümkün olduqca,
quru yolları ilә qurulur. Quru yüklәr, neft vә neft mәhsulları gәmilәr vә tankerlәr
vasitәsi ilә daşınır. Bakı (Azәrbaycan), Aktau (Qazaxıstan) vә Türkmәnbaşı
(Türkmәnistan) limanlarında qatarların hәrkәtini tәmin edәn bәrә keçidlәri vardır.

Xәzirin yeni nәqliyyat marşrutlarında Azәrbaycan әrazisindәn keçәcәk qlobal
nәqliyyat xәtti - Simal-Cәnub dәhlizi dә mühüm әhәmiyyәt kәsb edәcәkdir. Hәlәlik
layihәlәndirmә mәrhәlәsinә daxil olmamış bu marşrut Rusiya vә İran әrazisindәn
keçmәklә Yaxın Şәrqdәn vә Cәnub-Şәrqi Asiyadan Avropaya daşınan yükdaşımaları
bir neçә dәfә artırma imkanında olacaqdır. Bu xәtt Suveyş kanalı vasitәsi ilә
Hindistandan Avropaya uzanan nәqliyyat keçidindәn 3 dәfә qısadır. Dәmiryolu, su
nәqliyyatı vә avtomobil xәtlәrini ehtiva edәn bu nәqliyyat marşrutunun işә düşәcәyi
tәqdirdә planetin cәnubundan Avropaya hәr il orta hesabla 15-20 milyon ton yükün
daşınacağı gözlәnilir. Hәmin dәhlizin açılısı Fars körfәzi әrәb ölkәlәrinin Avropa ilә
әlaqәsindә nәqliyyat alternatvini tәmin edәrәk zәvvarların islamın müqәddәs yerlәrinә,
xüsusәn dә, Mәkkә vә Mәdinә şәhәrlәrinә sәyahәti üçün әhәmiyyәtli olacaq, әnәnәvi
marşrutlardan istifadә intensivliyini mülayimlәşdirәcәkdir.

Xәzәr hövzәsi regionunda digәr bir mühüm ideya dәnizin dәmir vә avtomobil yolları
ilә hәlqәyә alınmasındadır. Bu hәlqә, demәk olar ki, reallaşmaqdadır. Onu qapayan
әsas xәtt isә İranın Rәşt şәhәrindәn Azәrbaycanın Astara şәhәrinә yönәlәn dәmir
yolunun inşasının başa çatması olacaqdır.

Xәzәrin sektorial bölgüsü tamamlandığı tәqdirdә, Türkmәnistan Azәrbaycana
yetişәn Transxәzәr qaz xәtti layıhәsini reallaşdıra bilәr. Azәrbaycan tәrәfi Türkmәnistan

vә Mәrkәzi Asiya qazına öz kommunikasiya vasitәlәrini verә bilәcәyini açıqlamışdır.
O da faktdır ki, Türkmәnistan Avropa üçün 10 milyard m3 qaz ehtiyatı saxlayır.
Türkmәnis tanın mövqeyi belәdir ki, qazın Avropaya çıxması üçün lazım olan dәnizin
dibi ilә boru kәmәrinin tikintisi yalnız Xәzәryanı ölkәlәrin razılığı ilә baş tuta bilәr.

Xәzәrin nәqliyyat problemlәri sırasında, vurğulandığı kimi, onun dünya okeanına
çıxışı mәsәlәsi әsas yer tutur. Bu sırada Rusiya әrazisindәki şimal kanalları o qәdәr dә
әlveriş liliyi tәmin edә bilmir. Burada naviqasiya problemlәri ilә yanaşı marşrut boyu
bir neçә dövlәt sәrhәd keçidinin mövcudluğu da nәqliyyat çәtinliklәrinә vә vaxt itkilә -
ri nә sәbәb olur. Digәr tәrәfdәn, Rusiya Xәzәrin okeana yeganә çıxış yolundan siyasi-
iqtisadi mәqsәdlәrdә tәzyiq vasitәsi kimi istifadә edir. Belә vәziyyәt Azәrbaycanla
yanaşı bu kanaldan әnәnәvi istifadә etmiş digәr Xәzәr һövzәsi ölkәlәrini dә asılı
vәziyyәtә salır.

Problemin optimal vәziyyәtә gәtirilmәsi istiqamәtindә daha bir alternativlik kimi
İran İslam Respublikasının әrazisindәn keçmәklә Xәzәr dәnizinin Fars körfәzinә
çıxışını tәmin edәn nәhәng kanalın çәkilişi çıxış edә bilәr. Bu düşüncә o qәdәr dә yeni
deyildir. Əvvәllәr dә Xәzәrin cәnubdan okean sularına qovuşması istәklәri mövcud
olmuş vә hazırda da bu aktuallıq sәngimәmişdir. Müasir ETT vә innovasiyalar sahәsin -
dәki nailiyyәtlәr, prinsipcә, müvafiq meyilin gerçәklәşmәsinә imkanlar açır. Xәzәr -
Fars körfәzi kanalının, uzunluq parametrlәrinә görә, Suveyş kanalından böyük
olmasına baxmayaraq onun gerçәklәşmәsini asanlaşdıran tәbii-coğrafi mühit mövcud -
dur. Bu arealda İrana mәnsub su nәqliyyatı imkanlı Qızılüzәn vә Qarun çaylarını
dәrinlәşdirmәk vә hәmin xәtt boyunca yerlәşәn irili-xırdalı göllәrin, çoxsaylı kiçik
çayların, dәrә vә digәr relyef yaranışlarının imkanlarından istifadә etmәklә nәzәrdә
tutulan kanala buraxılış vermәk mümkündür. Çoxmilyardlı valyuta resursu tәlәb
etmәsinә baxmayaraq, belә bir kanalın çәkilişi okean suları ilә birbaşa әlaqәsi olmayan
üç Xәzәr hövzәsi ölkәsini (Azәrbaycan, Qazaxıstan vә Turkmәnistan)  yeni geosiyasi
situasiyada okeana çıxışının ümidli alternativliyini, habelә dünya iqtisadiyyatına
dayanıqlı inteqrasiyasını daha dolğun tәminatlı edәcәkdir.

Bundan başqa, Xәzәrin dünya okeanına birlәşmәsi istiqamәtindә onu Qara dәnizlә
qovuşduracaq layihәlәr dә yer alır. Burada fikirlәr, әsasәn, hәr iki dәnizi vaxtilә birlәş -
di ril miş Kuma - Manıç çökәkliyinin yenidәn kanal halına salınması üzәrindә qurulur.
Uzunluğu 500 kilometrә çatan çökәkliyin әn yüksәk nöqtәsindә çox xırda bir hissәdә
20 metrdәn bir az dәrin kanal çәkmәklә Xәzәrlә Qara dәnizi yenidәn qovuşdurmaq
mümkündür.

Hәmin çökәklikdә 170-ә yaxın göl var ki, kanal çәkilәrsә, bu göllәr tәbii yolla
birlәşәcәk. Belә bir layihәnin reallaşması bir çox dövlәtlәrin marağındadır. Xәzәr vә
Azov-Qara dәniz hövzәlәri arasında yeni su dәhlizi, uzunluğu 1500 km olan Volqa-
Don kanalının cәnubundan keçәrәk, ondan min kilometrә qәdәr qısa ola bilәr. Ora
qiymәtlә dәyәri 5 milyard ABŞ dollarına bәrabәr götürülәn kanal şlüz sayına, yükgö -
türmә qabiliyyәti göstәricilәrinә vә daşınma müddәtinin qısalığına görә dә Volqa-Don
kanalından üstün olacaqdır. Mәsәlә Türkiyәdә dә vaxtaşırı irәli sürülәn tәkliflәr sırasın -
da yer alıb. Burada mәqsәd Bosfor boğazının yükünün azaldılması, Türkiyәnin Xәzәrә,

İranın isә Qara vә Aralıq dәnizlәrinә, hәmçinin, okeanlara çıxışını tәmin etmәkdir.
Xәzәr-Qara dәniz kanalının inşası ideyası Qazaxıstan prezidenti Nursultan Nazarba -

yevin dә çıxış vә bәyanatlarında yer alıb: “Xәzәryanı region vә Orta Asiyanın zәngin
resurslarının daşınma ehtiyacı var. Biz müxtәlif marşrutlar axtaracağıq. Xәzәr vә Qara
dәnizlәri arasında “Avrasiya” gәmiçilik kanalının tikintisi әlamәtdar layihә ola bilәr”.

Bütün bu keyfiyyәtlәrlә yanaşı, bu layihәdә müәyyәn kәskin problemlәrin
yaranacağı ehtimalı da böyükdür. Belә olan halda Qara dәnizlә Xәzәr dәnizinin
sәviyyәsi bәrabәrlәşә bilәr. Bu, baş verәrsә, Xәzәr sahilindә yerlәşәn bir çox yaşayış
mәntәqәlәri, o cümlәdәn Qazaxıstanın Aktau, Türkmәnistanın Türkmәnbaşı, Rusiyanın
Mahaçqala, Azәrbaycanın paytaxtı Bakı kimi iri şәhәrlәrin su altında qalmaq ehtimalı
yaranar. Sular Azәrbaycan әrazisindә Yevlağa, Mәrkәzi Aran rayonlarına qәdәr gedib
çıxa bilәr. Burada digәr әsas tәhlükәlәrdәn biri dә dәnizin ekosistemi ilә bağlıdır. Belә
halda Xәzәrә, onun fauna vә florasına tәsir göstәrәcәk çoxsaylı yad orqanizmlәr daxil
olacaqdır. Belә hallar Volqa-Don kanalı vasitәsi ilә dә baş vermişdir. Digәr tәrәfdәn,
bu arealda artan gәmi sayı da ekoloji fәsadlar yaradacaqdır.

Xәzәrin Kür vә Araz çayları üzrә çәtin olan Aralıq dәnizi vә Qara dәniz qovuşması
ideyaları da nәzәrdәn keçirilәndir. Bütün bunlar bir daha zamanın sınağından keçmәli
vә yeni geoiqtisadi әsaslandırmalarla möhkәmlәndirilmәlidir.

Qazaxıstan Respublikası - Qazaxıstan (qazaxca - Қазақстан - Qazaxıstan)
Mәrkәzi Asiyada dövlәt. Qazaxıstan şimalda, şimal-şәrqdә vә şimal-qәrbdә Rusiya ilә,

şәrqdә ÇXR, cәnubda isә Türkmәnistan, Özbәkistan vә Qırğızıstan
ilә hәmsәrhәddir. Qәrbdә Xәzәr dәnizi ilә hüdudlanır. Dövlәtçilik
tarixi başlanğıcını Qazax Xanlığından - 1465-ci ildәn alır. Bunula
belә, SSRİ dövlәtinin çökmәsi ilә bağlı ölkәnin yeni müstәqillik
tarixi 16 dekabr 1991-ci ildәn başlanır. Paytaxtı Astana şәhәri,

dövlәt dili qazax, rәsmi dili isә rus dilidir. Unitar quruluşludur vә prezident
respublikasıdır. Milli valyutası tәngәdir.

Ərazisi 2 724 902 km2, әhalisi 18,4 milyon nәfәrdir (2018).
Qazaxıstan, sahәsinә görә, Mәrkәzi Asiyada әn böyük әraziyә malikdir. Ölkәdә 100

mindәn çox azәrbaycanlı yaşayır.
İqtisadiyyatda xidmәtlәr 60,8%, sәnaye 34,4%, kәnd tәsәrrüfatı 4,8% paya malikdir.

ÜDM 156,2 milyard ABŞ dolları, adambaşına ÜDM 7453 ABŞ dollarıdır. İnflyasiya
7,3%, işsizlik sәviyyәsi 5,0%, yoxsulluq sәviyyәsi 2,7%-ә bәrabәrdir. Xarici borc 165,5
milyard ABŞ dolları (ÜDM-in 106,0%-i) hәcmindәdir. Ölkәdә iqtisadi aktiv әhali sayı
ümumi әhali sayının 49,7%-nә bәrabәrdir (2017).

Qazaxıstan çox zәngin tәbii sәrvәtlәrә malikdir. Burada kimya elementlәri siyahı -
sında 100-ә qәdәr element mövcuddur. Onlarada 70-nin kәşfiyyatı aparılmış, 60-nın
isә istehsalı tәşkil olunmuşdur. Ölkәdә hazırda 500 yataqda 1225 növ mineral xam mal
mövcuddur. Qazaxıstan sink, volfram vә barit ehtiyatlarına görә dünyada birinci,
gümüş, qurğuşun vә xromit ehtiyatlarına görә ikinci, mis vә flyurit ehtiyatlarına görә
üçüncü, molibden ehtiyatlarına görә dördüncü vә qızıl ehtiyatlarına görә 6-ci yeri tutur.

Qazaxıstan zәngin neft-qaz ehtiyatlarına malikdir. Neft ehtiyatlarına görә MDB

mәkanında yalnız Rusiyadan geri qalır. Ölkәnin sübut edilmiş neft ehtiyatları dünya
ehtiyatlarının 3,2%-ni tәşkil edir. Burada aşkar edilmiş tәbii qaz ehtiyatları isә 1,82
trilyon m³ hәcmindә hesablanır vә bu, dünya ehtiyatlarının 1,7%-nә bәrabәrdir. Neftin
proqnozlaşdırılan ehtiyatlarının yalnız Xәzәr dәnizinin Qazaxıstan sektoruna aid olan
yerlәrindә 17 milyard tondan çox olduğu tәxmin edilir. Burada Tәkcә “Tengiz”
yatağında 2-3 milyard tona qәdәr ehtiyatın olduğu güman edilir. “Kaşaqan” neft
yatağının ölçülәri isә daha böyük - “Tengiz”ә nisbәtdә iki dәfә yüksәk ölçüdә
qiymәtlәndirilir. Qazaxıstanda hәr il 100 milyon tondan çox neft hasil olunur vә yaxın
illәrdә  isә 150 milyon tona qәdәr artacağı gözlәnilir. Ölkә son 15-20 il әrzindә neftdәn
çox böyük gәlirlәr әldә etmişdir vә bunun nәticәsindә Qazaxıstan Asiyada әn yüksәk
hәyat sәviyyәsinә malik olan ölkәlәrdәn birinә çevrilmәkdәdir. 

Qazaxıstan, hәmçinin, hazırda әlvan metallurgiya, kömürçıxarma, kimya,
maşınqayırma, yüngül vә yeyinti sәnayesi olan bir ölkәyә çevrilmişdir. Burada kәnd
tәsәrrüfatı maşınları, elektrotexniki maşın vә avadanlıqlar istehsal edәn böyük
müәssisәlәr fәaliyyәt göstәrir. Kimya sәnayesindә mineral gübrә istehsalı әsas yer tutur.
Yanacaq sәnayesindә Karaqanda vә Ekibastuz kömür hövzәlәrinin böyük әhәmiyyәti
vardır. Burada kömürlә işlәyәn onlarla elektrik stansiyası vardır. Manqışlaq
yarımadasında regionun әn böyük AES-i fәaliyyәt göstәrir.

Kәnd tәsәrrüfatında buğda, qarğıdalı, pambıq vә çәltik bitkilәri, hәmçinin,
qoyunçuluq başlıca sahәlәrdir. Əsasәn, şimal hissәlәri әhatә edәn әkin sahәlәrinin 70%-
dәn çoxunda dәnli bitkilәr - xüsusәn dә, yazlıq buğda, qarğıdalı, çәltik, darı әkilir.
Ölkәdә yetişdirilәn buğdanın böyük hissәsi xarici ölkәlәrә ixrac olunur. Ölkәnin
cәnubunda pambıq vә çәltik becәrilir. Heyvandarlığın әsas tәsәrrüfat sahәlәri şimal,
mәrkәz vә şәrq rayonlarındadır. Ölkәdә 35 milyon davar, 8 milyon qaramal saxlanılır.
Heyvandarlıq mәhsullarının böyük hissәsi, xüsusәn dә, әt-süd mәhsulları, yun xarici
ölkәlәrә ixrac olunur.

Qazaxıstan inkişaf etmiş nәqliyyat infrastrukturuna malikdir. Burada dәmir
yollarının uzunluğu 15 min km-i ötmüşdür. Hәmin xәtlәr Arvopa ilә Asiya arasında vә
hәmçinin, şimalla cәnub arasında çox mühüm әhәmiyyәt daşıyır. Nәqliyyat strategiyası
çәrçivәsindә 2017-ci ildә ölkәdә yeni 1400 km dәmiryolu xәtti çәkilәcәk, 2700 km
xәtt elektriklәşdirilәcәkdir.

Qazaxıstanın coğrafiyasında aviasiyanın әhәmiyyәti danılmazdır. Burada 22 iri hava
limanı fәaliyyәt göstәrir ki, onlardan da 14-ü beynәlxalq statusludur. Ölkәdә avtomobil
yolları şәbәkәsi dә inkişaf etdirilir. İndi ölkәdә 3,5 miyondan çox avtomobil vardır.

Qazaxıstan 2050-ci ilә qәdәr olan dövr üçün inkişaf strategiyasını qәbul etmiş vә
bu dövrә qәdәr dünyanın әn çox inkişaf etmiş 30 ölkәsi sırasına daxil olmaq vәzifәsini
qarşıya qoymuşdur. Bu, çox böyük, ambisiyalı hәdәfdir. Lakin bunun üçün ölkә hәr
cür imkana malikdir. Hazırda ölkәdә sürәtli sәnayelәşmә proqramı üzrә sistemli iş
aparılır, maliyyә tutumu milyardlarla dollar tәşkil edәn yüzlәrlә layihәlәr hәyata
keçirililr. Proqnozlara görә, 2020-ci ilә qәdәr Qazaxıstan әrazisindәn tranzit
daşımaların hәcmi iki dәfә, 2050-ci ilә qәdәr 10 dәfә artacaq, ölkә әrazisi ilә
yükdaşımaların hәcmi ildә 50 milyon tona çatdırılacaqdır.

Azәrbaycan Respublikası ilә Qazaxıstan Respublikası arasında diplomatik әlaqәlәr
30 avqust 1992-ci ildә yaradılmışdır. Azәrbaycan vә Qazaxıstan arasında iqtisadi
әlaqәlәrin dә böyük tarixi var. Azәrbaycan neftçilәri Qazaxıstanın Manqışlaq, Quryev
neft mәdәnlәrindә sәmәrәli fәaliyyәt göstәrmişlәr. Azәrbaycan vә Qazaxıstan neftçilәri,
alimlәri, mühәndislәri Xәzәr dәnizi hövzәsindә dә әmәkdaşlıq etmişlәr vә bu әnәnә
davam edir. Azәrbaycan tәrәfindәn Qazaxıstanın Xәzәr sahilindә yerlәşәn Aktau
şәhәrindә Logistik mәrkәz yaradılır. Ölkәlәr arasında 500 milyon ABŞ dollarına
bәrabәr ticarәt dövriyyәsi vardır.

Türkmәnistan (türkmәncә - Türkmenistan - Türkmәnistan) Orta Asiyada dövlәt.
Cәnubdan Əfqanıstan vә İranla, şimaldan Qazaxıstan vә Özbәkistanla hәmsәrhәddir.

Qәrb hissәsi Xәzәr dәnizi hüdudlarındadır. Ölkәnin müstәqillik
tarixi 27 oktyabr 1991-ci ildәn başlanır. Paytaxtı Aşqabad şәhәri,
dövlәt dili türkmәn dilidir (türkmәn dili türk dillәrinin oğuz
qrupuna aid edilir, bununla belә qıpçaq qrupuna aid edilәn
hissәlәr dә vardır). Ölkә prezident respublikasıdır vә birpartiya -

lıdır. Milli valyutası türkmәn manatdır.
Ərazisi 491 200 km2, әhalisi 5,6 milyon nәfәrdir (2018). Ölkәdә 60 mindәn çox

azәrbaycanlı yaşayır. Türkmәnistan әrazisinin 375 min km2-i sәhra vә yarımsәhradır.
Burada münbit torpaqlar, tuğay meşәlәri, zәngin bitki örtüklü vahәlәr dә mövcuddur.
Ölkә әrazisi yeraltı sularla zәngindir. Türkmәnistan әrazisindә bitәn saksaul kolu
әhalinin istifadә etdiyi әn mühüm bitkidir.

İqtisadiyyatda xidmәtlәr 47,6%, sәnaye 44,9%, kәnd tәsәrrüfatı 7,5% paya malikdir.
ÜDM 46,2 milyard ABŞ dolları, adambaşına ÜDM 6622 ABŞ dollarıdır. İnflyasiya
6,0%, işsizlik sәviyyәsi 11,0%, yoxsulluq sәviyyәsi 0,2%-ә bәrabәrdir. Xarici borc 0,5
milyard ABŞ dolları (ÜDM-in 1,0%-i) hәcmindәdir. Ölkәdә iqtisadi aktiv әhali sayı
ümumi әhali sayının 41,0%-nә bәrabәrdir (2017).

Türkmәnistan 1995-ci ildә özünün daimi neytrallığını bәyan etmişdir. Belә ki, 12
dekabr 1995-ci ildә BMT Baş Assambleyası “Türkmәnistanın daimi bitәrәfliyi”
haqqında yekdilliklә qәtnamә qәbul etmişdir. Qәtnamәdә qeyd olunmuşdur ki,
“Türkmәnistanın daimi neytrallıq statutusu regionda sülh vә tәhlükәsizliyin
möhkәmlәnmәsinә xidmәt edәcәkdir”. Mәlum olduğu kimi, İsveçrә, Avstriya, İsveç,
Malta vә bәzi başqa ölkәlәr dә bitәrәflik xәtti yeridirlәr. Türkmәnistanın bitәrәflik
statusunun keyfiyyәtcә fәrqi ondadır ki, o, әn yüksәk sәviyyәdә - BMT Baş
Assambleyası sәviyyәsindә 185 dövlәt tәrәfindәn tәsdiqlәnmiş vә tam legitimdir.

Türkmәnistanın geosiyasi mövqeyi Avropa ölkәlәri ilә ÇXR vә Hindistana gedәn
quru yollarının üzәrindә yerlәşmәsi baxımından әlverişlidir. Ölkә zәngin tәbii qaz vә
neft ehtiyatlarına malikdir. Burada 144 neft vә qaz yatağı aşkar edilmişdir. Onlardan
yalnız 40 yataq istismar olunur. Türkmәnistan qaz ehtiyatlarının hәcminә görә dünyada
4-cü yeri tutur. Burada hәr il 30-32 milyard m3 qaz hasil olunur vә onun böyük hissәsi
qonşu ölkәlәrә vә yaxın ölkәlәrә ixrac olunur. Ölkәdә tәbii qazı ixrac üçün hәlәlik
yalnız bir Rusiya vasitәsi ilә bağlı boru kәmәri mövcuddur. Bununla belә, ökәdә İran

vә Türkiyәdәn keçmәklә Avropaya, Əfqanıstandan keçmәklә Pakistan vә Hindistana
qaz ötürmәk üçün boru kәmәri marşrutları üzәrindә işlәr aparılır.

Neft-qaz hasilatı da Türkmәnistan iqtisadiyyatının әsasını tәşkil edir. Ölkәnin
gәlirinin 60%-i bu sahәlәrin payına düşür. Hasil olunan neftin bir hissәsi Xәzәr dәnizi
ilә Azәrbaycandan tranzit olunur. Türkmәnistanda kükürd, kalium, daş duz, bentonit
gili, mirabilit vә alunit yataqları mövcuddur. Ən böyük göl olan Sarıqamışdan yüksәk
keyfiyyәtli xörәk duzu yığılır. Kimya sәnayesi üçün kifayәt qәdәr yerli xammala malik
ölkәdә kükürd, kalium duzları, yod vә digәr müvafiq tәyinatlı zavodlar fәaliyyәt
göstәrir. Ölkәnin elektrik enerjisinә olan tәlәbatı iri şәhәrlәrә yaxın tikilmiş İES-lәr vә
İrandan alınan enerji hesabına tәmin olunur.

Türkmәnistanda әkinçilik üçün yararlı torpaqların yarısından, xüsusәn dә,
Amudәrya boyunca uzanan sahәlәrdә pambıqçılıqdan istifadә olunur. Burada yığılan
pambığın 25%-i zәrif liflidir. Ölkәdә gәlәcәkdә pambıq istehsalını 3 milyon tona
çatdırmaq nәzәrdә tutulmuşdur. Suvarılan torpaqlardan taxıl әkinindә, bağçılıqda vә
üzümçülükdә istifadә edilir. Amudәrya çayının aşağı axarlarında çәltik becәrilir.
Vahәlәrdә әhali hәm dә baramaçılıqla mәşğul olur. Bostan bitkilәri xüsusilә geniş yayıl -
mışdır. Son illәr şәkәr çuğunduru әkinlәri geniş vüsәt almışdır. Kәnd tәsәrrüfatının
ikinci sahәsi heyvandarlıqdır. Burada xüsusi cins qaragül qoyunları, zәrifyunlu
qoyunlar vә birhürgüclü dәvәlәr yetişdirilir. Ölkәdә çeşidli xalçalar toxunur, pambıq -
tәmizlәmә, pambıq-parça, ipәk, qaragül dәrisinin aşılanması vә s. fabriklәr fәaliyyәt
göstәrir. Türkmәnistan üçün daha xarakterik heyvan Axaltәkә atıdır. Axaltәkә vadisindә
eyniadlı at cinsinin yetişdirilmәsinin tarixi 4000 ildәn çoxdur. Xüsusi gözәlliyә malik
bu cins atlar Türkmәnistanın simvolu vә ölkәnin ön sırada dayanan brendidir.

Ölkәnin mühüm tranzit mövqeyindәn genişliklә istifadә olunur. Türkmәnistanın
neytral ölkә kimi mövqeyi ondan bir sıra regional nәqliyyat daşımalarında dolğun
istifadә etmәyә imkan vermir. Belә ki, regionda nәqliyyat keçidliyi ilә әhәmiyyәtә
malik ölkә TRACECA nәqliyyat dәhlizinin üzvü deyildir. Buna baxmayaraq, Türkmә -
nis tan cәnub istiqamәtdә nәqliyyat şәbәkәsini yaratmaq mövqeyi tutmuşdur. Tәcәn
şәhәrindәn İranın Mәşhәd şәhәrinә çәkilәn avtomobil yolu Mәrkәzi Asiyanın digәr
respublikaları, xüsusәn, Qazaxıstan vә Özbәkistan üçün mühüm әhәmiyyәt kәsb edir.
Bakı ilә Türkmәnbaşı şәhәrlәri arasında Xәzәr dәnizindә gәmi-bәrә işlәyir. Ölkәnin
hәlә SSRİ dövründәn dәmiryolu ilә Özbәkistan vә Tacikistana çıxışları mövcuddur.
2014-cü ildә Şimal-Cәnub marşrutu üzrә Qazaxıstan vә İranı birlәşdirәn uzunluğu
917,5 km olan beynәlxalq dәmir yolu xәtti istismara verilmişdir. Hazırda Türk -
mәnistan-Tacikistan-Əfqanıstan yeni dәmir yolu xәttinin inşası aparılır.

Türkmәnistanda tikinti sektoru da inkişaf edir. Ölkә bütövlüklә tikinti meydanını
xatırladır. Belә ki, ölkәyә daxil olan 20 milyard dollar xarici investisiyanın 83%-i
tikintiyә yönәlmişdir. Dinamik inkişaf edәn dövlәt kimi Türkmәnistan 50-dәn çox ölkә
ilә iqtisadi әlaqәlәr yaratmışdır. Burada dövlәt siyasәti ölkәnin innovasiya vә sәnaye
baxımından inkişafına, ictimai rifahın tәmәlinә çevrilmәli olan rәqabәtәdavamlı
iqtisadiyyatın yaradılmasına yönәlmişdir. Bununla bağlı ölkәdә iqtisadiyyatı dünya
standartlarına uyğunlaşdırmaq, neytrallıq, qarşılıqlı faydalı әmәkdaşlıq vә humanizm

prinsiplәrinә әsaslanan әlverişli beynәlxalq münasibәtlәr sisteminin yaradılması
istiqamәtindә fәaliyyәtlәr göstәrilir.

Türkmәnistanda turizm sektoru, xüsusilә, müalicәvi turizm dә sürәtlә inkişaf edir.
Bunun üçün Xәzәr sahilindә mәşhur Avaza turizm zonası yaradılmışdır.

Vurğulanmalıdır ki, daimi bitәrәflik kimi yüksәk status aldıqdan sonra Türkmәnistan
BMT-nin işinә fәal şәkildә qoşulmuşdur. Bununla bağlı, Aşqabadda BMT-nin Mәrkәzi
Asiyada pereventiv diplomatiya üzrә Regional Mәrkәzi yaradılmışdır vә o, sәmәrәli
fәaliyyәt göstәrir. Hәmin tәsisat BMT ilә Mәrkәzi Asiyanın beş ölkәsi (Türkmәnistan,
Qazaxıstan, Qırğızıstan, Tacikistan, Özbәkistan) arasında qarşılıqlı münasibәtlәrin daha
aktual mәsәlәlәri üzrә konstruktiv dialoq üçün mühüm bir mәkana çevrilmişdir. Su-
energetika problemlәrinin hәlli, iqtisadi vә sosial inkişaf, narkotrafiklә vә terrorçuluqla
mübarizә mәsәlәlәri buraya daxildir. BMT rәhbәrliyinin fikrincә, Türkmәnistan bu
regional strukturun sәmәrәli fәaliyyәti üçün nümunәvi şәrait yaratmışdır. Bununla da
Aşqabad bütün Mәrkәzi Asiyada real sülhyaratma mәrkәzi olmuşdur.

BMT-nin Aşqabaddakı Regional Mәrkәznin mühüm vәzifәlәrindәn biri dә BMT-
nin Əfqanıstana Yardım Missiyasına dәstәk vermәkdir. Mәhz bitәrәf Türkmәnistan
sülhpәrvәr ölkә kimi әfqanlararası danışıqların keçirilmәsi üçün öz paytaxtında yer
ayırmış vә bununla da Əfqanıstandakı daxili münaqişә meyilliyi sülh müstәvisinә
keçir  miş dir. Türkmәnistan-Əfqanıstan әmәkdaşlığının әhәmiyyәti bir sıra birgә
infrastruktur layihәlәrindә, Əfqanıstana son dәrәcә güzәştli şәrtlәrlә elektrik enerjisinin
verilmәsindә, humanitar münasibәtlәrin inkişafında vә digәr sahәlәrdә real şәkildә
özünü göstәrir.

Türkmәnistanın enerji tәhlükәsizliyinin möhkәmlәndirilmsinә yönәlmiş konstruktiv
tәşәbbüslәri dә dünya birliyinә yaxşı mәlumdur. Belә ki, Türkmәnistanın tәşәbbüsü ilә
BMT “Enerji daşıyıcılarının etibarlı vә sabit tranziti, beynәlxalq әmәkdaşlığın vә
dayanıqlı inkişafın tәmin edilmәsindә onun rolu”, hәmçinin, “Beynәlxalq әmәkdaşlığın
vә davamlı  inkişafın tәmin edilmәsindә nәqliyyat-tranzit dәhlizlәrinin rolu” barәdә
qәtnamәlәr qәbul etmişdir. Türkmәnistan, hәmçinin, BMT-nin Energetika Şurasının
yaradılması tәklifini irәli sürmüş, BMT-nin enerji tәhlükәsizliyi üzrә Konvensiyasının
işlәnmәsi vә qәbul edilmәsi zәruriliyini әsaslandırmışdır. Öz növbәsindә, dünya birliyi
dә Türkmәnistanın enerji tәşәbbüslәrini dәyәrlәndirmiş vә bu ölkә 2017-ci il üçün
Enerji Xartiyası üzrә Konfransın sәdri seçilmişdir.

Bir cәhәt dә nәzәrdәn qaçırılmamalıdır ki, Türkmәnistan üçün “su diplomatiyası”
da az әhәmiyyәt kәsb etmir. Bu ölkә BMT-nin Su Strategiyasının işlәnmәsi tәşәbbü -
sünü irәli sürmüşdür. Türkmәnistan Aralәtrafı mühüm problemlәrin hәlli üzrә dә elmi
cәhәtdәn әsaslandırılmış bir sıra tәkliflәrlә çıxış etmişdir. Dünya birliyi artıq Qaraqum
sәhrasının düz ortasında “Altın әsr” gölünün salınması üzrә hәyata keçirilmә sinә
başlanılmış irimiqyaslı layihәyә maraq göstәrir. Hәmçinin, Türkmәnistanın BMT-nin
himayәsi altında ixtisaslaşmış strukturun - qlobal iqlim dәyişikliklәrinin tәsiri ilә
Mәrkәzi Asiyada iqlimin dәyişmәsi ilә әlaqәdar texnologiyalar üzrә Regional Mәrkәzin
yaradılması barәdә tәşәbbüsü xüsusilә әhәmiyyәtlidir.

Yuxarıda göstәrilәnlәr dünya birliyi tәrәfindәn layiqincә qiymәtlәndirilmişdir. BMT-

nin Baş Assambleyasının 2 fevral 2017-ci ildә keçirilmiş 71-ci sessiyasında 12 dekabrın
Beynәlxalq Bitәrәflik Günü kimi elan olunması barәdә yekdilliklә qәtnamә qәbul
edilmişdir. Bu, müasir dünyada ilk konstruktiv çığıraçanı Türkmәnistan olan daimi
bitәrәflik nәzәriyyә vә tәcrübәsinin dünya birliyi tәrәfindәn de-fakto vә de-yure
tanınmasının parlaq ifadәsi olmuşdur.

Azәrbaycan vә Türkmәn xalqları eyni kökә, mәdәniyyәtә, qәdim tarixi münasibәt -
lәrә vә әnәnәlәrә malikdirlәr. Bu xalqları dil vә din eyniliyi dә birlәşdirir. Orta Asiya
xalqları içәrisindә milli mәnsubiyyәti baxımından Azәrbaycan xalqına әn yaxın olan
xalqlardan biri türkmәnlәr hesab olunur. Hәr iki xalq türklәrin oğuz boyundandır.
Azәrbaycan Respublikası ilә Türkmәnistan arasında diplomatik әlaqәlәr 1992-ci il
iyunun 9-da qurulmuşdur. İki ölkә arasında 100 milyon ABŞ dolları hәcmindә ticarәt
dövriyyәsi yaranmışdır. Azәrbaycan ilә Türkmәnistan arasında әlaqәlәr hәm dә
beynәlxalq tәşkilatlar, xüsusәn dә, BMT, İƏT vә MDB çәrçivәsindә inkişaf etdirilir.
SSRİ dövlәtinin mövcudluğu illәrindә Azәrbaycan mütәxәssislәri Türkmәnistanın neft
sәnayesinin formalaşmasında böyük rol oynamışlar. Bununla bağlı Türkmәnistanda
yerlәşәn bir çox tәsisatlar Azәrbaycan Respublikası tәrәfindәn idarә olunmuşdur.
Hazırda bu münasibәtlәr yeni inkişaf mәrhәlәsinә keçid etmәkdәdir.

6.13. Azәrbaycanın dünya dövlәtlәri tәsnifatında mövqeyi

Azәrbaycanın dünya dövlәtlәri tәsnifatında mövqeyini xarakterizә etmәk üçün bir
sıra aparıcı dünya tәsisatlarının reytinqlәri nәzәrdә keçirilmәlidir. Aparıcı qlobal reytinq
tәşkilatlarının hesabatlarında vә milli statistik mәnbәlәrdә Azәrbaycan dünya iqtisadiy -
yatında mötәdil vә dinamik inkişafda olan ölkә kimi mövqe tutur. Onun iqtisadi poten -
si alı әhali vә әrazi parametrlәrinәdәk bir sıra aqreqat indekslәrdә dә әhәmiyyәtini
nümayiş etdirir.

Dünya iqtisadiyyatı texnoloji inkişaf baxımdan çox ciddi mәrhәlәlәr qәt etsә dә,
ökәlәrin iqtisadi inkişafında, onların dünyadakı iqtisadi vә siyasi statusunun müәyyәn
olunmasında sahib olduqları insan sayı hәlә dә öz әhәmiyyәtini qoruyub saxlayır.

Qitәlәrin bölünmәsinin prinsiplәri әsas götürüldükdә Azәrbaycan çox az sayda
transkontinental ölkәlәr sıraslında yer alır. Onun әrazisinin 1/16 hissәsi Avropanın
hüdudlarına düşür. Azәrbaycanın Avropaya düşәn hissәlәri Qusar rayonu, Quba
rayonunun әrazisinin çox hissәsi, Şabran vә Xaçmazın әrazisinin bir hissәsi, Xızı
rayonun әrazisinin yarıdan çoxu, Sumqayıt şәhәri, Novxanı qәsәbәsini әhatә edir.
Qitәnin sәrhәdlәri Fatmayı ilә Mehdiabadın arasından keçir vә buradan keçdikdәn
sonra Şüvәlanın әrazisinin dә çox hissәsi Avropaya daxil olur. Azәrbaycanda Avropanın
sәrhәdinin hüdudları tәxminәn Abşeron rayonun Zirә qәsәbәsindә tamamlanır. Zirәnin
yarısı Asiya, yarısı isә Avropa hüdudları içәrisinә düşür. Bakı tam olaraq Avropanın
hüdudlarına daxil edilmir. Lakin Bakıda Şüvәlan qәsәbәsinin çox hissәsi, Binәqәdi
rayonu, Mәrdәkan qәsәbәsinin bir hissәsi Avropan hüdudlarında yer alır. Ümumilikdә,
Bakının mәrkәzi hissәsi Asiya, şimal-qәrb hissәsi isә Avropa hesab olunur. Ümumilikdә
isә Azәrbaycan, әrazisinә görә, dünyada 111-ci yerdә qәrar tutmuşdur. Əhalisi dünya

әhalisinin 0,14%-ni tәşkil edir vә bu göstәriciyә görә o, 91-ci sırada dayanır. Eyni
zamanda Azәrbaycan bu göstәricisi ilә Rusiya, Ukrayna, Özbәkistan, Qazaxıstan vә
Belarus (әrazi ölçülәri istisna olmaqla) istisna olmaqla, digәr bütün keçmiş sovet
respublikalarından, Rusiya, Türkiyә, İran vә Qazaxıstan istisna olmaqla, bütün digәr
qonşularından öndәdir.

BMT-nin, BYİB-nın, nüfuzlu beynәlxalq tәsisatların, habelә ayrı-ayrı ölkәlәrin milli
statistika xidmәtlәrinin hesabatlarında mühüm reytinq göstәricilәri üzrә Azәrbaycan
200 ölkә sırasında mütlәq әksәr göstәricilәr üzrә ilk yüzlüyә, 70% vә 50%
makrogöstәricilәri ilә, müvafiq olaraq, 50-70-ci sıralarda yer tutur. Ümumilikdә
götürüldükdә isә bütün parametrlәr üzrә Azәrbaycanın dünya dövlәtlәri tәsnifatında
mövqeyi ortalamada 50-ci sırada dayanır. Elә makro göstәricilәr var ki, Azәrbaycan
qәti 30-40-ci yerlәri tutur. ÜDM göstәricilәrinә baxdıqda Azәrbaycan dünya dövlәtlәri
tәsnifatında 70-ci sıradadır. Bir sıra beynәlxalq tәskilatların, o cümlәdәn BYİB-nin
reytinq düzümündә bu mövqe tәsbit edilmişdir. Bu göstәrici üzrә Azәrbaycan Rusiya,
Qazaxıstan vә Ukrayna istisna olmaqla, digәr MDB dövlәtlәrindәn, hәmçinin dә
Rusiya, Türkiyә, İran vә Qazaxıstan istisna olmaqla, digәr bütün qonşularından öndәdir.
BMT, BVF vә DB hesablamarı üzrә ümumi ortalamada Azәrbaycan adambaşına düşәn
ÜDM göstәricisinә görә dә 70 ölkә sırasında qәrar tutur. Bu göstәriciyә görә Azәrbay -
can Estoniya, Litva, Latviya, Rusiya vә Qazaxıstan istisna olmaqla, digәr bütün keçmiş
sovet respublikalarından öndә dayanır. Vurğulandığı kimi Azәrbaycan 2017-ci ildә
“Doing Business” hesabatına әsasәn 190 ölkә arasında 57-ci pillәdә, Davos Dünya
İqtisadi Forumu reytinqindә isә 35-ci pillәdә qәrar tutub. Bu göstәrici üzrә o, MDB
ölkә lәri sırasında birinci yerdәdir. Azәrbaycan hәmçinin Dünya İqtisadi Forumunun
nüfuzlu indeksi sayılan “İnklüziv İnkişaf İndeksi” üzrә dә әn yaxşı inkişaf etmәkdә
olan ölkәlәr sırasında üçüncü, MDB mәkanında isә birinci yerdә qәrar tutmuşdur.

ABŞ Mәrkәzi Kәşfiyyat Agentliyinin (CIA) hәr il yayınladığı “The World Factbook”
nәşrinin vә milli statistika xidmәtlәrinin hesabatlarına görә, Azәrbaycan ixracat
reytinqinә görә 60-cı sıralarda yer tutur. Bu göstәricisi üzrә dә Azәrbaycan Rusiya,
Qazaxıstan vә Ukrayna istisna olmaqla, digәr keçmiş sovet respublikalarından, Rusiya,
Türkiyә, İran vә Qazaxıstan istisna olmaqla, bütün digәr qonşularından öndәdir.

Son illәrin tәdqiqat nәticәlәrinә görә, Azәrbaycan biznes mühitinin yaxşılaşdırılması
sahәsindә dünyanın әn islahatçı ölkәsi kimi irәli çıxmışdır. O bu göstәrici üzrә keçmiş
sovet respublikaları olan Qazaxıstan, Rusiya vә Ukrayna kimi ölkәlәrdәn, hәmçinin,
qonşu Türkiyә vә İrandan öndәdir.

Azәrbaycanın “İnsan İnkişafı İndeksi”, “İqtisadi Azadlıq İndeksi”, “Dünya
İdarәetmә İndeksi” vә “Hәyat Keyfiyyәti Reytinqi” kimi göstәricilәr sistemindә
reytinqi mötәdildir.

Azәrbaycan, hәmçinin, “Cinni indeksi”nә görә keçmiş sovet respublikalarından
Rusiya, Türkmәnistan, Gürcüstan, Moldova, Ermәnistan vә Özbәkistandan, hәmçinin,
dә Qazaxıstan istisna olmaqla, bütün qonşu ölkәlәrdәn daha yaxşı vәziyyәtdәdir.

“Standard & Poor’s”, “Fitch”, “Moody’s” kimi tәşkilatlar Azәrbaycanın kredit
reytinqini pozitiv qiymәtlәndirirlәr.

KOF Qloballaşma İndeksi üzrә dә Azәrbaycan keçmiş sovet respublikalarından
Qırğızıstan, Ermәnistan, Belarus, Tacikistan, Özbәkistandan vә Türkmәnistandan,
hәmçinin, qonşu İrandan öndәdir.

Maliyyә müstәqilliyini xarakterizә edәn Dövlәt Borcu Reytinqinә nәzәr yetirdikdә
görәrik ki, Azәrbaycan dövlәt borclarının ÜDM-dәki payı göstәricisinә görә әn aşağı
sıralarda yer alır. Bu göstәrici üzrә Azәrbaycan bütün keçmiş sovet respublikalarından,
hәmçinin, bütün qonşu ölkәlәrdәn daha yaxşı mövqedә dayanır.

Görülәn mötәbәr işlәrin nәticәsidir ki, BMT İnkişaf Proqramının qlobal İnsan
İnkişafı Hesabatına әsasәn Azәrbaycan “orta insan inkişafı” ölkәlәri kateqoriyasından
“yüksәk insan inkişafı” kateqoriyasına daxil edilmişdir.

İndi ölkәdә iqtisadi liberallaşmanın, struktur islahatlarının yeni mәrhәlәsi başlanır.
Bu mәrhәlәdә әsas vәzifә sәmәrәli iqtisadiyyatın qurulmasından, daha sağlam iqtisadi
bazaya әsaslanan tәsirli sosial siyasәtin hәyata keçirilmәsindәn ibarәt olacaqdır.

Bütün bunlar pozitiv inkişaf ssenarisindә Azәrbaycanın yaxın perspektivdә әn güclü
40-50 ölkә sırasında qәrar tutmasına imkan yaradır. Bir sıra әsaslandırmalar isә 2050-
ci il perspektivindә Azәrbaycanı 40-cı sıranı aşıb keçәcәyinә böyük ümidlәr verir.

Əsas anlayışlar:

1. “Böyük yeddilik” - ABŞ, Böyük Britaniya, AFR, Fransa, İtaliya, Yaponiya vә
Kanadanın daxil olduğu aparıcı dövlәtlәr qrupudur.

2. “Böyük sәkkizlik” - ABŞ, Böyük Britaniya, AFR, Fransa, İtaliya, Yaponiya vә
Kanadanın tәmsil olunduğu “Böyük yeddilik”dә Krım böhranından әvvәl Rusiyanın
da iştirakçı olduğu aparıcı dövlәtlәr qrupudur.

3. “Böyük iyirmilik” - Avropa İttifaqı vә 19 ölkә - ABŞ, Böyük Britaniya, Fransa,
AFR, İtaliya, Yaponiya, Kanada, Rusiya, ÇXR, Hindistan, Türkiyә, Sәudiyyә
Ərәbistanı, CAR, İndoneziya, Avstraliya, Koreya Respublikası, Meksika, Brazilya vә
Argentinanı әhatә edәn, әn böyük iqtisadiyyata malik aparıcı ölkәlәr klubudur.

4. İqtisadi әmәkdaşlıq vә inkişaf tәşkilatı, İƏİT - mötәbәr demokratiya vә azad
bazar iqtisadiyyatı prinsiplәrini tanıyan inkişaf etmiş ölkәlәrin beynәlxalq iqtisadi
tәşkilatıdır.

5. Dinamik İnkişaf Edәn Ölkәlәr Qurupu, BRICS - Braziliya, Rusiya, Hindistan,
ÇXR vә CAR-ın tәmsil olunduğu dinamik inkişaf edәn ölkәlәr qrupudur.

6. Tәrәfsiz Dövlәtlәr Hәrәkatı - hәrbi bloklarda iştirak etmәmәk prinsiplәri üzrә
dünyanın 120 dövlәtini birlәşdirәn beynәlxalq tәşkilatdır.

7. “Yetmişyeddilәr qrupu” - inkişaf etmәkdә olan ölkәlәrin BMT vә onun orqanları
çәrçivәsindә fәaliyyәt göstәrәn, 1964-cü ildә yaradılmış iri dövlәtlәrarası tәşkilatıdır.

8. “Onbirlәr qrupu” - “Qoldman Sak” qrupunun analitiki Cim O`Nil tәrәfindәn
irәli sürülәn, yüksәk inkişaf templәrinә malik 11 - Meksika, Nigeriya, Misir, Türkiyә,
İran, Pakistan, Banqladeş, İndoneziya, Vyetnam, Koreya Respublikası vә Filippin -
dövlәtin ümumilәşmiş adıdır.

9. D-8 İqtisadi Əmәkdaşlıq Tәşkilatı - özünәmәxsus prinsiplәrә malik 22 oktyabr



ELŞƏN HACIZADƏ
DÜNYA İQTİSADİYYATI VӘ AZӘRBAYCAN

374

1996-cı ildә tәsis edilmiş islam ölkәlәri onan Banqladeş, İndoneziya, İran, Malaziya,
Misir, Nigeriya vә Pakiştanı birlәşdirәn әmәkdaşlıq tәşkilatıdır.

10. Türk Şurası - Azәrbaycan Respublikasının Naxçıvan şәhәrindә 2009-cu ildә
tәsis olunmuş, türkdilli ölkәlәri birlәşdirәn beynәlxalq tәşkilatdır.

11. Türkdilli Ölkәlәrin Parlament Assambleyası, TÜRKPA - Azәrbaycan,
Qazaxıstan, Qırğızıstan vә Türkiyә respublikalarının parlament әmәkdaşlığı tәşkilatıdır.

12. Beynәlxalq Türk Mәdәniyyәti Tәşkilatı, TÜRKSOY - türkdilli ölkә vә
regionların - Azәrbaycan, Türkiyә, Qazaxıstan, Özbәkistan, Qırğızıstan, Türkmәnistan,
Şimali Kipr Türk Respublikası, Moldovadan - Qaqauz Muxtar Vilayәti, Rusiya
Federasiyasından - Tatarıstan Respublikası, Altay Respublikası, Başqırdıstan
Respublikası, Xakasiya Respublikası, Yakutiya Respublikası vә Tıva Respublikasının
mәdәniyyәt sәylәrini birlәşdirәn beynәlxalq tәşkilatdır.

13. Azәrbaycan Türkiyә İş Adamları Birliyi, ATİB - Missiyası Türkiyә vә
Azәrbaycan iş adamlarını bir yerә toplayaraq, Azәrbaycanın iqtisadi potensialdan
birlikdә istifadә etmәk vә bir sinerji yaratmaqla bağlı olan, 2002-ci ildә tәsis edilmiş
Türk İş Adamları Dәrnәyinin hüquqi varisi olan tәşkilatdır.

14. “Cәnub Qaz Dәhlizi” - “Şahdәniz-2” çәrçivәsindә hasil edilәn qazın Xәzәr
dәnizindәn Avropaya nәqlini nәzәrdә tutan nәhәng qaz boru xәttidir.

15. Trans-Anadolu Boru Kәmәri, TANAP - “Cәnub Qaz Dәhlizi”nin tәrkib hissәsi
olaraq Azәrbaycanın Xәzәrdәki qaz-kondensat “Şahdәniz” yatağı vә ölkәyә mәxsus
digәr yataqlarından çıxarılan qazın Türkiyә qәrb sәrhәdlәrinә qәdәr nәqlini reallaşdıran
boru kәmәridir.

16. Trans-Adriatik Boru Kәmәri, TAP - Azәrbaycana mәxsus “Şahdәniz” qaz-
kondensat yatağının işlәnmәsi üzrә müvafiq konsorsium tәrәfindәn Azәrbaycan qazının
Yunanıstan, Albaniya vә Adriatik dәnizi vasitәsilә İtaliyanın cәnubuna, oradan isә Qәrbi
Avropaya nәqli layihәsidir.

17. Trans-Asiya-Avropa, TAE - ÇXR-in Şanxay şәhәrindәn AFR-in Frankfurt
şәhәrinәdәk 27 min km-i әhatә edәn Avropa beynәlxalq fiber-optik rabitә xәttidir.

18. Trans-Avrasiya Super İnformasiya Magistralı, TASIM - Şәrqi Asiyaya
(Honq Konq) qәdәr Avrasiya ölkәlәrinin әhatә edәn transmilli fiber-optik xәtti
layihәsidir.

19. Avropa-Yaxın Şәrq İnformasiya Magistralı, EPEG - AFR-in Frankfurt
şәhәrini, Şәrqi Avropadan keçmәklә, Rusiya, Azәrbaycan, İran vә Fars körfәzi - Oman
sultanlığının paytaxtı Maskat şәhәri ilә birlәşdirәn böyük tutumlu rabitә kanalı,
konsorsiumdur.

20. Müstәqil Dövlәtlәr Birliyi, MDB - keçmiş SSRİ dövlәtinin müttәfiq
respublikaları olmuş - (Baltikyanı ölkәlәr vә Gürcüstan istisna olmaqla) Azәrbaycan,
Rusiya, Ukrayna, Belarus, Moldova, Qazaxıstan, Özbәkistan, Türkmәnistan,
Qırğızıstan, Tacikistan vә Ermәnistanın birliyindәn ibarәt regional tәşkilatdır.

21. Avrasiya İqtisadi İttifaqı - Rusiya, Belarus, Qazaxıstan vә Ermәnistanın tәmsil
olunduğu, 2014-cü ildә tәsis edilmiş beynәlxalq regional iqtisadi inteqrasiya
tәşkilatıdır.

22. Rusiyanın vә Belarusun İttifaq Dövlәti - Rusiya Federasiyası ilә Belarus
Respublikasının arasında mәrhәlәlәri şәkildә tәşkil edilәn, vahid siyasi, iqtisadi, hәrbi,
gömrük, valyuta, hüquq, humanitar, mәdәni sahәlәri әhatә edәn konfederativ ittifaqdır.

23. Dövlәtlәrarası Aviasiya Komitәsi, DAK - keçmiş SSRİ-nin 11 dövlәtinin -
Azәrbaycan, Qazaxıstan, Özbәkistan, Qırğızstan, Türkmәnistan, Tacikistan, Rusiya,
Ukrayna, Belarus, Moldova vә Ermәnistanın üzv olduğu, mülki aviasiya vә hava
mәkanından istifadә sahәsindә dövlәt funksiyaları vә sәlahiyyәtlәrinin hәvalә edildiyi
icra orqanıdır.

24. Baltik regionu ölkәlәri - Baltik dәnizi hövzәsindә yerlәşәn Danimarka, İsveç,
Estoniya, Latviya, Litva, Polşa, Finlandiya, AFR vә Rusiyanın (müәyyәn yanaşmalarda
Belarusun da) daxil olduğu transsәrhәd region ölkәlәridir.

25. Balkan regionu ölkәlәri - Balkan yarımadası vә ona yaxın әrazidә yerlәşәn
Albaniya, Bolqarıstan, Bosniya vә Herseqovina, Yunanıstan, Makedoniya,
Monteneqro, Serbiya, Xorvatiya, Sloveniya, Rumıniya, Türkiyә, İtaliya vә Kosovonun
daxil olduğu transsәrhәd region ölkәlәridir.

26. Ərәb resurs iqtisadiyyatı - zәngin neft-qaz ehtiyatlarına malik әrәb dünyası
ölkәlәri - Sәudiyyә Ərәbistanı, BƏƏ, Küveyt vә digәr bu kimi islam monarxiyası
dövlәtlәrindә neft-qaz sferasında әldә edilmiş vәsaitlәr hesabına bir sıra müasir sәnaye,
kәnd tәsәrrüfatı vә xidmәt sahәlәrindә dövlәt nәzarәti ilә dövlәtin birbaşa iştirakının
uzlaşdırıldığı iqtisadi modeli ehtiva edir.

27. Super nәhәng ölkәlәr - miqyaslı insan resurslarına malik olmaqla iqtisadi
siyasәtlәrini hәmin potensialdan sәmәrәliliklә istifadәyә yönәldәn ÇXR vә Hindistanı
ehtiva edir.

28. İnzibati-amirlik iqtisadiyyatlı ölkәlәr - iqtisadiyyatı, әsasәn, kommunist siyasi
sistemi üzәrindә quran, istehsal edilәn әmәtәә vә xidmәtlәrin miqdarı vә qiymәtlәri
onların hökumәtlәri tәrәfindәn planlanlaşdırlan keçmiş SSRİ, Mәrkәzi vә Şәrqi
Avropanın postsovet ölkәlәri, Kuba vә Koreya Xalq Demokratik Respublikası kimi
dövlәtlәri ehtiva edir.

29. Yoxsul ölkәlәr - iqtisadi potensialına görә reytinq cәdvәlindә 130-cu sıradan
sonrakı yerlәri tutan, 60-dan çox dövlәti әhatә edәn ölkәlәr qrupudur.

30. Panafrikanizm - Afrika qitәsindә hәlә müstәmlәkә dövründә yaranmış, Afrika
ölkәlәri yoxsulluq vә gerilikdәn yalnız öz qüvvәlәrini birlәşdirmәklә qurtula bilmәrinә
әsaslan ideya-siyasi hәrәkatdır.

31. İntiharçı ölkәlәr - yoxsulluq vәziyyәti iqtisadiyyatlarını dağıdan vә pozan,
daimi daxili vә ya xarici müharibәlәr nәticәsindә daha da dәrinlәşәn yoxsul ölkәlәr
(Ruanda, Anqola, Əfqanıstan vә s.) qrupudur.

32. İqtisadiyyatları modernizә olunmuş ölkәlәr - inkişaf etmiş ölkәlәrdәn iqtisadi
strukturdakı daha aşağı effektivlik vә mәhsuldarlıqları, hәmçinin, kәnd tәsәrrüfatı
mәhsullarının vә hasilat sәnayesinin ÜDM-dә yüksәk payı ilә fәqlәnәn keçid
iqtisadiyyatlı Avropa ölkәlәri, Latın Amerikasının yeni sәnaye ölkәlәri vә Asiyanın
“ikinci dalğa” yeni sәnaye ölkәlәrinin bir hissәsini әhatә edәn dövlәtlәri ehtiva edir.

33. Ada resurs iqtisadi sistemli ölkәlәr - başlıca vә haradasa yeganә sәrvәti ilin

hәr vaxtı istirahәt üçün imkanları tәmin edәn әlverişli iqlim şәraitinә malik, әsasәn,
tropik zonanın ada dövlәtlәri (Karib hövzәsi dövlәti - Antiqua vә Barbuda, Baham
Adaları, Barbados, Sent-Kits vә Nevis, Qrenada, hәmçinin, Hind okeanında Seyşel
adaları, Azor adaları (Portuqaliya), Havay adaları (ABŞ) vә Kanar adalarını (İspaniya))
ehtiva edir.

34. Heç bir qrupda tәmsil olunmayan ölkәlәr - müxtәlif iqtisadiyyat tipi üçün
xarakterik xüsusiyyәtlәrinә görә birlәşәn vә mövcud iqtisadi modelli ölkә qruplarının
heç birinә tam aid edilmәyәn 20-yә yaxın ölkәni ehtiva edir.

35. Cәnubi Qafqaz regionu ölkәlәri - Qafqaz regionunun cәnub hissәsi әrazisindә
yerlәşәn Azәrbaycan, Gürcüstan vә Ermәnistan respublikalarını ehtiva edir.

36. Xәzәr hövzәsi regionu - Xәzәr dәnizi sahilәrindә yerlәşәn 5 ölkә - Rusiya,
Qazaxıstan, Türkmәnistan, İran vә Azәrbaycanı әhatә edәn coğrafi regiondur.

37. Xәzәr dәnizinin bölünmәsi problemi - Xәzәr dәnizinin okean, göl vә ya
әlahiddә yeni prinsip üzrә bölünmәsi ilә әlaqәdar statusunun müyyәnlәşdirilmәsi
problemidir.

38. Dәniz - qismәn quru vә qismәn dә sualtı relyef yüksәkliklәri (astanalar) ilә
ayrılan dünya okeanının bir hissәsi olan iri su hövzәlәridir.

39. Göl - materikin quru hissәsi üzәrindә yerlәşәn, tam quru sahillәrә malik qapalı
vә hәmçinin, dәnizlәr vә dünya okeanı ilә birbaşa әlaqәsi olmayan su hövzәsidir.

40. Xәzәrin beynәlxalq-hüquqi statusu - 1991-ci ildә SSRİ dağıldıqdan sonra
Xәzәrsahili dövlәtlәrin sayının beşә yüksәlmәsi (Azәrbaycan, Qazaxıstan,
Türkmәnistan, Rusiya vә İran) ilә әlaqәdar yaranan yeni geosiyasi situasiyada onun
akvatoriyası, su dibinin vә sәrvәtlәrinin hәmin ölkәlәr arasında bölünmәsi prinsipini
vә habelә naviqasiyası ilә bağlı beynәlxalq hüquqi rejimi ehtiva edәn şәrtlәr sistemidir.

41. Gülüstan müqavilәsi - Rusiya imperiyası ilә İran (Qacar dövlәti) arasında 12
oktyabr 1813-cü ildә imzalanmış tarixi Azәrbaycan әrazilәrini bu iki dövlәt arasında
bölәn birinci müqavilәdir.

42. Xәzәr dәnizinin hüquqi statusu haqqında Konvensiya - Qazaxıstanın Aktau
şәhәrindә 2018-ci ildә Xәzәryanı dövlәtlәrin dövlәt başçılarının V Zirvә toplantısında
imzalanmış Xәzәrin özünәmәxsus “Konstitusiyası” kimi tәstiqini tapan Xәzәr dәnizinin
hüquqi statusu üzrә Konvensiyadır.

43. Azәrbaycanın dünya dövlәtlәri tәsnifatında mövqeyi - BMT-nin, BYİB-nın,
nüfuzlu beynәlxalq tәsisatların mühüm reytinq göstәricilәri üzrә Azәrbaycan dünya
ölkәlәri sırasında mütlәq әksәr göstәricilәr üzrә ilk yüzlüyә, 70% vә 50% makro -
göstәricilәri ilә, müvafiq olaraq, 50-70-ci sıralarda yer tutur. 



VII FƏSİL

Dünya tәsәrrüfatının resurs potensialı

7.1. Dünya iqtisadiyyatında tәbii-resurs potensialının xüsusiyyәtlәri

Dünya tәsәrrüfatının müasir inkişaf mәrhәlәsi tәbii resurslardan istehlakın artan
miqyasları, tәbiәtin vә cәmiyyәtin qarşılıqlı münasibәti prosesinin kәskin mürәkkәb -
lәşmәsi, tәbiәtә texnogen tәsir nәticәsindә meydana çıxan spesifik tәbii-antropo gen
proseslәrin tәzahür sferasının intensivlәşmәsi vә genişlәnmәsi ilә fәrqlәnir. Dövlәtlәrin
artan qarşılıqlı әlaqәsi vә qarşılıqlı münasibәtlәri şәraitindә dünya ictimai prosesi daha
çox qlobal problemlәrin bütün ölkәlәrin vә xalqların maraqlarına vә talelәrinә toxunan,
bütövlükdә bәşәr sivilizasiyasının tәrәqqisi üçün әhәmiyyәti olan ümumbәşәri problem -
lәrin hәllindәn asılı olur.

Dünya iqtisadiyyatının әsas qlobal problemlәrdәn biri kimi xammal problemi çıxış
edir. Milli iqtisadiyyatların vә bütün dünya tәsәrrüfatının fәaliyyәti iqtisadi resurslara -
istehsal amillәrinә әsaslanır. Mәcmu halda iqtisadi resurslar tәbii, әmәk, kapital,
sahibkarlıq vә elmi-texniki, informasiya biliklәrindә әks olunaraq milli iqtisadiyyatın
vә ya dünya regionlarının, yaxud da bütövlükdә dünya iqtisadiyyatının potensialını tәşkil
edir. Bununla әlaqәdar olaraq, bütövlükdә dünyanın, ayrı-ayrı materiklәrin vә ölkәlәrin
tәbii-resurs potensialının öyrәnilmәsi, dәyәrlәndirilmәsi, onların müasir dünya birliyinin
müxtәlif sosial-iqtisadi strukturlarında yaranmış tәsәrrüfat istifadәsi sistemlәrinin tәhlili,
tәbii sәrvәtlәrin regional vә optimal mәnimsәnilmәsi haqqında tәsәvvürlәrin işlәnib
hazırlanması böyük әhәmiyyәt kәsb etmәyә başlayır.

Tәbii resurslar çoxnövlü, geniş spektrli olaraq iqtisadiyyatın inkişafı üçün zәruri
şәrtdir. Onlar canlı vә cansız tәbiәt sistemini vә obyektlәr mәcmusunu әhatә edirlәr.
Tәbii resurslar (natural resources) istehsal güclәrinin müasir inkişaf vә öyrәnilmәsi
sәviyyәsindә insan cәmiyyәtinin tәlәblәrinin ödәnilmәsi üçün istifadә olunan tәbiәtin
cismlәri vә güclәridirlәr. “Tәbii resurs” anlayışının mәnşәyini vә iqtisadi әhәmiyyәtini
әks etdirәn ikili xarakteri ilә әlaqәdar onun xüsusi vә coğrafi әdәbiyyatda bir neçә
tәsnifatı işlәnib hazırlanmışdır vә tәtbiq olunmaqdadır.

Tәbii resurslar anlayışının tәbii şәrtlәr anlayışı ilә müәyyәn tarixi qarşılıqlı әlaqәliliyi
vardır. İstehsal güclәrinin inkişafın üzrә tәbii şәrtlәrin bir sıra elementlәri, (iqlim vә

rekreasiya vә s.) eyni zamanda tәbii resursların elemetlәrini dә tәşkil edir. Bununla belә,
vurğulanmalıdır ki, “tәbii şәrtlәr” anlayışı genişliklә qanunilәşdirilmәmişdir. Bu anlayış
çox zaman bütün coğrafi әrazi, tәbii resurslar vә xüsusi tәbii şәrtlәri әhatә edәn coğrafi
mühitin komponentlәri mәcmusu kimi şәrh olu nur. Tәbii şәrtlәr zaman, iqtisadiyyatın
sәviyyәsi kimi bir sıra dәyişәn xarakterli olsalar da, onlar daim insan fәaliyyәti ilә
bağlıdır. Bu bağlılıq isә әhәmiyyәtli dәrәcәdә insanın tәsәrrüfat fәaliyyәti vә gerçәk iqti-
sadi münasibәtlәrdә öz әksini tapır. Belә ki, bir sıra sosial-iqtisadi vә tәsәrrüfat
problemlәrinin hәlli әhәmiyyәtli dәrәcәdә tәbii şәrtlәrdәn asılıdır.

Tәbii resurslar torpaq vә yerin tәki, su vә meşә, flora vә fauna, enerji vә mineral,
iqlim vә rekreasiya, mәkan vә zaman resursları mәcmusunda tәbii resurs potensialını
ehtiva edir. Buraya hava mәkanı da daxil edilir.

Tәbii resurslar aşağıdakı kimi tәsnifatlandırılır:
Mәnşә ilә:
❒ tәbii komponentli resurslar-torpaq, yerin tәki, iqlim, su, bitki, heyvanat, mineral;
❒ tәbii-әrazi komplekslәri resursları - dağ mәdәn, su tәsәrrüfatı, meşә tәsәrrüfatı,

seliteb (ictimai vә yaşayış binalarının, yolların vә küçәlәrin, habelә şәhәr
daxilindә sahәlәrin, şәhәr tipli qәsәbәlәrin tikintisi vә salınması üçün torpaqlar);

Tәsәrrüfat istifadәsinә görә:
❒ sәnaye istehsalı resursları;
❒ kәnd tәsәrrüfatı istehsalı resursları (aqroiqlim, tәsәrrüfat tәyinatlı torpaqlar, yem

bazası - bitki resursları, suvarma tәyinatlı sular, gölmәçәlәr);
❒ enerji resursları (yanacaq faydalı qazıntılar, hidroenerji resursları, bioyanacaq,

nüvә xammalı);
❒ qeyri-enerji resursları (mineral, su, torpaq, meşә, balıq);
Tükәnmә amilinә görә:
❒ tükәnәn;
❒ bәrpa olunmayan (mineral, torpaq resursları);
❒ bәrpa olunan (bitki vә heyvanat alәmi);
❒ tam bәrpa olunmayan - bәrpa sürәti tәsәrrüfatda istehlakından aşağı sәviyyәdә

(әkinә yararlı torpaqlar, yetkin böyümә meşәlәri,  regional su ehtiyatları).
Dәyişdirilmә dәrәcәsinә görә:
❒ әvәzolunmaz;
❒ dәyişdirilә bilәn.
İstifadә meyarına görә:
❒ istehsal (sәnaye, kәnd tәsәrrüfatı);
❒ potensial-perspektivli;
❒ rekreasiya (tәbii komplekslәr vә onların komponentlәri, tarixi-mәdәni görmәli

yerlәr, әrazilәrin iqtisadi potensialı).
Tәbii resursların tәsnifatlandırılmasında müәyyәn paralelliklәr olsa da burada genesiz

әsaslı bölgü dә hesaba alınır:

❒ litosfer (faydalı qazıntılar, torpaq vә әkin torpaqları);
❒ hidrosfer (buzlaqlar, quru әrazilәrin suları, Dünya okeanı, axar suların, dәniz

qabarma vә çәkilmәlәrin enerjisi);
❒ atmosfer (iqlim, rekreasiya, külәk enerjisi).
Bütün bunlarla yanaşı dünya tәcrübәsindә tәbii resurslar texniki vә iqtisadi öyrәntili

vә girişli olmaqla da bir neçә kateqoriyaya bölünürlәr:
❒ girişli vә ya sübut olunmuş vә ya real resurslar (kәşfiyyatın vә ya tәdqiqatın müasir

üsulları ilә aşkarlanmış, mәnimsәnilmәsi texniki vә iqtisadi rentabelli);
❒ potensial vә ya ümumi resurslar (nәzәri hesablamalarla, kәşfiyyat müayinәlәri ilә

tәyin olunmuş).
Resurs kateqoriyaları üzrә baza göstәricilәrini әks etdirәn mәlumatlar şәkil 6, 7, 8

vә 9-da verilmişdir.

Şәkil 6. Enerji resursları

Rekreasiya (latınca - recreatio - bәrpa) yorğun vә ya yorulmuş insanın özünü normal
hiss etmәsinin vә iş qabiliyyәtinin bәrpasının tәmin olunması mәqsәdli kompleks
sağlamlaşdırma tәdbirlәridir. Rekreasiya anlayışı istrahәtin bütün növlәrini - sana-

Neft Ehtiyatlar - 240 milyard ton.
İllik mәsrәf 4,3 milyard ton. Perspektivlik imkanları 45-50 il

Tәbii qaz Ehtiyatlar - 187 trilyon m3.
İllik mәsrәf 3,7 trilyon m3. 50 illik perspektiv.

Daş kömür Ehtiyatlar - 892 milyard ton.
İllik mәsrәf 8,1 milyard ton. Mәnimsәmә imkanlığı 110 ildәn çox.

Yanar şistlәr Ehtiyatlar - 40 trilyondan çox.
Zәif istifadә olunur. Yüksәk әmәk tutumludur.

Torf Ehtiyatlar - 176 milyard ton.
Ekoloji pozuntuluğuna görә mәhdud perspektivlidir.

Çayların hidroenerjisi Ehtiyatlar - 150 milyard ton.
Ekoloji problemliyә baxmayaraq aktiv istifadә olunur vә perspektidlidir.

Atomun parçalanması vә 
nüvә sintezi enerjisi

Fiziki olaraq ehtiyatlar tükәnmәzdir.
Ekoloji fәsadlı olmasına baxmayaraq inkişaf etmәkdәdir

Geotermal enerji Yetәrli ehtiyatlıdır. Zәif istifadә olunur. Perspektivlidir.

Dәnizlәrin qabarma vә 
çәkilmәlәri, okean axınları 

enerjisi
Yetәrli ehtiyatlıdır. Zәif istifadә olunur. Perspektivlidir.

Günәş radiasiyası Praktiki tükәnmәzdir. Mәhdud istifadә olunur. Perspektivlidir.

Külәk enerjisi Yerli әhәmiyyәtlidir vә lokal keyfiyyәtdә perspektivlidir.

toriya-kurort müalicәsini, turizm, hәvәskar idman, rekreasiya balıqçılığı vә s. әhatә
edir. Bayramlar, tәtillәr, tәdris prosesindәki fasilәlәr vә әmәk prosesindә mәsrәf
olunmuş insan gücünün bәrpası da rekreasiya anlayışı ilә ifadә olunur. Bir sıra ölkәlәrdә
rekreasiya xidmәti iqtisadiyyatın iri sahәsi olaraq çıxış edir.

Şәkil 7. Su vә torpaq resursları

Rekreasiya resursları (recreational resources) insan mәnәvi vә fiziki gücünün,
habelә onun әmәk qabiliyyәtinin bәrpası vә inkişafına tәkan verәcәk tәbii, tәbii-texniki
vә sosial-iqtisadi komplekslәrinin vә onların elementlәrinin mәcmusudur. Rekreasiya
resursları insanların istirahәtini dolğun tәmin edir. Müasir vә perspektiv strukturda rek -
rea siya tәlәblәri vә texniki-iqtisadi imkanlardan bilavasitә kurort vә turizm xidmәt lәri -
nin göstәrilmәsi üçün istifadә olunur. Tәbii-rekreasiyon (qoruqlar, yasaqlıqlar, milli
parklar, şәhәrәtrafi yaşıl massivlәr vә s.) vә tәbii-tarixi (tarixi abidәlәr, arxeoloji, me -
mar lıq, incәsәnәt) növlәrә ayrılır. Rekreasiya resurslarının tükәnmә vә itmә sürәti
yüksәkdir vә bu da özünә әlahiddә diqqәt tәlәb edir.

İqlim resursları (climate resource) günәş, külәk vә atmosfer suları enerjisini özündә
birlәşdirәn tükәnmәz tәbii sәrvәtlәr mәcmusudur. İqlim resursları iqtisadiyyatın vә
sosial hәyatın müxtәlif sahәlәrindә iqlim elementlәrinin istifadә olunan maddi vә enerji
miqdarını әks etdirir.

Su resursları

Okean vә dәniz
suları

Keyfiyyәt miqdarı mahiyyәtcә dәyişmәsә dә, bir qәdәr dayazlıqlarda
turşulaşma getmişdir.

Qlobal olaraq ağır metalların hәcmi artmışdır. Hesab olunur ki, çirklәnmә
mümkün normaları aşmışdır.

Göllәr vә su
anbarları

Ehtiyatlar - 5000 m3 su hәcmindәdir.
Turşulaşma vә çirklәnmә müşahidә olunur.

Axar sular -
çaylar

Çox hallarda dәrin antropogen transformasiya olunmuşdur.
İntensiv istifadә edilir.

Torpaq resursları

Torpaqlar Qlobal olaraq pozuntuludur, әkin sahәlәrinin 20%-i duzlaşmışdır.
Ekstremal tәnzimlәmә tәlәb olunur.

Relyefin 
geomorfoloji

strukturu

Faydalı qazıntıların hasilatı vә insanın tәsәrrüfat fәaliyyәti nәticәsindә
lokal dәyişmişdir.
Diqqәt tәlәb edir.

Geomorfoloji
dәrin 

strukturlar

Yeraltı su sorumları su hövzәlәrinin doldurulması nәticәsindә lokal
dәyişmişdir.

Diqqәt tәlәb edir.

Mineral resurslar

Metal filizlәr, qeyri-metal
faydalı qazıntılar

Müntәzәm olaraq tükәnir.
Tәnzimlәmә tәlәb edir.

Bitki vә heyvanat dünyasının resursları

Bitki biokütlәsi Qlobal azalmışdır.
Diqqәt vә tәnzimlәmә tәlәb edir.

Bitki örtüyünün 
tәsәrrüfat istehsalı Yalnız mәhdud miqyaslarda artım mümkündür.

Bitki alәminin 
genetik növ quruluşu

10% bitkilәrin mәhv olması tәhlükәsi vardır. 
Qorunma tәlәb edir.

Heyvanat alәminin
biokütlәsi

Ümumiyyәtlә stabildir.
Diqqәt vә tәnzimlәmә tәlәb edir.

Heyvanat alәminin
tәsәrrüfatlıq istehsalı

İstәnilәn sәviyyәdәn bir qәdәr azdır.
Artım imkanlıdır (xüsüsәn lokal olaraq). Perspektivlidir.

Heyvanat alәminin genetik
növ quruluşu

1000-dәn çox iri vә namәlum sayda kiçik heyvanın itmәsi
tәhlükәsi.

Labüd qorunma vә himayәçilik ehtiyacındadır.

İqlim vә rekreasiya-tәnәffüs resursları

Tәbii iqlim
resursları

Antropoloji amillәrin tәsiri altında kәskin dәyişmә tәhlükәsinin
mövcudluğu.

Zәruri tәnzimlәmә ehtiyaclıdır.

Ümumi ekoloji
balans resursları

Tükәnmәyә yaxındır.
Geomühitin dönmәz dәyişkәnlik tәhlükәsi vardır. Zәruri diqqәt vә

tәnzimlәmә üzrә tәcili tәdbirlәr görülmәsi ehtiyaclıdır.

Rekreasion
resurslar

Tükәnmә vә itmә sürәti yüksәkdir.
Diqqәt tәlәb edir.

Mәkan vә zaman resursları

Ərazi, su, kosmik
mәkan resursları

Qeyri-qәnaәtçilik, qeyri-sәmәrәlilik vә çirklәnmә müşahidә olunur.
Artıq mәskunlaşma vә tullantıların yüksәk konsentrasiyası mövcuddur.

Diqqәt vә tәnzimlәmә tәlәb olunur.

Zaman resursları
Ən defisit resurslardan biridir. 

Bәşәriyyәt hәlә ki, sistemli resurs düşüncәsinә keçid etmәmişdir.
Hәr an vә zaman vaxt çatışmazlığı mövcuddur.

Şәkil 8. Mineral, bitki vә heyvanat dünyasının resursları

Şәkil 9. İqlim vә rekreasiya-tәnәffüs, mәkan vә zaman resursları

Mәkan vә zaman resursları (resource spaces and time) әrazi, su, yaxın kosmik
mәkan vә zaman resurslarını әhatә edir. Mәkan resurslarının istifadәsindә qeyri-qәna -
әt çi lik, çirklәnmә vә qeyri-sәmәrәlilik müşahidә olunur. Artıq mәskunlaşma vә
tullantıların yüksәk konsentrasiyası mövcuddur. İstifadәsi diqqәt vә tәnzimlәmә tәlәb
edir. Zaman resursları isә әn defisit resurslardan hesab olunur. Hәr an vә hәr zaman
zaman çatışmazlığı mövcuddur. Reallıq belәdir ki, bәşәriyyәt hәlә dә sistemli resurs
düşüncәsinә keçid etmәmişdir.

Dünya iqtisadiyyatının tәkamülü prosesinin ayrı-ayrı mәrhәlәlәrindә hәr bir resursun
rolu vә istifadәsi müxtәlif olmuşdur. Sәnayelәşmә dövrünәdәk torpaq, su, metal, tikinti
materialları, flora vә fauna әsas resurslar olmuşlar. Sәnaye çevrilişi vә iri maşınlı sәnaye
dövründә isә metal fılizlәri, daş kömür, neft, qaz vә intellektual resurslar önә çıxmışlar.
ETT isә bәşәriyyәtin tәbii resurs istehlakına olan tәlәbini son 50-60 il әrzindә xeyli
genişlәndirmişdir. Müasir reallıqlar belәdir ki, hәr bir ölkәdә tәbii sәrvәtlәrin rolu
mәxsus olduğu xammal bazasının vәziyyәti, iqtisadiyyatın inkişaf sәviyyәsi, dünya in-
teqrasiya proseslәrindә iştirak dәrәcәsi kimi amillәr mәcmusu ilә tәyin olunur. İstifadәsi
tәmin olunan tәbii resurslar ölkә iqtisadiyyatının tәmәlini tәşkil edir vә onun inkişafına
mühüm tәkan verir. Dövlәtin mülkiyyәtindәki bir sıra tәbii resurslar pulsuz olaraq
cәmiyyәtin maraqları baxımından istifadә edilir. Özәl sektorda isә onların istifadәsi
xüsusi vergilәr, renta vә digәr ödәnişlәrlә müşaiyәt olunaraq әlavә iqtisadi dividentlәr
yaradır. Burada bir cәhәt dә yaddan çıxarılmamalıdır ki, tәbii resurslar sonsuz vә әbәdi
deyildir. Onların ekoloji tәsir xüsusiyyәtliliyi isә bu sahәdә idraklı tәnzimlәmәni vә
sәmәrәli resursqoruyucu istifadәni şәrtlәndirir.

7.2. Resurslar vә ehtiyatlar kateqoriyası

Tәbii resurslar potensialı müxtәlif geoloji vә iqtisadi yanaşmalarda әks olunaraq
ehtiyatlar vә resurslar kateqoriyasında tәsnifatlandırılır. Bu tәsnifatlandırma son dәrәcә
ümumi deyildir vә bir çox ölkәlәrdә onlar müәyyәn dәrәcәdә fәrqliliklәrә malikdirlәr.
Buna baxmayaraq, ehtiyatlar vә resurslar kateqoriyası bölgüsündә ortaq cәhәtlәr dә
yetәricәdir.

Sadә anlamda resurslar kateqoriya vә ölçülәrlә xarakterizә olunur, ehtiyatlar isә
yüksәk kateqoriyalı resursları bildirir. Geniş mәnada geoloji vә iqtisadi baxımdan ehti -
yatlar vә resurslar kateqoriyasını aşağıdakı әlamәtlәr üzrә fәrqlәndirirlәr: Tәbii
sәrvәtlәri semantik ifadә edәn fransız sözü resurslar (ressource) tәrcümәdә “kömәkçi
vasitәlәr” kimi sәciyyәlәndirilir. Onlar әmtәә vә xidmәtlәr istehsalına sәrf edilәn imkan
vә vasitәlәri tәcәssüm etdirәrәk tәbii vә iqtisadi kateqoriyalara tәsnifatlandırılırlar. Bu
tәsnifatlandırmada ilk sırada dayanan tәbii resurslar tәssәrüfat hәyatınının әsasını,
iqtisadiyyatın ilkin xammal bazasını tәşkil edirlәr.

Dağ-mәdәn sәnayesi aspektindә resurslar vә ehtiyatlar kateqoriyası fәrqlәndirilir.

Burada resurslar qiymәtlәndirilәrәk yatağın kәşf olunmuş hissәsindәn çıxarıla bilәn
mәhsulun hәcmi (kәşf edilmiş resurslar) ilә kәmiyyәti qiymәtlәndirilәrәk hәlә
aşkarlanmamış (kәşf edilmәmiş resurslar) mәhsulun hәcmini ifadә edir. 

Ehtiyatlar (reserve) isә yatağın kәşf olunmuş hissәsindә reallaşmış hasilat miqdarını
hesaba almayan, kommersiya baxımından çıxarılması mümkün sayılan mәhsul
hәcmidir.

Faydalı qazıntılar dağ-mәdәn sәnayesinin istehsal predmetlәridir. Dağ-mәdәn
sәnayesi (mining industry) faydalı qazıntıların hasilatı vә kәşfiyyatı, habelә
yarımfabrikatların alınması vә onların ilkin emalı ilә mәşğul olan istehsal sahәlәrinin
mәcmusudur. Mineral enerji xammalının hasilatı (neft sәnayesi, qaz sәnayesi, kömür
sәnayesi, torf sәnayesi, şist sәnayesi, uran sәnayesi vә geotermiya), qara vә aşqar metal
filizlәri hasilatı vә emalı (dәmir filizi sәnayesi, manqan filizi sәnayesi,xromit sәnayesi,
volfram sәnayesi, molibden sәnayesi, vanadium sәnayesi), әlvan metallurgiya üçün
әlvan metal filizlәrinin hasilatı vә emalı (alüminium sәnayesi, mis sәnayesi, nikel
sәnayesi, qalay sәnayesi, qurğuşun sink sәnayesi, sürmә sәnayesi), dağ-kimya xammalı
sәnayesi (apatit, nafelin, kalium duzu, kükürd kolçedanı, bor filizi, fosfat xammalı,
şoranı-ammonium nitrat hasilatı), qeyri-filiz sәnaye xammalı vә tikinti materialları
istehsalı xammalı (kvars, qrafit, çöl şpatı, asbest, gips, gil, mergel, әhәngdaşı, tәbaşir,
qranit, dolomiti, kaolin), qiymәtli vә bәzәk daşlarının hasilatı (almaz sәnayesi,
özürәngli daş xammalı), hidromineral sәnaye (mineral yeraltı su) qruplarına ayrılır.
Dağ-mәdәn sәnayesinin inkişafının әsasını tәbii (faydalı qazıntı yataqlarının
mövcudluğu) vә sosial-iqtisadi amillәr tәşkil edir.

Ehtiyatlar kateqoriyası olduqca dinamik meyillidir vә onun ölçülәri ETT nәticәsindә
tәbәddülatlara uğrayır. Belә ki, dәmir, marqans, mis, kobalt vә digәr bu kimi mineral
ehtiyatların әksәriyyәti okeanların dibindә cәmlәşmişdir. Onların sәmәrәli düzümdә
çıxarılması texnoloji vә iqtisadi amillәrlә bağlıdır. Digәr tәrәfdәn әksәr inkişaf etmәkdә
olan ölkәlәrdә ehtiyatlar potensial zәif öyrәnilmiş vә hesablanılmışdır. Bu amil dә
perspektivdә daha optimal hәllinә qovuşacaqdır.

Ehtiyatlarla bağlı әn sadә tәsnifatda onlar geoloji tәdqiq edilәrәk aşkarlanmış - ge-
oloji ehtiyatlara vә geoloji ehtiyatlardan hasilatı iqtisadi mümkün olan, çıxarıla bilәn
ehtiyatlara bölünürlәr. Geniş tәsnifatda ehtiyatlara geoloji öyrәnilmiş vә
әsaslandırılmış, texniki vә texnoloji sәmәrәli vә iqtisadi mәqsәdәuyğun vә ya sәmәrәli
kateqoriyada baxılır.

Bütün bunlardan çıxış edәrәk ehtiyatları vә resursları aşağıdakı bölgüdә
sәciyyәlәndirmәk olar:

❖ ilkin, perspektiv vә proqnozlaşdırılan;
❖ aktiv vә çәtin çıxarıla bilәn;
❖ çıxarıla bilәn mәcmuda - çıxarılmış (yığılmış hasilat) vә cari (qalıq);
❖ balans mәcmuda - çıxarıla bilәn (rentabelli) vә ehtiyatda olan (şәrti rentabelli);
❖ geoloji mәcmuda - balans (sәnaye) vә balansarxası (qeyri-sәnaye);

Ehtiyat vә resursların kateqoriyalaşmasına müvafiq kodlaşdırmalar da tәtbiq edilir:
Ehtiyatlar öyrәnilmә dәrәcәsinә görә dörd - А, B, С1, С2, resurslar isә üç - С3, D1,

D2 kateqoriyalarına bölünür.
А - öyrәnilmiş - kәşfiyyat işlәri ilә detallı olaraq öyrәnilmiş, ölçülәri tәyin edilmiş

vә hazırda sәnayelәşmә altındakı ehtiyatlar;
 B - kәşfiyyatla öyrәnilmiş, ölçülәri tәyin edilmiş vә tәcrübi-istismar mәrhәlәsindә

olan ehtiyatlar;
 С1 - geoloji vә geofiziki göstәricilәr әsasında tәyin olunaraq testdәn keçmiş

kәşfiyyat altındakı yataqlarda olan ehitiyatlar;
 С2 - geoloji vә geofiziki göstәricilәr әsasında tәdqiq edilmiş, kәşfiyyat altında

olmayan yataqlardakı ehtiyatlar;
 С3 - dәrin qazma üçün hazırlanan perspektiv ehtiyatlar;
 D1 - potensial: - nәhәng regional strukturlar sәrhәdlәrindә sәnayecә

dәyәrlәndirilmiş perspektiv ehtiyatlar;
 D2 - proqnoz: - nәhәng regional strukturlar sәrhәdlәrindә sәnayecә hәlә

dәyәrlәndirilmәmiş perspektiv ehtiyatlar.
Aşağıda bu tәsnifatlandırma şәkil formatda әksini tapmışdır (mühüm kateqoriyalar

hәrflәr vә indekslәrlә göstәrilir):

Şәkil 10. Ehtiyat vә resursların kateqoriyası

Bu tәsnifatlandırmadan çıxış edәrәk:

A+B+C1 vә C2 çıxarıla bilәn ehtiyatlar;

C3 perspektiv ehtiyatlar;

D1+D2 proqnoz ehtiyatlar.

Tәbii resurslar hәmçinin, bәrpaolunan vә bәrpaolunmayan tәsnifata malikdir.
Bәrpaolunan resurslar aiddir - günәş enerjisi, külәk enerjisi, torpaq, su, meşә vә balıq.
Bәrpaolunmayan resurslara isә neft, qaz vә digәr faydalı qazıntıları aid etmәk olar.

Vurğulanmalıdır ki, beynәxalq әmәk bölgüsü sistemindә, bir qayda olaraq, inkişaf
etmiş ölkәlәr xammal resurslarının istehlakçısı, inkişaf etmәkdә olan ölkәlәr isә onların
istehsalçısı vә ixracatçısı kimi çıxış edirlәr.

Q A B C1 C2 C3 D1 D2

Yığılmış
hasilat Ehtiyatlar Ehtiyatlar

Ehtiyatlar
vә ya

resurslar

Ehtiyatlar
vә ya

resurslar

Ehtiyatlar
vә ya

resurslar
Resurslar Resurslar

7.3. Mineral-xammal vә yanacaq resursları

Yerin tәkindәn müxtәlif faydalı qazıntılar çıxarılır. Faydalı qazıntılar (fransızca -
mineraux utiles - faydalı qazıntılar) kimyәvi vә fiziki xassәlәri onların material istehsalı
sferasında (xammal vә yanacaq keyfiyyәtindә) sәmәrәli istifadә olunmasına imkan
verәn, yer qabığının mineral vә üzvi yaranışlarıdır. Onlar bәrk (daş kömür, qranit,
mәrmәr, duz), maye (neft, mineral sular) vә qaz şәkilli (yanar qazlar, helium, metan)
növlәrә ayrılır. Dünyada hazırda 250-dәn çox faydalı qazıntı vә 200-qәdәr
yarımqiymәtli vә qiymәtli daş növü vardır. İnkişaf etmәkdә olan ölkәlәrdә dünya qeyri-
yanacaq mineral resurslarının 50%-i, neft ehtiyatlarının 65%-i, tәbii qazın 50%-i,
fosfatların, qalay vә kobaltın 90%-i, mis vә nikelin 50%-i cәmlәşmişdir. Əhәmiyyәtli
diferensasiya nәzәrә almaqla inkişaf etmiş ölkәlәr faydalı qazıntıların 30%-nә
sahibdirlәr.

Faydalı qazıntılar içәrsindә filiz vә minerallar mühüm yer tuturlar. Filiz (fransızca
- mineral - filiz) sәnayedә istifadә edilmәyә yararlı metal әsaslı vә ya tәrkibindә
müәyyәn miqdarda metal birlәşmәlәri olan tәbii mineral xammaldır. Bәzәn bir sıra
qeyri-metallar (asbest, barit, qrafit vә s.) da filiz adlandırılır. Zәngin vә zәnginlәşmә
tәlәb edәn tәsnifata malikdirlәr. Minerallar (latınca - minera, minerale - filiz, ingiliscә
- minerals - minerallar) eynicinsli kimyәvi tәrkibli vә kristal strukturlu tәbii bәrk
cisimlәrdir. Dağ süxurları, filizlәr vә meteoritlәrin tәrkib hissәlәridir. Minerallaın
öyrәnilmәsi ilә mineralogiya elmi mәşğul olur. Minerallar işәrisindә strateji mineralları
ayırılar. Strateji minerallar (strategic minerals) әksәriyyәti xırda metallar olan müxtәlif
mineral vә elementlәrin geniş kateqoriyasıdır. Strateji minerallar hәm dә “kritik mine -
ral lar” adı ilә mәlumdurlar. Gündәlik hәyat üçün çox dәyәrli әhәmiyyәtә malikdirlәr.
Onlar elektronikanın, bәrpa olunan enerji mәnbәlәrinin, tibb cihazlarının, hәrbi
texnikanın, kәnd tәsәrrüffatı istehsalının vә ümumi mәişәt әşyalarının mühüm
komponentlәrini tәşkil edirlәr. Aİ 41 müxtәlif mineral vә metal üzrә qiymәtlәndirmә
apararaq 14 kritik xammal müәyyәn etmişdir. Bu mineralların stratejiliyi onların riskli
tәklif defisti, iqtisadi faydalılığının genişliyi vә digәr analoqlarına nisbәtdә iqtisadiy -
yata tәsirinin böyük olması ilә şәrtlidir. Ümumilikdә minerallar mineral resurslar kimi
tәsnifatlandırılır. Mineral resurslar (mineral resources) adlandırırlar. Onlar yanacaq
faydalı qazıntılar, filiz faydalı qazıntılar vә qeyri-filiz faydalı qazıntılara tәsnifat -
landırılır. Mineral resurslar Yer kürәsindә tәbii, tektonik, faydalı qazıntıların geoloji
dövrlәrdә yaranma şәrtlәri vә digәr bu kimi proseslәrlә әlqәdәr qeyri-bәrabәr bölgülü
yerlәşmә ilә xarakterikdir. Onlar bәrpa olunmurlar, tükәnәn vә mәhduddurlar.
Dәrinlәşәn beynәlxalq әmәk bölgüsü ilә minereal resurslar dünyәvi xarekter alır.

Müasir tәsәrrüfat 200 növәdәk mineral xammaldan istifadә edir. Onların tәsnifatının
yeganә ümumi qәbul edilmiş sistemi yoxdur. Hasil edilәn xammalın fiziki vә ya
kimyәvi xassәlәrindәn, iqtisadiyyatda tәtbiq edildiyi sahәsindәn, yerin tәkindә meydana
gәldiyi xüsusiyyәtlәrdәn asılı olaraq, faydalı qazıntılar qruplara ayrılır.

Faydalı qazıntıların geniş istifadә tәsnifatı aşağıdakı kimidir:
 yanacaq-energetika xammalı (neft, kömür, qaz, uran);
 qara, aşqar vә yüksәk hәrarәtdә әriyәn metallar (dәmir filizi, manqan, xrom, nikel,

kobalt, volfram vә s.);
 әlvan metallar (alüminium, mis, qurğuşun, sink, volfram filizi vә s.);
 nәcib metallar (qızıl, gümüş, platin);
 kimya vә aqronomiya xammalı (kalium duzları, fosforitlәr, apatitlәr vә s.);
 texniki xammal (almazlar, asbest, qrafit vә s.);
 aşqarlar vә odadavamlı materiallar, sement xammalı.
Yanacaq-enerji xammalı kateqoriyasına enerji istehsalında istifadә olunan faydalı

qazıntıları - neft, daş vә boz kömür, yanacaq qazı, uran vә bitum şistlәri aid edilir.
Dünyada mineral yanacağın proqnoz edilәn geoloji ehtiyatları 12,5 trilyon tondan

artıq hesablanır. Bu resursların hasilatının müasir sәviyyәsi ilә onlar min ilә kifayәt
edә bilәr. Hәmin ehtiyatlar kömür (60%-ә qәdәr), neft vә qazdan (27%), hәmçinin, şist
vә torfdan (13%) ibarәtdir.

Ölkәnin istehsal vә istehlak ehtiyaclarını, hәmçinin, ixracatını tәmin etmәk üçün
malik olduğu müxtәlif növ yanacaq vә enerjinin (neftçıxarma, qaz, kömür, torf, şist
sәnayesi, atom, istilik vә su elektrik stansiyalarının istehsal etdiyi elektrik enerjisi,
hәmçinin, yerli yanacaq növlәri) mәcmusunu yanacaq-enerji resursları (fuel-energy
resource) tәşkil edir.

Yanacaq-enerji resursları arasında, ehtiyatlar baxımından, daş kömür dünyada ön
sırada dayanır. Daş kömürün dünya ehtiyatları hazırda 10 trilyon tondan çox hesablanır
ki, bunun da 1,8 trilyon tonu tәsdiqini tapmış ehtiyatlar kateqoriyasına aid edilir. Hәr
il dünyada 3,5 milyard ton daş kömür, 1,5 milyard ton qonur kömür hasil edilmәkdәdir.
Daş kömür sәnayesindә inkişaf meyillәri ayrı-ayrı ölkәlәrdә müxtәlifdir. 1950-1960-
cı illәrә qәdәr daş kömür sәnayesi AFR, Fransa, Böyük Britaniya, ABŞ vә Yaponiyada
sәnayenin әsasını tәşkil etmiş vә bu illәrdә baş vermiş sahә strukturundakı böhranla,
eyni zamanda neft-qaz sәnayesindә hasilatın artması ilә әlaqәdar öz mövqeylәrini
itirmişdir. Hazırda inkişaf etmiş dövlәtlәrdә daş kömür hasilatı yeni texnologiyaların
hesabına aşıq tipli karxanalarda vә işçi qüvvәsinin ucuz olduğu ölkәlәrdә qalmaqdadır. 

Hәr il dünyada 60 ölkә tәrәfindәn 5 milyard ton daş kömür hasil olunur. Bu sahәdә
ilk on ölkә - ÇXR, Avstraliya, Rusiya, ABŞ, Hindistan, Polşa, Ukrayna, Kanada,
Kolumbiya AFR, Böyük Britaniya bütün hasilatın 75%-nә sahibdirlәr. Daş kömür
neftçıxarma sahәsinә xas “üçüncü dünya” ölkәlәri tәrәfindәn deyil, üstün olaraq,
sәnayecә inkişaf etmiş ölkәlәrdә hasil olunur. Dünyada әn çox daş kömür hasil edәn
ölkә ÇXR-dir. Bu ölkәdә illik hasilat 1,2 milyard ton tәşkil edir.

Beynәlxalq ticarәtә hasil edilәn daş kömürün kiçik hissәsi - tәxminәn 10% daxil
olur. Bu isә o demәkdir ki, daş kömürü hasil edәn ölkәlәr onu üstün olaraq öz
ehtiyacları üçün çıxarırlar. Uzun illәr daş kömür ixracatına ABŞ başçılıq edib. 1980-
ci illәrdә isә onun Avstraliya qabaqlayıb. Kömür ixracatı iri quru yük daşıyan gәmilәrin

meydana gәlmәsinә әsas olub. Hazırda AFR, Böyük Britaniya kimi daş kömür
ixracatçıları onun idxalçılarına çevrilmişlәr. Daş kömrün ixracatı inkişaf etmәkdә olan
ölkәlәr, xüsusәn dә Hindistan, İndoneziya, Venesuella vә Kolumbiya tәrәfindәn
artmaqdadır. Yaponiya isә әn iri daş kömür hasilatçısıdır.

Ümumilikdә daş kömür ehtiyatları daha izafi vә iri hәcmliliyi ilә fәrqlәnir. Bu
baxımdan da, onların tәminatlılıq müddәti xeyli yüksәkdir. Hazırkı hasilat templәri ilә
daş kömürün tükәnmә müddәti orta hesabla 400 ilә bәrabәr tutulur.

Müasir dövrdә dünya enerjisini 40%-i neft hesabına tәmin olunur. Neftli әrazilәr
28 mindәn çox yatağı әhatә edәrәk yer sәthinin 45 milyon km2 coğrafi landşaftına
sәpәlәnmişdir. Bu әrazilәr ümumilikdә Yer kürәsi sәthinin 9%-nә bәrabәrdir. Neft
yataqlarının mühüm hissәsi bir sıra neftli regionlarda cәmlәşmişdir. Bu sıraya Fars
körfәzi, Şimali Afrika, Meksika körfәzi, Karib dәnizi, Malay arixipelağı adaları vә
Yeni Qvineya, Qәrbi Sibir, Şimali Alyaska, Saxalin adası vә ona bitişik şelf әrazilәri,
Şimal dәnizi vә Xәzәr dәnizi aid edilir. Son illәr Avstraliyada da xeyli miqdarda yeni
neft-qaz resursları kәşf edilmişdir. Dünya neft ehtiyatlarının 4/5 hissәsi inkişaf etmәkdә
olan ölkәlәrin payına düşür.

Dünyanın әn iri neft yatağı  “Qafar” Sәudiyyә Ərәbistanının әrazisindә yerlәşir. Bu
yataqda dünya neftinin 7%-i hasil edilir vә hasilatın yüz il davam edәcәyi proq -
nozlaşdırılır. Sonuncu nәhәng yataq - Meksikanın Kampeçe körfәzindә yerlәşәn Kan-
tarrel kompleksi 1976-cı ildә kәşf olunmuşdur. Bu tarixdәn indiyәdәk belә miqyaslı
yataqlar, hәlә ki, bir daha aşkarlanmamışdır. Azәrbaycanın Xәzәr şelfindәki AÇG bloku
da nәhәng yataqlar silsilәsinә daxil edilir.

XX әsrin 70-ci illәrindә müdhiş planetar neft böhranında dünya neft ehtiyatları 600
milyon barrel hesablanırdı. Dünya iqtisadi artımına qeyri-adekvat olan belә toplum
yeni neftli yataqlarının kәşfini sürәtlәndirdi vә 1980-ci illәrdә ehtiyatlar kәskin artaraq
700 milyard barrel tәşkil etdi. Əsrin sonunda isә dünya neft ehtiyatları bir trilyon bar-
rellik hәddi ötüb keçdi. Hesablamalara görә, hazırda dünya neft ehtiyatlarının maksimal
potensialı 300-350 milyard ton tәşkil edә bilәr. İndiki zamanda isә kәşf olunmuş
ehtiyat lar 240 milyard tona bәrabәrdir. Regional bölgüdә Yaxın Şәrq ölkәlәri liderlik
edir. Burada ehtiyatların hәcmi 90 milyard ton hesablanır. Dünya neft ehtiyatlarının
cәm olduğu әn böyük ölkә Venesuela, Sәudiyyә Ərәbistanı, Rusiya, İran, Meksika,
ÇXR, Norveç, Böyük Britaniya vә İraqdır. Neft ehtiyatlarının adambaşına bölgüsündә
BƏƏ, Küveyt, Qәtәr liderdirlәr. Neft-qaz ehtiyatları hazırda quru yataqlarda istismar
edilmәklә yanaşı, hәm dә dәnizdә hasil edilir. Dәniz şelfindә indi 2 mindәn çox neft-
qaz yatağı aşkarlanmışdır. Yaxın Şәrq ölkәlәri hәr il 900-950 milyon ton neft çıxararaq
hasilatda da liderlik edirlәr.

Dünyada neft hasilatı hazırda, illik olaraq, 4,3 milyard tonu aşmışdır. Sutkalıq bölgü -
dә bu 75 milyon barelә bәrabәrdir. Hazırda planetin 80-dәn çox ölkәsindә neft hasil
edilir. Lakin hasilat neftinin ¾ hissәsi bu sahәdәki 15 aparıcı ölkәnin üzәrinә düşür.
Dünya nın әn iri neft hasilatçısı Sәudiyyә Ərәbistanı - 13,4%, Rusiya - 12,6%, ABŞ -

12,4%, Kanada - 5,0%, İraq - 5,0%, İran - 4,9%, ÇXR - 4,6%, BƏƏ - 4,2%, Küveyt -
3,5%, Braziliya - 3,1%, Meksika - 2,8%, Venesuela - 2,8%, Nigeriya - 2,3%, Anqoladır
- 2,0% vә Qәrbi Avropada hәr il 100 milyon ton olmaqla әsas istehsalçı ölkә Böyük
Britani yadır. Burada onu Şimal dәnizindәn çıxarırlar. Neft ehtiyatlarının adambaşına
bölgüsündә BƏƏ, Küveyt, Qәtәr liderlik edirlәr. Dünya neft hasilatında Fars körfәzi
ölkә lә ri, ehtiyatların bolluğu vә yataqların nәhәngliyi baxımından, çevik iqtisadi göstә -
ri cilәrә malikdirlәr. Burada neftin hasilatı son dәrәcә ucuz başa gәlir. Ən sәmәrәli neft
şirkәtlәri belә digәr regionlarda hasilatı әn azı 2-3 dәfә yüksәk sәviyyәdә saxlayırlar.

Hazırda hasilat artımının tempi onun istehlak tәlәbi tempini üstәlәyir. Hәr il dünya
bazarında 2,1 milyard ton neft satışa çıxarılır ki, bunun da 60%-i OPEK-in
nәzarәtindәdir. İnkişaf etmәkdә olan ölkәlәr dünya bazarında neftin әsas
tәchizatçılarıdırlar. Bu ölkәlәr tәrәfindәn hәr il satışa 1 milyard tondan çox xam neft
vә әhәmiyyәtli dәrәcәdә neft mәhsulları çıxarılır. Hazırda hәlәlik xam neft neft
mәhsullarından çox ixrac edilir. Lakin neft mәhsullarının da ixracatda çәkisi hәr il art-
maqda davam edir. İri neft ixracatçıları olaraq Yaxın vә Orta Şәrq ölkәlәri çıxış edirlәr.
Onlar bu mәhsulun tәxminәn 2/3-dә paya malikdirlәr. Dünya neft ixracında lider ölkәlәr
olaraq Sәudiyyә Ərәbistanı, Rusiya, Norveç, İran, İraq, Venesuela, BƏƏ, Nigeriya vә
Meksika çıxış edirlәr. Ən böyük istehlakçı ölkә isә ABŞ hesab olunur. Onun neft
bazarının 60%-i idxal mәhsuluna bağlıdır. Buraya hәr gün 11 milyon barrel neft
göndәrilir. İnkişaf etmiş ölkәlәrdә neft rezervlәri 4 milyard barrel hesablanır. İdxalın
dayanacağı tәqdirdә bu rezervlәr 115 günә bәs edәcәkdir.

Neft ehtiyatlarına malik, onun hasilatını tәmin edәn ölkәlәrlә yanaşı, onun emalını
reallaşdıran ölkәlәr dә güclü mövqeyә malikdirlәr. Neft emalında ABŞ, Yaponiya, AFR,
İtaliya daha yüksәk potensial nümayiş etdirirlәr. Dünyanın әn iri neft emalı zavodları
Qәrbi Avropada cәmlәnmişdir. İllik neft hasilatı son dәrәcә zәif olan, hәr il bir neçә
milyon ton neft hasil edәn Yaponiya dünyanın әn böyük neft ixracatçılarından sayılır.
Bu ölkәdә geniş intişar tapmış üzәn dәniz neft anbarlarında ölkәnin istehlak ehtiyatının
yarısı cәmlәnmişdir. Bu isә 100 milyon tondan çox neft demәkdir.

Artıq dünyada 1 trilyon barrelә yaxın neft istehsal edilmişdir. Dünyanın cari vә kәşf
olunmuş neft ehtiyatları ilә tәminatı 45 il müddәtinә müәyyәn edilir. Bu göstәrici, mü-
vafiq olaraq, OPEK üzrә 85 il, Sәudiyyә Ərәbistanı üçün 90 il, Kuveyt vә BƏƏ üçün
ayrılıqda 140 il müddәtinә hesablanır.

Neftin mövcudluğundan asılı olmayaraq, hәr bir ölkә energetik tәhlükәsizliyindә
neft strategiyasına önәm verir. Yenә dә mövcudluq fәrqinә varmadan iqtisadi tutumlu
hәr hansı bir ölkә neftә olan tәlәblәr müqabilindә sәviyyәli neft biznesinin inkişafını
sәylә müdafiә edir. İzafi ehtiyatlar iqtisadiyyatın strukturuna, tәsәrrüfat ukladına çox
ciddi tәsir edәn amil kimi, hәm dә ölkәnin iqtisadi inkişafının aparıcı qüvvәsi,
investisiyaların tәminatçısı rolunda çıxış edir, onu siyasi-iqtisadi maraqların cazibә
mәkanına çevirir.

Tәbii qaz energetik gücü, ekoloji üstünlüyü vә bir sıra әsas texniki-iqtisadi imkanları
ilә, digәr tәbii yanacaq resurslarına nisbәtdә, fәrqli mövqedәdir. Yer üzündә tәbii qaz

sәrvәtlәrinin әn çox ehtiyat vә hasilat payını sırf qaz yataqlarında olan resurlar tәşkil
edir. Bu sırada sәmt qazının - neftli qazın da çәkisini qәnaәtbәxş hesab etmәk olar.
Neftli qazın әhәmiyyәti 1973-1974-cü illәrin energetik böhranında daha çox sınandı.
Bu vaxta qәdәr o, әksәrәn, mәşәllәrdә yandırılırdı. Bununla yanaşı, vurğulanmalıdır
ki, qaz sәnayesinin monomәhsullu çağları arxada qalmışdır. İndi tәbii qazdan xeyli
çeşiddә mәhsul alınır. Qaz mәhsulları polad, şüşә, yun, ipәk, ağac vә taxılı әvәz edir.

Son 20 il әrzindә tәbii qazın ehtiyatları 60-70% artaraq 187 trilyon m3 tәşkil etmişdir.
Qaz ehtiyatlarına görә İran, Rusiya, Qәtәr, Türkmәnistan, ABŞ, Sәudiyyә Ərәbistanı,
BƏƏ, Venesuela, Nigeriya vә Əlcәzair lider ölkәlәr hesab olunurlar. Dünyanın hazırda
qaz hasilatı hәcmi 3,7 trilyon m3 hesablanır. Geoloji hipotezlәr tәbii qaz perspektivinin
daha ümüdlü olduğuna yәqinlik verir. Xüsusәn, yerin daha dәrin qatlarında, 10-12
kilometrlәrdә böyük miqdarda qaz ehtiyatlarının mövcudluğu mübahisә doğurmur. Bu
baxımdan tәbii qaz istehlakına neftә nisbәtdә böyük yüksәliş templәri xasdır. 

Reallıq belәdir ki, qaz sәnayesi daha çox neft hasilatı sәnayesinin inkişaf etdiyi
ölkәlәrdә yaxşı inkişaf tapmışdır. Bununla belә, bu sahәdә istisnalar da vardır. Belә ki,
Kanada, Türkmәnistan, Niderland, Özbәkistan neft hasilatı baxımından belә statusa
malik deyildirlәr.

Hәr il tәbii qaz industriyası vә müvafiq olaraq, tәbii qaz bazarı inkişafını sürәtlәn -
dirir. Belә ki, dünyada hasil edilәn qazın tәxminәn 1/6 hissәsi beynәlxalq ticarәtin
mәhsuluna çevrilir. Bu sırada әsas ixracatçılar olaraq Rusiya, Türkmәnistan, Kanada,
Əlcәzair, Niderland, Azәrbaycan, İndoneziya çıxış edirlәr. Əsas qaz idxalçıları isә
Yaponiya, AFR, Fransa, İtaliya vә ABŞ-dır. Vurğulanmalıdır ki, son 30 ildә sıxılmış
qazın istehsalı ilә bağlı tam bir industriya fәaliyyәt göstәrir. Sıxılmış qaz istehsalının
dünya enerji sistemindә genişlәnәn istehlakı, tәbii qazın iqtisadi vә ekoloji özәlliklәri
vә hasilat hәcminin artması ilә şәrtlәndirilir. Onun orta illik istehsalı çağdaş zamanda
100-120 milyard m3 hәcmindә tәrәddüd edir. Liviya, Əlcazair, Nigeriya, Malaziya vә
İndoneziyanın yüksәk ixracatlı tәbii qaz potensialı ABŞ, Yaponiya, Qәrbi Avropaya
xeyli miqdarda xüsusi dәniz tankerlәri vasitәsi ilә sıxılmış qaz axınını tәmin edir.

Yaxın 20 ildә qaz istehlakının mühüm regionlarından biri kimi Asiya vә Sakit okean
regionları fәrqlәnәcәklәr. Proqnozlar göstәrir ki, ABŞ-da yaxın iki onillikdә enerji
istehsalında tәbii qaz daş kömürü sıxışdıraraq ümümi balansda 60%-lik paya malik
olacaqdır. MDB mәkanında isә son on ildә azalan qaz istehlakının 2020-ci il üçün 50%
vә ondan daha çox artacağı ehtimal olunur. 7-8%-lik yüksәk illik artım  Cәnubi vә
Mәrkәzi Amerikada da gözlәnilir. Ümumilikdә, qaza olan tәlәb liberal iqtisadiyyat
quran ölkәlәrdә nisbi yüksәk artımla müşayiәt olunacaqdır. Bu sektorda sürәtlәnәn
artım meyillәri daş kömürlә işlәyәn bir çox elektrik stansiyalarının vә qismәn neft-
tutumlu nәhәng energetik qurğularının tәbii qazla işlәmә prosesinә qovuşmasını daha
da genişlәndirәcәkdir.

Tәbii qaz sektorunda artım meyillәri avtonom enerji tәchizat şәbәkәlәrinin
işlәnmәsinә tәkan verәcәk, qәnaәt vә sәmәrәlilik enerji itkilәri ilә mübarizәdә yeni

texnologiyaların tәtbiqini artıracaq, daha aztutumlu enerji sistemlәrinin tәşәkkülünü
labüd edәcәkdir. Dünya qaz sәnayesinin inkişaf ssenarisi planetin enerji sisteminin
tәrәqqisi ilә bağlılıqda onun strukturunun dәyişmәsini, dövlәtin qaz vә enerji
tәchizatına müdaxilәsini artıracaq, tәrәqqi templәri intellektual sistemlәrin, kompüter,
internet vә qlobal naviqasiyanın inkişafı ilә müşayiәt olunacaqdır. Tәbii qazla bağlı
qazmanın da genişlәnmәsi gözlәnilir. Bu tәminat üçün isә yeni qazma qurğuları vә
texnologiyalarının mәnimsәnilmәsi gәrәkdir. Qaz nәqli sistemindә dә yüksәlәn templәr
davam edәcәkdir. Qeyd etmәk lazımdır ki, neft kәmәrlәrinin inşasına nisbәtdә, tikilәcәk
qaz kәmәrlәrinin uzunluğu 3 dәfә çoxdur. Tәrәqqi edәn nәql sistemindә Xәzәr regionu
boru kәmәrlәrinin aktiv inşası gözlәnilәn mәkanlardan olaraq qalır. ETT-nin inkişafı
qaz hasilatına vә qaz sәnayesinә güclü tәsir etmәkdәdir. Artıq Şimal dәnizindә, Meksika
körfәzindә Cәnub-Şәrqi Asiya regionunda sualtı qaz yığımı sistemlәri tikilir ki, bunun
da gerçәklәşmәsi çox uzaq olmayan keçmişdә mümkün deyildi. Eyni zamanda Şimali
Afrikada vә İspaniyada daha dәrin sualtı qaz nәqletmә şәbәkәsi layihәlәndirilir. Avs-
traliya Koreya, Sinqapur, Yaponiya vә digәr Cәnub-Şәrqi Asiya ölkәlәrindәn keçmәklә
nәhәng sualtı qazötrücü nәqletmә şәbәkәsinin yaradılması isә texniki vә texnoloji
hәllini gözlәmәkdәdir. Xәzәr hövzәsi bölgәsindә vә Rusiyada qaz hasilatının artımı
Avropa bazarı ilә yanaşı Asiya regionu üçün dә yeni istehlak perspektivlәri açır.
Rusiyada mövcud izafi qazın yaxın zamanlarda şәrq istiqamәtdә Yamal-Koreya
magistralı ilә ötürülmәsi nәzәrdә tutulur. Hesablamalar belәdir ki, dünya qaz
ehtiyatlarından istifadә 100 ildәn çox çәkәcәydir.

Yanar şistlәrin dünya ehtiyatları 700-800 milyard ton hesablanır ki, bu da mövcud
neft ehtiyatlarından 7-8 dәfә çoxdur. Yanar şistlәrdәn vә digәr süxurlardan süni neftin
alınması tәkamüllü olsa da, genişlәnmәkdә vә artan dövriyyәsini yığmaqdadır.
Dünyanın mühüm şist ehtiyatları Rusiya, ABŞ, AFR, ÇXR, Böyük Britaniya, Kanada
vә Misirdә, torf ehtiyatları Rusiya, Belarus, İrlandiya, AFR vә Polşada çәmlәşmişdir.

Enerjidaşıyıcılar olan bu tәbii resurslar energetikanın әsasını tәşkil edir vә bu
resursların müasir energetikanın inkişafında payı yüksәkdir. İnkişaf etmiş ölkәlәrdә bu
pay 25-45% arası tәrәddüd edir.

Energetika (latınca - energīa - güc sözündәn, ingiliscә - energy, energetics, power -
güc) insanın tәsәrrüfat-iqtisadi fәaliyyәt sahәsi, bütün növ enerji resurslarının
dәyişilmәsi paylanması vә istifadәsinә xidmәt edәn tәbii böyük vә süni altsistemlәrin
mәcmusudur. Energetika istehsalat vә digәr obyektlәrdәn istifadә әsasında istehsal
prosesindә yaranan enerjinin ötürülmәsi, paylanması, satışı vә istehlakı üzrә kompleks
iqtisadi münasibәtlәri ehtiva edir. Onun mәqsәdi istehsalı enerji ilә tәmin etmәk üçün
ilkin, tәbii enerjini ikinci mәrhәlә - elektrik vә ya istilik enerjisinә çevirmәkdәn
ibarәtdir. Bu proses enerji resurslarının alınması, konsentrasiyası, enerji istehsalı vә
ötrülmәsi kimi sahәlәri özündә birlәşdirir. Energetikanın әsas mәnbәyi (enerji
resursları) olaraq yanacaq (neft, tәbii qaz, daş kömür, oduncaq, yanar şistlәr, qaz
hidratları) vә hidroenerji resursları tәşkil edir. Enerji istehsalında әsas pay yanacaq

enerjisinin yanması ilә onun mexaniki vә elektrik enerjisinә çevrilmәsinin üzәrinә
düşür. Buraya daxiliyanma mühәrriklәri, elektrik stansiyalarının trubinlәri vә s. aiddir.
Bir sıra yanacaq enerji resursları qiymәtli kimya xammalı kimi çıxış edir. Energetika
sahәsindә nüvә energetikası çox mühüm әhәmiyyәt daşayır. Energetika hәm dә elektrik
vә istilik enerjisinin hasilatı, ötürülmәsi vә istehlakçılara satışını tәmin edәn sәnayenin,
genişlikdә isә iqtisadiyyatın bir sahәsi kimi çıxış edir. Ümumiyyәtlә energetika iki
nәhәng sahәni - müxtәlif yanacaq-enerji resurslarının hasilatı vә emalı sahәlәrinin
mәsmusu olan yanacaq sәnayesini (fuel industry) vә elektroenergetikanı әhatә edir.
İstәnilәn dövlәtdә enerji istehsal güclәrinin inkişafının әsasını tәşkil edir.

Elektroenergetika (ingiliscә - electrical energy - elektrik enerjisi) elektrik enerjisinin
istehsalı, ötrülmәsi vә satışı poseslәrini özündә birlәşdirәn energetikanın mühüm
sahәsi, altsistemidir. Ənәnәvi vә qeyri-әnәnәvi sahәlәrә bölünür. Yanacaq sahәlәri ilә
birlikdә yanacaq-enerji kompleksini yaradır. Elektroenergetika baza sahә olaraq
iqtisadiyyatın, cәmiyyәt hәyatının digәr sferalarının inkişafının bilavasitә zәruri şәrtidir.
Maşınqayırma ilә yanaşı o, qlobal iqtisadiyyatda özünәmәxsus tәmәl tәşkil edir. Elek-
trik enerjisi istehsalı ölkәnin iqtisadi potensialının dolayı güc göstәrici hesab olunur.
Dünyanın 40% ilkin enerji resursları elektroenerji (elektrik enerjisi) istehsalına mәsrәf
olunur. Elektroenergetikanın vacib xüsusiyyәti kimi onun mәhsulunun - yәni elektrik
enerjisinin sonrakı istifadә üçün yığılmaması çıxış edir. Elektrik enerjisinin istehsalı
elektrik stansiyasının özünün ehtiyacları vә şәbәkәdәki itkilәr nәzәrә almaqla hәr
zaman anında istehlak ölçülәrinә uyğun olmaslıdır. Ona görә dә, elektroenergetika
sabitlik, qalıcılıq, fasilәsizlik vә dәrhal hәyata keçirilmә xüsusiyyәtliliyinә malikdir.

Elektroenergetika 1890-cı illәrdәn (9 milyard kVt-saat elektrik enerjisi istehsalı)
inkişafa başlamışdır. Sahә üzrә böyük sıçrayış 1950-cı ildәn başlanğıc almış, artıq
2017-cı ildә istehsal 24,8 trilyon kVt-saatı ötmüşdür. Hazırda әn çox elektrik enerjisi
istehsalı ÇXR (23%) vә ABŞ-ın (18%) payına düşür. Sonrakı yerlәri Yaponiya, Rusiya
vә Hindistan paylaşır. Adambaşına düşәn elektrik enerjisi istehsalına görә isә Norveç
(28 min kVt-saat), Kanada (19 min kVt-saat) vә İsveç (17 min kVt-saat) ön mövqeydә
dayanırlar.

Hәr bir ölkә mövcud resusurslarına vә bu kimi imkanlarına müvafiq olaraq hәr hansı
bir elektrik stansiyası tipinә üstünlük verir. Norveçdә, CAR-da vә Polşada әsasәn daha
çox SES-lәr inşa olunur, Fransada AES-lәr, ABŞ-da, Rusiyada İES-lәr üstünlük tәşkil
edirlәr. Elektroenergetika sahәsindә dünya ixraçatçıları olaraq Rusiya, Ukrayna,
Macarıstan, Fransa, idxalatçıları olaraq isә ABŞ, İtaliya, Niderland çıxış edirlәr.
Azәrbaycan Respublikası da artan elektroenergetik gücünә әsaslanaraq hazırda Gür-
cüstana, Türkiyәyә vә İrana elektrik enerjisi ixrac edir.

Hazırda hәr il dünyada 110-120 milyard kVts elektrik enerjisinә ekvivalent 15-16
milyard ton şәrti yanacaq müxtәlif növ enerji növlәrinә çevrilir. Bu balansda karbo-
hidrogen әsaslı resurslar yarıdan çox paya malikdir. Bununla belә, dünya әhalisinin
1/3-nin elektrik enerjisinә çıxışı tamam yox, digәr 1/3-nin isә mәhdud şәkildәdir. Əlbәttә,

mәhdudiyyәtlәr hәr il azalmağa meyillidir. Digәr tәrәfdәn isә, tәlәb yüksәlişlәri
mövcuddur. Proqnozlara görә, 2050-ci ildә elektrik enerjisinә olan tәlәbat 3 dәfә
artacaqdır. Lakin istehlak artımı 2 dәfәdәn çox olmayacaqdır. Beynәlxalq Enerji
Agentliyinin (BEA) mәlumatlarına görә, 2030-cu ildә dünyada neft hasilatı aşağı
düşәcәkdir. Bu isә onu göstәrir ki, karbohidrogen erası yaxın 30-50 il әrzindә
әhәmiyyәtini itirәcәkdir. Onu, başlıca olaraq, nüvә enerjisi әvәzlәyәcәkdir.

Elektrik enerjisi istehsalında, әsasәn, әnәnәvi istilik vә su elektrik stansiyalarından
geniş istifadә olunur. Bununla belә, hazırda XX әsrin ortalarından dövriyyәyә qoşulan
atom elektrik stansiyalarının da rolu artmaqdadır.

İstilik elektrik stansiyası, İES (thermal-power plant, TPP) elektrik generatorunun
fırlanması ilә yanacağın kimyәvi enerjisini mexaniki enerji çevirmәklә elektrik enerjisi
hasil edәn elektrik stansiyasıdır. İES-lәrdә su yancağın yandırılması nәticәsindә alınan
istilik enerjisi vasitәsilә istilikdaşıyıcıya (buxara) çevrilir, o isә, öz növbәsindә, ener-
jisini elektrik cәrәyanı generatorununun rotorunu hәrәkәtә gәtirәn turbinә verir vә elek-
trik enerjisi istehsal olunur. Hazırda İES-lәrin 60%-i daş kömürlә işlәyir ki, bu göstәrici
CAR-da 100%, Avstraliyada 75%, AFR-dә vә ABŞ-da isә 50%-dәn çoxdur. Son illәrdә
İES-lәrdә qaz resurslarından istifadә genişlәnmәkdәdir.

Su elektrik stansiyası, SES (hydroelectric power plant, HPP) enerji mәnbәyi
keyfiyyәtindә su axının enerjisinin istifadә olunduğu, elektrik enerjisi hasil edәn elek-
trik stansiyasıdır. SES-lәri, bir qayda olaraq, çaylarda bәndlәr vә su anbarları tikmәklә
inşa edirlәr. Kiçik ölçülü stansiyalar süni su axınları olan kanallarda da qurulur. SES-
lәrdә elektrik enerjisinin davamlı olması üçün iki başlıca amilin - suyun ilboyu
mövcudluğu tәminatı vә çayın mümkün dik yamaclardan axması zәruridir. Dünyada
әn iri SES ÇXR-dә Yansızı çayı üzәrindә inşa edilmişdir. Bu stansiyanın gücü 22,4
min MVt-dir. Parana çayı üzәrindә (Braziliya - Paraqvay) olan “İtaypu” SES-in gücü
isә 18 min MVt-dır.

Atom elektrik stansiyası, AES (nuclear power plant, NPP) nüvә reaktorunda atom
enerjisinin elektrik enerjisinә çevrilmәsi ilә enerji hasil edәn elektrik stansiyasıdır. AES
qurğusu - nüvә reaktoru әslindә İES tiplidir. Ənәnәvi AES-lәrin xammalını uran vә
plutonium tәşkil edir. Uranın planetar ehtiyatları 1,5 milyon ton hesablanır vә әsasәn,
Şimali Amerika, Avstraliya, Braziliya, Cәnubi Afrikada vә qismәn dә Rusiyada
cәmlәşmişdir. Bundan başqa, dünyada daha 0,9 milyon ton uran ehtiyatının
mövcudluğu tәxmin edilir.

Dünya yancaq resursları çevrәsindә alternativ enerji mәnbәlәrindәn dә geniş istifadә
olunmaqdadır. Alternativ enerji mәnbәlәri (alternative energy sources) kimi külәk en-
erjisi (wind energy), günәş enerjisi (solar energy), alternativ hidroenerji (alternative
hydropower) - qabarma vә çәkilmә enerjisi (energy of tides), dalğa enerjisi (wave en-
ergy), yerin dәrinliyinin istiliyi enerjisi (thermal energy of the earth), geotermal enerji
(geothermal energy), hidrogen enerjisi (hydrogen energy), bioenerji (bioenergy), bölüş -
dü rülmüş enerji istehsalı (distributed power generation) - daxili ehtiyaclar üçün

yaradılan elektrik enerjisinin qalıq hissәsinin ümumi xәttә verilmәsi, kosmik enerji -
fotoelektrik elementlәrin Yer orbitindәn mikrodalğa şüalanması formasında ötrürüldüyü
enerji (сosmic energy) vә s. qeyri-әnәnәvi enerji mәnblәri çıxış edirlәr. Alternativ ener -
ji dәn geniş istifadә ABŞ, Hindistan, ÇXR vә Qәrbi Avropada (Danimarka, AFR, Böyük
Britaniya, Niderland) geniş yayılmışdır. Araşdırmalar göstәrir ki, alternativ vә bәrpa
olunan enerji mәnbәlәri sahәsinә yatırılan investisiyalar 7-8 il әrzindә geri qayıdır.

Azәrbaycan Respublikasında da son 10 il әrzindә alternativ enerjidәn istifadә vüsәt
almışdır. Belә ki, ölkә bәrpa olunan vә alternativ enerji potensialı ilә zәngindir. Bu
mәqsәdlә respublikada “Alternativ vә Bәrpa Olunan Enerji Mәnbәlәri üzrә Dövlәt
Agentliyi” publik hüquqi şәxs fәaliyyәt göstәrir. Ölkәdә yaxın 10-15 ildә bu enerji
növünün payının 20%-ә yüksәldilmәsi nәzәrdә tutulmuşdur.

Dünya enerji agentliklәrinin hesablamalarına görә 2022-2025-ci illәrdә:
❖ alternativ enerji mәnbәlәri umumi enerji istehlakının 5,8%-ni verәcәk vә onun

payı ABŞ, Böyük Britaniya vә digәr inkişaf etmiş ölkәlәrdә 20% hәdinә qalxa-
caq;

❖ bәrpa olunan enerji mәnbәlәri hesabına 2,8 milyon yeni iş yeri yaradılacaq vә
bu sahә ÜDM-dә 1,1% artımı tәmin edәcәk.

Alternativ enerji mәnbәlәrinin axtarışında bir sıra alimlәr mәhsuldar qatlarda neft
veriminin artırılması üzәrindә baş sındırdıqları zamanda, digәrlәri yanar şistlәrdәn
rentabelli yanacağın alınması istiqamәtindә tәdqiqatlar aparırlar. Üçüncülәr isә, “dәdә-
baba” qaydasında olduğu kimi, oduncaqdan sәmәrәliliklә istifadәnin axtarış
imkanlarını sınayırlar. Bunun üçün ABŞ alimlәri tezbitәn ağac növlәrinin (qızılağac,
plantan) yetişdirilmәsinә üstünlük verirlәr. Belә plantasiyalarda 1 hektardan 40 ton
oduncaq almaq mümkündür. Ağacların kәsimindәn sonra isә yerә tökülmüş yarpaqlar
kübrә rolunu oynayır vә 3-4 il әrzindә hәmin sahәdә eyni mәhsuldarlığı inkişaf etdirir.
Ərazisi 125 km2 olan sahә hesabına 80 minlik şәhәr әhalisinin enerji tәlәbatını ödәmәk
mümkündür.

ABŞ alimlәrinin digәr bir qrupu isә tezyetişәn qonur yosunlardan enerji alınması
problemi ilә mәşğuldur. Bu yosunlardan bakteriyaların kömәyi ilә metan vә ya neft
xüsusiy yәtli maddәnin alınması tәklif olunur. Hesablamalara görә, 40 min hektar okean
sahәsindә yaradılan analoji ferma 50 minlik şәhәr әhalisininin enerji tәlәbatına müqa-
bildir. Eyni fikirlә fransız alimlәri dә çıxış edirlәr. Onlar bu mәqsәdlәr üçün birhüceyrәli
yosun - botriokokkidәn istifadәni tövsiyә edirlәr. Belә ki, botriokokkilәri şüşә bankalar -
da karbon qazı vә mineral duzlarla yemlәmәklә müntәzәm olaraq karbohidrogen almaq
mümkündür.

Belçikada isә artıq bir neçә onillikdir ki, enerji bahalığı kontekstindә kağız, kardon
qalıqları - maklaturadan istifadә olunur. Briket şәklinә salınan maklatura sobalarda 8
saat әrzindә yanaraq yetәrli istilik yaradır. Bununla belә o, tamamilә yanır vә atmosferә
sıfra bәrabәlәşәn miqdarda tullantı verir. Müvafiq oriyentsiya effektli hesab edilir. Belә
ki, 1 kiloqram müqabil oduncaq, kalorilik baxımından, maye yanacaqdan 10 dәfә az
dәyәrlidir.

Tәbii yanacaq doldurma stansiyaları Cәnubi Amerika tropiklәrindә vә Filippindә
aşkarlanmışdır. Bir sıra lian bitki növlәri vә tropik ağac olan Xanqa özündә yağlı maye
saxlayır. O, heç emala verilmәdәn belә avtomobillәrdә yanaraq benzindәn dә az tok-
siklik yaradır. Eyni mәqsәdlәr üçün palma yağı da yararlı hesab edilir. Ondan asanlıqla
qazoyl almaq mümkündür. AFR-in Şverborn mәntәqәsindә isә zibilliklәri xüsusi
qurğular vasitәsi ilә qapamaqla ondan metan alırlar. 1 kiloqram mәişәt tullantısı 200
litr qaz hasil edir. Hindistanın Kerala ştatında isә anoloji texnologiyanın xammalı kimi
tәzәk çıxış edir. Xüsusi quyulara yığılan tәzәyin ağzı möhkәm bağlanılaraq qıcqırma
hesabına qaz hasil olunur. İndiki zamanda bu ölkәdә müvafiq bioqaz sistemlәrinin 53
modeli sınaqdan çıxarılmışdır.

Yanacağın mәişәt tullantılarından alınması prosesi dә bir sıra ölkәlәrdә geniş
sınanmaqdadır. Tәcrübәlәr daha çox ABŞ vә Böyük Britaniya labratoriyalarında test
edilir. Fransada isә benzini qarğıdalının quru oduncağından alırlar. Ölkәdә hazırda belә
texnologiya ilә ildә 20 milyon ton benzinin alınması layihәlәri işlәnilir.

Müasir energetikanın inkişafında tәbii enerji resurslarının payı hәlә dә yüksәk olaraq
qalır. ABŞ, AFR, Fransa, Böyük Britaniya, İtaliya vә Belçikada bu pay 40%,
Yaponiyada 50%, inkişaf etmiş ölkәlәrdә isә 25%-dәn artıqdır.

Sәnaye energetikası, başlıca olaraq, mineral yanacaqlar (fossil fuels) neft, tәbii qaz,
daş kömür, nüvә enerjisi xammalı (әsasәn uran) vә bu enerji bazasında inkişaf tapır.

Aşağıdakı cәdvәldә ilkin enerjinin mәnbәlәrinin sәnayedә istehlakının strukturu
verilmişdir.

Cәdvәl 9. Dünyanın ayrı-ayrı bölgәlәrindә enerji mәnbәlәrinin sәnayedә
istehsalının strukturu

Cәdvәldәn göründüyü kimi, dünyanın әn böyük regionlarında әsas enerji mәnbәyi
neftdir vә hәr il onun xüsusi çәkisi bu bölgüdә artmaqdadır. Belә dinamizm hәm dә
hәr il yeni neft yataqlarının kәşfi ilә әlaqәdardır.

Metal filizlәri. Hazırda insanlara mәlum olan 110 kimyәvi elementdәn 76-sı metal-
dan ibarәtdir. Mis insanlara bәlli olan ilk metaldır. Tәbiәtdә olan ehtiyatlara vә

Enerjinin
mәnbәyi

Bütün
dünya

Şimali
Amerika

Qәrbi
Avropa

Latın
Amerikası Afrika Avstraliya MDB

Neft 40,2 38,4 45,6 62,6 44,7 35 32,1

Daş kömür 28 23,3 21,8 6,1 36 44,9 19,4

Tәbii qaz 22,7 26,2 17,7 20,9 15,1 18,6 42,8

Nüvә enerjisi 6,6 8,7 12,4 0,9 1,1 x 4,2

Hidroenerji 2,5 2,4 2,5 9,5 3,1 1,5 1,5

Ümumi 100 100 100 100 100 100 100

xassәlәrinә görә dәmir digәr metallar arasında xüsusi yer tutur. Ümumiyyәtlә, müasir
dünyada istehsal olunan metal әsaslı materialların tәxminәn 90-95%-i dәmir vә onun
әrintilәrinin payına düşür. Metal filizlәr vә istehsal tәyinatlı metal ehtiyatları әhatә edәn
metal filizi resursları (metal resources) üzrә dünya proqnozu tәxminәn 600 milyard
tona, kәşf olunmuş ehtiyatlar isә 260 milyard tona çatır. Dünyada әn iri dәmir filizi
yataqları Braziliyada, Avstraliyada, Kanadada, Rusiyada, ÇXR-dә, ABŞ-da, Hindis-
tanda, İsveçdәdir. Dünyada dәmir filizinin illik hasilatı orta hesabla 0,9-1,0 milyard
tondur. Bu xammal növü ilә dünya iqtisadiyyatının resurs tәminatının 250 ilәdәk bәs
edәcәyi proqnoz olunur.

Dünyada әksәr sәnaye sahәlәrinin mövcud olmasında qara metallurgiya mәmulatları
böyük әhәmiyyәtә malikdir. Müasir dövrdә maşınqayırma (nәqliyyat maşınqayırması
vә dәzgahqayırma), gәmiqayırma, energetika, hәrbi sәnaye, tikinti sektoru kimi böyük
әhәmiyyәt kәsb edәn sәnaye sahәlәrinin qara metal mәmulatları olmadan mövcudluğu
mümkün deyil. Dünya iqtisadiyyatının indiki inkişaf mәrhәlәsindә qara metal
mәmulatları dünya üzrә geniş tәlәbata malik olan mәhsuldur. Son statistikaya görә,
hazırda dünya üzrә hәr il 1,5 milyard ton polad istehsal olunur. Makroregional bölgüdә
954,1 milyon ton Asiyanın, 215,0 milyon ton Avropanın, 118,9 milyon ton Şimali
Amerikanın, 112,4 milyon ton MDB-nin, 48,4 milyon ton Cәnubi Amerikanın, 20,3
milyon ton Yaxın Şәrqin, 14 milyon ton Afrikanın vә 7,2 milyon tona kimi Avstraliya
vә Okeaniyanın payına düşür. Hazırda dünyada böyük hәcmli polad mәhsulları istehsal
edәn “Arcelor Mittal” (Lüksemburq-Hindistan), “Hebei Iron & Steel” (CXR), “Nippon
Steel” (Yaponiya), POSCO (Koreya Respublikası) vә s. kimi transmilli şirkәtlәr
mövcuddur.

Əlvan metallar istehsalı üçün xammallar arasında birinci yerdә boksitlәr durur.
Onların proqnoz ehtiyatları 50 milyard ton, o cümlәdәn kәşf olunmuş ehtiyatları 20
milyard ton tәşkil edir. Boksitlәrin iri yataqları Avstraliyada, Qvineyada, Braziliyada,
Venesuelada, Yamaykada cәmlәşmişdir. Boksit hasilatı ildә 80 milyon tona çatır,
demәli, onun indiki ehtiyatları 250 ilә bәs etmәlidir.

Mis filizinin coğrafi ehtiyatları 860 milyon ton qiymәtlәndirilir, bunun da kәşf
olunmuşu - 450 milyon tondur (Hindistanda, Zimbabvedә, Zambiyada, Konqoda, ABŞ-
da, Rusiyada, Kanadada). Hasilatın indiki hәcmi ilә hәr il 8 milyon ton kәşf olunmuş
mis filizi ehtiyatı tәxminәn 55 ilә kifayәt edәcәk. Boksitlәrin böyük ehtiyatları
(alüminium sәnayesi üçün әsas xammal) Qvineyada (dünya ehtiyatlarının 42%-i), Avs-
traliyada (18,5%), Braziliyada (6,3%), Yamaykada (4,7%), Kamerunda (3,8%) vә
Hindistandadır (2,8%). Hasilatın miqyaslarına görә, birinci yeri Avstraliya tutur (42,6
milyon ton).

Dünyada qızıl çıxarılmasının ümumi hәcmi 2200 ton tәşkil edir. Qızıl çıxarılması
üzrә dünyada birinci yeri CAR - 522 ton, ikinci yeri ABŞ - 329 ton tutur. ABŞ-da qәdim
vә әn dәrin qızıl mәdәni - Blek-Hils dağlarında (Cәnubi Dakota) Houmsteykdir. Burada
100 ildәn artıqdır ki, qızıl hasilatı hәyata keçirilir. Ekstraksiyanın müasir metodları

çoxsaylı vә yoxsul yataqlardan qızıl çıxarılmasını rentabelli edir. Bu metalın illik dünya
hasilatı nәticәsindә onun mәcmu kәmiyyәti 2%-dәn az artır.

Gümüşün dünya resurslarının tәxminәn 2/3 hissәsi polimetal mis, qurğuşun vә sink
filizlәri ilә bağlıdır. Gümüş, әsasәn, hәm dә qalenitdәn (qurğuşunun sulfidi) çıxarılır.
Yataqlar daha çox damarlıdır. Gümüşün iri istehsalçıları Meksika - 2323 ton, Peru -
1910 ton, ABŞ - 1550 ton, Kanada - 1207 ton vә Çilidir - 1042 ton. Uranın kәşf edilmiş
ehtiyatlarına daha çox malik olan ölkәlәr Avstraliya (dünya ehtiyatlarının 20%-dәn
çoxu), Qazaxıstan (18%), Kanada (12%), Özbәkistan (7,5%), Braziliya vә Nigeriyadır
(hәr biri 7%).

Uranitin iri Şinkolobve yatağı Konqo Demokratik Respublikasında yerlәşir. ÇXR,
AFR vә Çexiya da böyük uran ehtiyatlarına malikdir.

Qeyri-metal faydalı qazıntılar. Mühüm mineral resurslar içәrsindә qeyri-metal vә
ya qeyri-filiz resurslar әhәmiyyәt daşayır. Qeyri-metal vә ya qeyri-filiz resurslar (non
metallic mineral resources) sәnaye vә tikintdә tәbii halda vә ya xammal kimi istifadә
edilәn resurslardır. Onlar minerallara vә ya dağ suxurlarına aid edilir. Bu tәyinatdan
neft, daş kömür vә digәr yanar faydalı qazıntılar, hәmçinin hidromineral faydalı
qazıntılar - yeraltı sular çıxarılır. Qeyri-filiz resurslar, qeyri-metal faydalı qazıntılar
olaraq, әsasәn, kimya xammalı (kükürd, fosforitlәr, kalium duzu) vә tikinti materiallarını
(qum, gil, әhәng, çınqıl, yanğınadavamlı xammal) әhatә edirlәr. Qeyri-metal vә ya
qeyri-filiz resurslar silsilәsinә daxil olan xörәk duzunu әhәmiyyәti ilә daha çox
fәrqlәnir. Onu daş duz yataqlarından vә yaxud duzlu göllәrin vә dәnizlәrin sularından
suyun buxarlandırılması yolu ilә çıxarmaqla alırlar. Xörәk duzunun dünya ehtiyatları,
praktiki olaraq, tükәnmәzdir. Demәk olar ki, hәr bir ölkә ya daş duzun işlәnmәmiş
yataqlarına, ya da duzlu suyun buxarlandırılması üzrә mәqsәdlәrә malikdir. Xörәk
duzunun hәdsiz mәnbәyi isә dünya okeanının özüdür. Xörәk duzunun hasilatı üzrә bir-
inci yeri ABŞ (21%) tutur, sonra ÇXR (14%), Kanada vә AFR (hәr biri - 6%) gәlir.
Fransada, Böyük Britaniyada, Avstraliyada vә Polşada xeyli duz hasil edilir.

Qeyri-metal faydalı qazıntılar sırasında qiymәtli daş olan almaz müstәsna dәrәcәdә
yüksәk möhkәmliyi sayәsindә sәnayedә mühüm rol oynayır. Texniki almazlar abraziv
(cilalayıcı) material kimi istifadә olunur. Almazın dünya hasilatı 107,9 milyon karat
(200 mq), o cümlәdәn texniki almaz 91,2 miyon karat (84,5%) vә zәrgәrlik üçün 16,7
miyon karat (15,5%) tәşkil edir. Avstraliyada vә Anqolada zәrgәrlik üçün yararlı
almazların payı 4-5%, Rusiyada 20%-ә qәdәr, Botsvanada 24-25%, CAR-da 35%, An-
qolada vә Mәrkәzi Afrika Respublikasında 50-60%, Namibiyada 100%-dir.

7.4. Torpaq, meşә vә su resursları

Yer kürәsi sәthinin 510 milyon km2 ümumi sahәsinin 149 milyon km2-i quru
hissәsinin, qalanı isә dәniz vә okeanların payına düşür. Arktika vә Antarktikanın
buzlaqlarının quru sahәsi istisna edildikdә dünya torpaq fondunun ümumi sahәsi 134
milyon km2-ә bәrabәr tutulur. Torpaqlar torpaq resursunun özәyidir. Torpaq resursları

(land resources) biloji mәhsul istehsalının bazasını tәşkil edәn, insan yaşayışı vә
tәsәrrüfat fәaliyyәti üçün әlverişli olan yer qabığının әvәzolunmaz vә mәhdud resurs -
larıdır. Torpaq resursları әrazi ölçülәri, releyef keyfiyyәti, torpaq örtüyü vә digәr komp -
leks tәbii şәrtlәrlә xarakterikdirlәr. Dünya torpaq fondunun strukturunda emal edilmiş
torpaqlara 11% (şumlanmış yerlәr, bağlar, üzümlüklәr), çәmәnliklәrә vә otlaqlara 23%,
meşәlәrә 30%, antropogen landşaftlara 3% (yaşayış mәntәqәlәri, sәnaye zonaları,
nәqliyyat xәtlәri), az mәhsuldar torpaqlara (sәhralar, bataqlıqlar vә aşağı temperaturlu
ekstremal әrazilәr vә dağlar) 33% düşür. Ərzaq mәhsulları istehsalı üçün istifadә olu-
nan torpaqlara şumlanmış sahәlәr, çoxillik bitkilәr, tәbii çәmәnlәr vә otlaqlar daxildir.

Torpaq resursları kәnd tәsәrrüfatı istehsalının әsasını tәşkil edir. Planetin torpaq fon-
dunun yalnız 1/3 hissәsi (orta hesabla 4,8 milyard hektar) kәnd tәsәrrüfatı (qida
mәhsulları vә sәnaye xammalının istehsalı) üçün yararlı hesab edilir. Kәnd tәsәrrüfatı
torpaqları әkin sahәsi, çoxillik әkinlәr (meyvә bağları), tәbii çәmәnliklәr vә otlaqlardan
ibarәtdir. Ayrı-ayrı ölkәlәrdә bu konfiqurasiya müxtәlif nisbәtlidir. Hazırda dünya üzrә
quru әrazilәrin 11%-ni (1,4 milyard hektar) әkin sahәlәri tәşkil edir, 24%-dәn (3,4 mil-
yard hektar) isә heyvandarlıq üçün istifadә olunur.

Geniş әkin sahәlәrinә malik ölkәlәr vә adambaşına düşәn әkin sahәlәri üzrә region-
lar isә aşağıdakı cәdvәldә verilmişdir:

Cәdvәl 10. Geniş әkin sahәlәrinә malik ölkәlәr vә adambaşına 
düşәn әkin sahәlәri üzrә regionlar

Daha böyük tarla sahәlәri ilә ABŞ - 185 milyon hektar, Hindistan - 160 milyon hek-
tar, ÇXR - 95 milyon hektar, Kanada - 46 milyon hektar, Qazaxıstan - 36 milyon hektar,
Ukrayna - 34 milyon hektar olmaqla seçilir. Ümumi torpaq fondunda emal edilmiş
torpaqların payı Hindistanda 57,1%, Polşada 46,9%, İtaliyada 40,3%, Fransada 35,3%,

Əkin sahәlәri
(milyon hektar)

Adambaşına düşәn әkin sahәlәri
(milyon hektar/adam)

Ölkәlәr Əkin sahәsi Regionlar Əkin sahәsi

ABŞ 187 Avropa 0,28

Hindistan 168 Asiya 0,15

Rusiya 132 Afrika 0,3

Çin 97 Şimali Amerika 0,65

Kanada 46 Cәnubi Amerika 0,49

x x Avstraliya 1,87

x x MDB 0,81

AFR-dә 33,9%, ABŞ-da 19,6%, ÇXR-dә 10,3%, Rusiyada 7,8%, Avstraliyada 6%,
Kanadada 4,9%, Misirdә 2,8% tәşkil edir. Bu ölkәlәrdә dә, bütövlükdә dünya üzrә
olduğu kimi, kәnd tәsәrrüfatının mәnimsәnilmәsi üçün ehtiyatlar - meşәlәr vә az mәh -
sul dar torpaqlar çox az qalmışdır. Bununla yanaşı, bir çox ölkәlәrdә kәnd tәsәrrüfatına
yararlı sahәlәr sürәtlә azalır, belә ki, tikinti vә s. üçün ayrılır.

İnkişaf etmiş ölkәlәrdә kәnd tәsәrrüfatı istehsalında mәhsuldarlıq bir çox hallarda
torpaqlardan ekstensiv istifadә әsasında reallaşır. Bununla belә, dünyanın әksәr
yerlәrindә kәnd tәsәrrüfatı istehsalına yararlı torpaqlar istismar fondundadır.

Dünyada torpaqların pislәşmәsi vә ya deqradasiyası qeyd edilir. Belә ki, eroziya
nәticәsindә hәr il kәnd tәsәrrüfatı dövriyyәsindә 6-7 milyon hektar torpaq azalır,
bataqlıqlaşma vә şoranlaşma isә daha 1,5 milyon hektar sahәni istismardan çıxarır.
Dünyanın 60 ölkәsindә әvvәllәr istifadә olunan yararlı torpaqların sәhralara çevrilmәsi
torpaq fonduna ciddi ziyan vurur. Bu da tәxminәn ABŞ vә ÇXR kimi ölkәlәrin sahәsinә
bәrabәr olub, 9 milyon km2 sahәni әhatә edir. Kәnd tәsәrrüfatına yararlı torpaqların
deqradasiyası onların antropogen landşaftlara çevrilmәsi sәbәbindәn dә meydana çıxır.

Meşә resursları (forest resources) meşә sahәsi vә daimi ağac ehtiyatları ölçülәri ilә
xarakterizә olunan bioloji resursların әsas növlәrindәn biridir. Dünya meşә resursları,
hәr şeydәn әvvәl, meşәlik, meşә sahәsi vә oduncaq ehtiyatı göstәricilәri ilә xarakterizә
olunur. Meşә sahәsi göstәricisi meşәlәrlә örtülmüş, o cümlәdәn әhalinin adambaşına
әrazinin ölçüsünü ifadә edir. Dünyanın 4 milyard hektar vә ya 40 milyon km2-dәn
(planetin quru әrazisinin tәxminәn 27%-i) çox quru әrazisi meşәlәrin payına düşür vә
bu ehtiyatlar hәr il orta göstәricidә tәxminәn 25 milyon hektar azalır. Meşәlik meşә
sahәlәrinin ölkәnin ümumi әrazisinә nisbәtini göstәrir. Oduncaq ehtiyatları, adәtәn,
oduncaqların orta sayını (kubmetrlә - m3) meşәnin tutduğu 1 m2 sahәyә vurmaqla
müәyyәn edilir. Daimi oduncaq ehtiyatları hazırda dünyada 330-370 milyard m3-ә
bәrabәrdir vә bu göstәrici hәr il 5,5 milyard m3 artır. Daha çox meşә ilә örtülmüş torpaq
sahәlәri Rusiyada - 8,1 milyon km2, Braziliyada - 3,2 milyon km2, Kanadada  - 2,6
mil yon km2 vә ABŞ-da - 2,0 milyon km2 tәşkil edir. Oduncaq ehtiyatlarına görә Rusiya
dünya üzrә birinci yeri tutur (dünya ehtiyatlarının 22%-i).

Yer kürәsindә iki geniş meşә zolağını aydın sezmәk olar. Bu şimalda üstünlük tәşkil
edәn iynәyarpaqlı ağaclı vә cәnubda tropik (inkişaf etmәkdә olan ölkәlәrdә) meşәlәrdir.
Meşәlәrlә tәminatlılıq böyük milli sәrvәtdir. Adambaşına düşәn meşә resursuna görә
Avstraliya 6,4 hektar/adam göstәricisi ilә daha әlverişli mövqe tutur. Sonrakı yerlәri
isә Şimali Amerika - 2,5, Cәnubi Amerika - 2,2, Afrika - 1,3, Avropa - 0,3 vә Asiya -
0,2 olmaqla bölüşürlәr. MDB mәkanı da bu göstәrici üzrә 3,0 hektar/adam olmaqla
öncül mövqe tutur. Son onilliklәrdә inkişaf etmiş ölkәlәrdә turşulu yağışlar nәticәsindә
30 milyon hektardan çox meşәlik әrazi sıradan çıxmaq vәziyyәtinә düşmüşdür ki, bu
da meşә resurslarının keyfiyyәtindә әks olunmaqdadır. Üçüncü ölkәlәrә dә
meşәsizlәşmә amili ilә bağlı meşә resurslarının azalması xasdır. Hәmin ölkәlәrdә hәr
il әkinçilik vә otlaq üçün milyonlarla hektar meşә qırılmaqdadır. Bu sırada inkişaf etmiş

ölkәlәrә ixrac üçün qırılan qiymәtli ağaclar da yer alır. Ağacların kütlәvi qırılması hәm
dә onların oduncaq qismindә enerjidaşıyıcı kimi istifadәsi ilә dә bağlıdır. Hәmin
ölkәlәrdә oduncağın enerjidaşıyıcısı kimi istifadә payı 70% tәşkil edir. Bu tip ölkәlәrin
әksәriyyәtindә yemәk hazırlığı vә evlәrin qızdırılması, demәk olar ki, әsasәn, oduncaq
hesabına hәyata keçirilir. Meşәlәrin qırılması faciәvi fәsadlıdır. Belә ki, bu hal
atmosferә oksigen buraxılışını kәskin azaldır, istixana effekti yaradaraq iqlim
dәyişikliklә rinә sәbәb olur. Statistikaya görә, son iki yüz ildә yer üzәrindә meşә sahәlәri
tәxminәn iki dәfә azalmışdır. Bu sferada daha çox Asiyanın tropik meşәlәri zәrәr
çәkmişlәr. Hәlәlik Rusiyanın Asiya hissәsinin, Kanadanın, Amazon vә Konqo çayları -
nın hövzәlәrindә yerlәşәn meşәlәr toxunmaz qalmışdır. Oduncağın nәhәng zahiri
ehtiyatlarına baxmayaraq, hazırda meşә resurslarının ekstensiv istismarının imkanları
tükәnmәk üzrәdir. Ona görә dә hәm iqtisadiyyatın tәlәblәrini, hәm dә tәbiәti mühafizә
üzrә tәlәblәri tәmin etmәk yalnız dünya tәsәrrüfatının meşә kompleksindә resurs -
qoruyucu texnologiyalara keçmәklә mümkündür.

Su resursları (water resources) bütün hidrosfer sularını - okean vә dәnizlәr, göllәr,
çaylar, torpaqaltı suları, atmosfer suları vә buxarını, kanallar, su anbarlarının su kimi
istifadә edilә bilәn resurslarını әhatә edir. Yer kürәsindә ümumi su ehtiyatları 1386
mil yon km3 tәşkil edir. Hәcmcә suların 96%-i dünya okeanının payına düşür. Yeraltı
sular isә 2% hәcmindәdirlәr. Bir qәdәr dә - 2% su buzlaqların payına düşür. Yalnız
0,02% su materik (çaylar, göllәr, bataqlıqlar) üstәdir. Bütün suların hәcmindә şirin su
payı isә 0,6% tәşkil edir. Müasir dünyada hәr il 3500 m3 hәcmindә sirin su istehlak ol-
unur. Bu hәr bir dünya sakini üçün illik 500 m3 su hәcminә bәrabәrdir. Sulardan, xüsusi
ilә dә şirin sudan istifadә dünyanın kәskin qlobal problemlәri sırasında yer alır. Hidros-
ferin ümumi hәcminin 2,5%-i şirin (şirin su maye, buxar vә buz formalı olmasına bax-
mayaraq duzluluğu 0,1%-i keçmәyәn sudur) sulardır. Bu hesabdan praktiki istifadә
edilmәyәn qütb sularını çıxsaq, bәşәriyyәtin sәrәncamında yer üzәrindә olan suyun
ümumi ölçüsünün 0,3%-i qalar. Dünya su istehlakı 5500 km3 tәşkil edir. Hazırda sudan
istifadәnin dünya üzrә hәcmi planetin istifadә olunan su resurslarının ¼-nә
yaxınlaşmışdır. Dünya әhalisinin 25%-i şirin su çatışmazlığı ilә qarşı-qarşıyadır. Plane -
tin quru әrazisinin tәxminәn 60%-dә şirin su yoxdur. Bundan başqa, 500 mindәn çox
insan su çatışmazılığı vә suyun aşağı keyfiyyәtliliyindәn әziyyәt çәkir. Şirin suyun әsas
mәnbәyi çaylardır. Onların illik resursları 47 min km3-dir, lakin bunun yalnız yarısından
da az hissәsini real istifadә etmәk mümkündür. Şirin su, әsasәn, sәnayedә (21%) vә
kәnd tәsәrrüfatında (67%) istifadә olunur. Müasir texnoloji irәlilәyişlәrә baxmayaraq
dünya okeanının sularından kütlәvi olaraq içmәk vә әkindә istifadә etmәk mümkün
olmamışdır. Lakin suyun şirinlәşdirilmәsindә ildәn-ilә artan hәcmlәri dә görmәmәk
olmaz. Bütün bunlara baxmayaraq, dünya okeanının suları özündә әhәmiyyәtli
dәrәcәdә bioloji (balıq, zoo vә fitoplankton), mineral xammal, enerji, nәqliyyat-kom-
munikasiya resurslarını cәmlәşdirir. Bununla belә, okean suları oraya daxil olan
tullantıları parçalayır vә tәmizlәyir. Okeanların potensialından әhәmiyyәtli istifadә



400

ELŞƏN HACIZADƏ
DÜNYA İQTİSADİYYATI VӘ AZӘRBAYCAN

sferasında dәniz şelfi çıxış edir. Belә ki, hazırda hasil edilәn neftin 30%-i şelf
tәynatlıdır. Hәmin göstәrici Avropa İttifaqında 90%, Avstraliyada isә 50% tәşkil edir.
Bununla belә, dünya üzrә hasil edilәn nefin 85%-i şelfin 100 metr dәrinliyindәn
çıxarılır. Şelfdәn neft hasil edәn ölkәlәrin sayı hazırda 60-dan çoxdur. Dünyada әsas
su istehlakçısı kәnd tәsәrrüfatıdır (69%), sonra sәnaye (21%), kommunal tәsәrrüfat
(6%) vә su anbarları gәlir. Dünya kәnd tәsәrrüfatında suya tәlәbin artmasına meyil
qalmaqdadır. Hesab olunur ki, torpaqların emalı yox, mәhz suyun çatışmazlığı bir çox
inkişaf etmiş ölkәlәrdә әrzaq mәhsullarının çatışmazlığının әsas sәbәbidir. Belә ki,
quraqlıq regionlarda 1 milyarddan artıq insan yaşayır.

7.5. Ölkәlәr üzrә tәbii resursların yerlәşmәsi vә istehlak dinamikası

Ölkәlәr arasında tәbii resursların yerlәşmәsi vә istehlakı son dәrәcә qeyri-bәrabәr
bölgüdәdir. Tәkcә 20-25 ölkә hәr hansı mineral xammalın bir növünün dünya
ehtiyatının 5%-dәn çoxuna malikdir. Dünyanın yalnız bir neçә böyük ölkәsi (Rusiya,
ABŞ, Kanada, ÇXR, CAR vә Avstraliya) bu növlәrin çoxuna sahibdir. Faktiki olaraq,
heç bir ölkә müasir iqtisadiyyat üçün zәruri olan mineral xammalın bütün növlәrinә
malik deyil vә onu idxal etmәdәn dolana bilmәz. Mәsәlәn, Rusiya öz mineral
resurslarının müxtәlifliyi vә böyük hәcmdә olması ilә yanaşı, başqa ölkәlәrdәn boksit,
qalay, manqan idxal etmәyә mәcburdur. ABŞ öz mineral xammalı ilә tәlәbatını yalnız
22 növ üzrә tәmin edir, halbuki uran, volfram, xrom, manqan kimi xammal idxaldan
asılı vәziyyәtdәdir. Bütövlükdә ABŞ özünә vacib olan mineral xammalın 15-20%-ni
idxal edir. Aİ-nin üzv ölkәlәri istehlak etdiklәri mineral xammalın 70-80%-ni, Yaponiya
90-95%-ni idxal edir.

Çatışmayan resurslar daha çox inkişaf etmәkdә olan ölkәlәrdәn idxal edilir. Bu
ölkәlәrdәn nәhәng xammal axınları üç әsas emal mәrkәzinә - Şimali Amerikaya, Qәrbi
Avropaya vә Şәrqi vә Cәnub-Şәrqi Asiyaya hәrәkәt edir. Belә vәziyyәt isә iki problemә
zәmin olur. Belә ki, bir tәrәfdәn inkişaf etmiş ölkәlәrin xammal tәdarükündәn asılılığı
yaranır, digәr tәrәfdәn isә inkişaf etmәkdә olan bir çox ölkәlәrdә ixrac mәhsulundan
asılılıq dәrinlәşir.

Müasir dünyada ayrı-ayrı ölkәlәrdә, tәbii resursların mövcudluğundan asılı olma-
yaraq, onların istehlakında fәrqlәr dәrinlәşmәkdәdir. Belә ki, bir sıra qiymәtlәndir -
mәlәrә görә, dünya әhalisinin 4,5%-i yaşayan vә planetin mineral resurslarının
tәx mi n әn 20%-nin cәmlәşdiyi ABŞ dünya tәbii resurslarının 40%-ni, ilk növbәdә
yanacaq-xammal resurslarını (ABŞ-ın dünya dağ-mәdәn sәnayesi mәhsulunun 1/3

hissәsinә malikdir) istehlak edir. İstehlak olunan resursların daha 30%-i Qәrbi Avropa
ölkәlәrinin payıma düşür. Kanadaya vә Yaponiyada dünyanın tәbii resursların 20%-i
yerlә şir vә planet әhalisinin 9%-i yaşayır. Belәliklә, mineral resursların 40%-nә malik
olan inkişaf etmiş ölkәlәr bu resursların tәxminәn 70%-ni istehlak edir. Dünya neft

hasilatında neft istehlakının xüsusi çәkisinin cәmi 12%-ә qәdәr olduğuna baxmayaraq,
onun dünya istehlakının 25%-ә qәdәri ABŞ-ın payına düşür. Eyni zamanda, dünya
әhalisinin 60%-ә qәdәri yaşayan vә mineral resursların 35%-ә qәdәri cәmlәşәn inkişaf
etmәkdә olam ölkәlәr (ÇXR vә Vyetnam daxil olmaqla) bu resursların tәxminәn 16%-
ni istehlak edir.

Bir cәhәt dә nәzәrә alınmalıdır ki, 1990-cı illәrdә neftә, qara vә әlvan metallara
dünya üzrә olan tәlәb, әsasәn, Asiya vә Latın Amerikasının yeni sәnaye ölkәlәri
hesabına artmışdır vә nәticәdә mineral xammal vә yanacağın mühüm növlәrinin
istehlakında inkişaf etmәkdә olan ölkәlәrin payı yüksәlmişdir.

Hazırda Rusiya da daxil olmaqla hasilat sәnayesi olan, bütün inkişaf etmiş ölkәlәrdә
daha nәhәng vә iqtisadi effektivliyi ilә fәrqlәnәn yataqların tükәnmәsi prosesi verir.
Bu, ucuz istehsal imkanlarını mәhdudlaşdırır. Belә olan şәraitdә xammalla tәchizat
problemi daha da çәtinlәşir Ona görә dә müvafiq istiqamәtdә işlәr yalnız geoloji-
kәşfiyyat işlәrinin hәcminin sürәtlә artırılması ilә deyil, hәm dә material vә enerjiyә
qәnaәtlә hәllini tapmalıdır. Tәbii resursların tükәnmәsinә qarşı әks tәdbirlәr sırasında
- bir çox xammal növlәrinin, mәsәlәn, metalların tәkrar istehsalı, hәmçinin, onların
digәr materiallarla (plastik kütlә, keramika vә s.) әvәz edilmәsini mühüm hesab olunur.
Bundan irәli gәlәrәk ABŞ-da vә Qәrbi Avropada tәkrar xammaldan istifadәnin ümumi
dәyәri istehlak olunan ilkin resursların dәyәrinin 15-20%-i qәdәr qiymәtlәndirilir.

Yerin tәkindә mineral resursların qeyri-bәrabәr yerlәşmәsi, hәmçinin, ölkәlәrin tor-
paq vә meşә resursları ilә fәrqli tәmin olunması beynәlxalq әmәk bölgüsünün vә bu
әsasda beynәlxalq iqtisadi münasibәtlәr inkişafına tәsir göstәrir. Müasir reallıqlar
belәdir ki, dünya ticarәtindә yanacaq-xammal mәhsullarının xüsusi çәkisinin azalması
inkişaf etmiş ölkәlәrdә istehsalın material vә enerjitutumunun aşağı düşmәsi ilә
әlaqәdardır. Bununla belә, emal edilmәmiş xammalın ixracının nisbәtәn azalması ilә
yanaşı, yüksәk keyfiyyәtli xüsusi hazırlanmış xammal vә yarımfabrikatların ixracı da
üstün inkişaf etmәyә başlayır. Ərzaq ixracının azalması isә әvvәllәr taxıl idxal edәn
bir sıra iri region vә ölkәlәrin, xüsusәn dә, Qәrbi Avropa, ÇXR vә Hindistan kәnd
tәsәrrüfatının inkişafı üzrә tәdbirlәrin hәyata keçirilmәsi, o cümlәdәn “Yaşıl inqilab”
(Green revolution) nәticәsindә özünü tәmin etmәsi sәviyyәsinin yüksәlmәsi ilә izah
olunur. Bu çevrәdәn dünya ixracında bitki mәnşәli xammalın payının aşağı düşmәsi
sintetik materialların, liflәrin vә plastik kütlәlәrin tәtbiqi ilә әlaqәdardır.

Tәbii resurslar, faktiki olaraq, әsas tәmәl kimi inkişafa tәsir edir. Lakin nәqliyyatın
vә mәhsuldar qüvvәlәrin inkişafı nәticәsindә tәbii ehtiyatlar amilinin tәsir dairәsi
zәiflәmәkdir. Eyni iqtisadi mәkanda tәbii ehtiyatların mövcudluğu iqtisadiyyatın әlavә
inkişafına sәbәb olur. Bununla yanaşı, tәbii ehtiyatların bol olduğu ölkәlәrdә çox hal-
larda onlardan israfçılıqla istifadә edilir. Əks qütbdә isә ETT-nin geniş inkişafı
nәticәsindә resurslardan sәmәrәli istifadәdә yeni inkanları yaranmışdır. Yaponiya, Ko-
reya Respublikası, İtaliya vә digәr bu kimi ölkәlәrdә әldә edilmiş iqtisadi tәrәqqi buna
parlaq misaldır.

7.6. Tәbii resurslardan rasional istifadә imkanları

Tәbii resursların mәlum funksional formalarını dünya tәcrübәsindә tәbiәtdәn istifadә
adlandırırlar. Cәmiyyәtin әrazi tәşkilinin daha dar mövqelәri vә tәlәblәrindәn irәli
gәlәrәk tәcrübә tәbiәtdәn istifadәni tәsniflatlandırmağa imkan verir. Bu tәsnifatlandır -
mada üç mövqenin ayrılması qәbul edilmişdir:

1) resurs istehlakı kateqoriyası ilә әlaqәdar;
2) әtraf mühitin mühafizәsi ilә әlaqәdar;
3) tәbii resursların tәkrar istehsalı ilә әlaqәdar.
Birinci mövqeyә resurs hasilatı, yәni zәruri komponentlәrin müәyyәn edilmәsi,

tәdqiqi, hazırlanması, çıxarılması daxil edilir. Bu mövqeyin mühüm elementi resurs
istifadәsidir. İstehsal vә istehlak tullantılarının formalaşması planında buraya әtraf tәbii
mühitin istifadәsi dә daxil edilir.

İkinci mövqeyin tәrkibi tәmizlәmә qurğularının formalaşan vә istismar edilәn
sistemlәrindәn, tullantısız vә az tullantılı texnologiyalardan, su istehlakının qapalı
proseslәrindәn qurulur. Bu mövqeyin mühüm әlamәti müәyyәn spesifik
biogeosenozları saxlayan vә sabitlәşdirәn müxtәlif növ qoruqların, sifariş yerlәrinin
formalaşmasını nәzәrdә tutan әtraf mühitin mühafizәsidir.

Üçüncü mövqeyin strukturu bilavasitә bәrpa olunan resursların tәkrar istehsalı ilә,
yәni süni biogeosenozların formalaşması, çoxsaylı effektiv vә rasional istifadә üçün
axınların tәmizlәnmәsi, meşә әkinlәrinin vә meşә massivlәrinin genişlәndirilmәsi vә
s. ilә bağlıdır. Bu mövqedә tәbii resursların bәrpası problemi mühümdür.

Tәbiәti mühafizә sahәsindә beynәlxalq tәcrübә tәbii resursları iki variantda nәzәrdәn
keçirir. Birinci variantda onlar işlәnmiş vә ya istismar edilmiş vә hazırda tullantı
şәklindә qeyd olunmuşlar. İkinci variantda isә onların tam mәzmunlu mahiyyәti daha
çox ehtiyatlar şәklindә olan resurslarla әlaqәlәndirilir.

Tәbii resursların istismarı vә onların sәnaye-istehsal fәaliyyәti burulğanına daxil
olması iki tipә differensiasiya olunur:

1) tәbii resurslardan ekstensiv istifadә;
2) tәbii resurslardan intensiv istifadә. 
Bazar iqtisadiyyatı şәraitindә tәbii resursların tәsәrrüfatda tәtbiqi dәrәcәsi, demәk

olar ki, artıq әn yüksәk zirvәsinә çatmışdır ki, bu da hazırda müntәzәm olaraq әtraf
mühitin strukturunu vә balans formalaşmalarının tam mahiyyәtini transformasiya
edәrәk әtraf tәbii mühitә böyük tәsir göstәrir. Tәbii-resurs potensialının bәzi tәrkib
hissәlәrinin tәsәrrüfatda mәnimsәnilmәsinin vә istifadәsinin hәcmi ehtiyatların sabitliyi
şәraitindә o qәdәr artmışdır ki, artıq indi dövlәt vә regional sәviyyәlәrdә әhalinin
litosferә tәsirinin geoloji miqyasları haqqında tezis vurğulanır.

Hazırda alimlәrin ekoloji-iqtisadi, iqtisadi-riyazi, ekoloji-demoqrafik vә tәbii
mühitin tam mahiyyәtindә formalaşan mәcmu effektini qiymәtlәndirmәyә imkan verәn

başqa modellәrin işlәnib hazırlanmasına yönәldilmiş böyük qüvvәsi tәlәb olunur. İndi
nәinki tәbii mühitin vәziyyәtinin ekoloji-iqtisadi proqnozlaşdırma mexanizmi, hәm dә
onun ayrı-ayrı konstruktiv elementlәri yaxşı sazlanmalıdır.

Bazar iqtisadiyyatı şәraitindә әn yeni texnologiyadan istifadә vә bu işdә iqtisadi
cәhәtdәn möhkәm dövlәt qurumlarının yüksәk inkişaf etmiş şirkәtlәrin qabaqcıl
tәcrübәsi әsasında tәbii resurslara qәnaәt problemlәri birinci dәrәcәli problemlәr hesab
edilir. Bu dövrdә ikinci dәrәcәli tәbii resurslardan sәmәrәli istifadә zәrurәti yetişmişdir.
İctimai istehsalın effektivliyinin yüksәldilmәsi problemlәri, son nәticәdә әtraf tәbii
mühitin çirklәndirilmәsi sәviyyәsinin xeyli azalmasına aparan sәnaye-istehsal
fәaliyyәtindә tәrәqqi mәhz bununla әlaqәdardır.

Tәbii resurslardan rasional istifadә - tәbii resursların mühafizәsinin tәminatı vә tәbii
ekosistemlәrdә tarazlığın qorunması mәqsәdi ilә istifadә olunmuş resurursların
bәrpasını әhatә edir.

Sivilizasiyanın müasir mәrhәlәsindә resurs tәminatı ekstensiv vә intensiv xarak-
terliliyini arxada qoyaraq, inkişafını qәnaәtcil istehlak tәlәblәri ilә reallaşdırır. Tәbii
resursların strukturu, öryәnilmә sәviyyәsi, tәsәrrüfat mәnimsәmә istiqamәti, ölkә
tipindәn asılı olmayaraq, onun iqtisadi potensialına bilavasitә tәsir edir. Bu baxımdan
da, iqtisadi potensialı baza vә infrastruktur sahәlәrinin inkişaf sәviyyәsi, ETT vә әmәk
ehtiyatları ilә yanaşı, hәm dә resurs qәnaәtçilliyi qaynaqlandırır.

İnfrastruktur (latınca - infra - alt, structura - quruluş) hәr hansı bir problemin hәllinin
tәminatında qarşılıqlı әlaqәdә olan xidmәtedici strukturlar kompleksi, alt struktur. İs-
tehsal (yollar, kanallar, nәqliyyat, rabitә, limanlar, terminallar, anbarlar, enerji vә su
tәchizatı vә s.) vә sosial (elm, tәhsil, sәhiyyә vә s.) növlәri fәrqlәndirilir. Bir sıra hallarda
infrastruktur tәsәrrüfat sahәlәrini әhatә edәn kompleks kimi dә tәyin edilir. Daha çox
iqtisadi mәzmun daşıdığına görә infrastruktura, üstün olaraq, mәhz iqtisadi kateqoriya
kimi yanaşılır. Anlayış olaraq ilk dәfә 1940-cı illәrinin sonunda burjua siyasi iqtisad
nәzәriyyәsindә meydana çıxmış, 1955-ci ildә avstriyalı iqtisadçı Paul Narsis
Rozeynşteyn-Rodan (1902-1985) tәrәfindәn elmi dövriyәyә gәtirilmişdir.

Tәbii resurslar ümümi ictimai mәhsul yaradaraq ölkәnin iqtisadi srtukturunu
formalaşdırdığı kimi, dayanıqlı vә sәmәrәli inkişaf zәminidә dә resurs qәnaәtcilliyini
әsaslandırır. İqtisadi amil olaraq resurs qәnaәtcilliyi isә ciddi tәhlilolunma vә
situasiyanın qiymәtlәndirilmәsini tәlәb edir. Yaddan çıxarılmamalıdır ki, resurlar
mәhdud xarakterliliyә malikdirlәr. Bu cәhәt isә, öz növbәsindә, resurs qәnaәtçilliyi
zәrurәtini yaradır. Bundan irәli gәlәrәk müasir inkişaf tipli ölkәlәr resurs
qәnaәtçilliyinin tәkmillәşdirilmәsi istiqamәtli elmtutumlu texnologiyalı istehsalların
stimullaşdırılması strategiyası reallaşdırırlar.

Resurs qәnaәtçilliyi “dayanıqlı inkişaf” konsepsiyası zәminindә eyni ekosivil
qәnaәtçilik tәlәblәrini irәli sürür vә müvafiq istiqamәtdә biçimli strategiyanın
formalaşdırılmasını şәrtlәndirir. Resur qәnaәtçilliyini әsas tutan “dayanıqlı inkişaf”a
keçid çox mürәkkәb vә geniş amilli proses olaraq biosferin inkişaf qanunlarına uyğun

әtraf mühitlә cәmiyyәt arasında qarşılıqlı tarazlığı münasibәtlәr harmoniyasını tәnzim -
lәyir. Proses hәm dә ölkәnin uzunmüddәtli inkişafının kompleks daxili problem lәri nә
toxunur, onun strukturunu, investisiya siyasәtini, tәbii resursların tәkrar istehsalını tәyin
edir. Buna görә dә antropogen fәaliyyәt nәticәsindә tәbii maddәlәr vә enerji
yaranışılarının idarә olunması tәbii proseslәr vә mexanizmlәrlә vasitәsi ilә
reallaşdırılmalı, elmi vә mühәndis-konstuksiyalı resursqoruyucu texnika vә innovasiya
әsaslı tәkrar istehsala üstünlük verilmәlidir. Bu strategiyada әsas mәsәlәlәrdәn biri dә
istehsalda tәbiәt proseslәrindәn istifadә sferasında prinsipcә yeni texnlogiyaların
yaradılması vә mәnimsәnilmәsi olmalıdır ki, nәticәdә cәmiyyәtlә tәbiәtin har-
monikliyinin daha kamil formada uzlaşması tәmin edilsin.

Dayanıqlı inkişafın tәminatına çağrışlı olan iqtisadi modellәr tәbiәtin tarazlığının
qorunması vә onun resurslarından istifadә ilә bağlı problemlәrә baxışda bir sıra nәzәri
vә tәtbiqi mәsәlәlәrin hәllini tәlәb edir. Bu sırada tәbiәtdәn sәmәrәli istifadә,
resursqoruyuculuq maraqları vә innovasiyaların tәtbiqinin genişlәndirilmәsi daha çox
üstünlük qazanır. Problemin hәlli isә, özü-özlüyündә, renta münasibәtlәri sisteminin
tәhlilinin baxış müstәvisinә qaldırılmasını labüd edir.

7.7. Mineral xammalın
dünya qiymәtlәrinin formalaşması xüsusiyyәtlәri

Mineral xammalın qiymәtlәrinin formalaşmasının xarakterik cәhәti renta
münasibәtlәrinin mövcud olmasıdır. Bu müstәvidә dә problemlәr vә mürәkkәbliklәr
yetәrli sayılır. Belә ki, metodoloji nizamlama çәtinliyi ilә seçilәn renta münasibәtlәri
iqtisad elminin vә müvafiq tәsәrrüfat praktikasının әn dolaşıqlı vә son dәrәcә qeyri-
tәkmil sahәlәrindәn biri kimi çıxış edir. Rentanın dәqiq ölçülәrinin hesablanmasının
kifayәt qәdәr mürәkkәb iqtisadi mәsәlә olması da bu istiqamәtdә yeni metodika vә
alqoritmlәrin axtarışını daimi aktuallıqda saxlayır.

İqtisadi mәzmun daşıyaraq tәbii ehtiyatlarla bağlı әldә edilәn gәlirlәrdә ifadә olunan
renta, mәhdud ehtiyatlar kontekstindә torpaqdan vә digәr tәbii resurslardan istifadә
haqqının qiymәtini xarakterizә edir. Renta (latınca - reddita - qayıdış) - sahibinin
sahibkarlıq fәaliyyәti göstәrmәdәn, әlavә xәrclәr çәkmәdәn torpaq, әmlak vә kapitalın
istifadәsindәn әldә etdiyi gәlirdir. Mәhz torpağın, tәbii resursların unikal tәklifliliyi
şәrti, onların tәsbit olunmuş miqdarı, renta tәdiyәlәrini әmәk haqqı, mәnfәәt vә
faizlәrdәn ayıran xüsusiyyәtdir.

Tәbiәtin ödәnişsiz sәrvәti kimi torpağın istehsal xәrclәri ilә ilk baxışda heç bir funk-
sional әlaqәsi olmasa da, onun münbitliyinin vә yeraltı potensial keyfiyyәtinin
doğurduğu renta fәrdi istehsalçı üçün xәrclәr yaradır. İctimaiyyәt üçün konkret olaraq
xәrc hesab edilmәyәn tәbii renta istifadәnin alternativ variantları müqabilindә
ödәnişlәrin xәrclәri kimi çıxış edir. Tәbii renta (natural rent) vaxtaşırı ödәnilәn tәsbit

olunmamış pul mәblәğlәrindәn әldә edilәn gәlir üzrә vә ya torpaq sahibinә icarәdar
tәrәfindәn mәhsulun bir hissәsi üzrә verilәn renta ödәnişidir. Renta mükafat olmaqla
xәrclәrin dәyәri ilә bazar qiymәtlәri arasında fәrq kimi, böyük sәylәrin, ustalığın
nәticәsi deyil, sadәcә, sәxavәtli irsiyyәtdәn qaynaq alır.

Torpaq, yerin tәki vә digәr bu kimi resurslar üzәrindә inhisar zamanı bazar
qiymәtlәrinin istehsal xәrclәrindәn artıq hissәsi müqabilindә fәrq mütlәq rentanı
şәrtlәndirir. Mütlәq renta (absolute rent) torpaq sahibinin icarәdardan onun torpaq
sahәsinin münbitliyi vә yerlәşmәsindәn asılı olmayaraq, yalnız torpaqdan istifadә
hüququnu vermәklә aldığı gәlirdir. Keyfiyyәt, münbitlik vә mәhsuldarlıq şәraiti ortaya
çıxdıqda isә differensial renta yaranır. 

Differensial renta (differential rent) torpaq sahibinin icarәdardan onun torpaq
sahәsinin yüksәk münbitliyi vә yüksәk әmәk mәhsuldarlığı ilә әlaqәdar aldığı әlavә
gәlirdir. Klassik mahiyyәtdә tәbii renta hәmişә torpaq rentası kimi mövcud olur. 

Torpaq rentası (ground rent) torpaq sahibinin icarәdardan torpaq sahәsinin icarәsi
üzrә aldığı gәlirdir. Bu әsnada da torpağın qiymәti kapitallaşmış rentaya bәrabәr
nәzәrdә tutulur. Daha çox ictimai vә tәbii şәrtlәrdәn asılı olan torpaq rentasını hasiledici
sәnayedә dağ rentası әvәzlәyir. Konkret olaraq, dağ-mәdәn rentası (mining rent) dağ-
mәdәn sәnayesindә faydalı qazıntıların hasilatının geoloji vә sosial-iqtisadi amillәri ilә
şәrtlәnәrәk formalaşan tәbii rentanın bir növüdür. Dağ-mәdәn sәnayesindә istehsalın
qiymәti, bir qayda olaraq, hәmin anda daha yüksәk xәrclәrlә işlәyәn müәssisәlәrin is-
tismarda olan әn pis yataqları ilә müәyyәn edilir. Bu, digәr istehsalçılara dağ rentası
almağı tәmin edir. Hәmin xәrclәrin ölçüsünә tәsir edәn әn mühüm amillәr hasilatın
dağ-geoloji şәraiti, ilk növbәdә filizdә olan faydalı komponentin tәrkibi vә yataqların
әlyetәrliliyidir. Uzunmüddәtli planda daha zәif filizlәrin istismarına keçid vә uzaq
rayon larda yeni yataqların mәnimsәnilmәsi heç dә hәmişә xәrclәrin kәskin yüksәlmә -
sinә sәbәb olmur. Vurğulanmalıdır ki, әslindә, dağ rentası tәbii rentanın bir çalarıdır
vә o yalnız dağ-mәdәn sәnayesindә faydalı qazıntıların hasilatının geoloji vә sosial-
iqtisadi amillәri ilә şәrtlәnәrәk formalaşır vә eynәn - mütlәq renta vә ikili tәsnifatda
differensial renta qismindә sintez olunur. Üstün yataqların istismarı zamanı әlavә gәlir
gәtirәn dağ rentası I differensial renta (I differential rent) adlanır. Differensial renta
yatağın debiti - hasil edilәn mәhsul kәmiyyәtinin vaxt vahidinә nisbәti vә mәhsulun
daxili bazardakı satış qiymәti ilә müәyyәn olunur. Debit nә qәdәr hәcmlidirsә, I dif-
ferensial dağ rentasının kütlәsi dә o qәdәr artıqdır. II differensial rentanın (II differential
rent) formalaşmasında isә hasilat veriminin artırılmasını vә faydalı qazıntıların tam
çıxarışını tәmin edәn yüksәk texnologiyalar iştirak edirlәr. Başqa sözlә, II differensial
renta tәbii sәrvәt istifadәçilәrinin innovasiyalar tәtbiq etmәklә hasilat texnologiyasının
tәsbit olunmuş orta sәviyyәli istehsal xәrclәrinin azalmasını ifadә edir.

ETT, sosiumun inkişaf meyili, tәbiәtdәn istifadәdә antropogen fәaliyyәtin optimal
nizamlanması renta münasibәtlәri sferasına tam ekoloji tәyinatlı yeni renta növünü
elmi dövriyyәyә çıxarmışdır. Bu ekoloji rentadır (ekorenta). Ekoloji renta (ecological

rent) mahiyyәtcә differensial rentaya oxşarlıqda tәbii tәsәrrüfatlarda vә tәbiәtin
istismarı sahәlәrindә daha effektli texnika vә texnologiyaların tәtbiqi nәticәsindә
yaranır. Onun әhatә dairәsinә, konkret olaraq, innovasiya texnologiyalarının geniş
tәtbiq edildiyi geoloji kәşfiyyat, meşә, su vә kәnd tәsәrrüfatları, tәbiәttutumlu vә
materi altutumlu mәhsulların istehsalı vә emalı komplekslәri, tәmizlәyici qurğuların vә
energetika sistemlәrinin tikintisi vә digәr bu kimi sahәlәr daxildir.

Ətraf mühitin çirklәnmәsinә normativdәn yuxarı zәrәrin vurulması vә tәbii
resursların müәyyәn mәnada qarәt olunması nәticәsindә qeyri-qanuni әlavә qazancın
- mәnfәәtüstünün әldә edilmәsi ilә antirenta (anti-rent) adlanan gәlir yaranır. Reallıq
belәdir ki, tәbiәtdәn istifadәdә ekoloji rentanı alan subyekt qismindә ekoloji innovasiya
fәaliyyәtini hәyata keçirәnlәr çıxış etmәli, ekoloji antirentanı isә dövlәt
mәnimsәmәlidir.

Kәnd tәsәrrüfatı, hasilat sәnayesi vә nәqliyyat sahәlәri ilә mәhdudlaşan tәbii renta -
dan fәrqli olaraq, ekoloji renta iqtisadiyyatın istәnilәn sahәsindә tәtbiqini tapır. Ekoloji
renta mütәrәqqi xarakter daşıyır, o sahibkarları vә müvafiq texnologiyalar yaradıcılarını
daim noosfer iqtisadiyyatına aparan ekoloji innovasiyaların yaranışına sәfәrbәr edir.
Qeyd olunmalıdır ki, renta tiplәri vә onun iqtisadi reallaşma mexanizmlәri müvafiq
mәrhәlәdә formalaşmış istehsal münasibәtlәri sistemindәki mәhsuldar qüvvәlәrin
inkişaf sәviyyәsindәn asılıdır. Onun optimal bölgüsünün nizamlanması isә yalnız
mülkiyyәt münasibәtlәri çәrçivәsindә, xüsusәn dә, şәxsi formalı müstәvidә imkanlıdır.

Bütün bunlar bir daha göstәrir ki, iqtisadi sistemlәrdә tәbiәtin diktәsi dә şәrti istirak
edir. Bu şәrtlilik isә, öz növbәsindә, tәbiәtdәn istifadәdә neqativ tәsirlәrin mәhdudlaş -
dır ması vә aradan qaldırması istiqamәtindә iqtisadi-ekoloji tәdbirlәrinin hәyata
keçirilmәsini tәlәb edir. Bu baxımdan “tәbii resurslar - faydalı mәhsul - tullantılar”
tsiklini ifadә edәn tәbiәtdәn iqtisadi istifadә prosesindә әlahiddә olan ödәniş mәnbәyi
vә xәrclәr dә nәzәrdә tutulmalıdır.

Mineral xammalın dünya qiymәtlәrinin formalaşması müәyyәn bir tarixi yol
keçmişdir. Öncә bazarlara nәzarәt beynәlxalq şirkәtlәrә qiymәtlәrә nәzarәti tәmin
edirdi. İri şirkәtlәrin müәyyәn etdiyi vә dünya qiymәtlәrinin әsasını tәşkil edәn
qiymәtlәr fәaliyyәtdә olan texnologiyaların nisbәtәn uzun dövrlәri ilә müәyyәn olu -
nurdu vә xammala olan qiymәtlәrin nisbәtlәri xammal istehlakının durmadan genişlәn -
mә si nә planlaşdırılmışdı. Bu zaman qiymәtlәrin nisbәtәn sabit olması xeyli dәrәcәdә
onların qarşılıqlı münasibәtini tәmin edirdi. Müstәmlәkә sisteminin süqutundan sonra
isә vәziyyәt bazarların institusional strukturunun demokratiklәşdirilmәsi tәrәfinә
dәyişmәyә başladı. Bu dәyişikliklәr xammalın qiymәtini daha hәrәkәtli edәrәk, onların
dinamikasında öz әksini tapdı. Qiymәtlәr bazardakı vәziyyәtә daha hәssas, daha
dәyişkәn oldu. Əvvәlcә bu, әsas әlvan metalların qiymәtlәrinә toxundu. 1970-ci illәrdә
dünya qiymәtlәri sferası kәskin hadisәlәr yaşadı. Xammala olan qiymәtlәrin artımı
miqyasına vә әhatәsinә görә bütün bu cür halları üstәlәyib keçirdi. 1970-1980-ci illәrdә
xammalın dünya qiymәtlәri 7 dәfә, әrzağın qiymәtlәri 3,3 dәfә, emal sәnayesinin



407

ELŞƏN HACIZADƏ
DÜNYA İQTİSADİYYATI VӘ AZӘRBAYCAN

qiymәtlәri - 3 dәfә artmışdır. Xammalın dünya qiymәtlәrinin yüksәlmә sinin mühüm
iqtisadi sәbәbi bir çox xammal mallarının tәklifindә yaranmış defisit, müxtәlif amillәrin
sıx qarışması olmuşdur. Bir çox növlәr üzrә tsiklik vә spekulyativ sәbәblәrlә şәrtlәnәn
qısamüddәtli defisit meydana gәlmişdir. Xüsusilә dә, әrәb ölkәlәrinin 1973-cü ildә İs-
railin tәcavüzünü dәstәklәyәn ölkәlәrә neft tәdarükünә embarqo tәtbiq etmәsi ABŞ vә
Böyük Britaniya neft şirkәtlәrinin enerji resurslarının çatışmaması vә neft mәhsullarına
olan qiymәtlәrin kәskin artmasına nail olmaq üçün istifadә etmәsinә sәbәb oldu. Xam-
mal qiymәtlәrinin qalxmasının başqa bir sәbәbi val yuta sferasında inflyasiyanı
güclәndirәn böhran proseslәri oldu.

Sonradan bir çox ölkәlәr tәkrar xammaldan istifadәni artırdılar. Bütün hәyata
keçirilmiş tәdbirlәr istehsalın material vә enerjitutumunun xeyli aşağı düşmәsinә sәbәb
oldu. Xüsusilә, 1972-1999-cu illәrdә inkişaf etmiş ölkәlәrdә istehsalın enerjitutumu
45% azaldı. Alternativ enerji mәnbәlәrindәn vә materiallarından istifadәyә xüsusi
diqqәt yetirmәyә başladılar. Xammal qiymәtlәri aşağı düşdükdәn sonra, 1980-ci illәrin
ortalarında qiymәt proporsiyaları hazır malların xeyrinә kәskin dәyişdi. Sәnaye
mallarına olan qiymәtlәr xammalın qiymәtlәrini 1/3 dәfә üstәlәmәyә başladı. Əmtәә
qiymәtlәri ilә neqativ meyillәr xammal ixracatçıları üçün ticarәt şәrtlәrini pislәşdirdi
vә gәlirlәrin sabitlәşmәsi üzrә qüvvәlәri zәiflәtdi.

Dünya qiymәtlәrinin dinamikasını vә sәviyyәsini müәyyәn etmәk üçün aşağıdakı -
lardan istifadә edilir:
 mәlumat qiymәtlәri - bunlara mәtbuatda, ixrac preyskurantlarında dәrc olunan

topdan vә ya xarici ticarәt qiymәtlәri aiddir. Bir qayda olaraq, mәlumat qiymәtlәri
konkret sövdәlәr olmayıb, satıcılar tәrәfindәn soruşulan qiymәtlәrdir. Onlar artıq
pul vә ya endirimlәri özünә daxil edәn sövdәlәrin faktiki qiymәtlәri müәyyәn
etmәk üçün oriyentir rolunu oynayır;

 birja kotirovkaları - birjada real sövdәlәri әks etdirir. Birjalarda spekulyativ
әmәliyyatlar geniş yayıldığından, birja kotirovkalarının dәyişikliklәri hәr an üçün
qiymәtlәrin hәqiqi meyillәrini vә hәrәkәtini әks etdirә bilmәz;

 beynәlxalq ticarәtdә real sövdәlәrin qiymәtlәri - xarici ticarәtin qiymәtlәrini әks
etdirir vә ayrı-ayrı ixrac vә ya idxal mallarının dәyәrinin onların miqdarına
bölünmәsi ilә hesablanır.

Müasir dövrdә bir sıra xammalların dünya qiymәtlәri müxtәlifliyi vә çoxluğu ilә
xarakterizә olunur. Bu onunla izah edilir ki, ümumi dünya bazarı çәrçivәsindә özünün
qiymәtqoyma spesifikasını qoruyub saxlayan ayrı-ayrı zonalar seçilir. Xammalın dünya
qiymәtlәrinin çoxluğu bu qiymәtlәri ifadә etmәk üçün müxtәlif valyutalardan istifadә
hesabına güclәnir. Ayrı-ayrı valyutaların qiymәtdәn düşmәsinin qeyri-bәrabәr sürәti
nәzәrә alınmaqla, eyni xammalın dünya qiymәtlәrinin sәviyyәsindә vә dinamikasında
xeyli fәrqlәr meydana çıxa bilәr.

7.8. Dünya әmәk resurslarının
kәmiyyәt vә keyfiyyәt aspektlәri

Əhalinin artım sürәti, onun yaş strukturu xeyli dәrәcәdә dünyanın әmәk resurslarının
kәmiyyәt parametrlәrini müәyyәn edir ki, dünya iqtisadiyyatının inkişafı da bunlardan
asılıdır. Əmәk resursları (workforce) dedikdә, әhalinin әmәk qabiliyyәti yaşında,
faydalı fәaliyyәti hәyata keçirmәk üçün zәruri biliklәrә malik olan hissәsi başa düşülür.
Dünya әmәk resurslarının әsas hissәsini iqtisadi fәal әhali tәşkil edir. İqtisadi fәal әhali
әhalinin işi olan vә ya onun axtarışı ilә fәal mәşğul hissәsidir. Buraya dünya әhalisinin
yarıdan az hissәsi daxildir.

Dünya demoqrafik inkişafının müasir meyillәri şәrqi, cәnubi vә cәnub-şәrqi Asiya
ölkәlәrindә әmәk resurslarının әsas hissәsinin - 55%-nin cәmlәşmәsinә sәbәb olur.
Bazar iqtisadiyyatlı ölkәlәrin payına iqtisadi fәal әhalinin 16%-i düşür. Ölkәdә iqtisadi
fәal әhalinin böyük faiz dә olması hәlә onun milli iqtisadiyyatının çiçәklәnmәsinә
zәmanәt vermir.

İqtisadi fәal әhali kәmiyyәt qiymәtlәndirmәsindәn әlavә keyfiyyәt xüsusiyyәtlәrinә
- tәhsil sәviyyәsi, mәşğulluğun sahәvi quruluşu, fәhlә qüvvәsinin peşә-ixtisas strukturu
vә s. dә malikdir. Qloballaşma vә informasiyalaşdırma, yüksәk texnologiyaların
bәnzәrsiz surәti kadrların peşә hazırlığına, onların tәhsil sәviyyәsinә münasibәtdә prin-
sipial cәhәtdәn başqa tәlәblәr irәli sürür. Bilik milli iqtisadiyyatın mühәrrikinә, infor-
masiya cәmiyyәtindә onların әn vacib resursuna çevrilir.

Müasir zamanda işçi qüvvәsi, әmәk bazarı, mәşğulluq vә miqrasiyaya dünya
iqtisadiyyatında aktual sәciyyә daşıyan problemlәr kimi yanaşılır. İşsizliyin yüksәk
sәviyyәsi qlobal sosial-iqtisadi problem olaraq daha kәskin çıxış edir. Bu problemlә
tipindәn, sosial vә iqtisadi oriyentasiyasından asılı olmayaraq bütün ölkәlәr qarşılaşırlar.
İşsizlik, mәşğulluq tәminatı bu sferada yaranmış bazar tәsisatlarından keçir.

Mәşğulluq (employment) әhalinin әmәk fәaliyyәtindә iştirakını sәciyyәlәndirәn iqti-
sadi kateqoriyadır. Buraya tәhsil, orduda xidmәt, ev tәsәrrüfatının aparılması, uşaq vә
ahıllara baxmaq kimi fәaliyyәtlәr dә daxildir. İnkişafcı (orta) mәşğulluq, daimi
mәşğulluq, natamam mәşğulluq, tәnzimlәnmәyәn mәşğulluq, gizli mәşğulluq, şәrti
mәşğulluq vә qismәn mәşğulluq növlәrinә tәsnifatlandırılır.

Mәşqulluğun aşağıdakı göstәricilәri fәrqlәndirilir:
❖ ictimai istehsala әhalinin aktiv hissәsinin tam daxil edilmәsi;
❖ iş yerlәrinin vә әmәk ehtiyatlarının balanslaşdırılmış sәviyyәsi;
❖ mәşqulluğun әhalinin sosial-iqtisadi tәlәblәri ilә uzlaşması.
Mümkün mәşğul әhali sayının ictimaiyyәtin digәr kontingentlәrinә nisbәti hәr fak-

tiki işçi üzrә iqtisadi yüklәnmә göstәricisi ilә müәyyәn olunur. Mәşğulluq amili әmәk
resursları ilә harmoniya tәşkil edir. Əmәk resursları zәruri fiziki inkişaf, bilik vә prak-
tiki sәriştә ilә tәsәrrüfatda işlәmәk üçün ölkә әhalisinin әsas hissәsini tәşkil edir. Buraya
mәşğul vә hәm dә potensial işçi qrupları aid olunur.

Qeyri-istehsal sferasında mәşğul әhalinin artımı, әmәk mәhsuldarlığı vә ümumilik -
dә, sosial-iqtisadi tәrәqqi ilә bağlıdır. Əmәk mәhsuldarlığı postindustrial cәmiyyәt
sferasına keçidin ilk indikatoru kimi çıxış etmişdir. Bu istiqamәt inkişaf etmiş
ölkәlәrdә, istehsal sferasında mәşğulluğun azaldılması, onun yeni tәyinatı, tәşkilatlı
sferalara keçidinә sәbәb olmuşdur. İqtisadiyyatın sektorlara bölgüsü vә onun yeni
forma larda tәzahürü müasir mәrhәlәdә inkişaf etmiş ölkәnin sosial gücünü, iqtisadi
potensialını xarakterizә edәn göstәriciyә çevrilmişdir. İnkişaf etmәkdә olan ölkәlәrdә
әhalinin әksәr hissәsi istehsal sferasından kәnarda fәaliyyәt göstәrir. Bu da müvafiq
ölkәnin inkişaf sәviyyәsi vә iqtisadi durumu ilә xarakterizә olunur.

Planetin sosial vә professional strukturunda vәtәndaşların mәşğuliyyәti, onların sinfi
vә әmәk bölgüsü dә әsas şәrtlәrdәndir. BMT-nin vә BƏT-in statistikasında cәmiyyәtin
sinfi strukturu aşağıdakı kimi göstәrilir:

❖ sahibkarlar - istehsal vasitәsinә malik vә geniş muzdlu әmәk istifadәçilәri;
❖ kiçik mülkiyyәtçilәr - әsas istehsal fәaliyyәtini ailә әmәyi tәşkil edir;
❖ mülkiyyәtçilәrin ailә üzvlәri - tәsbit edilmәmiş әmәk haqqı ilә işlәyәnlәr;
❖ muzdlu әmәk insanları - fәhlә vә qulluqçular;
❖ istehsal koperativlәrinin üzvlәri;
❖ ictimai istehsalda yerlәri tәyin edilmәmişlәr - yarımişsizlәr vә s.
Dünyanın müxtәlif nöqtәlәrindә istehsalın inkişaf spesifikası cәmiyyәtin sinfi struk-

turunda әks olunur. Cәmiyyәtin sinfi differensiasiyasının başlıca әlamәtini
mülkiyyәtçilәr vә muzdlu әmәk insanlarının nisbәti vә eyni zamanda fәhlә vә
qulluqçuların dövlәt vә özәl sektorda bölgüsü ifadә edir.

İnsanların qeyri-istehsal sferasında fәaliyyәt genişliyini maddi istehsal sferasında
әmәk mәhsuldarlığının miqyası tәyin edir. ABŞ-da vә digәr inkişaf etmiş ölkәrdә maddi
istehsal sferasında iqtisadi aktiv әhalinin yarıdan azı çalışır. İnkişaf etmiş ölkәlәrdә isә
çox az saylı әhali qeyri-maddi istehsal sferasında çalışır. 

İşçinin status yüksәlişinin tәminatı istiqamәtindә mühüm addım olaraq gәlirlәr
sferasında islahatları dәrinlәşdirmәk vacib amillәrdәn sayılır. Bu isә o demәkdir ki,
әmәyin ödәniş sistemi daim tәkmillәşmәli, onun ölçü vә miqyası real insani yaşayışla
dolğun adekvatlıq tәşkil etmәlidir. Bu strategiya isә daha dolğunluqla işçinin
peşәkarlığı vә şәxsi töhfәsindә ehtiva olunan, lәyaqәtli hәyat sәviyyәsinә tәminat verәn
ödәniş ölçülәrinin tәyinatı, mәrhәlәli olaraq büdcә sferasında işlәyәnlәrin orta әmәk
haqqı ölçülәrinin xalq tәsәrrüfatında çalışanlar sәviyyәsinә qaldırılmasının tәminatı,
işçilәrin qeyri-ödәniş qabiliyyәtli işverәnlәrdәn müdafiә edilmәsi vә vergi sisteminin
iqtisadi reallıqlara uyğun mütәmmadi tәkmillәşdirilmәsi arqumentasiyası üzәrindә
qurulmalı vә tәkmillәşmәlidir.

İnkişaf etmiş ölkәlәrin işgüzar alәmindә yüksәk inkişaf etmiş yaradıcılıq qabiliyyәt -
lәrinә, yenilikçilik potensialına malik işçi qüvvәsi müasir rәqabәt tәsәrrüfatının
hәlledici amillәrindәn birinә çevrilmişdir. İşçi qüvvәsinin keyfiyyәti bilavasitә şirkәtlәr -
in mәnfәәtindә özünü göstәrir, ona görә dә inkişaf etmiş ölkәlәrdә әmәk resurslarının

inkişafı üzrә dövlәt siyasәti aparılır. Qabaqcıl Qәrb ölkәlәrindә ixtisasın yüksәldilmәsi -
nin ümummilli sistemlәri işlәnib hazırlanır. Yaponiyada, ABŞ-da vә başqa ölkәlәrdә,
işçi qüv vә sinin intellektual potensialının inkişafına hәdәflәnmiş “insanlara inves -
tisiyalar”la әlaqәdar özәl biznesi dәstәklәyәn qanunlar qәbul edilmişdir. İnkişaf etmiş
ölkәlәrdә ixtisasın yüksәldilmәsinin dövriliyi 3-5 il tәşkil edir. İşçilәrin tәhsil sәviyyәsi
ilә ÜMM-in sәviyyәsi arasında birbaşa asılılıq mövcuddur. Tәhsilә olan mәsrәflәrin
artması ÜMM-in artımının yarıdan çoxunu tәmin edir. Ona görә dә inkişaf etmiş
ölkәlәrin firmaları işçi qüvvәsinin tәhsilinә vә tәkrar tәhsilinә çoxlu vәsait sәrf edir.

Yüksәk ixtisaslı әmәk resursları inkişaf etmәkdә olan ölkәlәr qrupunda da vardır.
Bu ölkәlәr qrupunda әmәk resurslarının keyfiyyәti bütövlükdә inkişaf etmiş dövlәtlәrdә
olduğundan aşağıdır. Saxaradan, Cәnubi vә Qәrbi Asiyadan cәnubdakı ölkәlәrdә iş
qabiliyyәtli әhali arasında savadsızların xüsusi çәkisi çox böyükdür, bu da әmәk
mәhsuldarlığının artımını lәngidir vә iqtisadi inkişafa mәnfi tәsir göstәrir.

Qlobal dünyanın bir çox mәmlәkәtlәrinin iqtisadi terminologiyalarında işçi qüvvәsi
(labour force), әsasәn, iqtisadi fәal әhali anlamını verir. Başqa sözlә, iqtisadi fәal әhali
әmtәә vә xidmәtlәrin istehsalı üçün işçi qüvvәsinin tәminatının tәklifidir. Mәhz bu
qrup mәşğul vә işsiz әhali hissәsini özündә cәm edir. Əmәk ehtiyatlarını işçi qüvvәsinә
nisbәtdә daha dәqiq ölçmәk olar. Vurğulanmalıdır ki, әmәk ehtiyatları kateqoriyasına
әlillәr daxil deyildir. Əlillәr әhalinin tәxminәn 10%-ni tәşkil edirlәr vә onların 80%-i
inkişaf etmәkdә olan ölkәlәrin payına düşür.

Beynәxalq statistikada işçi qüvvәsi yaşı 15-dәn 65-ә qәdәr әhali qrupuna aid edilir.
Bu göstәricidәn çıxış edәrәk müәyyәn etmәk olar ki, әhalinin 60%-dәn çoxu iş
qabiliyyәtlidir. İşçi qüvvәsi göstәricilәri sırasında işçi qüvvәsi balansı da iştirak edir.
İşçi qüvvәsi balansı müxtәlif tәşkilatların, xalq tәsәrrüfatı sahәlәrinin işçi qüvvәsinә
olan tәlәbatını vә bu tәlәbatın ödәnilmәsi mәnbәlәrini әks etdirәn göstәricilәr sistemidir.

Əksәr ölkәlәrdә beynәlxalq statistik standartlara görә, әmәk potensialında
işlәyәnlәrin sayı - “işçi qüvvәsi” (iqtisadi fәal әhali) vә “işlәmәk istәyәnlәr” (әmәk
birjalarında qeydiyyatdan keçәnlәr) göstәricilәrindәn istifadә olunur. Müәyyәn
ölkәlәrdә belә uçot göstәricilәri aparılmadığı üçün müvafiq sistem müәyyәnlik
baxımından qüsurlu hesab edilir. Lakin bununla belә, inkişaf etmiş ölkәlәrdә işsizliyi,
әsasәn, “işçi qüvvәsi” arasındakı mövcud işsizliklә ölçürlәr. Bir çox dövlәtlәrdә vә
beynәlxalq statistikada әmәk potensialının һesablanmasında “işçi qüvvәsi” -
işlәyәnlәrin ümumi һәcmi (iqtisadi fәal әһali) vә işlәmәk arzusunda olanlardan
(işsizlәrin әmәk birjalarında qeydә alınmış һissәsi) istifadә olunur. Lakin qeyd etmәk
lazımdır ki, bu göstәricinin müәyyәn qüsurlu cәһәtlәri vardır. Əksәr ölkәlәrdә bu
saһәdә uçotun pis tәşkili vә ya һeç olmaması onun һәcmini, yükünü tәyin etmәyә
çәtinlik törәdir. Bu, xüsusәn, inkişaf etmәkdә olan dövlәtlәrdә kәnd tәsәrrüfatı
saһәsindә işsizlәr kontingentini vә qadınların sayını müәyyәn etmәyә әngәllәr törәdir. 

BƏT-in mәlumatlarına görә, faktiki iqtisadi fәal әhali aşağıdakı konfiqurasiyanı
yaratmışdır:

 kәnd tәsәrrüfatında vә ona yaxın sahәlәrdә - 48%;
 sәnaye vә tikintidә - 16%;
 xidmәt sektoru vә mәşğulluğun digәr sferalarında - 36%.
İşçi qüvvәsinin tәsnifatında olan fәrqlәr istehsalın yerlәşdirilmәsinә tәsir edir.

İstehsalın yerlәşmәsindә isә bir sıra amillәr mühüm rol oynayır.
Yerlәşmә amillәri (locational factors) konkret istehsal sahәlәrinin yerini vә

tәkmillәşdirilmәsini irәlicәdәn müәyyәn edәn şarait vә şәrtlәr mәcmusudir. Yerlәşmә
amillәri tәsәrrüfat obyektinin, obyektlәr qrupunun, sahәlәrin vә ya ölkә vә regionun
tәsәrrüfatının konkret әrazi tәşkili strukturunun daha sәmәrәli seçimdә yerlәşmәsi
şәrtlәrinin mәsmusu olaraq qәbul edilir. Anlayış elmi dövriyyәyә 1909-cu ildә alman
iqtisadçısı Alfred Veberin (1868-1958) “Sәnayenin yerlәşmәsi nәzәriyyәsi” adlı klassik
tәdqiqat işi ilә gәtirilmişdir. Yerlәşmә amillәrindә prinsipiallığı onun bölgüsü tәşkil
edir. Yerlәşmә amillәri tәbii vә ictimai olmaqla iki qismә bölünür. Tәbii amillәr (bütün
tәbii resursları әhatә edir) mövcud coğrafiyada tәbii ehtiyatları vә tәbii şәraiti
şәrtlәndirilir. İctimai amillәrdә (әmәk vә informasiya resursları, maddilәşmiş kapital,
elmi texniki nailiyyәtlәr vә s.) isә, әsasәn, ictimai inkişafın qanunları әhәmiyyәt daşıyır.

Mühüm әhәmiyyәtini itirmiş istehsallar inkişaf etmiş ölkәlәrdәn qeyri-ixtisaslı ucuz
işçi qüvvәsinin payının yüksәk olduğu üçüncü dünya ölkәlәrinә köçürülür. Dünya әmәk
ehtiyatlarının әn mühüm keyfiyyәt xüsusiyyәti onların sәmәrәli istifadәsidir. Hәmin
xüsusiyyәt iqtisadi fәal әhalinin bir hissәsinin mal vә xidmәtlәrin istehsalında mәşğul
olmadığı sosial-iqtisadi hadisәdәn ibarәt olan işsizliyin mövcudluğu ilә mürәkkәblәşir.
BƏT metodologiyası üzrә işsizlәr qisminә hal-hazırda işi olmayan, iş tapmağa cәhd
göstәrәn vә işә başlamağa hazır olan iş qabiliyyәtli yaşda olan insanlar daxildir.
İşsizliyin sәviyyәsi işsizlәrin sayının әhalinin iqtisadi fәal hissәsinә nisbәti kimi
müәyyәnlәşdirilir. BƏT mәlumatlarına әsasәn, dünyada hazırda 4 milyarda yaxın işçi
qüvvәsi vardır ki, bunların da 300 milyondan çoxu işsizdir. Bununla belә, inkişaf
etmәkdә olan dövlәtlәrdә 1 milyarda qәdәr әһali dә qismәn işsiz sayılır. İşsizlik hazırda
Yaponiyada 2%, ABŞ-da 6%, Avropada 9%-dir. İşsizlikdәn qurtulmaq üçün isә һәr
gün 150 min iş yerinin açılması gәrәkdir.

İşsizlik (unemployment) әhalinin fәal әmәkqabiliyyәtli hissәsinin öz bacarığına
uyğun iş tapmaması ilә bağlı yaranan sosial-iqtisadi vәziyyәtdir. Əmәk qabiliyyәtli
vәtәndaşlar o zaman işsiz hesab edilirlәr ki, onlar iş axtarmaqdan ötrü әmәk birjalarında
qeydiyyatdan keçmişlәr, ancaq özlәrinin tәhsil, peşә vә әmәk bacarığına müqabil iş
tapmaq imkanlarına real şәkildә malik deyillәr. Əksәr dünya ölkәlәrindә işsizlәr mәşğul
әhalinin orta hesabla 5%-ni tәşkil edir.

İqtisadçılar işsizliyin mövcudluğunun çoxnövlüyünü diqqәtә gәtirirlәr.
❖ friksion - insanların regionlarda fәsli yerdәyişmәsini xarakterizә edir;
❖ intitusional - işçi qüvvәsi bazarının quruluş xüsusiyyәtlәrinә uyğun olaraq hüquqi

normalardan törәnәn, әtalәt zәifliyi vә informasiya qıtlığı ilә әlaqәdar transformasiya
çәtinliyi ilә yaranır;

❖ könüllü - könüllü olaraq işlәmәk istәmәyәnlәrә aid edilir;
❖ texnoloji - müәyyәn ölkәlәrdә elmi-texniki tәrәqqi ilә yüksәk gәlirlәrin uzlaşması

kombinasiyasında iş yerlәrinin ixtisarı nәticәsindә yaranan işsizlik;
❖ regional - coğrafi vә tәbii amillәrin әlverişli olmadığı şәraitdә izafi işçi qüvvәsinin

yaranması ilә baş verir;
❖ gizli - әmәk mexanizmlәrinin dәrin deformasiyası, stimullaşdırmanın vә

mәhsuldarlığın zәif olduğu ölkәlәrdә baş verir;
❖ struktur işsizlәr - işçi qüvvәsinin tәlәb vә tәklif strukturunda qeyri-mütәnasibliyi

ifadә edir. İxtisas, demoqrafik, coğrafi vә digәr meyarlar struktur işsizliyinin
әlamәtlәridir;

❖ tsiklli işsizlik - әmәyә olan ümumi tәlәbin azaldılması vә konyunktur tәzahürlәrdә
özünü göstәrir.

İşsizlik dünya iqtisadiyyatına öz potensial imkanlarını gerçәklәşdirmәkdә mane olur.
Əgәr işsizliyin real sәviyyәsi tam mәşğulluq zamanı işsizlik sәviyyәsindәn 1% yüksәk
olursa, onda Amerika iqtisadçısı Аrtur Melvin Oukenin (1928-1980) adı ilә bağlı olan
“Ouken qanunu”na uyğun olaraq ÜMM-in real hәcmi potensial ÜMM-dәn 2,5% geri
qalır. Uzun müddәt işsiz olanlara ümumi, peşә vә ixtisas hazırlığı aşağı olan vә tәlәb
olunmayan insanlar aiddir. İşsizliyin daha yüksәk sәviyyәsi (70%-dәn 45%-ә qәdәr)
Burkino Fasoda - 70%, Cibutidә - 60%, Şәrqi Timorun Kokoslar (Kilinq) adasında -
50%, Suriyada - 50%, Zambiyada - 50%, Seneqalda - 48% qeydә alınmışdır. Aşağı
göstәricilәr isә Kanadada - 6,4%, Danimarkada - 5,9%, Avstraliyada - 5,7%, Nider-
landda - 4,9%, ABŞ-da - 4,4%, Böyük Britaniyada - 4,3% vә Yaponiyadadır - 2,9%. 

Dünyanın müxtәlif ölkәlәrindә işsizliyә qarşı sosial-iqtisadi müdafiә siyasәti aparılır.
Sәnaye cәhәtdәn inkişaf etmiş ölkәlәr bu sahәdә bir әsrdәn artıq tәcrübәyә malikdir.
İşsizlәrә maddi yardıma işsizliyә görә sığorta vә sosial yardım daxildir. ÜDM-dә
işsizlikdәn müdafiә sisteminә çәkilәn xәrclәrin payı Fransada, AFR-dә, İspaniyada 3-
4%, İsveçdә, Belçikada, Danimarkada isә 4-7% tәşkil edir. Burada әmәk bazarının
kifayәt qәdәr sәrt tәnzimlәnmәsinә vә işsizlәrә nәzәrәçarpacaq maddi yardım
göstәrilmәsinә әsaslanan işsizlikdәn müdafiәnin sosial modeli hәyata keçirilir. ABŞ-
da işsizlikdәn müdafiә sisteminә çәkilәn xәrclәrin payı ÜDM-in 0,8%-ni tәşkil edir.
Onlar әmәk bazarının tәnzimlәnmәmәsinә, maddi kompensasiyanın verilmәsinin sәrt
şәrtlәrinә әsaslanan işsizliyә qarşı müdafiә sisteminin liberal modelini reallaşdırırlar.
Burada daha ixtisaslı fәhlәlәr arasında işsizliyin sәviyyәsi son dәrәcә aşağıdır.

Yaxın perspektivdә mәşğulluq siyasәtinin aparılmasında tәdris proqramlarının
tәkmillәşdirilmәsinә vә işçi qüvvәsinin yenidәn hazırlanmasına, minimal әmәk haqqı
sistemindә dәyişikliklәrә xüsusi yer ayrılır. Minimal әmәk haqqı bәrabәrşәkili әmәk
haqqı dәrәcәsindәn yüksәk olan sәviyyәdә müәyyәn edilir. Aşağı ixtisaslı işçi
qüvvәsinin, hәr şeydәn әvvәl, gәnclәrin әmәk bazarından sıxışdırılması kimi neqativ
hallar da bununla bağlıdır. Mәşğulluq probleminә iki müxtәlif yanaşma formalaşmışdır.
Onlardan biri әmәk bazarının özünütәnzimlәmәsinә, digәri dövlәtin mәşğulluğa fәal

tәsirinin zәruriliyinә әsaslanır. Üçüncü yanaşmaya görә, әmәk bazarına hәm kortәbii
bazar qüvvәlәri, hәm dә dövlәt tәnzimlәnmәsi kimi tәsir göstәrilәrsә, bu zaman
mәşğulluq problemi hәll edilә bilәr.

7.9. Dünya maliyyә resursları vә onların yenidәn bölgüsü mexanizmlәri

Kapitalın dövr etmәsi prosesindә pul formasında kapital (maliyyә aktivlәri, maliyyә)
formalaşır ki, bu da maliyyә resursları demәkdir.

Kapital (latınca - capitalis - başlıca, başlıca әmlak, başlıca mәblәğ) gәlәcәkdә
mәnfәәt әldә etmәdә istifadә üçün aktivlәr mәcmusudur. Riskli sәciyyә daşıdıqda:
Vençur kapitalı (ingiliscə - venture capital - riskli kapital) yeni, inkişaf yoluna qәdәm
qoyan vә yaxud bazarda müvafiq yer tutmağa çalışan müәssisә vә şirkәtlәrin
maliyyәlәşdirilmәsini әks etdirәn yüksәk risk dәrәcәli investorlar kapitalıdır.
Ümumilikdә elmi-texniki işlәmәlәrin kommersiyalaşmasının sürәtlәndirilmәsinә xidmәt
edir. Vençur kapitalı biznes sferasında 1950-60-cı illәrdә ABŞ-da formalaşmış vә
növbәti onillikdә Avropaya yol açmışdır.

Dünya maliyyә resursları (world financial resources) dünyanın bütün ölkәlәrinin,
beynәlxalq tәşkilatların vә beynәlxalq maliyyә mәrkәzlәrinin maliyyә resurslarının
mәcmusudur. Onlar beynәlxalq iqtisadi münasibәtlәrdә, yәni rezidentlәrlә qeyri-
rezidentlәr arasında olan münasibәtlәrdә istifadә olunur.

Dünya maliyyә resursları mәnbәlәri aşağıdakılardır:
❖ donor ölkәlәr - dünya maliyyә resurslarının üstün hәcmi formalaşan, inkişaf etmiş

iqtisadiyyatlara malik olan ölkәlәr;
❖ beynәlxalq tәşkilatların fondları - maliyyә yardımı verilmәsi üçün nәzәrdә tutulur

vә bu ölkәlәrin hökumәtlәrinin üzvlük haqqından ibarәtdir;
❖ dünya qızıl-valyuta ehtiyatlarının daha böyük payı ayrı-ayrı şәxslәrin, şirkәt lәrin,

tәşkilatların vә dünyanın inkişaf etmiş ölkәlәrin hökumәtlәrinin mülkiyyәtidir.
Beynәlxalq maliyyә aktivlәri (international financial assets) dünya maliyyә

bazarında dövriyyәdә olan vә gәlәcәkdә pul gәlirlәri әldә etmәk üçün sahiblәrinin qa-
nuni tәlәblәrini әks etdirәn sәhmlәr, istiqrazlar, veksellәr, xәzinәdarlıq öhdәliklәri
şәklindәkı spesifik qeyri-maddi aktivlәrdir. Beynәlxalq maliyyә aktivlәrinin kömәyilә
maliyyә ehtiyatlarının vәsaitlәrin artıq olduğu ölkәlәrdәn investisiyalara ehtiyacı olan
ölkәlәrә vә onların rezidentlәrinә ötürülmәsi hәyata keçirilir. Müәyyәn maliyyә aktivlәri
alaraq bazarın digәr subyektlәrinin fәaliyyәtinә investisiya vәsaiti qoyan şәxslәr vә
maliyyә aktivlәrinin - sәhmlәrin, istiqrazların, depozitivlәrin vә s. sahiblәri investorlar,
azad maliyyә ehtiyatlarını istehsal vә satış vasitәsilә maliyyә aktivlәri investorlarına
cәlb edәnlәr isә hәmin aktivlәrin emitentlәri adlandırılır. Hәr bir maliyyә aktivi in-
vestorun - aktiv sahibinin aktivi vә hәmin aktivi buraxan şәxsin öhdәliyi hesab olunur.

İnvestor (ingiliscә - investor - әmanәtçi, sәrmayәçi) öz vәsaitini, borc aldığı vә ya
cәlb etdiyi vәsaitlәri investisiya layıhәlәrinә yönәldәn fiziki vә hüquqi şәxs. İnvestor



414

ELŞƏN HACIZADƏ
DÜNYA İQTİSADİYYATI VӘ AZӘRBAYCAN

riskin minimallaşdırılmasında maraqlıdır. Strateji vә portfel investorları fәrqlәndirilirlәr.
Emitent (ingiliscә - issuer - buraxan) pul vә qiymәtli kagızlar buraxan, emissiya edәn

istәnilәn orqan vә ya tәşkilat (dövlәt bankı, maliyyә-kredit tәşkilatı, müәssisә, şirkәt).
Hüquqi şәxs (legal entity, juridical person) xüsusilәşdirilmiş әmlaka vә onlara

öhdәliklәri әsasında cavabdehlik daşıyan, öz adından mülki hüquqlar әldә edә vә hәyata
keçirә bilәn, hәmçinin, mülki öhdәliklәrә malik, mәhkәmәdә iddiaçı vә cavabdeh olan
qanunvericiliklә müәyyәn edilmiş qaydada qeydiyyata alınan tәşkilatdır. Azәrbaycan
Respublikasının Mülkü Mәcәllәsinә әsasәn,  “hüquqi şәxs qanunla müәyyәnlәşdirilәn
qaydada dövlәt qeydiyyatından keçmiş, xüsusi yaradılmış elә bir qurumdur ki,
mülkiyyәtindә ayrıca әmlakı vardır, öz öhdәliklәri üçün bu әmlakla cavabdehdir, öz
adından әmlak vә şәxsi qeyri-әmlak hüquqları әldә etmәk vә hәyata keçirmәk, vәzifәlәr
daşımaq, mәhkәmәdә iddiaçı vә ya cavabdeh olmaq hüququna malikdir. Hüquqi şәxsin
müstәqil balansı olmalıdır”.

Fiziki şәxs (physical person) iqtisadi fәaliyyәtin tam hüquqlu subyekti kimi çıxış
edәn vәtәndaş, insandır. Fiziki şәxslәrә iqtisadiyyatda müstәqil fiqur keyfiyyәtindә
çıxış edәrәk müәyyәn tәsәrrüfat әmәliyyatlarını aparmaq hüququna malik olanlar, digәr
şәxs vә tәşkilatlarla iqtisadi münasibәtlәri tәnzimlәyәnlәr, hüquqi şәxslәrlә
münasibәtlәr yaradan hәmin ölkәnin vә hәmçinin, xarici ölkәnin vәtәndaşı vә
vәtәndaşlığı olmayanlar aid edilir. Fiziki şәxslәr öz adlarından çıxış edir vә hüquqi
şәxslәrdәn fәrqli olaraq, müәssisә vә şirkәt yaratmağa vә onları qeydiyyatdan
keçirmәyә ehtiyac görmürlәr.

Publik hüquqi şәxs (ingiliscә - public entity - ictimai şәxs) dövlәt vә bәlәdiyyә
adından vә ya onun özü tәrәfindәn yaradılan, ümumdövlәt vә ictimai әhәmiyyәt
daşıyan fәaliyyәtlә mәşğul olan, dövlәt vә ya bәlәdiyyә orqanı olmayan tәşkilatdır.
Publik hüquqi şәxs hüququ, ümumdövlәt vә ya ictimai maraqların tәmin edilmәsi ilә
bağlı olan münasibәtlәri tәnzimlәyәn hüquq normalarının mәcmusu publik hüquqa
әsaslanır. Doktrina olaraq iki әsr öncә Fransada inzibati dövlәt quruculuğu çәrçivәsindә
tәşәkkül tapıb vә XIX әsrin axırları vә XIX әsrin әvvәlәrindә bir sıra Avropa
ölkәlәrindә, xüsusәn dә, Almaniyada tәtbiqini tapıb. Postsovet mәkanında publik
hüquqi şәxslәrlә bağlı qanunlar Baltik ölkәlәri, Ukraynada, Moldovada vә Gürcüstanda
mövcuddur. 2015-ci ildә Azәrbaycanda da publik hüquqi şәxslәr haqqında qanun qәbul
edilmişdir.

Dünya maliyyә bazarı (global financial market) dünya borc kapitalı bazarının bir
hissәsi olaraq, müxtәlif ölkәlәrin kreditorları vә borc alanlarının kapitala yönәlәn tәlәb
vә tәklifin mәcmusudur. Fond bazarı vә ya qiymәtli kağızlar bazarı dünya maliyyә
bazarının seqmentlәrindәn biri kimi çıxış edir. Dünya maliyyә bazarı XIX әsrin sonuna
kapital ixracının başlanması ilә inkişaf etmişdir. Müstәqil pul vәsaitlәrinin bir yerә cәm
olması vә onların ayrı-ayrı sahәlәr, ölkәlәr vә regionlar arasında dünya miqyasda
yenidәn paylaşdırılması vә istehsalın inkişaf sürәti ilә effektivliyinin artırılması dünya
maliyyә bazarının әsas funksiyalarını ehtiva edir. Dünya maliyyә bazarı ilkin vә ikinci
dәrәcәli bazar növlәrinә tәsnifatlandırılır.

Dünya maliyyә bazarının gәlir әldә edilmәsindә etibarlılıqla fәrqlәnәn maliyyә
alәtlәrinin iki әsas kateqoriyası mövcuddur:

1. Mülkiyyәt alәtlәri - müddәtsiz alәtlәr olub, emitentin nizamnamә fondunda
(sәhmdar cәmiyyәt) investorun pay iştirakını tәsdiq edir. Yәni hәmin investorla sәhmdar
cәmiyyәtin digәr iştirakçıları arasında ortaqlıq münasibәtlәrini xarakterizә edir, gәlir
sahibinә dividend halında gәlir almaq hüququ, әmlak lәğv edilәrsә, cәmiyyәtә hәmin
әmlakın bir hissәsinә әmlak hüququ verir vә s.

2. Borc alәtlәri - emitentlә investor arasında borc münasibәtlәrini göstәrәn vә
emitentә verilәn borc üçün gәlirin ödәnilmәsi ilә bağlı tәcili alәtlәrdir.

Törәmә alәtlәr (derivativlәr) seçilir ki, onların buraxılışı vә dövriyyәsi mexanizmi
müәyyәn maliyyә vә maddi aktivlәrin alqı-satqısından asılı olan maliyyә alәtlәridir.
Törәmә maliyyә alәtlәrinә olan qiymәtlәr onların әsasına qoyulmuş vә baza aktivlәri
(qiymәtli kağızlar, faiz dәrәcәlәri, fond indekslәri, әmtәә resursları, qiymәtli metallar,
xarici valyuta vә s.) adlandırılan aktivlәrin qiymәtindәn asılı olaraq müәyyәn edilir.

Dünya maliyyә bazarının maliyyә alәtlәri gәlir hesablanması, mexanizmindәn asılı
olaraq, aşağıdakılara bölünür:
 tәsbit edilmiş gәlirlә olan alәtlәr - tәsbit edilmiş faiz ödәnişlәri ilә istiqrazlar,

digәr borc öhdәliklәri, hәmçinin, dividend ödәnilәn imtiyazlı sәhmlәr;
 üzәn gәlirli alәtlәr - növbәli faiz ödәnişlәri ilә borc öhdәliklәri vә sadә sәhmlәr,

belә ki, onların ardınca dividend ödәnişlәri bilәrәkdәn qeyri-müәyyәn olur vә
firmanın hesabat dövrü әrzindә әldә etdiyi mәnfәәtin ölçüsündәn asılıdır.

Maliyyә resursları beynәlxalq iqtisadi münasibәtlәrin müxtәlif iştirakçıları arasında
bölüşdürülәrәk, daha çox hәrәkәtdә olur. Bu bölgü mexanizmi, şәrti olaraq, aşağıdakı
sxemematik quruluşda tәqdim olunur.

Sxem 1. Dünya maliyyә resurslarının yenidәn bölgüsü mexanizmi

Sxemdәn göründüyü kimi, dünya maliyyә resurslarının bir hissәsi qızıl-valyuta
ehtiyatlarına düşür, bir hissәsi yardım şәklindә güzәştli şәrtlәrlә xaricә verilir. Bununla
belә, әsas hissә dünya maliyyә bazarında (dünya kapital bazarlarında) alınır vә satılır

7.10. Elmi-texniki potensial vә elmi-texniki tәrәqqi

Dünyanın elm resurslarını (scientific resources of the world) elmi-texniki potensial
vә elm әhatә edir. Elmi resurslar bu vә ya digәr ölkәnin elmi-tәdqiqat, tәcrübә-kon-
struktor işlәrini hәyata keçirmәk imkanlarını müәyyәnlәşdirir. Elmi-tәdqiqat, tәcrübә-
konstruktor işlәri, ETTKİ - (ingiliscә - Research and Development, R&D - Tәdqiqat
vә İnkişaf) yeni biliklәrin alınmasına vә yeni mәmulat vә ya texnologiyaların
yaradılmasının praktiki tәtbiqinә istiqamәtlәnmiş işlәr mәcmusudur. ETTKİ elmi-
tәdqiqat, tәcrübә-konstruktur vә texnoloji işlәri әhatә edir. ETTKİ nәticәlәrinә sahib
olmaq şirkәtlәrә texnoloji renta formasında әlavә mәnfәәt almağa imkan verir. O, kapi -
tal qoyuluşları üzrә orta mәnfәәtdәn 2-3 dәfә artıq olur. TMŞ-lәr ETTKİ-ni mәhsulun
yerli bazarın tәlәblәrinә uyğunlaşması zәrurәtindәn, sonra isә qәbul edәn ölkәlәrin
tәdqiqat potensialından istifadә üçün xarici ölkәlәrә keçirirlәr. İnkişaf etmiş ölkәlәrdә
ÜDM-dә ETTKİ xәrclәrinin xüsusi çәkisi 3-5% tәşkil edir. Milli elmi xәrclәrin 20%-
dәn 50%-ә qәdәri (o cümlәdәn: ABŞ-da 28,6%-i, AFR-dә 33,8%-i, İtaliyada 51,1%-i)
büdcә vәsaitlәri hesabına maliyyәlәşdirilir. Dövlәt vәsaitinin elmә ayrılan böyük
hissәsini müdafiә tәdqiqatlarının (ABŞ 53,2%, Böyük Britaniya - 34,9%)
maliyyәlәşdirilmәsi örtür.

Elmi resurslar elmi-texniki potensialın artması ilә müşayiәt olunur. Elmi-texniki
potensial (scientific and technical potential) hazır elmi kadrların, elmә vә elmә xidmәtә
ayrılmış maliyyә resurslarının, ETTKİ tәşkili sisteminin, maddi-texniki tәminatın, elmi
araşdırmaların prioritetliyini vә elmi xidmәtlәrin mәcmusunu ehtiva edir. Elmi-texniki
potensial müasir dünya iqtisadiyyatınm resurs bazasının hәlledici elementi vә inkişaf
amili olaraq çıxış edir. Elmi-texniki potensialın inkişafı, ondan sәmәrәli istifadә, ETT-
nin sürәtlәndirilmәsinin, tәdqiqatların intensivlәşdirilmәsinin, elm-texnika-istehsal tsik-
linin qısaldılmasının mühüm şәrtidir.

Ölkәnin elmi-texniki potensialını xarakterizә edәn әsas göstәricilәr aşağıdakılardır:
 ETTKİ-lәrә çәkilәn xәrclәrin ÜDM-dә payı;
 әhalinin adambaşına hesabı ilә ETTKİ-yә çәkilәn xәrclәr;
 dövlәt büdcәsinin ümumi xәrclәrindә büdcә tәsisatlarının payı;
 elmdә vә elmә xidmәtdә mәşğul olan mütәxәssislәrin sayı;
 müqavilә üzrә xarici ölkәlәrdә işlәyәn vә elmi mәktәblәri olan elmi dәrәcәli

әmәkdaşların sayı;
 sitatlar indeksi (elmi әsәrlәrdә bu ölkәdәn olan tәdqiqatçıların әsәrlәrinә istinad-

lar);
 müxtәlif mәnbәlәrdәn alınmış qrantların sayı vә ölçüsü;

 kapitaltutumlu mәhsulların ÜDM-dә payı;
 yüksәk texnologiyalar bazarında ölkәnin payı.
Tәtbiqi tәdqiqatlar, әsasәn, sәnayedә reallaşdırılır vә özәl firmalar tәrәfindәn xüsusi

tәdqiqat institutlarında vә laboratoriyalarda hәyata keçirilir. XX әsrin axırlarına doğru
sahibkarlıq sektoru tәdqiqat işlәrinә ümummilli xәrclәrin әksәr hissәsini - AFR-dә -
68%, Fransada - 61%, Yaponiyada - 72%, ABŞ-da - 74%-ni maliyyәlәşdirmişdir.

Elmi-texniki potensial yeni texnologiyaların, xüsusәn dә, yüksәk texnologiyaların
tәtbiqi ilә yüksәliş tapır. Texnologiya (yunanca - techne - sәnәt, ustalıq, bacarıq vә
logos - söz, tәlim, oyrәnmә) iqtisadi resurslardan әmtәә vә xidmәtlәrin istehsalı üçün
istifadә olunan biliklәr mәsmusudur. Texnologiya maddәnin enerjiyә çevrilmәsi,
informasiyanın hazırlanması, ötürülmәsi, materialların emalı, hazır mәhsulun yığılması,
keyfiyyәtә nәzarәt, idarәetmә vә s. bu kimi tәyinatları ehtiva edir. Texnologiya hәm
daxili xassәlәrinin tәrkibi, hәm dә onların tәzahür formalarına görә spesifik әmtәәdir.
Bu әmtәәnin әmәk prosesi vә onun nәticәlәri tәkrar istehsal edilmir. Onun üçün hәr
hansı birbaşa tәbii ölçü vasitәsi mövcud deyildir. Texnologiyaya yalnız keyfiyyәt fәrqi
mәxsusdur vә o, öz mәzmununa görә tәkrarsızdır. Texnologiya istehsalçısı kәşfin vә
ya ixtiranın istifadәsindә inhisar hüququna malikdir ki, buna adәtәn mühafizә sәnәdi -
patent verilmәsi ilә nail olunur.

Texnoloji proses dedikdә, maddi istehsal sahәlәrindә xammal, material,
yarımfabrikat, yaxud mәmulat alınmasının, emalının vә ya yenidәn emalının üsul vә
vasitәlәrinin mәcmusu nәzәrdә tutulur. ETT-nin tәsiri altında texnoloji proses daim
tәkmillәşdirilir, daha yaxşı son nәticәlәr verәn yenilәri mәnimsәnilir. Çevik
avtomatlaşdırılmış istehsallar vә tullantısız texnologiyalar daha çox tәtbiq edilir. Onlar
istehsalatlar bir mәmulatın emalından tezliklә digәrinә keçmәyә, eyni zamanda
müxtәlif әmәliyyatları yerinә yetirmәyә imkan verir. Bu prosesdә resiklinq - tәkrar
emalın funksionallığı artır. Resiklinq, tәkrar emal (ingiliscә - recycling - tәkrar
emaletmә) çıxdaşların, istehsal tullantılarının tәkrar istifadәsi әsasında onların yenidәn
emal ilә dövriyyәyә qaytarılması vә ya tәhlükәsiz lәğvidir.

Tullantısız texnologiya zamanı texnoloji prosesdә xammal ehtiyatları - istehsal-is-
tehlak-tәkrar maddi ehtiyatlar tsiklindә xammal vә enerjidәn daha sәmәrәli vә kom-
pleks istifadә olunur vә әtraf mühitә zәrәrli tәsir göstәrilmir. Aztullantılı texnologiyanın
tәtbiqi çox vaxt tullantısız texnologiyaya keçidi qabaqlayır. Aztullantılı vә tullantısız
texnologiyanın mahiyyәti - itkilәrin vә tullantıların maksimum mümkün olan qәdәr vә
hәtta tam aradan qaldırılmasından ibarәtdir.

Yüksәk texnologiyalar (high technology) müasir dünyanın daha üstün vә mütәrәqqi
texnologiyalarıdır. Termin ilk dәfә 1958-ci ildә “atom enerjisi” üçün ABŞ-ın “New
York Times” qәzetindә istifadә edilib. Yüksәk texnologiyalara sәnayenin әn elmtu-
tumlu sahәlәri aid edilir. Onlar, әsasәn, beş prioritet istiqamәtdә - texnoloji inkişaf, in-
formasiya texnologiyaları, yeni materiallar әsasında istifadә edilәn texnologiyalar,
kosmik texnologiyalar, nüvә texnologiyalarını ehtiva edir. Bununla yanaşı yüksәk

texnologiyalar, sosial texnologiyalar (yeniliklәrin yayım sistemi, kollektiv iş
texnologiyaları vә tәdrisi), inkişaf etmiş kompüter elektronikaları vә s. daxil edilir.
Yüksәk texnologiyar vә onlara müvafiq texnikalardan istifadәyә keçid elmi-texniki
inqilabın müasir mәrhәlәsinin mühüm bәndini tәşkil edir.

Texnologiyalar arasında “yüksәk texnologiya” sinfi yoxdur. Buna görә zamanı
qabaqlayan texnologiyalar yüksәk texnologiyalar hesab edilәrәk özündәn әvvәlki
texnologiyaları adi texnologiyalar sırasına sürüşdürür. Yüksәk texnologiyaların tam
tәrsi sadә, әnәnәvi vә ya pre-mexaniki texnologiyaları özündә ehtiva edir vә aşağı
texnologiyalar hesab edilә bilәr (sayğac aşağı texnologiyalı hesablayıcı cihazdır).

Texnologiya sektoru sәnaye müәssisәlәrini onların texnoloji intensivliyi vә istehsal
edilәn son mәhsula görә tәsnifatlaşdırır vә bu sәbәbdәn yüksәk texnologiyaların is-
tehsal edildiyi sahәlәr aşağıdakılar kimi qruplaşdırılır:
 aerokosmika;
 tәyyarә istehsalı vә ya tәyyarәqayırma;
 raketqayırma;
 avtomobil;
 süni intellekt;
 biotexnologiya;
 biometriya;
 gen mühәndisliyi vә gen-terapiya;
 mikrobioloji sәnaye;
 kompüter elmlәri vә informasiya texnologiyaları;
 telekommunikasiya;
 nanotexnologiya;
 nüvә fizikası;
 fotonika;
 robotlar;
 yarımkeçiricilәr;
 elektronika;
 ötürücülәr (sensorlar), detektorlar, elektron analizatorlar;
 tullantıların emalı;
 naviqasiya texnologiyaları;
 tәhlükәsizlik sistemlәri;
sgizli müşahidә sistemlәri;
 müdafiә texnologiyaları vә ikili tәyinatlı texnologiyalar;
 sosial texnologiyalar;
 ekoloji tәmiz texnologiyalar vә alternativ energetika.
Texnologiyar vә innovasiyalar Azәrbaycan Respublikasında da inkişaf edir vә dövlәt

tәrәfindәn hәrtәrәfli stimullaşdırılır. Bu mәqsәdlә, ölkәdә dövlәt tәnzimlәnmәsini
hәyata keçirәn mәrkәzi icra orqanı Azәrbaycan Respublikasının Nәqliyyat, Rabitә vә

Yüksәk Texnologiyalar Nazirliyi yaradılmışdır. Nazirliyin Əsasnamәsinә müvafiq
olaraq, yüksәk texnologiyalar - telekommunikasiya, informasiya texnologiyaları,
mikro  elek tronika, kosmik, nüvә, nano, bio vә digәr innovativ elmtutumlu texnologi -
yaları әhatә edir.

ABŞ dünyada әn böyük elmi-texniki potensiala malikdir. Burada elmdә vә elmә
xidmәtdә mәşğul olanların sayı 7,5 milyon nәfәrdәn çoxdur. ABŞ-ın elmtutumlu dünya
istehsalındakı payı XX әsrin sonlarında tәxminәn 50% tәşkil edirdi. Burada 180
nәfәrdәn artıq alim tәdqiqatların müxtәlif sahәlәri üzrә Nobel mükafatı laureatıdır.

Qәrbi Avropa ölkәlәrindә yüksәk texnologiyalar sahәsindә tәdqiqatlar üzrә ABŞ vә
Yaponiyadan xeyli dәrәcәdә gerilik müşahidә edilmişdir. Qәrbi Avropa ölkәlәrinin
elmi-texniki potensialı fundamental tәdqiqatlara istiqamәtlәndirilmişdir. Yaponiya
tәtbiqi tәdqiqatları daha fәal inkişaf etdirir.

İqtisadi cәhәtdәn inkişaf etmiş ölkәlәrin çoxundan fәrqli olaraq, Rusiyada tәdqiqat
işlәrinin başlıca mәnbәyi dövlәt büdcәsidir. Rusiya elmә Yaponiyadan 9,3 dәfә, AFR-
dәn 4,7 dәfә, Fransadan 2,8 dәfә az vәsait xәrclәyir. ABŞ-da elmә çәkilәn xәrclәr
Rusiyadan 24 dәfә artıqdır.

Böyük şirkәtlәr elmi-tәdqiqat işlәri sahәsindә xeyli üstünlüklәrә malikdir.
Uzunmüddәtli fundamental axtarışla bağlı miqyaslı bahalı layihәlәr onlara açıqdır, bu
da hәmin şirkәtlәrә müxtәlif elmi fәnlәr üzrә alim vә mütәxәssislәri birlәşdirәn
çoxmәqsәdli elmi tәdqiqatlar aparmağa imkan verir. Onlar bir vә ya bir neçә kiçik
layihәnin paralel işlәnmәsini maliyyәlәşdirә bilir, bir tәdqiqatın kommersiya uğurları
isә müvәffәqiyyәtsiz tәdqiqatlardan gәlәn ziyanı kompensasiya edir. Elmi tәdqiqatlar
(research studies) yeni biliklәrin alınması ilә bağlı öyrәnmә, ekspriment, nәzәriyyәnin
öyrәnilmәsi vә konseptuallaşdırılması prosesidir. Elmi tәdqiqatlar praktiki problemlәrin
hәll edilmәsindә mühüm rol oynayır vә fundamental, tәtbiqi, bir fәnli, fәnlәrarası,
komp leks, bir amilli vә ya tәhlili, tәnqidi, axtarış, dәqiqlәşdirici vә sәslәndirmә
tәdqiqatlarına, işlәmәlәrә tәsnifatlandırılır.

Dünya iqtisadiyyatının vә beynәlxalq iqtisadi münasibәtlәrin formalaşması amili
kimi elmi-texniki inqilab çıxış edir. Elmi-texniki inqilab, ETİ (scientific and technical
revolution) elmin ictimai istehsalın aparıcı amilinә çevrilmәsi әsasında mәhsuldar
qüvvәlәrin köklü keyfiyyәtdә yenidәn tәşkilidir. ETİ XX әsrin ikinci yarısında
cәmiyyәtin inkişafında insanın, elm vә texnikanın rolunun köklü keyfiyyәtdә
dәyişmәsindәn başlanğıc alır.

ETİ-nin aşağıdakı xüsusiyyәtlәri vardır:
 dünyanın bütün ölkәlәrini, onların qüvvәlәrini vә resurslarını birlәşdirir;
 ölkәlәrdә istehsalın artımına vә demәli, bütövlükdә dünya iqtisadiyyatının iqtisadi

vә sosial sәviyyәsinin artmasına kömәk edir;
 avtomatik olaraq tәsir etmir, ölkәlәrin fәal iştirakını tәlәb edir;
 hәm ayrı-ayrı ölkәlәrin iqtisadiyyatında, hәm dә bütövlükdә dünya

iqtisadiyyatında struktur irәlilәyişlәrinә sәbәb olur;

 işlәyәnlәri fәallaşdırır, belә ki, zәhmәtkeşlәrin intellektual sәviyyәsi yüksәlir,
seçim azadlığı vә qәrarlar qәbul edilmәsi uçün imkan yaranır.

ETİ nailiyyәtlәri dünya tәsәrrüfatında TMŞ-lәrin fәaliyyәti, dünya ticarәtinin
inkişafı, hәmçinin, әmәk resurslarında baş verәn dәyişikliklәr sayәsindә yayılır.

Elmi-texniki potensialın inkişafı, ondan sәmәrәli istifadә, elmi-texniki tәrәqqinin
sürәtlәndirilmәsinin, tәdqiqatların intensivlәşdirilmәsinin, elm-texnika-istehsal tsiklinin
qısaldılmasının mühüm şәrtidir.

Elmi-texniki potensial müasir dünya iqtisadiyyatınm resurs bazasının hәlledici ele -
men ti vә inkişaf amilidir.

Elmi-texniki biliklәrin yayılması iqtisadi artımın vә istehsalın inkişafının mühüm
mәsәlәsidir. Hesab olunur ki, ölkәlәr eyni texnologiyalardan istifadә edә bilirsә, onların
arasında iqtisadi artım sürәtlәri bәrabәrlәşmәyә başlayacaqdır. Elmi-texniki biliklәr
elmi-texniki tәrәqqiyә vüsәt verir. Elmi-texniki tәrәqqi, ETT (scientific and technical
progress) maddi istehsalın ehtiyacları, sosial tәlәblәrin mürәkkәbliyi vә artımı ilә
şәrtlәnәn elm vә texnikanın qarşılıqlı әlaqәli tәkamüllü inkişafıdır. ETT XVI-XVII
әsrlәrdә manufaktura istehsalının yaranışı ilә elmi nәzәriyyәnin vә texniki fәaliyyәtin
yaxınlaşmağa başladığı әrәfәdә tәşәkkül tapmışdır. ETT-nin yayılması nәzәri cәhәtdәn
ümumi xarakter daşıyır. O, hazır mәhsulla, patentlәrin, lisenziyaların alınması ilә,
birbaşa kapital qoyuluşlarının hәrәkәti ilә, hiss olunan biliklәrlә (nou-hau) xarici ticarәt
vasitәsilә hәyata keçirilir. Hiss oluna bilәn biliklәrin ötürülmәsinә yeni tәdqiqat
bacarıqları, texniki vә tәşkilati imkanlar daxildir. Lakin texnologiya ötürülmür, fiziki
әmtәә kimi satılır.

ETT-nin sürәtlәndirilmәsi, elm vә texnika nailiyyәtlәrinin istehsalatda daha tez vә
sәmәrәli tәtbiq edilmәsi xeyli dәrәcәdә göstәrilәn tәşkilatların düzgün qarşılıqlı
әlaqәsindәn, onların quruluşundan vә idarә aidiyyәtindәn asılıdır. Yeni texnikanın
yaradılması vahid bir prosesdir, bu proses onu yerinә yetirәn bütün bölmәlәrin hәm
әlaqәlәndirmә, hәm dә tәşkilati cәhәtdәn sıx әlaqәdar olmasını tәlәb edir.

Son onilliklәrdә ETT funksional yerdәyişmәlәri, әsasәn, sahәvi vә istehsal strukturu
daxilindә özünü göstәrir. Bazarlarda yeni әmtәәlәr yox, yaxşılaşdırılmış mallar, yeni
texnologiyalar deyil, yenilәnmәlәr bazasında sәmәrәlәşdirilmiş әvvәllәr mövcud olmuş
mәmulatlar üstünlük tәşkil edir. 1970-ci illәrin sonunda dünya bazarlarında meydana
gәlmiş mәhsulların 8%-i, prinsip etibarilә, öz xassәlәrinә görә, 12%-i isә hazırlanma
texnologiyasına görә yeni olmuşdur.

ETT zәmanәmizdә qlobal әhәmiyyәtli amilә çevrilmişdir. O, bir çox amillәrlә dünya
iqtisadiyyatının inkişafını, dünya bazarının genişlәnmәsini, ölkәlәr vә regionlar
arasında qarşılıqlı әlaqәlәrin dәrinlәşmәsi vә tәkmillәşmәsini müәyyәn edir. ETT yeni
yaranışlar vә innovasiyalarla dünya bazarının tәsәrrüfat artımına vә strukturuna tәsir
göstәrәrәk onun pozitiv seqmentlәşmәsindә vә yenilәşmәsindә mühüm rol oynayır.

7.11. İntellektual kapital vә dünyanın әsas elmi-texniki mәrkәzlәri

İşçilәrin elmi vә adi biliklәrini, intellektual mülkiyyәti vә qazanılmış tәcrübәni,
ünsiyyәti vә tәşkilat strukturunu, informasiya şәbәkәsini vә firmanın imicini toplayan
“kollektiv beyin” funksiyası ilә intellektual kapital çıxış edir. Mәhz intellektual kapital
sonralar bazarda başlıca rәqabәt üstünlüyünә (competitive advantage) çevrilәn istehsal
texnologiyasının vә onun mәhsulunun yenilәnmәsinin sürәtini vә xüsusiyyәtini
müәyyәnlәşdirir. Geniş mәnada intellektual kapital (ingiliscә - intellectual capital - әqli
sәrvәt) insanların bilik, bacarıq, sәriştә vә peşәkarlıq tәcrübәsindә tәcәssüm olunan
kapital formasıdır. O, mәnfәәtin maksimallaşdırılması, digәr iqtisadi vә texniki
nәticәlәrin әldә olunması mәqsәdi ilә qeyri-maddi aktivlәrdәn (patent, proqram
tәminatında göstәricilәr bazası, ticarәt markaları vә s.) sәmәrәliliklә istifadә edilәn
konkret insanların (insan avuarları) bilik vә mәhsuldar tәcrübәsidir. İntellektual kapital
insan, tәşkilat vә istehlak kapitalından ibarәtdir.

Faydanın maksimallaşdırılması (utility maximization) әldә olunan mәlumatlaradan
çıxış edәrәk fәrdlәrin vә şirkәtlәrin faydalılığı vә hәmçinin, mәnfәәtin maksimallaş -
dırılmasını sәciyyәlәndirәn neoklassik iqtisadi nәzәriyyәdә istiqamәtdir.

İntellektual kapitalın daşıyıcıları kimi әhәmiyyәtlәri cәmiyyәt üçün bazar şәraitindә
daha yaxşı qiymәtlәndirilәn nadir vә çәtin әvәz edilәn qabiliyyәtlәrә malik peşәkar
insanların adını çәkmәk olar. İntellektual kapital iqtisadi kateqoriya olaraq, kapitalın
digәr formaları kimi, yalnız bazar iqtisadiyyatında işgörmә qabiliyyәti tәkcә dәyәr yox,
hәm dә әlavә dәyәr gәtirәn mal qismindә çıxış edir. Belә ki, bazar yalnız dәyәri olan
şeyin qiymәtini ödәyir.

Aşağıda intelektual kapitalı qrafik illüstrasiyada sәciyyәlәndirәn sxem verilmişdir:

Sxem 2. İntellektual kapital: qrafik illüstrasiyada

İntellektual
kapital

İstehlak kapitalıİnsan kapitalı

Bilik
Sәriştә
Yaradıcılıq qabiliyyәti
Mәnәvi dәyәrlәr
Əmәk mәdәniyyәti

Texniki vә proqram
tәminatı
Patentlәr
Əmtәә nişanları
Tәşkilati struktur
Tәşkilati mәdәniyyәt

Müştәrilәrlә tәmas
Müştәrilәr haqqında 
informasiya
Müştәrilәrlә qarşılıqlı
münasibәtlәrin tarixi
Ticarәt markası (brend)

Tәşkilati kapital

İntellektual kapitalın artan әhәmiyyәti tәkcә ayrı-ayrı şirkәt vә tәşkilatların rәhbәr -
lәri tәrәfindәn deyil, hәm dә dünyanın әksәr ölkәlәrinin siyasәtçilәri üçün dә aydın
görünür. Bu ölkә vә regionlarda intellektual kapitalın inkişaf meyillәrini qiymәtlәndirә
bilәn indikatorlara bağlı sferada daha çox diqqәti cәlb edir. Hәmin qiymәtlәndirmәlәr
isә gәlәcәk iqtisadi artımın vә sosial-iqtisadi inkişafın perspektivini aşkara çıxarmağa
yardım edәcәkdir.

Dünya iqtisadiyyatının elm ehtiyatları çox az sayda ölkәdә cәmlәşmişdir. Dünyanın
elmi-texniki ehtiyatlarının әsas hәcmi isә İƏİT üzvü ölkәlәrindә, ÇXR, Rusiya vә
Hindistanda toplaşmışdır.

İnkişaf etmiş ölkәlәrdә özәl şirkәtlәr ETTKİ-nin әsas investorları olmuşlar. Belә ki,
hazırda özәl sektor ETTKİ-yә sәrf edilәn xәrclәrin Yaponiyada 70%-ni, ABŞ-da 68%-
ni, Avropada isә 56%-ni tәmin edir. Korporativ sektorda ETTKİ-yә mütlәq xәrclәr üzrә
liderlәr isә ABŞ şirkәtlәridir, 2003-cü ildә “Ceneral motors” korporasiyası ETTKİ-yә
6,5 milyard ABŞ dolları, “Ford motors” korporasiyası 6,3 milyard ABŞ dolları, İBM
korporasiyası isә 5,4 milyard dollar maliyyә vәsaiti xәrclәmişdir. Bu xәrclәr növbәti
son 10 ildә dә daha dinamik olmuşdur. Statistika göstәrir ki, müasir dövrdә ETTKİ-yә
ayrılan maliyyә resurslarının yarıdan çoxu ABŞ-ın payına düşür. Qalan mәrkәzlәr kimi
isә Qәrbi Avropada, Yaponiyada vә Rusiyada yerlәşәnlәri qeyd etmәk olar. İsveç,
İsveçrә, Niderland kimi ölkәlәr dә ETT-nin ayrı-ayrı, nisbәtәn dar istiqamәtlәrindә
liderlәr sırasına daxil edilir. Bәzi yeni inkişaf etmiş ölkәlәr (Koreya Respublikası) vә
mühüm inkişaf etmәkdә olan ölkәlәr (Hindistan) ayrı-ayrı istiqamәtlәrdә liderlәr
sırasında yer alırlar.

ABŞ әn iri elmi-texniki potensiala malik ölkә kimi özünün elmi mәrkәzlәrinin
yüksәk ixtisaslı alim vә texniki tәchizatı ilә dünya elmindә qabaqcıl rolunu hazırda da
tәmin etmәkdәdir. Burada ETTKİ-lәrin bir hissәsi olaraq fundamental tәdqiqatların
60%-i ölkәnin ali mәktәblәrindә cәmlәşmişdir. Onların arasında daha böyük hәcmdә
elmi tәdqiqatlarla mәşğul olan 20 aparıcı universitet (Massaçusets Texnoloji İnstitutu,
Stenford, Harvard, Priston universitetlәri vә s.) seçilir.

Qәrbi Avropa da dünyada әn başlıca elm mәrkәzlәrindәn biridir. Burada elmi-texniki
potensialın ABŞ ilә müqayisәdә fәrqlәndirici xüsusiyyәti hәrbi vә kosmik tәdqiqatların
nisbi azsayılılığı ilә bağlıdır. Bununla belә, Qәrbi Avropa ölkәlәrinin elmi-texniki
potensialı xeyli dәrәcәdә fundamental tәdqiqatlara istiqamәtlәnmişdir. Region ölkәlәri
AES tikintisindә, әczaçılıq preparatlarının istehsalında, rabitә texnikasında, nәqliyyat
maşınqayırmasının bir sıra sahәlәrindә qabaqcıl yerlәri tutur. Eyni zamanda Qәrb
Avropanın inteqral sxemlәr vә yarımkeçiricilәr istehsalında, mikroprosessorların,
biomaterialların hazırlanmasında müәyyәn gerilәmәlәri vardır.

Sәnaye robotlarının, tibb elektronikasının, informasiya sistemlәrinin, inteqral
sxemlәrin, yeni metal vә keramika, optik liflәr, biotexnologiyaların buraxılışı kimi elm-
tutumlu istehsallar yapon iqtisadiyyatının prioritet sahәlәrinә çevrilmişdir. Yaponiya
mikroelektron komponentlәr vә elektron istehlak texnikasının ixracı üzrә qabaqcıl

yerlәri tutur. Lakin yapon firmalarının elmtutumlu istehsalların inkiafında uğurlarına
baxmayaraq, hәlә dә ABŞ texnologiyasından xeyli asılılıq qalmaqdadır.

Rusiya elmi dünyada aviasiya vә kosmik texnika, atom energetikası, biomühәndislik
әsasında biotexnologiya, keramika vә çox möhkәm materiallar, zülal preparatları vә
komponentlәri, süni intellekt sistemlәri vә virtual reallıq kimi istiqamәtlәr üzrә lider
mövqelәri tutur. Rusiya uzun müddәt maliyyә resursları çatışmadığından ETTKİ-nin
bütün cәbhәsi boyu elmi tәdqiqatlardan imtina etmәyә mәcbur olmuş vә mühüm
nöqtәlәrdә dәlib keçmә taktikasına üz tutmuşdur.

Elmi sahibkarlıqla birlәşdirәn, sürәtlә inkişaf edәn innovasiya biznesi dә ETT-dә
mühüm әhәmiyyәt kәsb etmәyә başlayır. Ərazi elm-istehsal komplekslәri - texnopark-
lar, texnopolislәr isә innovasiya biznesinin mәrkәzlәrinә çevrilir. Texnopark (ingiliscә
- science park, technopark - elm parkı, texnoprak) innovasiyaların işlәnmәsi vә
kommersiyalaşdırılması üzrә әlverişli şәrtlәrin yaradılması mәqsәdilә elmi tәşkilatların,
ali mәktәblәrin vә istehsal müәssisәlәrinin birlәşdiyi әrazi kimi sәciyyәlәndirilir. Tex-
nopolis (yunanca - techne - sәnәt vә polis - şәhәr) isә innovasiya proseslәrinin
sürәtlәndirilmәsi, texniki-texnoloji yeniliklәrin tez vә sәmәrәli tәtbiqinә kömәk
mәqsәdi ilә yaradılan azad iqtisadi zona formalarından biri kimi çıxış edir. Texnopolisin
nüvәsini regional mәrkәzlәr tәşkil edir vә onlar dövlәt tәrәfindәn dәstәklәnirlәr.
Texnopolislәrdә prinsipcә yeni mәmulat vә texnologiyaların, materialların vә malların,
hәmçinin, elmtutumlu mәhsulların eskperimental, azseriyalı istehsalının işlәnib
hazırlanması hәyata keçirilir.

7.12. Azәrbaycanın tәbii resurs vә elmi-texniki potensialı

Azәrbaycan da, tәbii sәrvәtlәr baxımdan, dünya miqyasında әlverişli mövqedә
dayanır. Onun sahib olduğu zәngin tәbii sәrvәtlәr milli iqtisadiyyatın inkişafında xüsusi
әhәmiyyәt daşayır. Bununla belә, vurğulanmalıdır ki, ölkәnin çox böyük hәcmә malik
tәbii sәrvәtlәrindәn hәlә dә dolğun istifadә olunmamış vә onların yetәrli hissәsi
istehsalın geniş xidmәtinә çıxarılmamışdır. Mәnimsәnilmәkdә olan tәbii sәrvәtlәr isә
ölkәnin müasir sosial-iqtisadi tәrәqqisinә güc verir, onun davamlı inkişafını tәmin edir.
Mәhz buna görә dә Azәrbaycanda tәbii sәrvәtlәrin rolu müstәsna dәyәrlәndirilir vә
onların qәnaәtcil vә sәmәrәli istifadәsi dövlәtin prioritetlәri sırasında mühüm yer tutur.
Müasir mәrhәlәdә bu strateji xәtt tәbii sәrvәtlәrdәn sәmәrәli istifadә әsasında iqtisadi
inkişafın әsas proqram vә reqlamentasiya sәnәdi kimi çıxış edәn Azәrbaycan
Respublikası Prezidenti İlham Əliyevin sәrәncamı ilә tәsdiq olunmuş “Milli iqti-
sadiyyat vә iqtisadiyyatın әsas sektorları üzrә strateji yol xәritәsinin başlıca
istiqamәtlәri” çәrçivәsindә reallaşdırılır.

Gәnc müstәqil dövlәt olaraq Azәrbaycanın dünya iqtisadiyyatında yeri möhkәmlәn -
mәkdә, rolu artmaqdadır. Heç şübәsiz ki, bu strateji dönәmin formalaşması vә inkişaf
etdirilmәsindә ölkәnin başlıca sәrvәti Azәrbaycan xalqından, dövlәt, tarix, coğrafiya,

tәbii resurslar, iqtisadi potensial vә hәrbi qüdrәtindәn güc alan, ümummilli lider Heydәr
Əliyevin tәmәlini qoyduğu vә Prezident İlham Əliyevin inamla irәli apardığı konsep-
tual әsaslı milli dövlәtçilik siyasәti dayanır. Sahib olduğu zәngin neft vә qaz
resurslarından sәmәrәli istifadә etmәklә ölkәdә avtonom fәaliyyәtli, mәhsuldar vә
dayanıqlı qeyri-neft sektorunun formalaşdırılması, sәnayelәşmәnin genişlәnmәsi vә
modernlәşdirilmәsi, aqrar sahәnin hәrtәrәfli stimullaşdırılması, infrastruktur yenidәn -
qur ması, regional bәrabәrsizliyin aradan qaldırılması, ixracın artırılması vә diversi -
fikasiyası, bununla da yüksәk sosial tәminatlı hәyat sәviyyәsinә nail olunması müasir
Azәrbaycan iqtisadi siyasәtinin әsas istiqamәtlәrini tәşkil edir. Bütün bunlar isә ona
çevik inkişaf strategiyalı optimal xarici iqtisadi siyasәt aparmağa vә bununla da
beynәlxalq әmәk bölgüsündә fәal iştirak etmәyә geniş imkanlar yaradır.

Azәrbaycanın tәbii resurs potensialının artırılmasında onun mövcud coğrafi sistemi
vә bol tәbii sәrvәtlәri xüsusi önәm daşıyır. Ölkә әrazisinin 12,0%-ni meşәlәr, 4,6%-ni
su altında qalan torpaqlar, 55,1%-ni kәnd tәsәrrüfatına yararlı torpaqlar, 28,3%-ni digәr
torpaqlar tәşkil edir. Azәrbaycanda torpaqların 25 tipi vә 60 yarımtip formaları
mövcuddur. Vahid torpaq fondunun sahәsi 8641,5 min hektardır vә hazırda onun 77%-
dәn istifadә olunur. Azәrbaycanda adambaşına 1,08 ha torpaq fondu, 0,2 ha әkin sahәsi,
0,6 ha yararlı torpaq sahәsi düşür. Ümumi sahәsi 989,4 min hektar olan Azәrbaycan
meşәlәrinin әksәriyyәti dağlıq әrazilәrdә yerlәşir vә onların potensialından, әsasәn,
torpaq vә su qoruyucu, әczaçılıq, sanitariya, rekreasiya keyfiyyәtindә istifadә olunur.

Azәrbaycanın bütün quru әrazisini özündә birlәşdirәrәk onun torpaq fondunu tәşkil
edәn torpaq ehtiyatları - yaşayış mәntәqәlәrinin, sәnaye, kәnd tәsәrrüfatı, nәqliyyat,
rabitә, müdafiә vә digәr tәyinatlı torpaqları, xüsusi qorunan әrazilәri, su fondu vә eh-
tiyat fondu torpaqları, әsrarәngiz meşәlәri milli iqtisadiyyatın inkişafının başlıca qay-
naq mәnbәyi rolunda çıxış edir. Mәhz milli torpaq fondu iqtisadiyyatın bütün
sahәlәrindә ayrı-ayrılıqda әsas istehsal amili kimi mühüm iqtisadi funksiya daşıyaraq
davamlı sosial effektlәrin yaranışını tәmin edir.

Azәrbaycanın tәbii sәrvәtlәri sırasında onun su ehtiyatları mühüm әhәmiyyәt kәsb
edir. Respublikaya mәnsub Xәzәr dәnizi akvatoriyası, Sarısu (67,0 km2), Ağgöl (56,2
km2), Ağzıbirçala (37,0 km2) kimi böyük göllәri, Kür (1515 metr), Araz (1072 metr),
Qanıx (413 metr), Qabırrı (389 metr) vә Samur (216 metr) olmaqla әsas çayları onun
başlıca su potensialını sәciyyәlәndirir. Ölkәnin ümumi yerüstü su ehtiyatları, hesabla-
malara görә, 28,1-31,7 km3 arasında tәrәddüd edir. Yerüstü su ehtiyatlarını irili-xırdalı
8550-dәn artıq axar sudan ibarәt çay sistemi (ümumi uzunluğu 33665 km, su toplayıcı
sahәsi 85600 km²), 450 göl (ümumi sahәsi 395 km²), әsas 5 su anbarı vә 9 sayda bu-
zlaqlardan ibarәtdir. İstifadәyә yararlı yeraltı suların illik ehtiyatları 9 km3-dir. Respub-
lika çaylarının hidroenerji ehtiyatları 37 milyard kVt tәşkil edir ki, bu da Qafqazda,
Gürcüstandan sonra, ikinci potensial olaraq qiymәtlәndirilir. Respublikanın su
potensialını yeraltı şirin, müxtәlif kimyәvi tәrkibli mineral, habelә termal vә yodlu-
bromlu sәnaye su ehtiyatları zәnginlәşdirir. Azәrbaycan Respublikasında 10-dan artıq
mineral su tipi mövcuddur. İnsanların sağlamlığında müalicә әhәmiyyәtinә görә

mәxsusi yeri olan mineral su yataqları, әsasәn, 200 qrupda cәmlәnmiş vә onların 1000-
dәn çox tәbii çıxışları qeydә alınmışdır. Naxçıvanda - Sirab, Badamlı, Darıdağ, Vayxır,
Şuşada - Turşsu vә Şırlan, Siyәzәndә - Qalaaltı mineral su hövzәlәri daha mәhşurdur.
Kәlbәcәrdә çıxan “İsti su” bulağı keyfiyyәtcә Çexiyadakı mәşhur “Karlovıy Varı”
mine ral bulağından üstün hesab edilir. Bundan әlavә, Azәrbaycanda çoxlu termal
bulaq lar da mövcuddur ki, onların da potensialından hәyatımızın müxtәlif sahәlәrindә
bu vә ya digәr dәrәcәdә istifadә olunur.

Azәrbaycanın şirin su ehtiyatları ilә tәminatı o qәdәr dә yüksәk hesab edilmir. Su
çatışmazlığı, әsasәn, düzәn әrazilәrdә hiss edilir. Problemin hәlli müxtәlif yollarla
hәyata keçirilir. Burada sudan sәmәrәli istifadә, qapalı su dövriyyәsinә malik istehsala
keçid, Xәzәr suyunun şirinlәşdirilmәsi, yeraltı sulardan geniş istifadә, suvarma
kanallarının tәkmillәşdirilmәsi kimi tәdbirlәr reallaşdırılır.

Azәrbaycanın su sәrvәtlәri haqqında tәhlillәr apararkәn Avrasiya kontinentindә -
Avropa ilә Asiyanın qovuşduğu mәkanda yerlәşәn dünyada әn böyük qapalı su hövzәsi
Xәzәr dәnizinin potensialı, onun sәrvәtlәrinin sosial-iqtisadi effektlәri xüsusi nәzәrә
alınmalıdır. Belә ki, Azәrbaycan Xәzәrdә әhәmiyyәtli әrazi vә su potensialına malikdir.
Onun Xәzәr sahil xәttinin uzunluğu 955,08 km, sektoral sahәsi isә 70-74 min km2-dir.
Göründüyü kimi, bu nәhәng potensial müvafiq zәngin tәbii sәrvәtlәrlә daha da
möhtәşәm olur. O da göstәrilmәlidir ki, Azәrbaycan әnәnәvi olaraq Xәzәrdәn neft vә
qaz çıxarır. Bununla yanaşı, o, burada özünün müvafiq tәsәrrüfat infrastrukturunu,
balıq sәnayesini formalaşdırmış vә inkişaf etdirmәkdәdir. Dәnizin Azәrbaycan
sahillәrinin çox әhәmiyyәtli tәbii imkanlara malikliyindәn irәli gәlәrәk o, burada
hәmçinin müvafiq istehsal infrastrukturu, kәnd tәssәrüfatı mәhsullarının istehsalı,
hәmçinin sahil yaşayış, kurort, istirahәt, turizm vә çimәrliklәr zonası yaratmışdır.
Xәzәrin nәqliyyat-logistika potensialı Azәrbaycana bu hövzәdә regional mәrkәz olan
Bakı kimi möhtәşәm liman kompleksinin formalaşdırılması vә genişlәndirilmәsi
imkanı vermişdir. Azәrbaycan Xәzәrdә kabotaj daşımalarla yanaşı qonşuluq vә Tarixi
İpәk yolu zәminindә geniş multimodal daşımaları hәyata keçirmәkdәdir. Xәzәr dәnizi
Türkmәnistan qazının tranziti üçün Transxәzәr kimi layihәnin gerçәklәşdirilmәsinә vә
digәr regional әmәkdaşlıq әlaqәlәrinin dәrinlәşdirilmәsinә dә zәmin olur. Xәzәrin
geostrateji imkanları Azәrbaycanın hәrbi potensialını da güclәndirir.

Hazırda Xәzәrdәki 200-dәk adadan tәxminәn 50-nә (Pirallahı, Tava, Sәngi Muğan,
Kür daşı, Qarasu, Xәrә Zirә, Böyük Zirә, Qum, Çilov, Gil, Sualtı adalar qövsü, Daş
ada lar qövsü, Qutan, Kicik Tava, Böyük Tava, Tavaaltı, Qu, Sarı, Urunus, Dardanel,
Baburi, Koltiş, Yal, Xanlar, Karvansaray adaları) sahib olan Azәrbaycan onlardan
sәmә rәli istifadәni artırmaqla öz ehtiyacları üçün dәniz suyunun şirinlәşdirilmәsi,
әrazisindәn alternativ enerji әldә edilmәsi kimi faydalanmaqda, habelә burada geniş
elmi-tәdqiqat işlәri  hәyata keçirmәkdәdir. Xәzәrin bütün bu gerçәk tәbii potensialı
Azәrbaycanın sosial-iqtisadi hәyyatında olduqca mühüm әhәmiyyәt daşıyır. Buradakı
iqtisadi effektlәr (karbohidrogen resursları, nәqliyyat-logistika, istehsal vә sağlamlıq-
istirahәt infrastrukturu vә digәr) tәqribi hesablamalarda Azәrbaycanda yaradılan

ÜDM-in yarıdan çoxunu özündә ehtiva edir. Bu effektlәr buradakı birbaşa gәlirlәrdәn
vә hәm dә Xәzәrin özünün müvafiq vergiqoyma obyekti kimi qazanc dividentlәrindәn
formalaşır.

Azәrbaycan dәyәrli tәbii sәrvәtlәri kimi onun sosial-iqtisadi hәyatında flora vә
faunası çox әhәmiyyәtli imkanlar yaradır. Bu tәbiәt sistemindә 125 fәsilәyә vә 930
cinsә mәnsub olan ali bitkilәrin 4500 növü yayılmışdır. Hәmin sistemә daxil olan bi-
oloji ehtiyatların mühüm tәrkib hissәsi - heyvanat alәmi dә çoxmüxtәlifliyi ilә
zәngindir. Bütün bu sәrvәtlәr Xәzәrin, çayların vә su anbarlarının balıq ehtiyatları,
çoxsaylı quş növlәri, dağlıq әrazilәrdә yayılan müxtәlif növ heyvan cinslәri, düzәn
әrazilәrdәki çox qiymәtli dәyәri olan sürünәnlәr vә s. özündә ehtiva edir.

Azәrbaycan mühüm iqlim ehtiyatlarına malikdir. O, dünyada mövcud 11 iqlim
qurşağından 9-na sahibdir. Başqa sözlә, respublika әrazisindә 2 iqlim növü (9 iqlim
tipi) mövcuddur. Burada orta illik temperatur 10°C-yә bәrabәrdir. Belә vәziyyәt onun
difersifikasiyalı aqroiqlim ehtiyatlığını әlverişli tәmin edir, düzәn sahәlәrdәn ildә iki
dәfә mәhsul yığımına, pambıq, çay, zeytun, sitrus meyvәlәri kimi istiyә tәlәbkar
bitkilәrin yetişdirilmәsinә imkan verir. Əlverişli iqlim şәraiti hәmçinin ixrac potensiallı
kәnd tәsәrrüfatı mәhsulları, taxıl, üzüm, qoz-fındıq, çeşidli meyvә-tәrәvәzlәr yetişdiril -
mә sinә dә zәmin olur. Abşeronda, Kür-Araz, Samur-Dәvәçi, Lәnkәran ovalıqlarında,
Qanıx-Əyriçay çökәkliyindә fәal temperaturların yüksәk olması bitkiçi liyin inkişafına
tәkan verir, kәnd tәsәrrüfatı mәhsullarının keyfiyyәtinin artmasına, meyvәlәrdә şәkәrin
sәviyyәsinin qalxmasına müsbәt tәsir göstәrir.

Ölkәnin iqlim ehtiyatları onlardan kurort müalicәsi vә istirahәt üçün dә әlverişli
istifadә imkanları yaradır. Respublika әrazisindә 12 mindәn çox turizm-rekreasiya, bal-
neoloji komplekslәr mövcuddur. Başlıca kurortlar sırasında Abşeron (Bilgәh, Buzovna,
Zuğulba), İstisu (balneoterapevtik kurort) vә Lәnkәran (iqlim-balneoterapevtik dәniz
sahili kurortu) yer alırlar. Bu sıraya xüsusiilә möcüzәvi müalicәvi әhәmiyyәtli nefti
ilә bütün dünyada mәşhur olan Naftalan balneoterapevtik kurortu da qatılır. Günәşli
çimәrliklәr, göllәrinin müalicәvi palçıqları vә suları zәngin - Abşeron, nadir meşә-dәniz
kompleksi - Nabran-Yalama zonası, mülayim iqlimli, tәmiz dağ havasına malik,
qiymәtli mәdәn suları zәngin - Şuşa-Turşsu zonası, İstisu kurortu, kükürdlü mәdәn
suları vә dәniz-dağ iqlimli - Lәnkәran-Astara zonası, tәbiәtdә nadir tapılan mәdәn suyu
vә çox әlverişli iqlim şәraiti - Qalaaltı kurortu, müxtәlif tәrkibli bol mәdәn suları vә
müalicәvi duz mağaraları ilә fәrqlәnәn - Naxçıvan, yüksәk turizm potensiallı Gәncә-
Hacıkәnd-Göygöl, Quba-Xaçmaz-Nabran, Zaqatala-Şәki zonaları vә digәrlәri
Azәrbaycanın iqlim ehtiyatlarından istifadәnin әyani tәzhürü olaraq qiymәtlәndirilir.

Tәbii rekreasiya ehtiyatları Böyük vә Kiçik Qafqazda, Talış dağlarındakı dağ meşә -
lәrini, mineral bulaqları vә qumlu dәniz sahillәrini әhatә edir. Bu sәrvәtlәrә hәm dә
mәdәni-tarixi obyektlәr, müxtәlif qalalar, arxeoloji abidәlәr, müzeylәr, Bakının “İçәri
Şәhәr” kompleksi, Qobustanın qәdim qayaüstü rәsmlәri vә digәrlәri dә qatılır ki, bu
da ölkәnin turizm potensialını daha da yüksәldir. Ümumiyyәtlә, ölkәdә çoxlu sayda

tarix vә mәdәniyyәt abidәsinin qorunma sistemlәri yaradılmışdır (İçәrişәhәr, Çıraq -
qala, Qobustan, Keşişdağ, Xınalıq, Nardaran Qalası, Şuşa, Şәki, Lahıc, Zaqatala,
Basqal, Gәncә, Qazaxın “Avey”, Qәbәlә, İlisu, Ordubadın “Gәmiqaya”, Şәrurun
“Arpaçay”, Ordubad, Culfanın “Gülüstan”, Şabranın “Çıraqqala”, “Şabran şәhәri”,
Hacıqabulun “Pir Hüseyn Xanәgahı” vә s., dövlәt mәdәniyyәt, etnoqrafiya qoruqları).
Bunlarla yanaşı, respublikanın meşә ehtiyatlarının xüsusi mühafizә olunan tәbiәt
әrazilәrinә aid edilәn mühüm hissәsi - dövlәt tәbiәt qoruqları vә milli parkları (respub-
lika әrazisinin 3,1%-i) da bu sıradan әhәmiyyәt daşıyır. Qeyd olunmalıdır ki, hazırda
respublika әrazisindә 14 dövlәt tәbiәt qoruğu (Qızılağac, Zaqatala, Türyançay, Pirqulu,
Şirvan, Bәsitçay, Qarayazı, İsmayıllı, Qaragöl, İlisu, Şahbuz, Eldar şamı, Palçıq
vulkanları qrupu vә Korçay), 8 milli park (Ordubad, Şirvan, Ağgöl, Hirkan, Altıağac,
Abşeron, Şahdağ vә Göygöl) vә 22 yasaqlıq (Qarayazı, Şәki, Laçın, İsmayıllı, Qusar,
Qızılca, Qubadlı, Zuvand, Şәmkir, Bәrdә, Korçay, Bәndovan, Gil adası, Kiçik
Qızılağac, Daşaltı, Qәbәlә, Arazboyu, Qax, Ordubad, Hirkan vә Zaqatala) fәaliyyәt
göstәrir ki, onların da turizm cәlbediciliyi geniş imkanlıdır. Bundan başqa, Azәrbayca -
nın geniş çöllәri, yüksәk sıra dağları, su hövzәlәri ekoloji, kәnd, mәdәni vә sosial tu -
rizm, uca dağ zirvәlәri (alpinizm), Xәzәr vә Xәzәr sahillәri (çimәrlik idmanı), meşә
әtrafı yaşıllıqlar (qolf) idman, müvafiq ov sahәlәri vә ovçuluq tәsәrrüfatları әrazilәri
ov turizmi, Qusar (“Şahdağ” Yay-Qış İstirahәt Kompleksi) vә Qәbәlә (“Tufan” Dağ-
Xizәk Mәrkәzi) rayonlarında, habelә Lәnkәran, Lerik vә Yardımlıdakı müvafiq tәbii
şәrait vә şәrtlәr qış turizmi, hәmçinin ümumilikdә kommersiya baxımından geniş
potensiallıdır. Bütün bunlar ölkәdә turizmin inkişafının әsas qaynaq mәnbәyini tәşkil
edәrәk onun inkişafını stimullaşdırır. Azәrbaycan iqtisadiyyatına yatırılan
investisiyaların hәcmindә dә hәr il turizmin payı artır. Ölkәdә turizm xüsusi proqramlar
әsasında inkişaf etdirilir, onun infrastruktur kompleksi tәkmillәşdirilir vә genişlәndirilir.
2011-ci il “Turizm ili” elan olunmuşdur. İndi ölkәdә mehmanxanaların sayı 600-ә
yaxınlaşmaqdadır, xaricdәn turist axını isә orta illik hesabla 2,5-3,0 milyon tәşkil edir.

Azәrbaycanda turizmin inkişafında onun tәbii sәrvәtlәrindәn qaynaqlanan, tarixi
köklәri vә özünәmәxsusluğu ilә seçilәn kulinariyası da әhәmiyyәtini nümayiş etdirir.
Yüksәk dad-tam zәnginliklәri ilә fәrqli olan Azәrbaycan xörәklәri bütün dünyada
mәşhurdur. Bütün bu keyfiyyәtlәrlә yanaşı, turizmin inkişafında mental dәyәrlәrin rolu
әvәzedilmәzdir. Belә ki, Azәrbaycan insanının xarakterik xüsusiyyәtlәri arasında yer
alan qonaqpәrvәrlik vә tolerantlıq turizm üçün qaçılmaz fürsәtdir. Göründüyü kimi,
bütün bu gerçәkliklәr hәm dә Azәrbaycanın Dünya İqtisadi Forumunun “Turizmin
rәqabәtqabiliyyәtliyi İndeksi” ilә irәlilәmәsindә әsas amillәr olaraq öz әksini tapır.

Azәrbaycan tәbii resurs potensialının mühüm bir hissәsini neft vә qaz tәşkil edir.
Azәrbaycan, perspektivlik baxımından, karbohidrogen tәyinatlı enerji resurslarının bol
olduğu dünya regionları sırasındadır. Burada karbohidrogen ehtiyatlarının kommulyativ
hәcmi, hesablamalara görә, 4-5 vә hәtta, proqnoz baxımından, 5-7 milyard ton tәşkil
edir. Bununla belә, neft-qaz resurslarından başqa respublikada digәr tәbii enerji

mәnbәlәri dә yetәrli vә perspektivlik baxımından, ümüdvericidir. Günәşli vә külәkli
әrazi ayrıca enerji mәnbәyi kimi ölkәdә alternativ enerji ehtiyatları yaratmağa geniş
imkanlar açır. Çayların, termal suların ehtiyatlarından daha rasional istifadә etmәklә
bu potensial bir qәdәr dә artır. Bәrpa olunmayan tәbii enerji resurslarının miqyaslılığı
respublikanın daxili ehtiyaclarının XXI әsr boyunca tam vә dolğun tәchizatına әsas
yaradaraq, davamlı iqtisadi inkişafın tәmin olunmasında, ölkәnin ixrac potensialının
genişlәnmәsindә әvәzsiz kapital, möhtәşәm investisiya qoyuluşları vә hәm dә onların
repatriasiyasının bazası rolunda çıxış edir.

Azәrbaycan da tәbii enerji sәrvәtlәrindәn sәmәrәli istifadә edәrәk özünün
elektroener getika sahәsindәki tәhlükәsizliyini tәmin etmişdir. Bunun nәticәsidir ki, son
20 il әrzindә ölkәnin elektrik enerjisi sistemi dә daha da güclәndirilәrәk 7 min MVt-a
yüksәldilmişdir. Hazırda Azәrbaycanda elektrik enerjisi istehsalı orta hesabla illik 22-
23 milyard kVts tәşkil edir. Bunun 82-87%-ә qәdәri İES-lәrdә vә digәr bir hissәsi SES-
lәrdә istehsal olunur. Bu sıraya 2011-ci ildәn başlayaraq, hazırda gücü 100 MVt-ı aşan
alternativ enerji sistemi dә qoşulmuşdur. Bununla belә, qeyd olunmalıdır ki,
Azәrbaycan, Ermәnistan istisna olmaqla, elektrik enerjisinin bütün region dövlәtlәrinә
ötürülmәsi üzrә tәminatlı infrastruktur imkanlarına malikdir. Azәrbaycan artıq bir neçә
ildir ki, Türkiyә, Rusiya, İran vә Gürcüstanla elektrik enerjisi mübadilәsi aparır,
hәmçinin әlahiddә olaraq Türkiyә vә İrana onun ixracını reallaşdırır.

Azәrbaycan Respublikasında neft vә qaz sәnayesinin (kimya mәhsulları daxil ol-
maqla) inkişafına dair Strateji Yol Xәritәsindә bәrpa olunan enerjidәn istifadә
sәviyyәsinin artmasını nәzәrә alaraq, daxili istehlakın 2015-ci ildәn 2024-cü ilәdәk
olan dövrdә illik 4% artacağı gözlәnilir. Sәnayedә istehlakın artımının illik 7% olacağı
tәqdirdә, bәrpa olunan enerjidәn istifadә nәzәrә alınmadan daxili istehlakın 2015-ci
ildәn 2024-cü ilәdәk illik 5% artacağı proqnozlaşdırılır. Yüksәk artım ssenarisindә
Azәrbaycanda 2024-cü ildә tәbii qazın daxili istehlakının 17,6 milyard m3 tәşkil
edәcәyi proqnozlaşdırılır. 

Azәrbaycanın tәbii sәrvәtlәri faydalı qazıntı ehtiyatları vә onların çeşidliyi
baxımından da xüsusi әhәmiyyәtli imkanlara malikdir. Bu o demәkdir ki, ölkәnin mine -
ral-xammal bazası tәkcә karbohidrogen ehtiyatları ilә bitmir. Hesablamalara görә,
Azәrbaycan әrazisi 450-dәn artıq qara, әlvan vә nәcib metal filizlәri, hәmçinin qeyri-
filiz xammalı, tikinti materialları vә digәr bu kimi ehtiyatlara malikdir.

Ölkә metal filizli yataqları zәnginliyi ilә daha çox fәrqlәnir. Filiz şәklindә çıxan
faydalı qazıntılar dәmir, alüminium, xromit, qızıl, gümüş, mis, qurğuşun, sink, kobalt,
civә, sürmә, molibden filizlәri vә digәrlәri әsasәn respublikanın dağlıq hissәlәrindә
müxtәlif tip yataqlarda cәmlәşmişlәr. Ən iri dәmir filizi yatağı Daşkәsәndәdir. Buradakı
“Cәnubi Daşkәsәn” vә “Dәmir” yataqları sәnaye әhәmiyyәti kәsb edir. Qafqaz regio-
nunun bu әn mühüm dәmir-filiz yatağının ehtiyatları 250 milyon ton hesablanır vә
ehtiyat hәcminә görә o, dünya ölkәlәri arasında lider mövqedә dayanır. Respublikanın
digәr mühüm filiz yatağı isә ölkәnin şimal-qәrbindә yerlәşәn Filizçay kolçedan-
polimetal yatağıdır. Dünyanın әn iri yataqları sırasında yer alan vә sinfinә görә

Avropada әn nәhәng hesab olunan Filizçayın dәqiq kәşfiyyatı başa çatdırılmış vә
sәnaye ehtiyatları tәsdiq edilmişdir. Yataq yeganә kompakt filiz kütlәsindәn ibarәt ol-
maqla 95 milyon ton miqdarında filiz ehtiyatına malikdir.

Daşkәsәn filiz rayonunda, hәmçinin, sәnaye әhәmiyyәtli kobalt filizlәrinin yığımları
da mövcuddur. Burada kobalt filizlәri hәm müstәqil (Yuxarı Daşkәsәn yatağı), hәm dә
maqnetit filizlәri ilә birgә әmәlә gәlmişdir. Daşkәsәndәki Zәylik yatağında ehtiyatları
100 milyon tondan artıq hesablanan dünya әhәmiyyәtli alunit ehtiyatları vardır ki, bu
da hәcminә görә Avropada әn böyük, dünyada isә Çindәn sonra 2-ci yerdәdir. Bundan
başqa, Naxçıvanın qәrb hissәsindә (Sәdәrәk-Şәrur rayonlarında) digәr alüminiumun
xammalı olan boksit filizinin tәzahürlәri dә mövcuddur.

Qızıl yataqları vә tәzahürlәri, әsasәn, Kiçik Qafqazın әrazisindә (Söyüdü,
Qızılbulaq, Dağ Kәsәmәn, Veynәli, Qoşa, Gәdәbәy, Çovdar yataqlar), Naxçıvanda
(Şәkәrdәrә, Pyәzbaşı, Ağyurt, Baskәnd yataqları) yayılmışdır. Hәmin yataqlarda,
hәmçinin, sәnaye әhәmiyyәtli gümüş, mis vә s. qarışıqlar da vardır. Hazırda qızılın
çoxsaylı tәzahürlәri (Tülallar, Kәpәz, Dabalt, Küngütçay, Kәlәki, Unus vә s. yataqlar)
mövcuddur. Bundan başqa, Əlincәçay vә Kürәkçay hövzәsindә aşkar edilmiş sәpinti
qızıl yataqlarında qiymәtlәndirmә işlәri aparılmış, onların ilkin ehtiyatları hesablanmış
vә sәnaye әhәmiyyәtliyi müәyyәn olunmuşdur. Xromit yataqları vә tәzahürlәri isә
Kәlbәcәr vә Laçın rayonları әrazisindә yerlәşir (Göydәrә, Kazımbinәsi, İpәk, Xatәvәng
vә s.). Azәrbaycan әrazisindә, hәmçinin, kiçik hәcmli manqa yataqları vә tәzahürlәri
dә mövcuddur. Bunlar Böyük Qafqazın Vәndam (Mücü, Balakәnçay), Kiçik Qafqazın
Somxeti-Ağdam (Mollacәlilli, Daş Salahlı vә s.) vә Araz (Biçәnәk, Əlәhi) struktur-for-
masiya zonalarında mövcuddur.

Azәrbaycan әrazisindә mis filizlәri mis-kolçedan vә mis-porfir formasiyalıdır. Bu
forma siyalı filizlәrin mineral tәrkibi, әsasәn, pirit vә xalkopiritdәn ibarәtdir. Çox vaxt
filizin tәrkibindә hәm dә sfalerit vә qalenitә dә rast gәlir. Mis-porfir formasiyalı
filizlәrin tәrkibindә isә misdәn әlavә molibden vә az miqdarda qiymәtli metallar olur.
Azәrbaycanda mis-porfir filizlәşmәsi daha geniş yayılmışdır. Respublikanın mis ehti -
yatları әsasәn Balakәn-Zaqatala, Gәdәbәy, Qarabağ vә Ordubad filiz rayonlarında
formalaşmışdır. Balakәn-Zaqatala filiz rayonunda misin әsas ehtiyatları mis-kolçedan,
kolçedan-polimetal tipli, Kiçik Qafqaz vә Naxçıvan qırışıqlıq zonasının filiz rayonla -
r ın da isә әsasәn mis-porfir, molibden-mis-porfir vә qızıl-mis-kolçedan tipli yataq vә
tәzahürlәrdә cәmlәşmişdir. Kiçik Qafqazda misin sәnaye ehtiyatları Qaradağ mis-porfir
yatağı ilә yanaşı Qarabağ filiz rayonunda yerlәşәn Qızılbulaq qızıllı mis-kolçedan
yatağında vә cüzi miqdarda Vejnәli qızıl yatağında tәsdiq edilmişdir. Bunlardan başqa
Azәrbaycan әrazisindә Xalxal mis-kolçedan, Göygöl, Ağrıdağ mis, Nәşirvaz, Kilit-
Kәtәm mis-kobalt, Nәzirvaz mis-polimetal tәzahürlәri, Daşkәsәn filiz rayonunda mis-
porfir vә mis-kolçedan filizlәrinә perspektivli sahәlәri (Qoşqarçay vә Qoşqardağ)
mövcuddur. Vurğulanmalıdır ki, uzun illәr Naxçıvan әrazisindә - Ordubad filiz rayo -
nunda ehtiyatları tәsdiq olunmuş Parağaçay mis-molibden yatağı әsasında eyniadlı

filiz-saflaşdırma mәdәni fәaliyyәt göstәrmiş vә Ermәnistanın Azәrbaycana tәcavüzü
nәticәsindә yaranmış blokada şәraiti ilә onun fәaliyyәti tam dayandırılmışdır. Yüksәk
perspektivli hesab olunan Ordubad filiz rayonunda, hәmçinin, son illәrdә aparılmış
axtarış işlәri nәticәsindә Parağaçay, Misdağ, Göydağ, Göygöl, Şәlalә, Diaxçay, Kotam-
Kilit filiz sahәlәrindә çoxsaylı mis-molibden tәzahürlәri dә aşkar edilmişdir.

Ölkәdә ehtiyatları tәsdiq edilmiş qurğuşun vә sink polimetal filiz ehtiyatları Filizçay,
Kasdağ, Katex, Mehmanә vә Gümüşlük yataqlarından ibarәtdir. Kiçik Qafqazın Qazax
filiz rayonunda Şәkәrbәy, Naxçıvanın Ordubad filiz rayonunda Nәsirvaz-Ağdәrә
polimetal filiz yataqlarının qurğuşun ehtiyatları qiymәtlәndirilmiş vә proqnoz resursları
hesablanmışdır.

Civә filizi yataqları vә tәzahürlәri Kiçik Qafqazın mәrkәzi hissәsindә geniş
yayılmışdır. Ehtiyatı hesablanan buradakı әn böyük yataqlar - Ağyataq, Şorbulaq, Lev-
çay (Kәlbәcәr rayonu), Çilgәzçay vә Narzanlıdır (Laçın rayonu). Bundan başqa,
Naxçıvanda da 50-dәn artıq civә yatağı aşkarlanmışdır.

Azәrbaycanda volframın şeyelit mineralı şәklindә kiçik tәzahürlәri Ordubad vә
Kәlbәcәr rayonlarında Mehri-Ordubad, Dәlidağ qranitoid plutonlarının tәmasında
müşahidә olunmuşdur. Gümüşlü (Naxçıvan), Mehmanә (Ağdәrә) vә Filizçay (Balakәn)
yataqlarından polimetal çıxarılır. Ümumilikdә Azәrbaycan hazırda 100 milyon tondan
artıq yarımmetallara vә zәngin nadir metal ehtiyatlarına malikdir. Burada bir mәqamın
da vurğulanmalıdır ki, respublika әrazisindә nüvә xammal materialları (uran, torium)
tәbii ehtiyatlarının mövcudluğuna yönәlәn tәdqiatlar da (Şamaxı vә Naxçıvan)
aparılmaqdadır.

Milli metallurgiya sәnayesinin xammal bazasının әsasını tәşkil edәn qeyd olunan
metal filiz ehtiyatları ölkәnin rәqabәtqabiliyyәtli metallurgiya sәnayesinin inkişafında
mühüm әhәmiyyәt kәsb edir. Mövcud qiymәtli metal ehtiyatlarının istismarı ilә bağlı
ölkәdә 2009-cu ildәn Azәrbaycan Beynәlxalq Mәdәn Əmәliyyatı Şirkәti Gәdәbәy Saziş
sahәsindә (Gәdәbәy qızıl zavodu) vә Qoşa (Tovuz rayonu) Saziş sahәsindә gızıl, gümüş
vә mis konsentratı hasilatını hәyata keçirir. Qabaqcıl texnologiyaların tәtbiq olunduğu
bu şirkәtdә hazırda 600 nәfәrә yaxın işçi çalışır. İşini müasir texnoloji sxem üzәrindә
quraraq 2016-cı ildә fәaliyyәtә başlamış dövlәtә mәxsus “AzәrGold” QSC-dә
(Daşkәsәn Çov dar qızıl zavodu) qızıl hasilatı hәyata keçirir. İşçi sayı 300 nәfәri aşmış
Cәmiyyәt hazırda Daşkәsәn Çovdar yatağında qızıl hasilatını tәmin edir, Filizçay qu-
rupu yataqlarında (burada hәmçinin böyük hәcmli mis, sink, qurğuşun vә gızıl-gümüş
ehtiyatları mövcudluğu tәxmin edilir) isә geoloji kәşfiyyat işlәri aparır. Bu yataqların
istismarı başlaması hazırda tәkrarmetal xammalı ilә fәaliyyәt göstәrәn “Bakı Mis İsteh -
salı Zavodu” MMC, “Gәncә Əlvan Metal Emalı” ASC vә respublikanın digәr әlvan
metal emalı ilә mәşğul olan müәssisәlәrinin dә xammal tәchizatında böyük әhәmiyyәt
daşıyacağı gözlәnilir.

Ölkәdә böyük hәcmli dәmir filizi ehtiyatlarının mövcudluğu dәmir filizindәn polad
mәmulatlarının istehsalına qәdәr istehsal zәncirini özündә birlәşdirәn kompleksin

yaradılmasının iqtisadi cәhәtdәn sәmәrәli olacağını demәyә әsas verir. Bu kompleksdә
dәmir filizindәn polad istehsalının tәşkili, eyni zamanda, ölkәdә yaradılmış müasir qara
metallurgiya müәssisәlәrini yarımfabrikat idxalından tam, digәr qara metal mәmulatla -
rının idxalından isә әhәmiyyәtli dәrәcәdә azad edә bilәr. Bu mәqsәdlә hazırda
“Daşkәsәn Filiz saflaşdırma” ASC-nin fәaliy yәtinin müasir texnologiyalar әsasında
bәrpası, dәmir filizindәn birbaşa polad istehsalı sxeminin tәtbiq edilmәsi istiqamәtindә
müvafiq işlәr hәyata keçirilir. Hәmin kompleksin fәaliyyәtә başlaması qara metal
qırıntısından xammal kimi istifadә edәn “Azәrboru” ASC, “Baku Steel Company”
MMC, “Bakı Poladtökmә” ASC, “Qaradağ Metal Konstruksiyaları Zavodu” MMC vә
digәr bu kimi müәssisәlәrin daha etibarlı xammal bazasının yaranması demәkdir. Bun-
dan başqa, hәm dә qeyd olunmalıdır ki, ölkәdә gil torpaq vә aluminium istehsalı üzrә
böyük әnәnәvi sәnaye sahәsi mövcuddur. Belә ki, artıq 1960-cı illәrdә Azәrbaycanda
gil-torpaq vә ilkin alüminium istehsalına başlanılmışdır. Hazırda bu işlәr yeni mәcrada
dövlәtә mәxsus “Azәralüminium” ASC-dәn (“Gәncә Gil-torpaq” İS, “Sumqayıt
Alüminium” İS, “Daşkәsәn Alunitmәdәn İdarәsi”) vә “DET AL” Alüminium MMC
vә hәmçinin digәr müvafiq alüminium emalı müәssisәlәri tәrәfindәn hәyata keçirilir.

Azәrbaycanın mineral xammal ehtiyatlarının ümumi balansında qeyri-filiz mәnşәli
faydalı qazıntılar da mühüm әhәmiyyәt kәsb edirlәr. Hazırda ölkәdә tikinti sәnayesinin
mineral-xammal bazasını tәşkil edәn 300-dәn artıq müxtәlif növ qeyri-filiz vә tikinti
materialı yataqları (daşduz, gips, anhidrit, gәc, bentonit gillәri, tikinti materialları,
pirit, barit, yarımqiymәtli vә rәngli daşlar, dolomit, islandiya şpatı vә s.) kәşf olunmuş
vә istismardadır. Naxçıvanda (Nehrәm, Düzdağ, Pusyan) әhәmiyyәtli duz ehtiyatları
cәmlәşmişdir. Buradakı Nehrәm duz yatağının ehtiyatları daha çox - 1 milyard ton
hәcmindә hesablanır. Azәrbaycan Respublikasının Kiçik Qafqaz әrazisi böyük kükürd
kolçedanı sәrvәtlәrinә malikdir. Tovuz rayonundakı Ağdağ seolit yatağı vә Goranboy
rayonundakı Yuxarı Ağcakәnd vә Mәnәş kәndlәri sahәsindә ehtiyatları 65-70 milyon
ton hesablanan gips, anhidrit yataqları mövcuddur. Bentonit gillәrinin yatağı vә
tәzahürü Qobustan, Goranboy vә Şәki rayonları әrazisindә geniş yayılmışdır. Ən böyük
bentonit gillәrinin yatağı isә sәnaye ehtiyatı 84,6 milyon ton olmaqla Qazax rayonunda
(Daş Salahlı) aşkarlanmışdır. Bundan başqa, ölkәdә sәnaye ehtiyatları 295,8 milyon
ton hesablanan mişar daşı yataqları (Qaradağ, Güzdәk, Dövlәtyarlı, Dilağarda,
Şahbulaq, Naftalan, Mәrdәkan, Daş Salahlı, Zәyәm vә s.) vә sәnaye ehtiyatları 24,0
milyon ton tәşkil edәn üzlük daşı potensialı da mövcuddur. 

Azәrbaycanda, hәmçinin, sement istehsalına yararlı (Şahqaya әhәngdaşları,
Qaradağ gil vә s.) xammal yataqları, kәrpic, keramika vә qazmada işlәnilәn çoxsaylı
gil yataqları vә tәzahürlәri dә aşkarlanmış vә istismar edilmәkdәdir. Siyәzәn rayonu
әrazisindә isә ehtiyatı 8,3 min m³ hesablanan flyus vә karbid istehsalına yararlı
әhәngdaşı yatağı müәyyәn olunmuşdur. Qobustan, Abşeron, Tovuz әhәngdaşları,
Şahtaxtı (Naxçıvan) vә Kәlbәcәr travertin daşları, Daşkәsәn mәrmәri, Hacıvәlli kvarslı
qumlarının da böyük tәsәrrüfat әhәmiyyәti vardır. Bir çox bölgәlәrdә geniş yayılan

müxtәlif növ qeyri-filizlәrdәn әhәngdaşı, gips, çınqıl, mәrmәr, travertin, gil, qum vә s.
ehtiyatlar mövcuddur. Daşkәsәn rayonunun Çovdar kәndindә isә neft sәnayesindә
istifadә edilәn barit çıxarılır.

Azәrbaycanın tәbii sәrvәtlәri haqqında tәhlil vә qiymәtlәndirmәlәr apararkәn onun
әrazisinin 20%-nin Ermәnistan tәrәfindәn işğal olunması faktı da yaddan çıxarılma -
malıdır. Belә ki, işğal olunmuş әrazilәrdә Azәrbaycanın ölçüyәgәlmәz qiymәtlәn dir -
mә dә tәbii sәrvәtlәri - obsidian vә perlit ehtiyatlarının bütün ölkә üzrә hamısı, civә
ehtiyatlarının mühüm hissәsi, tikinti vә üzlük materiallarının 35-60%-i, meşә fondunun
23,8%-i (280 min hektar), su ehtiyatlarının 7,8%-i, 200 min hektar әkin sahәsi, 2 qoruq,
3 yasaqlıq, 3 iri su anbarı, 890 şәhәr, kәnd vә qәsәbә, 800 km avtomobil yolu, 160
körpü, 2300 km su kәmәri, 15 min km elektrik xәtti vә bu kimi böyük iqtisadi dәyәrlәri
qalmışdır. İlkin hesablamalara görә, işğal nәticәsindә Azәrbaycan Respublikasına 60
milyard ABŞ dolları hәcmindә zәrәr dәymişdir. Ermәnistan işğal etdiyi әrazilәrdә bu
resurslardan öz imkanları daxilindә istifadә edir, Azәrbaycanın tәbii sәrvәtlәrini
mәnimsәyir. Sirr deyil ki, tәcavüzkar ölkә hazırda işğal etdiyi Kәlbәcәr rayonu
әrazisindә qızıl vә digәr metallar hasilatını hәyata keçirir. Ona görә dә gerçәklikdә
Azәrbaycan hazırda mәnsub olduğu tәbii sәrvәtlәrin yalnız 80%-dәn istifadә edir.

Azәrbaycanın metal vә qeyri-metal filiz ehtiyatları onun sәnayesinin inkişaf
yüksәlişlәrini tәmin edir. Burada bütün sәnaye sektorunu әhatә etmәklә hәr il 32-35
milyard manatlıq mәhsul istehsal olunur. Sәnayenin ÜDM-dә payı da ilbәil artır vә
2017-ci ildә bu göstәrici 40,0% tәşkil etmişdir. Sahә üzrә işlәyәn muzdlu işçilәrin sayı
isә 200 minә yaxındır. Göründüyü kimi, Azәrbaycanın sәrvәtlәri onun sәnaye
potensialının, bütünlükdә iqtisadiyyatının real sektorunun әsasında dayanaraq böyük
sosial-iqtisadi effektlәrin yaranışına tәkan verir.

Azәrbaycan geosiyasi mövqeyinә görә Şimal-Cәnub, Şәrq-Qәrb nәqliyyat
marşrutlarının kәsişdiyi mәkanda yerlәşir. Əlverişli coğrafi vәziyyәti ona hәm özünün
sahib olduğu zәngin karbohidrogen resurslarının vә hәm dә qonşu Asiya ölkәlәri nef-
tinin, neft-qaz mәhsullarının Avropa bazarlarına daşınmasında çoxvektorlu nәqliyyat-
logistik imkanlar yaradır. Bu da bәnzәrsiz bir tәbii sәrvәtdir. Qeyd olunmalıdır ki,
Azәrbaycandan keçәn Avropa-Qafqaz-Asiya Nәqliyyat Dәhlizi Avropa ilә Asiyanı
birlәşdirәn әn kiçik marşrut hesab olunur vә beynәlxalq tәşkilat statusunda formalaşmış
TRACECA adlan qurumun mәnzil-qәrәrgahı Bakıda yerlәşir. Bütün bunlardan irәli
gәlәrәk Azәrbaycanda nәqliyyat infrastrukturunun tәkmillәşdirilmәsi vә nәqliyyat
müstәqilliyinin genişlәndirilmәsi istiqamәtindә davamlı vә mәqsәdyönlü iş aparılır.
Ölkәnin nәqliyyat sisteminin inkişafına çoxmilyardlı sәrmayәlәr yatırılır, respublikada
әn müasir beynәlxalq standartlara uyğun avtomobil yollarının inşası vә modernlәş -
dirilmәsi hәyata keçirilir. Dәniz donanmasının arsenalı yenilәnir, gәmi istehsalı
genişlәndirilir, logistik infrastruktur tәkmillәşir. Bununla yanaşı, Bakı şәhәrinin Əlәt
qәsәbәsindә Xәzәrdә әn böyük beynәlxalq dәniz ticarәt limanı kompleksi fәaliyyәt
göstәrir vә onun әrazisinin tam miqyaslı Azad İqtisadi Zona çevrilmәsi istiqamәtindә

davamlı işlәr aparılır. Bundan başqa, hava gәmilәri parkı da әn müasir tәyyarәlәrlә
tәchiz olunur, yeni beynәlxalq aviareyslәr açılır, әsas regional mәrkәzlәrdә 9 aeroport,
o cümlәdәn 6 beynәlxalq hava limanı fәaliyyәt göstәrir, ölkәnin dәmir yolu nәqliyyatı
sistemi dövlәt proqramları әsasında yenidәn qurulur. Özünün tranzit imkanlarından
çıxış edәrәk, Azәrbaycan mühüm regional nәqliyyat infrastruktur layihәlәrinin
tәşәbbüsçüsü vә stimullşadırıcısı kimi bu istiqamәtdәki fәaliyyәtini dә genişlәndirir.
Azәrbaycanla Türkiyәni, bütövlükdә isә Avropa ilә Asiyanı birlәşdirәn Bakı-Tbilisi-
Qars dәmir yolu xәtti ilә artıq daşımalar hәyata keçirilir, Şimal-Cәnub dәhlizinin
modernlәşdirilmәsi, dәmir yolunun Astara-Rәşt (İran) xәttinin inşaşı üzrә әmәli işlәr
aparılır. Bütün bunlar isә nәqliyyat kontekstindә Azәrbaycanın geostrateji әrazisinin
mühüm tәbii sәrvәt kimi rolunu vә әhәmiyyәtini bir daha güclәndirir.

Azәrbaycanın milli sәrvәtlәrinin әsasında onun xalqı dayanır. İndi ölkә әhalisinin
sayı 10 milyona çatmaqdadır. Tәbii sәrvәtlәrdәn sәmәrәli istifadәdә insan kapitalının
rolu danılmazdır. Mәhz buna görәdir ki, Prezident İlham Əliyev elmin, tәhsilin, infor-
masiya kommunikasiya texnologiyaları - İKT vә yüksәk texnologiyaların inkişafını
prioritet sahә elan etmişdir. Bütün bunlardan irәli gәlәrәk neft kapitalının insan
kapitalına, Azәrbaycanın regionun güclü informasiya-kommunikasiya mәrkәzinә
çevirilmәsi istiqamәtindә mühüm dövlәt tәdbirlәri hәyata keçirilir. Hazırda Azәrbaycan
İKT-nin әsas infrastruktur göstәricilәrinә görә dünya üzrә orta sәviyyәni keçmişdir vә
bu sahә, hәmçinin, milli iqtisadiyyatın neft-qaz sәnayesindәn sonra әn sürәtlә inkişaf
edәn ikinci sektoru kimi çıxış edir.

Respublikada İKT sahәsindә geniş fәaliyyәtlәrә ümummilli lider Heydәr Əliyev
tәrәfindәn 2003-cü ildә qәbul edilәn “Azәrbaycan Respublikasının inkişafı naminә in-
formasiya vә kommunikasiya texnologiyaları üzrә Milli Strategiya (2003-2012-ci
illәr)” ilә tәkan verilmişdir. Əsas mәqsәdi İKT-dәn geniş istifadә olunmaqla ölkәnin
demokratik inkişafına tәkan vermәk vә informasiya cәmiyyәtinә keçidi tәmin etmәk
olan bu strategiya uğurla hәyat keçirilmişdir. Müasir mәrhәlәdә Prezident İlham
Əliyevin imzaladığı çoxsaylı fәrman vә sәrәncamlarla ölkәdә İKT sahәsindә mühüm
vә әhәmiyyәtli bir infrastruktur formalaşdırılmış, informasiya cәmiyyәtinә keçid yeni
fazaya qәdәm qoymuşdur. Bu mәqsәdlә ölkәdә informasiya cәmiyyәtininin inkişafı
üzrә 2020-ci ili hәdәf tutan yeni Milli Strategiya hәyata keçirilmәkdәdir. Bundan başqa,
sahәnin yaxın vә orta perspektivdә inkişafı mәqsәdi ilә “Azәrbaycan Respublikasında
telekommunikasiya vә informasiya texnologiyalarının inkişafına dair Strateji Yol
Xәritәsi”dә genişliklә reallaşdırılmaqdadır.

Ölkәdә, hәmçinin, yüksәk texnologiyalar sektoru da uğurla inkişaf etdirilir.
Azәrbaycan kosmik ölkәlәr klubunun üzvü kimi 2 telekommunikasiya vә 1 Yerin optik
müşahidә peykinә sahibdir. Bundan başqa, yüksәk texnologiyalarla bağlı strateji
hәdәflәrә nail olmaq üçün dә ölkәdә nüvә texnologiyalarından dinc mәqsәdlәrlә istifadә
üçün “Milli Nüvә Tәdqiqatları Mәrkәzi” QSC yaradılmış, Bakı vә Mingәçevirdә
yüksәk texnologiyalar parkları fәaliyyәtә başlamışdır.

Azәrbaycan özünün geniş çevrәdә tәbii sәrvәtlәrindәn sәmәrәli istifadә etmәklә in-

vestisiya fәallığını vә ixrac potensialını artırır. Mәhz belә strateji xәtt onu investisiya
iqliminә görә postsovet mәkanında vә regionda çox cәlbedici ölkә olaraq ön mövqeyә
çıxarmışdır. Azәrbaycan hәm dә adambaşına düşәn xarici investisiyaların hәcminә görә
MDB mәkanında vә Şәrqi Avropada aparıcı dövlәtlәr sırasında yer alaraq, özü artıq
xaricә investisiya yatıran bir ölkәyә çevrilmişdir. Əlbәttә, ölkәnin karbohidrogen
ehtiyatları potensialı buradakı әlverişli investisiya mühitinin müqayisәli üstünlüklәrini
stimullaşdırmaqda davam edir. Bunun nәticәsidir ki, Azәrbaycan iqtisadiyyatı son 10-
15 il әrzindә 3 dәfәdәn çox artmış vә heç bir ölkәdә buna oxşar nәticә müşahidә
olunmamışdır.

Azәrbaycan Respublikası әhalisinin sayı davamlı olaraq artır. Ölkәdә hәr il 100
mindәn çox insan dünyaya gәlir vә qızlar oğlanlara nisbәtәn daha az doğulur. Hazırda
respublikada orta ömür yaşı 75-i keçmişdir. Ölkә әhalisinin 68%-i әmәk qabiliyyәtlidir.

Son illәr Azәrbaycanda aparılan uğurlu islahatlar, quruculuq işlәri, iqtisadiyyatda
baş verәn irәlilәyişlәr, qeyri-neft sektorunun inkişafı müsbәt nәticәlәrә gәtirib çıxarmış,
regionların sosial-iqtisadi inkişafı, әhalinin sosial vәziyyәtinin yaxşılaşdırılması
istiqamәtindә mühüm tәdbirlәr hәyata keçirilmişdir.

Dövlәt siyasәtinin әsas istiqamәtlәrindәn biri dә elm, tәhsil vә mәdәniyyәt sahәsinә
göstәrilәn qayğının ardıcıl davam etdirilmәsi, elmi-texniki potensialın qorunub
saxlanılması, elm vә tәhsil sahәsindә yüksәk ixtisaslı kadrların hazırlanması, onlara
qayğı göstәrilmәsi, cәmiyyәtdә elmi işçilәrin nüfuzunun artırılması sahәsindә bir sıra
mühüm qәrarların qәbul edilmәsi olmuşdur.  Prezident İlham Əliyevin 2009-cu il 21
oktyabr tarixli sәrәncamı ilә Azәrbaycan Respublikasının Prezidenti yanında Elmin
İnkişafı Fondunun yaradılmışdır.

Azәrbaycanın elmi-texniki potensialının әsasını elmi-texniki problemlәrin hәlli üçün
ölkәdә formalaşmış vә inkişaf etmәkdә olan elmi vә texniki resurlar, müvafiq infra-
struktur komplekslәri, elmi kadrlar, elm-tәhsil vә elmә xidmәtә ayrılmış maliyyә
vәsaitlәri vә ümumilikdә onlardan istifadә imkanları sәviyyәsi ehtiva edir.

Azәrbaycan Respublikasında elmin inkişafı dövlәtin iqtisadi, siyasi, sosial, hüquqi,
mәnәvi, mәdәni vә milli tәhlükәsizlik sahәlәrini әhatә edәn siyasәtinin prioritet
istiqamәtlәrindәn biridir. Hazırda beynәlxalq münasibәtlәrdә siyasi, iqtisadi, elmi-
texniki, ekoloji vә informasiya xarakterli amillәrin müstәsna rol oynaması Azәrbaycan
Respublikasının milli maraqlarının ödәnilmәsindә elmin inkişafına tәkan vermişdir.
Çünki dövlәtin sosial-iqtisadi qüdrәti, ölkәnin müdafiә qabiliyyәti vә milli
tәhlükәsizliyi, cәmiyyәtin mәdәni-mәnәvi tәrәqqisi vә xalqın rifahı elmin inkişaf
sәviyyәsi ilә birbaşa әlaqәlidir.

Azәrbaycan Respublikasının elmi vә elmi-texniki siyasәtini hәyata keçirәn ali dövlәt
orqanı Azәrbaycan Milli Elmlәr Akademiyasıdır. AMEA respublikada elmin inkişafına
birbaşa tәsir göstәrir vә Azәrbaycanda bütün elmi tәşkilatların vә ali mәktәblәrin elmi
fәaliyyәtini әlaqәlәndirir vә istiqamәtlәndirir, respublikada elmin inkişafını tәşkil vә
tәmin edir. Onun әsas mәqsәdi tәbiәt, texnika, ictimai vә humanitar elmlәr sahәsindә
fundamental vә tәtbiqi tәdqiqatlar aparmaqla yeni biliklәr әldә edib, ölkәnin sosial-

iqtisadi inkişafını sürәtlәndirmәkdir. Hazırda AMEA-da elmi fәaliyyәtin sәmәrәlili -
yinin daha da artırılması, ölkәnin digәr elm müәssisәlәrindә vә ali mәktәb lәrindә
aparılan fundamental vә tәtbiqi araşdırmaların әlaqәlәndirilmәsi, onların nәticәlәrinin
sosial-iqtisadi vә digәr sahәlәrdә tәtbiqinin tәmin edilmәsi, elmi kadrlardan düzgün
istifadә edilmәsi mәqsәdilә müәyyәn tәdbirlәr görülür.

Azәrbaycanda elmi-texniki potensialı sahәvi elmi-tәqiqat instituları, elm mәrkәzlәri,
müvafiq infrastruktur komplekslәri vә başlıca olaraq onun elmi kadrlar güclәndirir.
Ölkәdә yüksәk texnologiyaların inkişafı istiqamәtindә ardıcıl dövlәt siyasәti
reallaşdırılır. Yüksәk texnologiyar, o cümlәdәn kosmik sәnaye, nüvә enerjisi ilә bağlı
tәdqiqatlar, nanotexnologiyalar üzrә elmi müәssisәlәr, informasiya texnologiyaları
komplekslәri inkişaf etdirilir. Bunun üçün ayrıca dövlәt qurumu Azәrbaycan
Respublikası Nәqliyyat, Rabitә vә Yüksәk Texnologiyalar Nazirliyi müvafiq
koordinasiyanı hәyata keçirir. Ölkәdә “Azәrkosmos”, Nüvә Tәdqiqatları Mәrkәzi kimi
ixtisaslaşmış dövlәt qurumları fәaliyyәt göstәrirlәr. Elmi-texniki potensialın inkişafı
vә irәlilәyişlәri müvafiq dövlәt proqramları әsasında hәyata keçirilir.

Azәrbaycan Respublikasında elmin inkişafını tәmin edәn әn mühüm sahәlәrdәn biri
dә tәhsil sferasıdır. Bu, xüsusәn, tәhsilin ali pillәlәrindә özünü әks etdirir. Son illәrdә
respublikada ali tәhsilin inkişafı sahәsindә mühüm nailiyyәtlәr әldә olunmuş,
Azәrbaycan Boloniya sisteminә qoşulmuş, Avropa tәhsil mәkanına inteqrasiya
istiqamәtindә әhәmiyyәtli addımlar atılmışdır. Hazırda respublikada onlarla ali tәhsil
müәssisәsi fәaliyyәt göstәrir.

Azәrbaycan Respublikasında intellektual kapitalın inkişafı insan kapitalının inkişafı
üzәrindә qurulur. Bu әsas götürülәrәk ölkәdә orta vә ali tәhsil müәssisәlәrinin maddi-
texniki bazası möhkәmlәndirilir, orta mәktәblәr üçün yeni binalar, ali mәktәblәrdә yeni
korpuslar tikilir, laboratoriyalar zәnginlәşdirilir vә yenilәri yaradılır. Bütün bunlar isә
tәhsilin keyfiyyәtinin yüksәldilmәsinә, işçi qüvvәsinin texniki bilik vә vәrdişlәrinin
artırılmasına, onların әmәyinin sәmәrәliliyinin çoxalmasına әlverişli şәrait yaradır.

Əsas anlayışlar:

1. Tәbii resurslar - istehsal güclәrinin müasir inkişaf vә öyrәnilmәsi sәviyyәsindә
insan cәmiyyәtinin tәlәblәrinin ödәnilmәsi üçün istifadә olunan tәbiәt cismlәri vә
güclәridirlәr.

2. Rekreasiya - yorğun vә ya yorulmuş insanın özünü normal hiss etmәsinin vә iş
qabiliyyәtinin bәrpasının tәmin olunması mәqsәdli kompleks sağlamlaşdırma
tәdbirlәridir.

3. Rekreasiya resursları - insan mәnәvi vә fiziki gücünün, habelә onun әmәk
qabiliyyәtinin bәrpası vә inkişafına tәkan verәcәk tәbii, tәbii-texniki vә sosial-iqtisadi
komplekslәrinin vә onların elementlәrinin mәcmusudur.

4. İqlim resursları - günәş, külәk vә atmosfer suları enerjisini özündә birlәşdirәn
tükәnmәz tәbii sәrvәtlәr mәcmusudur.

5. Mәkan vә zaman resursları - әrazi, su, yaxın kosmik mәkan vә zaman
resurslarını әhatә edir.

6. Resurslar - әmtәә vә xidmәtlәr istehsalında mәsrәf olunan imkan vә vәsitәlәrdir.
7. Ehtiyatlar geoloji baxımdan yatağın kәşf olunmuş hissәsindә reallaşmış hasilat

miqdarını hesaba almayan, kommersiya baxımından çıxarılması mümkün sayılan
mәhsul hәcmidir.

8. Dağ-mәdәn sәnayesi - faydalı qazıntıların hasilatı vә kәşfiyyatı, habelә
yarımfabrikatların alınması vә onların ilkin emalı ilә mәşğul olan istehsal sahәlәrinin
mәcmusudur.

9. Faydalı qazıntılar - kimyәvi vә fiziki xassәlәri onların maddi istehsal sferasında
(xammal vә yanacaq keyfiyyәtindә) sәmәrәli istifadә olunmasına imkan yaradan, yer
qabığının mineral vә üzvi yaranışlarıdır.

10. Filiz - sәnayedә istifadә edilmәyә yararlı metal әsaslı (bәzәn bir sıra qeyri-
metal lar - asbest, barit, qrafit vә s.) vә ya tәrkibindә müәyyәn miqdarda metal
birlәşmәlәri olan tәbii mineral xammaldır.

11. Minerallar - dağ suxurları, filizlәr vә meteoritlәrin tәrkib hissәlәrini tәşkil edәn
eynicinsli kimyәvi tәrkibli vә kristal strukturlu tәbii bәrk cismlәrdir.

12. Strateji minerallar - әksәriyyәti xırda metallar olaraq elektronikanın, bәrpa
olu nan enerji mәnbәlәrinin, tibb cihazlarının, hәrbi texnikanın, kәnd tәssәrrüffatı
istehsalının vә ümumi mәişәt әşyalarının mühüm komponentlәrini tәşkil edәn müxtәlif
mineral vә elementlәrin geniş kateqoriyasıdır.

13. Mineral resurslar - yerin tәkindәn çıxarılan faydalı qazıntılar.
14. Yanacaq-enerji resursları - yanacaq keyfiyyәtindә istifadә olunan, tükәnәn

mineral resurslar (kömür, neft, qaz, yanar şistlәr, torf, oduncaq, nüvә enerjisi), istehsal
enerji daşıyıcıları (emal yanacağı, istehlak vә ehtiyat enerjisi vә s.) mәcmusunu ehtiva
edir.

15. Energetika - bütün növ enerji resurslarının dәyişilmәsi, paylanması vә
istifadәsinә xidmәt edәn tәbii böyük vә süni altsistemlәrin mәcmusudur.

16. Yanacaq sәnayesi - müxtәlif yanacaq-enerji resurslarının hasilatı vә emalı
sahәlәrinin mәsmusudur.

17. Elektroenergetika - elektrik enerjisinin istehsalı, ötrülmәsi vә satışı poseslәrini
özündә birlәşdirәn energetikanın mühüm sahәsi, altsistemidir.

18. İstilik elektrik stansiyası, İES - elektrik generatorunun fırlanması ilә yanacağın
kimyәvi enerjisini mexaniki enerji çevirmәklә elektrik enerjisi hasil edәn elektrik
stansiyasıdır.

19. Su elektrik stansiyası, SES - enerji mәnbәyi keyfiyyәtindә su axının enerjisinin
istifadә olunduğu elektrik enerjisi hasil edәn elektrik stansiyasıdır.

20. Atom elektrik stansiyası, AES - nüvә reaktorunda atom enerjisinin elektrik
enerjisinә çevrilmәsi ilә enerjisi hasil edәn elektrik stansiyasıdır.

21. Alternativ enerji mәnbәlәri - külәk enerjisi, günәş enerjisi, alternativ hidro -
ener ji (qabarma vә çәkilmә, dalğa), yerin dәrinliyinin istiliyi, geotermal enerji, hidro-
gen enerji, bioenerji, bölüşdürülmüş enerji istehsalı (daxili ehtiyaclar üçün yaradılan
elektrik enerjisinin qalıq hissәsinin ümumi xәttә verilmәsi) kosmik enerji (fotoelektrik
elementlәrin Yer orbitindәn mikrodalğa şüalanması formasında ötrürüldüyü enerji) vә
s. qeyri-әnәnәvi enerji mәnbәlәridir.

22. Metal filizi resursları - metal filizlәr vә istehsal tәyinatlı metal ehtiyatlardır.
23. Qeyri-metal vә ya qeyri-filiz resurslar - minerallara vә ya dağ süxurlarına aid

edilәrәk sәnaye vә tikintdә tәbii halda vә ya xammal kimi istifadә olunan qeyri-metal
faydalı qazıntılardır.

24. Torpaq resursları - biloji mәhsul istehsalının bazasını tәşkil edәn, insan yaşayışı
vә tәsәrrüfat fәaliyyәti üçün әlverişli olan yer qabığının әvәzolunmaz vә mәhdud
resurslardır.

25. Meşә resursları - meşә sahәsi (hazırda dünyada 4 milyard hektar) vә daimi
ağac ehtiyatları (hazırda dünyada 350 milyard m3) ölçülәri ilә xarakterizә olunan bioloji
resursların әsas növlәrindәn biridir.

26. Su resursları praktiki olaraq bütün hidrosfer suları - okean vә dәnizlәr, göllәr,
çaylar, torpaqaltı sular, atmosfer suları vә buxarı, kanallar, su anbarlarının su kimi
istifadә edilә bilәn resurslardır.

27. Ölkәlәr arasında tәbii resursların yerlәşmәsi vә istehlakı - son dәrәcә qeyri-
bәrabәr bölgüdәdir.

28. Tәbii resurslardan rasional istifadә - tәbii resursların mühafizәsinin tәminatı
vә tәbii ekosistemlәrdә tarazlığın qorunması mәqsәdi ilә istifadә olunmuş resurursların
bәrpasını әhatә edir.

29. İnfrastruktur - hәr hansı bir problemin hәllinin tәminatında qarşılıqlı әlaqәdә
olan xidmәtedici strukturlar kompleksi, alt struktur.

30. Mineral xammalın qiymәtlәrinin formalaşmasının xarakterik cәhәti renta
münasibәtlәrinin mövcud olmasıdır.

31. Renta - sahibinin sahibkarlıq fәaliyyәti göstәrmәdәn, әlavә xәrclәr çәkmәdәn
torpaq, әmlak vә kapitalın istifadәsindәn әldә etdiyi gәlirdir.

32. Tәbii renta - vaxtaşırı ödәnilәn, tәsbit olunmamış pul mәblәğlәrindәn әldә
edilәn gәlir üzrә vә ya  torpaq sahibinә icarәdar tәrәfindәn mәhsulun bir hissәsi üzrә
verilәn renta ödәnişidir.

33. Mütlәq renta - torpaq rentasının formalarından biri - torpaq sahibinin
icarәdardan, onun torpaq sahәsinin münbitliyi vә yerlәşmәsindәn asılı olmayaraq,
yalnız torpaqdan istifadә hüququnu vermәklә aldığı gәlirdir.

34. Differensial renta - torpaq rentasının formalarından biri - torpaq sahibinin
icarәdardan onun torpaq sahәsinin yüksәk münbitliyi vә yüksәk әmәk mәhsuldarlığı
ilә әlaqәdar aldığı әlavә gәlir.

35. Torpaq rentası - torpaq sahibinin icarәdardan torpaq sahәsinin icarәsi üzrә
aldığı gәlir. Torpaq rentası, mütlәq, differensial vә inhisarçı formalarda olur.

36. Dağ mәdәn rentası - dağ-mәdәn sәnayesindә faydalı qazıntıların hasilatının
geoloji vә sosial-iqtisadi amillәri ilә şәrtlәnәrәk formalaşan tәbii rentanın bir növüdür.

37. I differensial renta - üstün yataqların istismarı zamanı әlavә gәlir gәtirәn dağ
rentasıdır.

38. II differensial renta – hasilat veriminin artırılmasını vә faydalı qazıntıların tam
çıxarışını tәmin edәn yüksәk texnologiyaların iştirakı ilә әldә olunan rentadır.

39. Ekoloji renta - differensial rentaya oxşarlıqda tәbii tәsәrrüfatlarda vә tәbiәtin
istismarı sahәlәrindә daha effektli texnika vә texnologiyaların tәtbiqi nәticәsindә
yaranan rentadır.

40. Antirenta - әtraf mühitin çirklәnmәsinә normativdәn yuxarı zәrәrin vurulması
vә tәbii resursların müәyyәn mәnada qarәt olunması nәticәsindә qeyri-qanuni әlavә
qazancın - mәnfәәtüstünun әldә edilmәsi ilә yaranan gәlirdir.

41. Əmәk resursları әhalinin әmәk qabiliyyәti yaşında faydalı fәaliyyәti hәyata
keçirmәk üçün zәruri biliklәrә malik olan hissәsidir.

42. Mәşğulluq - әhalinin әmәk fәaliyyәtindә iştirakını sәciyyәlәndirәn iqtisadi
kateqoriyadır.

43. İşçi qüvvәsi, iqtisadi fәal әhali - әhalinin işi olan vә ya onun axtarışı ilә fәal
mәşğul olan (işsizlәr) hissәsidir.

44. Yerlәşmә amillәri - konkret istehsal sahәlәrinin yerini vә tәkmillәşdirilmәsini
öncәdәn müәyyәn edәn şәrait vә şәrtlәr mәcmusiudur.

45. İşsizlik - әhalinin fәal әmәkqabiliyyәtli hissәsinin öz bacarığına uyğun iş
tapmaması ilә bağlı yaranan sosial-iqtisadi vәziyyәtdir.

46. Kapital - gәlәcәkdә mәnfәәt әldәetmәdә istifadә üçün aktivlәr mәcmusudur.
47. Vençur kapitalı - inkişaf yoluna qәdәm qoyan vә yaxud bazarda müvafiq yer

tutmağa çalışan yeni müәssisә vә şirkәtlәrin maliyyәlәşdirilmәsini әks etdirәn yüksәk
risk dәrәcәli investorlar kapitalıdır.

48. Dünya maliyyә resursları dünyanın bütün ölkәlәrinin, beynәlxalq tәşkilatların
vә beynәlxalq maliyyә mәrkәzlәrinin maliyyә resurslarının mәcmusudur.

49. Beynәlxalq maliyyә aktivlәri - dünya maliyyә bazarında dövriyyәdә olan vә
gәlә  cәkdә pul gәlirlәri әldә etmәk üçün sahiblәrinin qanuni tәlәblәrini әks etdirәn
sәhmlәr, istiqrazlar, veksellәr, xәzinәdarlıq öhdәliklәri şәklindәki spesifik qeyri-maddi
aktivlәrdir.

50. İnvestor - özünün, borc aldıqılarının vә ya cәlb edilmiş vәsaitlәrini investisiya
layihәlәrinә yönәldәn fiziki vә hüquqi şәxsdir.

51. Emitent - pul vә qiymәtli kağızlar buraxan, emmissiya edәn istәnilәn orqan vә
ya tәşkilatdır.

52. Hüquqi şәxs - xüsusilәşdirilmiş әmlaka vә onlara öhdәliklәri әsasında cavab-
dehlik daşıyan, öz adından mülki hüquqlar әldә edә vә hәyata keçirә bilәn vә hәmçinin,
mülki öhdәliklәrә malik, mәhkәmәdә iddiaçı vә cavabdeh olan, qanunvericiliklә
müәyyәn edilmiş qaydada qeydiyyata alınan tәşkilatdır.

53. Fiziki şәxs - iqtisadi fәaliyyәtin tam hüquqlu subyekti kimi çıxış edәn vәtәndaş,
insandır.

54. Publik hüquqi şәxs - dövlәt vә bәlәdiyyә adından vә ya onun özü tәrәfindәn
yaradılan, ümumdövlәt vә ictimai әhәmiyyәt daşıyan fәaliyyәtlә mәşğul olan, dövlәt
vә ya bәlәdiyyә orqanı olmayan tәşkilatdır.

55. Dünya maliyyә bazarı - dünya borc kapitalı bazarının bir hissәsi olaraq,
müxtәlif ölkәlәrin kreditorları vә borc alanlarının kapitala yönәlәn tәlәb vә tәklifin
mәcmusudur.

56. Dünya elm resursları - elmi-texniki potensial vә elmlә әhatә olunaraq bu vә
ya digәr ölkәdә elmi-tәdqiqat, tәcrübә-konstruktor işlәrinin reallaşma imkanlarını әks
etdirir.

57. Elmi-tәdqiqat, tәcrübә-konstruktor işlәri, ETTKİ - yeni biliklәrin alınmasına
vә yeni mәmulat vә ya texnologiyaların yaradılmasının praktiki tәtbiqinә
istiqamәtlәnmiş işlәr mәcmusudur.

58. Elmi-texniki potensial - hazır elmi kadrların, elmә vә elmә xidmәtә ayrılmış
maliyyә resurslarının, ETTKİ tәşkili sisteminin, maddi-texniki tәminatın, elmi
araşdırmaların prioritetliyinin vә elmi xidmәtlәrin mәcmusudur.

59. Texnologiya - iqtisadi resurslardan әmtәә vә xidmәtlәrin istehsalı üçün istifadә
olunan biliklәr mәsmusudur.

60. Resiklinq, tәkrar emal - çıxdaşların, istehsal tullantılarının tәkrar istifadәsi
әsasında onların yenidәn emalı ilә dövriyyәyә qaytarılması vә ya tәhlükәsiz lәğvidir.

61. Yüksәk texnologiyalar - texnoloji inkişaf, informasiya texnologiyaları, yeni
materiallar әsasında istifadә edilәn texnologiyalar, kosmik texnologiyalar, nüvә
texnologiyalarının ehtiva olunduğu, müasir dünyanın daha üstün vә mütәrәqqi
texnologiyalarıdır.

62. Elmi tәdqiqatlar - yeni biliklәrin alınması ilә bağlı öyrәnmә, ekspriment,
nәzәriyyәnin öyrәnilmәsi vә konseptuallaşdırılması prosesidir.

63. Elmi-texniki inqilab, ETİ - elmin ictimai istehsalın aparıcı amilinә çevrilmәsi
әsasında mәhsuldar qüvvәlәrin köklü keyfiyyәtdә yenidәn tәşkilidir.

64. Elmi-texniki tәrәqqi, ETT - maddi istehsalın ehtiyacları, sosial tәlәblәrin
mürәkkәbliyi vә artımı ilә şәrtlәnәn elm vә texnikanın qarşılıqlı әlaqәli tәkamülü,
inkişafıdır.

65. İntellektual kapital - insanların bilik, bacarıq, sәriştә vә peşәkarlıq tәcrübәsindә
tәcәssüm olunan kapital formasıdır.

66. Faydanın maksimallaşdırılması - әldә olunan mәlumatlaradan çıxış edәrәk
fәrdlәrin vә şirkәtlәrin faydalılığı vә hәmçinin, mәnfәәti maksimallaşdırmasını
sәciyyәlәndirәn neoklassik iqtisadi nәzәriyyәdә istiqamәtdir.

67. Texnopark - innovasiyaların işlәnmәsi vә kommersiyalaşdırılması üzrә әlverişli
şәrtlәrin yaradılması mәqsәdilә elmi tәşkilatların, ali mәktәblәrin vә istehsal
müәssisәlәrinin birlәşdiyi әrazidir.

68. Texnopolis - innovasiya proseslәrinin sürәtlәndirilmәsi, texniki-texnoloji
yeniliklәrin tez vә sәmәrәli tәtbiqinә kömәk mәqsәdi ilә yaradılan azad iqtisadi zona
formasıdır.

69. Azәrbaycanın tәbii resurs potensialı - neft vә qaz, tәbii alternativ enerji
mәnbәlәri, mineral, su, torpaq, bioloji ehtiyatlar, iqlim vә rekreasiya, mәkan vә zaman
resurslarından ibarәtdir.

70. Azәrbaycanın elmi-texniki potensialı - elmi-texniki problemlәrin hәlli üçün
ölkәdә formalaşmış vә inkişaf etmәkdә olan elmi vә texniki resurları, müvafiq infra-
struktur komplekslәrini, elmi kadrları, elm-tәhsil vә elmә xidmәtә ayrılmış maliyyә
vәsaitlәrini vә ümumilikdә onlardan istifadә imkanları sәviyyәsini ehtiva edir.

VIII FƏSİL

Makroiqtisadi göstәricilәr vә beynәlxalq
müqayisә

8.1. Ölkәlәrin iqtisadi inkişaf göstәricilәri

Ölkәlәrin iqtisadi inkişaf göstәricilәri geniş spektrlidir. Onlar xarakterizә
edilmәmişdәn öncә inkişafla bağlı tәyinatlara nәzәr yetirmәk gәrәklidir.

İnkişaf (development) irәlilәyiş, tәkamül, bir vәziyyәtdәn digәrinә keçiddir. İnkişaf,
hәmçinin, çoxölçülü olaraq aşağıdan yuxarıya, sadәdәn mürәkkәbә hәrәkәt, vәziyyәtin
az qәnaәtbәxşlikdәn çox qәnaәtbәxşliyә dәyişmәsi, tәlәbatın ödәnilmәsinin
sadәlәşdirilmәsi prosesi kimi dә şәrhini tapır.

Qeyri-bәrabәr inkişaf (uneven development) ayrı-ayrı ölkә vә regionların bәzi
hissәlәrinin tәrәqqi etmәsi, digәrlәrinin staqnasiyaya uğraması vә hәtta gerilәmәsi ilә
xarakterik olan iqtisadi vә sosial inkişafın xüsusiyyәtliliyidir. “Qarışıq vә qeyri-bәrabәr
inkişaf” ideyası inqilabdan әvvәlki Rusiyanın kapitalist inkişafının xüsusiyyәtliliyinin
tәhlili ilә bağlı ilk dәfә aparıcı rus kommunist ideoloqları Lev Davidoviç Trotski (1879-
1940) vә Vladimir İliç Lenin tәrәfindәn işlәdilmişdir.

Geriqalmışlıq (underdevelopment) iqtisadi inkişafın aşağı sәviyyәsi, iqtisadi geri-
likdir. Üstün olaraq, beynәlxalq inkişafa aid edilir.

İqtisadi inkişaf (economic development) geniş tәkrar istehsal vә iqtisadiyyatın,
mәhsuldar qüvvәlәrin, artım vә inkişaf amillәrinin, elmin, tәhsilin, mәdәniyyәtin,
әhalinin hәyat sәviyyәsinin vә keyfiyyәtinin, insan kapitalının tәdricәn keyfiyyәt vә
struktur dәyişikliklәrini әks etdirir.

İqtisadi inkişaf nәzәriyyәsinin әsaslarını XX әsrin әvvәllәrindә Avstriya vә ABŞ
iqtisadçısı Yozef Aloiz Şumpeter (1883-1950) qoymuşdur. Bu nәzәriyyәyә S.Kuznets,
Fernand Brodel (1902-1985), Herhard Menş (1937), Teodor Şults (1902-1998), Herri
Bekker (1930-2014), Maykl Porter (1947), Nikolay Kondratyev (1892-1938) vә başqa
alimlәr öz töhfәlәrini vermişlәr.

Y.Şumpeter 1911-ci ildә nәşr etdirdiyi “İqtisadi inkişaf nәzәriyyәsi” adlı fundamen-
tal әsәrindә, ilk dәfә olaraq, iqtisadiyyatın artımı vә inkişafı arasında fәrqlәri göstәrmiş,

müxtәlif növ innovasiyaların mahiyyәtini müәyyәn edәrәk onları tәsnifatlandırmışdır.
O, artım vә inkişaf arasında fәrqlәrin izahını maraqlı mülahizә vә misallarla tәqdim
etmişdir: “İstәdiyiniz qәdәr poçt faytonunu sıraya düzün - bu zaman dәmir yolu ala
bilmәyәcәksiniz”. Y.Şumpeterә görә, iqtisadi artım kәmiyyәt dәyişikliklәridir - eyni
әmtәә vә xidmәtlәrin istehsalı vә istehlakının zamanla bağlı artımıdır.

Cәmiyyәtin iqtisadi inkişafı çoxplanlı proses olub, iqtisadi artımı, innovasiya
iqtisadiyyatını vә vençur biznesini, iqtisadiyyatda struktur irәlilәyişlәri, әmәk
mәhsuldarlığının artımını vә әhalinin hәyat keyfiyyәtini әhatә edir. İnkişaf proseslәrinin
effektivliyi әksәrәn iqtisadiyyatın dövlәt tәnzimlәnmәsinin, dövlәtin özünün vә onun
institutlarının effektivliyi ilә müәyyәn olunur.

Ölkәnin iqtisadi inkişafının әsas göstәricilәri әhalinin hәyat keyfiyyәti,
iqtisadiyyatın rәqabәtqabiliyyәtliliyi, ÜDM, ÜMM, әhalinin adambaşına insan kapitalı
vә iqtisadi azadlıq indeksidir. İqtisadiyyatın artımının vә inkişafının әsas hәrәkәtverici
qüvvәlәri insan kapitalı vә onun doğurduğu innovasiyalardır.

Burada bir mәqama da diqqәt yetirmәk gәrilikdir. Yәni “insan kapitalı” ilә “iqtisadi
insan” anlayışlarının bir-birindәn ayrılmasına baxılmalıdır.

İnsan kapitalı (human capital) insanın gәlәcәk әmәk gәlirlәrinin çıxılmış dәyәridir.
Bilik, ixtisas, sәriştә, tәhsil insan kapitalının indikatorlarıdır.

İqtisadi insan (economic man) maksimal fayda әldә etmәk prinsipindәn çıxış edәrәk
özünün plan vә hәrәkәtlәrini quran insanı sәmәrәli düşünәn subyekt kimi tәqdim edәn
şәrti ümumi anlayışdır.

İqtisadiyyatı artan vә inkişaf etmәkdә olan ölkәlәrin hamısı üçün ümumi olanlar -
insan kapitalına olan yüksәk investisiyalar vә effektiv özünüistehsal hesabına onun
dәyәrinin vә keyfiyyәtinin artımı, korrupsiyanın aşağı sәviyyәsi, effektiv idarәetmә,
innovasiya sisteminin effektivliyi, iqtisadiyyatın rәqabәtqabiliyyәtliliyi, uzunmüddәtli
dövrdә ÜDM vә ÜMG-in sabit artımı, әhalinin hәyat keyfiyyәtinin yüksәlmәsidir.

İnkişaf sәviyyәsinә görә ölkәlәri müqayisә etmәk üçün aşağıdakı kompleks
göstәricilәrdәn istifadә olunur:
 әhalinin adambaşına ÜDM vә ÜMM;
 әhalinin hәyat sәviyyәsinin keyfiyyәti vә sәviyyәsi;
 iqtisadiyyatın rәqabәtqabiliyyәtliliyi;
 әmәk mәhsuldarlığı vә iqtisadi effektivliyin digәr göstәricilәri;
 insan kapitalının adambaşına dәyәri, onun keyfiyyәti vә mәhsuldarlığı;
 dünya iqtisadiyyatında quruculuq;
 korrupsiyanın sәviyyәsi;
 qabaqcıl dünya reytinqlәrindә yer;
maliyyә vә iqtisadi reytinqlәr, qabaqcıl dünya reytinq agentliklәrinin qiymәtlәri;
 iqtisadiyyatın sahәvi quruluşu, xammal iqtisadiyyatının payı;
 adambaşına әsas mәhsul növlәrinin istehsalı.
Ölkә iqtisadiyyatının inkişafının vә artımının sabitliyini vә dayanıqlığını müәyyәn

edәn әn mühüm göstәricilәri inkişaf bazası insan kapitalının tәrkib hissәlәrinә -
tәrbiyәyә, mәdәniyyәtә, tәhsilә, elmә, әhalinin hәyat keyfiyyәtinә qoyulan investi -
siyalardır.

Hәr bir ölkәnin iqtisadi inkişafı tәyin olunmuş hesabatlanmadan keçir. Bir çox
ölkәlәr öz sәviyyәsini ABŞ-la müqayisә etmәyә meyillidirlәr. Bu kimi müqayisәlәr
tәhlil qammasını tam ifadә etmәdiyindәn qüsurlu sayılır. Buna görә dә ümumi tәsbit
olunmuş iqtisadi meyarlardan istifadә olunur.

8.2. Mütlәq göstәricilәr:
Ümumi Daxili Mәhsul, Ümumi Milli Mәhsul, Milli Gәlir

Ölkәnin iqtisadi inkişafını tәyin edәn mütlәq göstәricilәr qismindә Ümumi Daxili
Mәhsul, Ümumi Milli Mәhsul vә Milli Gәlir ön mövqedә dayanır.

Ümumi Daxili Mәhsul, ÜDM (Gross Domestic Product) ölkә rezidentlәrinin
müәyyәn vaxt әrzindә istehsal etdiklәri son mәhsulun dәyәrini ifadә edir. Son mal vә
xidmәtlәr son istehlak, yığım vә ixrac üçün istifadә olunan mal vә xidmәtlәrdir. İstehsal
prosesindә ara mal vә xidmәtlәrin (xammal, materiallar, yanacaq, enerji, alәtlәr,
toxum lar, yük nәqliyyatıının, topdan ticarәt, reklam agentliklәrinin xidmәtlәri, binaların
icarәsi üçün ödәnişlәr vә s.) dәyәri ÜDM-ә daxil edilmir. Əks halda tәkrar hesab alınar.
Belә ki, ara mәhsulların dәyәri son mal vә xidmәtlәrin dәyәrinin tәrkibinә daxildir.

ÜDM-in tәrifindә “ümumi” termini o demәkdir ki, ÜDM hesablanarkәn әsas
kapitalın (fixed capital) istehlakı dәyәrdәn çıxılmır. ÜDM daxili mәhsuldur, ona görә
ki, hәmin ölkәnin rezidentlәri tәrәfindәn istehsal olunur.

Milli mәnsubiyyәtlәrindәn vә vәtәndaşlıqlarından asılı olmayaraq, iqtisadi maraq
mәrkәzinә malik olan vә hәmin ölkәnin iqtisadi әrazisindә fәaliyyәt göstәrәn (istehsal
fәaliyyәtilә mәşğul olan, yaxud ölkәdә әn azı bir il yaşayan) iqtisadi vahidlәr -
müәssisәlәr, ev tәsәrrüfatları rezidentlәr hesab olunurlar.

ÜDM-in ölçülmәsinin üç üsulu vardır:
1. Əlavә dәyәr üzrә (istehsal metodu);
2. Xәrclәr üzrә (son istifadә metodu);
3. Gәlirlәr üzrә (bölgü metodu).
Dünya üzrә ÜDM il әrzindә iqtisadiyyatda son mәhsul - әmtәә vә xidmәtlәr,

hәcminin, dәyәrini göstәrmәklә hәmin ölkәnin dünya tәsәrrüfatlararası әlaqәlәr
sistemindә yerini, onun inkişaf etmiş vә ya inkişaf etmәkdә olan ölkәlәr kateqoriyasına
aid olmasını tәyin etmәyә imkan yaradır. Dünya üzrә mәcmu ÜDM ABŞ dolları
әsasında hesablanır.

Son mәhsul (final product) istehsal olunmuş, istehsalı bitmiş, son hazır mәhsulun
hәc  mi nin mәcmusunun pulla ifadәsini sәciyyәlәndirәn ümumilәşdirilmiş iqtisadi göstә -
ricidir. Materialların istehsal istehlakı çıxılmaqla mәhsulun bir hissәsini tәmsil edir.

Ümumi Milli Mәhsul, ÜMM (Gross-National Income) dövlәtdә müәyyәn müddәt

әrzindә istehsal olunmuş mal vә xidmәtlәrin bazar qiymәtlәrindәn ibarәtdir. ÜMM-in
tәrkibinә hәr hansı illәr әrzindә ölkә әrazisindә, hәmin dövrdә o ölkәnin vәtәndaşlarının
vә tәşkilatlarının sahib olduqları istehsal amillәrinin kömәyilә yaradılmış bütün istehsal
vasitә lәrinin qiymәtlәri daxildir. Bundan başqa, bura hәm dә hәmin ölkәnin
rezidentlәrinin digәr ölkәlәrin әrazisindә istehsal amillәrinin istifadә olunmasından
әldә edilmiş gәlirlәr dә daxildir.

ÜMM tәkcә müәyyәn ölkәnin әrazisindә yox, hәm dә xaricdә yaradılır. Mәsәlәn,
Azәrbaycan vәtәndaşlarına mәxsus olan, amma xarici ölkәlәrdәn birindә yerlәşәn hәr
hansı firma tәrәfindәn istehsal olunmuş mәhsul Azәrbaycanın ÜMM-nin tәrkibinә daxil
olacaqdır. Tәcrübi tәhlil üçün bәzәn mülkiyyәtçisinin kimliyindәn asılı olmayaraq
mәhz müәyyәn ölkәnin әrazisindә hansı hәcmdә mәhsul vә xidmәtin istehsal edildiyini
bilmәk vacibdir. Bi mәqsәdlә ÜMM - ÜDM modifikasiyasından istifadә olunur.

Bir qayda olaraq, ÜMM vә ÜDM ölçülәrindә fәrqlәr böyük әhәmiyyәt kәsb
etmәyәrәk orta hesabla 1% hәddindә olur. Daha konkret, bu fәrqlәri ÜMM = ÜDM +
Δ (ölkә xaricindәki fәaliyyәtdәn daxil olan ilk gәlirlәr - ölkә daxilindә investorların
aldıqları ilkin gәlirlәr) düsturu ilә hesablanır. Başqa sözlә, bu fәrq xarici ölkәlәrlә
hesablaşmalardakı saldonu әks etdirir. ÜMM әgәr ÜDM-i üstәlәyirsә, bu o demәkdir
ki, mövcud ölkәdә әhali xaricdәn onların ölkәlәrindә çalışan әcnәbilәrin
qazandıqlarından daha çox gәlir әldә edir.

ÜDM milli hesablar sistemi çәrçivәsindә digәr makroiqtisadi göstәricilәrlә: ÜMG,
ümumi milli sәrәncamında olan gәlirlәr - ÜMSG, son istehlak, yığım, әmanәt, xalis
kreditlәşmә vә xalis borc göstәricilәri ilә qarşılıqlı әlaqәdәdir. Bu qarşılıqlı әlaqәlәrin
tәdqiqi adı çәkilәn göstәricilәrin analizin hansı aspektlәri üçün istifadә edilmәsi, iqti-
sadi prosesin daha dәrindәn öyrәnilmәsi üçün onların ÜDM-i necә tamamladığını dәrk
etmәk çox mühümdür.

ÜMM-i hesablamaq üçün hesabın üç metodundan istifadә etmәk qәbul edilmişdir:
xәrclәr üzrә, gәlirlәr üzrә vә istehsal üzrә.

1. Xәrclәr üzrә hesablanmış ÜMM ölkә üçün müәyyәn dövr әrzindә yaranmış mal
vә xidmәtlәrin bütün kütlәsinin şәxsi vә mәhsuldar istehlakına sәrf edilmiş ümumi
xәrclәrin mәblәğini göstәrir.

2. Gәlirlәr üzrә hesablanmış ÜMM mәhsulun bütün kütlәsini yaratmış istehsal
amillәri sahiblәrinin ümumi gәlir mәblәğini göstәrir. 

3. ÜMM-in hesablanmasının üçüncü metodu - istehsal üzrә hesablanmadır. Bu
metod hәr istehsalçının bütövlükdә milli istehsala verdiyi payı göstәrir. Bu halda ÜMM
әlavә dәyәr üzrә hesablanır. Əlavә dәyәr - mәhsul istehsalı vә ya xidmәtlәrin yerinә
yetirilmәsi üçün sәrf edilmiş vә alınmış xammal vә materiallar çıxılmaqla firmanın
mәhsullarının (xidmәtlәrin) bazar qiymәtidir.

ÜMM göstәricisi il әrzindә istehsal edilmiş mәhsulun hәcmi haqqında dәqiq
tәsәvvür yaratmır. Belә ki, bura istehlak edilmiş kapitalın (aşınmış maşın vә
avadanlıqlar) әvәz edilmәsi üçün zәruri olan amortizasiya xәrclәri dә daxildir. Ona

görә dә, iqtisadiyyatda xalis milli gәlir - XMG göstәricisindәn istifadә edilir ki, bu da
ÜMM-dәn istehlak edilmiş kapitala (amortizasiya ayırmaları) ayırmalar çıxılmaqla
müәyyәn edilir.

XMG = ÜMM - (çıxılsın) amortizasiya ayırmaları.
Milli Gәlir, MG (national income) ölkәnin iqtisadi inkişafının ümumilәşdirici

göstәricilәrindәn biri, maddi istehsalda yenidәn yaradılmış dәyәrdir. MG istehsalçılar
tәrәfin dәn istehsal vә ya ehtiyatlar amili tәdarükçülәrinә ödәnilir. Onların arasında
әmәk ehtiyatları başlıca rol oynayır, bunlara görә әhali әmәk haqqı şәklindә gәlir alır.
MG-nin digәr tәrkib hissәlәri kapitala, rentaya vә gәlirә görә faiz şәklindә әldә olunan
gәlirlәrdir. Əhali baxımından MG ehtiyat tәdarükçülәri tәrәfindәn cari istehsalda
iştirak dan әldә etdiklәri gәlirlәrin cәmindәn ibarәtdir. Hәmin ilin ÜMM-nin hәcmindә
istehsalın gedişindә alınmış әmәk haqqının, renta ödәnişlәrinin, faiz vә mәnfәәtin
ümumi hәcm göstәricisini müәyyәn etmәk üçün XMG-dәn biznes üçün dolayı vergilәr
çıxılır:

MG = XMM - (çıxılsın) biznesә dolayı vergilәr.
Belәliklә, milli gәlir millәtin iqtisadi fәaliyyәtinin fәallığının mühüm göstәricisidir

vә buna görә dә, hazırda BMT-nin tövsiyәsi ilә onun haqqında statistik hesabat bütün
ölkәlәrdә tәtbiq edilmәyә başlamışdır.

8.3. Struktur göstәricilәr: 
iqtisadiyyatın müxtәlif sektorlarında mәşğulluğun nisbәti, yanacaq-enerji

balansının strukturu, nәqliyyat növlәri üzrә daşımalar

Struktur göstәricilәri ilә bağlı mülahizәlәr öncәsi iqtisadiyyatın sektorial bölgüsü
üzrә formalaşmış reallıqların bir daha nәzәrdәn keçirilmәsi gәrәkli hesab olunur. Elmi-
nәzәri mәnbәlәrdә iqtisadiyyatın sektorial bölgüsü - oxşar uzlaşan cәhәtlәri, iqtisadi
mәqsәdlәri, funksiyaları vә davranışları ilә fәrqlәnәn nәhәng әhәmiyyәtli institusional
vahidlәr kimi göstәrilir. Bu sahәlәr nәzәri vә paraktiki planda başlıca tәsnifatda biri
digәrinindәn tәsәrrüfat formasına vә mәhsul istehsalı növlüyü әlamәtlәrinә görә dә
ayrılır.

Tәsәrrüfat forması baxımından iqtisadiyyat, әsasәn, dövlәt (government sector) vә
özәl (private sector) sektorlara bölünür. Mәhsul növlüyü istehsalı kontekstindә isә
çoxsaylı variantlar müxtәlifliyinә baxmayaraq bu bölgüdә üçhәdli klassik sektorial
model (ingiliscә - three-sector hypothesis - üç sektor haqqında hipoteza) әsas götürülür.
Birinci sektor (primary sector) xammalın hasilatı vә onu yarımfabrikatlara çevirәn
emal sahәlәrini әhatә edir. Buraya aqrar-sәnaye, hasilat vә tәbii xammalın ilkin emalı
(daş kömür, neft-qaz, metal filizlәri vә s.) sahәlәri daxildir. İkinci sektora (secondary
sector) hazır mәhsul istehsal edәn - emal sәnayesi vә tikinti müәssisәlәri aiddir. Bu
sektor ümumәn ölkә iqtisadiyyatının mühüm hissәsini tәşkil etdiyindәn onu hәm dә
istehsal sektoru adlandırırlar. Mәhz burada ÜDM-in gәlir vә daxilolmalar artımının

әsas hissәsi formalaşır ki, bu da nәticә etibarı ilә hәyat keyfiyyәtini yüksәldәn proqram -
ların hәyata keçirilmәsinә tәkan verir. Digәr bir tәsnifatda birinci vә ikinci sektorlar
birlikdә maddi nemәtlәr yaradan vә onu istehsalçıya çatdıran insan fәaliyyәti növlәrinin
mәcmusu kimi çıxış edәn maddi istehsal sektoru adlandırılır. Üçüncü sektor (tertiary
sector) xidmәt sferası müәssisәlәrini әhatә edir. Buraya nәqliyyat, rabitә, ticarәt,
sәhiyyә, turizm vә s. aid olunur. Hazırda inkişaf etmiş ölkәlәrdә üçüncü sektorun
ÜDM-dәki payının әhәmiyyәtli artımı onu “servis iqtisadiyyatı” adlanan ayrıca bir
iqtisadiyyat sahәsinә çevrilmәsinә gәtirib çıxarmışdır. Üçüncü sektor anlayışı fәrqli
bir müstәvidә daha çox sosial funksiyalar yerinә yetirәn qeyri-hökumәt tәşkilatları sek-
toru kimi dә anlaşılır.

İqtisadiyyatın çoxsaylı sektorial bölgüsündә real vә maliyyә tәsnifatlandırmasının
da әhәmiyyәti böyükdür. Real sektor bilavasitә material istehsalını, әmtәә vә xidmәtlәri
әhatә edir. Mәhz bu sektorda yüksәk mәnfәәt yaranır vә әsas budcә daxilolmaları tәmin
edilir. Maliyyә sektoru isә maliyyә-kredit qruplarını birlәşdirir.

Real sektor (real sector) maliyyә xidmәtlәri istisna olmaqla bütün maddi vә qeyri-
maddi istehsal sahәlәri mәcmusunu әhatә edir. Bu klassik tәyinat iqtisad elmindә hәlә
dә dәyişilmәmiş qalmaqdadır. Lakin onun әleyhdarları da çoxdur. Real sektorun sahәvi
komplekslәrә bölünmәsindә praktiki müstәvidәki yanaşmalar da müxtәlifdir. Ümumi -
likdә buraya - yanacaq-enerji kompleksi, aqrar-sәnaye kompleksi, meşә sәnayesi kom-
pleksi, nәqliyyat kompleksi, tikinti, ticarәt vә iştimai iaşә, rabitә vә telekommunikasiya,
kimya, metallurgiya, yüngül sәnaye vә digәrlәri aid edilir. Statistik metodoloji
tәsnifatda real sektoru sәnaye, kәnd tәsәrrüfat, tikinti, ticarәt, nәqliyyat vә rabitә әhatә
edir. Real sektorda yüksәk mәnfәәt yaranır vә o әsas budcә daxilolmalarını tәmin edir.

Maliyyә sektoru (financial sector), üstün olaraq, uzunmüddәtli vә qısamüddәtli
kreditlәşmә vә borcalma ilә bağlı olan iqtisadiyyat sferasıdır. Maliyyә sektoruna bank-
lar, müxtәlif kredit tәşkilatları, sığorta kompaniyaları, pensiya fondları vә müxtәlif
maliyyә, menecer vә konsultantları daxildir.

İqtisadi düşüncәnin sistemlәşdirilmәsindә bir sıra digәr metodoloji yaranışlar da
çıxış edirlәr. Belә ki, müasir iqtisadi әdәbiyyatda dördüncü sektor vә beşinci sektor
anlayışlarına da rast gәlinir ki, bunlar da üçüncü sektorun sistem altı kimi çıxış edirlәr.
Dördüncü sektora (quaternary sector) da informasiya-kommunikasiya texnologiyaları
sferasında ixtisaslaşan, hәmçinin, qlobal marketinq, bank, maliyyә, bir sıra elm
sahәlәri, konsaltinq vә tәhsil xidmәtlәri göstәrәn müәssisәlәr aid edilir. Bu sektoru hәm
dә çox zaman informasiya sektoru adlandırırlar. İnformasiya sektoru müasir vә gәlәcәk
iqtisadi inkişafın әsasında dayanır. Beşinci sektor (quinary sector) isә sәhiyyә,
mәdәniyyәt vә elmi tәdqiqatlar sahәsindәki ixtisaslaşmaları әhatә edir.

Ölkәnin iqtisadi inkişafının müәyyәn edilmәsindә mütlәq göstәricilәrlә yanaşı struk-
tur göstәricilәrdәn dә istifadә olunur. Struktur göstәricilәr ökәnin iqtisadi inkişafını
müәyyәn edәn göstәricilәri - iqtisadiyyatın müxtәlif sektorlarında mәşğulluğun nisbәti,
yanacaq-enerji balansının strukturu, nәqliyyat növlәri üzrә daşımalar vә s.-ni ehtiva
edir.

Əhalinin mәşğulluğu mәsәlәsi sosial-iqtisadi problemlәrin әn mühümlәrindәn
biridir. Mәşğulluq insanların hәm özlәri vә onların әmәk fәaliyyәti, hәm dә maddi
nemәtlәrin istehsalı, bölgüsü, mәnimsәnilmәsi vә istehlakı ilә ayrılmaz surәtdә bağlıdır.
Mәşğulluğun, cәmiyyәtin әmәk potensialından istifadәnin xüsusiyyәtlәri nәinki iqtisadi
marağı әks etdirir, hәm dә dövlәtin әmәk sferasında siyasәtini, insana cәmiyyәtin әsas
mәhsuldar qüvvәsi vә şәxsiyyәt kimi münasibәtini әks etdirәn әsas göstәricilәrdir.

Əhalinin mәşğulluğunun kәmiyyәt xarakteri üçün statistika tәrәfindәn xüsusi
göstәricilәr işlәnib hazırlanmışdır. Onlar iki: mütlәq vә nisbi qruplara bölünür.

Mәşğulluğun mütlәq göstәricilәri ölkәnin iqtisadi potensialını, onun inkişaf
imkanlarını әks etdirir. Ona görә ki, mәşğul әhali istehsal prosesinin әsas elementini
tәşkil edir. İşçilәr olmasa, vasitәlәr vә predmetlәr dә ölüdür. Belә ki, bu halda onların
birlәşmәsi qeyri-mümkün olur.

Əhalinin mәşğulluğunun mütlәq göstәricilәrinә aşağıdakılar aiddir:
❖ iqtisadiyyatda mәşğulların sayı;
❖ mәşğulların iqtisadi sahәlәr üzrә bölgüsü (cinsinә, yaşına, tәhsil sәviyyәsinә vә

s. görә);
❖ iqtisadiyyatda mәşğul olan әmәk qabiliyyәtli insanların sayı vә s.
Mәşğulluğun nisbi göstәricilәri әhalinin vә onun ayrı-ayrı qruplarının iqtisadiyyata

cәlb edilmәsi dәrәcәsini xarakterizә edir. Onlar әhalinin mәşğulluq әmsalı, әmәk
resurslarının mәşğulluq әmsalı, әmәk qabiliyyәtli yaşında olan әhalinin mәşğulluq
әmsalı, әmәk qabiliyyәtli yaşda olan әmәk qabiliyyәtlilәrin mәşğulluq әmsalı vә s.-ni
әhatә edir.

Müasir cәmiyyәt sәnayedә, nәqliyyatda, xidmәt sahәlәrindә, ev tәsәrrüfatlarında
ildәn-ilә daha çox enerji istehlak edir, insanların enerjidәn asılılığı artır. Neft, tәbii qaz,
habelә digәr tәbii enerji resurslarının tükәnmәz olmaması, enerji istehlakının artması
ilә enerji resursların azalması arasında olan qarşılıqlı әlaqә siyasәtçilәri, iqtisadçıları,
statistiklәri energetika sektorunda baş verәn proseslәri diqqәtlә izlәmәyә vadar edir.
Dünya mütәxәssislәrinin birmәnalı rәyinә görә, bu vә ya digәr ölkәnin energetika sek-
torunda baş verәn hadisә vә proseslәrin izlәnmәsi vә öyrәnilmәsi, bu sahәdә düzgün
qәrarların, qısa vә uzunmüddәtli strategiyaların qәbul olunması, prioritet vә
perspektivlәrin müәyyәnlәşdirilmәsi, milli energetika ehtiyatlarının idarә olunmasına
yönәldilmiş dövlәt siyasәtinin işlәnib hazırlanması vә hәyata keçirilmәsi üçün әn
mühüm vasitә yanacaq-enerji balansıdır.

Yanacaq-enerji balansı, YEB (fuel and energy balance) bir-biri ilә әvәz oluna bilәn
yanacaq-enerji resurslarının mәcmusunu әhatә edәn kompleks material balansını ifadә
edir. YEB növlәr üzrә hasil vә emal olunan yanacaq, istehsal edilәn elektrik enerjisi,
onların saxlanması, istehlakı, idxal vә ixracının ümümilikdә mәdaxil vә mәxaricinin
uzlaşdığı әdәdi sistemi olmaqla, hәm dә ölkәnin enerji tәhlükәsizliyınin mühüm
tәminat göstәricisi sәnәdidir. O, tәsbit olunmuş dövr üçün enerji auditi, enerjitәchizat
strukturlarının faktiki materialları vә digәr müvafiq informasiyalar әsasında analitik

cәdvәl formasında hazırlanaraq enerji effektivliyinin tәnzimlәyici rolunda çıxış edir.
Müxtәlif yanacaq növlәrinin şәrti-yanacağa çevrilәrәk vә mümkün olduqca daha az
detallaşma sәviyyәsi ilә fәrqlәnәn YEB vasitәsi ilә ölkәnin yanacaq-enerji resurslarının
yetәrli olması vә çatışmamazlığı müәyyәn edilir vә onların sәmәrәli istifadәsinin tәhlili
aparılır. İqtisadiyyatın normal fәaliyyәti vә әhalinin müxtәlif növlü yanacaq-enerji
resurslarının tәchizatını tәminatında yanacaq-enerji balansının әhәmiyyәti yüksәkdir.

Hazırda enerji balansları sahәsindә dünyada Beynәlxalq Energetika Agentliyi vә
Avropa Statistika Bürosunun formatları olan 2 beynәlxalq standart mövcuddur.

Enerji resursları dünyanın geosiyasi prosesindә mühüm tәsirә malikdirlәr. Bütün
dövlәtlәr indiki vә gәlәcәk iqtisadiyyatlarını, karbohidrogen resursları, hasil edib-
etmәmәsindәn asılı olmayaraq, enerji strategiyası hәyata keçirir, davamlı vә
uzunmüddәtli YEB tәrtib edirlәr.

Statistik mәlumatlara görә, 1910-cu ilin dünya yanacaq-enerji balansında daş kömür
65%, oduncaq 16%, bitki vә heyvan mәnşәli tullantılardan istifadә 16% idisә, bu pay
neft üzrә cәmi 3% tәşkil etmişdi. Balansda tәbii qaz, demәk olar ki, yox idi. XX әsrin
30-cu illәrindә vәziyyәt bir qәdәr dәyişdi. Bu balansda daş kömürün payı 55%-ә endi,
neftin payı 15%-ә, tәbii qazın payı isә 3%-ә qalxdı. 1965-ci ildә qlobal YEB-ә yeni
güc - nüvә enerjisi (nuclear energy) daxil oldu. Hazırda qlobal yanacaq-energetika
balansında nüvә energetikası 6-7% hәddindәdir.

YEB strukturu ilә yanaşı ölkәlәrin enerji mәnimsәmә imkanları ÜDM-dә enerji tu-
tumu (enerji istehlakı), ölkәnin enerji tәminatlılığı vә digәr makroiqtisadi göstәricilәrlә
dә müәyyәn olunur.

Enerjitutumu, enerji istehlakı (ingiliscә - energy-consumption - enerji istehlakı)
mәhsul istehsalı, işlәrin yerinә yetirilmәsi vә xidmәtlәrin göstәrilmәsindә enerji vә ya
yanacağın ölçü vә hәdlәrini müәyyәn edәn göstәricidir. Ondan milli iqtisadiyyatlarda
enerjieffektifliyinin qiymәtlәndirilmәsindә istifadә olunur.

ÜDM-dә enerjitutumu (energy intensity of GDP) hәr vahid yaradılan ÜDM-dә
yanacaq-enerji resurslarının mәsrәfinin ifadә edәn makroiqtisadi göstәricidir. ÜDM-
dә enerji tutumu hәr hansı bir ölkәnin iqtisadiyyatını xarakterizә edәn fundomental
göstәricilәrdәn hesab olunur. Müvafiq dövr әrzindә ölkәnin istehsal vә qeyri-istehsal
sahәlәrindә mәsrәf olunan yanacaq-enerji resurslarının ÜDM-ә nisbәti ilә müәyyәn
olu nur. Mәsrәf edilәn yanacaq-enerji resurslarının hәsmi, әsasәn, neftә ekvivalent
götürülәn şәrti yanacaq üzrә hesablanır. Coğrafi strukturda iqtisadiyyatlarında enerji-
tutumu böyük olanlar qismindә xammal istehsalçısı ölkәlәri çıxış edirlәr. İnkişaf etmiş
ölkәlәrdә (әsasәn dә, hәmin resursaları idxal edәnlәr) isә, bir qayda olaraq, bu
resursların ÜDM-dә payı daha az olur.

Nәqliyyatın inkişaf sәviyyәsi ölkә vә regionun, bütövlükdә cәmiyyәt
sivilizasiyasının inkişafı sәviyyәsini müәyyәn edәn әn mühüm tәyinatlardan biri kimi
çıxış edir. Tarixә nәzәr yetirdikdә görәrik ki, bütün dövrlәrdә cәmiyyәtin transformasi -
yası nәqliyyat texnikasının, hәm dә bütövlükdә nәqliyyat sisteminin özünün dәyişmәsi

ilә müşayiәt olunmuşdur. Mәhz nәqliyyat sahәsindәki әsaslı irәlilәyişlәr bu keçidlәrin
tәmin olunmasında özünәmәxsus rol oynamışlar. Yaşadığımız çağdaş sivilizasiyanı da
iqtisadiyyatın texnoloji әsası kimi onun xammal, material, mallar mübadilәsini geniş
miqyasda reallaşdıran inkişaf etmiş nәqliyyat sistemi olmadan tәsәvvür etmәk mümkün
deyil. Birmәnalı olaraq nәqliyyat әmәliyyatları istәnilәn istehsal proseslәrinin zәruri
şәrtidir vә elә bu baxımdan da onu iqtisadiyyatın arteriyaları adlandırırlar.

Nәqliyyata hәm geniş vә hәm dә konkret tәrif vermәk mümkündür. Konkret olaraq,
nәqliyyat (latınca - trans - vasitәsi ilә vә portare - aparmaq) sәrnişinlәrin vә yüklәrin
yerdәyişmәsini vә bu istiqamәtdә texnoloji proseslәr kompleksini hәyata keçirәn maddi
istehsal sahәsi kimi iqtisadi infrastrukturun әsas komponentlәrindәn birini tәşkil edir.
O, iqtisadi artıma әhәmiyyәtli dәrәcәdә tәsir göstәrәrәk, ticarәtin genişlәndirilmәsinә,
yaşayış sәviyyәsinin yüksәldilmәsinә, yüklәrin ünvana yetişmәsi vә ya insanların iş,
mәnzil vә ümumilikdә hәr hansı bir tәyinat yerinә çatdırma zamanını qısaltmaqla vaxt
itkilәrinin aradan qaldırılmasına, mәhsuldarlığın yüksәldilmәsinә kömәk edir. Bu
sәbәbdәn dә nәqliyyatın inkişaf sürәtinin iqtisadi artıma müvafiq olması әsaslıdır.

Nәqliyyat sosial-iqtisadi problemlәrin hәllindә dә mühüm rola malikdir. Nәqliyyat
iki vә daha çox ölkә arasında malların (yüklәrin) vә insanların (sәrnişinlәrin)
yerdәyişmәsini gerçәklәşdirmәklә beynәlxalq әlaqәlәri tәmin edir.

Nәqliyyat dövlәtlәr arasında maddi daşıyıcı fuksiyasini yerinә yetirmәklә dünya
iqtisadiyyatının mühüm tәrkib hissәsi kimi çıxış edir. Dövlәtlәrin ixtisaslaşması, onların
kompleks inkişafi nәqliyyat sistemi olmadan qeyri-mümkündür. Nәqliyyat amili
istehsalın coğrafiyasına tәsir göstәrir vә onu nәzәrә almadan mәhsuldar qüvvәlәrin
sәmәrәli yerlәşdirilmәsinә nail olmaq imkan xaricindә qalır.

Nәqliyyat sferasında inkişaf elm sahәsindәki tәdqiqatların da özәyini tәşkil edir.
Yaşadığımız zamanda da bu vә ya digәr cәhәtdәn nәqliyyata aidiyyәti olmayan hәr
hansı bir tәdqiqat sahәsi tapmaq çәtindir. Reallıq belәdir ki, xüsusi dinamik sistem kimi
nәqliyyat hәmişә müxtәlif elmlәrin, o cümlәdәn fundamental elmi nailiyyәt vә kәşflәrin
ilk istehlakçılarından olmuşdur. Bir çox hallarda isә o, elm qarşısında birbaşa sifarişçi
kimi çıxış etmiş vә davamlı olaraq onun özünun inkişafını stimullaşdırmışdır.

XX әsrdә vә xüsusilә dә, onun ikinci yarısında dünyanın bütün qitәlәrindә insan
fәaliyyәti sahәlәrindә nәhәng dәyişikliklәr baş vermişdir. Əhalinin artımı, maddi
resursların istehlakının artması, ETT, hәmçinin, tәbii-coğrafi, iqtisadi, siyasi, sosial vә
digәr әsaslı amillәr dünya nәqliyyatının hәm kәmiyyәt (miqyas), hәm dә keyfiyyәt
cәhәtdәn görünmәmiş inkişafına sәbәb olmuşdur. Baş verәn keyfiyyәt tәzahürlәri
nәqliyyatın әnәnәvi növlәrinin köklü dәyişikliyә uğraması, yol şәbәkәlәrinin vә yol
nәqliyyatı vasitәlәri parkının artması vә genişlәnmәsi ilә müşayiәt olunmuşdur. Bu
sferada, hәmçinin, nәqliyyatın daşıma qabiliyyәtinin - yükgötürmә qabiliyyәti bir neçә
dәfә artması vә onun hәrәkәtin sürәti yüksәlmәsi dә baş vermişdir. Artan bu keyfiyyәt
vә kәmiyyәt dәyişikliklәri, eyni zamanda, nәqliyyatın özünün problemlәrini dә qabar-
daraq, ön plana çıxmışdır. Bu problemlәr daha çox şәhәr tәsәrrüfatlarında vә avtomobil -

qayırmanın sürәtli inkişafı ilә bağlılıqda özünü biruzә vermişdir. Belә ki, dünyanın bir
sıra regionlarında iri şәhәrlәrinin böyümәsi, meqapolislәrin artması küçәlәrdә avtomo-
bil tıxaclarının yaranışına gәtirib çıxarmış, onların sürәtini azaltmış. Eyni zamanda
ekoloji vәziyyәti dә kәskinlәşdirmişdir.

Yükgötürmә qabiliyyәti (carrying capacity) ümumi leksikada daşıma vә buraxılış
qabiliyyәti, qaldırıcı gücdür. İqtisadiyyat, texnika vә elmin ayrı-ayrı sahәlәrindә mü-
vafiq olaraq özәl mәnaları ifadә edir.

Kommunikasiya sisteminә aid olaraq nәqliyyat maddi obyektlәrin yerdәyişmәsindә
ixtisaslaşır. Nәqliyyat tәkrar istehsal prosesindә resurslarının akkumlyasiyası, onların
vә hazır malların bazara girişinin tәmin edilmәsi funksiyalarını yerinә yetirәrәk istehsal
ilә istehlak arasında zamanı vә mәkanı birlәşdirir. Nәqliyyat milli vә dünya
iqtisadiyyatının hәssas barometri, materialların istehlakçısı olaraq iqtisadiyyatin ayri-
ayrı sahәlәrinin nә dәrәcәdә yüklәnmәsini müәyyәn edir.

Nәqliyyat yüklәrin daşınmasında vә sәrnişinlәrin hәrәkәtindә olan tәlәbatların
ödәnilmәsinә kömәk edәn vasitә kimi meydana gәlmişdir vә inkişaf edir.

Nәqliyyatın әsas növlәri aşağıdakılardır:
❖ avtomobil nәqliyyatı;
❖ dәmiryol nәqliyyatı;
❖ su nәqliyyatı;
❖ hava nәqliyyatı;
❖ boru kәmәrlәri.
Statistika göstәrir ki, müasir dünyada nәqliyyatın mәşğulluq tәminatı 100 milyondan

artıq insanı cәmlәşdirir. Dәniz yollarını nәzәrә almadıqda dünya nәqliyyat şәbәkәsinin
ümumi uzunluğu 50 milyon km-i ötür. Qlobal ÜDM-dә nәqliyyatın payı 4-9% arasında
tәrәddüd edir. Bәzi ölkәlәrdә şirkәtdaxili nәqliyyat daxil olmadan bu göstәricinin
ÜDM-dә payı10%-ә qalxır.

Hәr il dünyada bütün nәqliyyat vasitәlәri ilә 100 milyard tondan artıq yük vә 1 tril -
yondan artıq sәrnişin daşınır. Bu daşınmalarda 650 miyondan çox avtomobil, 40 min
gәmi, 10 min tәyyarә, 200 min lokomotiv iştirak edir vә onların kәmiyyәt vә ketfiyyәti
hәr il dәyişir. Nәqliyyatın bütün növlәrinin inkişafına onun konteynerlәşmәsi (ingiliscә
- contain - tutum, әdәdi olan, tәk-tәk) yüklәrin xüsusi metal qablarda - konteynerlәrdә
daşınması böyük tәsir göstәrmiş vә nәticәdә bu sektorda mәhsuldarlıq 7-10 dәfә
yüksәlmişdir.

Nәqliyyatın inkişaf göstәricilәri olaraq aşagıdakılar çıxış edir:
 ÜDM-lә yük dövriyyәsinin nisbәti;
 yükün çәkisi (ton) vә yük dövriyyәsi (ton/km);
 tonlarla kilometraj, gәlirin artımına nisbәtdә nәqliyyata olan tәlәbin elastikliyi.
Yüksәk inkişaf etmiş ölkәlәrdә 1 dollar ÜDM-ә 2,5 ton/km yük daşınması düşür.

Orta inkişaf sәviyyәsi olan ölkәlәrdә isә bu göstәrici 3 ton/km tәşkil edir.
Daşımalarda nәqliyyat tariflәri vә xәrclәri xüsusi әhәmiyyәt kәsb edir. Onlar

müxtәlif amillәrin tәsirinә mәruz qalırlar. Nәqliyyat tariflәr vә xәrclәrinә daha çox
onların zonalar üzrә qruplaşdırılması, yüklәrin növ fәrqliliyi, onların qablaşdırılması
vә saxlanılması tәlәbliliyi, logistik mükәmmәllilik, yüklәmә xüsusiyyәtliliyi,
daşınmanın ölçüsü, hәrәkәt sıxlığı, ofoşorluq, liman vә yük terminallarının texniki vә
texnoloji sәviyyәliyi, rәqabәtlilik vә marşrut seçimi kimi amillәr tәsir göstәrir.

Nәqliyyatın tәrkib hissәsi daşınmanın dәyәrinin (fraxtin) daşınan yükә nisbәti kimi
müәyyәn edilir. Əgәr daşınmaya çәkilәn xәrclәrin dәyәri malın dәyәrindәn
yüksәkdirsә, bu zaman hәmin malın satışı qazanc gәtirmәyәrәk beynәlxalq
ixtisaslaşmaya özünün nәzәrәçarpacaq tәsirini göstәrәcәkdir.

Müasir dünya nәqliyyatı iki mühüm prinsipi rәhbәr tutur: “qapıdan qapıya” -
(ingiliscә - from door to door - qapıdan qapıya) sxemi üzrә yerdәyişmәnin tam tsiklini
vә “düz vaxtında” (just in time) çatdırılmanın tәmin olunmasını. Yәni, yüklәr
istehsalçının vә ya yük sahibinin anbarının qapısından istehlakçının vә ya yükü alanın
anbarının qapısına qәdәr daşınır. Bu zaman yük sahibi, yükü alan daşınma prosesinin
tәşkilindә iştirak etmәyә dә bilәr. Onlar yalnız xәrclәri ödәyirlәr. Bu sxem
sәrnişindaşımalara da şamil olunur. Bütün bu proseslәr tәsbit edilmiş vaxt әrzindә әlavә
zaman itkisinә yol vermәdәn hәyata keçirilmәlidir. Göründüyü kimi, bu cür nәqliyyat
prosesi ideal variant hesab edilir. Bu hәdәfә yetişmәk istәyәnlәr isә müasir nәqliyyat
bazarında rәqabәtqabiliyyәtli olmalıdırlar. Tәbii ki, nәqliyyat fәaliyyәtindә adıçәkilәn
prinsiplәrin hәyata keçirilmәsi nәqliyyatın müasir texnikasını vә infrastrukturunu, çox
mühüm olan nәqliyyatda müasir daşınmaların vә idarәetmәnin tәşkili formalarını tәlәb
edir.

Nәqliyyat vasitәlәri әksәrәn daim qarşılıqlı әlaqәdә olurlar. Onların qarşılıqlı әlaqәsi
ondan ibarәtdir ki, sәrnişinlәrin hәrәkәti vә ya yüklәrin yerdәyişmәsi üçün, bir qayda
olaraq, bir növ nәqliyyat vasitәsi kifayәt etmir. Nәqliyyat növlәri arasında yüklәrin
daşınması bölüşdürülәrkәn iqtisadi qiymәtin meyarı mәhsulun bir mәntәqәdәn digәr
mәntәqәyә çatdırılması üçün ictimai әmәyin minimum mәsrәfi hesab edilir. Bu
mәsrәflәrin pulla ifadәsi cari (istismar) xәrclәr, hәmçinin, onlara bәrabәr edilәn vә
daşınma prosesindә olan maddi vәsaitlәrdir. Nәqliyyatın müxtәlif növlәrinin qarşılıqlı
әlaqәsi onun ümumi daşınma prosesindә sazlanmış vә razılaşdırılmış işindәn ibarәtdir.
Bu qarşılıqlı tәsir bir çox hüquqi, iqtisadi, texniki, texnoloji, tәşkilati vә idarәetmә
xarakterli şәrtlәrdәn asılıdır.

Sәnaye cәhәtdәn inkişaf etmiş ölkәlәrdә fraxt idxalın vә ixracın (ölkәnin xarici
ticarәt dövriyyәsi) dәyәrinin 5%-ni, inkişaf etmiş ölkәlәrdә 10%-ni tәşkil edir. Bu
münasibәtә ixrac qiymәtlәrinin dinamikası vә daşınmanın dәyәri dә tәsir edir.

Yük vә sәrnişin daşınmalarının әsas kütlәsi iki vә daha çox nәqliyyat növünün
iştirakı ilә hәyata keçirilir. Mәsәlәn, limanlara gәlәn yüklәrin 80%-i dәmir yoluna (çay
nәqliyyatında 50%-i) ötürülür. Boru kәmәrlәri ilә daxil olan neftin, praktiki olaraq,
hamısı digәr nәqliyyat növlәrinә ötürülür, avtomobil isә bütün nәqliyyat növlәri ilә
әlaqәlidir, onun çәkisi xüsusilә sәrnişin daşınmalarında böyükdür.

Dünya yük vә sәrnişin daşınmaları coğrafi cәhәtdәn olduqca qeyri-bәrabәr
paylanmışdır. İnkişaf etmiş ölkәlәrin nәqliyyatı, bir qayda olaraq, yüksәk texniki
sәviyyәlilik vә müxtәlif yarımsahәlәrinin qarşılıqlı әlaqәliyi ilә seçilir. Dünya nәqliyyat
şәbәkәsinin ümumi uzunluğunun, dünya yük dövriyyәsi vә sәrnişin dövriyyәsinin 70-
80%-i bu ölkәlәrin payına düşür. Nәqliyyat şәbәkәsi ilә tәminat, onun sıxlığı, әhalinin
hәrәkәti dә bu ölkәlәrdә daha yüksәkdir.

Sәnayecә inkişaf etmiş ölkәlәrdә hәr bir sakinә 20-25 ton yük, dünya üzrә isә
bütövlükdә 7 ton yük daşınır. Hәr bir ton mәkanca böyük yerdәyişmә - 900 ton/km yol
tәlәb edir.

Avtomobillәr, gәmilәr, qatarlar vә hava gәmilәri dә daxil olan nәqliyyat sektoru
mühüm enerji tutumlu sahә kimi dә fәrqlәnir. Sektor ümumi enerji istehlakının orta
hesabla 20%-ni mәnimsәyir. Bu isә, praktiki olaraq, sutkada 44-45 milyon barel neftә
ekvivalentdir. Dünyanın bütün yollarında nәqliyyat vasitәlәrinin 3%-ni hәrәkәtә
gәtirmәk üçün bir milyon barel/sut neft ekvivalenti tәlәb olunur. Proqnoz hesablamalar
göstәrir ki, nәqliyyat sahәsi daha dinamik inkişaf edәn sektorlardan biri olacaq vә 2030-
cu ildә onun enerji istehlak tәlәblәri 40% artaraq sutkada 62 milyon barel neft
ekvivalentinә bәrabәr olacaqdır. Nәqliyyat sahәsi özünün enerji tәlәbatını hәmin dövr
әrzindә 94% neft, 5% bioyanacaq vә 1% tәbii qaz hesabına ödәyәcәkdir.

Regional nәqliyyat sistemlәri arasında yolların ümumi uzunluğuna görә dünya
nәqliyyat şәbәkәsinin 30%-nә qәdәrinin cәmlәşdiyi Şimali Amerika liderlik edir. Bu
region yol şәbәkәsinin sıxlığı vә hәrәkәtin tezliyinә görә seçilir. Dünya nәqliyyat
şәbәkәsinin 10%-nә sahib MDB ölkәlәrinin vahid sistemi ümumi yük dövriyyәsi üzrә
birinci yeri tutur. Dünyanın qalan regionlari - Afrika, Asiya vә Latın Amerikasının
inkişaf etmәkdә olan ölkәlәrindә nәqliyyat sistemlәri formalaşma mәrhәlәsindәdirlәr.

Nәqliyyat sferasında logistikanın әhәmiyyәti danılmazdır. Geniş mәnada logistika
(latınca - logos - idrak, ağıl) material tәminatının bütün sferalarını (qablaşdırma, hazır
mәhsul, istehlakçıya çatdırma vә s.) әhatә edәn nәqliyyat, tәchizat, ehtiyatlara nәzarәt,
informasiyaların işlәnmәsi sahәsindә planlaşdırmanın tәrkib hissәsi olan tәlimdir. Lo-
gistik xәrclәr, logistik zәncir, logistik әmәliyyat, informasiya axını logistikanın әsas
tәdqiqat obyektlәrindәndir. Nәqliyyat logistikası isә daşınmaların optimal marşrut üzrә
hәyata keçirilmәsinin tәşkilatı sistemini ifadә edir. Bu fuksionallığı isә idarәetmә sis-
temi, qiymәt siyasәti, sürücülәr, yüklәyicilәr, nәqliyyat vasitәlәrinin, yol vә
marşrutların tәsnifatlılığı, istehsal vә istehlak xidmәtlәrinin mәcmusu, bina vә qurğular
kimi subyekt vә elemetlәri әhatә edir. Nәqliyyat-logistik sistemin dәqiq vә sәmәrәli
fәaliyyәti üçün müvafiq infrastruktur olması zәruridir. Əmtәәlәrin yerdәyişmәsi,
qorunması, anbar tәsәrrüfatı vә bütün bunları müşayiәt edәn informasiya axınları mü-
vafiq texniki vasitәlәr tәlәb edir. Bütün bu vasitәlәr logistik infrastrukturu tәyin edir,
onların qarşılıqlı әlaqәsi isә müvafiq logistik sistemi formalaşdırır.

Logistik sәmәrәlilik indeksi (Logistics performance index, LPI) DB tәrәfindәn
Finlandiyanın Turku Universiteti ilә birlikdә müxtәlif ölkәlәrdә logistikanın inkişaf

sәviyyәsini qiymәtlәndirmәk üçün hazırlanmış metodikadır. Konkret ölkәdә
logistikanın inkişafını, ticarәt-logistik mühiti qiymәtlәndirmәk vә onun reytinqini tәyin
etmәk üçün DB-nin ekspertlәri tәrәfindәn 6 mühüm meyar götürülür. Buraya gömrük
vә sәrhәd qeydiyyatının effektivliyi (customs), ticarәt vә nәqliyyat infrastrukturunun
keyfiyyәti (infrastructure), rәqabәtqabiliyyәtli qiymәtlәrlә beynәlxalq daşınmalın
tәşkilinin sadәlәyi (international shipments), logistik xidmәtlәrin keyfiyyәt vә
sәriştәliyi (logistics quality and competence), daşınan yüklәri izlәmә imkanı (tracking
& tracing) vә yüklәrin vaxtında çatdırılması (timeliness) daxildir. Hәmin bu meyarlar
әsasında inteqral (bütöv, vahid) “Logistik sәmәrәlilik indeksi” hazırlanır vә ölkәlәrin
reytinqi formasında dәrc olunur. Hesabatlar iki ildәn bir hazırlanır vә indiyәdәk mü-
vafiq reytinqlәr 2007, 2010, 2012 vә 2014-cü illәr üzrә dәrc edilmişdir.

İndeks beynәlxalq, milli vә ya regional logistik operatorlar, yüklәrin daşınmasını
avtomobil, dәmir yolu, su vә hava nәqliyyatı növlәri vasitәsi ilә tәşkil edәn vә müvafiq
funksiyaları yerinә yetirәn nәqliyyat-ekspeditor tәşkilatları, anbar operatorları
tәrәfindәn aparılan sorğular әsasında müәyyәn edilir. Sorğularda әsas respondentlәr
qrupununu yüklәrin ekspedisiyasını aparan vә dünya üzrә bir sıra nәhәng logistika
şirkәtlәrinin peşәkarları tәşkil edirlәr. Bu isә onu göstәrir ki, indeks daha çox sәnaye
mallarının daşınması sahәsindәki işlәri xarakterizә edir. Belә ki, nәqliyyat-ekspedisiya
şirkәtlәri xammalın (neft, dir filizi, daş kömür) daşınması ilә geniş mәşğul olmurlar.

DB-nin tәdqiqatçıları özlәri etiraf edirlәr ki, onlar tәrәfindәn hazırlanmış logistika
sәmәrәliliyini - LPİ-ni müәyyәn edәn metodika xalis elmi deyildir. Başqa sözlә,
metodika elmi әsaslandırılmamışdır. Belә ki, tәdqiqatlar üstün olaraq beynәlxalq (trans-
milli) şirkәtlәrin sorğu nәticәlәrәnә әsaslanır vә burada logistik xidmәt istehlakçıları
ilә bağlı sorğular keçirilmir. Tәdqiqatçılar hesabatlarında göstәrirlәr ki, LPİ indeksi
әsasında qiymәtlәndirmә dünya özәl sektoru vasitәsi ilә ölkәlәrin bir-biri ilә ticarәt
әmәliyyatları arasında bağlılığının baxış müstәvisindә aparılır. Bu zaman hesabatlarda
ayrıca götürülmüş ölkә sәviyyәsindә baş verәn dәyişikliklәr dolğun әksini tapa bilmir.
Mәsәlәn, ayrı-ayrı ölkәlәrin dәnizә çıxışı, әrazi ölçülәri vә s. bu kimi xüsusiyyәtlәri
nәzәrә alınmır. Bundan başqa, bir sıra ölkәrdә logistika ilә bağlı müvafiq tәyinatlı sta-
tistika aparılmır. Buna görә dә müvafiq qiymәtlәndirmә logistik sahәsinin hәrtәrәfli
tәdqiqini әvәz etmir, onu tamalayır. Tәdqiqatçılar göstәrirlәr ki, LPİ indeksi logistik
inkişafdan geri qalanları vә ondan irәli çıxanları müәyyәn etmәyә imkan verir.

Logistikanın inkişafı ilә bağlı DB tәrәfindәn tәqdim edilәn metodologiya ilә yanaşı
bu sahәdә digәr işlәmәlәr dә mövcuddur. Bu sırada Böyük Britaniyanın “Transport In-
telligence” tәdqiqat institutu tәrәfindәn iqtisadiyyatları inkişaf etmәkdә olan ölkәlәrdә
logistika bazarının inkişafı üzrә hazırlanan “Tәşәkkül tapan Bazar Logistik Sәmәrәlilik
İndeksi” (Emerging Market Logistics Index) daha çox diqqәti cәlb edir. Bu indeks lo-
gistik bazarın xarici investorlar üçün cәlbedicilik dәrәcәsini әks etdirir. İndeks üç aralıq
göstәrici - bazarın ölçülәri vә dinamikası, bazar uyğunluğu vә nәqliyyat
kommunikasiyalarının inkişafı әsasında hesablanır.

Nәqliyyatın ayrı-ayrı növlәrinin әhәmiyyәtinә nәzәr saldıqda görәrik ki, burada hәr
bir subyektin özünә mәxsus yeri vardır. Bu şәbәkәdә 1 ton yükün miqdarına görә av-
tomobil nәqliyyatı birinci yerdә dayanir. İkinci yerdә - dәmiryol nәqliyyatı, üçüncü
yerdә dәniz, dördüncü yerdә boru kәmәrlәri, beşinci yerdә daxili çay, altincı yerdә avi-
asiya nәqliyyatı durur. Yük dövriyyәsinә görә 60%-lik payla birinci yeri dәniz
nәqliyyatı tutur. Dәniz nәqliyyatı, hәmçinin, yük dövriyyәsindә mәsafә uzaqlığı vә
gәmilәrin böyük tutumu göstәricilәri ilә dә fәrqlәnir ki, bu da bütövlükdә dәmiryol
nәqliyyatından istifadәdәn iki dәfә az olan nәqliyyat xәrclәrini aşağı salır.

Nәqliyyat xәrclәri (transport costs) nәqliyyat vasitәlәrinin kömәyi ilә yüklәrin,
sәrnişinlәrin daşınması ilә bağlı xәrclәrdir.

Avtomobil nәqliyyatı (automobile transport) - hәrәkәt mәnbәyi daxiliyanma
mühәrriki, hәrәkәtin isә tәkәrlәrin kömәyi ilә sәrt örtüklü konstruksiya - yollarda
(hәmçinin, yolsuz әrazidә) hәyata keçirilәn nәqliyyat növüdür. Daşınan yüklәrin növlәri
vә miqdarı üzrә minik, yük, özüboşaldan, furqon avtomobillәri vә s. seçilir. Avtomobil
nәqliyyatı sәrnişin (dünya sәrnişin dövriyyәsinin 80%-ni tәmin edir), hәmçinin,
yüklәrin qısa vә orta mәsafәlәrә daşınmalarında qabaqcıl rol oynayır. Bununla belә,
yüklәrin uzaq mәsәfәlәrә, xüsusәn dә dövlәtlәrarası daşınmasında avtomobil nәqliyyatı
xәrclәr baxımdan әhәmiyyәti artırır.

Magistral daşıma xәrclәri (line-haul costs) malların avtomobil nәqliyyatı ilә uzaq
mәsafәlәrә (әsasәn beynәlxalq daşımalarda) daşınması, yüklәrin marşurut boyunca
yerdәyişmәsi xәrclәridir.

Sәrnişin daşımalarında minik avtomobillәri liderlik edirlәr. Onların sәrnişin
daşınmasında xüsusi çәkisi hazırda 60%-dәn yuxarıdir. Nәqliyyatın digәr növlәri
arasında o, yollar şәbәkәsinin (24 milyon km vә ya dünya nәqliyyat xәttinin 70%-i)
uzunluğuna görә liderdir. Avtomobil nәqliyyatı xüsusilә qısa vә orta mәsafәlәrә böyük
olmayan daşınmalarda әn mobil vә әn rahat nәqliyyatdır. Daha çox qisa mәsafәlәrә
(orta hesabla 25 km) daşımalar üçün istifadә edilәn avtomobil nәqliyyatı insanların
yerdәyişmәsindә mühüm rol oynayır. Eyni zamanda o, әn bahalı vә qeyri-ekoloji
nәqliyyatdır. bu nәqliyyat növünün rahatlığı, ilk növbәdә, ondan ibarәtdir ki, avtomobil
praktiki olaraq xüsusi yükdoldurma-yükboşaltma qurğuları tәlәb etmir vә mobilliyi
sayәsindә yüklәri bilavasitә sifarişçinin “qapısına” çatdırmağa imkan verir. XX әsrin
әvvәllәrindәn inkişaf edәn avtomobil nәqliyyatı sahәsindә yük dövriyyәsi hәr 15 ildәn
bir iki dәfә artır.

Dәmiryol nәqliyyatı (ingiliscә - trains - qatarlar) relslәr üzәrindә hәrәkәti tәmin
edәn nәqliyyat növü vә yol tәsәrrüfatıdır. Dartıcı qüvvәsinә görә: teplovoz, elektrovoz,
müxtәlif tip yüklәr üçün oriyentasiya olunan hәrәkәt qatarlarına görә (sәrnişin vaqonu,
platforma, sisterna vә s.) fәrqlәndirilirlәr. Dәmiryol nәqliyyatının başlıca funksiyası -
kütlәvi sәnaye vә kәnd tәsәrrüfatı yüklәrinin (kömür, polad, taxıl vә s.) böyük
mәsafәlәrә daşınmasıdır. Fәrqlәndirici xüsusiyyәti, havadan vә ilin fәslindәn asılı ol-
mayaraq, hәrәkәtin müntәzәmliyi, ekoloji tәmizliyidir. Eyni zamanda, bu nәqliyyat

sferasında yüklәrin daşınması üçün daha az insan resurslarından istifadә edilir. Cәmi
iki nәfәr kifayәtdir ki, qatarları istәnilәn mәntәqәyә çatdırsın. Bu sferada daşınmalarla
mәşğul olan bir nәfәrә düşәn daşınan yükün miqdarı avtomobil vә ya gәmi nәqliyyatı
ilә müqayisәdә ölçüyә gәlmәyәcәk dәrәcәdә çoxdur (ortatonnajli gәminin ekipaji 10
nәfәrdәn artıqdır, adәtәn 12-15 nәfәr olur). Bununla belә, dәmiryol nәqliyyatinda da
çәtinliklәr mövcuddur. Belә ki, bu sistemdә xüsusi yolların tikintisinin zәruri olması,
onların hazırlanması vә tikintisinin baha başa gәlmәsi, yükdoldurma-yükboşaltma,
xidmәt, tәmir işlәri üçün xüsusi bina vә qurğuların tikilmәsi müvafiq çәtinliklәri
tәzahür etdirir. Dәmiryol nәqliyyatı yük dövriyyәsinә görә dәniz nәqliyyatından,
sәrnişin dövriyyәsinә görә isә avtomobil nәqliyyatından sonra ikinci yeridәdir. Yollar
şәbәkәsinin ümumi uzunluğuna görә yalnız avtomobil yollarından deyil, hәm dә hava
nәqliyyatından geri qalır.

Dünya dәmiryol şәbәkәsi bütövlükdә XX әsrin әvvәlindә qurulmuşdur vә xәtlәrin
hazırda uzunluğu 1,3 milyon km tәşkil edir. Lakin onun yerlәşdirilmәsi qeyri-
bәrabәrdir. Dәmir yollarının dünyanın 140 ölkәsindә olmasına baxmayaraq, onların
yarısından çoxu “ölkәlәrin ilk onluğu”nun: ABŞ, Rusiya, Kanada, Hindistan, ÇXR,
Avstraliya, Argentina, Fransa, AFR vә Braziliyanın üzәrinә düşür. Xüsusilә dә,
şәbәkәnin sıxlığına görә Avropa ölkәlәri seçilir. Şimali Amerika vә Qәrbi Avropa
ölkәlәri dәmir yolları ilә hәddәn artıq dolmuş, bәzi Afrika vә Asiya ölkәlәri isә
ümumiyyәtlә, dәmir yollarına malik deyildirlәr. Bununla yanaşı, dәmir yolları
şәbәkәsinin az vә ya heç olmadığı nәhәng mәkanlar da mövcuddur. İsveçrәdә dәmir
yollarının 100%-ә qәdәri, İsveçdә 65%-i, İtaliyada, Avstriyada vә İspaniyada 50%-dәn
çoxu, Rusiyada 43%-i elektriklәşdirilmişdir. Dünyada yük dövriyyәsinә görә lider
mövqelәri ABŞ, ÇXR vә Rusiya, sәrnişin dövriyyәsinә görә Yaponiya - 395 milyard
sәrnişin/km, ÇXR - 354 milyard sәrnişin/km, Hindistan - 320 milyard sәrnişin/km,
Rusiya - 192 milyard sәrnişin/km, AFR - 60 milyard sәrnişin/km tutur.

Ölkә vә regionları arasında dәmiryol nәqliyyatında şәbәkәnin uzunluğu, sıxlığı,
yolların elektriklәşdirilmәsi dәrәcәsi vә s. bu kimi göstәricilәri üzrә böyük fәrqlәr
mövcuddur. Hazırda bütövlükdә dünyada, xüsusilә dә, inkişaf etmiş ölkәlәrdә dәmir
yolları şәbәkәsinin uzunluğunun azaldılması proseslәri gedir. Onların yenidәn
qurulması isә daha çox ayrı-ayrı inkişaf etmәkdә olan ölkәlәrdә, xüsusәn dә, Rusiya,
ÇXR vә digәrlәrindә aparılır.

Su nәqliyyatı (water transport) suyun sәthi ilә (çay, dәniz, qarışıq) üzәn nәqliyyat
növlәrindәn istifadә edir. Bunlar enerji mәnbәyinә görә fәrqlәnir: insanların әzәlә
qüvvәsi (qalera - çoxavarlı gәmi, qayıq), külәk (yelkәnli gәmi), daxiliyanma mühәrriki
(buxar gәmisi - paroxod vә s.), parçalanmış atom enerjisi (atom gәmisi - atomoxod).
Su nәqliyyatının әsas obyekti gәmidir. Gәmi yük vә sәrnişin daşımaq, tәsәrrüfat, elmi-
tәdqiqat, habelә hәrbi mәqsәdlәr üçün quraşdırılmış üzәn qurğudur. Tәyinatına görә
gәmilәr nәqliyyat, ov, sәnaye-tәsәrrüfat, hәrbi, elmi-tәdqiqat, xidmәt vә s. növlәrә
bölünürlәr. Onlar, hәmçinin, üzmә sahәlәrinә, üzmә sәviyyәsinә, hәrәkәtverici

qüvvәyә, yükqaldırma qabliyyәtinә, tutumuna vә s. әlamәtlәrinә görә qruplara ayrılır.
Gәmilәr yüklәrin növlәri vә yerinә yetirdiklәri vәzifәlәr üzrә ixtisaslaşaraq sәrnişin
gәmisi, tanker, quru yük gәmisi, konyetner daşıyan gәmi kateqoriyaları üzrә
tәsnifatlandırılırlar. Müxtәlif tip vә siniflәrә mәxsus gәmilәrdәn istifadә istәnilәn
yüklәri istәnilәn mәsafәlәrә daşımağa imkan verir. Burada xüsusilә çay-dәniz tipli
gәmilәri qeyd olunur. Bu gәmilәrin rahatlığı onların çay gәmilәrindәn dәniz gәmilәrinә
yüklәnmә әmәliyyatlarını aparmaqdan yan keçmәyә imkan yaratması, nöqsanları isә
çay/dәniz әvәzlәnmәsi zamanı kapitanları dәyişmәk zәrurәti (çox az dәniz kapitanının
çay kapitanı diplomu olur vә әksinә) vә dәniz gәmiçiliyinin qanunlarına görә çay-dәniz
tipli gәmilәr dәnizdә üzәrkәn sahildәn 20 mil artıq uzaqlaşa bilmәmәsi ilә әlaqәdardır.

Müasir dәniz nәqliyyatında tankerlәrin, quru yük daşıyan gәmilәrin rolu böyükdür.
Tanker (ingiliscә - tanker - tank - qutu, çәn, sistern) rezervuarlarla tәchiz olunmuş
maye, yarımmaye vә sәpәlәnәn yüklәri (neft, benzin, spirt, sürtkü vә qida yağları,
şәrab, maye qaz, yeyinti mәhsulları vә s.) daşıyan iri ixtisaslaşmış gәmilәrdir.
Tankerlәrin yükgötürmә qabliyyәti 600 min tona, subasımı isә 590 min tona qәdәr olur.
Yük gәmilәrinә (dry-cargo-ship) isә konteyner, treyler, lixterovoz, rolker, refrijerator
vә s. daxildir. Dәniz nәqliyyatında, hәmçinin, yük-sәrnişin, turist, texnika tәyinatlı vә
s. gәmilәrdәn dә istifadә edilir. Yük gәmilәri quruluşuna, texniki göstәricilәrinә, yük-
saxlama rejiminә, funksiyalarına vә digәr bu kimi әlamәtlәrinә görә dә qruplaşdırılır.
Açılıb bağlanan qabaq vә arxa tәrәflәri olan “Ro-Ro” (ingiliscә rokler - roll - diyirlәnәn,
Amerika tәyinatında - “Ro-Ro”) tәkәr üzәrindә olan texnikalar (avtomobillәr, qatarlar)
üçün nәzәrdә tutulan gәmilәr dәmiryol qatarlarının vә avtomobil karvanlarının dәniz
daşınmasını tәmin edirlәr. Əsas rahatlıq ondan ibarәtdir ki, yükdoldurma-yükboşaltma
vaxtı minimuma endirilir. Avtomobillәr vә qatarlar özlәri gәmiyә daxil olurlar. Bundan
başqa, su nәqliyyatında atom buzqıran gәmilәri, qanadlı sualtı gәmilәr, hava yastıqlı
gәmilәr, qabsız-tökülәn yüklәrin daşınması üçün gәmilәr (balkerlәr), yüklәmә-
boşaltma üsulu maili olan gәmilәr (rolkerlәr), lixterlәr (yastı dibi olan yelkәnli gәmilәr),
quru vә maye yük daşıyan digәr gәmilәrdәn geniş istifadә olunur.

Gәmiçilik dünya sәnayesinin әn beynәlmilәllәşmiş sahәsi vә әn tәhlükәli fәaliyyәt
növlәrindәndir. Gәmiçilik (ingiliscә - navigation - naviqasiya, gәmiçilik) sәrnişin vә
yüklәrin gәmilәrlә daşınması üçün su yollarından istifadә edilәn nәqliyyat növüdür.
Bu sferada dәniz vә çay gәmiçiliyi fәrqlәndirilir. Ən iri gәmi sahiblәri kimi ÇXR vә
Koreya Respublikası çıxış edirlәr. Su nәqliyyatında donanmanın kimә mәxsus olması
da dәyәrlәndirilir. Bunu müәyyәn edәn әsas tәyinatlar olaraq kapital üzrә vә qeydiyyat
bayraqları üzrә göstәricilәr çıxış edirlәr. Tәhkimli bayraq ölkәlәrinә (Liberiya, Panama,
Bermud adalari) donanmanın 28%-i düşür. Onların arasında ixtisaslaşma mövcuddur:
tanker donanması üzrә - Liberiya vә Panama, konteyner donanması üzrә isә - Panama
ixtisaslaşmışdır. Üstünlük Liberiya, Baham adaları vә Panama şirkәtlәrinә verilir. Pahat
bayraqlar altında ABŞ donanmasının 77%-i, Yaponiya donanmasının isә 60%-i hәrәkәt
edir. Bu daha ucuz işçi qüvvәsindәn istifadә etmәklә daşımaların dәyәrini aşağı salmaq

cәhdindәn, daşıyıcı ölkәlәr tәrәfindәn daşınan mәhsullara böyük vergi güzәştlәrinin
tәqdim edilmәsi imkanlarından irәli gәlir. Bununla belә, bu tәcrübә başqa ölkәlәr üçün
rәqabәt narahatlıqları yaradır vә azad dәniz zonalarının yaranması (Böyük Britaniyada
Men adaları) ilә müşayiәt olunur.

Dәniz nәqliyyatinin logistik mәrkәzi kimi limanlar çıxış edirlәr. Liman (portus)
dәnizin, gölün vә çayın sahilindә yerlәşәn, dalğalardan tәbii vә süni formada müdafiә
olunan, gәmilәrin dayandığı, xidmәt göstәrildiyi, yüklәmә-boşaltma әmәliyyatları
aparıldığı, xüsusi texniki qurğularla tәmin edilmiş su-quru әrazisidir. Onlar dәniz,
xidmәtedici vә çay limanlarına bölünür, mülki, hәrbi, sәrnişin ümumi vә ixtisaslaş -
dırılmış limanlar kimi fәrqlәndirilirlәr. Limanların yük, yük buraxma vә gәmi
dövriyyәlәrinә görә dә tәsnifatlandırılırlar. Limanın yük dövriyyәsi il әrzindә hәr iki
istiqamәtdә limandan keçәn yüklәrin miqdarını, yükburaxma qabliyyәti il әrzindә hәr
iki istiqamәtdә limana daxil olduqdan sonra xüsusi rejimlәrdә saxlanılan, emal edilәn
vә buraxılan yüklәrin miqdarını vә limanın gәmi dövriyyәsi il әrzindә hәr iki
istiqamәtdә limandan keçәn gәmilәrin sayını ifadә edir. Sәrnişin limanlarında yük
әmәliyyatları ikinci dәrәcәli әhәmiyyәt kәsb edir. Dәniz limanlarının xüsusi növü dәniz
stansiyasıdır. Burada gәmilәr yanacaq, su vә әrzaqla tәchiz edilir. Balıqçılıq limanları
spesifik xarakter daşıyır vә burada, hәmçinin, balıqçılıq zavodları vә sexlәri fәaliyyәt
göstәrir. Dәniz limanlarında nәqliyyatın әsas növlәri - dәmiryolu, avtomobil, su vә
boru kәmәri nәqliyyatı qovuşur vә yüklәr birindәn digәrinә ötürülür. Dünyada 200-
dәn artiq liman vardır ki, onlar arasında Rotterdam, Marsel, Antverpen, Osaka, Şanxay,
Sinqapur әn irilәri hesab olunurlar. Dünya limanlarının 63%-i inkişaf etmiş sәnaye
ölkәlәrindә cәmlәşmişdir.

Müasir zamanda hava nәqliyyatında da böyük yüksәlişlәr davam edir. Hava
nәqliyyatı (air transport) sәrnişinlәri, poçt vә yüklәrin daşınmasını hava yollari ilә
hәyata keçirәn nәqliyyat növü olaraq çıxış edir. Burada sәrnişin axını genişlәnir, yük
dövriyyәsi isә hәr 10 ildә iki dәfә artır. İndi yeni genişfuzelajlı tәyyarәlәr - aerobuslar
öz bortlarına 300-500 vә daha çox sәrnişin götürürlәr. Hava nәqliyyatına sәrnişin
daşımada әsas rәqib olaraq dәmiryolu nәqliyyatı çıxış edir. Bununla belә, hava
nәqliyyati ilә sәrnişin daşımaları dәmiryolu daşımalarına sürәtlә yaxınlaşır vә yaxın
perspektivdә onu ötәcәyi proqnoz olunur. Hazırda yükdaşımada hava nәqliyyatının
payı 1% tәşkil edir vә bu pay hәr il genişlәnmәyә mәruz qalır. Hava nәqliyyatı ilә,
әsasәn, qiymәtli vә tәcili yüklәr daşınır. Hava nәqliyyatı aeroportlar vasitәsi ilә tәmin
olunur. Aeroport, hava limanı (ingiliscә - airport - hava limanı) aerovağzal kompleksi,
aerodrom vә s. müvafiq infrastrukturdan ibarәt olub hava nәqliyyatı vasitәlәri ilә
sәrnişinlәri, poçt vә yüklәrin daşınmasını tәmin edәn nәqliyyat müәssisәsidir. Dünyanın
14 mindәn artıq aeroportundan 400-ü seçilir vә sırada әn irilәri qismindә Əl-Mәktum
(Dubay - BƏƏ), Xatsfild-Dekson (Atlanta - ABŞ), Oxara (Çikaqo - ABŞ), Hitrou (Lon-
don - Böyük Britaniya), Xaneda (Tokio - Yaponiya), Los-Anjeles (ABŞ), Dallas (ABŞ),
Şarl-de-Qoll (Paris - Fransa), n (AFR), Honk-Konq (ÇXR), Denver (ABŞ) vә digәrlәri
yer alır. İnkişaf etmiş sәnaye ölkәlәrindә dünya üzrә aeroportlan 60%-i cәmlәşmişdir.

Boru nәqliyyatı (pipeline transport) boru kәmәrlәri vasitәsi ilә maye, qazvari vә
bәrk materialların müәyyәn mәsafәyә ötrülmәsini tәmin edәn nәqliyyat növüdür. Boru
nәqliyyatı qeyri-adi nәqliyyat növü hesab edilir. Belә ki, bu nәqliyyat sistemindә
nәqliyyat vasitәsi tәlәb olunmur. Burada infrastruktur özü nәqliyyat vasitәsi rolunu
hәyata keçirir. Boru nәqliyyatı dәmiryolu vә su nәqliyyatından daha ucuzdur vә böyük
saylı personal tәlәb etmir. Burada әsas nәql yükü tipi qismindә maye (neft vә neft
mәhsulları) vә qazquruluşlu (tәbii qaz) xammal vә materiallar çıxış edir. Boru
nәqliyyatı bu mәhsulları böyük mәsәfәlәrә qısa xәtlәr vasitәsi ilә vә itkisiz çatdırırlar.
Borular torpağın altında, üstündә vә estakadalarda quraşdırılır, nәqletmә prosesi nasos
vә kompresorların kömәyi ilә reallaşdırılır. Buru nәqliyyatının gündәlik növü su vә
kanalizasiya xәtlәridir. Bundan başqa, boru nәqliyyatının qalaq yüklәrinin su ilә qarışığı
daşıyan ekspermental, әdәdi yüklәrin pnevmatik poçt vә mәişәt tullantıları nәql edәn
növlәri dә mövcuddur.

Aşağıda dünya nәqliyyatınının 1950-2010-cu illәrdә yük vә sәrnişin dövriyyәsi üzrә
strukturunu әks etdirәn cәdvәl verilmişdir:

Cәdvәl 11. Dünya nәqliyyatının 1950-2010-cu illәrdә yük vә sәrnişin 
dövriyyәsi üzrә strukturu, (faizlә)

Yük dövriyyәsinin dәyişmәsi

Nәqliyyat növlәri 1950 1970 1980 1990 2000 2010

Dәmir yolu nәqliyyatı 30,8 18,9 14,5 15 15 15,1

Avtomobil nәqliyyatı 7,5 8 6,9 9,3 9,4 10,3

Daxili su nәqliyyatı 5,6 3 2,5 2,7 2,7 2,8

Dәniz nәqliyyatı 51,8 62,7 67,5 61,1 60,4 58,8

Neft boru kәmәri 3,1 5 6 8,2 8,6 8,8

Qaz kәmәri 1,1 2,3 2,5 3,6 3,8 4,1

Hava nәqliyyatı 0,1 0,1 0,1 0,1 0,1 0,1

Sәrnişin dövriyyәsinin dәyişmәsi

Dәmir yolu nәqliyyatı 25,6 15,2 11,8 10,2 10,2 10

Avtomobil nәqliyyatı 71,8 77,3 79 79,9 79 79

Daxili su yolu nәqliyyatı 0,6 0,5 0,4 0,4 0,4 0,4

Dәniz nәqliyyatı 0,8 0,3 0,3 0,3 0,3 0,3

Hava nәqliyyatı 1,2 6,7 8,5 9,2 10,1 10,3



459

ELŞƏN HACIZADƏ
DÜNYA İQTİSADİYYATI VӘ AZӘRBAYCAN

Nәqliyyatın bu vә ya digәr әsas növlәri ilә yanaşı digәr klassik, әlahiddә vә pers -
pektiv növlәri dә fәrqlәndirilir ki, buraya da heyvanların belindә daşıma, araba ilә
daşıma, havada üzmә (aeronavtika), pnevmatik nәqliyyat, lift nәqliyyatı, eskalator,
elavator, maqnitli sahә ilә hәrәkәt edәn qatar (maglev), fәrdi avtomat nәqliyyat, simli
nәqliyyat vә s. daxil edilir.

Heyvanlar üzәrindә daşıma nәqliyyatı yük heyvanlarını yәhәrlәmәklә onların
belindә daşımanı tәmin edәn nәqliyyat növüdür. Bu nәqliyyat növündәn yolsuz
mәkanlarda, avtomobil vә arabaların keçә bilmәdiyi vә ya helikopterin enmәyә çәtinlik
çәkdiyi sıx meşәli, dağ, bataqlıq әrazilәrdәn keçiddә istifadә olunur.

Araba nәqliyyatı (cartage) әn qәdim nәqliyyat vasitәlәrindәn olaraq müvafiq
imkanlı heyvanların (at, uzun qulaq, öküz, fil, dәvә, maral, lama, it vә s.) tәk vә çüt
arabaya qaşulması, onların gücündәn istifadәsi ilә hәyata keçirilir. Araba ilә daşınma
nәqliyyat növü XIX әsrin sonları vә XX әsrin әvvәlәrinә kimi quruda әsas nәqliyyat
növü olmuş, sonralar öz yerini dәmiryolu vә avtomobil nәqliyyatina vermişdir.

Havada üzmә, aeronavtika (yunanca - aeronavtika - havada üzәn) yer atmosferindә,
әsasәn, havadan yüngül uçan aparatlarla (hava şari, dirjabl) idarә olunan vә olunmayan
nәqliyyat növüdür. Müasir dövrdә aviasiya vә hava nәqliyyatı, faktiki olaraq, sinonim
kimi işlәnir. Bu ondan irәli gәlir ki, hazırda hava daşımaları, istisna olaraq, havadan
ağır gәmilәr vasitәsi ilә hәyata keçirilir. İlk hava şarı 1709-cu ildә havaya buraxılmış
vә idәrә edilmәyәn olunmuşdur. Sonralar aerostat (yunanca - аеr - hava vә statos -
dayanan, hәrәkәtsiz) adlandırılan hava şarları ilk dәfә 1783-cü ildә Fransada Monqol-
fye qardaşları tәrәfindәn havaya qaldırılmışdır. Dirjabllar (fransızca - dirigeable - idarә
olunan) ilk dәfә 1899-cu ildә parisdә havaya buraxılmış vә idarәedilәn uşan aparat
kimi fәaliyyәt göstәrmişlәr. İki cahan müharibәlәri arası dirjabllardan hәrbi, mülkü,
elmi vә idman mәqsәdlәri üçün geniş istifadә olunmuşdur. Dirjabllar müntәzәm olaraq
Avropadan Amerikaya sәrnişinlәr daşımışlar. Dirjablların “qızıl әsr”i 1937-ci ildә
alman sәrnişin layneri “Hindenburq”un ABŞ-da enmә zamanı yanması ilә sona
yetmişdir. XX әsrin sonunda dirjabllara yenidәn maraq artmışdır. Bu, yanacaq qismindә
istifadә edilәn partlayış tәhlükәli hidrogen vә ya bahalı inert heliumun әvәzinә onların
qarışığının tәtbiqi ilә baş vermişdir. Dirjabllar hәrәkәt sürәtinә görә tәyyarә vә
helikopterlәrdәn geri qalsalar da, onlar daha qәnaәtçildirlәr. Hazırda onların әsas tәtbiq
sahәsi reklam vә әylәncә sferası ilә mәhdudlaşır.

Pnevmatik nәqliyyat (yunanca - πνεῦμα - nәfәs, әsmә, üfürmә) qalaq vә parçalı
formalı yüklәrin hava vә ya qaz vasitәsi ilә boru kәmәrlәri şәbәkәsindә yerdәyişmәsini
tәmin edәn qurğu vә sistemlәr mәcmusu, әsasәn, sәnayedә müvafiq sәnaye
nәqliyyatının bir növü olaraq vә poçt (pnevmatik poçt) işindә tәtbiqini tapır. Pnevmatik
nәqliyyatdan sәnayenin bir çox sahәlәrindәki texnoloji proseslәrdә - dağ-mәdәn, se-
ment, metallurgiya, kimya vә s. istifadә olunur. Pnevmatik poçt (yunanca - pneu-
matikós - havalı) pnevmatik nәqliyyatın ayrıca növü kimi boru kәmәrlәrindә hava
axınlari ilә sәnәdlәrin, kiçik predmetlәrin yerdәyişmәsini tәmin edir. Pnevmatik poçt

rabitә müәssisәlәrindә, kitabxanalarda, banklarda sәnәdlәrin, xәstәxanalarda dәrman -
ların, hәmçinin, digәr müәsissәlәrdә detal vә alәtlәrin göndәrilmәsindә tәtbiq olunur.
İlk dәfә 1853-cü ildә London teleqrafında 100 metrlik mәsafәyә tәcrübәlәn dirilәn pnev-
matik poçt hazırda da aktuallığını saxlayır.

Lift nәqliyyatı (ingiliscә - lift - qaldırmaq) kabinә vә ya platformanın sәrt
istiqamәtlәndiricilәr üzәrindә şaquli olaraq hәrәkәtini tәmin edәn, şaxtada quraşdırılan
stansionar qaldırıcının funksiyasına әsaslanır. Bir bina vә ya qurğu hüdudlarında
insanların vә yüklәrin daşınması üçün quraşdırılır.

Eskalator (ingiliscә - escalator - ilk mәnbә, latınca - scala - pillәkәn) insanların bir
sәviyyәdәn digәr sәviyyәyә yerdәyişmәsini tәmin ediәn maili pillәkәn formalı qaldırıcı-
nәqliyyat maşınıdır. Eskalatorlar, әsasәn, metropoliten stansiyalarında, vağzallarda, iri
ticarәt obyektlәrindә yeraltı vә yerüstü keçidlәrdә quraşdırılır.

Elevator (latinca - elevator - qaldirici) yüklәri üfuqi vә ya maili istiqamәtlәrdә
daşıyan fasilәsiz hәrәkәt maşınıdır. Qalaq yüklәrin daşınması üçün çalov, detal, kisә,
yeşik daşınması üçün rәfli vә yedәk formaları fәrqlәndirilir.

Maqlev - maqnit yastıqda qatar (ingiliscә - magnetic levitation - maqnitli levitasiya)
elektromaqnit sahәsinin gücü ilә idarә olunaraq yol sәthi üzәrindә hәrәkәt edәn qatar.
Ənәnәvi qatarlardan fәrqli olaraq, maqlev relslәrә toxunmadan hәrәkәt edir. Monorels
nәqliyyatına aid edilәn, perspektiv üçün nәzәrdә tutulan maqlev tәyyarә sürәti ilә (1000
km-ә qәdәr) hәrәkәt etmәk imkanına malikdir.

Fәrdi avtomatik nәqliyyat (personal rapid transit) şәhәr vә şәhәr әtrafında ayrılmış
yol şәbәkәsi ilә avtomatik (sürücüsüz) hәrәkәt edәrәk sәrnişinlәri daşıyan nәqliyyat
növü. Hazırda dünyada yeganә olaraq Londonun Hitrou aeroportunda 2010-cu ildәn
fәaliyyәt göstәrir.

Simli nәqliyyat - hündür dayaqlara döşәnmiş sim tir üzәrindә hәrәkәt edәn yolüstü
nәqliyyat sistemi kimi çıxış edir. Simli nәqliyyat Rusiya mühәndislәri tәrәrәfindәn ix-
tira edilmiş vә hazırda ekspremental çәrçivәdәn kәnara çıxmamışdır. Sürәti 500 km/saat
ölçüsündә proqnoz edilir.

Hazırda dünyada nәqliyyat şәbәkәsi özün keyfiyyәt dәyişikliklәrinin yeni
mәrhәlәsinә qәdәm qoymuşdur. Belә ki, müasir mәrhәlәdә elektriklәşdirilmiş dәmir
yollarının, sәrt örtüklü avtomobil magistrallarının, daha böyük diametrli boru
kәmәrlәrinin uzunluğu artmaqdadır. Bundan başqa, nәqliyyat şәbәkәsinin keyfiyyәtinin
yüksәldilmәsinin digәr tәzahürü dünya әhәmiyyәtli nәqliyyat kommunikasiyalarının
tәkrarlanmasıdır. Yәni kanallara, digәr yollara paralel olaraq boru kәmәrlәrinin, avto-
mobil magistrallarının çәkilmәsi reallaşdırılmışdır. Buna әyani misal olaraq Süveyş
kanalına vә Panama kanalına paralel neft kәmәrlәri yaradılmasını, Cәbәllütariq boğazı
boyunca Transpireney avtomobil magistralı vә s. çәkilişini göstәrmәk olar. Bununla
belә, konteyner sisteminin (konteynerlәrlә әsas yüklәrin 40%-ә qәdәri daşinir) vә
Transsibir, Yaponiya - ABŞ-ın şәrq sahili, Transamerika, Qәrbi Avropa - Yaxın vә Orta
Şәrq kimi dәniz nәqliyyatının marşrut dәmiryol vaqonları vә avtoqatarlar-konteyner

daşıyanlarla kombinә olunan transkontinental konteyner “körpülәri”nin formalaşması,
hәmçinin, bir neçә dövlәtin әrazisindәn keçәn yüklәrin daşınması üçün nәqliyyat
dәhlizlәrinin - polimagistralların yaradılması (Avropada doqquz, Rusiyada iki nәqliyyat
dәhlizi ayrılmışdır: Berlin - Varşava - Minsk - Moskva - Nijni Novqorod, Helsinki -
Sankt-Peterburq - Moskva - Kiyev - Odessa Novorissoysk vә Hәştәrxana davam
etmәklә) da nәqliyyat şәbәkәsinin yeni keyfiyyәt yüksәlini tәmin etmişdir.

Keyfiyyәt effektlәri ilә yanaşı, nәqliyyat neqativ tәzahürlәrdәn dә azad deyildir.
Onun әtraf mühitә fәal mәnfi tәsiri vardır. Belә ki, istehsal fәaliyyәtinin bütün
mәhsullarının atmosferә ümumi tullantılarında nәqliyyatın payı 40% tәşkil edir.
Nәqliyyat sferasında digәr çәtinliklәr isә texnoloji tәrәqqi vә nәqliyyat tәhlükәsizliyi
ilә bağlıdır ki, bu sahәdә dә nailiyyәtlәr üçün çoxmilyardlı investisiyalar dövriyyәyә
çıxarılır. Nәqliyyat qәzalarının, xüsusi ilә ölümlә nәticәlәnәn halların aradan
qaldırılması, vaxt itikilәrin azaldılması, terror hәrәkәtlәrinin tamamilә tәcrid olunması,
rahatlıq, komfort kimi problemlәr bu sferada hәllini gözlәmәkdәdir. Bu sferada digәr
bir hal qlobal, regional vә lokal aspektdә nәqliyyatın xüsusi çәkisindәn istifadә, sәrnişin
vә yük әmtәә dövriyyәsindә eyni olmayan vәziyyәtlәrlә bağlıdır. Belә gerçәklik
çoxsaylı tarixi, coğrafi, iqtisadi, sosial vә başqa sәbәblәri ehtiva etsә dә, ETT-nin
nailiyyәtlәri nәticәsindә fәrqlәrin mülayimlәşmәsi ilә müşayiәt olunur.

Dünya ölkәlәrinin әksәriyyәtindә ümumi daxili mәhsulun artımı nәqliyyatın әsas
fondlarının dәyәrinin proporsional artması ilә müşayiәt olunur. Ona görә dә rasionallıq
baxımından ölkә iqtisadiyyatının inkişafı ilә nәqliyyat sahәsi nәqliyyat xidmәtlәrinә
olan tәlәbin dinamikasına müvafiq dәyişmәlidir. Əks-әlaqә dә mövcuddur, yәni
nәqliyyat iqtisadi inkişafa “mühәrrik” kimi olmasa da, iqtisadi fәallığın “tәkәrlәri”
kimi tәsir edir. Bununla belә, müәyyәn edilmişdir ki, yalnız nәqliyyat sahәsinә vә ya
bütöv infrastruktura qoyulan investisiyalar iqtisadi artıma zәmanәt vermir. Uğur isә
hәr şeydәn әvvәl, bütövlükdә dövlәtin iqtisadi siyasәtindәn asılı olur.

8.4. Sosial göstәricilәr: orta uzunömürlülük, insan inkişafı indeksi,
savadlılıq faizi, informasiyalaşma sәviyyәsi,

korrupsiyanın yayılması vә kölgә iqtisadiyyatı

Sosial göstәricilәr sosial infrastruktur elementlәrini әks etdirәrәk әhalinin hәyat
keyfiyyәtinin yüksәlişi, rifahı vә uzunömürlülük sәviyyәsinin artımı, sağlam, aktiv
yaradıcı nәslin formalaşması vә tәkrar istehsalı sәciyyәlәndirir. Sosial göstәricilәr hәm
dә geniş çevrәdә sosial siyasәtin әsas mәqsәdlәrindә ifadә olunan insan inkişafı indeksi,
savadlılıq faizi, informasiyaşdırma sәviyyәsi, korrupsiyanın yayılması vә kölgә
iqtisadiyyatı kimi indikatorlarla da әks olunur.

Orta uzunömürlülük (life expectancy) vә ya insanın gözlәnilәn uzunömürlülüyü
ölkәlәrin әhalisinin ölüm sәviyyәsini göstәrәn әn mühüm demoqrafik
göstәricilәrdәndir. XIX әsrdәn başlayaraq, orta uzunömürlülük dünya üzrә daim artır,

xüsusilә bu, “qocalan” Qәrb ölkәlәrinin timsalında daha qabarıq görünür. XX әsrin
әvvәllәrindәn insanın orta uzunömürlülüyünә uşaq ölümlәrinin aradan qaldırılması vә
tәqaüd yaşda olan insanların yaşamasına kömәk kimi amillәr dә tәsir edir. Ötәn yüzil-
liyin әvvәllәrindә orta uzunömürlülük dünya üzrә orta hesabla 30-45 yaşa bәrabәr idi.
Hazırda isә insanın orta uzunömürlülüyü bütün dünya üzrә 67 ilә yüksәlmişdir. Müasir
dövrdә maksimal ömür 85 il, minimal isә 25 il standart götürülür. Son zamanlar
avropalının yaşayış davamiyyәti 80-nә yüksәlmişdir. ABŞ-da orta uzunömürlülük
77,85 ildir vә bu ölkә hәmin göstәriciyә görә 48-ci yerdәdir. Yaponiya, İspaniya,
Norveç  vә İsveçrә 83, İsveç, İtaliya, Avstraliya, Finlandiya vә Fransa 82, Avstriya, Al-
maniya, Belçika, Böyük Britaniya, Yunanıstan 81, Danimarka 80 yaş olmaqla әn uzun
ömürlülәr ölkәlәrdirlәr. Rusiyada uzunömürlülüyün sәviyyәsi 71 ilә bәrabәrdir. Ən
aşağı uzunömürlülük Cәnubi Avrikadakı ölkә Svazilenddәdir, burada orta ömür yaşı
32,63 ildir. Ümumiyyәtlә, uzunömürlülük doğumla ölüm arasında interval olub, ölüm
yaşına bәrabәrdir.

Müasir elmi әdәbiyyatda orta uzunömürlülük göstәricisi ilә yanaşı daha bir neçә
uzunömürlülük anlayışından istifadә olunur:

 ehtimali, median (latınca - mediana - orta) uzunömürlülük - bir nәslin vәfat etmiş
vә hazırda yaşayan insanlarının tarazlığına düşәn yaşdır, yәni bu yaşa çatmaq
ehtimalı bu müddәti ötüb keçmәk ehtimalına bәrabәrdir. O, ölüm qaydasına mü-
vafiq olaraq yaşanan ömrün uzunluğu üzrә hәr hansı X yaşa çatmış şәxslәrin me-
diana bölgüsünә bәrabәrdir;

 normal, modal (latınca - modus - ölçü, usul, tәrz) uzunömürlülük - bir yaşında
vәfat edәnlәr nәzәrә alınmadan maksimum ölüm düşәn yaşdır. Bu kәmiyyәt qoca
yaşlarında daha tipik ölüm yaşını, yәni 1 yaşdan yuxarı insanların daha çox ehti-
mal olunan uzunömürlülüyü göstәrir;

 tәbii vә ya bioloji uzunömürlülük - insana tәbiәt tәrәfindәn bәxş edilmiş
müddәtdir. Adәtәn, bu kәmiyyәt 100-120 il müәyyәn edilir;

 maksimum uzunömürlülük - insanın maksimum ölüm yaşı. Bәzi mәnbәlәrә görә
bu hәdd 150 ili üstәlәyә bilir.

Uzunömürlülüyә sosial vә siyasi kataklizmlәr, әhalinin hәyat sәviyyәsi, cәmiyyәtin
tәbәqәlәşmәsi, xәstәliklәr, doğumun aşağı düşmәsi vә ölümün sәviyyәsi tәsir edir. Ona
görә dә insan hәyatının bütün sferalarında minimal sarsıntılarla zәngin ölkәlәrә
uzunömürlülüyün yüksәk sәviyyәsi xasdır. Əksinә, zәif inkişaflı infrastrukturu, aşağı
gәlirlilik, hәmçinin, yaxşı inkişaf etmәmiş sәhiyyә sistemi olan ölkәlәr çox vaxt
uzunömürlülüyün aşağı sәviyyәsinә malik olurlar. Bir çox ölkәlәrdә qadınlar 3-5 il,
bәzәn isә 10 il kişilәrdәn artıq yaşayır vә burada yalnız bәzi, çox aşağı hәyat sәviyyәsi
olan ölkәlәr istisna tәşkil edir. Alimlәr hesab edirlәr ki, inkişaf etmiş ölkәlәrdә orta
uzunömürlülük yaxın zamanlarda 112 ilә çata bilәr. Bunun üçün artıq hәr cür şәrait
yaradılmışdır - müasir sәhiyyә vә gen mühәndisliyinin әn yeni nailiyyәtlәri lazım
gәldikdә insan orqanizminin zәruri “tәmirinә” imkan verәcәk.

Sosial göstәricilәr sisteminin önündә insan amili dayanır. Bu amil ilk öncә özünün
say tәrkibi, o cümlәdәn tәbii artım, doğum, ölüm sәviyyәsi vә digәr parametrlәrlә
xarakterikdir.

Doğum vә ölüm göstәricilәri müvafiq әmsallar vasitәsi ilә tәhlil edilir:
Tәbii artım әmsalı - doğum vә ölümün ümumi әmsallarının fәrqidir vә әhalinin hәr

1000 nәfәrinә hesablanır.
Doğum sәviyyәsi (birth rate) vә ölüm sәviyyәsinin (death rate) ümumi әmsalları -

tәqvim ilindә, müvafiq olaraq doğulanların (diri) vә ölәnlәrin sayının әhalinin orta illik
sayına nisbәti әhalinin hәr 1000 nәfәrinә hesablanır.

Nikah vә boşanmaların ümumi әmsalları - tәqvim ilindә qeydә alınmış nikah vә
boşanmaların sayının әhalinin orta illik sayına nisbәtdir vә ümumi әmsallar kimi onlar
da әhalinin hәr 1000 nәfәrinә hesablanır.

Ölümün sәbәblәri üzrә ölüm әmsalı - göstәrilәn sәbәblәrdәn ölәnlәrin sayının
әhalinin orta illik sayına nisbәtidir. Ölümün ümumi әmsallarından fәrqli olaraq, o,
әhalinin 1000 nәfәrinә deyil, 100000 nәfәrinә hesablanır.

Körpә ölümünün әmsalı - bir yaşadәk ölәnlәrin sayının hәmin ildә doğulanların
ümumi sayına nisbәtidir vә hәr 1000 diri doğulana hesablanır.

Sosial statistikanın әn sayılan vә dәyәrlәndirilәn göstәricilәri sırasında hәyat
sәviyyәsini ölçü indikatorları mühüm әhәmiyyәt kәsb edir.

Hәyat sәviyyәsi, rifah sәviyyәsi (level of living) әhalinin zәruri maddi rifah vә
xidmәtlәrlә tәminatı, onların istehlakının nail olunmuş hәddi ilә xarakterikdir. Hәyat
sәviyyәsi kontekstindә sosial statistika aşağıdakı vәzifәlәri qarşıya mәqsәd qoyur:
 әhalinin hәyat sәviyyәsini hәrtәrәfli xarakterizә edәn göstәricilәr sisteminin

işlәnmәsi vә tәkmillәşdirilmәsi;
 hәyat sәviyyәsini dinamikasının tәhlili;
 hәyat sәviyyәsini dәyişkәnliyinә tәsir edәn amillәrin, qanunauyğunluğunun

müәyyәn olunması;
 әhalinin regionlar, sosial-demoqrafik qruplar üzrә hәyat sәviyyәsi differen -

sasiyasının tәhlili;
 әhalinin maddi rifah vә xidmәtlәrlә tәminatının rasional normalara müvafiqlinin

qiymәtlәndirilmәsi.
Tәdqiqatlar müәyyәnlәşdirmişdir ki, müasir insan ona ayrılan hәyat müddәtindә 22

min kilometr mәsafә qәt edir, 1,5 il avtomobil sükanı arxasında durur, telefonla 2,5 il
danışır, 6 ay yuyunur, 41 milyon dәfә gözünü qırpır vә 12 il tam olaraq televizorun
qarşısında dayanır. Bu müddәt әrzindә 8 il işә gedir. Hәr 10 nәfәrdәn yalnız 6-sı öz
hәyat yoldaşı ilә axıra qәdәr ömür sürmәk imkanında olur.

Hәyat sәviyyәsi vә ya rifah sәviyyәsi hәyat dәyәri vә hәyat keyfiyyәti kimi sosial
indikatorları birlәşdirir. Hәyat dәyәri (cost of living) tәsbit olunmuş zaman çәrçivәsindә
rifah vә xidmәtlәr istehlakının pulla qiymәtlәndirilmәsi, hәyat keyfiyyәti (quality of
life) isә ümumi iqtisadi, hüquqi vә sosial cәhәtlәri sintez edәrәk әhalinin öz hәyatının

müxtәlif istehlak vә maraqlar nöqteyi-nәzәrindәn tәminatlığı vә razılığı kimi anlaşılır.
Hәyat sәviyyәsinin vә onun keyfiyyәtinin yüksәldilmәsi iqtisadi artımla müәyyәn
edilir.

Hәyat sәviyyәsi bir sıra spesefik indikatorları birlәşdirir vә bu sıraya daha çox
aşağıdakılar daxil edilir:
 firavanlıq - insan inkişafını hәrtәrәfli tәmin edәn nemәtlәrdәn istifadәetmә;
 normal sәviyyә - insanın fiziki vә intelektual gücünün rasional, elmi әaslandı -

rılmış normalarda bәrpa edilmәsi;
 әmәk qabiliyyәtinin vә işçi qüvvәnin tәkrar istehsalının müvafiq kasıblıq

hәddindә saxlanılması;
 yoxsulluq vә sәfalәt - rifah vә xidmәtlәrin minimal bioloji meyarlarında әks olu -

nan insanın hәyat qabiliyyәtinin saxlanılması.
Hәyat keyfiyyәti sosiologiyada, iqtisadiyyatda, siyasәtdә, tibbdә vә bәzi başqa

sahәlәrdә istifadә olunan, insanların maddi vә mәdәni tәlәbatlarının ödәnilmәsinin
keyfiyyәtini ifadә edәn anlayışdır. Hәyatın keyfiyyәti sağlamlığın vәziyyәtindәn,
sosiumdakı kommunikasiyalardan, psixoloji vә sosial statusdan, fәaliyyәt vә seçim
azadlığından, stresslәrdәn vә hәddәn artıq qayğılardan, asudә vaxtın tәşkilindәn,
tәhsilin sәviyyәsindәn, mәdәni irsә әlyetәrlilikdәn, sosial, psixoloji vә peşә
özünütәsdiqindәn, kommunikasiyaların vә qarşılıqlı münasibәtlәrin psixotipi vә
adekvatlığından asılıdır.

Ayrı-ayrı ölkәlәrdә hәyat keyfiyyәti bir sıra beynәlxalq tәşkilatlar tәrәfindәn
hesablanır. Bu hesablamada İqtisadçı Kәşfiyyat Birliyi (Economist Intelligence Unit)
tәrәfindәn tәrtib edilәn Hәyat Keyfiyyәti İndeksi (Quality - of - Life Index) daha geniş
yayılmışdır. Hәyat Keyfiyyәti İndeksi subyektiv hәyat mәmnuniyyәti araşdırmalarının
nәticәlәrini ölkәlәrin hәyat keyfiyyәtinin obyektiv determinantları ilә birlәşdirәn nadir
metodologiyaya әsaslanır. Bu mәqsәdlә әhali arasında müvafiq sorğular keçirilir. Hәyat
keyfiyyәtinin obyektiv determinantları kimi isә aşağıdakılar nәzәrdә tutulur:

1. Maddi rifah (Material wellbeing): satınalma gücü paritetli adambaşına ÜDM.
Mәnbә İqtisadçı Kәşfiyyat Birliyidir (EIU).

2. Sağlamlıq (Health): doğulanda gözlәnilәn ömür müddәti. Mәnbә ABŞ Statistika
Bürosudur (US Census Bureau).

3. Siyasi stabillik vә tәhlükәsizlik (Political stability and security): siyasi stabillik
vә tәhlükәsizlik reytinqi. Mәnbә İqtisadçı Kәşfiyyat Birliyidir (EIU).

4. Ailә hәyatı (Family life): Boşanmaların sәviyyәsi (hәr 1000 nәfәrә). 5 ballıq
sistemdә indeksә çevrilir. Mәnbә BMT vә Avromonitordur (UN, Euromonitor).

5. İcma hәyatı (Community life): ölkәdә ya dini xidmәtlәr, ya da hәmkarlar
tәşkilatına üzvlük yüksәk olarsa, 1 bal, әks tәqdirdә, 0 bal verilir. Mәnbә Beynәlxalq
Əmәk Tәşkilatı vә Dünya Dәyәrlәr Araşdırmasıdır (ILO, World Values Survey).

6. İqlim vә coğrafiya (Climate and geography): isti vә soyuq iqlimi fәrqlәndirmәk
üçün en dairәsi. Mәnbә ABŞ Mәrkәzi Kәşfiyyat Agentliyi (CIA, World Factbook).

7. İş tәminatı (Job security): işsizlik sәviyyәsi. Mәnbә İqtisadçı Kәşfiyyat Birliyidir
(EIU).

8. Siyasi azadlıq (Political freedom): siyasi vә mülki azadlıqların orta qiymәti. 1
bal (tamamilә azad), 7 bal (qeyri-azad). Mәnbә Azadlıq Evidir (Freedom House).

9. Gender bәrabәrliyi (Gender equality). Kişi vә qadının orta mәvaciblәrinin
nisbәtini hesablamaqla ölçülür. Mәnbә BMT İnkişaf Proqramı İnsan İnkişafı
Hesabatıdır (UNDP HDR).

Müasir iqtisadi hesablamalarda ölkәlәrdә әhali gәlirlәri konsentrasiyasından da
istifadә olunur. Belә hesablamalarda mәşhur İtalya iqtisadçısı, statistiki vә demoqrafı
Korrado Cinninin (1884-1965) adı ilә bağlı әmsal göstәrici “Cinni әmsalı” daha çox
dövriyyә edilir. Cinni әmsalı - indeksi (Gini index) ölkәdә ailә gәlirlәrinin bölgüsündәki
bәrabәrsizliyin dәrәcәsini tәyin edir. Bu әmsal әsasında Amerika riyaziyyatçısı vә
iqtisadçısı Otto Maks Lorens (1876-1959) әhalinin sayının vә bu saya uyğun gәlәn
gәlirlәrin kumulyativ bölgüsünun “Lorens әyrisi” (Lorenz Curve) adlanan qrafik
illiustrasiyasını işlәmişdir. әsasında işlәnmişdir. Lorens әyrisi ailәlәr üzrә faktiki gәlir
bölgüsünü bәrabәr bölgüdәn ayırma tәhlilindә istifadә edilir. Ondan, hәmçinin, iqti-
sadiyyatda mәcmu gәlirlәrin bölgüsünün tәsvir edilmәsi üçün dә istifadә olunur. Lorens
әyrisi qrafikindә әhalinin әldә etdiyi gәlirlәrin cәm halında faizi absis oxu üzәrindә,
gәlirlәrin cәm halında faizi isә ordinat oxu üzәrindә qurulur. Gәlirlәrin qeyri-bәrabәrlik
dәrәcәsi ideal bәrabәrliyi işarә edәn xәtlә (AB) Lorens әyrisi arasında sahә ilә müәyyәn
olunur. Lorens әyrisi bәrabәr bölgü xәttindәn nә qәdәr uzaqdırsa, gәlirlәrin
differensiasiyası bir o qәdәr çox olacaqdır. Əgәr gәlirlәr bәrabәr bölüşdürülәrsә, bu
zaman Lorens әyrisi düz xәtt forması alır. Lorens әyrisi müxtәlif ölkәlәrdә vә ya
müxtәlif regionlarda müxtәlif dövrlәr әrzindә gәlirlәrin bölgüsünün müqayisә edilmәsi
üçün istifadә oluna bilәr. Bundan irәli gәlәrәk “Cinni әmsalı”, “Lorens әyrisi” (S) vә
ideal bәrabәrlik xәtti ilә mәhdudlaşan sahәnin düz ideal bәrabәrlikdәn aşağı olan
(SABC) ümumi sahәyә nisbәti ilә müәyyәn edilir vә 0-1 intervalında gәlirlәrin faktiki
bölgüsünü mütlәq bәrabәrlik vә qeyri-bәrabәrlik bölgüsündәn kәnarlaşması göstәricisi
kimi xarakterizә olunur. Əgәr bütün vәtәndaşların gәlirlәri eynidirsә, “Cinni әmsalı”
sıfıra bәrabәr olur. Güman edilsә ki, bütün gәlirlәr bir adamın әlindә cәmlәşmişdir,
onda bu göstәrici vahidә bәrabәr olacaqdır. Əmsalın vahidә yaxınlığı müvafiq ölkәdә
gәlirlәrin qeyri-bәrabәr bölgüsündәn xәbәr verir. Cinni әmsalı yalnız әhalinin gәlirlәrini
deyil, ölkәnin vә regionda cәmiyyәtin öyrәnilәn hәr hansı bir әlamәt üzrә
tәbәqәlәşmәsini xarakterizә edәrәk, hәm dә müxtәlif qrup işçilәrin (cins әlamәtinә
görә, mәşğulluq xarakterinә görә vә s.) әmәk haqlarının qeyri-bәrabәr bölgüsü
dәrәcәsinin müәyyәnlәşdirilmәsi üçün istifadә olunur.

Alman iqtisadçısı vә statistiki Ernest Engel (1821-1896) gәlirlәr artımı ilә әrzaq
xәrclәrinin azalması nisbәti üzrә tәqdiqatları ilә mәşhurdur. Onun adı ilә bağlı qanuna
görә, gәlirlәr artdıqca әrzaq xәrclәri azalır, ikinci dәrәcәli şeylәrә - xidmәtә olan xәrclәr
artır. Daha konkret isә Enqel qanununa (Engel’s law) görә, istehlakçıların davranışı
onların aldıqları gәlirlәrin ölçülәri ilә әlaqәlidir:

 әhali gәlirlәrinin artım ölçüsü ilә rifah qeyri-proporsional olaraq yüksәlir;
 yemәk xәrclәri uzunmüddәtli istifadә predmetlәrinә, sәyahәt vә әmanәtlәrә

nisbәtdә daha az artır;
 istehlak edilәn yemәk mәhsullarının strukturu daha keyfiyyәtli әrzaq mәhsulları

istehlakı ilә dәyişir.
Hәyat vәziyyәti ilә bağlı digәr bir hesablama kimi Hәyat Bahalılığı Reytinqini (Cost

of Living Survey) göstәrmәk olar. Hәyat bahalılığının sәviyyәsi dünyada ölkәlәr üzrә
müxtәlif qurumlar tәrәfindәn ölçülür ki, bunlardan biri dә konsaltinq, autsorsinq vә in-
vestisiya xidmәtlәri göstәrәn “Mercer” şirkәtidir. 20 minә yaxın әmәkdaşı ilә dünyanın
180-dan çox şәhәri vә 40-dan çox ölkәsindәn müştәrilәrә xidmәt göstәrәn şirkәt,
sifarişçilәrin istәyilә bәzi sahәlәr üzrә araşdırmalar da aparır ki, bunlardan biri dә hәr
il yayınlanan “Hәyat Bahalılığı Araşdırması”dır (Cost of Living Survey). Bu
araşdırmanın nәticәlәrindәn hökumәtlәr vә başlıca şirkәtlәr xarici ölkәlәrә
göndәrdiklәri әmәkdaşlarının satınalma gücünü qorumaq mәqsәdilә istifadә edirlәr.
“Hәyat Bahalılığı Araşdırması” “Mercer” tәrәfindәn müәyyәnlәşdirilәn әmtәә vә
xidmәtlәrin beynәlxalq sәbәti (ev kirayә haqqları da daxil olmaqla) әsasında dünyanın
müxtәlif şәhәrlәrinin hәyat bahalılığı reytinqini tәrtib edir ki (hesablamalar mart ayı
üzrә aparılır), bu zamanda baza göstәrici kimi әmtәә vә xidmәtlәrin beynәlxalq
sәbәtinin Nyu-York şәhәri üzrә dәyәri götürülür.

Müasir zamanda hәyat sәviyyәsini xarakterizә inteqrir göstәrici qismindә İnsan
İnkişafı İndeksi (Human Development Index, HDI) çıxış edir. İnsan İnkişafı İndeksinin
hesablanmasında gözlәnilәn orta ömür, әhalinin tәhsil sәviyyәsi, paritet istehlak
qabiliyyәtindә milli valyutada ÜDM-in adambaşına düşәn bölgüsü göstәricilәri
şәrtlәndirilir. İnsan İnkişafı İndeksi 1990-cı ildә Pakistan iqtisadçısı Mәhbub ül-Hәq
(1934-1998) tәrәfindәn işlәnilmiş vә 1993-cü ildәn BMT-nin insan potensialının illik
hesabatlarında istifadә olunur. İnsan İnkişafı İndeksi ölkәlәrdә insan inkişafının, başqa
sözlә, insan rifahının vәziyyәtini müqayisәli şәkildә qiymәtlәndirmәyә imkan verәn 4
göstәrici - “doğulanda gözlәnilәn ömür müddәti” (life expectancy at birth), “tәhsilin
orta müddәti” (mean years of schooling), “gözlәnilәn tәhsil müddәti” (expected years
of schooling) vә satınalma gücü paritetli “Adambaşına Ümumi Milli Gәlir” (Gross na-
tional income per capita) әsasında tәrtib edilir. Bununla belә, Birlәşmiş Millәtlәr
Tәşkilatı İnkişaf Proqramı (UNDP) hәr il nәşr etdiyi “İnsan İnkişafı Hesabatı (Human
Development Report) çәrçivәsindә İnsan İnkişafı İndeksinә әsaslanan İnsan İnkişafı
Reytinqi (Human Development Index Ranking) hazırlayır.

Dünya akademik birliyinin tәhsilin problem vә inkişaf perspektivlәrinә olan marağı
elә sürәtlә artır ki, genişlәnәn informasiya axınının emalı, ümumilәşdirilmәsi vә tәhlili
üzrә çәtinliklәr meydana çıxır. Beynәlxalq tәhsil statistikasının mәlumatları dünyanın
әksәr ölkәlәrindә tәhsilin sәviyyәsinin gerçәk mәnzәrәsini görmәk imkanı yaradır. Bu
rәqәmlәr әsasında müxtәlif ölkәlәrin tәhsil sisteminin müqayisәli tәhlili milli tәhsil
sistemlәrinin müsbәt vә mәnfi mәqamlarını qiymәtlәndirmәk vә tәhsilin inkişafının
ümumdünya әnәnәlәrini müәyyәnlәşdirmәk mümkündür.

Dünya ölkәlәrinin ali tәhsil üzrә daha geniş mәlumat bazası - Dünya Ali Tәhsil
Mәlumat Bazası (World Higher Education Database, WHED) Ümumdünya Univer -
sitetlәr Assosiasiyası (International Association of Universities, IAU) - tәrәfindәn
yaradılmışdır. Bazada dünyanın formalaşmış tәhsil sisteminә malik olan 180 ölkәsi
üzrә mәlumat vardır. Lakin hәmin mәlumatlar, әsasәn, tәsviri xüsusiyyәtә malik
olduqlarından ondan müxtәlif ölkәlәrin tәhsil sistemlәrinin müqayisәli statistik
tәhlilindә yalnız әlavә mәlumat mәnbәyi kimi istifadә edilir. Buna görә dә tәhlil
әsasında sistem yaradan beynәlxalq göstәricilәr üzrә qruplaşdırılmış tәhsil statistikası
mәlumatları dayanmalıdır. Onun qәbul edilmiş mәnbәlәri aşağıdakılardır:
 UNESCO-nun Statistika İnstitutunun tәhsil üzrә illik ümumdünya mәruzәlәri

(Global Education Digest);
 İƏİT ölkәlәri vә onların tәrәfdaşlarının tәhsil üzrә illik hesabatları (Education at

a Glance - OECD Indicators);
 BYİB-nın mәruzәlәri.
Müxtәlif ölkәlәrin tәhsil statistikasının mәlumatlarını tutuşdurmaq üçün UNESCO-

nun Baş konfransı tәrәfindәn 1997-ci ilin noyabrında tәsdiq edilmiş Tәhsilin
Beynәlxalq Standart Tәsnifatı - TBST istifadә edilir. TBST-1997 sxemi milli tәdris
proqramlarının tәhsilin pillәlәrini müәyyәn etmәk üçün kateqoriyaların beynәlxalq-
tutuşdurma yığımına köçürülmәsi metodologiyası tәqdim edir.

Ali tәhsil sisteminin müxtәlif inkişaf aspektlәrini nәzәrdәn keçirmәk üçün bu sahәdә
daha irәli çәkilmiş ölkә qrupunu ayırmaq mühümdür. Tәhsil sahәsindә qabaqcıl ölkәlәri
seçәrkәn üç әsas meyardan istifadә olunur:

1. Əhalinin ali tәhsillә әhatә edilmәsi sәviyyәsi.
2. Ölkә әhalisinin tәhsil potensialını xarakterizә edәn tәhsil indeksi.
3. Ölkәdә ali tәhsilin inkişaf miqyaslarını xarakterizә edәn ali mәktәb tәlәbәlәrinin

sayı.
Əhalinin ali tәhsillә әhatә sәviyyәsi aşağıdakı iki göstәrici nәzәrә alınmaqla

qiymәtlәndirilir:
 yaşlı әhali (25-64 yaş) sırasında ali tәhsillilәrin sayı (payı);
 ölkә әhalisi sırasında ali mәktәb tәlәbәlәrinin sayı (payı).
Tәhsil indeksi (education index) BMT tәrәfindәn işlәnib hazırlanmış ümumi indeks

- İnsan İnkişafı İndeksinin tәrkib hissәsidir. Tәhsil indeksi hәm yaşlı әhalinin
savadlılığının yüksәldilmәsindә, hәm dә ölkәnin ibtidai, orta vә ali tәhsil müәssisәlәrinә
qәbul olunanların ümumi göstәricilәrinin artırılmasında nisbi uğurları ölçür. Bunun
çәkisinin üçdә ikisi yaşlı әhalinin savadlılıq indeksinin vә üçdә biri tәdris
müәssisәlәrinә qәbul olunanların ümumi göstәricisi indeksinin üzәrinә düşür. Tәhsil
indeksi üzrә liderlәr: Avstraliya, Danimarka, İrlandiya, İspaniya, Kanada, Yeni Ze-
landiya, Norveç, Finlandiya hesab olunurlar.

Böyük Britaniya sirkәti “Quacquarelli Symonds”un hәr il tәrtib etddiyi 3 min tәhsil
mәktәbi siyahısında ABŞ vә Böyük Britaniya universitetlәri ön sıralarda yer alır. ABŞ-

ın Massaçusets Texnologiya İnstitutu bu sırada dünyanın әn yaxşı universiteti hesab
olunur. ABŞ-ın Harvard Universiteti ikinci, Böyük Britaniyanın Kembric Universiteti
üçüncü, London Universitet Kolleci dördüncü, İmperial Kollec beşinci vә Oksford
altıncı yerdәdirlәr. İlk onluqda növbәti yerlәri ABŞ-dan Stanford, Yel, Çikaqo
universitetlәri, Kaliforniya Texniki Universiteti vә Prinston Universiteti tutur.
Moskvadakı Lomonosov adına Moskva Dövlәt Universiteti 120-ci sıradadır
Ümumilikdә 200 ali mәktәb arasında 51 ABŞ, 29 Britaniya, 8 ÇXR, 13 AFR, 11 Hol-
landiya, 10 Avstraliya, 9 Yaponiya, 9 Kanada, 8 Koreya Respublikası, 7 İsveçrә, 6
Belçika, 5 Fransa, 3 Sinqapur, 2 İtaliya, 3 İspaniya, 2 Çexiya universiteti var.
Azәrbaycan ali tәhsil mәktәblәrindәn Xәzәr vә Bakı Dövlәt Universitetlәri 651-701-
ci sırada yer alıb. Ermәnistan vә Gürcüstanın heç bir ali mәktәbi 3 minlik siyahıya
düşmәyib. Türkiyәdәn 9 universitet 3 minlik siyahıdadır. Ölkәnin Bilkent Universiteti
vә Orta Şәrq Texniki Universiteti 431-ci yerdә qәrar tuttmuşlar. İrandan Şәrif
Texnologiya Universiteti vә Tehran Universiteti Azәrbaycan ali mәktәblәrindәn bir az
öndә, 601-650-ci sıralarda yerlәşir.

Sosial göstәricilәr sferasında informasiyalaşdırma sәviyyәsi mühüm yer tutur. Prose -
sin fövqündә informasiya tәminatlılığı, informasiya anlayışının mahiyyәti dayanır. “İn-
formasiya” (information) anlayışının latınca “informati” sözündәn yarandığı göstәrilir.
Materialist fәlsәfә nöqteyi-nәzәrindәn informasiya mәlumatların (mәlumatvermәnin)
kömәyi ilә real dünyanın tәsviri kimi nәzәrdәn keçirilәrәk dәyәrlәndirilir.
Mәlumatvermә isә informasiyanın nitq, mәtn, şәkil, rәqәmsal göstәrici, qrafik, cәdvәl
vә s. tәqdimatlar forması kimi sәciyyәlәndirilir.

Çağdaş zamanda informasiya çox mühüm resurs kimi bәşәr cәmiyyәtinin әsas
hәrәkәtverici qüvvәlәrindәn biri hesab olunur. O, idrakımızdan asılı olmadan mövcud-
dur vә bizim qavrayışda mütaliәnin, siqnal formasında alınmanın, stimulların qarşılıqlı
tәsirinin nәticәsi kimi әksini tapır. İnformasiya çoxtәsvirlik vәziyyәtindә istәnilәn
maddi obyektdә mövcuddur vә bir obyektdәn digәrinә qarşılıqlı hәrәkәt prosesi ilә
ötürülür. Maddi dünyada, canlı tәbiәtdә, bәşәr cәmiyyәtindә baş verәn informasiya -
laşdırma proseslәri, demәk olar ki, elmin bütün sferalarında nәzәrә alınır vә öyrәnilir.

İnformasiyalaşdırmanın genişlәndiyi çağdaş zamada onun milli maraqlar
baxımından mühafizәsi dә әhәmiyyәt tәşkil edir. Bu baxımdan informasiya
tәhlükәsizliyinin möhkәmlәndirilmәsi daha aktual xarakter alır. İnformasiya
tәhlükәsizliyi (information security) dövlәtin informasiya resurslarının vә informasiya
sferasında şәxsiyyәt vә cәmiyyәtin hüquqlarının qorunması vәziyyәtidir. İnformasiya
tәhlükәsizliyi konfidensiallıq, bütövlük vә informasiyaya gıriş tәmin edәn proses kimi
çıxış edir. İnformasiya tәhlükәsizliyi ölkәnin milli tәhlükәsizliyinin ümumi sisteminin
tәrkib hissәsini tәşkil edir.

Yaşadığımız müasir dövrdә cәmiyyәtin bütün tәbәqәlәrindә geniş informasiyalaş -
dırma  proseslәri gedir. Bu proseslәr radiotexnikada, mikroprosessorların, hesablama
texnikasının inkişafında vә bir sıra sosial elm sahәlәrindә informasiya texnologiyalarının

(information technology), informasiya-kommunikasiya texnologiyaları nın - İKT (infor-
mation and communication technologies) sürәtli artımı ilә baş verәn dijital (rәqәmsal)
inqilabdan qaynaqlanır. Nәticәdә isә texniki vasitә vә metodları, yeni biliklәrin istehsalı
texnologiyaları vә müvafiq infras truktur sistemlәri ilә bağlı tam bir sәnaye şәbәkәsi -
informasiya industriyası formalaşmışdır. Bundan irәli gәlәrәk bir sıra müvafiq
tәnzimlәyici qurumlar tәşkilati islahatlar apararaq institusional struktur
yenidәnqurmasını gerçәklәşdirmişlәr. İKT sektoru mültiplikativ effektivliyi ilә dünya
ÜDM-indә mühüm pay yüksәlişlәri әldә edir. Buradakı sürәt hәr beş ildә iki dәfә artan
yüksәliş templәri ilә ölçülür. Digәr tәrәfdәn, İKT-nin inkişafı vәtәndaşlar, biznes vә
dövlәt arasdındakı münasibәtlәr paradiqmasının dәyişkәnliyinә, yeni idarәetmә
mәdәniyyәti vә prosedurlarının yaranışına, ümumilikdә isә fәrqli inzibatçı mentalitet
formalaşmasına gәtirib çıxarmaqdadır.

Yeni reallıqlar göstәrir ki, müasir iqtisadiyyatın bütün sektorlarında olduğu kimi,
İKT sektorunun da inkişafında İnternet mühüm rol oynayır.

İnternet (Internet) hәcmli ixtisaslaşmış informasiya serverlәrinә giriş imkanı verәn
vә elektron poçtu tәmin edәn qlobal kompüter şәbәkәsidir. İnternetә giriş vә onun servisi
provayderlәr tәrәfindәn tәmin edilir.

Kompüterlә İnternet şәbәkәsinin imkanları birlәşәrәk milli sәrhәdlәrin әhәmiyyәtini
azaldır, zamanı vә mәkanı “sıxır”, fәrdlәri qlobal ortaqlıqa birlәşdirir. İnternetin özünün
inkişaf etdirilmәsi ilә bağlı bir sıra ölkәlәrdә çox mühüm irәlilәyişlәrә nail olunmuşdur.
İnternetin tәtbiqindә 10 f.b. artım inkişaf etmәkdә olan ölkәlәrin ÜDM-dә 1% artma
sәbәb olur. Estoniya konstitusiyasında “İnternetdәn pulsuz istifadә etmәk bir
vәtәndaşlıq haqqıdır” maddәsi tәsbit olunmuşdur. Ekspert hesablamalarına görә, yaxın
10 il әrzindә Fransada İnternet iqtisadiyyatı yüz minlәrlә yeni iş yerlәrinin açılışını
tәmin edәrәk ÜDM artımı vә bu çevrәdә sahәnin xüsusi çәksisini xeyli artıracaqdır.
Müasir dünyanın inkişafında Wi-Fi infrastrukturunun bütün ölkәni әhatә etmәsinin
tәminatının vacibliyi artır, İnternet tam bir iqtisadiyyat sahәsi kimi özünün artan gücünü
tәcәssüm etdirir.

Dövlәt cәmiyyәtin informasiya erasına keçidindә әn başlıca liderdir. Bu mәsәlәdә
onun imkanları bәnzәrsizdir. Bu gerçәkliyin tәmin edilmәsindә isә әn güclü mexanizm
“Elektron hökumәt” (e-Government) infrastrukturudur. Elektron hökumәtә keçid
İnternetdәn başlayır. Belә yaranış isә offlayn (ingiliscә - off-line - “şәbәkәdәn açılma”)
rejimindәn fәrqli olaraq, bundan üstün onlayn (ingiliscә - on-line - “şәbәkәyә
bağlanma”) rejimindә, yәni vәtәndaşın istәdiyi zamanda, forma vә mәkanda dövlәt
tәrәfindәn tәdqim edilәn xidmәt vә mәlumatları almasını imkanlı edir.

Çağdaş zamanda “Elektron hökumәt” dünya hökumәtlәrinin fәaliyyәtini
güclәndirәrәk onun sәmәrәliliyini artıran müasir mexanizmlәrdәn biri kimi çıxış
etmәkdәdir. Bu istiqamәtdәki inkişaf meyillәri hәyatımızın bütün sahәlәrinә nüfuz edir.
Elektron hökumәt yeni institusional sistem olaraq “hökumәt-vәtәndaş”, “hökumәt-
hökumәt”, “hökumәt-biznes” әlaqәlәrinin yaradılmasına tәkan verir.

“Elektron hökumәt” tәsisatlandırılmasında lider olan dövlәtlәrdәn biri Koreya
Respublikasında әhalinin mobil telefonların imkanlarından geniş yararlanması,
xüsusәn, IOS vә “Android” әmәliyyat sistemlәri üçün mobil әlavәlәrdәn geniş istifadә
etmәsi vә bütün ölkә әrazisindә İnternetә girişin asanlığı zәmin olmuşdur. “Bulud
texnologiyaları”nın daha çox inkişaf etdiyi Sinqapurda isә hökumәtin elektron
xidmәtlәr şәbәkәsi “Sinqapur vәtәndaşının portalı” vasitәsi ilә hәyata keçirilir vә bu-
rada müәllimlәr üçün “bulud verilәnlәr” mәrkәzi yaradılmışdır. Macarıstanda dövlәt
qulluqçularının vәtәndaşlarla fasilәsiz ünsiyyәtini tәmin edәn onlayn iş rejimli, “elek-
tron demokratiya” adlı multifunksional xidmәti fәaliyyәt göstәrir.

İnformasiya - biznes vә hakimiyyәt dairәlәri tәrәfindәn qәrarlar qәbul olunarkәn vә
ictimai rәy formalaşdırılararkәn istifadә edilәn resurs vә ehtiyatdır. Bu baxımdan da,
ölkәlәrdә cәmiyyәtin informasiyalaşdırma sәviyyәsi onun sosial göstәricilәr sistemindә
mühüm rol oynayır.

Ölkәlәrin sosial göstәricilәr sistemindә korrupsiya vә onun yayılması ilә bağlı
vәziyyәtlәr dә hesaba alınandır. Korrupsiya (latınca - corrumpere - murdarlamaq,
xarab etmәk) vәzifәli şәxs tәrәfindәn ona hәvalә edilmiş hakimiyyәt sәlahiyyәtindәn
vә etibardan, müәyyәn edilmiş qaydalara zidd olaraq, özünün şәxsi mәnafelәri üçün
istifadә etmәsidir. Çox zaman termin olaraq bürokratik hakimiyyәt vә siyasi elitaya
münasibәtdә istifadә olunur. Bir sıra beynәlxalq tәşkilatlar korrupsiya ilә bağlı müvafiq
indekslәr vә reytinqlәr işlәyib hazırlayırlar. Beynәlxalq Şәffaflıq (Transparency Inter-
national) tәşkilatı dövlәt sektorunda korrupsiyanın qavranılması üzrә ölkәlәrin reytin-
qini müәyyәnlәşdirmәk mәqsәdilә, hәr il Korrupsiya Qavrama İndeksi nәşr etdirir.
Korrupsiya Qavrama İndeksi (Corruption Perceptions Index, CPI) müxtәlif ekspert
qiymәtlәndirmәlәri vә biznes alәmi üzrә rәy sorğuları әsasında tәrtib edilir ki, bunlar
da müstәqil vә tanınmış tәşkilatlar tәrәfindәn hәyata keçirilir. Eyni zamanda hәr ölkәnin
müvafiq indeksi tәrtib edilәn zaman әn azı 3 mәnbәdәn istifadә edilir. Beynәlxalq
Şәffaflıq tәşkilatı 1999-cu ildәn öz tәdqiqatlarına Azәrbaycanı da daxil etmişdir. 1999-
cu ildә Azәrbaycanın Korrupsiya Qavrama İndeksi 1,7 olduğu halda, bu göstәrici 2010-
cu ildә 2,4-ә çatmışdır.

Ölkә iqtisadiyyatına dair iqtisadi göstәricilәri nәzәrdәn keçirәrkәn ÜDM-dә kölgә
vә yaxud gizli iqtisadiyyatın payı hәmişә sual yaradır. ÜDM istehsalının hәcmi mәlum
olarkәn gizli iqtisadiyyat da nәzәrә alınarsa, bunun әslindә real olaraq, nә qәdәr tәşkil
etdiyi mübahisә doğurur.

Gizli iqtisadiyyatın (hidden economy) mahiyyәti ondan ibarәtdir ki, iqtisadiyyatın
bu sektorunda әldә olunan gәlirlәr rәsmi uçotdan gizlәdilir. Bunun isә üç sәbәbi vardır:

1. Vergi yükünün ağırlığı;
2. Sahibkarın reputasiyasının vә ya onun fәaliyyәt sferasının normal qarşılanmaması;
3. Mәmur himayәçiliyi.
Tәcrübә göstәrir ki, kölgә iqtisadiyyatının geniş vüsәt almasında mәmur

himayәçiliyi daha irәlidә olan amillәrdәndir. Çünki bu zaman gizli fәaliyyәtin risk
dәrәcәsi az olur ki, bu da mәmurun sәlahiyyәt sәviyyәsi ilә ölçülür.

Gizli iqtisadiyyat fenomeni ilә bağlı çoxsaylı terminoloji tәyinatlar mövcuddur.
Bunlardan gizli (hidden), kölgә (shadow), qeyri-rәsmi (unofficial), qeyri-formal (in-
formal), qara (black), yeraltı (underground), qeyri-leqal (illegal), nağd pul (cash),
müşahidә edilmәyәn (non-observed), qeyri-müntәzәm (irregular), bәyan edilmәyәn
(unreported), paralel (parallel), uçotdankәnar (unregistered), boz (grey), qeydә
alınmayan (unrecorded), ikinci (second), marjinal (marginal), alaqaranlıq (twilight),
görünmәyәn (invisible), ay işığı (moonlight) vә vergilәndirilә bilmәyәn (untaxed) iqti-
sadiyyat terminlәri daha geniş yayılmışdır. “Gizli iqtisadiyyat” anlayışına vahid
yanaşmanın formalaşdırılması ilә bağlı elmi axtarışlar ilkin әsasları 1980-cı illәrdә or-
taya çıxan vә BMT-nin 1993-cu il Milli Hesablar Sistemi - MHS Konvensiyasının
qәbul edilmәsindәn sonra daha da geniş yayılmağa başlayan makroiqtisadi yanaşma
ilә yeni keyfiyyәt mәrhәlәsinә daxil olmuşdur. Belә ki, bu gün iqtisadi әdәbiyyatda әn
geniş yayılmış yanaşma hesab olunan makroiqtisadi yanaşma, “gizli iqtisadiyyat”
anlayışına milli gәlir statistikası, başqa sözlә, ÜDM hesablamaları çәrçivәsindә tәrifin
verilmәsinә çalışır ki, bu da 2002-ci ildә BMT, BVF, BƏT, İƏİT vә MDB tәrәfindәn
nәşr edilәn “Muşahidә edilmәyәn iqtisadiyyatın olçülmәsi: Bәlәdçi kitab”da (“Mavi
kitab”) gostәrilәn muvafiq anlayış vә yanaşmalara әsaslanır. Bu yanaşma, “gizli iqti-
sadiyyat” anlayışını BMT-nin 1993-cu il Milli Hesablar Sistemi Konvensiyasına görә
ÜDM gostәricisini hesablamaq mәqsәdilә qeydә alınmalı olan iqtisadi fәaliyyәtlәrin
faktiki qeydә alınmamış hissәsi kimi qәbul edir.

8.5. “Paritet İstehlak Qabiliyyәti”, “İqtisadi inkişafın sәviyyәsi”,
“İqtisadi güc”, “İqtisadi potensial” vә “İqtisadi artım” anlayışlarının

müqayisәsi

Paritet - latınca bәrabәrlik demәkdir. Paritet İstehlak Qabiliyyәti (purchasing power
parity) müxtәlif ölkәlәrin valyutalarının, pul vahidlәrinin müqabil nisbәti olub, әsas
әmtәә vә malların alışı üzrә tәyinat tapır. Paritet İstehlak Qabiliyyәti tәyinatını nәzәri
aspektdә İsveç iqtisadçısı Karl Qustav Kassel (1866-1945) vә başqaları tәrәfindәn
hazırlanmışdır. Bu nәzәriyyәyә müvafiq olaraq, valyuta kurslarının tәbii qiymәti alıcılıq
qabiliyyәti paritetinә uyğun olan qiymәtdir. Əgәr A valyutasının B valyutasına olan
kursu paritet qiymәtdәn artıqdırsa, malları B ölkәsindә alıb A ölkәsinә ixrac etmәk
xeyirli olur. Bu, A ölkәsindә, B ölkәsindә malların tәklifini vә A ölkәsinin valyuta
tәklifini artırır ki, nәticәdә kurslar paritet münasibәtә qayıdır.

Müxtәlif beynәlxalq tәşkilatlar (BYİB, Avrostat) müxtәlif ölkәlәrin iqtisadi
göstәricilәrini vahid valyutada (daha çox ABŞ dolları ilә) dәrc edәrkәn Paritet İstehlak
Qabiliyyәti әsasında hesablanmış mübadilә kurslarından istifadә edirlәr. Paritet İstehlak
Qabiliyyәtindәn istifadәnin populyar misalı ingilis hәftәliyi olan “Ekonomist” (“The
Economist”) tәrәfindәn müntәzәm hesablanan vә dәrc edilәn “Biq-mak indeksi”dir.

Bu indeks müxtәlif ölkәlәrdә alternativ mübadilә kursu olub, “McDonalds” restoran -
larında “Biq-mak” qiymәtlәri әsasında hesablanır. Daha bir, ondan heç dә az mәşhur
olmayan indeks - “iPad indeksi” - müxtәlif ölkәlәrdә “Apple” firmasının populyar
MP3-pleyerin qiymәtlәri әsasında Avstraliyanın “Commonwealth Securities” İnves -
tisiya Bankı tәrәfindәn hesablanır.

İqtisadi inkişafın sәviyyәsi (level of economic development) ölkәnin ictimai
istehsalının inkişaf göstәricilәri aşağıdakı mәlumatları ehtiva edir:
 mәcmu ictimai mәhsul haqqında;
 adambaşına milli gәlir haqqında;
 tәbii resurslardan istifadә haqqında;
 istehsalın tәşkili vә effektivliyi haqqında.
Müxtәlif ölkәlәrin mövcudluğu vә inkişafının tarixi vә coğrafi şәraitinin

müxtәlifliyi, onların sәrәncamında olan maddi vә maliyyә resurslarının birlәşmәsi
onların iqtisadi inkişaf sәviyyәsini hәr hansı bir göstәrici ilә qiymәtlәndirmәyә imkan
vermir. Bunun üçün bütöv göstәricilәr sistemi mövcuddur ki, onların arasında, hәr
şeydәn әvvәl, aşağıdakılar seçilir:
 real ÜDM-in ümumi hәcmi;
 adambaşına ÜDM/ÜMM;
 iqtisadiyyatın sahәvi quruluşu;
 adambaşına әsas mәhsul növlәrinin istehsalı;
 әhalinin hәyat sәviyyәsi vә keyfiyyәti;
 iqtisadi effektivlik göstәricilәri.
Əgәr real ÜDM-in hәcmi, başlıca olaraq, ölkәnin iqtisadi potensialını xarakterizә

edirsә, onda adambaşına ÜDM/ÜMM-in istehsalı iqtisadi inkişaf sәviyyәsinin aparıcı
göstәricisidir. Mәsәlәn, adambaşına ÜDM-i alıcılıq qabiliyyәti pariteti üzrә hesablasaq,
Lüksemburqda o, 38 min dollar tәşkil edәcәk ki, bu, әn yoxsul ölkә olan Hәbәşistanda
adambaşına ÜDM-dәn 84 dәfә çoxdur vә ABŞ-da olduğundan da artıqdır, halbuki
ABŞ-ın vә Lüksemburqun iqtisadi potensialları müqayisә edilәcәk deyil. Bir sıra
inkişaf etmәkdә olan ölkәlәrdә adambaşına ÜDM göstәricisi kifayәt qәdәr yüksәkdir,
lakin o, iqtisadiyyatın müasir sahәvi strukturuna uyğun deyildir.

Vurğulanmalıdır ki, ölkәnin iqtisadi inkişaf sәviyyәsi tarixi anlayışdır. Milli
iqtisadiyyatın vә dünya birliyinin hәr inkişaf mәrhәlәsi bütövlükdә onun әsas
göstәricilәr tәrkibinә bu vә ya digәr dәyişikliklәr edir.

Hәr hansı bir ölkәnin iqtisadi qüdrәtinin dәyәrlәndirilmәsindә müxtәlif
göstәricilәrdәn istifadә olunur. Burada xüsusi olaraq “iqtisadi güc”, “iqtisadi potensial”
vә “iqtisadi artım” kimi göstәricilәr fәrqlәndirilir.

İqtisadi güc (economic power) diplomatik termin olaraq çıxış edir. İqtisadi aspekt
dә daxil olmaqla ümumilikdә onu dövlәtin gücü anlayışı әvәz edir. Dövlәtin gücü -
dövlәtin geosiyasi mәqsәdlәrә nail olması üçün istifadә olunan әyani maddi vә mәnәvi
imkanların mәcmusudur. Bura hәrbi-siyasi, hәrbi, hәrbi-iqtisadi, iqtisadi, demoqrafik,

enerji, texnoloji vә informasiya gücü daxildir. Gücün hәrbi növlәri hәrbi qüvvәlәrin
sayını, nüvә vә başqa silahın miqdarını vә olmasını nәzәrdә tutur. Dövlәtin iqtisadi
gücü - makroiqtisadi göstәricilәrlә xarakterizә olunan, milli iqtisadiyyatın sәviyyәsinә
çatmış mәcmudur. İqtisadi güc ümumi milli mәhsulun, insan inkişafı indeksi, әhalinin
sayı, onun alıcılıq qabiliyyәti vә daxili istehlak bazarının tutumu göstәricilәrindә әks
olunur. Dövlәtin gücünün mühüm amili hәrbi tәhlükәsizliyi, enerji vә başqa tәbii
resursların olmasını yüksәldәn böyük әrazidir, strateji tranzitlikdir.

Ölkәnin iqtisadi potensialı (country’s economic potential) onlardan tam istifadә
etdikdә maksimal ÜMM istehsal etmәyә imkan verәn ölkә resurslarıdır. Ölkәnin iqti-
sadi potensialının tәrkib hissәlәri onun tәbii-resurs, istehsal, әmәk, elmi-texniki, ixrac
potensialıdır.

Tәbii-resurs potensialı (natural resource potential) ölkәnin artıq tәsәrrüfat
dövriyyәsinә cәlb edilmiş, hәmçinin, әldә olan texnologiyalar vә sosial-iqtisadi
münasibәtlәrlә әlyetәrli olan tәbii sәrvәtlәri xarakterizә edir.

İstehsal potensialı (productive potential) maddi-әşya vә әmәk resurslarını yaradır.
Bu istehsal vasitәlәridir (binalar, qurğular, avadanlıqlar), texnologiyalardır, fәhlә vә
mühәndis-texniki kadrlardır.

Əmәk potensialı (labor potential) ölkәnin, regionun vә müәssisәnin hazırda mövcud
vә gәlәcәkdә proqnozlaşdırılan әmәk imkanlarını xarakterizә edir. Əmәk potensialının
hәcmi vә keyfiyyәti fәal әmәk qabiliyyәtli әhalinin sayı, onun tәhsil vә peşә-ixtisas
sәviyyәsi ilә müәyyәn edilir.

İxrac potensialı (export potential) ölkәnin özündә olan vә ya istehsal etdiyi
resursların, mәhsulların ixracetmә imkanı, potensial qabiliyyәti ilә xarakterizә edilir.

İqtisadi potensial hәm dә cәmiyyәtin qarşısında duran elmi-texniki inkişaf
vәzifәlәrinin hәlli üçün nәzәrdә tutulan kadr, maddi-texniki, informasiya vә tәşkilati
ehtiyatların mәcmusunu xarakterizә edәn elmi-texniki potensial da ehtiva edir. Elmi-
texniki potensialın inkişafı, ondan sәmәrәli istifadә, ETT-nin sürәtlәndirilmәsi,
tәdqiqatların intensivlәşdirilmәsi elm-texnika-istehsal tsiklinin qısaldılmasının,
ümumildә iqtisadi effektliyin mühüm şәrtidir.

İqtisadi potensial, hәmçinin, iqtisadiyyatın inkişaf sәviyyәsinin ümumi xarakteri
kimi dә nәzәrdәn keçirilә bilәr. İqtisadi potensial anlayışına bütövlükdә, iqtisadi
resurslar vә iqtisadi nәticәlәr daxildir.

İqtisadi artım (economic growth) ÜMM-in dәyişmә dinamikası vә ya müәyyәn dövr
üçün vә ya әhalinin adambaşına düşәn xalis milli gәlirini xarakterizә edәn makroiqti-
sadi göstәrici kimi nәzәrdәn keçirilir. Başqa sözlә, iqtisadi artım - hәcmlәrin mütlәq
dәyişmәsini vә ya bu dәyişikliklәrin sürәtinin faizlә ifadәsini müәyyәn edәn konkret
rәqәmlәrdir. İqtisadi artım ictimai mәhsulun kәmiyyәt vә ya keyfiyyәt tәkmillәşmәsinin
dinamikasında vә onun istehsal amillәrindә ifadә olunur. İqtisadi artım - ölkәnin il
әrzindә ictimai istehsal sferası çәrçivәsindә istehsal olunan istehlak dәyәrlәrinin fiziki
mәcmularının uzunmüddәtli artım meyillidir. Belәliklә, iqtisadi artımın izahında mütlәq

bu anlayışın kәmiyyәt vә keyfiyyәt tәrәflәri iştirak edir. O, mürәkkәb vә kompleks hal
olaraq nәinki iqtisadi inkişafın meyarı, hәm dә tәkcә iqtisadi deyil - sosial nәticәlәri
xarakterizә edәn çoxlu sayda kәmiyyәt vә keyfiyyәt göstәricilәrinә malik proses kimi
tәqdim edilә bilәr.

İqtisadi artım amillәri aşağıdakılardır:
 tәbii resursların miqdarı vә keyfiyyәti;
 әmәk resurslarının kәmiyyәti vә keyfiyyәti - әmәk mәhsuldarlığı, tәhsil vә

peşәkar hazırlıq;
 әsas kapitalın hәcmi;
 yeni texnologiyalar.
İqtisadi artımın kәmiyyәt qiymәtindәn başqa, onun ÜDM-in artım sürәti şәklindә

keyfiyyәt qiymәti dә zәruridir. Son illәr artıq yüksәk maddi rifah sәviyyәsinә çatmış
ölkәlәr üçün iqtisadi artımın arzuolunan olması haqqında ciddi şübhәlәr meydana
çıxmışdır.

İqtisadi artım cәmiyyәtin mәqsәdlәrinin mühüm indikatoru kimi әmtәә vә
xidmәtlәrin tәsbit olunmuş vaxt әrzindә hәcm yüksәlişidir. İqtisadi artımın keyfiyyәt
vә templәri onun tipindәn aslıdır. Burada ekstensiv vә intensiv tiplәr fәrqlәndirilir.
Eksten siv artım tempi resursların keyfiyyәtini vә texnoloji sәviyyәni saxlamaqla isteh -
sala әlavә resurslar cәlb edilmәsi ilә xarakterikdir. İntensiv artım tipi mәhsuldarlığın
texnoloji tәkmillәşmәni vә resurs keyfiyyәtini artırmaqla tәmin olunur. Hәr iki tip eyni
zamanda mövcud olaraq müxtәlif mәrhәlәlәrdә bir-birinә üstün gәlir.

8.6. Ölkәnin dünya tәsәrrüfatında iştirakı göstәricilәri

Ölkәnin dünya tәsәrrüfatı sistemindә iştirakı, inteqrasiyasını bir sıra göstәricilәr
xarakterizә edir. Bu sırada ixrac, idxal vә xarici ticarәt kvotası, ölkәnin xarici ticarәt
dövriyyәsi vә onun dünya ticarәt dövriyyәsindә xüsusi çәkisi, adambaşına düşәn xarici
ticarәt dövriyyәsi, kapitalın beynәlxalq miqrasiyası proseslәrindә ölkәnin xüsusi çәkisi
vә digәr bu kimi göstәricilәr daha mühüm hesab olunur.

Kvota (latınca - quota - hissә) ümumi işin iştirakçılarının birinin üzәrinә düşәn pay,
hissә vә müәyyәn müddәt üçün tәtbiq edilәn (malların idxalı, ixracı, istehsalı, satışı
vә istehlakı) kәmiyyәt mәhdudiyyәtlәridir. Mәhdudlaşdırıcı tәdbirlәr kvotalaşdırma
adlandırılır.

Kvotalaşdırma (latınca - quota - hissә, qu-ots - nә qәdәr) dövlәt orqanları tәrәfindәn
xarici iqtisadi fәaliyyәti tәnzimlәmәk mәqsәdi ilә müәyyәn növ mәhsulların ixrac vә
idxalının kәmiyyәt baxımından mәhdudlaşdırılmasıdır.

İxrac kvotası (import quota) mәhsulun bu vә ya digәr növlәrinә görә bütövlükdә
iqtisadiyyatın vә onun ayrı-ayrı sahәlәri üçün ixracın әhәmiyyәtini xarakterizә edәn

kәmiyyәt göstәricisidir. İxrac kvotası faiz ölçüsündә müvafiq dövr әrzindә ixracın
dәyәrinin ÜDM-in dәyәrinә olan nisbәti kimi hesablanır.

İdxal kvotası (import quota) mәhsulun müxtәlif növlәri üzrә milli tәsәrrüfat vә onun
ayrı-ayrı sahәlәri üçün idxalın әhәmiyyәtini xarakterizә edәn kәmiyyәt göstәricisidir.
İdxal kvotası faiz ölçüsündә müvafiq dövr әrzindә idxalın dәyәrinin ÜDM-in dәyәrinә
olan nisbәti kimi hesablanır.

Xarici ticarәt kvotası (foreign trade quota) iqtisadi inkişafın “açıqlığının” kompleks
göstәricisi olaraq ölkәnin ixrac vә idxalın mәcmu dәyәrinin ÜDM-ә nisbәtini әks et-
dirir. Xarici ticarәt kvotası xarici ticarәt dövriyyәsinin (ixrac vә idxalın mәcmu dәyәri)
ÜDM-ә faiz nisbәti kimi müәyyәn edilir. Xarici ticarәt vә ÜDM nisbәti xarici ticarәt
әlaqәlәrinin hansı ölçüdә hәmin ölkәnin iqtisadiyyatının stimullaşdırdığını göstәrir.
Bir qayda iolaraq tәcrübә göstәrir ki, xarici ticarәt dövriyyәsi ÜDM-dә 25%-lik paya
malik olduqda iqtisadiyyata stimullaşdırıcı tәsir edir.

Xarici ticarәt dövriyyәsi (foreign trade turnover) müvafiq dövr әrzindә ölkәnin idxal
vә ixracının dәyәrinin mәcmusunu ifadә edir. İdxal vә vә ixracının dәyәri arasında fәrq
xarici ticarәt dövriyyәsinin saldosunu ifadә edir. Ölkәnin xarici ticarәt dövriyyәsinin
dünya ticarәt dövriyyәsindә xüsusi çәkisinin hәcm artımı da hәmin ölkәnin dünya
tәsәrrüfatında iştirakı göstәriciliyini yüksәldәn amil kimi nәzәrә alınır.

Xarici ticarәt dövriyyәsinin adambaşına düşәn hәcmi (foreign trade turnover per
capital) idxal vә ixracının dәyәrinin mәcmusunun әhali sayına nisbәti ilә ölçülür.

8.7. Qloballaşma indeksi vә reytinqlәr

Qloballaşmanın sürәtlә genişlәndiyi bir dövrdә dünya ölkәlәri öz inkişaf
sәviyyәlәrini dә bu axının pozitiv meyillәri üzәrindә qurmaq mәcburiyyәtindә qalırlar.
Bu çevrәdәn ölkәlәrin sosial-iqtisadi inkişafı bir çox müvafiq sahәdә ixtisaslaşmış
beynәlxalq tәşkilatlardan tәrәfindәn qlobal indeks vә reytinqlәrlә dәyәrlәndirilir.
Hazırda aşağıdakı beynәlxalq tәşkilatlar vә qurumların reytinq araşdırmaları daha öncül
sayılır:

№ Tәşkilatın adı
Loqolar

vә yaranış tarixi

Nәşrin vә
mәlumat

bazasının adı

1

İsveçrә İqtisad İnstitutu
KOF Swiss Economic
Institute
http://globalization.kof.ethz.ch

2002

Qloballaşma
İndeksi

KOF 
Globalization

Index

№ Tәşkilatın adı
Loqolar

vә yaranış tarixi

Nәşrin vә
mәlumat 

bazasının adı

2 

BMT (İqtisadi vә Sosial İşlәr 
Departamentinin Əhali Artımı şöbәsi)
UN Department of Economic and Social
Affairs Population Division
http://www.un.org 1945

Dünya әhali
artımının

perspektivlәri
World Population

Prospects

3

BMT-nin İnkişaf Proqramı
United Nations Development 
Programme (UNDP)
http://www.undp.org

1965

İnsan İnkişafı
İsabatı
Human 

Development 
Report

4
Beynәlxalaq Valyuta Fondu - BMT-nin
ixtisaslaşmış tәsisatı
International Monetary Fund
http://www.imf.org

1945

Dünyanın 
iqtisadi

perspektivlәri üzrә
mәlumat bazası
World Economic
Outlook Database

5

İnkişaf etmәkdә olan ölkәlәrә 
texniki vә maliyyә yardımı 
göstәrәn beynәlxalq maliyyә 
tәşkilatı, DB
The World Bank
http://www.worldbank.org
http://www.doingbusiness.org 1945

Dünyanın inkişafı
göstәricilәrinin
mәlumat bazası

World Development
Indicators Database

Biznesin
aparılması
hesabatı

Doing Business 
Report

6
ABŞ Mәrkәzi Kәşfiyyat İdarәsi
U.S. Central Intelligence Agency
https://www.cia.gov

1947

Faktlar üzrә
dünya kitabı
The World 
Factbook

№ Tәşkilatın adı
Loqolar

vә yaranış tarixi

Nәşrin vә
mәlumat

bazasının adı

7

Dünya İqtisadi Forumu - Dünyanın
mühüm problemlәrinin müzakirәsi üçün
tәşkil edilmiş İsves (Davos) 
qeyri-hökumәt (beynәlxalq status
qazanmış) tәşkilatı
World Economic Forum
http://www.weforum.org

1971

Qlobal rәqabәt
qabiliyәtlilik

hesabatı
The Global 

Competitiveness
Report

8

“İrs” fondu. ABŞ-ın Strateji Tәdqiqatlar
İnstitutu
Heritage Foundation
http://www.heritage.org 1973

İqtisadi 
azadlıq indeksi

Index of 
Economic 
Freedom

9

İngiltәrәnin «Ekonomist» jurnalının
analitik bölmәsi (Tiraj 1 milyondan çox)
The Economist Intelligence Unit
http://www.eiu.com

1843

Hәyat 
keyfiyyәti 

indeksi
Quality of 
Life Index

10

“Merser” - İnsan resursları vә maliyyә
xidmәtlәri üzrә konsaltinq kompaniyası
(19 min işçi, 42 ölkәdә filial)
Mercer
http://www.mercer.com 1975

Hәyat 
Bahalılığı 
Reytinqi

Cost of Living
Survey

11
Yeni dünya idarәetmәsi forumu
Forum for a new World Governance
http://www.world-governance.org

Dünya idarә etmә
indeksi
World 

Governance Index

12

“Beynәlxalq şәffaflıq” tәşkilatı - 
Korrupsiya ilә mübarizә vә onun dünya
üzrә sәviyyәsini tәdqiq edәn beynәlxalq
qeyri-hökumәt tәşkilatı - Berlin
Transparency International
http://www.transparency.org 1993

Korrupsiyanı
qavrama 
indeksi

Corruption
Perceptions 

Index



478

ELŞƏN HACIZADƏ
DÜNYA İQTİSADİYYATI VӘ AZӘRBAYCAN

№ Tәşkilatın adı
Loqolar

vә yaranış tarixi
Nәşrin vә

mәlumat bazasının
adı

13

İsveçrә Suveren Zәnginlik Fondu 
İnstitutu
The Sovereign Wealth Fund Institute -
SWFI
http://www.swfinstitute.org

Müstәqil Fond ların
Linaburg-Maduell

Şәffaflıq 
İndeksi

The Linaburg-
Maduell

Transparency Index

14

Maliyyә bazarında analitik tәd qi qatlar
aparan kompaniya (ABŞ)
Standard & Poor's - S&P
http://www.standardandpoors.com 1860

Kredit reytinqi
Sovereign 
Ratings

15

Xәzz üçün hәll MMC - Reytinq
tәşkilatı kimi tәsis edilәn beynәlxalq
korporasiya (ABŞ)
Fitch Ratings LTD
http://www.fitchratings.com

1913

Kredit reytinqi
Sovereign 
Ratings

16

Con Mudus (1868-1958) tәrәfindәn
tәsis edilәn, kredit reytinqlәri verәn,
risklәr üzrә tәdqiqat vә tәhlillәr
aparan özәl şirkәt (ABŞ)
Moody’s
http://www.moodys.com

1900

Kredit reytinqi
Sovereign 
Ratings

17

“İnstitutional İnvestor” şirkәti - Biz nes
alәmini beynәlxalq maliyyә üzrә
müxtәlif nәşrlәrlә tәmin edir, müstәqil
borcların ödәnilmәmәsi ehtimalı ilә
bağlı ölkә kredit rey tinqi verir.
Institutional Investor
http://www.institutionalinvestor.com

İnstitutional 
İnvestor

Ölkә Kredit 
Reytinqi

Country Credit 
Rating

Şәkil 11. Dünya ölkәlәrinin qlobal indeks vә reytinqlәrlә dәyәrlәndirәn
beynәlxalq tәşkilatlar vә qurumlar

Ölkәlәrin qloballaşma prosesinә qoşulma Qloballaşma İndeksi (Globalization Index,
KOF) ilә hesablanır. Qloballaşma indeksi iki ayrı mәnbә - KOF İsveçrә İqtisad İnstitutu
(KOF Swiss Economic Institute) vә Xarici Siyasәt Jurnalı (Foreign Policy Magazine)
tәrәfindәn hazırlanmışdır. Ancaq bunlar arasında әn әhatәlisi vә mәşhur olanı KOF
İscveçrә İqtisad İnstitutu tәrәfindәn hazırlanan KOF Qloballaşma İndeksidir (KOF
Globalization İndex). KOF Qloballaşma İndeksi qloballaşmanın iqtisadi, siyasi vә
sosial aspektlәrini әhatә etmәklә aşağıdakı 3 alt-indeksdәn ibarәtdir:

1. İqtisadi qloballaşma: uzaq mәsafәlәrә әmtәә, kapital vә xidmәt axınları, habelә
bazar mübadilәlәrini ifadә edәn informasiya vә davranışlarla xarakterizә olunur.

2. Siyasi qloballaşma: hökumәt siyasәtlәrinin yayılması ilә xarakterizә olunur.
3. Sosial qloballaşma: ideyalar, mәlumatlar, formalar vә insanların yayılması ilә

xarakterizә olunur.
KOF Qloballaşma İndeksi hәm yekun qloballaşma indeksi, hәm dә onun alt-

indekslәri olan iqtisadi qloballaşma, siyasi qloballaşma vә sosial qloballaşma indekslәri
üzrә ölkәlәrin reytinqini müәyyәn etmәyә imkan verir. Bütün indekslәr 1-100 bal arası
sistemlә qiymәtlәndirilir. 100 bal әn yüksәk qloballaşma, 1 bal isә әn zәif qloballaşma
sәviyyәsini ifadә edir.

Ölkәlәrin dünya çapında rolunu dәyәrlәndirәn iqtisadi göstәricilәr sırasında
Rәqabәtlilik Reytinqi dә mühüm әhәmiyyәt kәsb edir. Ölkәlәrin Rәqabәtlilik Reytinqi
Dünya İqtisadi Forumu (World Economic Forum) tәrәfindәn hәr il yayınlanan “Qlobal
Rәqabәtlilik Hesabatı” (The Global Competitiveness Report) çәrçivәsindә hazırlanan
Qlobal Rәqabәtlilik İndeksinә әsaslanır. Qlobal Rәqabәtlilik İndeksi (Global Compet-
itiveness Index) ölkә iqtisadiyyatlarının әsas müqayisәli üstünlüklәrinin vә
çatışmazlıqlarının müәyyәn edilmәsinә imkan verәn 12 meyar - “instutlar” (institu-
tions), “infrastrukur” (infrastructure), “makroiqtisadi mühit” (macroeconomic envi-
ronment), “sağlamlıq vә ibtidai tәhsil” (health and primary education), “ali tәhsil vә
peşә tәhsili” (higher education and training), “әmtәә bazarının sәmәrәliliyi” (goods
market efficiency), “әmәk bazarının sәmәrәliliyi” (labor market efficiency), “maliyyә
bazarının inkişafı” (financial market development), “texnoloji hazırlıq” (technological
readiness), “bazarın miqyası” (market size), “biznesin inkişafı” (business sophistica-
tion), “innovasiya” (innovation) vә hәr meyar üzrә alt indekslәr әsasında tәrtib edilir.
Bu indeks elә bir şәkildә tәrtib edilir ki, hәm Qlobal Rәqabәtlilik İndeksi üzrә, hәm dә
onun ayrı-ayrı meyarları vә alt indekslәri üzrә ölkәlәrin reytinqini әldә etmәyә imkan
verir. Hesabatın, eyni zamanda da İndeksin hazırlanması zamanı ümumi statistik
göstәricilәrdәn vә hesabatın әhatә etdiyi ölkәlәrdә biznes fәaliyyәti ilә mәşğul olan 13
min iş adamı arasında keçirilәn sorğunun (Executive Opinion Survey) nәticәlәrindәn
istifadә edilir.

Qloballaşma reytinqlәri sırasında Dünya İdarәetmә İndeksi Reytinqinә dә önәm
verilir. Dünya İdarәetmә İndeksi (WGI-World Governance Index) Yeni Dünya
İdarәetmә Forumu (FnWG-The Forum for a New World Governance) tәrәfindәn

dünyada idarәetmәnin mövcud sәviyyәsini vә tәkamülünü qiymәtlәndirmәk mәqsәdilә
tәrtib edilir. İndeks 5 әsas göstәrici - “sülh vә tәhlükәsizlik” (peace and security), “qa-
nunun aliliyi” (rule of law), “insan hüquqları vә iştirakçılıq” (human rights and par-
ticipation), “dayanıqlı inkişaf” (sustainable development), “insan inkişafı” (human
development) vә alt-göstәricilәr әsasında formalaşdırılır. İndeksin hesablama metodu
BMT-nin İnsan Hüquqları İndeksinin hesablanma metodu ilә oxşardır. Yekun göstәrici
0 (әn zәif) vә 1 (әn yüksәk) bal ilә ifadә olunur. Dünya İdarәetmә İndeksi çәrçivәsindә,
hәmçinin, bu indeksi tәşkil edәn әsas göstәricilәr üzrә dә ölkәnin reytinqi tәrtib edilir.
İndeksin hazırlanmasında istifadә olunan mәlumatlar müxtәlif beynәlxalq tәşkilatlar
vә bәzi transmilli konsaltinq şirkәtlәrinin hesabat vә araşdırmalarından әldә edilir.

Müstәqil Fondların Linaburg-Maduell Şәffaflıq İndeksinin dә (The Linaburg-Madu-
ell Transparency Index) ölkәlәr reytinqinin ölçülmәsindә özünә mәxsus yeri vardır.
Bu indeks ölkәlәrdә müstәqil zәnginlik fondlarının şәffaflıq reytinqini
müәyyәnlәşdirәn, İsveçrәnin Suveren Zәnginlik Fondu İnstitutuda (The Sovereign
Wealth Fund Institute) Carl Linaburg vә Maykl Maduell tәrәfindәn formalaşdırılmış
reytinq göstәricisidir. Hazırda İnstitutun davam edәn layihәlәrindәn biridir. İndeks
şәffaflığın müәyyәn olunmasında hәr biri 1 balla qiymәtlәndirilәn 10 әsas prinsipә
әsaslanır:

1. Fond yaranma sәbәbi, zәnginliyinin mәnbәyi vә hökumәt mülkiyyәtinin strukturu
da daxil olmaqla tarixi reallıqlarını ictimaiyyәtә tәqdim edir.

2. Fond vaxtaşırı müstәqil auditordan keçmiş illik hesabatlar hazırlayaraq
ictimaiyyәtә tәqdim edir.

3. Fond şirkәt sәhmlәrinin mülkiyyәt payları vә sәhmlәrin yerlәşmә coğrafiyasını
ictimaiyyәtә tәqdim edir.

4. Fond mәcmu portfel bazar dәyәri, gәlirlәri vә menecment kompensasiyasını
ictimaiyyәtә tәqdim edir.

5. Fond etik standartlar, investisiya siyasәtlәri vә tәlimatların qüvvәyә minmәsi
haqqında mәlumatları ictimaiyyәtә tәqdim edir.

6. Fond aydın strategiya vә mәqsәdlәrini ictimaiyyәtә tәqdim edir.
7. Fond, әgәr uyğundursa, filiallarını vә әlaqә vasitәlәrini eynilәşdirir.
8. Fond, әgәr uyğundursa, xarici menecerlәri eynilәşdirir.
9. Fond öz internet sәhifәsini idarә edir.
10. Fond baş ofisin ünvanı, telefonu, faks kimi әlaqә vasitәlәrini ictimaiyyәtә tәqdim

edir.
Linaburg-Maduell Şәffaflıq İndeksi ölkәlәrin müstәqil zәnginlik fondlarının

şәffaflıq sәviyyәsini 10 ballıq sistem çәrçivәsindә qiymәtlәndir. 1 bal minimum
sәviyyәni, 10 bal isә maksimum sәviyyәni göstәrir. İnstitut bir fondun mәqbul şәffaflıq
sәviyyәsindә olması üçün әn azı 8 bal almasının zәruri olduğunu tövsiyyә edir. İndeks
hәr rüb üzrә ildә 4 dәfә tәrtib edilir.

Ölkәlәrin maliyyә-iqtisadi qüdrәti bir sıra ixtisaslaşmış beynәlxalq tәşkilatlar tәrә -

fin dәn hesabatlandırılan kredit reytinqlәri ilә hesablanır. Ölkәlәrin müstәqil qiymәtli
kağızlar (sovereign bonds) üzrә uzunmüddәtli xarici valyuta kredit reytinqlәri, әsasәn,
üç agentlik - “Standard & Poor’s”, “Fitch”, “Moody’s” tәrәfindәn hәyata keçiri lir.
“Standard & Poor’s” (S&P) şirkәtinin kredit reytinqlәri (Standard & Poor’s” Financial
Services LLC) maliyyә xidmәtlәri göstәrәn “Standard & Poor’s” agentliyi tәrәfindәn
hazırlanan kredit reytinqlәridir. “Standard & Poor’s” valyuta ehtiyatları vә qiymәtli
kağızlara dair maliyyә tәdqiqatı vә tәhlilini hәyata keçirәn “McGraw-Hill” Şirkәtlәr
Qrupunun bir bölmәsidir vә onun mәhsullarına kredit reytinqlәri, kapital araşdır ması,
indekslәr, risk hәlli yolları, qiymәtlәndirmәlәr vә mәlumat xidmәtlәri daxil dir. 1860-
cı ildә tәsis olunan bu şirkәtin baş ofisi ABŞ-ın Nyu-York şәhәrindәdir. “Standard &
Poor’s”, “BBB-“ vә ondan yüksәk kredit reytinqinә malik qiymәtli kağızları inves -
tisiyaya münasib dәrәcәyә (investment grade), “BB+” vә ondan aşağı kredit reytinqinә
malik qiymәtli kağızları isә spekulyativ dәrәcәyә (speculative grade) aid edir.

Fitç Reytinq LTD-nin kredit reytinqi (Fitç Reytinq LTD) beynәlxalq kredit
bazarlarına kreditqabiliyyәtliyi üzrә müstәqil vә әsaslandırılmış qiymәtlәndirmәlәr
tәqdim edәn Fitch Ratings LTD beynәlxalq agentliyini (beynәlxalq kredit
agentliklәrinin “böyük üçlüyünә” daxildir) kredit reytinqi. Fitch Ratings LTD 1913-
cü ildә tәsis olunmuşdur. Baş ofislәri ABŞ-ın Nyu-York şәhәrindә vә Böyük
Britaniyanın London şәhәrindә yerlәşir. Agentliyin tәtbiq etdiyi kredit reytinqlәri
uzunmüddәtli vә qısamüddәtli olmaqla iki yerә bölünür. Fitch qiymәtlәndirmә
metodologiyası “Standard & Poor’s” qiymәtlәndirmә metodologiyası ilә oxşardır.

“Moody’s” şirkәtinin kredit reytinqlәri (Ratings agency “Moody’s) Moody’s şirkәti
tәrәfindәn standartlaşdırılmış reytinq әmsallarından istifadә etmәklә borcalanların
kredit qabiliyyәtliliyini qiymәtlәndirәn reytinq göstәricisidir. 1900-cu ildә Con Mudi
tәrәfindәn tәsis edilәn “Moody’s” şirkәti (Moody’s Investors Service) özәl vә dövlәt
tәşkilatlarında maliyyә tәdqiqatı vә tәhlillәrini hәyata keçirir. Dünya kredit reytinqi
bazarının 40%-ni әhatә edәn şirkәt, hәmçinin, standartlaşdırılmış reytinq әmsallarından
istifadә etmәklә borcalanların kredit qabiliyyәtliliyini qiymәtlәndirir. “Moody’s” dә,
digәrlәri kimi, kredit reytinqlәrini investisiyaya münasib dәrәcә (investment grade) vә
spekulyativ dәrәcә (speculative grade) olmaqla iki qrupa ayırır.

“İnstitutional İnvestor” şirkәtinin kredit reytinqi müstәqil borcların ödәnilmәmәsi
ehtimalı üzrә hüquqi şәxs “İnstitusional İnvestor” tәrәfindәn 100 ballıq sistem üzrә
tәrtib edilәn ölkә kredit reytinqidir. İldә iki dәfә ekspert qiymәtlәndirmәlәrinә әsaslanan
bu reytinq 0-100 ballıq sistem üzrә müәyyәnlәşdirilir. 0 bal borcun ödәnilmәmә
ehtimalının әn yüksәk, 100 bal isә әn aşağı olduğunu ifadә edir. “İnstitusional İnvestor”,
hәmçinin, biznes alәmini beynәlxalq maliyyә üzrә müxtәlif nәşrlәrlә tәmin edir.

Dünya ölklәrinin sosial-iqtisadi durumu bir sıra monetar vә fiskal parametrlәr üzrә
dә reytinqlәşdirilir. Bu sırada hәr hansı bir dövlәtin borcunu әks etdirәn Xarici borc
reytinqidır Dövlәt Borcu Reytinqi bir qәdәr ön sırada dayanır. Dövlәt Borcu Reytinqi
(State Debt Rating) dövlәt borcunun ÜDM-dәki payını әks etdirәn reytinq

göstәricisidir. Dövlәt borcu büdcә defisitini bağlamaq üçün dövәtin maliyyә
әvәzlәmәlә rinin nәticәsi olaraq büdcә profisiti çıxılmaqla ötәn illәrin kәsrlәri mәblәğlә -
rinin mәcmusuna bәrabәrdir. Dövlәt borcu göstәrici ölkәnin maliyyә müstәqil liyini
xarakterizә edir.

Monetar vә fiskal parametrlәr göstәricilәri baxımından hәr bir ölkәnin Qızıl-Valyuta
Ehtiyatları reytinqi dә xüsusi әhәmiyyәt daşıyır. Qızıl-Valyuta Ehtiyatları (Foreign Ex-
change Reserve) maliyyә-kredit tәnzimlәnmәsini hәyata keçirәn dövlәt orqanlarının
nәzarәtindә olan vә istәnilәn an tәdiyә balansını defisitini maliyyәlәşdirmәk, valyuta
bazarlarına müdaxilә etmәk, milli valyuta kursuna tәsir göstәrmәk vә digәr bu kimi
mәqsәdlәrә xidmәk üçün istifadә olunan bilәn xarici valyuta vә qızıl formasında kәnar
yüksәk likvidli aktivlәr. Qızıl-Valyuta Ehtiyatları qızıl külçә vә sikkәlәrdә, xarici valyu -
tada xarici banklardakı hesablarda vә xarici banknot vә sikkәlәrdә mәrkәzi bankalara
vә xәzinәdarlığa aid yüksәk likvidli aktivlәrdәn ibarәtdir.

Ölkәlәrin vergitutma baxımından reytinqi müәyyәnlәşdirilir. Bu müәyyәnlәş -
dirmәdә әn etibarlı mәnbәlәrdәn biri DB tәrәfindәn hәr il nәşr edilәn “Biznes Etmәk
Hesabatı” (Doing Business Report) çәrçivәsindә tәrtib olunan Vergitutma Reytinqidir
(Ranking Of Paying Taxes) Hesabatdakı Vergitutma Reytinqi aşağıdakı üç әsas göstәrici
әsasında tәyin olunur: 1) bir ildә vergi ödәmәlәrinin sayı (Payments, number per year):
Orta hesabla ölkәdә orta ölçülü bir firmanın bir ildә vergi ödәmәlәrinin sayını ifadә
edir; 2) bir ildә vergi ödәmәlәrinә sәrf olunan saatlar (time, hours per year): Orta
hesabla ölkәdә orta ölçülü bir firmanın bir ildә vergi ödәmәlәrinә sәrf etdiyi saatları
ifadә edir; 3) mәcmu vergi dәrәcәsi (total tax rate, % of profit): orta hesabla ölkәdә
orta ölçülü bir firmanın, sosial müdafiә ayırmaları da daxil olmaqla, ödәdiyi bütün
vergilәrin mәnfәәtindәki payını ifadә edir.

8.8. Milli Hesablar Sistemi vә tәdiyә balansı

Milli Hesablar Sistemi, MHS (System of National Accounts, SNA) makroiqtisadi
sәviyyәdә iqtisadiyyatın inkişafının qarşılıqlı göstәricilәr sistemini әks etdirәrәk müasir
dünyada iqtisadçılar, siyasәtçilәr, dövlәt xadimlәri, sosioloqlar, maliyyәçilәr vә s.
arasında universal iqtisadi-statistik dilә malik olan bir ünsiyyәt vasitәsi kimi dә çıxış
edir. BMT-nin beynәlxalq iqtisadi tәşkilatları, BVF, BYIB vә digәrlәri fәaliyyәtlәrindә
MHS göstәricilәrindәn genişliklә istifadә edir vә onun inkişafına da töhfәlәr verirlәr.
MHS bütövlükdә iqtisadi proseslәrә razılıqlı tәsvir verәrәk onun ümumi xarakterinin
daha üstün açılışını tәmin edir.

MHS mühüm makroiqtisadi göstәricilәri: mal vә xidmәtlәrin buraxılış hәcmlәrini,
mәcmu gәlirlәri vә xәrclәri bir-birinә bağlayır. MHS-ә ölkәnin milli iqtisadiyyatı ilә
qalan dünya arasında әlaqәlәri әks etdirәn xarici әmәliyyatların hesabları daxildir. 

MHS aşağıdakı bir neçә mühüm funksiyanı yerinә yetirir:
❑ müәyyәn vaxt kәsiyindә istehsal hәcmlәrinin ölçülmәsi;

❑ iqtisadiyyatda mövcud meyillәrin aşkar edilmәsi;
❑ dövlәtin iqtisadi siyasәtinin tәşkili.
MHS ilә әlaqәdar olan göstәricilәrә ÜDM, ÜMM, ümumi milli sәrәncamda olan

gәlir, son istehlak, ümumi yığım, milli yığım; tәmiz kreditlәşmә vә tәmiz borc, milli
sәrvәt, xarici ticarәt saldosu aiddir.

Dünyanın bir çox ölkәlәrindә MHS iqtisadiyyatın tәnzimlәnmәsi sahәsindә siyasi
qәrarların tәhlili vә qәbul edilmәsi üçün bütün sәviyyәlәrdә hakimiyyәt orqanları
tәrәfindәn geniş istifadә olunur. MHS göstәricilәrindә dövlәtin iqtisadi vә sosial
siyasәtinin bütün yeni aspektlәri öz әksini tapır.

MHS kәmiyyәt qiymәtlәri almağa vә onların әsasında tәkrar istehsal
proporsiyalarını, iqtisadiyyatın sahәvi vә institusional strukturunu, investisiya mühiti
vә maliyyә vәziyyәtini, әhalinin rihaf halının sәviyyәsini, xarici alәmdәn asılılığın
dәrәcәsini, iqtisadiyyatın inkişaf dinamikasını, dövlәt siyasәtinin vә ya müxtәlif
hadisәlәrin ayrı-ayrı institusional vahidlәr qrupunun hәrәkәtinә tәsirini vә s. tәhlil
etmәyә imkan verir. MHS mәlumatları bazarın konyunkturunu qiymәtlәndirmәk,
özünün iqtisadi siyasәtindә strategiya vә praktikanın hazırlanması üçün müxtәlif növ
şirkәtlәr vә korporasiyalar tәrәfindәn istifadә oluna bilәr.

MHS praktikada Mәrkәzi bankla generasiya edәn tәdiyә balansı, dövlәt büdcәsi,
maliyyә moderni kimi digәr makroiqtisadi modellәrlә sıx bağlıdır.

Tәdiyә balansı vә ya ödәniş balansı (balance of payments) dövlәtin xarici iqtisadi
әmәliyyatlarının hәcmini, strukturunu vә xarakterinin kәmiyyәt vә keyfiyyәt ifadәsini
әks etdirir. Dünyada baş verәn müxtәlif meyillәr: beynәlxalq әmәk bölgüsündә olan
dәyişikliklәr, istehsalın vә kapitalın beynәlmilәllәşmә, milli iqtisadiyyatları gәlәcәkdә
möhkәmlәndirmәk mәqsәdilә onların qoruyub saxlanması vә xüsusilәşdirilmәsi vә s.
ona tәsir edir.

Tәdiyә balansı, ehtiyat deyil, axın anlayışıdır vә o İkili Qeydiyyat Sisteminә görә
tutulur. Xarici alәm qarşısında alacaq hüququ doğuran әmәliyyatlar debet әmәliyyat -
lardır vә әsasәn, ölkәyә valyuta daxil olmasını tәmin edir. Xarici alәm qarşısında borc
doğuran әmәliyyatlar kredit әmәliyyatlardır vә әsasәn, ölkәdәn valyuta çıxışı yaradır.

Tәdiyә balansı bütövlükdә hәmişә rәsmi tarazlığa gәtirilir vә özündә bir sıra
subhesabları birlәşdirir. Ən çox yayılmış subhesab BMT tәrәfindәn qәbul olunmuş
“Tәdiyә balansı üzrә tәlimat” әsasında BVF tәrәfindәn işlәnib hazırlanmış balans
tәrtibetmә metodudur. Hәmin metoda görә, balans iki böyük hissәyә ayrılır: cari
әmәliyyatlar hesabı vә kapitalın hәrәkәti hesabıdır.

Tәdiyә balansının defisiti barәdә danışarkәn, tәdiyә balansının cari әmәliyyatları
üzrә tәdiyәlәr vә daxilolmaların qeyri-balanslığı nәzәrdә tutulur ki, bu zaman valyutada
olan daxilolmalar ödәmәlәrdәn azdır. Tәdiyә balansının mәnfi (passiv) saldosu mey-
dana çıxır. Aktiv tәdiyә balansında daxilolmalar, müvafiq olaraq cari әmәliyyatlar üzrә
olduğundan yüksәkdir. Tәdiyә balansının müsbәt (aktiv) saldosu yaranır. Bu halda ölkә
müxtәlif formalarda kapitalın ixracı üçün öz müsbәt qalığını istifadә edir. Əgәr

bütövlükdә (kapitalın hәrәkәti hesabını nәzәrә almaqla) tәdiyә balansı fәaliyyәtsiz
qalırsa, onda fәaliyyәtsiz qalıq xarici valyuta ehtiyatları balansının maddәlәrini
dәyişdirmәk hesabına, balansın hәmin maddәsi tükәndikdә isә xarici valyutanı bir-
birinә verәn beynәlxalq banklar tәrәfindәn beynәlxalq kreditlәrlә istiqrazlar şәklindә
balanslaşdırılır. Bundan başqa, balansı tarazlığa gәtirәn tәdiyә balansının “Boş yerlәr
vә sәhvlәr” maddәsi mövcuddur.

Tәdiyә balansı ilә yanaşı, hesab balansı da tәhlil edilir ki, bu da ölkәnin müәyyәn
tarix üçün xarici dövlәtlәr qarşısında tәlәb vә öhdәliklәrinin vәziyyәtini xarakterizә edir.

Azәrbaycan Respublikasının tәdiyә balansının tәrtibi müvafiq qanunvericilik
әsasında hәyata keçirilir vә hәr il Mәrkәzi Bank tәrәfindәn hazırlanır. Banklardan av-
tomatik rejimdә yığılan vә işlәnilәn hesabatlar ölkәnin tәdiyә balansının tamlığını vә
düzgünlüyünü tәmin etmәk üçün әsas informasiya mәnbәyi kimi çıxış edir. 

8.9. İqtisadiyyatın açıqlılıq meyarları vә göstәricilәri

Açıq iqtisadiyyat (open economy) dünyanın bütün qalan hissәsi ilә qarşılıqlı
fәaliyyәtdә olan iqtisadiyyatdır. Bu mal vә xidmәtlәr ticarәti, kapitalın hәrәkәti,
informasiyaların vә texniki yeniliklәrin ötürülmәsi, işçi qüvvәsinin miqrasiyası
demәkdir. Tәsәrrüfatların әksәriyyәti bu әlaqәlәrin bәzi formaları üçün nisbi açıqdır
vә yalnız bir neçә ölkәdә iqtisadiyyat tamamilә açıqdır.

Açıq iqtisadiyyat modeli hәm ölkә daxilindә, hәm dә onun hüdudlarından kәnarda
iqtisadi fәaliyyәtin azad olmasını nәzәrdә tutur.

Açıq iqtisadiyyat iqtisadi münasibәtlәrin bütün subyektlәrinin beynәlxalq mal,
xidmәtlәr, kapitallar vә digәr istehsal amillәri beynәlxalq bazarında mәhdudiyyәtsiz
әmәliyyat hәyata keçirә bilәn iqtisadiyyatdır. Qapalı - avtarkiyalı iqtisadiyyatdan fәrqli
olaraq, burada xarici ticarәt sövdәlәrinin azadlığı müşahidә edilir. Burada sәrbәst valyu -
ta kursu müәyyәn olunur, tәnzimlәnmә proseslәri isә valyuta ehtiyatları vә normativlәr
vasitәsilә baş verir.

Açıq iqtisadiyyat o demәkdir ki, bütün ölkәlәr beynәlxalq әmәk bölgüsündә fәal
iştirak edir. Burada mal vә xidmәtlәrin böyük hissәsini ixrac vә idxal edilir, ölkәlәr
beynәlxalq maliyyә-iqtisadi münasibәtlәr sisteminә daxildirlәr vә beynәlxalq maliyyә
bazarlarından kreditlәr alır vә verirlәr.

Açıq iqtisadiyyatda xarici iqtisadi siyasәtin spesifik xüsusiyyәti milli iqtisadiyyatın
fәaliyyәtinin daha çox sәmәrәliliyinә nail olmaq üçün xarici iqtisadi fәaliyyәtin
üstünlüklәrindәn maksimal istifadәdir. Dünya tәcrübәsi göstәrir ki, qapalı iqtisadiyyatlı
ölkәlәr bir qayda olaraq dünya iqtisadi әlaqәlәrindә iştirak edәn ölkәlәrdәn daha yoxsul
olurlar. Belә ki, birincilәr yeni ideya vә texnologiyalardan, xarici investisiyalardan, in-
formasiyadan vә s. tәcrid olunmuşdur.

Açıq iqtisadiyyat xarici ticarәt sahәsindә dövlәt inhisarını istisna edir vә müştәrәk
sahibkarlığın müxtәlif formalarından fәal istifadә, azad sahibkarlıq zonalarının tәşkilini

tәlәb edir, hәmçinin, xarici kapitalın, malların, texnologiyaların, informasiyanın vә işçi
qüvvәsinin axnı üçün daxili bazarın düşünülmüş әlyetәrliliyini nәzәrdә tutur.
İqtisadiyyatın acıqlılıq dәrәcәsi daha çox tәbii resurslarla tәmin edilmәdәn, әhalinin
sayından, daxili bazarın tutumundan vә әhalinin alıcılıq qabiliyyәtindәn asılıdır.

İqtisadiyyatın acıqlılığı dәrәcәsi üzrә ölkәlәri aşağıdakı qruplara ayırmaq olar:
❑ nisbәtәn qapalı iqtisadiyyatlı ölkәlәr (ixracın payı ÜDM-in 10%-dәn azdır);
❑ nisbәtәn açıq iqtisadiyyatlı ölkәlәr (ixracın payı ÜDM-in 35%-dәn çoxdur);
❑ birinci iki qrup arasında yer alan ölkәlәr.
Göstәrilәn meyarlar әsas götürülәrәk, daha açıq iqtisadiyyatlı ölkәlәr sırasına

Honkonq, Sinqapur, Yeni Zelandiya, İsveçrә, acıqlılığı daha az iqtisadiyyatlı ölkәlәr
sırasına isә KXDR vә Kuba daxil edilir. Lakin bununla belә, vurğulanmalıdır ki, ÜDM-
dә ixracın payı iqtisadi sistemin yeganә acıqlılıq indikatoru deyil.

İqtisadiyyatın acıqlılıq dәrәcәsinin ölçülmәsi üçün istifadә olunan göstәricilәr kimi
daha çox aşağıdakılar tәtbiq edilir:

1. Ölkәnin dünya ticarәtindә fәallığını xarakterizә edәn göstәricilәr. Buraya
sahәdaxil beynәlxalq ixtisaslaşma, idxal, ixrac, xarici ticarәt kvotası, idxal vә ixracın
strukruru daxil edilir. Sahәdaxili beynәlxalq ixtisaslaşma aşağıdakı xüsusi әmsal
vasitәsi ilә hesablanır:

İxrac - İdxal
ƏSBİ = 100 x ———————

İxrac + İdxal

Bu göstәrici -100-lә +100 arasında tәrәddüd edir. Ən son nöqtәlәr arasında yerlәşәn
göstәricilәr ölkәnin sahәdaxili beynәlxalq ixtisaslaşmaya cәlb edilmәsi dәrәcәsini
xarakterizә edirlәr.

İdxal, ixrac vә xarici ticarәt kvotası optimallığı ölkәnin dünya ticarәtindә fәallığını
xarakterizә edәn әsas göstәricilәr olaraq açıq iqtisadiyyatın genişliyi ilә xarakterikdir.

İxracın strukturu ixrac olunan malların növlәri vә emal dәrәcәsinә görә nisbәti vә
ya xüsusi çәkilәrini ifadә edir. Belә ki, ölkә ixracında emal sahәlәrinin mәhsulunun
yüksәk xüsusi çәkisi, bir qayda olaraq, mәhsulları ixraca gedәn sahәlәrin elmi-texniki
vә istehsal sәviyyәsinә dәlalәt edir.

İdxalın strukturu isә xüsusilә ölkәyә gәtirilәn xammalın vә hazır son mәhsulların
hәcmlәrinin nisbәti. Bu göstәrici ölkә iqtisadiyyatının xarici bazardan asılılığını vә
milli iqtisadiyyatın inkişaf sәviyyәsini xarakterizә edir.

Ölkәnin dünya ticarәtindә fәallığını xarakterizә edәn göstәricilәr sırasına ölkәnin
dünya ÜDM vә ya ÜMM-in istehsalında payı ilә onun dünya ticarәtindә payının
müqayisәli nisbәti dә qatılır. Onların göstәricilәrinin qiymәti yüksәk olduqca, ölkә
beynәlxalq iqtisadi münasibәtlәrә daha çox cәlb olunmuş hesab edilir.

2. Kapital ixracının göstәricilәri (kapitalın beynәlxalq hәrәkәti):



486

ELŞƏN HACIZADƏ
DÜNYA İQTİSADİYYATI VӘ AZӘRBAYCAN

❒ ölkәnin xarici investisiyalarının (aktivlәrinin) hәcmi vә onun ölkәnin milli
sәrvәtlәrinә nisbәti. Bir qayda olaraq, iqtisadiyyatının açıqlığı yüksәk olan ölkә
başqa ölkәlәrin iqtisadiyyatlarına kapital qoymaq üçün daha böyük imkanlara
malikdir;

❒ ölkәnin xaricdә birbaşa xarici investisiyalarının hәcminin ölkәnin öz әrazisindә
olan birbaşa xarici investisiyalarının hәcminә nisbәti. Bu nisbәt beynәlxalq inteq -
rasi ya proseslәrinin inkişafını xarakterizә edir vә kapitalın investisiyalaş dırılması
subyektlәri olan ölkәlәrin milli iqtisadiyyatlarının fәaliyyәt effektivliyi vә açıqlı -
lığı sәviyyәsi ilә sıx bağlıdır;

❒ ölkәnin xarici borcunun hәcmi vә onun hәmin ölkәnin ÜDM vә ya ÜMM-nә
nisbәti.

Dünya ölkәlәrindәki iqtisadi azadlığın vә biznesyaratma vәziyyәtinin
dәyәrlәndirilmәsindә iqtisadi azadlıq vә biznes etmәk asanlığı reytinqlәrindәn dә
genişliklә istifadә olunur.

İqtisadi Azadlıq Reytinqi (Ranking of Index of Economic Freedom) “The Wall Street
Journal” vә Vaşinqtonun bir nömrәli “beyin mәrkәzi” hesab olunan “The Heritage
Foundation” tәrәfindәn hәr il birgә yayınlanan İqtisadi Azadlıq İndeksi (Index of Eco-
nomic Freedom) adlı hesabatla dünya ictimaiyyәtinә tәqdim olunur. İkinci belә hesabat
Kanadanın “Fraser İnstitute” adlı “beyin mәrkәzi” tәrәfindәn yayınlansa da, hazırda
bu sahәdә әn nüfuzlu hesabat “Azadlıq İndeksi hesab olunur. 

İqtisadi Azadlıq İndeksi ölkәlәrdә iqtisadi azadlıq sәviyyәsini kompleks şәkildә
qiymәtlәndirmәyә imkan verәn 10 komponent, başqa sözlә, alt indeks - “biznes
azadlığı” (business freedom), “ticarәt azadlığı” (trade freedom), “fiskal azadlıq” (fiscal
freedom), “hökumәt xәrclәmәsi” (government spending), “monetar azadlıq” (monetary
freedom), “investisiya azadlığı” (investment freedom), “maliyyә azadlığı” (financial
freedom), “mülkiyyәt hüquqları” (property rights), “korrupsiyadan azadlıq” (freedom
from corruption), “әmәk azadlığı” (labor freedom) әsasında formalaşdırılır ki, bu da
mәşhur ingilis iqtisadçısı A.Smitin “Millәtlәrin zәnginliyi” әsәrindә irәli sürdüyü klas-
sik iqtisadi azadlıq nәzәriyyәsinә әsaslanır. İndeksin hazırlanması zamanı DB, BVF,
İqtisadi Kәşfiyyat Birliyi kimi nüfuzlu beynәlxalq qurumların statistik mәlumatlarından
istifadә edilir. Hesabatda hәm iqtisadi azadlıq üzrә, hәm dә onu tәşkil edәn ayrı-ayrı
komponentlәr üzrә ölkәlәrin reytinqini әldә etmәk mümkündür.

Biznes Etmәk Asanlığı Reytinqi (Ease of Doing Business) DB tәrәfindәn hәr il
yayınlanan “Biznes Etmәk Hesabatı” çәrçivәsindә tәrtib edilir. Biznes Etmәk Asanlığı
Reytinqi dünya ölkәlәrindә işgüzar fәaliyyәtin tәnzimlәnmәsi vә tәnzimlәmә sisteminin
effektivliyini qiymәtlәndirmәyә imkan verәn 9 göstәrici qrupu - “biznesә başlama”
(starting a business), “inşaat lisenziyalarının verilmәsi” (dealing with construction
permits), “mülkiyyәtin qeydiyyatı” (registering property), “kreditin әldә edilmәsi”
(getting credit), “investorların qorunması” (protecting investors), “vergitutma” (paying
taxes), “beynәlxalq ticarәt” (trading across borders), “müqavilәlәrin icrasının tәmini”

(enforcing contracts) vә “biznesin dayandırılması” (closing a business) üzrә
formalaşdırılır. Hesabatda hәm Biznes Etmәk Asanlığı üzrә, hәm dә onu tәşkil edәn
ayrı-ayrı göstәricilәr qrupu üzrә ölkәlәrin reytinqini әldә etmәk mümkündür. Hesabatın,
eyni zamanda Biznes Etmәk Asanlığı reytinqinin hazırlanması zamanı müxtәlif
ölkәlәrdә fәaliyyәt göstәrәn aparıcı beynәlxalq konsaltinq şirkәtlәri, banklar vә dövlәt
qurumlarından әldә edilәn müvafiq informasiyalardan istifadә edilir.

Bazar münasibәtlәrinin inkişaf etdiyi ölkәlәrdә iqtisadiyyatın açıqlılığı onun iqtisadi
inkişafına tәkan verәn amil kimi dәyәrlәndirilir. Bu açıqlığın fövqündә hәmin ölkәdәki
cәmiyyәt formatı da әhәmiyyәtini göstәrir. İqtisadiyyatı açıq olan ölkәlәlәrә, bir qayda
olaraq, açıq cәmiyyәt mәkfurәsi xasdır ki, onun da xüsusi koseptual әsasları vardır. İlk
dәfә “Açıq cәmiyyәt” (open society) anlayışını 1932-ci ildә elmi dövriyyәyә fransalı
filosof Anri Berqson (1859-1941) çıxarmışdır. Onun açıq cәmiyyәt haqqındakı
ideyaları XX әsrin әn nәhәng sosial mütәfәkkirlәrindәn olan Avstriya mәnşәli ingilis
filosofu Karl Raymund Popperin (1902-1994) “Açıq cәmiyyәt vә onun düşmәnlәri”
kitabında daha radikal tәrzdә inkişaf etdirilmişdir. K.Popper “açıq cәmiyyәt” anlayışını
totalitar cәmiyyәtә antiteza olaraq qabartmışdır. Bu anlayış, hәmçinin, siyasi vә iqtisadi
sәciyyәvi “konstitusiya azadlıqları” prinsipinә dә sosial ekvivalentdir. Digәr tәrәfdәn
müvafiq kitab II Dünya Müharibәsi illәrindә yazıldığına görә antifaşist xarakteri
daşımışdır. K.Popperin tәdqiqatları “Açıq cәmiyyәt” nәzәriyyәsinin daha da inkişaf
etmәsinә zәmin yaratmış vә bu arenanın yeni ideloq vә tәşviqatçılarını yetirmişdir.
Müvafiq çevrәdә London iqtisadi mәktәbinin nümayәndәsi Fridrix fon Hayek (1899-
1992) elmi çalışmaları ilә daha üstün fәrqlәnmişdir. Belә ki, çox zaman açıq cәmiyyәt
tipi onun “konstitusiya azadlığı” siyasi vә iqtisadi anlayışına sosial ekvivalent olaraq
da götürülür. Müasir mәrhәlәdә açıq cәmiyyәt konsepsiyasını mәşhur maliyyәçi vә fi-
lantrop Corc Soros (1930) daha müfәssәl inkişaf etdirmiş vә bu diapazonda onun
tәrәfindәn praktiki çevrәdә Açıq Cәmiyyәt İnstitutu - Soros fondu adlanan ayırca qlobal
xeyriyyk tәşkilatı yaradılmışdır.

8.10. Azәrbaycanın nәqliyyat-kommunikasiya sistemlәri

Azәrbaycanın Şimal-Cәnub, Şәrq-Qәrb nәqliyyat marşrutlarının kәsişdiyi mәkanda
yerlәşmәsi ona çoxvektorlu logistik imkanlar yaratmaqla nәqliyyat-kommunikasiya
sisteminin inkişafını tәmin edir. Azәrbaycan hәmişә dünyada baş verәn nәqliyyatın
texniki inqilablarının nәticәlәrini mәnimsәyәn ilklәr sırasında olub vә ölkәdә nәqliyyat
sistemin mәnsub bütün aparıcı növlәr tәşәkkül tapab. Hazırda Azәrbaycanın nәqliyyat-
kommunikasiya sistemi әlverişli coğrafi mәkan, inkişaf etmiş infrastrukrur, tranzit
potensialı әhatәsindә nәqliyyatın bütün әsas növlәrini özündә birlәşdirir. Ölkәdә
miqyaslı yük vә sәrnişin daşımalar hәyata keçirilir. Statistikaya nәzәr saldıqda görәrik
ki, 2017-ci ildә ölkәdә bütün növ nәqliyyat vasitәlәri ilә 226,4 milyon ton yük, 2,0
milyard nәfәr sәrnişin daşınmış, yük dövriyyәsi 91,9 milyard ton/km, sәrnişin dövriy -

yәsi isә 33,5 milyard sәrnişin/km tәşkil etmişdir. Yüklәrin 14,4 milyon tonu dәmir
yolu, 8,3 milyon tonu su, 144,8 milyon tonu avtomobil nәqliyyatı ilә daşınmış, 58,7
milyon tonu isә boru kәmәrlәri ilә nәql olunmuşdur. Dәniz limanlarında 10,8 mil yon
ton yüklәmә-boşaltma işlәri aparılmışdır. Hәmin ildә Avropa-Qafqaz-Asiya -
TRACECA nәqliyyat dәhlizi vasitәsi ilә 52,7 milyon ton yük daşınmışdır. Sәrnişinlәrin
isә 1739,7 milyon nәfәri avtomobil, 2,4 milyon nәfәri dәmir yolu, 2,4 milyon nәfәri
hava nәqliyyatı, 228,9 milyon nәfәri metro vasitәsilә daşınmışdır.

Dәmir yolu nәqliyyatı. Azәrbaycanda dәmir yolunun tikintisinin başlanması vә onun
sonrakı inkişafı neftin çıxarılması vә emalı ilә sıx surәtdә bağlı olmuşdur. Neftin
daşınması uzun illәr primitiv karvan üsulları ilә arabalarda yerlәşdirilmiş taxta
çәllәklәrlә vә tuluqlarla reallaşdırılırdı. Belә üsul baha başa gәlmәsi ilә yanaşı neft
işinin inkişaf etdirilmәsinә dә maneә yaradırdı. Bunun üçün dә neft istehsalçıları böyük
gәlirlәr әldә edilmәsi üçün dәmiryol xәtlәrinin çәkilişinә yüksәk maraq göstәrmәyә
başladılar. Belәliklә dә, yaşadığımız coğrafiyada neft vә onun sәnaye istehsalı öncә
Bakıda, sonra isә bütün Azәrbaycanda dәmir relslәr üzәrindә qurulan dәmir yolunun
yaranmasına sәbәb oldu. 1878-ci ildә dövlәt fәrmanına әsasәn, Azәrbaycanda ilk dәmir
yolunun, uzunluğu 20 km olan Bakı-Suraxanı-Sabunçu xәttinin çәkilişinә başlanıldı
vә tikinti işlәri 20 yanvar 1880-ci ildә başa çatdırıldı. Hәmin gün, tarixә Azәrbaycanda
dәmir yolunun әsasının qoyulması kimi düşdü.

Azәrbaycanda dәmir yolunun tәşәkkülü ilә, dünyada ilk dәfә olaraq, neftin
sisternlәrdә daşınmasına başlanıldı. Artan neft gәlirlәri bu nәqliyyat növünün ölkәdә
inkişafına yeni stimullar gәtirdi. Sonrakı 20 il Azәrbaycanda dәmiryol tikinitisinin
yüksәk inkişafı ilә qeyd olunmuşdur. 1883-cü ildә neftin Qara dәniz limanlarına
çatdırılması üçün Bakı-Tiflis-Batumi, 1890-cı ildә isә Bilәcәri-Dәrbәnd magistral
xәtlәri çәkildi. 1900-cu ildә Dәrbәnd-Tixoretskaya xәttinin tikintisinin başa
çatdırılmasından sonra Bakının dәmir yolları şimal istiqamәtindә ümumrusiya dәmir
yolları şәbәkәsi ilә birlәşdirildi. Belәliklә, 1901-ci ildә Azәrbaycan daxilindә uzunluğu
211 km olan Bakı-Dәrbәnd dәmiryolu istismara verildi. Bu da neftin qatarlarla
Rusiyanın mәrkәzi vә qәrb rayonlarına çatdırılmasına imkan yaratdı.

1925-ci ildә Əlәt-Culfa yolunun Əlәt-İmişli hissәsi, 1930-cu ilin mayında 283 km
uzunluğunda Əlәt-İmişli-Mincivan dәmiryolunun tikintisi başa çatdırıldı. 1936-cı ildә
39 km uzunluğunda Mincivan-Qafan dәmir yolu tikintisi istifadәyә verildi. II Dünya
Müharibәsi illәrindә uzunluğu 445 km olan Əlәt-Mincivan-Culfa, Osmanlı-Astara
dәmir yolu vә hәmin dәmir yolundan uzunluğu 35 km olan Salyan-Neftçala kömәkçi
dәmir yolu istifadәyә verildi. 1963-65-ci illәrdә Yevlax-Bәrdә-Ağdam dәmir yolu tikil -
di vә 1978-ci ildә 105 km qolla Xankәndinә qәdәr uzadıldı. 1985-ci ildә uzunluğu 162
km Yevlax-Şәki-Balakәnd dәmir yolu istismara verildi. 

XX әsrin әvvәlәrindә elektriklәşmә sferasında baş verәn inqilabi dәyişikliklәr dәmir
yolu şәbәkәsinә dә tәsir  etfi. Elektriklәşdirilmә Sovet İttifaqının dәmir yollarında da
tәtbiqini tapdı. Bu iş ittifaqda 1926-cı ildә ilk dәfә olaraq Azәrbaycanda, Bakı-Sabunçu

xәttindә hәyata keçirildi. II Dünya Müharibәsindәn sonrakı illәrdә, xüsusәn dә, 1960-
70-ci illәrdә keçmiş SSRİ-nin digәr tәsәrrüfat sahәlәrindә inkişafın sürәtlәndirilmәsi
ilә әlaqәdar respublika dәmir yolunda başqa növ yüklәrin daşınmasının hәcmi dә artdı.

Azәrbaycanda dәmir yolu ilә yük göndәrmәnin maksimal hәcmi 1987-ci ilә tәsadüf
edir vә bu zaman 44,5 milyon ton yük, o cümlәdәn 12,9 milyon ton neft vә neft
mәhsulları daşınmışdır. İllik sәrnişindaşımanın hәcmi isә 5-6 milyon sәrnişin olmuşdur.
Neft vә neft mәhsullarının әn yüksәk daşınma hәcmi 1970-ci ildә yerinә yetirilmişdir.
1980-ci illәrin sonunda Azәrbaycan dәmir yolunda yük dövriyyәsi 43 milyard ton-
kilometrә çatmışdır.

Azәrbaycanda dәmir yolunun ümumi açıq uzunluğu 4277,0 km, o cümlәdәn baş
yolların açıq uzunluğu 2897,5 km, istismar uzunluğu 2066,0 km, stansiya vә xüsusi
yolların açıq uzunluğu isә 1219,1 km tәşkil edir. Bütün yolların 802,3 km-i ikixәtlidir.
Yolun ümumi istismar uzunluğundan 1248,0 km (60%) elektriklәşdirilmiş, 818,0 km
(40%) isә teplovoz dartısı ilә işlәyir. Dәmir yolu xәtlәrinin yarısından çoxu, yәni 1527,7
km avtoblokirovka, 481,5 km mәrkәzlәşdirlmiş tәnzimlәmә ilә, qalanı isә
yarımavtomatik blokirovka ilә tәchiz edilmişdir. Yolun 170, o cümlәdәn 4 çeşidlәmә,
2 sәrnişin, 22 yük, 130 aralıq, 12 sahә stansiyası vardır. Bunlardan ikisi - Bilәcәri vә
Şirvan iri avtomatlaşdırılmış tәpә-çeşidlәmә stansiyasıdır. 12 stansiya zәruri maşın vә
mexanizmlәrlә tәchiz edilmiş konteyner meydançalarına, 3 stansiya (Keşlә, Gәncә vә
Xırdalan) iri hәcmli konteynerlәrlә әmәliyatlar aparmaq qabiliyyәtinә malikdirlәr.
Ölkәdә dәmir yolunun istismarı “Azәrbaycan Dәmir Yolları” QSC tәrәfindәn hәyata
keçirilir (2017).

Ermәnistanın tәcavüzü nәticәsindә Azәrbaycana mәxsus dәmir yolunun 240,4 km
sahәsi işğal altına düşmüş, bunun nәticәsindә әrazidәki dәmir yolu infrastrukturu vә
hәrәkәt tәrkiblәri mәhv edilmişdir. Mehri-Kәrçivan sahәsindә qatarların hәrәkәtinin
dayandırılması ilә Naxçıvan Muxtar Respublikası ölkәdәn tәcrid olunaraq blokadaya
mәruz qalmışdır.

Azәrbaycana vә respublikadan kәnara dәmir yolu vasitәsi ilә çeşidli mәhsullar
daşınır. Dәmir yolu nәqliyyatı vasitәsi ilә Azәrbaycandan ixrac olunan әsas mallar
sırasında xam neft, neft mәhsulları, kimya sәnayesi mәhsulları, pambıq mahlıcı, tütün
vә tütün mәmulatları, qara metal vә onlardan hazırlanan mәmulatlar, alüminium vә
ondan hazırlanan mәmulatlar, meyvә-tәrәvәz, bitki vә heyvan mәnşәli yağlar, alkoqollu
vә alkoqolsuz içkilәr vә s. daxildir. İdxal olunan әsas mallar isә yeyinti mәhsulları (әt,
süd, taxıl, un, şәkәr, yağ), maşın, mexanizm, elektrik cihazları, avadanlıqlar vә onların
hissәlәri, nәqliyyat vasitәlәri vә onların hissәlәri, qara metallar vә onlardan hazırlanan
mәmulatlar, oduncaq vә ondan hazırlanan mәmulatlar, neft qazı vә digәr qazaoxşar
karbohidrogenlәr, mebel vә onun hissәlәri, әczaçılıq mәhsulları vә s.-dir.

Azәrbaycan dәmir yolu sistemindә 326 lokomotiv (o cümlәdәn 199 teplovoz vә 127
elektrovoz), 18473 yük vaqonu, 669 sәrnişin vaqonu, 13 depo istismardadır (2017).

Azәrbaycan әrazisi üzrә dәmir yolu ilә tәmin olunması hәr 1000 km2 21,0 km tәşkil

edir. MDB ölkәlәri ilә müqayisәdә hәmin göstәricilәr, müvafiq olaraq, Ukraynada 37,6
km, Moldovada 43,1 km, Belarusiyada 26,5 km, Gürcüstanda 20,1 km, Rusiyada 5,0
km, Özbәkistanda 7,8 km, Qazaxıstanda 5,2 km, Qırğızstanda 1,8 km, Tacikstanda 3,2
km, Türkmәnistanda 4,3 km tәşkil edir. Baltikyani ölkәlәrdә - Litvada 30,8 km,
Latviyada 37,3 km vә Estoniyada isә 22,3 km-ә bәrabәrdir. Avropa ölkәlәrindә isә hәr
1000 km2 әraziyә düşәn dәmir yoluna görә ölkәlәri iki qrupa ayrlılır. I qurup ölkәlәrә
hәr 1000 km2 50 km-dәn 100 km vә çox dәmir yolu düşәn (Belçika 114 km, Çexiya
102,0 km, Macarıstan 83,5 km, AFR 86,1 km, Avstriya 75,5 km, Fransa 62,6 km, İtaliya
65,0 km, Danimarka 63,7 km, Böyük Britaniya 69,3 km), II qrup ölkәlәrә isә hәr 1000
km2 әraziyә 20 km-dәn 50 km-dәk dәmir yolu düşür. Asiya ölkәlәrindә, Yaponiyanı çıx -
maq şәrti ilә (75,8 km), dәmir yolunun iqtisadi göstәricilәri Avropadan xeyli geri qalır.
Qalan bütün ölkәlәr әrazinin nәqliyyatla tәmin olunmasına görә ikinci qrupa aid edilir
(Koreya Respublikası 31,4 km, ÇXR-dә 5,5 km, İran 4,6 km, Hindistan 19,5 km, Vyetnam
7,6 km). Ərazinin dәmir yolu ilә tәminatında Amerikada aparıcı yeri ABŞ, Kana da vә
Meksika ölkәlәri tuturlar (ABŞ 20,2 km, Kanadada 19,4 km, Meksikada isә 13,4).

Dәmir yolunun әhali üzrә tәminatında MDB ölkәlәri arsında kәskin fәrq müşahidә
edilmir. Qazaxıstanda hәr 1000 nәfәr әhaliyә 1,0 km, Rusiyada 0,6 km, Ukraynada 0,4
km, Belarusiyada 0,5 km, Özbәkistanda 0,2 km, Gürcüstanda 0,3 km, Moldavada 0,3
km, Qırğızıstanda 0,1 km tacik vә Türkmәnistanda 0,7 km tәşkil edir.

Hazırda Azәrbaycanın dәmir yolu nәqliyyatı sistemindә Avropa ilә Asiya arasında
daşımalarda yekun bәnd - Bakı-Tbilisi-Qars dәmir yolu xәttinә yeni yüklәrin cәlb
edilmәsi mühüm әhәmiyyәt kәsb edir. Bu xәttin tarixi İpәk Yolu üzәrindә qurulması
region ölkәlәri üçün onun cәlbediciliyini artırır.

Bakı-Tbilisi-Qars dәmiryolu xәtti, BTQ (Baku-Tbilisi-Kars ramilway) Azәrbaycanın
paytaxtı Bakı şәhәrindәn Gürcüstanın Tbilisi vә Axalkalaki şәhәrlәrindәn keçәrәk
Türkiyәnin Qars şәhәrini birlәşdirәn dәmiryolu xәttidir. Tәmәli 2007-ci ilin 21
noyabrında Gürcüstanın Marabda kәndindә qoyulmuş, açılışı 2017-ci ilin 30
oktyabrında Bakının Əlәt qәsәbәsindә olmuşdur. Gürcüstan әrazısindә tikinti vә re-
ablitasiya işlәri Azәrbaycanın ayırdığı kretitlәr hesabına tәmin olunub. Uzunluğu 825,0
km (Azәrbaycan - 503,0 km, Gürcüstan - 244,5 km, Türkiyә - 77,5 km). Dәmir yolu
xәtti layıhә üzrә tam işә düşdükdәn sonra burada maksimal sürәtin 120 km/s olacağı
gözlәnilir. BTQ ilә Bakıdan bir günә Qarsa vә iki gün yarıma isә İstanbula getmәk
mümkündür. BTQ iqtisadi sәmәrәlilik, alternativ marşrut vә dövriyyәnin qısaldılması,
sürәt vә vaxt tezliyi, etibarlılıq vә tәhlükәsizlik baxımından böyük әhәmiyyәt kәsb
edir. Gәlәcәkdә Avropa vә Asiya ölkәlәrinә mәxsus yüklәrin bu dәmir yoluna cәlb
edilmәsi hәr iki istiqamәtdә konteyner vә intermodal (bir neçә nәqliyyat növündәn
istifadә etmәklә yük daşıma) daşımalarının hәcmini artıracaqdır. Azәrbaycanın BTQ-
nin istismarı ilә bağlı ilk illәrdә tranzitdәn minimal illik gәliri 50 milyon ABŞ dolları
tәşkil edәcәkdir. Bu marşrut vasitәsi ilә istismarın birinci ilindә 3-5, beşinci ilindә 6-8
vә sәkkizinci ilindәn başlayaraq 10 milyon tondan çox yükün vә hәmçinin, ilk zaman-



491

ELŞƏN HACIZADƏ
DÜNYA İQTİSADİYYATI VӘ AZӘRBAYCAN

larda ildә 1 milyon sәrnişinin daşınacağı gözlәnilir. Azәrbaycan Respublikasının Prezi-
denti İlham Əliyev VI Qlobal Bakı Forumunun (2018-ci il) açılışında demişdir: “Bakı-
Tbilisi-Qars üç ölkәni, ancaq әslindә, qitәlәri birlәşdirәn dәmir yolu layihәsidir. Çünki
bu dәmir yolu xәtti Asiyadan Avropaya olan әn qısa marşrutdur. Onun sayәsindә
Asiyadan Avropaya vә geriyә olan yük daşımaları üçün tәlәb olunan vaxt 30 gün deyil,
iki hәftәyә bәrabәr olacaq. Bakı-Tbilisi-Qars layihәsinin ötәn ilin oktyabrında açılışı
qlobal әhәmiyyәt kәsb edәn hadisәdir”.

Avtomobil nәqliyyatı. Azәrbaycanda avtomobil nәqliyyatının tarixi XX әsrin әvvәl -
lә rinә tәsadüf edir. Bakı milyonçusu İsa bәy Əbdülsalam bәy oğlu Hacınski (1861-
1919) Bakıya ilk avtomobil gәtirәn şәxs kimi tanınır. 1911-ci ildә Azәrbaycanda cәmi
36 әdәd avtomobil olmuşdur. O zaman bәrk örtüklü yolların uzunluğu 210 km tәşkil
edirdi. 1926-cı ildә isә artıq respublikada 896 әdәd avtomobil var idi. Ölkәdә
avtomobillәrin sayı sovetlәr dönәmindә xeyli yüksәlmiş vә Azәrbaycan dövlәt müstә -
qil  li yini bәrpa etdikdәn sonra - 2000-ci illәrdәn başlayaraq daha çox sürәtlә artmışdır.
Bu, ölkәdә uğurlu aparılan sosial-iqtisadi siyasәtin nәticәsi olaraq onun artan iqtisadi
potensialı ilә sıx әlaqәdardır. Hazırda Azәrbaycan Respublikasında avtomobil lәrin sayı
1,4 milyon yaxındır.

Azәrbaycan hәr 1000 nәfәrә düşәn minik avtomobili vә hәr 100 ailәyә düşәn şәxsi
minik avtomobillәrinin say göstәricilәrinә görә MDB vә dünya ölkәlәri arasında orta
sırada qәrar tutur. Lakin son illәrin artım tempi respublikanın bu sahәdә dә yetәrli
irәlilәyiş әldә edәcәyini demәyә әsas verir.

BMT-nin mәlumatlarına görә, avtomobillәşmә göstәricisinә görә әn yüksәkdә ABŞ
durur. Burada hәr 1000 nәfәrә 800-ә yaxın avtomobil düşür. Sonrakı yerlәri 686 sayla
Lüksemburq, 641 sayla Malayziya, 619 sayla Avstraliya bölüşürlәr. Onluq reytinqindә
bu göstәrici üzrә İtaliya, Fransa, Kanada, Yeni Zelandiya da 550 avtomobil sayı ilә
fәrqlәnirlәr. Rusiyada isә bu göstәrici 250 avtomobil tәşkil edir. Avropada orta hәdd
500 avtomobil hesab olunur. Ekspertlәr hәr 1000 nәfәrә 800-850 avtomobil düşmәsi
halını optimal hesab edirlәr.

Su nәqliyyatı. Azәrbaycanın Qafqazın iri çayları Kür vә Araz әhatәsindә, dünyanın
әn böyük göl-dәnizi Xәzәrin sahilindә yerlәşmәsi burada dәniz vә çay nәqliyyatının
inkişafına tәkan vermişdir. Çox uzun illәr öncә Xәzәr dәnizdәn Tiflis şәhәrinә qәdәr
üzәn nәqliyyat vasitәlәri ilә getmәk mümkün olmuşdur. XX әsrin ortalarından
başlayaraq Kür çayında tikilәn silsilә su anbarları burda gәmilәrlә bağlı su nәqliyyatın
hәrәkәtini mәhdudlaşdırmış vә o zamanlar burada mövcud olmuş respublikanın çay
nәqliyyat donanması da fәaliyyәtini dayandırmışdır. İndi ölkәdә çay nәqliyyatı ayrı-
ayrı çaylarda mәhdud lokal xarakterlidir vә әsasәn, katerlәr vasitәsi ilә hәyata keçirilir.
Xәzәrdә isә su nәqliyyatının tarıxi çox qәdimdir. Burada gәmi nәqliyyatının min illәr
mövcudluğuna Xәzәrin Abşeron sahillәrdә yerlәşәn qәdim Qobustan yaşayış
mәskәnindәki qayalarada gәmi şәkillәrin olması bir daha әyani yәqinliklәr gәtirir.
Mәşhur Norveç dәniz sәyyahı Tur Heyerdal dәfәlәrlә qoruqda olmuş vә bu qamış

gәmilәrin b.e.ә. VI minilliyә aid olması ilә bağlı rәylәri tәsdiqlәmişdir. O, min illәr
öncә Xәzәr dәnizinin Baltik dәnizinә çıxışları vә bir sıra digәr mәdәni vә antropoloji
amillәri әsas götürәrәk Azәrbaycan xalqının köku ilә norveçlilәrin bağlılığı fikrini irәli
sürmüşdür. Bununla belә, Xәzәrdә iri gәmilәrin yaranması son iki yüz ilә tәsadüf edir.

XIX әsrin 70-80-cı illәrindә Azәrbaycanda neft sәnayesinin inkişafı dәniz nәqliyyat
vasitәsilә yük dövriyyәsinin sürәtli inkişafına sәbәb olmuşdur. Xәzәrdә Azәrbaycana
mәxsus dәniz gәmiçiliyinin rәsmi yaranma tarixi 1858-ci il may ayının 21-nә tәsadüf
edir. Mәhz bu tarixdә Rusiya parlamentinin fәrmanı ilә “Qafqaz vә Merkuri” Sәhmdar
Dәnizçilik Cәmiyyәti yaradılmışdır. O, illәrdә mәşhur olan cәmiyyәtlәrin Xәzәr
dәnizindә artıq 15 buxar gәmisi var idi. Bu zaman Xәzәrdә tәşәkkül tapan dәniz
donanması Rusiya dәniz donanmasının daşıdığı yükün 40%-ә qәdәrini әlindә cәm
etmişdi. Sonrakı illәrdә neftin tankerlәrә daşınmasında onun payı daha da yüksәldi.
Artıq bu illәrdә Xәzәrdә neftin, kerosinin daşınmasını tәmin edәn 176 gәmi var idi.
Bununla belә, Xәzәrdә hәm dә Rusiya Ticarәt Dәniz Donanmasının strukturu kimi
Bakı Ticarәt Donanması fәaliyyәt göstәrirdi. Bu donanmanın potensialı sonralar Sovet
İttifaqı zamanı yaradılmış Xәzәr Dәniz Gәmiçiliyi vә Xәzәr Dәniz Neft Donanmasının
әsas bazasını tәşkil etmişdir. Qeyd olunmalıdır ki, Xәzәrin Abşeron sahilindә gәmi
nәqliyyatı ilә neft daşımanın çoxәsrlik tarixinә vә ilk neft tankerinin inşasının mәhz
Bakı tәrsanәlәrindә reallaşmasına baxmayaraq, respublikada müvafiq gәmi
donanmasının yaradılması problemi uzun müddәt gündәlikdә durmamışdır. Lakin әsrin
1930-40-cı illәrindә Azәrbaycan geoloqları axtarış işlәrindә perspektivli obyekt kimi
Xәzәrin daha dәrin qatlarını hәdәfә gәtirәndә mәsәlә daha aktual sәciyyә almış vә
1944-cü ildәn Xәzәr dәnizindә axtarış-kәşfiyyat vә dәniz neft özüllәrinin istifadәyә
verilmәsi üçün Dәniz Qazma Tresti vә onun da nәzdindә Dәniz Nәqliyyatı İdarәsi
yaradılmışdır. 1949-cu ildә isә bu idarә neft donanmasına çevrildi. XXI әsrin әvvәlәrinә
qәdәr bu donanma 300-ә qәdәr müxtәlif tәyinatlı gәmilәri ilә, potensialına görә,
dünyada 2-ci yerdә qәrar tutmuşdur (1-ci yerdә ABŞ-dır).

XX әsrin әvvәllәrindә Azәrbaycanda neft vә neft mәhsullarının tәqribәn 80%-i dәniz
nәqliyyat vasitәlәri ilә daşınırdı. 1962-ci ildә Bakı vә Krasnovodsk limanları arasında
böyük gәmi-bәrәlәr işlәmәyә başladı. Xәzәr Dәniz Gәmiçiliyi 1992-ci ilә qәdәr SSRİ
Dәniz Donanması Nazirliyinin tәrkibindәki 17 gәmiçilik idarәsindәn biri idi vә ittifaq
dağıldıqdan sonra 15 müttәfiq respublikadan 7-si SSRİ Dәniz Donanmasının varis
oldu. Xәzәrdә isә bu varislik yalnız Azәrbaycana mәxsus oldu. Dәniz gәmiçiliyi
sahәsindә yerli vә beynәlxalq daşımaların sәmәrәliliyinin artırılması, ölkәnin rәqabәt
qabiliyyәtinin vә tranzit potensialının güclәndirilmәsi mәqsәdi ilә 2013-cü ildә
Azәrbaycan Xәzәr Dәniz Gәmiçiliyi vә Azәrbaycan Respublikası Dövlәt Neft
Şirkәtinin Xәzәr Dәniz Neft Donanması lәğv edilmiş vә onların bazasında “Azәrbaycan
Xәzәr Dәniz Gәmiçiliyi” Qapalı Sәhmdar Cәmiyyәti yaradımışdır.

Azәrbaycandan dәniz nәqliyyatı ilә daşınan yüklәrin әksәriyyәti tәxminәn 11-12
min km mәsafәni әhatә edәn ÇXR-in Lyanyunqan limanından başlayaraq Avstriyanın
paytaxtı Vyana şәhәrinәdәk uzanan Avrasiya dәhlizinin payına düşür. Daşımalar Aktau-



493

ELŞƏN HACIZADƏ
DÜNYA İQTİSADİYYATI VӘ AZӘRBAYCAN

Abşeron, Alaca-Abşeron, Alaca-Bakı, Okarem-Abşeron, Okarem-Bakı, Aktau-Bakı vә
Türkmәnbaşı-Bakı marşrutları üzrә icra edilir. Gәmiçiliyin gәlirlәrin 95%-dәn çoxunu
yükdaşımalardan, qalan hissәsini isә sәrnişin daşımalarından vә s. xidmәtlәrdәn gәlәn
gәlirlәr tәşkil edir. Gәmiçiliyin üzmә rayonları Volqo-Baltik vә Volqa-Don gәmiçilik
sistemlәrindәn keçmәklә Baltik, Qara dәniz, Azov dәnizi, Aralıq dәnizi hövzәlәridir.

Azәrbaycanda paytaxt Bakının Xәzәr sahilindә multimodal daşımaları hәyata
keçirәn mühüm nәqliyyat kompleksi fәaliyyәt göstәrir. Bu kompleks 1902-ci ildә tәsis
edilmiş vә indiyәdәk Xәzәr dәnizindә mövcud limanların әn böyüyü vә әhәmiyyәtlisi
kimi fәrqlәnәn Bakı Beynәlxalq Dәniz Ticarәt Limanının strukturuna daxildir. Hazırda
bәrә-terminal kompleksindәn başqa onun strukturunda әsas yük, konteyner, neft vә
sәrnişin daşıma terminalları vә liman donanması da yer alır. Liman donanması
nәqliyyat gәmilәrinә xidmәt göstәrmәk üçün nәzәrdә tutulmuş vә yedәkçilәri, bunker
gәmilәrini, işlәnmiş suları yığan gәmilәri, neftyığan gәmilәri, losman vә yanğın -
söndürәn katerlәri, kran gәmisini özündә birlәşdirәn 20 gәmidәn ibarәtdir. Buraya,
hәmçinin, әhaliyә vә şәhәr qonaqlarına xidmәt göstәrәn gәzinti katerlәri dә daxildir.

Bakı Beynәlxalq Dәniz Ticarәt Limanı bütün il әrzindә fәaliyyәt göstәrir vә Avropa
ilә Asiya arasındakı ticarәtә böyük tәkan verәn, tarixi İpәk Yolunun bәrpası layihәsindә
körpü rolunu oynayır. Son on ildә Trans-Xәzәr neft daşımalarının vә neft avadanlığının
Azәrbaycana idxalının genişlәnmәsi fonunda limanın bir nәqliyyat qovşağı kimi
әhәmiyyәti daha da artmışdır. Bundan başqa, Rusiyanın daxili su yollarında naviqasiya
açıq olanda (aprel-noyabr) gәmilәr Qәrbi Avropa vә Qara dәniz limanlarından Bakı
limanına birbaşa reyslәr edә bilәrlәr. Limanın dәmir yolu keçidini tәmin edәn bәrә
terminalı, әsasәn, vaqon daşımaları üçün nәzәrdә tutulsa da, burada avtomobillәrin
(tirlәrin), sәrnişinlәrin daşınması mümkündür. Terminal 1963-cü ildәn istismar olunur
vә onun layihә üzrә tәyin olunmuş gücü ildә 112 min vaqon, yük dövriyyәsi 80 min
vaqondur. Hazırda Xәzәr dәnizindә yük dövriyyәsinin tәqribәn 42%-dәn çoxu Bakı
limanının payına düşür.

Azәrbaycan Respublikasının әrazisindәn Şәrq-Qәrb vә Şimal-Cәnub beynәlxalq
nәqliyyat dәhlizlәri üzrә keçәn tranzit vә ölkә iqtisadiyyatı üçün tәlәb olunan yüklәrin
qәbul edilmәsindә vә daşınmasında Bakının Əlәt qәsәbәsinin әrazisindә inşa olunmuş
Yeni Bakı Beynәlxalq Dәniz Ticarәt Limanı Kompleksi mühüm rol oynamaqdadır.

Yeni Bakı Beynәlxalq Dәniz Ticarәt Limanı (New Baku International Sea Trade
Port) Azәrbaycan Respublikasının paytaxtı Bakı şәhәrinin Əlәt qәsәbәsindә Xәzәr
dәnizi sahilindә yerlәşir. Şәrq-Qәrb (İpәk Yolu) vә Şimal-Cәnub beynәlxalq nәqliyyat
dәhlizlәri üzәrindә qurulan, Xәzәr dәnizindәki mövcud limanların әn böyüyüdür.
Avropa ilә Asiya arasındakı ticarәtә böyük tәkan verә liman quru yük, bәrә, Ro-Ro vә
sәrnişin terminallarına malikdir. İlkin mәrhәlәdә yükaşırma imkanı 10 milyon tona
qәdәr yük/167000 vaqon vә 50 min TEU

8
-ya qәdәr konteyner/25000 vaqon hesablanır.

8 Beynəlxalq Standartlaşdırma Təşkilatı - ISO standartlarına görə 20 futluq konteyner - TEU-nun uzunluğu 6,06 m,

eni 2,44 m, hündürlüyü 2,59 m, daxili həcmi 33,2 m3, yükgötürmə qabiliyyəti 22 ton, boş çəkisi isə 2,3 tondur.

İkinci mәrhәlәdә limanın yükaşırma gücü 17 milyon ton yük vә 150 min konteynerә,
üçüncü mәrhәlәnin yekununda isә 25 milyon ton yük vә 1 milyon konteynerә
çatdırılacaqdır. Yeni Bakı Beynәlxalq Dәniz Ticarәt Limanı Kompleksinin yaradılması
BTQ dәmir yolu xәtti vasitәsi ilә gözlәnilәn yük hәcmlәrinin tәmin edilmәsinә mühüm
dәstәk yaradır. Bu nәhәng limanı kompleksi hәm dә özünün ölkә vә region
iqtisadiyyatında xüsusi mövqeyә malik olması vә nәqliyyat qovşağında önәmli yer
tutması ilә fәrqlәnәrәk Azәrbaycanın geostrateji әhәmiyyәtinin yüksәlmәsindә daha
bir mühüm amilә çevrilmәkdәdir. O, tam gücü işә düşdükdәn sonra bitişik böyük әrazi
ilә AİZ-ә çevrilәcәk, hәmçinin, burada karbon tullantılarının hәcmini azaldan müxtәlif
tәsirli texnologiyalar tәtbiq etmәklә “Yaşıl liman” strategiyası reallaşdırılacaqdır.

Hava nәqliyyatı. Bir әsrdәn çox әvvәl, 20 oktyabr 1910-cu il tarixindә Bakı
şәhәrinin üzәrindәn ilk tәyyarә uçmuşdur. Respublikada 1923-cü ildә “ZAKAVİA”
Zaqafqaziya Mülki Aviasiya Sәhmdar Cәmiyyәtinin yaranmasından sonra hava
nәqliyyatının inkişaf dövrü başlanmış vә hәmin ildә “Yunkers” tәyyarәsindә Bakı-Tif -
lis-Bakı marşrutu ilә uçuş hәyata keçirilmişdir.

1931-ci ildә Bakıda ilk әsaslı hava limanının inşasına başlanmış vә 1933-cü ildә
Yevlaxda ikinci hәrbi xarakterli hava limanı tikilmişdir. 1937-ci ildә isә Bakı-Moskva
hava xәtti üzrә uçuşlara başlanılmışdır. 2 iyun 1938-ci ildә Azәrbaycanda ilk aviasiya
qrupu yaradılmışdır vә hәmin tarix hazırda Azәrbaycan Mülki Aviasiya Günü kimi
qeyd olunur. II Dünya Müharibәsinә qәdәr respublikada sәrnişin vә poçt daşınması ilә
yanaşı, tibbi yardım, kәnd tәsәrrüfatında ziyanvericilәrә qarşı mübarizә mәqsәdilә hava
nәqliyyatından geniş istifadә edilmişdir. Azәrbaycanın hava nәqliyyatında әsaslı
dәyişikliklәr ölkәnin dövlәt müstәqiliyinin bәrpası ilә start götürmüşdür.

Hazırda Azәrbaycan Respublikasında hava nәqliyyatında milli daşıyıcı
funksiyalarını “Azәrbaycan Hava Yolları” QSC hәyata keçirir.

Son illәrdә hava gәmilәri parkının tәlәbatına uyğun olaraq Azәrbaycan Respublikası
hava limanlarının infrastrukturu tәkmillәşdirilmiş vә müasirlәşdirilmiş sәrnişin vә yük
daşınmasında yeni “Boinq” tәyyarәlәrindәn istifadә olunmaqdadır. Hazırda ölkәnin
әsas regional mәrkәzlәrindә - Naxçıvan, Gәncә, Lәnkәran, Zaqatala vә Qәbәlәdә
beynәlxalq hava limanları mövcuddur. Tәyyәrә parkının sayı 40 әdәddәn çoxdur. Bakı
yaxınlığında Zabrat qәsәbәsindә mühüm helikopter limanı fәaliyyәt göstәrir.

Bakı Metropoliteni. Bakı Metropoliteni Azәrbaycanın paytaxtı Bakı şәhәrindә
yeraltı metropoliten xәtlәrini birlәşdirәn nәqliyyat sistemidir. 1967-ci ildәn fәaliyyәt
göstәrәn metropoliten hazırda ümumi uzunluğu 40 km olan iki xәttdәn vә 26 stan-
siyadan ibarәtdir. 2030-cı ilәdәk metro stansiyalarının sayının 73-ә çatdırılması nәzәrdә
tutulur. Paytaxt sәrnişindaşımasının orta hesabla 25%-ni tәşkil edәn metropolitendә
hәr gün orta hesabla 600 min şәrnişin daşınır. Azәrbaycan Respublikası Prezidentinin
Sәrәncamı ilә 2014-cü ildә Bakı Metropoliteninin vә “Azәrtunelmetrotikinti” Sәhmdar
Cәmiyyәtinin yenidәn tәşkili yolu ilә sәhmlәri dövlәtә mәxsus “Bakı Metropoliteni”
Qapalı Sәhmdar Cәmiyyәti yaradılmışdır.

Boru kәmәrlәri nәqliyyatı. Azәrbaycanda boru kәmәrlәri nәqliyyatı ilә bu
nәqliyyatın gündәlik növlәrindәn (su vә kanalizasiya) başqa, әsasәn, karbohidrogen
mәhsulları daşınır. Hazırda Azәrbaycan nefti dünya bazarlarına Rusiya marşrutu Bakı-
Novorossiysk, Gürcüstan marşrutu QİBK vә Türkiyә marşrutu - Bakı-Tbilisi-Ceyhan
olmaqla üç istiqamәtlә nәql olunur. Azәrbaycanın neft nәqli sisteminin başlıca arteriyası
Heydәr Əliyev adına Bakı-Tbilisi-Ceyhan ixrac neft boru kәmәridir, BTC (Baku-Tbili -
si-Ceyhan pipeline). Bu kәmәrlә Azәrbaycan neftinin Xәzәr dәnizindәn Turkiyәnin
Ceyhan limanına, oradan Aralıq dәnizi ilә Avropa bazarlarına nәqli hәyata keçirilir.
Bakı yaxınlığındakı Sәngәçal terminalından başlayaraq uzunluğu 1768 km
(Azәrbaycan - 443 km, Gürcüstan - 249 km, Türkiyә1076 km) olan bu kәmәr 2003-
2005-ci illәrdә inşa edilmişdir. Gündәlik ötürmә qabiliyyәti 1 milyon barel olan
kәmәrin diametri Azәrbaycanda vә Türkiyәdә, әsasәn, 42 düym, Gürcüstanda 46
düymdür. Diametr Türkiyәdә Ceyhan dәniz terminalına enәn axırıncı hissәdә 34
düymәdәk azalır. Kәmәrin neftlә doldurulmasına 2005-ci ildә başlanılmışdır. Neftin
etibarlı vә fasilәsiz nәqlini tәmin edәn BTC beynәlxalq enerji tәhlükәsizliyinin әsas
elementlәrindәn biri kimi Avrasiya regionunda әn iri vә unikal mühәndis qurğularından
hesab olunur. İllik ötürücülük qabiliyyәti 60 milyon tona çatdırılmış bu kәmәr vasitәsi
ilә Azәrbaycan neftindәn başqa Türkmәnistan nefti dә nәql olunur.

Qәrb İxrac Boru Kәmәri, QİBK - Bakı-Supsa (Western Route Export Pipeline)
Xәzәrin Azәrbaycan sektorunda hasil edilәn neftin Gürcüstandan keçmәklә dünya
bazarlarına nәqlini hәyata keçirәn boru xәttidir. Uzunluğu 833 km, boru diametri 530
mm vә 8 obyekti olan olan kәmәr Bakı yaxınlığındakı Sәngәçal terminalından
başlayaraq Gürcüstan sahilindәki Supsa terminalına qәdәr uzanır. 1997-1998-ci illәr
әrzindә tikilmiş, xәtt üzrә boruların doldurulmasına 1998-ci ildә başlanılmış, Supsada
isә ilk neft 1999-cu il 17 apreldә gәmilәrә yüklәnmişdir. Kәmәrin gәmiyüklәmә
qabiliyyәti 600 min bareldәn 1 milyon barelә qәdәrdir. Hazırda kәmәrin işçi heyәti
Azәrbaycan vә Gürcüstan vәtәndaşlarından ibarәtdir.

Bakı-Novorossiysk kәmәri (Baku-Novorossiysk pipeline) Xәzәr neftini Rusiyanın
Qara dәnizdәki Novorossiysk terminalına daşınmasını hәyata keçirәn kәmәrdir.
Uzunluğu 1330 km, boru diametri 530 mm-dir. SOCAR kәmәrin 231 km uzunluğunda
olan Azәrbaycan әrazisi ilә keçәn hissәsinin operatorudur. Rusiya hissәsindә işә opera -
tor “Tarnsneft” şirkәtidir. Borunun neftlә doldurulmasına 1996-cı ilin oktyabrında
başlanılmışdır. Kәmәrin maksimum ötürmә qabiliyyәti gündә 5 milyon tondur.

Respublika xaricә çıxacaq diversifikasiya olunmuş qaz kәmәrlәrinә dә malikdir.
Belә ki, hazırda Azәrbaycan qazı dörd istiqamәtdә dünya bazarlarına çıxarılır. Bu kә-
mәrlәr sırasına başlıca olaraq müasir zamanda inşa edilmiş CQBK vә әvvәlәr mövcud
olmuş Şimal, Cәnub vә Qәrb istiqamәtlәrinә yönәlmiş magistral xәttlәr daxildir.

Cәnubi Qafqaz Boru Kәmәri, CQBK (South Caucasus Pipeline) Xәzәr dәnizinin
Azәrbaycan sektorunda yerlәşәn “Şahdәniz” yatağından çıxarılan qazın Gürcüstan vә
Türkiyәyә nәqli üçün inşa edilmiş qaz kәmәridir. “Şahdәniz” Boru Kәmәri kimi dә

tanınır vә bütövlükdә boru xәtti Bakı-Tbilisi-Ərzurum kәmәri adlanır. Uzunluğu 980
kilometr, boru diametri 42 düym olan vә 20 milyard m3-dәk ötürmә gücünә malik
kәmәr Bakı yaxınlığındakı Səngəçal terminalından başlayaraq Gürcüstandan keçmәklә
Türkiyәnin (Azәrbaycan hissәsi 443 km, Gürcüstan hissәsi 248 km, Türkiyә 289 km)
qazpaylama sistemi ilә birlәşir. CQBK 2016-cı ildә istismara verilmiş vә әtraf mühitә,
hәmçinin, sosial tәsiri minimuma endirmәk üçün BTC boru kәmәri ilә eyni dәhlizdә
inşa edilmişdir. CQBK-nın iki operatoru var. CQBK obyektlәrinin tikintisi vә istismarı
üzrә mәsul texniki operator - BP şirkәti vә CQBK-nın kommersiya әmәliyyatları üzrә
mәsul kommersiya operatoru - SOCAR-dır. CQBK-nın sәrmayәdarları qismindә BP -
28,8%, SOCAR - 10%, “SGC Midstream” - 6,7%, “Petronas” - 15,5%, “LUKoil” -
10%, NİCO - 10% vә TPAO - 19% şirkәtlәri çıxış edir. CQBK-in 29 may 2018-ci il
tarixindә Bakı şәhәrindә rәsmi açılışı olmuşdur.

Hazırda Azәrbaycanın Xәzәrdәki “Şahdәniz” qaz-kondensat yatağından vә digәr
yataqlardan çıxarılan qazın Türkiyәnin qәrb sәrhәdlәrinә qәdәr nәqlini reallaşdıran
TANAP vә onun davamı olan, Yunanıstan, Albaniya vә Adriatik dәnizi vasitәsilә
İtaliyanın cәnubuna, oradan isә Qәrbi Avropaya qaz nәqli edәcәk TAP layihәsinin
icrası, perspektivdә isә Aİ-nin dәstәklәdiyi, Azәrbaycan vә Türkmәnistandan Avropaya
yeni qaz ehtiyatları çatdırmaq üçün nәzәrdә tutulmuş “Cәnub” dәhlizindә әsas layihәsi
kimi çıxış edәn “Trans-Xәzәr qaz kәmәri” layihәsi diqqәt mәrkәzindәdir.

Tranzit potensialı. Azәrbaycanın әlverişli coğrafi mövqeyi, ona hәm dә Avrasiya
kontinentindә geniş imkanlı tranzit mәkan funksiyasını yerinә yetirәn bir ölkә siması
verir. Reallıq belәdir ki, Azәrbaycan böyük bir makroregionda iki nәhәng nәqliyyat
dәhlizinin kәsişdiyi әrazidә yerlәşir. Bu nәqliyyat xәtlәrinin tam miqyaslı logistik
sistemә çevrilmәsi böyük regional vә qlobal sosial-iqtisadi effektlәr yaradaraq
Azәrbaycanın dövlәt müstәqilliyinin güclәndirilmәsindә, iqtisadi qüdrәtinin
artırılmasında mühüm әhәmiyyәt kәsb edәcәkdir.

Azәrbaycandan keçәn Sәrq-Qәrb dәhlizi - TRACECA (ingiliscә - Transport Corri-
dor Europe-Caucasus-Asia - TRACECA - Avropa-Qafqaz-Asiya nәqliyyat dәhlizi)
Avropa ilә Asiyanı birlәşdirәn әn kiçik marşrut hesab olunur. Bu marşrutla hәr il mil -
yonlarla ton yük daşınır. Tarixi İpәk Yolunun cәnub qolunun aktivlәşdirilmәsini nәzәrdә
tutan vә mәnzil-qәrargahı Azәrbaycanda - paytaxt Bakı yerlәşәn bu tәsisatda 14 üzv
dövlәt: Azәrbaycan, Türkiyә, İran, Qazaxıstan, Özbәkistan, Qırğızıstan, Tacikistan,
Ukrayna, Moldova, Rumıniya, Bolqarıstan, Gürcüstan, Əfqanıstan vә Ermәnistan
tәmsil olunmuşlar. Xüsusilә vurğulanmalıdır ki, ümummilli lider Heydәr Əliyev tarixi
İpәk Yolunun bәrpası strategiyasına xüsusi önәm vermiş vә onun әsaslı reallaşdırılması
üçün möhtәşәm tәsisatlandırmanı tәmin etmişdir. Onun tәşәbbüsü ilә 7-8 sentyabr
1998-ci ildә Bakı şәhәrindә 9 ölkәnin dövlәt başçısı (Azәrbaycan, Bolqarıstan, Gür-
cüstan, Qırğızıstan, Moldova, Rumıniya, Türkiyә, Özbәkistan, Ukrayna), 13 beynәlxalq
tәşkilat vә 32 dövlәtin nümayәndә heyәtinin iştirak etdiyi tarixi İpәk Yolunun bәrpasına
hәsr olunmuş beynәlxalq konfrans keçirilmiş, Aİ-nin TRACECA Proqramı әsasında

“Avropa-Qafqaz-Asiya dәhlizinin inkişafı üzrә beynәlxalq nәqliyyat haqqında Əsas
Çoxtәrәfli Saziş” imzalanmış vә Bakı Bәyannamәsi qәbul edilmişdir. Marşrut üzrә
yolların modernlәşdirilmәsi, infrastruktur şәbәkәnin optimallaşdırılması şәraitindә
TRACECA-nın rolu daha da artacaq vә onun infarstrukturundan sәrnişin daşınmalarda
da genişliklә istifadә olunacaqdır.

Şәkil 12. TRACECA dәhlizinin xәritәsi

Bununla belә, Azәrbaycan üçün onun әrazisindәn keçәcәk digәr bir qlobal nәqliyyat
xәtti - Cәnub-Simal dәhlizi dә çox mühüm әhәmiyyәt kәsb edir. Bu marşrut qonşu
Rusiya vә İran әrazisindәn keçmәklә Yaxın Şәrqdәn vә Cәnub-Şәrqi Asiyadan Avropa -
ya daşınan yükdaşımaların sürәtini bir neçә dәfә artıracaqdır. O, Süveyş kanalı vasitәsi
ilә Hindistandan Avropaya uzanan nәqliyyat xәttindәn 3 dәfә qısadır. Dәmir yolu, su
nәqliyyatı vә avtomobil xәtlәrinin ehtiva olunduğu bu nәqliyyat dәhlizi üzrә bütün
zәruri infrastrukturun qurulması şәraitindә planetin cәnubundan Avropaya hәr il orta
hesabla 15-20 milyon ton yükün daşınacağı tәxmin edilә bilәr. Dәhlizin açılışı hәm dә
sәrnişin daşımalarda yeni alternativliklәr yaradacaqdır. Burada daha çox zәvvarların
islamın müqәddәs yerlәrinә, xüsusәn dә, Mәkkә vә Mәdinә şәhәrlәrinә sәyahәtinә yeni
әlverişli imkanlar yaranacaq, әnәnәvi marşrutlardan istifadә intensivliyi xeyli
mülayimlәşәcәkdir. Bu marşrutun gerçәk daşımalar obyektinә çevrilmәsi istiqamәtindә
Azәrbaycanın Astara şәhәri ilә İranın Ənzәli vә Rәşt şәhәrlәrini birlәşdirәn 300 kilo-
metrlik dәmir yolu xәttinin çәkilişi layihәsi әsas prioritet olaraq önә çәkilir.

Azәrbaycanın nәqliyyat tranzit imkanları әnәnәvi vә hәm dә hazırda da üstün olaraq
neft vә neft-qaz mәhsullarının daşınması ilә fәrqlәnmişdir. Özünün miqyaslı karbo-
hidrogen resursları vә eyni zamanda şәrq vә cәnub cinahdakı ölkәlәrin müvafiq
mәhsulları qәrb vә şimal istiqamәtindә bu marşrutlar üzrә daşınmışlar. Sovet İttifaqının
süqutu әrәfәsindә Xәzәrdә böyük miqyaslı karbohidrogen resurslarının aşkarlanması
vә yeni geosiyasi situasiyada istismarı planetin yanacaq-enerji balansında mühüm
dәyişikliklәrә sәbәb oldu. Burada ehtimal edilәn ehtiyatlar yüz milyard barellәrlә
ölçülür vә bu amil Xәzәrin yaxın onilliklәrdә Avropanın әn böyük enerji tәminatçısı
rolunda qalmasına bir daha yәqinlik gәtirir. Hazırda Xәzәrin neft-qaz resurslarının
Avropaya, oradan da dünya bazarlarına çıxışı Tengiz-Novorossiysk, Bakı-Novoros -
siysk, QİBK, BTC neft kәmәrlәri vasitәsi ilә tәmin olunur. Mühüm neft arteriyaları
sayılan bütün bu kәmәrlәr isә, öz növbәsindә,  әsas istehlakçılara birbaşa yetişmәyәrәk
limanlarda tankerlәr vasitәsi ilә ünvanlara çatdırılır. Burada әsas maneә isә Xәzәrin
dünya okeanına birbaşa çıxışının olmaması ilә bağlıdır. Xәzәr dәnizinin dünya okeanı
ilә әlaqәsi yalnız şimaldan Volqa çayı vasitәsi ilә mümkündür. Bu әlaqәni Azov dәnizi
ilә Volqa-Don kanalı vә Baltika dәnizi ilә isә Volqa-Baltika su yolu sistemi tәmin edir.
Uzun sürәn qış mövsümündә bu su xәtlәrinin donması vә eyni zamanda okeana çıxışda
çoxsaylı boğaz vә aşırımlardan keçmәsi naviqasiya problemlәri yaradır. Bununla belә,
marşrut boyu bir neçә dövlәt sәrhәd keçidinin mövcudluğu da nәqliyyat çәtinliklәri ilә
qarşılaşması vә müvafiq vaxt itkilәri ilә müşayiәt olunur.

Problemin optimal vәziyyәtә gәtirilmәsi istiqamәtindә daha bir alternativlik kimi
İran İslam Respublikasının әrazisindәn keçmәklә Xәzәr dәnizinin Fars körfәzinә
çıxışını tәmin edәn nәhәng kanalın çәkilişi çıxış edә bilәr. Bu düşüncә o qәdәr dә yeni
deyildir. Əvvәllәr dә Xәzәrin cәnubdan okean sularına qovuşması istәklәri mövcud
olmuş vә hazırda da bu aktuallıq sәngimәmişdir. Müasir ETT vә innovasiyalar
sahәsindәki nailiyyәtlәr, prinsipcә, müvafiq meyilin gerçәkliyinә mümkünatlar yaradır.
Çoxmilyardlı valyuta resursu tәlәb etmәsinә baxmayaraq, belә bir kanalın çәkilişi ma-
terik suları ilә birbaşa әlaqәsi olmayan üç Xәzәr hövzәsi ölkәsinin yeni geosiyasi situ-
asiyada okeana çıxışının ümidli alternativliyini, habelә dünya iqtisadiyyatına dayanıqlı
inteqrasiyasını daha dolğun tәminatlı edәcәkdir. 

Göründüyü kimi, Azәrbaycanın nәqliyyat müstәqilliyini güclәndirәn, onun bölgә -
dәki mühüm tranzit qovşağa çevirәcәk imkanlar daha genişdir. Müasir mәqamda bu
sırada BTQ dәmir yolu xәtti layihәsinin sosial-iqtisadi dәyәri daha mühümdür.

8.11. Azәrbaycanda informasiya cәmiyyәti

Azәrbaycanda hәlә 1501-ci ildә Sәfәvilәr dövlәtinin başçısı Şah İsmayıl Xәtai
tәrәfindәn poçtun dövlәt sәviyyәsindә tәşkil edilmәsinin tәmәli qoyulmuşdur.
Azәrbaycanda ilk rabitә müәssisәsinin - poçtun yaranması XIX әsrin әvvәlinә aid edilir.
Bakıda isә telefon rabitәsi dünyada telefon rabitәsinin tarixindәn 5 il sonra 1881-ci

ildә yaradılmış, hәmin il “Nobel qardaşları” cәmiyyәti tәrәfindәn ilk telefon xәtti
çәkilmişdir. 1918-ci ildә Azәrbaycan Xalq Cümhuriyyәti yarandıqdan bir neçә ay sonra
ölkәdә Poçt vә Teleqraf Nazirliyi tәşkil edilmiş vә o, cümhuriyyәtin süqutuna qәdәr
fәaliyyәt göstәrmişdir. Hazırda ölkәdә rabitә, inormasiya-texnologiyaları vә yüksәk
texnologiyalar üzrә mәrkәzi icra orqanı olaraq Azәrbaycan Respublikasının Nәqliyyat,
Rabitә vә Yüksәk Texnologiyalar Nazirliyi fәaliyyәt göstәrir.

İKT-nin tәtbiqinin sәviyyәsi hәr hansı bir ölkәnin intellektual vә elmi potensialının,
dövlәt idarәçiliyindә şәffaflığın, demokratiyanın inkişafının әsas göstәricilәrindәndir.
Azәrbaycan İKT-nin әsas infrastruktur göstәricilәrinә görә dünya üzrә orta sәviyyәni
keçmişdir. Ölkәdә әn müasir standartlara uyğun milli telekommunikasiya, poçt vә tele -
ra dio infrastrukturu formalaşmış vә inkişaf etmişdir. Hazırda Azәrbaycanın İKT sektoru
milli iqtisadiyyatın neft-qaz sәnayesindәn sonra әn sürәtlә inkişaf edәn ikinci sek-
torudur.

Ölkәnin mobil vә inormasiya-texnologiyaları sektoru tam özәl mülkiyyәtә әsaslanır
vә bu sektorda hazırda 40 minә qәdәr insan mәşğuldur. Hәmçinin, bu sektorda yüksәk
orta aylıq әmәk haqqı mövcuddur. Rabitә vә yüksәk texnologiyalar sahәsindә respub-
likada nanotexnologiyalar üzrә müvafiq qurum fәaliyyәt göstәrir, kosmik sәnayenin
yaradılması vә inkişafı üzrә müvafiq Dövlәt Proqramı hәyata keçirilir. Bu mәqsәdlә
Azәrbaycanda 2010-cu ildә “Azәrkosmos” ASC tәsis edilmiş vә nizamnamәyә uyğun
fәaliyyәtini qurmuşdur. 2013-ci ildә Azәrbaycanın ilk telekommunikasiya peyki “Az-
erspace-1” orbitә çıxarılmışdır. Telekommunikasiya peykinin Azәrbaycanda yerdәn
idarә edilmәsi vә istismarının hәyata keçirilmәsi üçün nәzәrdә tutulan Bakı şәhәrindә
Əsas Yerüstü İdarәetmә Mәrkәzi vә Naxçıvan MR-dә Ehtiyat Yerüstü İdarәetmә
Mәrkәzi istifadәyә verilmişdir. Peykdә yüzә yaxın televiziya kanalının, әsasәn, xarici
ölkәlәrin vә müxtәlif rabitә kanallarının tәşkili hәyata keçirilir. Qeyd olunmalıdır ki,
BMT-nin uyğun komitәsindә Azәrbaycan kosmik ölkәlәr sırasına qәbul olunmuş vә
kosmik fәzanın sülh mәqsәdlәrlә istifadәsi üzrә müvafiq öhdәliklәr götürmüşdür.

Ölkәdә İKT infrastrukturunun inkişafı vә genişlәndirilmәsi ilә yanaşı, İT istehsalına
vә tәtbiqinә dә xüsusi diqqәt yetirilir. Bu sahәdә inkişaf üçün ölkәdә әlverişli biznes
şәrtlәri vә investisiya mühiti mövcuddur.

Azәrbaycanda İKT-nın iqtisadi sektor kimi inkişafında ixrac potensialının
genişlәndirilmәsi, sektora yeni investisiyaların cәlbi edilmәsi vә ölkәni regionun әsas
informasiya xidmәtlәri ixracatçısına çevirilmәsi üçün miqyaslı işlәr aparılır. Bu
mәqsәdlә kömәk üçün hәm dә ölkәdә İnformasiya Texnologiyalarının İnkişafı Dövlәt
Fondu fәaliyyәt göstәrir. Fond geniş olaraq ölkәdә İKT sahәsindә sahibkarlığın
inkişafına vә ona maliyyә dәstәyi göstәrilmәsinә, yerli vә xarici investisiyaların cәlb
edilmәsinә, yeni texnologiyaların iqtisadiyyata inteqrasiyası, elmi-tәdqiqat işlәrinin vә
eyni zamanda innovasiyaların tәtbiqinin genişlәndirilmәsi üzrә layihәlәrin
dәstәklәmәsinә xidmәt edir. Bunlarla yanaşı, hәmçinin, ölkәdә müvafiq Yüksәk
Texnologiyalar Parkı fәaliyyәt göstәrir. Bu parkın fәaliyyәtinin әsasını resurs

mәrkәzlәrinin yaradılması, kiçik vә orta innovativ biznesin inkişafı, istehsal vә ixrac
imkanlarının artırılması, ölkәyә xarici şirkәtlәrin vә investisiyaların cәlb edilmәsi vә
İKT mütәxәssislәrin hazırlanması kimi vacib layihәlәrin hәyata keçirilmәsi tәşkil edir.
Bundan başqa, kibertәhlükәsizlik sahәsindә informasiya infrastrukturu subyektlәrinin
fәaliyyәtinin koordinasiyası, mövcud vә yarana bilәcәk elektron tәhlükәlәr barәdә ölkә
sәviyyәsindә mәlumatlandırma, әhalinin, özәl vә digәr qurumların kibertәhlükәsizlik
sahәsindә maariflәndirilmәsi vә onlara metodiki kömәk göstәrilmәsi mәqsәdlәrindәn
irәli gәlәrәk respublikada Elektron Tәhlükәsizlik Mәrkәzi yaradılmışdır.

Azәrbaycanda “Elektron hökumәt” layihәsi dә uğurla hәyata keçirilir. Göstәrilәn
xidmәtlәrin sayı artaraq genişlәnir vә keyfiyyәti yüksәlir. “Elektron hökumәt”
layihәsinin genişliklә reallaşdırılması, xüsusәn dә, dövlәt orqanları әmәkdaşlarının
fәaliyyәti nin әlaqәlәndirilmәsini, nәzarәt vә qiymәtlәndirmәnin aparılmasını, elektron
xidmәtlәrin tәşkili prosesinin sürәtlәndirilmәsi vә bu sahәdә idarәetmәnin tәkmillәşdi -
ril mәsini tәmin etmәk üçün isә Azәrbaycan Respublikasının Prezidenti yanında
Vәtәndaşlara Xidmәt vә Sosial İnnovasiyalar üzrә Dövlәt Agentliyi yaradılmışdır. Bu
agentlik vasitәsi ilә dövlәt orqanları tәrәfindәn vәtәndaşlara göstәri lәn xidmәtlәrin
hәyata keçirilmәsini tәmin edәn milli brend - Azәrbaycan Xidmәt vә Qiymәtlәndirmә
Şәbәkәsi - “ASAN xidmәt” (ingiliscә - Azerbaijan Service and Assessment Network,
ASAN - Azәrbaycan Xidmәt vә Qiymәtlәndirmә Şәbәkәsi, ASAN) mәrkәzlәri yaradıla -
raq әhalinin istifadәsinә verilmişdir. ASAN xidmәt “Elektron hökumәt”lә qarşılıqlı
әlaqә vә fәaliyyәtdә “bir qapı” prinsipli - yәni ayrı-ayrı dövlәt qurumlarının müxtәlif
xidmәtlәrindәn bir mәrkәzdә eyni mәkanda vә eyni vaxtda fiziki istifadә imkanlı tәsisat
olaraq çıxış edir. Agentliyin “Elektron hökumәt”lә qarşılıqlı әlaqәsini onun elektron
xidmәtlәr reyestrinin operatoru funksiyasının yerinә yetirilmәsi daha da mükәmmәl -
lәşdirir. Bütün bunlar isә mәsrәflәrin azalmasına, yetәrliklә vaxt itkisinin aradan
qaldırılmasına, şәffaflığa vә şәxsi rahatlığa şәrait yaradaraq dövlәt vә vәtәndaşların
iqtisadi vә hakimiyyәt münasibәtlәrinin inkişafına tәkan verir. O da vurğulanmalıdır
ki, “ASAN xidmәt” BMT tәrәfindәn yüksәk mükafatla tәltif edilmişdir.

Belәliklә, Azәrbaycanda informasiya cәmiyyәti - milli strategiya, dövlәt
proqramları, “Elektron hökumәt” institutu, yüksәk texnologiyalar vә milli brend
“ASAN xidmәt” әhatәsindә formalaşdırılan infrastruktur üzrә müәyyәnlәşir.

Əsas anlayışlar:

1. İnkişaf - irәlilәyiş, tәkamül, bir vәziyyәtdәn digәrinә keçid, aşağıdan yuxarıya,
sadәdәn mürrәkkәbә hәrәkәt, vәziyyәtin az qәnaәtbәxşlikdәn, çox qәnaәtbәxşliyә
dәyişmәsi, tәlәbatın ödәnilmәsinin sadәlәşdirilmәsi prosesidir.

2. Qeyri-bәrabәr inkişaf - ayrı-ayrı ölkә vә regionların bәzi hissәlәrinin tәrәqqi
etmәsi, digәrlәrinin staqnasiyaya uğraması vә hәtta gerilәmәsi ilә xarakterik olan iqti-
sadi vә sosial inkişafın xüsusiyyәtliliyidir.

3. Geriqalmışlıq - iqtisadi inkişafın aşağı sәviyyәsi, iqtisadi gerilikdir. Üstün olaraq,
beynәlxalq inkişafa aid edilir.

4. İqtisadi inkişaf - iqtisadiyyatın, mәhsuldar qüvvәlәrin, artım vә inkişaf
amillәrinin, elmin, tәhsilin, mәdәniyyәtin, әhalinin hәyat sәviyyәsinin, insan
kapitalının, keyfiyyәt vә struktur baxımından, tәdricәn müsbәt dәyişikliklәrini vә tәkrar
istehsalın genişlәnmәsini әks etdirir.

5. İnsan kapitalı - insanın gәlәcәk әmәk gәlirlәrinin çıxılmış dәyәridir.
6. İqtisadi insan - maksimal fayda әldә etmәk prinsipindәn çıxış edәrәk özünün

plan vә hәrәkәtlәrini quran insanı sәmәrәli düşünәn subyekt kimi tәqdim edәn ümumi
şәrti anlayışdır.

7. Mütlәq göstәricilәr - ölkәnin iqtisadi inkişafını müәyyәn edәn Ümumi Daxili
Mәhsul, Ümumi Milli Mәhsul, Milli Gәlir vә s. әhatә edәn makrogöstәricilәri ehtiva
edir.

8. Ümumi Daxili Mәhsul, ÜDM - istehlak, investisiya, dövlәt satınalmalarını
(idaxal-ixrac) özündә birlәşdirәrәk iqtisadi inkişaf sәviyyәsini xarakterizә edәn başlıca
iqtisadi indikator kimi ölkәdә ay, rüb, әsasәn dә, bir il әrzindә istehsal olunan bütün
son әmtәә vә xidmәtlәrin mәcmu bazar dәyәrini ifadә edәn makroiqtisadi göstәricidir.

9. Son mәhsul - istehsal olunmuş, istehsalı bitmiş, son hazır mәhsulun hәcminin
mәcmusunun pulla ifadәsini sәciyyәlәndirәn ümumilәşdirilmiş iqtisadi göstәricidir.

10. Ümumi Milli Mәhsul, ÜMM - mövcud ölkәdә vә onun xaricindә öz daxili
resursları hesabına il әrzindә istehsal olunan bütün son hazır әmtәәlәrin vә xidmәtlәrin
dәyәrinin mәcmusunu ifadә edәn makroiqtisadi göstәricidir.

11. Milli gәlir, MG - istehsal üçün bütün material xәrclәri çıxdıqdan sonra alınan
mәcmu ictimai mәhsulun hissәsinin dәyәridir.

12. Birinci sektor - xammal hasilatını vә onu yarımfabrikatlara çevirәn emal
sahәlәrini әhatә edir.

13. İkinci sektor (istehsal sektoru) - hazır mәhsul istehsal edәn - emal sәnayesi vә
tikinti müәssisәlәrini әhatә edir vә hәm dә istehsal sektoru adlandırılır.

14. Maddi istehsal sektoru - maddi nemәtlәr yaradan vә onu istehsalçıya çatdıran
insan fәaliyyәti növlәrinin mәcmusudur (birinci vә ikinci sektorlarәn cәmi)

15. Üçüncü sektor - xidmәt sferası müәssisәlәrini әhatә edir.
16. Real sektor - maliyyә xidmәtlәri istisna olmaqla bütün maddi vә qeyri-maddi

istehsal sahәlәri mәsmüsunu әhatә edәn iqtisaiyyat sektorudur.
17. Maliyyә sektoru - üstün olaraq uzunmüddәtli vә qısamüddәtli kreditlәşmә vә

borc alma ilә bağlı olan iqtisadiyyat sferasıdır.
18. Dördüncü sektor - informasiya-kommunikasiya texnologiyaları sferasında

ixtisaslaşan, hәmçinin, qlobal marketinq, bank, maliyyә, bir sıra elm sahәlәri, konsal -
tinq vә tәhsil xidmәtlәri göstәrәn müәssisәlәri әhatә edir.

19. Beşinci sektor - sәhiyyә, mәdәniyyәt vә elmi tәdqiqatlar sahәsindәki
ixtisaslaşmaları әhatә edir.

20. Struktur göstәricilәr - ölkәnin iqtisadi inkişafını müәyyәn edәn göstәricilәri -
iqtisadiyyatın müxtәlif sektorlarında mәşğulluğun nisbәti, yanacaq-enerji balansının
strukturu, nәqliyyat növlәri üzrә daşımalar vә s. ehtiva edir.

21. Yanacaq-enerji balansı, YEB - bir-biri ilә әvәz oluna bilәn yanacaq-enerji
resurslarının mәcmusunu әhatә edәn kompleks maddi balansdır.

22. Enerjitutumu, enerji istehlakı - mәhsul istehsalı, işlәrin yerinә yetirilmәsi vә
xidmәtlәrin göstәrilmәsindә enerji vә ya yanacağın ölçü vә hәdlәrini müәyyәn edәn
göstәricidir.

23. ÜDM-dә enerjitutumu - hәr vahid yaradılan ÜDM-dә yanacaq-enerji
resurslarının mәsrәfini ifadә edәn makroiqtisadi göstәricidir.

24. Nәqliyyat - sәrnişinlәrin vә yüklәrin yerdәyişmәsini vә bu istiqamәtdә texnoloji
proseslәr kompleksini hәyata keçirәn maddi istehsal sahәsi, iqtisadi infrastrukturun
әsas komponentlәrindәn biridir.

25. Yükgötürmә qabiliyyәti - daşıma qabiliyyәti, buraxılış qabiliyyәti, qaldırıcı
gücdür.

26. Konteynerlәşmә - yüklәrin xüsusi metal qablarda - konteynerlәrdә daşınmasını
әks etdirir.

27. Logistika - material tәminatının bütün sferalarını (qablaşdırma, hazır mәhsul,
istehlakçıya çatdırma vә s.) әhatә edәn nәqliyyat, tәchizat, ehtiyatlara nәzarәt,
informasiyaların işlәnmәsi sahәsindә planlaşdırmanın tәrkib hissәsi olan tәlimdir.

28. Logistik sәmәrәlilik indeksi - Dünya Bankı tәrәfindәn Finlandiyanın Turku
Universiteti ilә birlikdә müxtәlif ölkәlәrdә logistikanın inkişaf sәviyyәsini
qiymәtlәndirmәk üçün hazırlanmış metodikadır.

29. Tәşәkkül tapan Bazar Logistik Sәmәrәlilik İndeksi - iqtisadiyyatları inkişaf
etmәkdә olan ölkәlәrdә logistik bazarın xarici investorlar üçün cәlbedicilik dәrәcәsini
әks etdirәn Böyük Britaniyanın “Transport Intelligence” tәdqiqat institutu tәrәfindәn
hazırlanan indeksdir.

30. Nәqliyyat xәrclәri - nәqliyyat vasitәlәrinin kömәyi ilә yüklәrin, sәrnişinlәrin
daşınması ilә bağlı xәrclәrdir.

31. Avtomobil nәqliyyatı - hәrәkәt mәnbәyi daxiliyanma mühәrriki olan, hәrәkәtin
isә tәkәrlәrin kömәyi ilә sәrt örtüklü konstruksiyada - yollarda (hәmçinin, yolsuz
әrazidә) hәyata keçirildiyi nәqliyyat növüdür.

32. Magistral daşıma xәrclәri - malların avtomobil nәqliyyatı ilә uzaq mәsafәlәrә
(әsasәn, beynәlxalq daşımalarda) daşınması, yüklәrin marşurut boyunca yerdәyişmәsi
xәrclәridir.

33. Dәmiryol nәqliyyatı - relslәr üzrә hәrәkәti tәmin edәn nәqliyyat növü vә yol
tәsәrrüfatıdır.

34. Su nәqliyyatı - suyun sәthi ilә (çay, dәniz, qarışıq) üzәn nәqliyyat növlәrindәn
istifadә olunmaqla su yolları xәtlәri ilә hәrәkәt edәrәk yük vә sәrnişin daşınmasının
hәyata keçirildiyi nәqliyyat növüdür.

35. Gәmiçilik - sәrnişin vә yüklәrin gәmilәrlә daşınması üçün su yollarından istifadә
edilәn nәqliyyat növüdür.

36. Liman - dәnizin, gölün vә çayın sahilindә yerlәşәn, dalğalardan tәbii vә süni
formada müdafiә olunan, gәmilәrin dayandığı, xidmәt göstәrildiyi, yüklәmә-boşaltma
әmәliyyatlarının aparıldığı, xüsusi texniki qurğularla tәmin edilmiş su-quru әrazisidir.

37. Hava nәqliyyatı - sәrnişin, poçt vә yüklәrin daşınmasını hava yolları ilә hәyata
keçirәn nәqliyyat növüdür.

38. Aeroport, hava limanı - aerovağzal kompleksi, aerodrom vә s. müvafiq infra-
strukturdan ibarәt olub hava nәqliyyatı vasitәlәri ilә sәrnişin, poçt vә yüklәrin
daşınmasını tәmin edәn nәqliyyat müәssisәsidir.

39. Boru nәqliyyatı - boru kәmәrlәri vasitәsilә maye, qazvari vә bәrk materialların
müәyyәn mәsafәyә ötürülmәsini tәmin edәn nәqliyyat növüdür.

40. Heyvanlar üzәrindә daşıma nәqliyyatı - yük heyvanlarını yәhәrlәmәklә
onların belindә daşımanı tәmin edәn nәqliyyat növüdür.

41. Araba nәqliyyatı - heyvanları (at, uzunqulaq, öküz, fil, dәvә, maral, lama, it vә
s.) tәk vә çüt arabaya qosub onların gücündәn istifadә etmәklә hәyata keçirilәn
nәqliyyat növüdür.

42. Havada üzmә, aeronavtika - yer atmosferindә, әsasәn, havada yüngül uçan
aparatlarla (hava şarı, dirjabl) idarә olunan vә olunmayan nәqliyyat növüdür.

43. Pnevmatik nәqliyyat - qalaq vә parçalı formalı yüklәrin hava vә ya qaz vasitәsi
ilә boru kәmәrlәri şәbәkәsindә yerdәyişmәsini müvafiq qurğu vә sistemlәrdә tәmin
edәn nәqliyyat növüdür.

44. Pnevmatik poçt - boru kәmәrlәrindә hava axınları ilә sәnәdlәrin, kiçik
predmetlәrin yerdәyişmәsini tәmin edәn pnevmatik nәqliyyatın ayrıca növüdür.

45. Lift nәqliyyatı - kabinә vә ya platformanın sәrt istiqamәtlәndiricilәr üzәrindә
şaquli olaraq hәrәkәtini tәmin edәn, şaxtada quraşdırılan stasionar qaldırıcının
funksiyasına әsaslanan spesifik nәqliyyat növüdür.

46. Eskalator - insanların bir sәviyyәdәn digәr sәviyyәyә yerdәyişmәsini tәmin
ediәn maili pillәkәn formalı qaldırıcı nәqliyyat maşınıdır.

47. Elevator - yüklәri üfüqi vә ya maili istiqamәtlәrdә daşıyan fasilәsiz hәrәkәt
maşınıdır.

48. Maqlev - maqnit yastıqda qatar - elektromaqnit sahәsinin gücü ilә idarә olu-
naraq yol sәthi üzәrindә hәrәkәt edәn qatardır.

49. Fәrdi avtomatik nәqliyyat - şәhәr vә şәhәr әtrafında ayrılmış yol şәbәkәsi ilә
avtomatik (sürücüsüz) hәrәkәt edәrәk sәrnişinlәri daşıyan nәqliyyat növüdür.

50. Simli nәqliyyat - hündür dayaqlara döşәnmiş sim - tir üzәrindә hәrәkәt edәn
yol üstü nәqliyyat sistemi növüdür.

51. Sosial göstәricilәr - ökәnin iqtisadi inkişafını tәyin edәn orta uzunömürlülük,
insan inkişafı indeksi, savadlılıq faizi, informasiyalaşdırma sәviyyәsi, korrupsiyanın
yayılması, kölgә iqtisadiyyatı göstәricilәrdir.

52. Orta uzunömürlülük - doğumla ölüm arasında interval olub, ölüm yaşına
bәrabәr hesablanan demoqrafik göstәricidir.

53. Ehtimali (median) uzunömürlülük - bir nәslin vәfat etmiş vә hazırda yaşayan
insanlarının tarazlığına düşәn yaşdır.

54. Normal (modal) uzunömürlülük - bir yaşında vәfat edәnlәr nәzәrә alınmadan
maksimum ölüm düşәn yaşdır.

55. Tәbii (bioloji) uzunömürlülük - insana tәbiәt tәrәfindәn bәxş edilmiş ömür
müddәtidir.

56. Maksimum uzunömürlülük - insanın maksimum ölüm yaşıdır.
57. Doğum vә ölüm göstәricilәri - tәbii artım әmsalı, doğum vә ölüm sәviyyәsinin

ümumi әmsalları, ölümün sәbәblәri üzrә ölüm әmsalı, körpә ölümünün әmsalı, nikah
vә boşanmaların ümumi әmsalları vә s. vasitәsi ilә tәhlil edilәn göstәricilәri ehtiva edir.

58. Hәyat (rifah) sәviyyәsi - insanların maddi vә mәnәvi tәlәblәrinin istifadә olunan
vahid zaman çәrçivәsindә әmtәә vә xidmәtlәr kütlәsi ilә tәminatlılıq sәviyyәsini
xarakterizә edir.

59. Hәyatın dәyәri - insana, ailәyә zәruri olan әmtәәlәrin, hәyat nemәtlәrinin,
xidmәtlәrin mövcud qiymәtlәrlә hesablanmış vә ya müvafiq vaxt çәrçivәsindә orta ev
tәsәrrüfatında faktiki istehlak olunan xidmәt vә nemәtlәrin pul dәyәridir.

60. Hәyat keyfiyyәti - maddi, sosial, demoqrafik vә digәr bu kimi hәyat şәrtlәrinin
vә onların inkişaf sәviyyәsinin mәcmusudur.

61. Hәyat Keyfiyyәti İndeksi - ayrı-ayrı ölkәlәrdә hәyat mәmnuniyyәti
qiymәtmәtlәndirilmәsinin subyektiv araşdırmalarının nәticәlәrini hәmin ölkәnin hәyat
keyfiyyәtinin obyektiv determinantları ilә birlәşdirmәklә hesablanan sosial әmsal
göstәricisidir.

62. Cinni әmsalı (indeksi) - Lorens әyrisi әsasında hesablanaraq ölkәdә ailә
gәlirlәrinin bölgüsündәki bәrabәrsizliyin dәrәcәsini tәyin edәn әmsal göstәricidir.

63. Lorens әyrisi - ailәlәr üzrә faktiki gәlir bölgüsünü bәrabәr bölgüdәn ayırmanın
tәhlilindә istifadә olunan, müәyyәn sahәlәrdә, cәmiyyәtdә gәlir vә sәrvәtlәr
bölgüsündәki bәrabәrsizlik dәrәcәsini nümayiş etdirәn qrafik tәsvirdir.

64. Engel qanunu - “gәlir artıqca әrzaq xәrclәri azalır, ikinci dәrәcәli şeylәrә -
xidmәtә olan xәrclәr artır” tezisindә alman iqtisadçısı, statistiki Ernest Engelin adı ilә
bağlı iqtisadi qanundur.

65. Hәyat Bahalılığı Reytinqi - konsaltinq, autsorsinq vә investisiya xidmәtlәri
üzrә “Mercer” şirkәti tәrәfindәn müәyyәnlәşdirilәn әmtәә vә xidmәtlәrin beynәlxalq
sәbәti әsasında dünyanın müxtәlif şәhәrlәrinin hәyat bahalılığını әks etdirәn reytinq
göstәricisidir.

66. İnsan İnkişafı İndeksi - ölkәlәrdә insan rifahının vәziyyәtini müqayisәli şәkildә
qiymәtlәndirmәyә imkan verәn gözlәnilәn orta ömür, әhalinin tәhsil sәviyyәsi, paritet
istehlak qabiliyyәtindә milli valyutada ÜDM-in adambaşına düşәn bölgüsü
göstәricilәrini şәrtlәndirәn inteqral göstәricidir.

67. İnsan İnkişafı Reytinqi - BMT-nin İnkişaf Proqramının (UNDP) hәr il nәşr et-
diyi “İnsan İnkişafı Hesabatı” çәrçivәsindә tәrtib edilәn İnsan İnkişafı İndeksinә
әsaslanan ölkәlәr üzrә reytinq göstәricisidir.

68. Tәhsil İndeksi - ölkә әhalisinin tәhsil potensialını yaşlı әhalinin savadlılıq
sәviyyәsi (üçdә iki hissә) ilә tәhsil alanların (üçdә bir hissә) mәcmu payının
kombinasiyasında xarakterizә edәn göstәricidir.

69. İnformasiya - hara çatdırılmasından asılı olmayaraq çoxşaxәli mәlumatdır.
70. İnformasiya tәhlükәsizliyi - dövlәtin informasiya resurslarının vә informasiya

sferasında şәxsiyyәt vә cәmiyyәtin hüquqlarının qorunması vәziyyәtidir.
71. İnformasiya texnologiyaları - informasiya proseslәri zamanı, o cümlәdәn

hesablama vә rabitә texnikasının tәtbiqi ilә istifadә edilәn üsul vә vasitәlәr sistemidir.
72. İnformasiya-kommunikasiya texnologiyaları - informasiyaların tәsbit

olunmasını, onun emalını vә mübadilәsini tәmin edәn texnologiyalar mәcmusudur.
73. İnternet - hәcmli ixtisaslaşmış informasiya serverlәrinә giriş imkanı verәn vә

elektron poçtu tәmin edәn qlobal kompyuter şәbәkәsidir.
74. Elektron hökumәt - konstitusiyalı dövlәtdә dövlәt xidmәtlәrinin tәqdimatının

avtomatlaşdırılması prosesidir.
75. Korrupsiya - tәyin edilmiş qaydalara zidd olaraq, vәzifәli şәxs tәrәfindәn ona

hәvalә edilmiş hakimiyyәt sәlahiyyәti vә etibardan özünün şәxsi mәnafelәri üçün
istifadә etmәsidir.

76. Korrupsiya Qavrama İndeksi - Beynәlxalq Şәffaflıq tәşkilatı tәrәfindәn
hazırlanaraq hәr il nәşr edilәn dövlәt sektorunda korrupsiyanın qavranılması üzrә
ölkәlәrin reytinqini müәyyәnlәşdirәn indeksdir.

77. Gizli İqtisadiyyat - dövlәt nәzarәti vә uçotundan kәnarda olan dövlәt vә
ictimaiyyәtdәn gizli saxlanılan iqtisadi fәaliyyәtdir.

78. Paritet İstehlak Qabiliyyәti - müxtәlif ölkәlәrin valyutalarının, pul vahidlәrinin
müqabil nisbәtidir.

79. İqtisadi inkişafın sәviyyәsi - mәcmu ictimai mәhsul, adambaşına milli gәlir,
tәbii resurslardan istifadә, istehsalın tәşkili vә effektivliyi haqqında mәlumatları özündә
әks etdirәn ölkәnin ictimai istehsalın inkişaf göstәricisidir.

80. İqtisadi güc - ümumi milli mәhsul, insan inkişafı indeksi, әhalinin sayı, onun
alıcılıq qabiliyyәti vә daxili istehlak bazarının tutumu kimi makroiqtisadi göstәricilәrlә
xarakterizә olunan dövlәtin mәcmu güc sәviyyәsidir.

81. Ölkәnin iqtisadi potensialı - tәbii-resurs, istehsal, әmәk, elmi-texniki, ixrac
potensialında әhatә olunaraq maksimal ÜMM istehsal etmәyә imkan verәn ölkә
resursları mәcmusudur.

82. Tәbii-resurs potensialı - ölkәnin artıq tәsәrrüfat dövriyyәsinә cәlb edilmiş,
hәmçinin, әldә olan texnologiyalar vә sosial-iqtisadi münasibәtlәrlә әlyetәrli olan tәbii
sәrvәtlәri xarakterizә edir.

83. İstehsal potensialı - istehsal vasitәlәridir (binalar, qurğular, avadanlıqlar),
texnologiyalardır, fәhlә vә mühәndis-texniki kadrları birlәşdirәn maddi-әşya vә әmәk
resursları mәcmusudur.

84. Əmәk potensialı - әhalinin әmәkqabiliyyәti kәmiyyәti, onun peşә-tәhsil sәviy -
yәsi vә digәr bu kimi xarakterik cәhәtlәri ilә sәciyyәlәnәrәk ölkәnin, regionun vә müәs -
si  sәnin hazırda mövcud vә gәlәcәkdә proqnozlaşdırılan әmәk imkanlarını ehtiva edir.

85. İxrac potensialı - ölkәnin özündә olan vә ya istehsal etdiyi resursların,
mәhsulların ixracetmә imkanı, potensial qabiliyyәtidir.

86. İqtisadi artım - milli gәlir, ümümi daxili mәhsul, ümumi milli mәhsul kimi
markroiqtisadi göstәricilәrlә xarakterizә olunaraq ölkәdә mәcmu istehsal vә istehlakın
miqyaslarının artımını әks etdirir.

87. Kvota - ümumi işin iştirakçılarının birinin üzәrinә düşәn pay, hissә vә müәyyәn
müddәt üçün tәtbiq edilәn (malların idxalı, ixracı, istehsalı, satışı vә istehlakı)
kәmiyyәt mәhdudiyyәtidir.

88. Kvotalaşdırma - dövlәt orqanları tәrәfindәn xarici iqtisadi fәaliyyәti
tәnzimlәmәk mәqsәdi ilә müәyyәn növ mәhsulların ixrac vә idxalının kәmiyyәt
baxımından mәhdudlaşdırılmasıdır.

89. İxrac kvotası - faiz ölçüsündә müvafiq dövr әrzindә ixracın dәyәrinin ÜDM-
in dәyәrinә olan nisbәtidir.

90. İdxal kvotası - faiz ölçüsündә müvafiq dövr әrzindә idxalın dәyәrinin ÜDM-in
dәyәrinә olan nisbәtidir.

91. Xarici ticarәt kvotası - xarici ticarәt dövriyyәsinin (ixrac vә idxalın mәcmu
dәyәri) ÜDM-ә faiz nisbәtidir.

92. Xarici ticarәt dövriyyәsi - müvafiq dövr әrzindә ölkәnin idxal vә ixracının
dәyәrinin mәsmusudur.

93. Xarici ticarәt dövriyyәsinin adambaşına düşәn hәcmi - idxal vә ixracının
dәyәrinin mәsmusunun әhali sayına nisbәtidir.

94. Qloballaşma İndeksi - iki ayrı mәnbә - KOF İsveçrә İqtisad İnstitutu (KOF
Swiss Economic Institute) vә Xarici Siyasәt Jurnalı (Foreign Policy Magazine)
tәrәfindәn hazırlanmış, ölkәlәrin qloballaşma prosesinә qoşulma sәviyyәsini ölçmәk
mәqsәdilә istifadә olunan qloballaşma indeksidir.

95. Qlobal Rәqabәtlilik İndeksi - Dünya İqtisadi Forumu tәrәfindәn hәr il yayınla -
nan “Qlobal Rәqabәtlilik Hesabatı” çәrçivәsindә hazırlanan ölkә iqtisadiyyatlarının
әsas müqayisәli üstünlüklәrinin vә çatışmazlıqlarının müәyyәn edilmәsinә imkan verәn
reytinq göstәricisidir.

96. Dünya İdarәetmә İndeksi - Yeni Dünya İdarәetmә Forumu tәrәfindәn dünyada
idarәetmәnin mövcud sәviyyәsini vә tәkamülünü qiymәtlәndirmәk mәqsәdilә tәrtib
edilәn reytinq göstәricisidir.

97. Müstәqil Fondların (Linaburg-Maduell) Şәffaflıq İndeksi - İsveçrәnin Suve -
ren Zәnginlik Fondu İnstitutuda Carl Linaburg vә Maykl Maduell tәrәfindәn ölkәlәrdә
müstәqil zәnginlik fondlarının şәffaflıq reytinqini müәyyәnlәşdirәn әmsal göstәricisidir.

98. “Standard and Purs” (S&P) şirkәtinin kredit reytinqlәri - maliyyә xidmәtlәri
göstәrәn “Standard & Poor’s” reytinq agentliyi tәrәfindәn hazırlanan kredit
reytinqlәridir.

99. Fitç Reytinq LTD-nin kredit reytinqi - beynәlxalq kredit bazarlarına kreditqa -
biliyyәtliyi üzrә müstәqil vә әsaslandırılmış qiymәtlәndirmәlәr tәqdim edәn beynәlxalq
kredit reytinqi agentliyi Fitch Ratings LTD tәrәfindәn hazırlanan kredit reytinqidir.

100. “Moody’s” kredit reytinqi - “Mudis” şirkәti tәrәfindәn standartlaşdırılmış
reytinq әmsallarından istifadә etmәklә borcalanların kredit qabiliyyәtliliyini
qiymәtlәndirәn reytinq göstәricisidir.

101. “İnstitutional İnvestor” şirkәtinin kredit reytinqi - müstәqil borcların
ödәnilmәmәsi ehtimalı üzrә ”İnstitutional İnvestor” şirkәti tәrәfindәn 100 ballıq sistem
üzrә tәrtib edilәn ölkә kredit reytinqidir.

102. Dövlәt Borcu Reytinqi - dövlәt borcunun ÜDM-dәki payını әks etdirәn reytinq
göstәricisidir.

103. Qızıl-valyuta ehtiyatları - qızıl külçә vә sikkәlәrdә, xarici valyutada xarici
banklardakı hesablarda vә xarici banknot vә sikkәlәrdә mәrkәzi bankalara vә
xәzinәdarlığa aid yüksәk likvidli aktivlәrdir.

104. Vergitutma reytinqi - Dünya Bankı tәrәfindәn hәr il nәşr edilәn “Biznes
Etmәk Hesabatı” (Doing Business Report) çәrçivәsindә tәrtib olunan, vergilәrin
ödәnilmәsi ilә bağlı reytinq göstәricidir.

105. Milli Hesablar Sistemi, MHS - makroiqtisadi proseslәrin tәsviri vә tәhlilinin
qarşılıqlı әlaqәli göstәricilәr sistemidir.

106. Tәdiyә balansı - müәyyәn dövr әrzindә rezidentlәr vә qeyri-rezidentlәr
arasında aparılmış bütün iqtisadi әmәliyyatları әks etdirәn cәdvәl, statistik sistemdir.

107. Azәrbaycan Respublikasının tәdiyә balansı - hәr il Mәrkәzi Bank tәrәfindәn
hazırlanaraq ölkә rezidentlәrinin müәyyәn bir dövr әrzindә xarici ölkә rezidentlәrilә
hәyata keçirdiklәri bütün iqtisadi әmәliyyatların nәticәsini göstәrәn sistemli bir qey-
diyyat forması olaraq çıxış edir.

108. İqtisadi Azadlıq Reytinqi - “The Wall Street Journal” vә Vaşinqtonun “İrs
fondu” tәrәfindәn hәr il birgә yayınlanan “İqtisadi Azadlıq İndeksi” adlı hesabatla
tәqdim edilәn ölkәlәr üzrә reytinq göstәricisidir.

109. Biznes Etmәk Asanlığı Reytinqi - Dünya Bankı tәrәfindәn hәr il yayınlanan
“Biznes Etmәk Hesabatı” çәrçivәsindә tәrtib edilәn, ölkәlәr üzrә reytinq göstәricisidir.

110. Açıq cәmiyyәt - dinamik sosial strukturlu müasir demokratik cәmiyyәt tipidir.
111. Azәrbaycanın nәqliyyat-kommunikasiya sistemi - әlverişli coğrafi mәkan,

inkişaf etmiş infrastrukrur, tranzit potensial әhatәsindә nәqliyyatın bütün әsas növlәrini
özündә birlәşdirir.

112. Bakı-Tbilisi-Qars dәmiryolu xәtti, BTQ - uzunluğu 825,0 km olan,
Azәrbaycanın paytaxtı Bakı şәhәrindәn Gürcüstanın Tbilisi vә Axalkalaki şәhәrlәrindәn
keçәrәk Türkiyәnin Qars şәhәrini birlәşdirәn dәmiryolu xәttidir.

113. Yeni Bakı Beynәlxalq Dәniz Ticarәt Limanı - Azәrbaycan Respublikasının
paytaxtı Bakı şәhәrinin Əlәt qәsәbәsindә Şәrq-Qәrb (İpәk Yolu) vә Şimal-Cәnub
beynәlxalq nәqliyyat dәhlizlәri üzәrindә qurulan, Xәzәr dәnizi sahilindә yerlәşәn
beynәlxalq dәniz ticarәt limanıdır.

114. Heydәr Əliyev adına Bakı-Tbilisi-Ceyhan ixrac neft boru kәmәri, BTC -
Azәrbaycan neftinin Xәzәr dәnizindәn Turkiyәnin Ceyhan limanına, oradan Aralıq
dәnizi vasitәsilә Avropa bazarlarına nәqlini hәyata keçirәn kәmәrdir.

115. Qәrb İxrac Boru Kәmәri, QİBK - Bakı-Supsa Xәzәrin Azәrbaycan sek-
torunda hasil edilәn neftin Gürcüstanda Supsa terminalından keçmәklә dünya
bazarlarına nәqlini hәyata keçirәn boru xәttidir.

116. Bakı-Novorossiysk kәmәri - Xәzәr neftinin Rusiyanın Qara dәnizdәki
Novorossiysk terminalına daşınmasını hәyata keçirәn kәmәrdir.

117. Cәnubi Qafqaz Boru Kәmәri, CQBK - Xәzәr dәnizinin Azәrbaycan sek-
torunda yerlәşәn “Şahdәniz” yatağından çıxarılan qazın Gürcüstan vә Türkiyәyә nәqli
üçün inşa edilmiş qaz kәmәridir.

118. TRACECA - 1993-cü ildә tәsis edilmiş, qәrargahı Bakı şәhәrindә yerlәşәn 14
üzv dövlәti - Azәrbaycan, Türkiyә, İran, Qazaxıstan, Özbәkistan, Qırğızıstan, Tacik-
istan, Ukrayna, Moldova, Rumınya, Bolqarıstan, Gürcüstan, Əfqanıstan vә Ermәnistan
әhatә edәn, Avropa İttifaqının Avropa-Qafqaz-Asiya nәqliyyat dәhlizinin tәşkili
proqramıdır.

119. “ASAN-xidmәt” - Azәrbaycan Respublikasının Prezidenti yanında
Vәtәndaşlara Xidmәt vә Sosial İnnovasiyalar üzrә Dövlәt Agentliyi vasitәsi ilә dövlәt
orqanları tәrәfindәn vәtәndaşlara göstәrilәn xidmәtlәrin hәyata keçirilmәsini tәmin
edәn Azәrbaycan Xidmәt vә Qiymәtlәndirmә Şәbәkәsidir.

120. Azәrbaycanda informasiya cәmiyyәti - milli strategiya, dövlәt proqramları,
“Elektron hökumәt” institutu, yüksәk texnologiyalar vә milli brend “ASAN xidmәt”
әhatәsindә formalaşdırılan infrastruktur üzrә müәyyәnlәşir.

IX FƏSİL

Dünya ölkәlәrinin sosial-iqtisadi inkişaf
modellәri

9.1. “Sosial-iqtisadi inkişaf modeli” anlayışı

Müasir iqtisadi әdәbiyyatda dünya ölkәlәrinin tipologiyası hәmişә XX әsrin son
onilliklәrindә ictimai-iqtisadi elmlәr sistemindә tәtbiq olunan “iqtisadiyyat modeli”
anlayışından irәli gәlәrәk nәzәrdәn keçirilir. Ölkә modeli anlayışından yalnız o halda
istifadә olunur ki, milli dövlәtin sosial-iqtisadi vә siyasi inkişafı uzun müddәt әrzindә
onun әsasına qoyulmuş әn mühüm parametrlәrin sabitliyini nümayiş etdirmiş olsun.

Model, nümunә, qeyri-real analoq predmetin, prosesin vә hadisәnin görnüşününü
әks etdirәrәk nәzәri-tәdqiqi vә tәtbiqi kateqoriyalara bölünür. Modellәrin bölüşdürücü,
adaptiv, immitasiyalı, mikroiqtisadi, matrissa, riyazi vә qrafik formaları mövcuddur.
Statitistik vәziyyәti xarakterizә edәnlәr statistik, inkişafı tәrәnnüm edәnlәr dinamik,
bir vә ya bir neçә riyazi ifadә ilә iqtisadi prosesi vә hadisәni ifadә edәnlәr riyazi-iqtisadi
modellәr adlanır. Hәr hansı bir ölkәnin siyasi quruluşu vә iqtisadi modeli, qanunvercilik
bazası, bürokratiya vә demokratiya, dövlәtçilik әnәnәsi milli tәfәkkür, mәrkәzlәşmәnin
sәviyyәsi, informasiya müһiti, biznes üçün şәrait, bazarlar, gömrük-tarif vә s. şәrtlәr
dә әһәmiyyәtlik dәrәcәsinә görә ilk yerlәrdәn birini tutur.

Ölkәnin sosial-iqtisadi modeli vә ya milli sosial-iqtisadi model - ölkәdә iqtisadi vә
sosial münasibәtlәrin spesifikası olub, onu oxşar inkişaf sәviyyәli ölkәlәrdәn
fәrqlәndirir. Dövlәtin, sahibkarların vә әhalinin bu ölkәdә tәsәrrüfat hәyatına vә sosial
sferaya yanaşmalarının spesifikasında tәzahür edir.

Ölkәnin sosial-iqtisadi modeli mәzmununun qiymәtlәndirilmәsi üzrә müvafiq me-
yarlar mövcuddur vә onlar aşağıdakı kimi tәsnifatlandırılır:

❖ hakimiyyәt formalarının nisbәti;
❖ cәmiyyәtin inkişaf sәviyyәsi vә bütövlükdә vә onun ayrı-ayrı sahәlәrindә bazar

mühitinin tәşkili formaları;
❖ dövlәtin iqtisadiyyata tәsiri sәrhәdlәri vә metodları;
❖ hәyata keçirilәn iqtisadi siyasәtin mәqsәdi vә metodları;

❖ iqtisadiyyatın maliyyәlәşdirilmәsi mәnbәlәri vә miqyasları, onun innovasiyalı -
lığı sәviyyәsi, iqtisadiyyatın açıqlılıq dәrәcәsi;

❖ xarici iqtisadi әlaqәlәrin dinamikası, strukturu vә idarә edilmәsi vә s.
Bu meyarlar sırasına çox zaman makroiqtisadi göstәricilәr dә әlavә edilir.
Müasir dünyada iqtisadiyyatların bir neçә ölkә modellәrini ayırmaq olar.
1. Liberal, neoliberal vә ya özәl-korporativ. Anqlosakson ölkәlәri (ABŞ, Böyük Bri-

taniya, İrlandiya, Yeni Zelandiya) üçün sәciyyәvi olan bu modelә bazar subyektlәrinin
maksimum azadlığının qanunvericiliklә tәmin edilmәsi, dövlәt mülkiyyәtinin vә ÜDM-
in quruluşunda dövlәt büdcәsinin aşağı xüsusi çәkisi xarakterikdir. Modelin nöqsanları
sırasında cәmiyyәtin eynicinsli olmaması, vәtәndaşların gәlirlәrindә xeyli
differensiyallılıq, üstünlüklәr sırasında isә inkişafın yüksәk dinamikası, yeni iqtisadi
şәraitә adaptasiyaya görә tәsәrrüfatın çevikliyi yer alır.

2. Liberal-islahatçı model. Liberal modelә yaxın olan, bu model kifayәt qәdәr inkişaf
etmiş dövlәt sosial tәminat sistemi ilә tәnzimlәnәn bazar tәsәrrüfatını әks etdirir.
Tәsәrrüfat mexanizminin bu modeli müәyyәn fәrqlәrlә әmәk haqqının böyük
dayanıqlılığı qeyd olunan Şimal-Qәrbi Avropa ölkәlәrindә mövcuddur. Hәmin ölkәlәrә
kifayәt qәdәr güclü hәmkarlar hәrәkatı vә geniş әmәk qanunvericiliyi xasdır. Liberal-
islahatçı model hәm dә Reyn modeli adlandırılır.

3. Sosial bazar tәsәrrüfatı (sosial yönümlü iqtisadiyyat) modeli. Aİ üzvlәri olan
ölkәlәr, Kanada vә İsrail üçün xarakterikdir. Bәzәn onu sosial-demokratik (sosial-libe -
ral) model adlandırırlar. Modelә vergilәr sistemi vasitәsilә özәl sektorun gәlirlәrinin
bölgüsü xarakterikdir. Burada ÜDM-dә dövlәt büdcәsinin payı 50%-dәn çoxdur, inkişaf
etmiş sosial yardım, әmәk münasibәtlәrinin tәnzimlәnmәsi sistemlәri müәssisәlәr
sәviyyәsindә deyil, milli sәviyyәdә hәyata keçirilir. Nöqsanlara, hәmçinin, işsizliyin
yüksәk sәviyyәsini, dövlәt büdcәsinin kәsirini, dövlәt vәsaitlәrinin aşağı sәmәrәliliyini
aid etmәk lazımdır.

4. Korporativist model. Bu model dövlәtin iştirakının intensiv formaları olan
tәnzimlәnәn bazar sistemi kimi çıxış edir. Bu model tipinin iki - iyerarxik vә
demokratik (sosial-islahatçı) yarımnövü vardır.

Müasir Aİ-dә sosial modellәrin konvergensiyası (yaxınlaşması) prosesi baş verir ki,
bu zaman daha az inkişaf etmiş ölkәlәr öz göstәricilәrini ittifaq üzrә orta sәviyyәyә
çatdırmağa cәhd edir vә bir qәdәr uğurlular isә bәzi sosial ehtiyaclara çәkilәn xәrclәri
azaltmağa çalışırlar.

9.2. Ölkәlәrin sosial-iqtisadi inkişaf modellәri

Ölkәlәrin ümumi sosial-iqtisadi model tiplәri ilә yanaşı bir sıra dövlәtlәrә bu vә ya
digәr dәrәcәdә daha spesefik olan sosial-iqtisadi inkişaf modeller xasdır. Nümunә
yaradacaq belә sosial-iqtisadi inkişaf modellerinin bir hissәsi aşağıda şәrhini tapmışdır:

ABŞ-ın sosial-iqtisadi inkişaf modeli. Sosial-iqtisadi inkişafın Amerika modeli biz-

nesin qloballaşması vә informasiya inqilabı kimi prinsipial xüsusiyyәtlәri ilә
xarakterizә olunur. Biznesin qloballaşması ölkәnin vә onun tәsәrrüfat subyektlәrinin
dünya iqtisadiyyatına inteqrasiyası demәkdir. Artıq indi iri Amerika korporasiyalarının
yarıdan çoxu xarici ölkәlәrdә yaradılır.

İqtisadi hәyatı sahibkar aktivliyinin hәr tәrәfli mükafatlandırılması üzәrindә qurulan
ölkәdә, aztәminatlı qruplar üçün müxtәlif güzәşt vә yardımlar verәn mümkün hәyat
sәviyyәsi formalaşdırılmışdır. Şәxsi müvәffәqiyyәt, yüksәk әmәk mәhsuldarlığı
tәmayülü üzәrindә strukturlaşan iqtisadi modeldә sosial bәrabәrlik mәsәlәsi ümumәn
nәzәrdәn keçirilmir. Burada dövlәt stabil konyukturun vә iqtisadi tarazlığın qorunma -
sın da tәsir gücünü nümayiş etdirir.

ABŞ dünyanın yeganә ölkәsidir ki, iqtisadiyyatı II Dünya Müharibәsindәn xeyli
möhkәmlәnmiş çıxmışdır. Onun müharibәdәn sonrakı ilk illәrdә dünya tәsәrrüfatında
rәqiblәrindәn böyük fәrqlә ayrılaraq lider mövqedә dayanması mübahisәsiz olmuşdur.
Müharibә ABŞ-ı ciddi rәqiblәrdәn xilas etsә dә, belә vәziyyәt uzun sürmәmişdir. Belә
ki, Qәrbi Avropanın iqtisadi yüksәlişi vә Yaponiyanın sәnaye sıçrayışı bu fәrqliliyi
әhәmiyyәtli dәrәcәdә dәyişdirmişdir. Hәmin әrәfәdә ABŞ-ın kapitalist dünyasının
ÜMM-dә payı 1950-ci illәrdәki 30%-dәn, hazırda 20%-ә qәdәr, mal ixracında payı
45%-dәn 12%-ә qәdәr aşağı düşmüşdür. Paralel sıçrayışlar fonunda amerikalılar kapital
ixracı sahәsindә dә sıxışdırılmışlar. Belә ki, 1960-cı ildә kapital ixracatçısı olan әsas
ölkәlәrin birbaşa xarici investisiyalarının 62%-dәn çoxu ABŞ-ın payına düşdüyü halda,
hazırda bu rәqәm 20%-dәn az hesablanır. Lakin bununla belә, ABŞ dünyanın iqtisadi
qüdrәtli lideri kimi әnәnәvi satusunu qoruyub saxlayır. İnformasiya inqilabı hazırda
ölkә iqtisadiyyatının ikinci güclü artım mәnbәyi kimi önә çıxır. Bu zәmindә ölkәdә әsl
iqtisadi bum yaşanır. Əgәr yaxın vaxtlara qәdәr ölkә iqtisadiyyatını irәliyә avtomobil
vә mәnzil tikintisi aparırdısa, hazırda inkişaf lokomotivi kimi iqtisadi artımın tәxmini
qiymәtlәrlә dörddә üç hissәsini tәmin edәn informasiya texnologiyaları çıxış edir.
Rәqәmsal texnologiyalar tәkmillәşir, daim yeni şirkәtlәr meydana gәlir, yüksәk
tenologiyaları özündә birlәşdirәn yeni innovativ sәnaye sahәlәri yaranır. Populyar
“Business Week” jurnalının informasiya texnologiyaları sahәsindә 100 şirkәtin
reytinqindә 75 şirkәtin vә ilk iyirmilikdә isә 17 şirkәtin ABŞ-ı tәmsil etdiyi göstәrilir.
Bu isә o demәkdir ki, informatika vә informasiya texnologiyaları sahәsindә ABŞ-ın
bәnzәri yoxdur.

Amerika iqtisadiyyatının başlıca xüsusiyyәti ondan ibarәt deyil ki, o, dünyada әn
böyük istehsal potensialına malikdir vә әn böyük hәcmdә mal vә xidmәtlәr istehsal
edir. Bu xüsusiyyәt onun ETT sahәsindә liderliyi, onun nәticәlәrinin istehsala tәtbiqi,
öz kәşflәrinin, ixtiralarının vә әn yeni işlәrinin lisenziyalarının ixracındadır. Belә strate-
giya başqa ölkәlәrin elm vә texnika sahәsindә ABŞ-dan asılılığı effektini yaradır.
Dünya üzrә ETTKİ-lәrә çәkilәn xәrclәrin 40%-i ABŞ-ın payına düşür, müasir dünyada
elmtutumlu mәhsulların ixracının ümumi hәcmindә isә ABŞ-ın payı 20%-dәn azdır.

Yapon sosial-iqtisadi inkişaf modeli. Yapon iqtisadiyyatının XX әsrin ikinci

yarısında qurulan tәsәrrüfat mexanizmindә ehtiva olunan yüksәk artım sürәti xüsiyyәt -
lәrinә malikliyinin özünәmәxsusluğu onun ayrıca xüsusi model olmasını şәrtlәndir -
mişdir. Yaponiya hazırda inkişaf etmiş Qәrb ölkәlәrindәn fәrqli olan, müasir sәnayenin
dualizmi ilә xarakterizә olunan sosial struktura malikdir. Burada mәşğulluq da vә emal
sәnayesinin istehsalında әsas yer kiçik vә orta müәssisәlәrә mәxsusdur.

İqtisadi quruluşun sәsiyyәvi cәhәti ölkәdә bütün işgüzar münasibәtlәr sistemini
әhatә edәn şirkәtlәrin şaquli inteqrasiyalığı vә onların qruplaşması ilә bağlıdır. Burada
iqtisadi qruplaşmaların yaradılmasının iki sәviyyәsi vә ya tipi ayırılır. Birincisi, bu
Qәrb ölkәlәrinin çoxu üçün әnәnәvi olan kapitalla şәxsi birlәşmәnin bir-birinә keçmәsi -
nә (qarışmasına) әsaslanmasındadır. Yapon tәsәrrüfat sisteminin unikallığı “kige
sudan” adlanan korporativ qruplarının olması ilә müәyyәn edilir. Bu qrupun mәrkәzini
bәzәn ticarәt şirkәti ilә bir yerdә olan әsas bank tәşkil edir. Sonrakı әlaqәlәr şaquli xәtt
üzrә qurulur. İkinci sәviyyәdә keyretsu qrupları yerlәşir ki, bunlar iri şirkәtlәrin
müxtәlif növ әlaqәlәrә әsaslanan xırda vә orta şirkәtlәrlә birlәşmәsidir. Bu şirkәtlәr
arasında baş firmalar tәrәfindәn müәyyәn edilәn istehsal şirkәtlәri әsas rol oynayır.

Yaponiya iqtisadi modelinin sәciyyәvi xüsusiyyәti ümumi problemlәrin hәllindә
dövlәt aparatının vә iri kapitalın birliyindәn ibarәtdir. Burada indiyәdәk sәnaye, ticarәt,
bank şirkәtlәrinin vә hökumәtin fәaliyyәtinin yüksәk sәviyyәli әlaqәsi nәzәrә çarpır.
XX әsrin ikinci yarısında Yaponiyada dövlәt sahibkarlığı o qәdәr dә böyük yer
tutmamışdır. Onun tәsir dairәsinә 13 bank vә bir sıra infrastruktur obyektlәri daxildir.
Ölkәdә dövlәt milli gәlirin az bir hissәsini - ÜDM-in 25-27%-ni tәkrar bölüşdürür.
Bununla yanaşı o, büdcә vә pul-kredit alәtlәri vasitәsilә tәsәrrüfat proseslәrinә güclü
tәsir göstәrir.

Yaponiyada ümumdövlәt, regional, mәqsәdli, sahәvi vә firmadaxili planlaşdırma
sistemindәn geniş istifadә olunur. Ümumdövlәt sәviyyәsindә iqtisadi vә sosial inkişafın
bütövlükdә cәmiyyәt üçün әsas vә arzu olunan hәdәflәrini bildirәn planların, proqnoz -
ların, indikativ xarakterli proqramların bütöv bir sistemi işlәnib hazırlanır. Özlәrinin
indikativliyinә baxmayaraq, plan vә proqramlar maliyyә, hüquqi vә tәşkilati xarakterli
vәsaitlәrin geniş arsenalı ilә möhkәmlәndirilirlәr ki, bu da onların sәmәrәliliyini vә
satış qabiliyyәtini xeyli dәrәcәdә tәmin edir.

Yaponiyada emal sәnayesinin 60%-dәn artıq xırda vә orta şirkәtlәri subpodrat
münasibәtlәrlә әhatә olunmuşdur. Bu tәcrübәnin müstәsnalığı әlaqәlәrin
uzunmüddәtliyindәdir. Bu reallıq isә onun vahid tәşkilati xarakterini müәyyәn edir.
Burada bir çox iri sәnaye şirkәtlәri vahid hüquqi şәxs kimi mövcud deyil. Qәrb
ölkәlәrinin “iki tәbәqәli” strukturundan (bazar - müәssisә) fәrqli olaraq, yapon iqtisadi
sistemi üç tәbәqәyә malikdir:

❖ bazar;
❖ müәssisә;
❖ müәssisәlәr qrupu.
İqtisadi mexanizmin yapon modelinin xarakterik xüsusiyyәtlәrindәn biri işçi

qüvvәsi nin milli әnәnәlәrindәn vә xüsusiyyәtlәrindәn istifadә etmәkdir. Ölkәdә uzun
müddәt ömürlük muzd prinsipi tәbliğ olunurdu. Kadr piramidası qurmaq vә
mәşğulluğu tәmin etmәk iqtidarında olan nәhәng şirkәtlәr, kiçik vә orta şirkәtlәrdәn
fәrqli olaraq, bu prinsipi hәyata keçirmәk üçün böyük imkanlara malik idilәr. Əmәk
haqqının sәviyyәsi iş stajından asılı olaraq müәyyәn edilirdi. Hәmin әmәk haqqı orta
yaşda daha sürәtlә artırdı.

Gәlirlәrin bölgüsünün yapon sistemi qabaqcıl ölkәlәr arasında böyük bәrabәrliklә
seçilir. Buna ödәnişdә vә gәlir vergisinin mütәrәqqi şkalasında, nәsildәn vergidә böyük
olmayan fәrqlәrlә nail olunur. Gәlir vergisinin әn yüksәk dәrәcәsi 50%-dir.

Əmәk münasibәtlәri “şirkәt - bizim ümumi evimizdir” fәlsәfәsinә istinadәn qurulur.
İşçi qüvvәsindәn istifadә isә “insan potensialı” konsepsiyasına әsaslanır. Bu yanaşma
zamanı tәşkilatın vә idarәetmәnin әsasında özünüidarәedәn kiçik qruplar dayanırlar.
Onlar bütün müәssisәlәri üfqi vә şaquli vәziyyәtdә әhatә edirlәr. Hәr bir qrup elә şәraitә
salınmışdır ki, onlar müәssisәnin fәaliyyәtinin tәkmillәşmәsini, avadanlıqların
qәnaәtcilliklә istifadә üsullarının daimi axtarışlarını stimullaşdırırlar. Əgәr bu qәrarlar
hәmin qrupa toxunursa, qrup bütövlükdә firmaya vә onun bölmәlәrinә aidiyyatı olan
qәrarların qәbul olunmasında iştirak edir.

Əmәk münasibәtlәrindә qadın işçi qüvvәsi özünәmәxsus yer tutur. Bir çox
şirkәtlәrin rәhbәrliklәri qadın heyәtini olduqca “mәsrәfli material” kimi nәzәrdәn
keçirir. Qadınlar, adәtәn, günhesabı vә saathesabı istifadә olunur. Günhesabı işlәyәn
qadınlar daha çox şirkәtlәrin administrasiyaları üçün özünәmәxsus qapaq rolunu
oynayırlar.

Yapon tәsәrrüfatı özünün xarici iqtisadi acıqlılığı ilә fәrqlәnmәmişdir. İxrac
kvotasının ölçüsünә, xarici kapitalın miqyasına görә o, yarıaçıq iqtisadiyyata adi edilә
bilәr. Xarici ölkәlәrdә ÜDM-in 10-14%-i reallaşdırılır. Sonuncu göstәrici ABŞ-ın xarici
ticarәt kvotasına yaxındır, lakin Aİ ixrac kvotasının ölçüsündәn 1,5 dәfә azdır.

Yaponiya uzun müddәt öz mallarının rәqabәtliliyinә görә dünya bazarlarında vә
bütövlükdә dünya tәsәrrüfatında qabaqcıl yer tutmuşdur. 1990-cı illәrin sonunda o, 16-
cı yerә düşdü ki, bu da daxili iqtisadiyyatın zәif inkişafını әks etdirirdi.

Texnologiyanın dünyadakı hәrәkәtindә Yaponiya özünәmәxsus yer tutur. Bu ölkә
sәnaye ölkәlәrindәn bütün texnologiyanı idxal edir, demәk olar ki, o qәdәrini dә sәnaye
cәhәtdәn inkişaf etmiş vә inkişaf etmәkdә olan ölkәlәrә satır. Texnologiya ixracının
ümumi hәcminin 40%-i Asiya ölkәlәrinә aparılır. Yaponiya şirkәtlәri orta mürәkkәbliyә
malik olan mәhsulların istehsalını qonşu ölkәlәrә keçirәrәk, özlәri diqqәtlәrini texnoloji
cәhәtdәn mürәkkәb mәhsulların işlәnib hazırlanması vә mәnimsәnilmәsi üzәrindә
cәmlәşdirәrәk, Şәrqi vә Cәnub-Şәrqi Asiya ölkәlәri ilә elmi-texniki әmәkdaşlığı vә
sәnaye kooperasiyasını genişlәndirirlәr. Nәticәdә dünyanın Asiya hissәsindә qarşılıqlı
elmi-texniki vә sәnaye qarşılıqlı әlaqәsinin yaponmәrkәzli modelinin cizgilәri nәzәrә
çarpır.

Yaponiya kapitalının qoyulduğu әsas bazar Şimali Amerikadır ki, burada yüksәk

texnologiyalar şirkәtlәrinin tәtbiqi meyili görünmәkdәdir. Hәmin şirkәtlәr Amerika
tәcrübәsindәn istifadә etmәyә vә EHM, mobil rabitә, kompüter qrafikası kimi sahәlәrdә
geriliyi aradan qaldırmağa çalışırlar. O da vurğulanmalıdır ki, Yaponiya xarici kapitalın
yatırılması üçün iri obyekt deyil. Belә ki, burada orta hesabla xarici kapitallı şirkәtlәrin
payına Yaponiyadakı ümumi satışların 1,0-1,5%-i, mәşğulların 0,5-1,0%-i vә idxalın
10-12%-i düşürür.

Qeyd edilmәlidir ki, Yaponiya ilә müasir Koreya Respublikasının sosial-iqtisadi
inkişaf modelin arasında çoxlu oxşarlıqlar nәzәrә çarpır. Belә ki, milli özünüdәrk,
yüksәk әmәksevәrlik әsasında sәmәrәli, qәnaәtli, dünya bazarında rәqabәt göstәrәn
mallar istehsalını tәmin etmәk hәr iki ölkәni iqtisadi inkişafı missiyasının prioritetini
tәşkil edir. Dövlәt iqtisadi modernlәşdirmә proseslәrindә öz tәsir gücünü daim göstәrir.
Hәmçinin, bu ölkәlәr arasında iqtisadi model orientasiyasında oxşar cәhәtlәrlә yanaşı
fәrqli aspektlәr dә mövcuddur. Koreya Respublikası Yaponiyaya nisbәtdә kiçik vә orta
biznesә edilәn yüksәk qayğı ilә fәrqlәnәn cәhәtlәrә malikdir. Belә tәmayül çox qısa
müddәt әrzindә ölkәdә orta sinfin formalaşmasına zәmin olmuşdur. Bununla belә, hәr
iki ölkәdәn dövlәtin bazara güclü müdaxilәsi 1990-cı illәrin sonunda Uzaq Şәrq regio-
nunu bürüyәn mәlum böhranlara sәbәb olmuşdur.

Dünya iqtisadiyyatında Çin fenomeni - Çin sosial-iqtisadi inkişaf modeli. Dünya
tәcrübәsi göstәrir ki, iqtisadi vә siyasi islahatlar uzunmüddәtli mürәkkәb bir proses
kimi hәr bir ölkәnin hәyatında özünәmәxsusluğu ilә tәcәssüm olunur. Bu baxımdan
hәlә dә prosesin meyar vә ölçülәrini dolğunluğu ilә әks etdirәn müqabil vahid
konsepsiyanı formalaşdırmaq mümkün olmamışdır. Bu çәtinliyi hәm dә ayrı-ayrı
ölkәlәrdә baş verәn bir sıra iqtisadi uğur fenomenlәri vә onunla bağlı bu sferada iqtisadi
tsiklin başa çatmaması kimi amillәr daha da mürәkkәblәşdirir. Belә fenomenlәrdәn biri
dә dünya iqtisadiyyatının son 30 ildә әn mühüm hadisәlәri sırasında yer alan ÇXR
iqtisadiyyatının bәnzәrsiz inkişaf uğurları hesab olunur. Bu inkişaf Çin Kommunist
Partiyasının görkәmli xadimi, inqilabçı, siyasәtçi, islahatçı Den Syaopinin adı ilә
bağlıdır.

Dağıdıcı sosial vә siyasi çәkişmәlәrdәn sonra ölkәyә rәhbәrlik edәn Den Syaopin
“Çin xüsusiyyәtliyi ilә sosializm” adı altında yeni sosialist tәfәkkür formalaşdıraraq,
geniş miqyaslı iqtisadi islahatların tәşәbbüskarı kimi ölkәsini dünya bazarının bir
hissәsinә çevirdi. ÇXR bununla da dünyada әn sürәtli iqtisadi inkişafa malik bir ölkә
imici qazandı. Bu iqtisadi inkişaf prosesi tәkamüllü olmaqla, hәm dә o qәdәr sıçrayışlı
vә geniş sәmәrәdә nәticәli idi ki, tezliklә onu “Çin iqtisadi möcüzәsi” adlandırdılar.
“Çin iqtisadi möcüzәsi”, әslindә, planlı sosialist iqtisadiyyatı ilә bazar tәmayüllü kap-
italist iqtisadiyyatının optimal sintezindәn irәli gәlir.

ÇXR dövlәti özünü tәmin edәcәk qәdәr ilkin tәbii-coğrafi şәrtlәrә malikdir. Ölkә
әrazisindә faydalı qazıntıların mәlum olan 150 növünün, әslindә, hamısı mövcuddur.
Lakin ölkә әhalisinin sayını nәzәrә alsaq, bir çinliyә yalnız 15,1 min dollarlıq tәbii
sәrvәt düşür. Bu, ümumdünya göstәricilәrinin yalnız 58%-ni tәşkil edir. Bununla belә,

ÇXR iqtisadiyyatının geniş material tutumluluğu da ekoloji fәsadlara sәbәb olur.
Mütәxәssislәrin hesablamalarına görә, ölkәdә çirklәndirici maddәlәrin lәğv edilmәsi
üçün böyük vәsaitlәrin ayrılmasına ehtiyac getdikcә artır. Hökumәt bu mәsәlәni diqqәt
mәrkәzindә saxlayır vә onun hәlli üçün kompleks tәdbirlәr müәyyәn edir. Bundan
başqa, ölkәnin artan, genişlәnәn iqtisadiyyatında neft sәnayesi ilә dә bağlı problemlәr
yaşanır. Paytaxt Pekini әn çox enerjidaşıyıcılarının idxalından asılılıq narahat edir.
ÇXR-in neft şirkәtlәri karbohidrogen xammalı ehtiyatının azalması problemlәri ilә
artıq qarşılaşırlar. Ölkәnin әn böyük neft yataqlarının cәmlәşdiyi Dassindә resurs
potensialı 2,2 milyard tondan 500 milyon tona qәdәr azalmışdır. Ekspertlәrin
hesablamalarına görә, Dassin yataqlarında neft çıxarılması hәr il 7%-ә qәdәr
azalacaqdır. Ona görә dә ÇXR hökumәti daim YEK göstәricilәrinin yaxşılaşdırılmasına
xüsusi diqqәt yetirir vә enerji resurslarından sәmәrәli istifadәni mühüm dövlәti vәzifә
kimi qarşıya qoyur. Bu mәqsәdlә ölkәdә ÜDM-in hәr min vahidinin enerji tutumunun
azaldılması istiqamәtindә konkret tәdbirlәrin hәyata keçirilmәsi nәzәrdә tutulur.

ÇXR-dә aparılan iqtisadi islahatların sәmәrәli tәcrübәsi dünya iqtisadi inkişafında
yeni hadisәdir. Ən nüfuzlu ekspertlәr, dünya şöhrәtli iqtisadçılar bu fikirlә razılaşırlar
ki, nә BYİB vә nә dә BVF burada aparılan islahatlarda müәllif vә mәslәhәtçi
olmamışdır. Bu strategiyada çin xalqının mentaliteti, ona xas olan dinclik,
zәhmәtsevәrlik, mütәşәkkillik vә Qәrbin qabaqcıl ölkәlәrindә toplanmış tәcrübәdәn
biçimli vә düzgün istifadә әsas rol oynamışdır.

Çini dünyanın kәnarı hesab edirlәr. Çinlilәr isә dünyanın mәrkәzindә yaşadıqlarının
ovqatındadırlar. Onlar tarixi keçmişlәri, coğrafi şәraiti, tәbii sәrvәtlәri, mental
xüsusiyyәtlәri, iqtisadi potensialı, dövlәt quruculuğu uğurları, müdrik filosofları, dünya
sivilizasiyasına verdiyi neçә-neçә orijinal innovasiya töhfәlәri ilә haqlı
öyünmәkdәdirlәr. Onlar 20 әsr bundan öncә Roma imperiyasından da güclü, lakin onun
mövcudluğundan xәbәrsiz uzaq Asiyada möhtәşәm imperatorluq yaratmaqla hәlә
qәdim zamanlardan bәşәr sivilizasiyasının inkişafında özünәmәxsus rolu oynamışlar.
Hәlә bu zamanlardan bir millәt olaraq tәşәkkül tapan çinlilәr yaranışları ilә bәrabәr
dünyaya, varlığa, tәbiәtә baxışlarını tәcәssüm etdirәn “Çin ruhu” mental effektini dә
formalaşdırmışlar.

Hazırda dünya iqtisadiyyatı potensialında vә iqtisadi artım templәrindә ikinci yerә
qalxmış ÇXR-in yaxın vә orta perspektivdә ABŞ-ı tam ötәrәk bu sahәdә әsaslı dünya
liderinә çevrilәcәyi mәsәlәsi hamını düşündürmәkdәdir. Hәlә Çin Kommunist
Partiyasının 2002-ci ildә keçirilәn XVI qurultayında 2020-ci ilәdәk ölkәdә ÜDM-in 4
dәfә artırılması mәsәlәsi qarşıya qoyulmuşdur. Bu isә qeyri-şәrtsiz Çinin yaxın
gәlәcәkdә fövqәldövlәtә çevrilәcәyinә bir daha yәqinlik gәtirir. Dünyanın beynәlxalq
aparıcı korporasiyaları ÇXR-ә әn әlverişli perspektiv bir bazar olaraq yanaşırlar. O,
xarici investisiya kapitalı müәssisәlәrinin sayı ilә dә ABŞ-a yaxınlaşmışdır. ÇXR yalnız
iqtisadiyyatda deyil, elm vә innovasiya sferasında, hәrbdә, tәhsil vә sәhiyyә, idmanda
vә sosial-mәdәni hәyatın bütün digәr sahәlәrindә dünyanın әn qabaqcıl ölkәlәrindәn

biridir. Bütün bunlar isә ÇXR-i yaxın 50 ildә dünya iqtisadiyyatının aparıcı vә onu
idarә edәcәk bir ölkәyә çevrilәcәyinә әsaslar yaradır.

Almaniya sosial-iqtisadi inkişaf modeli. Almaniyanın sosial-iqtisadi inkişaf modeli
bir sıra üstünlüklәri ilә fәrqlәnir. Bu vәziyyәt onun iqtisadi sisteminin özәlliklәri ilә
bağlanılır. Belә ki, AFR-in iqtisadi sistemindә bir neçә spesifik cәhәt özünü göstәrir.
Bu iqtisadi model bazar qüvvәlәrinin xeyli azad hәrәkәtlәrini nәzәrdә tutur, lakin әsas
vurğu sosial tәminata edilir. Alman modeli iqtisadi artımla sәrvәtin bәrabәr bölgüsü
arasında kompromisdir. Sistemin mәrkәzindә dövlәtin sahibkarlıq fәaliyyәti durur ki,
bu da cәmiyyәtdә sosial rifahın bәrabәr bölgüsünü tәmin edir. Hәmkarlar ittifaqları ilә
işәgötürәnlәr arasında sosial tәrәfdaşlıq kifayәt qәdәr möhkәm sosial әmin-amanlığı
tәmin edir. Sosial sığorta sistemlәrindә islahatlar vә әmәk bazarında struktur islahatlar
işçi qüvvәsinә olan әlavә xәrclәrin aşağı salınmasına vә iqtisadi artımın stimullaşdı -
rılmasına yönәldilmişdir.

Ölkәdә formalaşmış sosial bazar sistemi Adolf Hitler (1889-1945) hakimiyyәti
(1933-1945) zamanı nәhәng konsernlәrin lәğvi vә bütün tәsәrrüfat sistemini tәşkil edәn
iri, orta vә kiçik müәssisәlәrin tәşkili әsasında dayanıqlı inkişafı tәmin edәn tәsәrrüfat
mexanizmini ifadә edir. Bununla belә, ölkәdә daha çox kiçik vә orta biznesin, fermer
tәsәrrüfatlarının inkişafına üstünlük verilir. Burada bazar yüksәk әmsallı tәsәrrüfat
fәaliyyәtini stimullaşdırır. Dövlәt isә , öz növbәsindә,  aktiv olaraq qiymәtlәrә, rüsum-
lara, texniki normalar tәsir mexanizmini saxlayır.

Bu modelin kökündә alman neoliberalizminin banisi Valter Oyken (1891-1950)
konsepsiyasına әsaslanan postfaşist Almaniyasının praktik memar-konstruktoru Lüdviq
Erhardın (1897-1977) islahatlar strategiyası dayanır. V.Oyken özünün 1940-cı ildә nәşr
etdirdiyi “Milli iqtisadi nәzәriyyәnin әsasları” әsәrindә alman sosioloqu, tarixçi,
iqtisadçı vә hüquqşünası M.Veberin “ideal tiplәr” metodologiyasının bazası üzәrindә
tәsәrrüfatın iki: “azad bazar” vә “mәrkәzi idarәçilik” tiplәrinin mövcudluq vәziyyәtini
irәli sürmüşdü.

Birinci tip, V.Oykenә, görә azad qiymәtlәr mexanizmi ilә tәqdim olunan bazar
vasitәsi ilә idarә edilәn daha mükәmmәl iqtisadiyyatdır.

İkinci tip isә bazar mexanizmini tәcrid edәn, istisnalı olaraq, mütlәq iqtisadi
komandalı formadadır. Heç bir tәsәrrüfat tipi “xalis formada” mövcud ola bilmәz. Onlar
yalnız real iqtisadiyyatın tәyinedici keyfiyyәti prinsipindә çıxış edә bilәrlәr. İstәnilәn
konkret tәsәrrüfat әmәk bölgüsü, kredit, mәnfәәt, faiz, әmәk haqqı kimi iqtisadi
elementlәr yığımından ibarәtdir. Bununla belә, bu elementlәr hәr dәfә hakim mәrkәzi,
qeyri-mәrkәzi prinsiplәr vә tarixi reallıqlar әsasında yeni sәpkidә uzlaşırlar.

V.Oyken inhisarın cilovlanmasında baş problem olaraq dövlәt tәnzimlәnmәsinin
sәrt sisteminin aradan qaldırılmasını görürdü. Onun konsepsiyası azad vә mütәşәkkil
bazara hesablanmış yeni dünyagörüşün formalaşmasının güclü vasitәsinә çevrilmişdi.
Bu konsepsiya vurğulandığı kimi, Lüdviq Erhardın (1897-1977) II Dünya Müharibә -
sin dәn mәğlub çıxmış Almaniyanı böhrandan çıxarmağı iqtisadi siyasәtinin ana xәttinә

çevrildi. Onun әmәli fәaliyyәti vә sәylәri nәticәsindә aparılan effektli iqtisadi siyasәt
artımın yüksәk templәrini vә sosial bazar tәsәrrüfatı orientasiyasına keçidi tәmin etdi.
L.Erhardın tәmayülündә bulunduğu sosial bazar tәsәrrüfatının fәrqlәndirici cәhәtlәri
aşağıdakılardır:

Dövlәtin sosial-iqtisadi hәyatda xüsusi rolu. Tәsәrrüfat sisteminin әsasını azad bazar
iqtisadiyyatı vә rәqabәtli bazar tәşkil edir. Ancaq o, özbaşına tәşәkkül tapmır. Onu
dövlәt yaradır. Dövlәt davranış qaydalarını müәyyәn edәrәk onu aktiv hәyata keçirir
vә tәsәrrüfat-istehsal fәaliyyәti ilә mәşğul olmur.

Dövlәtin başlıca funksiyasını spesifik sosial siyasәtin seçimi vә reallaşdırması tәşkil
edir. Bu siyasәt iqtisadi, sosial vә siyasi qaydalığın tәyinatına istiqamәtlәnmişdir. Sosial
siyasәt mәşğulluğun tәminatı, gәlirlәr sәviyyәsindә regional müxtәlifliyin tәcridi, tam
sosial tәminatlılıq, fәhlәlәrin müәssisәlәrin idarә olunmasında iştirak formasının
tәkmillәşdirilmәsi ölçüsündә bәrqәrar olmalıdır.

Sistem düzümünün başlıca amili rәqabәtin hәrtәrәfli inkişafıdır. Bunun üçün kiçik
vә orta biznesә kömәk mәqsәdi ilә inhisarçılıqla zәruri mübarizә aparılmalıdır. Hәr bir
insana bacarığını vә potensial imkanlarını açmağa şәrait yaradılmalıdır. Rәqabәt iqti-
sadi tәrәqqini, mәhsuldarlıq artımını, tәsәrrüfat müstәqilliyini tәmin edәn alәtә
çevrilmәlidir.

L.Erhardın qәnaәtinә görә, “hәqiqi yarış әn yaxşı әlverişli seçim prinsipini özündә
ehtiva edir”. Belәliklә, sosial bazar tәsәrrüfatının nәzәriyyәsi dәqiq qanunvericiliklә,
әmәk vә sosial tәminatlarla, ağıllı xarici iqtisadi siyasәt aparmaqla şüurlu, konstruktiv
konkret mexanizmlәrini özündә birlәşdirir.

Son vaxtlar Almaniya sosial-bazar tәsәrrüfatçılığı modelinin reallaşdırılmasında
müәyyәn çәtinliklәrlә üzlәşmişdir. Sosial vәsaitlәrin lazımi sәviyyәdә saxlanması üçün
әhaliyә vә şirkәtlәrә güclü fiskal tәsir tәtbiq edilir. Əhalinin qocalma sәviyyәsinin
yüksәk olması da tәqaüdçülәrin sosial tәminatına olan böyük xәrclәri şәrtlәndirir.
İşsizlәr üçün ayrılan vәsaitlәrin yüksәk sәviyyәsi çox vaxt cәmiyyәtdә әlәbaxımlılıq
әhvalı doğurur.

AFR-in iqtisadi inkişaf yolunun bir xüsusiyyәti dә ölkә iqtisadiyyatındakı bankların
rolunun artması ilә xarakterizә olunan “Reyn kapitalizmi”dir. AFR-dә banklar sәnaye
şirkәtlәrinin vә xidmәt sahәlәri şirkәtlәrinin iri sәhmdarlarıdır, ona görә dә onlar biznes-
qәrarların qәbul edilmәsi prosesinә fәal müdaxilә edirlәr. Belәliklә, AFR
iqtisadiyyatında bankların mövqeyi onların biznesә real tәsiri nәzәrә alınmaqla
dünyanın başqa ölkәlәrindә olduğundan daha güclüdür. AFR iqtisadiyyatı üçün,
hәmçinin, industrializasiyanın yüksәk dәrәcәsi sәciyyәvidir.

Tarixәn yaranmış sәbәblәrdәn Almaniya әrazisindә qeyri-bәrabәr iqtisadi inkişaf
müşahidә olunur. AFR-in şәrqindә iqtisadiyyatın inteqrasiyası vә modernlәşmәsi çoxlu
vaxt vә maliyyә xәrclәri tәlәb edәn problem olaraq qalmaqda davam edir.

Fransanın sosial-iqtisadi inkişaf modeli. Fransa sosial-iqtisadi inkişaf modelini diri-
jist vә ya etatist (fransız dilindә “etat” - dövlәt) adlandırmaq qәbul edilmişdir. Bu

mode lin әsas әlamәti dövlәtin iqtisadiyyata intensiv müdaxilәsidir. Dövlәt eyni za-
manda iri sahibkar kimi çıxış edir, iqtisadiyyatın inzibati tәnzimlәnmәsini hәyata keçirir
vә әhatәli sosial tәminat sistemini maliyyәlәşdirir.

İqtisadiyyatın inzibati idarә edilmәsi investisiya axınlarının hәcmlәri vә quruluşu
mәrkәzlәşmiş şәkildә müәyyәn edilәn beşillik indikativ planların kömәyilә hәyata
keçirilirdi. Mәsәlәn, birinci plan (1947-1952-ci illәr) baza sahәlәrinin: kömür
çıxarılması, elektroenergetika, metallurgiya, kәnd tәsәrrüfatı, maşınqayırma vә nәqliy -
ya tın inkişaf prioritetini irәli sürürdü. İkinci plan (1953-1957-ci illәr) iqtisadiy yatın
ümumi bәrabәr inkişafını nәzәrdә tuturdu. Üçüncü plana (1958-1961-ci illәr) görә isә
4 il әrzindә ÜDM-in artımını 20% tәmin etmәk lazım idi.

Ölkәdә indikativ planların işlәnib hazırlanması ilә Planlaşdırma Komissarlığı
mәşğul olurdu. Onun nәzdindә fәaliyyәt göstәrәn komissiyalara iri nazirliklәrin
mәmurları, ekspertlәr, hәmçinin, iri müәssisәlәrin vә sahibkarlar ittifaqlarının rәhbәrlәri
daxil idi. Rәsmi olaraq bu planlar tövsiyә xarakteri daşıyır, lakin faktiki olaraq onların
icrası hәm dövlәt, hәm dә özәl sektor üçün mәcburi idi. II Dünya Müharibәsinin so-
nundan 40 il әrzindә dövlәt qiymәtlәr üzәrindә inzibati nәzarәti hәyata keçirirdi ki, bu,
qanunvericiliklә yalnız 1986-cı il dekabrın 1-dә bәzi istisnalarla lәğv edildi. Dövlәt
tәnzimlәnmәsi sahәsindә elektrikә vә qaza olan tariflәr, dәmiryol nәqliyyatında vә
metroda yol haqqı, sәhiyyә xidmәtlәri vә azad peşә sahiblәrinin xidmәtlәri üçün tariflәr,
mәnzil haqqı vә 80% kәnd tәsәrrüfatı mәhsullarının qiymәtlәri qalırdı.

Fransa iqtisadiyyatının etatik modeli bir sıra mәziyyәtlәrә malikdir. Maliyyә
resurslarının mәrkәzlәşmiş yenidәn bölgüsü vә dövlәt investisiyaları üç onillik әrzindә
sürәtli iqtisadi artımı tәmin etmişdir.

İqtisadi artımın istiqamәtlәrini vә proporsiyalarını müәyyәn edәn indikativ planlaş -
dırma Fransa ixracını vә onun sәnaye tәrkib hissәsini xeyli artırmağa imkan vermişdir.

Fransa dövlәt tәsiri hesabına iqtisadiyyatın sabitlәşmәsi nümunәlәrindәn biridir ki,
bu da inkişaf etmiş ölkәlәr üçün kifayәt qәdәr xarakterikdir. İqtisadi sistemin fәaliyyәti
dövlәtin tәkrar istehsal prosesinә güclü tәsiri altında baş verir. Dövlәt ETTKİ-nin
inkişafında fәal iştirak edir. Elmi-konstruktor işlәrinin ümummilli tәxsisatlarının
yarıdan çoxu onun payına düşür. Dövlәt hәm dә Fransa ilә digәr qabaqcıl ölkәlәrin
elmi-texniki potensialları arasında olan mövcud fәrqi aradan qaldırmağa çalışır.

İsveçin sosial-iqtisadi inkişaf modeli. Milli gәlirin az tәmin olunmuş әhali qrupları
üzrә tәkrar bölgüsünü gerçәklәşdirәrәk әmlak bәrabәrsizliyinin mәhdudlaşmasına ori-
entasiya edәn ölkә özünün apardığı üstün sosial siyasәti ilә fәrqlәnir. Burada әsas
fondların yalnız 4%-i dövlәtin әlindә cәmlәnmişdir. Lakin bununla belә, dövlәt
xәrclәrinin sәviyyәsi ÜDM-in yarısına bәrabәrdir vә hәmin xәrclәrin dә yarısı sosial
ehtiyaclara ödәnilir. Belә vәziyyәt fiziki şәxslәrdәn yüksәk vergi yığımı hesabına
reallaşır. Bu iqtisadi model “funksional sosiallaşma” adlanır. Ölkәdә istehsal
funksiyasının ağırlığı bazar rәqabәti әsasında fәaliyyәt göstәrәn şәxsi müәssisәlәrin,
yüksәk hәyat tәminatı, mәşğulluq, tәhsil, sosial sığorta, elm vә digәr bu kimi infra-
struktur elementlәri isә dövlәtin üzәrinә düşür.

“İsveç modeli” termini İsveçin sosial-iqtisadi cәhәtdәn daha çox inkişaf etmiş
dövlәtlәrdәn biri kimi tәşәkkül tapması ilә әlaqәdar meydana gәlmişdir. Bu termin
1960-cı illәrin sonunda, xarici müşahidәçilәr İsveçdә cәmiyyәtdә nisbi sosial
münaqişәsizlik fonunda geniş islahatlar siyasәti ilә sürәtli iqtisadi artımın uğurlu bir-
liyini qeyd edәrkәn meydana gәlmişdir. Hazırda bu termin müxtәlif mәnalarda istifadә
edilir vә ehtiva etdiyindәn asılı olaraq müxtәlif mәzmun daşıyır. Bәzilәri İsveç
iqtisadiyyatının bazar münasibәtlәrini vә dövlәt tәnzimlәnmәsini, istehsal sahәsindә
üstün xüsusi mülkiyyәti vә istehlakın ictimailәşdirilmәsini birlәşdirәn qarışıq xarak-
terini qeyd edirlәr.

İsveç modelinin müәyyәn edilmәsinin daha bir üsulu ondan irәli gәlir ki, ölkә
siyasәtindә iki hakim mәqsәd: tam mәşğulluq vә gәlirlәrin bәrabәrlәşdirilmәsi aydın
görünür ki, bu da iqtisadi siyasәtin metodlarını müәyyәn edir. Yüksәk inkişaf etmiş
bazarda fәal siyasәt vә müstәsna dәrәcәdә böyük dövlәt sektoru bu siyasәtin nәticәlәri
kimi nәzәrdәn keçirilir. Mәhz İsveçә xas olan spesifik amillәr sırasına onun 1814-cü
ildәn dәyişmәyәn xarici siyasi neytrallığını, iki Dünya Müharibәsindә iştirak
etmәmәsini, hakimiyyәtdә Sosial-Demokrat Fәhlә Partiyasının rekord müddәt
qalmasını, tarixәn sülh yolu ilә yeni formasiyalara keçid әnәnәlәrini, xüsusilә dә,
feodalizmdәn kapitalizmә keçidi, iqtisadiyyatın uzunmüddәtli әlverişli vә sabit inkişaf
şәraitini, fәhlә hәrәkatında islahatçılığın hakimliyini, müxtәlif tәrәflәrin maraqlarının
nәzәrә alınması әsasında kompromislәrin axtarılmasını vә s. aid etmәk lazımdır.

İsveç әnәnәlәrinin ayrılmaz hissәsi sahibkarlıqdır. Hәlә vikinqlәr dövründәn İsveçdә
silah vә cavahirat istehsalı üzrә müәssisәlәrin olduğu mәlumdur. Dünyada ilk dәfә,
700 il bundan әvvәl әsası qoyulmuş “Strura Kopparberq” şirkәti İsveçdә yaradılmışdır
vә indiyә qәdәr ölkәnin әn iri ixracatçılarından biridir. 

İqtisadi sistemin uğurlu fәaliyyәti qiymәtlәrin dinamikasından, İsveç sәnayesinin
rәqabәtqabiliyyәtliliyindәn vә iqtisadi artımdan asılıdır. Burada mövcud olan iqtisadi
sistem adәtәn qarışıq iqtisadiyyat kimi xarakterizә olunur. Onun әsasını dövlәt
tәnzimlәnmәsindәn fәal istifadә etmәklә rәqabәt әsaslı bazar münasibәtlәri tәşkil edir
ki, bu da İsveç modelinin iqtisadi bazisidir.

Qarışıq iqtisadiyyat dedikdә, İsveçin kapitalist bazar tәsәrrüfatında mülkiyyәtin әsas
formaları olan xüsusi, dövlәt vә kooperativ mülkiyyәtlәrinin birliyi, bir-birinә
münasibәti vә qarşılıqlı әlaqәsi başa düşülür. Bu formalardan hәr biri iqtisadi vә sosial
qarşılıqlı әlaqәlәrin ümumi sistemindә öz funksiyasını yerinә yetirir.

İsveç modeli belә bir müddәadan irәli gәlir ki, istehsalın demәrkәzlәşmiş bazar sis-
temi effektivdir, dövlәt müәssisәnin istehsal fәaliyyәtinә müdaxilә etmir, әmәk
bazarında fәal siyasәt isә bazar iqtisadiyyatının sosial xәrclәrini minimuma endirmә -
lidir. Bunun mahiyyәti özәl sektorun istehsalının maksimal artımından vә әhalinin
yaşayış sәviyyәsinin yüksәlmәsi mәqsәdilә istehsalın әsaslarına tәsir etmәdәn dövlәtin
vergi sistemi vә dövlәt sektoru vasitәsilә mәnfәәtin bir hissәsinin daha çox yenidәn
bölüşdürülmәsindәn ibarәtdir. Bu zaman infrastruktur elementlәrinә vә kollektiv pul

fondlarına xüsusi diqqәt yetirilir. Bütün bunlar isә İsveçdә milli gәlirin rekord
sәviyyәlәrә çatmış vergilәr vә dövlәt xәrclәri vasitәsilә bölgüsü, istehlakı vә yenidәn
bölgüsündә dövlәtin böyük roluna sәbәb olmuşdur.

Türkiyәnin sosial-iqtisadi inkişaf modeli. Sosial-iqtisadi inkişaf konsepsiyası
baxımından Türkiyә reallıqları daha cәlbedicidir. Bu ondan irәli gәlir ki, müasir Türkiyә
beynәlxalq münasibәtlәr sistemindә üzünü Qәrbә tutaraq, müstәqil siyasәt yürütmәyә
çalışan, Qәrblә islam dünyası arasında bir körpü rolunu oyanayan, hәmçinin, dә türk
dünyası vә islam dünyasının inteqrasiyasına çalışan mühüm bir dövlәtdir. Türkiyә
Respublikası yarandığı gündәn qısa müddәt әrzindә çoxvektorlu siyasәt yürütmәyә
başlamış vә beynәlxalq qurumlarla әmәkdaşlıq etmişdir. Soyuq müharibә dövründә
daha çox Qәrb blokuna yaxın olsa da, bu dövrün başa çatması ilә yenidәn әvvәlki
siyasәtә qayıtmışdır.

Türkiyәdә hazırda çox möhtәşәm proqramlar hәyata keçirilir, uğurlu dövlәt siyasәti
yeridilir. Türkiyә maneәlәrә baxmayaraq Aİ-yә tam üzvlük istiqamәtindә fәal iş aparır.
Hәr kәs açıq şәkildә müşahidә edә bilәr ki, türkiyәlilәr avropalılardan ötrü heç dә әldәn
get mir lәr. Onlarda qәdim imperiya tәfәkküründәn doğan haqlı bir qürur hissi var.
Sadәcә, xalq hesab edir ki, Aİ dövlәtin siyasәtinin tәrkib hissәsidir. Bu siyasәt isә
inkişaf etmiş Qәrbin nailiyyәtlәrini bölüşmәyә, Şәrqin isә fәsadlarından sığortalanmağa
imkan verir.

Müasir qlobal geosiyasi tәbәddülatlar Türkiyәnin әtraf әrazidә, Qafqaz vә Balkan-
larda yeni regional gücә çevrildiyini nümayiş etdirir. Bütün bu iqtisadi inkişaf
templәrinin әsasında isә, başlıca olaraq, ölkәnin mental resursları dayanır. XX әsrin
80-90-cı illәrindәn islahatçı hökumәtlәr tәrәfindәn iqtisadiyyatın fundamental bazar
әsaslarına keçmәklә dünya iqtisadiyyatına inteqrasiya olunan açıq iqtisadi sistemә
çevriliş strategiyalı liberal kurs qәbul edilmәsi onu davamlı inkişaf zolağına
çıxartmışdır. Dövlәt müәssisәlәrinin genişmıqyaslı özәllәşdirilmәsi, xarici ticarәtin
liberallaşdırılması, ixracatın stimullaşdırılması nәticәsindә illik iqtisadi artım templәri
bu mәrhәlәdә 5-7% sәviyyәsinә qalxmışdır. Ölkәnin sonrakı mәrhәlәlәrdә iqtisadi
irәlilәyişlәri davamlı olmuşdur. İndi Türkiyә qarşısında daha ambisiyalı iqtisadi
prioritetlәr dayanır. Türkiyә Respublikası Baş Nazirliyinin Dövlәt Planlaşdırma
Müstәşarlığının hazırladığı “Uzunmüddәtli İnkişaf Strategiyası”nda (2001-2023) әks
olunan bu hәdәflәr aşağıdakılardan ibarәtdir:

❖ 2023-cü ildә ölkәnin informasiya cәmiyyәtinә tam şәkildә keçidinin tәmin
edilmәsi vә cәmiyyәtin hәyat keyfiyyәtinin yüksәldilmәsi;

❖ 2023-cü ildә 1,9 trilyon dollarlıq ÜDM istehsalı sәviyyәsinә nail olmaqla,
ölkәnin dünyanın ilk 10 böyük iqtisadiyyatı sırasına daxil edilmәsi;

❖ 2023-cü ildә ÜDM-nin strukturunda aqrar sektorun 5, sәnayenin 30, xidmәtin
isә 65%-lik bir paya sahib olmasının tәmin edilmәsi;

❖ 2023-cü ildә ixracatın 500 milyard dollara çatdırılması; 
❖ 2023-cü ildә şәhәr әhalisinin xüsusi çәkisinin 90%-ә çatdırılması;

❖ 2023-cü ildә mәktәblәşmә sәviyyәsinin ibtidai vә orta mәktәbdә 100%-ә, ali
tәhsildә isә 50%-ә çatdırılması.

Hәdәflәr, proqnoz hesablamalar bәyan edir ki, 2023-cü ildә Türkiyә Avropada ikinci
olmaqla, dünyanın 10 iqtisadi qüdrәtli ölkәsindәn birinә çevrilәcәkdir. Bunun üçün
Türkiyәnin yetәrli potensil vә resursları vardır. Bu sırada onun insan kapitalının inkişafı
ilә bağlı artan dәyәri xüsusi qiymәtlәndirilmәlidir. Müәyyәn qlobal güclәr bütün
bunların qarşısını almağa çalışmaqda olsalar da, bu iqtisadi sistem tәyin etdiyi nizamlı
inkişaf kursu ilә irәlilәyәcәkdir.

9.3. Milli rәqabәtqabiliyyәtlilik

İqtisadiyyatın rәqabәtqabiliyyәtliliyi müasir zamanda ölkәnin iqtisadi inkişaf
strategiyasının işlәnmәsindә әsas mәrkәzi mәsәlәlәrin fövqündә dayanır. O, bazar
iqtisadiyyatının başlıca cәhәtlәrindәn biri kimi şәxsiyyәtin yaradıcı azadlığını tәmin
edәrәk iqtisadiyyat sferalarında yeni rәqabәtәdavamlı әmtәә vә xidmәtlәrin
işlәnmәsindә özünü reallaşdırma üçün şәrait yaradır.

Rәqabәtqabiliyyәtlilik (competitiveness) - verilmiş şәraitdә tәyin edilmiş obyekt vә
ya subyektlәrin rәqiblәrini ötüb keçmә qabiliyyәtliliyidir. Rәqabәt, bir tәrәfdәn,
mәhsulun keyfiyyәti, onun texniki sәviyyәsi, istehlak xassәlәri ilә, digәr tәrәfdәn isә,
әmtәnin satıcılarının tәyin etdiyi qiymәtlәrlә müәyyәn müәyyәn edilir. Bundan başqa,
rәqabәtqabiliyyәtliliyә istehsalçının imici, moda, reklam, bazrdakı vәziyyәt, tәlәb
tәrәddüdü, satış vә satışsonrası xidmәtlәr dә tәsir göstәrir.

Qloballaşmanın dәrinlәşdiyi vә iqtisadi problemlәrin beynәlmilәllәşdiyi indiki
şәraitdә milli rәqabәtqabiliyyәtlilik ön planda yer alır.

Milli rәqabәtqabiliyyәtlilik (national competitiveness) çoxmәnalı termin kimi
aşağıdakıları ehtiva edir:

❑ ölkәnin ortamüddәtli perspektivdә dayanıqlı iqtisadi artımının yüksәk sürәtinә
nail olmaq qabiliyyәti;

❑ hәmin ölkәdә istehsal amillәrinin mәhsuldarlıq sәviyyәsi;
❑ ölkәnin bu vә ya digәr beynәlxalq bazarlarda uğurla rәqabәt aparmaq qabiliyyәti.
İlk iki tәyinat çәrçivәsindә milli rәqabәtqabiliyyәtliliyinin yüksәldilmәsi hәyat

standartlarının artımı vә iqtisadi artımın sürәtlәnmәsi ilә eynilәşir. Ona görә dә, milli
rәqabәtqabiliyyәtlilik anlayışı iqtisadi nәzәriyyәnin iqtisadi inkişaf nәzәriyyәsi vә iqti-
sadi artım nәzәriyyәsi ilә, hәmçinin, bu iki nәzәriyyәni inteqrasiya edәn kapital
nәzәriyyәsi ilә sıx bağlıdır. Bu sәbәbdәn milli rәqabәtqabiliyyәtliliyinin
yüksәldilmәsinә olan konkret yanaşmalar bu nәzәriyyәlәr çәrçivәsindә bu vә ya digәr
elmi mәktәblәrin tәrәfdarları (hansı ki, “nәyin işlәdiyi vә nәyin işlәmәdiyi” suallarına
cavab verirlәr) olmasından asılıdır. Bununla bәrәbәr, qeyd olunmalıdır ki, Ümumdünya
İqtisadi Forumu vә Menecmentin İnkişafı İnstitutunun baxışlarını әks etdirәn “Pers -
pektiv rәqabәtqabiliyyәtlilik indeksi” vә “Rәqabәtqabiliyyәtliliyin ümumdünya

tablosu” göstәricilәri dә rәqabәtqabililiyyәtlilik baxımından ölkәlәrin iqtisadi artımının
hansı amillәrlә tәyin edilmәsini şәrtlәndirir.

Üçüncü tәyinat әsasında milli rәqabәtqabiliyyәtliliyinin yüksәldilmәsi әnәnәvi
sәnaye siyasәti, xüsusәn dә, konkret şirkәtlәrin (vә ya ixracatçıların) vә milli valyuta -
nın aşağı kursunun saxlanması siyasәtinin dәstәklәnmәsi ilә sıx bağlıdır. 

İlk iki mәnada rәqabәtqabiliyyәtliliyin yüksәldilmәsi ilә üçüncü mәnada olan
rәqabәtqabiliyyәtliliyin yüksәldilmәsi arasında ciddi fәrq mövcuddur. Birinci iki
mәnada milli rәqabәtqabiliyyәtlilik ölkәnin beynәlxalq ticarәtdә iştirakının zәruriliyini
nәzәrdә tutmur. Belә ki, ölkәdә biznes başqa ölkәlәrin şirkәtlәri ilә ticarәt etmәdәn dә
çox mәhsuldar ola bilәr. Üçüncü tәrif çәrçivәsindә isә rәqabәtqabiliyyәtlilik müstәsna
olaraq beynәlxalq bazarda özünü göstәrir.

Bütün bunlar onu göstәrir ki, milli rәqabәtqabiliyyәtlilik özündә, tam olaraq
dövlәtlәrin rәqabәtqabiliyyәtliliyini ehtiva edir. Bu baxımdan dövlәtlәrin rәqabәtqabi -
liy yәtliliyinin öyrәnilmәsinin müasir cәhdlәri, hәlә XVIII әsrdә Adam Smitin göstәrdiyi
kimi, “nә üçün bәzi dövlәtlәr zәngin vә uğurlu, digәrlәri isә yoxsul vә uğursuzdurlar”
fikrini daha asanlıqla anlamağı imkan verir.

Belәliklә, ölkәnin rәqabәtqabiliyyәtliliyi ölkәnin başqa ölkәlәrlә müqayisәdә nә
qәdәr effektiv mal vә xidmәtlәr istehsal etdiyini, bölüşdürdüyünü vә satdığını, bu
anlayı şın әn geniş mәnasında iqtisadi potensialını dönmәdәn yüksәltmәk üçün özünün
ixrac üstünlüklәrindәn nә dәrәcәdә düşünülmüş istifadә etdiyini әks etdirәn nәticә
göstәricisidir.

9.4. İqtisadi tәhlükәsizlik

Milli iqtisadiyyatın dayanıqlı vә dinamik inkişafı, onun daxili vә dünya bazarlarında
effektivliyi vә rәqabәtqabiliyyәtliliyi ölkәnin iqtisadi tәhlükәsizliyi ilә sıx bağlıdır.
Ölkәnin “iqtisadi tәhlükәsizliyi” anlayışı dövlәtin müvafiq siyasi, hüquqi vә milli
tәsәrrüfat әnәnәlәri vә dәyәrlәri çәrçivәsindә iqtisadi institutlarının özünün mühüm
subyektlәrinin maraqlarını qoruma qabiliyyәtini әks etdirir. Konkret olaraq, iqtisadi
tәhlükәsizlik (economic security) iqtisadi tәlәbatların sәmәrәli ödәnilmәsi, davamlı
iqtisadi artım, dövlәt sәrvәtlәri vә resurslarının istifadәsinә vә hәrәkәtinә nәzarәt vә
hәmçinin, ölkәnin iqtisadi maraqlarının milli vә beynәlxalq sәviyyәlәrdә qorunmasının
tәmin edilidiyi iqtisadiyyatın vәziyyәtidir. İqtisadi tәhlükәsizlik daxil vә xarici
tәhlükәlәrdәn ölkә tәsәrrüfatına düzәlmәsi mümkün olmayan zәrәrin vurulmamasına
yol verilmәmәni tәmin edәn dövlәt tәrәfindәn yaradılan şәrait kimi dә anlaşılır. İqtisadi
tәhlükәsizlik ölkәnin milli tәhlükәsizliyinin ümumi sisteminin tәrkib hissәsi, onun
tәmәli vә maddi әsasında dayanır. O, dövlәtin, cәmiyyәtin, iqtisadiyyatın hәyatının,
demәk olar, bütün tәrәflәrini әhatә edir. İqtisadi tәhlükәsizliyin obyekti qismindә hәm
bütövlükdә götürülmüş iqtisadi sistem, hәm dә onun tәrkib hissәlәri - tәbii sәrvәtlәr,
istehsal vә qeyri-istehsal fondları, daşınmaz әmlak, maliyyә ehtiyatları, insan

ehtiyatları, tәsәrrüfat strukturları, ailә, şәxsiyyәt iştirak edir. İqtisadi tәhlükәsizlik üçün
tәhlükә yaradanlar ölkәnin tәsәrrüfatına mәnfi tәsir göstәrәn, şәxsiyyәtin, cәmiyyәtin
vә dövlәtin iqtisadi maraqlarına toxunan hadisә vә proseslәrdir. Azәrbaycan iqtisad
elmi müstәvisındә ilk dәfә ölkәnin milli iqtisadi tәhlükәsizlik konsepsiyasının әsasları
1994-cü ildә akademik Ziyad Sәmәdzadә (1940) tәrәfindәn işlәnmişmişdir. İqtisadi
tәhlükәsizlik şirkәt aspektindә konfidensial iqtisadi informasiyanın sızmasının aradan
qaldırılması, kommersiya sirrinin pozulması vә iqtisadi diversiyanın hәyata keçirilmәsi
kimi mәqamları şәrtlәndirir.

İqtisadi tәhlükәsizlik xarakterik göstәricilәr sisteminә malikdir. Hәmin göstәricilәr
bütövlükdә iqtisadi sistemin vәziyyәtini, onun dayanıqlılığını vә mobilliyini әks etdirir.
Konkret olaraq, iqtisadi tәhklükәsizliyin xarakterik göstәricilәri kimi aşağıdakılar ayrılır:

❒ iqtisadiyyatın strukturu;
❒ tәsәrrüfatın texniki bazasının vәziyyәti;
❒ iqtisadiyyatın açıqlığı;
❒ ÜDM-in artımı;
❒ milli rәqabәtqabiliyyәtlilik;
❒ inflyasiya templәri;
❒ işsizliyin sәviyyәsi;
❒ әhalinin böyük hissәsinin yaşayışının sәviyyәsi vә keyfiyyәti;
❒ әhalinin әmlak tәbәqәlәşmәsi;
❒ ixracdan asılılıq;
❒ dövlәtin daxili vә xarici borcu;
❒ iqtisadiyyatın kriminallığı;
❒ ETTKİ xәrclәri.
İqtisadi tәhlükәsizlik, әnәnәvi olaraq, hәm dә iqtisadi sistemin әhalinin hәyat

fәaliyyәtinin normal şәraitini saxlamaq qabiliyyәtini müәyyәnlәşdirәn, iqtisadiyyatın
inkişafını resurslarla tәchiz edәn vә bütövlükdә milli-dövlәt maraqlarının ardıcıl
reallaşmasını tәmin edәn әn mühüm keyfiyyәt xüsusiyyәtlәri kimi nәzәrdәn keçirilir.

İqtisadi tәhlükәsizliyin milli-dövlәt maraqları sistemi ilә sıx qarşılıqlı әlaqәsi
mövcuddur. Dövlәtin iqtisadi potensial problemlәri vә iqtisadi gücü, millәtin genofon-
dunun vәziyyәti, onun fiziki sağlamlığının vә sosial-mәdәni çiçәklәnmәsinin sәbәblәri
vә şәrtlәri, ölkәnin müasir dünyada geosiyasi vә geoiqtisadi mövqelәri mәhz milli-
dövlәt maraqları kateqoriyasından keçәrәk birlәşir. Bu baxımdan da hәr bir dövlәt
özünün iqtisadi tәhlükәsizliyini tәminetmә zorundadır vә bu istiqamәtdә müvafiq
tәdbirlәr görmәyә mәhkumdur.

İqtisadi tәhlükәsizliyin tәmin edilmәsi tәdbirlәri - tәhlükәsizliyin daxili vә xarici
tәhlükәlәrinin aradan qaldırılmasına yönәldilmiş üsulların, düşünülmüş hәrәkәtlәrin
mәcmusudur.

Dünya tәcrübәsinin göstәrdiyi kimi, iqtisadi tәhlükәsizliyin tәmin olunması -
ölkәnin müstәqilliyinin qarantı, cәmiyyәtin stabilliyinin vә sәmәrәli hәyat fәaliyyәtinin

şәrti vә uğurudur. Bu onunla izah olunur ki, iqtisadiyyat cәmiyyәtin, dövlәtin vә
şәxsiyyәtin fәaliyyәtinin taleyüklü vacib tәrәflәrindәn birini tәşkil edir. Bu baxımdan
da bütövlükdә milli tәhlükәsizlik anlayışı özü iqtisadiyyatın yaşarılığını vә onun
mümkün daxili vә xarici tәhlükәlәr zamanı möhkәmliyini qiymәtlәndirmәdәn boş
sözdәn ibarәt olacaqdır. Buna görә dә iqtisadi tәhlükәsizliyin tәmini daim әn mühüm
milli ptioritetlәr sırasında olacaqdır.

9.5. Makroiqtisadi inkişafın әsas modellәri

Ölkәlәrin makroiqtisadi inkişafını bir sıra moddellәr әks etdirir. Bu modellәr elmi
istiqa mәt, nәzәriyyә vә praktiki tәzhürlәrә malik olmaqla, ümumәn, aşağıdakıları
sәciyyәlәndir:

XX әsrin 30-cu illәrindә iqtisad elmindә vә tәsәrrüfat praktikasında yeni dövlәtçilik
- etatizm ideologiyası sürәt götürdü. Etatizm (fransızca - etat - dövlәt) cәmiyyәtin iqti-
sadi hәyatında dövlәtin fәal iştirakı, siyasi-iqtisadi müstәvidә dövlәtçilik anlamı kimi
tәtbiqini tapır. Termin olaraq etatizm ilk dәfә XIX әsrin sonunda İsveç
Konfederasiyasının 1881 vә 1887-ci illәrdә prezidenti olmuş Nyuma Dro (1844-1899)
tәrәfindәn elmi әdәbiyyata gәtirilmişdir. İlk başlanğıcda dövlәt mәrkәziyyәtçiliyi prin-
sipi mәnasında, sonradan, imperializm dövründә burjua dövlәtinin iqtisadi funksiyala -
rının güclәnmәsi ilә әlaqәdar olaraq kapitalist ölkәlәrinin tәsәrrüfatının inkişafında
dövlәtin iqtisadi siyasәtinin rolunu sәciyyәlәndirәn istilah kimi istifadә olunmuşdur.

Etatizm müәyyәn zamanlarda bir çox ölkәlәrin bu vә ya digәr dәrәcәdә dövlәt
siyasәtinin tәrkib hissәsi olaraq çıxış etmişdir. Bu sırada Fransa vә Türkiyә modellәri
daha çox fәrqlәndirilir. Belә ki, etatizm siyasәti Türkiyәyә milli iqtisadiyyatın sürәtli
inkişafına imkan yaratmış vә prinsip olaraq, 1937-ci ildә Türkiyә Cümhuriyyәtinin
Konstitusiyasına daxil edilmişdir. II Dünya Müharibәsindәn sonra iri burjuaziyanın
nüfuzunun güclәnmәsi ilә әlaqәdar olaraq, Türkiyә hökumәti etatizm siyasәtindәn
kәnarlaşdı vә etatizm doktrinası “qarışıq iqtisadiyyat” nәzәriyyәsindәn sıxışdırıldı.
1960-cı illәrdә isә burada “yeni etatizm” şüarı irәli sürüldü.

Etatizm cәrәyanının genişmiqyaslı tәşәkkülünә, әslindә, iqtisadi böhranlar, “qaynar”
vә “soyuq” müharibәlәr sәbәb olmuşdu. Belә cәrәyan mütәrәqqiliyi ilә yanaşı, öz
növbәsindә, bazar funksionallığını mәhdudlaşdırdı, rәqabәtin vә tәsәrrüfatlaşan
subyektlәrin tәşәbbüskarlığını azaltdı. Etatizm ideologiyasına reaksiyada ilk cәrәyan
olaraq neoliberalizm dayandı. Neoliberallar iqtisadi azadlıq vә rәqabәt prinsiplәrinә
sadiqlik nümayiş etdirdilәr. Neoliberalizm yeni gәnc iqtisadi tarixi mәktәb,
neoklassiklәr vә әnәnәvi liberalizm ideya bazasının sintezindә xalq tәsәrrüfatı haqqında
mәxsusi bir tәlim yaratmağa cәhd etmişdir.

Mahiyyәtcә neoliberalizm (neoliberalism) iqtisad elmindә vә praktiki tәsәrrüfat
fәaliyyәtindә iqtisadiyyatın özünün tәnzimlәnmәsi prinsipi ilә mәhdud dövlәt
tәnzimlәnmәsinin vәhtәdi әsaslı iqtisadi inkişaf modelidir. Neoliberalizm istehsal

vasitәlәri üzәrindә şәxsi mülkiyyәti möhkәmlәndirәn fәrdi azadlıq ideyalarını tәrәnnüm
edәn, iqtisadiyyatın özünü tәnzimlәmәsi prinsipi ilә mәhdud dövlәt tәnzimlәmәsinin
vәhdәtinә әsaslanan iqtisadi inkişaf modelidir. Neoklassiklәrdәn fәrqli olaraq
neoliberalizmdә marjinalizm mәrkәzi yerdә dayanmır. O, yalnız nәzәri fәnn vә tәdqiqat
alәti kimi bu sferada iştirak edir.

Neoliberalizm öncә istehsal vasitәlәri üzәrindә şәxsi mülkiyyәti möhkәmlәndirәn
fәrdi azadlıq ideyalarını tәrәnnüm edir. O, bir tәrәfdәn, dövlәtin iqtisadi hәyata tәsir
strategiyası vә taktikasını tәrәnnüm edir, digәr tәrәfdәn isә, bazar iqtisadiyyatının
әsaslarını onun dağıdıcı tәsirindәn aktiv müdafiәyә sәslәyir. Bu isә o, demәkdir ki,
neoli berallar mәşhur ingilis iqtisadçısı Adam Smitdәn başlanan iqtisadi azadlıq vә
rәqabәt prinsiplәrinә sәdaqәt göstәrir vә bazar iqtisadiyyatını digәr mәşhur ingilis
iqtisadçısı Con Meynard Keynsdәn (1883-1946) gәlәn dövlәt tәnzimlәnmәsi
kömәkliyini dә müdafiә edirdilәr.

Neoliberal missiya Avstriya iqtisadçısı F.Hayekin simasında London mәktәbi, alman
iqtisadçıları V.Oyken vә L.Erhard baxışlarında Frayburq mәktәbi vә Ameika iqtisadçısı
M.Fridmenin tәdqiqatlarında Çikaqo mәktәbinә tәsnif olunmuşdur.

Müasir liberalları konseptual әsaslar deyil, metodoloji ümumiyyәt birlәşdirir.
Onların bir qismi sağçı tәmayüllü prizmadan mütlәq azadlığın carçılarını, dövlәt
әlelhdarlarını, digәrlәri, solçular isә dövlәtin iqtisadiyyatda iştirakçılıq zәrurәtini
müdafiә edirlәr.

London mәktәbini tәmsil edәn F.Hayek çoxsayı dәyәrli әsәrlәr müәllifi olaraq elm
tarixindә neoliberal baxışları tәmsil edәn mәhşur iqtisadçı vә filosof kimi daxil
olmuşdur. İnsan azadlığı prioritetini F.Hayek başlıca prinsip kimi tәrәnnüm edir. Onun
fikrincә, azadlıq fәrdiyyәçiliyin inkişafına tәkan verir. Fәrdiyyәçilik isә Avropa
sivilizasiyasının әsasıdır vә o özünü sevmәk, eqoizm deyildir. O, hәr bir insanın
dünyada özünü reallaşdırmasının mütlәq prioritetidir. İndividualizm vә ya
fәrdiyyәtçiliyin (latınca - individuum - bölünmәz) nәzәri әsasını şәxsiyyәtin
muxtariyyәtinin vә hüquqlarının tanınması tәşkil edir.

F.Hayekin zәnnicә, sosial düzüm şüurlu hәrәkәtin mәhsulu ola bilmәz. O, bazar
tәrәfindәn şәrtlәnmiş tәbii hәrәkәtlәrin nәticәsidir. Liberal demokratik cәmiyyәt
intihasızlığını baxışlarında hәdәf seçәn F.Hayek dövlәtin pulların buraxılış inhisarının
da әleyhinә idi. O, әsәrlәrindә emissiya funksiyasının rәqabәt aparan özәl banklara
verilmәsini tәkid edirdi. F.Hayek göstәrirdi ki, mәrkәzi emissiya bankı daim siyasi tәsir
vә nәzarәt çevrәsindәdir. Bu mәqam isә davamlı bazar tәminatını әldә etmәkdә
dövriyyәdә olan pulların tәnzimlәnmәsini mәhdudlaşdırır.

Neoliberalist missiyanın mühüm qollarından biri olaraq alman mәktәbi fәrqlәnir.
Alman neoliberalist mәktәbinin fәrqlәndirici әsaslarında keynsçilik olduğundan daha
çox dövlәt tәnzimlәnmәsi vә bazar rәqabәti mexanizminin müdafiәsi dayanır. Bu
mәktәbin әn görkәmli nümayәndәlәri sırasında isә V.Oyken vә postfaşist Almaniya -
sının praktik memarı L.Erhard durur.

Çikaqo mәktәbi çәrçivәsindә ABŞ-da neoliberalizmin monetarizm (ingiliscә -
moneta rism - pul, sikkә sözündәn) cәrәyanı formalaşmışdır. Bu mәktәbin mәrkәzindә
pul kütlәsi ilә istehsalın hәcmi arasındakı rabitә problemi dayanır. Monetarizm, әslindә,
XX әsrin 50-ci illәrindә yaranmışdır. Bu keynsçi metodlarda qüsurların aydınlaşan
görüntülәri vaxtlarına tәsadüf etmişdir.

Keynsçilik mәktәbinin tәmәl nöqtәlәrindә mәşğulluğun vә iqtisadi artımın tәminatı
dayanırdısa, monetarizmdә, ilkin vәzifә olaraq, inflyasiyanın tәnzimlәnmәsi prosesi
qarşıya qoyulur. Belә reallıq isә iqtisadçılar arasında “Smitә doğru geriyә” şüarını
yaratmış vә populyarlaşdırmışdır. Bu hәm dә müdaxilә vә tәnzimlәnmәnin aktiv
metodlarından imtina edәrәk yeni doktrina, “tәklif iqtisadiyyatı” - monetarizmin
dәstәklәnmәsi demәk idi. Elә buna görә dә elmdә “keynsçilik - inqilaba qarşı monetar
әksinqilab” haqqında danışıqlar geniş tәzahür etdi vә nәticәvi olaraq, iqtisadi siyasәtdә
neokonservatizm qalib gәldi. Vurğulanmalıdır ki, keynsçilik (keynesianism) özü ABŞ-
da “Böyük depressiya” üzrә iqtisadi nәzәriyyәyә reaksiya olaraq M.Keynsin başlıca
“Mәşğulluq, faiz vә pulun ümumi nәzәriyyәsi” әsәri ilә yaranan makroiqtisadi axın
olaraq çıxış edir. Keynsçilik iqtisadi inkişafın dövlәt tәnzimlәnmәsinin zәruriliyini әks
etdirәn iqtisadi model vә nәzәriyyә kimi dә anlaşılır. Keynsçilik modelinә bütün
istiqamәtlәrdә investisiya vә yığım arasında asılılıq xasdır. Tәklif iqtisadiyyatı (“sup-
ply-side economics”) isә ölkәnin istehsal potensialı probleminin öyrәnәn iqtisad
elminin bölmәsi - istehsal amillәri ehtiyatlarının genişlәndirilmәsi vә bazarların
elsatikliyinә nail olunması metodlarını ehtiva edir.

Monetarizmin banisi, amerikalı iqtisadçı, Çikaqo mәktәbinin nümayәndәsi, Nobel
mükafatı laureatı Milton Fridmen (1912-2006) “Tetçerizm” vә “Reyqanomika”nın
ideya ruhlandırıcısı hesab olunur. O, hәm dә ABŞ-da, Böyük Britaniyada, İsraildә,
Çilidә vә bir sıra digәr ölkәlәrdә dövlәtin sosial-iqtisadi tәnzimlәmә sisteminin
“demontajına” yönәlәn praktiki proqramların müәllifidir. Onun “Pulun kәmiyyәtli
nәzәriyyәsi” vә “Kapitalizm vә azadlıq” әsәrlәri monetar fikrin tәbliq konsepsiyasını
tәşkil edir. Vurğulanmalıdır ki, “tetçerizm” (thatcherism) Böyük Britaniyada Baş nazir
Marqaret Tetçerin (1925-2013) rәhbәrliyi ilә 1979-1990-ci illәrdә aparılan, bazar
mexanizmlәrindәn istifadәdә korporatizmlә monetarizmin konsensusu әsasında
keynisçi siyasi-iqtisadı әvәzlәyәn iqtisadi vә sosial siyasәti ehtiva edir. Bu siyasәt
әvvәlәr millilәşdirilmiş iqtisadiyyatın sahәlәrinin vә müәssisәlәrin özәllәşdirilmәsi,
maliyyә-iqtisadi sferada monetarizm, sosial proqramların bağlanması, tәhsil vә
sәhiyyәnin sosial sferasının özәllәşdirilmәsi ilә müşayiәt olunmuşdur. Tetçerizm
konsepsiyası neoliberalizm vә “şok terapiyası”nın sosial-iqtisadi anlayış vә
kateqoriyaları ilә sıx әlaqәdardır. Terminin müәllifi britaniya jurnalist xanım Beatris
Kempell (1947) hesab olunur. Reyqanomika (reaganomics) isә әsasında tәklif
iqtisadiyyatı nәzәriyyәsi dayanan, inflyasiya vә işsizlik sәviyyәsinin azaldılmasına
yönәlmiş, ABŞ prezidenti Ronald Reyqanın (1911-2004) başçılığı ilә Amerika
hökumәti tәrәfindәn 1981-1989-cu illәrdә aparılan iqtisadi kursdur. Praktiki olaraq,

aparılan siyasәtin nәticәlәri әmtәә vә xidmәtlәr tәlәbinin tәnzimlәnmәsindәn onların
istehsalının stimullaşdırılmasına edilәn aksentlә sәciyyәlәndirilir. Başlıca müddәaları:
sosial vә yaşayış sәviyyәsinin saxlanılması proqramları xәrclәrinin ixtisarı ilә iqti-
sadiyyata dövlәt müdaxilәsi artımının mәhdudlaşdırılması (bu zaman müdafiә xәrclәri
mәhdudlaşdırılmır); hökumәt xәrclәri artımının sәngidilmәsi; vergilәrin azaldılması;
pul kütlәsinin ixtisarı ilә inflyasiyanın azaldılması.

Monetarizmin başlıca postulatları aşağıdakılardır:
❒ bazar iqtisadiyyatına, stabilliyә can atan, özünü tәnzimlәyәn dayanıqlılığa xasdır;
❒ pul amillәri prioritetlidirlәr;
❒ tәnzimlәmә cari vәziyyәtә deyil, uzunmüddәtli tapşırıqlara istinad etmәlidir;
❒ insanların davranış motivlәrinin öyrәnilmәsi zәruridir.
Fridmen konsepsiyası pul kәmiyyәtinә istinad edir. Monetaristlәrin fikrincә, pullar

başlıca funksiyada iqtisadi inkişafın mühüm stimulyatoru rolunda ifadә olunaraq onun
maliyyә әsasını tәşkil edir. Monetaristlәr pul dövriyyәsini dolğun tәhlil edәrәk tәyinat
vermişlәr ki, inflasiyanın әsas sәbәbi pul kütlәsinin çoxluğundadır. Belә ki, dövriyyәdә
әmtәәlәr az, pul kütlәsi isә çoxdur. İnflyasiyanı ikili formada fәrqlәndirәn monetaristlәr
onu gözlәnilәn - normal vә gözlәnilmәyәn - proqnozlaşdırılmayan növlәrә bölünürlәr.

1970-ci illәrinin sonunda 1980-ci illәrinin әvvәllәrindә bir sıra ABŞ iqtisadçıları
әsas struktur komponentlәri tәklif nәzәriyyәsi vә monetarizm olaraq iqtisadi fikrin
neoklassik sistem istiqamәtlәrindәn biri kimi neokonservatizm (neokonservatizm)
nәzәriyyәsini formalaşdırdılar. Dövlәt funksionallığına xüsusi önәm verәn neokonser-
vatizm problematik mәrkәzә bazar iqtisadiyyatının optimallaşması üçün antiinfilyasiya
siyasәtini vә ETT-ni qoydu. İnsanın bazar iqtisadiyyatında rasional davranışı, azad
rәqabәt modeli neokonservatistlәrin postulatlarına çevrildi. Praktiki çevrәdә neokon-
servatorlar inkişaf etmiş ölkәlәrdә dövlәt tәnzimlәnmәsi sistemini dәyişmәklә uğuru
tәstiqlәyici nailiyyәt әldә etdilәr. 1980-ci illәrdә bazarın yaradıcı potensialını
mobillәşdirmәklә, praktiki olaraq, bütün inkişaf etmiş dövlәtlәr neokonservatizm
prinsiplәrini rәhbәr tutaraq yeni iqtisadi sistem formalaşdırdılar. Bu iqtisadi siyasәt
әsasında köhnә istehsal әsaslı olaraq yeni texnologiyalarla silahlandı. Qeyd olunmalıdır
ki, 1980-cı illәrdә ABŞ prezidenti olmuş R.Reyqan administrasiyasının iqtisadi tәbәllü -
datlar konsepsiyası neokonservatizm prinsiplәrindәn qaynaqlanmışdır.

Neokonservatizmin inkişaf tapdığı ölkәlәrlә yanaşı hәmin mәqamlarda Şәrqi Avropa
ölkәlәrindә neoliberal әsaslara söykәnәn intensiv, xüsusәn dә, Polşada klassik formada
“Şok terapiyası” - “Balseroviç planı” (tanınmış polyak iqtisadçısı Leşek Balseroviç
(1947) adı ilә bağlıdır), Çin vә Macarıstanda “qradualizm” adlanan tәkamüllü sistemdә
tәzahür etmişdir. Radikal keçid tendensiyası “şok terapiyası” yönümdә Latın Amerika -
sında, MDB mәkanında, o cümlәdәn, 1992-1993-cü illәrdә Azәrbaycanda da özünü
göstәrmişdir. Şok terapiyası - iqtisadiyyatı (shock therapy) ölkәnin әn qısa müddәtlәrdә
böhradan çıxarılmasına vә dövlәt iqtisadiyyatının sağlamlaşdırmasına yönәlәn iqtisadi
nәzәriyyә, eyni zamanda hәmin nәzәriyyә әsaslanan radikal iqtisadi islahatlar komp -

leksidir. Bu islahatlara qiymәtlәrin ani liberallaşdırılması, pul kütlәsinin ixtisarı vә
zәrәrlә işlәyәn dövlәt müәssissәlәrinin özәllәşdirilmәsi aid edilir.

Qradualizm isә iqtisadi sistemin kataklizmlәrsiz bir vәziyyәtdәn digәrinә keçidini
öyrәnәn elmi istiqamәtdir (iqtisadiyyatın öyrәnilmәsi üçün tәkamüllü yanaşma
tәzahürü). Qradualizm (latınca - gradatio - tәdrici dәyişiklik - ingiliscә - gradualism -
pillәli) iqtisadi trasformasiyanın iki başlıca konsepsiyasından biri kimi, “şok terapiyası”
metodlarından fәrqli olaraq, keçidin pillәli formasına әsaslanır. Siyasәt olaraq qradu-
alizm mәcmu tәlәbin idarә edilmәsi vә mәşğulluğa ziyan vurmama әsasında kifayәt
qәdәr uzunmuddәtli zaman kәsiyindә inflyasiyanın azaldılmasına yönәlmişdir.

İqtisad elmindә XX әsr renessansları eyforik görünәn nәzәriyyәlәrә dә yol açdı. İn-
gilis iqtisadçısı Lord Layonel Robbins (1898-1984) “İqtisadi fikir tarixindә iqtisadi
inkişaf nәzәriyyәsi” әsәrindә XX әsrin ortalarında tәrәqqi edәn “İqtisadi imperializm”
konsepsiyasının irәlilәyişlәrini tәmin etdi. İqtisadi imperializm (economic imperialism)
metropoliyaların müstәmlәkә iqtisadiyyatında vә ya xarici vә çoxmilli şirkәtlәrin siyasi
müstәqil ölkәlәrin iqtisadiyyatında hökmranlığıdır. Tәhlilin iqtisadi alәtlәrinin digәr
ictimai elmlәrdә (sosiologiya, politologiya, psixologiya, hüquq vә s.) tәtbiqi ilә onun
digәr metodlardan üstünlüyünün bәyan edilmәsinә әsaslanır. Müәyyәn dәstәk vә inkişaf
malik olaraq “İqtisadi imperializm” ayrı-ayrı iqtisadçı mütәfәkkirlәr tәrәfindәn o qәdәr
dә alqışlanmamışdır. Bu münasibәt onun metodik imkanlığının digәr elmәlәrdәn
törәmәsi olaraq birmәnalı üstünlüyünün nümayişindәn irәli gәlirdi. Bütün bunlara bax-
mayaraq hәmin nәzәriyyә indi dә açıq olaraq gündәmdә durur.

Bütün bunlarla yanaşı iqtisadi inkişafı sәciyyәlәndirәn vә ümumilikdә iqtisadiyyatın
inkişafına yönәlәn bir sıra modellәr dә mövcuddur. Onların әksәriyyәti neoklassiklәrin
әsas ideyalarından biri olan “neoklassik model”dә cәm olunur. İqtisadiyyatın
tәnzimlәnmәsinin neoklassik modeli (neoclassical model of economic regulation) iqti-
sadi agentlәr tәrәfindәn әldә olan informasiyalardan istifadә etmәklә iqtisadi
proseslәrin proqnozlaşdırmasına vә optimal qәrarlar qәbul edilmәsinә imkan yaradan
tәnzimlәmә modelidir. Neoklassik model yalnız qәti rәqabәti şәrtlәndirir vә istehsal
amillәrindәn sәmәrәli istifadә kontekstindә özünütәnzimlәmә mexanizmi kimi
mükәmmәl işlәyir. Burada başlıca ideya kimi bazar sisteminin optimallığı önә çıxır.
Neoklassik modelә monetarizm, tәklif iqtisadiyyatı vә rasional gözlәmәlәr nәzәriyyәsi
aid olunur. Bundan başqa bazar iqtisadiyyatının geniş yayıldığı mәkanda makroiqtisadi
inkişafa tәkan verәn bir sıra sosial tәmayüllü modellәr mövcuddur ki, bu sırada daha
çox sosial-demokratik model, sosial tәmayüllü model vә liberal model fәrqlәndirilir.

9.6. İdxalı әvәzlәyәn vә ixrac yönümlü iqtisadi inkişaf modellәri

İnkişaf etmәkdә olan ölkәlәrdә müxtәlif iqtisadi modellәr arasında idxalı әvәzlәyәn
iqtisadi vә ixrac yönümlü iqtisadi inkişaf modellәri daha çox fәrqlәndirilir.

İdxalı әvәzlәyәn model (import substitution model) milli sәnayenin dünya bazarının

tәsirindәn müdafiәsi ilә әlaqәdar sәnaye mәmulatlarının idxalının yerli istehsalla
әvәzlәnmәsi kursuna әsaslanır. Bu model daxil bazarın tәminatını milli istehsalın
inkişafını yüksәldilmәsi strategiyası üzәrindә qurularaq proteksionizmi vә sәrt milli
valyuta kursunun dәstәklәnmәsini şәrtlәndirәrәk, tәdiyә balansının strukturunun
yaxşılaşmasına, daxili bazar tәlәbinin normallaşmasına, mәşğulluğun tәminatına, is-
tehsal vә elmi potensialın inkişafına zәmin olur. İdxalı әvәzlәyәn modelinin neqativ
tәrәfi isә özünütәcridlә bağlıdır. Belә ki, bu yönümdә aparılan siyasәt zaman keçdikcә
ölkәni dünya iqtisadiyyatında gedәn meyillәrdәn kәnar edir, sәnayenin texnoloji
silahlanmasını mәhdudlaşdırır, rәqabәtqabiliyyәtliyi zәiflәdir vә resursların idarә
edilmәsindә müәyyәn qeyri-sәmәrәlilik yaradır. Daxili bazar doyumunu tәmin etmәk
üçün hesablanan bu model istehsal mәhsulunun rәqabәtqabiliyyәtli olmaması sәbәbi
ilә xarici bazarda da tәlәb edilmir. Bu baxımdan, dövlәt çәkdiyi xәrclәrin ödәnilmәsi
mәcburiyyәtindә qalaraq onu reallaşdırır vә ölkәdә daha üstün keyfiyyәtli idxal
mәhsullarına mәhdudlaşdırmalar tәtbiq edir. Belә situasiya isә, müvafiq olaraq, mәnfәәt
vә keyfiyyәt baxımından nә milli mәhsul istehsalçıları vә nә dә istehlakçıların
mәnafelәri ilә uzlaşır. Ölkәdә subsidiya prosesi yaşanır, pulların yenidәn bölgüsü daxili
qiymәtlәrin saxlanmasına, sәnayeyә güzәştli kreditlәrin verilmәsinә vә borcların
ödәnilmәsinә yönәldilir, yerli bazarlara ucuz vә keyfiyyәtsiz idxal mәhsulu daxil olur.
Bütün bunlarla yanaşı, qeyd olunmalıdır ki, idxalı әvәzlәyәn modelli strategiya
sәnayelәşmәnin başlanğıc mәrhәlәsinә tәkan vermiş, inkişaf etmәkdә olan ölkәlәrin
tәsәrrüfat strukturunun diversifikasiyasına, bir çox mallar üzrә özünütәminә, yerli fәhlә
vә texniki kadrların formalaşmasına kömәk etmişdir. Bir sıra Asiya ölkәlәri üçün bu
mәrhәlә 1960-cı illәrin sonunda, Afrika üçün 1970-ci illәrin ortalarında başa çatmışdır
Hәmin kurs müәyyәn ölkәlәrdә müvafiq aqrar dәyişikliklәrlә dә müşayiәt olunmuşdur
ki, bunlar da, öz növbәsindә, kәnd tәsәrrüfatının müasir sosial-iqtisadi tәşkilat
formalarına keçidi yolunda maneәlәri aradan qaldırmış vә sәnayeyә ucuz işçi qüvvәsi
axınını tәmin etmişdir.

İdxalın әvәzlәnmәsi istehsal tәyinatlı mәhsullara, yarımfabrikatlara, yardımçı ma-
teriallara әlavә tәlәbat doğurur vә kapital mәhdudluğu zamanı idxalın artmasına sәbәb
olur. Beynәlxalq әmәk bölgüsündә artan iştirak strategiyası, xüsusilә, Şәrqi Asiya
ölkәlәrindә “uçan qaz dәstәsi” vә ya “mәhsulun yetişәn hәyat tsikli” nәzәriyyәsini
әsaslandırılmışdır. İdxalın artımının, istehsalın vә ixracın ardıcıllığı vә qarşılıqlı әlaqәsi
yapon iqtisadçısı Kaname Akamatsu (1896-1974) tәrәfindәn 1943-cü ildә yapon
sәnayesindә ticarәt vә istehsal haqqında mәlumatların statistik tәdqiqatında qeyd
edilmişdir. 1973-cü ildә digәr bir yapon iqttisadçısı Kiyesi Kodzima (1915-2008)
K.Akamatsunun konsepsiyasını inkişaf etdirmiş, onu “mәhsulun qaçdı-tutdu tsikli”
(“catching-up product cycle”) adlandırmışdır.

İxrac yönümlü modelә (export-oriented model) әsaslanan siyasәt isә xarici bazarlar
üçün nәzәrdә tutulan müәyyәn növ sәnaye mәhsullarının istehsalını vә xarici
daxilolmaların hәcmini artırmağa imkan verir. Mahiyyәtcә, hәrtәrәfli olaraq, öz

mәhsulun xaricә ixracını tәşviq edәn bu model xarici kapitalla fәal qarşılıqlı tәsirә
әsaslanaraq açıq tipli iqtisadiyyat formalaşdırır. O, hәmçinin, zәruri infrastruktur
sahәlәrinin yaradılmasını, xarici texnologiyaların cәlb edilmәsini tәlәb edir. İxrac
yönümlü modeldә istehsal prosesi, konyunkturaya uyğun olaraq, dünya bazarına
rәqabәtqa bi liyyәtli mәhsulun çıxarılması üzәrindә qurulur. Hökumәt ixracatçı müәssi -
sә lәrә vergi vә gömrük güzәştlәri tәtbiq etmәk, kreditlәr ayırmaq, aşağı valyuta kursunu
dәstәklәmәk vә digәr bu kimi iqtisadi stimullar vermәklә ixrac potensiallı sahәlәrin
inkişafı üçün әlverişli şәrait yaradır.

Sosial-siyasi planda idxalın әvәzlәnmәsindәn ixrac yönümlü iqtisadiyyata keçiddә
üç qüvvә - milli burjuaziya, dövlәt vә xarici kapitalın kompromisi ifadә edilmişdir.
Bununla belә, reallıqlar göstәrmişdir ki, onlardan heç biri, müstәqil olaraq, tәsәrrüfatın
yenidәn qurulmasını hәyata keçirә vә müvafiq olaraq, inkişafın geniş sosial çağırışına
cavab verә bilmәzdi.

Milli iqtisadiyyatda ixracatçıların vәziyyәtini dәyişmәk cәhdlәri, emal sәnayesinin
rәqabәtqabiliyyәtliliyini yüksәltmәk әksәr ölkәlәrdә mәhdud effektli olmuşdur. Belә
ki, ixrac әmәliyyatları çox vaxt daxili bazara tәdarüklәrdәn az mәnfәәtlidir. Bundan
irәli gәlәrәk tәdarükçülәr tez-tez xarici maliyyә mәnbәlәrinә müraciәt etmәli olmuşlar.
Ona görә dә müxtәlif qrup ölkәlәrin sәnaye siyasәtindә hәm mәrhәlәlәrin mәzmunu,
hәm dә hәyata keçirilmәsi müddәtlәrinә görә böyük fәrqlәr olmuşdur.

İnkişaf etmәkdә olan böyük ölkәlәrdә hazır mәhsulların ixracı iqtisadi artımın
hәrәkәtvericisi kimi mәhduddur. Belә ki, hazır mәhsulların ölkәdәn çıxarılmasının 1%
artırılması ÜDM-in Tayvanda 0,15%, Hindistanda 0,08%, Braziliyada 0,01% artımını
tәmin edir. Buna görә dә, böyük ölkәlәrdә ixracın artırılması iqtisadi artımın
mәnbәyindәn daha çox disproporsiyanın aradan qaldırılması vә texnoloji strukturun
yaxşılaşdırılması vasitәsi kimi çıxış edir.

Vurğulanmalıdır ki, faydalı qazıntıların vә kәnd tәsәrrüfatı xammalının ixracına
söykәnәn dövlәtlәr dә uzun müddәt ixracın әvәz olunması strategiyasına әmәl edirdilәr.
Böyük xammal ehtiyatlarına malik olmayan vә Qәrbin maraqları dairәsinә düşmәyәn
digәr dövlәtlәr xarici kapitalın kömәyi ilә beynәlxalq әmәk bölgüsünә daxil ola bildilәr
ki, bu da müasir tәsәrrüfat mexanizminin formalaşdırılmasına vә onların iqtisadi
ehtiyatlarından daha tam istifadә edilmәsinә yardım etdi. Bu, azsaylı ölkәlәr qrupunda
özünü daha aydın büruzә verdi.

İxrac yönümlü modelinin mühüm üstün cәhәt ondan ibarәtdir ki, bu zaman ölkә
dünya tәsәrrüfatına inteqrasiya olunur, dünya resursları vә mütәrәqqi texnologiyalarına
giriş әldә edir. Bununla da o, digәr sahәlәrin inkişafında multipkativ effektlәr yaradan
rәqabәtqaliliyyәtli istehsallar qurur. Nәticәdә isә xәzinәyә әlavә valyuta axınını tәmin
edilәrәk milli iqtisadiyyatın digәr sahәlәri investisiyalaşdırılır. Bu modelә uğurlu prak-
tiki nümunә kimi Yaponiya, Koreya Respublikası, ÇXR, Çili, Malaziya, Tailand vә
Sinqapuru gәtirmәk olar. Bununla belә, xammal mәhsulunda әks olunan ixrac yönümlü
sәnaye siyasәti aparanlar sırasında Meksika, Venesuela vә bir sıra Afrika ölkәlәrinin

adları da çәkilmәlidir. Xammal yönümlülük sistemi daimi xarakterli olmadığından
iqtisadiyyatın inkişafında uzunmüddәtli dayanıqlılığı tәmin etmәdә çәtinlik yaradır.
Tәcrübә göstәrir ki, ölkәdә ixracatın әhәmiyyәtli hissәsini xammal tәşkil etdikdә vә
proses davamlı olduqda iqtisadiyyatda artım templәri azalır, emal sektorunda
rәqabәtqabiliyyәtlilik mәhdudlaşır vә milli sәnayenin strukturunda primitivlәşmә baş
verir. Başlıcası isә uzunmüddәtli planda bilik vә vәrdişlәrdә yadırğamalar yaşanır. Belә
ki, bilik toplamanın intensiv prosesi, әsasәn, emal sektorunda cәrayan etdiyindәn, onun
inkişafdan qalması da son nәticәdә insan kapitalı artımını mәhdudlaşdırır. Bütün bu
tәzadlar isә ümumilikdә “Holland sindromu” adlanan iqtisadi tәzahürün yaranışı ilә
nәticәlәnә bilәr. “Holland (Niderland) sindromu” digәr ixrac mallarının reallaşmasına
mәhdudiyyәtlәr yaradan vә ixrac mәhsuluna nisbәtdә yerli istehsallı mәhsulun
rәqabәtqabiliyәtliyinin enmәsinә aparan hәr hansı bir әmtәә vә ya әmtәәlәr qrupunun
xalis ixracının artması ilә milli valyuta kursunu yüksәlmәsini tәcәssüm etdirәn iqtisadi
hadisәdir. İqtisadi fenomen olaraq Hekşer-Olin nәzәriyyәsinә әsaslanır. Müxtәlif
sәviyyәdә vә müxtәlif illәrdә bu sindrom Norveç, Böyük Britaniya, Meksikada vә digәr
ölkәlәrdә özünü biruzә vermişdir. Hadisәnin özәyindә 1960-70-ci illәrdә Şimal
dәnizindә Niderlandın tәbii qazın hasilatı ilә bağlı hәyata keçirdiyi iqtisadi strategiyanın
acı nәticәlәri dayanır. Belә ki, ölkәdә tәbii qaz bolluğu yeni iqtisadi situasiya yaradaraq
onun geniş ixracına rәvac vermiş, nәticәdә ölkә büdcәsi vә iqtisadiyyatı әsaslı dәrәcәdә
tәbii qazın kapitalının inhisarına keçmişdir. Yerdәyişmәyә mәruz qalmış gәlir artımı
nәticәsindә әnәnәvi ixracat yönümlü emal sәnayesi sahәlәrindә istehsalın
mәhdudlaşması vә ölkәdә çatışmayan әmtәәlәrin idxalının yüksәlişi baş vermişdir.
Xarici bazarlardan aslılıq şәraitindә dәyişәn qiymәt meyillәri isә ölkәni çәtin staqnasiya
vәziyyәtinә salmış, әhalinin sosial vәziyyәtini çәtinlәşdirәrәk gәlirlәrinin aşağı düşmәsi
ilә müşayiәt olunmuşdur. Bütün bunlarla yanaşı, vurğulanmalıdır ki, xammal ixracı
heç dә qorxulu mәqam deyildir. Bu model dә ölkә iqtisadiyyatının yüksәlişinә sәbәb
olur vә ona tamamilә heç dә pis baxılmamalıdır. Bir çox inkişaf etmiş ölkәlәr Kanada,
Böyük Britaniya, Norveç vә digәrlәrinin iqtisadiyyatlarında xammal ixracı әhәmiyyәtli
çәkiyә malikdir. Ona görә dә bu stratyegiyada başlıca prinsip ondan ibarәtdir ki, belә
vәziyyәtdәn sui-istifadә edilmәsinә yol verilmәsin.

İxrac yönümlü model xarakterizә olunarkәn o da qeyd edilmәlidir ki, belә siyasәtin
uğuru ölkәnin potensialı, resurslar bazası, tәsәrrüfat imkanları vә digәr bu kimi iqtisadi
hazırlıq vә instutisional struktur komponentlәrinin mövcudluğu ilә bağlı olan mәsәlәdir.
Buna görә dә hәr bir ölkә sәnaye siyasәtinin formalaşdırılmasında bu amillәri nәzәrdәn
keçirәrәk qәrarlaşır.

9.7. “Üçüncü yol” fenomeni vә ya islam sosializasiyası

Ölkәlәrin sosial-iqtisadi inkişaf modellәri kimi digәr konsepsiyalar vә ya tәtbiqini
tapmış sosial-iqtisadi sitemlәr dә dәyәrlәndirilә bilәr. Bu sırada “üçüncü yol” fenomeni

vә islam sosializasiyası özünün fәrqli cәhәtlәri ilә diqqәti daha çox cәlb edir.
Qloballaşmadan fәrqli olaraq, “üçüncü yol” fenomeni nisbi gәnc salnamә tarixinә
malik dir. “Üçüncü yol” - mәrkәzçilik (third way - centrism) ifratçı “solçular” vә
“sağçılar”dan yayınmada müxtәlif siyasi mövqelәri birlәşdirәn ümumi termindir.
“Üçüncü yol” siyasәtçilәrinin әsas baxışları “sağçı” iqtisadiyyatı “solçular”ın sosial
proqramları ilә birlәşdirmәk cәhdlәrinә әsaslanır. Birincilәr sırasında o, sosial-demok -
ra tik korporatizmdә, etatizmdә vә keynsçilikdә, ikincilәr sırasında isә neoliberal lar,
neokonservatorlar, tetçerizm vә reyqanomika fenomenlәrindә tәcәssüm olunur. İlkin
yaranış mәrhәlәsindә o, sosialist vә kapitalist tәlimlәrini bir araya gәtirmәk istәyindә
olan lara minnәtdardır. Sonrakı inkişaf trayektoriyasında “üçüncü yol” Almaniyada
tәftiş çi lik, İngiltәrәdә fabinizm, Fransada sindikalist konsepsiyalarda tәşәbbüs
olunmuşdur.

“Üçüncü yol” konsepsiyası geniş intişar prosesini әsaslı olaraq II Dünya Müharibә -
sindәn sonrakı illәrdә әldә etmişdir. Bu zamanlar artıq Avropa sosial-demokratiyası,
köklü olaraq, ictimai-siyasi, sosial-iqtisadi proqramlarda demokratik sosializm vә
qarışıq iqtisadiyyat mövqelәrindә vә müәyyәn qәdәr dә kapitalist vә sosialist
konvergensiyasında ehtiva olunan inkişaf modelindә çıxış etmәyә başlamışdır.

Nailiyyәtlәrә baxmayaraq Avropa sosial bazar modeli XX әsrin sәksәninci illәrindә
öz potensialını gerçәklәşdirәrәk enişә mәruz qaldı. Yeni dövriyyә toplayaraq müvafiq
model ötәn 1990-cı illәrin ortalarında “kommunist alternativliyinin” tükәnmәsi şәraitin -
dә, qloballaşma kontekstindә optimal funksional bazar sistemi xәtt üzrә istiqamәt
götürdü. Bu zamanlardan etibarәn “üçüncü yol”, әsasәn, milli vә qlobal iqtisadiyyatın
bazar sistemi çәrçivәsindә alternativlәrin axtarışı kimi qavranılmağa başlanıldı.

“Üçüncü yol” fenomenin kökündә bir sıra islahatçı tәlimlәrin: etik, xristian sosial-
izminin, daha yeni sәpkidә ideyalı konstruksiyalar - kommunitarizm kimi cәrәyanların
dayandığı diqqәtә gәtirilir. Yeni interpretasiyada “üçüncü yol” inkişafın postindustrial
mәrhәlәsinә keçid edәn dövlәtlәrdә daha çox müvәffәqiyyәtlә irәlilәmәkdәdir.

İlkin olaraq, bir sıra tәşәbbüslәrdә müstәqil “üçüncü yol” ideologiyasının kiçik
işsizlik sәviyyәli vә yüksәk sosial tәbәqәli Amerika bazar iqtisadiyyatı modelinin, tarixi
dövlәti, rifah әnәnәlәri vә xroniki işsizlik stukturu olan kontenintal Avropa modeli ilә
sintezinә әsaslan formatda reallaşdırılması nәzәrdә tutulmuşdu. Sonradan Qәrbi
Avropanın bir sıra siyasәtçilәri belә qәnaәtә gәldilәr ki, “üçüncü yol” axtarışında ABŞ
tәcrübәsinin öyrәnilmәsi gәrәkli deyil. Daha müqabil kapitalizmin anqlo-saks vә reyn-
alpik modellәridir vә bu axtarışda hәmin tәcrübәyә istinad edilmәlidir. Müvafiq
yanaşmada “üçüncü yol” konsepsiyası liberal demokratiyanın baza dәyәrlәrinin qәbul
etmәklә sosial-demokrat ideologiyasının modernlәşmәsi prinsiplәrini rәhbәr tutur. Belә
prinsipiallıq bir tәrәfdәn sol yükün әhәmiyyәtli hissәsini atmağı, digәr tәrәfdәn isә
qloballaşan bazar iqtisadiyyatı çәrçivәsindә islahatlar aparmağı hәdәfә çәkir. “Üçüncü
yolun” әksәr iddiaçıları da mәhz bu istiqamәtli inkişafı müdafiә edirlәr. ABŞ vә Böyük
Britaniyada isә daha çox anqlo-saks bazar iqtisadiyyatı modelinin modernlәş -

dirilmәsinә, digәrlәri isә sosial bazar vә keynsçilik әnәnәlәrini birlәşdirәn kontinental
Avropa modelinә üstünlük verirlәr.

“Üçüncü yolun” digәr variantlarında sosial-demokratiyanı әvәzlәyәn yeni post-
sosial-demokratik sistem quruculuğuna keçid nәzәrdә tutulur. Əslindә “üçüncü yol”
konsepsiyasının mahiyyәti açıq interpretasiyada yeni epoxial mәrhәlәnin ictimai-siyasi
vә sosial-iqtisadi çәrçivәdә struktur düzümünün, stabil vә dayanıqlı inkişafını tәmin
edәn qlobal modelin axtarışı ideyası vә reallaşmasının tәminatı ilә bağlanılır. Bazar
iqtisdiyyatı vә demokratiyanı gerçәk sınamışlar yәqinliklә bilirlәr ki, bu modellәr dә
tarixi tsiklliyә malikdirlәr vә onlar daim bütün tәrәflәri qane edә bilmәzlәr. Yaşantısının
bir neçә әsirlik tarixi әrzindә liberal iqtisadiyyat dәfәlәrlә qlobal böhranlarla üzlәşmiş,
bir sıra mәmlәkәtlәr dә isә geniş tәtbiqә belә vәsiqә qazanmamışdır. Bu günkü reallıqlar
isә daha dәrinlәşәn qlobal axın proseslәrini, tәkmil vә mükәmmәl olaraq bәşәri
sivilizasiyanı daha uzaqlara apara bilәcәk model istәyindәdir. Bu istәyin enerji toplumu
öz akkumlyatorlarını artıq yetәrli gәrginliklәrlә tәmin etmişdir.

Müasir mәrhәlәdә dünya iqtisadiyyatı postindustrial mәrhәlәdә irәlilәmәkdәdir.
Nәzәrә alınmalıdır ki, industrial kapital industrialaqәdәrki kapitaldan fәrqlәndiyi kimi,
postindutrial kapital da industrialdan fәrqlәnmәlidir vә gerçәk olaraq da fәrqlәnәcәkdir.
Lakin yeni epoxial mәrhәlәnin konkret etik motivasiyası da formalaşmaya mәhkumdur.
İslama bağlı olanlar vurğulayırlar ki, postindustrial kapitalın etik vә hüquqi prinsiplәri
mәhz bu dini tәmәlin qaynaqlarına әsaslanmalıdır. Bu fikir әsaslı olaraq ondan irәli
gәlir ki, dünyanın “yaddan çıxmış” Şәrq qütbündә müsәlman qanun vә әnәnәlәrinә
istinad edәn, islam iqtisadiyyatı adlanan yeni ictimai-siyasi, sosial-iqtisadi bәşәri
tәsәrrüfat sistemi formalaşımaqdadır. Aydınlıqla artıq hiss olunmaqdadır kı, çağdaş za-
manda islam dünyasında tarixi revanşın ideoloji gücü yüksәliş mәrhәlәsinә qәdәm
qoymuşdur. Bu ideoloji gücün fövqündә isә bәşәri sivilizasiyanın hәyati tәlәbli
yaranışlarının istinası deyil, onlardan istifadәnin әn optimal etik normallarını
birlәşdirәn islam sosializasiyasına әsaslanan tәsәrrüfatçılığının әxlaqi prinsiplәri
dayanmaqdadır. İslam sosializasiyası (islamic socialization) islamın iqtisadi qaydalar
sistemi ilә sosial әdalәti balanslaşdırılan inkişaf modelidir. İslam iqtisadi qaydalar
konsepsiyası insan hüquqları haqqında ümumiislam bәyannamәsindә dolğunluğu ilә
öz әksini tapmışdır.

Yeni tәsәrrüfat sisteminin tәşәkkül aspektindә ideoloji tәlәb heç dә tәsadüfü
sayılmamalıdır. Buraya, ilk növbәdә, çağdaş sivilizasiyanın sosial-iqtisadi potensial
tükәnişi, qloballaşma prosesi vә antiqlobal müqavimәt, demoqrafik situasiya, tәbii
resursların kolonial istismarının güclәnmәsi, regional bәrabәrsizlin dәrinlәşmәsi, iqti-
sadi intervensiyalar, dini diskriminasiyalar, milli şüurun renesansı vә yeni rәqabәt
mübarizәsi kimi amillәr daxil edilir. Lakonik olaraq, islam әdalәtli rәqabәti rәhbәr tu-
taraq inhisara vә istismara qadağa qoyur.

Qәrb mәdәniyyәtinin mütәrәqqi texnoloji vә iqtisadi üstünlüyünü inkar etmәyәn
müsәlmanlar kapitalizm vә kommunizmin bәşәr cәmiyyәtinin inkişafını dalana

saldığını tez-tez vurğulayırlar. Onların qәtiyyәtincә, hәqiqi inkişafa vahid olan düzgün 
istiqamәti yalnız islam verir. Elә buna görә dә planet әhalisinin 25%-ni tәşkil edәn, 
120-dәn çox ölkәdә, 28 islam dövlәtindә mәskumlaşmış müsәlmanlar daha sivil sosial-
iqtisadi normaları, mәnәvi-әxlaqi tәsәrrüfatçılıq prinsiplәrini bәrqәrar edәcәk yeni 
islam intibahının astanasında olduğu qәtiyyәtindәdirlәr. Bu qәtiyyәt XXI әsrin bir 
nömrәli fövqәldövlәti olmaq istәyi ilә çarpışan Çin xalqının milli şüuruna hakim 
kәsildiyi kimi, müsәlman xalqlarının da idrakında köklü qәrar tutmuşdur. Əksәr 
müsәlmanlar indi yeni sivilizasiyanın daşıyıcı olacaqları әzminә köklәnmiş vә 
sosiallaşan iqtisadiyyatın müsәlman intibahı çevrәsindә tәşәkkülündә israrlıdırlar. O 
da vurğulanmalıdır ki, bәzi siyasi dairәlәrdә hal-hazırda islam ölkәlәri arasında baş 
verәn mübarizә, xristianlığın XVII әsrdәki “Otuzillik müharibә” zamanı ilә müqayisә 
edilir. Tarixçilәr müasir Avropanın istinad nöqtәsini, dövlәt vә kilsәnin ayrılmasının 
әsasını qoymuş Vestfal sülh müqavilәsi (Müqәddәs Roma imperiyasında katolik vә 
protestant knyazların rәqib kәsildiyi “Otuzillik müharibә”nin bitmәsini şәrtlәndirәn 
15 may vә 24 oktyabr 1648-ci ildә Osnabrük vә Münsterdә imzalanan sülh 
müqavilәlәri) hesab edirlәr.

İslam sosializasiyasına әsaslanan islam iqtisadi modeli dolğun elmi-nәzәri aspektdә 
hazırda işlәnmә prosesindәdir. Burada müxtәlif yanaşmalar mövcud olsa da, әsas 
mәqam islam sosializasiyasının müasir reallıqlarla uzlaşan inkişaf modelinin 
tәkmillәşdirilmәsi ilә bağlı olacaqdır.

9.8. İqtisadi inkişafın Azәrbaycan modeli

Azәrbaycan Respublikası dövlәt müstәqilliyini bәrpa etdikdәn sonra, hәyatın bütün
sahәlәrindә suveren hüquqlarını gerçәklәşdirmәyә vә müstәqil siyasәt aparmağa
başlamışdır. Bu siyasәt iqtisadi quruculuq sahәsindә dә әzәmәtli olmuş, uğurlu
nәticәlәrlә müşayiәt edilmişdir. Onun başlıca istiqamәtlәrini müxtәlif mülkiyyәt
formaları әsasında yaradılan iqtisadi sistem, bazar iqtisadiyyatına keçid vә dünya
iqtisadiyyatına inteqrasiya tәşkil etmişdir.

Dövlәt müstәqilliyinin bәrpasından sonra ötәn çox qısa zaman kәsiyindә ümummilli
lideri Heydәr Əliyevin uzaqgörәn siyasәti vә gәrgin fәaliyyәti nәticәsindә
Azәrbaycanın sosial-iqtisadi inkişafı vә dünya sisteminә inteqrasiyası sahәsindә çox
böyük nailiyyәtlәr әldә olunmuşdur. Ən böyük nailiyyәt isә ondan ibarәtdir ki, bu
dövrdә ölkәmizdә aparılan müstәqil dövlәt quruculuğu prosesindә iqtisadi islahatların
vә inkişafın mahiyyәt etibarı ilә yeni bir modeli - Azәrbaycan modeli yaranmışdır.

Azәrbaycan modeli - tәbii sәrvәtlәrdәn, iqtisadi potensialdan, insan kapitalından
sәmәrәli istifadә etmәklә dövlәt proqramları ilә bazar iqtisadiyyatının tәlәblәrinә uyğun
iqtisadiyyatın şaxәlәndirilmәsi, infrastruktur modernlәşmәsi, innovasiyaların tәtbiqi
әsasında davamlı sosial rifahı tәmin edәn iqtisadi inkişafın milli modelidir.

İqtisadiyyatın davamlı inkişafına әsaslanan yeni model azad bazar münasibәtlәri

çevrәsindә sosial yönümlü bütöv iqtisadi sistemin, müstәqil iqtisadiyyatın formalaşma -
sını, mövcud tәbii, iqtisadi, texniki-istehsal vә elmi potensialın fәal surәtdә tәsәrrüfat
dövriyyәsinә cәlb olunmasını, milli iqtisadiyyatın dünya tәsәrrüfat sisteminә sәmәrәli
inteqrasiyasını vә ümumilikdә, ölkәnin iqtisadi, siyasi, sosial, humanitar inkişaf yolunu
ehtiva edir. Bundan irәli gәlәrәk tәkamüllü yol ilә davamlı sosial-iqtisadi inkişafa nail
olmaq üçün yeni iqtisadi sistemә transformasiya vә çoxmülkiyyәtli iqtisadiyyatın
formalaşmasını tәmin olundu. Milli mәnafelәrә uyğun olaraq, qlobal çağrışlar,
geosiyasi reallıqlar, ölkәnin potensial imkanları, xarici dövlәtlәrlә qarşılıqlı siyasi-iqti-
sadi münasibәtlәr strategiyası vә digәr vacib amillәr nәzәrә alınmaqla ölkәdә islahatlar
platforması, inkişafın mükәmmәl vә özünü tәsdiq edә bilәcәk istiqamәtlәri
müәyyәnlәşdirildi. Azәrbaycan hökumәti bәrpa vә dinamik inkişaf dövrünün
tәlәblәrinә uyğun qәtiyyәtli addımlar atdı. Özәllәşdirmәni hәyata keçirmәklә
iqtisadiyyatın strukturunda ciddi keyfiyyәt dәyişikliklәrinә nail olundu. Bununla da
planlı iqtisadi sistemdәn liberal bazar iqtisadiyyatına keçid üçün münbit şәrait
formalaşdı. Ölkәdә çevik invesisiya siyasәti aparıldı, “Əsrin müqavilәsi” ilә yeni neft
strategiyasının әsası qoyuldu, Azәrbaycan öz maddi sәrvәtlәrinә, neft-qaz ehtiyatlarına
sahibliyini qәtiyyәtlә tәsdiqlәdi, dayanıqlı maliyyә sisteminә keçidә start verildi. “Əsrin
müqavilәsi” ölkәnin müstәqilliyinin, iqtisadi bünövrәsinin möhkәmlәnmәsi vә
Azәrbaycanın dünyada analoqu olmayan templә davamlı inkişafı üçün dәrin zәmin
yaratmaqla yanaşı, respublikamızın qlobal layihәlәrdә iştirakına, Böyük İpәk Yolunun
bәrpasına vә trans-nәqliyyat dәhlizlәrinin ölkәnin әrazisindәn keçmәsinә zәmin yaratdı.
Bu saziş Azәrbaycanın enerji vә iqtisadi tәhlükәsizliyinin möhkәmlәnmәsi, güclü
maliyyә ehtiyatlarının formalaşması, iqtisadiyyatın kapital resurslarına olan ehtiyacının
ödәnilmәsi üçün möhkәm әsaslar demәk idi.

İqtisadi-siyasi, sosial-humanitar bölmәlәri ilә bağlı bütün tәfәrrüatları özündә әks
etdirәn 1995-ci ildә qәbul olunan müstәqil Azәrbaycanın ilk Konstitusiyası ölkәdә
müasir dünyәvi tәlәblәrә cavab verәn yeni qanunların qәbul olunmasına, konsepsiya
vә strategiya hazırlanmasına tәkan verdi.

Azәrbaycan Respublikasının Prezidenti İlham Əliyevin elmә әsaslanan iqtisadi
siyasәti respublikanın sosial-iqtisadi inkişafı proseslәrinә yeni dinamizm gәtirdi. Qu-
ruculuq işlәrinin, islahatların proqramlar әsasında daha sәmәrәliliklә aparılmasına start
verildi. Ölkәdә iqtisadiyyatın şaxәlәndirilmәsi, qeyri-neft sektorunun inkişaflı daha da
vüsәtlәndi. Kәnd tәsәrrüfatı, sәnaye, tikinti, nәqliyyat, rabitә sferalarında yeni inkişaf
bazaları müәyyәn edildi, yeni çoxsaylı müәsissәlәr, texnoparklar yaradıldı, istehsal vә
sosial infrastruktur yenidәn quruldu, insan kapitalının inkişaf etdirilmәsinә, yüksәk
texnologiyaları әhatә edәn kosmik sәnayә, nüvә tәdqiqatları sahәlәrinin vә hәmçinin,
hәrbi-sәnaye kompleksinin formalaşdırılmasına başlanıldı, yoxsulluq sәviyyәsi
minimallaşdırıldı, mәşğulluq tәminatı maksimallaşdırıldı. Sosial-iqtisadi inkişaf hәyatın
bütün sahәlәrini әhatә etdi. Aparılan mәqsәdyönlü tәdbirlәr sayәsindә ölkә iqtisadiyatı
15 il әrzindә 3 dәfәdәn çox artdı. Azәrbaycanın sosial-iqtisadi inkişafı sahәsindәki

uğurları şәffaflıq şәraitindә beynәlxalq alәm tәrәfindәn tәqdir olundu, ölkәnin dünya
arenasındakı siyasi nüfuzu daha sürәtlә artdı. Dünyanın aparıcı beynәlxalq tәşkilatları,
qurumları vә tanınmış siyasәtçilәr, iqtisadçılar Azәrbaycanın reallaşdırdığı hәrtәrәfli
isla hat ları inkişaf etmәkdә olan ölkәlәr üçün nümunә kimi göstәrirlәr. Beynәlxalq rey -
tinq mәrkәzlәri vә nüfuzlu kütlәvi informasiya vasitәlәri Azәrbaycanın müxtәlif sahәlәr -
dәki uğurlarını yüksәk qiymәtlәndirirlәr. Əldә olunmuş bu nailiyyәtlәr bir daha tәsdiq
edir ki, Azәrbaycan yeni çağırışları qarşılamağa hazırdır vә bunun üçün adekvat inkişaf
strategiyasına malikdir. Azәrbaycan Respublikasının Prezidenti İlham Əliyevin qeyd
etdiyi kimi, “...bu gün Azәrbaycan modeli var, biz sәhv etmirik. Bu model var vә bu
model başqa tәrәflәr üçün dә maraq doğurur. ...Davos Dünya İqtisadi Forumu
çәrçivәsindә keçirdiyim çoxsaylı görüşlәr, orada sәslәnәn fikirlәr bunu bir daha göstәrir
vә Azәrbaycanın inkişaf modelini yüksәk qiymәtlәndirirlәr”.

Əsas anlayışlar:

1. Ölkәnin sosial-iqtisadi (milli) modeli - bu vә ya digәr ölkәnin müәyyәn xarak-
terik cәhәtlәr dәstini, onu digәrlәrindәn fәrqlәndirәn iqtisadi vә sosial hәyatının tәşkil
formalarının mәcmusunu ehtiva edir.

2. ABŞ-ın sosial-iqtisadi inkişaf modeli - sәxsi müvәffәqiyyәtin, sahibkar ak-
tivliyinin hәrtәrәfli mükafatlandırılması, biznesin qloballaşması vә informasiya inqilabı
kimi prinsipial xüsusiyyәtlәri ilә xarakterizә olunur.

3. Yapon sosial-iqtisadi inkişaf modeli - ümumdövlәt, regional, mәqsәdli, sahәvi
vә firmadaxili planlaşdırma sistemindәn geniş istifadә etmәklә milli özünüdәrk, yüksәk
әmәksevәrlik әsasında sәmәrәli, qәnaәtli, dünya bazarında rәqabәt apara bilәn mallar
istehsalını şәrtlәndirir.

4. Çin sosial-iqtisadi inkişaf modeli - planlı sosialist iqtisadiyyatı ilә bazar
tәmayüllü kapitalist iqtisadiyyatının optimal sintezinә әsaslanır.

5. Almaniya sosial-iqtisadi inkişaf modeli - bazar qüvvәlәrinin azad hәrәkәtlәrinә
vә dövlәtin sahibkarlıq fәaliyyәtinә әsaslanaraq iqtisadi artımla cәmiyyәtdә sosial
rifahın bәrabәr bölgüsünü tәmin edir.

6. Fransanın sosial-iqtisadi inkişaf modeli - dövlәtin iqtisadiyyata intensiv
müdaxilәsi, maliyyә resurslarının mәrkәzlәşdirlәrәk yenidәn bölgüsü, әhatәli sosial
tәminat sisteminin formaslaşdırılması, iqtisadi artımın istiqamәtlәrini vә
proporsiyalarını müәyyәn edәn indikativ planlaşdırmanın aparılmasını әks etdirir.

7. İsveçin sosial-iqtisadi inkişaf modeli - sahibkarlığın hәrtәrәfli dәstәklәnmәsinә,
istehsalın demәrkәzlәşmiş bazar sisteminә, tam mәşğulluğa, fiziki şәxslәrdәn yüksәk
vergi yığımı hesabına milli gәlirin az tәmin olunmuş әhali qrupları üzrә tәkrar
bölgüsünә, әmlak bәrabәrsizliyinin mәhdudlaşmasına vә ümumilikdә funksional
sosiallaşmaya әsaslanır.

8. Türkiyәnin sosial-iqtisadi inkişaf modeli - planlaşdırma vә proqramlar әsasında
difersifikasiya olunmuş davamı iqisadiyyat quruculuğuna, beynәlxalq әmәkdaşlığın
güclәndirilmәsini, çoxvektorlu investisiya siyasәtini vә sosial rifahın yüksәldilmәsini
ehtiva edir.

9. Rәqabәtqabiliyyәtlilik - verilmiş şәraitdә tәyin edilmiş obyekt vә ya subyektlәrin
rәqiblәrini ötüb keçmә qabiliyyәtliliyidir.

10. Milli rәqabәtqabiliyyәtlilik - çoxmәnalı termin kimi ölkәnin ortamüddәtli
perspektivdә dayanıqlı iqtisadi artımın yüksәk sürәtinә nail olmaq qabiliyyәti, hәmin
ölkәdә istehsal amillәrinin mәhsuldarlılıq sәviyyәsi, hәmçinin, ölkәnin bu vә ya digәr
beynәlxalq bazarlarda uğurla rәqabәt aparmaq qabiliyyәtini әks etdirir.

11. İqtisadi tәhlükәsizlik - iqtisadi tәlәbatların sәmәrәli ödәnilmәsi, davamlı iqti-
sadi artım, dövlәt sәrvәtlәri vә resurslarının istifadәsinә vә hәrәkәtinә nәzarәt vә
hәmçinin, ölkәnin iqtisadi maraqlarının milli vә beynәlxalq sәviyyәlәrdә qorunmasının
tәmin edildiyi vәziyyәtdir.

12. Etatizm - cәmiyyәtin iqtisadi hәyatında dövlәtin fәal iştirakıni sәciyyәlәndirәn
dünyagörüşü, ideologiyadır.

13. Neoliberalizm - istehsal vasitәlәri üzәrindә şәxsi mülkiyyәti möhkәmlәndirәn,
fәrdi azadlıq ideyalarını tәrәnnüm edәn, iqtisadiyyatın özünü tәnzimlәmәsi prinsipi ilә
mәhdud dövlәt tәnzimlәmәsinin vәhdәtinә әsaslanan iqtisadi inkişaf modelidir.

14. İndividualizm, fәrdiyyәtçilik - nәzәri әsasını şәxsiyyәtin muxtariyyәti vә
hüquqlarının tanınması tәşkil edәn, cәmiyyәtә qarşı qoyulmuş ayrıca fәrd mövqeyini
şәrtlәndirәn dünyagörüşü tipidir.

15. Monetarizm - iqtisadiyyatın inkişafında pulun kәmiyyәtinin tәyinedici amil
olmasını şәrtlәndirәn makroiqtisadi nәzәriyyәdir.

16. Keynsçilik - ABŞ-da “Böyük depressiya” üzrә iqtisadi nәzәriyyәyә reaksiya
olaraq M.Keynsin “Mәşğulluq, faiz vә pulun ümumi nәzәriyyәsi” әsәri ilә yaranan
makroiqtisadi axındır.

17. Tәklif iqtisadiyyatı - ölkәnin istehsal potensialı probleminin öyrәnәn iqtisad
elminin bölmәsi - istehsal amillәri ehtiyatlarının genişlәndirilmәsi vә bazarların
elsatikliyinә nail olunması metodlarını ehtiva edir.

18. Tetçerizm - Böyük Britaniyada Baş nazir olmuş Marqaret Tetçerin rәhbәrliyi
ilә aparılan, bazar mexanizmlәrindәn istifadәdә korporatizmlә monetarizmin konsen-
susu әsasında keynsçi siyasi-iqtisadi әvәzlәyәn iqtisadi vә sosial siyasәtdir.

19. Reyqanomika - әsasında “tәklif iqtisadiyyatı” nәzәriyyәsinә dayanan, inflyasiya
vә işsizlik sәviyyәsinin azaldılmasına yönәlmiş, ABŞ prezidenti olmuş Ronald
Reyqanın başçılığı ilә Amerika hökumәti tәrәfindәn 1981-1989-cu illәrdә aparılan iqti-
sadi siyasәt kursdur.

20. Neokonservatizm - әsas struktur komponentlәri tәklif nәzәriyyәsi vә moneta-
rizm olaraq 1970-ci illәrin sonu - 1980-ci illәrin әvvәllәrindә formalaşmış iqtisadi fikrin
neoklassik sistem istiqamәtlәrindәn biridir.

21. Şok terapiyası (iqtisadiyyatı) - ani liberallaşdırma, pul kütlәsinin ixtisarı vә
zәrәrlә işlәyәn dövlәt müәssissәlәrinin özәllәşdirilmәsi tәdbirlәrini özündә әks etdirәn,
ölkәnin әn qısa müddәtdә böhrandan çıxarılmasına vә dövlәt iqtisadiyyatının
sağlamlaşdırılmasına yönәlәn iqtisadi nәzәriyyә vә eyni zamanda hәmin nәzәriyyәyә
әsaslanan radikal iqtisadi islahatlar kompleksidir.

22. Qradualizm - iqtisadi sistemin katakilzmlәrsiz bir vәziyyәtdәn digәrinә keçidini
öyrәnәn elmi istiqamәtdir.

23. “İqtisadi imperializm” - metropoliyaların müstәmlәkә iqtisadiyyatında vә ya
xarici vә çoxmilli şirkәtlәrin siyasi müstәqil ölkәlәrin iqtisadiyyatında hökmranlığıdır.

24. İqtisadiyyatın tәnzimlәnmәsinin neoklassik modeli - iqtisadi agentlәr tәrәfin -
dәn әldә olan informasiyalardan istifadә etmәklә iqtisadi proseslәrin proqnozlaş -
dırılmasına vә optimal qәrarlar qәbul edilmәsinә imkan yaradan tәnzimlәmә modelidir.

25. İdxalı әvәzlәyәn model - milli sәnayenin dünya bazarının tәsirindәn müdafiәsi
ilә әlaqәdar sәnaye mәmulatlarının idxalının yerli istehsalla әvәzlәnmәsi kursuna
әsaslanan iqtisadi modeldir.

26. İxrac yönümlü model - konyunkturaya uyğun olaraq, istehsal prosesinin dünya
bazarına rәqabәtqabiliyyәtli mәhsulun çıxarılması üzәrindә qurulan inkişaf strategiya -
sına әsaslanan iqtisadi modeldir.

27. Holland (Niderland) sindromu - digәr ixrac mallarının reallaşmasına
mәhdudiyyәtlәr yaradan vә ixrac mәhsuluna nisbәtdә yerli istehsallı mәhsulun rәqabәt -
qa biliyyәtliyinin enmәsinә aparan hәr hansı bir әmtәә vә ya әmtәәlәr qrupunun xalis
ixracının artması ilә milli valyuta kursunu yüksәlmәsini tәcәssüm etdirәn iqtisadi
hadisәdir.

28. “Üçüncü yol” (mәrkәzçilik) - “sağçı” iqtisadiyyatı “solçular”ın sosial
proqramları ilә birlәşdirmәk cәhdlәrinә әsaslanan iqtisadi modeldir.

29. İslam sosializasiyası - islamın iqtisadi qaydalar sistemi ilә sosial әdalәti
balanslaşdıran inkişaf modelidir.

30. Azәrbaycan modeli - tәbii sәrvәtlәrdәn, iqtisadi potensialdan, insan kapita -
lından sәmәrәli istifadә etmәklә dövlәt proqramları ilә, bazar iqtisadiyyatının
tәlәblәrinә uyğun, iqtisadiyyatın şaxәlәndirilmәsi, infrastruktur modernlәşmәsi,
innovasiyaların tәtbiqi әsasında davamlı sosial rifahı tәmin edәn iqtisadi inkişafın milli
modelidir.

X FƏSİL

İqtisadi inkişafın qlobal problemlәri

10.1. Qloballaşma prosesi. Qlobalistika elmi biliklәr sahәsi kimi

Qloballaşma dünya iqtisadi, siyasi, mәdәni vә dini inteqrasiya ilә ümumilәşmәni
ehtiva edir. O, özünün müsbәt vә mәnfi cәhәtlәrilә hәyatımıza daxil olaraq, bütün
keyfiyyәt çalarları ilә cәmiyyәtin geniş tәbәqәsinә öz tәsirini göstәrir.
Qloballaşdırmanın ilk tәzahürlәri 1930-cu illәrdә ABŞ-dan sәmt alan böyük depres-
siya-ümumdünya kapitalizminin böhranı ilә başlamışdır. Bu böhran planetin әksәr
hissәsini әhatә edәrәk beynәlxalq ticarәti sıxıntılara, ümumi proteksionizmi residivә -
geriqayıtmaya mәruz qoymuşdur. İkinci dәfә, 1971-ci ilin avqustunda ABŞ-ın valyuta
sistemindә bliskrik böhran dolların qızıl tәmayüllü standartını laxladaraq әksәr dünya
ölkәlәrinin iqtisadiyyatına ciddi tәsir göstәrmişdir. Növbәti qlobal iqtisadi titrәyiş neft
cәbhәsindә 1973-1974-cü illәr qiymәt böhranı ilә әks-sәda doğurmuşdur. Bütün bu
proseslәr davamlı olmuş vә dünyәvi sәciyyә daşıyaraq bütün ölkәlәrәdә tәsirli izlәr
qoymuşdur. Bütün bunlara baxmayaraq, beynәlxalq iqtisadi münasibәtlәrin xüsusi
fazası kimi tәşәkkül tapan qloballaşma hadisәsi yalnız 1990-cı illәrindәn başlayaraq
ictimaiyyәtin diqqәtini cәlb etmәyә başlamışdır.

Müasir iqtisadi әdәbiyyatlarda qloballaşmaya bәrabәrölçülü olmayan, özünün
konkret formasını daim dәyişәn tәzadlı bir proses kimi yanaşılır. Qloballaşma prosesi
ümumdünya iqtisadi, siyasi, mәdәni, dini inteqrasiya vә unifikasiya prosesidir. Onun
mәzmununu dünya bazarları sistemindә beynәlxalq ticarәtin genişlәnmәsi vә korpo-
rativ iqtisadiyyatın transmilli tipinin kәskin oturuşması fonunda ölkә vә regionların
qarşılıqlı asılılığının real artımı tәcәssüm etdirir. Digәr tәrәfdәn, qloballaşmanın
formalaşmasının tam başa çatmaması da diqqәtә çәkilir.

Qloballaşma hәyatımızın әn vacib sferalarına - iqtisadiyyata, siyasәtә, ekologiyaya
vә tәhlükәsizliyә nüfuz edәrәk çağdaş zamanın mühüm әlamәti kimi çıxış edir. Hәr bir
sfera özü-özlüyündә böyük ictimai-siyasi vә sosial-iqtisadi әhәmiyyәt daşıyır. Bütün bu
sferalar nә qәdәr fәrqli olsalar da, daim qarşılıqlı münasibәtdә vә vәhdәtdәdirlәr. Bu
qarşılıqlı әlaqәlik vә vәhdәtlilik isә sosial-iqtisadi tәrәqqini tәmin edәrәk hәm dә qlobal -
laş manı qaynaqlandırır, onun iqtisadiyyata tәsirindә müvafiq tәnzimlәyici rol oynayır.

Qloballaşmanı nәzәri vә eynәn dә praktiki cәhәtdәn, iki qütbә ayırmaq olar. Bu qüt-
bün bir tәrәfini güclü iqtisadi dәyәr, elmi-texnoloji inkişaf әks etdirirsә, digәr tәrәfindә
xidmәt sferası, istehsal potensialı zәif vә iqtisadi aktivliyi mәhdud olan mәkan dayanır.
Bu fәrqlilik inkişaf etmiş dövlәtlәr vә inkişaf etmәkdә olan dövlәtlәr qruplaşmasında
açıq-aydın sezilir. Ona görә dә ölkәlәr kontekstindә qloballaşmanı “translyasiya
edәnlәr” vә “qәbul edәnlәr” qisminә ayırırlar. Faydalılıq cәhәtdәn qloballaşma hәr iki
qütbdә müsbәt meyil yaradır. Lakin onu qәbul edәnlәr üçün prosesin hәmişә müsbәt
nәticәli olmasını gözlәmәk çәtindir. Belә ki, faktiki olaraq, dünya bazarının
qloballaşması daha çox iqtisadi inkişaf etmiş dövlәtlәrin mәnafelәrinә xidmәt edәrәk
әks qütbdә olan zәif tәsәrrüfatlı ölkәlәrin yüksәk tәrәqqi әldә etmәsinә mane olur. Bun-
dan irәli gәlәrәk qloballaşmaya dünyanın bir sıra regionlarında antiqlobal proteslәr
verilir. Milli mәhsul istehsalına keyfiyyәt vә möhkәmlik gәtirәn vәtәnpәrvәr
fәrdiyyәtçilәrin simasında o, mәhdudiyyәtlәrә vә tәcridә mәruz qalır.

Qloballaşma proseslәrinin inkişafını qaynaqlandıran şәrait vә şәrtlәr şәbәkәsi
genişdir. Burada texnoloji tәrәqqi, iqtisadiyyatın vә ticarәtin liberallaşması, possovet
ölkәlәrindә bazar transformasiyasının başa çatmaması, kütlәvi informasiya
vasitәlәrindә ingilis dilinin ümümi ünsiyyәt vasitәsi kimi çıxış etmәsini, qlobal
şirkәtlәrin yaranışı vә s. amillәri sәciyyәlәndirmәk olar.

Qloballaşma prosesi tutumlu olaraq iqtisadiyyata tәsir göstәrir. Mәhz iqtisadi sferada
gedәn qloballaşma hadisәlәri sivilizasiyanın inkişafında әhәmiyyәtli rol oynayır. Bu
proses özü-özlüyündә kortәbii, xaotik baş vermir. Bir sıra amillәr vardır ki, onlar
iqtisadiyyatın qloballaşması tәmin edir.

Qloballaşma prosesi yaşadığımız sivilizasiya mәrhәlәsindә informasiya resurslarını
әn mühüm sosial-inteqrir amilә çevrmiş, iqtisadiyyatda çox nәhәng çәkiyә malik ol-
maqla öncül mövqeyә çıxmışdır. Hazırda planetin informasiyalılıq sәviyyәsi elm vә
texnikanın, enerji, teleradio-kommunikasiya vә peyk rabitәsindә ehtiva olunan yüksәk
texnologiyalarla müәyyәn olunur

Qloballaşmanın texnoloji әsasını müasir kommunikasiya vasitәlәrinin reallaşdırdığı
olduqca böyük sürәtә malik informasiya mübadilәsi tәşkil edir. İnternet texnologiyaları
dünyanın istәnilәn nöqtәsindәn informasiya, ticarәt, birja әmәliyyatlarını hamı üçün
imkanlı edir. Yer kürәsini istәnilәn nöqtәsindәki bazarda baş verәn dәyişikliklәr
müxtәlif ölkәlәrin tәhlilçilәri tәrәfindәn dәrhal qiymәtlәndirilir. Bu hal xüsusәn fond
birjaları, valyuta vә әmttә bazarları vә hәmçinin, elmi kәşflәr, nou-xaular sferası üçün
xarakterikdir. 

Beynәlmilәllәşmә prosesinin çağdaş mәrhәlәsi kimi, qloballaşma yeni, qabaqcıl
inkişafda tәmsil olunaraq müasir mәqamda ictimai varlığın әn dәrin sahәlәrinә belә
nüfuz etmiş, tәhlil vә tәdqiq obyektinә, geniş müzakirәlәr mövzusuna çevrilәrәk hәm
dә qlobalistik tәlim kontekstindә elmi mәzmun almışdır. Qloballistika (globalistics)
qlobal problemlәrin mahiyyәtini vә ya ümumilikdә bәşәriyyәtin, hәmçinin, ayrıca
insanın maraqlarına toxunan problemlәri tәdqiq edir. Onların qarşısının alınması

yollarının axtarışı istiqamәtindә elmi tәdqiqatlar aparır. Vurğulanmalıdır ki, ХХ әsrin
60-cı illәrindә dövriyyә çıxan qlobalistika beynәlxalq münasibәtlәr vә dünya
siyasәtindә biliyin fәnlәrarası forması olaraq, hәlә ki, öz predmetinin konturlarını qәti
müәyyәn etmәmişdir.

10.2. Qloballaşmanın tәlәblәri,
amillәri, hәrәkәtverici güclәri vә ziddiyyәtlәri

Qloballaşmanın tәlәblәri sırasında, ümumi olaraq, daha çox qlobal yoxsulluğun vә
bәrabәrsizliyin azalmasına tәminat verәn dünya iqtisadi artımını dayanıqlı etmәk
mani festi dayanır. Qlobal artım, әsasәn, industrial inkişaf etmiş ölkәlәr hesabına әrsәyә
yetir. Bu vektorda özünün super valyutası, qlobal maliyyә tәsisatları, hәrbi vә diplo-
matik gücü ilә üstün fәrqlәnәn ABŞ ön cәrgәdә mövqe tutur. Bununla belә, dünya iqti-
sadi artımında Qәrbi Avropa vә Cәnub-Şәrqi Asiya regionunun da qlobal tәsir imkanları
nәzәrә alınandır. Lakin bu dövlәtlәrin әhalisinin özünün dә qloballaşmaya
münasibәtindәn çox perspektiv mәqamlar asılıdır. Ona görә dә hәmin ölkәlәrin
hökumәtlәri öz әhalisini qloballaşmanın neqativ tәsirlәrindәn qorumaq mәqsәdi ilә
daha biçimli iqtisadi siyasәt yeritmәyә borcludurlar. Üçüncü ölkәlәr üçün biçimli iqti-
sadi siyasәtin әsas komponentlәrini isә BVF vә BYİB-nın kreditvermә şәrtlәrindәn
irәli gәlәn “Liberallaşma”, “Stabillәşmә” vә “Özәllәşdirmә” blokunda, 10 maddә әksini
tapan “Vaşinqton konsensusu” qaynaqlandırır. Bu adlanış isә ,öz növbәsindә,  onu
göstәrir ki, qloballaşmanın әsas meyili ABŞ-dan istiqamәtlәndirilir.

Qloballaşmanın digәr tәlәbini ticarәt vә yardımlar ehtiva edir. Bu çağırış kәnd
tәssәrrüfatı mәhsulu ticarәtinin liberallaşdırılması vә kütlәvi subsidiyalar praktikasına
son qoyulması ilә bağlıdır. Mәhz ticarәtin liberallaşması vә ünvansız subsidiya
strategiyası inkişaf etmәkdә olan ölkәlәrin ixracat potensialını mәhdudlaşdırır, infras -
turktur tәkmilliyinә, onun mobillәşmәsinә tәsir göstәrir.

Qloballaşmanın növbәti tәlәbi dünya maliyyә sisteminin dayanıqlılığının
artırılması ilә şәrtlәnir. Burada әsas hәll ölçüsü kimi çevik valyuta kursu vә güclü
daxili siyasәt götürülür. Əslindә, bu tәlәb o qәdәr dә mәhdudlaşdırıcı görünmür. Onun
liberal missiyası daha çox lokal tәzahürlüdür. Lakin çevik valyuta kursu mәsәlәsi isә
bir qәdәr açıq qapılar çәrçivәsindә iqtisadi tәhlükәsizlik üçün problemli ola bilәr. Bu
reallığa uyğun olaraq, ABŞ-ın Pensilvaniya Universitetinin professoru Nobel mükafatı
laureatsı Lourens Robert Kleyn (1920-2013) “Qloballaşma: milli iqtisadiyyatlara
çağırış” әsәrindә qeyd edir: “Bir sıra ölkәlәr iqtisadi inkişafın müxtәlif mәrhәlәlәrindә
olduqlarından industrial tәsisatların xarakterliliyi vә prioritetlәr baxımından
fәrqlәnirlәr. Buna görә dә onlar “açıq qapı siyasәti”ni birdәn vә bәrabәr ölçüdә
aparmamalıdırlar. Bununla belә, qloballaşmanın gücünә sonsuz olaraq müqavimәt dә
göstәrilmәmәlidir. Vacibdir ki, prosesin idarә edilmәsi mütәmadi olaraq öyrәnilsin vә
iqtisadiyyat onun mәcrasına yönәlsin”.

Qloballaşma son nәticәdә yenә dә mühüm olaraq idarәetmәnin yaxşılaşdırılması -
menecmentin keyfiyyәt artımı tәlәbi ilә çıxış edir. Qlobal axın özü ilә yeni menecment
texnologiyaları gәtirir vә onu paylaşır. Vurğulanmalıdır ki, yeni idarәetmә
texnologiyasının özünün dә mәxsusi tәlәblәri vardır. Bu tәlәblәr isә qlobal eyniliklәrlә
tәzahürlüdür. Burada geniş lokal tәşәbbüsçülük bir qәdәr mәhdud imkanlıdır.

Qloballaşmanın әsas hәrәkәtverici güclәri olaraq, kapitalın tәmәrküzlәşmәsi vә
mәrkәzlәşmәsi, tәsәrrüfat hәyatının beynәlmillәşmәsi, ETT, internetin genişlәnmәsi,
beynәlxalq tәşkilatların fәaliyyәti, qlobal problemlәrin kәskinlәşmәsi çıxış edir.

Qloballaşmanın sәbәblәrinin vә hәrәkәtverici qüvvәlәrinin әsasında müasir hәyatın
qabaqcıl sahәlәrinә aid olan bir neçә amil durur. Qloballaşmanın amillәri aşağıdakıları
ehtiva edir:

Birincisi, bu, iqtisadi amildir. Öz fәaliyyәtlәrindә dünya iqtisadi mәkanını
mәnimsәyәrәk daha çox milli hüdudların çәrçivәsindәn çıxan kapitalın nәhәng
konsentrasiyası vә mәrkәzlәşdirilmәsi, iri şirkәtlәrin vә maliyyә qruplarının artımıdır.

İkincisi, siyasi amildir. Dövlәt sәrhәdlәri tәdricәn öz mәnasını itirir, daha şәffaf
olur, hәrәkәt azadlığı üçün geniş imkanlar yaranır.

Üçüncüsü, beynәlxalq amildir. Qloballaşmanın dinamikası iri beynәlxalq
hadisәlәrin tarixlәri ilә bağlıdır. Mәsәlәn, qloballaşma proseslәrini stimullaşdıran üç
dövrün adını çәkirlәr. Bu, hәr şeydәn әvvәl, 1985-ci ildә Lüksemburqda әmtәәlәrin,
insanların, xidmәtlәrin, kapitalın beynәlxalq hәrәkәtindә dörd azadlıq elan edәn, 1987-
ci ildәn qüvvәyә minmiş Avropa aktını qәbul edәn Avropa birliklәri konfransıdır. Sonra
bu, 1986-cı ildә Punt-del-Estdә ticarәtdә tariflәrin bә digәr mәhdudiyyәtlәrin aşağı
salınması haqqında Uruqvay danışıqları raundunu açan GATT konfransıdır. Nәhayәt,
bu, Almaniyanın birlәşmәsi vә QİYŞ - Varşava paktının lәğvidir. “Soyuq müharibә”nin
başa çatması vә Şәrqlә Qәrb arasında ideoloji fikir ayrılıqlarının aradan qaldırılması
proseslәrini sürәtlәndirәn sәbәblәr sırasında hәm Almaniyanı vә Avropanı parçalayan,
hәm dә dünyanın digәr hissәlәrinә toxunanları göstәrmәk olar.

Dördüncüsü, texniki amildir. Nәqliyyat vә rabitә vasitәlәri ideyaların, malların,
maliyyә resurslarının sürәtlә yayılması üçün bu vaxta qәdәr görünmәmiş imkanlar açır.

Beşincisi, ictimai amildir. Ənәnәlәrin, sosial әlaqәlәrin vә adәtlәrin rolunun
zәiflәmәsi coğrafi, mәnәvi vә emosional mәnada insanların mobilliyinә kömәk edir. 

Qloballaşmanın hәrәkәtverici güclәri biri-biri ilә münasibәtdә tәzadlıdır vә bu
vәziyyәt qloballaşmanın ziddiyyәtliliyini әks etdirir. Konkret olaraq, qloballaşmanın
ziddiyyәtlәri onun hәr bir hәrәkәtverici gücünun öz-özlüyündә tәzadlılığı vә ümumi
birlәşmәni әldә etmәyә qadir olmaması ilә bağlıdır. Belә ki, qlobal vә milli (fәrdi)
ziddiyyәtlәr ölkәlәrin milli iqtisadi xüsusiyyәtlәrinin silinmәsinә aparır. Digәr tәrәfdәn,
qloballaşma inkişaf etmiş ölkәlәrlә III dünya ölkәlәri arasında fәrqliliyi genişlәndirir.
Qlobal axın neqativ tәzahürlәrindә milli dövlәtin inkişafını lәngidir, ictimai şüurda,
iqtisadi vә mәdәni tәfәkkürdә dәyişikliklәrә rәvac verir, cәmiyyәt adaptasiyası üçün
çәtinliklәr, yeni sosial-iqtisadi problemlәr yaradır. Qloballaşmaya antiqlobal müqavi -

mәt amillәri kimi demoqrafik situasiyanın dәyişkәnliyi, tәbii resursların kolonial
istismarının güclәnmәsi, regional bәrabәrsizliyin dәrinlәşmәsi, iqtisadi intervensiyalar,
konfessional diskriminasiyalar vә milli şüurun renessans vә yeni rәqabәt mübarizәsini
önә çıxarılır. Dövlәtlәr qloballaşmanın ölkәlәrin iqtisadi tәhlükәsizliyә qarşı olan meyi -
lini azaltmaq mәqsәdi ilә milli maraqlara uyğun tәdbirlәr hәyata keçirir vә daha
mühafizәli inkişaf strategiyası işlәyib hazırlayırlar.

Qloballaşmanın әsas ziddiyyәtlәrindәn biri ondan ibarәtdir ki, hәlәlik nәzәrdәn
keçirilәn qloballaşma prosesi qlobal, ümumdünya xarakteri almamışdır. İqtisadçıların
fikrincә, inkişaf etmәkdә olan dövlәtlәrin әhalisinin, demәk olar, yarıdan çoxu
beynәlxalq iqtisadi münasibәtlәrin intensivlәşdirilmәsinin toxunmadığı qapalı iqti-
sadiyyat daxilindә yaşayır. Bundan başqa, XXI әsrin hüdudlarında tәxminәn bir mil-
yard adamın yaşadığı, demәk olar, beynәlxalq әmәk bölgüsü sistemindәn çıxarılmış
onlarla dövlәtdәn ibarәt çoxsaylı qrup ayrılmışdır. Hәmin ölkәlәr üçün çox aşağı hәyat
sәviyyәsi, xarici kömәyin göstәrilmәsindәn xroniki asılılıq, siyasi vә sosial cәhәtdәn
qeyri-sabitlik xarakterikdir.

Qloballaşmanın müasir problemlәri hәr şeydәn әvvәl, sәnaye cәhәtdәn inkişaf etmiş
ölkәlәr arasında geniş intişar tapır, yalnız ikinci növbәdә inkişaf etmәkdә olan ölkәlәri
әhatә edir. Dünya tәsәrrüfatı әlaqәlәrinin qloballaşması qeyd-şәrtsiz ziddiyyәtli
proseslәr kimi bütövlükdә özündә müsbәt başlanğıclar daşıyır. Əsasәn, mәhz qloballaş -
manın kömәyilә bәşәriyyәtin imkanları ölçüyәgәlmәz dәrәcәdә artır, onun hәyat
fәaliyyәtinin bütün cәhәtlәri daha tam nәzәrә alınır, xalqların vә dövlәtlәrin iqtisadi
inkişafının, qarşılıqlı fәaliyyәtinin yeni-yeni imkanları açılır. Mәhz beynәlxalq
әlaqәlәrin vә dünya tәsәrrüfatları әlaqәlәrinin qloballaşması bәşәriyyәtin qlobal
problem lә rinin hәlli üçün ciddi potensial әsas yaradır. Bununla yanaşı, qloballaşma
hәlәlik nadir vә gәrginlәşәn mәnfi nәticәlәrә malikdir, hәmin nәticәlәri bәzәn hәtta
qloballaş manın çağırışları kimi müәyyәnlәşdirirlәr.

Qloballaşma prosesinin obyektiv xarakterini qәbul edәn bir çox iqtisadçılar çox vaxt
qeyd edirlәr ki, bu proses bütün marağı olan tәrәflәrin razılaşdırılmış prinsiplәri
әsasında deyil, hәr şeydәn әvvәl, ABŞ-ın vә onun müttәfiqlәrinin reseptlәri üzrә hәyata
keirilir. Bu zaman ABŞ-ın özünün uğurları üçün bütün dünyanın boynuna qoyduğu
şәrtlәr inkişaf etmәkdә olan ölkәlәrin vә postsoaialist ölkәlәrin, hәmçinin, sәnaye
cәhәtdәn inkişaf etmiş ölkәlәrin “qızıl milyard” adlandırılan hissәsinin әhalisinin
maraqları arasında ziddiyyәtli qarşıdurmaya sәbәb olur. Buna sübut tez-tez rast gәlinәn
maliyyә böhranının, borcların kritik artımı vә bir çox inkişaf etmәkdә olan ölkәlәrin
yoxsul vәziyyәtidir.

Müasir tәdqiqatlarda qloballaşma probleminә elmin müxtәlif sahәlәrinin alimlәri
diqqәtlәrini artırmaqdadırlar. Problem müxtәlif aspektlәrdәn xarakterizә edilsә dә, bu-
rada әksәr fikir ondan ibarәtdir ki, qloballaşma müasir bәşәr hәyatının tәkzibolunmaz
amilidir vә onunla hesablaşmaq gәrәkdir.

10.3. Qlobal problemlәr vә
onların ümumkonseptual qruplaşdırılması

Dünya siyasәtinin formalaşmasında müasirliyin qlobal problemlәri mühüm rol
oynayır. Onlar bәşәriyyәtin özünü vahid tam kimi dәrk etmәsinә vә ümumi
problemlәrin birlikdә hәllinә cәhd göstәrmәsinә rәvac verir.

“Qlobal problemlәr” termini ümumi qәbul olunmuşdur. Bu problemlәrin qloballığı
onların hәr yerdә olduğu sәbәbindәn deyil, hәtta “insanın bioloji tәbiәtindәn” dә irәli
gәlmir.

Dövrümüzün qlobal problemlәri - Yer kürәsindә yaranmış bütöv müasir qlobal
şәraitin qanunauyğun nәticәsidir. Hәmin problemlәrin mәnşәyini, mahiyyәtini vә hәll
edilmәsi imkanlarını düzgün dәrk etmәk üçün onlardan әvvәlki ümumdünya-tarixi
prosesin nәticәsini bütün obyektiv zidddiyyәtlәri ilә birlikdә görmәk zәruridir.

Əvvәllәr lokal vә regional problemlәr kimi mövcud olan bu problemlәr müasir
dövrdә planetar xarakter almağa başlamışdır. Belәliklә, qlobal problemlәrin meydana
gәlmәsi vaxtı sәnaye sivilizasiyasının inkişafının әn yüksәk zirvәsinә çatdığı vaxtla
üst-üstә düşür. Bu, tәxminәn XX әsrin ortalarında baş vermişdir. Bununla belә,
hәqiqәtәn, qlobal vә ümumi problemlәr arasında fәrq mövcuddur. Qlobal problemlәrin
hәll edilmәmәsi bәşәriyyәti qaçılmaz mәhvә aparır, ümumi problemlәr isә - hәr yerdә
olan problem xarakteri daşıyır vә qlobal problemlәrә qәdәr yetişә bilәr. Ümumi
problemlәrә sәhiyyә, tәhsil, sosial müdafiә vә s. problemlәri adi etmәk olar. Mәsәlәn,
bu gün dünyada insanlar terrorçuların әlindәn, QİÇS, ebola vә narkomaniyadan daha
çox ürәk-damar xәstәliklәrindәn dünyasını dәyişir.

Bir çox tәdqiqatçılar bәşәriyyәt qarşısında duran qlobal problemlәrin siyahısını
tәrtib etmәyә çalışır vә müvafiq fәrqlәndirici meyarlar işlәyib hazırlayırlar. Qloballığın
meyarlar sistemi o demәkdir ki, qloballıq coğrafi mәkan genişliyinin, ümumbәşәri
mahiyyәtin, ümumdünya tarixi aktuallığın, ümumplanetar kәskinliyin vә tәhlükәnin,
sosiotәbii vә biososial universallıq vә uyğunluğun vәhdәtidir.

Qlobal problemlәrin meyarlar kimi aşağıdakılar daha çox önә çәkilir:
❖ bu problem bu vә ya digәr dәrәcәdә bütün bәşәriyyәtin, bütün xalqların vә

dövlәtlәrin maraqlarına toxunur;
❖ o, müasir sivilizasiyanın inkişafının obyektiv amilidir;
❖ son dәrәcә kәskin xarakter alır vә aradan qaldırılması üçün konstruktiv yollar

tapılmazsa, sivilizasiyanın mәhvi ilә nәticәlәnә bilәr;
❖ hәlli üçün bütün dövlәtlәrin vә xalqların, bütün dünya birliyinin kollektiv

qüvvәsini tәlәb edir.
Göstәrilәn meyarlardan istifadә edәrәk, qlobalist alimlәr ümumbәşәri problemlәr

arasında üç әsas qrupu ayırırlar.
1. Beynәlxalq münasibәtlәr sahәsi ilә әlaqәdar problemlәr. Buraya hәrb vә sülh, et-

nosiyasi, inkişaf etmәkdә olan dövlәtlәrin iqtisadi geriliyinin aradan qaldırılması, kos-

mosun vә dünya okeanının sәrvәtlәrinin dinc yolla mәnimsәnilmәsi, beynәlxalq ter-
rorizm problemlәri aiddir.

2. Şәxsiyyәt vә cәmiyyәt arasında qarşılıqlı münasibәtlәrlә әlaqәdar problemlәr.
Buraya demoqrafik artım, aclıqla mübarizә, tәhlükәli xәstәliklәrin aradan qaldırılması,
ETT-nin neqativ nәticәlәrinin qarşısının alınması, şәxsiyyәtin mәnәvi alәminin
mühafizәsi vә bәşәriyyәtin mәdәni rәngarәngliyinin saxlanması problemlәri daxildir.

3. İnsan ilә tәbiәtin qarşılıqlı әlaqәlәrinin qlobal problemlәri. Bunlara ekoloji, iqlim,
enerji vә xammal problemlәri aiddir.

Göründüyü kimi, qlobal problemlәr bәşәriyyәtin problemlәr mәcmusu olub, sosial
tәrәqqi vә sivilizasiyanın qorunub saxlanmasını әhatә edir. Bunları isә, konkret olaraq,
aşağıdakı kimi tәsnifatlandırmaq olar:

❑ dünya istilik-nüvә müharibәsinin qarşısının alınması vә bütün xalqların inkişafı
üçün sülh şәraitinin tәmin edilmәsi;

❑ әtraf mühitin, dünya okeanının vә s.-nin fәlakәtli dәrәcәdә çirklәndirilmәsinin
qarşısının alınması;

❑ inkişaf etmәkdә olan ölkәlәrin inkişaf etmiş ölkәlәrdәn geriliyinin (iqtisadi
sәviyyә vә әhalinin adambaşına gәlirlәri) vә Yer kürәsindә aclığın, yoxsulluğun
vә savadsızlığın aradan qaldırılması;

❑ bәşәriyyәtin gәlәcәk iqtisadi inkişafını tәmin etmәk üçün, әrzaq, sәnaye xammalı
vә enerji mәnbәlәri daxil olmaqla, hәm bәrpa olunan, hәm dә bәrpa olunmayan
zәruri tәbii resurslarla tәmin edilmәsi;

❑ әhalinin sürәtli artımının (inkişaf etmәkdә olan ölkәlәrdә “demoqrafik partlayış”)
dayandırılması vә inkişaf etmiş ölkәlәrdә “depopulyasiya” tәhlükәsinin aradan
qaldırılması;

❑ elmi-texniki inqilabın mәnfi nәticәlәrinin qarşısının alınması.
Müasir qlobal problemlәri siyasi, iqtisadi, sosial vә ekoloji mahiyyәtdә

ümumilәşdirәrәk aşağıdakı kimi tәsnifatlandırmaq olar:
Siyasi - demilitarizasiya vә konversiya, lokal müharibә vә konfliktlәr, beynәlxalq

terrorizm, yoxsul ölkәlәr.
İqtisadi - transmilli kapital, iqtisadi müharibә vә konfliktlәr, inkişaf etmiş dövlәtlәrin

güclәnmәsi, “Şimal-Cәnub”, beynәlxalq borc.
Sosial - gәlirlәrin qeyri-bәrabәr bölgüsünün artması, işsizlik vә yoxsulluq,

xәstәliklәr vә narkomaniya ilә mübarizә, meqapolislәr.
Ekoloji - resursların mәhdudluğu, әrzaq, demoqrafik, tullantılar vә çirklәnmә, iqlim

istilәşmәsi, ozan qatı, dayanıqlı inkişaf.
Ümumkonseptual qruplaşdırmada qlobal inkişaf problemlәri aşağıdakıları ifadә edir:
1. Birinci qrup: “Cәmiyyәt - Cәmiyyәt”:
1.1. Nüvә müharibәsi vә hәrbi xәrclәr problemi;
1.2. Yeni beynәlxalq iqtisadi qaydaların formalaşdırılması problemi;
1.3. Qlobal inkişafın qeyri-bәrabәrliyi problemi;

1.4. Qlobal sәviyyәdә ETİ inkişafının tәnzimlәnmәsi (humanitar istiqamәt) prob-
lemi.

2. İkinci qrup: “İnsan - Tәbiәt”:
2.1. Antpogen, yaxud qarışıq mәnşәli fәlakәtlәrin (torpağın eroziyası vә s.)

qarşısının alınması problemi;
2.2. Tәbii-xammal resurslarından rasional istifadә problemi;
2.3. Demoqrafık problem;
2.4. Ərzaq problemi;
2.5. Boş әrazilәrin tәsәrrüfata optimal daxil edilmәsi problemi;
2.6. Energetik böhranın qarşısının alınması problemi;
2.7. Ekoloji problem;
2.8. Dünya okeanının vә kosmik mәkanın mәnimsәnilmәsi problemi.
3. Üçüncü qrup: “İnsan - Сәmiyyәt”:
3.1. ETT-dәn antihumanitar istifadә tәmayüllәrinin aradan qaldırılması problemi;
3.2. Epidemik xәstәliklәrin qarşısının alınması problemi;
3.3. Urbanizasiyanın neqativ meyillәrinin aradan qaldırılması problemi;
3.4. Savadsızlıq vә tәhsilin inkişafı problemi;
3.5. İnsan haqları problemi.
Qlobal problemlәrin kәskinlәşmәsindә ETİ xüsusi yer tutur. Onun әtraf mühitә tәsiri

miqyaslarının bәşәriyyәtin inkişaf tarixindә misli yoxdur.
Bәşәriyyәti qlobal ziddiyyәtlәrә gәtirәn әn mühüm sәbәb, birinci növbәdә, nәhәng

istehsal gücünün yığılmasıdır. O, tәbiәtә tәzyiq göstәrir, onun resurslarının tükәnmәsinә
şәrait yaradır. XX әsrin әvvәllәrindәn Yer kürәsinin әhalisi 3 dәfә, tәsәrrüfat
fәaliyyәtinin hәcmi isә 20 dәfә artmışdır. Postindustrializmә keçid ictimai istehsalın
mәqsәdli quruluşlarını dәyişmişdir. Maksimum qazanc dalınca qaçma, istehsalın in-
tensiv inkişafına keçid struktur böhranlarla, inkişafın qeyri-bәrabәrliyi, münaqişәlәrin
artması ilә müşayiәt olunurdu. Buna insanın özünü bioloji varlıq kimi tәhlükә altına
qoyan hәrbi işdә tәkan da kömәk edirdi.

Qlobalist alimlәr göstrәrirlәr ki, dünya siyasәtinin vә beynәlxalq münasibәtlәrin
formalaşmasında böyük rol oynamasına baxmayaraq BMT bir sıra qlobal problemlәrin
hәllindә çәtinliklәrlә üzlәşir vә onların bir çoxunu tәkbaşına yerinә yetirmәk iqtidarında
deyildir. Buna görә dә onlar bәşәri problemlәrin hәllindә qlobal hakimiyyәt
strukturlarının yaradılmasını, dünya parlamentinin seçilmәsi fikirlәrini irәli sürürlәr.

Effektiv qlobal idarәetmә üçün qlobal vәtәndaş cәmiyyәti yaradan digәr beynәlxalq
tәşkilatların fәal iştirakı tәlәb olunur. Qlobal vәtәndaş cәmiyyәti dedikdә, milli
mәnsubiyyәtindәn vә ya vәtәndaşlığından asılı olmayaraq, ümumbәşәri dәyәrlәri ayıran
insanların dünya birliyi başa düşülür. Qlobal vәtәndaş cәmiyyәtinin siyasi әsası qeyri-
hökumәt tәşkilatlarının ekoloji, müharibә әleyhinә, mәdәni, dini vә s. qlobal hәrәkatı
tәşkil edir. Bunlar dünya birliyindә alternativ vә ya qeyri-rәsmi ünsiyyәt kanalları kimi
xalqlar arasında qarşılıqlı etimadın qurulmasına kömәk edir.



547

ELŞƏN HACIZADƏ
DÜNYA İQTİSADİYYATI VӘ AZӘRBAYCAN

10.4. Qlobal kapitalist sisteminin çatışmazlıqları

Tarixәn müәyyәn istehsal üsulu olan kapitalizmin әn mühüm amillәri - әmәk vә
kapitaldır. Kapitalist cәmiyyәtinin ilk әsasını vә tәk mahiyyәtinı kapital sәciyyәlәndirir
vә obyektiv, mәntiqi olaraq, kapital dәyәrin inkişafı kimi çıxış edir. K.Marks kapitalın
meyda na gәlmәsinin, onun mahiyyәtinin vә strukturunun, qanunlarının vә inkişaf
hüdudlarının elmi nәzәriyyәsini yaratmışdır. K.Marks vә onun ardıcıllarının yaratdığı
nәzәriyyә marksizm nәzәrriyyәsi kimi mәşhurdur.

Marksizm (ingiliscә - marxism - marksizm, marksçılıq) alman iqtisadçı-filosofları
K.Marks, F.Engels vә onların ardıcılları tәrәfindәn işlәnilәn tәlim, nәzәriyyә, metodolo -
ji analiz vә praktiki hәrәkat üsuludur. İzafi dәyәr konsepsiyası vә tarixi materializm
metodo loji prinsiplәrinә әsaslanır. Marksizm iqtisadi-siyasi konsepsiyası XX әsrdә çox
geniş mәkanda inqilabi dәyişikliklәrә sәbәb olaraq miqyaslı ölkәlәr silsilәsinin konsti -
tusion ideologiyasına çevrilmişdir.

K.Marksın tәdqiqatları әsasında bәsәr sivilizasiyanın kapitalist tipi son dәrәcә geniş
aspektdә tәdqiq etmişdir. Kapitalizmin ziddiyyәtliyi, onun istismar әlamәtliliyi
K.Mark  sın “Kapital” әsәrindә dolğunluğu ilә öz әksini tapmışdır. O, özünün bu mәşhur
әsә  rin dә marksist iqtisadi nәzәriyyәnin әsas mәrkәzi anlayışlarından biri olaraq geniş
elmi rezonans doğuran izafi dәyәr anlayışını dövriyyәyә daxil etmişdir. İzafi dәyәr
(surplus value) әmәk prosesi nәticәsindә yaranmış yeni dәyәrlә onun yaradılmasına
sәrf edilәn işçi qüvvәsinin dәyәri (bir qayda olaraq, әmәk haqqı formasında ifadәsini
tapır) arasındakı fәrqdir. İzafi dәyәr yalnız mәnfәәtin deyil, hәm dә bütün növ
vergilәrin, aksiz vә rüsumların, renta vә faizlәrin әsasını tәşkil edir. K.Marks
göstәrmişdir ki, kapitalist istehsal üsulunda izafi dәyәr kapitalist tәrәfindәn mәnfәәt
formasında mәnimsәnilir ki, bu da işçilәrin istismarı kimi sәciyyәsini tapır. İzafi vә
zәruri әmәk arasındakı fәrqi o istismar vә ya izafi dәyәr norması adlandırmışdır. İzafi
dәyәri әlavә edilmiş dәyәr vә ya әlavә dәyәrdәn fәrqlәndirmәk gәrәklidir. Əlavә dәyәr,
әlavә edilmiş dәyәr (value added) bilavasitә müәssisә vә şirkәtdә yaradılmış әmtәә vә
xidmәtlәrin dәyәrinin bir hissәsidir. Əlavә dәyәr istehsal prosesindә yaradılmış mәhsu -
lun dәyәrindә mövcud müәssisә vә ya şirkәtin real payı kimi sәciyyәlәndirilir. Müәssisә
vә şirkәt tәrәfindәn yaradılmış әmtәә vә xidmәtlәrin dәyәri ilә (satışdan daxil ol-
malarla) onlar tәrәfindәn digәr kәnar tәşkilatlardan alınmış әmtәә vә xidmәtlәrin dәyәri
(sәrf  edi lәn materiallar vә digәr xәrclәr) arasındakı fәrqlә hesablanır. Materiallar, әmәk
haqqı, mәnfәәt, renta vә faizlәr, amortizasiya vә dolayısı vergilәr әlavә dәyәrin hәcmini
müәyyәn edir.

İqtisadçıların birmәnalı rәyinә görә, kapitalist sisteminin mahiyyәtinin xarakterik
cәhәtlәrinin K.Marks kimi miqyaslı vә әhatәli elmi tәhlilini aparan ikinci şәxs olma -
mışdır. Bununla belә, kapitalist sisteminin özәlliklәrinin vә inkişaf meyillәrinin tәhlili
daim aktuallığını saxlamış vә K.Marksdan sonra bir çox iqtisadçı, filosof vә sosioloqlar
vә bu istiqamәtdә fundamental tәdqiqatlar aparmış, elmi işlәr yerinә yetirmişlәr. Bu

sırada qlobal kapitalist sisteminin çatışmazlıqları kontekstindә dünya iqtisadiyyatının
öyrәnilmәsi baxımından tanınmış milyonçu-biznesmen, mәhşur filan trop, görkәmli
iqtisadçı alim Corc Sorosun tәdqiqaları daha çox maraq kәsb edәndir.

C.Soros özünün adı ilә bağlı “Corc Soros nәzәriyyәsi”ndә hesab edir ki, müasir
kapi ta  lizm qeyri-sabitliklә xarakterizә olunan sistem yaratmışdır. Vaxt keçdikcә
maliyyә böhranları, baş verir ki, bunlar iqtisadi depressiyalarla nәticәlәnir. Azad bazar
tәrәfdar ları bu sahәdә hәr hansı hökumәt müdaxilәsinә qarşı çıxırlar. Belә ki, onlar
hesab edirlәr ki, iqtisadi mübarizәdә bu neqativ hallar sistemi daxili qeyri-sabitliyi ilә
deyil, onun bacarıqsız idarә edilmәsi ilә izah olunmalıdır. Kapitalizmin doğurduğu
bazar mexanizmlәri vә qeyri-sabitlik cәmiyyәtin hәyatının bütün sahәlәrinә nüfuz edir.
Reklam, marketinq texnikası vә hәtta malın qablaşdırılması insanın davranışına vә onu
seçimә yönәltmәyә tәsir etmәk üçün istifadә olunur. Bütün bu manipulyasiyalardan
başını itirmiş insan yalnız uğur göstәricisi vә dәyәrin meyarı kimi pula oriyentasiya
etmәyә başlayır: bahadırsa - demәk әn yaxşısıdır. Bu şәraitdә uğura pәrәstiş prinsiplәrә
inamı sıxışdırmış, cәmiyyәt isә oriyentirlәrini itirmişdir.

Sosial әdalәt sahәsindә azad bazar tәrәfdarları sәrvәtlәrin yenidәn bölüşdürülmәsinә
qarşı durur. Belә ki, onlar burada sosial darvinizm prinsipinә etiqadda “әn qabiliyyәtli
sağ qalır” mövqeyindәn çıxış edirlәr. C.Soros yazır ki, bu prinsip sәrvәtin irsәn keçdiyi
şәrti nә görә asan tәkzib olunur. Bu isә, öz növbәsindә, bazar iştirakçıları arasında
bazarın yaratdığı bәrabәr imkanlar haqqında fәrziyyәni tәkzib edir. Onun fikrincә,
qlobal kapitalizm problemlәrdәn uzaq deyil vә onun nöqsanları beş әsas dәrәcә üzrә
qruplaşdırılır:

❑ gәlirlәrin qeyri-bәrabәr bölüşdürülmәsi;
❑ maliyyә sisteminin qeyri-sabitliyi;
❑ qlobal inhisarların vә oliqopoliyaların yüksәlәn tәhlükәsi;
❑ dövlәtin ikili rolu;
❑ dәyәrlәr vә sosial hәmrәylik problemi.
Tәbii ki, bu bölgü olduqca şәrtidir. Belә ki, burada müxtәlif problemli sahәlәr

arasında qarşılıqlı әlaqә vә qarşılıqlı daxilolma mövcuddur.
C.Soros yazır ki, müasir qlobal kapitalist sisteminә sağ qalmaq üçün onun

iştirakçılarının tәlәbatlarını vә mәqsәdlәrini yerinә yetirmәk vacibdir. Bizim qlobal
cәmiyyәt müxtәlif adәtlәr, әnәnәlәr vә dinlәr çoxluğundan qurulur. Onun üçün ümumi
dәyәrlәri birlәşdirәn nә ola bilәr?

Kapitalizmi bir daha tәnqid edәrәk C.Soros hәm dә deyir ki, mәn onun mәhv
edilmәsini istәmirәm. O, bütün digәr alternativlәrdәn üstündür. Əksinә, mәn dünya
kapitalist sisteminin özünümәhvinin qarşısını almaq niyyәtindәyәm. Bunun üçün bizә
daha çox açıq cәmiyyәt konsepsiyası gәrәkdir. Kapitalizm sistemi isә açıq cәmiyyәtin
tәhrif olunmuş formasıdır. Bu prinsip, bizim qlobal cәmiyyәtә xas çoxcәhәtliyi
tanıyaraq, zәruri institutların yaradılması üçün kifayәt qәdәr konseptual bazadır. Mәn
başa düşürәm ki, universal prinsipin qәbul edilmәsinә nail olmaq olduqca çәtindir,
lakin digәr tәrәfdәn, mәncә, onsuz da keçinmәk mümkün deyil.

Belәliklә, qlobal kapitalist sisteminin çatışmazlıqları - gәlirlәrin qeyri-bәrabәr bölüş -
dü r ülmәsi, maliyyә sisteminin qeyri-sabitliyi, qlobal inhisarların vә oliqopoliyaların
yük  sәlәn tәhlükәsi, dövlәtin ikili rolu, dәyәrlәr vә sosial hәmrәylik problemini әhatә
edir.

10.5. “Bretton-Vuds” sistemi vә
müasir qlobal maliyyә arxitekturası

Müasir qlobal maliyyә arxitekturası “Bretton-Vuds” sistemindәn (Bretton-Woods
system) qaynaqlanır. Belә ki, indi dә yaşanmaqda olan pul münasibәtlәrinin vә ticari
hesablamaların tәşkilinin beynәlxalq sisteminin әsası 1944-cü ildә ABŞ-ın Bretton-
Vuds kurort şәhәrindә qoyulmuşdur. Bu sistem BYİB vә BVF kimi qlobal tәsirli
maliyyә tәsisatlarını formalaşdırmış, nәticәdә tәlәb vә tәklif әsasında qızıl devizli stan-
dartdan azad konvertasiyaya keçiddә ABŞ dollarını dünya super valyutası statusuna
gәtirmişdir. Elә bu zamandan etibarәn qızıla konvertasiya olunan valyuta kimi dollar
valyuta paritetlәrinin bazasında beynәlxalq maliyyә hesablaşmaları, valyuta
intervensiyaları vә ehtiyat aktivlәrinin üstün vasitәsinә çevrilir. ABŞ dolları üçün qızıl
standart 35 ABŞ dolları = 1 troy unsiyası ekvivalentliyi tәsdiqlәnir. Bununla da, dünya
qızıl ehtiyatlarının 70%-nә sahib olan ABŞ özünün köhnә rәqibi Böyük Britaniyanı
sıxışdıraraq valyuta hegemonluğu qazanır vә dollar beynәlxalq monetar sistemdә üstün
universal standartlılıq әldә edir.

“Bretton-Vuds” sisteminin vә ya “Bretton-Vuds” razılaşdırmalarının fövqündә
beynәlxalq ticarәt hәcminin bәrpası, kәskin artımı vә tәsbit olunmuş valyuta kursları
şәbәkәsi әsasında tarazlı, stabil beynәlxalq mübadilә sisteminin qoyuluşu vә xarici
ticarәt balansında müvәqqәti çәtinliklәrin aradan qaldırılmasında dövlәtin sәrәncamına
resursların tәqdim olunması kimi mәqsәdlәr toplusu dayanır. “Bretton-Vuds” sistemi
iştirakçı dövlәtlәrdә qızılda tәsbit olunan әsas valyuta kursuna münasibәtdә sәrt
mübadilә kurslarının qoyuluşu, valyuta intervensiyalarının kömәyi ilә mәrkәzi banklar
tәrәfindәn milli valyuta kursunun әsas valyutaya nisbәtdә (+/-1%) sabit
saxlanılmasının dәstәklәnmәsi, valyuta kurslarının revalvasiya vә ya devalvasiya
vasitәsi ilә dәyişdirilmәsi vә bu sferada tәşkilati strukturlar kimi BYİB vә BVF-nin
çıxış etmәsi prinsiplәrini rәhbәr tutur. Burada BYİB vә BVF qeyri-stabil valyutaların
müdafiәsi mәqsәdindәn irәli gәlәrәk tәdiyә balanslarının defisitinin bağlanılması üçün
xarici valyutada kreditlәr verir, iştirakçı dövlәtlәrdә işlәmә vә valyuta sistemi
prinsiplәrinә riayәt olunması üzrә nәzarәti hәyata keçirir vә bununla da valyuta
әmәkdaşlığını tәmin edir. BYİB әvvәlcә ümumilikdә Dünya Bankı funksiyalarını
yerinә yetirmişdir. Dünya Bankı (World Bank) Bretton-Vuds razılaşması nәticәsindә
1944-cü ilin 1 iyulunda beynәlxalq iqtisadi inkişaf mәqsәdlәri üçün yaradılmış BMT-
nin ixtisaslaşmış tәsisatıdır. Qlobal iqtisadi inkişaf mәqsәdlәrinә xidmәt edәn, maliyyә
resurslarının bölgüsünü reallaşdıran әn böyük donor tәşkilatlardan biri olan qurum 184

üzv ölkәni özündә birlәşdirir. Dünya Bankının Prezidenti 5 il müddәtә seçilir vә o,
әnәnәyә uyğun olaraq әn iri sәhmdar ölkәnin vәtәndaşı olmalıdır. Dünya Bankı inkişaf
etmәkdә olan ölkәlәrә çox aşağı faiz dәrәcәsi ilә vә ya faizsiz uzunmüddәtli kreditlәr
vә qrantlar verir. Dünya Bankı ilk әvvәl Beynәlxalq Yenidәnqurma vә İnkişaf Bankı
adı ilә yaranmışdır. Fәaliyyәt sahәsi genişlәndikdәn sonra Dünya Bankı Beynәlxalq
Yenidәnqurma vә İnkişaf Bankını - BYİB, Beynәlxalq İnkişaf Assosiasiyasını - BİA
әhatә edir. Dünya Bankı bu iki tәşkilatla yanaşı Beynәlxalq Maliyyә Korporasiyası -
İFC, Çoxtәrәfli İnvestisiyalar üzrә Zәmanәt Agentliyi - MİGA vә İnvestisiya
Mübahisәlәrinin Hәlli üzrә Beynәlxalq Mәrkәz - ICSID dә daxil olduğu tәsisatda
Dünya Bankı Qrupunu yaradır. Baş qәrargah ABŞ-ın paytaxtı Vaşinqtonda yerlәşir.

Bütün bu tәmәl mükәmmәliklәrinә baxmayaraq, “Bretton-Vuds” sistemi
irәlilәyişlәri zamanında bir sıra böhranlı vәziyyәtlәrlә dә üz-üzә gәlmişdir. Keçilәn
tari xi dövr әrzindә sistemin böhranını әsas mәrhәlәlәri kimi aşağıdakılar fәrqlәndirilir:

1. Qızılın ikili bazar tәyinatlılığının qoyuluşu (17 mart 1968-ci il). Qızılın qiymәti
özәl bazarlarda tәlәb vә tәklifә uğun olaraq sәrbәst tәyin edilir. Dollar dövriyyәsini
saxlayan ölkәlәrdә isә mәrkәzi banklar rәsmi sövdәlәşmәlәrdә 35 ABŞ dolları = 1 troy
unsiyası kursunu saxlayırlar.

2. ABŞ prezidenti Riçard Nikson müvәqqәti olaraq rәsmi kursda mәrkәzi banklar
üçün dolların qızıla konvertasiyasına qadağa qoyur (15 avqust 1971-ci il).

3. Dolların qızıla devalvasiyasının 8% dәyişәrәk qızılın rәsmi qiymәtinin artması
vә dolların qızıla mübadilәsinin bu kursunun bәrpa olunmaması ilә 38 ABŞ dolları =
1 troy unsiyası vәziyyәti alması (17 dekabr 1971-ci il).

4. Dolların qızıla devalvasiyasının rәsmәn 42,2 ABŞ dolları = 1 troy unsiyası
vәziyyәti alması (13 fevral 1973-cü il).

5. Valyuta kursunun bazar qanuna tabe edilmәsi (16 mart 1973-cü il). Bu zamanda
etibarәn valyuta kursları tәsbit olunmur vә tәlәb vә tәklifin tәsiri ilә dәyişir. Bununla
da sәrt mübadilә kursları sistemi özünün mövcudluğuna son qoyur .

6. Yamayka beynәlxalq konfransında BFV-nun nizamnamәsinә dәyişiklik edilәrәk
müba dilә kurslarının tәrәddüdü ilә xarakterik olan sәrbәst qarşılıqlı konvertasiya mode -
li әsaslı beynәlxalq valyuta sisteminin yenidәn tәşkili istiqamәtindә müvafiq razılaşma
әldә olunur (8 yanvar1976-cı il). Yamayka valyuta sistemi dünyada hal-hazıra kimi
fәaliyyәt göstәrir.

Bununla belә, qeyd olunmalıdır ki, “Bretton-Vuds” sistemindә böhranlı vәziyyәti
yaradan sәbәblәr daha geniş spektrli olmuşdur. Bu sırada başlıca mәqam xaricdәki
dollarların qızıla kovertasiyasını ABŞ-ın qızıl ehtiyatları vasitәsi ilә tәmin edә
bilmәmәsindәn irәli gәlәn çәtinliklәrlә bağlı olmuşdur. Belә ki, 1970-ci illәrin
başlanğıcında qızıl ehtiyatlarının yenidәn bölgüsü Avropanın xeyrinә dәyişmişdir. Bu
zaman isә beynәlxalq dövriyyәdә, üstün olaraq, nağd vә nağdsız ABŞ dollarları iştirak
edirdi. Digәr tәrәfdәn, ümumdünya ticarәtinin inkişaf templәri müqabilindә qızıl
hasilatının geniş hәcmli olmaması vәziyyәti dә beynәlxalq likvidliklә bağlı kәskin

problemlәr doğurmuşdu. ABŞ-ın tәdiyә balansında yaranan nәhәng defist, ehtiyat
valyutası olaraq dollara etibarı azaltmış vә onun dünya maliyyәsindә dominant
vәziyyәtini mütlәq itirilmәsi ilә nәticәlәnmişdir. Bu situasiyada Qәrbi Avropa vә
Yaponiya kimi yeni maliyyә mәrkәzlәri yaranmışdır kı, onların da milli valyutasından
ehtiyat keyfiyyәtindә istifadә olunmağa başlanmışdır.

ABŞ-ın bu zaman dünya maliyyә sistemindә mәhdudlaşan dominanlılığının
yaratdığı problemli vәziyyәtin izahı “Triffin dilemması vә ya parodoksu” adlanan
baxışda özünün nәzәri izahını tapmışdır. Belә ki, Belçika әsilli amerikalı iqtisadçı
Pobert Triffin (1911-1993) analitik olaraq tәsdiqlәdi ki, әsas valyuta emissiyası emitent
ölkәnin qızıl ehtiyatına adekvat olmalıdır. Əks halda qızılla tәmin edilmәmiş yüksәk
ölçülü emissiya hәmin valyutanın qızıla olan dövriyyәsini sarsıdar vә ona verilәn
etibarın böhranına gәtirәr. Bu tәzadın digәr interpretasiyasında - ölkәlәrin milli valyuta
ehtiyatlarını formalaşdırmaqla onların mәrkәzi banklarının lazımı sәviyyәdә dollarlarla
tәminatı üçün ABŞ-ın tәdiyә balansında daim defisitin müşahidә edilmәsi zәruridir.
Tәdiyә balansının defisiti isә ehtiyat aktivi keyfiyyәtindә dollara olan etibarı sarsıdır.
Əksliyin qismәn mülayimlәşdirilmәsi üçün isә әvәzlәşmәlәr üzrә xüsusi hüquqlar ad-
lanan süni ehtiyat vasitәsi tәklif olunur. Bu mexanizm hazırda da fәaliyyәt göstәrir.

“Bretton-Vuds” sistemindә böhranlı vәziyyәtlәrin yaranışının digәr köklü sәbәblәri
dә mövcuddur. Bunları aşağıdakı kimi tәsniflәşdirmәk olar:

1. İqisadiyyatda dayanıqlıqsızlıq vә tәzadlılıq. Belә ki, 1967-ci ildә maliyyә
böhranının başlanması iqtisadi artımın aşağı düşmәsi mәqamı ilә üst-üstә düşür.

2. İnflyasiyanın qüvvәtlәnmәsi dünya qiymәtlәrinә vә şirkәtlәrin
rәqabәtqabiliyyәtliliyinә tәsir edәrәk “isti pullar”ın spekulyativ yerdәyişmәsini
stimullaşdırmışdır. Müxtәlif ölkәlәrdә inflyasiya templәri valyuta kursunu
dinamikasına tәsir etmiş, pulların ödәniş qabiliyyәtliyinin azalması “kurslar kәsişmәsi”
üçün şәrait yaratmışdır.

3. Milli tәdiyә balanslarında qeyri-sabit vәziyyәt. Bir sıra ölkәlәrdә - xüsusәn ABŞ
vә Böyük Britaniyada xroniki olan defisit vә digәrlәrindә AFR vә Yaponiyada profisit
valyuta kurslarının tәrәddüdünә kәskin tәsir etmişdir.

4. Dünya arenasında baş verәn dәyişikliklәrlә “Bretton-Vuds” sisteminin özünün
prinsiplәrinin uzlaşmaması. Milli valyutadan istifadәyә әsaslanan sistemin dünya
tәsәrrüfatının beynәlmilәşmәmәsi prosesi ilә ayaqlaşmaması. Bu tәzad ABŞ vә Böyük
Britaniyanın iqtisadi mövqelәrini zәiflәtmiş vә onlar özlәrinin tәdiyә balanslarının de-
fisitini ehtiyat valyuta statusunda olan milli valyuta emisiyaları hesabına aparmışlar.
Bu, xüsusәn, inkişaf edәn ölkәlәrin mәnafelәri ilә ziddiyyәt tәşkil etmişdir.

5. Valyuta sferasında TMŞ-lәrin rolu. Belә ki, TMŞ-lәr müxtәlif valyutalarda kifayәt
qәdәr nәhәng qısamüddәtli aktivlәrә malikdirlәr. Hәmin aktivlәr isә әhәmiyyәtli
dәrәcәdә onların fәaliyyәt göstәrdiyi ölkәlәrdә valyuta ehtiyalarını әhәmiyyәtli
dәrәcәdә artırır. Bu mәblәğlәr isә valyuta spekulyasiyalarında iştirakla milli nәzarәtdәn
vә mәnfәәt proqnozundan yayınaraq proseslәrә geniş ölçüdә tәsir imkanları әldә edirlәr.

Bütün bunlar “Bretton-Vuds” sisteminә yenidәn baxılması ehtiyacından xәbәr verir.
Mahiyyәtcә, “Bretton-Vuds” sisteminin böhranlılığı beynәlxalq iqtisadi münasibәtlәrin
beynәlmilәl xarakterindәki tәzadlıqlardan vә bu mәqsәdlәr üçün qiymәtdәn düşmüş
milli valyutalardan istifadә gercәkliklәrindәn irәli gәlir. Sistemin böhranlılığı “valyuta
hәyacanı” yaradaraq fond birjalarında fәsadlara sәbәb olur, qiymәtli kağızların kursu-
nun aşağı düşmәsinә gәtirir, beynәlxalq valyuta likvidliyi problemini kәskinlәşdirir.
Buna görә dә dünya maliyyә sistemi böhranları daha rasionallıqla tәcrid edәn,
mükәmmәl strukturlu vә unversal mәzmunlu yeni arxitektur düzüm tәlәb edir. Bu tәlәb
XX әsrin sonlarında Cәnub-şәrqi Asiyada baş vermiş maliyyә böhranında daha da
qüvvәtlәnәrәk aktuallığını artırdı. Elә bu әrәfәdә “Böyük sәkkizliklәr”in - G8 - ABŞ,
Böyük Britaniya, Fransa, AFR, İtaliya, Yaponiya, Kanada vә Rusiyanın böhranın
tәsirini azaltmaq imkanlarının mәhdud olduğu ortaya çıxdı. Hesablandı ki, qlobal
maliyyәnin sәmәrәli idarәetmә sisteminin funksionallığı böyük aktivli digәr
oyunçularsız mümkünsüzdür. Buna görә dә XXI әsr astanasında yeni axtarışlar
silsilәsindә dünya iqtisadi nәhәglәrinin yeni formatda konsolidasiyası ideyası reallaşdı.

Bir sıra maraqlı fikirlәrin dövriyyәyә çıxışı ilә әlamәtdar olan sammitdә beynәlxalq
maliyyә institutlarının reformasiyası, yeni arbitraj institutlarının yaradılması, qlobol
iqtisadi siyasәtdә birgә fәaliyyәt, müasir maliyyә texnologiyalarına әsaslanaraq risklәri
maksi mal şәffaf idarә etmәk, müxtәlif ölkәlәrin nüfuzlu iqtisadçılarından ibarәt
maliyyә mәşvәrәti yaratmaq kimi tәsisatlandırmaların aparılması ideyaları sәslәndiril -
miş dir. Qlobal böhrandan çıxış yollarının arandığı forumda liderlәr qәrara gәldilәr ki,
onlar dünya iqtisadiyyatında daha konsolidәedilmiş idarәetmә vә tәnzimlә mә sistemi -
nin formalaşdırılması üçün müvafiq “nәzarәt orqanları” tәsis etmәlidirlәr. Bu tәsisatlar
qlobal maliyyә sistemindә nәhәng tәnzimlәyicilәr funksiya sını yerinә yetirmәklә
dünya nın aparıcı bankları vә maliyyә qurumlarında yüksәk etibarlılığı vә stabilliyi
tәmin edәcәklәr.

G20 ilk sammitinin iştirakçılarının dünya maliyyә böhranı ilә bağlı umumi fikri
belә olmuşdur ki, BYİB vә BVF sistemindә mütlәq hәrtәrәfli islahatlar aparılmalıdır.
Daha çox ABŞ vә Avropaya oriyentasiya olunun sistemdә qәrar qәbulunda inkişaf
etmәk dә olan ölkәlәr dә mühüm sәs vermә imkanları әldә etmәli, bu qurumların
öhdәlik vә mәhsuliyyәtlәri yüksәldilmәli vә onlara müvafiq geniş nәzarәt funksiyaları
da verilmәlidir.

Göründüyü kimi, müasir beynәlxalq siyasәtin vәziyyәti heç dә ürәkaçan deyildir.
Bir tәrәfdәn, Amerikanın iqtisadi imicindә zәiflәmәlәr müşahidә olunsa da, digәr
tәrәfdәn, mәlum deyil ki, bundan başqa “dünya oyunçularının” faydası nә olacaqdır.
İndi Avropa dünya sistemindә liderliyә can atır. ÇXR öndә olmaqla inkişaf etmәkdә
olan ölkәlәr maliyyә hakimiyyәtinin elә yenidәn bölgüsünü tәlәb edirlәr ki, bu yalnız
onların mövqeylәrinin möhkәmlәnmәsinә xidmәt edir. Bununla belә, ABŞ özü dә bu
tәlәblәrә etiraz etmәk vәziyyәtini qoruyur. Amerika sovet iqtisadi sisteminin bәnzәri
deyil. Böhranlara baxmayaraq, onun iqtisadiyyatı möhkәmdir. Hәr halda, o bu sarıdan

rәqiblәri Avropa vә ÇXR-dәn zәif görünmür. Gerçәk proqnozlar belәdir ki, istәnilәn
halda ABŞ özünün nәhәng iqtisadi dövlәt statusunu saxlayacaqdır. Onun hәrbi
qüvvәlәri yenә dә dünyada әn güclu olaraq qalır. Keçmişdә yaşandığı kimi, o, yenә dә
mühüm diplomatik vә hәrbi ittifaqların ön sırasında dayanır. Ona görә dә ABŞ indiki
vә növbәti administrasiyası da “güclü dollar” siyasәtini davam etdirәcәklәr. Bunu onun
kifayәt qәdәr resurs potensialına malikliyi bir daha әsaslandırır.

10.6. Qlobal inhisarlar vә oliqopoliyalar tәhlükәsi

İnhisar bir şәxsә, müәyyәn qrupa vә ya dövlәtә mәxsus istehsal, sәnәt, ticarәt vә
fәaliyyәtin digәr növlәrinә müstәsna hüquq verir. “İnhisar” termini monopoliya (yu-
nanca - monos - vahid, poleo - satıram) kimi dә sinonimә malikdir vә konkret olaraq,
rәqabәt meydanında tәkhakimiyyәtliliyi ifadә edir.

Bu tәrifdәn görünür ki, tәbiәti etibarilә inhisar azad rәqabәtin tam әksidir.
İnhisarın aşağıdakı xüsusiyyәtlәrini ayırmaq olar:
 әmtәәnin bir satıcısı;
 bazara giriş üçün maneәlәr var, çıxış yoxdur;
 bir mәhsul mövcuddur vә onun differensiasiyası yoxdur;
 qiymәtlәrә nәzarәtdә iştirak edәn şirkәtlәr tam nәzarәtә malikdirlәr.
İqtisadiyyatı әhatә dәrәcәsi nәzәrә alınmaqla inhisarçı tәşkilatların aşağıdakı növlәri

seçilir:
❑ müәyyәn sahә miqyasında - tәmiz inhisar: bir satıcı fәaliyyәt göstәrir, mümkün

rәqiblәr üçün bazara giriş bağlıdır, satıcı satış üçün özünün qoyduğu qiymәt ilә
nәzәrdә tutulan malın miqdarına tam nәzarәt edir.

❑ milli tәsәrrüfat miqyasında - mütlәq inhisardır. o, dövlәtin vә ya onun tәsәrrüfat
orqanlarının әlindәdir.

Tәmiz vә mütlәq inhisarlarda resursların, malların bir alıcısı mövcuddur.
Meydanagәlmә xarakteri vә sәbәblәrindәn asılı olaraq, inhisarların aşağıdakı

növlәrini fәrqlәndirirlәr:
 Tәbii inhisarlar. Bu cür inhisarlara mülkiyyәtçilәr vә tәsәrrüfat tәşkilatları malik -

dir ki, nadir vә azad tәkrar istehsal olmayan istehsal elementlәri onların
sәrәncamındadır;

 Süni inhisarlar. Bu şәrti ad altında inhisar qazancları әldә etmәk üçün yaradılmış
müәssisә birliklәri başa düşülür.

Tәbii inhisar (natural monopoly) istehsal, әmtәә vә xidmәtlәrin satışı üzrә rәsmi
tanınan qaçılmaz inhisardır. Tәbii inhisar, bir tәrәfdәn, müәllif hüququ vә ya müәllifin
qanunla inhisarçı olması, digәr tәrәfdәn, dövlәt maraqları çәrçivәsindә vahiq boru nәql
sistemi, elektrik şәbәkәsi, dәmiryol magistralı sahәlәrindә tәzahür edir. O, hәmçinin,
ictimai tәhlükәsizlik mülahizәlәri ilә dövlәt inhisarı kimi dә yarana bilәr.

Süni inhisar (artificial monopoly) inhisarçı mәnfәәt әldә etmәk üçün bilәrәkdәn
bazarın strukturunu dәyişdirmәyә yönәlmiş müәssәlәrin birlәşmәsi. Süni inhisarlar
daha iri kapitaldan, çox yüksәk sәviyyәli texnologiyalardan, yaxşı qurulmuş reklam
işindәn istifadә edәrәk autsayderlәrin xammal mәnbәlәrinә vә enerji daşıyıcılarına
yetәrli liyini mәhdudlaşdırır, sahәvi bazara yeni firmaların girişi üçün maneәlәr
yaradırlar. Süni inhisarlar fәaliyyәtlәrini kartel, sindikat, konsern vә trestlәr formasında
qururlar.

Kartel (fransızca - cartel, italyanca - cartello - kağız, sәnәd) şirkәtlәr arasında
inhisarçı birlәşmәnin forması vә ya sazişidır. Burada iştirakçılar istehsal vasitәlәrinә
vә istehsal mәhsullarına olan mülkiyyәtlәrini saxlayır, yaradılmış mәmulatların kvotası,
hәr birinin ümumi mәhsul buraxılışında payı, satış qiymәtlәri, bazarların
bölüşdürülmәsi vә s. barәdә razılaşaraq mәhsulları bazarda özlәri satırlar.

Sindikat (yunaca - syndikos - rabitәli hәrәkәt edәn) tәsәrrüfat fәaliyyәti aparan
subyektlәrin tәmәrküzlәşmә mәqsәdi ilә birlәşmәsi. Sindikat iştirakçıları kommersiya
müstәqilliyini itirәrәk istehsalat vә hüquqi sәrbәstliyini saxlayırlar. Burada, hәmçinin,
tәsәrrüfatçılığın maddi şәrtlәrinә olan mülkiyyәt birlik iştirakçılarında qalır, hazır
mәhsul isә onların ümumi sәrvәti kimi, bunun üçün yaradılmış kontor vasitәsilә satılır.

Konsern (ingiliscә - concern - iştirak, maraq) mülkiyyәtin vә nәzarәtin vәhdәti ilә
xarakterizә edilәn müәssisә vә tәşkilatların birlәşmә forması. Konsernә daxil olan
müәssisәlәr sәrbәst deyillәr, onlara konsernә başçılıq edәn baş tәşkilat tәrәfindәn
nәzarәt olunur. Konsern ümumi iştirakçılıq sistemi ilә maliyyә resurslarını vә istehsalı
reallaşdıraraq iştirakçı tәrәflәri “şaquli” vә ya “üfüqi” formada birlәşdirir. Şaquli birlik
istehsal prosesi rabitәli xarakterlә bağlılıqda olan müәssisәlәr, üfüqi birlik isә qarşılıqlı
әlaqәliliyi olmayan müxtәlif sahәlәrin, tәşkilatların birlәşmәsidir. Konsern hәm dә, öz
növbәsindә, hüquqi şәxs olmaqla, sәhmdar cәmiyyәt, holdinq kimi şaquli vә üfüqi  in-
teqrasiya olunan qurumlara bölünür.

Trest (ingiliscә - trust - etibar) bu qrup sahibkarın istehsal vasitәlәrinә vә hazır
mәhsula olan müştәrәk mülkiyyәtinә әsaslanan inhisarçı birlәşmәsi formasıdır. Burada
real hakimiyyәt idarәetmә qurumunun vә ya şirkәtin rәhbәrinin әlindә cәmlәşir. Trestlәr
daha çox XIX әsrdә geniş yayılmışdılar. ABŞ-da ilk trest 1879-cu ildә böyük neft
maqnatı Rokfellerin yaratdığı “Standart Oyl” şirkәti olmuşdur.

İnhisarçılıq rәqabәt bağlılığındadır. İnhisarçı rәqabәt o zaman mövcuddur ki, oxşar
mәhsul satan çoxlu firmalar vardır vә onlardan hәr biri öz mәhsuluna azalan әyri ilә
qarşılaşır. İnhisarçılığın müasir mühüm iri formalarından biri kimi oliqopoliyalar çıxış
edir. Oliqopoliya (yunaca - ὀλίγος - azsaylı vә - πωλέω - satıram, ingiliscә - oligopoly)
daha maraqlı vә gәlәcәyi daha az tәsәvvür edilәn inhisar rәqabәti növlәrindәn biri kimi
bazarda bir neçә iri şirkәtin hökmran olduğu rәqabәt vәziyyәtini ifadә edir. O,
mükәmmәl rәqabәtin bazar strukturu tipi kimi, bir qayda olaraq, şirkәt sayının 3 vә
ondan çox olduğu halda әsaslıdır. Çoxsaylı şirkәtlәrin olmadığı vә eyni zamanda,
sәmәrәli istehsal üçün kifayәt qәdәr nәhәng şirkәtlәrin tәmsil edildiyi sahә tәbii

oliqopoliyanı ifadәlәndirir. Oliqopoliya vәziyyәtindә satıcılar böyük alıcı kütlәsi ilә
ticarәt aparır, qiymәtqoyma siyasәti vә marketinq strategiyasında bir-birinә qarşı çox
hәssas olurlar. Bununla belә, bazarların tәnzimlәnmәsindә daha çox paya sahib çıxan
bir rәqabәt modeli kimi oliqopoliyarın da tәhlükәsi qaçılmazdır. Belә ki, oliqopolist
rәqabәt, әsas mәqsәdi inhisarçıda olduğu kimi mәhsulun qiymәtinin yüksәldilmәsi vә
buraxılışının mәhdudlaşdırılması olan saziş (sövdәlәşmә) doğura bilәr. Əgәr bu sazişdә
rәsmi müqavilә mövcuddursa, bu, artıq karteldir.

Oliqopoliyanın özәl növü kimi duopoliya vә oliqopsoniya çıxış edir. Duopoliya
(latınca - duo - iki vә yunaca - poles - satıcı) müәyyәn әmtәә vә ya xidmәtlәr üzrә
bazarda iki istehsalçı vә ya satıcının hökmran olduğu rәqabәt vәziyyәtidir. Duopoliya
şәraitindә alıcı sayı mәhdudlaşdırılmır. Oliqopsoniya (yunanca - oligos - azsaylı vә op-
sonia - alış) pay bölgüsü genişliyi bazar qiymәtlәrinin dәyişmәsindә әks olunan bir
neçә alıcının iştirak etdiyi sahәvi bazar tipidir.

İnhisar bazarında digәr mәxsusi monopsoniya vә duopsoniya kimi rәqabәt növlәri
dә vardır. Monopsoniya (yunanca - móno - bir vә opsōnia - alış, tәdarük) bir alıcıya
qarşı çoxlu satıcının durması vә ya ancaq bir istehlakçının bazarı formalı qeyri-tәkmil
rәqabәt növüdür. Monopsoniya vәziyyәtindә qiymәti alıcı qoyur. Onun maraqlı cәhәti
isә monopoliya ilә monopsoniyanın eyni vaxtda, eyni mәkanda görünmәsidir.
Tәcrübәdә xalis monopoliya vә xalis monopsoniya uzlaşması nadir hadisәdir.
Monopsoniyanın özәl növü kimi duopsoniya çıxış edir. İkitәrәfli inhisarçılıq olaraq
duopsoniya (ingiliscә - duopsony - iki satıcı) eyni mәhsul üzrә çoxlu satıcının vә bu
mәhsullar üzrә yalnız iki müstәqil alıcının olduğu bazar vәziyyәtini ifadә edir.

İnhisarlaşma vә onun qarşının alınması müvafiq qanunvericilik - antiinhisar qanun-
vericiliyi ilә tәnzimlәnir. İnhisarların fәaliyyәtinin mәhdudlaşdırılması, daxili bazarda
rәqabәtqabiliyyәtli mühitin yaradılması istiqamәtindә dövlәtin iqtisadi vә qanunveri-
cilik tәdbirlәri olaraq demonopolizasiya çıxış edir.

Demonopolizasiya (demonopolization) inhisarların fәaliyyәtinin mәhdudlaşdırıl -
ması, daxili bazarda rәqabәtqabiliyyәtli mühitin yaradılması istiqamәtindә dövlәtin
iqtisadi vә qanunvericilik tәdbirlәridir.

Antiinhisar qanunvericiliyi (antitrust legislation) rәqabәtә sövq edәn, inhisarçı
strukturların yaranmasına imkan vermәyәn vә inhisarçı hәrәkәtlәri mәhdudlaşdıran qa-
nunlar vә digәr dövlәt aktlarında ehtiva olunur. Vurğulanmalıdır ki, obyektiv olaraq
hәr cür tәnzimlәnmәyәn bazarda hakim olan cәmlәşmәyә meyil sayәsindә qlobal bazar
vahid qlobal inhisarın qurulmasına ehtiyaclıdır. Onun rolunda, nә qәdәr paradoksal
olsa da, daha çox kommersiya tәşkilatı deyil, bütöv bir cәmiyyәt - qloballaşmanın әsas
mühәrriki olmuş vә bununla da bәşәriyyәtә onun tәrәfindәn verilәn faydaların baş
alıcısı ABŞ çıxış edir.

10.7. İstehlak problemi vә onunla bağlı
başlıca nәzәriyyә vә kateqoriyalar

İstehlak tәlәbin ödәnilmәsi prosesindә mәhsuldan istifadәni ehtiva edir. İqtisadiyyat -
da istehlakı rifah vә xidmәtlәrin alınmasına bәrabәr tutulur. O, gәlirin әldә edilmәsi vә
ya yığımın xәrclәnmәsi nәticәsindә mümkün olur. İstehlaka tәlәbin ödәnilmәsi prosesi
olaraq baxılması iqtisadi nәzәriyyә postulatlarına әsaslanır. İnsana mәhdud resurslar
şәraitindә, iqtisadi münasibәtlәr kontekstindә yanaşan iqtisadi nәzәriyyә ilә bәrabәr
istehlakla hәm dә iqtisadi sosiologiya mәşğul olur. Dünya iqtisadiyyatında isә istehlak
problemi qlobal iqtisadi artım vә tәbii resurslar mәhdudluğu müstәvisindә öz әksini
tapır. Bir sıra iqtisadçılar dünya iqtisadiyyatının istehlak üzәrindә qurulduğunu iddia
edir vә bu baxımdan da qlobal iqtisadi problemlәrin mәrkәzi hәlqәsindә istehlak prob-
leminin dayandığını әsaslandırırlar. Bunu dünya iqtisadiyyatının müasir inkişaf
mәrhәlәsindә tәbii resursların miqyaslı istehlakı, bundan irәli gәlәrәk tәbiәtlә
cәmiyyәtin qarşılıqlı tәsirinin mürәkkәblәşmәsi ilә bağlayırlar. Belә vәziyyәt davamlı
inkişaf ssenarisini labüd edir. Burada, hәmçinin, istehlakçılığın digәr mәsәlәlәrinin
hәlli dә aktuallıq әldә edir. Reallıq belәdir ki, kapitalizmin inkişafı nәticәsindә coşqun
iqtisadi vә texniki inkişafla müşaiyәt edilәn, gәlir artımını genişlәndirәn, istehlakın
strukturunu әhәmiyyәtli dәrәcәdә dәyişdirәn, iş günü müddәtini azaldaraq asudә vaxtı
artıran, sinfi strukturu aradan qaldıran, istehlak fәrdilәşdirmәsini formalaşdıran istehlak
cәmiyyәti yaranır.

İstehlak cәmiyyәti (consumer society) fәrdi istehlak prinsipi әsasında tәşkil edilmiş
ictimai münasibәtlәr mәcmusunu tәyin edәn anlayışdır. İlk dәfә neofreydçilik vә freyd -
markszimçilik nәzәriyyәsinin banisi alman sosioloqu, filosofi Erix Zeliqmann Fromm
(1900-1980) tәrәfindәn dövriyyә daxil edilmişdir. İstehlak cәmiyyәti maddi nemәtlәrin
kütlәvi istehlakı vә müvafiq dәyәrlәr sistemi vә quruluşlarının formalaşması ilә xarak -
te rizә olunur. İstehlak cәmiyyәti kooperasiya sferasında paycıların (vәtәndaşlar vә
hüquqi şәxslәr) әrazi әlamәtlәrinә görә könüllü birliyinә әsaslanan istehlak koopera -
tivi növü kimi dә mәna daşıyır. O, hәmçinin, konsyumerizm, istehlakçılıq kimi
anlayışlarla da assosiasiya olunur.

İstehlakçı (consumer) öz istәklәrini ödәmәk üçün әmtәә vә xidmәtlәri alan vә ya
istifadә edәn fiziki vә ya hüquqi şәxsdir.

Konsyumerizm, istehlakçılıq (consumerism) istehlakçıların hüquq vә tәsirinin
genişlәnmәsi ilә bağlı, hәmçinin, alıcıların satıcılara vә әmtәә istehsalçılarına qarşı
tәşkilatlanmış hәrәkatı, istehlakçıların cәmiyyәtlәrinin yaradılması.

İstehlak cәmiyyәtinin dәyәrlәrini bölüşәn insanların sayının artması, müasir
bәşәriyyәtin әsas cәhәtlәrindәn biri kimi sәciyyәlәndirilir. Bununla belә, sosioloqlar
vә ictimai xadimlәr arasında onlara münasibәt dә eynicinsli deyil. Burada onları
müdafiә edәn vә әks olan müxtәlif tezislәrә rast gәlinir.

İstehlak cәmiyyәtlәrini müdafiәsi ilә bağlı bir sıra arqumentlәr:

❒ istehlak ictimaiyyәt üçün zәruri olan üzunmüddәtli sosial stabilliyi bәrqәrar edәn
yaxşı vә mәsuliyyәtli hökumәtin yaranmasına zәmin olur;

❒ istehlak sosial gәrginliyin azalmasına sәbәb olur;
❒ istehlak cәmiyyәtindә istehsalçılar bütövlükdә tәrәqqini tәmin edәn yeni әmtәә

vә xidmәtlәrin yaradılmasına vә onların tәkmillәşdirilmәsindә stimullar әldә
edirlәr;

❒ istehlakın davranış motivlәri milli vә dini xurafatçılığı, risklilik meyilini
yumuşaldır, ekstremizmin azalmasına vә dözümlülük artmasına sәbәb olur;

❒ istehlak cәmiyyәtinin üzvlәri daha yüksәk ekoloji standartlar vә ekoloji tәmiz
mәhsullar tәlәb edir vә bu baxımdan da istehsalçılar onları yaratmağa mәcbur
olurlar;

❒ “üçüncü dünya” dünya ölkәlәrindәn xammal vә mәhsulların istehlakı onların
inkişafına kömәk edir.

İstehlak cәmiyyәtlәrinә әks olan bir sıra arqumentlәr:
❒ istehlak cәmiyyәtlәri insanı asılı, qeyri-müstәqil edir;
❒ istehlak fәrdin әsas mәqsәdinә çevrilir, gәrgin işlәr, tәhsil, ixtisasın artırılması

isә kәnar effektlәrlәrlә müşaiyәt olunur;
❒ istehlak cәmiyyәtinin әsasını tәbii sәrvәtlәr tәşkil edir, lakin onların әksәriyyәti

әvәzolunmazalara aiddirlәr;
❒ istehlak cәmiyyәti yalnız inkişaf etmiş ölkәlәrdә mövcuddur, bu zaman üçüncü

dünya ölkәlәrindә isә xammal әlavәlәrindәn istifadә olunur;
❒ istehlak cәmiyyәtindә proseslәrinin sürәtlәnmәsi tәşviq olunur. O cümlәdәn bu-

rada mәnfi vә dağıdıcı proseslәr dә sürәtlәnir;
❒ istehlak cәmiyyәtindә ayrıca bir insanın mәsuliyyәti azalır. Belә ki zavodların

tullantıları ilә әtraf mühitin çirklәnmәsinә görә istehlakçı ilә deyil, bütünlüklә
istehsalçı mәsuliyyәt daşıyır.

İstehlak hiss edilәn, gecikdirilmiş vә yetәrsiz olmaqla bir sıra kateqoriyalarda әks
olunur.

Hiss edilәn istehlak (conspicuous consumption) öz sosial statusunun yüksәldilmәsi
mәqsәdi ilә vәsaitin xәrclәnmәsidir, bәdxәrc istehlakdır.

Gecikdirilmiş istehlak (ingiliscә - delayed gratification vә ya deferred gratification
- gecikmiş mәmnunluq vә ya tәxirә salınmış mәmnunluq, gecikdirilmiş istehlak) dәrhal
olan mükafata tamah göstәrmәmәk vә daha sonrakını gözlәmәk qabiliyyәtidir. Bir
qayda olaraq, gecikdirilmiş vә ya tәxirә salınmış istehlak kiçik mükafata müqavimәt
göstәrmәklә bilavasitә sonradan daha böyük vә ya daha mükkәmmәlini almaqla
bağlıdır. Əksәr әdәbiyyatlarda istehlakın tәxirә salınması bacarağına digәr müxtәlif
müsbәt nәticәlәrin (fiziki vә psixoloji sağlamlıq, sosial sәriştәtәlik, tәhsildә uğurlar
daxil olmaqla) әldә edilmәsi olaraq baxılır.

Yetәrsiz istehlak (ingiliscә - underconsumption - kifayәt etmәyәn istehlak)
qәnaәtbәxş olmayan vә ya natamam istehlakdır. Yetәrsiz istehlak XVI әsrin sonlarında

fransız merkantalistlәrinin mәtnlәrindәn çıxmış vә müasir dövrdә iqtisadiyyata arxaik
anlayışa çevrilmişdir. 

Yetәrsiz istehlakla bağlı mәxsusi nәzәriyyә mövcuddur. Yetәrsiz istehlak nәzәriyyәsi
(ingiliscә - theory of shortage, the underconsumption theory - kifayәt etmәyәn istehlak
nәzәriyyәsi, çatışmamazlıq nәzriyyәsi, qıtlıq nәzәriyyәsi) iqtisadi böhranları tәlәbdәn
artıq (izafi) istehsal nәticәsindә yaranması vә onun şәxsi istehlakın yetәrli olmayan
ölçüsü ilә әlaqәliliyi baxımından izah edәn konsepsiyadır. Yaradıcısı isveçrәli iqtisadçı
vә tarixçi Jan Şarl Leonar Simond de Sismondidir (1773-1842). J.Sismondi hәm dә
siyasi iqtisadın banilәrindәn biri kimi dә tanınır. O, böhranlara ümumi artıq istehsal
olaraq yanaşmış, bununla belә, onları zәhmәtkeşlәrin yetәrsiz istehlakının nәticәsi kimi
görmüşdür. J.Sismondi göstәrmişdir ki, iqtisadi böhranlar istehsalla istehlak arasında
ziddiyyәtin mәhsuludur. İstehlak istehsalın labüd nәticәsi deyil, әksinә bazarları
әmtәәlәrlә hәddindәn artıq dolduran kapitalist sisteminin qaçılmaz nәticәsidir. Yetәrsiz
istehlak nәzәriyyәsinin görkәmli nümayәndәlәri kimi “dövlәt sosializmi”
nәzәriyyәsinin banilәrindәn olan alman iqtisadçısı İohann Rodbertus-Yaqesov (1805-
1875) vә britaniya iqtisadçısı C.Hobson hesab olunurlar.

İstehlak cәmiyyәti ilә bağlı digәr bir istilah da afflyuenzadır. Afflyuenza (ingiliscә -
affluenza - bolluq xәstәliyi) insanın zәruri istehlak hәcminin real çәrçivәsindәn çıxaraq
öz istehlak sәviyyәsini artırması üçün çox işlәyәrәk daim borca girmәsi ilә bağlı
davranışıdır. Termin “influenza” - “bәrkdәn sıxmaq” vә “affluence” - “sәrvәt” söz
birlәşmәlәrindәn yaranmışdır. “Hәddәn artıq әmәk sәrfi epidemiyası” anlamını ifadә
edir.

İstehlakın әmtәә vә xidmәtlәrlә bağlılığı mühüm şәrtlәrdәn biridir. Ona görә dә is-
tehlak prosesindә bu kateqoriyalar xüsusәn nәzәrә alınandır.

Əmtәәlәşmә (commodification) bazarda satış üçün әmtәә vә xidmәtlәrin istehsal
hәcminin artırılması prosesidir.

Əmtәә zәncirlәri (commodity chains) müәyyәn çeşidli әmtәәlәrin istehsalı vә satışı
üzrә tәsәrrüfat fәaliyyәtinin inteqrasiya olunmuş növlәrinin funksionl şәbәkәsidir.
Xammalın emalı, istehsal tsiklinin aralıq mәrhәlәlәri vә mәhsulun bazarda meydana
çıxması ilә bütün әmtәә yaranış vә hәrәkәti şәbәkәsini әhatә edir.

Dünya iqtisadiyyatında istehlakla bağlı problemlәr, ilk öncә, ayrı-ayrı mühüm hәyati
әhәmiyyәt daşıyan resursların istehlak artımı ilә sәciyyәvidir. Burada әrzaq
mәhsullarından sonrası üstünlüyü enerji resursları әlә alır.

10.8. Qlobal demoqrafik problem vә
onların sәciyyәvi xüsusiyyәtlәri

Müasir dövrdә dünya әhalisinin sürәtli artımı demoqrafik problem yaradaraq hәm
ayrı-ayrı dövlәtlәrin hәyatına, hәm dә bütövlükdә beynәlxalq münasibәtlәrә tәsir
göstәrir. Demoqrafik problemlәr elmi müstәvidә demoqrafiya (yunanca - demos - xalq

+ grapho - yazıram) әhali haqqında elm çәrçivәsindә öyrәnilir. Buraya әhali sayı,
doğum vә ölüm göstәricilәrinin dәyişmәsi, miqrasiya, yaş strukturu, milli tәrkib,
әhalinin coğrafi yerlәşmәsi , onun sosial-iqtisadi, tarixi vә digәr amillәrdәn asılılığını
kimi istiqamәtlәr daxildir. Demoqrafiya әhali nәzәriyyәsini, әhali siyasәtini işlәyib
hazırlayır, ölkә, şәhәr, vilayәt, region vә bütünlüklә Yer kürәsi әhalisinin dәyişmәsi
perspektivini verir. Onun bir çox ictimai elmlәr: sosiologiya, siyasi iqtisad, tarix, hüquq,
etnoqrafiya, sosial gigiyena, statistika vә digәrlәri ilә sıx bağlılığı vardır.

Demoqrafik vәziyyәtlәri әks etdirәn mülahizәlәrә 1662-ci ildә ingilis alimi Con
Qrauntanın (1620-1674) әsәrlәrindә rast gәlinmişdir. Lakin termin olaraq “demo-
qrafiya”nı elmi mәzmunda ilk dәfә 1855-ci ildә fransalı alim Jan Klod Aşil Qiyar
(1799-1856) dövriyyәyә çıxartmışdır. Bu baxımdan da o, demoqrafiya elminin
Kolumbu sayılır.

Demoqrafiya ilә bağlı elmi-nәzәri araşdırmalar Avropa klassik iqtisad mәktәbinin
görkәmli nümayәndәsi, mәşhur ingilis iqtisadçı-demoqrafı Tomas Robert Maltus
(1766-1834) yaradıcılığında geniş әksini tapmışdır. Onun 1798-ci ildә yazdığı “Əhali
artıqlığı prinsipinә dair esse” (An essay on the principle of population) әsәri “Əhali
artıqlığı” qanununu (ingiliscә - law of populatio - әhali haqqında qanun) kimi şöhrәt
tapmışdır Qanuna әsasәn, istehsal olunan qida mәhsullarının sayı әdәdi silsilә, әhali
isә hәndәsi silsilә ilә artır vә buna görә dә gec-tez qida mәhsullarının mәhdudluğu
әhalinin artımını dayandıracaqdır. T.Maltusun fikrincә, bitki vә heyvanat alәmindә
olduğu kimi, insan cәmiyyәtindә dә öz sәrәncamında olan qidanın kәmiyyәtinә var-
madan istifadәsini tәmin etmәk instinkti vardır. O, tәsdiqlәyirdi ki, әhali hәndәsi
(1,2,4,8,16,32,64 vә s.) silsilә, yaşayış vasitәlәri isә әdәdi (1,2,3,4,5,6,7 vә s.) silsilә
ilә tәrәqqi edir vә iki yüz ildәn sonra bu nisbәt 256-nın 9-a, üç yüz ildәn sonra isә
1096-nın 13-ә ekvivalentindә olacaqdır. Buradan daha bir fikir dә hasil olunurdu ki,
әgәr әhali artıqlığı qanunu tәbiidirsә, onda yoxsulluğu heç bir sistem bölgüsü xilas
etmәyәcәkdir. T.Maltusun әhali artıqlığı (overpopulation) ilә bağlı qanunu iqtisadi
nәzәriyyәdә maltusçululuq (malthusianism) adlandırılır. Nәzәriyyәyә görә,
mәhdudlaşma yoxdursa, әhali sayı hәndәsi silsilә ilә, әrzaq mәhsullarının sayı isә әdәdi
silsilә ilә artır. Nәticәdә isә bu disproporsiya aclığa vә sosial sarsıntılara - “maltus
tәlәsi”nә gәtirib çıxarır. XIX әsrin sonlarında hәmin nәzәriyyәdәn irәli gәlәrәk bir sıra
alimlәr tәrәfindәn doğumun mәhdudlaşmasına yönәlmiş yenilәşmiş maltusçuluq - neo-
maltusçuluq (neomalthusianism) nәzәriyyәsi dövriyyәyә çıxış etmişdir.

Klassik demoqrafik nәzәri araşdırmalarda әhali artımının tsiklilik nәzәriyyәsi ilә
mәhşurlaşmış italyalı iqtisadçı, statistik vә demoqrafi K.Cinninin yaradıcılığı da
mühüm yer tutur. Bu nәzәriyyәyә görә, hәr bir әhali qrupu iqtisadi inkişafla bağlı üç -
sürәtli artım, stasionar vәziyyәtә qәdәr yavaşıma vә ixtisarlaşma fazalarından keçir.
Üçüncü fazaya keçiddә K.Cinni xarici iqtisadi amillәrdәn istifadәni mәslәhәt bilir. O,
bu yanaşmanın normal iqtisadi inkişafı patoloji vәziyyәtdәn ayırmağa yardım etdiyi
qәnaәtini bölüşür.

Demoqrafik problem (demographic problem) XX yüzilliyin ikinci yarısında
“demoqrafık partlayış” - Yer kürәsi әhalisinin sürәtli artımından doğmuşdur. Tibbin
müasir vasitәlәrinin kömәyi ilә uşaq ölümlәrini azaltmaq, bәzi epidemiyaları aradan
qaldırmaq mümkün olmuşdur. Yeni texnikanın kömәyi ilә әrzaq mәhsulları istehsalı
artmışdır. Bu vә digәr dәyişikliklәr isә doğumun vә insanların orta uzun ömürlülüyünün
artmasına sәbәb olmuşdur.

Demoqrafiya özünәmәxsus göstәricilәr sisteminә malikdir. Bu sırada il әrzindә 1000
nәfәrә düşәn doğulanların sayını sәciyәlәndirәn doğum әmsalı (birth rate) daha çox
tәcrübәlәndirilir. Müasir reallıq belәdir ki, bir millәtin 25 ildәn çox yaşaması üçün
doğum әmsalı 2,11 dәn kiçik olmamalıdır. Bu әmsal bir sıra Avropa ölkәlәrindә zәruri
hәddәn aşağıdır. Belә ki, doğum әmsalı Fransada 1,8, Böyük Britaniyada 1,6, AFR vә
Yunanıstanda 1,3, İtaliya vә İspaniyada 1,1-ә bәrabәdir.

Demoqrafik ölçmәlәrdә demoqrafik keçid vә demoqrafik yüklәmә әmsalından da
istifadә olunur. Demoqrafik keçid (demographic transition) - doğum vә ölüm
göstәricilәrinin sürәtli aşağı düşmәsi ilә nәsillәrin dәyişmәsini göstәrir. O, әnәnәvi
cәmiyyәtdәn müasir cәmiyyәtә keçid doğum göstәricilәrinin ölüm göstәricilәrini
üstәlәmәsi ilә xarakterikdir. Demoqrafik yüklәmә әmsalı (dependency ratio) әhalinin
yaşlı strukturunun ümumilәşdirilmiş keyfiyyәt göstәricisi olmaqla cәmiyyәtdәki qeyri-
mәhsuldar әhali yükünü göstәrir. O, uşaqların vә tәqaüd yaşında olanların әmәk
qabiliyyәtili әhali sayına nisbәti ilә hesablanır.

Demoqrafik ölçmәlәrdә digәr göstәricilәr әhalinin tәkrar istehsalı, әhali sıxlığı ilә
bağlıdır. Əhalinin tәkrar istehsalı (ingiliscә - population replacement - әhalinin
dәyişmәsi) doğum, ölüm vә miqrasiya nәticәsindә әhalinin fasilәsiz yenilәşmәsi
proseslәrinin mәcmusudur. Əhali sıxlığı (population density) mövcud әrazidә әhali
mәskunlaşmasının sıxlığıdır. Əhalinin sayının әrazi sahәsinә nisbәti ilә ölçülür, 1
kvadratmetr vә ya kvadratkilometrә düşәn insan sayı ilә tәyin edilir. Bundan başqa,
demoqrafiq ölçmәlәrdә, hәmçinin, cins vә yaş heyәti dә әhәmiyyәt daşıyır vә o, әhali
piramidası adlanan qrafik tәsvirlә sәciyyәvidir. Əhali piramidası (population pyramid)
әhalinin tәrkibinin cins vә yaş heyәtinin xarakteristikası üçün istifadә olunan, onun
yaşa vә cinsә görә paylanmasının qrafik tәsviridir.

Demoqrafik inkişafda fenomenal hadisә demoqrafik partlayışla bağlıdır. Demo-
qrafik partlayış (population explosion) tәyin edilmiş әrazidә çox yüksәk olan әhali
artımını sәciyyәlәndirir.

Dünya әhalisinin sivilizasiyanın ayrı-ayrı mәrhәlәlәrindә say tәrkibinә nәzәr
yetirdikdә 10 min il bundan öncә Yer kürәsindә 5000 insan yaşadığı tәxmin etmәk olar.
Bizim eranın әvvәllәrindә dünya әhalisi tәqribәn 150-200 milyon nәfәrә çatmışdır.
Eramızın 1000-ci ilinә yaxın isә bu say 300 milyon olmuşdur. Sonrakı mәrhәlәlәrdә
isә Yer kürәsinin әhali sayı milyard nәfәrlә ölçülmüş, 1850-ci ildә 1, 1930-cu ildә 2,
1960-cı ildә 3, 1976-cı ildә 4, 1987-ci ildә 5, 1999-cu ildә 6 vә 2012-ci ildә 7 milyard
olmuşdur. Bununla belә, tarix bәyan edir ki, dünya әhalisinin 2 milyard nәfәr olması

üçün 4 milyon il keçmişsә, daha 2 milyard nәfәr artım üçün 46 il, növbәti 2 milyard
üçün isә 22 il lazım gәlmişdir. BMT-nin proqnozlarına görә, 2020-ci ildә dünya
әhalisinin sayının 8 milyard nәfәrә çatacağı gözlәnir.

Bütün bәşәri tarix әrzindә yaşamış insanların sayı 90 milyard hesablanır. 1950-ci
ildә 80-dәn artıq yaşı olanların sayı 1%, 65-dәn çox olanların sayı 8%, 14 yaşa qәdәr
olanların sayı 35% tәşkil etmişdir.

Aşağıda regionlar üzrә dünya әhalisinin artım templәrini xarakterizә edәn cәdvәl
verilmişdir:

Cәdvәl 12. Regionlar üzrә dünya әhalisinin artım templәri, (faizlә)

Mәhşur rus alimi Sergey Petroviç Kapitsa (1928-2012) planetin demoqrafik tarixi
inkişaf ssenarisini tәdqiq edәrkәn, son dörd minilliyin tәrәqqi düzümünü ifadә edәn
dialektik sistem yaratmışdır. Onun qәnaәtincә, zamanla әhali kәmiyyәti arasında sim-
metrik riyazi uzlaşma mövcuddur vә aşağıdakı kimidir:

1. Bizim eradan 2000 il әvvәl vә eramızın V әsri (Roma imperiyasının çökmәsinә
qәdәr) әhatә olunan dövr 2500 il.

2. Orta әsrlәr dövrü 1000 il.
3. Yeni tarix dövrü 300 il.
4. Ən yeni tarix zamanı 120 il.
Bölgüyә nәzәr etdikdә görürük ki, hәr növbәti mәrhәlә әvvәlkinә nisbәtdә 2,5-3

dәfә kiçikdir vә hәr mәrhәlәdә zaman ölçüsü gödәlmәkdәdir. Bu mәntiqә görә, növbәti
- V mәrhәlә 90 ildәn artıq olmayacaqdır. Yeni zaman kәsiyini isә bәşәriyyәtin milyon
illik yaş durumu fonunda bir an kimi qiymәtlәndirmәk olar. Alimin fikrincә, çağdaş
nәsil bu zaman mәqamının qatı ortasında qәrar tutmuş vә hәmin dövrün orta hissәsi
2000-ci ilә tәsadüf etmişdir.

Ayrı-ayrı ölkәlәrdә әhali milli tәrkibini köklü - avtoxon vә immiqrasiyadan yaranmış
etnoslara bölürlәr. Hazırda dünya әhalisinin 90%-i inkişaf etmәkdә olan ölkәlәrin

Dünya, regionlar 1955-1985-ci illәr 1985-2000-ci illәr 2020-2025-ci illәr 
(proqnoz)

Dünya 1,9 1,6 1,2

Avropa 0,7 0,3 0,1

Asiya 2,1 1,6 1

Afrika 2,6 3,1 2,5

Şimali Amerika 1,3 0,8 0,6

Cәnubi Amerika 2,6 2 1,4

Avstraliya vә Okeaniya 1,9 1,4 0,9

payına düşür. Dünya әhalisinin 60%-dәn çoxu sayı 100 milyondan çox 10 nәhәng
ölkәdә yaşayır: әn çoxsaylı әhalisi olanı ölkәlәr sırasında 1,4 milyard nәfәrlә ÇXR vә
Hindistan irәlidәdir. Sonrakı yerlәri 325 milyon әhali ilә ABŞ, 263 milyon nәfәrlә
İndone ziya, 211 milyon nәfәrlә Braziliya, 197,6 milyon nәfәrlә Pakistan, 193 milyon
nәfәrlә Nigeriya, 169 milyon nәfәrlә Banqladeş, 144 milyon nәfәrlә Rusiya, 127,1 mil -
yon nәfәrlә Yaponiya bölüşürlәr.

Dünyada әhali mәskunlaşması bәrabәrölçülü deyildir vә quru hissәsinin - Antarktida
vә әksәr Qrenlandiya adası daxil olmaqla, tәxminәn 10%-i oykumenaya - (yunanca -
oikuméē - mәşkun, yaşanılan yer) Yer kürәsinin insan tәrәfindәn mәskunlaşmış
sahәlәrinә aiddir. Dünya әhalisinin tәxminәn 70%-i quru parçasının 8%-lik sahәsindә
cәmlәşmiş, 60% әhali planetin şimal yarımkürәsindә, 30% isә dәniz sahili әrazisindә
mәskunlaşmışdır. Planetin quru hissәsinin yarısında 1 km2-ә 1 adam, 1/4 hissәsindә 10
adam vә qalan hissәsindә isә 10 adamdan çox әhali düşür. Əhali sıxlığına görә isә 1
km2-ә 50 adam düşmәklә Mәrkәzi Avropa, Şәrqi Çin, Yaponiya, Cәnubi Amerika
әrazilәri vә Hind-Qanq, Nil çayları vadilәri fәrqlәnir. Dünya әhalisinin hazırda yarıdan
bir qәdәr çoxu kәnd әrazilәrindә yaşayır. Hazırda әhalinin mәskunlaşma arealı dağlara
tәrәf genişlәnmәkdәdir.

Demokrafik proseslәrdә iri şәhәrlәrin rolu böyükdür. Buradakı әhali artımı effektlәri
urbanizasiya vә aqlomerasiya dәrәcәlәri ilә ölçülür. Proqnozlara görә, 2150-ci ildә
yaşlı әhali sayı ümumi әhalinin 40%-ni tәşkil edәcәk vә proses ölkәlәrin inkişaf
konfiqurasiyasından asılı olmayaraq, müәyyәn fәrqlәrlә hamı üçün eyni olacaqdır. XXI
әsrin sonunda planetin әhali sayı 11-12 milyarda çatmaqla sabitlәşmә әldә edәcәkdir.
Demoqraflar hesab edirlәr ki, bu sabitlik sürәkli olacaqdır.

İnkişaf etmәkdә olan ölkәlәrdә әhalinin sürәtli artımı bir sıra sosial-iqtisadi fәsadlar
doğurur. Burada bәzi dövlәtlәrin milli sәrhәdlәrindә әhalinin sayı elә sürәtlә artır ki,
sәmәrәli tәsәrrüfatçılığa mane olan mütlәq artıq әhali әlamәtlәri aşkara çıxır.

Demoqraf alimlәr әhalinin sürәtlә çoxaldığı ölkәlәrdә nәzarәtsiz әhali artımı üçün
dövlәtin vә hәr bir insanın öz mәsuliyyәtini dәrk etmәsini formalaşdırmağa çalışırlar.
Bunun üçün onlar doğumun mәhdudlaşdırılmasına yönәldilmiş “ailә planlaşdırılması”
proqramları işlәyib hazırlayırlar.

10.9. Qlobal әrzaq problemi vә
әrzaq tәhlükәsizliyinin tәminatı yolları

Qlobal problemlәr içәrsindә әrzaq problemi daha kәskinliyi ilә fәrqlәnir. Bu problem
hәm dә özünün birbaşa insanla bağlı fizioloji vә yaşam tәlәblәri baxımdan ön sıraya
çıxır. Problemin etnogenezi bәşәr sivilizasiyasının tarixi köklәrinә qәdәr irәlilәyir.
Lakin o, son yüz ildә daha miqyaslı vә qlobal xarakter daşımaqdadır.

Ərzaq istehsalı, bölgüsü, mübadilәsi vә istehlakı qlobal tәsәrrüfat sisteminin
funksionallığının mühüm tәrkib hissәsi kimi çıxış edәrәk dünya siyasәtinin prioritetlәri



563

ELŞƏN HACIZADƏ
DÜNYA İQTİSADİYYATI VӘ AZӘRBAYCAN

sırasında xüsusi yer tutur. Dünya tәsәrrüfat fәaliyyәtinin әsas subyekti vә obyekti olan
insanın, işçi qüvvәsinin hәyat fәaliyyәti birbaşa olaraq әrzaq tәminatından asılıdır.
Qlobal miqyasda әrzaq istehsalı vә istehlakı arasında tarazlaşma meyilini stimullaş -
dırmaq imkanı hәlә dә mәhdud olaraq qalır. Mәsәlә ondadır ki, inkişaf etmiş ölkәlәrdә
әrzaq kompleksinin intensiv inkişafı әhalinin tәbii artımının yavaşıması, әnәnәvi vә
az mәhsuldar tәsәrrüfatçılığın üstünlük tәşkil etdiyi inkişaf edәn ölkәlәrdә isә yüksәk
tәbii artım sәciyyәvidir.

Bәşәr varlığının bütün mәrhәlәlәrindә әrzaq tәminatının әsas mәnbәyi kimi kәnd
tәsәrrüfatı çıxış etmiş vә etmәkdәdir. Hazırda planetin 20%-nin hәyat fәaliyyәti kәnd
tәsәrrüfatı sferası ilә bağlıdır. İnkişaf etmiş ölkәlәrdә bu göstәrici 5% olduğu halda
inkişaf etmәkdә olan ölkәlәrdә 50%-dәn çoxdur. Ərzaq mәhsulları içәrisindә insan
qidasının әsasını (50%) taxıl tәşkil edir vә onun nisbәti heyvandarlıq mәhsulları (1 kq
әt istehsalı üçün 7 kq taxıl tәlәb olunur) hesabına dәyişir. Vurğulanmalıdır ki, XX әsrdә
әkinçilik vә heyvandarlıqda tәşkilati, texniki vә texnoloji yeniliklәrin tәtbiqi ilә bağlı
nәhәng nailiyyәtlәr әldә olunmasına baxmayaraq, dünya әhalisinin әrzaq tәminatlılığı
problemi qәti hәllini tapmamış qalmışdır. Yeni әsrdә planetin artan әhalisi ilә biosferin
imkanları arasında disproporsiyaların dәyişmәsi zәminindә problem daha kәskin xarak-
ter almışdır.

Kәnd tәsәrrüfatı mәhsulunun әsas mәnbәyini torpaq resursları tәşkil edir. Bu
mәqsәdlәr üçün nәhәng torpaq resursları Avstraliya, Şimali Amerika, vә Yeni Zelandiya
da daha çoxdur. Region vә ölkәlәrdә kәnd tәsәrrüfatında mәşğul olanlara adekvat tor-
paq sahәsi düşür. Bu, dünya üzrә hazırda bir insan üçün 3,7 hektar torpaq sahәsinә
bәrabәrdir. Hәmin göstәrici inkişaf etmiş ölkәlәrdә 2,2, Qәrbi Avropda 12, Latın
Amerikasında 13,8, Şimali Amerika 155 vә izafi olaraq Avstraliya 671 hektardır.

Kәnd tәsәrrüfatı әhalinin әrzaqla tәminatına vә bir sıra sәnaye sahәlәri üçün
xammalın alınmasına istiqamәtlәnmiş tәsәrrüfat sahәsidir. O, praktiki olaraq, bütün
dünya ölkәlәrindә iqtisadiyyatın çox mühüm sektoru kimi fәaliyyәt göstәrir. İqtisadi
aktiv әhalinin 1,2 milyard nәfәri dünya kәnd tәsәrrüfatı sistemindә mәşğuldur.

Dünya kәnd tәsәrrüfatı sferasının intensifikasiyası amillәri kәnd tәsәrrüfatında
mühüm yeri әkin sahәlәri tutur. Hazırda bu göstәrici dünya miqyasında adambaşına
0,24 hektar sәviyyәsindәdir. Hazırda dünya kәnd tәsәrrüfatı intensifikasiyası prosesi
gedir. Bu prosesin әsas amillәrini kimyalaşma, suvarma sistemlәrinin genişlәndirilmәsi
vә elmi seleksiya tәşkil edir.

Proqnozlarına görә, yaxın illәrdә inkişaf edәn ölkәlәrdә potensial әkinә yararlı
sahәlәrin 1970-ci ilә nisbәtәn 18%, onların potensial mәhsuldarlığının isә 30%
azalacağı gözlәnir. Başqa sözlә, hәmin ölkәlәrdә ekstensiv inkişaf imkanlarının deyil,
daha çox, ekoloji böhran mühitindә hәmin imkanların reallaşdırılmasında әnәnәvi
tәsәrrüfatçılığın potensialının tükәnmәsi faktı ilә razılaşmaq lazım gәlir. Planetdә su-
varmaya yararlı sahәlәr tәqribәn 1 milyard hektar tәşkil edir. 2016-cı ilin olan mәlumata
görә, dünyada 230-240 milyon hektar torpaq sahәsi suvarılır ki, bu da ümumi әkin



564

ELŞƏN HACIZADƏ
DÜNYA İQTİSADİYYATI VӘ AZӘRBAYCAN

sahәlәrinin 16%-indәn bir qәdәr çoxunu tәşkil edir. İrriqasiya sisteminә malik hәmin
sahәlәr bitkiçilik mәhsullarının 30-35%-ini verir.

Ərzaq tәchizatı әrzaq bazarının funksionalığından asılıdır. Bu bazar aşağıdakı sub
bazarları әhatә edir:

1. Taxıl vә taxıl mәhsulları;
2. Ət vә әt mәhsulları;
3. Süd vә süd mәhsulları;
4. Balıq vә balıq mәhsulları;
5. Şәkәr çuğunduru, şәkәr vә qәnnadı mәhsulları;
6. Kartof vә kartof mәhsulları;
7. Tәrәvәz vә tәrәvәz mәhsulları;
8. Meyvә vә meyvә mәhsulları;
9. Yumurta;
10. Toxum vә yağ mәhsulları;
11. Alkoqolsuz içkilәr.
Dünya tәsәrrüfatının qloballaşması vә beynәlxalq әmәk bölgüsünün dәrinlәşmәsi

ümumilikdә beynәlxalq ticarәtin inkişafını artırır. Lakin kәnd tәsәrrüfatı xammalının
vә әrzaq mәhsullarının beynәlxalq ticarәtinin artım sürәti hazır sәnaye mәhsullarına
nisbәtәn geri qalır. Ona görә dә dünya ticarәt dövriyyәsindә aqrar sahәdәn olan
mәhsulların xüsusi çәkisi azalaraq cәmi ixracın 12%-ni tәşkil etmişdir. Bu vәziyyәt
aqrar sahәdәn olan ixracın zәif artdığını göstәrir. Real gerçәklikdә idxal vә ixrac istәr
fiziki vә istәrsә dә dәyәr baxımından ardıcıl olaraq artır. Bütövlükdә kәnd tәsәrrüfatı
istehsalının hәcminә vә elәcә dә әrzaqla tәminolunma dәrәcәsinә görә ayrı-ayrı әrazi
vә ölkәlәr bir-birindәn kәskin fәrqlәnirlәr. Lakin beynәlxalq ticarәtin inkişafı
nәticәsindә dünya miqyasında bir ölkәdә olan qıtlıq digәr ölkәlәrdә olan artıq
mәhsullarla әvәz edilә bilir. Belәliklә, dövlәtlәr arasında әrzaq mәhsullarının satışı
hәyata keçirilir.

Əhalinin hәyat sәviyyәsi “istehlak sәbәti” vә “yaşayış minimumu” göstәricilәri ilә
tәhlili tәhlil olunur. İstehlak sәbәti (consumer basket) bir il (ay) әrzindә orta hesabla
insanın vә ya ailәnin zәruri ehtiyaclar tәlәbini ödәyәn әmtәә vә xidmәtlәr çeşidini әks
etdirir. Belә çeşid istehlak sәbәtinin mövcud qiymәtlәr üzrә dәyәrindәn irәli gәlәrәk
yaşayış minimumunun (minimum istehlak büdcәsi) hesablanmasında istifadә olunur.
İstehlak sәbәti, hәmçinin, istehlakın real vә hesablanan sәviyyәsinin müqayisәsi bazası
vә valyutanın alıcılıq qabiliyyәtinin tәyin olunmasında әsas kimi dә istifadә edilir. Bir
qayda olaraq, minimum 2-3 ilә hesablanan istehlak sәbәti Fransada - 250, ABŞ-da -
300, Böyük Britaniyada - 350, AFR-dә - 475, İtaliyada - 530 әrzaq vә xidmәtdәn
ibarәtdir.

Yaşayış minimumu vә ya minimum istehlak büdcәsi (subsistence level) insanın,
ailәnin hәyat fәaliyyәtinin (әsas fizioloji vә sosial tәlәblәri) saxlanılması üçün minimal
zәruri olan rifah vә hәyat vasitәlәri çeşididir. İnkişaf etmiş ölkәlәrdә bir işlәyәn adam

üçün bu, büdcәyә, hәmçinin, 18 m2 olmaqla yaşayış sahәsi, illik 6,7 qida kalorili
mәrkәzi isitmә sistemi, aylıq 285 litr su, aylıq 10 m3 qaz, aylıq 50 kv/saat elektrik en-
erjisi vә illik - 600 gedişlik ictimai nәqliyyatdan istifadә daxil edilir.

Tәsbit edilmiş vaxt әrzindә müvafiq әmtәә vә xidmәtlәr qrupunun orta sәviyyәsinin
nisbi dәyişilmәsini İstehlak Qiymәtlәri İndeksi (Consumer Price Index, CPI) xarak -
terizә edir.

Qlobal әrzaq problemi ilә bağlı bu vә ya digәr ölkә üzrә tәdqiqatlarda aclıq vә
yarıaclıq kimi göstәricilәr dә dәyәrlәndirilir.

Aclıq (starvation) orqanizmin, әsas fizioloji funksional tarazlığı - homeostazın
saxlanılması üçün zәruri olan maddәlәrin kifayәt etmәyәn axını ilә müşayiәt edilәn
vәziyyәtidir. Mütlәq vә nisbi, tam, natamam (kәmiyyәtcә qidalanmama) vә qismәn
(keyfiyyәtcә qidalanmama) aclıq kateqioriyalarına bölünür. Mütlәq aclıq orqanizmin
hәyatının saxlanılması üçün minimal qidanın çatışmazlığı vә ya tamam olmaması ilә
xarakterikdir. Nisbi aclıq gizli sәciyyәvi mahiyyәt daşıyan, xroniki olaraq keyfiyyәtsiz
vә ya orqanizmin aktiv fәaliyyәtini saxlamaq üçün zәruri vitaminlәri çatışmayan әrzaq
mәhsulları ilә qidalanması nәticәsindә tәzahür edir. Qlobal miqyasda aclıq yemәk ra-
sionunda hәyat üçün zәruri olan komponentlәr çatışmamazlığında tәyinat tapan sosial
hadisә vә problem kimi xarakterizә edilir. Aclıq sosial fәlakәt tәzahürlü kütlәvi hal
kimi әrazidә әhalinin qırılmasına sәbәb olur. Zәruri qida qәbulundan 7 dәqiqә sonra
aclıq vәziyyәti dәf edilir. İnsanlar öz әmәk qabiliyyәtlәrini sabit saxlamaq üçün, elmi
әsaslandırmalara görә, gün әrzindә azı 2600 kilokalori (1 qram suyu 1 dәrәcә Selsi
qızdırmaq üçün tәlәb olunan istilik enerjisi) enerji ekvivalentindә әrzaq qәbul etmәlidir.
FAO vә DST-nin mәlumatlarına görә, bir insanın qidalanma norması 2400-2500 kilo-
kalori olmalıdır. Hesablamalara görә, aclıq 1800 kilokalori enişindә baş verir. “Kritik
aclıq vәziyyәti” 1000 kilokalori aşırımında tәzahür edir. BMT-nin müvafiq 2015-ci il
hesabatında Yer üzündә 795 milyon insanın aclıqdan әziyyәt çәkdiyi bildirilir. Bu,
planetdәki hәr 9-cu şәxsin lazımı şәkildә qida tapa bilmәmәsi demәkdir. Hesabata
әsasәn, 1990-1992-ci illә müqayisәdә aclıqdan әziyyәt çәkәnlәrin sayı 216 milyon
nәfәr azalıb. Qeyd olunmalıdır ki, dünyada aclıq çәkәnlәrin әksәriyyәti (65%) inkişaf
etmәkdә olan ölkәlәrdә, o cümlәdәn Hindistan, ÇXR, Konqo, Banqladeş, İndoneziya,
Pakistan vә Efiyopiyada yaşayır. Bunun nәticәsidir ki, belә ölkәlәrdә son 10 il әrzindә
aclıqla bağlı 60-dan çox üsyan baş vermişdir.

Yarıaclıq (malnutrition) orqanizmin doyunca yemәmә vә ya adekvat olmayan qi-
dalanma ilә müşayiәt olunan (natamam - kәmiyyәtcә qidalanmama vә ya qismәn -
keyfiyyәtcә qidalanmama) vәziyyәtidir. Yarıaclıq qidada vitamin A, yod, dәmir kimi
mikroelementlәr çatışmazlığından baş verir. Dünyanın böyük әhali tәbәqәsi üçün adi
vәziyyәt hesab olunur. Qida zülalı (zülallar maddәlәr mübadilәsini idarә edәn
fermentlәrdir) çatışmazlığını dünyada 3 milyarda yaxın insan hiss edir.

Cәdvәl 13-dә ayrı-ayrı dünya ölkәlәrindә yarıaclıq göstәricilәri әks olunmuşdur.

Cәdvәl 13. Ayrı-ayrı dünya ölkәlәrindә yarıaclıq keçirәnlәrin sayı

İnsanların zәruri aktiv hәyat tәrzi keçirmәk üçün hәr an kifayәt edәcәk hәcmdә
tәhlükәli olmayan qida mәhsullarına fiziki vә iqtisadi giriş imkanlarına malik olduqları
situasiya әrzaq tәhlükәsizliyi (food security) ilә xarakterizә olunur. Ərzaq tәhlükәsizliyi
hәr bir dövlәtin aqrar vә iqtisadi siyasәtinin әsas mәqsәdlәrindәn birini tәşkil edir. O,
istәnilәn milli әrzaq tәminatı sistemini ideal vәziyyәtә gәtirilmәsini formalaşdırır.
Ərzaq tәhlükәsizliyi dünya, region, milli, yerli vә ev tәsәrrüfatları sәviyyәsindә tәyin
edilir. Ərzaq tәhlükәsizliyi tәminatının әsas göstәricisi kimi dünya taxıl ehtiyatlarının
keçicilik hәcmi vә adambaşına düşәn taxıl istehsalı tәşkil edir. Keçici taxıl
ehtiyatlarının sәviyyәsi bütün il әrzindә istehlakın 17%-nә (60 günlük istehlak)
bәrabәrdirsә, әrzaq tәhlükәsizliyi dayanıqlı hesab olunur. Ərzaq tәhlükәsizliyi
tәminatının adambaşına düşәn taxıl istehsalı gәstәricisi dünya üzrә 327 kq tәşlik edir.
Bu göstәrici inkişaf etmiş ölkәlәrdә 635, inkişaf etmәkdә olan ölkәlәrdә isә 235 kq-yә
bәrabәrdir.

Əhalinin әrzaq tәhlükәsizliyi dövlәtin aqrar vә iqtisadi siyasәtinin әsas
mәqsәdlәrindәn biri kimi çıxış edir. O, istәnilәn milli әrzaq sisteminin ideal vәziyyәtә
gәtirilmәsinin hәrәkәt vektorunu formalaşdırır. Buna görә dә әrzaq tәhlükәsizliyinә
nailolma fasilәsiz bir proses kimi daim cәrәyan edәrәk, öz növbәsindә, ölkәdә aparılan
әrzaq siyasәtinin, o cümlәdәn aqrar strategiyasının reallaşmasının inkişaf prioritetlәrini
vә icra mexanizmlәrini dәyişikliklәrә uğradır.

Əhalinin әrzaq tәhlükәsizliyi, ilk növbәdә, makroiqtisadi situasiya, ictimai istehsalın
vә әhali gәlirlәrinin sәmәrәliliyi ilә dәyәrlәndirilir. Onun vәziyyәti bir sıra göstәricilәrlә

Ölkәlәr Yarıaclıq keçirәnlәrin sayı
(milyon nәfәr)

Hindistan 198
ÇXR 150

Banqladeş 43,1
Konqo 37

Pakistan 35,2
Efiopiya 31,5

Tanzaniya 16,1
Filippin 15,2
Keniya 9,7
Sudan 8,8
KXDR 7,9

Kolumbiya 5,9
Anqola 5

xarakterizә edilir. Əgәr әvvәlәr әrzaq tәhlükәsizliyinin başlıca göstәricilәri kimi
әhalinin adambaşına düşәn orta gәlirlәri, әrzaq taxılının keçici qalıqları, әrzaq
resurslarında idxalın payı olmuşdursa, müasir zamanda bu meyarlar genişlәnәrәk daha
mürәkkәb xarakter almışdır. Buraya aşağıdakılar daxil edilir:

❖ ayrı-ayrı әhali qruplarının ümumi xәrclәrindә әrzaq xәrclәrinin payının xüsusi
çәkisi;

❖ әrzaqlara әrazi girişi imkanlılığı (ölkәnin müxtәlif regionlarında eyni әmtәәlәrin
pәrakәndә qiymәt sәviyyәsinin müqayisә edilmәsi yolu ilә ölçülür);

❖ әrzaq rahatlığı sәviyyәsi (ev tәsәrrüfatında itkilәri azaldan vә iş vaxtına qәnaәt
edәn müasir әrzaq növlәrinin istehlak payı);

❖ mәhsulun tәbiiliyi vә keyfiyyәtliliyi sәviyyәsi
❖ mәhsulun keyfiyyәtinin sağlamlığa vә hәyat sürәkliliyi vәziyyәtinә tәsiri

(hәmçinin, 1995-ci ildәn kütlәvi kommersiya mәnimsәnilmәsi başlamış mühәndis
genetikası vә biotexnoloji metodların kömәyi ilә alınan mәhsullar);

Əhalinin әrzaq tәhlükәsizliyinin müasir zamanda әsas meyarı hәm dә ümumi әsas
әrzaq mәhsulları hәcminin 75-80%-nin milli әmtәә istehsalçıları tәrәfindәn yaradılması
vә әhalinin istehlak etdiyi bioloji mükәmmәl mәhsulun tövisiyә edilәn kaloriliyinin
sutkada 3300 Kkal-dan aşağı olması ilә xarakterikdir.

Əhalinin әrzaq tәhlükәsizliyinin vәziyyәti ümumilәşdirilmiş qiymәtlәndirmәdә
aşağıdakı kimi tәyin edilir:

❖ әrzaqlara yetişmәnin fiziki imkanlılığı (ölkәnin bütün әrazisindә zamanın hәr
anında vә zәruri çeşiddә qida mәhsullarının mövcudluğu);

❖ әrzaqlara yetişmәnin iqtisadi imkanlılığı (qida mәhsullarının son hәddә minimal
ölçüdә istehlakına imkan yaradan sosial statusundan vә vәtәndaşın yaşayış
mәkanından asılı olmadan gәlirlәr sәviyyәsi);

❖ istehlak üçün әrzaq tәhlükәsizliyi (әhalinin sağlamlığına zәrәr vura bilәcәk
keyfiyyәtsiz qida mәhsullarının istehsalı, reallaşması vә istehlakının aradan
qaldırılması);

Ərzaq tәhlükәsizliyi cәmiyyәt hәyatının bütün sahәlәrindә әks olunaraq çox ölkәlәr
üçün daha böyük ölçülü tәhlükә kimi sürәkli qalmaqdadır. Mәhz buna görә dә әhalinin
әrzaq tәhlükәsizliyi problemi dünya birliyi tәrәfindәn daha yüksәk sәviyyәdә diqqәtdә
saxlanılır, problem qobal vә regional tәsisatlarda daimi müzakirә predmetinә çevrilir.
Dünya әrzaq tәhlükәsizliyi konsepsiyası ilk dәfә 1973-cü ildә FAO tәrәfindәn irәli
sürülmüşdür. Qlobal әrzaq tәhlükәsizliyi (global food security) bütün dünya ölkәlәri
üçün әrzaq malları bazarında qida mәhsullarına çıxış stabilliyinin saxlanılması şәrtliyini
ehtiva edir. “Dünya әrzaq tәhlükәsizliyinin Roma bәyyanamәsindә” (Roma 13 noyabr
1996-ci il) hәr bir insanın әrzaq tәhlükәsizliyi hüququ hәr bir dövlәtin öhdәliklәri
sırasına daxil edilmişdir. Dünya ölkәlәri üzrә әrzaq tәhlükәsizliyi tәminatı müvafiq
“Ərzaq Tәhlükәsizliyi İndeksi” üzrә hesablanır.

Ərzaq Tәhlükәsizliyi İndeksi (The Global Food Security Index) qlobal tәdqiqat

olaraq dünya ölkәlәrindә әrzaq tәhlükәsizliyi sәviyyәsinin reytinqini müәyyәn edir. İn-
deks Böyük Britaniyanın “Economist” jurnalının analitik bölmәsinin “The Economist
Intelligence Unit” tәdqiqat kompaniyası tәrәfindәn Amerikanın trasmilli şirkәti
“Dupon”nun dәstәyi ilә 2012-ci ildәn, hәr il olmaqla, hәyata keçirilir. Burada әrzaq
tәhlükәsizliyi sahәsindә dövlәt siyasәtinin vә onun müvafiq sferadakı qurumlarının
fәaliyyәt effektivliyi ölçülür. Tәdqiqatlatda dünya ölkәlәrinin әrzaq tәhlükәsizliyi üzrә
3 әsas qrup göstәricisi: 1) Qida mәhsullarına giriş imkanlılığı vә onların istehlakı
sәviyyәsi; 2) Qida mәhsullarının mövcudluğu vә tәminatlılığı; 3) Qida mәhsullarının
keyfiyyәt vә tәhlükәsizliyi sәviyyәsi tәhlil olunur. Bu qrup göstәricilәr özü-özlüyündә
28 alt göstәricini ehtiva edir. Reytinq 100-dәn (maksimal hәdd - әrzaq tәhlükәsizliyinin
yüksәk sәviyyәsi) 0-a (minimal hәdd) kimi ballar üzrә qiymәtlәndirilir.

Qlobal әrzaq tәhlükәsizliyi problemi çoxşaxәli vә çoxplanlıdır. O, eyni zamanda
tәbii vә sosial-iqtisadi motivlidir. Qlobal әrzaq tәhlükәsizliyi probleminin kәskinlәş -
mәsindә әrzaq çatışmazılığı dayansa da, onun digәr qütbündә demoqrafik tәbәddülatlar
durur. Dünya әhalisi artır, әrzaq tәlәblәri dә müvafiq olaraq yüksәlir. Bir sıra beynәlxalq
ekspertlәrin fikrincә, dünya әhalisinin illik 80 milyon artımında belә yaxın 20 il әrzindә
dünyanın әrzaq tәlәbi tәmin olunacaqdır.

Qlobal әrzaq tәhlükәsizliyinin tәmin edilmәsindә müxtәlif yollar mövcuddur. Bunlar
içәrisindә isә daha çox ekstensiv vә intensiv üsullar önә çәkilir. Ekstensiv yol yeni
kәnd tәsәrrüfatı vә balıq mәdәn komplekslәrinin mәnimsәnilmәsini ehtiva edir. Bunun
üçün müvafiq texniki xәrclәr vә rasional proqram işlәmәlәri tәlәb olunur. İntensiv yol
isә aqrotexniki mәdәniyyәtin inkişafı, yüksәk mәhsul verәn bitki növlәrinin, böyük
mәhsul verimli ev heyvanları vә quş cinslәrinin dövriyyәyә çıxarılması, mexaniklәşmә,
kimyalaşma, meliorasiya vә s. kimi mәhsuldarlıq artımı elementlәrini birlәşdirir. Hәr
iki üsul dünya әrzaq probleminin hәllindә vә qlobal әrzaq tәhlükәsizliyinin davamlı
tәmin edilmәsi üçün olduqca zәruri hesab oluna bilәr. Əslindә, qlobal әrzaq
tәhlükәsizliyinin tәmin edilmәsindә, hәlә ki, bu üsullardan daha yaxşısı tapılmamışdır.
Lakin bununla belә, hәr iki istiqamәtdә tәdbirlәrin hәyata keçirilmәsindә problemlәr
mövcuddur. Ekstensiv strategiyada әrazi vә torpaq problemi qarşıda durursa, intensiv
istiqamәtdә genetika vә seleksiya, habelә aqrotexniki nailiyyәtlәr dayanır. Bu gün
genetik modifikasiya olunmuş (GMO) әrzaq mәhsullarından istifadә genişlәnir. İlk
dәfә transgen bitki ABŞ-ın “Monsanto” firmasında hazırlanmış vә 1988-ci ildә transgen
taxıl bitkisinin әkini hәyata keçirilmişdir. 1993-cü ildәn isә gen modifikasiyalı
komponentlәri olan ilk mәhsullar bazara çıxarılmışdır. Bütün bunlar nәzәrә alınaraq
transgen mәhsulların insana mәnfi tәsiri vә onların iqtisadi sәmәrәliliyinin şübhәli
olması barәdә hәlә 2000-ci ildә “Alimlәrin dünya bәyanatı” vә 84 ölkәnin 828
mütәxәssisinin imzası ilә bütün ölkәlәrin hökumәtlәrinә “Alimlәrin açıq mәktubu” çap
olunmuşdu. 2008-ci ildә isә 400 alimin, hökumәtlәrin, vәtәndaş cәmiyyәtlәrinin vә
xüsusi sektorun nümayәndәlәrinin üçillik işinin nәticәsi barәdә BMT-yә tәqdim
etdiklәri hesabatda göstәrilmişdir ki, GMO dünyanı aclıqdan vә kәnd tәsәrrüfatını
böhrandan qurtarmağa kömәk edә bilmir.

İnkişaf etmiş ölkәlәr öz tәcrübәlәrinә istinadәn yaxşı bilirlәr ki, bir çox spesifik
şәrtlәri ilә kәnd tәsәrrüfatı iqtisadiyyatın digәr sektorları ilә müqayisәdә rәqabәtqabi -
liyyәtli deyildir. Elә buna görә dә sahәyә dövlәt dәstәyini daim artırırlar. Statistika
göstәrir ki, Avropada fermerlәrә dәstәk xәrclәri istehsal mәhsulunun maya dәyәrinin
40%-ni tәşkil edir. Konkret olaraq, aqrar sektora dövlәt subsidiyalarının xüsusi çәkisi
ABŞ-da 30%, Kanadada 45%, Yaponiyada 66%, İsveçdә 59%, Finlandiyada 71%,
Norveçdә isә 77% tәşkil edir. Qeyd olunmalıdır ki, bu ölkәlәrdә aqrar sektor yalnız
subsidiyalarla deyil, hәm dә әhatәli institusional alәt vә mexanizmlәrlә dә dәstәklәnir.
Misal olaraq göstәrmәk olar ki, bu mәqsәdlә ABŞ-da kompensasiya ödәnişlәri vә xarici
ticarәt astanaları sistemi yaradılmış, bu da, öz növbәsindә,  idxalı xeyli mәhdudlaş -
dırmış, ixracı isә müvafiq olaraq stimullaşdırmışdır. Əhalinin әrzaq tәhlükәsizliyinin
tәminatında Yaxın Şәrqin böyük neft ixracatçısı ölkәlәri xüsusi strateji planlarla çıxış
edirlәr. Sәudiyyә Ərәbistanı sәhra şәraitinә baxmayaraq, özünü taxılla tam tәmin edir
vә hәtta müәyyәn qәdәr dә bu mәhsul üzrә ixrac prosesini hәyata keçirir. İndi Küveyt,
BƏƏ müxtәlif növ meyvә-tәrәvәz, gül ixracatında da üstünlüklәrә nail olmuşlar. Bun-
dan başqa, bir sıra dövlәtlәr әrzaq tәhlükәsizliyinin möhkәmlәndirilmәsi vә tәminatı
mәqsәdi ilә әrzaq tәhlükәsizliyi doktrinaları qәbul etmişlәr. Rusiyada isә dövlәt iqtisadi
tәhlükәsizlik strategiyası әsasında belә bir doktrina 2016-cı ilin yanvarında qәbul
olunmuşdur. Bu doktrina әrzaq tәhlükәsizliyinin tәminatı sferasında, hәmçinin, aqrar-
sәnaye vә balıqçılıq tәsәrrüfatı kompleklәrinin inkişafı istiqamәtindә müvafiq norma-
tiv-hüquqi aktların işlәnmәsi üçün baza rolunda çıxış edir. Sәnәddә göstәrilir ki, ölkәnin
әrzaq tәhlükәsizliyi dövlәtçilik vә suverenliyin saxlanılması, demoqrafik siyasәtin
mühüm seqmenti, hәyat tәminatlığı sistemi, sağlamlığın qorunmasının zәruri şәrti,
fiziki aktivlik, uzunömürlülük vә ölkә әhalisinin yüksәk hәyat keyfiyyәtliliyi olan
mühüm elemetlәrini özündә birlәşdirәrәk milli tәhlükәsizliyin tәrkib hissәsi kimi
tәyinat alır. Onun strateji mәqsәdini ölkә әhalisinin tәhlükәsiz vә keyfiyyәtli kәnd
tәsәrrüfatı vә balıq mәhsulları, xammal vә әrzaqla etibarlı tәminatı tәşkil edir. Doktrina
hәmçinin, bu mәqsәddәn irәli gәlәrәk, müvafiq vәzifәlәri qarşıya qoyur vә onların
reallaşma mexanizmlәrini tәyin edir. Göründüyü kimi, müasir mәqamında әrzaq
tәhlükәsizliyi dövlәt vә milli yaşamın vә inkişafının әsasında dayanır.

Ərzaq mәsәlәsinin işlәnib hazırlanmasında beynәlxalq tәşkilatların böyük rolu
vardır. Bu sırada әn böyük beynәlxalq tәşkilat BMT-nin Ərzaq vә Kәnd Tәsәrrüfatı
Tәşkilatı, FAO (Food and Agricultural Organization of the United Nations) hesab
edilir. FAO 1945-ci il 16 oktyabrda Kanadanın Kvebek şәhәrindә tәsis olunmuşdur.
Mәnzil-qәrargahı İtaliyanın paytaxtı Roma şәhәrindә yerlәşir vә onu 174 ölkә ilә Aİ
tәmsil edir. Tәşkilatın ali orqanı iki ildәn bir çağırılan konfransdır. FAO-nun devizi -
“Aclıq olmadan dünya qurmağa kömәk et”dir. Bu tәşkilatın әsas funksiyaları aclığın
lәğvi, qidalanmanın vә hәyat keyfiyyәtinin yaxşılaşdırılması, әrzaq, kәnd tәsәrrüfatı,
meşәçilik vә balıqçılıq mәhsullarının istehsalı, emalı vә bölgüsünün yaxşılaşdırılması
vә kәnd tәsәrrüfatı rayonlarının inkişafına vә kәnd әhalisinin hәyat şәraitinin yaxşılaş -

dı rıl masına kömәklik göstәrilmәsi ilә bağlıdır. Tәşkilatın 5 әrazi (Afrika, Asiya vә Sakit
okeanı, Avropa, Latın Amerikası: Karib hövzәsi vә Yaxın Şәrq) şöbәsi vardır. Qeyd
olunmalıdır ki, FAO-dan öncә bu istiqamәtdә әsas tәşkilat kimi 1974-cü ildә yaradılmış
Ümumdünya Ərzaq Şurası fәaliyyәt göstәrmişdir. Tәşkilatın 1996-ci ildә fәaliyyәti
dayandırılmış vә funksiyalırı FAO-ya keçirilmişdir.

Dünya әrzaq probleminin hәllindә BMT-nin ixtisaslaşmış tәşkilatı kimi 1977-ci
ildәn fәaliyyәtә başlamış Kәnd Tәsәrrüfatının İnkişafı üzrә Beynәlxalq Fond (Inter-
national Fund for Agricultural Development, IFAD) inkişaf etmәkdә olan ölkәlәrin
әrzaq vәziyyәtinin yaxşılaşdırılmasına kömәklik göstәrmәkdә mühüm әhәmiyyәt
daşıyır. Fondun ali mәqsәdi inkişaf etmәkdә olan ölkәlәrdә kәnd yoxsulluğunun
lәğvidir. Mәnzil-qәrargahı İtaliyanın paytaxtı Roma şәhәrindә yerlәşir.

Dünya Sәhiyyә Tәşkilatı, DST (World Health Organization, WHO) dünya әhalisinin
sağlamlığı ilә әlaqәdar problemlәrin hәllinә çalışan, sәhiyyә tәşkilatlarının beynәlxalq
әlaqәlәrini tәmin edәn 1948-ci ildә BMT-nin İqtisadi sosial şurasının tәşәbbüsü ilә
yaradılmış ixtisaslaşmış qurumu. DST-dә hazırda 194 dövlәt tәmsil olunmuşdur.
Nizamnamәsinә görә, tәşkilatın mәqsәdi bütün xalqların әn yüksәk sağlamlıq
sәviyyәsinә nail olmaqdır (sağlamlıq dedikdә tam fiziki, mәnәvi vә sosial rifahın
mәcmusu başa düşülür). DST-nin mәşğul olduğu bir sıra problemlәr içәrisindә sәhiyyә
xidmәtinin inkişafı, xәstәliyin profilaktikası vә onunla mübarizә, sәhiyyә üzrә geniş
kadr ehtiyatının yaradılması, әtraf mühitin sağlamlaşdırılması mühüm yer tutur.

FAO vә DST әrzaq mallarına vahid beynәlxalq standartların yaradılması üzrә birgә
proqramın hәyata keçirirlәr. Bu mәqsәdlә 1963-cü ildә Kodeks Alimentarius (latınca
- Codex Alimentarius - Qida Kodeksi) adlanan beynәlxalq kommissiya tәşkil
edilmişdir. Komissiya işindә FAO komitәlәri tәrәfindәn qәbul edilmiş tövsiyәlәrә
әsaslanır vә onun әsas vәzifәsi standartların layihәlәrinin hazırlanması üzrә işlәri ko-
ordinasiya etmәkdir.

Ərzaq kömәkliyi problemindә әlahiddә ölkә kimi ABŞ böyük rol oynayır. 1960-cı
illәrin ortalarında cәmi әrzaq kömәkliyinin 96%-i ABŞ-ın payına düşürdü. 1990-cı
illәrin әvvәllәrindә isә ABŞ-ın payı 40%-ә enmişdir. 1960-cı illәrdә ABŞ tәrәfindәn
daha çox kömәklik Tunis, Filippin, Cәnubi Vyetnam, Hindistan, Pakistan vә Koreya
Respublikasına göstәrilmişdir. 1970-ci illәrdә isә Misir vә Çinә daha çox yardım
verilmişdir. 1980-ci illәrdә isә әrzaq kömәkliyi mәsәlәsindә Qәrbi Avropa dövlәtlәrinin
rolu artmışdır.

FAO-nun rәyincә, yaxın yüz ildә dünyanın әrzaq tәminatının 4 amil tәhlükәlәndirә
bilәr:

❖ iqlim şәraitinin pislәşmәsi;
❖ su vә qazıntı mәhsullu enerji resurlarının tükәnmәsi;
❖ torpaqların eroziyası;
❖ iqtisadi liberializm.
FAO-nun hesablamalarına görә әhalini әrzaq mәhsulları ilә tәmin etmәk üçün 2025-

ci il istehsalın hәcmi 2 dәfә artırılmalıdır. Bu isә o qәdәr dә real deyildir. Müәyyәn
iqtisadi hesablamalar görә, 2030-cu ilәdәk әrzaq mәhsulları istehsalı, zәif dә olsa, artan
istiqamәtdә dәyişәcәkdir. Lakin hazırkı qida normaları vә әhalinin artımı müqabilindә
dünya bazarında 500 milyon ton taxıl, 40 milyon ton әt, 70 milyon ton balıq vә balıq
mәhsulları vә bir sıra digәr mәhsullar çatışmayacaqdır.

10.10. İnkişaf etmәkdә olan ölkәlәrin sosial-iqtisadi gerilik problemi

İnkişaf etmәkdә olan ölkәlәrin sosial-iqtisadi gerilik problemi onların xarakterik
cәhtlәrindәn irәli gәlir. İqtisadi inkişafın mütlәq vә nisbi aşağı göstәriciliyi, çoxukladlı
xarakterliyi, texniki vә texnoloji gerilik, ixrac potensialı xammal tәyinatlılığı, kiçik
әmtәәlikdәn inhisarçılığa qәdәr istehsal tәyinatlılığı, ekoloji mühitin aşağı sәviyyәliyi,
dünya tәsәrrüfatından asılılıq kimi xüsusiyyәtlәr inkişaf etmәkdә olan ölkәlәrin sosial-
iqtisadi gerilik problemini qabardır. Patriarxal mentalitet vә korrupsiya şәbәkәsi,
yüksәk işsizlik, aşağı sәviyyәli tәhsil, yoxsulluq kimi cәhәtlәrin dә bu sistemdә yetәrli
olması hәmin ölkәlәri dayanıqlı inkişafdan geri salır. İnkişaf etmәkdә olan ölkәlәrә
müәyyәn qәdәr köhnә düşüncәlilik xasdır vә bu sistemdә bazar münasibәtlәri
quruculuğu әksәrәn imitasiya xarakterlidir.

Uzun illәrin statistikası göstәrir ki, inkişaf etmәkdә olan ölkәlәrdә, adәtәn, emal
sәnayesinin ÜDM-dә payı 10%-i aşmır. Əsasәn, resurs üzrә ixtisaslaşan bu ölkәlәrdә
sәnaye vә bütövlükdә iqtisadiyyat qeyri-mütәrәqqi quruluşludur vә onların
modernlәşmәyә hazırlığı mәhdudur.

Buradakı iqtisadi geriliyi üzun müddәt müstәmlәkә vә yarımmüstәmlәkә sistemindә
yaşama (әksәr ölkәlәr 1960-cı illәrdәn başlayaraq müstәqillik әldә etmişlәr) tarixi amili
dә mürәkkәblәşdirir. İcmaların әqrabalıq sistemindә qurulması, vәtәndaş cәmiyyәti
institutlarının olmaması kimi mental amillәr, zәif sosial infrastruktur, demoqrafik
partlayışın neqativ tәzahürlәri, mәhdud hәyat keyfiyyәti göstәriciliyi inkişaf etmәkdә
olan ölkәlәrin sosial-iqtisadi gerilik problemini daha da dәrinlәşdirir.

İnkişaf etmәkdә olan ölkәlәrdә mövcud qlobal mәnzәrә nәzәr yetirdikdә görәrik ki,
buradakı 5 milyard әhalidәn:

❖ 1 milyarddan çox insan sağlam vә fәal hәyat tәrzi sürmәk üçün kifayәt qәdәr
әrzaq әldә edә bilmir;

❖ 1 milyarda yaxın әhali savadsızdır;
❖ 1 milyarddan çoxu tәmiz içmәli sudan, tәxminәn 2,5 milyard nәfәri isә әsas

kanalizasiya qurğularından istifadә edә bilmir;
❖ hәr il beş yaşınadәk 11 milyon uşaq qarşısı alına bilәn xәstәliklәrdәn tәlәf olur;
❖ 400 milyon uşaq mәktәbә getmir.
Yaşadığımız müasir dünyanı varlı hesab etmәk olar. İndi qlobal bәşәri gәlir 31 tril -

yon ABŞ dollarını aşmışdır. Gәlirlilik vә yoxsulluq bölgüsündә bu reallığa nәzәr

yetirdikdә görәrik ki, dünyanın bir qütbündә orta statistik insan ildә 40 min ABŞ dolları
qazanır, digәr qütbündә isә 2,8 milyard insan il әrzindә 700 ABŞ dollarından az gәlir
әldә edir. Bunun nәticәsidir ki, inkişaf etmәkdә olan ölkәlәrdә hәr gün 40 mindәn çox
uşaq, hәr dәqiqә doğum vaxtı bir qadın tәlәf olur. Yoxsulluq 400 milyon uşağın, әsasәn,
dә qızların mәktәbә getmәsini mәhdudlaşdırır. Orta hesabla 38 milyon insan
HIV/AIDS-lә yaşayır. Bununla belә, bu ölkәlәrdә kontraseptiv vasitәlәrdәn istifadә
etmәk niyyәtindә olan tәxminәn 120 milyon insan hәmin vasitәlәri әldә etmәk
imkanına malik deyil.

Sosial-iqtisadi geriliyin aradan qaldırılması istiqamәtindә müxtәlif yollar aranır,
konsepsiyalar işlәnilir. Burada kompleks yanaşmada daha münasib istiqamәt kimi
ölkәnin daxili resurs potensialına istinad edәn sәmәrәli milli inkişaf strategiyalarının
formalaşdırılması götürülür. Əlbәttә, strategiya formalaşdırmaq vә onu tәsbit edilәn
uğura çatdırmaq miqyaslı işdir. Bununla belә, oncә bir sıra müqәddәm resurslara malik
olmaq vә inteklektual potensialı inkişaf etdirmәk gәrәklidir. Bu strategiyada tәsәrrüfat
hәyatının liberallaşması vә aqrar münasibәtlәrin effektli yenidәn qurulması, davamlı
tәhsil islahatlarının aparılması, sәhiyyә sisteminin yaxşılaşdırılması, bәrabәrsizliyin
yumşaldılıması, sәmәrәli demoqrafik siyasәtin formalaşdırılması, mәşğulluq problem-
inin hәllinin stimullaşdırılması әsaslı sosial-iqtisadi siyasәtin reallaşdırılması mühüm
yer tutmalıdır.

10.11. Yoxsulluq vә gender problemi

Sosial tәrәqqi problemi ümumbәşәridir. Buna görә dә sosial qayğını hәdәf tutan
mәsәlәlәr bir sıra nüfuzlu beynәlxalq tәşkilatların, başlıca olaraq isә, BMT-nin fәaliyyәt
missiyasında әks olunur. Belә meyil daha çox özünü yoxsulluq probleminin lәğvindә
tәzahür etdirir.

Yoxsulluq (poverty) fәrdin vә ya sosial qrupun tәyin olunmuş minimal istehlak
tәlәblәri çәrçivәsindә hәyatının, әmәk qabiliyyәtinin saxlanılması vә nәslinin davam
etdirilmәsinin iqtisadi vәziyyәtidir. Yoxsulluq nisbi anlayışdır vә müvafiq cәmiyyәt
içәrisindә ümumi hәyat sәviyyәsi standartından asılıdır.

İnkişaf etmiş ölkәlәrdә dә xeyli insanın yoxsulluq içәrisindә yaşamasına baxma-
yaraq kәskin yoxsulluq sәviyyәli kontur әksәrәn inkişaf etmәkdә olan ölkәlәrin payına
düşür. Yoxsulluqla bağlı BMT-nin dәrc etdirdiyi materillarda qeyd olunur ki, Yer
üzәrindә 1,5 milyard insan gündә 1 dollardan az vәsaitlә dolanır, dünya әhalisinin
yarıya qәdәri isә dolanmaq üçün gündә 2 dollardan az vәsait sәrf edir. Mәhdud seçim
imkanlarına malik olmaqla bu insanlar aclıq, xәstәliklәr, savadsızlıq, işsizlik vә ümid-
sizlik qarşısında aciz olan hәyat sürmәyә mәhkumdurlar. Çox zaman onlar әrzaq, tәmiz
içmәli su, kanalizasiya, tәhsil, sәhiyyә vә müasir enerji xidmәtlәri әldә etmәyә belә
çәtinlik çәkirlәr. İnkişaf etmәkdә olan ölkәlәrdә yaşayan insanların 20%-ә yaxını nor-
mal, sağlam vә fәal hәyat tәrzi sürmәk üçün kifayәt qәdәr әrzaq әldә edә bilmir.

Yoxsulluq, işsizlik, iqtisadi vә sosial qeyri-stabillik, ümidlәrin puç olması, planların
pozulması әhalinin marginallaşması prosesini intensivlәşdirәn amillәr cәrgәsini tәşkil
edir. Nәticәvi olaraq bu hal çoxluğu cәmiyyәtin sosial pauperlәr (hәr cür yaşayış
vasitәsindәn mәhrum edilmiş yoxsul) qatını qalınlaşdırır, ölçülәri bilinmәyәn “sosial
dib” (dilәnçilәr, kimsәsiz vә evsiz-eşiksizlәr, sahibsiz uşaqlar vә asosial hәyat tәrzi
sürәnlәr) adlanan tәbәqәni formalaşdırır vә möhkәmlәndirir. Bu insanlar sosial eks -
klyuz vәziyyәtindә, sosial resurslardan vә sosiumun dominant dәyәrlәrindәn mәhrum
olunanlardır. Bununla belә, hәr bir qrup әlahiddә olaraq öz spesifik sәciyyәsini
xarakterizә etdirir.

Orta sәviyyәli yoxsulluq ehtiyac adlandırılır. Yoxsulların yüksәk konsentrasiyalı,
daha çox tәmәrküzlәşdiyi әrazisi yoxsulluq zonası adlanır. Burada yoxsulluq әmsalı
orta ölkә göstәricisindәn dә yüksәk olur. Minimal gәlirin rәsmi tәsbit olunmuş ölçüsü
yoxsulluq astanasını ehtiva edir. Konkret olaraq, yoxsulluq asatanası bir adamın vә ya
ailәnin müәyyәn dövr әrzindә fiziki yaşayış minimumunu tәmin edә bilәcәk pul
gәlirinin normativ sәviyyәsinin göstәricisidir.

Yoxsullar arasında qadınların, әlәlxüsus da, tәk anaların artımı meyili yoxsulluğun
feminizasiyası kimi dәyәrlәndirilir. Fizioloji minimumdan aşağı olan yoxsulluq,
kasıblığın son aşağı hәddi isә sәfalәtdir. Yoxsullaşma, sәfalәtә qәdәmqoyma pauper-
izasiyaya (latınca - pauper - yoxsul, sәfil) sәbәb olur. Vurğulanmalıdır ki, BYİB yox-
sulluqla sәfalәt arasında 1 dollar fәrq qoyur. İnsan gün әrzindә 1 dollarla yaşayırsa
sәfil, 2 dollarla yaşayırsa, yoxsul hesab olunur.

Yoxsulluq üç әsas konsepsiya ilә müәyyәn edilir:
❖ mütlәq yoxsulluq;
❖ nisbi yoxsulluq;
❖ subyektiv yoxsulluq.
Mütlәq yoxsulluq (absolute poverty) әsas istehlak tәlәblәri (istehlak miniumumu)

vә onların ödәnilmәsini tәmin edәn resurs ölçülәri ilә müәyyәnlәşir. O, bioloji varlığını
qorumaq üçün fәrdin yalniz minimal istehlak tәlәblәrinin ödәnildiyi әn aşağı yoxsulluq
sәviyyәsidir.

Nisbi yoxsulluq (relative poverty) bir qism insanların digәrlәri ilә müqayisәdә pis
olan maddi vәziyyәti. Nisbi yoxsulluq rifah göstәricilәri ilә konkret ölkәdәki material
tәminatlılığı sәviyyәsi nisbәtindә tәyin olunur.

Subyektiv yoxsulluq (subjective poverty) әhalinin vә insanın özü tәrәfindәn yox-
sulluq vәziyyәti vә hәyat sәviyyәsinin qiymәtlәndirilmәsi. Bir qayda olaraq, subyektiv
yosxulluğun tәyinatı sorğu әsasında hәyata keçirilir.

Bu üç konseptual tәyinatdan irәli gәlәrәk yoxsulluğun hüdudlarının müәyyәn
olunması üç praktiki formatı sintez edәn metodologiya ilә hesablanır. Mütlәq format
gәlir vә xәrclәrin yaşayış minimumuna uzlaşmasına, deprivasiyon yoxsulluğun
cәmiyyәtin istehlak tәlәblәrinә uyğunluğuna vә nәhayәt, subyektiv format әhalinin pul
resursları fonunda özlәrinin hesablamalarına әsaslanır.

Bundan başqa, yoxsulluq kateqoriyaları “aktiv yoxsullar”, ikiqat yoxsulluq, yeni
yoxsullar vә s. göstәricilәrlәdә ifadә olunur. “Aktiv yoxsullar” aşağı maddi imkana
malik olaraq, bu vәziyyәtdәn çıxmaq üçün hәyati güclәrini sәfәrbәr edәnlәr, ikiqat yox-
sulluq vәsaitlәrin qeyri-sәmәrәli mәsrәfi nәticәsindә әsas istehlak tәlәblәrini ödәyә
bilmәyәn ailә kateqoriyası vә “yeni yoxsullar” özünün sosial, demoqrafik, peşә statusu
vә demoqrafik vәziyyәti ilә әvvәlәr heç bir aşağı tәbәqәyә aid edilmәyәnlәrdir.

Yeni sosial reallıqlar yoxsulluğu iki - «dayanıqlı» vә «üzәn» formatda tәzahür
etdirmişdir. Dayanıqlı yoxsulluq (persistent povert) daha radikal tәbiәtli olaraq, aşağı
sәviyyәli maddi tәminatlıdır. Onun davamlı mövcudluğu sağlamlığın, peşәkarlığın
pislәşmәsinә vә son olaraq fәrdi deqredasiyaya aparır. Üzәn yoxsulluq (floating
poverty) şәrti isә nisbәt aşağı ağrılıdır. Bu onun epizodik tәbiәtindәn irәli gәlir.

Gerçәk olan mәhdudiyyәtlәr tәxirәsalınmaz qlobal miqyaslı tәdbirlәrin görülmәsini
şәrtlәndirir. Bu situasiyada dövlәtlәr, başlıca olaraq, donor vә ehtiyaclı qruplarda tәmsil
edilirlәr. Burada şәrtlilik ondan ibarәtdir ki, yaşayış minimumunu tәmin edәn resurslar
maksimal olaraq ehtiyaclılara çatdırılmalıdır. Mәlum hәqiqәt belәdir ki, yaşayış mini -
mumu tәkcә insanın lәyaqәtli hәyat sürmәsinin göstәricisi kimi deyil, hәm dә onun
fizioloji mövcudluğunu әks etdirәn reallıqdır.

Yoxsulluq problemlәrinin hәlli sivilizasiyanın çağdaş zamanında daha aktual
әhәmiyyәt kәsb edir. Artıq müvafiq sferanı tәdqiq edәn ayrıca tәlimlәr, uyğun indika-
torlar sistemi formalaşmışdır. Bu sırada insanın bioloji vә sosial tәlәblәri kontekstindә
minimal hüdudları müәyyәn edәn “yaşayış minimumu”, “aztәminatlılıq sәviyyәsi”
kimi yoxsulluğu “işıqlandıran” kateqoriyalar geniş tәtbiqini tapmışdır. Bu göstәricilәr
sisteminin tәşәkkül mәqamları XX әsrin әvvәlәrinә yönәlsә dә, Sovet İttifaqında yalnız
XX yüzilliyin 60-ci illәrindә dövriyyәyә çıxarılmışdır. Nәhayәt ki, totalitar cәmiyyәtdә
bu sosial göstәricilәrin mühümlüyü dә anlaşılmışdır. 1965-ci ildә ilk dәfә yaşayış
minimu mu 40 rubl, minimum әmәk haqqı isә 60 rubl hәcmindә müәyyәn olunmuşdur.

Yoxsulluq sәviyyәsi gәlirlәrdәn asılı olaraq dәyişir. Bu baxımdan da yoxsulluq
sәviyyәsi ilә gәlirlәr arasında daimi uzlaşma rabitәsi yaşanır. Ölkәlәrdә yoxsulluq
sәviyyәsini tәyin edәn bir sıra әmsal göstәricilәrdәn istifadә olunur. Daha geniş
yayılmış әmsal göstәrici kimi yoxsulluq astanasının orta ölçülü dinamikasını
xarakterizә edәn statistik göstәrici - Yoxsulluq İndeksindәn (Poverty Index) istifadә
olunur. Yoxsulluq İndeksi insanın hәyat fәaliyyәtinin saxlanılması üçün zәruri olan
minimal  rifah vә hәyat vasitәlәri çeşidi olan yaşayış minimumu, minimal gәlirin rәsmi
tәsbit olunmuş ölçüsü - yoxsulluq astanasını vә ayrıca fәrdin, ailәnin yaşayış minimu-
munu tәmin edәn müvafiq zaman әrzindә pul gәlirlәri sәviyyәsinin tәyin olunmuş nor-
mativini ehtiva edir.

Yoxsulluğun lәğvi problemlәri lokal çәrçivәlәri aşaraq qlobal - ümumbәşәri sәciyyә
almışdır. İqtisadi inkişaf tapmış ölkәlәrdә yaxşı dәrk olunur ki, әgәr inkişaf etmәkdә

olan dövlәtlәrdә yoxsulluq problemlәri hәlini tapmazsa, onların özlәrinin pis aqibәtә
düçar olmaları reallığa çevrilәcәkdir. Aclıq vә sәfalәt milyon-milyon kütlәnin nizamsız
miqrasiyasına rәvac verәcәk, әldә olunmuş sosial tarazlıq pozulacaqdır. Buna görә dә
müvafiq istiqamәtdә tәxirәsalınmaz tәdbirlәrә әl atılır, yoxsulluqla mübarizә ümum-
planetar xarakter alır.

Bәşәri çәtinliklәrin mәhdudlaşması istiqamәtindә әsrlәrin vә minilliklәrin
qovşağının ifadәsi olan 2000-ci ilin sentyabrında keçirilmiş Minillik Sammiti (Mille-
nium Summit) yoxsulluq probleminin hәllindә daha qәtiyyәtli qәrarları ilә
fәrqlәnmişdir. Dünyanın 191 dövlәtini tәmsil edәn 147 dövlәt vә hökumәt başçısının
iştirak etdiyi sammitdә yoxsulluğun lәğvi sahәsindә konkret hәdәflәri müәyyәnlәşdirәn
Minillik Bәyannamәsi qәbul olunmuşdur. Bu dövlәtlәr 2015-ci ilәdәk öz üzәrlәrinә
aşağıdakı öhdәliklәri götürmüşlәr:

❒ gündә bir dollardan az vәsait hesabına dolanan әhalinin payını yarıbayarı azalt-
maq;

❒ aclıqdan әziyyәt çәkәn әhalinin payını yarıbayarı azaltmaq;
❒ tәmiz vә münasib içmәli su әldә edә bilmәyәn әhalinin payını yarıbayarı azalt-

maq;
❒ bütün oğlan vә qızların icbari tәhsili başa vurmasını tәmin etmәk;
❒ tәhsil xidmәtlәrinin әldә olunmasında cinslәrin bәrabәrliyini tәmin etmәk;
❒ ana ölümü әmsalını dörddә üç dәfә azaltmaq;
❒ beş yaşadәk uşaqlar arasında ölüm sәviyyәsini üçdә iki dәfә azaltmaq;
❒ HIV/AIDS, malyariya vә digәr tәhlükәli xәstәliklәrin qarşısını almaq vә yayılma

sәviyyәsini aşağı salmaq;
❒ 2020-ci ilәdәk gecәqondularda yaşayan әn azı 100 milyon insanın hәyat şәraitinin

әhәmiyyәtli dәrәcәdә yaxşılaşmasına nail olmaq.
Yoxsulluq vә sosial çәtinliklәrlә bağlı problemlәrin kәskinliyinә baxmayaraq BMT

hesabatlarında irәlilәyiş amillәrinin mövcudluğu da diqqәti cәlb edir. Belә ki, artıq bütün
dünya üzrә orta ömür uzunluğu artmış, körpә ölümü sәviyyәsi hәr min diri doğuşa 100
haldan 50 hala düşmüşdür. Pis qidalananların sayı tәxminәn 1 miyarddan 900 milyona
enmiş, yaşlı әhalinin savadlılıq sәviyyәsi dә 60%-dәn tәxminәn 80%-dәk artmışdır.
İnkişaf etmәkdә olan ölkәlәrdә kontraseptiv vasitәlәrdәn istifadә sәviyyәsi isә tәxminәn
50%-ә çatmışdır. Ticarәt vә investisiyalar, hәmçinin, maliyyә, idarәetmә, infrastruktur
vә hüquq sistemlәri sahәlәrindә islahatlar vasitәsilә dünya iqtisadiyyatına uğurla inte-
qrasiya olunmuş ölkәlәrdә 1990-ci illәr әrzindә adambaşına düşәn gәlirin artımı ildә
5% tәşkil etmişdir. Şәrqi Asiyada yoxsulluq әmsalı 1990-cı ildә mövcud 28%-dәn 2014-
cü ildә 15%-ә enmişdir. Bununla belә, sәhradan cәnuba doğru yerlәşәn Afrika
ölkәlәrindә yoxsulluq әmsalı 48% tәşkil edәrәk son 10 il әrzindә dәyişmәz qalmaqdadır.

ÇXR, Hindistan, Uqanda vә Vyetnam kimi ölkәlәr qlobal yoxsulluq sәviyyәsinin
azaldılmasında aparıcı rol oynamışlar. XX әsrin sonlarında ÇXR kәskin yoxsulluq
içәrisindә yaşayan әhalinin sayını 360 milyondan 210 milyonadәk azaltmağa müvәffәq

olmuşdur. Uqandada yoxsulluq 40%, Vyetnamda isә yarıbayarı azalmışdır. İnkişaf
etmәkdә olan ölkәlәrin çoxu hәm oğlanlar, hәm dә qızlar üçün ümumi ibtidai tәhsili
tәmin etmiş vә ya bunu reallaşdırmaq әrәfәsindәdirlәr.

Görülәn tәdbirlәrin nәzәrәçarpacaq sәmәrәsinә baxmayaraq daha miqyaslı işlәrin
yerinә yetirilmәsi gündәmdә durur. Bu çox xalqların zәrb mәsәlindә olduğu kimi, “fәqir
qonşuya gündәlik azuqә vermәkdәnsә, onu bu azuqәlәri kifayәt miqdarda sәrbәst
qazanmaq imkanları verәn vasitәlәrlә tәmin etmәk daha sәmәrәlidir”. Bu tәfәkkürdәn
çıxış edәrәk böyük dövlәtlәr sosial ehtiyacların tәmin edilmәsindә bölüşdürücü vә
tәminatçı funksiyaları ilә yanaşı hәmin dövlәtlәrdә mütәrәqqi konseptual siyasәtә
әsaslanan tәkmil sosial infrastruktur yaratmalıdırlar. Bu yaranışın әsas qayәsini isә
avtonom fәaliyyәt vә siyasәt tәşkil etmәlidir.

Tarixi tәcrübә sübut edir ki, yoxsulluqla mübarizә, xüsusilә, gәlirlәrin bölgüsündә
müxtәlif sosial qrupların rolunun dәyişilmәsinә iqtisadi münasibәtlәr sisteminin inkişafı
kontekstindәn kәnarda baxıla bilmәz. Əhalinin sosial müdafiәsi mәsәlәlәri dövlәtin
iqtisadi siyasәtinin әsasını tәşkil edir. Buna görә dә müvafiq sahәdә ardıcıl sәmәrәli iş
aparılmışdır.

İnkişaf etmәkdә olan ölkәlәrin sosial-iqtisadi gerilik problemi gender münasibәtlә -
rindә dә әksini tapır. Gender (ingiliscә - gender - mәnşә, cins) sosial-mәdәni aspektdә
insanın cәmiyyәtdә davranışını müәyyәn edәn anlayışdır. Bu davranış dostlara,
hәmkarlara, valideynlәrә vә s. münasibәtlә müәyyәn olunur.

Son on ildә gender bәrabәrliyindә nailiyyәtlәrә doğru böyük irәlilәyişlәr baş versә
dә, gender ayrı-seçkiliyi, әvvәllәr olduğu kimi, yenә dә bütün dünyada bir çox sahәlәri
әhatә edir. Ayrı-seçkiliyin xüsusiyyәtlәri vә yayılması ölkәdәn-ölkәyә vә regiondan-
regiona keçdiyi halda nәzәrәçarpacaq dәrәcәdә özünü biruzә verir. Resurslara çıxış vә
onların idarә edilmәsi, iqtisadi imkanlar, hakimiyyәt vә maraqların tәqdim edilmәsi
sahәsindә gender ayrılıqları geniş yayılmışdır. Bu sәbәbdәn dә gender bәrabәrliyinә
nail olunması hәr bir ölkәnin inkişafının mәrkәzi göstәricisinә çevrilir.

Müasir cәmiyyәt qloballaşma prosesinin vә onunla әlaqәdar siyasi vә sosial-iqtisadi
nәticәlәrin inkişafı ilә bağlı gender bәrabәrsizliyi probleminә diqqәti güclәndirir. BMT
bu problemi qlobal problemlәr sırasına salır vә dövlәtlәrә qeyri-bәrabәr dәyәrlәr vә
ikili standartları qoruyub saxlayan  mövcud gender modellәrini dәyişmәyi tövsiyә edir.
Hazırda hәtta kişilәrlә qadınlar arasında üç ölçüdә: reproduktiv sağlamlıqda, hüquq vә
imkanların genişlәnmәsindә, hәmçinin, әmәk bazarında nailiyyәtlәr әldә etmәyin
mümkünlüyündә mövcud bәrabәrsizliyi әks etdirәn inteqral göstәrici dә vardır. Gender
Bәrabәrsizliyi İndeksi (The Gender Inequality Index) adlanan bu göstәrici Cenevrәdә
2010-cu ildә Ümumdünya İqtisadi Forumunun Katibliyi tәrәfindәn tәqdim edilmiş vә
BMT-nin insanın inkişafı haqqında mәruzәlәrindә istifadә olunur.

Qloballaşma prosesi planetar, dövlәtlәrarası vә dövlәtlәrdaxili sәviyyәlәrdә ayrı-
ayrı qrupların maraqlarını qarşılaşdırır vә onun tәsiri ilә bu proseslәrin toxunduğu gen-
der münasibәtlәrinin öyrәnilmәsi dә aktuallığını artırır.

10.12. Xammalın tükәnmәsi problemi

Hazırda tәbii mühit vә onun tәkrar istehsalı problemlәri daha çox әhәmiyyәt kәsb
etmәyә başlayır. Planetimizdә xammal resurslarından istifadә böyük sürәtlә artır. Ona
görә dә müasir dünyada xammal resurslarının mәhdudluğu әn aktual mәsәlәlәrdәn
birinә çevrilir. Cәmiyyәtin tәlәbatlarının ödәnilmәsi bilavasitә rifahların
yaradılmasından asılıdır. Rifahlar isә, öz növbәsindә, istehsal üçün daha çox resurs
tәlәb edir.

Xammal (raw materials) sonrakı emala yönәldilәn faydalı qazıntılar vә digәr tәbii
resurslar, hәmçinin, insanın tәsirinә mәruz qalmış әmәk predmetlәridir. İlkin olaraq,
istehsalda genişliklә daha çox mineral xammaldan istifadә edilir. Mineral xammal sek-
toru sәnaye istehsalı vә energetikasının әsas bazasını tәşkil edir vә dünya
iqtisadiyyatında aparıcı mövqedә durur.

Mәlumdur ki, bir çox tәbii resursların ehtiyatları artıq defisitdir. Bununla belә,
bәzilәrinin dә böyük hәcmdә qalması hәlә onların tükәnmәz olması demәk deyil.
Aydındır ki, Yer kürәsinin әhalisi daim artdıqca xammal resurslar da mәhdudlaşacaqdır,
bütün tәlәblәri ödәmәk üçün onlar kifayәt etmәyәcәkdir. Bunun üçün dә bütövlükdә
resurslardan istifadәni mәhdudlaşdırmaq, müәyyәn konservasiya aparmaq lazımdır,
çünki gәlәcәkdә onların mәhdudluğu problemi hәlledilmәz olub fәlakәtlәrә sәbәb ola
bilәr. Belә ki, xammaldan sәmәrәsiz istifadә, dünya ölkәlәrinin müxtәlif regionları
arasında resursların qeyri-bәrabәr bölünmәsi, onların istehsalı vә istehlakı gәlәcәkdә
dә artacaqdır.

Konservasiya (latınca - conservation, ingiliscә - conservation - saxlanılma, qoruma)
1) iqtisadi prosesin müvvәqqәti dayandırılmasıdır; 2) mövcud olanın qorunmasına
istiqamәtlәnmiş siyasi hәrәkәt vә ya inamdır; 3) İstismarın dayandırılmasıdır.

Burada, hәmçinin, “icmaların faciәsi” adlanan fenomenal vәziyyәt dә yaddan
çıxarılmamalıdır. İcmaların (ortaqların) faciәsi (ingiliscә - tragedy of the commons -
icmaların faciәsi) ümumi olan nemәtlәrin istifadәsi üzrә ayrı-ayrı fәrdlәrin ziddiyyәtli
maraqları ilә bağlı hadisә fәrqliliyi, vәziyyәt növüdür. Burada әsas problem olaraq hәmin
nemәtlәrin tükәnmәsi çıxış edir vә “faciә” onunla bağlıdır ki, iqtisadi resursa azad giriş
ondan artıq dәrәcәdә istifadәdә hәmin resursun mәhvinә vә ya tükәnmәsinә sәbәb olur.
Termin ingilis yazıçısı Vilyam Forster Lloydın (1794-1852) Britaniya adalarında mal-
qaranın ümumi torpaqda nizamlanmayan örüşünün nәticәsi üzrә irәli sürdüyü hipotetik
nümunә ilә bağlı 1833-cü ildә qәlәmә aldığı pritçadan yaranmışdır. Konsepsiya yüz
ildәn dә çox vaxt keçdikdәn sonra 1968-ci ildә artıq mәşkunlaşmanın qorxulu fәsadları
barәdә xәbәrdarlıq edәn amerikalı ekoloq vә filosof Qarret Xardinin (1915-2003) elmi
jurnal (Science) üçün yazdığı “İcma faciәsi” (Tragedy of the commons) mәqalәsi ilә
populyarlıq qazanmışdır. Termin daha çox dayanıqlı inkişafla bağlı istifadә edilir.

Resurs ehtiyatlarını qiymәtlәndirәrkәn vurğulandığı kimi, onların arasında iki -
bәrpa olunmayan vә bәrpa olunan böyük qrupları ayırırlar. Birincilәr, praktiki olaraq,

yenidәn әmәlә gәlmir, onların miqdarı istifadә olunduqca daim azalır. Onlara Yer
sәthinin sahәsinin ölçülәri ilә mәhdudlaşan torpaq resursları, mineral resurslar aiddir.
Bәrpa olunan resurslar ya özünübәrpa qabiliyyәtinә malikdir (bioloji), ya da daim
dövran edәrәk, Yer kürәsinә kәnardan daxil olur vә fasilәsiz olaraq tәkrar istifadә oluna
bilir. Buna әn әyani misal sudur. Yәqin ki, bәrpa olunan resurslar (renewable resources)
da, bәrpa olunmayan resurslar (nonrenewable resources) kimi tükәnmәz deyil, lakin
onların bәrpa olunan hissәsi daim istifadә oluna bilәr. Enerji resurslarının әsas növü,
hәlә ki, mineral yanacaq - qaz, neft vә kömür olaraq qalır. Tәәssüf ki, bu enerji
mәnbәlәri bәrpa olunan deyil vә onların hasilatı indiki artım sürәti ilә orta hesabla 80-
140 ildәn sonra tükәnә bilәr. Bu mәnbәlәrin payı “ağır” nüvә yanacağından -
parçalanmış torium vә uran izotoplarından istifadәyә әsaslanan atom energetikasının
inkişafı hesabına aşağı düşmәlidir. Lakin hәmin resurslar da bәrpa olunan deyildir.
Hesablamalara görә, intensivlәşәn istismar nәticәsindә uran da bir neçә onilliyә kifayәt
edә bilәr.

Xammalla tәminatlılıq bütün dünya üçün mәhdud olduğu kimi, hәr bir ölkә üçün
eyni deyildir. Ən zәngin tәbii resurslara malik olan ölkәlәr belә, bu vә ya digәr
dәrәcәdә, daim müxtәlif xammal asılılığında olurlar. Statistika göstәrir ki, ABŞ özünә
lazım olan mineral xammalın 20%-ni, Qәrbi Avropa ölkәlәri 70%-ә qәdәrini, Yaponiya
isә 90%-dәn çoxunu idxal edir.

Qlobal xammal problemi bәşәriyyәtin xammalla tәmin edilmәsinin dünyәvi prob-
lemidir. XX әsrin ikinci yarsından sonra kәskinlәşәn bu problem aşağıdakı amillәrdәn
irәli gәlir:

❖ işlәnilәn kömür, neft, dәmir filizi vә başqa mәdәn yataqlarının tükәnmәsi;
❖ kәşf edilmiş neft vә tәbii qaz ehtiyatlarının mәhdudluğu;
❖ faydalı qazıntıların әvvәlki ilә müqayisәdә daha pis şәraitdә kәşfi vә çıxarılması;
❖ faydalı qazıntıların çıxarılması ilә istehlakı rayonları arasında әrazi ayrılığının

artması vә s.
Müasir sivilizasiya istehsal vә istehlak tullantılarının müvafiq artımı fonunda tәbii

resursların istehlakını daim genişlәndirir. Mәlum olduğu kimi, faydalı qazıntıların
mövcud vә perspektiv dünya ehtiyatlarının böyük hissәsi inkişaf etmәkdә olan zonada
cәmlәşmişdir. Hazırda bazar iqtisadiyyatlı dövlәtlәr arasında әn mühüm xammal
növlәrinin ehtiyatlarına görә inkişaf etmәkdә olan ölkәlәrin xüsusi çәkisi, qiymәtlәrә
görә, 30-40%-dәn (dәmir filizi, molibden, uran vә s.) 60-90%-ә (kobalt, neft, nikel,
qalay, tәbii qaz, fosfatlar vә s.) qәdәr tәşkil edir.

Nәzәrә almaq lazımdır ki, bir çox Yerin tәki nisbәtәn az öyrәnilmişdir. Elm vә
texnikanın nailiyyәtlәrindәn istifadә, xüsusilә, kosmik geologiyadan istifadә Yer
kürәsinin әrazisini tam öyrәnmәyә, mövcud yataqları daha yaxşı qiymәtlәndirmәyә,
yenilәrinin kәşfini sürәtlәndirmәyә imkan verәrdi. Bu daha çox inkişaf etmәkdә olan
ölkәlәrdә Yerin tәkinә aiddir.

Hazırda resursların bir çox növlәri birinci kateqoriyadan ikinciyә keçir. İndi biz at-

mosfer oksigeninin ehtiyatlarının tükәnmәsinin mümkünlüyü barәdә düşünürük,
gәlәcәkdә isә bu mәsәlә günәş enerjisi resursları haqqında da meydana gәlә bilәr, hal-
buki onun axını hәlә bizә, praktiki olaraq, tükәnmәz görünür. Bәşәriyyәt, hәlә ki, daha
çox әnәnәvi, mәhdud resurslardan istifadә edir vә yeni imkanlara müraciәt etmir.
Yaranmış vәziyyәtin әsas sәbәblәrindәn biri elm vә texnikanın inkişafının kifayәt
etmәyәn sәviyyәsidir. Yeni texnologiyaların tәtbiqindә zәif iqtisadi maraq köhnәlmiş
metodların konservlәşdirilmәsinә sәbәb olur. Bәşәriyyәt elm vә texnikanın әn yeni
nailiyyәtlәrindәn sәmәrәli istifadә әsasında “resurs defisiti”ni aradan qaldırmaq üçün
tamamilә real potensial imkanlara malikdir.

Xammal probleminin hәlli resursqoruyuculuğundan vә әvvәllәr aztapılan xammal
vә enerji mәnbәlәrindәn istifadәyә imkan verәn yeni texnologiyaların axtarışından
ibarәtdir. Planetin tәbii resurslarının gәlәcәyinә aid müxtәlif proqnozlar mövcuddur.
Əlbәttә, onları çoxoriyentasiyalı kimi nәzәrdәn keçirmәk lazım deyil. Lakin, şübhәsiz,
ETT daha qәnaәtli, resursqoruyucu texnologiyaların axtarışı istiqamәtindә davam
edәcәk ki, bu da bir çox tәbii istehsal mәnbәlәrinә olan tәlәbatı azaltmağa imkan
verәcәk.

10.13. Bәşәriyyәtin enerjidaşıyıcılarla tәchizatı vә
enerji tәhlükәsizliyinin tәminatı problemlәri

Enerji resursları hәm inkişaf etmiş, hәm dә inkişaf etmәkdә olan dünya ölkәlәrinin
vәtәndaşları qarşısında hәyat keyfiyyәtinin yaxşılaşması vә imkanların genişlәnmәsi
üçün son dәrәcә mühüm әhәmiyyәt kәsb edir. Ona görә dә, bazar iqtisadiyyatının fun-
damental prinsiplәrini әks etdirәn qiymәtlәr üzrә effektiv, etibarlı vә ekoloji cәhәtdәn
tәhlükәsiz enerji tәchizatının tәmin edilmәsi ölkәlәrin vә bütün bәşәriyyәtin çağırışıdır.

Lokal enerji böhranları industrialaqәdәrki iqtisadiyyatda da (mәsәlәn, İngiltәrәdә
XVIII әsrdә meşә resurslarının tükәnmәsi vә kömürә keçidlә әlaqәdar olaraq) meydana
gәlmişdir. Lakin qlobal problem kimi enerji resurslarının çatışmazlığı XX әsrin 70-ci
illәrindә, neftin qiymәtlәrinin kәskin qalxması ilә (1972-1981-ci illәrdә 14,5 dәfә) ener -
ji böhranı zamanı özünü göstәrdi ki, bu da dünya iqtisadiyyatı üçün ciddi çәtinliklәr
yaratdı. O dövrdәki çәtinliklәrin bir çoxu aradan qaldırılsa da, yanacaq vә enerji ilә
tәchizat problemi öz әhәmiyyәtini bu gün dә saxlamaqdadır.

Enerjidaşıyıcılar (ingiliscә - energy - enerji) neft, qaz, daş kömür, nüvә yanacağı
(uran filizi), torf, yanar şistlәr, oduncaq kimi yanacaq növlәrinin ümumi adını ifadә
edir. Enerjidaşıyıcılar üzvi yanacaq, elektrik enerjisi, enerjinin qeyri-әnәnәvi vә
bәrpaolunan növlәri, tәkrar enerji resurslarını әhatә edәrәk, hәm dә mexaniki iş,
qızdırmaq, kimyәvi reaksiya aparmaq vә ya fiziki proseslәri yerinә yetirmәk üçün is-
tehsal istifadәli maddә vә ya hadisә kimi dә dәyәrlәndirilir.

Enerjidaşıyıcıların istifadәsinin tәkamülü aşağıdakı kimi olmuşdur:
 Qәdim dünya - orta әsrlәr oduncaq vә biokütlәdәn (biomass) geniş istifadә

mәrhәlәsi.

 XVII-XIX әsrlәr - ilk faydalı qazıntlar (daş kömür, torf vә digәr yanar bәrk
maddәlәr xammalı) zamanı;
 XIX-XX әsrlәr - karbohidrogen erası (neft sivilizasiyası, metan epoxası);
 XXI әsr - nüvә vә alternativ enerji mәnbәlәrindәn istifadә mәrhәlәsi.
Tәdqiqat araşdırmaları ilә müәyyәn olunmuşdur ki, enerji amili bütün yaranışların

fövqündә dayanaraq çeşidli müvafiq sivilizasiya paradiqmalarını әrsәyә yetirmişdir.
Bu baxımdan bәşәr sivilizasiyası daş, tunc, dәmir dövrlәrinә bölündüyü kimi, odunca -
ğın, biokütlәnin, karbohidrogen resursları vә nüvә sintezli enerji epoxolarına da
tәsniflәşdirilir.

Dünya enerjidaşıyıcılarının 90%-ә qәdәri qazıntı yanacağına, o cümlәdәn, 64%-i
karbohidrogen resurslarının payına düşür.

Enerjidaşıyıcıları fәrqlәndirәn cәhәtlәr müxtәlifdir. Burada mühüm amil energetik
güclә bağlıdır. Belә ki, enerjidaşıyıcılar daha çox özlәrinin istiliktörәtmә qabiliyyәti
ilә fәrqlәnirlәr.

Aşağıda әsas enerjidaşıyıcıların xarakterini әks etdirәn cәdvәl verilmişdir:

Cәdvәl 14. Əsas enerjidaşıyıcıların xüsusiyyәti

XIX әsrin başlancığına qәdәr dünyada әsas enerji ehtiyatı oduncaq olmuşdur vә daş
kömürün kәşfi ilә әlaqәdar bu yanacaq növü öz mövqeylәrini itirmişdir. Daş kömürün

№ Enerjidaşıyıcının adı vә qısa xüsusiyyәti
İstilik törәtmә qabiliyyәti

(kkal/kq)

1
Daş kömür

Keyfiyyәtinә, geoloji düzüm vә yaranma 
mәrhәlәlәrinә görә müxtәlif növlüdür

7750-8750

2
Ağac kömürü - (ağacın quru distilәsi).

Daş kömürә nisbәtdә fosfor vә kükürd kimi 
zәrәrli maddәlәr azdır

7000-8100

3
Neft

Müstәsna әhәmiyyәtlidir. Ondan yanacaq, sürtkü 
yağları, kimyәvi mәhsullar alınır.

10400-11000

4
Tәbii qaz

His vermir, tullantı yaratmır, atmosferi zәhәrlәmir, tamamilә
yanır. Kimya sәnayesi üçün dә xammaldır.

12000

5

Torf
Koksla birgә emal edildikdә onun yanacaq keyfiyyәti artır.

Ondan hәm dә qaz yanacağı alınır (1 ton torf qaza çevrildikdә
220 kq neftә bәrabәr olur).

3000-3400

6

Yanar şistlәr
Tәrkibindә daş kömürdәn daha çox uçucu maddәlәr var. 

Bu xüsusiyyәtinә görә ondan qazlaşmada 
istifadә edilir.

3800-4000

dә enerji ehtiyatı kimi aparıcı mövqeyi uzun sürmәmişdir. Lakin XİX әsrdә ABŞ-da,
Azәrbaycanda, Rumıniyada vә sonradan planetin bir çox bölgәlәrindә kәşf edilmiş
neft-qaz yataqları texniki inqlablara sәbәb olmuşdur. Dünya tәsәrrüfat sistemi sәnayecә
hazırda o qәdәr yüksәk inkişaf etmişdir ki, indi onun nәhәng mühәrrikinin inhisarına
keçmişdir. Bununla belә, beynәlxalq alәmdә yanacaq ehtiyatları da bәrabәr paylanma -
mışdır. Zәmanәmizdә dünyanın şәrti yanacaq ehtiyatları bölgüsündә daş kömür 60%,
neft vә tәbii qaz isә 27%-lik mövqedәdir. Bunlarla yanaşı, dünya tәsәrrüfatında hasilat
vә istismarda digәr mәnzәrә formalaşmışdır. Burada daş kömürün xüsusi çәkisi 30%
hәndәvәrindә, neft vә qazın isә 67%-dәn çoxdur. Bu isә enerjidaşı yıcılar sırasında neft
vә qazın xüsusi yeri tutduğunu bir daha tәsdiqlәyәrәk onları digәrlәrindәn fәrqlәndirir.

Neft yerin tәkindәn çıxarılan rәngsiz, qonur-qara, qonur-qırmızı, sarı-yaşıl, qәhvәyi
çalarları olan müxtәlif konsistenli uçucu vә qaz quruluşlu maddәlәri özündә әhatә edәn
karbohidrogen tәrkibli, suda hәll olmayan, yağlı, yanar mayedir. Elmi interpretasiyada
neft, әsasәn, beş mühüm kimyәvi tәrkib komponenti: 84-87% karbon, 12-14% hidro-
gen, 0,05-0,35%, nadir hallarda 0,7% oksigen, 0,001-1,8% azot vә 0,001-5,3% kükürd
toplusundan ibarәtdir. Molekulyar quruluşuna görә isә neft üç: parafinli, naftenli vә
aromatik sinfi tәsnifatda vәhdәt tәşkil edir. Lakin neftdә әhәmiyyәtli dәrәcәdә hәr üç
struktur elementi әhatә edәn karbohidrogen qarışıqlı quruluş üstün mövqedә dayanır.
Qaynama temperaturu +28 0C-dәn yuxarı, donma temperaturu -30-60 °C-dәn
hesablanan neft sıxlığına görә yüngül (850 kq/m3), orta (851 kq/m3-dәn -885 kq/m3-ә
qәdәr) vә ağır (885 kq/m3-dәn yüksәk) neft olmaqla da üç qrupa ayrılır. Dünya neft
hasilatında bu konfiqurasiya, müvafiq olaraq, 60:30:10 faiz nisbәtdәdir.

Neftdәn 560 adda müxtәlif mәhsul alınır vә onun keyfiyyәti qatılığı vә tәrkibindәki
kükürdün miqdarı ilә ölçülür. Dünya tәsәrrüfatında neftin hasilat vә istehlak rayonları
arasında böyük әrazi ayrılığı yaranmışdır. Bu әrazilәr müasir dünyada nәhәng “neft
körpülәri” adlanan okean axınları ilә birlәşir.

Neftin enerji tәlabatlılığı artdıqca onun süni üsullarla alınması axtarışları da
genişlәnmişdir. Dünyada ilk dәfә sintetik neft problemi Almaniyada qabarmışdır. I
Dünya Müharibәsi gedişindә kayzer Almaniyası qlobal neft mәnbәlәrindәn ayrı
düşmüşdü. Orduya isә küllü miqdarda neft lazım idi. Bu zamanlarda alman alimlәri
sintetik neft alınması istiqamәtindә tәdqiqatlarını genişlәndirirdilәr. İlkin axtarışlar
nәticәsindә qonur kömürdәn maye qazın alınması işi reallığa çevrildi. Müvafiq
mәqsәdlәr üçün geniş istehsal komplekslәri yaradıldı. Müharibә bitdikdәn sonra isә
xam neftin qiymәt enmәlәri süni neft istehsalını arxa plana keçirdi. II Dünya
Müharibәsi zamanı da lokal çәrçivәdә analoji problem yarandı vә eyniliklә dә
müharibәdәn sonra әhәmiyyәtini itirdi. Uzun müddәt sintetik neft istehsalı, demәk olar
ki, tarixi sәhnәni tәrk etdi. Lakin enerji qıtlığı tәhlükәsi ilә üzlәşәcәyimiz perspektivlәri
yenidәn sintetik neft emalı prosesini aktuallaşdırmışdır.

Müasir elmi-texnoloji tәdqiqatlar göstәrir ki, nefti elә havanın özündәn dә almaq
mümkündür. Alimlәr hesab edirlәr ki, belә texnoloji strategiya atmosferdә izafi karbon

anhidridi yaratmaqla ekoloji gәrginlik törәdә bilәr. Hazırda nәhәng miqdarda mәsrәf
olunan yanacaq hesabına hәr il atmosferә milyardlarla ton karbon qazı buraxılır. Bunun
isә yalnız 10%-i bitkilәr tәrәfindәn udulur. Nәticәdә atmosferdә korbon qazının
konsentrasiyası kәskinliklә artır.

Sintetik neftin havadan fәsadsız alınması istiqamәtindә çıxış yolu kimi alimlәr don-
durulma mexanizmi tәklif edirlәr. Havanın dondurulmasının tәqdim olunan texnoloji
prosesi ilә karbon anhidridli ammoniumun alınması vә onun sonrakı neft sintezi üçün
materiala çevrilmәsi nәzәrdә tutulur. Lakin belә reaksiya miqyaslı enerji mәsrәflәri
tәlәb edir. Mәsrәfliyi optimallaşdırmaq üçün nüvә reaktorlarında katalizatorların
kömәyi ilә 5000 oC temperaturda әmәliyyat aparılması gәrәklidir. Belә әmәliyyat
nәticәsindә karbon oksidi hidrogenlә sintezlәşәrәk “hava nefti” yaradır.

Son 25 ildә enerji istehlakı 40% artmışdır. İnkişaf etmiş dövlәtlәrdә enerji istehlakı
inkişaf etmәkdә olan dövlәtlәrә nisbәtdә xeyli dәrәcәdә yüksәkdir. İnkişaf etmәkdә
olan ölkәlәrdә nәhәng karbohidrogen yataqlarının aşkarlanması bu vә ya digәr
sәbәbdәn hәmin dövlәtlәrdә yanlış tәәssüratlar yaradır. Bu hal, öz növbәsindә, siyasi
qeyri-stabilliyә sәbәb olaraq dünya neft bazırına da tәsir edir. Yatağın aşkarlanmasından
ilk gәlirin әldә edilmәsinә qәdәr azı 5-7 il vaxt tәlәb olunur. Əgәr neft ölkәsinin әhalisi
çoxdursa vә neft onların әsas gәlir mәnbәyidirsә, hәmin ölkәlәrdә sindromlar labüddür.
Belә ki, bu ölkәlәrdә neft gәlirlәrinin mütlәq әksәriyyәti zәif instusional duruma uyğun
olaraq, әsasәn, imtiyazlı tәbәqәnin әlindә cәmlәşәrәk korrupsiyaya sәbәb olur, digәr
sahәlәrdә staqnasiya yaradır. Vәtәndaşlar elә bilirlәr ki, neft varsa, onlar varlı
yaşayacaqlar. Buna görә dә inkişaf etmiş dövlәtlәr, aparıcı qlobal neft kompaniyaları
müvafiq ölklәrdә enerji etibarlılığının sosial konsensa yönәldilmәsinә daha çox maraq
göstәrmәlidirlәr.

XX әsrin ikinci yarsında planetin әksәr sivilizasilı regionlarında tәbii qazdan istifadә
genişlәnmiş, onun istehsalı tam sәnayelәşmә mәrhәlәsinә daxil olmuşdur. Tәbii qaz
kimya sәnayesindә geniş tәtbiqini tapdıqca onun istilik, energetik primatı da mülayim -
lәş mişdir. Lakin bununla belә, tәbii qazın istehlakında energetik vә kimyәvi müstәvidә
paritetlik qәti müәyyәn olunmamışdır. Ehtiyat potensialı vә istehlak tәlәblәri müxtәlifli -
yinә baxmayaraq, XX әsr boyu tәbii qazdan, әsasәn, daha çox istilik vә ener getik
tәzahürdә istifadә olunmuşdur. Onun kimyәvi xammal imkanları isә müvafiq sәnaye
sahәlәrinin tәşәkkül tapdığı ölkәlәrdә gerçәklәşmişdir. XXI әsrdә tәbii qaz industrial
cәmiyyәtin әsas enerjidaşıyıcılar sırasına qәtiyyәtlә daxil olmuşdur. Yaşadığımız әsrdә
tәbii qazın dominant enerjidaşıya çevrilmәsi bir çox amillәrlә uzlaşdırılır. Bu prespek-
tivi sivilizasiyalı yüksәliş gerçәkliyi, әtraf mühitin qorunmasına köklәnәn intizam
mәsuliyyәti, qazla işlәyәn mexanizlәrdә tәtbiq edilәn texnoloji nailiyyәtlәr, informasiy
mühitinin genişlәnmәsi, internet vә elektron biznesin vüsәti vә digәr sosal-iqtisadi
әhәmiyyәt artımı daha ümidli edir. Elmi-texnoloji nailiyyәtlәr, artan ekoloji tәlәblәr,
iqtisadi transformasiya enerjidaşıyıcılar bazarında yeni meyillәrin tәzahürünә rәvac
verir. Postneft epoxasında nüvә enerji sisteminә böyük keçiddә tәbii qazın aralıq

mövqedә qәrarlaşması nәzәrә çarpır. Ekoloji intizamın güclәnmәsi, rentabellik
aspektlәri tәbii qazın digәr energetik resurslara zәfәr çalmasını müşahidә etdirir. Qeyd
olunmalıdır ki, tәbii qaz yanacaq növü kimi ekoloji üstünlüyü ilә yanaşı, hәm dә әksәr
texniki-iqtisadi imkanları, energetik qüvvәsi ilә dә digәr karbohidrogen resurslarına
nisbәtdә fәrqli mövqedәdir. Yanarkәn his vermәmәsi, tullantı yaratmaması, mәşәlinin
asanlıqla tәnzim olunması, müxtәlif görüntü hallarına salınması vә bu baxımdan da
atmosferә, әtraf mühitә zәrәrlәr gәtirmәmәsinin minimallığı onun ekoloji aspektdә
cәlbediciliyini artıran xüsüsiyyәtidir. Rәngsiz vә çox zaman da qoxusuz olan tәbii qazın
texniki-iqtisadi parametrlәri müqayisәli tәhlil obyektinә çevrildikdә ekoloji vә ener-
getik keyfiyyәtlәr ilә bәrabәr, bu, üstünlüyü işıqlandıran fiziki xüsusiyyәtlәri dә önә
çәkilir. Karbohidrogenli әqrabaları arasında әn yüksәk istiliktörәtmә qabilliyyәtliliyilә
fәrqlәnәn tәbii qazın müvafiq gücü torf vә yanar şistlәrdәn 3-4 dәfә, oduncaq vә daş
kömürdәn 1,5 dәfә, neftdәn isә orta hesabla 1000 kilokalori artıq miqdarlıdır. Konkret
olaraq, tәbii qazın istiliktörәtmә gücü orta göstәricidә 12000 kkal/kq hesablanır. Qazın
2000 dәrәcә selsili yüksәk istilikvermә qabilliyyәti onun keyfiyyәtli energetik vә
texnoloji sәmәrәli yanacaq növü kimi geniş tәtbiqini tәmin etmişdir. Tәbii qaz fiziki-
kimyәvi spektrdә yanar qazlar silsilәsinә daxil olduğundan anoloqları kimi dә adekvat
cәhәtlәrә malikdir. Onun gizli, açıq xassәlәrinin öyrәnilmәsi dә mәhz bu kontekstdә
aydın tәzahürlü vә geniş analitik imkanlıdır.

Planetimizdә neft-qaz hasilatı artmaya meyillidir 1960-cı ildә dünyada neft (qaz
kondensatı ilә birlikdә) hasilatı 1053 milyon ton, tәbii qaz hasilatı isә 454 milyard m3

olmuşdursa, 1994-cü ildә müvafiq olaraq 3000 milyon ton vә 2215 milyard m3 tәşkil
etmişdir. Son illәr dünyada 3,1-3,3 milyard ton arası neft vә orta hesabla 2-2,4 trilyon
m3 qaz hasil olunur.

Dünya әhalisinin energetik tәlәbatı ilbәil yüksәlir. Proqnozlara görә, yaxın 20 il
әrzindә neftә olan ehtiyac 32% artacaqdır. Son 30 ildә dünya neft kompleksinin
inkişafında mühüm amil dünya okeanında neft-qaz hasilatının genişlәnәn istismar tem-
pidir. Dәniz yataqlarında hasilat 35 dövlәtin akvatoriyasında aparılır. İndi 700-dәn çox
dәniz yatağında dünya neft hasilatının 1/3-i tәmin edilir. Bununla belә, enerjidaşıyıcılara
dünyәvi tәlәbat 9 milyard ton neftә ekvivalentә yaxınlaşır ki, bunun da 90%-i mәdәn
qazıntı ehtiyatlarının, o cümlәdәn 2/3 hissәsi neft vә qazın payına düşür. Planetin indiki
potensial imkanları әsas verir ki, yaxın 50 il әrzindә neftlә bağlı kataklizmlәr baş
vermәyәcәk, neft erası bitmәyәcәkdir.

Dünya iqtisadi artımı müasir mәqamda daha çox enerji resurslarının mәnimsәnil -
mәsi ilә tәmin olunur. Enerji istehlakında isә dünya nәqliyyat kompleksi birbaşa vә
dolayısı ilә әn aktiv tәlәbatçı vә paylaşdırıcı qismindә çıxış edir. Artan energetik tәlәblәr
digәr maddi vә mәnәvi ehtiyaclar vәhdәtindә dünya nәqliyyat sferasının ayrı-ayrı
sahәlәrindә diversifikasiya vә differensiasiyanı, struktur dәyişikliklәri, başlıca olaraq
isә, әmәyin coğrafi bölgüsünü tәbәllüdatlara uğradır. Bir cәhәti dә xüsusi olaraq
vurğulamaq lazımdır ki, nәqliyyatla tәsәrrüfat hәyatının digәr sahәlәrinin energetik

istehlak payı yetәrli fәrqlidir. Belә ki, bütün avtomobillәr elektrik stansiyalarında isteh-
sal olunan enerjidәn 2 dәfә çox resurs istehlak edir. Göründüyü kimi, bütün bunlar
resursqoruyuculuq strategiyasını stimullaşdırır. Resursqoruyuculuqdan öncә resurstә -
mi nat lılıq şәrtlidir. Resurstәminatlılıq, resursların ölçülәri vә sәmәrәli istifadәsi siviliza -
si ya nın inkişaf sәviyyәsini müәyyәn edәn mühüm göstәricidir. 

Resurstәminatlılıq (resourcing) tәbii resursların ölçülәri ilә onlardan istifadә ölçüsü
arasındakı nisbәti ifadә edir vә kifayәt edәcәk illәr hesabı vә yaxud da adambaşına
düşәn ehtiyat payı ilә ölçülür. Resursqoruyuculuq (resourcefulness) özü isә resurslardan
sәmәrәli istifadәni, onların tәminatlılığının ölçü sistemini ehtiva edir. O, tәbii
resursların hәcmi ilә ondan istifadәnin ölçülәri arasında nisbәti kimi, hәmin resursun
nә qәdәr bәs edәcәyi vә ya onun ehtiyatının adambaşına bölgüsü hesabı ilә, illәr üzrә
tәsbit olunur.

Enerjidaşıyıcılarla tәminatlılıq dünyәvi miqyaslarda özünü büruzә verdiyindәn o,
müvafiq olaraq, qlobal xarakter alır. Bu baxımdan qlobal enerji problemi (global energy
problem) bәşәriyyәtin etibarlı enerji vә yanacaq tәminatı ilә (enrjidaşıyıcılar) bağlıdır.

Qlobal enerji probleminin hәllindә ekstensiv vә intensiv olan yollar fәrqlәndirilir.
Enerji probleminin ekstensiv hәlli yolu gәlәcәkdә enerjidaşıyıcıların hasilatının
genişlәndirilmәsi vә enerji istehlakının mütlәq artımını nәzәrdә tutur. Bu yol müasir
dünya iqtisadiyyatı üçün aktual olaraq qalır vә hadisәlәrin bu sәmtdә inkişafı enerji
resurslarından daha sәmәrәli istifadә üsullarının axtarışına sövq edir. Bu әsasda, hәr
şeydәn әvvәl, enerji mәsrәfi vahidinә olan mәhsul istehsalının artmasından ibarәt olan
enerji probleminin hәllinin intensiv yolu impuls alır. Ümumi kontekstdә qlobal enerji
probleminin hәll yolları kimi elmi-texniki nailiyyәtlәrin inkişafının sürәtlәndirilmәsi,
innovasiyaların genişlәndirilmәsi, yeni texnologiyaların tәtbiqi, dünya enerjidaşıyıcıları
bazarının optimal tәnzimlәnmәsi çıxış edirlәr.

1970-ci illәrin qlobal enerji böhranı enerjiqoruyucu texnologiyaların inkişafını vә
tәtbiqini sürәtlәndirmişdir ki, bu da iqtisadiyyatın struktur yenidәnqurulmasına tәkan
vermişdir. Hazırda isә bәşәriyyәt artıq, praktiki olaraq, mәhdudlaşan üzvi tәbii
resurslara әsaslanan energetikadan tükәnmәz әsaslı energetikaya (nüvә enerjisi, günәş
radiasiyası, yerin istiliyi vә s.) keçid dövrünә qәdәm qoymuşdur. Bu dövr üçün ener-
jiqoruyucu texnologiyaların inkişafı vә bütün dünyada enerjiyә qәnaәt daha geniş
miqyas almışdır. Hәmçinin, belә, vәziyyәt bir çox ölkәlәr üçün enerjidaşıyıcılardan
istifadәnin effektivliyini yüksәltmәyin güclü stimulu olmuşdur. Enerjidaşıyıcılardan
istifadәnin effektivliyinin yüksәldilmәsinin mühüm ehtiyatı aparat vә avadanlıqların
fәaliyyәtinin texnoloji proseslәrinin tәkmillәşdirilmәsidir. Bu istiqamәtin kapitaltu-
tumlu olmasına baxmayaraq, buradakı mәsrәflәr yanacaq vә enerji hasilatının
(istehsalının) ekvivalent yüksәldilmәsi üçün sәrf olunan xәrclәrdәn 2-3 dәfә azdır. Bu
sahәdә әsas sәylәr mühәrriklәrin tәkmillәşdirilmәsinә vә yanacaqdan istifadәnin bütün
prosesinә yönәldilmişdir. Vurğulanmalıdır ki, enerjiqoruyuculuq, enerji qәnaәtcilliyi
(energy saving) yanacaq-enerji resurslarının sәmәrәli istifadәsi vә qәnaәtli mәsrәf

olunması istiqamәtindә kompleks tәşkilati, hüquqi, istehsal, elmi, iqtisadi, texniki vә
digәr tәdbirlәrin reallaşmasıdır. Bundan başqa, enerjinin qәnaәtcillik sistemi tәsәrrüfat
dövriyyәsinә bәrpaolunan enerji mәnbәlәrinin daxil olmasını tәdbirlәri ilә dә şәrtlidir.
Enerjiqoruyuculuq hәm dә tәbii resursların mühafizәsindә vacib dövlәt tapşırığıdır. O,
enerjidaşıyıcıların tariflәrinin artımı vә enerji mәsrәflәrinә uçot vasitәlәri üzrә
nәzarәtdәn irәli gәlәrәk onların buraxılışına kvotaların tәtbiqi ilә dә bağlı müxtәlif
ener ji növlәrinin istehlakının mәhdudlaşdırılmasını ehtiva edir.

Müasir mәrhәlәdә vә gәlәcәkdә dә uzun illәr boyu qlobal enerji probleminin hәlli
iqtisadiyyatın enerji tutumunun aşağı düşmәsi dәrәcәsindәn, yәni istehsal ÜDM-nә
sәrf edilәn enerji vahidindәn asılı olacaqdır. Belәliklә, qlobal enerji böhranı öz әvvәlki
anlamında dünya üçün mütlәq resurs çatışmazlığı tәhlükәsi kimi mövcud deyildir.
Bununla belә, enerji resursları ilә tәchizat problemi modifikasiyalı şәkildә qalmaqdadır.

İstәnilәn ölkә enerji tәhlükәsizliyi problemi ilә qarşılaşa bilәr. Elә buna görә dә
müasir dünyada iqtisadiyyatın yanacaq-enerji resursları ilә tәchizatı vә enerji effektliliyi
hәr bir dövlәtin inkişaf sәviyyәsinin mühüm indikator göstәricilәrindәn hesab edilir.
Enerji tәhlükәsizliyi (energy security) normal şәraitdә vә hәmçinin, fövqәladә hallarda
ölkә vә region әhalisinin, vәtәndaşlarının, dövlәt vә iqtisadiyyatın müqabil keyfiyyәtli,
iqtisadi girişli yanacaq-enerji resursları tәminatı defisitindәn qorunması, eyni zamanda,
enerji vә yanacaq tәchizatının stabilliyinin pozulması tәhlükәlәrindәn mühafizәsi
vәziyyәtini ehtiva edir. Enerji tәhlükәsizliyi, hәmçinin, mövcud iqtisadi şәrait tәlәbindә
sәrәncamda zәruri kәmiyyәt vә keyfiyyәtdә enerji olması vәziyyәtli inam, vәtәndaşın,
cәmiyyәtin vә dövlәtin mühüm “enerji maraqlarını” daxili vә xarici tәhlükәlәrdәn
müdafiәsi vәziyyәti kimi dә qiymәtlәndirilir.

Dünyada enerji tәhlükәsizliyi probleminin dәrki ilk dәfә Ərәb-İsrail konflikti ilә
әlaqәdar dünya neft qiymәtlәrinin kәskin artması fonunda baş vermişdir. Neftin
tәchizatının tam olaraq dayandırılması Qәrb ölkәlәrindә enerji tәhlükәsizliyinin
tәminatı üzrә tәdbirlәrin görülmәsinә sәbәb olmuşdur.

Energetikanın texniki tәyinatlı olması reallığından irәli gәlәrәk enerji tәhlükәsizliyi
hәmin sistemin texniki tәhlükәsizlik xassәsi kimi dә dәyәrlәndirilir. Bu yanaşma da
kәnara qoyulmadan vurğulanmalıdır ki, enerji tәhlükәsizliyi önәm daşıdığı dәrin
әhәmiyyәti ilә fәrqli olan mühüm tәmәllәrә әsaslanır. O, etibarlılıq anlamından da
yüksәkdә dayanaraq son mәqsәddә vәtәndaşı, cәmiyyәti vә dövlәti yanacaq-enerji
resursları çatışmazlığından qoruyan tәyinatı ilә iqtisadi, siyasi vә hәmçinin dә, fәlsәfi
kateqoriya statusu alır. Belәliklә, enerji tәhlükәsizliyi texnoloji, iqtisadi, siyasi vә fәlsәfi
mahiyyәt daşıyır. Lakin bütün bunlarla yanaşı o, müasir sivilizasiyada, üstün olaraq,
iqtisadi kateqoriya kimi dәyәrini artırır. Elә bu baxımdan da enerji tәhlükәsizliyi
anlayışının interpretasiyası iqtisadi tәmәl üzәrindә qurulmalıdır.

İqtisadi mahiyyәt kәsb etdiyindәn, enerji tәhlükәsizliyi ölçülәbilәndir. Enerji
tәhlükәsizliyinin әsas göstәricisi kimi ölkәnin enerji resursları ilә tәminatlılığı çıxış
edir. Ölkәnin enerji resursları ilә tәminatlılığı hәmin ölkәdә enerji istehsalı hәcmlәrinin

istehlak enerji hәcmlәrinә nisbәtini әks etdirәn müvafiq әmsal vasitәsi ilә hesablanır.
Enerji resursları ilә tәminatlılıq әmsalı vahiddәn yüksәkdirsә, ölkәnin enerji
tәhlükәsizliyi bәrqәrar olunmuş hesab edilir. Vahiddәn kiçik konfiqurasiyalar
disbalanslılıq vәziyyәtindәn xәbәr verir. Lakin bu tәyinat da ideal hesab edilmәmәlidir.
Çünki ölkәnin enerji tәhlükәsizliyini yalnız bir mәnbә ilә, ümumi olan elektrik vә istilik
enerjisinin istehsal vә istehlakı ilә bağlamaq da düzgün olmaz. Güclü, davamlı,
tәminatlı iqtisadiyyatın enerji istehsalı ilә yanaşı dolğun vә çeşidli digәr yanacaq-enerji
resurslarına da daha geniş tәlәbi vardır. Bu tәlәblәr isә hәr yerdә yüksәk olsa da, çox
az ölkәlәrdә daxili tәbii resurslar tәklifi ilә uzlaşır. Reallıq belәdir ki, yanacaq-enerji
resurslarının mövcudluğu vә istisnasına baxmayaraq hәr bir ölkә özünün enerji
tәhlükәsizliyinin tәminatı, iqtisadiyyatının yaşaması üçün müvafiq enerji strategiyası
işlәmәli vә onu ardıcıl reallaşdırmalıdır.

Enerji strategiyası (energy strategy) zәruri enerji resursları vә mümkün müvafiq
potensial imkanlar müqabilindә enerji siyasәtinin konkretlәşmәsi vә onun reallaşmasına
nailolmanın işçi sәnәdi fopmatında tәşkili metodlarının vә dәqiq tәyinatlı fәaliyyәt
mexanizmlәrinin mәcmusudur. Struktur kompozisiyada strategiya plan, idarәetmә
sәnәdlәri, qrafiklәr, büdcә vә digәr bu kimi zәruri elementlәri özündә birlәşdirәn
modernlәşdirmә vә köklü yenidәnqurmanın fәaliyyәt proqramını әks etdirir.

Enerji strstegiyasınının әsasını yanacaq-enerji balansları tәşkil edir. Enerji
strstegiyasınının reallaşma obyekti kimi yanacaq-enerji kompleksi çıxış edir. Yanacaq-
enerji kompleksi, YEK (fuel and energy complex) enerji resurslarının hasilatı vә onların
müxtәlif enerji növlәrinә çevrilmәsini reallaşdıran istehsal vә xidmәt sahәlәri
mәcmusudur. Enerji sistemi kimi anlayışla üst-üstә düşәn YEK-ә karbohidrogenlәr
hasilatı (neft vә qaz sәnayesi), emalı, daş kömür vә torf sәnayesi, elektroenergetika vә
onunla bağlı saxlama, nәqletmә, tәchizat infrastrukturu daxildir. Bir sıra ölkәlәrdә
YEK-in әsas hissәsi dövlәtә mәxsusdur. Əksәr ölkәlәrdә isә qarışıq kapital YEK-dә
әsas rol oynayır. Mühüm sosial-iqtisadi multiplikator rolunu ifadә edәn, yüksәk in-
vestisiya tәlәbliliyi ilә fәrqlәnәn YEK-in hәr bir ölkәnin enerji tәhlükәsizliyinin
әsasında dayanan makroiqtisadi göstәricilәrin formalaşmasında, sosial rifahın
sәviyyәsinin yüksәldilmәsindә әhәmiyyәti daim genişlәnir. Hazırda dünya
iqtisadiyyatında YEK-in investisiya tәlәblәri 1 trilyon ABŞ dolları hәddindәdir.

Enerji strategiyası yeni institusional yaranış deyildir. Planetin iqtisadiyyatı enerji
tәmәlindә sistemlәşdiyi zamanlardan anoloji strategiyalar silsilәvi olaraq müxtәlif
ölkәlәrdә intişar tapmış, tәbәddulatlara uğrayaraq yeni keyfiyyәt vә mәzmun almışdır.
Qlobal axının güclәndiyi müasir zamanda isә hәr bir ölkә enerji resurslarının mövcud-
luq diapazonunun fәrqinә varmadan özünün enerji tәhlükәsizliyini tәmin etmәk
mәqsәdi ilә mәxsusi enerji strategiyası formalaşdırmağa mәhkumdur.

Enerji strategiyasının optimal forması Rusiyada, Ukraynada, Türkiyәdә, ÇXR-dә
vә digәr ölkәlәrdә hәyata keçirilmәkdәdir. Avropa mәkanında isә enerji strategiyası
50-dәn çox ölkәnin tәmsil olunduğu “Enerji Xartiyasında” birlәşir. Bununla belә,

hazırda Aİ ölkәlәrinin enerji tәhlükәsizliyinin daha dolğun tәminatı “Avropa üçün
tәhlükәsiz, rәqabәtqabiliyyәtli vә enerji girişli Yaşıl Kitab”, “Enerji siyasәtinin Brüssel
konsepsiyası”, “Enerji NATO-su” vә s. bu kimi enerji strategiyalı proqram layihә vә
sәnәdlәrdә inkişafını tapır. Enerji strategiyası regional kontekstdә ŞƏT ölkәlәrinin dә
assosiativ maraqlarının özәyindә yer almışdır.

10.14. Dünya bazarında neftin qiymәtinin tәnzimlәnmәsindә
Neft İxracatçısı Ölkәlәri Tәşkilatının (OPEK) strategiyası

Hazırda neft amili dünya iqtisadiyyatında әn mühüm amillәrdәn sayılır. Neft amili
qlobal enerjidaşıyıcılar probleminin dә özәyini tәşkil edir. Bu baxımdan hasil edilәcәk
neftin miqdarı, qiymәti dünya iqtisadiyyatına mühüm tәsir etdiyindәn ona çox ciddi
yanaşılır. Bәzәn bu mәsәlәlәrdә razılaşmamalar böyük, qlobal konfliktlәrә çevrilmәk
dәrәcәsinә çatır. Onu da vurğulamaq lazımdır ki, çox vaxt neft hasilatında aparıcı rola
malik olan ölkәlәr neftin istehsalı vә qiymәti mәsәlәsindә vahid bir mövqәdәn çıxış
edirlәr. Neftin әsas istehlakçıları olan Qәrb ölkәlәri neft hasilatında mühüm rol oy-
nayan, әsasәn, Şәrq ölkәlәrinin bu cür mövqeyini sarsıtmaq, tәsir dairәsini azaltmaq
üçün müxtәlif metodlardan, tәzyiq üsullarından istifadә edirlәr.

İri neft şirkәtlәri vә digәr TMŞ-lәr dünya neft iqtisadiyyatını müәyyәn qәdәr
inһisarda saxlamaqla ayrı-aryı ölkә vә regionlarda müvafiq tәsir gücünә malikdilәr.
Bu tarixәn belә olmuşdur. Ötәn әsrin әvvәllәrindә Bakıda mövcud bir çox xarici
şirkәtlәr dә bu mövqedәn öz tәsirlәrini göstәrmişlәr. 

Dünya iqtisadiyyatında neftlә bağlı mәsәlәlәrin tәnzimlәnmәsi mәsәlәsi XX әsrin
20-30-cu illәrindә daha aktual әhәmiyyәt kәsb etmişdir. Bu baxımdan ilk olaraq 1933-
cü ildә Böyük Britaniyanın paytaxtı London şәhәrindә neft sektorunu dünyada tәmsil
edәn beynәlxalq qeyri-hökumәt tәşkilatı Dünya Neft Şurası tәsis edilmişdir. Dünya
Neft Şurası (World Petroleum Council, WPC) enerji sahәsindә elmi yeniliklәrin tәtbiqi,
texnologiya vә informasiya mübadilәsi istiqamәtlәrindә fәaliyyәt göstәrir vә dünyanın
neft ehtiyatlarından davamlı, hәmçinin hamının rifahına xidmәt edәcәk şәkildә istifadә
olunması mәsәlәlәrinә ciddi önәm verәn beynәlxalq tәsisatdır. Bu tәşkilat 65 üzv ölkәni
vә dünyanın әn nüfuzlu milli neft şirkәtlәrini, hәmçinin tanınmış müvafiq sahәvi
agentliklәrini özündә birlәşdirәrәk dünyada neft-qaz istehsalçıları vә istehlakçılarının
96%-ni әhatә edir. Qәrarları beynәlxalq platforma kimi qәbul olunur. Dünya Neft
Şurası Dünya Neft Konqresinin әsas tәşkilatçısıdır. 2005-ci ildә tәsis edilmiş
“Azәrbaycan Milli Neft Komitәsi” hәmin il Yohannesburqda keçirilәn Konqresdә
Dünya Neft Şurasına üzv seçilmişdir. Mәnzil-qәrargahı Böyük Britaniyanın paytaxtı
London şәhәrindә yerlәşir.

Dünya Neft Konqresi (World Petroleum Congress, WPC) neft vә qaz sәnayesindә
aparıcı oyunçular üçün qlobal görüş yeri, o cümlәdәn istehlakçılar, istehsalçılar,
hökumәt üzvlәri, energetika vә maliyyә sektoru nümayәndәlәrinin, elm adamlarının

dünya enerjisinin gәlәcәyini müzakirә edә bilәcәyi bir platformadır. Əsas mәqsәdi neft
vә qaz sәnayesi sahәsindә elmi-texniki vә iqtisadi informasiyanın mübadilәsi vә tәrәqqi
üçün әmәkdaşlığa kömәk tәşkil edir. Üç ildәn bir keçirilir. Əsas tәşkilatçısı 1933-cü
ildә yaradılmış Dünya Neft Şurasıdır.

1970-ci illәrin әvvәlinә kimi kapitalist alәminin neft sәnayesindә Beynәlxalq Neft
Karteli - әsas mövqe tutmuşdu. Beynәlxalq Neft Karteli (İnternational Oil Cartel)
xammal mәnbәlәri vә satış bazarlarının bölüşdürülmәsi, maksimal gәlir әldә etmәk
üçün orada inhisar qiymәtlәrinin qoyulması mәqsәdi ilә yeddi nәhәng beynәlxalaq neft
kompaniyasının tәşkil etdiyi qapalı birlikdir. Beynәlxalq Neft Karteli XX әsrin 20-30-
cu illәrindә neftin satışı bazarında rәqabәt kәskinliyinin artığı dövrdә yaranmışdır. Bir-
lik iştirakçıları (ABŞ, İngiltәrә, Niderland, vә Fransanın iri neft şirkәtlәri) öz miqyasına
vә tәsir dairәsinә görә 1954-cü ildә İranın cәnubunda neftin kәşfiyyatı, һasilatı, emalı
vә satışı proseslәrinә nәzarәt mәqsәdi ilә Beynәlxalq Neft Konsorsiumu tәsis etmişlәr.
Beynәlxalq Neft Konsorsiumu, BNK (International Petroleum Consorcium, İPC)
fәrqlәnmişdi. BNK 1973-cü ilin ortalarına qәdәr İranda һasil edilәn neftin 90%-nә bu
konsorsium nәzarәt etmişdir. Mövcud sazişә әsasәn, һәmin ildәn konsorsiumun İran
әrazisindәki bütün tәşkilatları onun sәrәncamına keçmişdir. 1979-cu ildә İran inqilabı
ilә әlaqәdәr fәaliyyәti dayandırılmışdır. Beynәlxalq Neft Kartelindә ABŞ-ın neft
inһisarları һegemonluq etmişlәr. Lakin müstәqil inkişaf yoluna qәdәm qoymuş neft
ixrac edәn ölkәlәr öz milli mәnafelәrini üstün tutan yeni siyasәt yeridәrәk gәrgin
mübarizә şәraitindә neft inһisarlarının fәaliyyәt dairәsini mәһdudlaşdırmağa nail oldu-
lar. Onların yaratdıqları 1960-cı vә 1968-ci illәrdә müvafiq olaraq yaratdıqları Neft
İxrac Edәn Ölkәlәr Tәşkilatı vә Neft İxrac Edәn Ərәb Ölkәlәri Tәşkilatı 1970-ci illәrin
әvvәlindә neft inһisarlarına qarşı güclü qüvvәyә çevrildi. Sonrakı illәrdә Beynәlxalq
Neft Kartelinin, demәk olar ki, bütün konsessiyaları millilәşdirildi. Bununla belә,
OPEK-in yaranışında әsas sәbәblәrdәn biri kimi 1950-ci illәrin sonunda ABŞ-ın dünya
neft industriyasında 85 illik liderliyinin sona yetmәsi ilә keçmiş SSRİ dövlәtinin dünya
neft bazarında aparıcılıq iddia vә imkanlarının qarşısının alınması göstәrilir. Yәni
OPEK özünün sәmәrәli fәaliyyәti ilә SSRİ-nin neft bazarlarına diqtә etmәsinin vә bu
istiqamәtdә möhkәmlәnmәsinin qarşısını aldı. Sonradan nәhәng dövlәtin özünün enerji
siyasәtindә buraxdığı sәhvlәr onun dünya neft bazarındakı mövqeyinin itirilmәsi,
növbәti mәrhәlәdә isә ölkәnin dağılması ilә nәticәlәndi.

Neft İxrac Edәn Ərәb Ölkәlәri Tәşkilatı, OAPEK (Organization of Arab Petroleum
Exporting Countries) neftin qiymәtini stabil saxlamaq, dünya neft qiymәtlәrinә nәzarәt
etmәk üçün bir sıra neft hasilatçısı olan әrәb dövlәtlәri tәrәfindә tәsis edilmiş karteldir.
OAPEK daimi fәaliyyәt göstәrәn beynәlxalq tәşkilatdır. Burada 11 dövlәt: Əlcәzair,
Bәhreyn, Misir, İraq, Küveyt, Liviya, Qәtәr, Sәudiyyә Ərәbistanı, Suriya, Tunis vә
Birlәşmiş Ərәb Əmirliklәri tәmsil olunmuşlar.

Neft İxrac Edәn Ölkәlәr Tәşkilatı, OPEK (Organization of the Petroleum Exporting
Countries) dövlәtlәrarası iqtisadi-siyasi tәşkilat kimi 1960-cı ildә Bağdada tәsis

olunmuş vә 1965-ci ildә Karakasda nizamnamәsi qәbul edilmişdir. OPEK-in mәqsәdini
tәşkilat üzvi ölkәlәrin neft siyasәtinin unifikasiyası, sәmәrәli istehsal vә ticarәtin tәşkili,
dünya neft qiymәtlәrinin tәnzimlәnmәsi, ekoloji missiya vә s. tәşkil edir. Hazırda
OPEK-ә 12 dövlәt: Əlcәzair, Venesuela, Qabon, İndoneziya, İraq, İran, Qәtәr, Küveyt,
Liviya, Nigeriya, BƏƏ vә Sәudiyyә Ərәbistanı daxildir. Digәr ölkәlәrin assosiativ
üzvlüyü OPEK nizamnamәsindә әksini tapmışdır. Tәşkilatın iqamәtgaһı Vyanadadır.
OPEK-in nizamnamәsinә uyğun olaraq, burada rәhbәr orqanlar Konfrans vә İcra
Komitәsi, onların çağırılma dövrlәri arasındakı müddәtdә isә daimi orqan olan vә Baş
katib tәrәfindәn rәhbәrlik edilәn Katiblikdir. Üzv ölkәlәrinin tәmsilçilәrindәn ibarәt
Konfrans tәşkilatın әn ali orqanı hesab edilir. Tәmsilçi bir vә ya daha çox, hәmçinin,
tәmsilçi kimi nümayәndәlәr, müşahidәçi vә mәslәhәtverici üzvlәri dә ola bilәr. Üzvlәrin
¾-ü iştirak etdikdә Konfrans baş tutmuş hesab edilir. Hәr bir tam üzv ölkәnin Kon-
fransda bir sәsvermә hüququ var. Konfransda qәrarlar, prosedur qaydalar istisna ol-
maqla, bütün üzv ölkәlәrin tam razılığı әsasında qәbul edilir. Qәbul edilәn qәrarlar ya
ümumi toplantıların yekunundan 30 gün sonra vә yaxud da üzv ölkәlәrin bu qәrara
tam hazır olduqlarını Baş katibliyә bildirmәsindәn sonra qüvvәyә minir. Tam üzv ölkә
Konfransda iştirak etmәdikdә Katiblik 10 gün әrzindә hәmin ölkәni qәbul edilmiş
qәrarla tanış etmәlidir. Konfrans, adәti üzrә, tәşkilatın qәrargah-ofisindә tәşkil
edilmәlidir. Lakin tәcrübәdә görünmişdir ki, Konfrans hәr hansı bir üzv ölkә, yaxud
başqa bir münasib yerdә dә keçirilә bilәr. Konfrans ilkin toplantıda tәşkilata rәhbәrlik
üçün bir prezident vә bir vitse-prezident seçmәlidir. Vitse-prezident tәşkilat preziden-
tinin iştirak edә bilmәdiyi vaxtda onun mәsuliyyәtinin daşıyıcısıdır. Prezident Konfrans
görüşlәrinә bilavasitә rәhbәrlik edir vә bu vәzifә növbәti görüşәdәk davam edir. Baş
katib Konfrans katibi kimi dә fәaliyyәt göstәrir. Burada idarәetmә Şurası üzv ölkәlәrin
nümayәndәlәrdәn ibarәt olub Konfrans tәrәfindәn tәsdiq edilir. Tәşkilatın hәr bir üzvü
İdarәetmә Şurasının toplantılarında iştirak etmәlidir. Belә ki, bu yığıncaqlar üzvlәrin
2/3-nin iştirakı ilә baş tutmuş hesab olunur. Hәr hansı bir sәbәb üzündәn nümayәndә
iştirak etmәdikdә öz yerinә vәkil tәyin edә bilәr. Hәr bir nümayәndәnin bir sәs hüququ
var. Bu sәs hüququ İdarәetmә Şurasının qәrarlarının verilmәsindә irәli sürülür.
İdarәetmә Şurasının hәr nümayәndәsi illik tәyin olunur. İdarәetmә Şurası hәr il әn azı
iki dәfә toplanır. İdarәetmә Şurasının sәdri bir illiyә seçilir. Onun müavini isә sәdr
iştirak etmәdikdә mәsuliyyәtdәn mükәllәf hesab edilir. Katiblik İdarәetmә Şurasının
nәzarәti altında tәşkilatın idarәetmә funksiyasını yerinә yetirir. Katiblik Baş katib vә
işçi qurupundan ibarәt olur. Katib tәşkilatın rәsmi tәmsilçisi hesab olunur. Baş katib
Katibliyin rәhbәri vәzifәsini daşıyır vә İdarәetmә Şurasının istiqamәti әsasında
tәşkilatın işlәrini hәyata keçirir. Baş Katib Konfrans tәrәfindәn 3 illiyә tәyin olunur. 

OPEK öz fәaliyyәtindә barabәrlik vә suverenlik prinsiplәrini rәhbәr tutur. Tәşkilatın
Nizamnamәsindә “әgәr inhisarçılar OPEK-in bir, vә ya bir neçә üzvünә qarşı müәyyәn
sanksiyalar tәtbiq etsә, onda digәr üzv olan ölkәlәr ixracın vә ya qiymәtlәrin artırılması
formalarında üstünlükdәn istifadә edә bilmәz”.

OPEK ölkәlәrinin iqtisadi inkişaf sәviyyәsi vә neft ixracı imkanı müxtәlifdir. Bәzi
dövlәtlәrin (Sәudiyyә Ərәbistanı, Küveyt vә BƏƏ) neft ixracı potensialı daһa güclüdür.
Lakin әldә etdiklәri vәsaiti milli tәsәrrüfatın intensiv inkişafına yönәltmәkdә bu
ölkәlәrin iqtisadi һazırlığı zәifdir. Buna görә dә onlar “artıq” vәsaiti Qәrb dövlәtlәrinin
banklarında yerlәşdirmәk mәcburiyyәtindәdirlәr. Belә vәziyyәt müәyyәn dәrәcәdә
OPEK ölkәlәrinin mövqeyini zәiflәdir, dünya kapital bazarında onları asılı vәziyyәtә
salır, Qәrb dövlәtlәrinin onlara tәzyiq göstәrmәsinә imkan verir vә әslindә, onlar öz
әmanәtlәrinә nәzarәti itirirlәr. Lakin, bununla belә, OPEK-in әһәmiyyәtini itirmәsinә
sevinmәk vaxtsız vә sadәlövlük olardı.

Böyük vә uzun sürәn tәһlükә bu kartelә texnoloji inqilabdan gәlmiş vә neft biznesini
dәyişiklәrә mәruz qoymuşdur. Hәlә 1972-ci ildә “Roma klubu” o zaman dәbdә olan
apokalipsisli siqnalla xәbәrdar etmişdir ki, dünya neft eһtiyatları azalaraq bir nәslin
ömrü qәdәr qalmışdır. Hazırda dünya neft eһtiyatlarını 75%-i OPEK ölәkәlәrinin
payına düşür ki, bunun da 77 ilә bәs edәcәyi güman olunur. OPEK ölkәlәrindә
kәşfiyyat dәrәcәsi OPEK üzvü olmayan ölkәlәrә nisbәtdә yüksәkdir.

OPEK-in dünya iqtisadiyyatındakı yeri vә rolu, hәmçinin, dünya neft bazarına tәsiri
dünya ictimaiyyәti tәrәfindәn birmәnalı olaraq qәbul edilmişdir. Bu tәşkilatı tәmsil
edәn ölkәlәrdә bol ehtiyatlar onun uzunmüddәtli bir beynәlxalq tәsisat kimi yaşamasına
әsas verir.

Aşağıda OPEK ölkәlәrinin neft ehtiyatlarını әks etdirәn cәdvәl verilmişdir:

Cәdvәl 15. 2018-ci il üzrә OPEK ölkәlәrinin neft ehtiyatları

Hazırda dünya neft hasilatının yarısı OPEK ölkәlәrinin payına düşür. İqtisadi
nәzәriyyәdә bazardakı subyektin bazar payının 33%-dәn artıq olduğu halda onun

№ Ölkәlәr
Ehtiyatın hәcmi

milyard barel milyard ton

1 Venesuela 302,809 42,04
2 Sәudiyyә Ərәbistanı 266,26 37,27
3 İran 155,6 21,78
4 İraq 147,223 20,61
5 Küveyt 101,5 14,21
6 BƏƏ 97,8 13,69
7 Liviya 48,363 6,77
8 Nigeriya 37,062 5,18
9 Qatar 25,244 3,53
10 Əlcәzair 12,2 1,7
11 Anqola 8,273 1,15
12 Ekvador 8,273 1,15

inhisarçı sayıldığını nәzәrә alsaq, OPEK-in dünya neft bazarlarında inhisarçı mövqe
tutduğunun şahidi olarıq. Belә vәziyyәt OPEK-in kartel tәsisatlı funksionallığını daha
da artırır.

OPEK-in dünya neft bazarındakı yeri vә rolu onun dünya neft bazarına çıxardığı
xam neftin miqdarı vә qiymәtlәrә tәsir imkanları ilә müәyyәn olunur. Tәşkilat
tәrәfindәn dünya bazarlarında neftin qiymәtinin sabit saxlanılması mәqsәdilә hasilat
kvotası müәyyәnlәşdirilir. Daha sonra müәyyәn olunmuş ümumi kvota ölkәlәr arasında
bölüşdürülür vә hәr bir ölkәyә tәyin olunmuş kvotaya riayәt olunmasına nәzarәt edilir.

OPEK ölkәlәrinin dünya neft bazarında bu qәdәr aktiv rol oynaması onların dünya
tәsrrüfat sistemindә әhәmiyyәtini günü-gündәn artırır. Belә ki, bu ölkәlәrin istehsal
etdiklәri enerji mәhsulları inkişaf etmiş vә sәnayelәşmiş ölkәlәrin iqtisadiyyatının
fasilәsiz inkişafına şәrait yaradır.

Hazırda OPEK ölkәlәrinin neftinin әsas alıcıları Asiya vә Sakit okean regionları
(Yaponiya), Şimali Amerika ölkәlәri (xüsusilә dә ABŞ), Qәrbi Avropa (AFR, Fransa,
Böyük Britaniya) ölkәlәridir. Belә ki, Venesuela neftinin әsas alıcıları Cәnubi Amerika
ölkәlәri, Əlcәzair, Nigeriya, Anqola neftinin alıcıları isә Qәrbi Avropa vә Şimali
Amerika ölkәlәridir. Fars körfәzinin OPEK ölkәlәri isә demәk olar ki, dünyanın
yarısından çoxunu neftlә tәchiz edir. Asiya vә Sakit okean regionu, xüsusilә Yaponiya,
Avstraliya, Koreya Respublikası, Sinqapur, Tailand, hәmçinin, Qәrbi Avropanın bәzi
ölkәlәri, ABŞ istehlak etdiyi neftin böyük qismini bu regiondan alır.

Neft vә qiymәt mәsәlәsi bir çox ağır fәsadlara yol açır. Qiymәt qalxmaları vә enişlәri
ayrı-ayrı ölkәlәrin tәsәrrüfat hәyatında әks olunur. Ölkәlәr borclar mәngәnәsinә düşür,
defolt vә staqnasiya vәziyyәtlәri yaşayırlar. Bu meyil özü-özlüyündә bütövlükdә dünya
iqtisadiyyatına tәsir göstәrir. C.Soros özünün “Maliyyәnin әlkimyası” әsәrindә neftin
qiymәtinin sabitlәşdirilmәsi, neft istehsalçıları vә istehlakçılarının borclar probleminin
hәlli mәqsәdilә OPEK әvәzindә yeni bir qurumun yaradılmasını tәklif edir. Yeni tәşkilat
OPEK-in әsas funksiyaları - qiymәtlәrin tәsbiti, kvotaların tәyinatı ilә yanaşı, bufer
ehtiyatının yaradılmasını da nәzәrdә tutur. C.Sorosun sxeminә görә, istehsal vә istehlak
kvotaları yaradılmalı vә bu kvotaların cәmi cari istehlak tәlәbindәn çox olmalı, artıq
hissә isә bufer ehtiyatına çevrilmәlidir. Bufer ehtiyatı xüsusi fond kimi ayrıca
saxlanmalıdır. Əlbәttә, neftin Yerin tәkini tәrk etdikdәn sonra onun “nәqd” şәkildә
saxlanması çәtin vә çoxlu xәrc tәlәb edәn prosesdir. Onun yerin altında saxlanması
daha sәmәrәlidir. Digәr tәrәfdәn, tәklif olunan sxemә görә, bufer nefti әslindә, kağız
nefti olaraq qalacaqdır. İstehsal vә istehlak tәlәblәri fәrqinә uyğun olaraq,  tәdiyә
ödәnişlәri birbaşa ölkәlәrә deyil, BVF-nin qapalı-deponent hesablarına köçürülmәlidir.

Dünyada neftin qiymәtini son dәrәcә ciddi inhisarda saxlayan tәnzimlәyici mәrkәzi
tәşkilat yoxdur. Neftin qiymәtinin aşağı düşmәsinә tarixi proseslәrin, iqtisadi
maraqların, siyasi gerçәkliklәrin tәsiri böyükdür. Şübhәsiz ki, bu tәsirin nüfuz dairәsi
uzun müddәt sәngimәyәcәkdir. Bununla belә, qiymәt mәsәlәsindә OPEK, hәlә ki,
yetәrli söz sahibi hesab edilir vә bu tәşkilat müasir dünya neft bazarlarının bir nömrәli

oyuncusudur. Qiymәtin mülayimlәşdirilmәsi, tarazlıq halına gәtirilmәsi heç dә hamının
mәnafelәrinә uyğun gәlmir. Bu prosesdә ixracatçı dövlәtlәri ümumi mәqsәdlәri ifadә
etmәkdә o qәdәr dә yekdil hesab etmәk olmaz.

10.15. Nüvә energetikasının inkişaf problemlәri vә
alternativ enerji mәnbәlәrindәn istifadә imkanları

İlk nüvә reaktoru Enriko Ferminın (1901-1954) rәhbәrliyi ilә 1942-ci ildә Çikaqoda
yaradılmışdır. İtaliyadan ABŞ-a mühacirәt edәn E.Fermi ilk uran-qrafit tipli nüvә reak-
torunu inşa etmiş (45 ton tәbii urandan vә 450 ton qrafitdәn ibarәt) vә onda müvafiq
nüvә reaksiyasını hәyata keçirmişdir. E.Fermi ilә yanaşı, bu sahәdә hәm birlikdә vә
hәm dә ayrı-ayrılıqda çoxsaylı elmi simalar fәaliyyәt göstәrmiş, XX әsrin böyük tarixi
dönüş reallığını bәşәriyyәtin ümumi xidmәt vә istifadәsinә tәqdim etmişlәr. Atom
enerjisinә әsaslanan ilk sәnaye әhәmiyyәtli enerji qurğusu isә 1954-cü ildә keçmiş
SSRİ-nin Obninsk şәhәrindә 5 MVt gücündә AES-in istifadәyә verilmәsi ilә tәşәkkül
tapmışdır. İkinci sәnaye әhәmiyyәtli 46 MVt gücündә AES 1956-cı ildә Böyük Bri-
taniyada, növbәti ildә isә ABŞ-da 60 MVt gücündә AES fәaliyyәtә başlamış vә bununla
da atom enerjisindәn dinc mәqsәdlәr üçün istifadәnin әsası qoyulmuşdur. Artıq XX
әsrin 80-ci illәrindә dünyada reaktorların sayı artaraq 300-ü ötmüş vә ümumi gücü 200
min MVt-ni haqlamışdır. Hazırda isә 33 ölkәdә ümumi gücü 375 min MVt olan 442
nüvә reaktoru fәaliyyәt göstәrir. Burada istehsal olunan elektrik enerjisinin hәcmi 2018-
cı ildә 3000 milyard kVt-saata yaxın olmuşdur.

AES nüvә enerjisini elektrik enerjisinә çevirәn mürәkkәb qurğudur. AES-lәr bir, iki
vә üç dövrәli (konturlu) olur. İş prinspinә görә AES-lәri istilik elektrik stansiyalarına
aid etmәk olar. Stansiyada yüksәk temperaturlu buxar karbohidrogenlәrin
yandırılmasından deyil, idarә olunan nüvә reaksiyası zamanı ayrılan istiliyin hesabına
әldә edilir. Bu qurğuda istilikayırıcının, istilikdaşıyıcının, turbin vә elektrik cәrәyanı
generatorunun ümumi işi nәticәsindә elektrik enerjisi istehsal edilir.

AES sistemi bir çox ölkәlәrin enerji balansının әsas hissәsini tәşkil edir. Belә ki,
hazırda Fransa elektrik enerjisi istehsalında, demәk olar ki, neftdәn istifadә olunmur.
Burada AES-lәr ölkә elektrik enerjisinin 77,7%-ni verir. AES strategiyasına Litva lid-
erlik edir. Enerji istehsalında AES-lәrin pay әhәmiyyәtinә görә üstün olaraq Ukrayna
- 45%, AFR - 32%, Yaponiya - 25%, Böyük Britaniya - 23,7%, ABŞ - 19,3% vә Rusiya
- 16,5% fәrqlәnirlәr. Yeni irәlilәyiş templәri әldә edәn ÇXR-dә isә bu pay hәlәlik 2,2%
tәşkil edir. Kәskin enerji qıtlığı keçirәn Ermәnistanda bu pay bir AES hesabına 35%
hәcmindәdir.

Nüvә enerjisi istehsalının tәhlükәli fәsadları ilә yanaşı, xeyli bәnsәrsiz üstünlüklәri
dә vardır. Belә ki, nüvә reaktorları, faktiki olaraq “istixana” qazları buraxmır, nәfәsimizi
daraldan kül vә his yaratmır, göllәrә, çaylara vә meşәlәrә kәskin zәrәr yetirәn “turşu
yağışları” - qazları ayırmır. Bir qram uran tәxminәn 3 ton daş kömürün verdiyi enerji

qәdәr qüdrәtә malikdir. Əgәr dünya AES-lәrini daş kömürlә işlәyәn stansiyalar әvәz
etsә, onda 600 milyon ton әlavә daş kömür lazım olacaq vә әtraf mühit 2 milyard ton
karbon qazı, 30 milyon ton azot oksidi, 50 milyon ton kükürd vә 4 milyon ton uçan kül
alacaqdır. AES-lәrin istismarı hәr il 400 milyon ton neftә qәnaәt etmәyә imkan verir.

AES-lәrin üzvi yanacaqlı elektrik stansiyalarından әsas üstünlüyü onun yanacaq is-
tehsal edәn müәssisәdәn asılı olmadan uzun müddәt müstәqil işlәyә bilmәsidir. Ümumi
çәkisi 41 ton olan 54 istilikayırıcı elementdәn ibarәt nüvә yanacağı ilә yüklәnmiş 1000
MVt gücündә su-sulu energetik reaktoru 1-1,5 il әrzindә heç bir yanacaq yüklәmәdәn
davamlı enerji istehsal edә bilir. Üzvi yanacaqla işlәyәn stansiyalara isә daimi böyük
miqdarda yanacaq daşınması zәrurәti var. Nüvә yanacağının enerji ekvivalenti üzvi
yanacaqlara nisbәtәn müqayisә edilmәyәcәk dәrәcәdә çoxdur. Bir sra ölkәlәrdә AES-
lәrdә enerji istehsalı üzvi yanacaqla işlәyәn stansiyalara nisbәtәn ucuz başa gәlir. AES-
lәrin әn böyük üstünlüyü isә onun ekoloji cәhәtdәn daha tәmiz olmasıdır. Müqayisә
üçün qeyd etmәk lazımdır ki, il әrzindә 1000 MVt gücündә daş kömürlә işlәyәn İES
164 min ton, mazutla işlәyәn İES 121 min ton, qazla işlәyәn İES 12 ton müxtәlif
tәrkibli zәhәrli vә parnik effekti yaradan maddәlәri birbaşa atmosferә buraxır. Tәkcә
ABŞ-da il әrzindә AES-lәr tәqribәn 5 mln ton kükürd qazının, 2 mln ton azot oksidlәrin,
164 mln ton karbon qazının әtraf mühitә atılmasının qarşısını alır.

Göstәrilәn maddәlәr AES-lәrin fәaliyyәti zamanı, sadәcә olaraq, yaranmır. Stansiya
yaxınlığında radiasiya fonu normal tәbii fondan çox da yüksәk olmur. Digәr tәrәfdәn,
Yerin dәrinliyindәn hasil edilәn üzvi yanacaqlarda da tәbii radioaktiv izotoplar
olduğundan onların yandırılması zamanı hәmin hissәciklәr birbaşa atmosferә atılır.
1000 MVt gücündә İES il әrzindә yanacağı oksidlәşdirmәk üçün 8 milyon ton oksigen
istifadә edirsә, nüvә reaktoru, ümumiyyәtlә, oksigen sәrf etmir. Hazırda ümumi gücü
~ 375 min MVt olan nüvә reaktorları ildә tәqribәn 3 milyard ton oksigenә qәnaәt edir.
Nәzәrә almaq lazımdır ki, qlobal istilәşmәnin әsas sәbәbi istilik maşınlarının atmosferә
buraxdığı istixana effekti yaradan qazlardır (CO2 vә s.).

AES-lәrdәn hәm dә suyun şirinlәşdirilmәsi üçün istifadә olunur. Araşdırmalar
göstәrir ki, planet әhalisinin 30%-nin şirin su ilә tәchizatı normal sәviyyәdә deyildir.
Bir sıra ölkәlәrdә şirin su problemi mühüm bioloji-sosial mәsәlә olaraq qalmaqdadır.
Suyun şirinlәşdirilmәsi vә nәqli prosesi yetәrli olaraq enerjitutumludur. Bu sahәdә
konkret tәdqiqatlar aparan mütәxәssislәr hesab edirlәr ki, yaxın gәlәcәkdә praktiki vari-
ant olaraq suyun şirinlәşdirilmәsi prosesindә nüvә enerjisi daha dolğun çıxış edәcәkdir.

Böyük uran filizi ehtiyatlarının mövcudluğu, әsas enerji mәnbәyi olan neft, qaz vә
daş kömür ehtiyatlarının tükәnәn mәnbәlәr olması nüvә enerigetikasına böyük gәlәcәk
vәd edir. Bu baxımdan elektrik enerjisinin generasiyası üçün nüvә reaktorlarından
istifadә qlobal istilәşmәnin vә iqlim dәyişmәlәrinin qarşısını almaqda әhәmiyyәtini
yüksәldir. Bir cәhәti dә xüsusi vurğulamaq lazımdır ki, üzvi yanacaq növlәri әtraf
mühitin korlanması zәminindә “gizli” subsidiyalar mәsrәf edirlәr. Nüvә energetikası
isә dayanıqlı inkişaf üçün dövlәt subsidiyaları tәlәbli deyildir. Nüvә sәnayesi yeganә

sahәdir ki, öz tullantılarına görә bütün mәsuliyyәti öz üzәrinә götürür vә onlarla bağlı
mәsrәflәri öncәdәn mәhsul xәrclәrinin üzәrinә qoyur. Nüvә enerjisi bütün enerji
mәnbәlәrinin vergiqoyması, tullantılara görә cәrimәlәnmәsi vә sosial amillәrә uyğun
olaraq, әdalәtli bәrabәrlilik şәraitindә daha rәqabәtqabiliyyәtliliyi ilә dә fәrqlәnmә
imkanına malikdir. Nüvә yanacağının qiymәti daim sabitdir vә istehsal xәrclәri
konfiqurasiyasında yüksәk mövqedә dayanmır. Nüvә enerjisi tullantıları da nisbәtәn
az hәcm tutur vә onun lokallaşması imkanları da genişdir.

Nüvә enerjisindәn istifadә edilmәyә başlandıqdan bәri AES-lәr vә digәr nüvә
qurğularında әtraf mühitә radioaktiv maddәlәrin sızması ilә nәticәlәnәn bir sra qәzalar
baş vermişdir. Nüvә enerjisi müәssisәlәrindә baş verәn qәzaları 7 ballıq şkala üzrә
qiymәtlәndirir.

Atom enerjisindәn dinc mәqsәdlәr üçün istifadәyә başlandıqdan sonra görülәn bütün
tәhlükәsizlik tәdbirlәrinә baxmayaraq sahә üzrә ümumilikdә 100-dәn çox qәza hadisәsi
baş versә dә, әtraf mühitә vurduğu zәrәrә görә 5 hadisә xüsusi fәrqlәnir:

1. Keçmiş SSRİ-nin qapalı “Çelyabinsk - 40” şәhәri (indiki Ozersk) yaxınlığında
1957-ci ildә “Mayak” kimya kombinatında baş verәn qәza Şәrqi Uralda böyük әrazini
radioaktiv çirklәnmәyә mәruz qoymuşdur. Soyutma sisteminin sıradan çıxması
nәticәsidә tәqribәn yüksәk radioaktivliyә malik 80 m3 nüvә tullantısı olan 300 m3

hәcimli anbar partlamış atmosferә tәqribәn 20 milyon küri radiyasiya atılmışdır. Maye
vә bәrk aerozollardan ibarәt olan radioaktiv bulud külәyin istiqamәti boyu ümumilikdә
23 min km2 әrazini radioaktiv hissәciklәrlә çirklәndirmişdir. Qәzanın nәticәlәrinin
aradan qaldırılmasında yüzminlәrlә hәrbi vә mülki şәxs iştirak etmiş vә onlar
әhәmiyyәtli dәrәcәdә şüalanmaya mәruz qalmışlar. Hazırda tәqribәn uzunluğu 300 km,
eni 5-10 km olam “Şәrqi Ural radioaktiv әrazisi” qoruq elan edilmiş, yüksәk radioaktiv
fon olan bu әrazidә hәr hansı kәnd tәsәrrüfatı fәaliyyәti qadağan olunmuşdur.

2. ABŞ tarixindә 1979-cu ildә “Tri-Mayl Aylend” AES-dә baş verәn qәza Çernobl
AES-dә baş verәn qәzaya qәdәr dünya nüvә energetikasında әn böyük qәza hesab olu -
nurdu. Elektrik gücü 900 MVt olan PWR tipli reaktorda texniki qüsurlar, istismar vә
tәmir prosedurlarında buraxılmış sәhvlәr nәticәsindә aktiv zona ciddi zәdәlәnmiş, nüvә
yanacağının bir hissәsi әriyәrәk reaktorun dibinә çökmüşdür. Qәza nәticәsindә
atmosferә atılan tәsirsiz qazların radioaktivliyi tәqribәn 2-13 milyon küri olsa da, yod-
131 kimi tәhlükәli izotopun atmosferә sızması çox cüzi olmuşdur. Stansiyanın әrazisi
birinci konturdan axan radioaktiv su ilә çirklәnmişdir. Stansiya әtrafından әhalinin
köçürülmәsinә ehtiyac olmasa da, burada 8 kilometrlik әrazini azyaşlı uşaqların vә
hamilә qadınların müvәqqәti tәrk etmәsi tövsiyә edilmişdir. Qәzanın nәticәlәrinin
aradan qaldırılması 1993-cü ildә başa çatdırılmış vә buna tәqribәn 1 milyard dollar
vәsait sәrf edilmişdir.

3. Keçmiş SSRİ-dә (Ukrayna SSR) Çernobl AES-in 4-cü enerji blokunda 1986-cı
ildә baş verәn qәza, әtraf mühitә dәyәn zәrәrә, insan itkisinә vә iqtisadi tәsirinә görә,
nüvә energetikası tarıxindә әn böyük qәzadır. Qәzaya qәdәr Çernobl AES-dә hәr birinin

elektrik gücü 1000 MVt, istilik gücü 3200 MVt olan РБМК 1000 tipli 4 reaktor
fәaliyyәt göstәrirdi vә әlavә olaraq, 2 analoji reaktorun tikintisi hәyata keçirilirdi. Stan-
siya keçmiş SSRİ-dә әn böyük AES idi. Qәza zamanı 4-cü enerji blokunun reaktorunda
200 tona qәdәr nüvә yanacağı (UO2) olmuşdur ki, bu yanacaqdan 5-30%-ә qәdәri әtraf
mühitә yayılmışdır. Partlayış şәklindә baş verәn qәzada reaktor tamamilә dağılmış әtraf
mühitә böyük miqdarda radioaktiv maddә yayılmışdır. Qәza nәticәsindә ilk 3 ay
müddәtinda 31 nәfәr hәyatını itirmiş, 134 nәfәr ağır şüa xәstәliyinә tutulmuş bunların
böyük әksәriyyәti sonradan vәfat etmişdir. Stansiyanın әtafındakı 30 kilometrlik
әrazidәn 115 min nәfәr köçürülmüş, 600 min nәfәr qәzanın nәticәlәrinin aradan
qaldırılmasında iştirak etmişdir ki, bu da onların sağlamlığına ciddi zәrәr vurmuşdur.
Tamamilә dağılmış reaktordan qalxan radioaktiv bulud Avropanın böyük әrazilәrinә
külli miqdarda radioaktiv maddә, o cümlәdәn uran, plutonium-239, yod-131, sezium-
134, sezium-137, stronsium-90 vә s. radioaktiv izotopları yaymışdır. Ən çox zәrәr
çәkәn әrazilәr isә Belarus, Ukrayna vә Rusiyanın Çernobl AES-ә yaxın әrazilәri
olmuşdur. Bu әrazilәrә yayılmış, yarımparçalanma müddәti 8 gündәn 24 min ilә qәdәr
olan radioaktiv maddәlәr adı çәkilәn ölkәlәrdә xeyli әrazini uzun müddәt insanların
yaşaması üçün tamamilә yarasız etmişdir.

4. Yaponiyanın Tokaymura nüvә müәssisәsindә (JCO kompaniyası) 1999-cu il baş
verәn qәza o vaxta qәdәr Yaponiya nüvә energetikası sәnayesindә baş verәn әn ciddi
insident hesab edilmәkdә idi. Qәza baş verәn müәssisә AES-lәr üçün nüvә yanacağı
hazırlamaq mәqsәdi ilә zәnginlәşdirilmiş heksafülorid urandan (UF6) dioksid uranın
(UO2) emalı sahәsindә fәaliyyәt göstәrirdi. Personalın sәhvi nәticәsindә durulducu
çәnә nәzәrdә tutulandan 7 dәfә artıq 18% zәnginlәşdirilmiş uranilnitrat UO2(NO3)2
yüklәnmiş, nәticәdә çәndәki maddәdә böhran kütlәsi alınaraq zәncirvari nüvә
reaksiyası başlamışdır. Partlayış baş vermәsә dә, әtraf mühitә müәyyәn qәdәr radioaktiv
tәsirsiz qazlar vә yod-131 izotopu yayılmışdır. Mәhlulla işlәyәn iki nәfәr yüksәk miq-
darda şüalanmaya mәruz qalmış vә hәyatlarını itirmişlәr. Ümumilikdә 667 nәfәr
(xilasedicilәr vә yanğınsöndürәnlәrdә daxil olmaqla) müәyyәn qәdәr şüalanmamaya
mәruz qalmışdır.

5. Yaponiyada Fukusima-1 AES-dә baş verәn qәza nüvә energetikası tarixindә son
böyük ciddi qәza hesab olunur. Qәzaya qәdәr ümumi gücü 4,7 HVt olan 6 reaktorlu
Fukusima-1 stansiyası dünyadakı әn güclü 25 AES-dәn biri idi vә burada әlavә 2 reak-
torun tikintisi planlaşdırılırdı. 11 mart 2011-ci ildә Sakit okeanda 9 ballıq zәlzәlәnin
tәsirindәn yaranan sunami Yaponiyanın şәrq sahillәrindә böyük dağıntılar törәtmәklә
yanaşı Fukusima-1 AES-in kәnar enerji tәminatını vә ehtiyat dizel elektrik stansiyasını
sıradan çıxarmışdır. Zәlzәlә zamanı qәza mühafizә sisteminin avtomatik işә düşmәsi
nәticәsindә AES-dә fәaliyyәtdә olan reaktorlarda nüvә reaksiyası dayansa da, elektrik
enerjisi tәchizatı kәsildiyindәn 1-ci, 2-ci vә 3-cü reaktorlarda qәza soyutma
sistemlәrinin normal iş rejimi pozulmuşdur. Lakin nüvә reaksiyası dayandıqdan sonra
belә reaktorda müәyyәn müddәt istilik ayrıldığndan reaktorda istilikayırıcı elementlәrin

әrimәsinin, aktiv zonada yüksәk temperatur nәticәsindә su molekullarının parçalanması
nәticәsindә hidrogen qazının әmәlә gәlmәsinin qarşısının alınması üçün onun
soyudulması sisteminin çalışması vacibdir (hidrogen qazı partlayış törәdәrәk reaktoru
tamamilә dağıda bilәr). Nәticәdә reaktorlarda qәza baş vermiş vә әtraf mühitә xeyli
miqdarda radioaktiv maddә yayılmışdır. Ümumiyyәtlә, Fukusima-1 AES-dә baş verәn
qәza bir neçә reaktorun eyni zamanda qәzaya uğradığı ilk hadisәdir vә әtraf mühitә
vurduğu zәrәrә görә Çernobl AES qәzasından sonra әn böyük qәzadır. Belә ki, qәza
külli miqdarda iqtisadi zәrәrә sәbәb olmuş, stansiya әtrafındakı radioaktiv maddәlәrlә
çirklәnmiş 30 kilometrlik mәsafәdә bütün әhali köçürülmüşdür. Eyni zamanda qәzanın
ilkin nәticәlәrinin aradan qaldırılması zamanı radioaktiv maddәlәrlә çirklәnmiş min
tonlarla suyun Sakit okeana axıdılması zәrurәti yaranmışdır ki, bu da onun bioloji alәmi
üçün ciddi tәhlükә yaratmışdır.

ABŞ-da 2001-ci ilin sentyabrında baş vermiş böyük terror hücumundan sonra nüvә
reaktoru operatorları vә müvafiq hökumәtlәr nüvә qurğularının mühafizәsini daha da
güclәndirmişlәr. Hazırda bir sıra sәnaye ölkәlәrindә “yaşıllar” AES strategiyasına qarşı
çıxsalar da, proses irәlilәyişini davam etdirir. Belә ki, İsveçrәdә 2003-cü ildә keçirilәn
referendum AES-lәrin bağlanmasına “yox” dedi. İsveçdә dә әhalinin 80%-i AES-lәrin
istismarının davam etdirilmәsini vә genişlәndirilmәsini istәyir. Araşdırmalar göstәrir
ki, ABŞ әhalisinin 2/

3 hissәsi atom enerjisini müdafiә edir, yaponların isә 1/4-i onun
möhtәşәmliyinә rәğbәt göstәrir. Bununla yanaşı, son zamanların elmi tәdqiqatları da
atom enerjisi spektrindә ümidverici effektli keçidi tәmin edәrәk onun yeni
sivilizasiyanın әn başlıca enerji mәnbәyinә çevrilәcәyinә yәqinlik gәtirmişdir.

Nüvә energetikası dünya iqtisadiyyatının qlobal problemlәri sırasında qalmaqda
davam edir. Nüvә tәhlükәsizliyi mәsәlәsi nüvә silahının vә müvafiq energetik sahәnin
yarınışını ilә eyni vaxtda beynәlxalq mühafizәyә götürülmüş vә konkret olaraq, 1957-
ci ildә atom enerjisindәn dinc mәqsәdlәr üçün istifadә istiqamәtindә әmәkdaşlığın
inkişafı missiyasını daşıyan AEBA tәsis edilmişdir. Atom Enerjisi üzrә Beynәlxalq
Agentlik, AEBA (International Atomic Energy Agency, IAEA) atom enerjisindәn dinc
mәqsәdlәrlә istifadә edilmәsi sahәsindә әmәkdaşlığın inkişafı üzrә beynәlxalq
tәsisatdır. 1957-ci ildә yaradılmışdır. Əsas vәzifәsi ayrı-ayrı ölkәlәrdә nüvә enerjisindәn
dinc mәqsәdlәrlә istifadәnin hәrbi mәqsәdlәrә yönәlmәmәsini tәstiqlәmәkdir. Dövlәt
belә bir sazişi imzalamaqla müvafiq tәdqiqatların hәrbi istiqamәt almamasına tәminat
verir. Bununla belә, AEBA sırf texniki orqandır. O bu vә ya digәr ölkәnin müvafiq
sahәdәki fәaliyyәtinә siyasi qiymәt verә bilmәz. Mәnzil-qәrargahı Avstriyanın paytaxtı
Vyana şәhәrindәdir.

Nüvә tәhlükәsizliyi ilә bağlı son üç ildә artıq iki beynәlxalq sammit keçirilmişdir.
2012-ci ilin mart ayında Koreya Respublikasının paytaxtı Seul şәhәrindә keçirilәn
Nüvә Tәhlükәsizliyi Sammitindә Azәrbaycan Respublikasının Prezidenti İlham Əliyev
çıxışında bildirmişdir ki, “Azәrbaycan nüvә tәhlükәsizliyini tәmin edәn norma vә
standartların formalaşdırılması işindә AEBA-nın oynadığı rolu vacib hesab edir.

Ölkәmiz nüvә tәhlükәsizliyinin müxtәlif aspektlәri ilә bağlı Agentliklә uğurlu
әmәkdaşlıq qurmuşdur”. Prezident İlham Əliyev, hәmçinin, qeyd etmişdir ki,
“Azәrbaycan coğrafi şәraitini vә әtraf mühit üçün baş verә bilәcәk transsәrhәd fәsadları
nәzәrә alaraq, mülki mәqsәdlәr üçün nüvә qurğularının tәhlükәsizliyini vә etibarlılığını
möhkәmlәndirmәk mәqsәdilә göstәrilәn sәylәri tam dәstәklәyir. Azәrbaycan
Ermәnistanda 1976-cı ildә fәaliyyәtә başlamış vә hazırda köhnәlmiş Metsamor AES-
dәn olduqca narahatdır. Metsamor stansiyası bütöv region vә yaxınlıqda olan qonşular
üçün potensial fәlakәt mәnbәyidir. Belә ki, son illәrini yaşayan reaktor soyudulması
üçün zәruri olan su resurslarının çatışmadığı yüksәk dәrәcәli seysmik zonada yerlәşir.
Aİ Şәrqi Avropa vә keçmiş Sovet İttifaqında tikilmiş 66 sovet reaktoru arasında Met-
samor reaktorunu “әn köhnәlmiş vә әn etibarsız” hesab etmişdir. Bununla belә, biz
nüvә enerjisi qurğusunu tikmәyi arzulayan tәrәfә sәlahiyyәtlәri verәcәk regional nüvә
tәhlükәsizliyini vә etibarlılığını müәyyәnlәşdirәn rejimlәrin tәtbiq edilmәsini tәklif
edirik. Bu halda öz qonşularından razılığın alınması, hәmin sahәlәrin etibarlılığı vә
tәhlükәsizliyi barәdә mәlumatların şәffaf şәkildә mübadilәsi, yoxlamaların qәbulu vә
risklәrә görә kompensasiyanın ödәnilmәsi kimi prosedurlar nәzәrdә tutula bilәr”.

Bütün bunlar bir daha onu göstәrir ki, nüvә energetikası problemi getdikcә
beynәlxalq ictimayәtin daha çox diqqәt vә tәlәblәri sırasında möhkәmlәnir vә bu sahәdә
inkişaf meyillәri ekosivil vә modern texnoloji aspektlәrdә irәlilәyiş tapır. Azәrbaycanın
da bu dәyәrlәrdәn faydalanması üçün mühüm zәrurәtlәr vә imkanlar görünür.

Belәliklә, idarәolunan istilik-nüvә reaksiyasının hәyata keçirilmәsi üçün әsas şәrt
әvvәlcә milyonlarla dәrәcә temperatura qәdәr qızdırılmış plazmanın әldә edilmәsi
sonra reaksiyanın baş vermәsi üçün hәmin plazmanın müәyyәn zaman kәsiyindә
qorunub saxlanılmasıdır. Lakin belә yüksәk temperaturlu plazma ilә tәmasda ola bilәn
bir maddә mövcud deyil. Bu problemin aradan qaldırılması üçün plazmanı reaksiya
zonasında maqnit sahәsi ilә termoizolyasiya etmәk nәzәrdә tutulur.

İstilik-nüvә enerjisinin alınması prosesindә çәtin tәdqiqatlara әsasәn müәyyәn
edilmişdir ki, müvafiq layihәlәri heç bir dövlәt tәkbaşına yerinә yetirә bilmәz vә burada
hökmәn ümumi sәylәr, birgә elmi-texniki vә maliyyә potensialı ortaya qoyulmalıdır.
Buna görә dә hazırda istilik-nüvә energetikası sferasında “Beynәlxalq Eksperimental
İstilik-nüvә Reaktoru”, İTER (International Thermonuclear Experimental Reactor)
layihәsi üzrә fәaliyyәt reallaşmaqdadır. İTER tapşırığı istilik-nüvә reaktorunun kom-
mersiya mәqsәdlәri ilә istifadәsi imkanlarının nümayişi vә bu istiqamәtdә qarşılanacaq
fiziki vә texnoloji problemlәrin hәlli ilә bağlıdır. Layihә iştirakçısı dövlәtlәr kimi Aİ
ölkәlәri (tam vahid kimi), ABŞ, Yaponiya, Koreya Respublikası, ÇXR, Hindistan,
Rusiya vә Qazaxıstan tәmsil olunmuşlar. Reaktorun layihәlәndirilmәsi tam başa
çatdırılmış, Fransada Kadaraş mәntәqәsindә tәyin olunmuş tәdqiqat mәrkәzinin
tikintisinә start verilmişdir. Çoxmilyardlı layihәnin 2020-ci ildә sınanması gözlәnilir.
Bu sahәdә aparılan elmi tәdqiqatlarda irәlilәyişlәr әldә edilsә dә, daimi yeni texniki
problemlәr qarşıya çıxır. İlk sәnaye әhәmiyyәtli idarәolunan istilik-nüvә reaktorunun

yaradılması tәqribәn 2040-cı ildәn sonraya proqnozlaşdırılır. İlk baxışda İTER akron-
imi layihәnin abberiviaturasını әks etdirsә dә, o, әslindә, latın mәnşәli “iter” – “yol”
sözünü әks etdirir.

Enerji tәminatında әnәnәvi energetik mәnbәlәrlә (biokütlә, oduncaq, neft, qaz, daş
kömür, yanar şist, torf, nüvә ) yanaşı, yeni enerji alternativlәrinin rolu artmaqdadır.
Bununla belә, enerji istehsalının optimallaşdırılması istiqamәtindә geniş miqyaslı elmi-
tәdqiqat işlәrinin aparılmasına baxmayaraq energetikanın yeni inkişaf mәrhәlәsindә
tәbii enerji resurslarının payı yenә dә yüksәk olaraq qalmaqdadır. Hazırda elektrik
enerji sinin 60%-indәn çoxu İES-lәrdә (ABŞ, Rusiya, ÇXR 70-80%), 20%-indәn çoxu
SES-lәr-dә, 17% AES-lәrdә (Fransa vә Belçika 60%, İsveç vә İsveçrә 40-45%), qalan
hissәsi isә alternativ enerji mәnbәlәrindә istehsal edilir. Lakin karbohidrogen
resurslarının tükәnmәsi prosesi davam edir vә bu da qeyri-әnәnәvi enerjidaşıyıcıların
axtarışı prosesinin sürәtlәnmәsinә tәkan verir. Günәş, termal, külәk enerjisindәn
istifadәdә yeni texnologiyaların tәtbiqi genişlәnir, okean sularının qabarma vә
çәkilmәsindәn daha sәrfәli enerji alınması imkanlarının açılması yüksәlәn perspektivli
müstәviyә keçid edir. Artan istehlak tәlәblәri, ekoloji şüurun yüksәliş meyili, hәtta bir
sıra neft mәdәnlәrinin enerji fermalarına transformasiyasını vә buradan etonol
alınmasının sürәtlәnәn perspektivinin geniş xarakter alacağına stimullar gәtirir.
Bununla belә, yeni karbohidrogen resurslarının, xüsusәn dә, bitumlaşmış qum daşı,
okean dibindә kristallaşan hidrat hasilatının sәmәrәli mәcraya yönәlәcәyi inadlı
görünüş alır. Bu baxımdan, hidrat qazların tapıntısı böyük maraq doğurur. Hazırda qaz
hidratlarının mümkün ehtiyatları 100 min terafut m3-ә (T=1012) qәdәr hesablanır. Bu
nәhәnglik daha çox akademik maraqlar doğurusa da, onunla bağlı tәdqiqatlar ilbәil
yüksәlişә mәruz qalır. Lakin onun hasilatının әlverişli iqtisadi hәlli tapılarsa bu,
ehtiyatların yüzdә biri belә dünya enerji balansına әsaslı tәsir edәcәkdir. Bununla belә,
hazırda tәbii qazın digәr alternativinә -  şist qazına maraq daha çox artır. Şist qazı
(ingiliscә - shale gas - şist qazı, qaya qaz) yanar şistlәrdәn hasil edilәn, üstün olaraq,
metandan ibarәt tәbii qazdır. Şist yataqlarında ilk qaz buruğu 1821-ci ildә ABŞ-da
“tәbii qazın atası” sayılan Vilyam Hart tәrәfindәn qazılmışdır. Onun miqyaslı istehsalı
isә 2000-ci illәrin әvvәlәrindә “Devon Energy” şirkәti tәrәfindәn ABŞ-da Barnett
(Texas) yatağında başlanmışdır ki, bu hadisә dә mәtbuat tәrәfindәn “qaz inqilabı”
adlandırılmışdır. Hazırda dünyada şist qazının ehtiyatları 200 trilyon m3 hesablanır.
Hasilat çәtinliklәri, texnoji problemlәr onun maya dәyәrinin tәbii qazdan artıq olması
ilә müşayiәt edilir.

Bütün bunlarla yanaşı, hazırda tәdqiqatlar bәrpa olunan enerji mәnbәlәrindәn
sәmәrәli istifadә perspektivliyinә yönәlmişdir. Lakin müvafiq istiqamәtdә texnoloji,
rentabellilik vә s. bu kimi bir sıra spesifik problemlәr hәlә dә qalmaqdadır. Belә ki,
çaylar vә termal enerji mәnbәlәri planetin fasilәsiz enerji tәminatına o qәdәr dә adekvat
deyildir. Bir sıra mülahizәlәrә görә, artan su anbarları Yer kürәsinin hәrәkәt ritminә
tәsirir göstәrәrәk planetar tәhlükә yaradır. Külәk enerjisinin (külәk vasitәsilә pәr rotoru

hәrәkәtә gәtirilәrәk elektrik cәrәyanının yaranmasına sәbәb olur) әnәnәvi enerji
mәnbәlәrinә nisbәtdә coğrafi, güc vә iqtisadi rәqabәtqabiliyyәtliliyi, hәlә ki, üstünlük
ala bilmir. Günәş enerjisi (günәş enerjisinin fotoelementlәr vasitәsilә birbaşa elektrik
enerjisinә çevrilmәsi) ilә bağlı da, hәlә ki, çoxsaylı problemlәr mövcuddur.

Alternativ enerji mәnbәlәrinin axtarışı vә ram edilmәsi ilә yanaşı, mövcud
resursların sәmәrәli istifadәsi vә istismarı sahәsindә dә tәdqiqatlar davam etdirilir. Son
zamanlar neft vә qazın alternativi kimi, ekoloji baxımdan üstün hesab edilәn etanoldan
geniş istifadә edilir. Etanol adi şәrab spirtidir (C2H5OH). Onu istәnilәn şәkәr tutumlu
xammaldan - şәkәr qamışı vә çuğunduru, oduncaq, qarğıdalı, buğda, arpa vә digәr bu
kimi bitkilәrdәn almaq mümkündür. Bir ton qarğıdalıdan 400 litrdәn artıq etanol alınır.
Hazırda dünyanın bir çox ölkәlәrindә etanol istehsalı avtomobil yanacağı sferasına
daxil olmuş vә proses yeni hibrid yanacaqlı avtomobillәr nәslini әrsәyә gәtirmişdir.
Bu mәqsәdlә dünyada әsasәndә nәhәng şәkәr qamışı plantasiyaları olan Cәnubi Ame-
rika ölkәlәrindә minlәrlә xüsusi etanol satışı ilә mәşğul olan yanacaqdoldurma
mәntәqәlәri fәaliyyәt göstәrir (mәs,. Braziliyada avtomobillәrin tәqribәn 40%-i eta-
nolla işlәyir). Lakin yeyinti mәhsullarından yanacaq kimi istifadә edilmәsinin dünyada
әrzaq qıtlığına sәbәb ola bilәcәyi ehtimalının mövcudluğundan bu mәsәlәyә
mütәxәsislәr ehtiyatla yanaşırlar.

Enerji ilә bağlı reallıqlara nәzәr yetirdikdә görәrik ki, bütün avtomobillәr elektrik
stansiyalarında istehsal olunan enerjidәn iki dәfә çox enerji istehlak edirlәr. Bir stәkan
suda bir çәllәk benzini әvәz edәcәk qәdәr enerji toplusu vardır. Bir ton qarğıdalıdan
410 litr etanol almaq olar. Tez yetişәn ağac plantasiyalarından isә hәr hektardan il
әrzindә 40 ton oduncaq almaq mümkündür vә 125 km2-lik belә әrazi 80 min әhalisi
olan şәhәrin enerji tәchizatını ödәmәk imkanlıdır.

Analitik şәrhi verilәn bu perspektiv enerji alternativlәri göstәrir ki, bәşәr
sivilizasiyasının enerji tәhlükәsizliyi heç dә ümidsiz deyildir vә bu istiqamәtdә elmi-
tәdqiqatlar daha geniş vüsәt alır, miqyaslı investisiya layihәlәri hәyata keçirilir. Dünya
energetikasının aparıcı dövlәtlәri әlverişli vә rentabelli enerji növü olaraq nüvә
enerjisinindәn istifadәni optimallaşdırır vә investisiyaların önәmli hissәsi problemin
әn sәmәrәli elmi hәllinә yönәldilir.

10.16. Tәbiәt-cәmiyyәt qarşılıqlı münasibәtlәri vә
ekoloji vәziyyәtin dәyәrlәndirilmәsi

Tәbiәt anlayışı mikrodünyanı tәmsil edәn elementar hissәciklәrdәn başlayaraq özü-
nün mәkan miqyası ilә bizi heyran edәn kosmik obyektlәrdә qurtaran saysız-hesabsız
hadisә vә predmetlәrdә ehtiva olunur. Mәkan, zaman vә genetik ölçü prizmasında isә
tәbiәt özünün fundamental әsasına әbәdi vә ilk özülü - qeyri-üzvi tәrkibli cansız vә
hәmçinin dә, onun mәhsulu canlı tәbiәti dә daxil edir. Bununla belә, bәşәri sivilizasiya
üçün tәbiәt görünüşü hәlәlik mәlum kainatın hәyat mövcudluğu çox incә vә zәrif canlı

qatı biosferası olan Yer planeti ilә mәhdudlaşıb. Bütün kainatı vә yaranışları әhatә
edәrәk tәbiәt anlayışı özünün müvafiq praktiki mahiyyәti vә forma çoxmüxtәlifliyindә
materiya anlayışı ilә üst-üstә düşür. Lakin tәbiәtin bu sayaq tәsfir vә şәrhi zamanı
tәbiәtlilik sosial aspekti üstәlәyәrәk aradakı sәrhәdlәri silir, nәticәdә әsas fәlsәfi prob -
lem - tәbiәt vә insan, tәbiәt vә cәmiyyәt münasibәtlәri problemi mәntiqi mәnasını itirir.
Ona görә dә “tәbiәt” anlayışına insanın vә insan cәmiyyәtinin mövcudluğunun bütün
mәcmui tәbii şәrtlәri kimi baxılmalıdır. Belә yanaşma isә insan vә cәmiyyәtin tarixәn
dәyişilәn sistemindә tәbiәtin rolunu vә yerini daha aydın sәciyyәlәndirir. Bütün bun-
lardan çıxış edәrәk tәbiәtә (yunanca - φύσις, latınca - natura, ingiliscә - nature - tәbiәt)
yer üzündә tәbii şәrtlәr (yer sәthi, bitki alәmi, iqlim) mәcmusu, üzvi vә qeyri-üzvi
dünya, insanın fәaliyyәti ilә әlaqәdar olmayan yer üzündәki bütün mövcudatı әks
etdirәn tәrif vermәk olar. 

Cәmiyyәt (society) isә daimi münasibәtlәrdәn әlaqәdәr bir-biri ilә bağlı insanlar
qrupu vә ya vahid siyasi hakimiyyәtә tabe olan vә dominant mәdәniyyәtli ümumi
coğrafiya vә ya sosial әraziyә malik böyük sosial qrupdur. Cәmiyyәt tәbiәtin davamıdır.
Mәhz buna görә dә tәbiәt özünün bir hissәsi vә mәhsulu olan insan tәrәfindәn, daha
konkret isә cәmiyyәt tәbiәtin materialı vә onun qanunları әsasında qurulur. Lakin
tәbiәtin xüsusi bir hissәsi olan cәmiyyәt spesifikliyini tәbiәt vә mәdәniyyәt arasındakı
münasibәtdәn qaynaqlandırır. Bu konfiqurasiyada tәbiәt natura anlamında mәxsusi
qanunları vә әsasları olan obyektiv reallığın insan tәrәfindәn toxunulmaz bir hissәsi
kimi qәbul edilir.

Tәbiәtin vә cәmiyyәtin qarşılıqlı әlaqә vә tәsiri geosfera (әsasәn litosfer, hidrosfer
vә atmosferdsәn ibarәt bütün planeti әhatә edәn konsentrik çoxqatlı sәth) vә biosferanı
(hәyatın mövcudatlığı zonaları) әhatә edәn әtraf mühitlә realizә olunur.

Vurğulanmalıdır ki, Yer әhatә edәn hava tәbәqәsi, atmosfer hissәsi (yunanca - ἀτμός
- buxar, vә σφαῖρα - sfera) 5 qatdan - troposfer, stratosfer, mezosfer, termosfer vә
ekzosferdәn ibarәtdir. Troposfer atmosferin alt qatı olub, orta qalınlığı 11 km, ekvatorda
17-18 km, mülayim enliklәrdә 10-11 km, qütblәrdә 7-8 km-dir. Stratosfer troposferin
üzәrindә yerlәşmiş vә qalınlığı 55 km-ә qәdәrdir. Mezosfer stratosferin üstündә 55-80
km arasında yerlәşmişdir. Termosfer (bub qat bәzәn ionosfer adlandırılır) mezosferin
üzәrindә 80 km-dәn 800-1000 km arasında yerlәşәn Günәşin zәrәrli rentgen şüalarını
udaraq, onların yerә düşmәsinin qarşısını alan atmosfer qatıdır. Ekzosfer әn üst tәbәqә
olub, 3000 km-ә qәdәr davam edir. Atmosf Yer kürәsi ilә birlikdә fırlanır vә onun
qalınlığı tәxminәn 3 min km-dir. Atmosfer olmasaydı Günәş şüaları sәpәlәnmәz, sәs
yayılmazdı. Atomosfer, hәmçinin, kosmosdan gәlәn meteoritlәri öz havası ilә sürtәrәk
alışıb yandırır vә onların әksәriyyәtinin Yerә çatmasını tәmin edir. Atmosfer dә
çirklәnmәyә mәruz qalır vә bu çirklәnmә iki - tәbii (vulkan püskürmәsi, meşә
yanğınları) vә insanın tәsәrrüfat fәaliyyәti nәticәsindә baş verir.

Ətraf mühit (environment) bәşәriyyәtin fәaliyyәt vә yaşayış mühiti, insanı әhatә
edәn tәbiәt vә onun tәrәfindәn yaradılan maddi (süni-texnogen) dünyadır. Ətraf mühit

ümumilәşdirilmış anlayış olaraq hәr hansı bir әrazinin tәbii şәrtlәrini vә ekoloji vәziy -
yәtini xarakterizә edir. Beynәlxalq müqavilәlәrdә bәzәn әtraf mühit әtraf tәbii mühit
termini ilә әvәz olunur. 

Tәbii mühit (natural environment) әtraf mühitin bir hissәsi olaraq insanın, bitki,
heyvan vә başqa canlı orqanizmlәrin yaşadığı mühiti әhatә edir.

İnsanın yaşayış mühitinә tәsiri böyükdür. Bu tәsir “ekoloji ayaq izi” anlayışını
dövriyyәyә gәtirmişdir. Ekoloji ayaq izi (ecological footprint) insanın yaşayış mühitinә
tәsiri ölçüsüdür. İstehsal üçün zәruri istehlak edilәn ekoloji resurslar vә sәrf olunan
tullantılar üzrә müvafiq әtraf әrazi ölçülәrinin hesablanmasında istifadә olunur.

Bәşәri sivilizasiyanın ilk çağlarında ibtidai insanın tәlәblәri müqabilindә istifadә
edә bilәcәyi tәbii sәrvәt vә qüvvәlәr toplumu çox mәhdud idi. Bu toplum çeşidini isә
barmaqla saymaq olardı. Hazırda isә bәşәri tәlәblәr spektri o qәdәr genişlәnmişdir ki,
onun nomenklaturu bir neçә kitab cildinә belә sığmaz. Bunu demәk kifayәtdir ki, tәkcә
bir insanın müasir tәlәbini ödәmәk üçün hәr gün yer qatından 20 ton faydalı qazıntı
çıxarılır. İnsanların sağlamlığına vә әhvali-ruhiyyәsinә kosmik amillәr, qravitasiya, at-
mosfer tәzyiqi, günәşin aktivliyi vә digәr tәbii enerji axınlarının ciddi tәsiri var. Mü-
vafiq tәsirlәr sferası sivilizasiyanın ilk çağlarında belә insanlara mәlum idi. Bu
baxımdan antik cәmiyyәt fәlsәfәsindә vә mәdәniyyәtindә әsas aparıcı ideya kosmosen-
trizm olmuşdur. Tәbiәtlә razılaşdırılmış hәyat sistemi ideal seçilәn bu dünyagörüşdә
kainat, onun strukturu vә harmoniyası xaosa qarşı qoyulurdu. Ona görә dә tәbiәti dәrk
etmәk, onun sirlәrini qavramaq varlığın әn vacib hәyatı mәsәlәlәrdәn biri hesab ol-
unurdu. Orta әsrlәrdә tәbiәtә yanaşma tәrzindә, onun dәrk edilmәsindә cәsarәtli
dәyişikliklәr baş verdi. Tәbiәtin ram edilmәsindә, ondan dolğun istifadәdә yeni
reallıqlar tәzahür etdi. Bu tәbәllüdatlar islam fәlsәfәsindә, Şәrq intibahında, sonralar
isә Avropa renessansında cәrәyan olundu. Sәnayelәşmәnin yaranışı isә tәbiәtin
qiymәtlәn di ril mәsindә yeni bir epoxial mәrhәlәnin başlanğıcına çevrildi. Yeni
mәrhәlәni obrazlı formatda primitiv-istehlak tsikli kimi dәyәrlәndirmәk olar. Belә ki,
bu zaman çevrәsindә tәbiәtә әvәzindә heç nә vermәdәn ondan hәr şey götürülәn
intәhasız sәrvәtlәr anbarı, bәrpaolunma vә yenidәnyaranış obyekti kimi baxılırdı. Kapi -
tal dünyasından qaynaqlanaraq genişlәnәn elmi, texniki-texnoloji nailiyyәtlәr tәbiәti
fәthetmәdә antroposnetrizm ideyası tәmәlindә insanın güclü vә tәbiәt üzәrindә üstün-
lüyü illyuziyasını yaratdı. Bununla da, insanın tәbiәtdәn daha da uzaqlaşması meyili
yarandı. Belәliklә dә, sientist-texnokratik formulunda tәbiәtә yanaşmada onunla sıx
bağlı olan insanın birtәrәfli-sosiologizator konsepsiyası meydana çıxdı. Nәticәdә
cәmiyyәt-tәbiәt sistemindә ekoloji böhran adlanan çәtin situasiya yarandı. Bu formul
XX әsrin ortalarına qәdәr tәbiәtlә cәmiyyәtin qarşılıqlı әlaqәlәrinә, praktiki olaraq,
uyğun idi. Mәhz bu hüdud tәbiәtә yeni yanaşmanın formalaşmasının başlanğıcına
çevrildi.

İndiyәdәk tәbiәt-cәmiyyәt sistemindә münasibәtlәr tәhlilindә cәmiyyәtin tәbiәtdәn
asılılığına, onların qarşılıqlı üzvi әlaqәlәliyinin aşkar edilmәsinә xüsusi diqqәt verilirdi.

Aydın idi ki, cәmiyyәt tәbiәtlә maddәlәr mübadilәsi aparmadan inkişaf edә bilmәz.
Cәmiyyәt tәbiәtә sosio-texnosfera vasitәsi ilә tәsir edir. Sosio-texnosfera dedikdә bütöv
cәmiyyәti yox, onun tәbiәtә tәsir amili kimi çıxış edәn müvafiq görüntülәri nәzәrdә
tutulur. Buraya hәr şeydәn әvvәl material-istehsal sistemlәri, insanların әtraf mühitә
tәsir göstәrәn qeyri-istehsal fәaliyyәt növlәri, mәdәnilәşdirilmiş biosenozlar vә insan
tәrәfindәn tәbii şәraitin modifikasiyası aiddir. Lakonik interpretasiyada sosio-texnos-
fera “ikinci tәbiәt” demәkdir.

Genişlәnәn müasir antropogen fәaliyyәt bütün ekosferanı tәsir altında saxlamaqdır.
Ekosfera (ecosphere) troposferi - atmosferin alt qatını (8-16 km qatı), bütün hidrosferi
- su qatını vә litosferi - yerin qalın qatının yuxarı hissәni әhatә edәn canlı orqanizmlәrin
әtraf mühitlә qarşılıqlı әlaqәsi mәkanıdır. Ekosferaya çox zaman biosfera anlayışının
sinonimi kimi dә baxılır.

Qiymәtlәndirmәyә görә, kәnd tәsәrrüfatına yararlı bütün torpaqların 70%-i,
meşәlәrin 50%-i, içmәli suyun 1-%-i, sәnaye balıqlarının 70%-i istifadә altındadır. Son
yüz ildә cәmiyyәtin enerji resursları min dәfә, әmtәә vә xidmәtlәr istehsalı isә hәcmcә
hәr 15 ildә ikiqat artmışdır.

Hәlә 40-50 il öncә üfüqdә görünәn elektrik xәtlәri vә sobaların әrşә çıxan boruları
inkişafın simvoluna çevrilmişdi. Biz yeni müәssisәlәr tikintisini irәliyә addım kimi
qәbul edirdik. Bu gün isә fәrqli olaraq bu yaranışlara daha çox әtraf mühitin çirklәnmәsi
vә bәzәn dә insan hәyatı üçün tәhlükә mәnbәyi kimi dә baxılır. Havaya karbon tәrkibli
maddәlәr buraxılışının, istixana effektinin tәsir gücü yüksәlişi ilә ozon ekranının qatları
daralır vә nәticәdә ültrabәnövşәyi şuaların tәhlükәsi artır, atmosferin deformasiya
prose si daha da dәrinlәşir. Dünya okeanına hәr il 50 min ton pestisid vә 5 min ton civә
tökülür. Bu gün yer üzәrindәki çayların 30%-i çirklәnmiş, dünya okeanın üst qatının
1/5 hissәsi neft örtüyünә bürünmüşdür. Yeraltı sular da aktiv çirklәnmәkdәdir. Yer
üzünün 2 milyard sakini çirklәnmiş sudan istifadә edir vә bu da inkişaf etmiş ölkәlәrdә
80% xәstәliklәrә müşayiәt olunur. Ümumilkdә isә dünya әhalisinin 40%-i içmәli su
sarıdan problemlәrlә üzlәşir. Planetin ciyәrlәr funksiyasını yerinә yetirәn meşәlәrin
son 30 ildә 30%-i qırılmış vә hәr dәqiqә meşә sahәlәri 1 hektar azalmaya mәruz qalır.
Yaranış tarixi boyu 20 milyon km2-dәn artıq torpaq resursu mәhv olmuşdur. Eroziya
(latınca - erosio - ayırma) dağ suxurlarını, bütövlükdә quru sәthini aşındıran, dağıdan,
bütün tәbii proseslәrin (su, külәk, buzlaq, qaravitasiya vә s.) mәcmusu prosesi yenә dә
meyillidir vә onillik tsiklәrdә torpağın üst qatından 1%-i mütәmmadi itir, torpaqlardan
düzgün istifadә edilmәdiyi halda hәr il 6 milyon hektar әrazi sәhraya çevrilir vә hәr 10
il әrzindә isә mәhsuldar torpaqların 7%-i istifadәdәn çıxır. Bütün geoloji zaman әrzindә
eroziya sürәti torpaq yaranışı prosesinin sürәtinı aşmış vә torpaq qatında 15-25 sm
qalınlıqlı çürüntü tәbәqәsi yaratmış, bütün yaranış tarixi boyu 20 milyon km2-dәn artıq
torpaq resursları mәhv olmuşdur. Hәr il yerin tәkindәn 80 milyard ton filiz vә qeyri-
filiz hasil edilir ki, onun da yalnız 3-4%-indәn sәmәrәli istifadә olunur vә qalan 96-
97%-i tәbiәtә zәhәrli maddәlәr qismindә tullanılır. Bunlar azmış kimi, kosmik fәzada
da 50 mindәn çox irili-xırdalı obyektlәr yığıntısı mövcuddur.

Tәbiәtdә baş verәn bu dәyişiklәr insan sağlamlığına tәsir etmәyә bilmәz. Ona
görәdir ki, son vaxtlar “sivilizasiya xәstәliyi” deyilәn allergiya, toksik şüalanma,
xәrçәng, nәfәs borusunun tutulması, ürәk-damar xәstәliklәri geniş yayılmışdır. Bütün
bunlar ekoloji fәsadlarla müşayiәt olunaraq tәbiәtin tarazlığını pozur.

Yaşadığımız mәkanda ekologiyanın son bir neçә onillikdә meydanı genişlәnsә dә,
elmi sferada onun ilk görüntülәri XIX yüzillikdә tәzahür etmişdir. Yunan mәnşәli ev,
yaşayış yeri vә bu kimi analoji anlamları ifadәlәndirәn “ekos” - “ekologiya” (yunanca
- οικος - ev, yaşayış mәskәni vә λόγος - tәlim, elm)  mәfhumunu ilk dәfә klassik
darvinizm nümayәndәsi Ernest Hekkel 1866-cı ildә elmi dövriyyәyә buraxmışdır. Öncә
bitkilәrin, canlı orqanizmlәrin hәyat birliklәrinin, әtraf mühit problemlәrini tәdqiqat
predmeti seçәn ekologiya, karbohidrogen erasının XX әsrdә yüksәliş tapan templәri
vә bu әsnada insanın tәbiәtә tәsirinin artması fonunda ekosistemin vә biosferin bütün
qatlarını inhisara alan çağdaş bir elmә çevrilmişdir. 

Ekosistem, ekoloji sistem (yunaca - οἶκος - ev, yaşayış yeri, vә σύστημα - sistem)
bir-biri ilә maddәlәr vә enerji mübadilәsi aparan canlı orqanizmlәr (biosenoz) vә
onların yaşayış mühitini (biotop) әhatә edәn tәbiәt kompleksidir. Anlayış kimi müxtәlif
ölçü vә mürrәkkәblikdә olan tәbiәt obyektlәrinә (okean, gölmәçә, meşә vә ya ayırca
ağac növlü meşә zolağı) tәtbiq olunur. Termin olaraq ilk dәfә 1935-ci ildә dünyanın
ilk ekoloqlarından sayılan ingilis biotaniki Artur Tensli (1871-1955) tәrәfindәn
dövriyyә çıxarılmışdır. Vurğulanmalıdır ki, planetin bütün ekosistemi hәm dә unikal
hadisә olan fotosintezdәn asılıdır. 

Fotosintez (yunanca - φῶς - işıq. vә σύνθεσις - birlәşmә, bağlantı) işıq enerjisi
hesabına karbon dioksidli havadan qazı vә sudan fotosintetk piqmentlәrin (bitkilәrdәn
- xlorofil, bakteriyalardan bakterioxlorofil vә bakteriorodopsin) udulması ilә üzvi
maddәlәrin yaranması hadisәsidir. Fotosintez etmәk qabiliyyәti yaşıl bitkilәrin әsas
xüsusiyyәtlәrindәn biridir. Belә ki, yaşıl bitkilәr vә hәmçinin, bәzi mikroorqanizmlәr
günәş şüaları enerjisini üzvi maddәlәr şәklindә kimyәvi enerjiyә çevirilәr. Fotosintez
zamanı işıqda üzvi maddә yaranması ilә bәrabәr, hәm dә әtraf mühitdә oksigen xaric
edilir. Fotosintez yeganә bioloji prosesdir ki, proses әrzindә özündәn ayrılan sәrbәst
kimyәvi enerji yer üzünün canlılarını tәmin edir. Fotosintez hadisәsi nәticәsindә hәr il
yer üzündә atmosferindәn 300 milyard ton karbon qazı (CO2) vә hәr il atmosferә 200
milyard ton sәrbәst oksigen (O2) daxil olur.

Ekologiya XX әsrin 70-ci illәrindә Avroatlantik mәkanda sәnaye yenidәnqurması
epoxası әrәfәsindә predmet spektrini genişlәndirәrәk daha dolğun bәşәri vә sosial
mahiyyәt kәsb etmişdir. Onu, termin olaraq, ilk dәfә sovet mәkanında әdәbiyyata
mәşhur qırğız yazıçısı Çingiz Aytmatov (1928-2008) gәtirmişdir. 1980-ci illәrdә qәlәmә
aldığı “Ölüm kötüyü” romanında görkәmli yazıçı genişlәnәn tәsәrrüfatçılıqla әlaqәdar
çobanların yeni otlaqlar axtararaq, әvvәlәr insan ayağının dәymәdiyi dağlıq әrazilәrә
qalxmasına, bununla da hәmin yerlәrdәki canavarların öz daimi yaşayış areallarından
sıxışdırılaraq, qeyri-münasib vә sәrt iqlimli zirvәlәrdә mәskәn salmağa mәcbur

olunmasına diqqәti cәlb etmişdir. Münasib olmayan belә yerdәyişmә isә, öz növbәsin -
dә, canavarların populyasiyasına tәsir etmiş vә hәmin әrazilәrdә qәrarlaşmış әnәnәvi
ekoloji tarazlıq pozulmuşdur.

Müasir әtraf mühitin qorunması konsepsiyası dövlәtin ekoloji siyasәtindәn aslıdır.
Ətraf mühitin çirklәnmәsi, zәrәrlәşmiş әrazilәrin bәrpası böyük xәrclәr tәlәb edir vә
bu xәrclәr әksәrәn kompensasiya ödәnişlәri hesabına gerçәklәşdirilir. Belә bәrpa prin-
sipi isә profilaktik vә yetәrli maliyyә imkanlı olmur.

10.17. Qlobal ekoloji problemin mahiyyәti vә sәbәblәri

Qlobal ekoloji problem әtraf mühitin qorunmasında cәmiyyәtlә tәbiәtin qarşılıqlı
tәsirini әhatә edir. Qlobal ekoloji problem (global environmental problem) tәbiәt-
cәmiyyәt qarşılıqlı münasibәtlәri sistemindә meydana çıxan, planetar sәciyyә daşıyan
vә hәll edilmәsi zәruri, tәxirәsalınmaz, kәskin vә mürәkkәb olan ekoloji problemlәrin
mәcmusudur.

Əsas qlobal ekoloji problemlәr sırasında aşağıdakılar yer alır:
❍ tәbii ehtiyatların tükәnmәsi tәhlükәsi;
❍ әtraf mühitin çirklәnmәsi;
❍ tәbii mühitin mühafizәsinin pozulması;
❍ әhalinin yaşayış vasitәlәri ilә tәmin olunmasının pislәşmәsi.
Bir ölkәnin gücü dairәsindә olmayan, ümumbәşәri mәzmun daşıyan qlobal ekoloji

problemlәrin hәlli bütün dünya ölkәlәri vә beynәlxalq tәşkilatların birgә sәylәrini tәlәb
edir. Ekoloji problemin özәyindә ekoloji tәhlükәsizlik dayanır. Ekoloji tәhlükәsizlik
(environmental security) ekoloji tәhlükәli tәbii vә antropogen amillәrin әtraf mühitә
vә insana neqtiv tәsirinin mümkün qәbul edilә bilәn hәddi. Ekoloji tәhlükәsizlik
ölkәnin milli tәhlükәsizliyinin ümumi sisteminin tәrkib hissәsi kimi çıxış edir.

Ekoloji problemlәrin qlobal xarakter alması XX әsrin II yarısında ortaya çıxan ETT
ilә bağlıdır. Belә ki, ETT-nin inkişafı tәbii resursların intensiv istifadәsinә aparır,
nәticәdә әtraf mühitә zәrәrli tәsir yüksәlir vә tәbiәtin tarazlığı pozulur. Mәhsuldar
qüvvәlәrin inkişafı, ETT-nin genişlәnmәsi insanın tәbiәtә industrial müdaxilәsini
intensivlәşdirmiş vә bütünlükdә planeti praktiki olaraq öz fәaliyyәti inhisarına almışdır.
Sivilizasiyanın indiki mәrhәlәsindә bütün bәrpaolunan resurslardan istifadә edilir vә
bu istifadә dәrәcәsi onların yenilәşmә balansına yaxınlaşır.

Qlobal ekoloji problemin bir sıra amil vә sәbәblәr nәticәsindә kәskinlәşir. Bu
kәskinlәşmәnin sәbәblәri aşağıdakılardır:

❒ mәişәt tullantılarının vaxtında mәhv edilmәmәsi;
❒ atmosferә zәhәrli qazların buraxılması;
❒ kanalizasiya vә çirkab suların yetәrincә tәmizlәnmәmәsi;
❒ sәnaye müәssisәlәri vә radioloji stansiyalar;
❒ okean vә dәnizlәrdә gәmilәrin qәzaya uğraması;

❒ meşә yanğınları, tufan vә daşqınlar, flora vә fauna xәstәliklәri;
❒ eroziya proseslәrinin güclәnmәsi, çöllәşmәnin sürәtlәnmәsi;
❒ müharibәlәr, kütlәvi qırğın silahlarınin sınağı;
❒ qlobal istilәşmә;
❒ brakonyerlik.
Çöllәşmә (ingiliscә - desertification - çöllәşmә, sәhralaşma) insan fәaliyyәti (antro-

pogen sәbәblәri) vә tәbii amil vә proseslәr nәticәsindә Yer kürәsinin quraq vә yarıquraq
sahәlәrindә torpaqların deqradasiyaya uğramasıdır.

Meşәsizlәşdirmә (ingiliscә - deforestation - meşәlәrin qırılması) meşәlәrin ağac
örtüyü olmayan boş yerә, otlağa, şәhәr vә meydan sahәlәrinә, hәmçinin, digәr torpaq
әrazilәrinә çevrilmәsi prosesidir. Əsas sәbәb qırmaq vә ya yandırmaqla meşә sahәlәri
digәr mәqsәdlәr, xüsusәn dә kәnd tәsәrrüfatının istifadәsinә verilmәsi vә ya meşә
materialı әldә etmәklә onun yetәrli olmayan vә yetәrsiz bәrpasının hәyata
keçirilmәmәsidir. Bunlarla yanaşı meşә sahәlәri tәbii hadisәlәr, iqlim dәyişmәlәri,
qasırğa, xәstәliklәr, yanğın, subasma vә antropogen amillә bağlı yaranan fәsadlar
nәticәsindә dә meşәsizlәşdirmәyә mәruz qalır.

Nüvә enerjisinin törәtdiyi radioaktiv çirklәnmә әtraf mühitә tәsir edәn mühüm
amillәrdәn hesab edilir. AES-lәrin istismarı dünya miqyasında һәr il 400 milyon ton
neft vә ya 600 milyon ton daş kömür qәnaәtinә sәbәb olar. AES-lәrin istismarı daya-
narsa, әtraf müһitә әlavә olaraq 2 milyard ton karbon qazı, 30 milyon tondan çox azot
oksidi, 50 milyon ton kükürd vә 4 milyon ton kül buraxılmış olar.

Qlobal ekoloji problemә ayrı-ayrı tәdqiqatçılar vә tәşkilatlar tәrәfindә müxtәlif
yanaşmalar mövcuddur. Ekoloji pessimizm cәrәyanının nümayәndәlәri (C.Forrestr,
D.Medouz, R.Xeyl-Broner, A.Erlix vә s.) bәşәriyyәt qarşısında dayanan qlobal
problemlәrin (mineral resursların tükәnmәsi, әtraf mühitin çirklәnmәsi, әrzaq tәminatı
vә s.) hәllinin әhali artımını dayandırmadan mümkünsüz olacağını hesab edirlәr.
Texnoloji evdemonizm elmi-texniki optimizm cәrәyanının nümayәndәlәri (D.Bell,
Q.Kan, E.Toffler, B.Judenel, J.Furastye, O.Flemheym, K.Frimen, D.Qabor vә s.) müasir
dünyanın bütün qlobal problemlәri, o cümlәdәn ekoloji problemlәrin ETT-nin
tәrәfindәn hәllinә qovuşacağı qәnaәtindәdilәr.

Ekoloji problemin tәnzimlәnmәsi üçün müxtәlif konsepsiyalar vә tәkliflәr irәli
sürülür. Bunlar içәrisindә aşağıdakı tәnzimlәmә tәdbirlәri daha ümümi hesab edilir:

❒ әtraf mühitin mühafizәsinin kompleks proqramlarının qәbulu;
❒ әtraf mühitin çirklәnmәsinin prinsip vә normalarının tәsbiti;
❒ texnologiyaların ekoloji tәmizlik dәrәcәlәrinin müәyyәn edilmәsi;
❒ ekoloji zәrәrlәrin müәyyәnlәşdirilmәsi, iqtisadi sanksiyaların tәtbiqi;
❒ tullantılardan istifadә rejimlәrinin müәyyәn olunması;
❒ ekoloji nәzarәt vә qiymәtlәndirilmә monitorinqinin aparılması;
❒ ekoloji reqlamentasiya aparılması, ekoloji vergilәr tәtbiqi;
❒ ekoloji tәmiz mәhsul istehsalı, istehlakı vә yoxsulluqla mübarizә;
❒ beynәlxalq tәsisatlandırmaların genişlәndirilmәsi vә ekoloji qloballaşma.

Qlobal ekoloji problemlәrin hәllindә bәşәriyyәtin bәrpaolunan enerji mәnbәlәrindәn
istifadәyә keçidi mühüm şәrtlәndirilir. Hәmçinin, dünya iqtisadiyyatının xammal bazası
da köklü dәyişdirilmәsi, avtomobillәr hidrogenlә işlәyәn mühәrriklәrlә, gәlәcәkdә isә
digәr ekoloji enerji mәnbәlәri ilә tәchiz olunması vacibdir. Hәr şeydәn әvvәl
cәmiyyәtin tәbiәtә olan münasibәtini kökündәn dәyişmәk gәrәklidir. Bunun üçün
ekologiyalaşmış istehsalın texnoloji üsulunu formalaşdırmaq lazımdır. İnsanın
fәaliyyәti nәticәsindә tәbii maddәlәr vә enerji yaranışlarının idarәolunması mәhz, tәbii
proseslәr vә mexanizmlәr vasitәsi ilә reallaşmalıdır. Bundan başqa, yeni elmi vә
mühәndis-konstuksiyalı, resursqoruyucu texnika vә texnologiya әsaslı tәkrar istehsala
üstünlük verilmәlidir. Nәhayәt әsas mәsәlәlәrdәn biri dә istehsalda tәbiәt proseslәrindәn
istifadәni tәmin edәn prinsipcә yeni texnologiyalar yaradılmalı, mәnimsәnilmәlidir ki,
cәmiyyәtlә tәbiәtin harmonikliyi әldә olunsun. Hәmçinin, iqtisadiyyatın bütün
sektorları nın tam ekologizasiyası ilә yanaşı, tәbiәtlә cәmiyyәt arasında optimal
әlaqәliyin tәminatına mәsul olan vacib şәbәkә vә mexanizmlәr yaradılmasına da nail
olunmalıdır. Bütün bu gerçәkliklәr isә kosmik vә geoloji güc ahәngdә biosferin şüur
sferası olan noosferaya keçidin labüdlüyünü şәrtlәndirmişdir. Noosfera (yunanca - νόος
vә σφαῖρα - kürә) ağıl sferası; sәrhәdlәrindә insanın şüurlu fәaliyyәtinin inkişafın
tәyinedici amili kimi dayandığı cәmiyyәtlә tәbiәtin qarşılıqlı tәsir sferasıdır. Noosfera
tәşәkkülü tәbiәt proseslәrinә dәrin tәsirdә cәmiyyәtin inkişafı ilә bağlı gözlәntili olan
biosferanın yeni ali tәkamül mәrhәlәsidir. Elmi termin kimi noosfera ötәn 1920-ci
illәrindә fransalı alim Eduard Lerua (1870-1954) tәrәfindәn döriyyәyә buraxılmış vә
fransalı filosof Teyyar de Şarden (1881-1955) vә rus alimi Vladimir Vernadski (1863-
1945) tәrәfindәn mahiyyәt hәlqәsini genişlәndirmişdir.

10.18. Ekoloji iqtisadiyyat, dayanıqlı inkişaf konsepsiyası vә
qlobal ekoloji problemlәri tәnzimlәyәn beynәlxalq konvensiyalar

Bәşәri sivilizasiyanın müasir mәrhәlәsindә insan sosiumunun inkişafı, idrakı, mәdәni
dәyәrlәrin yüksәlişi sosial vә ekoloji aspekti önә çıxarır. Hәr şeyin insanın tәlәblәrinin
dolğun tәmin olunmasına, onun yaşayışının yüngüllәşmәsinә xidmәt etmәsi düşüncәlәrә
hakim kәsilmişdir. Bu baxımdan elmlәrin ekologizasiyası prosesindә sosiologiyanın
ekologiya ilә çarpazlaşması prosesi baş vermiş vә sosial ekologiya adlanan yeni elm
sahәsi formalaşmışdır. Daha çox antropoloji mәqamları hәdәf götürәn sosial ekologiya
(social ecology) cәmiyyәtin coğrafi, sosial vә mәdәni mühitlә münasibәtlәrinin tәdqiqi
ilә mәşğul olan elmi tәlimdir. O, cәmiyyәt-tәbiәt sistemindә insan cәmiyyәtinin әtraf
mühitlә qarşılıqlı hәrәkәt vә qarşılıqlı rabitәdә münasibәtlәrini öyrәnir.

Ekoloji problemlәrin artan tәsir gücü әksәr elmlәrin tәdqiqat sferasına daxil olmuş
vә eyniliklә dә iqtisadiyyatın ekologizasiyasına gәtirmişdir. Ekoloji iqtisadiyyat (eco-
nomic ecology) iqtisadiyyatın ekoloji mәhdudlaşmalarla inkişafına әsaslanan, iqtisadi

inkişafın qәnaәtli, ekoloji müqabilli vә daha optimal tәminantlılıqda ehtiva olunan
“iqtisadi cәmiyyәt” axtarışını hәdәf seçәn elm sahәsidir. Onun mahiyyәtini mәnşәcә
tәsәrrüfat fәaliyyәtinin әtraf mühitә tәsirinin qiymәtlәndirilmәsinin uzlaşması ilә
bağlılıqda, әnәnәvi neoklassik vә resurs iqtisadiyyatının sintezi tәşkil edir.

Ekoloji iqtisadiyyatın әsasını üç konsepsiya formalaşdırır:
❖ ekoloji-iqtisadi sistemin emal bacarığı;
❖ ekosistemin aparıcılıq qabiliyyәtliliyi;
❖ entropiya (yunanca - ἐντροπία- dönüş).
Ekoloji iqtisadiyyat yoxsulluq, aclıq vә epidemiyanın problemlәrini daha effektli

hәll etmәk iqtidarındadır. Onun inkişaf nәticәlәri sәnayenin yeni sahәlәrinin açılmasına,
insanlar daha çox bәrpaolunan enerji mәnbәlәrindәn istifadә sistemlәrinә keçidinә
tәkan verәcәk vә yeni peşәlәrin yaranacağını labüd edәcәkdir. Belә ki, geotermal enerji
mәnbәlәrinin axtarışını hәyata keçirәn geotermal-geoloq, külәk vә günәş enerjisinin
elektrik enerjisinә çevrilmәsi sistemindә ixtisaslaşan mühәndis, suyu maksimal
dәrәcәdә istifadәetmә mütәxәssisi, hidroloq, ekoloji iqtisadçı vә digәr bu kimi ekoloji
tәyinatlı yeni peşә formaları yaranacaqdır. Biologiyanın geniş inkişaf edәcәyi ilә bağlı
çox uzaq olmayan gәlәcәkdә neftqazçıxarma mәdәnlәrinin kәnd tәsәrrüfatı, balıqçılıq
tәsәrrüfatının isә balıqçılıq fermaları ilә әvәzlәnmәsi reallaşacaqdır. Mümkün istifadә
imkanları yarandıqca batareya vә әzәlә ilә işlәyәn yeni ictimai nәqliyyat növlәrinin
yaranışı, meqopolislәrin tәdricәn itәcәyi dә bu perspektivdә ehtimal edilәndir.

Ekosivil cәmiyyәt quruculuğunda müxtәlif konsepsiyalar mövcuddur. Bunlardan
әn önәmlisi Davamlı İnkişaf Konsepsiyasıdır. Belә ki, konsepsiyanın hәlә dә alternativi
yoxdur. Ətraf mühitә minimal zәrәrlә optimal inkişafa nailolma Davamlı İnkişaf
Konsepsiyasının tәmәlini tәşkil edir. Dayanıqlı İnkişaf Konsepsiyası (The Concept of
Sustainable Development) bütün insanların bәrabәr sәviyyәdә әn zәruri tәlәbatlarının
ödәnilmәsinә әsaslanan, hazırki dövrdә bütün tәlәbatları ödәmәklә yanaşı, hәmçinin,
gәlәcәk nәsillәrin dә tәlәbatlarını ödәmәk qabiliyyәti vә istәyindә tәhlükәsizliyini
tәminatlandıran yeni sosial-iqtisadi paradiqmadır. Konsepsiya görә gәlәcәk nәsillәrә
әlavә xәrclәr qalmır, tәkrar istehsal daim genişlәnir, xarici effektlәr minimuma enir.
Davamlı İnkişaf Konsepsiyasının әsasını ekoloji, iqtisadi vә sosial tapşırıqların
harmoniyasında mәrkәzlәşәn triada tәşkil edir. Beynәlxalq arenada “Dayanıqlı inkişaf”
anlayışı Tәbiәti beynәlxalq mühafizә ittifaqının, Dünya tәbiәt fondunun vә BMT-nin
әtraf mühitin mühafizәsi ilә ixtisaslaşdırılmış tәşkilatı - UNEP-in 1980-ci ildә birgә
hazırladıqları tәbiәti mühafizәnin beynәlxalq strategiya sәnәdlәrindә әksini tapmışdır.
Birlәşmiş Millәtlәr Ətraf Mühit Proqramı, UNEP (The United Nations Environment
Programme) konkret olaraq üzv dövlәtlәrin әtraf mühitlә bağlı fәaliyyәtini koordi-
nasiya edir, inkişaf etmiş ölkәlәrin әtraf mühit siyasәtlәrinin vә tәcrübәlәrinin
implementasiyasını (icrasını) hәyata keçirir. Tәşkilat 1972-ci ilin iyununda “Birlәşmiş
Millәtlәrin İnsan Mühiti konfransı”ndan sonra yaradılmışdır. Mәnzil-qәrargahı
Keniyanın paytaxtı Nayrobi şәhәrindә yerlәşir. Bundan başqa, UNEP-in ayrı-ayrı
ölkәlәrdә 6 regional vә digәr müxtәlif ofislәri dә vardır.

BMT-nin tәşәbbüsü ilә 1992-ci ildә Brazilyanın Rio-de-Janeyro şәhәrindә әtraf
mühitә zәrәr vermәdәn iqtisadiyyatın irәlilәyişinә, kasıb vә varlı ölkәlәr arasında fәrqin
azaldılması ilә bütün sferalarda partnyorluq münasibәtlәrinin genişlәnmәsinә
nailolmanı hәdәf seçәn “Yer problemlәri üzrә yüksәk sәviyyәli görüş” adlı beynәlxalq
konfrans keçirilmiş, 179 dövlәt başçısı BMT-nin dayanıqlı inkişafa aid komissiyasını
yaradaraq planetin mühüm iqtisadi vә ekoloji problemlәri sahәsindә beş әhәmiyyәtli
saziş imzalamış, sosial tәrәqqinin әn ümdә prinsiplәrindә әks olunan “XXI әsrin
gündәliyi” adlı qәrardat qәbul etmişlәr. 2002-ci ildә yerinә yetirilmiş işlәrin yekunu
vә gәnc nәslin qarşıdakı mәrhәlәdә müvafiq mәsәlәlәrin hәllindә vәzifәlәrinin tәyinatı
mәqsәdli CAR-da Yohannesburq şәhәrindә “Rio+10” adlı eyni mәzmunlu yeni
ümumdünya sammiti keçirilmişdir. Daha 10 il ötdükdәn sonra 2012-ci ildә yenidәn
Rio-de-Janeyrada “Rio+20” konfransı keçirilmişdir. Bu konfransda ölkә liderlәri özәl
sektorun minlәrlә nümayәndәlәri, elmi-tәqiqat tәşkilatları vә digәr qruplarla birlikdә
yoxsulluq sәviyyәsini azaldan, sosial әdalәtin inkişafına tәsir edәn vә әtraf mühitin
qorunmasını tәmin edәn amillәri nәzәrә alacaq strategiya işlәmişlәr.

Dayanıqlı inkişaf mәsәlәri Minilliyin Bәyannamәsinә qoşulmuş Azәrbaycan
Respublikası üçün dә aktual sәciyyә daşıyır. Ölkәdә bu istiqamәtdә mühüm addımlar
atılır, kompleks tәdbirlәr hәyata keçirilir. Azәrbaycan BMT-nin üzvü olan dövlәtlәrin
2015-ci ilin 25-27 sentyabr tarixlәrindә keçirilәn Dayanıqlı İnkişaf Sammitindә 2016-
2030-cu illәr üçün tәsdiqlәnmiş Dayanıqlı İnkişaf Mәqsәdlәrinә qoşulmuşdur. Qarşıya
qoyulmuş mәqsәd vә hәdәflәr dayanıqlı inkişafın iqtisadi, sosial vә ekoloji aspektlәrini
әhatә etmәklә, Minilliyin İnkişaf Mәqsәdlәrinә әsaslanır vә növbәti inkişaf istiqamәtlә -
rini müәyyәnlәşdirir. Dayanıqlı İnkişaf Mәqsәdlәrinin icrasının institusional vә siyasi
baxımdan kompleks yanaşma tәlәb etdiyini nәzәrә alaraq, Azәrbaycanda daha
dayanıqlı, әhatәli vә şaxәlәndirilmiş iqtisadiyyatın inkişaf etdirilmәsi, sosial sahәlәrin
tarazlı inkişafının tәmin edilmәsi üçün sәmәrәli milli icra mexanizminin formalaşdırıl -
ması xüsusi әhәmiyyәt kәsb edir. Bu baxımdan, Azәrbaycan Respublikası Prezidentinin
6 oktyabr 2016-cı il tarıxlı Fәrmanı ilә Azәrbaycan Respublikasının Dayanıqlı İnkişaf
üzrә Milli Əlaqәlәndirmә Şurasının yaradılmışdır. Hәmin fәrmanda göstәrilir ki,
yaradılan şuranın әsas mәqsәdi 2030-cu ilәdәk Azәrbaycan üçün әhәmiyyәt kәsb edәn,
qlobal mәqsәd vә hәdәflәrә uyğun milli prioritetlәri vә onlara dair göstәricilәri
müәyyәn etmәkdәn, ölkәdә sosial-iqtisadi sahәlәri әhatә edәn dövlәt proqramlarının
vә strategiyaların Dayanıqlı İnkişaf Mәqsәdlәri ilә uzlaşdırılmasını tәmin etmәkdәn,
habelә Dayanıqlı İnkişaf Mәqsәdlәrinә nail olunması ilә әlaqәdar illik hesabat
hazırlamaqdan ibarәtdir.

Mәlumdur ki, karbon qazı atmosferdә, istixanalarda, oranjereyalarda olduğu kimi
günәşin şüa enerjisini buraxır vә bunun әksinә olaraq, Yerin istilik şüasını saxlayır.
Nәticәdә “İstixana effekti” adlanan һadisә baş verir. “İstixana effekti” (greenhouse ef-
fect) qazların qızması ilә atmosferdә yaranan istilik enerjisi nәticәsindә planetin yuxarı
qatlarında temperaturun yüksәlmәsi hadisәsidir. Bununla karbon dioksidinin atmos -

ferdә qalması prosesi artır. Bu meşәlәrin yanğını, qırılması, sәnayenin әtraf müһiti
çirklәndirmәsi ilә daһa da qabarıqlaşır.

Yer üzündә canlıları günәşin ulturabәnövşiyi şüalarından müdafiә edәn vә iqlim
şәraitinә tәsir göstәrәn atmosferin müһüm һissәsi ozon qatı (ozone layer) һesab olunur.
Ozon qatının pozulmasına, deşilmәsinә azot turşusu, ağır metallar, o cümlәdәn xlor,
ftor vә brom ciddi tәsir edir. 1978-ci ildә Antarktidanın üzәrindә iri ozon dәliyinin
olması müşaһidә edilmişdir. Son illәr peyklәr vasitәsi ilә belә dәliklәr Arktikada, ABŞ-
da Avropada vә Rusiya üzәrindә görünmüşdür. 1995-ci ildә Şәrqi Sibirdә rekord
ölçüdә, sonradan isә 1996-cı ilin sonunda Antarktida üzәrindә әn nәһәng ozon dәliyi
müşaһidә olunmuşdur. Bu aspektdә sivilizasiyanın perspektivlәri o qәdәrdә ürәkaçan
deyildir. Bütün bunlar, öz növbәsindә, dünyada qlobal istilәşmәyә, iqlim
dәyişikliklәrinә gәtirir. Göründüyü kimi zәrәrli qazların iqlimә tәsiri böyükdür.
Tәkәmüllü olan belә tәsir qlobal istilәşmәyә sәbәb olur. Qlobal istilәşmә (global warm-
ing) XX vә XXI әsrlәrdә Yerin vә Dünya okeanının atmosferinin orta illik temperatu-
runun tәdricәn artması prosesidir. BMT iqlimin dәyişmәsi üzrә dövlәtlәrarası ekspertlәr
qrupunun “Böyük sәkkizlik” ölkәlәrinin milli elmlәr akademiyaları ilә razılaşdırılmış
mövqeyi ondan ibarәtdir ki, Yer üzrә orta temperatur sәnaye inqilabı başladığı vaxtdan
(XVIII әsrin ikinci yarısından) 0,7C yüksәlmiş, vә “son 50 il әrzindә müşahidә olunan
әn böyük istilik payı insanın fәaliyyәti, ilk növbәdә istixana effekti doğuran CO2 - kar-
bon vә CH4 - metan qazlarının tullantılarından meydana gәlmişdir. BMT iqlimin
dәyişmәsi üzrә dövlәtlәrarası ekspertlәr qrupunun iqlim modellәri üzrә hesabatından
alınan qiymәtlәr deyir ki, XXII әsrin әvvәllәrinә Yer sәthinin orta temperaturu 1,8 dәfә
artaraq 3,4C-yә çata, bununla da ayrı-ayrı regionlarda temperatur da bir qәdәr aşağı
düşә bilәr. Eyni zamanda dünya okeanının sәviyyәsinin yüksәlmәsi ilә qlobal tempera -
turun yüksәlmәsi atmosfer yağıntılarının miqdarında vә bölgüsündә dәyişikliklәrin
yaranması ilә müşayiәt olunar. Nәticәdә tәbiәt kataklizmlәri: daşqınlar, quraqlıqlar,
qasırğalar vә s. sürәtlәnә bilәr. İstilәşmә çox ehtimal ki, belә halların tezliyini vә
miqyasını artırmalıdır.

Qlobal temperaturların yüksәlmәsinin mümkün nәticәsi zәif inkişaf etmiş Afrika,
Asiya vә Latın Amerikası ölkәlәrindә kәnd tәsәrrüfatı bitkilәrinin mәhsul yığımının
aşağı düşmәsi vә inkişaf etmiş ölkәlәrdә mәhsul yığımının (karbon qazının konsentra -
siyasının artması vә vegetasiya dövrlәrinin uzadılması hesabına) artması ilә dә
bağlanılır.

İqlimin istilәşmәsi bir çox növlәrin areallarının qütb zonalarına yerdәyişmәsi,
hәmçinin, azlıq tәşkil edәn növlәrin vә mövcudluğu tәhlükә altında olan sahilyanı zona
vә adalarda yaşayanların ölüb yox olması ehtimalını artıra bilәr.

Bir sıra tәdqiqatçılar belә hesab edirlәr ki, qlobal istilәşmә әfsanәdәn başqa bir şey
deyildir. Bir qismi tәrәfindәn isә insanın bu prosesә tәsiri ehtimalını rәdd olunur. Bu
sırada elәlәri dә vardır ki, istilәşmә faktını tәkzib etmir, onun antropogen xarakterini
qәbul edirlәr. Lakin bununla belә, onlar iqlimә tәsirlәrin üstün tәhlükәlisinin istixana
qazlarını çoxaldan sәnaye tullantıları amilә ilә razılaşmırlar.

Atmosferin iqlim rejiminin pozulması yer qabığının tektonik tarazlığını defor-
masiyaya uğradaraq zәlzәlәlәr, vulkan püskürmәlәrinin baş vermәsinә, tufanlar,
daşqınlar, çovğunlar, quraqlıqlar vә başqa analoji fәsadların yaranmasına sәbәb olur.
ABŞ-da, Aİ-dә vә Yaponiyanın iqlimin tәdqiqinә iri miqyaslı vәsaitlәr ayırılırmışdır.
Bütün bu proseslәr planetin flora vә faunasına, başlıca olaraq isә tәbiәtin әsas elementi,
dünyanın әşrәfi olan insana tәsir etmәyә bilmәz. Bütün bunlardan irәli gәlәrәk tanınmış
amerikan ekoloqu Lister Rassel Braun (1934) dünya qlobal yenidәnqurmaya
ehtiyaclıdır vә әtraf mühiti qoruyan “ekoloji iqtisadiyyat” yaratmaq zәruridir fikri ilә
çıxış etmişdir. Onun zәnnincә, asta da olsa, bәşәriyyәt özünü mәhvә aparır. Ətraf
mühitә planetar miqyasda әn çox neft-qaz, daş kömür vә avtomobil nәqliyyatından
istifadә tәsir göstәrir. Mәhz buna görә dә gec-tez bәşәriyyәt iqtisadiyyatın әsasını
dәyişmәk zorunda qalacaqdır. 1985-ci ildә “Ozon qatının qorunması haqqında Vyana
Konvensiyası”, 1987-ci ildә “Ozon qatını dağıdan maddәlәr haqqında Monreal Pro-
tokolu” ozon dağıdıcı maddәlәrin isteһsalını vә tәtbiqini qadağan etmişdir.

Bәşәriyyәtin davamlı sivil yaşayışı üçün dünyanın iqtisadi inkişaf strategiyasının
dәyişkәnliyi labüddür. İqtisadiyyatın әtraf mühitә ciddi tәsiri danılmaz faktdır. Bununla
belә, iqtisadi quruculuq tәbiәt tәmasları ilә qarşılıqlı münasibәtdә tәrәqqi edir.

Hal-hazırda tәbiәtin vә iqlimin iqtisadi hәyata tәsir meyili müxtәlif cür
dәyәrlәndirilir. Yaponiyanın Kioto şәhәrindә 1997-ci ildә qәbul edilәn protokola - iqlim
dәyişikliklәri haqqında BMT-nin çәrçivә sәnәdinә görә (192 ölkә tәrәfindәn
imzalanmış) sәnayecә inkişaf etmiş ölkәlәr 2008-2012-ci illәrdә istixana qazlarının -
CO2 emissiyasının orta hesabla 1990-cı ilә nisbәtdә 5% azaldılmasını tәmin etmәli
idilәr. Lakin bu protokolu imzalayan bir qism ölkәlәr müәyyәn mülahizәlәrlә müvafiq
öhdәliklәrin yerinә yetirilmәsini tәmin etmәmişlәr. Sonradan “Kioto protokolu”
(UNFCC) üzrә bir sıra konfranslar keçirilmiş vә müvafiq qәrarlar qәbul edilmişdir. Bu
istiqamәtdә 192 ölkәnin iştirakı ilә 2009-cu ildә Danimarkanın paytaxtı Kopenhagendә
keçirilәn beynәlxalq iqlim dәyişikliklәri konfransı “Kioto protokolu”nun yenilәşmәsi,
konkret sәnәd qәbulu ilә deyil, ayrı-ayrı ölkәlәrin bәyanatları ilә başa çatmışdır.

İqlim dәyişmәlәri ilә bağlı fikrlәr müxtәlifdir. Bu dәyişmәlәrin, hәqiqәtәn dә, baş
verdiyini iddia edәn alimlәrin fikrinә әsasәn, problemin kökündә Yer kürәsinin kar-
bon-dioksid (CO2) vә digәr istilik effekti yaradan qazların udulması potensialı durur.
Belә ki, itilikxanalar kimi, atmosferdәki qazlar da günәşdәn gәlәn istiliyi tutub saxla-
yaraq planetimizdә bizim yaşamağımız üçün zәruri istiliyi yaradır. Hesablamalar
göstәrir ki, atmosferdә bu qazlar olmasaydı, bu zaman Yer kürәsindә orta illik tempera -
tur tәxminәn -19° C olmuş olardı. Elә buna görә hәmin qazlar “istilikxana” qazları
adlandırılırlar. CO2 vә digәr qazlar atmosferin üst qatlarında günәşdәn gәlәn istiliyi
tutub saxlamaqla bizi hәdsiz istilikdәn mühafizә edәrәk bir növ görünmәz mühafizә
zolağı yaradırlar. Belәliklә onlar dünyada insanların normal yaşaması vә fәaliyyәt
göstәrmәsi üçün zәruri temperaturun formalaşdırılmasında müstәsna rol oynayırlar.



Tәsisat Missiya Emblem

UNEP - BMT-nin Ekoloji İnkişaf
Proqramı

BMT sәviyyәsindә ekoloji
problemlәr

GREENPEACE - Beynәlxalq Tәbiәti
Mühafizә Tәşkilatı

Aktiv metodlarla әtraf
mühitin mühafizәsi

ВWW - Vәhşi Tәbiәtin Müdafiәsi Fondu
Nadir vә nәsli kәsilmәkdә

olan vәhşi heyvanların
müdafiәsi

EUROPEAN ENVIRONMENTAL
AGENCY - Avropa Ekoloji Agentliyi

Birlәşmiş Avropanın ekoloji
problemlәrinin tәdqiqi

611

Atmosferә CO2 müxtәlif mәnbәlәrdәn - kәnd tәsәrrüfatı, landşaftdan istifadәdә olan
dәyişikliklәr, sәnaye, tullantılar, energetika vә s.-dәn daxil olur. XX әsrin ortalarından
başlayaraq sәnayenin sürәtli inkişafı vә enerji әldә etmәk mәqsәdilә üzvi maddәlәrin
yandırılması nәticәsindә atmosferdә istilikxana qazlarının sayı kәskin artmışdır. Belә
vәziyyәt isә günәş istiliyinin atmosferdә daha çox miqdarda saxlanması ilә müşaiyәt
olunmuşdur. Atmosferdә olan әsas istixana qazları su buxarı - H2O, karbon qazı - CO2,
metan - CH4 vә ozondur - O3 hesab olunur. İstixana effektindә su buxarının hәcmi 36%-
dәn 75%-ә kimi dәyişir. Bu sırada karbon qazı 9-26%, metan 4-9%, ozon isә 2-7% pay
tәşkil edir. Su buxarı atmosferә tәbii şәkildә, karbon, metan vә ozon isә hәm tәbii vә
hәm dә insan fәaliyyәti nәticәsindә daxil olur. Mәlumatlara görә sәnaye dövrünü әhatә
edәn son 250 ildә atmosferdә olan karbon qazının miqdarı 28%, metanın miqdarı isә
60% artmışdır.

Son bir neçә onillik әrzindә ekoloji aspektin önәmliliyi planetar xarakter alaraq
ölkәlәrin dövlәt siyasәtindә әksini tapmış, müxtәlif lokal, regional vә qlobal ekoloji
tәsisatların formalaşmasına zәmin olmuşdur. Müasir dünyada әtraf mühitin dağı -
dılmasına qarşı mübarizә, hәmçinin, insanla tәbiәt arasında qarşılıqlı münasibәtlәrdә
daha çox harmoniyanın әldә olunmasına sәy göstәrәn “Yaşıllar hәrәkatı” adlanan
çoxsaylı müvafiq qruplar, qeyri-hökumәt vә siyası tәşkilatlar fәaliyyәt göstәrirlәr.
“Yaşıllar hәrәkatı”nın ümumi emblemini şәrtlәndirәn yaşıl rәng - tәbiәtin, ümid vә
yenilәşmәnin simvolunu tәcәssüm etdirir. Bununla belә, dünyada ekoloji problemlәri
tәdqiq edәn, tәnzimlәyәn bir sıra beynәlxalq tәsisatlar da mövcuddur. Onlar
aşağıdakılardır:

Vurğulanmalıdır ki, bәşәr cәmiyyәtinin uzun tarixi inkişaf mәrhәlәsindә onun
tәsәrrüfat fәaliyyәtindәn yaranan zәrәr yüksәk olmamamışdır. Ümumilikdә tәbiәt özü
pozulmuş tarazlığı düzәltmişdir. Bununla belә, bәşәr övladı hәlә dә fәaliyyәtinә rәğmәn
mütәşәkkil özünüqoruma sistemi icad edә bilmәmişdir. ETT müqabilindә bәşәriyyәtin
planetimizә tәsirini daha da artırmışdır. Əvvәllәr mәnimsәnilmәsi mümkün olmayan
coğrafi әrazilәri insan tәsәrrüfatı qәsb etmiş vә bu fәaliyyәt indi kosmik fazaya da çıxış
tap mışdır. Elm vә texnikanın inkişafı biosferә daha güclü vә intensiv tәsir etmәkdәdir.
Bu baxımdan tәbii vә sosial-humanitar vәhdәti ifadә edәn antrokosmik biosferin yeni
key fiyyәtli, canlı vә ağıllı mәrhәlәyә  - neosferaya keçidi cәmiyyәtin tәbiәtә daha dәrin
tәsirindә xüsusi reallıq kimi çıxış edir. Tәbii sәrvәtlәrdәn istifadәdә sürәtli inkişaf
templәri ekoloji tarazlığın pozuntulu tәzahürlәrini artıraraq tәbiәtin özünütәnzimlәmә

Tәsisat Missiya Emblem

UNITED NATIONS DIVISION FOR 
SUSTAINABLE DEVELOPMENT -
BMT-nin dayanıqlı inkişaf üzrә bölmәsi

Dayanıqlı inkişaf
mәsәlәlәri

INTERNATIONAL CONFERENCE
ON FINANCING FOR DEVELOP-
MENT - İnkişafın maliyyәlәşdirilmәsi

üzrә beynәlxalq konfrans

Dayanıqlı inkişafın
maliyyәlәşdirilmәsi

WORLD BUSINESS COUNCIL FOR
SUSTAINABLE DEVELOPMENT -
Dayanıqlı İnkişaf Üzrә Dünya Işgüzar

Şurası

Dayanıqlı inkişafa nail
olmanın iqtisadi
mexanizmlәri

UNITED NATIONS FORUM OF
FORESTS - Meşәlәrdәn davamlı

rejimdә istifadә edilmәsi üzrә forum

Meşәlәrin müdafiәsi vә
bәrpası

HELCOM - Helsinki komissiyası Baltik dәnizi regionunda
su mühitinin qorunması

TEIA - Transsәrhәd Ekoloji 
İnformasiya Agentliyi

Ətraf mühitin vәziyyәti vә
vәtәndaşların tәbiәtin
mühafizәsindә iştirakı

Şәkil 13. Ekoloji problemlәri tәnzimlәyәn beynәlxalq tәsisatlar

vә tәmizlәmә xassәsinin mәhdudlaşmasında әks olunur. Texnoloji inqilablar cәmiyyәtin
rifahının yüksәlişinә әsaslı tәsir etdiyi qәdәr dә, müәyyәn nisbәtdә әtraf mühitin çirk -
lәnmәsindә mәnfi meyilli amilә çevrilmişdir. Müasir mәrhәlәdә ekologiya sahәsindә
“Ətraf tәbii mühitә zәrәr” (ƏTMZ) adlı geniş yayılmış bir anlayış döv riy yәdәdir. Plane -
tin hazırkı düzümündә pataloji halların 95%-i ƏTMZ ilә bağlıdır. Bununla belә, ekoloji
tәhlükәsizlik insan fәaliyyәtinin bütün sferalarına sirayәt edәn prob lem kimi ciddi
nәzarәtә alınmışdır. Mәhsuldar qüvvәlәrin sürәtli inkişafının tәbiәtә nüfuz aspekti
dünyanın bütün mәmlәkәtlәrindә ekoloji tәhlükәsizlik indikatorlarının işlә nib
hazırlanmasında tәcәssüm olunmaqdadır. Yaşadığımız entropiya qanunlarının ha  kim
olduğu çağdaş zamanda sәrvәtlәrin mütәmadi seyrәklәşmәsi, tükәnmәsi bizi tәbi әtlә
daha rasional ünsiyyәtә, onun nemәtlәrindәn sәmәrәli istifadә etmәyә sәfәrbәr edir.

Erkәn zamanların tәbiәtә mәsuliyyәtsiz yanaşmasını elmi әsaslanmış tәnzimlәmә,
qlobal münasibәtlәr mexanizmlәri әvәz etmişdir. İnsanın әvvәllәr tәbiәtlә әlaqәlәri
kortәbii mahiyyәt daşıyırdısa, indiki elmi-texniki inqilablar epoxasında tәbii resursların
mәhdudluğunun dәrki kontekstindә bu münasibәtlәr daha ehtiyatlı, qayğılı mәzmun
almış, formalaşma sisteminin dinamik tarazlığının qorunmasında möhkәm ifadәsini
tapmışdır. Mümkün planetar ekoloji böhranın dәrki, atropogen fәaliyyәt tәzadları,
texnogen vә mutagen tәzahürlәr texnosfera ilә insanın qarşılıqlı tәmasının harmonik
vәziyyәtә gәtirilmәsini şәrtlәndirir.

10.19. Dünya okeanı vә ondan istifadәnin qlobal problemlәri

Okean (yunanca - okeanos - okean) materiklәrarası әrazidә yerlәşәn, su dövriyyәsi
sisteminә vә digәr sәciyyәvi xüsiyyәtlәri özündә ehtiva edәn, dünya okeanın tәrkib
hissәsi olan nәhәng su obyektidir. Dünyada 361,23 milyon km2 әraziyә malik 32 dәnizi
әhatә edәn 4 okean - Sakit okean (әrazisi 178,70 milyon km2 olmaqla 10 dәnizi әhatә
edir), Atlantik okean (әrazisi 91,66 milyon km2 olmaqla 18 dәnizi әhatә edir), Hind
okeanı (әrazisi 76,17 milyon km2 olmaqla 4 dәnizi әhatә edir) vә Şimal Buzlu okean
(әrazisi 14,70 milyon km2 olmaqla 10 dәnizi әhatә edir) vardır ki, onlar da birlikdә
dünya okeanı adlanır. Dünya okeanı daxil olmaqla hidrosferdәki suyun hәcmi 1386
milyon km3-dir, o cümlәdәn okeanın hәcmi 1338 milyon km3-dir. Belә bir bәnzәtmә
var - dünyanın bütün dağları, dәrәlәri bir bilyard şarı kimi hamar olsaydı, okean onu
tam әhatә edә bilәrdi vә yer üzünü 2600 metr qalınlığında su tutardı. İnsan bәdәninin
ümumi kütlәsinin 2/3-si sudur. Yer kürәsi sәthinin dә 2/3-si, dәqiq desәk, 70,8%-i su ilә
örtülmüşdür.

Dünya okeanında orta dәrinlik tәqribәn 3700 metr, maksimal dәrinlik isә 11022
metrdir (Sakit okean, Marian çökәkliyi).

Okean mineral ehtiyatlar mәnbәyidir vә insanın istifadә etdiyi әksәr elementlәrlә
duz, fosfat gübrәlәri, dәmir, manqan vә s.-lә zәngindir.

Okean sularının tәrkibindә kimyәvi elementlәrin 82-si (daha çox - 8 element - xlor,
natrium, kalium, kükürd, kalsium, brom, bor vә maqnezium) bu vә ya digәr dәrәcәdә
mövcuddur. Okeanda olan bu elementlәrin әksәriyyәti canlıların hәyatında vә bioloji
fәaliyyәtindә әvәzsiz rol oynayır. Okean dibi - rutil, dirxon, qalay, mis, dәmir, qızıl,
nikel, mirvari vә.s faydalı qazıntılarla daha zәngindir. Okeandan alınan mineral xammal
dәyәrinin 90%-dәn çoxunu neft vә qaz verir. Dünya okeanında neftin geoloji ehtiyatları
280 mil yard ton, tәbii qaz ehtiyatları 140 trilyon m3-dur. Bundan başqa, okeanda dalğa -
ların gücündәn, qabarma vә çәkilmәlәrdәn dә enerji alınır. Okeanda - 10 mindәn çox
bitki, 160 minә qәdәr heyvanat alәmi (bunlardan 16 minә qәdәr balıq) mövcuddur.

Dünya okeanında orta temperatur mühüm әhәmiyyәt kәsb edir. Burada orta tem-
peratur 1oC aşağı düşәrsә, dünya okeanında dәniz sәviyyәsi 2 metr aşağı düşәcәk.
Okean çöküntülәrindәki dәniz orqanizmlәrini öyrәnilmәsi göstәrir ki, keçmişdә
okeanın orta temperatur 5oC-dәk dәyişmişdir.

Okean Yer atmosferindәn ildә 300 milyard ton karbon qazını sovurub özündә hәll
edir vә әvәzindә atmosferә canlılar üçün әvәzolunmaz 200 milyard ton oksigen qaytarır.

Okeanın duz tәrkiblidir vә bu tәrkib әsas etibarilә hәr yerdә eynidir. Okeanın du-
zluluq dәrәcәsi promil ilә müәyyәnlişdirilir. Onun sularının 1000 qramından 34 qramı
duzdur. Bununla belә, dünya okeanının ayrı-ayrı hövzәlәrindә duzluluq dәrәcәsi
müxtәlif ola bilәr. Konkret olaraq, Atlantik okeanının duzluluğu Sakit okeanınkından
xeyli çoxdur. Bu okeanın özündә dә duzluluq müxtәlifdir. Bәlә ki, okeanın şimalında
suyun duzluğu daha artıqdır. Digәr tәrәfdәn Sakit okeanın Panama körfәzindә suyun
sәthinin duzluğu daha azdır. Bu hәm dә ondan irәli gәlir ki, Şimal, vә Cәnub
yarımkürәsinin 20-30-cu paralellәrindә buxarlanma yağıntıdan çox olur vә vә bu da
yarımkürәlәrin hәmin paralellәrdәki mәrkәzi sularının duzluğunu okeanın başqa
sularından yüksәk edir. Okean hövzәlәrinin birindә suyun tәrkibindә duzun miqdarı
dәyişәrsә, hәmin hövzәdә dәniz sәviyyәsi dәyişikliyә mәruz qalar vә eyniliklә duzun
miqdarı çox olan hövzәlәrdә dәniz sәviyyәsi aşağı düşәcәkdir.

Dünya okeanına yağıntıların vә külәklәrin dә tәsiri mühümdür. Əslindә burada
külәklәrsiz vә yağıntılarsız keçinmәk mümkün deyildir. Okeanlarda yağıntının әn
böyük hәddi ekvator vә ekvatordan 10-cu paralelә qәdәr olan әraziyә düşür. Yağıntının
50-60-cı paralellәr arasında miqdarı isә qeyd edilәn 20-30-cu paralellәrdәkinin әksinә
olaraq buxarlanmanın miqdarını üstәlәyir. Bu paralellәrin arasında yağıntı vә buxar-
lanma miqdarının eyni olduğu (P-E=0) zolaq yerlәşir. Bu, mәhşur 40-cı paraleldir. Bu
paralel onunla fәrqlәnir ki, Yerin hәr iki yarımkürәsindәki okeanlarda ekvatorial zo-
laqdan qütbә axan isti su axının çoxu bu paraleldә әn yüksәk hәddә qalxır. Eyni za-
manda, atmosferin dә tropik zolaqdan qalxmış isti su buxarını qütbә tәrәf qovan isti
külәklәri dә öz maksimal hәddinә 40-cı paraleldı çatır vә burada akvatorial әrazidә
Yerә gәlәn vә әks olunan günәş şüalarının miqdarı bәrabәr olur.

Okeanların tropik enliliklәrindә bütün il boyu nisbәtәn dayanıqlı olan hava axınları
passatların (ispanca - viento de pasada - hәrәkәtә keçidә әlverişli şәrait yaradan külәk)

rolu çox әhәmiyyәtli sayılır. Passatlar Atlantikadan Sakit okeana hәr saniyәdә tәxminәn
yarım milyon m3 buxarlanmış şirin su daşıyır. Bu “nasos”un daşıdğı su birlәşmiş qablar
qanununa görә geri qayıtmalıdır. Amma “nasos” elә sürәtlә işlәyir ki, suları geri qay-
tarmaqla mәşğul olan cәrәyanlar çatdıra bilmir. Ona görә dә Panama kanalının Sakit
okean tәrәfindә suyun sәviyyәsi kanalın Atlantik tәrәfindәki suyun sәviyyәsindәn
hәmişә 30 sm yüksәk olur.

Dünya okeanında cәrәyanlar adlan bir sıra nәhәng su axınları mövcuddur ki, onlarda
buradakı tarazlığın mövcudatında müstәsna әhәmiyyәt daşıyırlar. Atlantik okeanda -
Qolfstrim, Şimali Atlantik, Sakit okealarnda Kurosio, Şәrqi Avstraliya, Cәnub okean
sualarında Antarktika sirkumpolyar cәrәyanı, Hind okeanında - İynә burnu vә Somali
sәrhәd cәrәyanları da mühüm önәm daşıyırlar.

Qolfstrim (ingiliscә - gulf stream - körfәzdәn axın) Atlantik okeanda isti su axını,
nәhәng okean cәrәyanıdır. Ekvatordan Şimal qütbünә tәrәf saniyәdә 48-50 milyon m3

hәcmindә su daşıyır ki, bu da bütün dünya çaylarının birlikdә suyundan 20 dәfә çoxdur.
Onun istilik gücü 1,4 х 1015 vattdır kı, bu da bir milyon AES gücünә malikdir. Qolf-
strim Avropanın Atlantik sahillәrinә yumşaq iqlim gәtirir, onun hesabına Norveç
limanları vә Rusiyanın şimalda yerlәşәn әsas nәhәng Murmansk limanı donmurlar.

Antarktika Sirkumpolyar Cәrәyanı (Antarctic Circumpolar Current) Cәnub
yarımkürәsindә eni 1000 km, uzunluğu 30000 km olan su axını kimi dünya okeanının
әn nәhәng, әn güclü cәrәyanıdır. Bu cәrәyan Qolfstrimdәn üç dәfә güclü olub hәm sәth
suları, hәm dә okeanın dәrin vә dib sularını eyni vaxtda hәrәkәtә gәtirәn, Atlantik,
Hind vә Sakit okeanlarının su kütlәlәrini birlәşdirib qarışdıran nәhәng kanaldır.

Cәrәnyanlarla bağlı aparılan tәdqiqatlar göstәrir ki, dünya okeanında digәr su
axınları heç dә zәif deyildir. Mәsәlәn, Hind okeanında aparılan tәdqiqatlar göstәrmişdir
ki, buradakı Somali cәrәyanı öz dinamikası vә gücünә gorә Qolfstrimdәn heç dә geri
qalmır.

Dünya okeanının bәşәri ehtiyacların tәmin olunmasında rolu әvәzolunmazdır.
Dünya okeanı, ilk növbәdә, tәbii resurslar, mineral sәrvәtlәr, bәrpa edilәn enerji
ehtiyatları dәryası, әvәzolunmaz qida mәnbәyi, sәrfәli nәqliyyat-gәmiçilik mәkanı,
mәdәni vә rekreasiya-turizm obyektidir. Bununla belә, dünya okeanının tәhlükә altında
olması da birmәnalıdır. Onun sularının çirklәnmәsi ilә bağlı problem bәşәriyyәt
qarşısında duran әn mühüm problemlәrdәn biridir. Bu baxımdan da dünya okeanı prob-
lemi (Problems of the World Ocean) onun mәkanlarının vә resurslarının qorunması vә
sәmәrәli istifadәsini әks etdirәn qlobal problemi kimi dәyәrlәndirilir. Hazırda dünya
okeanı qapalı ekoloji sistem kimi bir neçә dәfә güclәnәn antropogen yüklәnmәyә
çәtinliklә davam gәtirir vә onun mәhvi üçün real tәhlükә yaranır. Ona görә dә, dünya
okeanının qlobal problemi - hәr şeydәn әvvәl, onun yaşaması problemidir. Mәşhur
Norveç sәyahәtçisi Tur Heyerdalın dediyi kimi, “ölü okean - ölü planetdir”.

Dünya okeanının әhәmiyyәti danılmazdır vә bu әhәmiyyәtliliyin qorunması çox
vacib bәşәri problemdir. Hәmin әhәmiyyәtlilik geniş aspektdә ilk öncә aşağıdakılarla
xarakterizә olunur:

❑ Dünya okeanı çox sәrfәli nәqliyyat mәkanıdır vә o mühüm nәqliyyat arteriyası
kimi ölkәlәrarası nәqliyyat-iqtisadi әlaqәlәrdә böyük rol oynayır. Belә ki, dünya üzrә
yüklәrin yarıdan çoxu okeanlar vә dәnizlәrlә daşınır vә hazırda dünya yük
dövriyyәsinin 70%-dәn çoxu onun üzәrinә düşür. Bundan başqa, ölkәlәrin hәrbi vә
mülki dәniz donanması da (dәniz aviasiyası) dәniz nәqliyyatının başlıca elementlәri
sırasındadır. Vurğulanmalıdır ki, XX әsrin ikinci yarısında istehsal vә istehlak rayonları
arasındakı coğrafi ayrılıq, xammal vә yanacağın tәdarükünün iqtisadi cәhәtdәn inkişaf
etmiş ölkәlәrdәn asılılığının artması dәniz nәqliyyatının gur inkişafına sәbәb oldu.
Lakin 1980-ci illәrdәn başlayaraq, dәniz nәqliyyatının yük dövriyyәsinin artması
dayandı. Hazırda dәniz ticarәt gәmiçiliyi ildә orta hesabla 100 milyard dollar gәlir
gәtirir.

❑ Dünya okeanı tәbii resurslar dәryası, әvәzolunmaz qida mәnbәyidir. Ta qәdimdәn
bәşәriyyәt onun bioloji resurslarından istifadә etmiş vә insanlar ondan hәmişә asılı
olmuş vә olacaqlar. Hazırda dünyada işlәdilәn heyvan mәnşәli zülalların 12-15%-i
okean vә dәniz mәnşәlidir. Vurğulanmalıdır ki, insanların dәnizlә bağlı әn qәdim peşәsi
balıqçılıq olmuşdur. Aparılan aerxeoloji qazıntılar da tәsdiq edir ki, qәdim insanlar,
әsasәn, çayların, dәniz vә okeanların sahillәrindә mәskunlaşmış, qidalanmada balıçılıq
mәhsullardan geniş istifadә etmişlәr. İndi dә dünya dәniz mәhsullarının әsas hissәsi
balıqdır (85%-ә qәdәr). XX әsr әrzindә balıq tutulmasının hәcmi durmadan artmışdır.
Hazırda bu hәcm, orta hesabla ildә 125 milyon tondan artıqdır. Dünya üzrә balıq
tutulması sahәsindә ÇXR (37 milyon tona qәdәr, lakin bu göstәricinin yarısı şirin suda
yaşayan balıqlara aiddir) liderlik edir. Sonrakı yerlәri Peru (10 milyon tona qәdәr),
Çili, Yaponiya, ABŞ tutur. Rusiya bu sırada 8-ci yerdәdir (4 milyon tondan bir qәdәr
çox). Balıq ovunun gәlәcәk artımı gözlәnilmir, belә ki, bu hal okeanın bioresurslarının
bәrpa olunmayan dağılmasına gәtirib çıxara bilәr. Son 100 ildә dünya okeanında 2,1
milyondan artıq balina ovlanmışdır. Balina ovu sәnayesinin tәnzimlәnmәsi vә
mәhdudlaşdırılması üçün 1964-cü ildә Beynәlxalq balina ovlayan komissiya yaradıl -
mışdır ki, bura 20 ölkәnin nümayәndәlәri daxildir. Beynәlxalq müqavilәnin qәbul etdiyi
qaydalara görә, balinaların bәzi növlәrinin ovlanmasına qadağa qoyulub.

❑ Bioloji resurslarla yanaşı, dünya okeanı nәhәng mineral sәrvәtlәrlә dә zәngindir.
Onların arasında daha mühümü neft vә tәbii qazdır ki, onların hasilatı dünya okeanı
şelfindә son onilliklәr әrzindә daha sürәtlә artmışdır; artıq bu gün onların hasilatı ildә
200 milyard dollardan artıq mәhsul verәcәkdir.

❑ Dünya okeanı - bәrpa edilәn enerji resurslarının nәhәng mәnbәyidir, lakin okeanın
enerjisi, hәlә ki, çox az dәrәcәdә insana xidmәt edir. Eyni zamanda dәniz qabarmala -
rının, cәrәyanlarının, dalğalarının, qradiyentlәrinin istifadәsi demәk olar ki, әtraf mühitә
zәrәr yetirmir. Bununla belә, okean enerjisinin böyük hissәsi idarәedil mәzdir. Buradakı
tükәnmәz enerji mәnbәyi olaraq istilik-nüvә sintezindә tәtbiq edilәn ağır hidrogen (dey-
teriya) çıxış edir. Belә ki, 1 litr dәniz suyunda olan deyterin miqdarı 120 litr benzinin
verdiyi enerjiyә bәrabәrdir.

❑ Dünya okeanının digәr toxunulmayan xәzinәsi riflәr - gәnc sualtı qaya zonalarıdır.
Burada buraxılan mantiya maddәsi ilә әlaqәdә suyun temperaturu 50-60°С-yә qәdәr,
onun duzluluğu isә 260% yüksәlir. Nәticәdә әmәlә gәlmiş isti duzlu suda qiymәtli met-
allar olur vә suyun dibindә nadir metalların sulfidli filizlәri formalaşır ki, bәzәn onların
cәmlәşmәsi dәmir-manqan konkresiyalarda olduğundan 10 dәfә çoxdur.

❑ Okean resurslarının fәal mәnimsәnilmәsinin nәticәsi okean mühitinә güclәnәn
“demoqrafik tәzyiq” olmuşdur. Əhali daha çox sahilyanı zonalara tәrәf yerini dәyişir.
Belә ki, hazırda 100 kilometrlik sahilyanı zolaqda 3 milyard nәfәr, yәni Yer kürәsi
әhalisinin 40%-i yaşayır. Bu rәqәmә bütün dünyadan gәlәn müvәqqәti rekreantları
(sәyahәtdә vә dincәlmәkdә olanlar) vә kruiz laynerlәrinin sәrnişinlәrini dә әlavә etsәk,
“dәniz sakinlәri”nin sayı nәzәrәçarpacaq dәrәcәdә artacaqdır. Burada bir fakt da maraq
doğurmaya bilmәz ki, tәkcә dәniz turizmi 50 milyard dollar gәlir gәtirir. Bu da çox
eyniliklә dәniz balıqçılığının verdiyi gәlirә bәrabәrdir. O, da vurğulanmalıdır ki, dәnizә
yaxın әrazilәrdә urbanizasiya olunmuş әrazilәrin sahәsi daxili rayonlarda olduğundan
çoxdur. Bu sәnaye sahәlәrinin liman rayonlarına doğru coğrafi yerdәyişmәsi ilә güclü
liman-sәnaye komplekslәrinin formalaşmasının qlobal proseslәrindәn irәli gәlmişdir.

❑ Dünya okeanı müasir zamanda hәm dә hәrbilәşmә zonlarından biri olaraq çıxış
edir. Hazırda o, hәrbi hücumların әsas potensial teatrı vә start meydanı kimi nәzәrdәn
keçirilir. Yerdә bazası olan azhәrәkәtli raketlәrdәn fәrqli olaraq, dәniz bazaları olan
silahlar coğrafi vә strateji nöqteyi-nәzәrdәn maksimum mobilliyi tәmin edir. Mәlumdur
ki, yalnız beş qüdrәtli dәniz dövlәti özünün suüstü vә sualtı gәmilәrindә Yer üzәrindә
bütün canlıları mәhv etmәyә qadir olan 15 min nüvә hәrbi ehtiyatına malikdir. Ona
görә dә, okean dünya ölkәlәrinin әksәriyyәtinin geosiyasi maraqlarının әn mühüm
mәrkәzinә çevrilmişdir.

Bu problemlәrin hamısı hәm dә müasir dövrün nәhәng qlobal problemi - ekoloji
problemin meydana gәlmәsinә kömәk edir. Bununla belә, okean ekoloji tarazlığın
qorunmasında vә bu istiqamәtdә yaranacaq problemlәrin hәllindә özünәmәxsus rol
oynayır. Onun bir sıra qlobal funksiyaları vardır. Belә ki, okean atmosferdә әsas biogen
elementlәrin (oksigen vә hidrogen) saxlanmasının başlıca tәnzimlәyicisi, insanın hәyat
fәaliyyәtinin bir çox mәhsullarının akkumulyatoru vә assenizatoru fuksiyasını yerinә
yetirir. O, geniş mәnada Yer kürәsinin rütubәt dövriyyәsinin vә istilik rejiminin,
hәmçinin, onun atmosferinin sirkulyasiyasının baş tәnzimlәyicisidir.  Okean atmosferi
tәbii vә antropogen mәnşәli zәrәrli mәhsullardan tәmizlәyәn nәhәng filtr kimi dә çıxış
edir. Bütün bunlar okeanların bәşәri problemlәrin hәllindәki rolunu müәyyәn edir,
onların hәyat üçün müstәsna әhәmiyyәtini bir daha әsaslandırır.

Belәliklә, dünya okeanından sәmәrәli istifadә, su resurslarının mühafizәsi tәbiәti
mühafizәnin qlobal sәciyyә daşıyaraq kompleks dünya probleminin hissәlәrindәn birini
tәşkil edir. Konkret olaraq, dünya okeanından istifadәnin qlobal problemlәri kimi
aşağıdakılar ayrılır:

1. Nәqliyyat - gәmiçilik;

2. Neft-qaz hasılatı;
3. Balıqçılıq;
4. Tәbi resurslar;
5. Dәniz ekologiyası;
6. Hәrbi vә hüquqi.
İnsan fәaliyyәti bәzi daha fәal olan akvatoriyalarda okeanın öz-özünә tәmizlәnmәsi

çәtinlәşmişdir. Belә ki, onun özünütәmizlәmәsi dә tükәnmәz deyildir. Neftlә, neft
mәhsulları, radioaktiv maddәlәr, sәnaye vә mәişәt axar suları, kimyәvi gübrәlәrin
tullantıları (pestisidlәrlә) vә digәr tullantılarla çirklәnmәlәr daha tәhlükәlidir.

İnsan hәyat fәaliyyәtinin mәhsulları vә bir sıra istehsalların tullantıları olan üzvi
birlәşmәlәr su obyektlәrinә çirkab sular vә ya filtrasiya nәticәsindә süxurlar vasitәsilә
düşür. Onların çürümәsi aerob mikroorqanizmlәrinin fәaliyyәti nәticәsindә hәyata
keçirilir.

Sәnaye vә mәişәt axar suları çirklәnmәnin әn kütlәvi növlәrindәndir. Güclü
çirklәnmәyә xüsusilә sәnayenin kimya, toxuculuq, metallurgiya sahәlәri sәbәb olur.
Fekal axınların, xüsusәn dә, orada sidik cövhәrinin vә patogen mikrobların yüksәk
tәrkibinә görә neqativ tәsiri böyükdür. Çürümә zamanı ayrılan ammiak suda zülalları
hәll edәn qәlәvi mühiti yaradır, bununla da orqanizmlәrin kütlәvi mәhvini doğurur.
Digәr üzvi çirklәndiricilәr fenollar, onların hallogen tәrkibli birlәşmәlәridir ki, onlar
yapışqan, kütlәvi maddәlәr, koks istehsalı müәssisәlәrindәn axıdılaraq su obyektlәrinә
tökülür. Bu birlәşmәlәrin dağılması müddәti orta hesabla 7 gün tәşkil edir. Müxtәlif
kimya texnologiyalarında geniş istifadә olunan üzvi hәlledicilәr son dәrәcә tәhlükәlidir.
Onların su mühitindә çürümәsi iki gündәn artıq çәkir.

Son vaxtlar hidroüsulla kömür hasilatı nәticәsindә su hövzәlәri şaxta suları ilә güclü
çirklәnir. Bu zaman kömürün böyük sayda xırda hissәciklәri işlәnmiş sularla çıxır.
Pestisidlәr kәnd tәsәrrüfatı rayonlarından atmosferdәn axar sularla birgә dәniz suyuna
düşür. Tozlandırılan pestisidlәrin 50%-ә qәdәri heç vaxt bitkilәrә çatmayaraq, külәklә
yayılır. Antarktikanın qar örtüyünün analizi göstәrir ki, onun sәthinә min tonlarla
pestisid çökmüşdür.

Hesablamalara görә, dünya okeanına hәr il orta hesabla 10-17 milyon ton neft vә
neft mәhsulları tökülür. Burada hәr şeydәn әvvәl, onun tankerlәrlә daşınması ilә bağlı
itkilәri qeyd etmәk lazımdır. Neft boşaldıqdan sonra tankerә lazım olan dayanıqlılığı
vermәk üçün onun tanklarını ballast su ilә doldururlar. Ballast suyunun neftin qalıqları
ilә birgә çox vaxt açıq dәnizә axıdılması hәyata keçirilir. Az sayda tankerlәr xüsusi
olaraq ballast sular üçün nәzәrdә tutulmuş çәnlәrә (rezervuarlara) malikdir ki, bunlara
heç vaxt neft doldurulmur. Sisternlәr vә neft tökülәn qablar yuyulduqdan sonra dәnizә
xeyli miqdarda neft axıdılır. Hesablanmışdır ki, bütün daşınan yüklәrdәn neft vә neft
mәhsullarının 1%-i dәnizә tökülür. Mәsәlәn, su tonnajı 30.000 tona qәdәr olan neft
gәmisi hәr reysdә dәnizә 300 tona qәdәr mazut axıdır. İldә 500 milyon ton neft
daşınarkәn mazut itkisi 5 milyon ton vә ya sutkada 13700 ton tәşkil edir. Neft

mәhsullarının böyük miqdarı ondan istifadә zamanı dünya okeanına düşür. Tәkcә elә
gәmilәrin dizel mühәrriklәri dәnizә 2 milyon ton ağır neft mәhsulları (sürtük yağları,
yanmamış yanacaq) axıdır. Dәnizdә qazıma, neftin yerli rezervuarlara yığılması vә
magistral neft kәmәrlәri üzrә vurulması zamanı da böyük itkilәrә yol verilir. Buradan
neft çıxarılması genişlәndikcә onun tankerlәrlә daşınması da artır, vә demәli, qәza
hallarının sayı da artır. Son illәr neft daşıyan iri tankerlәrin sayı artmışdır. Bundan
başqa, dәniz sәthindәndәn neftin yüngül fraksiyaları da buxarlanaraq atmosferә düşür.
Belәliklә, dünya okeanına ümumi hәcmdәn 10% neft vә neft mәhsulları daxil olur.

Dünya okeanının ekoloji fonunu çәtinlәşdirәn digәr bir sәbәb dә radioktiv
çöküntülәrlә bağlıdır. Radioaktiv çöküntülәr dünya okeanına nüvә sınaqları nәticәsindә
atmosferdәn, atom sәnayesi müәssisәlәrindәn vә AES-lәrdәn radioaktiv suların vә
maddәlәrin tullanması ilә düşür. Bir çox ölkәlәrdә AES-lәrin tullantıları çaylara vә
dәnizlәrin sahil sularına tökülür. Atom mühәrriki ilә işlәyәn gәmilәrin qәzaya uğraması
nәticәsindә dә okeana radioaktiv tullantılar tökülür. Bundan başqa, texnoloji olaraq
sualtı atom gәmilәrindә bir il әrzindә 400 litrdәn 600 litrә qәdәr suların filtri üçün
istifadә edilәn çirklәnmiş qatran yaranır. Atmosferin yüksәk qatlarına düşәn radioaktiv
hissәciklәr sonradan, nüvә partlayışlarından bir neçә ay sonra “radioaktiv yağışlar”
şәklindә, bәzәn sınaq yerindәn minlәrlә kilometr uzaqlarda düşә bilәr. Radioaktiv
maddәlәrin dağılmaya vә parçalanmaya qarşı davamlılığı böyük mәsafәlәrdәn dәniz
cәrәyanları ilә balıqların, planktonun, başqa heyvanların vә bitki orqanizmlәrinin
yoluxmasına kömәk edir. Bir sıra hallarda, müasir elmin böyük nailiyyәtlәrinә baxma-
yaraq, hazırda kimya, hәmçinin, radioaktiv çirklәnmәnin müәyyәn növlәrini lәğv etmәk
mümkün deyildir.

Dünya okeanı sularının tәmizlәnmәsi müxtәlif metodlar vasitәsi ilә hәyata keçirilir.
Bu metodlar aşağıdakı kimi tәsnifatlandırılır:

❖ sahәnin lokallaşdırılması (mәhdudlaşdırılması);
❖ lokallaşdırılmış sahәlәrdә yandırılma;
❖ xüsusi tәrkiblә emal edilmiş qumun kömәyi ilә yox edilmәsi;
❖ neftin saman, әlәnmiş taxta, emulsiyalar, disperqatorlarla, gipsin kömәyi ilә

udulması;
❖ karbohidrogenlәri karbon qazı vә suya qәdәr parçalamaq qabiliyyәtindә olan

mikroorqanizmlәrdәn istifadә;
❖ dәnizin sәthindәn nefti yığmaq üçün qurğularla tәchiz edilmiş xüsusi gәmilәrdәn

istifadә edilmәsi.
Qәza nәticәsindә neft vә neft mәhsulları ilә çirklәnmәnin qarşısının alınması üçün

xüsusi gәmilәr hazırlanır. Onlar tәyyarә ilә tankerlәrin qәza yerlәrinә çatdırılır. Belә
gәmilәrdәn hәr biri 1,5 min l neftli-sulu qarışıq sovura bilir vә buradan neftin 90%-ni
ayıraraq sonradan sahilә yedәklәnәn xüsusi üzәn qablara boşaldır.

Çirklәnmәlәr bütün planetdә iqlim vә hava rejimi üçün çox mühüm olan bütün bu
xüsusiyyәtlәri xeyli dәyişә bilәr. Adәtәn, milli maraqlar “bütün bәşәriyyәtin ümumi

sәrvәti”ndәn daha çox mühafizә olunur vә beynәlxalq әmәkdaşlıq güclәnmәdikcә,
okean çirkli axar suların, bәrk tullantıların, radioaktiv maddәlәrin vә sivilizasiyanın
digәr tullantılarını qәbul edәcәk.

10.20. Dünya okeanının beynәlxalq hüquq rejimi

Okean vә dәnizlәrdә tәhlükәsizliyi artırmanın tәminatında bütün dünya dәnizçilik
subyektlәri tәrәfindәn, bir qayda olaraq, әmәl edilәn beynәlxalq tәnzimlәmә aktlarının
formalaşdırılması mühüm әhәmiyyәt kәsb etmişdir. Bu mәqsәdlә XIX әsrin
ortalarından başlayaraq bir sıra razılaşmalar qәbul olunmuşdur ki, bunlarda müasir
beynәlxalq dәniz hüququnun formalaşmasına zәmin yaratmışdır. Belә ki, әvvәllәr
dәnizlәrdә müvafiq tәnzimlәmәlәr әnәnәlәr üzәrindә qurulmuşdu. Bütün bunların
beynәlxalq miqyasda tәnzimlәnmәsi isә XX әsrdә baş vermişdir.

Dәniz hüququ ilә ticarәt vә hәrbi dәnizçiliyin, balıqçılığın vә dәniz ovçuluğunun
hәyata keçirilmәsi, dәnizlәrin bioloji vә mineral ehtiyatlarının hasilatı, elmi tәdqiqatlar
aparılması zamanı әmәlә gәlәn münasibәtlәrin normaları müәyyәn olunur. Bu sfera
milli, beynәlxalq, ümumi vә beynәlxalq xüsusi dәnizçilik hüququ kimi sahәlәri әhatә
edir. Beynәlxalq dәniz hüququnun subyektlәri dövlәt vә beynәlxalq QHT-lәrdir.

Dünya okeanının hüquqi rejiminә dünya okeanı ilә bağlı tәsәrrüfat fәaliyyәtinin
aşağıdakı 6 әn iri sahәsinin hüquqi cәhәtdәn tәnzimlәnmәsi aid olunur:

1. Okean akvatoriyalarının beynәlxalq-hüquqi rejimi;
2. Ticarәt gәmiçiliyinin beynәlxalq-hüquqi rejimi;
3. Hәrbi dәnizçiliyin beynәlxalq-hüquqi rejimi;
4. Okeanın dibinin beynәlxalq-hüquqi rejimi;
5. Okeanın tәkinin beynәlxalq-hüquqi rejimi;
Okean mühitinin beynәlxalq-hüquqi rejimi.
Beynәlxalq-hüquqi rejim bütün dövlәtlәrin, o cümlәdәn daxili kontinental (dәniz

sahili olmayan) ölkәlәrin dә hüquqlarını, vәzifәlәrini vә mәsuliyyәtini müәyyәn edir.
Okeanların vә dәnizlәrin hüquqi rejimi beynәlxalq konvensiyalar, ikitәrәfli
müqavilәlәr, hәmçinin, milli qanunvericiliklә formalaşır.

Beynәlxalq-hüquqi baxımdan bütün dәniz vә okeanlar aşağıdakı iki növә ayrılır:
1. Ayrı-ayrı dövlәtlәrin suverenliyi altında olan vә onların әrazisini tәşkil edәn

mәkanlar;
2. Heç bir dövlәtin suverenliyi altında olmayan mәkanlar.
Dünya okeanında hüquq rejimini tәnzimlәyәn bir sıra konvensiyalar vә ixtisaslaşmış

beynәlxalq tәşkilatlar vardır ki onlar, әsasәn, aşağıdakılardır:
❖ Beynәlxalq Dәniz Komitәsi;
❖ Beynәlxalq Dәniz Tәşkilatı;
❖ Hökumәtlәrarası Okeanoqrafiya Komissiyası;
❖ Dәnizin tәdqiq edilmәsi üzrә Beynәlxalq Şura;

❖ Beynәlxalq dәniz peyk rabitәsi tәşkilatı;
❖ Dәniz hüququ üzrә BMT-nin konvensiyası.
Beynәlxalq Dәniz Komitәsi (Comité Maritime International)

dәniz vә ticarәt hüququ normalarının, dәnizçilik әnәnәlәri vә
tәcrübәsinin unifikasiyası sahәsindә beynәlxalq qeyri-hökumәt
tәşkilatıdır. 1897-ci ildә Beynәlxalq Hüquq Assosiasiyası
tәrәfindәn tәsis olunmuş, mәnzil-qәrargahı Belçikanın Antverpen şәhәrindәdir.

Beynәlxalq Dәniz Tәşkilatı, IMO (International Maritime Organization, IMO)
okean vә dәnizlәrdә beynәlxalq ticarәt gәmiçiliyi ilә bağlı texniki mәsәlәr üzrә
әmәkdaşlığı tәnzimlәyәn ilk qlobal tәsisat olaraq 1959-cu ildә
yaradılmışdır. Beynәlxalq Dәniz Tәşkilatı BMT-yә bağlı olan
ixtisaslaşmış qurum olaraq 166 üzv dövlәtdәn vә 3 ortaq üzv
ölkәdәn - (Honkonq, ÇXR 1967), (ÇXR, Makao, 1990), (Farer
adaları, Danimarka, 2002) ibarәtdir vә mәrkәzi qәrargahı Lon-
donda yerlәşir. Onun әsas orqanları sırasına Ümumi Yığıncaq, Şura, Katiblik, Dәniz
Tәhlükәsizliyi Komitәsi - MSC, Dәniz Ekologiyasını Qoruma Komitәsi - MEPC,
Hüquq Komitәsi - LEG, Texniki Əmәkdaşlıq Komitәsi - TC vә Asanlaşdırma Komitәsi
- FAL daxildir. IMO-nun mәqsәdi gәmiçilik sektoruna tәsir göstәrәn bütün texniki
mәsәlәlәrlә bağlı olaraq, beynәlxalq ticarәtlә mәşğul ölkәlәrin qanunvericilik vә icra
fәaliyyәti baxımından hökumәtlәri arasında әmәkdaşlığı tәmin etmәk, dәnizdә
tәhlükәsizlik, naviqasiya intensivliyi ilә gәmilәrdәn törәyәn dәniz çirklәnmәsinin
qarşısını almaq, nәzarәt mәsәlәlәrindә әn yüksәk sәviyyәdә icra standartlarının ümumi
qәbulunu tәşviq etmәk vә asanlaşdırmaqdan ibarәtdir.

Hökumәtlәrarası Okeanoqrafiya Komissiyası, IOK (Intergovernmental Oceano-
graphic Commission) dәniz vә okeanlar üzrә elmi-tәdqiqatların inkişafına
kömәk mәqdsәdi ilә 1960-ci ildә UNESCO çәrçivәsindә yaradılmış
beynәlxalq tәşkilatdır. Əsas vәzifәlәri beynәlxalq әmәkdaşlıq tәrәfindәn
hәlli tәlәb olunan problemlәri müәyyәn etmәk, beynәlxalq ekspedisiyalar
tәşkil etmәk, okeanoqrafik mәlumatların mübadilәsinә kömәk etmәk,
dәniz elmlәri sahәsindә kadr hazırlığı aparmaq vә s.-dәn ibarәtdir. İOK yüzә qәdәr üzv
ölkәni birlәşdirir. Mәrkәzi qәrәrgahı Fransanın paytaxtlı Paris şәhәrindәdir.

Dәnizin tәdqiq edilmәsi üzrә Beynәlxalq Şura (International Council for the Ex-
ploration of the Sea) Atlantik okeanda vә onu әhatә edәn dәnizlәrdә
balıqçılıq tәsәrrüfatları, okeanoqrafik tәdqiqatları koordinasiya
etmәk vә onlardan sәmәrәli istifadә üçün tәkliflәr hazırlamaq
tәyinatlı beynәlxalq şura. 1902-ci ildә tәsis edilmiş, 1964-cü ildә yenilәşmiş vә 2002-
ci ildә yüz illiyi ilә әlaqәdar “Kopenhagen bәyanamәsi” kimi tәsdiq edilmişdir. Mәnzil-
qәrargahı Danimarkanın paytaxtı Kopenhagen şәhәrindә yerlәşir.

Beynәlxalq Dәniz Peyk Rabitәsi Tәşkilatı (International Maritime Satellite Organi -
zation, INMARSAT) kommersiya әsasında peyk rabitәsi vә müvafiq avadanlıqların

kömәyi ilә dәniz rabitәsini yaxşılaşdıran , gәmilәrin işinin vә idarә edilmәsinin
sәmәrәliliyini artıran, dәnizdә fәlakәtlәr zamanı mәlumatvermәni
vә bununla da insan hәyatının mühafizәsini tәmin edәn beynәlxalq
hökumәtlәrarası tәşkilatdır. İNMARSAT 1976-cı ildә tәsis edilmiş
vә 1979-cu ildәn fәaliyyәt göstәrir. Mәrkәzi qәrәrgahı Böyük
Britaniyanın paytaxtı paytaxtlı London şәhәrindәdir.

Dәniz hüququ üzrә BMT-nin Konvensiyası (United Nations Convention on the Law
of the Sea) dünya okeanının mәnimsәnilmәsi, mәkanından vә tәbii resurslarından
istifadәnin, praktiki olaraq, bütün aspektlәrini ehtiva edәn hәrtәrәfli beynәlxalq

müqavilә, BMT konvensiyasıdır. Yamaykanın Monteqo-Bey
şәhәrindә 1982-ci ilin dekabrında imzalanmış vә 1994-cü ilin
noyabrında qüvvәyә minmişdir. 320 maddә vә 9 әlavәdәn ibarәtdir.
Aİ vә daha 160-a qәdәr ölkә konvensiyanı imzalamışdır. Dәniz
hüququ üzrә BMT-nin konvensiyası 1958-ci il Cenevrә dәniz

konvensiyası üzrә üzv dövlәtlәrarası münasibәtlәrdә üstün gücә malikdir. Konvensiya
beynәlxalq-hüquqi institutların: әrazi dәniz vә bitişik zona; beynәlxalq gәmiçilikdә
istifadә olunan boğazlar; arxipelaq sular; xüsusi iqtisadi zona; kontenintal şelf; açıq
dәniz vә dәniz dibi beynәlxalq rayonu üzrә normativ tәnzimlәnmәsini hәyata keçirir.

Dünya okeanı akvatoriyasının (latınca - aqua - su, vә territorium - әrazi: su sәthinin
yuxarı hissәsi) tәxminәn 40%-ni ayrı-ayrı ölkәlәrin yurisdiksiyasında olan sular - dәniz
iqtisadi zonaları tәşkil edir. Dәniz iqtisadi zonası (maritime economic zone) dәnizdә
vә ona bitişik quru әrazidә dövlәtin iqtisadi fәaliyyәt apardığı rayondur. Dәniz iqtisadi
zonası әrazi sularının başlanğıcından, onlarının eninin ölçüldüyü xәttdәn hesablanır vә
eni 200 dәniz milidir. Bu zonalar dövlәtin iqtisadi maraqlarının qorunması, resursların
saxlanılması vә onlardan optimal istifadә üçün tәyin edilir. BMT-nin Dәniz hüququ
Konvensiyasına görә, dәniz iqtisadi zonaları bir neçә kiçik zonaya ayırılır:

❍ daxili dәniz suları - başlanğıc xәttәdәn yaxın sahilә qәdәr su mәkanı;
❍ әrazi dәnizi (territorial) suları - sahildәn eni 12 dәniz mili (22,2 km) qәdәr su

mәkanı;
❍ bitişik zona - territorial sular sәrhәdindәn sonra - 12 millik zona.
❍ müstәsna iqtisadi zona - ölkә sәrhәd xәttindәn dәnizin içinә doğru 200 millik -

(370,4 km) әn geniş su mәkanı.
❍ neytral sular - dәniz iqtisadi zonaları әrazisinә düşmәyәn su zonası.
Daxili dәniz suları (ingiliscә - internal waters - daxili sular) dövlәtin tam suverenliyi

altında olur vә onun әrazisinin bir hissәsini tәşkil edәn su mәkanıdır. Dәniz hüququ
üzrә BMT-nin konvensiyasına görә, daxili dәniz sularına - liman suları (әn qabağa
çıxan daimi liman qurğularını birlәşdirәn xәttә qәdәr); eyni dövlәtin quru әrazisi ilә
tam әhatә olunmuş dәniz, habelә bütün sahil bir dövlәtә mәxsus olan dәniz; sahillәri
eyni dövlәtә mәxsus olan vә eni 24 dәniz milindәn artıq olmayan buxtalar, liman vә
körfәzlәr; tarixi körfәzlәr (mәsәlәn, Rusiyada Böyük Pyotr, Kanadada Hudzon,

Norveçdә Varanğerford körfәzlәri vә s.) daxildir. Vurğulanmalıdır ki, daxili dәniz
sularının hüquqi rejimi, әsas etibarilә, müvafiq dövlәtin milli qanunvericiliyi ilә
müәyyәn olunur. Hәmin sularda dövlәtin icazәsi olmadan hәr hansı tәsәrrüfat fәaliyyәti
ilә mәşğul olmaq vә tәdqiqatlar aparmaq әcnәbilәrә qadağandır. Əcnәbi gәmilәri daxili
dәniz sularına müvafiq icazәdәn sonra girә bilәrlәr. Dövlәtin açıq elan etdiyi limanlara
әcnәbi qeyri-hәrbi gәmilәri sәrbәst surәtdә daxil olmaq hüququna malikdirlәr. Hәrbi
gәmilәr isә yalnız sahilyanı dövlәtin qabaqcadan icazәsi vә ya dәvәti ilә bu әrazilәrә
girә bilәrlәr. Bununla belә, fövqәlada hallarda gәmilәrin girişinә icazәsiz yol verilir.
Limanda yerlәşәn әcnәbi hәrbi gәmilәr sahilyanı dövlәtin qanun vә qaydalarına riayәt
etmәyә borcludur. Dövlәtin qanun vә qaydalarını pozduğuna görә onlara daxili suları
tәrk etmәk tәlәbi irәli sürülә bilәr.

Ərazi dәnizi, әrazi suları (ingiliscә - territorial sea - әrazi dәnizi) sahilyanı dövlәtin
quru әrazisinә vә daxili sularına bitişik vә onun tam suverenliyi altında olan dәniz
zolağıdır. Bu suverenlik dәnizinin sәthinә vә dibinә, habelә onun üzәrindәki hava
mәkanına şamil olunur. BMT-nin Dәniz hüququ Konvensiyası territorial sulara sahib
dövlәtin suverenliyini yalnız “azad keçid” anlayışı ilә mәhdudlaşdırır. Yәni hansısa
boğaz ölkәnin 12 millik iqtisadi zonasına daxil olsa da, hәmin ölkәlәrin gәmilәrinin
boğazdan keçmәsinә qadağa qoya bilmәz. Mәsәlәn, Qara dәnizdәki Bosfor boğazı İs-
tanbul şәhәrinin içindәn keçir. Türkiyә dövlәtinin bu boğazın suları vә tәki üzәrindә
müstәsna hüququ var. Lakin başqa dövlәtlәrә mәxsus gәmilәrin bu boğazdan dinc
gediş-gәlişinә Türkiyә qadağa qoya bilmәz. Vurğulanmalıdır ki, dәniz sahili olan
dövlәtin suveren әrazisinin tәrkibinә daxili sular vә әrazi dәnizi daxildir. Tamamilә bir
vә ya bir neçә arxipelaqdan ibarәt olan dövlәtlәrin әrazisinә arxipelaqın içindәki
adaların arasında yerlәşәn müvafiq arxipelaq suları da aid edilir.

Bitişik zona (ingiliscә - adjacent zone, contiguous zone - bitişik zona) eni 12 dәniz
milindәn artıq olmayan açıq dәnizin bir hissәsidir vә sahilyanı dövlәtin suverenliyi
altında deyildir. Bu zona әcnәbi gәmilәri tәrәfindәn gömrük, vergi, sanitar vә miqrasiya
qaydalarına әmәl olunmasına nәzarәt hәyata keçirmәk mәqsәdilә sahilyanı dövlәtin
müәyyәn etdiyi, onun әrazi dәnizinә bitişik açıq dәniz rayonudur. Bitişik zonanın sahibi
bu sularda qaçaqmalçılıqla (contrabanda) mәşğul olan nәqliyyat vasitәlәrini hәbs edә
bilәr. Eyni zamanda bu sularda balıq ovu üçün lisenziya vermәk hüququ da hәmin
dövlәtә mәxsusdur. Territorial sularla bitişik zonanın bir yerdә eni 24 mildir. Bu, sahil
xәttindәn dәnizә tәrәf 44,4 km uzanan bir zonadır.

Konrtabanda, qaçaqmal (italyanca - contrabando - hökumәt göstәrişinә zidd)
sәrhәddәn әmtәәlәrin vә digәr qiymәtlilәrin qanunsuz keçirilmәsidir. Sәrhәddәn qeyri-
qanuni keçirilәn әmtәәnin özü dә kontrabanda adlanır.

Müstәsna iqtisadi zona (exclusive economic zone) әrazi dәnizinin hüdudlarından
kәnarda yerlәşәn vә ona bitişik olan, eni 200 mildәn artıq olmayan açıq dәniz rayo -
nudur. Müstәsna iqtisadi zonada sahiyani dövlәt hәmin zonadakı sularda, onları әhatә
edәn dәniz dibi vә tәkindә canlı vә cansız bütün tәbii resursların kәşfiyyatı, işlәnmәsi
vә saxlanması sahәsindә müstәsna hüquqa malikdir. Xarici dövlәtlәrin müvafiq fәaliy -

yәtlәrdә iştirakı yalnız sahiyani dövlәtlә razılaşma әsasında reallaşdırıla bilәr. Sahiyani
dövlәt, hәmçinin, bu zonada iqtisadi mәqsәdlәrlә süni adalar vә qurğular yarada bilәr,
elmi tәdqiqatlar apara bilәr. Dәniz mühitinin qorunub saxlanması da sahiyani dövlәtin
sәlahiyyәtlәrinә aiddir. Müstәsna iqtisadi zonada sahiyanı dövlәtin hüquq vә qanuni
mәnafelәrini nәzәrә almaqla bütün dövlәtlәr açıq dәnizin mәlum azadlıqlarından -
gәmiçilik, uçuş, sualtı boru vә kabel çәkmәk vә s.-dәn istifadә edirlәr.

Dünya okeanının iqtisadi zonaların әrazisinә düşmәyәn, 200 millik zondan kәnarda
olan akvatoriyası neytral sular (neutral water) adlanır. Neytral sular dünya okeanı
akvatoriyasının tәxminәn 60%-nı tәşkil edir vә bütün dünya ölkәlәrinin balıqçıları vә
dәniz nәqliyyatı üçün açıqdır.

Dәniz iqtisadi zonaları haqqında qәbul edilmiş konvensiyanın tarixi köklәri II Dünya
Müharibәsindәn sonra neftin vә neft mәhsullarının strateji xarakter almasından
qaynaqlanır. 1945-1953-cü illәrdә ABŞ prezidenti olmuş Harri Trumen (1884-1972)
dәnizlәrin akvatoriyasında böyük neft ehtiyatlarının yerlәşdiyini әsas götürәrәk verdiyi
bәyanatlarda, birtәrәfli qaydada, ölkәsinin şelfin bütün mineral ehtiyatlarının istismarı
vә sahilyanı balıq ovu zolağı iddiasını elan etmişdi. XX әsrin 50-ci illәrindә sahilyanı
“200 millik zolaq” anlayışı әksәr ölkәlәr tәrәfindәn artıq irәli sürülmüşdü. Bütün bunlar
isә, öz növbәsindә,  gәmiçiliyin, balıqçılığın inkişafı ilә paralel hüquqi hәrc-mәrcliyin
artması ölkәlәr arasında ümumi bir qaydanın bәrqәrar olmasına ehtiyac yaratmışdı.
Bundan irәli gәlәrәk әrazi, kontinental, neytral zonalar, habelә balıqçılıq vә okeanın
canlı ehtiyatlarını mühafizәsi kimi anlayışlara münasibәt bilidirәn BMT 1958-ci ildә
dәniz hüququ üzrә Baş konfransını çağırdı. Eyniliklә hәmin mәsәlәlәr növbәti - 1960-
cı il konfransının da gündәliyinә daxil edildi. 1967-ci ildә Malta dövlәti dәrin suların
tәkindәki faydalı qazıntılı yataqlarında istismar işlәri aparmağın hüquqi mәnsubiyyәti
ilә bağlı mәsәlә qaldılırdı. 1970-ci ildә BMT “Milli yurisdiksiya hüdudlarından
kәnardakı okean vә dәnizlәrin tәki vә tәkindәki sәrvәtlәrә sahiblik prinsiplәri” haqda
bәyannamә elan etdi. Sonrakı 12 il әrzindә dünyanın, demәk olar ki, bütün ölkәlәrin
mütәxәssislәri bu mәsәlәlәri işlәyib hazırlamaqla mәşğul oldular. Nәhayәt, 1982-ci
ildә dünyanın әksәr ölkәlәrinin tәsdiq vә qәbul etdiyi müqavilә meydana çıxdı. Bunları
nәzәrә alaraq, BMT-nin Dәniz hüququ üzrә Konvensiyası әsasında Beynәlxalq Dәniz
dibi Tәşkilatı, ISA (International Seabed Authority) milli yurisdiksiya sәrhәdlәri

kәnarında, dәniz dibinin beynәlxalq rayonunda mineral resursların
kәşfiyyatı vә işlәnmәsinin tәşkili vә nәzarәti üzrә hökumәtlәrarası
tәşkilat tәsis etmişdir. Tәşkilatı 36 nәfәrdәn ibarәt şura idarә edir. On-
lardan dördü - çıxarılacaq metalları әn çox istehlak  edәn ölkәlәrin,
dördü - hәmin metalları quruda әn çox istehsal edәn ölkәlәrinin, dördü
- okean vә dәnizlәrin tәkinin mәnimsәnil mәsindә daha çox nailiyyәt

qazanmış ölkәlәrin nümayәndәlәridirlәr. Qalan 24 nәfәr isә şura üzvlüyünә nümayәn -
dә lәri inkişaf etmәkdә olan ölkәlәr verә bilәrlәr. ISA neytral sulardakı mineralların
hasilat mәsәlәlәrinә nәzarәt etmәk, burada kәşfiyyat vә istismarla mәşğul olmaq
niyyәtinә olan şirkәtlәrә lisenziya vermәk hüququna malik dir. ISA, hәmçinin, neytral

sulardan hasil olunacaq mәhsulun dәyәrinin bir hissәsinin inkişaf etmәkdә olan ölkәlәrin
hesabına keçirilmәsini tәlәb edir. Bu konvensiya, prinsip eti ba rilә, dünya hüquq
praktikasında inqilab hesab olunur. Buradakı müddәaların yalnız oke ana aid mәsәlәlәri
әhatә etmәsinә baxmayaraq o, ilk ümümdünya konstitusiyası kimi qiy mәtlәndirilir.
Mәnzil qәrәrgahı Yamaykanın paytaxtı Kinqston şәhәrindә yerlәşir.

Beynәlxalq dәniz Konvensiyasında “kontinental şelf” anlayışından istifadә olunur.
Ümumi tәyinatda şelf (ingiliscә - shelf - rәf) materikin onunla bir geoloji quruluşda olan
quruya bitişik sualtı kәnarını ifadәlәndirir. Şelfin sәrhәdlәri әrizisini dәniz vә ya
okeanların sahili ilә dәniz dibi yamacının kәskin maillәşәn hissәsinin üst qatı tәşkil edir.
Hәmin әrazı 100-200 metr vә bәzәn dә 500-1000 metr uzunluqda ola bilir. Qlobal
miqyasda şelfin ümumi әrazisi 32 milyon km2-ә bәrabәrdir. Kontinental şelf (continental
shelf) isә beynәlxalq hüquqla müәyyәn olunmuş hәddә sahil xәttdәn başlamış açıq
dәnizә doğru әrazini әhatә edәn dәniz dibi vә habelә onun tәkidir. Kontinental şelf
sahilyanı dövlәtin quru әrazisinin dәnizin dibi ilә uzanan tәbii davamı olaraq çox zaman
200 dәniz mili hәddindә müәyyәn olunur. Sahiyanı dövlәt tәbii sәrvәtlәrin kәşfiyatı vә
istismarı mәqsәdilә kontinental şelf üzәrindә suveren hüquqlar hәyata keçirir.

Açıq dәniz (open sea) dünya okeanının heç bir dövlәtin yurisdiksiyasına aid olmayan
vә bütün dövlәtlәrin istifadәsi üçün açıq olan su hissәsidir. Dәniz vә okeanların dibi xüsusi
hüquqi statusa malik olduğuna görә açıq dәniz anlayışına daxil deyildir. Beynәlxalq
qanunvericiliyә görә, hәr hansı bir dövlәt açıq dәnizin bu vә ya digәr hissәsini öz
suverenli yinә tabe etdirә bilmәz. Açıq dәnizin hüquqi rejiminә beynәlxalq hüquq
normala rının tәlәblәrini vә başqa dövlәtlәrin maraqlarını nәzәrә almaqla gәmiçilik, uçuş,
balıqçılıq, elmi tәdqiqatlar aparmaq, süni adalar vә qurğular yaratmaq, sualtı boru
kәmәrlәri vә kabel çәkilişi azadlıqları daxildir.

Qapalı dәniz (enclosed sea) bir neçә dövlәtin sahilini yuyan vә coğrafi vәziyyәtinә
görә digәr dәnizә tranzit keçid kimi istifadә edilmәyәn dәnizdir. Sahilyanı olmayan
dövlәtlәrin hәrbi gәmilәrinin qapalı dәnizlәrә buraxılışı mәhduddur. Beynәlxalq dәniz
Konvensiyasına görә sahilyanı dövlәtlәr qapalı vә yarımqapalı dәnizlәrin canlı
ehtiyatların idarә olumasında, dәniz mühitinin mühafizәsindә vә elmi tәdqiqatların
aparılmasında üstün hüquqlara malikdirlәr. Qapalı dәnizlәrdә sahilyanı dövlәtlәr
dәnizlәrin ekologiyası, balıqçılıq rejimi, ekologiya vә digәr mәsәlәlәri, müvafiq olaraq,
ikitәrәfli vә çoxtәrәfli müqavilәlәr әsasında nizama salırlar. Qapalı dәnizlәr kimi nümunә
olaraq Qara dәnizi vә Baltik dәnizini göstәrmәk olar.

Beynәlxalq dәniz dibi rayonu (international seabed area) dәniz vә okeanların
dövlәtlәrin yurisdiksiyasından kәnarda, milli şelflәr sәrhәdlәrindә yerlәşәn dәniz dibi vә
onun tәki hissәsidir. Beynәlxalq dәniz dibi rayonu xüsusi hüquqi tәnzimlәmә rejiminә
malikdir vә Beynәlxalq dәniz Konvensiyasına görә, rayon әrizisindә yerlәşәn ehtiyatlar
bәşәriyyәtin ümumi irsi elan olunmuşdur.

Beynәlxalq boğazlar (international straits) dәniz vә okean sularını birlәşdirәn vә
bütün dövlәtlәr tәrәfindәn bәrabәr әsasda beynәlxalq gәmiçilik vә hava naviqasiyası
üçün istifadә edilәn tәbii dәniz keçidlәridir. Açıq dәnizin hissәlәrini birlәşdirәn



626

ELŞƏN HACIZADƏ
DÜNYA İQTİSADİYYATI VӘ AZӘRBAYCAN

boğazlarda gәmiçilik vә uçuş azadlıqları mövcuddur. Ərazi beynәlxalq boğazlarla bağlı
olan dövlәtlәrdә isә tranzit keçid hüququ tәtbiq edilir. Bu zaman gәmiçilik vә uçuş
azadlığı yalnız boğazdan fasilәsiz vә tez tranzit mәqsәdi üçün hәyata keçirilir.
Beynәlxalq dәniz Konvensiyasına görә, müvafiq hüquqi rejimi qüvvәdә olan
müqavilәlәrlә tәnzimlәnәn beynәlxalq boğazlara şamil olunmur. Buraya Qara dәniz,
Baltik dәnizi boğazları, Cәnubu Amerikadakı Magellan boğazı vә hәmçinin dә Pa-de-
Kale, La-Manş, Cәbәllütariq, Sinqapur, Hörmüz vә digәrlәri aid edilir.

Qara dәniz boğazlarının hüquqi rejimi - “Boğazların statusu haqqında” Montre
Konvensiyası (Montreux Convention Regarding the Regime of the Straits) ilә müәyyәn
olunmuşdur. Bu beynәlxalq konvensiya ilә Qara dәnizdәn Aralıq dәnizinә keçiddә
Türkiyәyә mәnsub İstanbul-Bosfor vә Çanqalla-Dardanel boğqazları üzәrindә onun
suverenliyini tәmin edilir. İsveçrәnin Montre şәhәrindә 1936-cı ilin 22 iyunundan 21
iyuluna kimi keçirilәn konfransda qәbul olunmuşdur. 1923-cü il Lozanna müqavilәsi
ilә birlikdә imzalanan “Boğazların Sözlәşmәsi”nin yerinә keçmişdir. Konvensiyaya
görә, bu boğazlar bütün dövlәtlәrin ticarәt gәmilәri üçün açıqdır. Türkiyә müharibәdә
iştirak etdiyi zamanada isә düşmәn tәrәfin gәmilәrinin, hәmçinin, digәr müharibә edәn
ayrı-ayrı dövlәtlәrinin hәrbi gәmilәrinin bu boğazlardan üzüb keçmәsi qadağan olunur.
Qara dәniz sahilindә yerlәşmәyәn dövlәtlәrin hәrbi gәmilәrinin dinc vaxtı üzüb keçmәsi
üçün dә bir sıra mәhdudiyyәtlәr nәzәrdә tutulmuşdur.

Beynәlxalq kanallar, beynәlxalq dәniz kanalları (international channels) dәniz vә
okeanları birlәşdirәn vә beynәlxalq gәmiçilikdә istifadә olunan hidrotexniki
qurğulardır. Beynәlxalq kanallar su nәqliyyatı yollarının qısaldılması üçün inşa olu -
nurlar. Onlar bir dövlәtin çay, göl vә digәr daxili su hövzәlәrini birlәşdirәn milli kanal-
lardan fәrqlәnәrәk süni gәmi yolları olmaqla mәnsub dövlәtin razılığı ilә onun
әrazisindә çәkilirlәr. Bu zaman hәmin dövlәt әrazisinin müvafiq hissәsinin fiziki coğrafi
vә hüquqi statusunun dәyişdirilmәsinә vә yaranmış kanaldan sәrbәst gәmiçiliyin tәmin
edilmәsinә razılıq vermәlidir. İstifadәçi ölkәlәr isә kanal sahibi dövlәtin müvafiq
istiqamәtdәki qanun vә qaydalarına әmәl etmәlidirlәr. Bütün bu mәsәlәlәr xüsusi
beynәlxalq saziş vә konvensiyalarla reqlamentlәşdirilir. Hazırda belә beynәlxalq sta-
tuslu gәmi keçidli süni su yollarına Süveyş, Panama, Kil vә Korinif kanalları aid edilir.
Beynәlxalq kanalların qlobal xarakteriliyini ilk öncә onların coğrafi yerlәşmәsi
şәrtlәndirir. Belә ki, Süveyş kanalı Aralıq dәnizi ilә Hind okeanına çıxışla Qırmızı
dәnizi, Panama kanalı Atlantik vә Sakit okeanları, Kil kanalı Baltik dәnizi ilә Atlantik
okeanına çıxışla Şimal dәnizini, Korinif kanalı isә Egey, İon vә Adriatik dәnizlәrini
birlәşdirir. Bu sırada qlobal әhәmiyyәtliliyi baxımından dünyanın dәniz nәqliyyatı
yollarını xeyli qısaltmış Süveyş vә Panama kanalları daha böyük üstünlüklәrә
malikdirlәr. Beynәlxalq kanallar beynәlxalq gәmiçilik üçün istifadә olunan beynәlxalq
boğazlardan bir sıra cәhәtlәri ilә fәqlәnirlәr. Bu fәrq ilk әvvәl kanalın bir dövlәt
әrazisindә yerlәşәrәk ona mәnsubluğundan irәli gәlir. Beynәlxalq boğazlar isә tәbii
hadisәlәrin nәticәsidir vә onlar beynәlxalq dәniz hüququ normaları ilә tәnzimlәnir.

Süveyş kanalı (Kanat әl-Süvәys - Suez canal) Sinay yarımadasının qәrbindә Misir
Ərәb Respublikasının әrazisindә, Aralıq dәnizi ilә Hind okeanına çıxışla Qırmızı dәnizi
әlaqәlәndirәn beynәlxalq әhәmiyyәtli şlüzsüz süni su kanalıdır. Adı Süveyş
bәrzәxindәn (bәrzәx - coğrafi termin, iki quru parçasını birlәşdirәn dar, ensiz keçid)
qaynaqlanmışdır. Tәmәli Osmanlı imperiyası zamanında atılmış, Böyük Biritaniya
tәrәfindәn gәmiçilik üçün 17 noyabr 1869-cu ildә açılmışdır. Fransalı diplomat vә
mühәndis Ferdinand de Lessepsin (1805-1894) rәhbәrliyi altında yaranmış sәhmdar
cәmiyyәt tәrәfindәn 1859-1869-cu illәr arasında inşa edilmişdir. Uzunluğu 193,3 km
(inşa edildikdә 163 km), eni 313 metr, dәrinliyi 24 metrdir. Baş limanları Porto-Sәid
vә Süveyş şәhәrlәridir. Əsas qәrargahı әrazidәki Timsah gölündә iri sәnaye şәhәri olan
İsmayilәdә yerlәşir. Keçid müddәti 11-16 saatdır. İl әrzindә kanaldan 18-20 min gәmi
keçir vә illik istismar gәlirlәri 4-5 milyard ABŞ dolları hәcmindә tәrәddüd edir. Bu
gәlirlәr Misirin turizm sahәsindәn әldә etdiyi gәlirlәrin yarısına bәrabәr olmaq ikici
sırada durur. Kanal zonası Afrika qitәsi ilә Avrasiya materiki arasında şәrti sәrhәddir.
Hind okeanında Afrika qitәsini dolanmaqla Atlantik okeandan Aralıq dәnizinә keçid
edәn 8 min kilometrili tәbii su marşrutundan 50 dәfәyәdәk qısadır. Afrika qitәsindә
yerlәşmәsinә baxmayaraq Asiya vә Avropa iqtisadi әlaqәlәrindә mühüm rol oynayır.
Dünya dәniz nәqliyyatının 8%-i bu kanal vasitәsilә hәyata keçirilir. 1888-ci il 17-29
oktyabrda İstanbulda keçirilәn konfransda kanal haqqında beynәlxalq konvensiya qәbul
olunmuşdur. 1956-cı il 26 iyun tarixindә Misir prezidentinin dekreti әsasında
millilәşdirilmişdir. 

BMT Tәlükәsizlik Şurası 13 oktyabr 1956-ci ilәdә Misrin kanal üzәrindә suveren-
liyini vә “bütün bayraqlar altında üzәn gәmilәrin keçmәsi әsasında” onun istismarı
hüququnu tәsdiqlәmişdir. İsrailin 1967-ci ildә әrәb dövlәtlәrinә hәrbi hücumu
nәticәsindә kanal bir neçә il fәaliyyәtin dayandırmışdır. Hazırda beynәlxalq gәmiçilik
üçün açıqdır. 2015-ci ilin 6 avqustunda ikitәrәfli hәrәkәti tәşkil etmәk mәqsәdi ilә inşa
edilәn 2-ci kanal istismara verilmişdir.

Panama kanalı (Panama canal) Sakit okeanda Panama körfәzini Atlantik okeanda
Karib dәnizini birlәşdirәn, Şimali vә Cәnubi Amerikanın şәrti şәrhәdlәri qovşağında,
Panama dövlәti әrazisindә yerlәşәn beynәlxalq gәmiçilik kanalıdır. Kanalı adı Panama
dövlәti vә onun paytaxtı Panama şәhәri ilә bağlıdır. İnşaat işlәri 1881-ci ildә ABŞ
tәrәfindәn aparılmış vә kanal 15 avqust 1914-cü ildәn istifadәyә verilmişdir. Rәsmi
olaraq isә 1920-ci ildә açılmışdır. Uzunluğu 81,6 km (ondan 65,2 km quru әrazidә,
16,4 km Panama vә Limon buxtalarının dibi ilә), ümumi eni 150 metr, dәrinliyi 12
metrdir. Böyük mühәndislik xariqәsi olan Panama kanalının tikintisi bәşәriyyәt tәrә -
findәn indiyә qәdәr yerinә yetirilәn әn nәhәng vә mürәkkәb layihәlәrdәn biri ol muş -
dur. Onun yaranışı bütün dünyada, xüsusәn dә, Qәrb yarımkürәsindә gәmiçiliyin vә
bütövlükdә iqtisadiyyatın inkişafına güclü tәsir göstәrmişdir. Kanalın istifadәyә ve ril -
mәsi Panama xalqının rifah sәviyyәsinin әhәmiyyәtli dәrәcәdә yüksәlmәsinә sәbәb ol -
muşdur. Onun inşası ilә Nyu-Yorkdan San-Fransiskoya olan 22,5 km yol 9,5 min km-ә

qәdәr qısalmışdır. Kanal әn müxtәlif gәmilәrin keçidini tәmin edir. Buradan keçә bilәn
maksimal ölçülü gәmilәr “Panamaks” adlanmaqla faktiki gәmiqayırmada standarta
çevrlimişdir. Panama kanalı dәniz sәviyyәsindә 28 metr yüksәklikdә yerlәşir. Kanala
daxil olan gәmilәr üçün sular artırılır vә gәmilәr su ilә birlikdә yüksәyә qalxaraq tex-
onoloji mexanizmә uyğun digәr tәrәfdә enişlә keçid edirlәr. Panama kanalıdan gәmilәrin
yürüşü losman xidmәti vasitәsi ilә hәyata keçirilir. Bir gәminin orta keçid müddәti 9
saat tәşkil edir. Minimal keçid isә 2 dәfәdәn dә azdır. Kanalın buraxılış qabliyyәti sutka
üzrә 48 gәmidir. İllik orta keçid 14 min gәmi, orta yükkeçirmә qabiliyyәti isә 280 milyon
tondur (dünya okeanı ilә yük daşımaların 5%-i). Hazırda kanal artıq yüklәnmiş
vәziyyәtә gәlmişdir. Buna görә dә orada keçidlәr hәrraclarda satılır. Bir gәminin kanalda
keçidi 400 min ABŞ dollarına kimi yüksәlә bilir. Bundan çıxış edәrәk, hәm dә kanala
alternativ olaraq Nikaraqua әrazisindә yeni gәmiçilik kanalının inşası hәyata keçirilir.
Panama kanalından gәmilәrin keçidi ilk olaraq 1901-ci ildә ABŞ vә Böyük Britaniya
arasındakı müqavilә әsasında tәnzimlәn miş. 1903-cü ildә isә bu tәnzimlәmә ABŞ vә
Panama arasında imzalanmış müqavilә üzrә aparılmışdır. Bu müqavilәlәr o qәdәr dә
hüquqi әsaslı olmamış vә hazırda idarәetmә 1977-ci ildә ABŞ vә Panama arasında
imzalanmış Panama kanalı haqqında, hәmçinin Daimi neytrallıq vә Panama kanalının
istismar haqqında müqavilәlәr әsasında aparılır. Hәr iki müqavilә 1 oktyabr 1979-cu
ildә qüvvәyә minmişdir. 2000-ci ilin 1 yanvar tarixindәn kanal vә onun qurğuları
Panama dövlәtinin suverenliyinә keçmişdir. Daimi neytrallıq vә Panama kanalının
istismarı haqqında müqavilәyә әsasәn, bәrabәrlik vә bayraq diskrinima si yasına  yol
verilmәdәn kanaldan gәmilәrin azad keçidi tәmin olunur.

Nikaraqua kanalı (Nicaraguan canal) Nikaraqua dövlәti әtrazisindәn keçmәklә At-
lantik okeanla (Karib dәnizi) Sakit okeanı birlәşdirәcәk gәmi keçidi kanalı layihәsidır.
Tam adı “Nikaraqua Böyük Transokean kanalı (ispanca - Gran Canal Interoceanico
por Nicaragua - Nikaraqua Böyük Transokean kanalı). Nikaraqua dövlәti hәmin kanal
layihәsini Panama kanalına alternativ olaraq hazırlamışdır. Lahiyә dәyәri 40-50 milyard
ABŞ dolları hәcmindә olan kanalın tikintisini öz partnyorları ilә birlikdә qәrargahı
Honkonqda yerlәşәn özәl transmilli şirkәt “HKND-Group” hәyata keçirir. Kanalın is-
tismara verilmәsi 2019-cu il üçün, tikintisinin tam başa çatması isә 2029-cu ilә nәzәrdә
tutulmuşdur. Uzunluğu 278 km (o cümlәdәn Nikaraqua göllәri üzrә 105 km), eni 230-
530 metr, dәrinliyi 26-30 metr, gәmi keçidi müddәti 30 saat olacaq kanaldan il әrzindә
5 mindәn çox gәminin keçidi reallaşacaqdır.

Kil kanalı (almanca - Nord-Ostsee-Kanal - Kanal Nord-Ostzee - ingiliscә - Kiel
canal - Kil kanalı) AFR әrazisindә Baltik dәnizi ilә Atlantik okeanına çıxışla Şimal
dәnizini birlәşdirәn, gәmiçilik üçün nәzәrdә tutulan beynәlxalq su kanalıdır. Tikintisi
8 il davam etmiş vә naviqasiya üçün 20 iyun 1895-ci ildә açılmışdır. 1919-ci ildә Versal
sülh müqavilәsinә, әsasәn, beynәlxalq rejimli azad fәaliyyәtә keçmişdir. 1948-ci ilә
kimi Kayzer Vilhelm Kanalı (almanca - Kaiser-Wilhelm-Kanal - Kayzer Vilhelm
Kanalı) kimi tanınmışdır. Sonradan Kil şәhәrinin şәrәfinә adlandırılmışdır. Kanalın

hüquqi rejimi birtәrәfli qaydada AFR tәrәfindәn hәyata keçirilir. Uzunluğu 98,7 km,
eni 100-dәn çox, dәrinliyi 11-dir. Avropada әn yüklü gәmi kanalı hesab olunur. Gün
әrzindә kanaldan orta hesabla 250 gәmi keçir. Bu kanal Baltik vә Şimal dәnizlәrini
ayıran Yuland yarımadası әtrafı su yollarından 519 km olmaqla bir sutkalıq vaxt
qәnaәtinә imkan verir vә hәmçinin, dәniz qasırğqalarından yan keçmәyә şәrait yaradır.
Kanalın açılışı, faktiki olaraq, Yuland yarımadasını adaya çevirmişdir.

Korinif kanalı (yunanca - Διώρυγα Κορίνθου - ingiliscә - Corinthian canal - Korinif
kanalı) Yunanıstan dövlәti әrazisindә Egey dәnizindә Saronikos körfәzi ilә İon
dәnizindә Kornif körfәzini birlәşdirәn şlüzsiz beynәlxalaq gәmi keçidi kanalıdır. Kornif
şәhәrinin şәrәfinә adlandırılmış bu kanal Peloponnes yarmadası ilә Yunanıstanın
mәrkәzi hissәsi arasında qazılmış, onun inşası 1881-1893-cü illәrdә aparılmış vә 1893-
cü ildә istismara verilmişdir. Uzunluğu 6,4 km, eni 24,6 metr, dәrinliyi 21 metrdir.
Kanalın qazılmış divarları tәbii әhәng mәnşәlidir vә hündürlüyü 76 metrdir. Onun is-
tismara verilmәsi 400 km-ә qәdәr mәsafәnin qısaldımasına imkan yaratmışdır. Buradan
il әrzindә 11 min gәmi keçir. Üzәrindә 7 avtomobil vә bir dәmir yolu körpüsü inşa
olunmuşdur. Kanalın hüquqi rejimi Yunanıstan vә onun bir sıra digәr dövlәtlәrlә
imzaladığı beynәlxalq müqavilәlәr әsasında hәyata keçirilir. Hazırda kanal yeni böyük
qabaritli gәmilәrin keçidinә imkan vermәdiyi üçün özünün әzәli iqtisadi әhәmiyyәtini
itirmişdir. Müasir dövrdә kanal daha çox turist qayıq vә gәmilәrinә, xüsusәn dә, kruiz
laynerlәrinә xidmәt göstәrir. İri hәmcli gәmilәr tәhlükәsizlik baxımından yedәkçi
gәmilәr vasitәsi ilә kanaldan keçirilir.

Müasir dünyada dәniz hüququ sferasında beynәlxalq hüquq, hәmçinin, digәr saziş
vә konvensiyalarla da tәnzimlәnir:

❖ Açıq dәniz haqqında Cenevrә Konvensiyası (1958-ci il);
❖ Antraktida haqqında Müqavilә (1959-cu il);
❖ Gәmilәrin dәnizdә toqquşmasını xәbәrdar edәn beynәlxalq qaydalar haqqında

Konvensiya (1972-ci il);
❖ Tullantıların vә digәr maddәlәrin suya batırılması yolu ilә dәniz çirklәnmәsinin

qarşısının alınması haqqında Saziş (1972-ci il);
❖ Tәhlükәsiz konteynerlәr haqqında beynәlxalq Saziş (1972-ci il);
❖ Diplomlu dәnizçilәrin hazırlanması vә növbәçәkmә haqqında beynәlxalq Kon-

vensiya (1972-ci il);
❖ Qara dәnizin çirklәnmәsindә qorunması haqqında Konvensiya (1972-ci il);
❖ Baltik dәnizindә balıqçılıq vә canlı ehtiyatların mühafizәsi haqqında Konvensiya

(1972-ci il);
❖ Dәnizlәrin gәmilәr tәrәfindәn çirklәndirilmәsi әleyhinә beynәlxalq Saziş (MAR-

POL-1973-cü il);
❖ Dәnizdә insan hәyatını qoruyan beynәlxalq Konvensiya (1974-cü il);
❖ Heyvanların beynәlxalq nәqliyyat zamanı qorunmasına dair Avropa

Konvensiyası (1975-ci il);

❖ Dәnizdә qarşıdurma әleyhinә beynәlxalq Saziş (1978-ci il);
❖ Dәnizdә axtarış vә xilasetmәyә dair beynәlxalq Konvensiya (1979-cu il);
❖ Antraktidanın canlı dәniz resurslarının mühafizәsi Konvensiyası (1980-cı il);
❖ Avropanın yabanı hәyat vә hәyat mühitlәrini qoruma Konvensiyası (1984-cü il);
❖ Neft çirklәnmәsinә qarşı hazırolma, müdaxilә vә әmәkdaşlıq haqqında

beynәlxalq Saziş (1990-cı il);
❖ Neft çirklәnmәsindәn doğan zәrәrin ödәnilmәsi mәqsәdilә beynәlxalq fondun

qurulması ilә bağlı beynәlxalq sazişin Protokolu (1992-ci il);
❖ Tәhlükәli vә zәrәrli maddәlәrin dәniz yolu ilә daşınmasında baş verәn ziyanlarla

bağlı tәzminat vә maliyyә mәsuliyyәti haqqında beynәlxalq Saziş (1996-cı il);
❖ Bioloji müxtәliflik Konvensiyası (1996-cı il);
❖ Avropa-Qafqaz-Asiya nәqliyyat koridoru üzәrindә beynәlxalq daşınmanın inkişaf

etdirilmәsi haqqında çoxtәrәfli Əsas Saziş (2001-ci il);
❖ Gәmi bunkerlәrindәn irәli gәlәn neft çirklәnmәsi ilә bağlı hüquqi mәsuliyyәt

haqqında beynәlxalq Saziş (2001-ci il);
❖ Gәmi personalının tibbi müayinәsi ilә bağlı Konvensiya (2003-cü il);
❖ Gәmi sәrnişin vә personalının sağlamlığının qorunması vә tibbi yardımına dair

Konvensiya (2003-cü il);
❖ Liman fәaliyyәtindә sağlamlıq vә tәhlükәsizlik üzrә Konvensiya (2003-cü il);
❖ Gәmilәrdә iş qәzalarının qarşısının alınmasına dair Konvensiya (2003-cü il);
❖ Xәzәr dәnizinin dәniz mühitinin mühafizәsi haqqında Konvensiya (2003-cü il)

vә s.
Bunlardan başqa, dәniz hüququnda bir sıra dövlәtlәrarası ikitәrәfli vә çoxtәrәfli

lokal müqavilәlәr dә mövcuddur.

10.21. Kosmik mәkanın mәnimsәnilmәsi problemi

Kosmos, kosmik mәkan (yunanca - κόσμος - qayda, nizam, gözәllik) Yer atmosferi
sәrhәdlәrindәn kәnar kainatın nisbi boş hissәlәrini ehtiva edәn intәhasız sәma
mәkanıdır. Yerlә kosmos arasında sәrt vә dәqiq sәrhәd yoxdur. Buna baxmayaraq, avi-
asiya vә kosmonavtikaya kömәk mәqsәdi vә 1905-ci ildә idman tәşkilatı kimi tәsis
olunmuş, mәnzil-qәrargahı İsveçin Lozanna şәhәrindә yerlәşәn Beynәlxalq Aviasiya
Federasiyası (fransızca - Fédération Aéronautique Internationale, FAI - Beynәlxalq
Aviasiya Federasiyası) işçi sәrhәd keyfiyyәtindә atmosferlә kosmos arasında
yüksәkliyi 100 km tәyin etmişdir. Bu ondan irәli gәlir ki, uçuş aparatı bu hündürlükdә
birinci kosmik sürәtә malik olaraq orbital mahiyyәt daşısın vә aerodinamik gücün
tәsirinә istinadәn uça bilsin. Avia vә kosmik uçuşlar arasında klassik fәrq suborbital
kosmik gәmilәr vә orbital tәyyarәlәrin inkişafı ilә aradan qalxa bilәr.

Kosmosun yaranması haqda bir sıra nәzәriyyәlәr mövcuddur. Bunlar arasında
“Böyük partlayış” nәzәriyyәsi daha çox dövriyyәdә olandır. “Böyük partlayış” (Big
bang) nәzәriyyәsi kainatın tәqribәn 13,7 milyard il әvvәl yarandığını göstәrir.

Nәzәriyyә kainatın ilkin halının sinqulyarlıq nöqtәsi adlanan bir nöqtә olduğuna
әsaslanır. Bu nöqtәdә kainatın sonsuz dәrәcәdә kütlәyә vә sıxlığa malik olan, bütün
maddә vә enerjisinin cәmlәşdiyi zәnn edilir.

Kosmik mәkanda çox az sıxlıqda bir sıra hissәciklәr, әsasәn, hidrogen, elektro-
maqnit şüalanma vә ulduzlararası maddәlәr mövcuddur. İnsan kosmosdan asılıdır.
Onun sağlamlığına vә әhval-ruhiyyәsinә kosmik amillәr - qravitasiya, atmosfer tәzyiqi,
günәşin aktivliyi vә digәr tәbii enerji axınlarının ciddi tәsiri vardır. Hәmin tәsirlәr hәlә
insanlara sivilizasiyanın ilk çağlarında mәlum olmuşdur. Elә bu baxımdan antik
cәmiyyәt mәdәniyyәti vә fәlsәfәsindә dә әsas aparıcı ideya kosmosentrizm olmuşdur.
Tәbiәtlә razılaşdırılmış hәyat sistemi ideal seçәn bu dünyagörüşündә kainat, onun
strukturu vә harmoniyası xaosa qarşı qoyulurdu.

Kosmos bәşәr sivilizasiyasının davamlılığını tәmin edәn bitmәz, tükәnmәz mәkan
olaraq hәm dә geniş resurslar mәnbәyi, material yaranışları vә elmi-tәdqiqatları әhatә
edәn bәşәriyyәtin gәlәcәk nәsillәrinin yayılması meydanıdır. Müasir zamanda kosmo-
sun öyrәnilmәsi kosmonavtika ilә bağlıdır. 

Kosmonavtika (yunanca - κόσμος - kainat, vә ναυτική - gәmiçilik, gәmi sürmә
sәnәti) avtomat vә pilotlaşdırılmış (insanlı) kosmik aparatların kömәyi ilә Yer
atmosferindәn kәnar kosmik mәkanın tәdqiqi vә öyrәnilmәsi üzrә naviqasiya
nәzәriyyәsi vә tәcrübәsidir. Kosmonavtika kosmik uçuşların elm vә texnologiyası ol-
maqla müasir elm vә texnikanın әsas qaynaq elementi vә dünyәvi tәrәqqinin başlıca
stimul mәnbәyidir. O, elektronikanın, maşınqayırmanın, materialşünaslığın, hesablama
texnikasının, energetikanın vә xalq tәsәrrüfatının bir çox başqa sahәlәrinin inkişafına
rәvac verir. Kosmonavtika milli vә dünya iqtisadiy yatını özünün qanun vә inkişaf
meyillәrinә bağlayan tәbii funksional bir sahәsinә çevirmişdir. O, öz sahәsi ilә yanaşı
iqtisadi inkişafa da aktivlik gәtirir. Kosmonavtika sahәsindә mühüm amil kimi kosmik
fәaliyyәtin inteqrasiyası vә kommersiyalaşması çıxış edir. 

Kosmonavtika ilә yanaşı müvafiq sahәvi tәdqiqatlar kosmologiya elmi çevrәsindә
dә aparılır. Kosmologiya (yunanca - kosmos - kainat, logos - elm) kainatın vahid bir
sistem kimi, yaranması vә tәkamülü haqqında elmdir. Kosmologiya qravitasiya, elek-
trik sahәsi, kvant, nisbilik vә digәr fizika nәzәriyyәlәrinin bazasında qurulmuş
müşahidә faktlara vә nәzәriyyә nәticәlәrinә әsaslanır.

Elmi planda bәşәriyyәt kosmik raket texnikasının kömәyi ilә kosmosda prinsipial
olan aşağıdakı mәsәlәlәrә cavab axtarışına sәy edir:

❒ kainatın quruluşu vә tәkamülü;
❒ Günәş sisteminin yaranışı;
❒ hәyatın yaranış vә inkişaf yolları.
Bәşәriyyәtin kosmosun mәnimsәnilmәsi istiqamәtindә yaxın perspektivlәrdәki

fәaliyyәti Ayın, Günәş sistemi planetlәrinin vә planetlәrarası mәkanın müxtәlif
sahәlәrinin öyrәnilmәsi ilә bağlıdır.

Kosmosa uçuş kosmosun müasir mәrhәlәdә mәnimsәnilmәsi raket-kosmik

texnikanın kömәyi ilә baş verir. Dünya fәzasına uçuşu hәyata keçirmәk üçün öncә raket
hәrәkәti prinsipi praktikasından istifadә edilmәlidir. Raketin hәrәkәti ona raketdәn
atılan hissәciklәr selinin reaksiyası nәticәsindә itәlәmә qüvvәlәrinin tәsiri altında baş
verir. Kosmik mәkana yüklәrin daşınmasında daşıyıcı raketdәn istifadә olunur. Daşıyıcı
raket (ingiliscә - booster - daşıyıcı raket) kosmik mәkana faydalı yüklәrin (kosmik
aparatlar, texniki qurğular, әşyalar, maddә vә materiallar) qaldırılması üçün istifadә
olunan çoxpillәli ballistik raketdir. Daşıyıcı raketlәr Yer üzәrindә 200 kilometr mümkün
minimal radiusu olan hündürlüyә dairәvi orbitlәrә qaldırılan faydalı yüklәrә görә
tәsnifatlanırlar.

Kosmosun öyrәnilmәsi müvafiq kosmik aparatlar vasitәsi ilә hәyata keçirilir. Kos-
mik aparatlardan istifadә istiqamәtlәri aşağıdakılardır:

❒ peyk kәşfiyyatı;
❒ ballistik raketlәrin uzaq mәsafәdәn aşkarlanması;
❒ naviqasiya rabitәsi;
❒ әkspeyk silahlar vә s.
Kosmik sistemlәrin tәsәrrüfat komplekslәrinә inteqrasiyası әsas üç istiqamәtdә

inkişaf edir:
1. Kosmik informasiya komplekslәri - metrologiya, naviqasiya, tәbii resurslar, әtraf

mühitin mühafizәsi üzrә istifadә vә nәzarәt sistemlәri;
2. Kosmik elmi sistemlәr -  elmi-layihә tәdqiqatları vә tәbii eksperimentlәr;
3. Kosmik sәnayelәşmә - farmakoloji (dәrman) preparatların, elektrotexnika, radio-

texnika aparatlarının istehsalı, Ay vә asteroidlәrin resurslarının işlәnmәsi vә s.
İnsanın kosmosa çıxışı XX әsrin ikinci yarısından sonra başlanmışdır. Onun fәth

olunmasının ilkin mәrhәlәsi güclü rәqabәt vә yarışma әsaslı olmuşdur. 1950-ci illәrdәn
başlayaraq bu rәqabәt kәskin olaraq ABŞ vә SSRİ arasında davam etmişdir.

Tarixә nәzәr saldıqda görәrik ki, I Dünya Müharibәsindәn sonra Versal müqavilәsinә
әsasәn, Almaniyaya uzaqhәdәfli artilleriyadan istifadә etmәk qadağan olunmuşdu.
Buna görә dә reyxsver (Almaniya silahlı qüvvәlәri) komandanlığı raket silahına maraq
göstәrmәyә başlamışdı. 1920-ci il illәrdәn başlayaraq alman mühәndislәri raketlәrlә
bağlı müxtәlif ekspermentlәr keçirirdilәr. Alman konstruktor Verner fon Braunun
(1912-1977) rәhbәrliyi ilә hazırlanan vә 1942-ci ilin martında fәzaya göndәrilәn “Fau-
2”, başqa adı “A-4” (almanca - “V-2” - “Vergeltungswaffe-2”, cavab silahı; “А-4” -
“Aggregat-4”, aqreqat) balistik raketi dünyada suborbital uçuş trayektoriyasında әn
uca kosmik hüdürlüyü keçәn ilk aparat olmuşdur. İnsanın konstruksiya etdiyi ilk
uzunmәnzilli ballistik raket olan “Fau-2“ 1944-cu ildә atmosferin sәrhәdlәrindә 188
km hündürlüyә çatmış vә II Dünya Müharibәsiin sonunda alman ordusu Vermaxtın
silah arsenalına daxil edilmişdir. “Fau-2“nin kostruksiyasını öyrәnәrәk bir qәdәr sonra
onun әsasında amerikalıların yaratdığı raket isә daha uzun mәnzilә qalxa bilmişdir.
Bunlara baxmayaraq, bәşәr sivilizasiyasının kosmik erası 1957-ci il oktyabrın 4-dә
SSRİ-dә hazırlanan süni peykin kosmosa çıxarıldığı tarixdәn hesablanır. 1961-ci il

aprelin 12-dә isә SSRİ-nin “Vostok” gәmisindә Yuri Alekseyiviç Qaqarinin (1934-
1968) simasında kosmosa insanın ilk uçuşu hәyata keçirilmişdir. Ay sәthinә enmәklә
ilk kosmik uçuşu 1969-cu il iyulun 21-dә ABŞ-ın “Apollon” kosmik gәmisindә
Amerika astronavtları Neyl Alden Armstronq (1930-2012), Edvin Yujin Oldrin (1930)
yerinә yetirmişlәr. Bundan öncә isә SSRİ-dә hazırlanan “Luna-2” vә “Luna-9”
peyklәri, müvafiq olaraq, 1959-cu ildә Aya sәrt vә 1966-ci ildә yumuşaq eniş etmişlәr.
XX әsrin sonlarında - soyuq müharibәdәn sonra kosmik fәaliyyәt beynәlxalq
әmәkdaşlıq üzrә inkişaf etmәyә başlamışdır. SSRİ ilә ABŞ arasında kosmik uçuşlarla
bağlı әmәkdaşlıq hәlә soyuq müharibә illәrindә başlanmışdır. Hәmin ölkәlәrin kos-
monavt vә astronavtları 1975-ci ildә, “Soyuz”-“Apollon” proqramına (Apollo-Soyuz
Test Project - ASTP) uyğun olaraq, kosmosa birgә eksperimental uçuş reallaşdırmışlar.
Uçuş 15 iyul 1975-ci il saat 1520-dә SSRİ-dә - Qazaxıstanda yerlәşәn Baykonur kos-
modromundan “Soyuz-19” kosmik gәmisi vә 15 iyul 1975-ci il saat 2250-dә ABŞ-ın
Kanaveral kosmodromundan “Apollon” kosmik gәmisi ilә hәyata keçirilmişdir. Kos-
mik gәmilәr 19 iyul 1975-ci ildә fәzada birlәşmiş vә birgә 46 saat 35 dәqiqә uçuş
reallaşdırmışlar.

Kosmosun mәnimsәnilmәsi, kosmik fәzanın daşıyıcı raket aparatları ilә fәthini tarixi
aşağıdakı kimidir:

❒ Almaniyanın “Fau-2” raketinin 1942-ci ilin martında atmosferin sәrhәdlәrinә
çatmışdır;

❒ SSRİ-nin Kapustin Yar poliqonundan 22 iyul 1951-ci ildә buraxılan daşıyıcı
raketlә Dezik vә Slıqan adlı itlәrin 110 km hüdürlüyә qalxaraq geriyә salamat
dönmәsi kosmosda Yer planetinin ilk canlılarının olması hadisәsi kimi yadda
qalmışdır;

❒ SSRİ tәrәfindәn 4 oktyabr 1957-ci il Yerin ilk süni peykinin buraxılışı hәyata
keçirilmişdir;

❒ SSRİ-nin “Sputnik-2” gәmisindә 3 noyabr 1957-ci ildә orbitә ilk canlı - Layka
adlı it çıxarılmış vә o geriyә salamat qayıtmamışdır;

❒ ABŞ 1 fevral 1958-ci ildә “Eksploper-1” süni peykini kosmasa çıxartmışdır;
❒ 2 yanvar 1959-cu ildә SSRİ-nin “Luna-1” avtomat stansiyası ikinci kosmik sürәt

alaraq yerdәn 113000 km aralıqda Ay sәthinin kәnarından 5500 km mәsafәdәn
keçmişdir;

❒ SSRİ-nin “Sputnik-5” gәmisindә 19 avqust 1960-ci ildә orbitә çıxardığı Belka
vә Strelka itlәri salamat yerә qayıtmışlar;

❒ ABŞ 1961-ci ildә ilk dәfә kosmosa Hem adlı şimpaneze göndәrmiş vә o, yerә
salamat qayıtmışdır.

❒ SSRİ kosmonavtı olaraq ilk insan “Vostok-1” gәmisindә 12 aprel 1961-ci ildә
kosmosa üçüş etmişdir;

❒ ABŞ astronavtının 5 may 1961-ci ildә kosmosa ilk uçuşu reallaşmışdır;
❒ SSRİ kosmonavtı 18 mart 1965-ci ildә açıq kosmik fәzaya ilk çıxış etmişdir;

❒ Fransa 26 noyabr 1965-ci ildә “Diamant-A” adlı daşıyıcı raketi ilә özünün “As-
teriks” adlı ilk peykini kosmosa göndәrmişdir;

❒ SSRİ tәrәfindәn 3 fevral 1966-cı ildә göndәrilәn kosmik aparat Aya enmişdir;
❒ SSRİ-nin “Zond-5” aparatında 1968-ci ildә iki Orta Asiya tısbağası Ay әtrafında

dövrә vurmuşlar;
❒ ABŞ astronavtları 21 iyun 1969-cu ildә Aya enmişlәr;
❒ Yaponiya 11 fevral 1970-ci ildә “Lambda” adlı daşıyıcı raketi ilә özünün

“Osumi” adlı ilk peykini kosmosa göndәrmişdir. Yaponiya hazırda özünün
raketlәrini, peyklәrini, avtomat planetlәrarası stansiyalarını hazırlayır vә
beynәlxalq kosmik stansiya layihәsindә iştirak edir. İqtisadi qüdrәtli ölkәnin
maliyyә çәtinliklәri müvafiq proqramların tam miqyaslı hәyata keçirilmәsindә
manelәr yaradır;

❒ ÇXR 24 aprel 1970-ci ildә “Böyük sәyahәt” adlı daşıyıcı raketi ilә özünün “Dun-
fan Xun-1” adlı ilk peykini kosmosa göndәrmişdir. 15 oktyabr 2003-cü ildә
“Şençjou-5” gәmisi ilә ilk ÇXR kosmonavtı Yan Livey (1965) kosmosda
olmuşdur. 24 oktyabr 2007-ci ildә ÇXR “Çane-1” adlı peykini Aya göndәrmişdir;

❒ SSRİ 15 dekabr 1970-ci ildә ilk orbital (“Salyut-1”) stansiyanın buraxılışını
hәyata keçirmişdir;

❒ ABŞ fәzaya 13 mart 1971-ci ildә Günәş sistemini tәrk edәn (“Pioner-10”) kos-
mik aparat göndәrmişdir;

❒ Böyük Britaniya 28 oktyabr 1971-ci ildә “Blek Erro” adlı daşıyıcı raketi ilә
özünün “Prospero X-3” adlı ilk peykini kosmosa göndәrmişdir. Bundan sonra o,
müstәqil kosmik proqramın hәyata keçirilmәsindәn imtina etmişdir;

❒ ABŞ 13 noyabr 1971-ci ildә Marsın ilk süni peykinin (“Mariner-9” stansiyası)
buraxılışını hәyata keçirmişdir;

❒ Aİ 24 dekabr 1979-cu ildә “Arian-1” adlı raketi ilә “Çat-1” adlı ilk peykini kos-
mosa göndәrmişdir;

❒ Hindistan 18 iyul 1980-ci ildә SLV adlı daşıyıcı raketi ilә özünün “Roxini-1”
adlı ilk peykini kosmosa göndәrmişdir. 22 oktyabar 2008-ci ildә isә özünün Ay
poqramı ilә “Çandrayan-1” gәmisini Aya yollamışdır;

❒ ABŞ 12 aprel 1981-ci ildә orbitә tәkrar istifadә olunan kosmik gәmi
(“Kolumbiya”) göndәrmişdir;

❒ İsrail 19 sentyabr 1988-ci ildә “Şavit” adlı daşıyıcı raketi ilә özünün “Ofek” adlı
ilk peykini kosmosa göndәrmişdir;

❒ Ukrayna 31 avqust 1995-ci ildә “Siklon-3” adlı daşıyıcı raketi ilә Rusiyanın Ple-
setsk kosmodromundan  özünün “Siç-1” adlı ilk peykini kosmosa göndәrmişdir.
Ukraynaya Rusiya ilә bәrabәr kosmik uçuşlar SSRİ-dәn miras qalmışdır; 

❒ ABŞ tәrәfindәn 24 iyun 2000-ci ildә “433 Eros” asteroidinin süni peyki
buraxılmışdır;

❒ ABŞ tәrәfindәn 30 iyun 2004-cü ildә Saturnun ilk peykinin buraxılışı hәyata
keçirilmişdir;

❒ ABŞ tәrәfindәn 15 yanvar 2006-cı ildә “Vild-2” kometasının qalıqlarının Yerә
daşınması reallaşdırılmışdır;

❒ İran 2 fevral 2009-cu ildә “Şәfir-2” adlı daşıyıcı raketi ilә özünün “Ümid” adlı
ilk peykini kosmosa göndәrmişdir;

❒ KXDR 12 dekabr 2012-ci ildә “Inxa-3” adlı raketi ilә özünün “Kvanmyonson-
3” adlı ilk peykini kosmosa göndәrmiş vә bununla da 10-cu kosmik dövlәt
olmuşdur;

❒ Koreya Respublikası 30 yanvar 2013-cü ildә “Naro-1” adlı daşıyıcı raketi ilә
özünün STSAT-2C adlı ilk peykini kosmosa göndәrmişdir. Hәlә 2002-ci ildә
ölkәdә kosmosa kiçik peyklәr aparacaq KSLV-1 adlı raket hazırlanmışdır;

❒ ABŞ kosmik aparatı “Kriositi” 6 avqust 2012-ci ildә Marsdakı Heyla kraterinә
enmişdir;

❒ Hindistana mәnsub raketdә “Manqalyan” kosmik aparatı 5 noyabr 2013-cü ildә
Marsa göndәrilmişdir;

❒ Yeni Zellandiya 25 may 2017-ci ildә “Electron” adlı daşıyıcı raketi kosmosa
göndәrmişdir.

Braziliya da 1994-cü ildәn başlayaraq kiçik uğurlarla kosmik proqram hәyata
keçirir. Yaxın perspektivdә özünün daşıyıcı raketini hazırlamaqla Rumıniya, İn-
doneziya, Argentina, Türkiyә, Pakistan, Qazaxıstan, Avstraliya, CAR, Çin Respublikası
kosmosa uçuş hәyata keçirmәyi planlaşdırırlar.

Vurğulanmalıdır ki, hazırda fәzada ABŞ - 576, ÇXR - 181 vә Rusiya - 140 kosmik
aparata malikdir.

Kosmik fәaliyyәt bir sıra beynәlmilәllәşmiş tәsisatlar vә milli agentliklәr tәrәfindәn
hәyata keçirilir vә tәnzimlәnir ki, bunlar da aşağıdakılardır:
 ABŞ-ın Aeronavtika vә Kosmosdan istifadә Agentliyi (NASA) - 1958-ci il;
 Avropa Kosmik Agentliyi (EKA) - 1964-cü il;
 Hindistan kosmik tәdqiqatlar tәşkilatı - 1969-cu il;
 Koreya9   Kosmik Texnologiyalar Komitәsi - 1980-ci il;
 Kanada Kosmik Agentliyi - 1989-cu il;
 Rusiya Federal Kosmik Agentliyi - 1990-cı il;
 Çin Kosmik Agentliyi - 1993-cü il;
 Ukrayna Milli Kosmik Agentliyi - 1996-cı il;
 Braziliya Kosmik Agentliyi - 1994-cü il;
 Yaponiya Aerokosmik Tәdqiqatlar Agentliyi (JAXA) - 2003-cü il.
Hazırda Yer orbitindә 50-dәn çox ölkәnin süni peyki vardır. Bu sıraya 2012-ci ildәn

Azәrbaycan Respublikası da qatılmış vә müvafiq işlәri hәyata keçirmәk üçün ölkәdә
“Azәrkosmos” ACS yaradılmışdır.

Yerin süni peyklәri Yer әtrafındakı orbitlәrә buraxılmış kosmik aparatlardır. Onlar
gövdәlәrindә yerlәşdirilәn cihazlardan asılı olaraq müxtәlif funksiyaları - Yerin monito -

9 Koreya Xalq Demokratik Respublikası. 

rinqini, elmi-tәdqiqat işlәrindә gәrәkli olan elmi ölçmәlәri, informasiyanın retranslya -
siyasını, bütün növ nәqliyyat vasitәlәrinin naviqasiyasını, geofiziki, meteoroloji, rabitә,
hәrbi tәyinatlı mәsәlәlәrin hәllini vә s. hәyata keçirirlәr. Onların vasitәsi ilә iqtisadiy -
yatın bir sıra mühüm mәsәlәri hәllini tapır.

Kosmosa süni peyk buraxılışında 13 ölkә özünün raket daşıyıcılarından istifadә
etmiş vә onlardan 10-u hazırda da bunu hәyata keçirmәk iqtidarındadır. Bu ölkәlәr

1975-ci ildә kosmosun tәdqiqi mәqsәdi ilә tәsis olunmuş,
mәnzil-qәrәrgahı Fransanın paytaxtı Paris şәhәrindә yerlәşәn
beynәlxalq tәşkilat - Avropa Kosmik Agentliyi, ESA (Euro-
pean Space Agency, ESA) tәrәfindәn “kosmik ölkәlәr” vә ya

“kosmik klub”un üzvlәri adlandırılırlar. Belәliklә, hazırda böyük kosmik klubun 10
üzvü vardır: Rusiya, ABŞ, Fransa, Yaponiya, ÇXR, Böyük Britaniya, Hindistan, İsrail
vә İran.

Kosmosa raket buraxılışı texnologiyalarını mәnimsәyәn vә pilotlu kosmik uçuşlar
hәyata keçirәn ABŞ, Rusiya vә ÇXR isә “kosmik super ölkәlәr” kimi fәrqlәndirilirlәr.

Artıq yaşadığımız zamanda kosmik beynәlxalq layihәlәrdә turizm tәşәkkül tapmış,
pilotlaşmış kosmonavtika yenidәn Aya vә uzaq Marsın fәth olunmasına

istiqamәtlәnmişdir. 1958-ci ildә yaradılmış ABŞ-ın mülki kosmik
proqramlarını hәyata keçirәn icraedici dövlәt agentliyi - NASA
(National Aeronautics and Space Administration) hazırda Aya eniş
etmәk üçün “Ares” adlanan daşıyıcı raket nәsil üzәrindә iş aparır.
Proqram әsasında ABŞ hәm dә Ayda müvafiq Ay bazasının

yaradılmasını nәzәrdә tutur. Eyni zamanda NASA proqram üzrә 2030-cu ildә Marsa
insanların göndәrilmәsini dә planlaşdırır. NASA tәrәfindәn әldә edilәn videomateriallar
vә tәsvirlәr ictimailәşdirilәrәk dәrc olunur.

Hazırda hәyatımızı hәr an dәyişәn hava mәlumatları olmadan tәsәvvür etmәk
çәtindir. Günәş şüalanması atmosferin müxtәlif qatlarına tәsirini gәstәrir vә bu tәsir
hava dәyişikliklәrini qaynaqlandırır. Dünyada baş verәn tufanlar hәr il iqtisadiyyata
milyardlarla dollar zәrәr vurur. Bunun üçün dә mütәmadi olaraq kosmosdan hava
haqqında meteoroloji mәlumatlar alınır vә müvafiq hava proqnozları hazırlanır. Müasir
dünyada havanı sistematik müşahidә etmәk üçün 10 mindәn çox meteoroloji mәntәqә
mövcudur vә onlar Yer sәthinin yalnız 20%-nә sistematik nәzarәt edirlәr. Kosmosdan
isә hava proqnozlarının alınması  üçün kosmik aparat vә qurğulardan istifadә olunur.

Yer kürәsini kosmosdan öyrәnmәk, onun şәklini çәkmәk üçün hazırda çoxsaylı
peyklәrin, uçuş aparat vә stansiyalarının kömәyindәn istifadә edilir. Kosmik şәkilçәkmә
bir sıra mәsәlәlәrin hәll edilmәsi, xüsusәn dә, tәbii ehtiyatların axtarışı vә tektonik,
morfoloji strukturaların öyrәnilmәsi, sürüşmәlәrin, sahil xәtlәrinin, yarğanlarının
dinamikasının aşkar edilmәsi, relyeflә çöküntü tiplәri arasındakı әlaqәlәrin müәyyәn -
lәş dirilmәsi, dәmir vә şosse yollarının, kanallarının, boru kәmәrlәrinin, elektrik
xәtlәrinin tikintisindә mühәndis-geoloji axtarışların daha da tәkmillәşdirilmәsi vә s.
üçün dәyәrli informasiyalar verә bilәr.

Kosmosun sәnaye mәnimsәnilmәsi dә mühüm әhәmiyyәt daşıyır. Kosmosun sәnaye
mәnimsәnilmәsi kosmik sistemlәrin tәsәrrüfatı komplekslәrindә tәtbiqini әhatә edir vә
müvafiq inteqrasiya ilә reallaşır.

Müasir gerçәkliklәr, acı olsa da, kosmosun militarizasiyasını da әhatә edir. Bir çox
inkişaf etmiş ölkәlәr hәrbi kosmik fәaliyyәt göstәrirlәr. Hәrbi kosmik fәaliyyәt dә,
әsasәn, kosmik aparatlar vasitәsi ilә hәyata keçirilir. Kosmosun hәrbi proqramlardan
imtina edilmәsini nәzәrdә tutan dinc mәnimsәnilmәsi elmin vә texnikanın, istehsalın
vә idarәetmәnin әn yeni nailiyyәtlәrindәn istifadәyә әsaslanır. O artıq Yer vә onun
resursları haqqında nәhәng kosmik informasiyanı tәmin edir. Gәlәcәk kosmik
sәnayenin, kosmik texnologiyanın, kosmik enerji resurslarının tәtbiqinin cizgilәri daha
aydın görünmәyә başlayır.

Kosmos - insan üçün yeni, hәlә ki, mәskun edilmәmiş mühitdir. Çox da uzaq ol-
mayan zamana qәdәr alimlәr hesab edirdilәr ki, yaxın kosmosun fәthi havaya, iqlimә,
Yer kürәsindә vә digәr hәyat şәraitinә heç bir tәsir göstәrmir. Bu baxımdan da, heç
tәәccüblü deyil ki, kosmosun mәnimsәnilmәsi ekologiyaya nәzәr yetirilmәdәn hәyata
keçirilirdi. Lakin problemin dәrki vә xüsusәn dә, son onilliklәrdә fәzada ozon
dәliklәrinin meydana gәlmәsi alimlәri daha ciddi düşünmәyә vadar etdi. Müşahidә vә
tәdqiqatlar göstәrdi ki, yerәtrafı kosmik mәkanın mühafizәsi vә sәmәrәli istifadәsi
probleminin daha miqyaslıdır vә ozon qatının saxlanması onun yalnız kiçik bir
hissәsidir. Belә ki, insanın kosmosu fәth etmәsi istәyi ilә fәzada - yerәtrafı mәkanda
kosmik aparatların qırıqları ilә çirklәnmәsi problemi meydana çıxmışdır. Araşdırmalar
göstәrir ki, kosmik fәzada da 10-15 min iri vә 40 min xırda obyektlәr yığıntısı mövcud-
dur. Hesab olunur ki, 200 ildәn sonra atmosfer hüdudları vә ondan kәnarda
özüçoxalmanın zәncirvari reaksiyası baş verәcәk vә nәticәdә fәzada xeyli tullantı
buludları yaranaraq optik görünüşü pislәşdirәcәkdir. Kosmik tullantı (space debris)
işlәk olmayan, fәaliyyәt göstәrmәyәn vә heç zaman faydalı mәqsәdlәrә xidmәt
etmәyәcәk, bununla belә fәaliyyәtdә olan süni kosmik aparatlar, xüsusәn dә pilotlu
kosmik gәmilәr üçün tәhlükәli tәsir amili olan kosmosdakı bütün süni obyektlәr vә
onların fraqmentlәridir. Miqdarı mәlum olmayan, müşahidә olunan vә müşahidә olun-
mayan kosmik tullantıları fәrqlәndirirlәr. Kosmik tullantı orbital stansiyaların vә kos-
mik aparatların işlәmәsi prosesindә vә onların sonrakı bilәrәkdәn yox edilmәsi
nәticәsindә meydana çıxır. Bura hәmçinin, kosmik aparatların konstruksiyasının ayrılan
elementlәri dә daxildir. Kosmik tullatıların hәcmi 3 min tondan çox hesablanır, bu da
200 km-dәn yüksәkdә bütün üst atmosferin kütlәsinin 1%-ә qәdәrini tәşkil edir. Artıq
kosmik texnikanın yaradıcıları özlәrinin yaratdıqları xoşagәlmәz hadisәlәri nәzәrә
almağa mәcburdurlar. Kosmik tullantı tәkcә kosmonavtlar vә kosmik texnika üçün
deyil, hәm dә yer әhalisi üçün tәhlükә daşıyır. Mütәxәssislәr hesablamışlar ki, kosmik
aparatların planetin sәthinә çatmış 150 qırığından biri böyük ehtimalla insanı ciddi
yaralaya vә hәtta mәhv edә bilәr. Belә hal isә, öz növbәsindә,  kosmosdan istifadәnin
mәhdudlaşmasına sәbәb olacaqdır Belәliklә dә, kosmosun mәnimsәnilmәsi prosesindә

meydana çıxan әn mühüm problemlәrdәn biri әtraf mühitә vә Yerәtrafı mәkana antro-
pogen tәsirin yol verilәn sәrhәdlәrinin spesifik amillәrinin müәyyәn edilmәsindәn
ibarәtdir. Ona görә dә onun ekologiya (kosmik ekologiya) nöqteyi-nәzәrdәn tәsirinin
nәticәlәrinin öyrәnilmәsi olduqca vacibdir.

Bütün bu vә ya digәr amillәr kosmosun mәnimsәnilmәsinin qlobal sәciyyә daşıdığını
bir daha bәyan edir. Onun mәnimsәnilmәsi isә böyük xәrclәr bahasına başa gәlir. Bu
istiqamәtdә ayrı-ayrı ölkәlәrdәki büdcәlәr 1 milyondan 1 milyard dollara qәdәr dәyişir.
Bu istiqamәtdә әn böyük büdcә tәsisatları ABŞ dolları 50 milyarddan çox olaraq ABŞ-
a mәxsudur. Tәqribәn ABŞ dolları 10 milyardlıq büdcә ilә ikinci yeri Aİ tutur. Sonrakı
yerlәri 2-4 milyard ABŞ dolları olmaqla Yaponiya, Rusiya vә ÇXR bölüşürlәr.

Müasir kosmik fәliyyәt, vurğulandığı kimi, beynәlmilәl xarakter daşıyır. Bu sırada
20 noyabr 1998-ci ildәn istismar olunan, çoxmәqsәdli kompleks kosmik tәdqiqatların
aparılması üçün istifadә edilәn pilotlu orbital stansiya - Beynәlxalq Kosmik Stansiya,
BKS (International Space Station, ISS) universal hesab olunur. Beynәlxalq Kosmik
Stansiya 15 ölkә - Belçika, Braziliya, AFR, Danimarka, İspaniya, İtaliya, Kanada,
Niderland, Norveç, Rusiya, ABŞ, Fransa, İsveç, İsveçrә vә Yaponiyanın tәmsil
olunduğu beynәlxalq layihәdir. O, ABŞ vә Rusiyada yerlәşәn müvafiq mәrkәzlәr
tәrәfindәn idarә edilir vә hәr gün informasiya mübadilәsini reallaşdırır. Stansiyanın
fәaliyyәtdә әsas mәqsәdlәrdәn biri dә ekspermentlәr vә tәdqiqatların aparılmasıdır. Bu
ekspermentlәr kosmik uçuş zamanı mikroqravitasiya, vakuum, kosmik şüalanma vә
digәr sahәlәri әhatә edir. Tәqdiqatlar sferasına isә biologiya, fizika, astronomiya, kos-
mologiya vә meteorologiya daxildir.

Kosmos fәaliyyәtinin tәnzimlәnmәsindә kosmos hüququ çox mühüm rola malikdir.
Kosmik hüquq (space law) kosmik mәkanın istifadәsi vә tәdqiqi üzrә kosmik
fәaliyyәtin hәyata keçirilmәsi ilә bağlı dövlәtlәr vә beynәlxalq hüququn subyektlәri
digәr arasında münasibәtlәri tәnzimlәyәn beynәlxalq hüquq normaları mәcmusudur.
Kosmik hüquq nüvә vә digәr kütlәvi qırğın silahlarının kosmik mәkanda yerlәşdirilmә -
sini qadağan edәrәk, kosmik cismlәrdә tam demilitarizasiyasını nәzәrdә tutur.
Beynәlxalq kosmik hüququ BMT-nin Baş Assambleyasının bәşәriyyәtin kosmik
mәkandandakı maraqlarını ifadә edәn müvafiq 13 dekabr 1958-ci il qәtnamәsindәn
başlanğıc alır. Beynәlxalq kosmik hüququnun obyektini dәniz sәviyyәsindәn 100 km
yüksәklikdә olan kosmik mәkan, Günәş sisteminin planetlәri, Ay, süni kosmik qurğu
vә aparatlar vә onların tәrkib hissәlәri, kosmik ekipajlar, göydәn endirilmiş materiallar
vә s. әhatә edir. Tәbii mәnşәli göy cisimlәrindәn (Ay, planetlәr, asteroidlәr vә s. kimi)
fәrqli olaraq, kosmik obyektlәr kimi beynәlxalq kosmik hüquqda insan tәrәfindәn
yaradılmış Yerin süni peyklәri, avtomat vә idarәedilәn gәmi vә stansiyalar, daşıyıcı
raketlәr vә s. anlaşılır. Beynәlxalq kosmik hüquq kosmik obyektlәrlә bağlı, onların
buraxıl ması vә ya kosmik mәkanda (o cümlәdәn göy cisimlәrindә) qurulması anından
fәaliyyәt lәrini tәnzimlәyir. Bu ana qәdәr onların yaradılması vә buraxılışa hazırlıq
fәaliyyәti әgәr dövlәtlәrarası xüsusi saziş yoxdursa, dövlәtdaxili hüquq sahәsindәdir.
Kosmik obyekt Yer kürәsinә qayıtdıqdan sonra, bir qayda olaraq yenә dә milli hüquq



639

ELŞƏN HACIZADƏ
DÜNYA İQTİSADİYYATI VӘ AZӘRBAYCAN

tәsiri altına düşür. Lakin onun start götürdüyü dövlәtin әrazisi hüdudlarından kәnarda
oturması halında dövlәtlәr arasında münasibәtlәr beynәlxalq kosmik hüquq normaları
ilә tәnzimlәnir.

Beynәlxalq kosmik hüquq beynәlxalq müqavilә tәyinatlıdır vә 1966-ci ilin 19
dekabrında BMT-nin Baş Assambleyasının 21-ci sessiyasında bәyәnilәrәk 1967-ci ildә
depozit dövlәtlәr arasında Moskva, Vaşinqton vә Londonda bağlanan vә hazırda
qüvvәdә olan müqavilә normaları üzrә tәsbit olunmuşdur. Müqavilәdә Beynәlxalq Kos-
mos hüququnun prinsiplәri nәzәrdә tutulmuşdur. Hәmin prinsiplәr aşağıdakılardır:

❖ suveren bәrabәrlik;
❖ güc tәtbiq etmәmә vә güc tәhlükәsi;
❖ beynәlxalq mübahisәlәrin sülh yolu ilә hәlli;
❖ әmәkdaşlıq;
❖ beynәlxalq öhdәlikәrin lәyaqәtli yerinә yetirilmәsi;
❖ beynәlxalq hüquqi mәsuliyyәt;
❖ әtraf mühitin mühafizәsi.
Kosmik mәkan hәr hansı dövlәtin yurisdiksiyası altında deyildir. Bu, tәmiz halda

beynәlxalq mühafizә obyektidir. Kosmik mәkanın hüquqi vәziyyәti göy cisimlәri dә
daxil olmaqla, hәr şeydәn әvvәl hәr hansı dövlәtin suverenliyinә mәnsub olmadığı ilә
müәyyәn edilir. Bu mәkan bütün dövlәtlәr tәrәfindәn tәdqiq vә istifadәsi üçün açıq vә
ya azaddır.

Kosmos qlobal mühit, bәşәriyyәtin ümumi sәrvәtidir. İndi, kosmik proqramların
xeyli mürәkkәblәşdiyi bir vaxtda onların yerinә yetirilmәsi bir çox ölkәlәrin vә
xalqların texniki, iqtisadi, intellektual qüvvәlәrinin cәmlәşmәsini tәlәb edir. Ona görә
dә kosmosun mәnimsәnilmәsi beynәlxalq, qlobal problemlәrdәn birinә çevrilmişdir.

Belәliklә kosmik mәkanın mәnimsәnilmәsi problemi raket-kosmik fәaliyyәtın әtraf
mühitә tәsir göstәrәrәk atmosferin çirklәnmәsi, ekoloji vәziyyәti çәtinlәşmәsi, texnogen
fәlakәtlәrin yaranması ilә müşayiәt oluna bilәn tәhlükәlәr mәcmusudur. Onun dinc
mәqsәdli mәnimsәnilmәsi üçün hәrbi proqramlardan imtina etmәk, kosmik ekologiyanı
inkişaf etdirmәk, ayrı-ayrı dövlәtlәrin, beynәlxalq tәsisatların birgә texniki, iqtisadi vә
intelektual sәylәrini artırmaq, ETT-nin әn son nailiyyәtlәri әsasında fәaliyyәt planları
hәyata keçirilmәlidir.

10.22. Azәrbaycanda nüvә tәdqiqatları vә
kosmik sәnayenin inkişaf perspektivlәri

Nüvә enerjisi vә texnologiyaları hazırda dünyanın enerji tәminatında alternativ ener -
ji mәnbәlәrindәn biri kimi geniş tәtbiqini tapır. Proses eyniliklә Azәrbaycanda da vüsәt
alır. Respublikada nüvә enerjisinin dinc mәqsәdlәrlә istifadәsinin әsası XX әsrin 70-
ci illәrindә ulu öndәr Heydәr Əliyev tәrәfindәn qoyulmuşdur. Belә ki, nüvә enerjisinin
dinc mәqsәdlәrlә istifadәsi sahәsindә elmi araşdırmalar aparmaq mәqsәdi ilә AMEA-
nın Radiasiya Tәdqiqatları Sektoru, Fizika İnstitutunda nüvә fizikası laboratoriyası,

radioaktiv tullantıların basdırılması vә uzunmüddәtli saxlanılması üçün “İzotop” Xü-
susi Kombinatı yaradılmışdır. Azәrbaycan alimlәri nüvә çevrilmәlәri, nüvә reaktoru
fizikası, radiasiya materialşünaslığı, atom-hidrogen energetikası kimi aktual elmi
istiqamәtlәrdә İ.V.Kurçatov adına Atom Enerjisi İnstitutu, M.Lomonosov adına
Moskva Dövlәt Universiteti, Dubna Beynәlxalq Nüvә Tәdqiqatları Mәrkәzi vә digәr
aparıcı elmi qurumlarla birgә elmi-tәdqiqat işlәri aparmış vә müәyyәn tәcrübә
toplamışlar. Belә bir fakt da maraq doğurmaya bilmәz ki, Azәrbaycan SSRİ-nin
tәrkibindә olduğu zamanlarda bir çox azәrbaycanlılar respublikadan kәnarda ittifaqın
müvafiq elmi-tәdqiqat institutları vә digәr müvafiq tәşkilarlarında çalışmışlar. Bu sırada
dünya şöhrәtli tәdqiqatçı, kimya elmlәri doktoru, professor Abbas Abbasәli oğlu
Çayxor ski (1917-2008) daha irәlilәrә gedәrәk 1969-1981-ci illәrdә möhtәşәm dövlәtin
- SSRİ-nin nüvә reaktorlarının qәbulu üzrә Dövlәt Komissiyasının sәdri olmuşdur.
A.Çayxorski 1917-ci ildә indiki Ermәnistanın Basarkeçәr qәzasının Çaxırlı kәndindә
anadan olmuşdur. Onun ailәsi Qәrbi Azәrbaycanda 1918-ci ildә ermәnilәr tәrәfindәn
öz doğma yurdlarından çıxarılması ilә әlaqәdar әvvәlcә Ağdama, oradan da Ağdaşa
köç etmişdir. Ağdaşda orta mәktәbi bitirdikdәn sonra әvvәlcә Bakıda texnikumda sonra
isә 1939-cu ildәn Bakı Dövlәt Universitetinin kimya fakültәsindә tәhsil almışdır. II
Dünya Müharibәsinin başlanması ilә әlaqәdar o universitetdә tәhsilini buraxmış 2 ay
Bakı artilleriya mәktәbindә oxuyaraq cәbhәyә göndәrilmişdir. Müharibәdәn sonra
Bakıya dönәn A.Çayxorski universitetdә tәhsilini davam etdirmiş vә onu tәhsil әlaçısı
kimi SSRİ Xalq Komissarları Sovetinin qәrarı ilә Leninqrad Universitetinin kimya
fakültәsinin 4-cü kursuna, yenicә açılmış radiokimya bölmәsinә keçirmişlәr. O, 1947-
ci ildә Rusiyanın Çelyabinsk şәhәrindә tәşkil olunmuş Atom mәrkәzinә işlәmәyә
göndәrilir vә burada SSRİ-nin nüvә bombası vә AES yaradıcısı olan mәşhur alim İqor
Vasilyeviç Kurçatovla (1903-1960) birlikdә fәaliyyәt göstәrir vә buradan da elmdә vә
vәzifәdә irәlilәyәrәk, 1969-cu ildә atom enerjisindәn dinc mәqsәdlәrlә istifadә üzrә
SSRİ Dövlәt Komissiyasının rәhbәri tәyin olunur.

A.Çayxorski neptunium elementinin kimyası sahәsindә dünya şöhrәtli tәdqiqatçıdır.
Onun 1970-ci ildә hazırladığı elementlәrin dövri sistemi cәdvәli (Mendeleyev
cәdvәlinin modifikasiyası) SSRİ-dә radiokimya sahәsindә müәllimlәrin ixtisasını
artırmaq fakültәlәrinin tәdris proqramına salınmışdı. SSRİ-nin süqutundan sonra o,
1997-ci ildә - 80 yaşında hәyat yoldaşı ilә birlikdә yaşamaq üçün ABŞ-a, oğlunun
yanına köçmüşdür. Ömrünün son illәrindә dәfәlәrlә Bakıya gәlmiş, AMEA-nın fәxri
doktoru seçilmiş, mәqalәlәri respublikanın elmi mәtbuatında dәrc olunmuşdur.

“Çayxorski” soyadının yaranmasının maraqlı tarixçәsi var. Çar Rusiyası dövründә
zadәganlar özlәrinә doğulduğu yerlә sәslәnәn soyad götürürdülәr. A.Çayxorskinin ulu
babası inanclı adam olduğundan soyad kimi “Çaxırlı” yox, “Çayxorlu” (“çay
xoşlayan”) soyadını seçmişdir. O, hәm dә liberal baxışları ilә әlaqәdar çar III Aleksandr
tәrәfindәn Polşaya sürgün olunmuş vә burada hәmin soyad polyak sayağı - “Çayxorski”
formasına düşmüşdür.

A.Çayxorski 91 yaşında - 2008-ci ildә, ABŞ-ın Nevada ştatının Rino şәhәrindә vәfat
etmişdir.

Azәrbaycanda nüvә sahәsindә ötәn illәrdә aparılan araşdırmalar sırf elmi-nәzәri
xarakter daşımışdır. Mövcud maddi-texniki bazanın zәifliyi vә tәdqiqat nüvә reaktoru-
nun olmaması sәbәbindәn burada nüvә texnologiyalarının müasir tәlәblәrә uyğun
inkişafına nail olunmamışdır. Müasir reallıqlar, Azәrbaycanın artan iqtisadi qüdrәti
göstәrir ki, nüvә texnologiyalarının inkişafı vә bu sahәdә kadr hazırlığı üçün ölkәdә
tәdqiqat nüvә reaktorunun olması zәruridir. Vurğulanmalıdır ki, hazırda dünyada 250-
yә yaxın tәdqiqat nüvә reaktoru fәaliyyәti göstәrir ki, bunlardan 88-i inkişaf etmәkdә
olan ölkәlәrdә (Əlcәzair, Banqladeş, Kolumbiya, Qana, Yamayka, Liviya, Mәrakeş,
Tayland, Vyetnam vә başqaları) qurulmuşdur. Ən çox tәdqiqat nüvә reaktoru Rusiyada
- 49, ABŞ-da - 41, Yaponiyada - 15, Fransada - 12 vә AFR-dә - 11 fәaliyyәt göstәrir.
Bütün bunlardan irәli gәlәrәk nüvә texnologiyalarından dinc mәqsәdlәrlә istifadә üçün
2014-cü ildә respublikada “Milli Nüvә Tәdqiqatları Mәrkәzi” Qapalı Sәhmdar
Cәmiyyәtinin yaradılması haqqında” ölkә prezidenti müvafiq sәrәncam imzalamışdır.
Cәmiyyәtin әsas mәqsәdini nüvә elmlәri, nüvә texnologiyaları vә nüvә energetikası
sahәsindә kompleks tәdbirlәrin hәyata keçirilmәsi, nüvә texnologiyalarının müasir
dövrün tәlәblәrinә vә milli mәnafelәrә uyğun dinc mәqsәdlәrlә inkişaf etdirilmәsi vә
ondan istifadәnin tәmin olunması, nüvә elmlәri vә texnologiyaları sahәsinin maddi-
texniki bazasının yaxşılaşdırılması, elmi tәdqiqatların genişlәndirilmәsi vә yüksәk
ixtisaslı kadr potensialının güclәndirilmәsi mәsәlәlәrini әhatә edir. Tәsisatın hәrtәrәfli
fәaliyyәtini tәmin etmәk üçün ölkәdә gücü 20 MVt olan tәdqiqat nüvә reaktorunun
qurulması istiqamәtindә işlәr aparılır.

Azәrbaycanda astronomiya elminin tarixi qәdimdir. Bu elmin hәlә orta әsrlәrdәn nә
qәdәr inkişaf etdiyini dahi Azәrbaycan şairi Nizami Gәncәvinin (1141-1209)
әsәrlәrindәn aydınlıqla görmәk mümkündür. Bununla belә, bir qәdәr sonra astronomiya
elminin bu mәkanda Azәrbaycan alim Mühәmmәd Nәsirәddin Tusinin (1201-1274)
XIII әsrdә yaratdığı mәşhur Marağa rәsәdxanası ilә daha daha da şöhrәt tapdığının
şahidi oluruq. Qısa müddәtә dünyanın astronomiya mәrkәzinә çevrilәn rәsәdxanada
astronomiyaya dair 100-dәn çox әsәr hazırlanmışdır ki, bunlardan da 30-u şәxsәn
N.Tusinin özünә mәxsus olmuşdur. Marağa rәsәdxanasının çox zәngin kitabxanası
vardı. Rәsәdxanada sistematik astronomik müşahidәlәr aparılmış vә bu müşahidәlәr
әsasında müasir dövrdә dә elmi mahiyyәtini itirmәyәn mәşhur ”Elxan cәdvәllәri” tәrtib
olunmuşdu. Rәsadxanaya rәhbәrlik edәn zәmanәsinin tәlәblәrinә görә astronom,
riyaziyyatçı, filosof vә ümumiyyәtlә ensiklopedik biliklәr sahibliyinә yetişmiş dahi
Azәrbaycan alimi N.Tusi burada ulduzların dәqiq qlobusunu yaratmışdı. Ümumiyyәtlә
tarixә nәzәr yetirdikdә ayrı-ayrı Azәrbaycan alim vә mütәfәkkirlәrinin, şair vә
әdәbiyyatçılarının әsәrlәrindә astronomik biliklәrlә hәr zaman geniş yer verildiyi
mәlumdur. Lakin bu istiqamәtdә daha әlamәtdar mәrhәlә XX әsrdә milli astronomi -
yanın daha geniş praktiki mәzmun alması ilә bağlıdır. Belә ki, 1927-ci ildәn

Azәrbaycan da astronomiya ekspedisiyları fәaliyyәtә başlamış, bir sıra rayonlarını
tәdqiqatlar apararaq respublikada rәsәdxana tikilmәsi üçün әrazilәr müәyyәn etmişlәr.
Alternativlik baxımdan astrofizika müşahidәlәri üçün yaxşı keyfiyyәtli әn müvafiq
әrazilәr kimi Şusa vә Şamaxı rayonları seçilmişdir. Sonda paytaxt Bakıya daha yaxın
Şamaxı rayonun Pirqulu әrazisininә üstünlük verilmәsini tövsiyә etmişdir. Rәsәdxana -
nın yaradılması ilә әlaqәdar layihәlәrin işlәnmәsinә 1954-cü ildәn başlanılmış vә astro -
fizika rәsәdxananın tikintisinә 1958-ci ilin sonunda başlamışdır. Hazırda bu tәsisat
AMEA-nın nәzdindә Nәsirәddin Tusinin adını daşıyan Şamaxı Astrofizika Rәsәdxanası
- ŞAR kimi fәaliyyәt göstәrir. ŞAR-ın rәsmi yaranma tarixi 13 yanvar 1960-ci ildәn
götürülür. Burada qurulan teleskop o zaman SSRİ әrzazisindә vә ümumilikdә Avropada
әn güclü olmuşdur. 1959-cu ilin payızında ŞAR üçün nәzәrdә tutulan teleskop
Moskvaya gәtirilәndә o zaman SSRİ-dә elm sahәsinә nәzarәt edәn Anastas Mikoyan
(1895-1978) teleskopun Ermәnistandakı Bürәkan rәsәdxanasına, oradakı köhnә
teleskopun isә Azәrbaycana göndәrilmәsi barәdә göstәriş vermişdi. Hәmin illәrdә
AMEA-nın perzidenti olmuş Yusif Heydәr oğlı Mәmmәdәliyev (1905-1961) bu xәbәri
eşidәn kimi Moskvaya getmiş daha imtiyazlı, vәzifәli şәxslәrlә әlaqә yaradaraq, hәmin
teleskopun Azәrbaycana gәtirilmәsinә nail olmuşdur. Bu, diametri 2 metr olan “Ulduz”
teleskopu almanların mәşhur ”Karl Zeys” optik firmasının mәhsulu kimi dünyadakı
müvafiq tipli 4 qurğudan (AFR, Bolqarıstan, Çexiya, Azәrbaycan) biridir. Bu
teleskopları güzgüsünün şәffaflığı, effektliliyi, sәthinin cilalanması vә güzgünün
içәrisindә hava boşluğunun az olması fәrqlәndirir. Güzgünün qalınlığı 40 sm, çәkisi 3
ton yarımdır. Ümumәn çәkisi 85 tona bәrabәr bu teleskop dünya oxuna paralel vә ona
perpendikulyar fırlana bilir. Müşahidә aparmaq üçün teleskop kümbәzin açılan
hissәsindәn yuxarı tuşlanır. İndiyә qәdәr bu teleskop vasitәsilә astronomiyaya mәlum
olmayan neçә-neçә elmi nәticәlәr әldә olunub. Bir fakt da qeyd olunmalıdır ki, ŞAR
teleskopların sayına görә dünya rәsәdxanalarının içәrisindә birincilәrdәndir. 

ŞAR-ın әsas fәaliyyәt istiqamәtlәri:
❒ Ulduzlarda qeyri-stasionar proseslәrin kompleks tәdqiqi;
❒ Günәş sistemi cisimlәrinin fizika vә dinamikası;
❒ Günәş fizikası, Günәş-Yer әlaqәlәri.
ŞAR fәaliyyәt göstәrdiyi dövrdә minlәrlә sәma cisiminin xassәlәrini öyrәnmiş, bir

sıra kosmik proqramlarda iştirak etmişdir. Rәsәdxana әmәkdaşlarının aldıqları elmi
nәticәlәr dünya alimlәri tәrәfindәn yüksәk qiymәtlәndirilmiş vә 20-yә qәdәr әmәkdaş
bir sıra nüfuzlu elmi tәşkilatlara üzv seçilmişdir. Marsda vә Ayda bir sıra krater ŞAR
әmәkdaşlarının adını daşıyır. Bu sırada Azәrbaycan astrofiziki Nadir Baba oğlu İbrahi-
movun (1932-1977) adı öndәdir. Belә ki, 1982-ci ilin avqust ayında Beynәlxalq As-
tronomiya İttifaqı dünyada ilk dәfә Mars planetindә qeyri-üzvi birlәşmәlәrin әsasını
tәşkil edәn molekulların mövcudluğunun kәşfinә görә Mars planeti sәthindә krateri
“Nadir İbrahimov” adlandırılıb. Ümumiyyәtlә, sәmada Azәrbaycanla bağlı 11 ad vardır
ki, bunlar “Azәrbaycan”, “Şamaxı Astrofizika Rәsәdxanası” “Nizami”, “Tusi”,

“Cavid”, “Maqomayev”, “Sorin” (Azәrbaycan astronomu Nikolay Sorin) “Əyyub
Quliyev” kimi asteroidlәr vә hәmçinin, Marsda (“Nadir İbrahimov” vә “Quba”) vә
Ayda (“Nizami Gәncәvi”) üç kraterdir. 2002-ci ildә ŞAR-ın keçmiş Batabat Bölmәsinin
vә Ağdәrә Astronomiya Stansiyasının bazası әsasında Naxçıvan Muxtar Resbublikası
әrazisindә Azәrbaycanın hündür yerlәrindәn birindә yerlәşәn Batabat Astrofizika
Rәsәdxanası tәşkil edilmişdir. Bundan başqa, ŞAR-ın tәşәbbüsü ilә 2009-cu ildә
respub likada yenidәn Azәrbaycan Astronomiya Cәmiyyәti yaradılmışdır.

Azәrbaycanda yeni mәrhәlәdә kosmosla bağlı daha miqyaslı fundamental elmi
araşdırmalar sferasında 1975-ci ildә Bakıda Tәbii Ehtiyatların Kosmik Tәdqiqi Elmi
Mәrkәzinin (“Kaspi”) yaradılması ilә dә bağlı olmuşdur. Hәmin mәrkәz Qafqaz-Xәzәr
regionunda kosmik ölçmәlәrdәn istifadә etmәklә tәbii ehtiyatları öyrәnmәkdәn vә bu
mәqsәdlә müvafiq nәzarәt-ölçü cihazları hazırlamaqla mәşğul olmuşdur. Öz
laborotoriyalarına vә konstruktor bürosuna malik olan bu mәrkәz tezliklә kosmik
tәdqiqatlar sahәsindә әhәmiyyәtli mövqe tutmuş vә 1978-ci ildә onun bazasında Tәbii
Ehtiyatların Kosmik Tәdqiqi İnstitutu yaradılmışdır. 1982-ci ildә isә bu institutun
әsasında tәsis olunan Kosmik Tәdqiqatlar Elm-İstehsalat Birliyi daha geniş miqyasda
fәaliyyәtә başlamışdır. Bu tәsisat 2007-ci ildәn Azәrbaycan Respublikasının Müdafiә
Sәnayesi Nazirliyinin nәzdindә Milli Aerokosmik Agentlik kimi fәaliyyәt göstәrir.
Bütün bu işlәrin fövqündә dayanan ümummilli lider Heydәr Əliyevin xidmәtlәri
әvәzedilmәzdir. Hәmin illәrdә Azәrbaycana rәhbәrlik etmiş Heydәr Əliyev bütün bu
fәaliyyәtlәrin sәmәrәli reallaşmasında qәtiyyәtli addımlar atmışdır.

Kosmik Tәdqiqatlar Elm-İstehsalat Birliyinin vә onun sәlәfi olmuş müvafiq
qurumların yaradıcısı görkәmli alim, Azәrbaycanda kosmonavtika elminin әsas
simalarından biri, texnika elmlәri doktoru, professor, Beynәlxalq Mühәndislik
Akademiyasının hәqiqi üzvü (akademik) Tofiq Kazım oğlu İsmayılov (1933-1991)
olmuşdur.

T.İsmayılov Azәrbaycan Respublikası kosmonavtika federasiyasının sәdri,
Beynәlxalq Astronomik İttifaqın, SSRİ Elmlәr Akademiyası Astrosovetinin (as-
tronomiya şurası), SSRİ Elmlәr Akademiyası kosmik vasitәlәrlә tәbii sәrvәtlәrin
öyrәnilmәsi bürosunun, SSRİ Baş Kosmos İdarәsinin Elmi-Texniki Şurasının, SSRİ
Elmlәr Akademiyası Elmi Şurasının vә Dövlәt Elm vә Texnika Komitәsinin üzvü
olmuş, Bakıda Kosmik Tәdqiqatlar Elm-İstehsalat Birliyinin baş direktoru vә baş kons -
truktoru vәzifәlәrini daşımışdır. T.İsmayılov Azәrbaycan Respublikasının ilk dövlәt
katibi olaraq şәrәfli missiyanı yerinә yetirmiş, 1990-cı ilin 20 yanvar hadisәlәrindәn
sonra SSRİ Xalq Deputatları Qurultayında tribunaya qalxaraq 20 yanvarda Bakıda baş
vermiş qanlı cinayәtin baiskarlarını lәnәtlәmiş, hamıya bu qırğında hәlak olmuş
günahsız insanların xatirәsini yad etmәk üçün ayağa qalxmağı tәklif etmiş, bununla da
bu cinayәtin baiskarı SSRİ prezidenti Mixail Sergeyeviç Qorbaçovu (1931) da ayağa
qalxmağa, günahsız şәhidlәrin ruhunu yad etmәyә mәcbur etmişdir. T.İsmayılov 1991-
ci il noyabr ayının 20-dә Qarabağın Qarakәnd kәndi üzәrindә ermәni quldurları
tәrәfindәn vurulan “Mİ-8” hәrbi vertolyotunda faciәli şәkildә hәlak olmuşdur.

Kosmik elm vә texnikanın praktiki tәdqiqat sferası sahәsindә azәrbaycanlı Kәrim
Abbas-Əli oğlu Kәrimovun (1917-2003) xidmәtlәri böyük olmuşdur. O, 1945-ci ildәn
SSRİ Müdafiә Nazirliyi sistemindә raket texnologiyaları üzrә konstruktor büroları vә
zavodlarında çalışmış, 1946-cı ildәn başlayaraq ballistik raketlәrin radioölçmә
sistemlәrinin yaradılması istiqamәtindә işlәr aparmışdır. K.Kәrimovun araşdırmaları
nәticәsindә yaradılan raketlәrin daxili parametrlәrinә nәzarәt edәn “Don” radioölçmә
sistemi nin elmi-texniki göstәricilәri sonradan kosmik sәnayedә tәtbiq olunmağa başlan -
mışdır. Bu nailiyyәtinә görә o, 1950-ci ildә SSRİ Dövlәt mükafatına layiq görülmüş -
dür. SSRİ-nin nәhәng Baykonur kosmodromunun әsası qoyulan gündәn isә K.Kәrimov
Kosmik Gәmilәr üzrә Dövlәt Komissiyasının tәrkibinә daxil edilmişdir. Kosmik
aparatların yaradılmasında, dünyada ilk dәfә insanın kosmosa göndәrilmәsindә onun
da rolu az olmamışdır. Nәticәdә ilk kosmonavt Yuri Qaqarinin tarixi uçuşu uğurla başa
çatdıqdan sonra K.Kәrimov SSRİ-nin әn yüksәk ordeni - Lenin ordeni ilә tәltif
edilmişdir.

K.Kәrimov 1965-ci ildә Kosmik Vasitәlәr İdarәsinin rәisi vәzifәsinә tәyinat almışdır.
Onun rәhbәrlik etdiyi idarәyә bütün konstruktor büroları vә zavodlar tabe idilәr.
Tәşkilatın әsas mәqsәdi isә Günәş sisteminin planetlәri vә avtomatik qurğulara Ay
sәthinin quruluşunu öyrәnmәkdәn ibarәt olmuşdur. Hәmin ildә K.Kәrimov SSRİ
Ümumi Maşınqayırma Nazirliyinә ezam olunmuşdur.

K.Kәrimovun istedadını vә tәşkilatçılıq qabiliyyәtini yüksәk qiymәtlәndirәn mәşhur
sovet konstruktoru Serqey Pavloviç Korolyov (1907-1966) 1966-cı ildә tәkidlә onun
Kosmik Gәmilәr üzrә Dövlәt Komissiyasının sәdri tәyin edilmәsinә nail olmuşdur.
K.Kәrimov bu vәzifәdә 25 il çalışmış, kosmik uçuşlarla bağlı bütün sistemlәrin
hazırlığının yoxlanmasına, uçuşun başlanmasına icazә vermәsinә mәsul şәxs kimi
rәhbәrlik etmişdir. Kosmik uşuşları yerinә yetirib geri dönәn uçuş heyәtlәrinin
hesabatlarını qәbul etmiş vә sovet qanunlarına uyğun olaraq, televiziya reportajlarına
düşmәyәn ali vәzifәli şәxs olmuşdur. K.Kәrimov әsas vәzifәsi ilә paralel olaraq 1974-
cü ildә Mәrkәzi Elmi-Tәdqiqat Maşınqayırma İnstitutu direktorunun birinci müavini
kimi elmi-tәşkilatçılıq fәaliyyәti göstәrmişdir. O dövrdә sovet kosmonavtikasının fәxri
sayılan, alim-mühәndis zehninin qәlәbәsi kimi qәbul edilәn kosmik aparatlar
K.Kәrimovun fәal iştirakı vә birbaşa rәhbәrliyi ilә yaradılmışdır. Bunlar sırasında yeni
nәsil “Soyuz” kosmik gәmilәri, “Salyut” orbital stansiyası, sonradan isә çoxmodullu
“Mir” stansiyası olmuşdur. 1991-ci ildә istefaya çıxan K.Kәrimov ömrünün sonunadәk
Uçuşları İdarәetmә Mәrkәzinin mәslәhәtçisi vәzifәsindә çalışmışdır. İstehsalat-tәşkilat
vә elmi fәaliyyәtinә görә general-leytenant K.Kәrimov SSRİ-nin alı mükafatları -
Sosialist Əmәyi Qәhrәmanı, Lenin vә SSRİ Dövlәt mükafatları laureatı adına layiq
görülmüş, Azәrbaycan Respublikasının “Şöhrәt” ordeni ilә tәltif edilmiş, AMEA-nın
fәxri üzvü seçilmişdir. K.Kәrimov 2003-cü ildә Moskva şәhәrindә vәfat etmiş vә orada
dәfn olunmuşdur.

Hazırda Azәrbaycanda kosmik fәaliyyәt vә kosmik sәnayenin yaradılması

istiqamәtindә çox mühüm işlәr aparılır. Müvafiq qanunvericilik aktları hazırlanır. Artıq
“Azәrbaycan Respublikasında kosmik sәnayenin yaradılması vә inkişafı üzrә Dövlәt
Proqramı” reallaşdırılmışdır. Ölkәnin telekommunikasiya peyklәrinin orbitә
çıxarılması, idarә olunması vә istismarı işlәrinin hәyata keçirilmәsini tәmin etmәk
mәqsәdilә bütün sәhmlәri tamamilә dövlәtә mәxsus olon “Azәrkosmos” Açıq Sәhmdar
Cәmiyyәti tәsis olunmuşdur. “Azәrkosmos” ASC peyk rabitәsi әsasında teleradio
yayım vә telekommunikasiya xidmәtlәrinin göstәrilmәsi, hökumәt vә korporativ
müştәrilәrin tәlәblәrinә cavab verәn yüksәk dayanıqlı, keyfiyyәtli rabitә platforma -
larının tәmin edilmәsi istiqamәtindә iş aparır. “Azәrkosmos” ASC Azәrbaycan da,
hәmçinin, Qafqazda ilk peyk operatorudur. Cәmiyyәt tәrәfindәn peyklәrin
idarәolunması üçün Bakının Pirәküşkül qәsәbәsindә Əsas Yerüstü İdarәetmә Mәrkәzi
vә Naxçıvan MR-dә Ehtiyat Yerüstü İdarәetmә Mәrkәzi qurulmuşdur. Bunun nәticәsin -
dә 2013-cü ilin 8 fevralında Cәnubi Amerikada, Fransanın inzibati idarәçiliyindә olan
Fransa Qvianasındakı Kuru kosmodromundan - Qviana Kosmik Mәrkәzindәn üzәrindә
üçrәngli Azәrbaycan bayrağı olan “Ariane-5” daşıyıcı raketi ilә Azәrbaycanın birinci
telekommunikasiya peyki “Azәrspace-1” orbitә buraxılmışdır. Bununla da BMT-nin
müvafiq komitәsindә Azәrbaycan kosmik ölkәlәr sırasına qәbul olunmuş vә kosmik
fәzanın sülh mәqsәdlәrlә istifadәsi üzrә öhdәliklәr götürmüşdür. Faydalı yük üzrә 36
fәal transponderlә tәchiz olunan vә tәqribәn 3,2 ton çәkisi olan “Azәrspace-1” peyki
46 dәrәcә Şәrq uzunluq dairәsindә geostasionar orbitdә yerlәşәrәk, Avropa, Afrika,
Mәrkәzi Asiya, Qafqaz ölkәlәri vә Yaxın Şәrq regionunu әhatә etmişdir. Orbitdә is-
tismar müddәti әn azı 15 il tәşkil edәcәk “Azәrspace-1” peyki internet, teleradio yayımı
vә telekommunikasiya xidmәtlәrinin göstәrilmәsi, elәcә dә korporativ vә hökumәt
müştәrilәrinin tәlәblәrinә cavab verәn keyfiyyәtli vә dayanıqlı rabitә platformalarının
tәmin edilmәsi üçün nәzәrdә tutulmuşdur. Bu peyk hazırda Mәrkәzi Asiya, Avropa vә
Afrikanın 50-dәn artıq ölkәsini birlәşdirәn kosmik mәkanda әsas rol oynayır. Bundan
sonra 2014-cü ildә Yer sәthinin yaxın mәsafәdәn müşahidәsini tәmin edәn
“Azersky”adlı peyk dә orbitә çıxarılmışdır. 2018-ci ilin sonunda isә “Azәrspace-2” ik-
inci telekommunikasiya peyki orbitә çıxarılması gözlәnilir. Bunlar ölkәni daha etibarlı
peyk rabitәsi ilә tәmin edәrәk müvafiq istiqamәtdә yeni texnologiyaların tәtbiqinә sürәt
verәcәk, milli radio vә televiziya proqramlarının peykdәn paket yayımını genişlәn -
dirәcәk respublikanın informasiya tәhlükәsizliyinin güclәndirilmәsinә daha sәmәrәli
xidmәt göstәrәcәkdir. Aşağıorbitli peyklәrin orbitә çıxarılması isә respublikada әtraf
mühitin mühafizәsi, kәnd tәsәrrüfatı, topoqrafiya vә kartoqrafiya, elәcә dә milli
tәhlükәsizlik sahәsindә fәaliyyәti daha sәmәrәli edәcәkdir.

10.23. İqtisadiyyatın militarizasiyası vә qlobal hәrbi problem

Xarici mümkün müdaxilәdәn müdafiә dövlәtin әn mühüm funksiyalarındandır. Bu
funksiyalar mәcmusu hәr hansı bir dövlәtin varlığını tәmin edәn mühüm prioritet milli

tәhlükәsizlikdәn keçir. Milli tәhlükәsizlik (national security) dövlәtin daxili vә xarici
tәhlükәlәrdәn qorunma sәviyyәsini, kәnardan mәnfi tәsirlәrә müqavimәt dayanıqlığını,
ölkәnin mövcudluğu üçün cәmiyyәtin vә onun vәtәndaşlarının stabil inkişafını tәmin
edәn daxili vә xarici şәrtlәr mәcmusunu xarakterizә edir.

Milli tәhlükәsizliyin әsas tәrkib hissәlәri aşağıdakılardır:
❒ Dövlәt tәhlükәsizliyi - dövlәtin daxili vә xarici tәhlükәlәrdәn qorunma sәviyyәsi;
❒ İctimai tәhlükәsizlik - şәxsiyyәtin, cәmiyyәtin vә dövlәtin daxili ümumi tәhlükәli

xarakterli hadisәlәrdәn qorunması sәviyyәsi;
❒ İqtisadi tәhlükәsizlik - iqtisadi tәlәbatların effektiv ödәnilmәsi, milli vә

beynәlxalq sәviyyәlәrdә ölkәnin iqtisadi maraqlarının qorunması;
❒ Enerji tәhlükәsizliyi - әhalinin, dövlәt vә iqtisadiyyatın müqabil keyfiyyәtli vә

iqtisadi girişli yanacaq-enerji resursları tәminatı defisitindәn qorunması;
❒ Texnogen tәhlükәsizlik - әhalinin, istehsal heyәtinin, iqtisadiyyatın vә әtraf

mühitin tәhlükәli texnogen xarakterli hadisәlәrdәn qorunması vәziyyәti;
❒ Ərzaq tәhlükәsizliyi - insanların yetәrli hәcmdә tәhlükәli olmayan qida

mәhsullarını fiziki vә iqtisadi baxımdan әldә etmәk imkanlılığının tәminatı;
❒ İnformasiya tәhlükәsizliyi - dövlәtin informasiya resurslarının vә informasiya

sferasında şәxsiyyәt vә cәmiyyәtin hüquqlarının qorunması vәziyyәti;
❒ Ekoloji tәhlükәsizlik - ekoloji tәhlükәli tәbii vә antropogen amillәrin әtraf mühitә

vә insana neqtiv tәsirinin mümkün qәbul edilә bilәn hәddi.
Dünya siyasәtinin әn mühüm problemi müharibә vә sülh problemidir. XX әsrin

әvvәllәrinә qәdәr müharibәlәr lokal xarakter daşıyırdısa, XX әsrdә silahlı toqquşmalar
daha çox beynәlmilәllәşmә kimi tәhlükәli meyil almağa başlamışdı. Belә ki, XVII
әsrdә müharibәlәrin gedişindә Avropa әrazisindә 3,3 milyon nәfәr, XVIII әsrdә 5,64
milyon nәfәr, 1801-1914-cü illәrdә 5,7 milyon nәfәr hәlak olmuşdur. Daha ağır
nәticәlәr isә XX yüzilliyin iki dünya müharibәsi dövründә baş vermişdir. Bu
müharibәlәr 73 milyondan artıq insan hәyatı aparmışdır.

I vә II dünya müharibәlәrinin nәticәlәri haqqında mәlumatlar cәdvәl 16-da
verilmişdir.

II Dünya Müharibәsindәn sonra 200-dәn çox lokal vә regional münaqişә baş vermiş
vә burada tәxminәn 20 milyon nәfәr insan hәlak olmuşdur.

Hazırkı beynәlxalq münasibәtlәr tәcrübәsindә hәrbi gücün tәtbiqi bütün bәşәriyyәti
fәlakәtlә üz-üzә qoya bilәr. Dünya birliyi hәrbi münaqişәlәrin qarşısını rüşeymdә
almağa böyük diqqәt yetirir. Müasir dünya tәcrübәsinә beynәlxalq tәhlükәsizliyin tәmin
edilmәsinin üç әsas üsulu mәlumdur:
 tәzyiqin müxtәlif formaları vasitәsilә mümkün tәcavüzün qarşısının alınması

(iqtisadi, siyasi, psixoloji vә s.);
 tәcavüzkarın ona qarşı konkret praktiki hәrәkәtlәrin tәtbiqi ilә cәzalandırılması.
Xarici müdaxilәdәn müdafiә, milli vә dövlәt süverenliyinin әrazi ekspansiyaları ilә

möhkәmlәndirilmәsi hәrbi-sәnaye istehsalının vә hәrbi xәrclәrin artımı ilә müşayiәt

olunaraq dünya iqtisadiyyatının militarizasiyasını genişlәndirir. Militarizasiya (latınca
- militaris - hәrbi) dövlәt orqanlarının iqtisadiyyat sferasında, siyasәt vә sosiumda
dövlәtin hәrbi gücünün artmasına yönәlmiş hәrәkәtlәr mәcmusunu ifadә edir.
İqtisadiyyatın militarizasiyası hәrbi sektorun milli tәsәrrüfatın digәr sektorlarına
nisbәtdә genişlәnәrәk digәr sahәlәrә zәrәri ilә irәlilәyiş tapır.

İqtisadiyyatın militarizasiyasının startistikası göstәrir ki, ayrı-ayrı ölkәlәrdә
silahlanmsı prosesi vüsәtlә davam edir. Hazırda dünya әhalisinin 25 milyondan çoxu
dinc mәhsuldar әmәkdәn kәnarda qalaraq hәrbi işlәrә cәlb olunmuşdur. Bundan da
artıq әhali isә müvafiq hәrbi qüvvәlәrin xidmәtinә sәfәrbәr edilmişlәr. İqtisadiyyatın
militarizasiyası problemi inkişaf etmәkdә olan ölkәlәrdә kәskindir vә o, hәrbi sәnayesi
olan ölkәlәrdә silah ticarәti hesabına daha da artır. Bütün bunlar dünyanın hәrbi-siyasi
probleminin qlobal xarakterliyindә tәzahür olunur.

Hәrbi ehtiyacların ödәnilmәsinә yönәlmiş - hәrbi texnika, silah, hәrbi texniki-
lәvazimat vә digәr müvafiq tәyinatlı mәhsullar, hәmçinin, müdafiә mәqsәdlәri üçün
yerinә yetirilәn elmi-texniki vә s. işlәr - hәrbi mәhsul (military products) adlanır. Hәrbi
mәhsul istehsal vasitәlәri istehsalı vә insanların zәruri tәlәblәrinin ödәnişinә xidmәt
göstәrmir vә dövlәt tәrәfindәn hәrbi ehtiyaclara mәsrәf olunun xәrclәr sosial vә iqtisadi
rifah hesab olunmurlar. Bununla belә, keynsçi yanaşmada tәyinatından asılı olmayaraq
iqtisadiyyatın hәr hansı sahәsindә investisiya aktivliyinin, mәşğulluğun güclәndirilmәsi

Göstәricilәr
I dünya

müharibәsi
II dünya

müharibәsi

Davametmә müddәti (il, ay) 4 il, 3,5 ay 6 il

İştirakçı dövlәtlәrin sayı 30-dan çox 60-dan çox

İştirakçı dövlәtlәrin ümumi aktiv әhalisi (nәfәr) 1 milyard 1,7 milyard

Hәrbi әmәliyyatların sahәsi (milyon km2) 4-dәn çox 22-dәn çox

Sәfәrbәr olunmuş hәrbi qüvvәlәr (milyon nәfәr) 70-dәn çox 110-dan çox

Hәlak olanların sayı (milyon nәfәr) 13,6 60-dan çox

Yaralılar vә әlillәr (nәfәr) 20-dәn çox 90-dan çox

Maddi zәrәr (milyard ABŞ dolları) 360 4000

Tәyyarәlәrin sayı (min әdәd) 181,9 667

Tankların sayı (min әdәd) 9,2 282

Artilleriya qurğuları vә minomyotların sayı (min әdәd) 168,9 2527

Cәdvәl 16. I vә II Dünya müharibәlәri

milli gәlir sәviyyәsindә dövlәt xәrclәrinin stimullaşdırılması effekti ilә müşayiәt olunur.
Sәnaye üsullu hәrbi mәhsul bir qayda olaraq Hәrbi-Sәnaye Kompleksinә, HSK (Mili-
tary-Industrial Complex) mәnsub istehsal qurumlarında hazırlanır. HSK - dövlәtin vә
onun hәrbi strukturlarının müvafiq tәlәblәrinin ödәnilmәsinә yönәlmiş hәrbi vә xüsusi
texnikanın hazırlanmasını hәyata keçirәn elmi-tәdqiqat vә istehsal müәssisәlәri
mәcmusudur. HSK-nin nüvәsini hәrbi-sәnaye konsernlәri tәşkil edirlәr ki, onlar da
fәaliyyәtlәrindә hәrbi mәhsul tәlәbinin davamlı artmasında maraqlıdırlar. HSK hәrbi-
siyasi, hәrbi-iqtisadi qәrarların qәbul edilmәsinә ümumilikdә isә geosiyasi situasiyaya
tәsir göstәrir. HSK-nin sinonimi kimi Müdafiә Sәnayesi Kompleksi ifadәsi dә işlәnilir.

Dünya silah ticarәti, dünya silah vә hәrbi texnika bazarı (world market for arms
and military equipment) vasitәsi ilә hәyata keçirilir. Dünya silah vә hәrbi texnika bazarı
dünya әmtәә bazarının tәrkib hissәsi olaraq dünya әmtәә dövriyyәsindә mühüm rol
oynayır. Bu bazarda mühüm satıcılar (85%) qismindә “böyük yeddilik” ölkәlәri vә
Rusiya çıxış edirlәr. Əsas alıcılar isә daxildә repressiyalar hәyata keçirәn avtoritar vә
diktatura rejimlәri olan ölkәlәrdir (Sudan, Birma, Konqo Respublikası, Kolumbiya,
Filip pin, İran vә s.). Dünya silah bazarının lideri ABŞ hesab olunur. Silah istehsalı
dövriyyәsi orta illik 40-50 milyard dollardan çox “Boeing” korporasiyası (müasir qırıcı
vә bombardmançı tәyyarәlәr, peyk vә peyk sistemlәri, elektron sistemlәr, hәrbi hava
qüvvәlәrindә müdafiә sistemlәri) dünyada silah istehsalında ön mövqedә dayanır.
Dünyanın mühüm silah istehsalçıları sırasında raket (“Patriot”) üzrә illik dövriyyәsi
40 milyard dollara yaxın “Lockheed Martin” vә aviadaşıyıcı gәmilәr, submarina vә
hәrbi gәmilәr üzrә 30 milyard dollarlıq dövriyyәsi olan “Northrop Grumman” şirkәtlәri
yer alırlar. Müasir hәrb sistemindә hәrbi-dәniz qüvvәlәrinin mühüm yeri vardır. Do-
nanmalar sualtı vә suüstü gәmilәrlә yanaşı, nәhәng aviadaşıyıcı hәrbi gәmilәri ilә dә
qüdrәtlidirlәr. Belә gәmilәr 1492-ci ildә Amerikanı kәşf etmiş Xristafor Kolumbun
(1451-1506) İspaniyadan çıxaraq Atlantik okeanı keçmiş karavella adlanan yelkәnli
“Santa-Mariya”, “Pinta” vә “Ninya” gәmilәrindәn müqayisәedilmәz dәrәcәdә
fәrqlәnirilәr. Ancaq mahiyyәt ondan ibarәtdir ki, ABŞ-da X.Kolumbun gәlişindәn 500
il sonra “Enterprayz” adlı gәmi yaradılmışdlır. Hәmin gәmi üzәn hәrbi aerodrom ol-
maqla uzunluğu 342,3 m, su tutumu 87 min tondur. Gәminin göyәrtәsindәn 15
saniyәlik intervalla 25 dәqiqә әrzindә 100 qırıcı qalxa bilәr. Burada eyni zamanda 4600
hәrbiçi çalışır. 50 ildәn çox istismarda olmasına baxmayaraq “Enterprayz” yenә dә
hәrbi növbәdәdir.

Hәrbi xәrclәr dövlәtin müdafiәsi, hәrbi qüvvәlәrin saxlanılmasının hazırkı faktiki
xәrclәri olaraq, әsasәn, dövlәt büdcәsi hesabına formalaşdırılır. Hәrbi xәrclәr ölçülәrinә
görә mülki xәrclәri üstәlәyәrәk iqtisadi inkişafa ciddi tәsir edir. 2016-cı ildә dünyada
hәrbi xәrclәr 1,7 trilyon dollar tәşkil edib.

İsveçin paytaxtı Stokholmda yerlәşәn Dünya Problemlәrini Araşdırma üzrә
Stokholm İnstitutu - SİPRİ-nin (ingiliscә - Stockholm International Peace Research
Institute, SIPRI - Dünya Problemlәrini Araşdırma üzrә Stokholm İnstitutu, SİPRİ)

hazırladığı hesabata әsasәn, hәrbi xәrclәr dünya ÜDM-nin 2,3%-ni tәşkil edir. 2015-
ci ildә dә dünyada әn böyük xәrclәrә ABŞ sahibdir. Onun payına dünyanın hәrbi
xәrclәrinin 36%-i düşür. Ondan sonrakı yerlәri isә ÇXR, Sәudiyyә Ərәbistanı vә Rusiya
tutur. Ən çox hәrbi xәrclәr sırasında 22,6 milyard ABŞ dolları hәcmi ilә Türkiyә 15-ci
yerdәdir. Dünyada hәrbi xәrclәrini 2014-cü ildәn sonra әn çox artıran ölkә Ukraynadır
- 20%. Bu siyahıda 17%-lә ikinci yerdә Sәudiyyә Ərәbistanı gәlir. Böyük hәrbi xәrclәr
60 milyon ABŞ dolları hәcmindә Böyük Britaniya, Fransa, vә Yaponiyaya, 50 miyon
ABŞ dolları hәcmindә AFR vә Sәudiyyә Ərәbistanına, 40 milyon ABŞ dolları
hәcmindә Hindistan vә İtaliyaya mәxsusdur. NATO-nun xәrclәri isә 850 milyard ABŞ
dolları tәşkil edir.

Dünya silah ixracına da 33% payla ABŞ liderlik edir. İkinci yerdә isә 25% payla
Rusiya gәlir. Silah ixrac edәnlәrin ilk onluğuna ÇXR (5,9%), Fransa (5,6%), AFR
(4,7%), Böyük Britaniya (4,5%), İspaniya (3,5%), İtaliya (2,7%), Ukrayna (2,6%) vә
Niderland (2%) daxildir.

Silah idxalında isә 14% payla Hindistan liderdir. Sonrakı yerlәri Sәudiyyә
Ərәbistanı (7%), ÇXR (4,7%), BƏƏ (4,6%), Avstraliya (3,6%), Türkiyә (3,4%), Pakis -
tan (3,3%), Vyetnam (2,9%), ABŞ (2,9%) vә Koreya Respublikası (2,6%) tutur.

Silahlarla bağlı statistikanın digәr mәlumatlarına nәzәr yetirdikdә görәrik ki, hәr il
dünyada orta hesabla 8-9 milyon kiçik vә yüngül silah, 12 milyarda yaxın patron is-
tehsal olunur, silah vә hәrbi texnika istehsalı büdcәsi isә 1 trilyon dollara yaxınlaşır.
Hazırda dünyada hәr 10 adama 1 tapança düşür vә hәr gün odlu silahdan istifadәyә
görә 1000 insan mәhv olur.

Böyük Britaniyanın paytaxtı Londonda yerlәşәn Beynәlxalq Strateji Araşdırmalar
İnstitutunun hesabatında (The International Institute for Strategic Studies, IISS) ordu
sayı üzrә 10 ölkәnin adı qeyd olunub (ABŞ dolları ilә):

1. ÇXR - 2,4 milyon;
2. ABŞ - 1,5 milyon;
3. Hindistan - 1,3 milyon;
4. KXDR - 1,2 milyon;
5. Rusiya - 900 min;
6. Türkiyә - 789 min (NATO-da ABŞ-dan sonra ikinci);
7. Koreya Respublikası - 665 min;
8. Pakistan - 590 min;
9. Vyetnam - 485 min;
10. İran - 460 min.
Bununla belә, müvafiq reytinq qurumları bir çox parametrlәri nәzәrә almaqla

dünyanın әn güclü 5 ordusu sırasında müasir hәrbi silaha vә mәntiqi sistemlәrә sahib
ABŞ-a yer verirlәr. İkinci yeri qlobal diametrdә mübarizәlәrdә iştirak etmәk üçün
kifayәt qәdәr gücә sahib Çin Xalq Azadlıq Ordusu, üçüncü yeri Hindistan, dördüncü
yeri Rusiya, beşinci yeri Böyük Britaniya tutur. Əlbәttә, bu son dәrәcә dәqiqlәşdi -
rilmәmiş vә dәyişәn reytinqdir.

Hәrbi statistika saytı - “Qlobal Fire Power” dünyanın әn güclü ordularının ilk
onluğunda ABŞ, Rusiya, ÇXR, Hindistan, Fransa, Böyük Britaniya, Yaponiya, Türkiyә,
AFR vә İtaliyanı göstәrir. Bu kimi digәr hәrbi-statistik mәlumatlarda canlı vә texniki
qüvvә sayı, elәcә dә müdafiә xәrclәri baxımından әn güclü 5 türk ordusu haqqında
yazılara da rast gәlinir.

1. Türkiyә: aktiv әsgәr sayı 650 min, ehtiyatda 380 min nәfәr. Ölkәnin 3752 tankı,
1020 hәrbi tәyyarәsi, 194 döyüş gәmisi var. Müdafiә xәrclәri 18,5 milyard ABŞ
dollardır.

2. Özbәkistan: aktiv әsgәr sayı 65 min, ehtiyatda 20 min nәfәr. Ölkәnin 420 tankı,
166 hәrbi tәyyarәsi var. Müdafiә xәrci 2,7 milyard ABŞ dollardır.

3. Qazaxıstan: aktiv әsgәr sayı 110 min, ehtiyatda 378 min nәfәr. Ölkәnin 300 tankı,
244 hәrbi tәyyarәsi, 15 döyüş gәmisi var. Müdafiә xәrclәri 2,5 milyard ABŞ dollardır.

4. Türkmәnistan: aktiv әsgәr sayı 22 min, ehtiyatda 35 min nәfәr. Ölkәnin 712 tankı,
64 hәrbi tәyyarәsi, 4 döyüş gәmisi var. Müdafiә xәrclәri 200 milyon ABŞ dollardır.

5. Azәrbaycan: aktiv әsgәr sayı 70 min, ehtiyata 300 min nәfәr. Azәrbaycanın 314
tankı, 121 hәrbi tәyyarәsi vә 47 döyüş gәmisi var. Müdafiә xәrclәri 3,2 milyard milyard
ABŞ dollardır.

Qlobal Atәş Gücü şirkәti (Qlobal Fire Power) 2017-ci ildә dünyanın әn güclü
orduları siyahısında Azәrbaycana 58-cı yeri vermәklә onu Cәnubi Qafqazda әn güclü
ordu kimi qiymәtlәndirmişdir. Hәmin siyahıya görә, Azәrbaycan postsovet mәkanı
ölkәlәri arasında beşinci yeri tutmuşdur. Bu siyahıda Ukrayna 30-cü, Özbәkistan 48-
ci, Belarus 49-cu, Qazaxıstan 55-ci, Gürcüstan isә 82-ci, Ermәnistan 93-cü yerdәdir.
Şirkәtin reytinq cәdvәlindә ilk onluqda ABŞ, Rusiya, Çin, Hindistan, Fransa, Britaniya,
Yaponiya, Türkiyә, Almaniya vә Misir öz yerlәrini qoruyub. Azәrbaycanın müttәfiqlәri
sayılan Pakistan vә İsrail 13 vә 15-ci, cәnub qonşumuz İran isә 21-ci yeri tutmuşdur.

Hәrbi güc baxımından әrazilәrimizi işğal altında saxlayan Ermәnistanı Azәrbaycan -
dan fәrqlәndirirlәr. Bir sıra hesabatlarda hәrbi güc baxımından Azәrbaycan Ermәnistanı
xeyli geridә qoyur. Belә ki, Azәrbaycanda әsgәr sayının 130 min, Ermәnis tan da isә 60
min olduğu göstәrilir. Bu müstәvidә Azәrbaycanın әhali sayının çoxlu ğu nәzәrә
alındıqda onun ehtiyat qüvvәlәrinin sayının Ermәnistanı qat-qat üstәlәyәcәyi şübhә
doğurmur. Digәr tәrәfdәn, o da faktır ki, Ermәnistandakı demoqrafik vәziyyәt ona şәxsi
heyәti normal komplektlәşdirmәyә imkan vermir. Buna görә dә Ermәnistanda sovet
dövründәn qalma 2 illik çağırış müddәtini aşağı endirә bilmir. Azәrbaycanda isә bu
müddәt 1,5 ildir. Bununla belә, Azәrbaycanda әhali sayı artır, Ermәnistanda isә depo -
pul yasiya sürәtlәnir vә hәr il burada 80-90 min әhali azalır. Azәrbaycanda әks proseslәr
gedir vә ölkәnin әhali sayı 10 milyon nәfәri aşmaq üzrәdir. Burada bir mәqam da
vurğulanmalıdır ki, Ermәnistan ordusunun silahlarının әksәriy yәti Rusiya istehsalıdır.
Azәrbaycan isә dünyanın mühüm silah istehsalçılarının arsena lına malikdir. Bundan
başqa, Azәrbaycanda müdafiә sәnayesi yaradılmışdır vә burada da 1000-dәn çox adda
hәrbi tәyinatlı mәhsul istehsal olunur. Hәmin mәhsullar beynәl xalq standartlara

uyğundur vә bir sıra göstәricilәr üzrә ölkәni idxaldan asılılığı azaldır vә hәmçinin yaxşı
ixrac potensialı yaradır. Belә ki, Azәrbaycan silah ixrac edәn ölkәyә çevrilir.

Azәrbaycanın tankları, BTR-lәri vә hәrbi tәyyәrәlәri Ermәnistandan 3 dәfә çoxdur
vә burada döyüş helikopterlәrinin vә müasir pilotsuz uçuş aparatlarının sayı da xeyli
üstündür. Bir çox xarici mәnbәlәrdә Azәrbaycanın 700 BMP vә BBМ-yә, 440 tanka
(Т-90SA vә Т-72), 14 qırıcı vә 30 nәqliyyat-döyüş tәyyarәsinә, 40 hәrbi (o cümlәdәn
19 hücum xarakterli) vertolyota (Мi-8/17 Мi-24/35 МİQ-29 Su-25) malik olduğu
haqqında tәxminlәr var. Ermәnistanda isә 200 tank, (әsasәn, Т-72) 240 BMP vә BTR,
240 artilleriya, 15 әdәd Su-25 tipli qırıcı tәyyarә, 10-a yaxın bombardmançı tәyyarә,
eynilә onun qәdәr dә Мi-8/17 tipli zirehli vertolyotun olduğu göstәrilir. Azәrbaycan,
hәmçinin, özünün raket qurğularının, artilleriya arsenalının müasirliyi, uzaq hәdәfliliyi
keyfiyyәti vә kәmiyyәti ilә dә Ermәnistanı qabaqlayır.

Burada Ermәnistandan fәrqli Azәrbaycanın dәniz ölkәsi olması vә Hәrbi Dәniz
Qüvvәlәrinә malikliyidir ki, bu da onun hәrbi qüdrәtini xeyli yüksәldir. Bu müqayisәdә
xüsusi bir mәqam da vurğulanmalıdır ki, Ermәnistanda Azәrbaycandan fәrqli olaraq
digәr bir dövlәtin hәrbi bazası yerlәşir. Müvafiq hesabatlarda göstәrilir ki, Rusiyanın
Ermәnistanın Gümrü şәhәrindә yerlәşәn (müqavilәyә görә 2044-cü ilә qәdәr) 102 saylı
hәrbi bazasından 5 min nәfәrlik şәxsi heyәti, 74 tankı, 201 döyüş maşını, 84 artilleriya
qurğusu (8 minaatan, 8 çoxlülәli reaktiv artilleriya qurğusu, 68 özüyeriyәn vә qoşqulu
top), 18 әdәd MİG-29 tәyyarәsi olan 1 döyüş eskadronu, S-300V raketdәn müdafiә
sistemlәri ilә tәchiz edilmiş 2 raket batareyası, SA-6 ilә tәchiz edilmiş 1 raket batareyası
vardır. Nәzәrә alındıqda ki, Ermәnistanın Rusiya ilә hәrbi ittifaqı var vә konsprativ
saxlanılsa da, Qarabağ döyüşlәrindә bu amil hәllәdici rol oynamışdır, әlbәttә, onda
Azәrbaycan üçün belә vәziyyәt әlavә tәhdid mәnbәyi rolunda çıxış edә bilәr.

Ümumilikdә Şimali Qafqaz regionunda Erministan ordusu bir sıra parametrlәrdә
NATO-ya geniş inteqrasiya kursu götürmüş Gürcüstandan da geridә qalır. Statistika
göstәrir ki, Gürcüstan ÜDM-in 5,6%-i, Ermәnistan 4,2%-i, Azәrbaycan isә 3,4%-i
qәdәr silah alınmasına vәsait xәrclәyir. Bütün bu müqayisәlәrdә xüsususi ilә vurğulan -
malıdır ki, Azәrbaycan özünün hәrbi gücünü 2016-ci ildә mәşhur “Aprel döyüşündә”
bir daha göstәrdi. Azәrbaycan ordusunun hәmlәlәri nәticәsindә düşmәn tәrәfi sarsıdıcı
zәrbәlәrlә ağır itkilәrә mәruz qaldı. Bu döyüş hәm dә 1993-ci ildә Ermәnistan
Respublikası Silahlı Qüvvәlәri tәrәfindәn işğal edimiş vә Azәrbaycan ordusunun 1994-
cü ilin әvvәlindә keçirdiyi Horadiz әmәliyyatı zamanı azad olunmuş Cәbrayıl ray-
onunun Cocuq Mәrcanlı kәndinin tәhlükәsizliyinin tәmin edilmәsi vә buraya sakinlәrin
qayıtması hadisәsi ilә dә yaddaşlarda qalmışdır. Belә ki, 2016-cı ilin 2 aprelindә Cocuq
Mәrcanlıda yerlәşәn Lәlә tәpә yüksәkliyi başda olmaqla ermәni ordusu hәmin
әrazilәrdәn tam qovulmuş vә kәnd bütünlüklә Azәrbaycan Silahlı Qüvvәlәrinin
nәzarәtinә keçmişdir. Prezident İlham Əliyevi kәndin bәrpası ilә bağlı 2017-ci il
yanvarında müvafiq Sәrәncam imzalanmış vә qısa bir müddәtdә bu әrazilәr minalardan
tәmizlәnmiş vә yaşayış üçün әlverişli vәziyyәtә gәtirilmişdir. Burada başlanan böyük

tikinti-quruculuq işlәri sayәsindә kәndә yüzlәrlә ailә qayıtmış vә Cocuq Mәrcanlı
özünü yeni hәyat vә inkişaf mәrhәlәsinә qәdәm qoymuşdur. Burada hәm dә Prezident
İlham Əliyevin tapşırığına, әsasәn, Şuşa mәscidinin bәnzәri olan mәscid inşa
edilmişdir. Bununla hәm dә dünyaya bir daha bәyan edilmişdir ki, islam alәminin bir
parçası olan Azәrbaycan öz tarixi keçmişinә daim sadiqdir. Böyük Qayıdışın başlanğıcı
kimi Cocuq Mәrcanlının bәrpası ilә bağlı dövlәt sәviyyәsindә hәyata keçirilәn bu
miqyaslı tәdbirlәr bir daha tәsdiqlәyir ki, işğal altındakı torpaqların azad olunması
uğrunda xalqımız mübarizәsini sona çatdıracaqdır.

Qlobal iqtisadiyyatın hәrbi probleminә nәzәr yetirdikdә görәrik ki, hazırda dünyada
raket-nüvә, kimyәvi, bakterioloji, bioloji silah ehtiyatlarının toplanması mövcud
müdafiә tәlәblәrini qat-qat üstәlәyir. Belә ki, kütlәvi qırğın silahlarının artımı elә bir
sәviyyәyә qalxmışdır ki, o artıq özünün әsas - düşmәni zәrәsizlәşdirmәk mәqsәdlәrinә
cavab vermәyәrәk dünyanın sonrakı mövcudluğunu şübhә altına alır. Bu baxımdan
nüvә silahı arsenalı bәşәriyyәtin mövcudluğu üçün daha böyük tәhlükә yaradır.
Nüvәsiz, zorakılıq olmayan sülhә nailolma fövqәladә әhәmiyyәtli vә çәtin vәzifәdir.
Onun hәllini tapmaq yalnız bütün dövlәtlәrin vә xalqların, planetin bütün insanlarının
birgә qüvvәsi ilә mümkündür. Nüvә silahı dövründә müharibә xarici siyasәtin alәti ola
bilmәz. Bütün aparılan sәylәrә baxmayaraq dünyada dövlәtlәr vә hәrbi bloklar arasında
üstün olaraq nüvә vә nüvә-istilik silahlarından istifadә әsaslı hәrbi münaqişә - nüvә
müharibәsi tәhlükәsi hәlә dә kәskin problem olaraq qalır. Hazırda bu istiqamәdә
mühüm beynәlxalq sәnәd kimi BMT-nin 1968-ci il “Nüvә silahının yayılmaması
müqavilәsi” çıxış edir. Müqavilә görә, nüvә dövlәtlәri  - 1967-ci ilin 1 yanvarına qәdәr
nüvә silahını yaratmış vә sınaqdan keçirmiş ölkәlәr - SSRİ, ABŞ, Böyük Britaniya,
Fransa vә ÇXR hesab olunurlar. Lakin müasir nüvә klubunun üzvlәr siyahısı daha
genişdir. Buraya nüvә silahı sınağı keçirmiş - 1974-cü ildә Hindistan, 1998-ci ildә
Pakis tan, 2006-cı ildә KXDR dә daxildir. Rәsmi elan olunmasa da, İsrail dövlәti nüvә
silahına malikdir. Bu istiqamәtdә beynәlxalq qınaq meydanına çәkilmiş İran dövlәtinin
dә adı çәkilir.

Nüvә silahları icad edildikdәn sonra müharibә zamanı onu praktiki tәtbiq edәn ölkә
ABŞ olmuşdur. 1945-ci ilin avqustunda ABŞ Yaponiyanın Naqasaki vә Xirosima
şәrlәrini atom silahı ilә bombalamışdır. Bu zamanda başlayaraq dünya dövlәtlәri vә
beynәlxalq ictimaiyyәt nüvә müharibәsi tәhlükәsinin aradan qaldırılması uğrunda
mübarizә aparır. Bu mübarizәdә bir sıra beynәlxalq, iki vә çoxtәrәfli saziş vә konven-
siyalar qәbul olunmuş vә imzalanmışdır ki, onlarada aşağıdakılardır:

❖ Strateji vә hücum silahlarının mәhdudlaşdırılması sahәsindә SSRİ ilә ABŞ
arasında 26 may 1972-ci ildә imzalanmış müvәqqәti saziş;

❖ Strateji vә hücum silahlarının mәhdudlaşdırılması sahәsindә SSRİ ilә ABŞ
arasında 18 iyun 1978-ci ildә imzalanmış müvәqqәti saziş;

❖ Nüvә müharibәsinin qarşısının alınması bәyannamәsi 9 dekabr 1981-ci ildә BMT
Baş Assambleyasının 36-cı sessiyasının qәtnamәsi;

❖ ABŞ-la Rusiya arasında strateji vә hücum silahlarının azaldılması vә mәhdudlaş -
ması haqqında 30-31 iyul 1991-ci il Praqa sazişi;

❖ ABŞ-la Rusiya arasında strateji vә hücum silahlarının azaldılması vә mәhdudlaş -
ması haqqında 9 aprel 2010-ci il Praqa sazişi.

Qlobal hәrbi problemin aradan qaldırılması uğrunda sәylәr davam etsә dünyanın
ayrı-ayrı yerlәrindә müharibә ocaqları qalmaqda davam edir. Bu isә iqtisadiyyatın hәlә
dә militarizasiyasının davam etmәsinә әlavә stimullar verir.

10.24. “Soyuq müharibә” vә onun siyasi-iqtisadi nәticәlәri

Hәrbi gücün nümayişinin yeni mәrhәlәsi II Dünya Müharibәsindәn başlanğıc alır.
Bu müharibәdә ittifaqda olmuşlar, әks cәbhәdә dayanmışlar müharibәdәn sonra
yenidәn mövqe dәyişikliklәri edәrәk yeni cәbhәlәşmәlәr, qütblәşmәlәr yaratmışlar.
Xüsusәn dә, 1940-cı illәrdәn 1990-cı illәrin başlanğıcına qәdәr SSRİ vә onun
müttәfiqlәri ilә ABŞ vә onun müttәfiqlәri arasında qlobal, geosiyasi, iqtisadi vә ideoloji
cәbhәlәşmә olan “soyuq müharibә” dövründә daha kәskin xarakter almışdır. “Soyuq
müharibә” (cold war) SSRİ dövlәti ilә onun müttәfiqlәri vә ABŞ dövlәti ilә onun
müttәfiqlәri arasında 5 mart 1946-cı ildәn 26 dekabr 1991-ci ilә kimi davam etmiş
qlobal geosiyasi, hәrbi, iqtisadi vә ideoloji cәhbәlәşmә olmuşdur. Burada “müharibә”
sözü şәrtidir. Belә ki, birbaşa düşüncәdә ölkәlәr arasında müharibә olmamışdır. “Soyuq
müharibә”nin әsasında ictimai quruluşların müxtәlifliyi tәşkil edәn ideoloji amil
dayanırdı. Kapitalist vә sosialist modellәri arasındakı dәrin ziddiyyәtlәr bu müharibәnin
әsasını tәşkil edirdi. Bu zaman iki fövqәl dövlәt dünya düzümünü öz ideologiyalarına
uyğun qurmaq istәyirdilәr. “Soyuq müharibә” ifadәsini ilk dәfә ingilis yazıçısı vә pub-
lisisti Corc Oruel (1903-1950) 19 oktyabr 1945-ci ildә Böyük Britaniyanın hәftәlik
mәcmuәsi “Tribun”da “Sәn vә atom bombası” mәqalәsindә işlәtmişdir. Rәsmi olaraq
isә bu ifadә ilk dәfә ABŞ prezidenti Harri Trumenin (1884-1972) mәslәhәtçisi Bernard
Baruxun (1870-1965) 1947-ci il 16 apreldә Cәnubi Karolina ştatında Nümayәndәlәr
Palatası qarşısındakı çıxışında istifadә olunmuşdur. Soyuq müharibә fövqәldövlәtlәr
arasında qütblәşmәyә gәtirmiş vә bipolyarlıq yaratmışdır. “Soyuq müharibә”
fövqәldövlәtlәr arasında qütblәşmәyә gәtirmiş vә bipolyarlıq yaratmışdır. Bipolyarlıq
(ingiliscә - bipolarity - iki qütblülük) dünya güclәri balansı sistemindә iki vә daha artıq
güc mәrkәzinin mövcudluğu ilә xarakterizә olunan beynәlxalq münasibәtlәr sisteminin
xassәsi kimi anlaşılır. 1946-1991-ci ilәr SSRİ vә ABŞ münasibәtlәri bipolyarlığın
nümunәsidir.

Qәrb burjua demokratiyası, marksistlәr isә kommunist ideolgiyasının dünyaya sahib
çıxacağı iddiasında idilәr. Ona görә dә tәrәflәr bir-birinә qarşı ideoloji mübarizәyә vә
ideoloji tәxribata müstәsna әhәmiyyәt verirdilәr. Bundan irәli gәlәrәk ABŞ Konqresi
1951-ci ildә sosialist ölkәlәrindә, xüsusәn, SSRİ-dә ideoloji-siyasi tәxribat üçün 100
milyon dollar vәsait ayırmışdı. Statistika göstәrir ki, bütün soyuq müharibә dövründә

ideoloji tәxribat mәqsәdilә tәrәflәr milyardlarla dollar vәsait mәsrәf etmişlәr. Bununla
belә, onlar siyasi vә iqtisadi çәkişmәlәrdә sürәtlә silahlanmaya daha geniş yer
verirdilәr. Belә ki, 1945-ci ildә atom silahını praktiki istifadә edәn vә 1952-ci ildә is-
tilik-nüvә hidrogen bombasını yaradan ABŞ digәr hәrbi texnika vә silah istehsalı
istiqamәtindә sәylәrini genişlәndirmişdi. O, 1950-60-cı illәrdә kontinentlәrarası strateji
bombardmançılar donanması vә ilk raketdaşıyıcı sualtı qayıqları, nüvә bombasına
malik zәrbәvurucu atom aviadaşıyıcısı yaratmağa nail oldu. Uzaqhәdәfli raketlәr
istehsalını geciklәndirәrәk bu sahәdә SSRİ-ni qabaqladı. Onlar 1960-1980-cı illәrdә
“Perşinq” vә uzaqmәnzilli raketlәr, neytron döyüş vasitәlәri yaratdılar. Silahlanma
rәqabәti bununla bitmәdi. ABŞ 1982-1983-cü illәrdә geniş silahlanma proqramı qәbul
etdi. 1981-1989-cu illәrdә ABŞ prezidenti olmuş Ronald Reyqan (1911-2004)
tәrәfindәn 23 mart 1983-cü ildә elmi-tәdqiqat vә sınaq-tәcrübә işlәri üzrә bәyan edilmiş
“Strateji müdafiә tәşәbbüsü” (strategic defense initiative) adlanan uzunmüddәtli pro-
qram qәbul olundu. Bu proqramda qitәlәrlәrarası ballistik raketlәrin, raketdaşıyıcı sualtı
qayıqların istehsalının genişlәndirilmәsi vә s. yüksәk müdafiә tәyinatlı strateji
mәsәlәlәr yer almışdı. Onun başlıca mәqsәdini kosmik elementlәr әsaslı, kosmosdan
yerüstü vә dәniz hәdәflәrinin mümkün mәhvini istisna edәn vә ya mәhdudlaşdıran
geniş miqyaslı raketәqarşı müdafiә sisteminin hazırlanması ilә bağlı elmi-texniki
ehtiyatın yaradılması tәşkil etmişdir.

Bu әrәfәdә okeanın digәr tayında - SSRİ-dә dә güclü silahlanma proseslәri gedirdi.
Belә ki, burada әvvәllәr 1949-cu ildә atom silahı, 1953-cü ildә hidrogen bombası
sınaqdan keçirilmiş, 1957-ci ildә qitәlәrarası raketlәr yaradılmışdı. Vurğulanmalıdır
ki, SSRİ-nin 1977-ci ildә hazırladığı SS-20 adlanan ortamәnzilli raketlәr ABŞ-ın
“Perşinq-2” raketindәn dәfәlәrlә üstün olmuş vә bir sıra mühüm silahların gücünә vә
sayına görә SSRİ ABŞ-ı arxada qoymuşdur.

Soyuq müharibә illәrindә dünyanı nüfuz dairәsinә bölmәk uğrunda savaş yalnız
hәrbi xәrclәrin artırılması vә silah icadetmә sferasında getmirdi. Avropada vә Asiyada
möhkәmlәnmәk uğrunda geniş mübarizә aparılırdı. SSRİ 1945-1948-ci illәrdә
Avropada bir milyon km2 әrazini, 92 milyon әhalini öz nüfuz dairәsinә sala bilmişdi.
Bununla belә, o hәm dә Bosfor vә Dardanel boğazlarına nәzarәti güclәndirmәyә
çalışırdı. Buna cavab olaraq ABŞ 1947-ci il martın 12-dә ABŞ prezidenti Trümenin
irәli sürdüyü “Trümen doktrinası” hazırladı. Hәmin doktrinaya görә, ABŞ Türkiyә vә
Yunanıstanı SSRİ-nin nüfuz dairәsindәn uzaqlaşdırmaq üçün onlara 400 milyon dollar
yardım etdi. Bundan başqa, ABŞ 1947-ci il iyununda müharibәdә zәrәr çәkmiş Avropa
ölkәlәrinә iqtisadi yardım göstәrmәyi nәzәrdә tutan “Marşall planı” hazırladı. Hәmin
plana görә, ABŞ 1948-1951-ci illәrdә 16 ölkәyә 17 milyard dollar vәsait ayırdı. Bu
yardımdan SSRİ-nin nüfuz dairәsindә olan Mәrkәzi vә Cәnub-şәrqi Avropa ölkәlәri
yararlana bilmәdilәr.

Hәmin dövrdә qütblәşәn tәrәflәrin sәylәri ilә müxtәlif hәrbi, siyasi vә iqtisadi qu-
rumlar, Avropanın qәrbindә 1948-ci ildә Qәrb İttifaqı (1955-ci ildәn Qәrbi Avropa

İttifaqı), 1957-ci ildә Avropa İqtisadi Birliyi (Aİ-nin sәlәfi), Şәrqindә isә SSRİ-nin
başçılığı ilә sosialist ölkәlәrinin daxil olduğu Qarşılıqlı İqtisadi Yardım Şurası, QİYŞ
(The Council for Mutual Economic Assistance) yaradılmışdı. Keçmiş SSRİ vә Çex-
oslovakiya, Bolqarıstan, Macarıstan, Polşa vә Rumıniyanın iqti-
sadi mәşvәrәt üzrә nümayәndәlәrinin qәrarı ilә 5 yanvar
1949-cu ildә tәsis edilmiş QİYŞ 1949-1991-ci illәrdә
hökumәtlәrarası iqtisadi tәşkilat kimi fәaliyyәt göstәrmiş vә
mәnzil-qәrargahı SSRİ-nin paytaxtı Moskva şәhәrindә
yerlәşmişdir. Hәrbi ittifaqlar kimi isә Şimali Atlantika
Müqavilәsi Tәşkilatı - NATO, Sakit okean Tәhlükәsizlik Paktı - ANZUS, Cәnub-Şәrqi
Asiya ölkәlәri ittifaqı - SEATO, Bağdad paktı yaradılmışdı. Hәmin hәrbi bloklarda
Avropanın, Yaxın Şәrqin vә Asiyanın 25 dövlәti tәmsil olunmuşdu. Digәr qütbdә isә
hәrbi blok - 1955-ci ildә SSRİ tәrәfindәn Varşava Müqavilәsi ölkәlәri hәrbi alyansı
olmuşdur.

Soyuq müharibә qarşıdurmalardan da yan keçmәmişdir. Hәmin illәrdә Yaxın
Şәrqdә, Hindistanla Pakistan arasında vә digәr Hind-Çin әrizilәrindә münaqişәlәr
olmuş, ÇXR-dә, Vyetnamda, Koreyada vә Yunanıstanda vәtәndaş müharibәlәri, keçmiş
Çexoslovakiya dövlәtindә, Polşada, Macarıstanda, keçmiş Almaniya Demokratik
Respublikasında isә sovetlәrә qarşı itaәtsizliklәr baş vermişdir.

1953-cü ildә SSRİ-nin rәhbәri İ.Stalinin ölümündәn sonra soyuq müharibәdә
müәyyәn yumşalmalar başlandı. 1955-ci ildә SSRİ, ABŞ, Böyük Britaniya vә
Fransanın Avstriya ilә sülh imzalamaları Şәrq ilә Qәrb arasında gәrginliyin azalmasında
mühüm hadisә oldu. Lakin 1960-cı illәrin әvvәllәrindәn yenidәn gәrginliklәr yarandı.
Belә ki, 1961-ci ilin avqustunda “Berlin böhranı” baş verdi vә Berlinin qәrbi ilә şәrqi
arasında daş divar çәkildi. 1962-ci ilin yayında SSRİ Amerika qitәsindә strateji
müttәfiqi Kubada gizli olaraq ortamәnzilli raketlәr yerlәşdirdi. Cavab olaraq ABŞ da
Kuba sahillәrinә 200-ә qәdәr hәrbi gәmi göndәrdi. Karib böhranı adlan gәrginlik 1962-
ci ilin noyabrında dinc yolla hәllini tapdı.

Soyuq müharibә dövründә yumşalmanın yeni dalğası 1960-70-cı illәri әhatә
etmişdir. 1972-ci ilin mayında ABŞ prezidenti Riçarad Milxauz Nikson (1913-1994)
Moskvaya rәsmi sәfәrә gәldi vә SSRİ ilә ABŞ arasında qarşılıqlı әlaqәlәrin әsasları
sәnәdi vә hәmçinin, 5 il müddәti nәzәrdә tutan strateji silahların mәhdudlaşdırılması -
SSM-1 müqavilәsi imzalandı. 1974-cü ilin noyabrında SSRİ-nin Vladivostok şәhәrindә
ABŞ prezidenti Cerald Rudolf Fordla (1913-2006) SSRİ rәhbәri Leonid İliç Brejnevin
(1906-1982) görüşündә SSM-2 barәdә razılıq әldә olundu. Lakin 1979-cu ilin iyulunda
SSRİ-nin Əfqanıstana hәrbi müdaxilәsi ilә müqavilә bir qәdәr gec imzalandı.

Soyuq müharibә illәrdә mühüm hadisә 1975-ci il avqustun 1-dә Finlandiyanın
paytaxtı Helsinki şәhәrindә ABŞ, Kanada vә 35 Avropa dövlәtinin Avropada
Tәhlükәsizlik vә Əmәkdaşlıq Müşavirәsi - ATƏM-in (hazırda ATƏT) yekun aktının
imzalanması olmuşdur. Avropada Tәhlükәsizlik vә Əmәkdaşlıq Tәşkilatı, ATƏT (Or-
ganization for Security and Co-operation in Europe, OSCE) Finlandiyanın paytaxtı

Helsinkidә xarici işlәr nazirlәrinin 3-7 iyul 1973-cü il
tarixlәrindә keçirilmiş müşavirәsi ilә başlamış prosesin
davamı olaraq yaranmış regional tәşkilat. 30 iyul - 1 avqust

1975-ci il tarixlәrindә yenidәn Helsinkidә keçirilmiş müşavirәdә Avropanın 33
dövlәtinin, ABŞ vә Kanadanın dövlәt vә hökumәt rәhbәrlәri Helsinki müqavilәsi ad-
lanan Avropada Tәhlükәsizlik vә Əmәkdaşlıq Müşavirәsinin Yekun aktını imzalamışlar.
Bu müqavilә dövlәtlәr arasında qarşılıqlı münasibәtlәrindә suverenlik, zor işlәtmәmәk,
sәrhәdlәrin toxunulmazlığı, әrazi bütövlüyü, mübahisәli mәsәlәlәrin dinc yolla nizama
salınması, bir-birinin daxili işlәrinә qarışmamaq, insan hüquqlarına vә azadlıqlarına
hörmәt, bәrabәrlik vә xalqların öz müqәddәratını tәyin etmәk hüququ, beynәlxalq
müqavilә öhdәliklәrinin vicdanla yerinә yetirilmәsi kimi prinsiplәri rәhbәr tutur. ATƏT
1995-ci il yanvarın 1-dәk Avropada Tәhlükәsizlik vә Əmәkdaşlıq Müşavirәsi, ATƏM
(Conference for Security and Cooperation in Europe, CSCE) adlanmışdır. Hazırda 56
üzv vә 11 tәrәfdaş dövlәtlә dünyanın әn böyük regional tәşkilatıdır.

İki ölkә arasında növbәti gәrginlik 1970-ci illәrin ikinci yarısında SSRİ-nin Şәrqi
Avropada orta mәnzilli raketlәr yerlәşdirilmәsi ilә baş verdi ki, bu da çox sәrt reaksiya
ilә qarşılandı. NATO hәmin raketlәri çıxarmağı tәlәb etdi vә әks halda Qәrbi Avropada
hәmin növdәn olan amerikan raketlәrinin yerlәşdirilәcәyi bildirildi. Bu әrәfәdә SSRİ-
nin Əfqanıstana tәcavüzü qütüblәr arasında yeni bir gәrginliyә meydan açdı.
Vurğulandığı kimi 1983-cü ildә ABŞ “Ulduz müharibәsi” adlandırılan “strateji müdafiә
tәşәbbüsü” proqramını elan etdi vә Avropada orta mәnzilli amerikan raketlәri
yerlәşdirildi. Buna cavab olaraq SSRİ strateji silahları mәhdudlaşdırmaq barәdә
danışıqları kәsdi. ABŞ perzidenti Ronald Reyqan SSRİ-ni “Şәr imperiyası” elan edәrәk
onu iqtisadi cәhәtdәn zәiflәtmәyi ABŞ-ın әsas mәqsәdi olduğunu bildirirdi. Onun
başçılıq etdiyi hökumәt 1985-ci ildә inkişaf etmәkdә olan ölkәlәrlә münasibәtdә ABŞ-
ın siyasәtini hüququ cәhәtdәn әsaslandıran “Reyqan doktrinası”nı irәli sürdü. “Reyqan
doktrinası” (Reagan Doctrine) ABŞ prezidenti Ronald Reyqan adminstrasiyasının sәyi
ilә üçüncü dünya ölkәlәrdә - Asiya, Afrika vә Mәrkәzi Amerikada sovet, kommunist
vә antiamerika tәmayüllünün hökm sürdüyü ölkәlәrdә rejimlәrin çökdürülmәsi üzrә
hәrәkatların müdafiә edilmәsinә yönәlmiş ABŞ-ın xarici siyasәtinin on “prezident
doktrinasından” biri olmuşdur.

1985-ci ildә SSRİ-dә hakimiyyәtә gәlәn M.Qorbaçovun dövründә ABŞ-la SSRİ
arasındakı münasibәtlәrdә mülayimlәşmә başladı. Onun ABŞ prezidenti R.Reyqanla
çoxsaylı görüşlәrindәki danışıqlar 1987-ci ilin dekabrın 7-8-dә Vaşinqtonda iki dövlәt
arasında nüvә silahlarının lәğv edilmәsini nәzәrdә tutan “Qısa mәnzilli raketlәrin mәhv
edilmәsi haqqında” sazişin imzalanmasına gәtirdi.

1988-ci ildә ABŞ prezidenti Corc Qerbert Uoker Buş (1924) oldu vә o xarici
siyasәtdә o, SSRİ ilә danışıqları davam etdirdi. Onun M.Qarboçovla 1989-cu ilin
dekabrında Malta adasındakı görüşü SSRİ-nin dağılması, Almaniyanın birlәşdirilmәsi,
Avropadakı sosialist dövlәtlәrin әvvәlki quruluşa qayıtması vә dünya xәritәsindә yeni

geosiyasi dәyişikliklәrin әmәlә gәlmәsi istiqamәtindә mühüm hadisәyә çevrildi.
Bununla da Sosialist düşәrgәsi ölklәrinin kommunist ideolji sistemlәri dağıldı,
Yuqaslaviya vә SSRİ dövlәti parçalandı.

Bütün bunları ümumilәndirәrәk göstәrilmәlidir ki, “Soyuq müharibә” müәyyәn
inkişaf mәrhәlәlәrindәn keçmişdir:

❖ 1947-1953-cü illәr - ilk qarşıdurma dövrü;
❖ 1953-1959-cu illәr - yumşalmanın başlanması;
❖ 1960-1969-cu illәr - “Soyuq müharibә”nin yenidәn kәskinlәşmәsi;
❖ 1969-1979-cu illәr yumşalmanın yeni dalğası;
❖ 1979-1985-ci illәr - axırıncı tutaşma;
❖ 1985-1991-ci illәr - “Soyuq müharibә”nin sona yetmәsi.
Sosialist düşәrgәsinin, SSRİ dövlәtinin süqutu dünyanın iki qutblüyünün sona yet-

diyi vә ABŞ-ın timsalında birqütüblülük fonu yaratdısa da, әslindә sürәtlә dәyişәn
hadisәlәrә ayrı-ayrı iri dövlәtlәrdә baş verәn meyillәr belә reallığın tamamlanmadığını,
әksinә ÇXR-in fövqәl dövlәtә çevrilmәsi ilә dünyanın quruluş sistemindә eyni hәrbi,
iqtisadi vә siyasi gücә malik azı üç dövlәtin mövcudluğunu ifadә edәn multipolyarlığın
(ingiliscә - multipolarity - çoxpolyarlıq) yaranışı görüntünusün bәyan etmәkdәdir.
Bütün bunlar böyük dövlәtlәr tәrәfindәn dünyanın yenidәn bölüşdürülmәsi uğurda
mübarizәni bitmәdiyini göstәrir. Yeni bölüşmәlәr isә müasir geosiyasi münasibәtlәr
sistemindә daha çox iqtisadi müstәvidә, iqtisadi ekspansiya ilә müşayiәt olunur.

Geosiyasi münasibәtlәr sistemi geosiyasәtlә bağlıdır. Geosiyasәt (yunanca - γη -
torpaq + πολιτική - dövәt vә ictimai işlәr) mәkana nәzarәt, müxtәlif ölkәlәrin vә
dövlәtlәrarası birliklәrin (güc mәrkәzlәrinin) tәsir sahәlәrinin bölgüsü vә
yenidәnbölgüsü ilә bağlı elmdir. İctimai-coğrafiya elmlәri sahәsinә aiddir vә siyasi
coğrafiyanın hissәsi deyildir. Ənәnәvi olaraq “geosiyasәt” terminindәn, әsasәn, coğrafi
amillәrin siyasәtә tәsiri baxımından istifadә olunur. Müasir geosiyasi münasibәtlәr
sistemindә BMT Tәhlükәsizlik Şurasının üzvlәri ABŞ, Rusiya, Fransa, Böyük Bri-
taniya, ÇXR, hәmçinin, Aİ, G7, G20 әsas fiqurantlara çevrilmişlәr.

Yeni geosiyasi münasibәtlәr dövlәtlәrarası birliklәrin rolunun artması vә birliklәr
vasitәsi ilә qlobal siyasәtin axınını tәnzimlәnmәsi üzәrindә irәlilәyiş tapır vә aşağıdakı
meyillәri ehtiva edir:

❖ ABŞ-ın geostrateji siyasәti - dünyanın xüsusi hәrbi vә iqtisadi әhәmiyyәt kәsb
edәn bir sıra regionlarında özünün hökmranlığını bәrqәrar etmәk;

❖ Rusiyanın yeni imperialist siyasәti;
❖ NATO-nun genişlәnmәsi;
❖ Avropanın dünyanın “yeni qaydalılıq” daşıyıcısı rolu;
❖ ABŞ-Yaponiya alyansı;
❖ ÇXR-in spesifik inkişaf tәmayülü vә onun dünya qütblәşmәsinә tәsiri;
❖ Panislamçılıq vә islam fundamentalizmi;
❖ Böyük Turan ideyası;
❖ Yaxın vә Orta Şәrq;

❖ Ərәb ittifaqı;
❖ Beynәlxalq terrorizm.
Müasir hәrbi münaqişәlәri separatizm vә terrorizm meyillәri vә hadisәlәri dә

qaynaqlandırır. Separatizm (latınca - separatus, fransızca - separatisme - ayrıca)
ayrılmaya, özünütәcridә sәy, yeni dövlәt tәsisatı yartmaq, geniş suverenlik vә ya
müxtariyyәt әldә etmәk üçün dövlәtdәn ayrılma hәrәkatıdır. Milli-azadlıq hәrәkatından
fәrqli olaraq separatizm subyektiv xarakterlidir vә o, dövlәtin әrazi bütövlüyü, sәrhәdlәr
toxunulmazlığı kimi beynәlxalaq suverenlik pirinsiplәrinin pozulmasına yönәlmişdir.
Terror (latınca - terror - qorxu, vәhşәt) dinc әhalini, mәhvetmәyә qәdәr, fiziki
zorakılıqla ifadә olunan qorxutmadır. Terrorizm (latınca - terror, ingiliscә - terrorism
- qorxu, vәhşәt) terrorçuların öz qeyri-insani mәqsәdlәrinә nail olmaq üçün istifadә
etdiklәri siyasi tәcavüzün xüsusi forma vә vasitәlәr mәcmusu, terror siyasәti vә
taktikasıdır. Terrorizm subyektlәrini ayrıca şәxşlәr vә QHT-lәr vә yaxud ayrı-ayrı
şәxşlәr timsalında ictimaiyyәt tәşkil edir. Dünyada sülhün davamlı tәmin edilmәsi üçün
separatizm vә terrorun dayandırılması zәruridir.

10.25. Hәrbi-siyasi ittifaqlar vә hәrbi güc nümayişinin yeni mәrhәlәsi

II Dünya Müharibәsinin nәticәlәri dünyada bir sıra hәrbi ittifaqların yaradılmasına
rәvac vermişdir. İlk belә hәrbi alyans 1949-cu ildә ABŞ, Böyük Britaniya, Fransa,
İtaliya, Belçika, Danimarka, İslandiya, Kanada, Lüksemburq, Niderland, Norveç vә
Portuqaliyanın birgә tәsis etdiyi Şimali Atlantika Müqavilәsi Tәşkilatı - NATO oldu.
Şimali Atlantika Müqavilәsi Tәşkilatı, NATO (North Atlantic Treaty Organization)
müasir dünyanın әn möhtәşәm hәrbi ittifaqı olaraq sülhün qorunmasını, azadlıqların

müdafiәsini siyasi hәmrәylik yolu ilә tәmin edәn, üzvlәrinә qarşı
yönәlmiş istәnilәn tәcavüz formalarının dәf olunmasını, zәrurәt
yarandıqda isә hәrbi gücdәn istifadә edilmәsini nәzәrdә tutan
müstәqil dövlәtlәrin alyansıdır. Alyansın yaranması 1948-ci ilin
martın 17-dә Brüssel sazişinin imzalanması ilә başlanmışdır. Bu

sazişdә Qәrbi Avropanın 5 ölkәsi ümumi müdafiә sistemini yaratmaq vә ölkәlәr
arasında qarşılıqlı әlaqәlәri möhkәmlәndirmәk istәklәrini tәsdiq etdilәr.

NATO-nun hazırda 28 üzvü vardır: ABŞ, Albaniya, AFR, Belçika, Böyük Britaniya,
Bolqarıstan, Çexiya, Danimarka, Estoniya, Fransa, İspaniya, İtaliya, İslandiya, Kanada,
Latviya, Litva, Lüksemburq, Macarıstan, Niderland, Norveç, Polşa, Portuqaliya,
Rumıniya, Slovakiya, Sloveniya, Türkiyә, Xorvatiya vә Yunanıstan. Rәsmi dil indgilis
vә fransız dillәridir. Mәnzil-qәrargahı Belçikanın paytaxtı Brüssel şәhәrindәdir. NATO-
nun Avropada ittifaq komandanlığı çәrçivәsindә iki regional komandası var:

1. Şimali Avropanın ittifaq qüvvәlәri: Belçika, AFR, Böyük Britaniya, Danimarka,
Lüksemburq, Niderland, Norveç, Polşa vә Çexiya - mәnzil-qәrargahı Niderlandın
Brunsame şәhәrindә yerlәşir.

2. Cәnubi Avropanın ittifaq qüvvәlәri: İspaniya, Türkiyә, İtaliya, Macarıstan, vә
Yunanıstan - mәnzil-qәrargahı  İtaliyanın Neapol şәhәrindә yerlәşir.

NATO-nun 5 ali komanda qәrargahı vardır: Şәrqi Atlantika, Qәrbi Atlantika, Cәnubi
Atlantika, Zәrbә Donanması, Sualtı gәmilәrin ittifaq komandanlığı.

Azәrbaycan Respublikası da NATO ilә tәrәfdaşlıq aparır vә bu tәrәfdaşlıq onun
Avroatlantik strukturlara inteqrasiyasına xidmәt edir. Azәrbaycanla NATO arasında
tәmaslar tarixi onun bir sıra Mәrkәzi vә Şәrqi Avropa dövlәtlәri ilә birlikdә NATO-
nun yeni yaradılmış mәşvәrәtçi forumu - Şimali Atlantika Əmәkdaşlıq Şurasına (1997-
ci ildәn Avro-Atlantik Tәrәfdaşlıq Şurası) qoşulduğu 1992-ci ilin mart ayından
başlanğıc alır. 

Azәrbaycanın ilә NATO arasında tәrәfdaşlığın әsası ümummilli lider Heydәr
Əliyevin 4 may 1994-cü ildә Sülh Naminә Tәrәfdaşlıq (SNT) Çәrçivә Sәnә dinin
imzalanması ilә qoyulmuşdur. Azәrbaycan Avroatlantik mәkanda tәhlü kәsizliyin
bölünmәzliyi prinsipindәn çıxış edәrәk, BMT Tәhlükәsizlik Şurasının qәtnamәlәri ilә
sanksiyalaşdırılmış, NATO-nun rәhbәrlik etdiyi sülhü dәstәklәmә әmәliyyatlarında
(faktiki olaraq 1999-2008-ci illәrdә NATO-nun Serbiyanın Kosovo әyalәtindәki
әmәliyyatında - KFOR vә 2003-cü ildәn başlayaraq NATO-nun Əfqanıstandakı
әmәliyyatında - ISAF) iştirak edir.

Növbәti belә ittifaq 1951-ci ildә üç ölkәnin ABŞ, Avstraliya vә Yeni Zelandiyanın
tәsis etdiyi Sakit okean Tәhlükәsizlik Paktı, ANZUS (Security Treaty - Australia, New
Zealand, United States, ANZUS) olmuşdur. ANZUS abberiviaturu üç tәsisçi ölkәnin
adlarının baş hәriflәri әsasında formalaşdırılmışdır. Bu tәşkilat Sakit okean rayonunda
“kollektiv müdafiә sәylәrinin koordinasiyası” mәqsәdi ilә ABŞ-ın tәşәbbüsü әsasında
yaradılmışdır. 1978-ci ildә hәrbi blokun nüfuz sferasına Hind okeanı da daxil
edilmişdir. İlk olaraq ANZUS Cәnub-Şәrqi Asiya vә Sakit okean regionunda milli-
azadlıq hәrәkatlarına, hәmçinin, SSRİ-yә vә onun Cәnub-şәrqi Asiyadakı müttәfiq -
lәrinә qarşı yönәlmişdir. ANZUS üzvlәri Koreya vә Vyetnam müharibәlәrindә birgә
iştirak etmiş, Kambodca vә Laosun daxili işlәrinә qarışmışlar. Son vaxtlar hәrbi blok-
dan ABŞ-ın regionda beynәlxalq terrorizmlә mübarizәsi üçün istifadә olunur. Bu blok
üzvlәri, hәmçinin, İrak vә Əfqanıstan kampaniyalarında da iştirak etmişlәr. Hәrbi
ittifaqın mәnzil-qәragahı yoxdur.

Hәrbi ittifaqlar içәrisindә öz dövrlәrindә sosialist dünyasında Varşava paktı, kapita -
list düşәrgәsindә SEATO vә SENTO kimi hәrbi-siyasi bloklar da az әhәmiyyәt daşıma -
mışlar.

Varşava müqavilәsi (Warsaw Pact) 14 may 1955-ci ildә Polşanın
paytaxtı Varşava şәhәrindә keçmiş SSRİ, Albaniya (1962-ci ildәn
fәaliyyәtini dayandırmışdır), Bolqarıstan, Macarıstan, keçmiş Al-
maniya Demokratik Respublikası (1990-ci ildә AFR-lә birlәşdikdәn
sonra müqavilәdәn çıxmışdır), Polşa, Rumıniya vә keçmiş Çexoslo-
vakiya dövlәtlәri arasında dostluq, әmәkdaşlıq vә qarşılıqlı yardım

üzrә bağlanmış müqavilә olmuşdur. Varşava müqavilәsinin mәqsәdi olaraq üzv
dövlәtlәrin tәhlükәsizliyinin tәmin olunması vә Avropada sülhün müdafiәsi bәyan
edilmişdir. Üzv ölkәlәr müqavilә әsasında ali orqan olaraq Siyasi Mәşvәrәt Komitәsi
vә hәrbi qüvvәlәrin birgә komandanlığını yaratmışlar. SSRİ-nin süqutu, sosalist
düşәrgәsi ölkәlәrindә demokratiklәşmәyә keçid ilә әlaqәdar 1 iyul 1991-ci ildә Varşava
müqavilәsi ölkәlәrinin ittifaqı dağılmışdır. Mәnzil-qәrargahı SSRİ-nin paytaxtı Moskva
şәhәrindә yerlәşmişdir. Hazırda SSRİ-nin sәlәfi olmuş Rusiyadan başqa bütün üzv
ölkәlәr, hәmçinin, keçmiş SSRİ-nin 3 respublikası - Litva, Latviya vә Estoniya da
NATO-ya üzv qәbul edilmişlәr.

Cәnub-şәrqi Asiya ölkәlәri ittifaqı, SEATO (South-East Asia Treaty Organization)
8 sentyabr 1954-cü ildә ABŞ, Böyük Britaniya, Fransa, Yeni Ze-
landiya, Avstraliya, Filippin, Tailand vә Pakistanın tәmsilçiliyi ilә
yaradılmış Asiya-Sakit okean regionu ölkәlәrinin hәrbi siyasi
blokudur. Manila bloku (Manila Pact) da adlandırılan bu ittifaq 1955-
1977-ci ildә mövcud olnmuşdur. Devizi birlik, sülh vә tәrәqqi olan

SEATO müvafiq hәrbi tәlimlәr aparmış, mәnzil-qәrargahı Tailandın paytaxtı Bankoqda
yerlәşmişdir.

1955-ci ildә Böyük Britaniya, Fransa, Türkiyә, İran, Pakistan vә İraqın tәmsilçiliyi
ilә Bağdad paktı yardılmışdır. Hәrbi ittifaq 1959-cu ildәn adını dәyişәrәk Mәrkәzi
Müqavilә Tәşkilatı, SENTO (Central Treaty Organization, CENTO) kimi fәaliyyәt

göstәrmişdir. Yaxın vә Orta Şәrqdә Böyük Britaniya, ABŞ vә
Türkiyәnin tәşәbüssü ilә yaradılmış bu hәrbi-siyasi qruplaşmaya
rәsmi olaraq 1955-ci ilin aprelindә Böyük Britaniya vә Türkiyә,
1959-cu ilin martına kimi İraq, 1955-ci ilin noyabrından 1979-cu il
martınadәk İran vә 1955-ci il sentyabrından 1979-cu il martına kimi

Pakistan dövlәtlәri daxil olmuşlar. ABŞ formal olaraq SENTO üzvü olmamış, lakin
1956-1957-ci illәrdә tәşkilatın hәrbi komitәlәrindә tәmsil edilmişdir. Tәşkilatın mәnzil-
qәrargahı Türkiyәnin paytaxtı Ankara şәhәrindә yerlәşmiş vә o, 1979-cu ildә
buraxılmışdır.

SSRİ-nin süqutundan sonra Rusiya keçmiş müttәfiq dövlәtlәrdә hәrbi iştirakını
saxlamaq vә digәr geosiyasi mәqsәdlәr üçün 1992-ci ilin 15 mayında Daşkәnddә MDB-
yә üzv olan 6 ölkә - Rusiya, Ermәnistan, Qazaxıstan, Qırğızıstan, Tacikistan vә
Özbәkistanın iştirakı ilә Kollektiv Tәhlükәsizlik Müqavilәsi Tәşkilatı, KTMT (Collec-

tive Security Treaty Organization, CSTO) adlanan hәrbi-siyasi ittifaq
yaradılmasına nail olmuşdur. KTMT üzv ölkәlәrin tәhlükәsizliyini
tәmin edәn kollektiv hәrbi qurum kimi nәzәrdә tutulur vә tәşkilatın
mәqsәdini üzv dövlәtә hücüm zamanı tәcavüzün birgә dәf edilmәsi
tәşkil edir. Quruma sonradan Azәrbaycan (24 sentyabr 1993-cü il), Gür-

cüstan (9 dekabr 1993-cü il) vә Belarus (31 dekabr 1993-cü il) müşahidәçi qismindә
qoşulmuş, digәr MDB üzvlәri - Ukrayna, Moldova vә Türkmәnistan isә ümumiyyәtlә

bu qurumda iştirakdan imtina etmişlәr. Bir qәdәr sonra, KTMT-in prinsiplәri, mәramı
vә şәrtlәri Azәrbaycan vә Gürcüstanı qane etmәdiyindәn, hәr iki ölkә bu tәşkilatla
әmәkdaşlıqdan imtina etmiş vә 1999-cu ildәn qurumda müşahidәçi qismindәki
iştiraklarını da dayandırmışlar. Eyni addımı az sonra Özbәkistan da atmış, sonradan
yenidәn KTMT-yә qayıtmış vә 19 dekabr 2012-ci ildәn yenidәn üzvlüyünü
dayandırmışdır. Hazıda KTMT-nin üvlәri 6 keçmiş SSRİ dövlәti - Rusiya, Belarus,
Ermәnistan, Qazaxıstan, Qırğızıstan, Tacikistandır. Müqavilә hәr 5 ildәn bir avtomatik
uzadılır. KTMT çәrçivәsindә birgә hәrbi tәlimlәr keçirilsә dә, bir dәfә dә olsun hәr hansı
hәrbi әmәliyyatlarda iştirak etmәmiş yeganә hәrbi-siyasi tәşkilat olaraq qalır.

Müasir dünyada ayrı-ayrı dövlәtlәr arasında ikitәrәfli hәrbi ittifaqlar da mövcuddur.
Lakin iki hәrbi ittifaq - NATO vә KTMT daha çox ölkәlәri birlәşdirir vә әrazilәri әhatә
edir. Hazırda beynәlxalq terrorizmlә mübarizә sferasında müsәlman dövlәtlәrinin hәrbi
birlәşmәsi olacaq “İslam NATO-su” adlanan ideya irәli sürülür. Onun müәllifinin
Sәudiyyә Ərәbistanı olduğu vә hәmin alyansda öncә 39 dövlәtin yer alacağı göstәrilir.
Bu ideya uğurla reallaşarsa, dünyada hәrbi vә siyasi qüvvәlәr nisbәtin xeyli dәyişә bilәr.

10.26. Beynәlxalq borc böhranı
vә borclar probleminin tәnzimlәnmәsi

Qlobal iqtisadi sistemin fәaliyyәtindә ciddi problemlәrdәn biri beynәlxalq borc
böhranı vә beynәlxalq borcların artımıdır. Beynәlxalq borc böhranı (international debt
crisis) maliyyә böhranının növlәrindәn biri olaraq daxili vә ya xarici borcun
kәskinlәşmәsi ilә bağlı problemdir. Beynәlxalq borc böhranın yaranmasını izah etmәk
asan deyildir. Burada daxili vә xarici olan çoxsaylı amillәr mövcuddur ki, onların tәsir
dәrәcәsini müәyyәn edәn sistemlәşdirmәnin aparılması, müvafiq metodoloji
tәyinatların verilmәsi mürәkkәb elmi mәsәlәlәrdәn biri kimi qalmaqdadır. Bununla
belә, beynәlxalq borc böhranı artan xarici borcla bağlıdır vә ümumi sәbәblәr kimi,
әsasәn, büdcә defisiti, öz vәsitlәrinin çatışmamazlığı, kapitalın sızması, düzgün ol-
mayan daxili vә xarici siyasәt göstәrilir. Daha bir reallıq ondan ibarәtdir ki, ölkәlәrin
apardıqları daxili iqtisadi siyasәt xarici amillәrin tәsirindәn öndәdir. Lakin bu da son
deyildir. Dünya iqtisadiyyatına inteqrasiya olunan ölkә istәr-istәmәz qlobal sarsıntılar -
dan bu ya digәr müddәtlәrdә zәrbә alacaqdır. Bu zәrbәnin isә yumuşaq vә sәrtliyi yenә
dә hәmin ölkәdәki iqtisadi siyasәtlә bağlı olacaqdır.

Vurğulanmalıdır ki, daha müdhiş qlobal xarici borc böhranı 1982-ci ilin avqustunda,
Latın Amerikasının bir neçә  ölkәsinin xarici kommersiya banklarına olan borclarını
ödәmәk qabiliyyәtindә olmadıqlarını vә borclar üzrә ödәnişlәrin bir hissәsini saxladıq -
larını bәyan etdiklәri zaman başlanmışdır. Bu böhran sürәtlә çoxlu sayda dövlәtә
yayılmış vә regional hadisәdәn dünya hadisәsinә çevrilmişdir. Baş vermiş böhran bor-
clu ölkәlәrin iqtisadi inkişafına çox mәnfi tәsir göstәrmiş, yaranmış borc yükü iqtisadi
artımı lәngitmiş, faiz dәrәcәlәrinin artmasına sәbәb olmuş, dövlәtlәri xarici vә daxili

kәsirlәri maliyyәlәşdirmәk üçün ssuda kapitalından istifadәyә mәcbur etmişdir.
Nәticәdә böhrana düçar olmuş ölkәlәr iqtisadi inkişaf sәviyyәsinә görә daha 10 il geriyә
düşmüşlәr. Bütün bunlar dünya üzrә beynәlxalq borclar problemi kәskinlәşdirәrәk
qlobal xarakter alır. 

Beynәlxalq borc problemi ayrı-ayrı ölkәlәrin xarici kreditorlara, digәr dövlәtlәrin
vәtәndaşlarına, şirkәt vә tәşkilatlarına qaytarılacaq borcunun artması ilә müşayiәt
oluna raq dünya iqtisadiyyatının inkişafına tәsir göstәrәn qlobal iqtisadi sistemin
funksionallığının ciddi problemlәrindәn biridir.

Hәr bir dövlәtin mövcud maliyyә vәsaiti ilә onun xәrclәri arasında müәyyәn dövr
әrzindә fәrq әmәlә gәlә bilәr. Bu fәrq hәm müsbәt, hәm dә mәnfi ola bilәr. Belә ki,
müsbәt fәrq olduqda hәmin vәsait dövlәtin ehtiyatına keçir. Bu fәrq mәnfi olduqda isә
hәr hansı bir mәnbә balansına ödәnilmәlidir. Hәmin mәnbәnin tapılması, bu fәrqin
bağlanması prosesi vә sonradan borcun qaytarılması borclanma kimi anlaşılır. Borclan -
ma dövlәtә gәlir gәtirir, hәm dә dövlәt xәrclәrini artırır. Dövlәti borclanmaya sövq
edәn әsas sәbәb dövlәtin әn vacib xәrclәrini tam maliyyәlәşdirmәk mәcburiyyәtidir.

Borclar problemin özәyindә dövlәtin daxili vә xari borcunun yüksәkliyi dayanır.
Dövlәt borcu (government debt) büdcә kәsirinin doğurduğu problem kimi dövlәtin
mövcud olduğu müddәt әrzindә yığılıb qalmış dövlәt büdcәlәrinin, onun defisitinin
ödәnilmәmiş mәblәğidir. Dövlәt borcu müvafiq xәrclәrin maliyyәlәşdirilmәsi üçün
dövlәt zәmanәti ilә alınan vә dövlәtin öhdәliyi әsasında müәyyәn edilmiş müddәtlәrdә
qaytarılması nәzәrdә tutulan maliyyә vәsaitidir. Dövlәt borcu daxili vә xarici borclara
tәsnifatlandırılır. Dövlәt borcunun daha obyektiv müqayisәsi üçün onun ÜDM-dә faiz
nisbәti götürülür. Şәrti olaraq dövlәt borcu aşağı vә biçimli (orta) müәyyәn edilir. BYİB
aşağı sәviyyә kimi ÜDM-ә nisbәtdә onu 18%-ә qәdәr, orta sәviyyә kimi isә 18-30%
arası qiymәtlәndirir. İqtisadi tәhlükәsizlik baxımından xarici borc üzrә kritik hәdd 40%
hesab olunur. Lakin belә nisbәtlәr heç dә hәmişә reallığı әks etdirmir. Belә ki, ÜDM
hәr il hesablanır. Borc isә daha üzunmüddәtlәri әhatә edir. Bir çox iqtisadi qüdrәtli
dövlәtlәr ÜDM-ә yaxın vә ondan çox olan borclara malikdirlәr. Belә ki, Fransa vә
AFR-dә bu 80-85%, ABŞ vә İtaliyada 110-120% nisbәtindәdir.

Dövlәt borcuna münasibәt, nә qәdәr ümumi olsa da, hәr dövlәtin özünәmәxsus
tәyinatları vardır. Azәrbaycan Respublikasında dövlәt borcu “Dövlәt borcu haqqında
Azәrbaycan Respublikasının Qanunu” ilә tәnzimlәnir. Bu Qanunda dövlәt borcu
Azәrbaycan Respublikası adından bağlanmış müqavilәlәrin öhdәliklәri üzrә ödәnilmәli
olan borc kimi tәsbitini tapmışdır. Burada daxili dövlәt borcu kimi Azәrbaycan
Respublikası adından Azәrbaycan Respublikasının rezidentlәri ilә bağlanmış
müqavilәlәrin öhdәliklәri üzrә borc, xarici dövlәt borcu kimi isә Azәrbaycan Respubli -
kası adından Azәrbaycan Respublikasının qeyri-rezidentlәri ilә bağlanmış müqavilә -
lәrin öhdәliklәri üzrә borc göstәrilmişdir. Hәmin qanuna görә, dövlәt borcalmaları
ölkәnin sosial-iqtisadi inkişafına yönәldilmiş proqramların hәyata keçirilmәsini tәmin
etmәk, dövlәt büdcәsinin kәsirini örtmәk, dövlәt investisiyalarını maliyyәlәşdirmәk vә

Azәrbaycan Respublikasının qanunvericiliyi ilә müәyyәnlәşdi rilәn digәr mәsәlәlәrin
hәlli mәqsәdi ilә hәyata keçirilir.

Dövlәt borcunun artmasının bilavasitә nәticәsi bu borcun idarә edilmәsi sisteminin
tәşkilidir. Dövlәt borcunun idarә edilmәsi dövlәtin bazarda ssuda kapitallarının
konyunkturunun öyrәnilmәsi, yeni istiqrazların buraxılması vә onun şәrtlәrinin işlәnib
hazırlanması, әvvәllәr buraxılmış istiqrazlarla bağlı faizlәrin ödәnilmәsi, istiqrazların
konversiyalarının vә konsolidasiyalarının keçirilmәsi, dövlәt krediti üzrә faiz
dәrәcәlәrinin müәyyәn edilmәsi tәdbirlәrin keçirilmәsi, hәmçinin, әvvәllәr buraxılmış
vaxtı keçmiş istiqrazların ödәnilmәsi ilә әlaqәdar hәrәkәtlәrinin mәcmusu başa düşülür.
Borcun vaxtında ödәnilmәsi mәnbәlәri kimi dövlәt büdcәsi, ixracdan daxil olmaların
bir hissәsinin satışı çıxış edirlәr. Azәrbaycan Respublikası qanunvericiliyinә görә dövlәt
zәmanәti üzrә borc öhdәliklәrinin yerinә yetirilmәsini tәmin etmәk üçün Azәrbaycan
Respublikasının dövlәt büdcәsinin tәrkibindә mәqsәdli büdcә fondu - Tәminat Fondu
yaradılır.

Dövlәt daxili borcu (internal national debt) müәssisә vә әhalinin vәsaitlәrini cәlb
etmәklә dövlәt proqramları vә sifarişlәrinin yerinә yetrilmәsi, dövriyyәyә kağız
pulların, dövlәt istiqrazları vә digәr qiymәtli kağızların buraxılış üzrә onlara ödәnilmәsi
ilә әlaqәdar yaranmış dövlәtin borcudur.

Dövlәt xarici borcu (external public debt) tәsbit olunmuş vaxt әrzindә hökumәtin
xarici kreditorlara, digәr ölkәlәrin vәtәndaşlarına, şirkәt vә tәşkilatlarına qaytarılacaq
borcunun pul ifadәsindә mәcmu öhdәliyidir. Dövlәt xarici borcunun mövcudluğu ölkә
iqtisadiyyatında yaradılmış mәhsulun müvafiq hissәsinin borc ödәnişi qismindә xarici
kreditorlara verilmәsi ilә müşayiәt olunur. Belә borcun artması ölkәnin beynәlxalq
alәmdә nüfuzunun aşağı düşmәsi, әhalinin isә hökumәtә olan inamının azlmasına sәbәb
olur. Dövlәt xarici borcunda hökumәtin kreditorları kimi xarici dövlәtlәr, әcnәbi hüquqi
şәxslәr, beynәlxalq maliyyә institutları (BVF, onunla bağlı Paris klubu, London klubu,
BYİB) çıxış edirlәr. Dövlәt xarici borcu göstәricisi onun ÜDM-dә faiz nisbәti vә bu
borcun adambaşına düşәn mәblәği ilә müәyyәn olunur.

Xarici borclar baxımından daha çox inkişaf etmәkdә olan ölkәlәr әziyyәt çәkirlәr.
Onlar әksәrәn BVF-in üzvü olmasına vә onun yardımlarından istifadә etmәsinә bax-
mayaraq xarici borcun ödәnilmәsi ilә әlaqәdar daimi çәtinliklәrә mәruz qalırlar. Bu
ölkәlәrdә köhnә borcların ödәnilmәsi xeyli dәrәcәdә yeni kreditlәr alması ilә hәllini
tapır. Bu zaman texniki kreditdәn dә istifadә olunur. Texniki kredit (technical credit)
müәyyәn növ әmtәәlәrin alınması üçün tәqdim olunan dövlәtlәrarası pul kreditidir.
Texniki kredit әmtәәlәrin әks tәchizatı ilә vә ya dövlәt borcu rәsmilәşdirmәklә ödәnilә
bilәr. Texniki kreditdәn, hәmçinin, әvvәlki borc üzrә cәrimә sanksiyalarından yan
keçmәk üçün faiz ödәnişi üzrә borc kimi dә istifadә olunur.

Borc böhranının tәnzimlәnmәsi vә beynәlxalq borc probleminin hәlli mürәkkәb
proseslәrdәn biridir. Bu prosesdә kreditor-ölkәlәrin vә borcluların hökumәtlәri, BVF,
BYİB vә iri özәl banklar iştirak edirlәr. Ayrı-ayrı ölkәlәrin borclar probleminin hәllindә,
borcların restruktizasiyasında Paris vә London beynәlxalq kredit klubları әhәmiyyәt

daşıyırlar. Beynәlxalq maliyyә birliklәri kimi çıxış edәn bu klublar kәskin maliyyә
çәtinliklәrinә mәruz qalmış bütün dünya ölkәlәri ilә geniş әmәkdaşlıq edirlәr.

Paris klubu (fransızca - Club de Paris) üçücü ölkәlәrin borclarına münasibәtdә
iştirakçı dövlәtlәrinin maliyyә siyasәtini koordinasiya edәn inkişaf etmiş ölkәlәrin
qeyri-rәsmi hökumәtlәrarası birliyidir. Daimi üzlәri 19 ölkә - Avstraliya, Avstriya,
Böyük Britaniya, AFR, Danimarka, İrlandiya Niderland, Belçika, Finlandiya, ABŞ,
Fransa, Yaponiya, Norveç, İsveç, İsveçrә, İspaniya, İtaliya, Kanada vә Rusiyadır. Birlik
1956-ci ildә Argentinanın öz kreditorları ilә Parisdә görüşünә razılıq vermәsi ilә
Fransanın tәşәbbüsü әsasında yaranmışdır.  Paris klubunun hazırda әsas mәqsәdi inkişaf
etmәkdә olan ölkәlәrin borclarının restrukturizasiyasıdır. Paris klubunun spesifikası -
onun qeyri-rәsmi xarakteridir. Bu tәşkilat borclu ölkәlәrin ödәmә qabiliyyәtliliyinin
olmaması problemlәrini müzakirә etmәk üçün yaradılmışdır. Belә ki, ödәmә
qabiliyyәtinin olmaması ilә qarşılaşan kreditor ölkәlәr klub çәrçivәsindә görüşür,
borclu larla birlikdә borc problemlәrinin hәlli yollarını axtarırlar. Borclu ölkәlәrin
nümayәndә heyәtindәn başqa görüşdә maraqlı kreditor ölkәlәrin, BVF vә UNCTAD-
ın nümayәndәlәri iştirak edirlәr. Klub dövlәt borclarının vә dövlәt tәşkilatlarının
zәmanәt verdiyi borcların tәmin edilmәsi şәrtlәrini müәyyәn edir. İlk belә görüşlәr
Avropanın müxtәlif ölkәlәrindә aparılmış vә 1970-ci illәrdәn isә yalnız Parisdә keçirilir.
Klubun tәrkibi dәyişkәndir - hәr bir görüş bir üzv-dövlәtә hәsr olunur. Hazırda klub
çox fәal tәşkilata çevrilmişdir, onun işi yüksәk qiymәtlәndirilir. Klub BVF ilә sıx
әlaqәdә hәrәkәt edir vә hәm kreditor ölkәlәr, hәm dә borclu ölkәlәr arasında böyük
nüfuza malikdir.

London klubu (London Club) xarici borcluların borclar mәsәlәlәrinin bu klub üzvlәri
qarşısında tәnzimlәnmәsi hәyata keçirәn bank-kreditorların qeyri-rәsmi tәşkilatıdır.
London klubunun üzvlәri müxtәlif ölkәlәrdәn olan 1000-ә qәdәr bankdır. Klubun ilk
yığıncaqı 1976-cı ildә Zairin özәl kreditorlar qarşısında borcu mәsәlәsinә baxılması
üçün keçrilmişdir. London klubunda bank-kreditorların maraqlarını Bank Mәslәhәt
Komitәsi tәmsil edir vә burada hәmin ölkәnin borcunun maksimum hissәsi düşәn ban-
klar iştirak edir. Borclu ölkә ilә komitә arasında bağlanmış müqavilә borclunun 90-
95% ödәnilmәmiş öhdәliklәri düşәn bankların dәstәyini almalıdır vә yalnız bundan
sonra hәmin müqavilә rәsmi olaraq imzalana bilәr. Borcun tәnzimlәnmәsi proseduruna
hazırlıq işlәri daxildir ki, bura borcun tәnzimlәnmәsi strategiyasının işlәnib
hazırlanması aiddir. Sonra borclu ölkә öz baş kreditorları ilә rәhbәr komitәnin
yaradılması mәqsәdilә mәslәhәtlәşmәlәr keçirir. Adәtәn, borclu ölkә Bank Mәslәhәt
Komitәsi tәrkibindә irәli sürdüyü iş şәraitinә anlaşma ilә yanaşan vә ölkәnin borc
öhdәliklәri olan coğrafi regionlarını tәmsil edәn bankları seçir.

London klubunun fәaliyyәti, mәqsәdlәrinә görә, Paris klubunun fәaliyyәtinә
oxşardır. Lakin burada fәrq ondan ibarәtdir ki, Paris klubu kreditor dövlәtlәri kreditor
ölkәlәrin mәrkәzi banklarının vә maliyyә nazirlәrinin nümayәndәlәri kimi birlәşdirir,
London klubu idә qeyri-dövlәt, kommersiya banklarını ehtiva edir.

10.27. Qlobal problemlәrin hәlli yolları

Bәşәriyyәtin inkişafının qlobal problemlәri bir-birindәn ayrı mövcud deyildir.
Əksinә, onlar vahid şәkildә vә qarşılıqlı әlaqәdә fәaliyyәt göstәrir, bu da hәll prosesinә
әsaslı şәkildә yeni konseptual yanaşmalar tәlәb edir.

Qlobal problemlәrin qarşısında bir sıra maneәlәr yaranır. Bu manelәrin aradan
qaldırılması bәşәriyyәt qarşısında çox mühüm mәsәlә kimi durur. Dünya xalqları
tәrәfindәn qlobal problemlәrin hәlli üçün görülәn tәdbirlәrin qarşısı çox vaxt iqtisadi
vә siyasi silahlanma ilә, regional, siyasi vә hәrbi münaqişәlәrlә alınır. Bir sıra hallarda
bәzi qlobal problemlәrin hәyata keçirilmәsi nәzәrdә tutulan problemlәrin ehtiyatla
tәmin edilmәsi ilә qarşılaşır. Ayrı-ayrı qlobal problemlәr dünya xalqlarının sosial-iqti-
sadi şәraitindәki mövcud olan ziddiyyәtlәrdәn ziyan çәkir.

Qlobal problemlәrin genişmiqyaslılığı vә kәskinliyi bütün dünya ölkәlәri
hökumәtlәrinin, siyasi partiyalarının, ictimai hәrәkatların sәy göstәrmәsini vә kons -
truktiv vә qәtiyyәtli fәaliyyәtini tәlәb edir. Mәhz bütün ölkәlәrin vә xalqların yaşarı
olmaq vә inkişaf etmәk naminә yaradıcı qarşılıqlı fәaliyyәti birinci dәrәcәli vәzifә
olmalıdır.

Müasir zamanda qlobal problemlәrin hәlli yolları üçün iki real mövqe vardır. On-
lardan biri yüksәk inkişaf etmiş dövlәtlәrin mövqeyidir. O, aşağıdakı mәqamlardan
ibarәtdir:

❒ qlobal problemlәrin hәlli elә formalarda olmalıdır ki, inkişaf etmiş ölkәlәrin
maraqlarına toxunmasın, onların bundan maksimum mәnfәәt әldә edilmәsinә
kömәk etsin;

❒ ehtiyatlarla tәminat probleminin hәlli başqa ölkәlәrin xammal vә enerjidaşıyıcılar
ehtiyatları hesabına olmalıdır vә mәhz bu yolla inkişaf etmiş ölkәlәrin
iqtisadiyyatlarının aqrar-xammal komplekslәri üçün әlavә kimi onların birtәrәfli
inkişafını saxlamaq mümkündür;

❒ inkişaf etmәkdә olan ölkәlәrdә әrzaq probleminin hәlli elә hәcm vә formada
ehtiva olunan müvafiq yardımlara istinad etmәlidir ki, onların siyasi
strukturlarına tәzyiq göstәrmәk imkanı yaratsınlar;

❒ ekoloji problemlәr, zәif inkişaf etmiş ölkәlәr dә daxil olmaqla, bütün bәşәriyyәt
tәrәfindәn hәll olunmalıdır.

İkinci mövqe bәşәriyyәtin texniki vә intellektual imkanlarını hәyat tәminatı
problemlәrinin hәllinә yönәltmәyi nәzәrdә tutan yeni siyasi tәfәkkürün reallıqlarına
әsaslanır. Planetimizin bütün xalqlarının rәhbәr tutmalı olduqları meyarlar bütün
xalqların maraqlarının, onların arzu vә iradәlәrinin, indiki vә gәlәcәk nәsillәrin
tәlәbatlarının әdalәtli vә humanist әsaslarla nәzәrә alınmasını ehtiva edir. Bununla
yanaşı, Yer tәbiәtinin birliyi onun ehtiyatlarından ekoloji fәlakәtlәri istisna edәn ağıllı
istifadәni nәzәrdә tutan ümumbәşәri yanaşma tәlәbini önә çıxarır. Bu mәqsәdә çatmaq
üçün әsas şәrt silahlanmanı dayandırmaqdan, hәrbi xәrclәri mülki istehsala, Yer kürәsi

miqyasında tәbii mühitin sağlamlaşdırılmasına yönәltmәkdәn ibarәtdir. Digәr bir şәrt
olaraq isә hәrtәrәfli әmәkdaşlıq, maraqların qarşılıqlı şәkildә nәzәrә alınması, elmin
inkişafı vә onun nailiyyәtlәri ilә bütün xalqların zәnginlәşdirilmәsi çıxış edir. Elә buna
görә dә bütün bәşәriyyәtin dövlәtlәrin siyasәtini, hәyat tәcrübәsini yenidәn dәrk etmәsi,
mövcud ehtiyat imkanlarını bir daha qiymәtlәndirmәsi vacidir. Bununla bәrabәr, Yer
üzünün bütün sakinlәri “insan-cәmiyyәt-tәbiәt” sistemindә öz rolunu vә gәlәcәk hәyat
tәminatı perspektivlәrini yeni reallıqlar tәlәblәrindәn irәli gәlәrәk daha dolğun dәrk
etmәlidir. Belә pozitivlik әn müxtәlif sәviyyәlәrdә beynәlxalq әmәkdaşlığın genişlәndi -
ril mәsi, birgә sәmәrәli sәylәr әsasında mümkündür.

Qlobal problemlәrin hәllindә xüsusi rol beynәlxalq tәşkilatlara, ilk növbәdә, BMT-
yә mәxsusdur. BMT sülhün qorunub saxlanması, beynәlxalq tәhlükәsizliyin
möhkәmlәndirilmәsi vә tәrksilah mәsәlәlәrinin hәll olunması ilә yanaşı, qlobal
problemlәrin - әtraf mühitin mühafizәsi, әrzaq probleminin vә s.-nin hәlli üçün zәruri
olan beynәlxalq mühitin yaradılmasına yardım göstәrir. BMT-dә әtraf mühitin
mühafizәsi ilә ixtisaslaşdırılmış tәşkilat - UNEP, әrzaq problemlәri ilә BMT nәzdindә
xüsusi tәşkilat - FAO, Ümumdünya Ərzaq Şurası, BMT nәzdindә İqtisadi vә Sosial
Şura vә onun regional komissiyaları vә digәr tәşkilatlar mәşğul olurlar. Enerji prob-
leminin hәllindә beynәlxalq tәşkilatlar da mühüm rol oynayır. Onların arasında BMT
nәzdindә fәaliyyәt göstәrәn AEBA vә başqa tәşkilatları göstәrmәk olar. Müasir
dünyanın bu vә ya digәr problemlәrinin hәlli ilә mәşğul olan vә ya buna kömәk edәn
bir sıra beynәlxalq tәşkilatlar vә ictimai hәrәkatlar mövcuddur.

Qlobal problemlәrin analizi bәşәriyyәtin dünyanın tәrәqqisinin yalnız yeni siyasi
tәfәkkür vә bütün dünya ölkәlәrinin sәy vә vasitәlәrinin birlәşdirilmәsi әsasında
mümkün olduğu xәttә yaxınlaşdığını göstәrir. Yeni siyasi tәfәkkür yalnız xalqların vә
dövlәtlәrin mövcudluğuna yeni baxış deyildir. Bu, bәşәriyyәtin vә Yer kürәsinin özünün
mövcudluğuna yeni baxışdır.

10.28. Azәrbaycan-Ermәnistan münaqişәsi – “Dağlıq Qarabağ” problemi

SSRİ dövlәtinin rәhbәri M.Qorbaçovun 1985-ci ildәn başlayaraq apardığı
“yenidәnqurma” adlanan siyasәt Azәrbaycanın Dağlıq Qarabağ Muxtar Vilayәtindә
ermәnilәrin separatçı hәrәkәtlәrinin güclәnmәsinә rәvac verdi. Artıq 1988-ci ildәn
başlayaraq bu hәrәkәtlәr intensiv xarakter aldı vә Qarabağ münaqisәsi adlanan hәrbi-
siyasi vәziyyәtә yol açdı. Qarabağ münaqişәsi - Ermәnistan SSR Ali Sovetinin
beynәlxalq hüququn әsas norma vә prinsiplәrini pozaraq 1989-cu il dekabrın 1-dә
“Ermәnistan SSR-in vә Dağlıq Qarabağın yenidәn birlәşmәsi haqqında” qonşu dövlәtin
әrazi bütövlüyünә qarşı iddialarının rәsmәn elan etmәsi qәrarı ilә Azәrbaycan vә
Ermәnistan arasında yaranan etnosiyasi münaqişәdir. Qarabağ münaqişәsinin tarixi
ermәnilәrin Qafqaza köçdüyü zamanlardan başlanğıc alır.

1988-ci ildә alovlanan münaqişә bir müddәtdәn sonra vilayәtin separatçı-terrorçu
qruplaşmaları vә Ermәnistan silahlı qüvvәlәri tәrәfindәn Dağlıq Qarabağın әlә

keçirilmәsi uğrunda hәrbi әmәliyyatlar silsәsinә keçid aldı vә Qarabağ müharibәsi
başlandı. Qarabağ müharibәsi Azәrbaycan Respublikasının Dağlıq Qarabağ әrazisi
üstündә Ermәnistanla Azәrbaycan arasında 1991-1994-cü illәrdә baş vermiş şiddәtli
hәrbi ixtilafdır. Müharibә 1988-ci ildәn başlayaraq Ermәnistan SSR-in Azәrbaycan
SSR-ә qarşı irәli sürdüyü әrazi iddialarına әsaslanan Qarabağ münaqişәsinin davamı
olmuşdur. Hәrbi әmәliyyatlar 1994-cü ilin may ayında Azәrbaycan vә Ermәnistan
arasında imzalanmış atәşkәslә başa çatmışdır. İxtilafın nәticәsindә 30 minә yaxın insan
hәlak olmuş, Azәrbaycanın Dağlıq Qarabağ әrazisi vә әtrafında yerlәşәn 7 inzibati
rayo nu Ermәnistan silahlı qüvvәlәrinin işğalına mәruz qalmışdır.

Ermәnistanın Azәrbaycana qarşı apardığı hәrbi әmәliyyatlarda SSRİ Silahlı
Qüvvәlәrinin Ermәnistan vә Dağlıq Qarabağda yerlәşәn hissәlәri dә iştirak edirdilәr.
Öncә Dağlıq Qarabağın azәrbaycanlı yaşayış mәskәnlәrinin işğalına başlandı. 1992-
ci il yanvarın 15-dә Kәrkicahan, fevralın 10-da Malıbәyli, Quşçular, Qaradağlı kәndlәri
işğal olundu. Ermәni vә sovet hәrbi birlәşmәlәri 1992-ci il fevralın 25-dәn 26-na keçәn
gecә Xocalıda azәrbaycanlılara qarşı dәhşәtli soyqırımı törәtdilәr. Bu, II Dünya
Müharibәsindә faşizmin törәtdiyi dәhşәtli qırğınlardan sonra, müasir dövrdә ermәni
separatçıları-terrorçuları ilә birlikdә Ermәnistan hәrbi qüvvәlәrinin insanlığa qarşı
törәtdiyi әn kütlәvi vә әn dәhşәtli soyqırım hadisәsi olmuşdur. Barbarlıq aktı vә faşizm
tәcәssümü nәticәsindә Xocalı şәhәrinin 613 dinc sakini, o cümlәdәn 106 qadın vә 63
uşaq ermәnilәr tәrәfindәn qәtlә yetirilmiş, 100-dәn artıq insan itkin düşmüşdür. XX
әsrin sonunda baş verәn әn böyük bәşәri faciәlәrdәn biri kimi Xocalı hadisәsinin
müxtәlif ölkәlәrin parlamentlәri indinin özündә dә müzakirәsini davam etdirir vә onun
mәhz soyqırımı aktı kimi tanınması haqqında qәtnamәlәr qәbul edirlәr.

Dağlıq Qarabağda başlanan faciәvi hadisәlәr Xocalı soyqırımı ilә tamamlanmadı.
Ermәni hәrbi birlәşmәlәri 1992-ci ilin mayında havadarlarının güclü dәstәyi ilә
gözlәnilmәz müharibәyә hazırlığı zәif olan Azәrbaycanda yaranmış hakimiyyәt
boşluğundan istifadә edәrәk Şuşanı da әlә keçirdilәr vә bununla da, faktiki olaraq,
bütün Dağlıq Qarabağın әrazisini işğal etdilәr. Növbәti qısa mәrhәlәdә Laçın, 1993-
cü ilin aprelindә Kәlbәcәr işğal olundu. Bütün bunlar Azәrbaycanda dәrin siyasi böhran
yaratdı vә 1993-ci ilin iyununda xalqın tәlәbi ilә Heydәr Əliyev Azәrbycana rәhbәrliyә
gәtirildi. Bu arada Ermәnistan Azәrbaycana qarşı müharibәni davam etdirәrәk 1993-
cü ilin iyul-oktyabr ayları arasında Ağdam, Füzuli, Cәbrayıl, Qubadlı vә Zәngilan
rayonlarını işğal altına aldı. Bütün bunlarla bağlı BMT Tәhlükәsizlik Şurası ermәni
silahlı qüvvәlәrinin işğal olunmuş Azәrbaycan әrazilәrini tәrk etmәsi haqqında 4
qәtnamә (822, 853, 874, 884 saylı) qәbul etmişdir. Lakin ermәni işğalçıları bu
qәtnamәlәri yerinә yetirmәmişlәr.

Müdhiş hadisәlәrlә bağlı ümummilli lider Heydәr Əliyev 1993-cü ilin noyabrın 2-
dә televiziya vә radio ilә xalqa müraciәt etdi. Ölkәdә ciddi hәrbi-tәşkilati tәdbirlәr hәyata
keçirilmәyә başlanıldı vә görülәn işlәr nәticәsindә Azәrbaycan xalqının işğalçı lara qarşı
әdalәtli mübarizәsindә dönüş yaradılması mümkün oldu. Belә ki, hәmin ilin noyabrında
Ermәnistan silahlı qüvvәlәrinin Beylәqan istiqamәtindәki hücumu dayandırıldı. 1994-

cü il yanvarında Füzuli rayonunda strateji әhәmiyyәtli Horadiz qәsәbәsi vә әtraf 22 kәnd
düşmәndәn tәmizlәndi, Cәbrayıl rayonu әrazisinin bir hissәsi, Kәlbәcәr rayonunda
Bozlu, Tәkәqaya, Babaşlar, Qanlıkәnd, Çәpli, Susuzluq, Qasımbinәsi, Yanşaqbinә,
Yanşaq, Bağırsaq, Qamışlı, Bağırlı yaşayış mәntәqәlәri düşmәndәn azad edildi, Çiçәkli
dağı vә bir sıra strateji yüksәkliklәr әlә keçirildi, Kәlbәcәr-Laçın yolunun tunelә qәdәrki
hissәsi nәzarәt altına alındı. Bu döyüşlәrdә düşmәn 4 min әsgәr vә zabit, 50 zirehli
texnika, 15 artilleriya qurğusu vә s. itirdi. Azәrbaycanın müharibәdә dönüş yaratmaq,
işğal olunmuş torpaqlarını azad etmәk sahәsindә әldә etdiyi uğurlar Ermәnistanla yanaşı
onu müdafiә edәn qüvvәlәri dә ciddi tәşvişә saldı. Bundan irәli gәlәrәk Ermәnistanın
himayәçilәrinin onu hәrbi cәhәtdәn möhkәmlәndirmәsi, müasir silahlarla tәmin edәrәk
bölgәdә irticaçı qüvvәyә çevirmәsi xәtti daha da güclәndi. Belә bir şәraitdә 1994-cü il
mayın 8-dә tәrәflәr arasında atәşkәslә bağlı Qırğızıstanın paytaxtı Bişkek şәhәrindә
“Bişkek protokolu” imzalandı vә Azәrbaycanın düşmәn üzәrindә hәrbi uğurları
sayәsindә mayın 12-dә cәbhәdә atәşkәsә nail olundu.

Rәsmi mәlumata görә, müharibәdә 24 mindәn çox azәrbaycanlı şәhid olmuş, 100
min nәfәr yaralanmış, 50 min nәfәr әlil olmuş, ermәni işğalçıları tәrәfindәn 4852 nәfәr
azәrbaycanlı, o cümlәdәn 323 qadın, 54 uşaq vә 410 qoca әsir vә girov götürülmüşdür.
Dağlıq Qarabağ әrazisindә 50 minәdәk azәrbaycanlının yaşadığı 2 şәhәr, 1 qәsәbә, 53
kәnd tutulmuş, 700 mindәn artıq insan isә Azәrbaycanın Dağlıq Qarabağ әtrafındakı 7
rayonundan tәcavüz nәticәsindә çıxarılmışdır. Bundan başqa, 250 min azәrbaycanlı
etnik tәmizlәnmәyә mәruz qalaraq Ermәnistandan çıxarılmışdır. Ümumi qaçqın vә
mәcburi köçkün sayı isә bir milyonu ötmüşdür.

Ermәnilәr işğal etdiklәri torpaqları vandalizm taktikasına әl atmışlar. Bu işğal
zamanı Ermәnistan silahlı qüvvәlәri Azәrbaycan sәrhәdlәrinin 360 km-lik sahәsindә
irәli soxularaq 20%-dәk Azәrbaycan torpaqlarını zәbt etmiş, Füzuli rayonundakı Ho-
radiz qәsәbәsindәn Zәngilanadәk 198 km-lik Azәrbaycan-İran sәrhәdini nәzarәt altına
almışlar. Ümumilikdә Dağlıq Qarabağdan kәnarda aparılan işğallarla birlikdә Azәrbay -
ca nın 890 şәhәr, kәnd vә qәsәbәsi ermәnilәrin әlinә keçmiş, 150 min yaşayış evi, 7
min ictimai bina, 693 ümumtәhsil mәktәbi, 927 kitabxana, 6 dövlәt teatrı vә konsert
studiyası, 695 sәhiyyә obyekti, 800 km avtomobil yolu, 160 körpü, 2300 km su kәmәri,
15 min elektrik xәtti, 280 min hektar meşә, 200 min hektar әkin sahәsi, 464 tarixi abidә
vә muzey dağıdılaraq viran qoyulmuşdur. İlkin hesablamalara görә, Azәrbaycan
Respublikasına 60 milyard ABŞ dolları hәcmindә zәrәr dәymişdir. Bundan başqa,
Azәrbaycanın çox mühüm tәbii sәrvәtlәri, o cümlәdәn civә, obsidian vә perlit ehtiyatla -
rının hamısı, tikinti vә üzlük materiallarının 35-60%-i, meşә fondunun 23,8%-i, su
ehtiyatlarının 7,8%-i, 2 qoruq vә 3 yasaqlıq, 3 iri su anbarı vә s. işğal әrazisindә
qalmışdır.

Atәşkәsdәn sonra Qarabağda әn şiddәtli döyüşlәr 2016-cı il aprelin 1-dәn 5-dәk baş
vermişdir. Bu döyüşlәr zamanı işğalçı qüvvәlәrә qarşı әkshәmlә әmәliyyatı hәyata
keçirәn Azәrbaycan Ordusu Tәrtәr rayonunun Talış kәndi әtrafındakı yüksәkliklәri vә
Cәbrayıl rayonu әrazisindә Lәlәtәpә yüksәliyini düşmәndәn azad etmişlәr. Bu qәlәbә

nәticәsindә Azәrbaycan işğal alqındakı torpaqların 800 hektarını öz nәzarәtinә götür -
mә yә nail olmuş,  Cәbrayıl rayonunda tәhlükәsizliyi tam tәmin edilәn Cocuq Mәrcanlı
kәndi bәrpa olunmuş, uzun müddәt müvәqqәti köçkünlük şәraitindә yaşayan kәnd
sakinlәri öz doğma yurdlarına qayıtmışlar. 

Dağlıq Qarabağ Azәrbaycanın әzәli coğrafi әrazisidir. O, tarixin müxtәlif
dönәmlәrindә erkәn sivilizasiyalardan başlamış Azәrbaycan türklәrinin kompakt
yaşadığı әrazi kimi Qafqaz Albaniyasının (Arranın), Qarabağ xanlığının, Azәrbaycan
Xalq Cümhuriyyәtinin, Azәrbaycan Sovet Respublikasının tәrkib hissәsi olmuş vә
hazırda da hüquqi baxımdan Azәrbaycan Respublikasının ayrılmaz hissәsidir.
Azәrbaycan dövlәt müstәqilliyini bәrpa etdikdәn sonra BMT-yә Dağlıq Qarabağla birgә
üzv olmuş vә әrazi bütövlüyü beynәlxalq ictimaiyyәt tәrәfindәn tanınır.

Dağlıq Qarabağın tarixi-coğrafi özәlliklәrinә baxdıqda görürük ki, bu әrazi
Azәrbaycanın mәrkәzi hissәsindә yerlәşir. Sovet hakimiyyәti dövründә burada 4,4 min
km2 (Azәrbaycanın ümumi әrazisinin 5,1%-i) әrazidә mәrkәzi Xankәdi şәhәri olmaqla
Əsgәran, Hadrut, Ağdәrә, Xocavәnd vә Şuşa inzibati rayonlarının daxil olduğu Dağlıq
Qarabağ Muxtar Vilayәti yaradılmışdır. 1970-ci ildә aparılmış siyahıya әsasәn, Dağlıq
Qarabağ Muxtar Vilayәtinin 150313 nәfәr әhalisi olmuşdur.

Qarabağın adı da Azәrbaycan dilindә vә hәmçinin, digәr türk dillәrindә “qara” vә
“bağ” sözlәrinin sintezidir. “Qarabağ” sözü ilk mәnbәlәrdә hәlә 1300 il bundan әvvәl
işlәnmişdir. Bu söz rәng mәnasını ifadә etsә dә, “bahalı”, “sıx”, “möhtәşәm” “böyük”
vә digәr analoji sinonimlәrә dә malikdir. Elә bu baxımdan da “Qarabağ” termini “qara
bağ”, yәni “böyük bağ” “möhtәşәm” vә s. mәnası kәsb edir. Ancaq burada tәbii bir
reallıq da yaddan çıxarmamalıdır. Fakt ondan ibarәtdir ki, bu әrazidә torpaqlar münbit
vә qara rәnglidir. Füsünkar tәbiәti, zәngin flora vә faunası onu Azәrbaycanın cәnnәt
guşәsinә çevirmişdir.

Qarabağ әrazisindә dünyada insanların әn qәdim yaşayış mәskәni olan Azıx mağarası
yerlәşir. Burada 1968-ci ildә Azıx adamı - azıxantrop adlandırılan insanın çәnә sümüyü
tapılmışdır. Azıx adamının 350-400 min il әvvәl yaşadığı güman olunur. Bu amil
digәrlәri ilә birlikdә Azәrbaycanın, o cümlәdәn Qarabağın, Aralıq dәnizi hövzәsi vә
Şәrqi Afrika ilә birlikdә insanlığın ilk mәskәnlәrindәn biri olduğunu sübut edir.

Eneolit (b.e.ә. VI-IV minilliklәr), tunc vә ilk dәmir dövrlәrindә (b.e.ә. IV minilliyin
sonu - I minilliyin әvvәli) Qarabağın hәyatında böyük dәyişikliklәr baş vermiş vә son
tunc vә ilk dәmir dövrü (b.e.ә. XIII-VII әsrlәr) Xocalı-Gәdәbәy mәdәniyyәti adı almışdır.

B.e.ә. IX-VI әsrlәrdә Azәrbaycanın cәnubunda qüdrәtli Manna dövlәti yaranmışdır.
Hәmin dövrdә, nәinki Qarabağda, ümumiyyәtlә, Cәnubi Qafqazda ermәni etnosu
yaşamamışdır. Makedoniyalı İsgәndәr Əhәmәnilәr dövlәtini dağıtdıqdan, hәmçinin,
onun özünün ölmü ilә qurduğu dövlәtin parçalanmasından sonra Azәrbaycanın
şimalında siyasi proseslәr yeni mәrhәlәyә qәdәm qoymuşdur. Bu zaman Azәrbaycanın
cәnubunda Atropatena, şimalında isә Albaniya dövlәtlәri yaranmışdır. B.e.ә. IV әsrdә
vә sonralar Azәrbaycan dövlәti olan Atropatenaya Qarabağ әrazisinә daxil olan tor-
paqlar aid idi. Atropatena ilә eyni zamanda yaranmış 1200 ilә yaxın dövr әrzindә VIII

әsrlәrә kimi mövcud olmuş Albaniya dövlәti dә sәrhәdlәrini genişlәndirәrәk bütün
Qarabağ әrazisini әhatә etmişdir.

Qarabağın tarixindә әsas dәyişikliklәr VII әsrdә әrәb xilafәtinin işğalları vә bunun
nәticәsindә Albaniya dövlәtinin süqutu ilә baş vermişdir. Bu işğallara kimi Qarabağın
tarixi әhalisi etnik baxımdan Azәrbaycan-Albaniya kökündәn olmuşdur. Ərәb xilafәti
zamanı Arsax adlanan bu bölgәdә әhalinin әvvәlcә qriqorianlaşdırılması vә ardınca da
ermәnilәşdirilmәsinә başlanılmışdır. Ərәb xilafәti parçalandıqdan sonra Albaniyanın
hәmin әrazisindә Sünik vә Arsax-Xaçın knyazlıqları yaranmışdır. XII әsrin sonlarına
yaxın Sünik padşahlığı dağılmış vә buradakı hakim sülalәnin kökü 1166-cı ildәn knyaz
Qriqorun vә Sumbatın ölümü ilә kәsilmişdir. XII әsrin sonu - XIII әsrin әvvәllәrindә
Arsax әrazisindә tәşәkkül tapan Xaçın knyazlığı isә Albaniyanın bir hissәsi olmuşdur.
Bu isә onu göstәrir ki, Ərәb xilafәti dağılarkәn onun әrazisindә dirçәlәn yerli dövlәtlәr
içәrisindә heç bir ermәni dövlәti olmamışdır. Bu, hәm dә Azәrbaycandan vә Gürcüs-
tandan fәrqli olaraq, Cәnubi Qafqazda ermәnilәrin dövlәtçilik tarixinә malik
olmadıqlarını bir daha sübut edir.

Qarabağ digәr Azәrbaycan torpaqları kimi monqolların bu әrazilәrә ikinci yürüşü
zamanı (1231-1239) Ali monqol xaqanlığının (1239-1256), sonra isә Hülakülәr
(Elxanilәr) dövlәtinin (1256-1357) tәrkibinә daxil omuşdur. Hәmin dövrdә әrazinin
“Qarabağ” adlanışı artıq bu coğrafiyaya hakim kәsilmişdir.

XV әsrdә isә Qarabağ Azәrbaycan Qaraqoyunlu (1410-1467) vә Ağqoyunlu (1468-
1501) dövlәtlәrinin tәrkibindә olmuşdur. XV әsrdә keçmiş alban hakimi Hәsәn Cәlalın
(1215-1261) nәsli (Cәlalilәr) Qaraqoyunlu Cahan şahdan (1397-1467) “mәlik” - knyaz
titulu almış vә sonradan Cәlalilәr nәslinin mülkü beş alban feodal knyazlıqları -
mәliklәrinә (Gülüstan, Ceraberd, Xaçın, Vәrәndә, Dizaq) parçalanmışdır.

1501-ci ildә Sәfәvi dövlәtinin yaranması ilә bütün Azәrbaycan torpaqlarının
mәrkәzlәşdirilmәsinә başlanılmış vә XVI әsrin ortalarında bu proses başa çatmışdır.
Sәfәvilәr Azәrbaycanda 4 bәylәrbәylik yaratmışdılar ki, onlardan biri dә Qarabağ vә
ya Gәncә bәylәrbәyliyi olmuşdur. Sәfәvi dövlәtinin zәiflәmәsindәn sonra Azәrbaycan
torpaqları İran, Rusiya vә Osmanlı dövlәtlәri arasında müharibәlәr meydanına
çevrilmişdir. Sonuncu Sәfәvi hökmdarı III Abbası devirәrәk hakimiyyәtә gәlәn Nadir
şah Əfşar (1736-1747) onu qanuni hökmdar kimi tanımaqdan imtina edәn Gәncә-
Qarabağ bәylәrbәyliyinin türk-müsәlman әhalisinә qarşı ağır cәza tәdbirlәri hәyata
keçirmişdir ki, bu amil dә Qarabağın alban mәliklәrinin mövqeyini güclәndirmiş,
onların separatizminә tәkan vermişdir. Nadirin ölümü ilә onun dövlәti parçalanmış vә
Azәrbaycanda yerli dövlәtlәr - xanlıqlar, o cümlәdәn keçmiş Gәncә-Qarabağ әyalәtinin
әrazisindә Gәncә vә Qarabağ xanlıqları yaranmışdır. Qarabağ 17 sayda - Sisyan,
Dәmirçi-Aslanlı, Künara, Bәrgüşad, Bahabyurd, Kәbirli, Talış, Cavanşir, Xaçın,
Çilәbird, Xırdapara Dizax, Otuziki, İyirmidörd, Qaraçorlu, Vәrәnd, Dizax vә Açantürk
mahallarına bölünmüşdür: Bunlardan 12 iki mahalın әhalisi, bir neçә kәnd istisna ol-
maqla, bütünlükdә azәrbaycanlılardan ibarәt olmuşdur. Xәmsә adlandırılan Dizax,
Vәrәnd, Çilәbird, Xaçın vә Talış mәliklәrinin әhalisinin isә bir hissәsi xristian idi.

Qarabağ xanlığının banisi Pәnahәli xan Cavanşir (1693-1758) olmuşdur. Onun
hakimiyyәti güclәndikcә pәrakәndәlik tәrәfdarı olan mәliklәrin pozuculuq fәaliyyәtlәri
dә artırdı. Bu pozuçuluq fәaliyyәtinә 1783-cü ildәn Pәnahәli xanın varisi İbrahim xanın
dövründә Rusiya dövlәti dә qarışmağa başladı. Cәnubi Qafqazı işğal etmәyә sәy
göstәrәn Rusiya Azәrbaycan әrazisindә hәmin mәliklәrin kömәyi ilә “xristian dövlәti”
yaratmağa çalışırdı. Rus knyazı Qriqori Aleksandroviç Potyomkinin (1739-1791) 19
may 1783-dә rus çarı I Yekaterinaya (1664-1727) yazdığı mәktubda fürsәt tapan kimi
Qarabağı ermәnilәrin idarәsinә vermәk vә belәcә Asiyada bir xristian dövlәti qurmaq
ideyasından bәhs olunurdu.

Apardığı işğalçı siyasәti ilә Rusiya 1801-ci ildә Gürcüstanı özünә birlәşdirdi. 1803-
cü ildә isә Azәrbaycanın Car-Balakәn camaatlığını vә 1804-cü ildә Gәncә xanlığını
işğal etdi. Qarabağ hökmdarı İbrahim xan belә bir vәziyyәtdә Rusiya qoşunlarının
komandanı Pavel Dimitriyeviç Sisianovla (1754-1806) Kürәkçayda müqavilә bağladı.
Kürәkçay müqavilәsinә әsasәn, Qarabağ xanlığı mәhz müsәlman - Azәrbaycan torpağı
kimi Rusiyaya ilhaq olundu. Tarixi reallığı әks etdirәn Kürәkçay müqavilәsi, eyni za-
manda, Qarabağın, o cümlәdәn bu diyarın dağlıq hissәsinin Azәrbaycan xalqına mәxsus
olduğunu sübut edәn әn mötәbәr sәnәddir.

Qarabağın tarixәn Azәrbaycana mәxsus olduğunu vә burada әn qәdim zamanlardan
başlayaraq müxtәlif türk etnoslarının yaşadığını Azәrbaycan vә ümumtürk şifahi xalq
әdәbiyyatının möhtәşәm abidәsi olan “Kitabi-Dәdә Qorqud” dastanı da sübut edir.
“Dәdә Qorqud” dastanı VI-VII әsrlәrdә, Qarabağ da daxil olmaqla, bütün Azәrbaycan
torpaqlarında, o cümlәdәn, ermәnilәrin indi Sevan adlandırdıqları Göyçә gölü
hövzәsindә yayılmışdı. Bundan başqa, ermәnilәrin Dağlıq Qarabağa köçmәsini әks
etdirәn saysız artefaktlar, sәnәd vә sübutlar var. Bunlar içәrisindә Tәrtәr rayonunun
Şıxarx qәsәbәsindә ermәnilәrin İranın Marağa regionundan Qarabağa gәlmәsini әks
etdirәn vә özlәri tәrifindәn 1978-ci ildә bu hadisәlәrin 150 illiyi münasibәti ilә
ucaltdıqları abidә olmuşdur. Abidәdә daş üzәrindә ermәnicә “Marağa -150”
yazılmışdır. Ermәnilәr bu utandırıcı faktı aradan götürmәk mәqsәdi ilә onu Qarabağın
işğalı әrәfәsindә, 1991-ci ildә sökmüşlәr.

Rus işğalının sonrakı dövrlәrindә - 1846-cı il inzibati-әrazi bölgüsü zamanı Şuşa
qәzası yeni yaradılmış Şamaxı quberniyasının (1859-cu ildәn Bakı) tabeliyindә
olmuşdur. 1867-ci ildә Yelizavetpol (Gәncә) quberniyası yaradıldıqda isә Şuşa qәzası
onun tәrkibinә verilmiş vә әrazisi üç - Zәngәzur, Cavanşir vә Cәbrayıl qәzalarına
bölünmüş vә Şuşa qәzası vahid inzibati-siyasi idarәsini itirmişdir. Belә bir inzibati-
әrazi bölgüsü ermәnilәrin idarә sistemindә daha geniş tәmsil edilmәsinә hәrtәrәfli
imkanlar yaradılması üçün xüsusi mәqsәdlә hәyata keçirilmişdir. 1826-1828-ci illәrdәki
rus-fars müharibәsinin bitmәsi ilә әlaqәdar Rusiya imperiyası ilә İran arasında 1828-
ci ilin 10 fevralında Tәbriz yaxınlıqındakı Türkmәnçay kәndindә imzalanmış
müqavilәdәn sonra bu hal daha müntәzәm vә mәqsәdyönlü xarakter almış vә
ermәnilәrin İrandan Şimali Azәrbaycana köçürülmәsi hәmin müqavilәnin XV maddәsi
ilә tәsdiq olunmuşdur. Türkmәnçay müqavilәsinә (Treaty of Turkmenchay) әsasәn,

Azәrbaycanın Araz çayından şimaldakı bütün әrazilәri Rusiyaya, cәnubdakı әrazilәri
isә İrana verilmişdir.

1828-1829-cu illәrdәki rus-türk müharibәsinin bitmәsi ilә әlaqәdar Rusiya vә
Osman imperiyaları arasında 1829-cu ilin 2 sentyabrında osmanlıların Ədirnә (yunanca
- Adrianopol - Ədirnә) şәhәrindә imzalanmış Ədirnә müqavilәsi ilә Osmanlı
imperiyasından da ermәnilәrin yenicә işğal olunmuş Şimali Azәrbaycan torpaqlarına
köçürülmәsi hәyata keçirilmәyә başlanmışdır.

Ermәnilәrin köçürülmәsinin әsas istiqamәtlәrindәn biri Qarabağ әrazisi olmuşdur.
Bu anlaşma ilә 84 min ermәni Qarabağ vә әtraf әrazilәrә köçürülmüşdür. Bu әrәfәdә
qeyri-rәsmi ermәni köçkünlәri ilә birlikdә bütün köçkünlәrin sayı 200 mini ötmüşdur.
XIX әsrin 30-cu illәrindәn sonra da ermәnilәrin kütlәvi sürәtdә Şimali Azәrbaycan
torpaqlarına, o cümlәdәn Qarabağa köçürülmәsi davam etdirilirdi. Rus qafqazşünası
Nikolay Nikolayeviç Şavrov (1858-1915) 1911-ci ildә yazırdı: “Zaqafqaziyadakı 1,3
milyon ermәninin 1 milyondan çoxu gәlmәdir”. Bunlara baxmayaraq, 1832-ci ildә
Qarabağın 64,4%-i Azәrbaycan türkü, 4,8%-i ermәni idi. Köçürülüb gәtirilәn
ermәnilәrin Qarabağın dağlıq hissәsindә - onlarla eyni dindәn olan yerli әhalinin
(qriqorianlaşmış vә ermәnilәşmiş albanların) yaşadığı әrazidә mәskunlaşdırılması daha
geniş hal almışdı. Aparılan siyasәt nәticәsindәdә, XX әsrin ortalarından başlayaraq
ermәnilәr sayca Dağlıq Qarabağda üstünlük tәşkil etmәyә başladılar. 1990-cı ildә bura -
da әhali sayı 185 minә çatmışdı. Əhali tәrkibi ermәnilәrdәn (76%),  azәrbay canlılardan
(23%), kürdlәrdәn vә ruslardan ibarәt idi.

Bu torpaqlara köçüb gәlmiş ermәnilәr havadarlarının dәstiyi ilә çox keçmәdәn
Azәrbaycan torpaqlarında “Böyük Ermәnistan” ideyasının reallaşdırılması uğrunda
açıq mübarizәyә başladılar. Hәmin ideyanın әsas tәrkib hissәlәrindәn biri dә Qarabağ,
İrәvan, Naxçıvan vә digәr Azәrbaycan torpaqlarının yerli - azәrbaycanlı әhalisini mәhv
etmәk vә onların yaşadıqları torpaqları әlә keçirmәkdәn ibarәt olmuşdu. Ermәnilәrin
1890-cı illәrdәn başlayaraq Osmanlı dövlәtinә qarşı qaldırdıqları xәyanәtkar qiyamlar
uğursuzluğa düçar olduqdan sonra bu mübarizәnin mәrkәzi Şimali Azәrbaycana keçdi.

Ermәnilәr 1905-ci ildәn başlayaraq Azәrbaycan xalqına qarşı kütlәvi soyqırımları
törәtdilәr. Onların azәrbaycanlılara qarşı soyqırım siyasәti Qarabağda daha faciәli şәkil
aldı. Sonrakı dövrdә - 1915-ci ildә Osmanlı dövlәtinә qarşı qaldırdıqları yeni qiyam-
larda uğursuzluğa düçar olan ermәnilәr әsas qüvvәlәrini Cәnubi Qafqazda cәmlәşdi -
rәrәk vә rus çarizmin himayәsinә sığınaraq, azәrbaycanlılara qarşı soyqırımlarını
davam etdirmәyә başladılar. Əvvәlcә çar hökumәtinin devrilmәsi (1917, fevral), sonra
isә Rusiyada bolşeviklәrin hakimiyyәti әlә alması ilә (1917, oktyabr) Zaqafqaziyada
yara nan anarxiya şәraitindә - uzun tarixi dövr әrzindә Rusiya ordusunda xidmәt edәn
ermәni silahlı dәstәlәri daşnak-bolşevik güruhu ilә azәrbaycanlılara qarşı soyqırımının
yeni, daha dәhşәtli dövrünü başladılar. 1918-ci ilin martında Bakıda başlanan vә bütün
Azәrbaycanı әhatә edәn yeni kütlәvi soyqırımları Azәrbaycan xalqına çox ağır zәrbә
vurdu.

Tәxminәn 120 ilәdәk davam edәn Rusiya әsarәtindәn sonra 1918-ci iln mayın 28-
dә Azәrbaycan xalqı Şimali Azәrbaycanda yeni müstәqil dövlәtini yaratdı. Tәbii olaraq,
Azәrbaycanın ayrılmaz tәrkib hissәsi olan Qarabağ da Azәrbaycan Xalq
Cümhuriyyәtinin әrazisinә daxil oldu. Lakin bu zaman yenicә elan olunmuş Ermәnistan
(Ararat) Respublikası Qarabağa heç bir әsası olmayan iddia irәli sürdü. Azәrbaycan
Xalq Cümhuriyyәti hökumәti bu iddianı rәdd etdi. Bununla da, ermәnilәr Qarabağı әlә
keçirmәk üçün әvvәllәr başladıqları soyqırımlarını Azәrbaycan Xalq Cümhuriyyәti
dövründә dә davam etdirdilәr.

Bu dövrdә Şuşa qәzası vә Qarabağın siyasi mәrkәzi olan Şuşa şәhәrindә ermәnilәrin
vәhşiliklәri daha amansız şәkil almışdı. Şuşada ermәnilәrin әn xәyanәtkar silahlı
qiyamlarından biri 1920-ci il martın 22-dә Novruz bayramı günü baş vermişdir. Bu
separatçı qiyam Azәrbaycanı işğal etmәyә hazırlaşan bolşeviklәrin sifarişi ilә
qaldırılmışdı. Görülәn hәrbi-siyasi tәdbirlәr nәticәsindә Azәrbaycan Xalq
Cümhuriyyәti Qarabağda öz suveren hüquqlarını bәrpa etdi. Az sonra Azәrbaycan Xalq
Cümhuriyyәti bolşevik Rusiyasından gәlәn XI Qırmızı Ordunun tәrәfindәn devrildi vә
şimali Azәrbaycanda sovet hakimiyyәti quruldu. Bununla, Qarabağ әtrafındakı
hadisәlәrin yeni mәrhәlәsi başlandı.

1923-cü ilin 7 iyulunda bolşeviklәr Dağlıq Qarabağda yaşayan azәrbaycanlıların
rәyi nәzәrә alınmadan Azәrbaycanın әrazisindә Dağlıq Qarabağ Muxtar Vilayәti
yaratdılar. Elmi araşdırmalar göstәrir ki, Dağlıq Qarabağ Muxtar Vilayәtinin әrazisi
real tarixi әks etdirәn elmi-coğrafi prinsiplәr әsasında deyil, xüsusi mәqsәd güdәn
volyuntarist yanaşma әsasında formalaşdırılmışdır.

Azәrbaycanın Dağlıq Qarabağ Muxtar Vilayәtinә göstәrdiyi xüsusi qayğı, bu diyarın
sovet hakimiyyәti illlәrindә sosial-siyasi vә iqtisadi inkişafı üçün müstәsna şәrait
yaratdı. Vilayәt Statistika İdarәsinin Stepanakertdә (Xankәndi) nәşr etdirdiyi statistik
mәcmuәlәrdә göstәrilir ki, 1987-ci ildә hәr 10 min nәfәrdәn sәnayedә çalışanların sayı
respublika üzrә 686, Naxçıvan MSSR üzrә 387 olduğu halda, Dağlıq Qarabağ Muxtar
Vilayәtindә 657 olmuşdu. Adambaşına düşәn ümumi kәnd tәsәrrüfatı mәhsulları, mü-
vafiq olaraq, 588, 501 vә 692 idi vә s. Sosial inkişafa dair göstәricilәrә gәldikdә isә bu
rәqәmlәr nәinki Azәrbaycan SSR, hәtta Ermәnistan SSR vә bütövlükdә SSRİ üzrә
rәqәmlәrdәn dә xeyli yüksәk olmuşdur. Hәr 10 min nәfәrә xәstәxana çarpayısı ilә
tәminat Ermәnistan SSR-dә 86,2, Azәrbaycan SSR-dә 97,7 olduğu halda, Dağlıq
Qarabağ Muxtar Vilayәtindә 101,7 idi.

O da vurğulanmalıdır ki, vilayәtin mövcudluğunun bütün tarixi әrzindә ermәnilәr
Dağlıq Qarabağı Ermәnistana birlәşdirmәyә ardıcıl sәy vә cәhdlәr göstәrmişlәr. Belә
cәhdlәrdәn biri dә 1945-ci ilin payızında Ermәnistan partiya rәhbәri Qriqori Artyo -
moviç Arutyunovun (1900-1957) әhalisinin әksәriyyәti ermәnilәrdәn ibarәt olduğu
üçün Dağlıq Qarabağ әrazisinin Ermәnistana verilmәsi ilә bağlı Moskvaya - ittifaq
hökumәtinә müraciәt etmәsidir. Hәmin müraciәt Azәrbaycan Respublikasının rәhbәri
Mircәfәr Bağırova (1896-1953) onun rәyini öyrәnmәk üçün göndәrilir. Q.Arutyunovun
mәktub-layihәsindәki dәlillәri alt-üst edәn M.C.Bağırov bildirir ki, belә olan tәqdirdә

vilayәtin Şuşa rayonu istisna olunmaqla әrazisinin Ermәnistana verilmәsinә etiraz
edilmir. Amma bu arqumentә-amilә әsaslanaraq azәrbaycanlıların yaşadığı Ermәnistan
SSR-nin Vedi, Qarabağlar vә Yexeqnadzor rayonları, habelә, Gürcüstan vә
Dağıstandakı Azәrbaycan torpaqları geri qaytarılsın. 1965-ci ildә yenidәn Dağlıq
Qarabağın Ermәnistana ilhaq edilmәsi barәdә 45 min nәfәrin imzaladığı petisiya
Moskvaya tәqdim edilmiş vә bu iddialar da tәmin olun ma mı şdır.

1984-cü ildә İrәvanda ermәni yazıçısı Zori Balayanın (1935) “Ocaq” adlı kitabının
çap edilmәsi, onun Qarabağın tarixinә vә müasir dövrünә dair mәqsәdyönlü tәhriflәri,
millәtçi-separatçı çağırışları bu çevrәdә olan ehtirasları yenidәn qızışdırmışdır. 1987-
ci ilin noyabrında SSRİ rәhbәri M.Qorbaçovun komandasına daxil olan ermәni, SSRİ
Elmlәr Akademiyasının akademiki Abel Qezeviç Aqanbekyan (1932) Parisdә Dağlıq
Qarabağ barәdә sovet rәhbәrliyinә tәklif verildiyini, yenidәnqurma vә demokratiya
şәraitindә bu problemin hәllini tapacağına ümid etdiyini bildirmişdir. Bundan sonra
әvvәllәr gizli iş aparan ermәni “Qarabağ Komitәsi”, onun Dağlıq Qarabağ Muxtar
Vilayәtindәki separatçı-terrorçu tәşkilatı “Krunk” (Durna) “Miatsum” (Birlәşmә)
hәrәkatı adı altında açıq fәaliyyәtә başlamışdır. Bu hәrәkat Ermәnistan, Dağlıq Qarabağ
Muxtar Vilayәti, Moskva rәhbәrliyi, SSRİ vә dünya ermәnilәrinin potensialına
arxalanırdı.

Hadisәlәr 1988-ci ilin fevralından daha aqressiv mәcraya yönәldi vә fevralın 20-dә
Dağlıq Qarabağ Muxtar Vilayәti Sovetinin sessiyası vilayәtin statusuna baxılması
haqqında Azәrbaycan SSRİ Ali Sovetinә müraciәt etdi. Azәrbaycan tәrәfi ermәni
separatçılarının vә onların müdafiәçilәrinin yeni taktikası qarşısında hazırlıqsız idi. Elә
hәmin gündә hadisәlәri şiddlәndirmәk üçün ermәni separatçı-terrorçuları Əsgәran rayo -
nunda iki azәrbaycanlı gәncin qәtlә yetirdilәr.

Separatçı-terrorçu ermәni vәhşiliklәrinin baş alıb getdiyini SSRİ rәhbәrliyi real
qiymәtlәndirmәdә maraqlı deyildi. Bununla bağlı çıxarılan qәrarlar da hadisәlәrdә
separatçılıq aktı olmasını ört-basdır etmәyә yönәlirdi. Belә bir dәstәk ermәni separat -
çılarını daha da ruhlandırır, onların tәcavüzkarlığını daha da artırırdı. Nәticәdә Moskva
Dağlıq Qarabağın Azәrbaycanın tәrkibindәn çıxarmaq istiqamәtindә daha bir addım
ataraq 1989-cu il yanvarın 12-dә vilayәtdә xüsusi idarәçilik formasının tәtbiqi haqqında
qәrar qәbul etdi. Bu mәqsәdlә yaradılmış Xüsusi İdarә Komitәsi Dağlıq Qarabağı
Azәrbaycandan alınıb Ermәnistana verilmәsini tәmin etmәli idi. Lakin bunu başa düşәn
Azәrbaycan xalqının demokratik mübarizәsi nәticәsindә noyabrın 28-dә Xüsusi İdarә
Komitәsi lәğv edildi. Ancaq bunun әvәzindә yeni bir qurum - Tәşkilat Komitәsi
yaradıldı. Ermәnistan SSR bu vәziyyәtdәn istifadә edәrәk dekabrın 1-dә Dağlıq
Qaraba ğın Ermәnistana birlәşdirilmәsi haqqında antikonstitusion qәrar qәbul etdi. Bu,
Ermәnis tan tәrәfindәn Azәrbaycan SSR-in әrazi bütövlüyünә qarşı açıq hüquqi
müdaxilә aktı idi. SSRİ rәhbәrliyi, gözlәnildiyi kimi, bu kobud müdaxilә faktına da
biganәlik göstәrdi.

1991-ci il avqustun 30-da Azәrbaycan SSRİ Ali Soveti dövlәt müstәqilliyinin bәrpa
edilmәsi haqqında bәyanat qәbul etdi, oktyabrın 18-dә isә “Dövlәt müstәqilliyi haqqın -

da Konstitusiya Aktı” qәbul olundu. Dağlıq Qarabağın ermәni separatçıları da yaranmış
vәziyyәtdәn istifadә edәrәk separatçı siyasi tәşkilatlanmanı davam etdirirdilәr. Onlar
1991-ci ilin sentyabrında bu bölgәyә heç bir dәxli olmayan Şaumyan rayonu Xalq
Deputatları Soveti ilә birgә sessiya keçirәrәk “Dağlıq Qarabağ Respublikası” adla nan
oyuncaq qurumun yaradıldığını elan etdilәr. Hadisәlәri daha da şiddәtlәn dirmәk mәqsәdi
ilә 1991-ci il noyabrın 20-dә Martuninin azәrbaycanlılar yaşayan kәnd lәri nә uçan
nümayәndә heyәtini aparan vertolyot Qarәkәnd üzәrindә ermәnilәr tәrәfindәn vuruldu.

Azәrbaycan Respublikası 1991-ci ilin noyabr ayının 26-da Dağlıq Qarabağ Muxtar
Vilayәtinin statusu lәğv etdi. Stepanakert, Mardakert, Martuni şәhәrlәrinin tarixi adları
qaytarılaraq Stepanakert Xankәndi, Mardakert Ağdәrә, Martuni Xocavәnd adlandırıldı.
Əsgәran vә Hadrut rayonları lәğv olundu, Xocalı şәhәri mәrkәz olmaqla Xocalı vә
Xocavәnd rayonları yaradıldı. Bu hadisәlәrin ardınca ermәnilәr Dağlıq Qarabağda
azәrbaycanlıların etnik tәmizlәnmәsini hәyata keçirәrәk müharibәyә başladılar. Hazırda
keçmiş Dağlıq Qarabağ vә onun әtrafında daha 7 rayon tam vә ya qismәn ermәni işğalı
altındadır.

Aşağıda rayonların işğal tarixi vә bu zamanı mövcud әhali sayı göstәrilmişdir:
1. Laçın - 18 may 1992-ci il - әhali sayı 71 min nәfәr;
2. Kәlbәcәr -2 aprel 2 1993-cü il - әhali sayı 74 min nәfәr;
3. Ağdam - 23 iyul 1993-cü il - әhali sayı 166 min nәfәr;
4. Füzuli - 23 avqust 1993-cü il - әhali sayı 146 min nәfәr;
5. Cәbrayıl - 23 avqust 1993-cü il - әhali sayı 66 min nәfәr;
6. Qubadlı - 31 avqust 1993-cü il - әhali sayı 38 min nәfәr;
7. Zәngilan - 29 oktyabr 1993-cü il - әhali sayı 40 min nәfәr.
Azәrbaycanın apardığı mәqsәdyönlü siyasәt nәticәsindә Dağlıq Qarabağ mәsәlәsi

beynәlxalq alәmdә daim diqqәt mәrkәzindә saxlanılır.
Ermәni millәtçilәri әsrlәr boyu türklәrә, elәcә dә azәrbaycanlılara qarşı daim

düşmәnçilik münasibәti bәslәmişlәr. Ermәnilәr Azәrbaycanlılara qarşı tarixәn
mütәmadi olaraq çoxsaylı terror hәrәkәtlәri hәyata keçirmişlәr. Bunun üçün müvafiq
terror tәşkilatları da yaratmışlar. Ermәni terrorizmi - ermәni millәtçilәrinin hәyata
keçirdiklәri terror aktlarıdır. Termin rәsmi olaraq ABŞ-da 1982-ci ilin avqustda ABŞ
Dövlәt Departamentinin aylıq büllütenindә işlәnmişdir. Ermәni terrorizmi hәmişә an-
titürk vә antiazәrbaycan xarakteri daşımışdır. Beynәlxalq terrorizmin tәrkib hissәsi
olan ermәni terrorunun tarixi yüz ildәn çox dövrü әhatә edir. Belә ki, “Böyük
Ermәnistan” dövlәtinin yaradılmasını qarşısına mәqsәd qoymuş radikal ermәni
tәşkilatları 1887-ci ildә yaradılmış “Armenakan”, sonradan “Hnçak” vә “Daşnak -
sütyun” partiyaları bu planı hәyata keçirmәk üçün siyasi terror aksiyalarından geniş
istifadә edilmәsini proqram sәnәdlәrindә başlıca vasitә kimi nәzәrdә tutmuşlar. Ermәni
terrorizmi bir sıra terror aktlarını özlәrinin yaratdıqları ASALA terror tәşkilatları
vasitәsi ilә hәyata keçirmişlәr. ASALA (ingiliscә - Armenian Secret Army for the Libe -
ration of Armenia, ASALA - “Ermәnistanın Azadlığı uğrunda Gizli Ermәni Ordusu”)
adlanan 1975-ci ildә yaradılmış ermәni terror tәşkilatıdır. Terror tәşkilati müstәqil

Ermәnistan dövlәtinin qurulması vә 1915-ci ildә baş verdiyi iddia edilәn “ermәni
soyqırımının” dünya ölkәlәri tәrәfindәn tanınması üçün çalışır. ASALA, әsasәn,
Türkiyә vә Azәrbaycan vәtәndaşlarına qarşı terror aktları hәyata keçirir. Tәşkilatın
qәrargahı Beyrutda, tәlim-mәşq bazaları isә Suriyada yerlәşir.

Qarabağ münaqişәsi vә әtraf dövrdә ermәnilәrin azәrbaycanlılara qarşı törәtdiklәri
terror aktları aşağıdakılardır:

Sәrnişin avtobuslarında törәdilәn terror aktları:
1. 16 sentyabr 1989-cu il - Tbilisi-Bakı marşrutu ilә hәrәkәt edәn sәrnişin avtobusu

partladılmış, 5 nәfәr hәlak olmuş, 25 nәfәr yaralanmışdır.
2. 13 fevral 1990-cı il Yevlax-Laçın avtomagistralının 105-ci kilometrindә Şuşa-

Bakı marşrutu ilә hәrәkәt edәn avtobus partladılmışdır, 13 nәfәr azәrbaycanlı
yaralanmışdır.

3. 11 iyul 1990-cı il tarixdә Tәrtәrdәn Kәlbәcәrә sәrnişin aparan avtobus vә digәr
maşınlardan ibarәt avtomobil karvanına qarşı terror aksiyası keçirilmiş, nәticәdә 1
qadın, 7 kişi qәtlә yetirilmiş, 23 nәfәr isә ağır yaralanmışdır.

4. 10 avqust 1990-cı ildә “Şamxor-Gәncә” avtomobil yolunda Xanlar rayonunun
Nadel kәndi yaxınlığında “LAZ” markalı 43-80 AQF nömrәli avtobus partladılmışdır,
nәticәdә 17 nәfәr hәlak olmuşb, 16 nәfәr yaralanmışdır.

5. 10 avqust 1990-cı il – Tbilisi-Ağdam marşrutu ilә hәrәkәt edәn sәrnişin avtobusu
partladılmış, 20 nәfәr hәlak olmuş, 30 nәfәr yaralanmışdır.

6. 30 noyabr 1990-cı ildә Əsgәran rayonundakı “Ağa körpüsü” adlanan әrazidә DİN
әmәkdaşlarını Şuşadan Xankәndi aeroportuna aparan avtobus ermәnilәr tәrәfindәn
partladılmış, nәticәdә 2 polis işçisi yaralanmışdır.

7. 14 mart 1991-ci ildә “Ağdam-Şuşa” marşrutu üzrә hәrәkәt edәn avtobus
partladılmış, 3 nәfәr hәlak olmuş, 4 nәfәr yaralanmışdır.

8. 8 sentyabr 1991-ci ildә Ağdam-Qaradağlı marşrutu ilә işlәyәn avtobusun
partladılması nәticәsindәn 6 nәfәr qәtlә yetirilmiş, 36 nәfәr yaralanmışdır.

Sәrnişin vә yük qatarlarında törәdilәn terror aktları:
1. 24 mart 1990-ci ildә “Noraşen-Bakı” yolunun 364-cü km-dә dәmir yolu

partladılmiş, nәticәdә teplovoz vә 3 vaqon, 150 metrdәn çox dәmir yolu xәtti yararsız
hala düşmüşdür.

2. 30 may 1991-ci ildә Dağıstan Respublikasının Xasavyurt stansiyası yaxınlığında
Moskva-Bakı sәrnişin qatarı partladılmış, 11 nәfәr hәlak olmuş, 22 nәfәr yaralanmışdır.

3. 31 iyun 1991-ci ildә Dağıstan Respublikasının Temirtau stansiyasının
yaxınlığında Moskva-Bakı sәrnişin qatarı partladılmış, 16 nәfәr hәlak olmuş, 20 nәfәr
yaralanmışdır.

4. 30 may 1991-ci ildә Dağıstanın Xasavyurt stansiyası yaxınlığında “Moskva-Bakı”
sәrnişin qatarı partladılmış, 11 nәfәr hәlak olmuş, 22 nәfәr ağır yaralanmışdır.

5. 28 fevral 1993-cü il - Dağıstan Respublikası әrazisindә, Qudermes stansiyası
yaxınlığında “Kislovodsk-Bakı” sәrnişin qatarı partladılmış, 11 nәfәr hәlak olmuş, 18
nәfәr yaralanmışdır.

6. 2 iyun 1993-cü ildә Bakı Dәmiryol Vağzalında ehtiyat yolda dayanan sәrnişin
qatarının vaqonu partladılmışdır. Hәlak olan vә yaralanan yoxdur. 

7. 1 fevral 1994-cü ildә Bakı Dәmiryol Vağzalında Kislovodsk-Bakı sәrnişin
qatarında terror aktı törәdilmiş, 3 nәfәr hәlak olmuş, 20 nәfәr yaralanmışdır.

8. 9 fevral 1994-cü ildә Xudat stansiyası yaxınlığında ehtiyat yolda dayanan yük
vaqonu partladılmışdır.

9. 13 aprel 1994-cü ildә Dağıstan Respublikasının Daqestanskie Oqni stansiyasının
yaxınlığında Moskva-Bakı sәrnişin qatarı partladılmış, 6 nәfәr hәlak olmuş, 3 nәfәr
yaralanmışdır.

Hava nәqliyyatında törәdilmiş terror aktları:
1. 20 noyabr 1991-ci il Xocavәnd rayonunun Qarakәnd kәndi yaxınlığında ermәni

terrorçuları tәrәfindәn Mİ-8 tipli vertolyot vurulmuşdur. Nәticәdә Xankәndinә
sülhmәramlı missiya ilә sәfәr edәn 22 nәfәr - Azәrbaycan Respublikasının Dövlәt katibi
T.İsmayılov, Baş nazirin müavini Z.Hacıyev, Dövlәt müşaviri M.Əsәdov, Baş Prokuror
İ.Qayıbov, millәt vәkillәri V.Cәfәrov vә V.Mәmmәdov, Azәrbaycan Respublikasının
Prezident Aparatının şöbә müdiri O.Mirzәyev, Meliorasiya vә su tәsәrrüfat nazirinin
birinci müavini Q.Namazәliyev, Dağlıq Qarabağ Muxtar Vilayәtinin prokuroru
İ.Plavski, Dağlıq Qarabaq Muxtar Vilayәtinin tәhlükәsizlik İdarәsinin şöbә rәisi
S.İvanov, Daxili İşlәr İdarәsinin rәisi V.Kovalyov, Fövqәladә vәziyyәt rayonunun
komendantı N.Cinkin, Azәrbaycan Respublikasının Dövlәt katibinin kömәkçisi
R.Mәmmәdov, Azәrbaycan Respublikası Dövlәt Teleradio Şirkәtinin әmәkdaşları,
A.Mustafayev, A.Hüseynzadә vә F.Şahbazov, Rusiya Federasiyasından olan
müşahidәçilәr general-mayor M.Lukaşov vә podpolkovnik V.Koçarov, Qazaxıstan
Respublikasının Daxili İşlәr Nazirinin birinci müavini S.Serikov vә 3 nәfәr ekipaj üzvü
hәlak olmuşlar.

2. 28 yanvar 1992-ci il Şuşa şәhәri yaxınlığında Ağdam-Şuşa marşrutu ilә sәrnişin
daşıyan mülki vertolyot ermәni terrorçuları tәrәfindәn vurulmuş, әksәriyyәti qadın vә
uşaq olan 41 nәfәr sәrnişin vә 3 ekipaj üzvü hәlak olmuşdur.

3. 18 mart 1994-cü ildә Xankәndi şәhәri yaxınlığında ermәni terrorçuları tәrәfindәn
İran Hәrbi Hava Qüvvәlәrinә mәxsus Herkules tipli tәyyarә vurulmuş, 34 nәfәr hәlak
olmuşdur.

Bakı metropolitenindә törәdilәn terror aktları:
1. 19 mart 1994-cü ildә Bakı metropoliteninin “20 Yanvar” stansiyasında elektrik

qatarında törәdilmiş terror aktı nәticәsindә 14 nәfәr hәlak olmuş, 49 nәfәr müxtәlif
dәrәcәli bәdәn xәsarәti almışdır.

2. 3 iyul 1994-cü ildә Bakı metropoliteninin “28 May” – “Gәnclik” stansiyaları
arasında elektrik qatarında törәdilәn partlayış nәticәsindә 13 nәfәr hәlak olmuş, 42
nәfәr müxtәlif dәrәcәli bәdәn xәsarәti almışdır.

Statistik rәqәmlәrә görә, bütün bu dövr әrzindә ermәnilәr tәrәfindәn mülki şәxslәrә
vә hәrbçilәrә qarşı 338 terror aktı törәdilmişdir. Bu zaman hәlak olanların sayı 881

nәfәr, yaralananların sayı isә 1239 nәfәr olmuşdur.
Dağlıq Qarabağla bağlı mülahizәlәrә baxılarkәn Azәrbaycanın çoxәsrlik multikul-

turalizm әnәnәlәrinә malikliyi, ksenofobiyadan uzaqlığı, çoxmәdәniyyәtli vә tolerant
ölkә olaraq bütün dünyada tanınması kimi möhtәşәm dәyәrlәr dә qiymәtlәndirilmәlidir.

Əsas anlayışlar:

1. Qloballaşma prosesi - ümumdünya iqtisadi, siyasi, mәdәni, dini inteqrasiya vә
unifikasiya prosesidir.

2. Qloballistika - qlobal problemlәrin mahiyyәtinin aşkarlanması vә ya ümumilikdә
bәşәriyyәtin, hәmçinin, ayrıca insanın maraqlarına toxunan problemlәrin qarşısının
alınması yollarının axtarışı istiqamәtindә elmi tәdqiqatlar mәcmusudur.

3. Qloballaşmanın tәlәblәrini dünya iqtisadi artımını dayanıqlı etmәk, ticarәti
genişlәndirmәk, yardımları optimallaşdırmaq, dünya maliyyә sisteminin güclәndirmәk,
idarәetmәnin keyfiyyәtinin yüksәltmәk vә yaxşılaşdırmaq tәşkil edir.

4. Qloballaşmanın әsas hәrәkәtverici güclәri - kapitalın tәmәrküzlәşmәsi vә
mәrkәzlәşmәsini, tәsәrrüfat hәyatının beynәlmillәşmәsini, ETT, internetin genişlәnmә -
sini, beynәlxalq tәşkilatların fәaliyyәtini, qlobal problemlәrin kәskin lәşmәsini ehtiva
edir.

5. Qloballaşmanın amillәri - iqtisadi, siyasi, beynәlxalq, texniki, ictimai amillәr
şәbәkәsini әhatә edir.

6. Qloballaşmanın ziddiyyәtlәri - qloballaşmanın hәr bir hәrәkәtverici gücü öz-
özlüyündә ziddiyyәtlidir vә ümumi birlәşmәni әldә etmәyә qadir deyildir.

7. Qlobal problemlәr - sosial tәrәqqi vә sivilizasiyanın qorunub saxlanmasını әhatә
edәn bәşәriyyәtin problemlәr mәcmusudur.

8. Marksizm - alman iqtisadçı-filosofları K.Marks, F.Engels vә onların ardıcılları
tәrәfindәn işlәnilәn tәlim, nәzәriyyә, metodoloji analiz vә praktiki hәrәkat üsuludur.

9. İzafi dәyәr - işçinin әmәyi ilә yaradılmış dәyәrin onun buna görә aldığı ödәnişin
vә ya әmәk haqqının dәyәrini üstәlәmәsidir.

10. Əlavә dәyәr, әlavә edilmiş dәyәr - bilavasitә müәssisә vә şirkәtdә istehsal
prosesindә yaradılmış mәhsulun dәyәrindә onların real payıdır.

11. Corc Soros nәzәriyyәsi - kapitalizmin qeyri-sabitliklә xarakterizә olunan sis-
teminin qlobal cәmiyyәtә xas çoxcәhәtli müvafiq zәruri institutları özündә birlәşdirәn
açıq cәmiyyәt konsepsiyası ilә zәnginlәşdirilmәsini ehtiva edәn nәzәriyyәdir.

12. Qlobal kapitalist sisteminin çatışmazlıqları - gәlirlәrin qeyri-bәrabәr
bölüşdürülmәsi, maliyyә sisteminin qeyri-sabitliyi, qlobal inhisarların vә
oliqopoliyaların yüksәlәn tәhlükәsi, dövlәtin ikili rolu, dәyәrlәr vә sosial hәmrәylik
problemidir.

13. Bretton-Vuds sistemi - beynәlxalq pul münasibәtlәrinin ticarәt hesablaşma -

larının beynәlxalq sistemidir.
14. Dünya Bankı - Bretton-Vuds razılaşması nәticәsindә 1944-cü ilin 1 iyulunda

beynәlxalq iqtisadi inkişaf mәqsәdlәri üçün yaradılmış Beynәlxalq Yenidәnqurma vә
İnkişaf Bankı vә Beynәlxalq İnkişaf Assosiasiyasını әhatә edәn BMT-nin ixtisaslaşmış
tәsisatıdır.

15. İnhisar (monopoliya) - rәqabәt meydanında tәkhakimiyyәtlikdir.
16. Tәbii inhisar - istehsal, әmtәә vә xidmәtlәrin satışı üzrә rәsmi tanınan qaçılmaz

inhisardır.
17. Süni inhisar - inhisahçı mәnfәәt әldә etmәk üçün bilәrәkdәn bazarın strukturunu

dәyişdirmәyә yönәlmiş müәssәlәrin birlәşmәsini ehtiva edәn inhisardır.
18. Kartel - istehsal vasitәlәrinә vә istehsal mәhsullarına olan mülkiyyәtlәrini saxla-

maqla, yaradılmış mәmulatların kvotası, hәr birinin ümumi mәhsul buraxılışında payı,
satış qiymәtlәri, bazarların bölüşdürülmәsi vә s. barәdә razılaşadırmaqla mәhsulları
bazarda özlәrinin satması ilә müşayiәt olunan şirkәtlәr arasında inhisarçı birlәşmәnin
forması vә ya sazişidır.

19. Sindikat - kommersiya müstәqilliyini itirәrәk istehsalat vә hüquqi sәrbәstliyini
saxlamaqla tәsәrrüfat fәaliyyәti aparan subyektlәrin tәmәrküzlәşmә mәqsәdi ilә
birlәşmәsidir.

20. Konsern - mülkiyyәtin vә nәzarәtin vәhdәti ilә xarakterizә edilәn müәssisә vә
tәşkilatların birlәşmә formasıdır.

21. Trest - bu qrup sahibkarın istehsal vasitәlәrinә vә hazır mәhsula olan müştәrәk
mülkiyyәtinә әsaslanan inhisarçı birlәşmә formasıdır.

22. Oliqopoliya - inhisar rәqabәti növlәrindәn biri kimi, bazarda 3 vә ondan çox iri
şirkәtin hökmran olduğu rәqabәt vәziyyәtini ifadә edir.

23. Duopoliya - müәyyәn әmtәә vә ya xidmәtlәr üzrә çoxsaylı alıcılar şәraitindә
bazarda iki istehsalçı vә ya satıcının hökmran olduğu rәqabәt vәziyyәtidir.

24. Oliqopsoniya - pay bölgüsü genişliyi bazar qiymәtlәrinin dәyişmәsindә әks olu -
nan bir neçә alıcının iştirak etdiyi sahәvi bazar tipidir.

25. Monopsoniya bir alıcıya qarşı çoxlu satıcının durması vә ya ancaq bir
istehlakçının bazarı formalı qeyri-tәkmil rәqabәt növüdür.

26. Duopsoniya - iki tәrәfli inhisarçılıq olaraq eyni mәhsul üzrә çoxlu satıcının vә
bu mәhsullar üzrә yalnız iki müstәqil alıcının olduğu bazar vәziyyәtidir.

27. Demonopolizasiya - inhisarların fәaliyyәtinin mәhdudlaşdırılması, daxili
bazarda rәqabәtqabiliyyәtli mühitin yaradılması istiqamәtindә dövlәtin iqtisadi vә qa-
nunvericilik tәdbirlәridir.

28. Antiinhisar qanunvericiliyi - rәqabәtә sövq edәn, inhisarçı strukturların
yaranmasına imkan vermәyәn vә inhisarçı hәrәkәtlәri mәhdudlaşdıran qanunlar vә
digәr dövlәt aktlarını ehtiva edir.

29. İstehlak cәmiyyәti - fәrdi istehlak prinsipi әsasında tәşkil edilmiş ictimai
münasibәtlәr mәcmusunu tәyin edәn anlayışdır. İlk dәfә neofreydçilik vә freydmark-
szimçilik nәzәriyyәsinin banisi alman sosioloqu, filosofi Erix Zeliqmann Fromm

(1900-1980) tәrәfindәn dövriyyә daxil edilmişdir.
30. İstehlakçı - öz istәklәrini ödәmәk üçün әmtәә vә xidmәtlәri alan vә ya istifadә

edәn fiziki vә ya hüquqi şәxsdir.
31. İstehlakçılıq, konsyumerizm istehlakçıların hüquqlarının müdafiәsi hәrәkatı

vә ya istehlakın xarakteridir.
32. Hiss edilәn istehlak - öz sosial statusunun yüksәldilmәsi mәqsәdi ilә vәsaitin

xәrclәnmәsidir, bәdxәrc istehlakdır.
33. Gecikdirilmiş istehlak - dәrhal olan mükafata tamah göstәrmәmәk vә daha

sonrakını gözlәmәk qabiliyyәtidir.
34. Yetәrsiz istehlak - qәnaәtbәxş olmayan vә ya natamam istehlakdır.
35. Yetәrsiz istehlak nәzәriyyәsi - iqtisadi böhranları tәlәbdәn artıq istehsal

nәticәsindә yaranması vә onun şәxsi istehlakın yetәrli olmayan ölçüsü ilә әlaqәliliyi
baxımından izah edәn konsepsiyadır.

36. Afflyuenza - insanın zәruri istehlak hәcminin real çәrçivәsindәn çıxaraq öz is-
tehlak sәviyyәsini artırması üçün çox işlәyәrәk daim borca girmәsi ilә bağlı davranışıdır.
Termin influenza - bәrkdәn sıxmaq vә affluence sәrvәt söz birlәşmәlәrindәn yaranmışdır.
Hәddәn artıq әmәk sәrfi “epidemiyası” anlamını ifadә edir.

37. Əmtәәlәşmә - bazarda satış üçün әmtәә vә xidmәtlәrin istehsal hәcminin
artırılması prosesi.

38. Əmtәә zәncirlәri - müәyyәn çeşidli әmtәәlәrin istehsalı vә satışı üzrә tәsәrrüfat
fәaliyyәtinin inteqrasiya olunmuş növlәrinin funksionl şәbәkәsidir.

39. Demoqrafiya - әhali, әhalinin say tәrkibindә dәyişikliklәr, doğum vә ölüm,
miqrasiya, cinsi struktur, milli tәrkib, coğrafi yerlәşmә haqqında elmdir.

40. “Əhali artıqlığı” qanunu - ingilis iqtisadçısı vә demoqrafı Tomas Maltusun
istehsal olunan qida mәhsullarının sayının әdәdi silsilә, әhalinin isә hәndәsi silsilә ilә
artmasından irәli gәlәrәk yaranacaq mәhsul mәhdudluğunun әhalinin artımının
dayanmasına sәbәb olacağı haqqında nәzәriyyәsidir.

41. Maltusçululuq - ingilis iqtisadçısı vә demoqrafı Tomas Maltusun әhali artıqlığı
ilә bağlı nәzәriyyәsidir.

42. Neomaltusçuluq - ingilis iqtisadçısı vә demoqrafı T.Maltusun әhali artıqlığı
nәzәriyyәsindәn çıxış edәrәk bir sıra alimlәr tәrәfindәn doğumun mәhdudlaşmasına
yönәlmiş yenilәşmiş maltusçuluq nәzәriyyәsidir.

43. Demoqrafik problem - XX әsrin ikinci yarısında “demoqrafık partlayış” - Yer
kürәsi әhalisinin sürәtli artımından yaranan ümümbәşәri qlobal problemdir.

44. Doğum әmsalı - il әrzindә 1000 nәfәrә düşәn doğulanların sayıdır.
45. Demoqrafik keçid - doğum vә ölüm göstәricilәrinin sürәtli aşağı düşmәsi ilә

nәsillәrin dәyişmәsidir.
46. Demoqrafik yüklәmә әmsalı - cәmiyyәtdәki qeyri-mәhsuldar әhali yükünü

göstәrәn - uşaqların vә pensiya yaşında olanların әmәk qabiliyyәtli әhali sayına nisbәti
ilә hesablanan әhalinin yaşlı strukturunun ümumilәşdirilmiş keyfiyyәt göstәricisidir.

47. Əhalinin tәkrar istehsalı - doğum, ölüm vә miqrasiya nәticәsindә әhalinin
fasilәsiz yenilәşmәsinin proseslәr mәcmusudur.

48. Əhali sıxlığı - әhali mәskunlaşmasının sıxlığı olaraq mövcud әrazidә 1 kvadrat
metrә vә ya kvadrat kilometrә düşәn insan sayı ölçüsüdür.

49. Əhali piramidası - әhalinin tәrkibinin cins vә yaş heyәtinin xarakteristikası
üçün istifadә olunan onun yaşa vә cinsә görә paylanmasının qrafik tәsviridir.

50. Demoqrafik partlayış - müәyyәn әrazidә ölümün azalması vә doğumun kәskin
artması ilә müşayiәt edilәn çox yüksәk әhali artımını ehtiva edәn demoqrafik
vәziyyәtdir.

51. Oykumena (ekumena) - Yer kürәsinin insan tәrәfindәn mәskunlaşmış
sahәlәridir.

52. İstehlak sәbәti - bir il (ay) әrzindә orta hesabla insanın vә ya ailәnin zәruri
ehtiyaclar tәlәbini ödәyәn әmtәә vә xidmәtlәr çeşidini әks etdirir.

53. Yaşayış minimumu vә ya minimum istehlak büdcәsi - insanın, ailәnin hәyat
fәaliyyәtinin saxlanılması üçün minimal zәruri olan rifah vә hәyat vasitәlәri çeşididir.

54. İstehlak qiymәtlәri indeksi - tәsbit edilmiş vaxt әrzindә müvafiq әmtәә vә xid -
mәt lәr qrupunun orta sәviyyәsinin nisbi dәyişilmәsinin ölçülmәsi üçün istifadә olunan
qiymәt indeksi növlәrindәn biridir.

55. Aclıq - orqanizmin, әsas fizioloji funksional tarazlığı - homeostazın saxlanılması
üçün zәruri olan maddәlәrin kifayәt etmәyәn axını ilә müşayiәt edilәn vәziyyәtidir.

56. Yarıaclıq - orqanizmin doyunca yemәmә vә ya adekvat olmayan qidalanma ilә
müşayiәt olunan (natamam - kәmiyyәtcә qidalanmama vә ya qismәn - keyfiyyәtcә qi-
dalanmama) vәziyyәtidir.

57. Ərzaq tәhlükәsizliyi - insanların zәruri aktiv hәyat tәrzi keçirmәk üçün hәr an
kifayәt edәcәk hәcmdә tәhlükәli olmayan qida mәhsullarına fiziki vә iqtisadi giriş
imkanlarına malik olduqları situasiyadır.

58. Qlobal әrzaq tәhlükәsizliyi - bütün dünya ölkәlәri üçün әrzaq malları bazarında
qida mәhsullarına çıxış stabilliyinin saxlanılması şәrtliyini ehtiva edir.

59. Ərzaq tәhlükәsizliyi indeksi - Böyük Britaniyanın “Economist” jurnalının
anali tik bölmәsinin “The Economist Intelligence Unit” tәdqiqat kompaniyası tәrәfindәn
Amerikanın trasmilli şirkәti “Dupon”nun dәstәyi ilә 2012-ci ildәn, hәr il olmaqla,
hәyata keçirilәn qlobal tәdqiqat olaraq dünya ölkәlәrindә әrzaq tәhlükәsizliyi
sәviyyәsinin reytinqini müәyyәn edәn indeksdir.

60. BMT-nin Ərzaq vә Kәnd Tәsәrrüfatı Tәşkilatı - FAO - dünyada әrzaq vә
kәnd tәsәrrüfatı mәhsulları mәsәlәsi ilә mәşğul olan BMT-nin xüsusi qurumudur.

61. Kәnd Tәsәrrüfatının İnkişafi üzrә Beynәlxalq Fond - inkişaf etmәkdә olan
ölkәlәrin әrzaq vәziyyәtinin yaxşılaşdırılmasına kömәklik göstәrәn BMT-nin
ixtisaslaşmış tәşkilatıdır.

62. Dünya Sәhiyyә Tәşkilatı, DST - dünya әhalisinin sağlamlığı ilә әlaqәdar
problemlәrin hәllinә çalışan, sәhiyyә tәşkilatlarının beynәlxalq әlaqәlәrini tәmin edәn
BMT-nin sәhiyyә mәsәlәlәri üzrә ixtisaslaşmış qurumudur.

63. Kodeks Alimentarius - әrzaq mallarına vahid beynәlxalq standartların
yaradılması üzrә FAO vә DST tәrәfindәn 1963-cü ildә tәsis edilmiş birgә proqram

әsaslı beynәlxalq komissiyadır.
64. İnkişaf etmәkdә olan ölkәlәrin sosial-iqtisadi gerilik problemi iqtisadi

inkişafın aşağı göstәriciliyi, çoxukladlılıq, texniki vә texnoloji gerilik, ixrac potensialı
xammal tәyinatlılığı, korrupsiya şәbәkәsi, yüksәk işsizlik, aşağı sәviyyәli tәhsil, yox-
sulluq ekoloji mühitin aşağı sәviyyәliyi, dünya tәsәrrüfatından asılılıq kimi
xüsusiyyәtlәrlә xarakterikdir.

65. Yoxsulluq - insanların minimal pul, tәhsil, hakimiyyәt vә nüfuza malik sosial
vә iqtisadi vәziyyәtidir.

66. Ehtiyac - yoxsulluğun orta sәviyyәsidir.
67. Yoxsulluq zonası - yoxsulların daha çox tәmәrküzlәşdiyi әrazi. Burada yoxsul-

luq әmsalı orta ölkә göstәricisindәn dә yüksәkdir.
68. Yoxsulluq astanası - minimal gәlirin rәsmi tәsbit olunmuş ölçüsüdür.
69. Yoxsulluğun feminizasiyası - yoxsullar arasında qadınların, әlәlxsus da tәk

anaların artımı meyilidir.
70. Sәfalәt - fizioloji minimumdan aşağı olan yoxsulluq, kasıblığın son aşağı

hәddidir.
71. Pauperizasiya - yoxsullaşma, sәfalәtә qәdәm qoymadır.
72. Mütlәq yoxsulluq - bioloji varlığını qorumaq üçün fәrdin yalnız minimal is-

tehlak tәlәblәrinin ödәnildiyi әn aşağı yoxsulluq sәviyyәsidir.
73. Nisbi yoxsulluq - bir qism insanların digәrlәri ilә müqayisәdә pis olan maddi

vәziyyәtidir.
74. Subyektiv yoxsulluq - sorğu әsasında әhalinin vә insanın özü tәrәfindәn yox-

sulluq vәziyyәti vә hәyat sәviyyәsinin qiymәtlәndirilmәsidir.
75. “Aktiv yoxsullar” - aşağı maddi imkana malik olaraq, bu vәziyyәtdәn çıxmaq

üçün hәyati güclәrini sәfәrbәr edәn yoxsullar tәbәqәsidir.
76. İkiqat yoxsulluq - vәsaitlәrin qeyri-sәmәrәli mәsrәfi nәticәsindә әsas istehlak

tәlәblәrinin ödәyә bilmәyәn ailә kateqoriyasıdır.
77. “Yeni yoxsullar” - özünün sosial, demoqrafik, peşә statusu vә demoqrafik

vәziyyәti ilә әvvәlәr heç bir aşağı tәbәqәyә aid edilmәyәn yoxsullar tәbәqәsidir.
78. Dayanıqlı yoxsulluq - irsәn keçәn daha aşağı sәviyyәli maddi tәminatlı yox-

sulluqdur.
79. Üzәn yoxsulluq - nisbәt aşağı ağrılı, epizodik xarakterli yoxsulluqdur.
80. Yoxsulluq indeksi - yoxsulluq astanasının orta ölçülü dinamikasını xarakterizә

edәn statistik göstәricidir.
81. Gender - sosial-mәdәni aspektdә insanın cәmiyyәtdә dostlara, hәmkarlara,

valideynlәrә vә s. münasibәtdә davranışını müәyyәn edәn anlayışdır.
82. Gender Bәrabәrsizliyi İndeksi - kişilәrlә qadınlar arasında üç ölçüdә: repro-

duktiv sağlamlıqda, hüquq vә imkanların genişlәnmәsindә, hәmçinin, әmәk bazarında
nailiyyәtlәr әldә etmәyin mümkünlüyündә mövcud bәrabәrsizliyi әks etdirәn inteqral
göstәricidir.

83. Xammal - sonrakı emala yönәldilәn faydalı qazıntılar vә digәr tәbii resurslar,
hәmçinin, insanın tәsirinә mәruz qalmış әmәk predmetlәridir.

84. Konservasiya - mövcud olanın qorunmasına istiqamәtlәnmiş siyasi hәrәkәt vә
ya inam, hәmçinin, iqtisadi prosesin müvvәqqәti dayandırılmasıdır.

85. İcmaların (ortaqların) faciәsi - ümumi olan iqtisadi resursa azad girişlә ondan
artıq dәrәcәdә istifadәnin hәmin resursun mәhvinә vә ya tükәnmәsinә sәbәb olmasını
şәrtlәndirәn hadisә vә vәziyyәtdir.

86. Qlobal xammal problemi - bәşәriyyәtin xammalla tәmin edilmәsinin qlobal
problemidir.

87. Enerjidaşıyıcılar - eneji yaratma imkanlı neft, qaz, daş kömür, nüvә yanacağı
(uran filizi), torf, yanar şistlәr, oduncaq kimi yanacaq növlәrinin ümumi adını ifadә
edir.

88. Resurstәminatlılıq - tәbii resursların ölçülәri ilә onlardan istifadә ölçüsü
arasındakı nisbәti ifadә edir vә kifayәt edәcәk illәr hesabı vә yaxud da adambaşına
düşәn ehtiyat payı ilә ölçülür.

89. Resursqoruyuculuq - resurslardan sәmәrәli istifadәni vә onların tәminatlı -
lığının ölçü sistemini ehtiva edir.

90. Qlobal enerji problemi - bәşәriyyәtin etibarlı enerji vә yanacaq tәminatı ilә
(enrjidaşıyıcılar) bağlı dünyәvi problemi ehtiva edir.

91. Enerji probleminin ekstensiv hәlli yolu - gәlәcәkdә enerjidaşıyıcıların
hasilatının genişlәndirilmәsi vә enerji istehlakının mütlәq artımını nәzәrdә tutur.

92. Enerji probleminin hәllinin intensiv yolu - hәr şeydәn әvvәl enerji mәsrәfi
vahidinә olan mәhsul istehsalının artmasından ibarәtdir.

93. Enerjiqoruyuculuq, enerji qәnaәtcilliyi - yanacaq-enerji resurslarının sәmәrәli
istifadәsi vә qәnaәtli mәsrәf olunması istiqamәtindә kompleks tәşkilati, hüquqi, is-
tehsal, elmi, iqtisadi, texniki vә digәr tәdbirlәrin reallaşmasını ehtiva edir.

94. Enerji tәhlükәsizliyi - normal şәraitdә vә hәmçinin, fövqәladә hallarda ölkә vә
region әhalisinin, vәtәndaşlarının, dövlәt vә iqtisadiyyatın müqabil keyfiyyәtli, iqtisadi
girişli yanacaq-enerji resursları tәminatı defisitindәn qorunması, eyni zamanda, enerji
vә yanacaq tәchizatının stabilliyinin pozulması tәhlükәlәrindәn mühafizәsi vәziyyәtini
ifadә edir.

95. Enerji resursları ilә tәminatlılıq әmsalı - ölkәdә enerji istehslı hәcimlәrinin
istehlak enerji hәcmlәrinә nisbәtini әks etdirir.

96. Enerji strategiyası - zәruri enerji resursları vә mümkün müvafiq potensial
imkanlar müqabilindә enerji siyasәtinin konkretlәşmәsi vә onun reallaşmasına
nailolmanın işçi sәnәdi formatında tәşkili metodlarının vә dәqiq tәyinatlı fәaliyyәt
mexanizmlәrinin mәcmusudur.

97. Yanacaq-enerji kompleksi - YEK - enerji resurslarının hasilatı vә onların
müxtәlif enerji növlәrinә çevrilmәsini reallaşdıran istehsal vә xidmәt sahәlәri
mәcmusudur.



98. Dünya Neft Şurası - neft sektorunu dünyada tәmsil edәn 1933-cü ildә tәsis
edilmiş beynәlxalq qeyri-hökumәt tәşkilatıdır.

99. Dünya Neft Konqresi - neft vә qaz sәnayesindә aparıcı oyunçular üçün qlobal
görüş yeri, o cümlәdәn istehlakçılar, istehsalçılar, hökumәt üzvlәri, energetika vә
maliyyә sektoru nümayәndәlәrinin, elm adamlarının dünya enerjisinin gәlәcәyini
müzakirә edә bilәcәyi bir platformadır.

100. Beynәlxalq Neft Karteli - XX әsrin 20-30-cu illәrindә neftin satışı bazarında
rәqabәt kәskinliyinin artığı dövrdә xammal mәnbәlәri vә satış bazarlarının
bölüşdürülmәsi, maksimal gәlir әldә etmәk üçün orada inhisar qiymәtlәrinin qoyulması
mәqsәdi ilә yeddi nәhәng beynәlxalq neft kompaniyasının tәşkil etdiyi qapalı birlikdir.

101. Beynәlxalq Neft Konsorsiumu, BNK - İranın cәnubunda neftin kәşfiyyatı,
һasilatı, emalı vә satışı proseslәrinә nәzarәt mәqsәdi ilә ABŞ, İngiltәrә, Niderland vә
Fransanın iri neft şirkәtlәrinin tәşkil etdiklәri vә 1954-1979-cu illәrdә fәaliyyәt
göstәrmiş neft konsorsimudur.

102. Neft İxrac Edәn Ərәb Ölkәlәri Tәşkilatı, OAPEK - neftin qiymәtini stabil
saxlamaq, dünya neft qiymәtlәrinә nәzarәt etmәk üçün  neft hasilatçısı olan 11 әrәb
dövlәtinin tәmsil olunduğu karteldir.

103. Neft İxrac Edәn Tәşkilat, OPEK - neft siyasәtinin unifikasiyasını, sәmәrәli
istehsal vә ticarәtin tәşkilini, dünya neft qiymәtlәrinin tәnzimlәnmәsini, ekoloji missiya
vә s. hәyata keçirәn 1960-cı ildә Bağdadda tәsis edilmiş, 12 ölkәnin tәmsil olunduğu
dövlәtlәrarası iqtisadi-siyasi tәşkilatdır, karteldir.

104. Atom Enerjisi üzrә Beynәlxalq Agentlik, AEBA - atom enerjisindәn dinc
mәqsәdlәrlә istifadә edilmәsi sahәsindә әmәkdaşlığın inkişafı üzrә beynәlxalq
tәsisatdır.

105. Nüvә sintezi - çox yüksәk üstün temperaturda nәhәng enerji kütlәsinin alınması
ilә müşayiәt edilәn kiçik atom nüvәlәrinin daha ağır nüvlәlәrә birlәşmәsi reaksiyasıdır.

106. Beynәlxalq Eksperimental İstilik-Nüvә Reaktoru, İTER - istilik-nüvә reak-
torunun kommersiya mәqsәdlәri ilә istifadәsi imkanlarının nümayişi vә bu istiqamәtdә
qarşılanacaq fiziki vә texnoloji problemlәrin hәlli ilә bağlı beynәlxalq eksperimental
istilik-nüvә reaktoru layihәsidir.

107. Şist qazı - yanar şistlәrdәn hasil edilәn, üstün olaraq, metaldan ibarәt tәbii
qazdır.

108. Tәbiәt - yer üzündә tәbii şәrtlәr (yer sәthi, bitki alәmi, iqlim) mәcmusu, üzvi
vә qeyri-üzvi dünya, insanın fәaliyyәti ilә әlaqәdar olmayan yer üzündәki bütün
mövcudatı әks etdirir.

109. Cәmiyyәt - daimi münasibәtlәrlә әlaqәdәr bir-biri ilә bağlı insanlar qrupu vә
ya vahid siyasi hakimiyyәtә tabe olan vә dominant mәdәniyyәtli ümumi coğrafiya vә
ya sosial әraziyә malikliyindә böyük sosial qrupdur.

110. Tәbiәtin vә cәmiyyәtin qarşılıqlı әlaqә vә tәsiri - geosfera vә biosferanı әhatә
edәn әtraf mühitlә realizә olunur.

111. Ətraf mühit - bәşәriyyәtin fәaliyyәt vә yaşayış mühiti, insanı әhatә edәn tәbii
vә onun tәrәfindәn yaradılan maddi-süni-texnogen dünyadır.

112. Tәbii mühit - әtraf mühitin bir hissәsi olaraq insanın, bitki, heyvan vә başqa
canlı orqanizmlәrin yaşadığı mühiti әhatә edir.

113. Ekoloji ayaq izi - insanın yaşayış mühitinә tәsiri ölçüsüdür.
114. Ekosfera - canlı orqanizmlәrin әtraf mühitlә qarşılıqlı әlaqәsi mәkanı olaraq

troposferi - atmosfetin alt qatı, bütün hidrosfer - su qatı vә litosferin - yerin qalın qatının
yuxarı hissәnin әhatә edir.

115. Eroziya - dağ suxurlarını, bütövlükdә quru sәthini aşındıran, dağıdan, bütün
tәbii proseslәrin (su, külәk, buzlaq, qravitasiya vә s.) mәcmusu prosesidir.

116. Ekologiya - orqanizmlәrin hәyat tәrzini vә orqanizmdәn yüksәk canlı sistemlәri
öz aralarında vә әtraf mühitin cansız komponentlәri ilә qarşılıqlı әlaqәdә öyrәnәn
elmdir.

117. Ekosistem, ekoloji sistem - bir-biri ilә maddәlәr vә enerji mübadilәsi aparan
canlı orqanizmlәr vә onların yaşayış mühitini әhatә edәn tәbiәt kompleksidir.

118. Fotosintez - işıq enerjisi hesabına karbon dioksidli havadan qazın vә sudan
fotosintetk piqmentlәrin udulması ilә üzvi maddәlәrin yaranması hadisәsidir.

119. Qlobal ekoloji problem tәbiәt-cәmiyyәt qarşılıqlı münasibәtlәri sistemindә
meydana çıxan, planetar sәciyyә daşıyan vә hәll edilmәsi zәruri, tәxirәsalınmaz, kәskin
vә mürәkkәb olan ekoloji problemlәrin mәcmusudur.

120. Ekoloji tәhlükәsizlik - ekoloji tәhlükәli tәbii vә antropogen amillәrin әtraf
mühitә vә insana neqativ tәsirinin mümkün qәbul edilә bilәn hәddidir.

121. Çöllәşmә - insan fәaliyyәti (antropogen sәbәblәri) vә tәbii amil vә proseslәr
nәticәsindә Yer kürәsinin quraq vә yarıquraq sahәlәrindә torpaqların deqradasiyaya
uğramasıdır.

122. Meşәsizlәşdirmә - meşәlәrin ağac örtüyü olmayan boş yerә, otlağa, şәhәr vә
meydan sahәlәrinә, hәmçinin, digәr torpaq әrazilәrinә çevrilmәsi prosesidir.

123. Noosfera - ağıl sferası; sәrhәdlәrindә insanın şüurlu fәaliyyәtinin inkişafının
tәyinedici amili kimi dayandığı cәmiyyәtlә tәbiәtin qarşılıqlı tәsir sferasıdır.

124. Sosial ekologiya - cәmiyyәtin coğrafi, sosial vә mәdәni mühitlә
münasibәtlәrinin tәdqiqi ilә mәşğul olan elmi tәlimdir.

125. Ekoloji iqtisadiyyat - iqtisadiyyatın ekoloji mәhdudlaşmalarla inkişafına
әsaslanan, iqtisadi inkişafın qәnaәtli, ekoloji müqabilli vә daha optimal tәminantlılıqda
ehtiva olunan “iqtisadi cәmiyyәt” axtarışını hәdәf seçәn elm sahәsidir.

126. Dayanıqlı İnkişaf Konsepsiyası - bütün insanların bәrabәr sәviyyәdә әn zәruri
tәlәbatlarının ödәnilmәsinә әsaslanan, hazırki dövrdә bütün tәlәbatları ödәmәklә
yanaşı, hәmçinin, gәlәcәk nәsillәrin dә tәlәbatlarını ödәmәk qabiliyyәti vә istәyindә
tәhlükәsizliyini tәminatlandıran yeni sosial- iqtisadi paradiqmadır.

127. Birlәşmiş Millәtlәr Ətraf Mühit Proqramı, UNEP - üzv dövlәtlәrin әtraf
mühitlә bağlı fәaliyyәtini koordinasiya edәn, inkişaf etmiş ölkәlәrin әtraf mühit

siyasәtlәrinin vә tәcrübәlәrinin implementasiyasını hәyata keçirәn BMT-nin
ixtisaslaşmış tәşkilatıdır.

128. “İstixana effekti” - qazların qızması ilә atmosferdә yaranan istilik enerjisi
nәticәsindә planetin yuxarı qatlarında temperaturun yüksәlmәsi hadisәsidir.

129. Qlobal istilәşmә - XX vә XXI әsrlәrdә Yerin vә dünya okeanının atmosferinin
orta illik temperaturunun tәdricәn artması prosesidir.

130. Okean - materiklәrarası әrazidә yerlәşәn, su dövriyyәsi sistemini vә digәr
sәciyyәvi xüsiyyәtlәri özündә ehtiva edәn, dünya okeanının tәrkib hissәsi olan nәhәng
su obyektidir.

131. Passatlar - okeanların tropik enliliklәrindә il boyu nisbәtәn dayanıqlı olan
hava axınlarıdır.

132. Qolfstrim - Atlantik okeanda isti su axını, nәhәng okean cәrәyanıdır.
133. Antarktika sirkumpolyar cәrәyanı - Cәnub yarımkürәsindә su axını kimi

dünya okeanının әn nәhәng, әn güclü cәrәyanıdır.
134. Dünya okeanın bәşәri ehtiyacların tәmin olunmasında rolu - dünya okeanı

tәbii resurslar, mineral sәrvәtlәr,bәrpa edilәn enerji ehtiyatları dәryası, әvәzolunmaz
qida mәnbәyi, sәrfәli nәqliyyat-gәmiçilik mәkanı, mәdәni vә rekreasiya-turizm obyek-
tidir.

135. Dünya okeanı problemi - onun mәkanlarının, resurslarının qorunması vә
sәmәrәli istifadәsini әks etdirәn qlobal problemdir.

136. Beynәlxalq Dәniz Komitәsi - dәniz vә ticarәt hüququ normalarının, dәnizçilik
әnәnәlәri vә tәcrübәsinin unifikasiyası sahәsindә beynәlxalq qeyri-hökumәt tәşkilatıdır.

137. Beynәlxalq Dәniz Tәşkilatı, IMO - okean vә dәnizlәrdә beynәlxalq ticarәt
gәmiçiliyi ilә bağlı texniki mәsәlәr üzrә әmәkdaşlığı tәnzimlәyәn ilk qlobal tәsisatdır.

138. Hökumәtlәrarası Okeanoqrafiya Komissiyası, İOK - dәniz vә okeanlar üzrә
elmi-tәdqiqatların inkişafına kömәk mәqdsәdi ilә 1960-ci ildә UNESCO çәrçivәsindә
yaradılmış beynәlxalaq tәşkilatdır.

139. Dәnizin tәdqiq edilmәsi üzrә Beynәlxalq Şura - Atlantik okeanda vә onu
әha tә edәn dәnizlәrdә balıqçılıq tәsәrrüfatları, okeanoqrafik tәdqiqatları koordinasiya
etmәk vә onlardan sәmәrәli istifadә üçün tәkliflәr hazırlamaq tәyinatlı beynәlxalq
şuradır.

140. Beynәlxalq dәniz peyk rabitәsi tәşkilatı - kommersiya әsasında peyk rabitәsi
vә müvafiq avadanlıqların kömәyi ilә dәniz rabitәsini yaxşılaşdıran, gәmilәrin işinin
vә idarәedilmәsinin sәmәrәliyini artıran, dәnizdә fәlakәtlәr zamanı mәlumatvermәni
vә bununla da insan hәyatının mühafizәsini tәmin edәn beynәlxalq hökumәtlәrarası
tәşkilatdır.

141. Dәniz hüququ üzrә BMT-nin Konvensiyası - dünya okeanının
mәnimsәnilmәsi, mәkanından vә tәbii resurslarından istifadәnin, praktiki olaraq, bütün
aspektlәrini ehtiva edәn hәrtәrәfli beynәlxalq müqavilәdir.

142. Akvatoriya - su sәthinin yuxarı hissәsinin adıdır.

143. Dәniz iqtisadi zonası - dәnizdә vә ona bitişik quru әrazidә dövlәtin iqtisadi
fәaliyyәt apardığı rayondur.

144. Daxili dәniz suları - dövlәtin tam suverenliyi altında olur vә onun әrazisinin
bir hissәsini tәşkil edәn su mәkanıdır.

145. Ərazi dәnizi, (әrazi suları) - sahilyanı dövlәtin quru әrazisinә vә daxili sularına
bitişik vә onun tam suverenliyi altında olan dәniz zolağıdır.

146. Bitişik zona - eni 12 dәniz milindәn artıq olmayan açıq dәnizin bir hissәsidir
vә sahilyanı dövlәtin suverenliyi altında deyildir.

147. Konrtabanda, qaçaqmal - sәrhәddәn әmtәәlәrin vә digәr qiymәtlilәrin qa-
nunsuz keçirilmәsidir.

148. Müstәsna iqtisadi zona - әrazi dәnizinin hüdudlarından kәnarda yerlәşәn vә
ona bitişik olan, eni 200 mildәn artıq olmayan açıq dәniz rayonudur.

149. Neytral sular - dünya okeanının iqtisadi zonaların әrazisinә düşmәyәn, 200
millik zondan kәnarda olan akvatoriyasıdır.

150. Beynәlxalq Dәniz dibi Tәşkilatı, İSA - Dәniz hüququ üzrә BMT-nin
Konvensiyası әsasında milli yurisdiksiya sәrhәdlәri kәnarında dәniz dibinin beynәlxalq
rayonunda mineral resursların kәşfiyyatı vә işlәnmәsinin tәşkili vә nәzarәti üzrә
hökumәtlәrarası tәşkilatdır.

151. Şelf - materikin onunla bir geoloji quruluşda olan quruya bitişik sualtı kәnarıdır.
152. Kontinental şelf - beynәlxalq hüquqla müәyyәn olunmuş hәddi sahil xәttdәn

başlamış açıq dәnizә doğru әrazini әhatә edәn dәniz dibi vә habelә onun tәkidir.
153. Açıq dәniz - dünya okeanının heç bir dövlәtin yurisdiksiyasına aid olmayan

vә bütün dövlәtlәrin istifadәsi üçün açıq olan su hissәsidir.
154. Qapalı dәniz - bir neçә dövlәtin sahilini yuyan vә coğrafi vәziyyәtinә görә

digәr dәnizә tranzit keçid kimi istifadә edilmәyәn dәnizdir.
155. Beynәlxalq dәniz dibi rayonu - dәniz vә okeanların dövlәtlәrin

yurisdiksiyasından kәnarda, milli şelflәr sәrhәdlәrindә yerlәşәn dәniz dibi vә onun tәki
hissәsidir.

156. Beynәlxalq boğazlar - dәniz vә okean sularını birlәşdirәn vә bütün dövlәtlәr
tәrәfindәn bәrabәr әsasda beynәlxalq gәmiçilik vә hava naviqasiyası üçün istifadә
edilәn tәbii dәniz keçidlәridir.

157. “Boğazların statusu haqqında” Montre Konvensiyası - Qara dәnizdәn
Aralıq dәnizinә keçiddә Türkiyәyә mәnsub İstanbul-Bosfor- vә Çanqalla-Dardanel
boğqazları üzәrindә onun suverenliyini tәmin edәn, 1936-cı ildә İsveçrәnin Montre
şәhәrindә keçirilәn konfransda qәbul olunmuş beynәlxalq konvensiyadır.

158. Beynәlxalq kanallar - dәniz vә okeanları birlәşdirәn vә beynәlxalq
gәmiçilikdә istifadә olunan hidrotexniki qurğulardır.

159. Süveyş kanalı - Sinay yarımadasının qәrbindә Misir Ərәb Respublikasının
әrazisindә Aralıq dәnizi ilә Hind okeanına çıxışla Qırmızı dәnizi әlaqәlәndirәn
beynәlxalq әhәmiyyәtli süni su kanalıdır.

160. Panama kanalı - Şimali vә Cәnubi Amerika qitәlәrini ayıraraq Panama dövlәti

әrazisindәn keçәrәk Atlantik vә Sakit okeanları birlәşdirәn beynәlxalq әhәmiyyәtli
dәniz yolu kanalıdır.

161. Nikaraqua kanalı - Nikaraqua dövlәti әtrazisindәn keçmәklә Atlantik okeanla
Sakit okeanı birlәşdirәcәk, Panama kanalına alternativ olan gәmi keçidi kanalı
layihәsidir.

162. Kil kanalı - AFR әrazisindә Baltik dәnizi ilә Atlantik okeanına çıxışla Şimal
dәnizini birlәşdirәn, gәmiçilik üçün nәzәrdә tutulan beynәlxalq su kanalıdır.

163. Korinif kanalı - Yunanıstan әrazisindә açılmış, Egey dәnizindәki Saronikos
körfәzi ilә İon dәnizindәdәki Kornif körfәzini birlәşdirәn şlüzsiz beynәlxalq gәmi
keçidi kanalıdır.

164. Kosmos (kosmik mәkan) - Yer atmosferi sәrhәdlәrindәn kәnar kainatın nisbi
boş hissәlәrini ehtiva edәn intәhasız sәma mәkanıdır.

165. Beynәlxalq Aviasiya Federasiyası - aviasiya vә kosmonavtikaya kömәk
mәqsәdi daşıyan beynәlxalq tәşkilatdır.

166. Kosmonavtika - avtomat vә pilotlaşdırılmış (insanlı) kosmik aparatların
kömәyi ilә Yer atmosferindәn kәnarda kosmik mәkanın tәdqiqi vә öyrәnilmәsi üzrә
naviqasiya nәzәriyyәsi vә tәcrübәsidir.

167. Kosmologiya - kainatın vahid bir sistem kimi yaranması vә tәkamülü haqqında
elmdir. Kosmologiya qravitasiya, elektrik sahәsi, kvant, nisbilik vә digәr fizika
nәzәriyyә lәrinin bazasında qurulmuş müşahidә faktlarına vә nәzәriyyә nәticәlәrinә
әsaslanır.

168. Daşıyıcı raket - kosmik mәkana faydalı yüklәr - kosmik aparatlar, texniki
qurğular, әşyalar, maddә vә materialların qaldırılması funksiyalarını yerinә yetirәn
çoxpil lәli raketdir.

169. Avropa Kosmik Agentliyi, ESA - әsasәn, Avropa ölkәlәrini tәmsil edәn, kos-
mosu tәdqiq etmәk üçün tәsis edilmiş beynәlxalq tәşkilatdır.

170. “Kosmik ölkәlәr” vә ya “kosmik klub” - kosmosa süni peyk buraxılışında
özünün daşıyıcı raketlәrindәn istifadә etmiş, Avropa Kosmik Agentliyi tәrәfindәn
müәyyәnlәşdirilmiş ölkәlәr qrupudır.

171. NASA - ABŞ-ın federal hökumәtinә aid vә birbaşa ABŞ vitse-prezidentinә
tabe olan, ölkәnin mülki kosmik proqramına mәsul tәsisatdır.

172. Kosmik tullantı - işlәk olmayan, fәaliyyәt göstәrmәyәn vә heç zaman faydalı
mәqsәdlәrә xidmәt etmәyәcәk, bununla belә fәaliyyәtdә olan süni kosmik aparatlar,
xüsusәn dә, pilotlu kosmik gәmilәr üçün tәhlükәli tәsir amili olan kosmosdakı bütün
süni obyektlәr vә onların fraqmentlәridir.

173. Beynәlxalq kosmik stansiya, BKS - çoxmәqsәdli kompleks kosmik
tәdqiqatların aparılması üçün istifadә edilәn pilotlu orbital stansiyadır.

174. Kosmik hüquq - kosmik mәkanın istifadәsi vә tәdqiqi üzrә kosmik fәaliyyәtin
hәyata keçirilmәsi ilә bağlı dövlәtlәr vә beynәlxalq hüququn subyektlәri digәr arasında
münasibәtlәri tәnzimlәyәn beynәlxalq hüquq normaları mәcmusudur.

175. Kosmik mәkanın mәnimsәnilmәsi problemi - raket-kosmik fәaliyyәtlә bağlı
әtraf mühitә tәsir göstәrәrәk atmosferin çirklәnmәsi, ekoloji vәziyyәtin çәtinlәşmәsi,

texnogen fәlakәtlәrin yaranması ilә müşayiәt oluna bilәn tәhlükәlәr mәcmusudur.
176. “Milli Nüvә Tәdqiqatlari Mәrkәzi” Qapalı Sәhmdar Cәmiyyәti - nüvә

texnologiyalarını milli mәnafelәrә vә müasir dövrün tәlәblәrinә uyğun dinc mәqsәdlәrlә
inkişaf etdirilmәsi vә ondan istifadәnin tәmin olunması, nüvә elmlәri, nüvә texnologi -
yaları vә nüvә energetikası sahәsindә kompleks tәdbirlәrin hәyata keçirilmәsi, müvafiq
sahәdә yüksәkixtisaslı kadr potensialının güclәndirilmәsi mәsәlәlәri ilә mәşğul olan
dövlәt tәsisatıdır.

177. “Azәrkosmos” Açıq Sәhmdar Cәmiyyәti - Azәrbaycan Respublikasının
telekommunikasiya peyklәrinin orbitә çıxarılması, idarә olunması vә istismarı işlәrinin
hәyata keçirilmәsini tәmin edәn, sәhmlәri tamamilә dövlәtә mәxsus olan sәhmdar
cәmiyyәtdir.

178. “Azәrspace-1” - internet, teleradio yayımı vә digәr telekommunikasiya
xidmәtlә rinin göstәrilmәsini vә dayanıqlı rabitә platformalarının tәmin edilmәsi üzrә
Azәrbaycan Respublikasının ilk telekommunikasiya peykidir.

179. “Azәrspace-2” - internet, teleradio yayımı vә digәr telekommunikasiya
xidmәtlәrinin göstәrilmәsi vә dayanıqlı rabitә platformalarının tәmin edilmәsi üzrә
Azәrbaycan Respublikasının ikinci telekommunikasiya peykidir.

180. Milli tәhlükәsizlik - dövlәtin daxili vә xarici tәhlükәlәrdәn qorunma sәviyyә -
sini, kәnardan mәnfi tәsirlәrә müqavimәt dayanıqlılığını, ölkәnin mövcudluğu üçün
cәmiyyәtin vә onun vәtәndaşlarının stabil inkişafını tәmin edәn daxili vә xarici şәrtlәr
mәcmusunu xarakterizә edir.

181. Dövlәt tәhlükәsizliyi - dövlәtin daxili vә xarici tәhlükәlәrdәn qorunması
sәviyyәsidir.

182. İctimai tәhlükәsizlik - şәxsiyyәtin, cәmiyyәtin vә dövlәtin daxili ümumi
tәhlükәli xarakterli hadisәlәrdәn qorunması sәviyyәsidir.

183. Texnogen tәhlükәsizlik - әhalinin, istehsal heyәtinin, iqtisadiyyatın vә әtraf
mühitin tәhlükәli texnogen xarakterli hadisәlәrdәn qorunması vәziyyәtidir.

184. Militarizasiya - dövlәt orqanlarının iqtisadiyyat sferasında, siyasәt vә sosi -
umda dövlәtin hәrbi gücünün artmasına yönәlmiş hәrәkәtlәr mәcmusunudur.

185. Hәrbi mәhsul hәrbi ehtiyacların ödәnilmәsinә yönәlmiş - hәrbi texnika, silah,
hәrbi texniki-lәvazimat vә digәr müvafiq tәyinatlı mәhsullar, hәmçinin, müdafiә
mәqsәdlәri üçün yerinә yetrilәn elmi-texniki vә s. işlәri ehtiva edir.

186. Hәrbi-Sәnaye Kompleksi, HSK - dövlәtin vә onun hәrbi strukturlarının mü-
vafiq tәlәblәrinin ödәnilmәsinә yönәlmiş hәrbi vә xüsusi texnikanın hazırlanmasını
hәyata keçirәn elmi-tәdqiqat vә istehsal müәssisәlәri mәcmusudur.

187. Dünya silah ticarәti, dünya silah vә hәrbi texnika bazarı - dünya әmtәә
bazarının tәrkib hissәsi olaraq silahların vә hәrbi texnikanın satışının reallaşdırıldığı
beynәlxalq bazardır.

188. Soyuq müharibә - SSRİ dövlәti ilә onun müttәfiqlәri vә ABŞ dövlәti ilә onun
müttәfiqlәri arasında 5 mart 1946-cı ildәn 26 dekabr 1991-ci ilә kimi davam etmiş
qlobal geosiyasi, hәrbi, iqtisadi vә ideoloji cәhbәlәşmә olmuşdur.

189. Bipolyarlıq - dünya güclәri balansı sistemindә iki vә daha artıq güc mәrkәzinin
mövcudluğu ilә xarakterizә olunan beynәlxalq münasibәtlәr sisteminin xassәsidir.

190. “Strateji müdafiә tәşәbbüsü” - 1981-1989-cu illәrdә ABŞ prezidenti olmuş
Ronald Reyqan tәrәfindәn 23 mart 1983-cü ildә elmi-tәdqiqat vә sınaq-tәcrübә işlәrinin
aparılması üzrә bәyan edilmiş uzunmüddәtli proqramdır.

191. Qarşılıqlı İqtisadi Yardım Şurası, QİYŞ - keçmiş SSRİ vә Çexoslovakiya,
Bolqarıstan, Macarıstan, Polşa vә Ruminiyanın iqtisadi mәşvәrәt üzrә
nümayәndәlәrinin qәrarı ilә 1949-cu ildә tәsis edilmiş, 1949-1991-ci illәrdә fәaliyyәt
göstәrmiş hökumәtlәrarası iqtisadi tәşkilat olmuşdur.

192. Avropada Tәhlükәsizlik vә Əmәkdaşlıq Tәşkilatı, ATƏT - mәqsәdi regionda
münaqişәlәrin yaranmasının qarşısının alınması, böhran vәziyyәtlәrinin nizama
salınması vә münaqişәlәrin nәticәlәrinin aradan qaldırılmasına yönәlәn, Avropa,
Mәrkәzi Asiya vә Şimali Amerikanın 56  dövlәtinin daxil olduğu tәhlükәsizlik üzrә әn
böyük regional tәşkilatdır.

193. “Reyqan doktrinası” - ABŞ prezidenti Ronald Reyqan adminstrasiyasının
sәyi ilә üçüncü dünya ölkәlәrindә - Asiya, Afrika vә Mәrkәzi Amerikada sovet, kom-
munist vә antiamerika tәmayülünün hökm sürdüyü ölkәlәrdә rejimlәrin çökdürülmәsi
üzrә hәrәkatların müdafiә edilmәsinә yönәlmiş, ABŞ-ın xarici siyasәtinin on “prezident
doktrinasından” biri olmuşdur.

194. Multipolyarliq - dünyanın quruluş sistemindә eyni hәrbi, iqtisadi vә siyasi
gücә malik azı üç dövlәtin iştirakı ilә xarakterizә olunan beynәlxalq münasibәtlәr sis-
teminin xassәsidir.

195. Geosiyasәt - mәkana nәzarәt, müxtәlif ölkәlәrin vә dövlәtlәrarası birliklәrin
tәsir sahәlәrinin bölgüsü vә yenidәnbölgüsü ilә bağlı elmdir.

196. Separatizm - ayrılmaya, özünütәcridә sәy, yeni dövlәt tәsisatı yaratmaq, geniş
suverenlik vә ya müxtariyyәt әldә etmәk üçün dövlәtdәn ayrılma hәrәkatıdır.

197. Terror - dinc әhalini, mәhvetmәyә qәdәr fiziki zorakalıqda ifadә olunan,
qorxutmadır.

198. Terrorizm - mahiyyәtindә qorxu mәqsәdli zorakılıq dayanan ideoloji
motivlәşmiş güc tәtbiqli siyasi mübarizә variantlarından biridir.

199. Şimali Atlantika Müqavilәsi Tәşkilatı, NATO - әsasını istәnilәn üzv
dövlәtlәrә hücüm halında kollektiv müdafiә müqavilәsi tәşkil edәn bir sıra Avropa
ölkәlәri, ABŞ vә Kanadanın da daxil olduğu hәrbi ittifaqdır.

200. Sakit Okean Tәhlükәsizlik Paktı, ANZUS - ABŞ-ın tәşәbbüsü әsasında Sakit
okean rayonunda “kollektiv müdafiә sәylәrinin koordinasiyası” mәqsәdi ilә ABŞ, Avs-
traliya vә Yeni Zelandiya tәrәfindәn 1951-ci ildә tәsis olunmuş hәrbi blokdur.

201. Varşava müqavilәsi - 14 may 1955-ci ildә Polşanın paytaxtı Varşava şәhәrindә
keçmiş SSRİ, Albaniya, Bolqarıstan, Macarıstan, keçmiş Almaniya Demokratik
Respublikası, Polşa, Rumıniya vә keçmiş Çexoslovakiya dövlәtlәri arasında dostluq,
әmәkdaşlıq vә qarşılıqlı yardım üzrә bağlanmış müqavilә olmuşdur.

202. Cәnub-şәrqi Asiya Ölkәlәri İttifaqı, SEATO - 8 sentyabr 1954-cü ildә ABŞ,
Böyük Britaniya, Fransa, Yeni Zelandiya, Avstraliya, Filippin, Tailand vә Pakistanın
tәmsilçiliyi ilә yaradılmış, 1955-1977-ci illәrdә mövcud olnmuş Asiya-Sakit okean re-
gionu ölkәlәrinin hәrbi siyasi blokudur.

203. Mәrkәzi Müqavilә Tәşkilatı, SENTO - Yaxın vә Orta Şәrqdә Böyük Bri-
taniya, ABŞ vә Türkiyәnin tәşәbüssü ilә yaradılmış, 1955-1970-ci illәrdә mövcud
olmuş hәrbi-siyasi qruplaşmadır.

204. Kollektiv Tәhlükәsizlik Müqavilәsi Tәşkilatı, KTMT - mәqsәdi hücüma
mәruz qalan üzv dövlәtә tәcavüzün birgә dәf edilmәsi olan, Rusiya, Belarus,
Ermәnistan, Qazaxıstan, Qırğızıstan, Tacikistanın daxil olduğu tәşkilatdır.

205. “İslam NATO-su” - beynәlxalq terrorizmlә mübarizә sferasında müsәlman
dövlәtlәrinin hәrbi birlәşmәsi kimi Sәudiyyә Ərәbistanı tәrәfindәn irәli sürülәn ideya.

206. Beynәlxalq borc böhranı - maliyyә böhranının növlәrindәn biri olaraq daxili
vә ya xarici borcun kәskinlәşmәsi ilә bağlı problemdir.

207. Beynәlxalq borclar problemi - ayrı-ayrı ölkәlәrin xarici kreditorlara, digәr
dövlәtlәrin vәtәndaşlarına, şirkәt vә tәşkilatlarına qaytarılacaq borcunun artması ilә
müşayiәt olunaraq dünya iqtisadiyyatın inkişafına tәsir göstәrәn qlobal iqtisadi sistemin
funksionallığının ciddi problemlәrindәn biridir.

208. Dövlәt borcu - büdcә kәsirinin doğurduğu problem kimi dövlәtin mövcud
olduğu müddәt әrzindә yığılıb qalmış dövlәt büdcәlәrinin, onun defisitinin
ödәnilmәmiş mәblәğidir.

209. Dövlәt daxili borcu - müәssisә vә әhalinin vәsaitlәrini cәlb etmәklә dövlәt
proqramları vә sifarişlәrinin yerinә yetrilmәsi, dövriyyәyә kağız pulların, dövlәt
istiqrazları vә digәr qiymәtli kağızların buraxılış üzrә onlara ödәnilmәsi ilә әlaqәdar
yaranmış dövlәtin borcudur.

210. Dövlәt xarici borcu - tәsbit olunmuş vaxt әrzindә hökumәtin xarici kreditor-
lara, digәr ölkәlәrin vәtәndaşlarına, şirkәt vә tәşkilatlarına qaytarılacaq borcunun pul
ifadәsindә mәcmu öhdәliyidir.

211. Texniki kredit - müәyyәn növ әmtәәlәrin alınması üçün tәqdim olunan
dövlәtlәrarası pul kreditidir.

212. Paris klubu - üçüncü ölkәlәrin borclarına münasibәtdә iştirakçı dövlәtlәrin
maliyyә siyasәtini koordinasiya edәn, inkişaf etmiş ölkәlәrin qeyri-rәsmi
hökumәtlәrarası birliyidir.

213. London klubu - xarici borcluların borc mәsәlәlәrinin bu klub üzvlәri
qarşısında tәnzimlәnmәsini hәyata keçirәn bank-kreditorların qeyri-rәsmi tәşkilatıdır.

214. Qlobal problemlәrin hәlli yolları - iki real-inkişaf etmiş dövlәtlәrin komp -
leks tәdbirlәri nәzәrdә tutan vә bәşәriyyәtin texniki vә intellektual imkanları müqabilin -
dә yeni siyasi tәfәkkürün reallıqlarına әsaslanan mövqelәrdәn ibarәtdir.

215. Qarabağ münaqişәsi - Ermәnistan SSR Ali Sovetinin beynәlxalq hüququn
әsas norma vә prinsiplәrini pozaraq 1989-cu il dekabrın 1-dә “Ermәnistan SSR-in vә

Dağlıq Qarabağın yenidәn birlәşmәsi haqqında” qonşu dövlәtin әrazi bütövlüyünә qarşı
iddialarını rәsmәn elan etmәsi qәrarı ilә Azәrbaycan vә Ermәnistan arasında yaranan
etnosiyasi münaqişәdir.

216. Qarabağ müharibәsi - Azәrbaycan Respublikasının Dağlıq Qarabağ әrazisi
üstündә Ermәnistanla Azәrbaycan arasında 1991-1994-cü illәrdә baş vermiş şiddәtli
hәrbi ixtilafdır.

217. “Marağa-150” abidәsi - Azәrbaycan Respublikasının Tәrtәr rayonunun Şıxarx
qәsәbәsindә İranın Marağa regionundan ilk 200 ermәni ailәsinin köçürülmәsinin 150
illiyi münasibәti ilә 1978-ci ildә qoyulmuş abidәdir.

218. Türkmәnçay müqavilәsi - İkinci Rusiya-İran müharibәsi nәticәsindә 1828-
ci il 10 fevralda Rusiya ilә İran arasında Tәbriz yaxınlığındakı Türkmәnçay kәndindә
bağlanmış müqavilәdir.

219. Ədirnә müqavilәsi - 1828-1829-cu illәrdәki rus-türk müharibәsinin bitmәsi
ilә әlaqәdar Rusiya vә Osmanlı imperiyaları arasında 1829-cu ilin 2 sentyabrında
Osmanlının Ədirnә şәhәrindә imzalanmış sülh müqavilәsidir.

220. Ermәni terrorizmi - ermәni millәtçilәrinin hәyata keçirdiklәri terror aktlarıdır.
221. ASALA - “Ermәnistanın Azadlığı uğrunda Gizli Ermәni Ordusu” adlanan

1975-ci ildә yaradılmış ermәni terror tәşkilatıdır.

III HİSSӘ

Dünya bazarı vә istehsal
amillәrinin beynәlxalq

hәrәkәti

XI FƏSİL

Dünya bazarı: mahiyyәti, tәkamülü vә inkişaf
xüsusiyyәtlәri

11.1. Bazar tәsnifatlandırması vә bazar fәrqliliklәri

Bazar (market) ayrı-ayrı әmtәәlәr vә xidmәtlәr üzrә satıcılarla alıcıların birgә
fәaliyyәti mexanizmi olmaqla iqtisadi münasibәtlәrdә tәlәblә-tәklifin mәcmusu, hәr
hansı әmtәә üzrә bir qrup adamın sövdәlәşmәsi ilә baş verәn sıx fәaliyyәt münasibәtlәri
vә әmtәә vә әmtәә-pul mübadilәsi formasıdır. Bazar alıcı ilә satıcıların görüşdüyü
ticarәt mәkanı olmaqlan üç әsas elementin - tәlәb, tәklif vә qiymәtin qarşılıqlı tәsiri
nәticәsindә fәaliyyәt göstәrir.

İqtisadi nәzәriyyәdә bazar mübadilә prosesi kimi geniş tәkrar istehsalın dörd
mәrhәlәsindәn birini tәşkil edir. Mübadilә mәrhәlәsi beynәlxalq әmәk bölgüsünün vә
ixtisaslaşmanın nәticәsi olaraq әmtәә-pul münasibәtlәrindә tәzahür edir. Bazar iqtisadi
mahiyyәtdә әmtәә mübadilәsi sferasında fәaliyyәt göstәrәrәk, hәm dә sosial-siyasi,
ideoloji vә fәlsәfi kateqoriya kimi çıxış edir. Bu baxımdan bazar tәkrar istehsalın
tәnzimlәyicisi olaraq siyasi, iqtisadi, sosial, ideoloji vә digәr şәrt vә şәraitdәn asılı olur.
Bazarda fәrdi әmәk ictimai xarakter alır.

Aşağıdakı bazar fәrqliliklәri vardır:
❖ әmtәәlәr vә xidmәtlәr bazarı;
❖ istehsal vasitәlәri bazarı;
❖ işçi qüvvәsi bazarı;
❖ elmi-texniki işlәmәlәr, innovasiya vә patent bazarı;
❖ valyuta, maliyyә-qiymәtli kağızlar bazarı;
❖ mәnzil bazarı;
❖ informasiya mәhsulları bazarı.
Bazarları coğrafi vәziyyәtinә görә dә fәrqlәndirirlәr. Coğrafi baxımdan bazarlar

aşağıdakı kimi tәsnifatlandırılır:
❖ müvazinәtli bazar;
❖ әmtәә artıqlığı olan bazar;

❖ defisitli bazar;
❖ azad rәqabәtli bazar;
❖ inhisarçı bazar;
❖ qarışıq vә oliqopolik bazar;
❖ geniş çeşidli әmtәәlәr bazarı;
❖ qarışıq әmtәәlәr bazarı;
❖ topdansatış vә pәrakәndә satış bazarı.
Bazarlar, rәqabәtin sәviyyәsinә görә, mükәmmәl bazar vә qeyri-mükәmmәl bazar-

lara bölünür. Mükәmmәl rәqabәt (perfect competition) müstәqil satıcı vә alıcıların çox-
luğu ilә fәrqlәnәrәk bazara azad daxilolma, ondan çıxma vә mәhsul haqqında
informasiyalara bәrabәr giriş imkanlarına malik olan ideal bazar vәziyyәtidir.
Mükәmmәl rәqabәt şәraitdә hәr hansı sahibkar vә hәr hansı bir ayrıca alıcı qiymәt tәyin
etmә imkanına malik deyildir. Qeyri-mükәmmәl rәqabәt (imperfect competition) ayrıca
istehsalçıların özlәrinin istehsal etdiklәri mәhsulun qiymәtlәrinә nәzarәt imkanlarına
malik olduqları bazar vәziyyәtidir. Qeyri-mükәmmәl bazar şәraitindә bazara azad da-
xilolma, ondan çıxma vә mәhsul haqqında informasiyalara giriş imkanları mәhdudlaşır.

Mükәmmәl bazar (perfect market) eynicinsli әmtәәlәri vahid şәrtlәr altında
reallaşdırıldığı mükәmmәl rәqabәtin tәlәblәrinә cavab verәn bazardır. Mükәmmәl bazar
satıcı vә alıcıların çoxluğu ilә fәrqlәndirilir. Bu zaman onların heç biri vә heç bir qurupu
bazar proseslәrinә, әsasәn dә, qiymәtlәrә tәsir göstәrmәk qabliyyәtindә olmurlar. Belә
bazarda bütün satıcılar tәrәfindәn xüsusi әmtәә nişanları vә markalarını әks etdirmәyәn,
özünәmәxsus, identik standartlaşmış әmtә vә xidmәtlәr tәklif olunur. Burada bütün
maddi, maliyyә vә digәr resurslar tam çevikdir vә bütün alıcılar vә satıcılar bazar haq-
qında tam informasiyaya (qiymәt, әmtәә, tәlәb, tәklif vә s.) malikdirlәr.

Qeyri-mükәmmәl bazar (imperfect market) eynicinsli әmtәәlәri müxtәlif şәrtlәr
altında reallaşdırıldığı bazar. Qeyri-mükәmmәl bazar inhisarçı rәqabәtli, oliqopolik,
xalis inhisarçı rәqabәtli bazar növlәrini әhatә edir.

İnhisarçı rәqabәtli bazar (market monopolistic competıtıon) vahid pәrakәndә
qiymәtlәrlә deyil, geniş qiymәt diapazonunda sövdәlәşmә aparılan alıcı vә satıcılar ba-
zarı. Bu bazarda әhәmiyyәtli dәrәcәdә qeyri-qiymәt rәqabәti fәaliyyәt göstәrir.

Oliqopolik bazar (oligopolistic market) bir neçә iri şirkәtin standartlaşmış vә diffe-
rensasiya olunmuş әmtәәlәri satışını reallaşdırdığı bazar tipi. Əsas әlamәti bazarda
hakim satıcılar sayının mәhdudluğu vә azlıq tәşkil etmәsidir.

Xalis inhisarçı bazar (absolutely monopolized market) әmtәәni yalnız bir satıcı satır
vә burda şәrt inhisar mövcuddur.

Bazar milli bazar, regional bazar vә dünya bazarı kimi növlәrә malikdir:
Milli bazar (national market) dövlәtin inzibati sәrhәdlәri ilә mәhdudlaşan bazardır.

Milli bazarları, hәmçinin, daxili bazarlar da adlandırırlar.
Regional bazar (regional market) iqtisadi münasibәtlәrin xüsusi forma vә şәrtlәrini

ehtiva edәrәk dәrinlәşәn әmәk bölgüsü ilә bağlı olan bir qrup dövlәtin formalaşdırdığı
bazarlardır.

Dünya bazarı (world market) bir-biri ilә beynәlxalq әmәk bölgüsündә iştirakla
әlaqәdar dövlәtlәr, sahibkarlar, kommersiya tәşkilatları, müxtәlif dövlәtlәrin firmaları
arasında dayanıqlı әmtәә-pul münasibәtlәri sistemi kimi tәlәb vә tәklif sferasını, әmtәә
vә xidmәtlәrin kommersiya mübadilәsini özündә birlәşdirәn milli bazarların mәcmusu,
dünya tәsәrrüfatının tәrkib hissәsidir.

Bazarın tәşkilatı seqmentlәrindәn biri kimi birjalar çıxış edirlәr. Birja (latınca -
bursa, hollandca - beurs, almanca - börse, fransızca - bourse, italyanca - bórsa, ispanca
- bolsa, ingiliscә - exchange - pul qabı, pul kisәsi) әmtәәlәrin alqı-satqı prosesi ilә
mәşğul olan bazarın tәşkilatı formasıdır. Bununla belә, birja bazarın digәr növlәrindәn
fәrqli olan bәzi xüsusiyyәtlәrә malikdir. Mәsәlәn, birjada alqı-satqı әmәliyyatları
bilavasitә istehsalçı vә istehlakçı arasında deyil, öz әlindә hәr hansı bir әmtәәyә olan
tәlәb vә tәklifi mәrkәzlәşdirilmiş vasitәçilәr - ticarәt agentlәri, dәllallar vasitәsilә hәyata
keçirilir. Birjalar digәr bazar növlәrindәn, mәsәlәn, yarmarkalardan vә hәrraclardan
fәrqli olaraq daim fәaliyyәt göstәrir, konkret iş yeri vә iş saatı vardır. Birjalarda alqı-
satqı әmәliyyatları brokerlәr vә dilerlәr tәrәfindәn hәyata keçirilir. Birjanın әmtәә, fond,
valyuta vә әmәk növlәrini fәrqlәndirirlәr. Birja kommersiya müәssisәsi deyil. Onun
әsas vәzifәsi yüksәk mәnfәәt әldә etmәkdә yox, müvәqqәti olaraq azad pul vәsaitlәrinin
valyuta satışı vә ya xarici valyutada qiymәtli kağızlar vә valyuta kursunun müәyyәn
edilmәsi, yәni onun bazar dәyәri vasitәsilә cәmlәşmәsidir.

11.2. Dünya bazarının mahiyyәti,
strukturu vә formalaşmasının әsas mәrhәlәlәri

Qloballaşma şәraitindә dünya tәsәrrüfat әlaqәlәlәrinin genişlәnmәsi vә dәrinlәşmәsi
ilә bazarlar özlәrinin milli vә әrazi sәrhәdlәrini itirәrәk bütün ölkәlәrin iştirak etdiyi
dünya bazarına çevrilirlәr. Dünya tәsәrrüfatının subyektlәri tәrәfindәn maddi
nemәtlәrin ümumi tәlәb vә tәklifin qlobal sistemi, әmәyin coğrafi bölgüsünün amilli
vә nәticәsi olaraq dünya bazarı müxtәlif bazar növlәrini - xidmәt, maliyyә, resurs,
әmәk, ticarәt, kapital, informasiya, işçi qüvvәsi vә s. özündә birlәşdirir. Dünya baza-
rının ayrı-ayrı sahәlәr üzrә fәaliyyәti beynәlxalq sazişlәrlә tәnzimlәnir. Hәr bir mәhsul
bazarında (product market) bazis qiymәtlәrin tanındığı müvafiq әmtәә ticarәti üzrә
müvafiq ticarәt mәrkәzlәri - “әsas bazarlar” formalaşır. Ticarәtin tәşkili baxımından
bazarlar, әmtәә birjaları, hәrraclar, ticarәt sövdәlәşmәlәri, beynәlxalq sәrgi vә yarmar-
kalar növlәrinә tәsnifatlandırılır.

Dünya bazarının funksiyalarına aşağıdakılar aid edilir:
❑ indikativ - milli iqtisadiyyatın vәziyyәti vә onun әsas elementlәri haqqında

istehsalçıların vә istehlakçıların mәlumatlandırılması;
❑ kommunikativ - bazar subyektlәri arasında әlaqәlәrin tәmin edilmәsi;
❑ tәnzimlәyici - dünya bazar qiymәtlәrinin nizamlanması;
❑ sanasionativ - rәqabәt mübarizәsi prosesinin sağlamlaşdırılması.

İstehsalın artımı dünya bazarının tutumunun genişlәnmәsi ilә müşayiәt olunur.
Dünya bazarının tutumu tәyin olunmuş qiymәtlәr müqabilindә әmtәә vә xidmәtlәrin

mümkün hәcmini ehtiva edir. Bu tutum pulla, aparıcı dünya ölkәlәrinin valyutası ilә
hesablanır. Ayrı-ayrı hallarda dünya bazarının tutumu natural formada da hesablana
bilәr. Bu hesablama, bir qayda olaraq, aşağıdakı düsturla hәyata keçirilir:

DBh = Ək x Əq

Burada DBh - dünya bazarının tutumu;
Ək - әmtәәlәrin kәmiyyәti;
Əq - әmtәәlәrin qiymәti.

Aralıq mәhsullar uzunmüddәtli perspektivdә dünya bazarında son istehlak mәhsul -
larına nisbәtdә daha sürәtlә artır. Bu ETT-nin inkişafı ilә әlaqәdar texnoloji xәtdә aralıq
hәlqәlәrin çoxalması, detal vә әmәliyyatlar üzrә ixtisaslaşma vә kooperasiyanın
güclәnmәsi sәbәbi ilә baş verir.

Dünya bazarının tutumu dünya ÜDM-nin hәcmi ilә müqayisә oluna bilәr. Lakin bu-
rada aralıq mәhsulları satıldığından bünya bazarının tutumu daha da genişlәnir. Belә
vәziyyәti iki cәhәt şәrtlәndirir:

1. Dünya mәhsullarının yarısından çoxunu tәşkil edәn xidmәtlәrin (mәnzil, kommu-
nal, daxili nәqliyyat, ticarәt vә mәişәt, rabitә vә s.) böyük hissәsi beynәlxalq
dövriyyәyә cәlb olunmur. Bu sәbәblәrә görә dünya ticarәtinin 80%-ni әmtәә vә 20%-
ni xidmәt ticarәti tәşkil edir. Lakin bu konfiqurasiya ÜDM-dә 65:35 nisbәtindәdir.

2. Beynәlxalq ticarәt dövriyyәsinә real sektorun, o cümlәdәn sәnaye vә kәnd
tәsәrrüfatı mәhsullarının ancaq bir hissәsi cәlb olunur. Əsas hissә isә ölkә daxilindә
realizә edilir.

Beynәlxalq ticarәtin inkişafına detal vә predmet ixtisaslaşması çox güclü tәsir edir.
Çünki, ümumiyyәtlә, gәlirin artması istehlakın nomenklaturunu genişlәndirir vә
mürәkkәb mәhsula olan tәlәb artır.

Dünya bazarı, strukturca, müxtәlif bazarları birlәşdirir. Onun strukturuna aşağıdakı
bazarlar daxildir:

❍ dünya әmtәә vә xidmәtlәr bazarı;
❍ dünya kapital bazarı;
❍ dünya işçi qüvvәsi bazarı;
❍ dünya maliyyә-kredit bazarı;
❍ dünya qiymәtli kağızlar bazarı;
❍ informasiya texnologiyaları bazarı vә s.
Dünya bazarının formalaşması üç mәrhәlәdәn keçmişdir:
1. Sәnayeyә qәdәr;
2. Sәnayelәşmә;
3. Postsәnaye (sәnayedәn sonrakı).

Dünya bazarının formalaşmasının ilkin mәrhәlәsi iqtisadiyyatın tәbii resurslara
әsaslanmaqla, üstün olaraq, kәnd tәsәrrüfatı üzrә inkişaf etdiyi dövrü әhatә edir.
Əhalinin, әsasәn, kәndlәrdә yaşadığı vә istehsal prosesindә primitiv texnologiyaların
tәtbiq edildiyi hәmin dövrdә ölkәlәr arasında xarici ticarәt әlaqәlәri zәif inkişaf etmiş
vә bu sәbәbdәn dә dünya bazarı yüksәk tәşәkkül tapmamışdır. Bu dövr hәm dә klassik
bazar (classical market) mәrhәlәsi adlanır.

Dünya bazarının formalaşmasının ikinci mәrhәlәsi sәnayelәşmә vә onun
vüsәtlәnmәsi nәticәsindә formalaşmışdır. Bu zaman dünya ölkәlәrindә mövcud sosial,
iqtisadi, siyasi vә mәdәni hәyatı dәyişmiş vә sürәtlә genişlәnәn istehsal milli hüdudları
aşaraq beynәlxalq dövriyyәyә cәlb olunmuşdur. Mәhz bu mәrhәlәdә dünya bazarı tam
tәşәkkül tapmışdır. Bu dövrü eyni zamanda inhisarçı bazar (monopolized market)
mәrhәlәsi adlandırırlar.

Dünya bazarının formalaşmasının üçüncü mәrhәlәsi 1960-70-ci illәrdә ETT vә
1980-ci illәrdә liberallaşma vә qloballaşma proseslәri nәticәsindә dünya tәsәrrüfatında
yeni reallıqların yaranışı ilә tәşәkkül tapmışdır. Bu zaman yeni gerçәkliklәr dünya
bazarını bir-birilә informasiya texnologiyaları şәbәkәsi ilә әlaqәyә gәtirәn milli bazar-
ların qlobal şәbәkәsinә çevirmişdir. Dünya bazarının çağdaş dövrü hәm dә müasir bazar
(current market) mәrhәlәsi adlanır.

Dünya bazarını tam formalaşdıran reallıqlar aşağıdakılardır:
❖ sәnaye cәmiyyәtindәn informasiya cәmiyyәtinә keçid;
❖ fordçu istehsal sistemindәn çevik, elastik (flexible) istehsala keçid;
❖ milli dövlәtlәr sistemli dünyadan qloballaşmış dünyaya keçid;
❖ modernist fәlsәfi düşüncәdәn postmodernist fәlsәfi düşüncәyә keçid.
Dövlәt sәrhәdlәri vә iqtisadi amillәri aradan götürәn iqtisadi әlaqәlәrin

qloballaşması, dünya tәsәrrüfatında milli iqtisadiyyatların ixtisaslaşmasının vә
kooperasiyalaşmasının dialektik prosesi olan beynәlxalq әmәk bölgüsü, bazar tipli iqti-
sadi sistemә malik ölkәlәr arasında әlaqәlәrin vә münasibәtlәrin işlәmә sahәsinin
eynilәşdirilmәsi, beynәlxalq iqtisadi münasibәtlәr mexanizmi vә infrastrukturunun
inkişafı XX әsrdә dünya bazarının formalaşmasının әsas amillәri olmuşdur.

11.3. Dünya bazarının konyunkturası vә
dünya qiymәtlәrinin funksiyaları

Dünya tәsәrrüfatının müasir coğrafiyası әhәmiyyәtli dәrәcәdә dünya bazarında
reallaşan beynәlxalq әmәk bölgüsünün düzümündә tәsbit olunmuşdur. Burada da
qiymәtlәr, başlıca olaraq, tәlәb vә tәklif әsasında formalaşır. Bununla belә, dünya
bazarının başlıca fәaliyyәt mexanizmini qiymәtlәrin daxili milli bazara nisbәtdә yüksәk
vә azad olmasını fәrqlәndirәn xüsusiyyәti tәşkil edir. Bu isә o demәk deyil ki, dünya
bazarı tam sәrbәst fәaliyyәt obyektidir. Belә ki, onu tәmsil edәn ölkәlәr burada ciddi
mәhdudiyyәtlәri qaydalaşdırmaq imkanına malikdirlәr. Hәmin imkanlar isә izafi ölçüdә
daha güclü siyasi-iqtisadi potensiala malik ölkәlәrә, birliklәrә xasdır.

Son dövrdә dünya bazarında xarici ticarәtin tәnzimlәnmәsindә başlıca meyil
liberallaşmada әksini tapır. Uzumüddәtli planda mәhz azad beynәlxalq ticarәt iştirakçı
olan dövlәtlәrә daha geniş sәmәrәlilik gәtirir. Eyni zamanda indiki mәrhәlәdә
beynәlxalq ticarәtin liberallaşmasında proteksionizmin әks-tәsiri güclәnmәkdәdir.
Gömrük üsullarının orta sәviyyәsinin azaldılması fonunda neoproteksionizmin ölçülәri,
xüsusәn dә, subsidiya ixracatının, sәrt texniki standartlar, normalar vә s. yeni tәlәb vә
tәdbirlәrin tәtbiqi genişlәnir.

Dünya bazarında kәskin rәqabәt mübarizәsi dünya bazar konyunkturasından
asılılıqda, ekvivalentli olmayan mübadilә әsasında qiymәtlәrin kortәbii surәtdә qal-
xıb-enmәsi ilә baş verir. Dünya bazar konyunkturası (latınca - conjuncture - fәrz,
tәxmin, tәklif, vәziyyәt) burada mövcud әmtәә vә xidmәtlәr nomenklaturasını vә dünya
bazar qiymәtlәrini xarakterizә edir.

Bazarın konyunkturası istehsal, tәlәb vә tәklif, ticarәt-iqtisadi göstәricilәr, qiymәtlәr
kimi tsiklik vә qeyri-tsiklik amillәrin tәsiri altında dәyişir. Bu baxımdan da dünya
bazarında qiymәt yaranışlarının tәhlilindә müxtәlif yanaşmalar mövcuddur. Belә ki,
“tәlәb vә tәklif nәzәriyyәsi”nin tәrәfdarları güman edirlәr ki, dünya bazarında qiymәt,
tәlәb vә tәklifin qarşılıqlı tәsiri nәticәsindә formalaşır.

“Əmәk-dәyәr nәzәriyyәsi”nin tәrәfdarları isә qiymәtlәrin yaranışı әsasında dünya
miqyasında canlı vә maddilәşmiş әmәyin zәruri ictimai xәrclәrinın dayandığını
(istehsalın beynәlmilәl qiymәti = istehsal xәrclәri + orta mәnfәәt) irәli sürürlәr.

Ümumilikdә qiymәtlәrlәrә tәsir edәn amillәr aşağıdakı tәsnifat üzrә qruplaşdırılır:
❖ ümumiqtisadi (iqtisadi tsikl, inflyasiya, tәlәb vә tәkliflә başlı ümumi vәziyyәt);
❖ birbaşa iqtisadi amillәr (xәrclәr, mәnfәәt, vergi, istehlak xassәlәri, keyfiyyәt, çeçid

vә s.);
❖ spesifik (fәsillә bağlı, tәminatlar, servis);
❖ xarici iqtisadi (siyasi, hәrbi).
Dünya bazarı tәtbiq olunan qiymәtlәrin çoxluğu ilә xarakterterizә olunur ki, bu da

müxtәlif kommersiya vә ticari-siyasi amillәrin fәaliyyәti ilә bağlıdır.
Dünya qiymәtlәri formalaşmasının әsasında beynәlxalq dәyәr dayanır. Dünya

qiymәtlәri dünya әmtәә bazarlarında, dünya ticarәtinin әsas mәrkәzlәrindә bağlanan
iri idxal-ixrac әmәliyyatları üzrә formalaşan qiymәtlәrdir. Dünya ticarәtinin iştirakçısı
daxili bazara nisbәtәn daha çox rәqiblә üzlәşir vә daha kәskin rәqabәt mühitindә
fәaliyyәt göstәrir. O, daim öz istehsal xәrclәrini hәm daxili qiymәtlәrlә vә hәm dә
dünya qiymәtlәrilә müqayisә etmәli, alıcı kütlәsinin artımını nәzәrә almalıdır.

Dünya qiymәtlәrinin funksiyaları bir-birilә qarşılıqlı asılılıqda olan indikativ, kom-
munikativ, distributiv, stimullaşdırıcı vә tәnzimlәyici seqmentlәrtdәn ibarәtdir. İndi-
kativ funksiya konkret zaman müddәtindә iqtisadi vәziyyәti qiymәtlәndirmәyә imkan
verir, kommunikativ bazar subyektlәri arasında әlaqәni hәyata keçirir, hәmin distributiv
subyektlәr arasında gәlirlәrin bölgüsünә şәrait yaradır. Stimullaşdırıcı funksiya
dövlәtlәrin vә ya şirkәtlәrin ixrac-idxal siyasәtlәrindә dәyişikliklәrә, tәnzimlәyici funk-

siya isә mәhsulları istehlakçıların tәlәblәrinә cavab vermәyәn şirkәtlәrin bazardan
getmәsinә sәbәb olur.

Müasir beynәlxalq ticarәt praktikasında qiymәtlәrin iki әsas növü tәtbiq olunur:
1. Hesablaşma qiymәtlәri - ixracatçı şirkәtlәrin müxtәlif metodlardan istifadә

etmәklә әmtәәlәrin konkret növlәri üçün fәrdi surәtdә müәyyәn etdiyi qiymәtlәr.
2. Dәrc edilәn qiymәtlәr - xüsusi informasiya mәnbәlәrindә әks olunan qiymәtlәr.
Dәrc edilәn qiymәtlәri aşağıdakı növlәrә bölünür:
 birja qiymәtlәri - beynәlxalq birjalarda bağlanan sazişlәrin real qiymәtlәri.
 hәrrac qiymәtlәri - beynәlxalq auksionlarda hәyata keçirilәn sazişlәr üzrә real

qiymәtlәr.
 sorğu qiymәtlәri - xüsusi iqtisadi qәzet vә jurnallarda, bülletenlәrdә, firma kata-

loqlarında vә preyskurantlarda müntәzәm dәrc edilәn daxili vә xarici ticarәt üzrә
qiymәtlәr.

 faktiki әmәliyyatlar üzrә qiymәtlәr - çox nadir hallarda dәrc olunduğundan dünya
qiymәtlәrinin vacib mәnbәsi kimi çıxış etmir.

İri firmaların tәklif etdiklәri qiymәtlәr - böyük firmaların potensialına arxalanan
qiymәtlәr.

Ənәnәvi olaraq, dünya bazar qiymәtlәri aşağıdakıları әhatә edir:
❖ sәrbәst dönәrli vә ya dönәrsiz valyutada ödәmә ilә hәyata keçirilәn adi kommer-

siya sazişlәri üzrә qiymәtlәr;
❖ klirinq sazişlәri üzrә qiymәtlәr;
❖ dövlәt yardımı çәrçivәsindә reallaşan proqramlar üzrә qiymәtlәr vә s.
Dünya bazarında qiymәtlәrin sәviyyәsinә bir sıra amillәr tәsir göstәrir ki, bunlar

içәrisindә ümumiqtisadi, konkret, spesifik, xüsusi vә xarici amillәr daha çox
fәrqlәndirilir. İqtisadi tsikl, mәcmu tәlәb vә tәklif, inflyasiya vә digәr bu kimi amillәr
ümumiqtisadi amillәri sәciyyәlәndirir. Konkret iqtisadi amillәr xәrclәr, mәnfәәt, vergi
vә yığımlar, istehlak xüsusiyyәtlәri, әvәzedici әmtәәlәri nәzәrә almaqla әmtәәyә olan
tәlәb vә tәklifi әhatә edir. Mövsümilik, istismar xәrclәri, zәmanәt vә xidmәt şәrtlәri
spesifik, dövlәt tәnzimlәnmәsi, valyuta mәzәnnәsi xüsusi, siyasi, hәrbi, dini, etnik isә
xarici amillәri etiva edir.

11.4. Dünya әmtәә vә xidmәtlәr bazarı

Dünya bazarında istehlak malları ilә ticarәt material formada vә qeyri-maddi
әmtәәlәrin alış-verişi isә qeyri-maddi formada aparılır. Bunlar, müvafiq olaraq, әmtәә
vә xidmәtlәr bazarında reallaşdırılır. Dünya әmtәә vә xidmәtlәr bazarı bir sıra mәxsusi
vә fәrqli xüsusiyәtlәri özündә birlәşdirir. Başlıca olaraq, bu xüsusiyyәtlәr ondan
ibarәtdir ki, әmtәә vә xidmәtlәrin alqı-satqısı müxtәlif dövlәtlәrin rezidentlәri
tәrәfindәn hәyata keçirilir. Belә ki, әmtәә vә xidmәtlәr istehsalçıdan istehlakçıya
keçәrәk, suveren dövlәtlәrin sәrhәdlәrini aşır. Sonuncular, öz xarici iqtisadi siyasәtini,

xarici ticarәtin reallaşmasını müxtәlif alәtlәrin, o cümlәdәn gömrük rüsumları,
kәmiyyәt mәhdudiyyәtlәri, malların bu vә ya digәr standartlara uyğunluğu vә s.
kömәyilә hәyata keçirәrәk, hәm coğrafi istiqamәt vә hәm dә sahә mәnsubiyyәti vә in-
tensivlilik nöqteyi-nәzәrdәn әmtәә axınlarına böyük tәsir göstәrir.

Əmtәә vә xidmәtlәrlә beynәlxalq ticarәt beynәlxalq iqtisadi münasibәtlәrin tarixәn
ilk vә qәdim forması olmuşdur. O, istehsalın, mәşğulluğun, burada iştirak edәn hәr bir
ölkәnin qiymәtlәrinin sәviyyәsinә böyük tәsir göstәrir. Müasir qloballaşma şәraitindә
ayrı-ayrı ölkәlәrin milli bazar iqtisadiyyatları tәcrid olunmuş halda deyil, daim bir-biri
ilә sıx әlaqәdә inkişaf edirlәr.

Dünya bazarının tәrkibindә dünya әmtәә bazarı xüsusi yer tutur ki, onun üçün in-
kişafın tsikliyi xarakterikdir. Dünya әmtәә bazarı (world goods market) ölkәlәr arasında
әmtәәlәrin alqı-satqısı ilә bağlı iqtisadi münasibәtlәr sistemi, dünya bazarının tәrkib
hissәsidir. Dünya әmtәә bazarı daim inkişafda vә genişlәnmә meyilindәdir. Dünya
xidmәt bazarı (ingilscә - world service market - dünya xidmәtlәr bazarı) xidmәtlәr, tex-
nologiyalar, ideya vә informasiya mübadilәsi ilә bağlı dünya bazarının tәrkib hissәsidir.
Hazırda dünya xidmәtlәr bazarında istiqamәtlәr genişlәnir. Buraya nәqliyyat, bank, sı-
ğorta, konsaltinq, elektron ticarәt, lizinq vә s. xidmәtlәr daxildir. Dünya xidmәtlәr
bazarının spesifik sahәsini turizm tәşkil edir. Xidmәtlәrin әksәriyyәti ölkә daxilindә
qaldığında onun dünya bazarındakı payı mütәnasib dәyişmir. Buna baxamayaraq, son
20 ildә dünya xidmәt bazarında xidmәt ixracının payı 2 dәfә yüksәlәrәk 20% hәddinә
çatmışdır.

Daxili bazarda satılan heç dә bütün әmtәә vә xidmәtlәrin hamısı dünya bazarında
satıla bilmәz. Belә bölgü BMT tәrәfindәn hazırlanmış iqtisadi fәaliyyәt növlәrinin
mәlumat tәsnifatı - Sahәlәrin beynәlxalq standart tәsnifatı (International Standard In-
dustrial Classification, ISIC) әsasında hәyata keçirilir. Bu tәsnifat makroiqtisadi miq-
yasda iqtisadi tәhlil vә qәrarların qәbulu üçün informasiyaların yığımı, emalı vә
saxlanılması mexanizmini tәmin edir. Əsas tәtbiq sahәsi iqtisadi statistika ilә
mәhdulaşdırılsa da, tәsnifatdan inzibati mәqsәdlәr üçün geniş istifadә olunur. Tәsnifatla
aşağıdakılar fәrqlәndirilir:

А. Ticari mallar - xarici bazarlarda satılan mallardır:
 kәnd tәsәrrüfatı, ovçuluq, meşә tәsәrrüfatı vә balıqçılıq (mәhsulları);
 hasilat sәnayesi mәhsulları;
 emal sәnayesi mәhsulları.
B. Qeyri-ticari mallar - xarici ölkәlәrdә satılmayan, istehsal olunduğu ölkәdә satılan

mallardır:
 kommunal xidmәtlәr vә tikinti;
 topdan vә pәrakәndә ticarәt, restoranlar vә mehmanxanalar;
 daşınma, saxlanma vә rabitә, maliyyә vasitәçiliyi;
 müdafiә vә icbari sosial xidmәtlәr;
 tәhsil, sәhiyyә vә ictimai işlәr;
 digәr kommunal, sosial vә şәxsi xidmәtlәrә bölürlәr.

BMT-nin tәklif etdiyi tәsnifat onun müәyyәn şәrtiliyini tәsdiq edir. Hәqiqәtdә dә, bir
çox qeyri-ticari mallar, mahiyyәtcә, burada tәsbit olunduğu kimi deylidir. Mәsәlәn,
silahlanma beynәlxalq ticarәtin mühüm obyektidir. Xarici dövlәtlәrә tәhsil xidmәtlәri
olduqca fәal tәklif olunur, sәnaye vә digәr obyektlәrin tikintisi aparılır, beynәlxalq nәq -
liy yat inkişaf edir vә s. Əgәr ölkә ticari malların geniş spektrinә malikdirsә, bu ona çevik
vә effektiv xarici ticarәt siyasәti yürütmәyә, lazım olduqda müvafiq malların satışı ilә
hәm daxili bazarda, hәm dә dünya bazarında manevrlәr hәyata keçirmәyә imkan verir.

Dünya әmtәә bazarının әsas seqmentlәrindәn biri dünya әrzaq bazarıdır. Dünya
әrzaq bazarı (world food market) kәnd tәsәrrüfatı, aqrobiznes (agribusiness) vә qida
mәhsullarının (әrzaq malları) mübadilәsi ilә bağlı iqtisadi münasibәtlәri әks etdirir.
Vurğulanmalıdır ki, әrzaq malları әhalinin hәyat tәminatının әsasını tәşkil edәn xüsusi
növ mallardır. Onlar ilkin hәyat zәrurәti olmaqla, eyni zamanda, doldurulduqca, onlara
olan tәlәb aşağı düşür vә istehlakçı başqa növ mallara, xüsusilә yaşayış vә
uzunmüddәtli istifadә predmetlerinә keçir.

Dünya әrzaq mәhsullarının ixracı son 50 ildә hәr il orta hesabla 7-8% artaraq, 500
milyard dollara yüksәlmişdir. Lakin bütövlükdә dünya әmtәә ixracında әrzaq bazarının
payı 21%-dәn 7,4%-ә qәdәr azalmışdır.

Ərzaq bazarının spesifikasından danışarkәn, ilk növbәdә, bu bazarda alıcı ilә satı-
cının qarşılıqlı münasibәtlәri vә qarşılıqlı әlaqәsinin xüsusiyyәtini qeyd etmәk lazımdır.
Belә ki, alıcı әrzağın istehlakını hәr hansı başqa malın alqısında olduğu kimi uzun
müddәtә tәxirә sala bilmәz. Hәmçinin, istehsalçı da әksәr hallarda istehsal hәcmini
operativ olaraq istәdiyi qәdәr artıra bilmәz. Bunun nәticәsidir ki, әrzaq bazarı tamamilә
özünütәnzimlәmә iqtidarında deyildir vә daim xarici qüvvәnin müdaxilәsini tәlәb edir.

Uzunmüddәtli dövrdә istehsalın vә beynәlxalq ticarәtin әhalinin artım sürәtini qa-
baqlaması mümkün deyil. Belә ki, әrzağa tәlәb adambaşına gәlirdәn daha çox adam-
ların sayından asılıdır. Engel qanununa görә, әrzağa tәlәb vә ya ailә büdcәsindә әrzaq
xәrclәri adambaşına gәlir artdıqca azalır. ETT-nin kәnd tәsәrrüfatında tәtbiqi ilә inkişaf
etmәkdә olan ölkәlәrdә dә әrzağa tәlәbin çox hissәsinin daxili istehsalla tәminatı artır.
Uzunmüddәtli dövrdә әrzağın ixrac qiymәti ümumi ixrac qiymәtindәn daha az artır.

Dünya әmtәә vә xidmәtlәr bazarı vә onun sistemaltıları daim inkişaf edir. Hazırda
dünya bazarı şәraitindә daha çox maşınqayırma, elektron sәnayesi, texniologiyalar,
patentlәr, lisenziyalar alqı-satqısı hәyata keçirilir. Müasir bazarlar daha çox
tәnzimlәmәlәr әldә edir. Bu tәnzimlәmıәdә DTT, BFF, BYİB, OPEK, TMŞ-lәr vә digәr
beynәlxalq vә iri regional tәşkilatlar fәallıq göstәrirlәr.

11.5. Dünya xammal vә enerjidaşıyıcılar bazarı

Yerin tәkindә mineral ehtiyatlarının qeyri-bәrabәr yerlәşmәsi, ölkәlәrin torpaq vә
meşә ehtiyatlarının müxtәlif ölçülüyü әmәyin beynәlxalq bölgüsünә vә bu әsasda
beynәlxalq iqtisadi münasibәtlәrin inkişafına rәvac verir. İnkişaf etmiş ölkәlәrin

tәsәrrüfatlarının resurs vә material tutumunun aşağı düşmәsi vә digәr tәrәfdәn hәmin
ölkәlәrin bәzilәrindә (ABŞ, Kanada, Avstraliya, Norveç) onlara mәxsus faydalı qazın-
tılar hasilatının inkişaf etmәsi nәticәsindә Qәrb ölkәlәrinin inkişaf etmәkdә olan
ölkәlәrdәn idxal asılılığı xeyli zәiflәmişdir. Eyni zamanda bir sıra inkişaf etmәkdә olan
ölkәlәrin (Cәnubi-şәrqi Asiyanın bir sıra ölkәlәri, Hindistan, Pakistan) özlәrinin
sәnayelәşdirilmәsi burada xammal vә yanacaq sәrfinin xeyli dәrәcәdә yüksәlmәsinә,
bununla da hәmin ölkәlәrdәn xammal ixracının azalmasına vә hәmin malların idxalının
artmasına gәtirib çıxarmaqdadır.

Bütün bunlar dünya xammal vә enerjidaşıyıcılar bazarının genişlәnnmәsi vә ticarәt
sövdәlәşmәlәrinin yüksәlmәsi fonunda baş verir.

Dünya xammal bazarı (ingiliscә - international raw materials market - beynәlxalq
xammal materialları bazarı) emala yönәldilәn faydalı qazıntıların vә digәr tәbii re-
sursların, hәmçinin, insanın tәsirinә mәruz qalmış әmәk predmetlәrinin alqı-satqısının
hәyata keçirildiyi beynәlxalq bazarlardır. Dünya xammal bazarı enerjidaşıyıcıları is-
tisna olmaqla hasilat sәnayesinin, kәnd tәsәrrüfatının (әrazaq bazarı) mәhsullarını
әhatә edir. Son 50 ildә bu bazarda artım sürәti 6-7% olmaqla 15 dәfә yüksәlmişdir.
Hәmin dövrdә ümumi ixracda onun payı isә 18,8%-dәn 5%-ә enmişdir. Bunun әsas
sәbәbi isә bütövlükdә istehsalın material tutumunun aşağı düşmәsidir. Bundan başqa,
burada natural materialların vә ya mәhsulların sintetik materiallarla qismәn
әvәzlәnmәsinin effektliyi, xammalın qiymәtlәrinin artması intensivliyinin ümumi
әmtәә istehsalının qiymәtinin artması intensivliyindәn az olması, az material tutumlu
sahәlәrin üstün inkişafı vә s.-dir.

Dünya enerjidaşıyıcılar bazarı (world energy market) neft, qaz, daş kömür, oduncaq,
torf, nüvә yanacağı vә s. enerjidaşılıcıların ticarәtinin aparıldığı beynәlxalq bazarlardır.
Dünya enerjidaşıylıcılar bazarı son 50 ildә tәxminәn 45 dәfә artmışdır. Müasir forma
vә funksianallıqda dünya enerjidaşıyıcılar bazarı yaranışı bir anda baş vermәmişdir.
Oduncaq vә onun oxşarlarının satışı üzәrindә tәşәkkül tapan enerjidaşıyıcılar bazarı
min illәr lokal sәciyyә daşımış vә artan bәşәri istehlak tәlәblәrindәn qaynaqlanaraq,
yalnız XX әsәrdә özünün müsir struktur formasını almışdır. Sivilizasiyanın inkişafı
daim enerji tәminatında olmuş vә tarixin müxtәlif mәrhәlәrindә insanın tәsәrrüfat
hәyatı vә iqtisadi sistemlәr mәxsusi enerji növlәri istehlak etmişlәr.

Enerji istehlakının tarixi ilә bağlı ümumilәşdirilmiş reallıqlar belәrdir ki,
bәşәriyyәtin enerji istehlakı bütün sivilizasiya әrzindә 5 mәrhәlәdәn keçmişdir. Bu
mәrhәlәlәr aşağıdakıları әhatә edir:

1. Su çarxının yaranması;
2. Maşın istehsalına keçid;
3. Elektroenerjinin sәnaye istifadәsi;
4. Daxiliyanma mühәrrikinin yaranması;
5. Nüvә enerjisinin mәnimsәnilmәsi vә nәhәng enerji sistemlәrinin yaradılması.
Mәhz sonuncu mәrhәlә müasir dünya enerjidaşıyıcılar bazarının mühüm tәşәkkülü

bazası kimi çıxış edir. Hazırda bu bazar dünya neft bazarı, dünya qaz bazarı, dünya
daş kömür bazarı, beynәlxalq elektroenerji bazarları vә dünya nüvә yanacağı bazarını
ehtiva edir.

Dünya enerjidaşıyıcılar bazarının sxematik quruluşu aşağıdakı kimidir:

Sxem 3. Dünya enerjidaşıyıcı bazarının sxematik quruluşu

Dünya neft bazarı (world oil market) xam neftin ticarәtinin reallaşdırıldığı
beynәlxalaq bazarlardır. Dünya neft bazarı “fiziki” (nağd neft ilә ticarәt) vә “maliyyә”
(neft kontaktları ilә ticarәt) neft bazarlarından ibarәtdir. Müasir zamanda “fiziki” neft
bazarını “maliyyә” neft bazarı üstәlәmişdir. Dunya neft bazarının real fәaliyyәt sistemi
aparıcı neft birjaları, әsasәn, üç qlobal birja - Avropada IPE, Amerikada NYMEX vә
Asiyada SGX vasitәsi ilә hәyata keçirilir. Neftin satışı prosesi 24 saatlıq iş rejimi ilә
fәaliyyәt göstәrәn bu birjaların ticarәt zallarında dünyanın müxtәlif әrazilәrindәn zәruri
informasiyaların kompüter ekranlarına gәtirillmәsi ilә treyderlәrlә alıcıların birbaşa
qarşılıqlı tәması sistemindә reallaşdırılır. Vaxt rejimi ilә bağlı buradakı mәxsusi özәllik
ondan ibarәtdir ki, Sinqapur birjasında iş günü bitdikdә London birjası fәaliyyәtә baş-
layır, burada iş bitkikdәn sonra Nyu-York birjasında satış hәyata keçirilir. Mәhz belә
bir reallıq neft bazarının fiziki işlәnmәsindәn, maliyyә-müqavilә iş sisteminә keçidinә
rәvac vermişdir.

Müasir dünyada neft bazarı formatında әlahiddә dünya qaz bazarı mövcüd deyildir.
Belә bazarlar beynәlxalq tәbii qaz bazarları qismindә daha çox regional sәciyyә daşı-
yırlar. Dünya qaz bazarı (world gas market) tәbii ticarәtinin hәyata keçirilmәsi ilә bağlı
formalaşmış beynәlxalq vә regional bazarlardır. Müasir dünyada üç regional qaz bazarı
mövcuddur:

1. Avropa qaz bazarı;
2. Şәrqi Asiya qaz bazarı;
3. Şimali Amerika qaz bazarı.
Tәbii qazın dünyәvi bazarının formalaşması çoxsaylı vә çoxistiqamәtli magistral

boru xәttlәrinin çәkilişini tәlәb edir. Bununla belә, dünya qaz bazarının magistral xәtlәr

Dünya
Enerji 
Bazarı

Dünya neft bazarı

Dünya qaz bazarı

Dünya daş kömür bazarı

Beynəlxalq elektroenerji bazarları

Dünya uran yanacağı bazarı

şәbәkәsindә formalaşması prosesi özü dә qaz sferasında baş verәn dәyişikliklәrdәn dә
asılıdır. Əlbәttә tәbii qazın ticari nәqli bu enerji daşıyıcısının qaz formasında olması
vәziyyәtindә sәmәrәlidir. Lakin yollar okeana yetişdikdә belә nәql imkansız olur. Əgәr
qaz (metan qazı) 162 dәrәcә selsi soyudularsa, o, maye halına keçәcәkdir. Bu
vәziyyәtdә qazın hәcmi 600 dәfә kiçilir vә onun takerlerdә daşınması imkanı yaranır.
Bir belә daşınma ABŞ-ın sutkalıq qaz istehlakının 5%-i hәcminә ekvivalentdir. Qazın
maye halına salınması vә yenidәn әvvәlki vәziyyәtә qaytarılması ayrıca maye qaz
ticarәti şәbәkәsini yaratmışdır. İndi bu vәziyyәt qlobal miqyas almaqdadır vә proses
tәbii qazın maye formalı beynәlxalq bazarlarının tәşәkkülü vә genişlәnmәsinә aparır.
Bütün bunlarla yanaşı qeyd olunmalıdır ki, beynәlxalq qaz ixracında ölkәlәr arasında
müvafiq tәşkilatlanma mövcuddur. Bu dünyada tәbii qazın ixracı üzrә lider ölkәlәrin
birliyi olan Qaz İxrac edәn Ölkәlәr Forumudur (Gas Exporting Countries Forum,
GECF). OPEK anologiyasına görә bu forumu bәzәn “Qaz OPEK”-i dә adlandırırlar.
Buna baxmayaraq heç dә onun bütün üzvlәri bu әsasda müvafiq kartel yaradılmasını
tәşәbbüsü ilә çıxış etmirlәr. 2001-ci ildә İranın paytaxtı Tehran şәhәrindә yaradılıb,
2008-ci ildә Moskva şәhәrindә hüquqi olaraq tәsis edilib. Forumun 12 әsas (Əlcәzair,
Boliviya, Misir, Ekvatorial Qvineya, İran, Liviya, Nigeriya, Qәtәr, Rusiya, Trinidad vә
Tobaqo, Venesuela vә BƏƏ) vә 7 müşahidәçi (Qazaxıstan, Hollandiya, Norveç, İraq,
Oman, Peru vә Azәrbaycan) üzvü var. Foruma üzv ölkәlәrdә dünyanın qaz ehtiyatla-
rının 73%-i, hasilatının 42%-i, boru kәmәrlәri ilә ticarәtin 38%-i, sıxılmış qaz (LNG)
istehsalının 85%-i cәmlәşir. Forumun әsas mәqsәdi üzv ölkәlәrin tәbii qaz ehtiyatları

№ Üzv ölkәlәr
Ehtiyatlar
(trilyon m3)

№ Müşahidәçi ölkәlәr Ehtiyatlar
(trilyon m3)

1 İran 34,6 1 İraq 3,6
2 Rusiya 32,6 2 Azәrbaycan 2,6
3 Qәtәr 24,5 3 Norveç 1,9
4 BƏƏ 6,1 4 Qazaxıstan 1,5
5 Venesuela 5,6 5 Hollandiya 1,0
6 Nigeriya 5,1 6 Oman 0,7
7 Əlcәzair 4,5 7 Peru 0,4
8 Misir 1,9
9 Liviya 1,5
10 Boliviya 0,3
11 Trinado Tabaqo 0,3
12 Ekvatorial Qvineya -

Cәmi 117 Cәmi 11,7

Cәdvәl 17. Qaz İxrac edәn Ölkәlәr Forumu ölkәlәrindә qaz ehtiyatları

üzәrindә suveren hüquqlarının müdafiәsi imkanlarının sәrbәst planlaşdırılması, ekoloji
nәticәlәri nәzәrә alan davamlı vә effektiv inkişafın tәmin edilmәsidir. Bu prosesdә
dünya qaz hasilatında müşahidә olunan tendensiyalar tәlәb vә tәklifin cari vә gözlәnilәn
balansı, qaz sәnayesindә yeni texnologiyalar vә digәr qlobal problemlәrin tәhlili foru-
mun fәaliyyәtinin әsas istiqamәtlәrini tәşkil edir. 2015-ci ildә Tehranda keçirilәn 3-cü
sammitdә Azәrbaycan Qaz İxrac edәn Ölkәlәr Forumuna müşahidәçi qismindә qәbul
olunmuşdur. Azәrbaycanın Foruma qoşulması tranzit vә ixrac qaz kәmәrlәrinin
tikilmәsi, dayanıqlı qaz hasilatının tәnzimlәnmәsi, Xәzәryanı ölkәlәrin qaz
kәmәrlәrinin bir-biri ilә әlaqәlәndirilmәsinin öyrәnilmәsi, Xәzәryanı ölkәlәrin enerji
tәhlükәsizliyinin tәmin edilmәsindә yeni innovasiyaların tәtbiqi, bazar şәraitinin ya-
radılması baxımından mühüm әhәmiyyәt daşıyır. Mәnzil-qәrargahı Qәtәrin paytaxtı
Doha şәhәrindә yerlәşir.

Qlobal daş kömür bazarı enerjidaşıyıcılar sferasında daha әzәli tәşәkkül tapan
tәsisatlardandır. Beynәlxalq daş kömür bazarı (international coal market) daş kömürün
ticarәtinin aparıldığı regional bazarlar mәcmusudur. Hazırda bir-biri ilә qarşılıqlı
әlaqәdә iki ayrıca energetik kömür (elektrik enerjisi istehsalı üçün) vә kokslaşan kömür
(polad istehsalı üçün) bazarları fәaliyyәt göstәrir. Regional seqmentlәşmә baxımından
kömür satışı iki - Avroatlantik (ABŞ, Latın Amerikası, CAR, Polşa, Rusiya) vә Asiya-
Sakit Okean (Avstraliya, İndoneziya, ÇXR, CAR, Kanada) bazarlarında realaşdırılır.
Müәyyәn ölkәlәr hәr iki istiqamәtdә ticarәt aparır vә bazarın әsas fiqurantları kimi
çıxış edirlәr. Daş kömürlә ticarәtin böyük hissәsi spot tәchizatlar formasında
uzunmüddәtli kontraktlar vasitәsi ilә hәyata keçirilir. Beynәlxalq birjalarda dünya
kömür hasilatının 20%-i, әsasәn dә, energetik kömür vә yüksәk keyfiyyәtli kokslaşan
kömürün ticarәti hәyata keçirilir. Ucuz qonur kömürlә bağlı beynәlxalq ticarәt ümumәn
aparılmır. Regional birliklәr vә korporasiyalar tәrәfindәn tәnzimlәnәn bu bazar XX
әsrin ortalarında dünya iqtisadiyyatında daha tәsirli gücünә malik idi. Neft vә qaz re-
surslarının genişlәnәn bazar imkanları daş kömür ticarәtini bir qәdәr zәiflәtsә dә, onun
iqtisadi әhәmiyyәtini tam sarsıda bilmәmişdir. Artan texniki-texnoloji nailiyyәtlәr vә
tәlәb imkanlılığının yetәrli sәviyyәdә qalması onun әmtәәlik çeşidi keyfiyyәtini
yüksәlmәsi ilә müşayiәt olunmuşdur. Ona görә dә әnәnәvi enerjidaşıyıcı kimi daş
kömür özünün gәrәklilik sferasını daim qorumuş vә müәyyәn regional arealda hәtta
irәlilәyişlәr belә әldә etmişdir.

Dünyada vahid qlobal elektroenerji bazarı da mövcud deyildir. Beynәlxalq elek-
troenergetika bazarı (international electricity market) elektrik enerjisinin alqı-satqısının
hәyata keçirildiyi regional bazarlar mәcmusudur. Burada da sistem regional xarakter-
lidir. Hazırda planetdә istehsal olunan elektrik enerjisinin yalnız 4-5%-i beynәlxalq
(regional) bazarlara çıxarılır. İndi dünyada ildә 10 milyard kVts-dan çox elektrik ener-
jisi ixrac edәn bir neçә aparıcı ölkә vardır (Kanada, Paraqvay, Rusiya, Fransa). Bu-
nunla belә, dünyanın bir çox mәntәqәlәrindә qonşu vә region dövlәtlәri arasında
elektrik enerjisi ticarәti vә mübadilәsi hәyata keçirilir.

Dünya nüvә yanacağı bazarı (world nuclear fuel market) dünya bazarının sektoru
olaraq, nüvә yanacağı vә onunla bağlı istehsalçıların, treyderlәrin (vasitәçilәrin) vә is-
tehlakçıların birliyidir. Burada әmtәәlәr (nüvә yanacağı vә onun komponentlәri, nüvә
vә qeyri-nüvә tsikllәri üzrә maşınqayırma mәmulatları) vә xidmәtlәr (uranın
zәnginlәşdirilmәsi, nüvә tullantılarının utilillәşdirilmәsi) ticarәti reallaşdırılır vә nüvә
silahı mәqsәdi yaradılması üçün materiallar satılmır. Beynәlxalq tәnzimlәmә subyekti
olan bazarın qeyri-stabilliyi yüksәk olmur vә burada spekulativ sövdәlәşmәlәr faktiki
mövcud deyildir. Dünya nüvә yanacağı bazarı regional vә reaktorlar tipinә görә
fәrqlәndirilir. Bazarın әn böyük regional seqmenti kimi Şimali Amerika (ABŞ, Kanada,
Meksika) vә Qәrbi Avropa (Fransa, AFR, Böyük Britaniya, Belçika, Finlandiya, Ni-
derland, İspaniya, İsveç, İsveçrә) çıxış edirlәr. Bu çevrәdә 100-dәn çox reaktor istismar
edilir. Prespektivdә nәhәng regional seqment kimi Asiya regionun (Hindistan, ÇXR,
Yaponiya. Pakistan, Koreya Respublikası, Tayvan) çıxış edәcәyi gözlәnilir ki, burada
da istismar edilәn reaktorların sayının 2030-cu ildә 300-ә çatacağı proqnoz olunur.
Nüvә yanacağı üzrә qlobal tәchizatçı qrupları qismindә Fransa vә AFR şirkәti (AREVA)
- 31%, ABŞ vә Yapon şirkәti (Toshiba-Westinghouse Electric Company) - 26%, Yapon
nüvә yanacağı şirkәti (Japan Nuclear Fuel Limited) - 17% vә Rusiyanın nüvә şirkәti
(TK “ТВЭЛ”) - 17% çıxış edirlәr. Dünya nüvә yanacağı bazarı hәm milli vә hәm dә
beynәlxalq sәviyyәdә ciddi hüquqi tәnzimlәnir vә nәzarәt olunur. Buna görә dә burada
istәnilәn sәviyyәdә yeni fәaliyyәtә başlayan investora, praktiki olaraq, yer yoxdur.

Bütün bazar sferasında olduğu kimi, neft bazarında da qiymәtin formalaşması
mühüm olaraq tәlәb vә tәklif üzәrindә qurulur. Bununla belә, beynәlxalq enerjidaşıyı-
cılar bazarı qiymәtqoymada fәrqli cәhәtlәri ilә zәngin olan sahәlәrdәndir. Burada da
әn geniş yayılmış arayış, faktiki, ticari, birja, tәklif edilәn, hesablanmış qiymәtqoyma
formaları mövcuddur. Ümumi qiymәtqoyma formaları ilә yanaşı, enerjidaşıyıcılar ba-
zarında әlahiddә olan bir sıra qiymәtyaratma mexanizmlәri dә tәtbiqini tapır. Belә ki,
xarici ticarәtdә neft kommersiya sövdәlәşmәsi predmetinә çevrildikdә preyskurant vә
standartlara müvafiq olaraq onun qiymәtlәrindә tәrәflәri qane edәn müxtәlif әlahiddә
cәhәtlәrin dә tәtbiqi istisna olunmur. Bu hal hәm ayrı-ayrı enerjidaşıyıcıların özlәrinin
spesefik cәhәtlәrindәn vә hәm dә enerji resurslarının müәyyәn dәrәcәdә bir-birini әvәz
etmәk qabiliyyәtli xüsusiyyәtliliyindәn irәli gәlir. Əlbәttә, belә әlamәtlilik, öz
növbәsindә,  dünya bazarının müxtәlif sektorlarında qiymәt yaranışlarında mühüm
tәsir göstәrir. Bununla belә, enerjidaşıyıcılar mühüm strateji mәhsul olduğundan vә bu
resurslar tәbii halda planetdә qeyri-bәrabәr yerlәşdiyindәn onların qiymәt dәyişkәn -
liyindә xarici siyasi amillәrin tәsiri dә әhәmiyyәtli rol oynayır.

Enerjidaşıyıcılar bazarındakı әsas funksionallığın vә spesifikliyin daha aydın ana-
litik şәrhinin verilmәsi üçün beynәlxalq neft bazarlarındakı ticarәt prosedurlarına ba-
xılması daha mәqsәdәuyğundur. Bu seçim hәm dә ondan irәli gәlir ki, neft ticarәti
dünya enerji bazarları sferasında daha böyük genişiklә qloballaşmışdır.

Dünya neft bazarında qiymәtlәrin bir sıra növlәri vardır:
1. OPEK üzvü olan ölkәlәrin hökumәtlәri tәrәfindәn müәyyәn edilәn rәsmi satış

qiymәtlәri.
2. OPEK-ә daxil olmayan ixracatçıların rәsmi satış qiymәtlәri. Bu qiymәtlәr hәmin

ölkәlәr tәrәfindәn OPEK-in qiymәt sәviyyәsindәn, bazarın vәziyyәtindәn, hasilat
xәrclәrindәn vә s. asılı olaraq müәyyәn olunur.

3. Müxtәlif düsturlara görә hesablanan qiymәtlәr, o cümlәdәn “net-bek” qiymәtlәri.
4. Azad bazarda fәaliyyәt göstәrәn vә tәlәb-tәklif nisbәtinin tәsiri altında formalaşan

birdәfәlik sövdәlәşmә qiymәtlәri.
5. Birja sövdәlәşmә qiymәtlәri. Bu qiymәtlәr neft birjalarında birdәfәlik sövdәlәşmә

qiymәtlәri, bazarın inkişaf proqnozları, alver әmәliyyatları kimi amillәr nәzәrә alınmaqla
müәyyәn edilir. Bu da qısamüddәtli dövrdә bazar vәziyyәtinin indikatoru sayılır.

6. Neft mәhsullarının növbәti reallaşması ilә birlikdә idxal ölkәlәrindә neft emalına
kontraktların qiymәtlәri.

7. Əmtәә mübadilәsi razılaşmalarının qiymәtlәri.
Müsair dünya neft bazarında qiymәtlәrlә bağlı iri beynәlxalq neft karteli OPEK

mühüm tәsir gücünә malikdir. Kartelin qiymәtin formalaşmasında apadığı siyasәt әksәr
hallarda neft bazarındakı fundamental faktları qabaqlayır. 1970-çi illәrdә OPEK Qәrb
siyasәtçilәri üçün ciddi qorxu mәnbәyi idi. O vaxt bu tәşkilat qiymәtlәri 4 dәfә artır-
maq, ABŞ-a qarşı embarqolar tәtbiq etmәk imkanında idi. Bununla belә, OPEK neft
ixracatını mәһdudlaşdırmaqla bir çox ölkәlәrin iqtisadiyyatına ciddi tәsir göstәrәr,
orada inflyasiya tuğyanı yarada, fond birjalarında mәzәnnәlәri endirә bilәrdi. Lakin
vәziyyәt indi bir qәdәr dәyişmişdir. Belә ki, bir çox hallarda dünya neft qiymәtinin
tәnzimlәnmәsindә OPEK-in әsas söz saһibi olmasını söymәk çәtinlәşmişdir. Son
onilliklәrin tәcrübәsi göstәrir ki, böhranlı anlarda OPEK-i tәmsil edәn ölkәlәr
götürdüklәri öһdәliklәri tam һәcmdә yerinә yetirmәyә hәmişә müvәffәq olmurlar. Bu-
radakı tәnzim mexanizmi o qәdәr dә universal deyildir. Bu reallıq onu göstәrir ki,
beynәlxalq alәmdә neftin qiymәtini tam tәnzimlәyәn vә koordinasiya edәn vaһid bir
tәşkilat yoxdur vә qiymәti mәsәlәsindә yalnız bir qrup istehsalçı ölkәlәr güc sahiblәri
deyildirlәr. Gerçәklik isә belәdir ki, neftin qiymәti iki müһüm vәziyyәtdәn - satış ba-
zarındakı meyillәrdәn vә istehsal xәrclәri parametrindәn asılıdır. Bununla yanaşı,
qiymәt prosesinә digәr iqtisadi vә siyasi amillәrdә tәsir göstәrir. Bu amillәrin sırasında
obyektiv olanlar daha çox üstünlük tәşkil edir. Vurğulanmalıdır ki, neft satışını hәyata
keçirәn beynәlxalq birjaları “neft sәbәti” adlanan keyfiyyәt toplumunu müxtәlif
çeşidlәrdәn yaradırlar. Lakin burada OPEK sәbәti dominant rola malikdir. OPEK neft
sәbәti (OPEC Reference Basket) OPEK karteli ölkәlәri tәrәfindәn xam neftin orta
qiymәtini hesablamaq üçün dünya bazarına çıxarılan ayrı-ayrı neft markalarından tәrtib
edilәn şәrti qarışıqdır. Rәsmi olaraq 1 yanvar 1987-ci ildәn dövriyyәyә çıxarılmışdır.

Qlobal neft birjalarında ticarәt prosesi 10 әsas ümumtanınmış neft markası üzrә qu-
rulmuşdur. Qiymәtin formalaşmasında “etalon” (benchmark) adı daşıyan Amerikadakı

NYMEX birjasının reallaşdırdığı orta Qәrbi-Texas - “U.S West Texas İntermediate”
(WTI) vә Avropada IPE birjasında Şimal dәniz çeşidi - “Brent” fәrqli dәyәr vә
әhәmiyyәti ilә ön sırada qәrar tutur. Hәr iki marka Asiyada da SGX birjasında kotirovka
olunur vә eyni zamanda vә burada ayrıca “Dubay” qarışıq marker növünün satışı da
reallaşdırılır.

Nyu-York Əmtәә Birjası, NYMEX (New York Mercantile Exchange) neft fyuçersi
kontraktlarının ticarәti üzrә ixtisaslaşmış Amerika fyuçers birjasıdır. 1882-ci ildә ABŞ-
ın Nyu-York şәhәrindә tәsis olunmuşdur. Neft fyuçersi kontraktlarının ticarәti üzrә
dünya birincisidir.

Beynәlxalq Neft Birjası, IPE (International Petroleum Exchange) neft vә digәr ener-
jidaşıyıcılarının fyuçers vә opision kontraktlarının ticarәti üzrә ixtisaslaşmış beynәlxalq
birjadır. 1980-ci ildә Böyük Britaniyanın paytaxtı London şәhәrindә tәsis olunmuşdur.

Sinqapur Birjası, SGX (Singapore Exchange) fond vә valyuta ticarәti hәyata keçirәn
beynәlxalq birjadır. 1999-cu ildә Sinqapur Fond Birjası vә Sinqabur valyuta Birjasının
birlәşmәsi әsasında tәsis olunmuşdur. Birjada ticarәt yalnız elektron formada aparılır.

Digәr neft çeşidlәri isә bu iki markaya - WTI vә “Brent”ә uyğun tәyin edilmiş dis-
kont nisbәtindә satılır. WTI çeşidi çox yüngül vә az kükürdlüdür. Buna görә dә “WTI”
vә hәmçinin, “Brent” dә yüngül Əlcәzair nefti Saharan - “Brend” vә yüksәk kükürdlü
ağır Fateh - “Dubay” neftindәn daha bahadır.

Qәrbi-Texas nefti, WTI (ingiliscә - West Texas Intermediate, WTI - Qәrbi Texas
Aralıq) ABŞ-ın Texas ştatında hasil edilәn neftin markası. WTI nefti Layt Svit (ingiliscә
- Texas light sweet - Texas yüngül - şirin) - Texas yüngül nefti adı ilә dә mәşhurdur.
Bu tip neftdәn, әsasәn, benzin almaq üçün istifadә olunur. ABŞ vә ÇXR-dә böyük
tәlәbә malikdir.

“Brent” nefti (ingiliscә - Brent Crude - xam brent) Şimal dәnizindә hasil edilәn neft
çeşidlәrinin etalon markasıdır. Çeşidin adı 1970-ci ildә Şimal dәnizindә aşkarlanmış
yatağın adından götürülmüşdür. “Brent” adlanışı Broom, Rannoch, Etive, Ness vә Tar-
bert horizontlarının baş hәriflәrindәn formalaşdırılmışdır. Yüngül vә azkükürdlür vә
müvafiq göstәricilәrinә görә WTI-ni üstәlәyir. Bütün dünya neft çeşidlәrinin 40%-i bu
marka әsasında qiymәtlәndirildiyindәn “etalon” adlanır. Lakin o, son illәr WTI ilә eyni
qiymәtә reallaşdırılır. Yaranan qiymәt fәrqlәri isә nәql xәrclәrindәn irәli gәlir. Əsasәn,
Şimal-qәrbi Avropada emal edilir vә әlverişli qiymәt konyunkturasında ABŞ vә Aralıq
dәnizi hövzәsindә emal üçün göndәrilir.

Dünya neft ticarәti arsenalında OPEK neft sәbәtindәn başqa digәr әlahiddә tanınmış
irili-xırdalı çeşid vә növlәr dә mövcuddur ki, onlar aparıcı birjalardakı qiymәtlәn dir -
mә lәrdә iştirak etmirlәr. Misal üçün, dünya neftinin 7%-nin hasil olunduğu Sәudiyyә
Ərәbistanının “Qafar” yatağının “yüngül әrәb nefti” adlanan çeşidi qiymәtyaratmada
marker nümunәsi titulu qazanmamışdır. “Layt” markasından olan Azәrbaycan nefti isә
dünya bazarlarına xüsusi “Azәrlayt” adı ilә çıxarılır. “Azәri layt” neft markası
Azәrbaycana mәnsub Xәzәr dәnizi sektorunda “Azәri” vә “Çıraq” yataqlarından hasil

edilәn neftin ticarәt markasıdır. 1997-ci ildә sertifikatlaşdırılmışdır vә ilk dәfә 1999-cu
ildәn Bakı-Supsa - QİBK kәmәrinin işә düşmәsi ilә әlaqәdar dünya bazarına çıxarıl-
mışdır. “Azәri layt” yüksәk keyfiyyәtli xam neft hesab edilir, 35°-5,5° qatılığa malikdir,
tәrkibindә kükürd 0,14%-dir ki, bu da onun yüngül, qatışıqsız neft olmasını tәmin edir.
“Azәri layt”, әsasәn, dünya bazarlarında “Brent” keyfiyyәt dәrәcәsi ilә satılır.

Rusiyanın dünya neft bazarına inteqrasiyası, әsasәn, “Yurlas” (“Urlas” - Ural neft
qarışığı) vә Sibir (“Siberian Light” - duru Sibir) neft qatışığları hesabına reallaşır. Ru-
siyanın neft ticarәtindә miqyaslılıq baxımından “Urlas” әsas funksiyanı yerinә yetirir.
O, “Brent”in qiymәtlәri çevrәsindә ondan 0,5-1% arası aşağı fәrqlә satışa çıxarılır. Bu-
rada digәr bir mәqam isә ondan ibarәrdir ki, İraqın “Kәrkük” markalı nefti keyfiyyәt
baxımından Rusiyanın “Yurlas” nefti ilә paralellik tәşkil edir. Bundan irәli gәlәrәk,
ekspertlәr İraq neftinin ixrac potensialının artması ssenarisindә Rusiya neftinin qiymәt
mәzәnnәsinin enәcәyinin proqnozunu verirlәr.

Neft satışa çıxarılarkәn sıxlıq amili ilә yanaşı tәrkibindәki kükürdün miqyasına görә
dә çeşidlәmә bölgüsünә mәruz qalır. Kükürdlü neft aşağı qiymәtlәndirilir vә onun emalı
prose si müәyyәn mürәkkәbliklәrlә müşayiәt edilir. Mәhz, kükürdlülük amilini nәzәrә
ala raq, emal müәssisәlәri azkükürdlü (0,60%), kükürdlü (0,61%-dәn - 1,80%-ә qәdәr),
yüksәk kükürdlü (1,80%-dәn yüksәk) standarlaşmada xam neftin qәbulunu reallaşdı-
rırlar.

Neftin çeşid müxtәlifliyi bir reallıqdır. Çeşidlәnmә isә ilkin mәnbәyini neft yatağının
coğrafiyasından alır. Hәr bir yataqda ayr-ayrı keyfiyyәtdә neftin mövcudluğundan asılı
olmayaraq, әmtәәyә çevrilmә perspektivindә zәruri markalanmaya mәruz qalır. Burada
bir problem dә ortaya çıxır. Belә ki, neft әksәr hallarda alternativi olmayan kәmәrlәrlә
nәql edilәrәk satışa çıxarılır. Bu vә ya digәr sәbәblәrlә bağlı isә aparıcı neft kompani-
yaları bazar tәlәblәrindәn çıxış edәrәk istismar zonasının genişliyinә vә yataqlar kate-
qoriyası amilinә nәzәrәn hasil etdiklәri xam nefti “Neftin keyfiyyәt bankı” adlanan
sistemdәn keçirilirlәr. Neftin keyfiyyәt bankı (oil quality bank) neftin qarışdırılması
nәticәsindә onun istehlak dәyәrinin dәyişmәsinin әvәzlәnmәsi metododikasıdır. Neftin
keyfiyyәt bankı hasiledici şirkәtlәrin çıxardıqları neftin keyfiyyәti üzrә gәlirlәri diffe-
rensasiya edir. Dünya tәcrübәsindә “Neftin keyfiyyәt bankı” geniş tәtbiq edilәn prose-
durlardandır. Şirkәt kәmәrә nә qәdәr aşağı keyfiyyәtli ağır neft daxil edirsә, o qәdәr
dә yüksәk keyfiyyәtli istehsalçılara kompensasiyalar ödәyir. Kompensasiyalar isә aşağı
keyfiyyәtli neft tәhvil verәn tәchizatçılardan müamilәlәr formasında alınaraq ödәnilir.
Beynәlxalq tәcrübәdә bu bankın alternativi kimi “betçinq” (ingiliscә - batching - qrup-
laşdırma, dozalaşdırma) adlanan tәsisat da çıxış edir. Başqa sözlә, “betçinq” eyni
kәmәrlә ardıcıl olaraq müxtәlif keyfiyyәtli neft vә hәtta neft mәhsullarının nәqlini
gerçәklәşdirir. İstәnilәn növ mәhsul nәql edәn Amerika “Williams” kompaniyasının
sәrәncamında eyni zamanda 30-dan çox müxtәlif maye partiyası olur vә onlar qatış-
dırmadan ilkin keyfiyyәtdә tәlәb olunan ünvanlara çatdırılır. Göründüyü kimi, “Neftin
keyfiyyәt bankı” qiymәt yaranışda әhәmiyyәtli rol oynayır.

Bazar sferasındakı fәaliyyәt şirkәtlәri müvafiq qiymәt siyasәti aparmağa, çevik kon-
yunktur strategiya qurmağa köklәyir. Belә ki, bazar kortәbii şәkildә fәth olunmur.
Qiymәt taktikasında bazar fiqurantlarını öyrәnmәk, marketoloji tәdqiqatlar aparmaq,
tiracı optimallaşdırma vә әn әsası isә rәqabәtәdavamlı, alıcı tәlәbinә uyğun keyfiyyәt
vә standartlı mәhsul buraxlışını tәmin etmәk mühüm әhәmiyyәt daşıyır. Müvafiq
tәlәblәr xam neft istehsalçıları üçün dә eyni mahiyyәt kәsb edir. Neft diskont meyilli
әmtәә olduğundan, onun qiymәt tәyinatı da mühüm olaraq fiskal yanaşmadan asılı olur.
Bu әlamәtliliyi nәzәrә alaraq inkişaf etmiş ölkәlәrdә neftin qiymәt mexanizminin qu-
rulmasında rentaya, vergi münasibәtlәrinә son dәrәcә önәm verilir.

Bazar konyunkturasına müvafiq olaraq, neft marker indikatorunda hәr gün mühüm
dünya birjalarının ticarәt zallarında treyderlәrlә alıcıların birbaşa qarşılıqlı tәmasında
qiymәt tәyinatını tapır. Ticarәt әmәliyyatlarında elektron sistemlәrdәn aktiv istifadә
edilir. Birja әmtәәsi olduğu üçün neft dә satışa çıxarılarkәn hәm keyfiyyәtlilik baxı-
mından vә hәm dә satış-ölçü parametrliyi nöqteyi-nәzәrindәn standartlaşdırılır. Dünya
ticarәtindә neft barel10 ölçüsü ilә satışa çıxarılır. Neft-satış standartı isә 1 lot - 1000
barel hәcmindә götürülür. Neftin qiymәt tәyinatında birja katirovkası mühüm rolu var.
O, qeydә alınmış birja kursudur vә birja bülütenlәrindә çap edilir.

Birjalarda neftin satışı kontraktlar üzrә hәyata keçirilir. Burada ticarәt müştәri
tәlәblәrinә uyğun olaraq cari - spot vә gәlәcәk tәhcizatlara oriyentasiya edilәn fyuçers
sövdәlәşmәlәri әsasında aparılır. Neftin fiziki tәcizatı isә birja kontraktları üzrә çox az
aparılır. Bu, ümümi ticarәtin 1 faizini tәşkil edir. Spot sazişi (ingiliscә - spot - nağd,
dәrhal ödәnilmәli olan) tәcili tәchizat vә ödәniş tәlәbi ilә nağd әmtәәnin vә valyutanın
satışı üzrә birja vә ya birjadankәnar sövdәlәşmәdir. Spot şәraitindә valyuta sövdәlәş -
mәsi bir gün әrzindә tәmin olunur. Fyuçers sazişi (ingilscә - futures contract - gәlәcәk
sazişi) әmtәәnin, sәhmin, valyutanın alqı-satqısı üzrә hazırkı qiymәtdә vә gәlәcәk
dövrdә çatdırılmasının tәsbit olunduğu birja müqavilәsi növüdür. Fyuçers ticarәti neft
sövdәlәrinin әksәriyyәtini әhatә edir vә burada diskont hәcmi hәr barel üzrә cari
qiymәtlәrә uyğun olaraq dәyişir. Fyuçerslәr faktiki alışa bir ay qalmış hәrәkәtini da-
yandırır. Bir qayda olaraq, bu, ayın 15-nә qәdәr olur. Bir gün әrzindә Londonda (IPE)
orta hesabla 70 minә qәdәr (sutkalıq neft hasilatına bәrabәr), Nyu-Yorkda (NYMEX)
150 mindәn çox (sutkalıq neft hasilatından 2 dәfә çox) fyuçer müqavilәsi bağlanılır.

Bazarda vaxta görә qiymәti xarakterizә edәn volatillik adlı statistik göstәrici
tәtbiqini tapır. Volatillik (ingiliscә - volatility - dәyişkәnlik) zamana görә qiymәt
dәyişkәnliyini xarakterizә edәn maliyyә statistik göstәrisidir. Ondan maliyyә riskininin
idarә edilmәsindә bir iqtisadi alәt kimi istifadә olunur. Əsasәn, illik orta volatillik he-
sablanır. Mütlәq ölçüdә (100 ABŞ dolları ± 5 ABŞ dolları) vә ya nisbi ölçüdә ilkin
dәyәrindәn (100% ± 5%) kәmiyyәti ilә hesablanır. Tarixi gözlәnilәn vә tarixi
gözlәnilmәyәn volatillik fәrqlәndirilir. NYMEX vә İPE birjalarında xam neft kontrak-
tının bazis bәndi bir barel qiymәtindә - 1 sentә bәrabәrdir. Bu minimal mümkün qiymәt
10 

1 barel orta hesabla 159 litr

dәyişikliyidir. Onun dәyәri 10 ABŞ dolları qiymәtindә tәyin edilir. Belәliklә, bir neft 
kontraktının nominal dәyәri (birja indeksi - SL) cari katirovkanın sentdә 10 dollara 
vurulmuş mәblәğidir.

Neftin qiymәti mәsәlәsindә özünәmәxsus mәnfi vә yaxud da mәqbul cәһәtlәr var. 
Neftin qiymәtinin qalxması vә enmәsi prosesindә, bir tәrәfdәn, neft ixrac edәn ölkәlәr 
ağır, başqa bir tәrәfdәn isә, idxalçı ölkәlәr nisbәtәn yaxşı vәziyyәtlә qarşılaşırlar. Hasil 
edilәcәk neftin miqdarı, qiymәti dünya iqtisadiyyatına mühüm tәsir etdiyindәn bu amilә 
ciddi yanaşılır. Bәzәn bu mәsәlәlәrdә razılaşmamalar böyük, qlobal konfliktlәrә 
çevrilmәk dәrәcәsinә çatır. Tәcrübә göstәrir ki, neft bazarında satıcılar, adәtәn, nәhәng 
vә qüdrәtli dövlәtlәr olmurlar. Bu reallıq bir qәdәr dә ondan irlәli gәlir ki, dünyanın 
әksәr iri neft ehtiyatları üçüncü ölkәlәrin әrazilәrindә cәmlәşmişdir. Hәmin ölkәlәr 
daim xarici bazarın “qiymәt stressi” ilә üzlәşir, iqtisadi hazırlıqlarının zәifliyindәn nefti 
xammal şәklindә satmaq problemindәn qurtula bilmirlәr. Bu sәbәblәrlә dә bir sıra Latın 
Amerikası vә Afrika ölkәlәri hәr gün hesablarına neft satışdan daxilolmaları gözlәmәk 
adәti ilә iqtisadiyyatlarını tәnzimlәyirlәr. Nәticәdә neft likvid dәyәrindәn dә aşağı 
qiymәtlәndirilir vә qeyri-paritet barter sövdәlәşmәlәrini stimullaşdırır. Sonda bu 
vәziyyәt dә müәyyәn dәrәcәdә bazar konyunkturasına öz tәsirini göstәrir, qiymәt 
enişlәri yaradır.

Ümumiyyәtlә, neft bazarında qiymәtlәr dövri tsiklli xarakter daşıyır. Qiymәtin aşağı 
düşmәsinin gercәk tәsir amillәri isә situasiyalardan qaynaqlanır. Müasir mәqamda daha 
fәrqli neft sәnayesindә qiymәtlәrin aşağı düşmәsinin әsas amillәri aşağıdakılarla bağ-
lanılır:

❑ neftin kәşfiyyatı vә hasilatında texnoloji xәrclәri azaldan ETT intensivliyi;
❑ neft bazarının restruktizasiyası - şirkәtlәrin birlәşmәsi vә udulması;
❑ investisiya rejimlәrinin liberallaşması - neft vergilәrinin azaldılması, investor hü-

quqlarının genişlәndirilmәsi.
Neftin qiymәti digәr xammal növlәrinә nisbәtdә daha çox dәyişikliklәrә mәruz qalır

vә ayrı-ayrı hallarda qiymәtin tәrәddüdü prosesi, hәtta bir neçә il davam edә bilәr. Bu
hal, üstün olaraq, әmtәә bazarındakı mәhsul izafiliyi vә çatışmazlığı ilә әlaqәlәndirilir.
Mәhsul izafiliyi vә çatışmazlığı isә o qәdәr dә iqtisadi faktorların tәsiri ilә baş vermir.
Burada vurğulandığı kimi, siyasi amillәr dә әhәmiyyәt daşıyır. Qiymәt qalxmaları vә
enişlәri istehsalçılar vә istehlakçıların davranışları ilә dә tәrәddüd edir. Belә ki, neftin
әsas istehlakçıları - ABŞ, Qәrb ölkәlәri, Yaponiya vә ÇXR neft hasilatında mühüm rol
oynayan, әsasәn, Şәrq ölkәlәrinin tәsir dairәsini azaltmaq üçün müәyyәn üsullardan
istifadә edirlәr. Bunun üçün müxtәlif alyanslar vә ittifaqlar yaradır, enerji
tәsisatlandırmalarını genişlәndirirlәr. Bu tәsisatlardan biri kimi Avropa Enerji Xarti-
yasını göstәrmәk olar. 

Avropa Enerji Xartiyası (European Energy Charter), әsasәn, istehsalçılarla ikinci
eşalonda olan istehlakçılar arasında müqavilә olaraq enerjidaşıyıçılarının satışı
sahәsindә niyyәt bәyәnnamәsidir. 1991-ci ilin dekabr ayında Niderlandın paytaxtı

Haaqa şәhәrindә 54 ölkәnin işrirakı ilә qәbul olunmuş vә siyasi bәyanat olaraq 1998-
ci ildә qüvvәyә minmişdir. Hazırda Xartiyaya Azәrbaycan da daxil olmaqla 67 ölkә
vә iki beynәlxalq tәşkilat qoşulmuşdur. Burada OPEK ölkәlәri iştirak etmirlәr. Avropa
Energetika Xartiyasi siyasi bәyannamә olduğundan onun normaları deklarativ xarakter
daşıyır vә heç bir huquqi öhdәlik yaratmır. O, etibarlı vә dayanıqlı iqtisadi inkişaf
әsasında energetika sahәsindә ümumi maraqları nәzәrә almaqla, beynәlxalq
әmәkdaşlığın bazasını tәşkil edәn prinsiplәri müәyyәn edir. Avropa Enerji Xartiyasi
әsasında Energetika Xartiyası Müqavilәsi hazırlanmışdır. Energetika Xartiyası Müqa-
vilasi mövcud beynәlxalq hüquq çәrçivәsindә energetikaya xarici sәrmayәlәrin qoyu-
luşunun tәşviqi vә qorunması, energetika materiallarının sәrbәst ticarәti, boru kәmәrlәri
vә energetika şәbәkәlәri vasitәsilә enerjinin sәrbәst tranziti, enerjinin dövrü zamanı
әtraf mühitә mәnfi tәsirin azaldılması mәsәlәlәrini, о cümlәdәn dövlәtlәrarası vә ya
sәrmayәçi ilә dövlәt arasında mübahisәlәrin hәlli mexanizmlәrini tәnzimlәyir.
Müqavilә enerji әmәkdaşlığı üzrә hökumәtlәrarası sazişdir vә Avropa Energetika Xar-
tiyasından fәrqli olaraq Sazişi imzalamış tәrәflәr arasında hüquq vә öhdәliklәr yaradır.
Müqavilәyә görә, istehsalçı ölkәlәr istehlakçı ölkәlәrdә baş verәcәk enerji böharında
çatışmayan hissәnin konpensasiyasını hәyata keçirmәlidirlәr. 

Avropa Enerji Xartiyası enerji sektorunda hökumәtlәrarası әmәkdaşlığın yeganә sa-
zişi kimi çıxış edir. O, axtarış-kәşfiyyat işlәrindәn son istehlaka qәdәr bütün enerji
isteh sal-satış hәlqәsini, energetika mәhsullarını vә onunla bağlı energetika avadanlıq -
 larını әhatә edir. Onun әsas mәqsәdi üzv hökumәtlәrin energetika sahәsindә investisiya
vә ticarәt risklәrini minimuma endirmәk üçün vahid qaydalar mәkanı yaratmaqla ener-
getika mәsәlәlәri ilә bağlı bütün hüquqi normaları möhkәmlәndirmәkdәn ibarәtidir. 

Avropa Energetika Xartiyasi coğrafi baxımdan Avstraliya, Şimali va Cәnubi Ame-
rika, Afrika, Avrasiya vә digәr dovlәtlәri әhatә etdiyindәn yeni “Beynalxalq Enerji Xar-
tiyasi üzrә Nazirlәr Konfransınının (Haaqa II) Yekun Sәnәdi”nin imzalanması zәrurәti
yaranmışdır. Bu mәqsәdlә 2015-ci ilin may ayında ВМТ-nin üzv dövlәtlәrinin yarıdan
çoxunun iştirakı ilә Beynәlxalq Energetika Xartiyasi üzrә Nazirlәr Konfransı (“Haaqa
II”) keçirilmiş vә hәmin Konfransda qeyd olunan Yekun Sәnәdi 70-dan artıq dövlәt
imzalamışdır.

Bundan başqa, enerji sahәsindә nәhәng beynәlxalq qeyri-kommersiya enerji tәşkilatı
olan Dünya Enerji Şurası (World Energy Council, WEC) da fәaliyyәt göstәrir. BMT-
dә akkreditә olunan bu qurum enerji problemlәri ilә mәşğuldur vә öz sıralarında dün-
yanın 100-ә yaxın ölkәsindәn 3000-dәn çox dövlәt tәşkilatını vә özәl tәşkilatı
birlәşdirir. Dünya Enerji Şurası tәrәfindәn hәr il Energetika Trilemmasının2 İndeksi
dәrc olunur. 

Energetika Trilemmasının İndeksi (Energy Trilemma Index) müxtәlif ölkәlәrdә
enerji sistemlәrinin sәmәrәliliyinin qiymәtlәndirәn indeksdir. Bu indeks ölkәnin da-
vamlı enerji sistemi ilә tәminetmә qabiliyyәtini üç ölçüdә - enerji tәhlükәsizliyi (daxili
enerji istehsalını vә idxal enerjini, hәmçinin cari vә gәlәcәk enerji tәlәbatını etibarlı

enerji infrastrukturu ilә sәmәrәli idarәetmә), enerji bәrabәrliyi (geniş ictimaiyyәt asan
vә ucuz enerji tәminatına giriş әldә edә bilәr) vә ekoloji dayanıqlılıq (enerjieffektivliyi
tәlәb vә tәklifin, bәrpa olunan enerji vә aşağıkarbonlı mәnbәlәrin işlәnmәsinin
tәrәfindәdir) prinsiplәri üzrә qiymәtlәndirir. Dünya Enerji Şurasının 2017-ci il üçün
tәrtib etdiyi müvafiq indeksdә Danimarka 125 ölkә arasında dünya ölkәlәri arasında
birinci (enerji tәhlükәsizliyi üzrә birinci, enerji bәrabәrliyindә 12-ci, ekoloji dayanıq-
lılıqda 4-cü yerdә) yerdәdir. Azәrbaycan reytinqdә Cәnubi Koreya, Avstraliya, Çin,
Rusiya Federasiyası kimi ölkәlәri geridә qoyaraq Yaponiyadan sonrakı 31-ci yerdә
(enerji tәhlükәsizliyi vә enerji bәrabәrliyi üzrә 44-cü, ekoloji davamlılıq üzrә 19-cu
pillәdә) qәrarlaşmışdır.

Xam neftin müasir bazar konyunkturu, sistem vә prosedur özәlliklәri birdәn-birә
yaranmamış vә hazırkı hala gәlib yetişmәmişdir. Bu struktur formatı uzun bir tarixi
yol keçәrәk, özünün oyun qaydalarını formalaşdırmış vә manevr imkanlarını
genişlәndirmişdir. Bu baxımdan da son bir әsrdә neftin qiymәt tәrәddüdünü qaynaq-
landıran hadisәlәrin dә tәhlil edilmәsi, elmi dәyәrlәndirilmәsi mühüm hesab
edilmәlidir. Tarixi qaynaqlar, statistik mәlumatlar göstәrir ki, XX әsrin әksәr hissәsindә
neft sәnayesinin mәhsulunun qiymәtlәri ABŞ-ın nәzarәti altında sәrt tәmzimlәnmişdir.
II Dünya Müharibәsindәn sonrakı dövrdә (1947-1997-ci illәr) neftin bir barelinin
qiymәti 19,27 ABŞ dolları olmuşdur. Bu arada, 1948-1970-ci illәrdә neftin qiymәti
2,5-3,0 ABŞ dolları diapozonda tәrәrddüd etmiş, 1958-1972-ci illәr kәsiyindә yenә dә
o, sabit orta qiymәtdә - 1 barel 3 ABŞ dollarına satılmışdır. İnflyasiya nәzәrә aldındıqda
bu rәqәmlәr 14-16 ABŞ dolları miqyasında hesablanır. Göründüyü kimi, xam neftin
qiymәti 20 ildәn çox bir müddәt әrzindә demәk olar ki, tam dәyişmәz qalmış vә dünya
iqtisadiyyatının stabil vә davamlı inkişafında dәyәrli xidmәt göstәrmişdir. 1973-1974-
ci illәrdә vurğulandığı kimi, Yaxın Şәrqdәki hәrbi münaqişә neftin qiymәtlәrinә sarsı-
dıcı zәrbә vurmuş, qısa bir müddәt әrzindә qiymәtlәr dörd dәfә artaraq, 12 ABŞ
dollarına yüksәlmişdir. Bu illәrdә neftin qiymәtindәki kәskin artım qlobal miyqaslı re-
zonanslar doğurdu. Bu böhrandan sonra istehlakçılar daha dәqiq dәrk etmәyә başladılar
ki, neftin qiymәtinin idarә edilmәsi çox mürәkkәb fazaya daxil olmuşdur vә o daha
güclü iqtisadi vә siyasi silaha çevrilmişdir. Görülәn tәdbirlәr nәticәsindә qiymәtlәrin
nәzarәtә götürülmәsi baş versә dә, bu uzunmüddәtli olmadı vә sonrakı yaxın dövrdә,
1974-1978 illәr arasında qiymәtlәr yenidәn artaraq 1 barel üzrә 12-14 ABŞ dolları
tәşkil etdi.

1979-1980-cı illәrdә İran vә İraq müharibәsi ilә bağlı hadisәlәr yenidәn neftin
qiymәtinin dәyişikliyindә әks olunmuşdur. Bu müharibәnin dә qiymәt dәyişikliyinә
әsaslı tәsirini araşdırılması üzrә aparılan tәhlili göstәrir ki, hәmin ölkәlәrdә neft hasilatı
hәqiqәtәn aşağı düşmüş vә bunun nәticәsindә qiymәt artımı baş vermişdir. İran vә İra-
qın neft potensialının ixrac miqyaslılığı isә, tәbii ki, dünya neft bazarına sirayәt etmiş
vә qiymәt artımlarını stiumullaşdıraraq 1981-ci ildә 1 barel nefti 31 ABŞ dollarına
yüksәltmişdir.

1980-ci illәrin yüksәk qiymәt tәrәddüdlәri enerji sektorunda bir sıra mühüm
dәyişiklilәrin yaranışına da sәbәb olmuşdur. Bunun nәticәsindә evlәrin istilik qoruyu-
culuğunda tamamilә yeni texnologiya yaranmış, sәnaye müәssisәlәrinin elekrtik ener-
jisi istifadәsindә sәmәrәrәlik artmış, avtomobil istehsalçıları daha qәnaәtcil yanacaq
istehlakı edәn avtomobillәr buraxmışdılar. Bütün bu amillәr ümumi dünya iqtisadi re-
sessiyası ilә birlikdә xam neftin qiymәtinin aşağı düşmәsinә gәtirmişdir. Lakin bu
qiymәt enişlәri öz-özlüyündә xam neftә olan tәlәbin artması ilә müşayiәt edilmәmişdir.
Yeni istehlak meyilinә nәzәrәn 1982-1985-ci illәrdә OPEK qiymәtlәri hasilata aşağı
kvotaları tәtbiq etmәklә sabitlәşdirmәyi qarşısına mәqsәd qoymuşdur. Lakin bu cәhdlәr
bir neçә dәfә uğursuzluğa düçar olmuşdur. Belә ki, OPEK üzvü ölkәlәrinin bir hissәsi
kvotalarda nәzәr tutulduğundan daha çox neft hasil etmişlәr. Hәmin müddәt әrzindә
Sәudiyyә Ərәbistanı bütün OPEK ölkәlәri üçün neft hasilatı hәcmlәrinin tәnzimlәyicisi
funksiyasını yerinә yetirәrәk, özünü hasilat normasının kәskin azaltmış, qiymәtin aşağı
düşmәsindә (1 barel 10 ABŞ dolları) çox mühüm vә әsaslı rol oynamışdır. Bu tәsir o
qәdәr güclü rezonas yaratmışdır ki, Sovet İttifaqı kimi fövqәldövlәt belә iqtisadi sar-
sılmış vә sonradan onun çökmәsindә bu amilin dә hәlledici olduğu yәqin edilmişdir.
Növbәti mәrhәlәdә Sәudiyyә Ərәbistanının bu strategiyada olan mühüm tәsiri azalmış
vә OPEK ölkәlәrinin 1988-ci ilin sonunda әldә etdiyi razılığa, әsasәn, neftin qiymәtinin
artırılmasına start verilmiş vә hәmin ildә artıq neft bazarlara satışa 1 barel 18 ABŞ dol-
ları olmaqla çıxarılmışdır.

1990-cı ildә İraqın Küveytә hücumu zamanı neftin qiymәtlәri yenidәn artmağa baş-
lamışdır. Müharibә bitdikdәn sonra isә qiymәtlәr yenidәn mütәmaddi olaraq yüksәlmiş,
1994-cü ildә apogeye çataraq, yenidәn aşağı enmәyә başlamışdır. İnflyasiya nәzәrә
alındıqda bu qiymәtlәrin özünün 1973-cü ildәki sәviyyәsinә çatmamadığı müәyyәn
olunur. XX әsrin sonlarından başlayaraq neftin qiymәt tsikli yenidәn dәyişdi vә
qiymәtlәr artmağa istiqamәt götürdü. 1990-1997-ci illәrdә Amerika iqtisadiyyatının
möhkәmlәnmәsi ilә baş verәn iqtisadi yüksәlişlәr qiymәtlәrin yenidә artmasına sәbәb
oldu. Bu tsikl 1997-ci il Asiya maliyyә böhranı nәticәsidә qapandı vә qiymәtlәr 30
ABŞ dollarına endi. Sonradan qiymәt resessiyası dәyişәrәk aramla artmış vә әsrin so-
nuna qәdәr orta sabit hәddә tәrәddüt etmişdir.

İdxalçı ölkәlәri 2000-2004-cü illәr bazar meyillәri daim hәyәcanlı vәziyyәtdә sax-
lasa da, bu müddәt әrzindә neftin qiymәtlәri 25-30 ABŞ dolları arası tәrәddüt etmişdir.
Bunula belә, 2005-ci ildәn başlayaraq neftin qiymәtindә, demәk olar ki, dönüşsüz bir
artım, baş vermişdir. Bu dinamizm 2008-ci ilin ortalarına qәdәr davam etmiş, neftin
qiymәti rekord sәviyyәyә qalxmış, 1 barel 150 ABŞ dolları hәddini aşmış vә yaranan
ümümdünya maliyyә börhanı ilә bu dinamika sürәtli reqressiya ilә әvәz olunmuşdur.

1900-2018-ci illәrdә dünyada neftin orta nominal qiymәtlәrini xarakterizә edәn
mәlumatlar cәdvәl 18-dә öz әksini tapmışdır.  

($/barel)

Cәdvәl 18. 1900-2018-ci illәrdә dünyada neftin orta nominal qiymәtlәri

Son 118 il әrzindә neftin qiymәt dәyişkәnliklәrinin dövrü aşağıdakı düzümdә
qәrarlaşır:

1. Neftin 1 barel = 1 ABŞ dolları mәrhәlәsi (1900-1920-ci illәr);
2. Neftin 1 barel = 2-3 ABŞ dolları mәrhәlәsi (1921-1973-ci illәr);
3. Ərәb embarqosu mәrhәlәsi, 1 barel = 12-13 ABŞ dolları (1973-1974-ci illәr);

İllәr Qiymәtlәr İllәr Qiymәtlәr İllәr Qiymәtlәr İllәr Qiymәtlәr

1900 1,19 1930 1,19 1960 1,9 1990 23,84
1901 0,96 1931 0,65 1961 1,8 1991 20,05
1902 0,8 1932 0,87 1962 1,8 1992 19,37
1903 0,94 1933 0,67 1963 1,8 1993 17,07
1904 0,86 1934 1 1964 1,8 1994 15,98
1905 0,62 1935 0,97 1965 1,8 1994 15,98
1906 0,73 1936 1,09 1966 1,8 1995 17,18
1907 0,72 1937 1,18 1967 1,8 1996 20,8
1908 0,72 1938 1,13 1968 1,8 1997 19,3
1909 0,7 1939 1,02 1969 1,8 1998 13,11
1910 0,61 1940 1,02 1970 1,8 1999 18,25
1911 0,61 1941 1,14 1971 2,24 2000 28,98
1912 0,74 1942 1,19 1972 2,48 2001 24,77
1913 0,95 1943 1,2 1973 3,29 2002 25,99
1914 0,81 1944 1,21 1974 11,58 2003 28,2
1915 0,64 1945 1,05 1975 11,53 2004 27
1916 1,1 1946 1,12 1976 12,38 2005 56,7
1917 1,56 1947 1,9 1977 13,3 2006 59,73
1918 1,98 1948 1,99 1978 13,6 2007 87,21
1919 2,01 1949 1,78 1979 30,03 2008 145
1920 3,07 1950 1,71 1980 35,69 2009 67
1921 1,73 1951 1,71 1981 34,28 2010 84,9
1922 1,61 1952 1,71 1982 31,76 2011 115,2
1923 1,34 1953 1,93 1983 28,77 2012 113,3
1924 1,43 1954 1,93 1984 28,66 2013 108,7
1925 1,68 1955 1,93 1985 27,51 2014 106,5
1926 1,88 1956 1,93 1986 14,38 2015 53,17
1927 1,3 1957 1,9 1987 18,42 2016 49,8
1928 1,17 1958 2,08 1988 14,96 2017 54

1929 1,27 1959 2,08 1989 18,2 2018
(proqnoz) 80

4. Azenerjitutumlu texnologiyalara keçid mәrhәlәsi, 1 barel = 11-30 ABŞ dolları
(1974-1980-ci illәr);

5. Postindustrial tәşәkkül mәrhәlәsi, 1 barel = 1 ABŞ dolları (1981-2005-ci illәr);
6. Kәskin qiymәt sıçrayışları mәrhәlәsi, 1 barel = 1 ABŞ dolları (2005-2008-ci illәr);
7. 2008-2013-cü illәr qlobal maliyyә böhranı mәrhәlәsi;
8. 2014-cü ildәn Rusiya-Ukrayna münaqişәsi ilә başlanan yeni mәrhәlә;
9. 2015-2018-ci illәr kәskinlәşәn Suriya böhranı - neftin yeni qalxınma mәrhәlәsi.
Bununla belә, vurğulanmalıdır ki, son bir әsrdә dünya iqtisadiyyatı müxtәlif

mәrhәlәli labüd inflyasiya dәhlizlәrindәn keçmiş vә bu müddәt әrzindә dolların paritet
istehlak qabiliyyәti dә yetәrli dәrәcәdә dәyişikliklәrә uğramışdır. Bu isә o demәkdir
ki, bir әsrlik iqtisadi tiskldә neftin qiymәt dәyişkәnliklәrinә qәti vә dolğun tәyinat
vermәk çәtindir.

11.6. Dünya әmәk bazarı

Bazar münasibәtlәrinin genişlәnmәsi dünya iqtisadiyyatında struktur tәkmillәşmә -
lәrini, sosial-iqtisadi irәlilәyişlәri stimullaşdırsa da, bir sıra sahәlәrdә problemli
mәsәlәlәrin yaranmasına da sәbәb olur. Bu sırada işsizlik, miqrasiya, işçi qüvvәsi vә
onun bazar quruluşu ilә bağlı problemlәr çoxsaylı sosial, iqtisadi vә siyasi gәrginliklәrlә
müşayiәt olunaraq, dünya iqtsadiyyatında daha kәskinliyi ilә müşahidә edilir. Bu ne-
qativ tәzahür dövlәtlәr, dünya birliyi, qanunverici tәşkilatlarla yanaşı, elmi ictimaiy -
yәtin dә diqqәt mәrkәzindә yer alır.

“Əmәk bazarı” vә “işçi qüvvәsi bazarı” iqtisadi әdәbiyyatda sinonim anlayışlar kimi
işlәdilirlәr. K.Marks nәzәriyyәsinә nәzәr yetirdikdә görәrik ki, әmtәә kimi işçi qüvvәsi
çıxış edir. Tәcrübәdә isә mәhz әmәk alqı-satqı predmetinә çevrilir. Belә ki, işә götürәni
onun tәlәb olunan әmәk kәmiyyәtini tәmin etmәk üçün işçi sayı maraqlandırır. Muzdlu
işçi üçünsә alacağı әmәk haqqını onun әmәk kәmiyyәti tәyin edir.

Əmәk bazarı, işçi qüvvәsi bazarı (labor market) işçi qüvvәsinin tәlәb vә tәklifinin
forma laşması sferasıdır. Əmәk bazarı vasitәsi ilә müәyyәn müddәt üçün işçi qüvvәsi
satılır.

Əmәk bazarı haqqında mülahizәlәr apararkәn, ilk növbәdә, әmәyin özünün nәzәri
tәyinatını göstәrmәk lazımdır. Sosial-fәlsәfi interpretasiyada әmәk tәrkib hissәsindә
yaradıcılıq, ictimaiyyәtin, insanın tarixәn yaranmış vә qurulmuş tәlәblәrinin tәmin
olunması, tәbii vә sosial güclәrin mәnimsәnilmәsindә mәqsәdyönlü fәaliyyәtdir. Əmәk,
mahiyyәtcә, ustalıq mәsuliyyәtdә ifadә olunan nәticәlәrin keyfiyyәti, fәaliyyәt şәraiti,
ümumiyyәtlә isә istehsalı tәmin edәn bütün vasitәlәr әhatәsindә pәrvәriş tapır vә 5 әsas
istehsal amilindәn biri kimi dәyәrlәndirir. Əmәk prosesi özündә insanın mәqsәdәuyğun
fәaliyyәtindәn, әmәyin istiqamәt predmetindәn vә әmәk vasitәsindәn ibarәt olan üç
әsas amili ehtiva edir. 

Əmәk potensiallılıq baxımından hesablanmaya mәruz qalır. Əmәk potensialının he-
sablanması metodikasında әmәk resursları insanların sayı, әmәk qabiliyyәtindә olanlar,
böyük vә kiçik yaşlı işçilәr aid edilir. Sosial vә peşә strukturuna görә BMT-nin, BƏT-
in statistikasında vә digәr beynәlxalq tәşkilatlarda ictimai sinfi struktur sahibkarlar,
kiçik mülkiyyәtçilәr, tәsbit olunmamış әmәk haqqı ilә işlәyәn ailә üzvlәri, muzdlu
işçilәr, istehsal kooperativlәrinin üzvlәri, ictimai istehsal sistemindә yerlәri müәyyәn
olunmamış şәxslәr kimi tәsniflәndirilir.

Əmәk prosesindә әmәyin reduksiyası da az әһәmiyyәt daşımır. Əmәyin reduksiyası
bilavasitә ictimai әmәk şәraitindә planauyğun prosesdir vә o, mürәkkәb әmәyin sadә
әmәyә çevrilmәsi ilә xarakterizә olunur. Tәtbiqi menecmentin banilәrindәn biri, “ABŞ
avtomobil sәnayesinin atası” adını qazanmış Henri Fordun (1863-1947) yaratdığı kon-
veyer sistemi әmәk mәһsuldarlığının artmasına vә mәһsulun maya dәyәrinin aşağı
düşmәsinә sәbәb olmuşdur. O özünün “Mәnim hәyatım, mәnim nailiyyәtlәrim”, “Bu
gün vә sabah” әsәrlәrindә әmәyin intensivliyinin görünmәmiş dәrәcәdә artmasına,
onun avtomatizminә gәtirib çıxaran “fordizm” adlanan yeni bir nәzәriyyәnin әsasını
qoymuşdur. Fordizm (fordism) kütlәvi fasilәsiz istehsalın tәşkili ilә bağlı unifikasiya
olunmuş, konveyerli quraşdırma prinsiplәrinә әsaslanan, kiçik istehsal xәrclәri müqabi -
lindә böyük әmәk mәhsuldarlığı ilә müşayiәt edilәn istehsalın axınlı tәşkili sistemidir.
İntensiv әmәyi mexaniklәşdirmә, onu hәr cür mükafatlandırma, industriyanın yüksәk
ixtisaslı generallarla tәminatı fordizmin әsas idarәetmә meyarlarındandır. Öz sәlәflәri
kimi H.Ford da elmi biliklәrin istehsalın tәşkilindә vә idarәetmәdә geniş tәtbiqinin car-
çılarından olmuşdur. Müasir idaretmә elminin formalaşmasında praktiki tәşkilatçılarla
yanaşı elmi analitiklәr Frenk Banker Gilbret (1868-1924), Harrinqton Emerson (1853-
1931), Piter Ferdinand Druker vә digәrlәri әzәmәtli elmi tәdqiqatlar aparmışlar. Müasir
dövrdә iqtisadi istehsal sistemindә yeni paradiqma - “postfordizm” әhәmiyyәtini ar-
tırmaqdadır. Postfordizm (ingiliscә - postpordism - fordçuluqdan sonra) “fordsizmi”
әvәzlәyәrәk geniş çeşidli әmtәәlәrin kiçik seriyalı buraxılışına әsaslanan vә istehlakçı
tәlәblәrini nәzәrә alaraq daim modifikasiya olunan iqtisadi istehsalın tәşkilinin yeni
sistemidir. Daha çox XX әsrin sonlarında iqtisadi inkişaf etmiş ölkәlәrdә dominantlıq
qazanmışdır. Qloballaşma vә postindustrial cәmiyyәt quruculuğu ilә bilavasitә bağlıdır.
Kiçik seriyalı istehsal, mәhsul vә ixtisasların dar ixtisaslaşması, vüsәtli qәnaәt (eco-
nomies of scope), yeni informasiya texnologiyaları, xidmәt sferasının çiçәklәnmәsi vә
“ağ yaxalıqlar”, hәmçinin, işçi qüvvәsinin feminizasiyası ilә xarakteriktir.

Əmәk bazarı iqtisadi sferada vә ictimai-siyasi hәyatda mühüm әhәmiyyәt daşıyan,
spesifik әmtәә olan işçi qüvvәsinin alqı-satqısının iqtisadi sistemini tәşkil edir. Bütün
әmtәәlәr kimi, әmәk bazarı da tәlәb vә tәklif üzәrindә qurulur. Onun әsas әmtәәsi kimi
işçi qüvvәsi çıxış edir. Qlobal dünyanın bir çox ölkәsinin iqtisadi terminologiyasında
işçi qüvvәsi, әsasәn, iqtisadi aktiv әhali anlamını verir.

Əmәk bazarında iş qüvvәsinin dәyәri qiymәtlәndirilir, әmәyin şәraiti, әmәk haqqının
kәmiyyәti, tәhsil almaq imkanları, mәşğulluğun tәminatı vә s. müәyyәnlәşdirilir. Bu-
nunla belә, әmәk bazarı spesifik infrastruktura malikdir. Bu infrastrukturu әmәk

bazarının daha üstün sәmәrәli funksionallığını tәmin edәn normativ-hüquqi mühit
tәcәssüm etdirir.

Əmәk bazarının infrastrukturuna aşağıdakılar daxil edilir:
❖ dövlәt tәsisatları;
❖ mәşğulluğa yardım edәn qeyri-dövlәt tәşkilatları;
❖ şirkәt vә müәsissәlәrin personalının idarә edilmәsinin kadrlar xidmәti;
❖ ictimai fond vә tәşkilatlar.
Əmәk bazarı daxili vә xarici, hәmçinin, açıq vә bağlılıq meyarları ilә dә

fәrqlәndirilmәklә yanaşı, müvafiq subyektlәrә vә komponentlәrә malikdir. Onun
subyektlәri kimi aşağıdakılar çıxış edirlәr:

❖ işә götürәnlәr vә onların nümayәndәlәri - ittifaqlar;
❖ işçilәr vә onların nümayәndәlәri - hәmkarlar ittifaqları;
❖ dövlәt vә onun orqanları - әmәk, sosial müdafiә vә digәr funksional mәrkәzi icra

orqanları, әmәk vә mәşğulluqla bağlı departamentlәr vә s.
Əmәk bazarının әsas komponentlәrini isә aşağıdakılar ifadә edir:
❖ işçi qüvvәsinә tәlәb vә tәklif;
❖ işçi qüvvәsinin dәyәri;
❖ işçi qüvvәsinin qiymәti;
❖ iş tәqdim edәnlәr, işә qәbul olunanlar vә muzdlu işçilәr arasında rәqabәt.
Əmәk bazarı müasir dövrdә milli sәrhәdlәri aşaraq qloballaşır vә bu sferada dünya

әmәk bazarı qismindә fәaliyyәt göstәrir. Dünya әmәk bazarı (international labor mar-
ket) әmәk üzrә tәlәb vә tәklifin qarşılıqlı tәsirini dövlәtlәrarası sәviyyәdә tәmin edәn
iqtisadi mexanizm, norma vә institutlar sistemidir. O, әmәk miqrasiyasının varlığı for-
masıdır. Dünya әmәk vә ya işçi qüvvәsinin bazarı milli sәrhәdlәri keçәn müxtәlif
istiqamәtlәrә yönәlmiş әmәk ehtiyatları axınlarını әhatә edir. O, işçi qüvvәsinin milli
vә regional bazarlarını birlәşdirir. Dünya әmәk bazarı milli bazarların nәinki sadәcә
mәcmusu, hәm dә istehsalın güclәnәn beynәlmilәllәşmәsi proseslәri vә xalqlar arasında
ünsiyyәtin artdığı şәraitdә bazarın yeni keyfiyyәtli inkişafıdır. Milli bazarlar getdikcә
öz qapalılıqlarını vә fәrdiliklәrini itirirlәr. Onların arasında işçi qüvvәsinin transmilli
axınları vә yerdәyişmәlәri meydana çıxır ki, bu da daimi vә müntәzәm xarakter alır.

AFR, Fransa, Böyük Britaniya, İsveçrә, Belçika, İsveç vә Niderland kimi Aİ ölkәlәri
işçi qüvvәsinin әsas tәlәb bazarları kimi çıxış edirlәr. Tәklif bazarlarını isә, әsasәn, in-
kişaf etmәkdә olan ölkәlәr tәmin edirlәr. Bu funksionalıq BMT tәrәfindәn aparılan
tәdqiqatlarda genişliklә öz әksini tapır. Bununla belә, “beyin axını” müasir dünya işçi
qüvvәsi bazarının әsas seqmentini tәşkil edir. Bu әmtәә isә daha çox inkişaf etmәkdә
olan ölkәlәrdәn inkişaf etmiş ölkәlәrә doğru axın etsә dә, böyük prorosiyalarda hәr iki
qrup ölkәlәr daxilindә yerdәyişmәlәrә mәruz qalır.

İnsanların fәaliyyәt mövcudluğunu xarakterizә edәn meyarlardan biri dә onların
“özfәaliyyәt” vә “qәyyumluqda olan” kateqoriyalarına bölünmәsidir. Bu meyara görә,
әgәr pensiyaçının әmәk haqqı pensiyasının mәblәğini üstәlәyirsә, o, şәxsi fәaliyyәt,



720

ELŞƏN HACIZADƏ
DÜNYA İQTİSADİYYATI VӘ AZӘRBAYCAN

әksinәdirsә, qәyyumluqda olanlar qisminә aid edilir. Şәxsi fәaliyyәtlә mәşğul olan
әksәr әhali aktiv faydalı әmәklә ictimai istehsalda iştirak edir. Spesifik olan digәr aktiv
әhali qrupu - psevdoәmәk kateqoriyası da mövcuddur. Buraya rantyelәr, professional
cinayәtkarlar, lümpenlәr, dilәnçilәr, türkәçarәlәr, falçılar, sutenyorlar vә onlarla bağlı
olanlar kimi neqativ peşә sahiblәri dә aid edilir.

İşçi qüvvәsinin әsas dünya bazarları vә onların müqayisәli xarakteristikası onu
göstәrir ki, bu bazarlarda işçi qüvvәsinin seqmentlәşmә meyili artır. Alıcı vә satıcılar
işçi qüvvәsinin rәqabәtlilik imkanı, peşәkarlığı vә sosial dayanıqlılığı amillәrini әsas
götürәrәk bazar konyunkturasının inkişaf meyillәni güclәndirir, qaydalar sistemini,
idarәetmә vә tәnzimlәmә aparatını tәkmillәşdirirlәr. Əmәk bazarındakı rәqabәt peşәkar
işçi qüvvәsini formalaşdıraraq әmәk bölgüsünün yeni xarakterini stimullaşdırır. Burada
vacib şәrt olaraq hәm qlobal vә hәm dә lokal kontekstdә әmәk tәklifinin yeni sferalarını
yaratmaq zәmnindә bazar hәcminin genişlәndirilmәsi, iqtisadiyyatın struktur
yenidәnqurmasını, sәmәrәli investisiya proqramlarının hazırlanmasını, gizli işsizliyin,
әmәk bazarında qeyri-formal münasibәtlәrin lәğvini tәmin etmәk durur. Bununla belә,
mәşğulluqla bağlı siyasәtin özünün dә daha aktiv formaya keçidi şәrtlәndirilmәlidir.

11.7. İdxal vә ixracın müasir tәşkilatı formaları

İdxal vә ixracın müasir tәşkilatı formaları çoxşaxәli vә müxtәlifdir. Müasir zamanda
beynәlxalq ticarәt idxal vә ixracın aşağıdakı tәşkilati formalarından istifadә edir:

Hazır mәhsul ticarәti:
Hazır mәhsul - son istehlak üçün nәzәrdә tutulmuş mәhsuldur. Hazır mәhsul ticarәti

bilavasitә istehsalçılarla istehlakçılar arasında vә ya vasitәçilәrin kömәyilә
müqavilәlәrin imzalanması yolu ilә hәyata keçirilir. Bu zaman vasitәçilәrin satışdan-
qabaqkı servis xidmәti vә satışdanqabaqkı işlәr, maşın-texniki mallar üçün isә texniki
xidmәt dә istisna olunmur. Satışdanqabaqkı servis xidmәti malların texniki
xüsusiyyәtlәrini dәyişmir - bu, daşınmadan sonra malların yenidәn işә salınması, onlara
әmtәә görünüşünün verilmәsi üzrә işlәr kompleksidir.

Mәhsulların hissә-hissә ticarәti:
Mәhsulun hissә-hissә ixracı onun rәqabәtqabiliyyәtliliyinin yüksәldilmәsi,

hәmçinin, bu vә ya digәr mәmulatları hazır halda idxal etmәyә qadağa qoymuş
ölkәlәrin bazarlarına daxil olması, öz ölkәsindә analoji mәhsulun qorunması vә ya ana-
loji sahәlәrin yaradılmasının stimullaşdırılması üçün tәtbiq edilir.

Komplekt avadanlıqla ticarәt:
Sәnaye müәssisәsinin vahid bitmiş texnoloji kompleksini tәmsil edәn avadanlıq

komplekt avadanlıq hesab edilir. Onun zәruri elementi obyektlәrin “açar tәhvili” tikin-
tisidir ki, bu da müәssisәlәrin layihәlәndirilmәsini, qurulmasını, avadanlıqla tәchiz

edilmәsini, yerli iş heyәtinin tәdrisini, obyektin zәmanәtli müqavilә ilә müәyyәn
müddәt әrzindә istismarının tәmin edilmәsini nәzәrdә tutur.

Xammal әmtәәlәri ilә ticarәt:
“Xammal әmtәәlәri” mineral xammal, onun emalı vә zәnginlәşdirilmәsi mәhsulları,

bitki vә heyvan mәnşәli kәnd tәsәrrüfatı xammalı vә onun emal mәhsulları, kimyәvi
vә әrzaq mallarını ehtiva edir. Xammal malları ilә ticarәt aşağıdakı vasitәlәr ilә hәyata
keçirilir:

1. Bazarın stabillәşmәsi vә alverin aşağı salınması mәqsәdilә xammal ticarәtinin
tәnzimlәnmәsi üçün tәtbiq olunan beynәlxalq әmtәә müqavilәlәri. Bu müqavilәlәrә
taxıl, taxıl-paxla, qәhvә, kәtan vә yun qırıntıları vә s. aid olur.

2. Birja ticarәti. Birjalar daim fәaliyyәt göstәrәn bazarlar olub, burada eynicinsli
malların iri partiyalarla ticarәti hәyata keçirilir. Birjada sövdәlәr malların standart
mövqelәrinә görә aparılır. Bu, birjada mala baxmadan vә hәlәlik mövcud olmayan mal
üzrә әmәliyyatlar belә hәyata keçirmәyә imkan verir.

3. Hәrrac ticarәti. Hәrraclar ilin müәyyәn dövrü üçün müәyyәn malların satışında
ixtisaslaşan ticarәtdir. Burada әsas mәrhәlәni hәrracçının müştәrilәrlә hәyata keçirdiyi
hәrrac tәşkil edir.

Beynәlxalq hәrraclar alqı-satqı müqavilәlәrinin bağlanmasının elә metodudur ki,
bu zaman alıcı satıcılar üçün mala müsabiqә elan edir vә aldığı tәkliflәri tutuşdurduq-
dan sonra mal üçün daha sәrfәli şәrait tәklif edәn satıcılarla müqavilә imzalayır.

Kooperasiya mәhsulu ilә ticarәt:
Kooperasiya mәhsulu ilә ticarәt kooperasiya әsasında hәr hansı bir münasibәtlәr ob-

yekti ilә müştәrәk hazırlanan mәhsulla ticarәti әks etdirir. Burada aşağıdakılar ayrılır:
1. İstehsal kooperasiyası - bu zaman kooperasiya edilәn mәhsulun hissәlәri vә de-

talları bazar üçün deyil, konkret sifarişçilәrin tapşırığı ilә hazırlanır.
2. Satış kooperasiyası - buraxılan mәhsulun satışı üzrә müştәrәk müәssisә tәşkil

edәn azad istehsalçıların әmәkdaşlığıdır.
3. Kompensasiya - әvәzetmә әmәliyyatları xarici müәssisәlәrlә kooperasiya

әmәkdaşlığının istiqamәtlәrindәn biri olub, verilәn krediti qaytarmaq üçün onların
maliyyә kömәyilә yaranmış, xarici müәssisәdә istehsal edilmiş mәhsulun alqışı haq-
qında müqavilәdir.

Müqabil ticarәt:
Müqabil ticarәtdә vahid sәnәdlәrdә (müqavilә vә sazişlәrdә) ixracatçıların vә idxal-

çıların tam vә ya qismәn mal mübadilәsi aparmaq üçün sәrt öhdәliklәri öz ifadәsini
tapır. Müqabil ticarәtni barter sazişi, köhnәlmiş mәhsulun alınması, tәchiz edilmiş
әmtәәlәrin dәyәri hesabına әmtәәlәrin müqabil alışı vә s. әhatә edir.

Maşın vә avadanlıqların icarәsi:
Maşın vә avadanlıqların icarәsi mülkiyyәtçi tәrәfindәn mәhsulun müәyyәn müddәtә

müәyyәn mükafat müqabilindә istehlakçıya verilmәsini nәzәrdә tutur.
Şirkәtin beynәlxalq bazarda iştirakının beş formasını ayırırlar. Bunlar dolayı ixrac,

birbaşa ixrac, texnologiyaların beynәlxalq ötürülmәsi, müştәrәk sahibkarlıq fәaliyyәti
vә birbaşa investisiyalar qoyuluşu olaraq aşağıdakı geniş tәsnifatlanmaya mәruz qalır.

1. Dolayı ixrac: ixrac üçün birdәfәlik kontaktlardan başlayaraq, şirkәt yeni
tәrәfdaşlar axtarır, bazarın etimadını qazanır vә uzunmüddәtli müqavilәlәrin bağlan-
masına can atır.

2. Dünya bazarında müştәrәk çıxışlar, birbaşa ixrac: bir sıra hallarda konsorsiumlar
meydana gәlir.

3. Texnologiyaların beynәlxalq ötürülmәsi: lisenziyalaşdırma.
4. Müştәrәk sahibkarlıq fәaliyyәti: müәssisәlәrin yaradılması.
5. Birbaşa investisiyalar qoyuluşu.
Şirkәtin beynәlxalq bazarda iştirakının bu formaları, hәmçinin, ekspansiya prose-

sinin gedişindә dә ehtiva olunur. Ekspansiya dedikdә, malların vә xidmәtlәrin başqa
dövlәtlәrin әrazisindә yayılması başa düşülür.

11.8. Dünya bazarının tarazlığı vә beynәlxalq rәqabәt

İqtisadi sistemdә tarazlıq elә vәziyyәt hesab olunur ki, bu zaman hәmin sistemin
hәr bir iştirakçısı öz davranışını dәyişmәk istәmir. Bazarda tarazlıq o halda başlayır ki,
bütün satıcılar vә alıcılar almaq vә ya satmaq istәdiklәri qәdәr nemәt almaq vә ya sat-
maq imkanındadır.

Bazar tarazlığı (market equilibrium) izafi tәlәb vә hәm dә izafi tәklifin olmadığı,
mövcud bazar qiymәtlәrindә alıcıların zәruri olan hәr bir şeyi ala bilәcәyi vә satıcıların
gәtirdiklәri hәr bir şeyi sata bilәcәyi bazar situasiyasıdır. Digәr şәrhdә bazarda tarazlıq
elә bir şәraiti ehtiva edir ki, bu zaman satıcılar satışa alıcıların aldığı qәdәr, yәni tәlәbin
hәcminin tәklifin hәcminә bәrabәr olduğu qәdәr nemәt tәklif etmiş olsunlar. Satıcılar
vә alıcılar, qiymәtindәn asılı olaraq, müxtәlif miqdarda nemәt satmaq vә ya almaq
istәdiklәrindәn bazarın tarazlığı üçün elә qiymәtin müәyyәn edilmәsi lazımdır ki, bu
zaman tәlәblә tәklifin hәcmlәri üst-üstә düşsün. Başqa sözlә, qiymәt tәlәb vә tәklifin
hәcmlәrini bәrabәrlәşdirir.

Tәlәb vә tәklifin hәcmlәrinin üst-üstә düşmәsini doğuran qiymәt tarazlıq qiymәti
(equilibrium price), hәmin qiymәt müqabilindә tәlәb vә tәklifin hәcmlәri isә tәlәb vә
tәklifin bәrabәrçәkili hәcmlәri adlandırılır. Tarazlıq şәraitindә bazarın tәmizlәnmәsi
baş verir ki, bu zaman bazarda nә satılmamış nemәt vә nә dә ödәnilmәyәn tәlәb qalır.
Yәni müәyyәn edilmiş qiymәtә nemәt almaq istәyәn alıcıların olmaması vә eyni za-
manda satıcıların olmaması sәbәbindәn dә bunun edilә bilmәmәsidir.

Belәliklә, hәr hansı nemәtlәr bazarında tarazlıq tapmaq üçün müәyyәn etmәk la-
zımdır ki, bu bazarda hansı qiymәt tәlәbin hәcminә müvafiq olan tәklif hәcmi doğura-
caq vә bu qiymәt ilә satıcılar alıcıların aparmaq istәdiyi qәdәr istehsal etdiklәri nemәtlәr
gәtirәcәklәr. Belә qiymәt tarazlıq qiymәti adlanır, ona uyğun tәlәb vә tәklifin hәcmi

isә tәlәb vә tәklifin tarazlıq hәcmlәri olacaqdır.
Dünya bazarı ölkәlәr tәrәfindәn ixrac vә idxal edilәn mallara tәlәb vә tәklifin

beynәlxalq balansı sahәsi olaraq da çıxış edir. İxracın ölçülәri malın artıq tәklifinin,
idxalın ölçülәri mallara artıq tәlәbinin ölçülәri ilә müәyyәn olunur. Artıq tәklifin vә
artıq tәlәbin olması faktı beynәlxalq bazarda müxtәlif ölkәlәrdә eyni mallara olan ta-
razlı daxili qiymәtlәrin müqayisә edilmәsi prosesindә müәyyәn edilir. Beynәlxalq
ticarәtin hәyata keçirildiyi qiymәt ölkәlәrdә ticarәtin başlanmasına qәdәr tarazlığın mi-
nimal vә maksimal daxili qiymәtlәri arasında olur. Dünya qiymәtinin dәyişmәsi, bir
tәrәfdәn, dünya bazarında ixrac vә idxal edilәn malların miqdarına, digәr tәrәfdәn,
idxal vә ixrac edilәn malların miqdarının dәyişmәsi dünya qiymәtinin dәyişmәsinә
gәtirib çıxarır.

Hazırda daha çox ölkә öz milli mәhsulu ilә dünya bazarına daxil olmağa vә uğurla
rәqabәt aparmağa çalışır. Bu prosesdә dünya bazarında ticarәt edәn ölkәlәrin sayı artır
vә beynәlxalq rәqabәt genişlәnir. Beynәlxalq rәqabәt (international competition) dünya
bazarında iqtisadi nemәtlәrin daha әlverişli şәrtlәrlә istehsal vә reallaşdırması sahәsindә
milli vә transmilli iqtisadi subyektlәrin rәqabәtidir. O, müxtәlif ölkәlәrin istehsalçıların
arasında özlәrinin dünya bazarına daha çox әmtәә vә xidmәtlәrin çıxarılması vә ya
onlar üzәrindә nәzarәtin güclәndirilmәsinin iqtisadi mübarizәsini әks etdirir.
Beynәlxalq rәqabәt sahәlәrdaxili vә sahәlәrarası rәqabәti birlәşdirir, müxtәlif ölkәlәr
arasında әmtәә vә kapitalın hәrәkәtinә kömәk edir vә dünya bazarı ilә dünya iqtisa-
diyyatının balanslaşdırılmış inkişafına yardımçı olur. Daim aktuallığını artıran
beynәlxalq rәqabәt problemi hәr bir ölkәnin hökumәtini vә sәnaye dairәlәrini narahat
edir. Ona görә dә onlar bu istiqamәtdә müvafiq strategiyalar formalaşdırırlar.

Beynәlxalq bazarda ölkәlәr deyil, şirkәtlәr rәqabәt aparırlar. Bu şirkәtlәrin fәaliyyәti
bazasında xarici iqtisadi strategiya әvvәlcә sahәdә, sonra isә bütövlükdә ölkәdә for-
malaşır. Müasir mәrhәlәdә şirkәtin rәqabәt imkanları baza ölkәnin hüdudları ilә
mәhdudlaşmır.

Rәqabәtin әsas vahidi sahәdir. Başqa cür mal vә ya xidmәtlәr istehsal edәnlәr vә
birbaşa öz aralarında rәqabәt aparanların rәqiblәr qrupudurlar.

Rәqabәt strategiyasının seçilmәsini iki başlıca mәqam müәyyәn edir. Birincisi, bu,
şirkәtin fәaliyyәt göstәrdiyi sahәnin strukturudur. İkincisi, şirkәtin sahәnin hüdudlarında
tutduğu yerdir. Ölkә o zaman uğur qazanır ki, mövcud şәrait hәr hansı sahә vә ya onun
seqmenti üçün әn yaxşı strategiyanın hәyata keçirilmәsinә әlverişlilik yaradır. Bu ba-
xımdan da hәmin ölkәdә yaxşı işlәyәn strategiya rәqabәt üstünlüyünә gәtirmәlidir.

Ölkә elә sahәlәrdә uğurlar qazanır ki, onun milli baza kimi üstünlüklәri başqa
ölkәlәrdә dә tutumlu olsun vә onun apardığı tәkmillәşmәlәrin vә yeniliklәrin tәtbiqi
dә beynәlxalq tәlәblәri üstәlәsin. Burada beynәlxalq uğur qazanmaq üçün, hәmçinin,
o da vacibdir ki, şirkәtlәr daxili bazardakı liderliyini beynәlxalq bazardakı liderliyә çe-
virmiş olsunlar.

İqtisadi әdәbiyyatda ölkәnin rәqabәtqabiliyyәtliliyini müәyyәn etmәk üçün 340-dan

artıq göstәricidәn vә 100-dәn artıq iqtisadçı-ekspertin qiymәtindәn istifadә olunduğu
әksini tapmışdır. Belә tәhlildә mәlumatlar aşağıda sadalanan 10 amildә qruplaşdırılır:

1. İqtisadi potensial vә iqtisadiyyatın artım sürәti;
2. Sәnaye istehsalının effektivliyi;
3. Elmin vә texnikanın inkişaf sәviyyәsi, elmi-texniki nailiyyәtlәrin mәnimsәnilmәsi

sürәti;
4. Beynәlxalq әmәk bölgüsündә iştirak;
5. Daxili bazarın dinamikliyi vә tutumu;
6. Maliyyә sisteminin çevikliyi;
7. İqtisadiyyatın dövlәt tәnzimlәnmәsinin tәsiri;
8. Əmәk resurslarının ixtisaslaşması sәviyyәsi;
9. Əmәk resursları ilә tәmin edilmәsi;
10. Sosial-iqtisadi vә siyasәtdaxili vәziyyәt.
Ənәnәvi rәqabәtqabiliyyәtliliyә ABŞ, Yaponiya, AFR, İsveçrә malikdir. Bu zaman

ekspertlәr nәinki bu ölkәlәrin yuxarıda göstәrilәn amillәrlә xarakterizә olunan
rәqabәtqabiliyyәtliliyinin güclü ümumiqtisadi bazisini, hәm dә onların
rәqabәtqabiliyyәtliliyinin ondan az önәmi olmayan struktur aspektini dә qeyd edirlәr.
Bu mәqam hәmin ölkәlәrin hәmişә iqtisadi artım sürәtini güclәndirmәk, mәşğulluğu
vә vәtәndaşlarının gәlirlәrini artırmaq imkanına malikliyi ilә izah olunur.

Son 10-15 il әrzindә YSÖ-dәn, ilk növbәdә, Tayvan, Koreya Respublikası, Sinqapur,
Braziliya kimi ölkәlәrin şirkәtlәri tәrәfindәn qlobal sahәlәrdә rәqabәt fenomeni mey-
dana çıxmışdır. Ənәnәvi olaraq, YSÖ-yә mәxsus şirkәtlәri ucuz işçi qüvvәsi vә ya tәbii
resurslar әsasında (toxuculuq, yüngül sәnaye, oyuncaqlar, plastik kütlәdәn olan
mәmulatlar) rәqabәt aparmışlar. Bu, yenә dә davam etmәkdәdir. Lakin YSÖ rәqabәti
gәmiqayırma, televizorlar, polad, sintetik liflәr istehsalı kimi kapitaltutumlu sahәlәrә
artan tәsir göstәrmәkdәdir. Gәlәcәkdә isә, çox güman ki, belә tәsir avtomobil istehsalını
da әhatә edәcәkdir.

Belәliklә dә, beynәlxalq bazarda qlobal miqyasda rәqabәt aparmağa hazır olan daha
çox şirkәt meydana çıxır vә yaranmış yeni meyillәr beynәlxalq rәqabәti daha da
güclәndirir.

11.9. Azәrbaycanın ixrac potensialı vә dünya bazarında yeri

Mövcud istehsal resursları vә mәhsullarının ixracat imkanlılığı ilә xarakterik olan
ixrac potensialı hәr bir ölkә üçün mühüm iqtisadi әhәmiyyәt kәsb edir. Bu potensialın
reallaşması isә ölkәlәrarası iqtisadi әlaqәlәrin yaradılması, genişlәndirilmәsi vә
gerçәklәşdirilmәsi ilә bağlıdır. Dövlәt müstәqilliyini bәrpa etdikdәn sonra Azәrbaycan
Respublikasında da, sosial-iqtisadi inkişafın bütün sahәlәrindә olduğu kimi, xarici-iq-
tisadi әmәkdaşlıq istiqamәtindә dә geniş tәşәbbüslәr vә әmәli fәaliyyәtlәr hәyata ke-
çirilir. Bunun nәticәsidir ki, Azәrbaycan BMT-dә tәmsil olunan dünya ölkәlәrinin
dörddә üçü ilә iqtisadi әlaqәlәr qurmuşdur vә qarşılıqlı faydalı әmәkdaşlıq şәraitindә

münasibәtlәrini inkişaf etdirir. Azәrbaycanın ixrac potensialı hәr il artır, onun dünya
bazarlarına çıxış imkanları genişlәnir.

Azәrbaycan Respublikasında әsas әmtәә ixracı resursu kimi neft, neft mәhsulları
vә tәbii qaz çıxış edir. Bu mәhsulların ixracı tarixinin dәrin köklәri vardır. Tәbii qaz
istisna olmaqla neft vә onun emal mәhsulu ağ neftin әtraf regional әraziyә vә Avropa
ölkәlәrinә kütlәvi ixracı hәlә 140-150 il bundan әvvәl başlanmışdır. Bu strateji
mәhsulların ixracı Azәrbaycanın SSRİ dövlәtinin tәrkibindә olduğu 70 il әrzindә dә
davamlı olmuşdur. O zamanlar Azәrbaycanın tәbii qazının nәqli SSRİ sәrhәdlәrini aş-
masa da, qonşu Gürcüstanın vә Ermәnistanın yanacaq-enerji balansının tәminatında
respublikadan göndәrilәn bu mәhsullar әsaslı rol oynamışdır.

Mәlumdur ki, xam neft vә qazın geniş proporsiyalarda ixracı müvafiq nәql infras-
trukturunun formalaşmasını şәrtlәndiririr. Bu baxımdan Azәrbaycanda yetәrli neft-qaz
ixrac boru kәmәrlәri mövcuddur. Bunların bir qismi çar Rusiyası vә SSRİ dövlәti za-
manında inşa edilsә dә, Azәrbaycan dövlәt müstәqilliyini bәrpa etdikdәn sonra bağ-
lanmış beynәlxalq neft kontraktları çәrçivәsindә müvafiq nәql infrastrukturu yenidәn
qurulmuş, modernlәşdirilәrәk daha da genişlәndirilmişdir. Bununla belә, Azәrbaycanda
indi neft ixracının marşrut alternativliyi dә tam tәminatını tapmışdır. Bu, Prezident
İlham Əliyevin bәyan etdiyi kimi, ondan irәli gәlir ki, “enerji vә daşımalar Avropanın
vә dünyanın siyasi gündәliyindә duran әsas mәsәlәlәrdәn birinә çevrilmişdir” Bakı-
Novorossiysk, QİBK vә BTC neft kәmәrlәri bu gün dominant olan әsas ixrac resursu
“Azәrilayt” markalı nefti dünya bazarlarına çıxarır.

Ölkәnin ixrac potensialını neft amili prizmasından dәyәrlәndirәrkәn yaddan çıxa-
rılmamalıdır ki, burada çeşidli neft mәsullarının da rolu әhәmiyyәtlidir. Bu mәhsullar
sırasına avtomobil benzini, dizel vә reaktiv mühәrrik yanacağı, neft koksu, soba ma-
zutu, nafta, sürtkü yağları, maye qaz vә s. daxil edilir. Şübhәsiz ki, hәmin mәhsullar
konkret istehlakçı tәlәblәri baxımından daha strateji hesab olunur vә xam neftdәn daha
yüksәk qiymәtә satılır. Hәr bir ölkәdә bu mәhsullara böyük ehtiyac vardır. Hazırda res-
publikada da bu mәhsular üzrә ixrac potensialını genişlәndirir. Hәmin mәhsullar yaxın
dövlәtlәrlә yanaşı, regiondan çox uzaqda yerlәşәn ölkәlәrә dә ixrac olunur. Bundan
başqa, Azәrbaycanın ixrac potensialında tәbii qazın da hәcmi ilbәil artır. Hazırda bu
ixrac illik buraxılış gücü 30 milyard m3 olan CQBK vә digәr magistral kәmәrlәr vasitәsi
ilә reallaşdırılır. Növbәti mәrhәlәdә isә “Şahdәniz” qaz-kondensat yatağının tammiq-
yaslı işlәnilmәsi ilә bu ixrac potensialı daha da artacaqdır.

İxracat potensialının reallaşmasında beynәlxalq vә regional birliklәr dә әhәmiyyәtli
rol oynayırlar. Bu baxımdan, Azәrbaycan regional әmәkdaşlıq çәrçivәsindәki
fәaliyyәtlәrini genişlәndirir. Bu fәaliyyәtlәr hәm beynәlxalq vә regional tәşkilatlarla
münasibәtlәr üzrә götürülmüş öhdәliklәrdәn irәli gәlir,  hәm dә hәmin tәşkilatlara daxil
olan ölkәlәrlә birbaşa әlaqәlәr formasında gerçәklәşir.

Azәrbaycan Respublikasında ölkә qrupları üzrә ixracın strukturuna nәzәr yetirdikdә
görürük ki, burada MDB çәrçivәsindә iqtisadi әmәkdaşlıq üstünlük tәşkil edir. Bu da

tәbiidir. SSRİ dövlәtinin tәrkibindә bir olmuş, iqtisadi әlaqәlәr yaratmış ölkәlәrlә
әmәkdaşlığın davam etdirilmәsi vә genişlәndirilmәsi üçün, vurğulandığı kimi, tarixi
zәmin mövcuddur. Respublikanın ixracat potensialının, әsasәn, bu mәkanda reallaşması
da mәntiqi görünmәlidir.

Azәrbaycanın Aİ vә MDB ölkәlәri ilә yanaşı mühüm iqtisadi tәrәfdaşlıq etdiyi re-
gional ölkәlәr qrupu - Ukrayna, Gürcüstan vә Moldovanın vә özünün dә tәmsil olun-
duğu GUAM-dır. Respublikada bu qurumda tәmsil olunan ölkәlәrlә iqtisadi
münasibәtlәrә böyük önәm verilir. Ekspertlәr yaxın zamanlarda qrup ölkәlәrinin sayı-
nın artacağını vә burada tәsisatlandırmaların dәrinlәşәcәyini әsaslandırırlar. Azәrbaycan
GUAM tәşkilatı yarandığı andan idiyәdәk strateji müttәfiqlәri sayılan hәmin ölkәlәrlә
xarici ticarәt әlaqәlәrini 10 dәfәdәn çox genişlәndirmişdir. Hazırda bu ölkәlәrlә xarici
ticarәt әlaqәlәrinin xüsusi çәkisi respublikanın xarici ticarәt balansında 5%-dәn çoxdur
vә onun hәr il artacağı proqnoz olunur.

Azәrbaycan QİƏT, İƏT vә İƏT çәrçivәsindә dә iqtisadi әmәkdaşlığını artırır, ticarәt
әlaqәlәrini genişlәndirir. Bәlә ki, son 10 il әrzindә bu tәşkilatlarla daxil olan ölkәlәrlә
xarici ticarәt әlaqәlәri ümumilikdә 5-7 dәfәdәn çox artmışdır.

Xarici ticarәt sferasında dinamizm MAAT, bir qәdәr uzaqda olan APEC vә ASEAN
dövlәtlәri ilә dә genişlәnmәkdәdir. Bura da da son 10 il әrzindә yüksәliş templәri qeyd
olunmuşdur. Bu isә bir daha onu göstәrir ki, Azәrbaycanın ixrac potensilının reallaş-
dırılması üçün әn uzaq mәkanlarda belә bazarlar mövcuddur. Hәmin bazarlara daxil
olmaq qәdәr, orada rәqabәtә davam gәtirmәk dә çәtindir. Ona görә dә respublikanın
ixracat potensiallı tәşkilatları yaxın vә uzaq bazarların öyrәnilmәsi, buradakı rәqabәt
sәviyyәsini bilmәlәri üçün marketinq xidmәtlәrini möhkәmlәndirmәli vә bu
istiqamәtdәki marketoloji tәdqiqatları genişlәndirmәlidirlәr.

Dünyanın daha yüksәk iqtisadi potensiallı ölkәlәrini birlәşdirәn İƏİT ilә әlaqәlәr
daha mühüm iqtisadi әhәmiyyәt kәsb edir. Bu ölkәlәr qrupu DTT-nin prinsiplәri ilә
fәaliyyәt göstәrir vә müvafiq istiqamәtdә yetәrli keyfiyyәt üstünlüklәri әldә edir. Ha-
zırda Azәrbaycanın bu tәşkilatı tәmsil edәn әsas ölkәlәrlә ticarәt dövriyyәsi әn yüksәk
çәkiyә malikdir. Tәdqiqatlar göstәrir ki, İƏİT-lә әmәkdaşlıq istiqamәtindә Azәrbaycan
fәaliyyәtlәrini genişlәndirmәli vә başlıca olaraq, dünya ticarәtinin 96%-ni reallaşdıran
DTT-nin tam hüquqlu üzvünә çevrilmәlidir. Bunun üçün isә milli qanunvericilik
sәviyyәsindә nәzәrdә tutulan әsaslı dәyişiklәr aparılmalı, ölkәnin daxili vә xarici iqti-
sadi maraqlarına toxunan yeni qanunlar qәbul olunmalıdır.

Azәrbaycanın ixrac potensialını artıran әsas iqtisadi komponentlәr sırasında ölkәdә
geniş hәcmli metallurgiya sәnayesinin yaradılması da vardır. Bunun üçün respublikada
tәbii xammala әsaslanan regional istehsal infrastrukturları yaradılmışdır. SSRİ-nin sü-
qutu ilә bağlı bu müәssisәlәrin әksәriyyәti fәaliyyәtlәrini dayandırmışdır. 2004-cü ildәn
isә bu istiqamәtdә yeni fәaliyyәtlәrә başlanılmışdır. Ölkәdә hәm yerli xammala
әsaslanan vә hәm dә xaricdәn gәtirilәn boksitә әsaslanan alüminium istehsalı
müәssisәlәri şәbәkәsi yaradılmışdır. Bu yüksәk enerjitutumlu müәssisәlәr artıq ilkin

alüminum mәhsulunun ixracına başlamışlar. Yaxın gәlәcәkdә isә bu sәnaye sahәsinin
digәr istehsal müәssisәlәri dә fәaliyyәtә başlayacaqlar. Bununla da ölkәdәn alüminum
ixracı ilkin mәhsul şәklindә deyil, konstruksiyalar, mәmulatlar vә s. hazır mәhsul for-
masında reallaşacaqdır. Buna Azәrbaycanın ixrac potensiallı filiz ehtiyatları vә bu
istiqamәtdә genişlәnәn sәnaye sahәlәri imkan verir. Ölkәdә metallurgiyaya әsaslanan
dağ-mәdәn sәnayesinin inkişafında Qafqazın әn iri polimetal yatağı Filizçayın miqyaslı
istismarına başlanması mühüm iqtisadi әhәmiyyәtli olacaqdır. Burada xeyli miqdarda
qızıl, gümüş, mis, sink vә qurğuşun ehtiyatı cәmlәşmişdir ki, onlar da indiki qiymәtlәr
vә valyuta kursu ilә 30-40 milyard ABŞ dolları miqdarında qiymәtlәndirilir. Bu hәcm
aydınlığı ilә onu göstәrir ki, yatağın genişmiqyaslı istismarına başlanılması ilә
Azәrbaycan yeni ixrac potensiallı daha bir tәbii resursla dünya bazarına daxil olacaqdır.
Bununla belә, respublikada ümumi resurs toplumu Filizçaydan heç dә geri qalmayan
digәr filiz yataqları mövcuddur. Bunların bir qismi Ermәnistanın tәcavüzü nәticәsindә
işğal altında qalsa da, Azәrbaycan gec-tez öz әrazi bütövlüyünü tam bәrpa edәrәk bu
potensialdan dolğunluqla ixracda istifadә edәcәkdir.

İxrac istiqamәtindә Azәrbaycanın potensialını perspektivdә artıracaq әn mühüm
sahәlәrdәn biri dә kәnd tәsәrrüfatı olacaqdır. İndi respublikada aparılan aqrar islahatlar
yeni mәrhәlәyә qәdәm qoymuşdur. Dövlәt bu sahәnin genişmiqyaslı investisiyalaşdı-
rılmasını hәyata keçirir. Vurğulanmalıdır ki, Azәrbaycanda geniş torpaq islahatları ke-
çirilmiş, әkinә yararlı bütün torpaqlar kәndlilәrә verilmişdir. Bu isә respublikada aqrar
sektorun bütünlükә özәl әllәrdә olması demәkdir. Lakin buna baxmayaraq ölkә
rәhbәrliyi aqrar sektorun inkişafını dövlәt proqramları çәrçivәsindә vә sahәnin ünvanlı
subsidiyalaşdırılması kontekstindә reallaşdırır. Münbit torpaqlar, әlverişli iqlim şәraiti
imkan yaradır ki, Azәrbaycanda kәnd tәsәrrüfatı daha yüksәk templәrlә inkişaf etsin,
Rusiya vә Avropanın kәnd tәsәrrüfatı mәhsulları bazarında daha da möhkәmlәnsin.

Azәrbaycanın ixrac potensialını artıran әsas mühüm şәrtlәrdәn biri dә onun әrazi
koordinatları ilә bağlıdır. Belә ki, әlverişli tranzit potensialı imkan vermişdir ki, Böyük
İpәk Yolunun mühüm tәrkib hissәsi olan BTQ-nin çәkilişi hәyata keçirilsin. Hazırda
isә Trans-Avropa vә Trans-Asiya dәmir yolu şәbәkәlәrinin birlәşmәsindә çatışmayan
bağlantı olan bu dәmir yolu xәtti tranzit fuksionallığı ilә yanaşı ölkәnin ixrac poten-
sialının diversikasiyasında mühüm rol oynamaqdadır.

Azәrbaycan eyni zamanda ixrac potensialını genişlәndirmәk vә hәm dә tranzit im-
kanlarından daha dolğun faydalanmaq istiqamәtindә Yaxın Şәrq vә Cәnub-şәrqi Asiya
ilә Avropanı yeni nәqliyyat sistemindә birlәşdirәcәk Şimal-Cәnub marşrutunun da re-
allaşması sferasında fәaliyyәt göstәrir. Bütün bunlar isә ölkәnin ixrac potensialının
sәmәrәli reallaşdırılması, mühüm ticarәt vә istehlak bazarlarına nәql yaxınlığının
tәminatında mühüm әhәmiyyәt daşıyacaqdır.

“Şimal-Cәnub” Beynәlxalq Nәqliyyat Dәhlizi (International transport corridor
North-South - NS) Şimali Avropa ilә Cәnub-şәrqi Asiyanı birlәşdirәn, Finlandiya, Bal-
tika ölkәlәri ilә Hindistanı Rusiya, Azәrbaycan vә İran vasitәsi ilә nәqliyyat әlaqәsini

tәmin edәn beynәlxalq dәhlizidir. “Şimal-Cәnub” Beynәlxalq Nәqliyyat Dәhlizi haq-
qında Razılaşma Rusiya Federasiyası, İran İslam Respublikası vә Hindistan arasında
12 sentyabr 2000-ci ildә Sankt-Peterburq şәhәrindә bağlanıb. Daxili prosedurlardan
keçdikdәn sonra Razılaşma 21 may 2002-ci il tarixdәn qüvvәyә minmiş vә 2005-ci
ilin sentyabrında Azәrbaycan Respublikası “Şimal-Cәnub” Beynәlxalq Nәqliyyat
Dәhlizi haqqında” Sazişә qoşulmuşdur. Dәhliz üzrә marşrut Rusiyanın Sankt-Peterburq
şәhәrindәn Hindistanın Mumbay (Bombey) liman şәhәrinә kimi 7,2 min km yolu әhatә
edir. Yaxın illәrdә bu marşrut Şimali Avropanı Hindistan vә Fars körfәzi ölkәlәri әhatә -
si  nә alaraq İran, Azәrbaycan vә Rusiyanın dәmir yollarını birlәşdirәcәkdir. O,
hәmçinin, Xәzәr dәnizi әtrafında dәmir yolu hәlqәsinin çәkilmәsi layihәsinin reallaş-
masında da son vәzifәlәrdәn biri olacaqdır. Dәhliz tam gücü ilә fәaliyyәt göstәrәcәyi
halda Avropa ölkәlәrinin, Rusiyanın, Orta Asiya vә Qafqaz regionunun Fars körfәzi
vә Hindistana çıxışına, Xәzәryanı ölkәlәrin Qara dәniz limanları ilә ticarәt әlaqәlәrinin
intensivlәşdirilmәsinә şәrait yaradaraq Avropa - Cәnubi Asiya - Yaxın Şәrq arasında
dәmir yolu daşımalarını sәmәrәli tәmin edәcәkdir.

Qeyd olunmalıdır ki, Orta Asiyanın Avropa ilә cari ticarәt dövriyyәsi 40 milyon
tona yaxındır vә 2020-ci ildә bu göstәricinin 56 milyon tondan artıq olacağı proqnoz-
laşdırılır. Bundan әlavә, Şimal-Cәnub dәhlizi boyunca Rusiya vә İran arasında illik
ticarәt dövriyyәsi (әsasәn, Xәzәr dәnizi üzәrindәn) 4 milyon ton, İranla Qara dәniz
hövzәsi ölkәlәri arasında 2,3 milyon tondur. Bundan başqa, Şimal-Cәnub dәhlizi bo-
yunca daşınan yüklәrin böyük hissәsini quru yüklәr tәşkil edir vә Rusiya ilә İran ara-
sında yükdaşımaların 82%-i, İranla Qara dәniz regionu arasındakı ticarәtin isә 85%-i
quru yüklәrdәn ibarәtdir. Konteyner yükdaşımaları Rusiya ilә İran arasındakı ticarәt
hәcminin 16%-ni (2%-i maye yük olmaqla) tәşkil etdiyi halda, maye yüklәrin daşınması
İranla Qara dәniz regionu arasındakı daşımaların 13%-ni, konteyner daşımaları isә 2%-
ni tәşkil edir. Bu qeyri-tarazlıq göstәrir ki, biristiqamәtli daşımaların digәr yarısı dәniz
daşımalarının payına düşür.

Layinәnin reallaşdırılmasının sürәtlәndirilmәsi hazırkı mәqamda daha aktual xa-
rakter almışdır. Buna görә dә Azәrbaycan Respublikasının Prezidenti İlham Əliyev
“Şimal-Cәnub” Beynәlxalq Nәqliyyat Dәhlizinin Azәrbaycan Respublikasının
әrazisindәn keçәn hissәsindә işlәrin sürәtlәndirilmәsi haqqında” 7 dekabr 2015-ci ildә
Sәrәncam imzalamışdır. Sәrәncamın reallaşması istiqamәtindә işlәr, demәk olar ki,
başa çatmış. Azәrbaycan Şimal-Cәnub dәhlizinin dәmir yolu xәttinin Astara çayı
üzәrindәn keçәrәk İrana qәdәr uzadılmasını  tәmin etmişdir. Onun tam istismara
verilmәsi üçün isә yalnız İran әrazisindә Astara-Rәşt dәmiryolu xәtti inşa olunmalıdır.

Proqnozlara görә, layihәnin hәyata keçirilmәsi ilә Asiyadan Avropaya vә әks istiqa -
mәtdә on milyon tonlarla (ilkin mәrhәlәdә ildә 2 milyon ton) yük daşınacaq, hәmçinin,
region ölkәlәri arasında әmtәә dövriyyәsi xeyli artacaq vә Azәrbaycan bu istiqamәtdә
uğurlu tranzit-tarif strategiyası aparmaqla ilkin mәrhәlәdә hәr il 40-60 milyon ABŞ
dolları qazanc әldә edәcәkdir. Hazırda müvafiq istiqamәtdә yüklәrin әksәr hissәsi dәniz
vasitәsilә (Hәştәrxan, Olya vә Mahaçqala, İran tәrәfindә isә Ənzәli, Əmirabad vә

Nouşәhr limanları vasitәsilә) göndәrilir. Burada çatdırılma müddәti 45-60 gün çәkir.
Azәrbaycanın içindәn Şimal-Cәnub dәhlizi vasitәsilә çatdırılma 14-20 gün çәkәcәk vә
nәticәdә daşıma müddәti 2-3 dәfә azaldılacaqdır. Qeyd olunmalıdır ki, dәniz daşınma-
ları hava-iqlim şәraitindәn çox asılıdır. Burada ildә azı 100 günә qәdәr çәtin naviqasiya
mövcud olur. Hәmçinin, bundan başqa, Rusiyanın Hәştәrxan vә Olya limanları qışda
donur. Buradakı nәqliyyat infrastrukturu da adekvat hesab edilmir. Digәr tәrәfdәn,
marşrutun vә limanların yüklәnmәsi Xәzәrin ekologiyasına mәnfi tәsir göstәrir.

Bu xәttin tezliklә tam işә düşmәsi hәlә 2007-ci ildәn planlaşdırılan İran-Ermәnistan
dәmir yolunun tikintisi layihәsini dә arxa plana atacaq, onun perspektivsizliyinә yeni
bir zәmin olacaqdır. Bu xәtt, hәmçinin, vurğulandığı kimi, Ermәnistandan yan
keçmәklә Naxçıvanla yeni dәmir yolu әlaqәsinә mümkünlük gәtirәcәkdir. Belә ki,
gәlәcәkdә bu marşrutu İran dәmir yolları şәbәkәsi ilә Culfada Naxçıvanla birlәşdirmәk
mümkün olacaqdır.

Şәkil 14. Şimal-Cәnub Beynәlxalq Nәqliyyat Dәhlizi

Bir cәhәt dә vurğulanmalıdır ki, Şimal-Cәnub marşurutunu şәrq qolu (Şәrq marş-
rutu) hazırda işlәk vәziyyәtә gәtrilmişdir vә Azәrbaycandan keçәn qәrb qoluna rәqib
alternativdir. Burada köhnә uzun marşrutlu xәtt Qazaxıstan, Özbәkistan, Türkmәnis -
tandan keçәrәk Tejen (Türkmәnistan) - Sәrәxs (İran) keçidi ilә İranın dәmir yolu
şәbәkәsini birlәşdirir. Yeni 2014-cü ildә istifadәyә verilәn xәtt isә Qazaxıstanın Bolaşak
stansiyasından Türkmәnistanın Uzen, Kızılkaya-Bereket-Etrek, Qorqan keçidi ilә İra-
nın Mәşhәd şәhәri dәmir yolu ilә birlәşir. Yeni dәmir yolunun uzunluğu 699 km-dir vә
onun çәkilmәsinә 1 milyard 260 milyon ABŞ dolları hәcmindә vәsait xәrclәn mişdir.

Bu xәtlә ilkin mәrhәlәdә ildә 3-4 milyon ton, gәlәcәkdә isә 13-14 milyon ton yük da-
şınması nәzәrdә tutulmuşdur.

Hesablamalar göstәrir ki, Şimal-Cәnub marşrutunun işә düşmәsi ilә Cәnubi-şәrqi
Asiyadan Avropaya daşımalar orta hesabla 10-15% ucuzlaşacaq, yüklәrin Süveyş ka-
nalı vasitәsilә daşınmasından 800 km daha az mәsafә qәt olunacaqdır. Bütün bunlar
nәticәdә hәm dә yüklәrin daha etibarlı yolla daşınması, daşıma müddәtinin isә 20 gün
azalması ilә müşayiәt olunacaqdır.

Müqayisә üçün qeyd olunmalıdır ki, Sankt Peterburq-Astara marşrutu Sankt Peter-
burq-Sәrxas marşrutundan 1055 km qısadır. Bu marşrut, hәmçinin, qısalığı ilә Sankt
Peterburq-Qorqan marşrutunu da geridә qoyur. Bundan başqa, Sankt Peterburq-Qorqan
marşrutunun Qorqan-Etrek hissәsi dağ massivindәn keçir vә kәsikdә say baxımından
istәnilәn normada vaqon daşıması imkansızdır. Bütün bunlar isә Şimal-Cәnub dәmiryolu
dәhlizinin qәrb marşutunun iqtisadi cәhәtdәn әlverişliliyinә bir daha yәqinlik gәtirir.

Burada hәm dә vurğulanmalıdır ki, Azәrbaycan Respublikasında logistika vә
ticarәtin inkişafına dair Strateji Yol Xәritәsindә göstәrilir ki, hәr iki dәhlizin potensia-
lından maksimum istifadәnin tәmin edilmәsi, eyni zamanda, logistika sahәsindә in-
frastrukturun vә digәr işlәrin yenidәn qurulması vә ya optimallaşdırılması nәticәsindә
2020-ci ildә Azәrbaycanın real ÜDM-i 400 milyon manat birbaşa vә 205 milyon manat
dolayı olmaqla, ümumilikdә 605 milyon manat artacaq, bilavasitә bu sahәdә 10900 ol-
maqla, ümumilikdә 18900 yeni iş yeri yaradılacaqdır.

Azәrbaycanın ixrac potensialı iqtisadi, elmi-texniki әmәkdaşlıq vә ixtisaslaşmış
müәssisәlәrarası istehsalın kooperasiyası formalarında da inkişaf edir. Artıq
Azәrbaycan borc alan ölkәdәn borc verәn ölkәyә çevrilmişdir. Danılmaz faktır ki,
Azәrbaycan dövlәt müstәqilliyinin ilk illәrindә repatriasiya imkanlı nәhәng neft re-
surslarına arxalanaraq geniş hәcmdә xarici investisiyalardan istifadә etmişdir. İndi isә
ölkәnin artan iqtisadi potensialı xarici investisiyalardan istifadәni miniuma edirmişdir.
Artıq 10 ildәn çoxdur ki, ölkәdә hәyata keçirilәn hәcmli layihәlәr daxili investisiyalar
hesabına reallaşdırılır. Azәrbaycan xarici iqtisadi әlaqәlәrindә kapital ixarıcı alәtindәn
istifadә edir. Bunun bariz nümunәsi ki, BTQ-nin inşasında Gürcüstanın payının
Azәrbaycan tәrәfindәn kreditlәşdirilmәsidir. Bundan başqa, xarici iqtisadi әlaqәlәr sfe-
rasında kapital ixarıcı hәm dövlәt müәssisәlәri, hәm dә özәl müәssisәlәr çәrçivәsindә
genişlәndirilir. Bu sırada Azәrbaycanın baş neft şirkәti olan SOCAR daha üstün
fәrqlәnir. Bu şirkәt Türkiyәnin әsas neft-kimya kompleksinә nәzarәt edәn mәşhur “Pet-
kim” şirkәtinin sәhmlәrinin yarısına sahib çıxmışdır. Hazırda SOCAR Türkiyәdә, Gür-
cüstanda vә Ukraynada vә bir sıra Şәrqi Avropa ölkәlәrindә çoxsaylı yanacaq doldurma
stasiyalarına malik olmaqla hәmin ölkәlәrdә neft emalı zavodları inşa etmәk
istiqamәtindә әmәli işlәr hәyata keçirir. Bundan başqa, SOCAR-ın Avropa, Asiya vә
Afrikanın (Burkina-Faso, Kod-d`İvuar, Benin vә s.) bir sıra ölkәlәrindә qaz-nәqliyyat
sistemlәrinin inkişafına investisiyalara dair planları vardır.

Azәrbaycan Respublikasının Prezidenti İlham Əliyev elmin, tәhsilin, yüksәk tex-
nologiyaların inkişafını prioritet mәsәlә elan etmişdir. Buna görә dә neft kapitalının

insan kapitalına, Azәrbaycanın regionun güclü informasiya-kommunikasiya mәrkәzinә
çevrilmәsi istiqamәtindә mühüm dövlәt tәdbirlәri hәyata keçirilir. Ölkәdә yüksәk tex-
nologiya mәhsulları sәnayesi formalaşdırılır vә inkişaf etdirilir. Hәm müdafiә sәnayesi
kontektindә, hәm dә mülkü sәnaye sferasında İKT-nin inkişaf etdirilmәsi vә onun
ölkәnin mühüm ixras resursuna çevrilmәsi tәdbirlәri genişlәndirilir. Bu tәdbirlәrin
sәmәrәliliyini artırılması isә xarici iqtisadi әmәkdaşlığın dәrinlәşdirilmәsi ilә mümkün
olacaqdır. Respublikanın hazırda artan iqtisadi qüdrәti imkan vermişdir ki, elmi-texniki
әmәkdaşlıq istiqamәtindә dә ixrac potensialını gerçәklәşdirsin. Bu istiqamәtdә Türkiyә,
Rusiya, ABŞ vә Qәrbi Avropa ölkәlәri ilә münasibәtlәr inkişaf etdirilir. Hәyata keçirilәn
әmәkdaşlıq proqramları ilә Azәrbaycan bu ölkәlәrlә yanacaq-enerji kompleksi,
nәqliyyat vә rabitә, aerokosmik sahәdә birgә fәaliyyәt göstәrir.

Azәrbaycanda ayrı-ayrı tәsәrrüfat subyektlәri ixtisaslaşmış müәssisәlәrarası istehsal
kooperasiyası formasında da әlaqәlәrini genişlәndirirlәr. Bu prosesin vüsәtlәnmәsdi
vә daha da davamlı olması üçün ölkәdә kifayәt qәdәr iqtisadi güc vә potensial vardır.

Dövriyyәdәki mövcud hazırkı potensialı, şübhәsiz ki, başlıca olaraq, ölkәnin miq-
yaslı neft-qaz resursları qaynaqlandırır. Mәlumdur ki, müasir dünya iqtisadiyyatı enerji
resursları istehlakına әsaslanır. Azәrbaycan da bu resursların bol cәmlәşdiyi mәkanlar
sırasındadır. Bununla belә, yaddan çıxarılmamalıdır ki, neft vә qaz tükәnәn resurslar
kateqoriyasına aid edilir vә tәbii ki, bu baxımdan onların mövcudluğu da әbәdi hesab
edilә bilinmәz. Elә buna görә dә neft vә qaz resurslarına respublikanın ixrac potensia-
lının daimi başlıca ixtisaslaşmış sahәsi kimi baxılmamalıdır. Xammalla dünya baza-
rında daim irәlilәyiş tapmaq olmaz. Hәr şeydәn әvvәl, hәm dә ona görә ki,
dövlәtlәrarası iqtisadi әlaqәlәrdә ixtisaslaşmanın xammal tәmayüllülüyü ölkәni xarici
bazarlardakı konyunktur meyillәrdәn asılı edir, onun beynәlxalq әmәk bölgüsündәki
rolunu mәhdudlaşdırır. Vәziyyәtdәn çıxış yolunda diversifikasiya olunan
qәrabәtqabiliyyәtli mәhsul istehsalını tәmin edilmәsi dayanır. Bu isә uzunmüddәtli,
coxlu sәylәr, istehsal vә instusional dәyişiklәr tәlәb edәn bir işdir. Lakin respublikanın
bol neft-qaz ehtiyatları vә bu sektorda bağlanan beynәlxalq kontraktlar göstәrir ki, neft
üzrә yaxın 15-20 il, tәbii qaz üzrә isә 50-70 il әrzindә Azәrbaycanda ixrac potensialının
әhәmiyyәtli hissәsini mәhz bu mәhsullar tutacaqdır.

Ölkәdә neft oriyentasiyalı ixrac strategiyasından bu mәhsulların xam şәkildә ixra-
cının minimuma endirilmәsi, neft-qaz resursları üstün olaraq emal, kimya sәnayesi
mәhsulları vә elektrik enerjisi istehsalına yönәldilmәsi qeyri-neft yönümlü sәnaye
siyasәti vә ixrac strategiyası hәyata keçirilir. Bu strategiyada İKT ilә yanaşı әsas
yerlәrdәn biri dә aqrar sektora verilir. Kәnd tәsәrrüfatı mütәxәssislәrinin hesablama-
larına görә, respublikada aqrar sektora yatırılan hәr bir dolların 2-3, geniş sәmәrәlilikdә
isә 4 vә daha çox gәlir gәtirmәsi mümkündür. Buna, vurğulandığı kimi, Azәrbaycanın
cografi mövqeyi, әlverişli tәbii vә iqlim şәraiti imkan yaradır. Respublikanın elә regi-
onları vardır ki, bәzi kәnd tәsәrrüfatı mәhsulları üzrә orada tәbii şәraitdәn irәli gәlәn
vegetasiya dövrünün kiçikliyi ilә ildә iki dәfә mәhsul almaq mümkündür. Azәrbaycan

aqrar sektorda ixrac potensialını artırmaq üçün hәm dә kifayәt qәdәr insan resurslarına
malikdir. Belә ki, ölkә әhalisinin yarısına qәdәri kәnd tәsәrrüfatı mәhsulları istehsalı
sferasında cәmlәşmişdir. Hesablamalar belәdir ki, Azәrbaycanın kәnd tәsәrrüfatına ya-
rarlı torpaqları - elmli, yüksәk texnologiyalı aqrotexniki qulluqda 50-60 milyonluq
әhalini qidalandırmaq imkanındadır.

Qeyri-neft yönümlü ixrac strategiyasında respublikada dağ-mәdәn sәnayesinin po-
tensialı, bununla da metallurgiyanın inkişaf etdirilmәsi әlverişli vә perspektivlidir. Bunu
bir daha Azәrbaycanın sübut olunmuş filiz ehtiyatları potensialı әsaslandırır.

Müasir qlobal dünyada ixrac sferasında İKT dominantlığı әlә alır. Ənәnәvi yüksәk
texnologiyaları olmayan ölkәlәr belә İKT industriyasından bәhrәlәnmә istiqamәtindә
fәaliyyәt göstәrirlәr. İqtisadiyyatın bu sahәsi Azәrbaycanda da inkişafdadır. Buna görә
dә qeyri-neft yönümlü ixrac strategiyasında respublikada İKT industriyasının inkişafı
da prioritet hesab edilir. Bu perspektivliyә respublikada dövlәtin әsaslı stimullaşdırdığı
müdafiә sәnayesi dәstәk olur.

Respublikanın ixracat potensialının genişlәndirilmәsi, onun dünya bazarında yerinin
möhkәmlәndirilmәsindә orta müddәtli perspektiv üçün bütün tip - istehsal, sosial, bazar
vә işgüzar infrastrukturların inkişafına nail olunması mühüm strateji әhәmiyyәt kәsb
edir. Əlverişli biznes mühitinin yaradılması, investisiya mübadilәsinin genişlәndi -
rilmәsi, zәruri milli mәhsul istehsalı xәrclәrinin idxal vә ixrac mәhsulu xәrclәrindәn
minimum fәrqliliyinin tәminatı - xarici ticarәtin iqtisadi effektivliyinin artırılması,
ETTKİ-yә ixrac subsidiyalarının verilmәsi, müәssisәlәr alyansı sferasında müvafiq
“İxrac fondları”nın yaradılması vә bununla da ixrac resursları palitrasınının daha da
genişlәndirmәsi bu istiqmәtdә sәmәrәliliyin yüksәlişi ilә müşayiәt olunacaqdır. Bütün
bunlar Azәrbaycanın ixrac potensialının artmasında vә onun dünya bazarında yerinin
möhkәmlәnmәsindә әhәmiyyәt daşıyacaqdır. Belәliklә, Azәrbaycanın dünya bazarında
müqayisәli üstünlüklәrini ixrac potensiallı enerjisidaşıyıcı sәrvәtlәrinә vә onların
rәqabәt imkanlı infrastruktur kommunikasıyalarına malikliyi, hәmçinin, iqtisadiyyatı-
nın diversifikasiyasında artan istehsal vә ixrac gücü şәrtlәndirir.

Əsas anlayışlar:

1. Bazar - ayrı-ayrı әmtәәlәr vә xidmәtlәr üzrә satıcılarla alıcıların birgә fәaliyyәt
mexanizmi olmaqla iqtisadi münasibәtlәrdә tәlәblә-tәklifin mәcmusu, hәr hansı әmtәә
üzrә bir qrup adamın sövdәlәşmәsi ilә baş verәn sıx fәaliyyәt münasibәtlәri,  әmtәә vә
әmtәә-pul mübadilәsi formasıdır.

2. Mükәmmәl rәqabәt - müstәqil satıcı vә alıcıların çoxluğu ilә fәrqlәnәrәk bazara
azad daxilolma, ondan çıxma vә mәhsul haqqında informasiyalara bәrabәr giriş im-
kanlarına malik olan ideal bazar vәziyyәtidir.

3. Qeyri-mükәmmәl rәqabәt - ayrıca istehsalçıların özlәrinin istehsal etdiklәri
mәhsulun qiymәtlәrinә nәzarәt imkanlarına malik olduqları bazar vәziyyәtidir.

4. Mükәmmәl bazar - eynicinsli әmtәәlәrin vahid şәrtlәr altında reallaşdırıldığı,
mükәmmәl rәqabәtin tәlәblәrinә cavab verәn bazardır.

5. Qeyri-mükәmmәl bazar - eynicinsli әmtәәlәrin müxtәlif şәrtlәr altında
reallaşdırıldığı bazardır.

6. İnhisarçı rәqabәtli bazar - vahid pәrakәndә qiymәtlәrlә deyil, geniş qiymәt dia-
pazonunda sövdәlәşmә aparılan alıcı vә satıcılar bazarıdır.

7. Oliqopolik bazar - bir neçә iri şirkәtin standartlaşmış vә differensasiya olunmuş
әmtәәlәrin satışını reallaşdırdığı bazar tipidir.

8. Xalis inhisarçı bazar - әmtәәni yalnız bir satıcı satır vә burada sәrt inhisar möv-
cuddur.

9. Milli bazar - dövlәtin inzibati sәrhәdlәri ilә mәhdudlaşan bazardır.
10. Regional bazar - iqtisadi münasibәtlәrin xüsusi forma vә şәrtlәrini ehtiva edәn,

dәrinlәşәn әmәk bölgüsü ilә bağlı olan bir qrup dövlәtin formalaşdırdığı bazardır.
11. Dünya bazarı - bir-biri ilә beynәlxalq әmәk bölgüsündә iştirakla әlaqәdar

dövlәtlәr, sahibkarlar, kommersiya tәşkilatları, müxtәlif dövlәtlәrin firmaları arasında
dayanıqlı әmtәә-pul münasibәtlәri sistemi kimi tәlәb vә tәklif sferasını, әmtәә vә
xidmәtlәrin kommersiya mübadilәsini özündә birlәşdirәn milli bazarların mәcmusu,
dünya tәsәrrüfatının tәrkib hissәsidir.

12. Birja - әmtәәlәrin alqı-satqı prosesi ilә mәşğul olan bazarın tәşkilat formasıdır.
13. Dünya bazarının funksiyaları - indikativ, kommunikativ, tәnzimlәyici vә sana-

sionativ funksiyaları әhatә edir.
14. Dünya bazarının tutumu - tәyin olunmuş qiymәtlәr müqabilindә әmtәә vә

xidmәtlәrin mümkün hәcmini ehtiva edir.
15. Dünya bazarının strukturu - dünya әmtәә vә xidmәtlәr bazarı, dünya kapital

bazarı, dünya işçi qüvvәsi bazarı, dünya maliyyә-kredit bazarı, dünya qiymәtli kağızlar
bazarı, informasiya texnologiyaları bazarı vә s.-ni әhatә edir.

16. Dünya bazarının formalaşması - sәnayeyәqәdәr, sәnayelәşmә vә postsәnaye
mәrhәlәlәrini әhatә edir.

17. Klassik bazar mәrhәlәsi - iqtisadiyyatın tәbii resurslara әsaslanmaqla, üstün
olaraq, kәnd tәsәrrüfatı üzrә inkişaf etdiyi dövrü әhatә edәn dünya bazarının
formalaşmasının ilkin mәrhәlәsidir.

18. İnhisarçı bazar mәrhәlәsi - sәnayelәşmә vә onun vüsәtlәnmәsi nәticәsindә
dünya bazarının formalaşmasının ikinci mәrhәlәsidir.

19. Müasir bazar mәrhәlәsi - dünya bazarını bir-birilә informasiya texnologiyaları
şәbәkәsi ilә әlaqәyә gәtirәn milli bazarların qlobal şәbәkәsinә çevirildiyi dünya
bazarının formalaşmasının üçüncü mәrhәlәsidir.

20. Dünya bazarının konyunkturası - dünya bazarında satış şәrtlәri, qiymәtin,
tәlәb vә tәklifin sәviyyәsi vә bu göstәricilәrin dәyişmә meyilidir.

21. Dünya qiymәtlәrinin funksiyaları - bir-birilә qarşılıqlı asılılıqda olan indikativ,
kommunikativ, distribütiv, stimullaşdırıcı vә tәnzimlәyici funksiyalardan ibarәtdir.

22. Dünya әmtәә bazarı - ölkәlәr arasında әmtәәlәrin alqı-satqısı ilә bağlı iqtisadi
münasibәtlәr sistemi, dünya bazarının tәrkib hissәsidir.

23. Dünya xidmәt bazarı - xidmәtlәr, texnologiyalar, ideya vә informasiya
mübadilәsi ilә bağlı dünya bazarının tәrkib hissәsidir.

24. Sahәlәrin beynәlxalq standart tәsnifatı - BMT tәrәfindәn hazırlanmış iqtisadi
fәaliyyәt növlәrinin mәlumat tәsnifatıdır.

25. Dünya әrzaq bazarı - kәnd tәsәrrüfatı, aqrobiznes vә qida mәhsullarının (әrzaq
malları) mübadilәsi ilә bağlı әmtәә bazarının әsas seqmentlәrindәn biridir.

26. Dünya xammal bazarı - emala yönәldilәn faydalı qazıntıların vә digәr tәbii
resursların, hәmçinin, insan tәsirinә mәruz qalmış әmәk predmetlәrinin alqı-satqısının
hәyata keçirildiyi beynәlxalq bazarlardır.

27. Dünya enerjidaşıyıcılar bazarı - neft, qaz, daş kömür, oduncaq, torf, nüvә
yanacağı vә s. enerjidaşıyıcıların ticarәtinin aparıldığı beynәlxalq bazarlardır.

28. Dünya neft bazarı - xam neftin ticarәtinin reallaşdırıldığı beynәlxalq bazarlar-
dır.

29. Dünya qaz bazarı - tәbii qaz ticarәtinin hәyata keçirilmәsi ilә bağlı formalaşmış
beynәlxalq vә regional bazarlardır.

30. Qaz İxrac edәn Ölkәlәr Forumu - 2001-ci ildә tәsis edilmiş tәbii qazın ixracı
üzrә lider ölkәlәrin birliyidir.

31. Beynәlxalq daş kömür bazarı - daş kömürün ticarәtinin aparıldığı regional ba-
zarlar mәcmusudur.

32. Beynәlxalq elektroenergetika bazarı - elektrik enerjisinin alqı-satqısının
hәyata keçirildiyi regional bazarlar mәcmusudur.

33. Dünya nüvә yanacağı bazarı - dünya bazarının sektoru olaraq, nüvә yanacağı
vә onunla bağlı istehsalçıların, vasitәçilәrin vә istehlakçıların birliyidir.

34. OPEK neft sәbәti - OPEK karteli ölkәlәri tәrrәfindәn xam neftin orta qiymәtini
hesablamaq üçün dünya bazarına çıxarılan ayrı-ayrı neft markalarından tәrtib edilәn
şәrti qarışıqdır.

35. Nyu-York әmtәә birjası, NYMEX - neft fyuçersi kontraktlarının ticarәti üzrә
ixtisaslaşmış Amerika fyuçers birjasıdır.

36. Beynәlxalq neft birjası, IPE - neft vә digәr enerjidaşıyıcıların fyuçers vә opi-
sion kontraktlarının ticarәti üzrә ixtisaslaşmış beynәlxalq birjasıdır.

37. Sinqapur birjası, SGX - fond vә valyuta ticarәti hәyata keçirәn beynәlxalq
birjadır.

38. Qәrbi Texas nefti, WTI - ABŞ-ın Texas ştatında hasil edilәn neftin markasıdır.
39. Brent nefti - Şimal dәnizindә hasil edilәn neft çeşidinin etalon markasıdır.
40. Neftin keyfiyyәt bankı - neftin qarışdırılması nәticәsindә onun istehlak

dәyәrinin dәyişmәsinin әvәzlәnmәsi metododikasıdır.
41. Spot sazişi - tәcili tәchizat vә ödәniş tәlәbi ilә nağd әmtәәnin vә valyutanın 

satışı üzrә birja vә ya birjadankәnar sövdәlәşmәdir.
42. Fyuçers sazişi - әmtәәnin, sәhmin, valyutanın alı-satqısı üzrә hazırkı qiymәtdә 

vә gәlәcәk dövrdә çatırılmasının tәsbit olunduğu birja müqavilәsi növüdür.
43. Volatillik - zamana görә qiymәt dәyişkәnliyini xarakterizә edәn maliyyә-statistik 

göstәricidir.

44. Avropa Enerji Xartiyası - әsasәn, istehsalçılarla ikinci eşalonda olan istehlak -
çılar arasında müqavilә olaraq enerjidaşıyıcıların satışı sahәsindә niyyәt bәyan -
namәsidir.

45. Dünya Enerji Şurası - BMT-dә akkreditә olunmuş enerji problemlәri ilә mәşğul
nәhәng beynәlxalq qeyri-kommersiya enerji tәşkilatıdır.

46. Trilemma - üç rәydәn yalnız birinin qәbul edilmәsi lazım olan tәklifdir.
47. Energetika Trilemmasinin İndeksi - müxtәlif ölkәlәrdә enerji sistemlәrinin

sәmәrәliliyinin qiymәtlәndirilmәsi üçün Dünya Enerji Şurası (WEC) tәrәfindәn hәr il
dәrc edilәn indeksdir.

48. Əmәk bazarı, işçi qüvvәsi bazarı - işçi qüvvәsinin tәlәb vә tәklifinin
formalaşması sferasıdır.

49. Fordizm - ABŞ avtomobil sәnayesinin lideri Henri Fordun kütlәvi fasilәsiz
istehsalın tәşkili ilә bağlı unifikasiya olunmuş, konveyerli quraşdırma prinsiplәrinә
әsaslanan, kiçik istehsal xәrclәri müqabilindә böyük әmәk mәhsuldarlığı ilә müşayiәt
edilәn istehsalın axınlı tәşkili sistemidir.

50. Postfordizm - “fordizmi” әvәzlәyәrәk geniş çeşidli әmtәәlәrin kiçik seriyalı
buraxılışına әsaslanan vә istehlakçı tәlәblәrini nәzәrә alaraq daim modifikasiya olunan
iqtisadi istehsalın tәşkilinin yeni sistemidir.

51. Dünya әmәk bazarı - әmәk üzrә tәlәb vә tәklifin qarşılıqlı tәsirini dövlәtlәrarası
sәviyyәdә tәmin edәn iqtisadi mexanizm, norma vә institutlar sistemidir.

52. İdxal vә ixracın müasir tәşkilat formaları - hazır mәhsul ticarәti, mәhsulların
hissә-hissә ticarәti, komplekt avadanlıqla ticarәt, xammal әmtәәlәri ilә ticarәt, koope -
rasiya mәhsulu ilә ticarәt, müqabil ticarәt, maşın vә avadanlıqların icarәsi formalarını
әhatә edir.

53. Bazar tarazlığı - izafi tәlәb vә hәm dә izafi tәklifin olmadığı, mövcud bazar
qiymәtlәrindә alıcıların zәruri olan hәr bir şeyi ala bilәcәyi vә satıcıların gәtirdiklәri
hәr bir şeyi sata bilәcәyi bazar situasiyasıdır.

54. Tarazlıq qiymәti - müvafiq әmtәә üzrә tәlәb vә tәklifin tarazlığına nail olmaqla
bazarda hәmin әmtәәnin tәyin edilmiş qiymәtidir.

55. Beynәlxalq rәqabәt - dünya bazarında iqtisadi nemәtlәrin daha әlverişli şәrtlәrlә
isteh sal vә reallaşdırılması sahәsindә milli vә transmilli iqtisadi subyektlәrin
rәqabәtidir.

56. Şimal-Cәnub Beynәlxalq Nәqliyyat Dәhlizi - Şimali Avropa ilә Cәnub-şәrqi
Asiyanı birlәşdirәn, Finlandiya, Baltika ölkәlәri ilә Hindistanın Rusiya, Azәrbaycan
vә İran vasitәsi ilә nәqliyyat әlaqәsini tәmin edәn beynәlxalq dәhlizdir.

57. Azәrbaycanın ixrac potensialının özәyindә enerjidaşıyıcılar, ayrı-ayrı sәnaye
vә kәnd tәsәrrüfatı mәhsulları dayanaraq iqtisadi, elmi-texniki әmәkdaşlıq vә ixtisaslaş -
mış müәssisәlәrarası istehsalın kooperasiyası formalarında inkişaf edir.

58. Azәrbaycanın dünya bazarında müqayisәli üstünlüklәrini ixrac potensiallı
enerjisi daşıyıcılar sәrvәtlәrinә vә onların rәqabәt imkanlı infrastruktur kommunikasiya -
ları na malikliyi, hәmçinin, iqtisadiyyatının diversifikasiyasında artan istehsal vә ixrac
gücü şәrtlәndirir.

XII FƏSİL

Beynәlxalq ticarәtin ölkәlәrarası iqtisadi
әlaqәlәr sistemindә rolu

12.1. Beynәlxalq ticarәtin strukturu, formaları vә
ölkәlәrin dünya ticarәtindә iştirakı göstәricilәri

Beynәlxalq ticarәt beynәlxalq iqtisadi münasibәtlәrin daha inkişaf etmiş vә yayılmış
formasıdır. O, dünya ölkәlәrinin müasir xarici siyasәt maraqlarının vә problemlәrinin
arasında әsas yer tutur. Ona görә dә beynәlxalq ticarәtin mahiyyәti, inkişaf
dinamikasının vә strukturunun öyrәnilmәsi dövlәtin xarici siyasәtinin vә onun inkişaf
proqramlarının müәyyәn edilmәsi üçün mühüm hesab edilir. Burada, hәmçinin, ölkәlәrin
beynәlxalq ticarәtdә iştirakı göstәricilәrindәn dolğunluqla istifadә edilmәsi vә işlәrin
bu göstәricilәrin daim yaxşılaşdırılması istiqamәtindә qurulması da vacib şәrtlidir.

Beynәlxalq ticarәt dövlәtin nәyi istehsal etmәsinin faydalı olduğunu vә istehsal
edilmiş mәhsulu hansı şәraitdә mübadilә etdiyini müәyyәn edir. Müasir şәraitdә
beynәlxalq ticarәtdә dünya tәsәrrüfatının bütün subyektlәri iştirak edir. Onun әsasında
beynәlxalq әmәk bölgüsü durur. Mәhsuldar qüvvәlәrin bütün elementlәrinin keyfiyyәt
dәyişikliklәrini vә dünya әmtәә axınlarının coğrafi vә әmtәә strukturunda irәlilәyişlәri
sürәtlәndirәn ETİ ona dәrin tәsir göstәrir.

Beynәlxalq ticarәtin strukturu (patterns of international trade) әmtәәlәrin idxal vә
ixracını ehtiva edir. Onlar arasında nisbәtlәr isә ticarәt balansı adlandırılır. Dünya
ticarәtinin әmtәә strukturu ETİ-nin tәsiri, beynәlxalq әmәk bölgüsünün dәrinlәşmәsi
ilә dәyişir. Hazırda beynәlxalq ticarәtdә emal sәnayesinin mәhsulları daha böyük
әhәmiyyәtә malikdir. Dünya ticarәt dövriyyәsinin ¾ hissәsi mәhz bu sektorun payına
düşür. Ümumi ticarәtdә maşınlar, avadanlıqlar, nәqliyyat vasitәlәri, kimya mәhsulları,
xüsusilә dә, elmtutumlu malların payı sürәtlә artır. Bu çevrәdә әrzaq, xammal vә
yanacağın payı da tәxminәn 25% tәşkil edir. Bununla belә, dünya әrzaq ticarәtindә ona
olan tәlәbin nisbәtәn aşağı düşmәsi müşahidә olunur. Bu, müәyyәn dәrәcәdә sәnaye
cәhәtdәn inkişaf etmiş ölkәlәrdә istehsalın genişlәnmәsi ilә bağlıdır.

Beynәlxalq ticarәt hәm dә әn azı üç - tәşkilati-texniki, tәşkilati-bazar vә sosial-iqti-
sadi aspektdә nәzәrdәn keçirilә bilәn mürәkkәb iqtisadi kateqoriya olaraq çıxış edir.

Tәşkilati-texniki aspekt dövlәtin rәsmi milli tәsәrrüfatları (dövlәtlәr) arasında mal vә
xidmәtlәrin fiziki mübadilәsini öyrәnir. Beynәlxalq ticarәtin tәşkilati-bazar aspekti isә
iki qarşılıqlı әmtәә (vә ya xidmәtlәr) axınında - dünya ixracında vә dünya idxalında
maddilәşәn dünya tәlәb vә tәklifinin mәcmusu kimi müәyyәn olunur. Bu zaman dünya
mәcmu tәlәbi istehlakçıların ölkә daxilindә vә ölkә hüdudlarından kәnarda mövcud
olan qiymәtlәrin sәviyyәsindә kollektiv şәkildә әldә etmәyә hazır olduqları malların
istehsal hәcmi, mәcmu tәklif isә - istehsalçıların mövcud qiymәtlәr sәviyyәsindә
bazarda tәklif etmәyә hazır olduqları malların istehsal hәcmi kimi başa düşülür.
Beynәlxalq ticarәtin sosial-iqtisadi aspekti mal vә xidmәtlәr prosesindә vә onların
mübadilәsindә dövlәtlәr arasında meydana gәlәn ictimai-iqtisadi münasibәtlәrin xüsusi
tipi kimi nәzәrdәn keçirilir. Bu münasibәtlәrin dünya iqtisadiyyatında xüsusi әhәmiyyәt
kәsb edәn bir sıra әlamәtlәri vardır.

Beynәlxalq ticarәtin formaları (forms of international trade) beynәlxalq
mübadilәnin mövcudluğunun vә mәzmununun ifadә olunması üsuludur. Beynәlxalq
ticarәtin formalarına idxal/yenidәn idxal, ixrac/yenidәn ixrac, beynәlxalq birjalar,
beynәlxalq hәrraclar, beynәlxalq sövdәlәşmәlәr/tenderlәr vә beynәlxalq lizinq aid
edilir.

Müasir dünyada beynәlxalq ticarәtin ümumi forması olaraq topdansatış ticarәti daha
geniş yayılmışdır. İnkişaf etmiş bazar iqtisadiyyatı ölkәlәrindә topdansatış ticarәti ilә,
bir qayda olaraq, müstәqil şirkәtlәr mәşğul olurlar. Lakin topdan ticarәtә bir sıra sәnaye
şirkәtlәri dә daxil olmaqla öz ticarәt aparatlarını yaratmışlar. ABŞ-da topdansatış
ticarәti şirkәtlәri kimi müxtәlif müştәrilәrә informasiya xidmәti göstәrәn topdansatış
kontorları vә topdansatış bazaları, AFR-dә isә iri şirkәtlәrdәki xüsusi tәdarük şöbәlәri,
xüsusi satış büroları vә bölmәlәri, topdansatış anbarları çıxış edirlәr. Bu ticarәtdә
mühüm ölçü dә universal vә ixtisaslaşdırılmış topdansatış şirkәtlәrinin nisbәtidir.

Topdansatış ticarәtdә әmtәә birjaları xüsusi yer tutur. İnkişaf etmiş ölkәlәrin
birjalarında real әmtәә, demәk olar ki, qalmamışdır. Lakin ayrı-ayrı dövrlәrdә bazarın
başqa tәşkilat formaları olmadıqda real әmtәә birjaları nәzәrәçarpacaq rol oynaya
bilirlәr. Real әmtәә birjasının әmtәә hüquq bazarına vә ya fyuçers birjasına çevrilmәsi
ilә әlaqәdar olaraq birja institutu hәlә dә beynәlxalq ticarәt üçün öz әhәmiyyәtini
itirmәmişdir.

İstehsalçı ilә istehlakçı arasında әn yaxşı әlaqә axtarışı vasitәsi yarmarkalar vә
sәrgilәrdir. Yarmarka (polyakca - jarmark, almanca - jahrmarkt - hәr il düzәnlәnәn
bazar) müxtәlif mәhsulların müntәzәm olaraq satışı üçün tәyin edilmiş müvәqqәti
ticarәt sahәsi, ticarәt subyektir. Yarmarkalarda, bir qayda olaraq, kәnd tәsәrrüfatı
mәhsullarının satışı üstünlük tәşkil edir. Tematik yarmarkalarda istehsalçılar öz
mallarını sәrgi meydanlarında nümayiş etdirә, istehlakçılar isә ona lazım olan malı
yerindәcә seçә, ala vә sifariş edә bilirlәr. Yarmarka geniş sәrgidir, burada mal vә
xidmәtlәr tәklif edilәn stendlәr mövzu, sahә, tәyinat vә s. üzrә bölüşdürülmüşdür.

Fransada çoxsaylı sahәvi sәrgilәr çox vaxt özlәrinin yarmarka әrazilәri olmayan,

ticarәt-sәnaye palatasına mәxsus tәşkilatçı cәmiyyәtlәr tәrәfindәn tәşkil olunur.
İtaliyanın yarmarka tәsәrrüfatında 200-250 milyon avroluq illik dövriyyәsinә görә
rәqibi olmayan, xarici ölkәlәrdә 20 nümayәndәliyә malik Milan yarmarkası әn iri
yarmarka şirkәti kimi çıxış edir. O, başlıca olaraq, sәrgi pavilyonlarını icarәyә verir,
lakin bununla belә tәşkilatçı kimi dә fәaliyyәt göstәrir. Ümumiyyәtlә, İtaliyada xarici
ticarәtinin 30%-dәn çoxu yarmarkalar vasitәsilә, o cümlәdәn 18%-i mәhz Milan
yarmarkasında hәyata keçirilir. Böyük Britaniya yarmarkalarında, ölkә hüdudlarından
kәnarda da fәaliyyәt göstәrәn, “Rid” vә “Blenheym” kimi iki iri  şirkәt fәaliyyәt göstәrir
ki, onların illik dövriyyәsi 350 milyon avrodan 400 milyon avro arasında tәrәddüd edir.
Lakin bu şirkәtlәr öz dövriyyәlәrinin böyük hissәsini Böyük Britaniya hüdudlarından
kәnarda alırlar. AFR-dә dә yarmarkalar bütövlükdә Avropada qabaqcıl yer tuturlar. Son
vaxtlar daha iritutumlu Berlin yarmarkasının illik dövriyyәsi artmış vә artıq 200 milyon
avronu keçmişdir.

Yarmarkaların rolu gәlәcәkdә dә azalmayacaq, әksinә, artacaq. Beynәlxalq әmәk
bölgüsünün inkişafı Avropada azad әmtәә mübadilәsi sayәsindә daha çox dәrinlәşәcәk.
Bәzi istisnalar olmaqla, Avropa yarmarkalarının qonaqları vә iştirakçıları üçün heç bir
maneә vә mәhdudiyyәtlәr qoyulmur.

Dünya ticarәti özünә mәxsus göstәricilәr sisteminә malikdir. Ölkәlәrin dünya
ticarәtindә iştirakı göstәricilәri, әsasәn, aşağıdakıları әhatә edir:

❍ beynәlxalq ticarәtin hәcmlәri;
❍ bütövlükdә artım templәri;
❍ istehsal artımının sürәti;
❍ ötәn illәrdә dünya ticarәtinin artım sürәti.
Beynәlxalq ticarәt hәcmlәri göstәricisi baza ili göstәricisinә nisbәti ilә müәyyәn

edilir. Onun kömәyi ilә müәyyәn dövr әrzindә dәyişikliklәrin faizlә nisbәtini
beynәlxalq ticarәtin hәcmlәrindә xarakterizә etmәk olar. Beynәlxalq ticarәtin
hәcmlәrinin artım tempinin istehsal artımı sürәtinә aid edilmәsi beynәlxalq ticarәtin
dinamikasının tәsviri üçün mühüm olan bir neçә xüsusiyyәtin müәyyәn edilmәsi üçün
başlanğıc nöqtәdir. Birincisi, bu göstәrici ölkәdә istehsalın mәhsuldarlığını, yәni
ölkәnin müәyyәn vaxt әrzindә dünya bazarına tәqdim edә bilәcәyi mal vә xidmәtlәrin
miqdarını xarakterizә edir. İkincisi, onun kömәyi ilә bütövlükdә beynәlxalq ticarәt
mövqeyindәn dövlәtlәrin mәhsuldar qüvvәlәrinin inkişaf sәviyyәsini qiymәtlәndirmәk
olar. Baza ili kimi hәmişә cari ildәn әvvәlki il götürülür.

12.2. Xidmәtlәr üzrә beynәlxalq ticarәtin mahiyyәti vә dinamikası

Maliyyә-valyuta sferası da daxil olmaqla dünya iqtisadiyyatının qloballaşması vә
elmi-texniki inqilab xidmәtlәrlә bağlı beynәlxalq ticarәt fenomeninin yaranışına diqqәti
cәlb etmişdir. Uzun müddәt xidmәtlәr tәklifi mallarla әnәnәvi ticarәtin hәr hansı әlavәsi

kimi qәbul olunmuşdur. Lakin 1980-ci illәrin әvvәllәrindә bir sıra ölkәlәrdә meydana
çıxan milli tәqdiqatlar, birmәnalı olaraq, iqtisadiyyatın xidmәtlәr sferasında (bank,
sığorta işi, daşınmalar, turizm, telekommunikasiyalar) artan müstәqil yolunu vә onun
әhәmiyyәtli ixrac potensiallığını tәsdiq etmişlәr. Qiymәtlәndirmәlәrә görә, hazırda
dәyәrlә ifadәdә dünya ticarәtinin 20%-i vә istehsalın 60%-i xidmәt sahәlәrinin üzәrinә
düşür.

Müasir zamanda milli iqtisadiyyatın vә bütövlükdә dünya tәsәrrüfatının inkişafına
daha güclü tәsir göstәrәn xidmәtlәrin beynәlxalq ticarәti sürәtlә genişlәnir vә bununla
da bütün ölkәlәrin sosial hәyatında artan әhәmiyyәt kәsb etmәyә başlayır. Bu proses
hәm dә ETT-nin artan tәlәblәrinin vә әmәk bölgüsünün getdikcә dәrinlәşmәsinin
obyektiv nәticәsidir.

Mallardan fәrqli olaraq, xidmәtlәr, әsasәn, saxlanmır, eyni zamanda istehsal vә is-
tehlak olunur. Bununla әlaqәdar xarici ölkәlәrdә bilavasitә xidmәt istehsalçılarının vә
ya xidmәtlәrin istehsal edildiyi ölkәdә xarici istehlakçıların olması tәlәb edilir. Mallarla
әmәliyyatlardan fәrqli olaraq onlar gömrük nәzarәtinә mәruz qalmır.

Xidmәtlәr kapitaltutumlu vә elmtutumlu, sәnaye xarakterli vә ya şәxsi tәlәbatları
ödәyә bilәn, icraçılardan ixtisas sәviyyәsi tәlәb etmәyәn vә ya çox yüksәk ixtisas
sәviyyәsi tәlәb edәn ola bilәr. Mallardan fәrqli olaraq, xidmәtlәrin heç dә bütün növlәri,
mәsәlәn, kommunal xidmәtlәr beynәlxalq dövriyyәyә cәlb olunmamışdır. Xidmәtlәr
sahәsi, bir qayda olaraq, dövlәt tәrәfindәn maddi istehsal sahәsinә nisbәtәn xarici
rәqabәtdәn daha artıq dәrәcәdә müdafiә edilmişdir.

Son illәr xidmәtlәrin dünya ticarәtinin diqqәtlә, әtraflı öyrәnilmәsi problemi
getdikcә kәskinlәşir. Reallıq ondan ibarәtdir ki, dünya iqtisadiyyatının bu sahәsi indiyә
kimi fundamentallıqla öyrәnilmәmiş, dünyanın aparıcı alimlәri ona kifayәt qәdәr diqqәt
yetirmәmiş vә praktiki olaraq, xidmәtlәr zәruri genişliklә tәdqiq edilmәmişdir. Bu
sәbәbdәn daim artan dünya xidmәtlәr mübadilәsi miqyasına baxmayaraq, hәlә dә
xidmәtlәrin dәqiq tәrifi mövcud deyildir. Ayrı-ayrı xidmәt növlәrinin hüdudları dürüst
müәyyәn olunmamışdır, xidmәt sahәlәrinin mükәmmәl tәnzimlәnmә sistemi yoxdur.
Bununla belә, xidmәtlәrә aşağıdakı ümumilәşdirilmiş tәrifi vermәk mümkündür.
Xidmәtlәr (services) qeyri-maddi formada iqtisadi fәaliyyәt olub, bilavasitә cәmiyyәt
üzvlәrinin şәxsi tәlәbatlarını, ev tәsәrrüfatlarının, müxtәlif növ müәssisәlәrin,
birliklәrin, tәşkilatların tәlәbatlarını, ictimai tәlәbatları vә ya bütövlükdә cәmiyyәtin
tәlәbatlarını ödәyir. “Xidmәtlәr üzrә beynәlxalq ticarәt” termini bir çox xidmәt
növlәrinin mübadilәsini әhatә edir ki, bunların hәr biri konkret xüsusiyyәtlәrә malikdir.
Lakin xidmәtlәr üzrә beynәlxalq ticarәtin çoxtәrәfliyinә baxmayaraq, xidmәtlәr
mübadilәsindә beynәlxalq ticarәtin bu sahәsi üçün xarakterik olan bir sıra ümumi
qanunauyğunluqlar vә meyillәr nәzәrdәn keçirilir.

Müasir inkişaf etmiş iqtisadiyyatda xidmәtlәrin növlәrini müxtәlif struktur vә
funksionallıq baxımından bu vә ya digәr dәrәcәdә eynicinsli bölmәlәrdә qruplaşdırmaq
olar:

1. Nәqliyyat:
 sәrnişin (bütün növ nәqliyyat vasitәlәri ilә sәrnişinlәrin daşınması vә müvafiq

xidmәtlәrin göstәrilmәsi);
 yük (yüklәrin beynәlxalq daşınması).
2. Rabitә (rezidentlәr vә qeyri-rezidentlәr arasında poçt, kuryer, telefon vә başqa

әlaqәlәr)
3. Tikinti.
4. Maliyyә xidmәtlәri.
5. Bank.
6. Sığorta.
7. Logistika.
8. Kompüter vә informasiya xidmәtlәri (kompüter proqramları sahәsindә

mәslәhәtlәr, kompüterlәrә xidmәt vә s.).
9. Royalti vә lisenziya ödәnişlәri.
10. Hökumәt xidmәtlәri (malların sәfirliyә, konsulluğa tәdarükü, sülhün qorunması

üzrә beynәlxalq tәşkilatların göstәrdiyi xidmәtlәr).
11. Şәxsi, mәdәni, rekreasiya xidmәtlәri:
 audiovizual (filmlәrin, proqramların, disklәrin vә s. istehsalı);
 digәr (sәrgilәrin nümayişi, tәdbirlәrin keçirilmәsi).
12. Sәfәrlәr:
 işgüzar (iş üçün sәyahәt edәn qeyri-rezidentlәr tәrәfindәn alınan mal vә xidmәtlәr,

ezamiyyәtlәr);
 şәxsi (turizm vә s).
13. Digәr biznes-xidmәtlәr:
 vasitәçilik xidmәtlәri;
 lizinq;
 digәr, işgüzar, peşәkar vә texniki xidmәtlәr (hüquqi, idarәetmә, mühasibat,

reklam, layihәlәndirmә, kartoqrafiya üzrә xidmәtlәr vә s.).
Beynәlxalq ticarәtdә mallar vә xidmәtlәr bir-biri ilә sıx qarşılıqlı әlaqәdә vә

qarşılıqlı münasibәtdәdirlәr vә xidmәtlәrin DTT dairәsinә daxil edilmәsinin әsas
sәbәblәrindәn biri dә budur.

Xidmәtlәrin bir çox növlәri әmtәә mübadilәsinin müәyyәn inkişaf pillәsindә
beynәlxalq ticarәtin müstәqil sektorlarına ayrılmışdır. Belә ki, beynәlxalq nәqliyyat,
bank işi vә sığorta, logistika vә bir çox başqa xidmәtlәr sahәlәri meydana gәlmişdir.
Lakin, bununla belә, onlar әmtәә ticarәti ilә sıx әlaqәlәrini qoruyub saxlamışlar.
Əmtәәlәrlә hәr hansı xarici ticarәt әmәliyyatı nәqliyyat, telekommunikasiya, bank
xidmәtlәri, sığorta, elektron saxlanma sistemlәri vә informasiyanın emalı vә bir çox
başqa sahәlәrdәn istifadә etmәdәn qeyri-mümkündür.

Milli iqtisadiyyatın xidmәtlәr ticarәtindәn asılılığı hәmin ölkәdә ÜDM-dә xidmәtlәr
ticarәtinin xüsusi çәkisini göstәrir. XXI әsrin ilk onilliyinin ortalarında onun ölçüsü

Böyük Britaniya, Fransa, Finlandiya, İsveçrә, İsveç üçün 10-15%, ABŞ, Kanada, AFR,
CAR, Avstraliya, Yaponiya üçün 5-10% hüdudlarında tәrәddüd edirdi.

Ölkә iqtisadiyyatlarında xidmәtlәrin rolu hәm dә mal ixracı payının ölkәlәrin ÜDM-
dә xidmәtlәrin ixracının payına nisbәti kimi hesablanmış indeksin kömәyi ilә
qiymәtlәndirilir. Ticarәtdә xidmәtlәr ixracının payının müәyyәn edilmәsi әyani olaraq
netto-ixracatçı ölkәlәri vә xidmәt idxalçılarını göstәrir. Belә ki, dünya xidmәtlәr
ticarәtinin әn iri iştirakçısı olan AFR-in xidmәtlәr balansının mәnfi saldosu onun üçün
uzun illәr әrzindә çox böyük problemdir. 

Xarici ticarәt kvotası (ÜDM-dә xidmәtlәr ticarәtinin xidmәtlәr sahәsindәki payına
nisbәti), hәmçinin, ölkәnin adambaşına hesabına xidmәtlәr ticarәtinin göstәricisi
xidmәtlәr sahәsindә ölkәnin xarici iqtisadi әlaqәlәrindә iqtisadiyyatının açıqlılıq
dәrәcәsini göstәrir.

Xidmәtlәrin ticarәtindә ölkәlәrin nisbi ixrac ixtisaslaşması әmsalı kifayәt qәdәr in-
formativdir, o, ölkәnin ümumi ixracında onun xidmәtlәr ixracının dünya xidmәtlәr
ixracındakı payına nisbәti kimi hesablanır. O, xidmәtlәr ixracında ölkәlәrin
ixtisaslaşması dәrәcәsini müәyyәn etmәyә imkan verir.

Hazırda DTT-dә ölkәlәrin xarici tәrәfdaşlar üçün milli bazara liberal çıxış rejimi ilә
icazә verdiklәri xidmәt sahәlәrinin siyahısı tәkmillәşdirilir. DTT tәsnifatına görә, dünya
üzrә 12 sahәdәn daha “açıq” olanlara turizm aiddir. Bundan başqa, bir çox ölkәlәr hesab
edirlәr ki, işgüzar vә maliyyә xidmәtlәri bazarının liberallaşması müsbәt effekt gәtirә
bilәr. Xidmәt bazarlarının liberallaşmasında gәlәcәkdә ixracın genişlәndirilmәsinә cәhd
edәn inkişaf etmiş ölkәlәr maraqlıdır.

12.3. Elektron ticarәt vә onun
dünya ticarәt әlaqәlәrinin genişlәnmәsindә rolu

Elektron ticarәt әksәr dünya ölkәlәrindә olduğu kimi, eyniliklә, adi dünya ticarәtinin
amillәri - iqtisadi artım, beynәlxalq әmәk bölgüsünün dәrinlәşmәsi, ixtisaslaşmanın vә
kooperasiyanın genişlәnmәsi fonunda inkişaf tapır. Bunlarla yanaşı, biznesin bu
sahәsindә yüksәk artım templәri әhәmiyyәtli dәrәcәdә spesifik amillәrlә dә şәrtlәndirilir.
Elektron ticarәt dünya ticarәt әlaqәlәrinin genişlәnmәsindә rolu daim artır.

Elektron ticarәtlә әnәnәvi kommersiya ticarәti arasında fәrqlәr coğrafi zaman vә
müәyyәn dәrәcәdә dә dil maneәlәrinin olmaması ilә sәciyyәlәndirilir. Belә fәrqlilik
isә , öz növbәsindә,  mal vә xidmәtlәri yeni satış bazarlarına hәrәkәt etdirmәyә imkan
verir. Elektron ticarәt (e-commerce) termini 1990-cı illәrin ortalarında, malların
beynәlxalq alqı-satqı sövdәlәrinin qlobal kompüter şәbәkәsi - İnternet vasitәsilә hәyata
keçirilmәsi imkanının açılması ilә bağlı meydana gәlmişdir. Elә İnternet şәbәkәsi
vasitәsilә ticarәt әmәliyyatlarının inkişafının ilk illәrindә müvafiq terminologiyanın
dәqiqlәşdirilmәsinә tәlәbat yaranmışdır. Getdikcә beynәlmilәşәn, qlobalaşan elektron
ticarәtin artıq 2000-ci ildә İƏİT çәrçivәsindә ilk tәrifi formalaşdırılmışdır. Bu tәrifә

görә, “elektron ticarәt” anlayışına qarşılıqlı әlaqәli kompüterlәr şәbәkәsi vasitәsi ilә
hәyata keçirilәn maddi әmtәә vә xidmәtlәrin alqı-satqı sövdәlәşmәlәrinin mәcmusu vә
bu sövdәlәşmәlәrdә başlıca әlamәt olaraq sifariş aktının elektron vasitәlәrlә
qeydiyyatının aparılması tәyinatı verilmişdir. Sonradan, 2004-cü ildә İƏİT-in bir qrup
eksperti “elektron ticarәt”in tәrifini kompüter vә telekommunikasiya texnikası
vasitәlәrindәn istifadә әsasında hәyata keçirilәn hәr hansı kommersiya sövdәlәrinin
mәcmusu kimi müәyyәn etmişlәr.

İnternet şәbәkәsi vasitәsi ilә hәyata keçirilәn iqtisadi fәaliyyәt sintetik formatda
doktrinal (elmi) tәrif tәlәb edir. Müvafiq tәrifin formalaşdırılması isә digәr anlayışlarla
inteqrativ aspektdә mümkündür. Bundan irәli gәlәrәk iqtisadçılar “elektron kommer-
siya” anlayışını daha çox “mәlumatların elektron mübadilәsi”, “pul vәsaitlәrinin elek-
tron köçürülmәsi” vә hәmçinin, “elektron ticarәt” kimi terminlәrin vasitәsi ilә açırlar.
Metodiki vә praktiki işlәrdә “elektron kommersiya”, adәtәn, elektron kommunikasiya
vasitәlәrinin kömәyi ilә mövcud partnyor әlaqәlәri bazasında әmtәә vә xidmәtlәr
mübadilәsinin iqtisadi prosesi kimi müәyyәn olunur. Elektron kommersiya vә ya biz-
nesin elektron formatda aparılması işgüzar fәaliyyәt sahәsi olub, elektron sәnәd
dövriyyәsini, ödәnişlәrin elektron sistemini vә elektron ticarәti ehtiva edir. Bu zaman
mәlumatların (electronic data interchange, EDI) elektron mübadilәsi dedikdә, bir
qayda olaraq, müxtәlif şirkәtlәrin standartlaşdırılmış formada kompüter proqramları
arasında alqı üçün sifarişlәr, birja kotirovkaları, müxtәlif mallara fakturalar vә hesab-
fakturalar kimi işçi sәnәdlәri ilә elektron mübadilәsi anlaşılır.

Pul vәsaitlәrinin elektron köçürmәsi (electronic funds transfer, EFT) dedikdә, bank -
lar arasında qorunan şәxsi şәbәkәlәr vә ya İnternet şәbәkәsi ilә elektron ödәnişlәri vә
pul köçürülmәsini vә ya terminaldan, telefondan vә ya maqnit daşıyıcısından (plyonka
vә ya disketdәn) götürülәn, istifadәçinin hesabının debet vә ya kreditlәşmәsinә aid
tәlimatların vә ya sәlahiyyәtlәrin maliyyә müәssisәsinә verilmәsi ilә hәyata keçirilәn
pul köçürmәlәrini vә yaxud elektron sәnәd dövriyyәsi vasitәlәrindәn istifadә etmәklә
pulların bir bank hesabından digәrinә köçürülmәsini optimallaşdıran sistem başa
düşülür.

Belәliklә, elektron ticarәt (e-commerce) İnteret şәbәkәsindә kompüterlәrin vasitәsilә
әmtәә alıcısı vә satıcısı arasında aparılan ticarәti olaraq anlaşılır. Faktiki elektron
ticarәtin predmeti hәr hansı mәhsul - әmtәә, xidmәt, daşınmaz әmlak, bank mәhsulu
vә s. ola bilәr. Müasir zamanda elektron ticarәtin әsas mәhsulları qismindә әrzaq
malları, sәnaye malları vә informasiya mәhsulları çıxış edirlәr.

Beynәlxalq sәviyyәdә İnternet şәbәkәsi vasitәsilә kommersiya әmәliyyatlarının
reallaşması sferasında da çәtinliklәr mövcuddur. Bu, vergitutmanın müxtәlif
sistemlәrindәn, gömrük rüsumlarından vә yığımlarından istifadә, elektron ticarәt
proseslәrinin unifikasiyalı beynәlxalq hüquqi tәnzimlәnmәsinin olmaması kimi
amillәrlә izah olunur. Hüquqi xarakterli problemlәrin aradan qaldırılması mәqsәdilә
1996-cı ildә BMT-nin hüquq vә beynәlxalq ticarәt komissiyası - UNSİTRAL

çәrçivәsindә dünya bazarında elektron işgüzar әmәliyyatların liberallaşdırılmasına
yönәldilmiş “Elektron kommersiya haqqında” tipoloji qanun işlәnib hazırlanmışdır.
İnternet şәbәkәsindә baş tutan sövdәlәrdәn vergitutma mәsәlәlәri isә hәlәlik qanunveri -
ciliklә tәnzimlәnmәdәn vә dövlәtlәrin nәzarәti zonasından kәnardadır. Belә ki, İnternet
şәbәkәsindә mәkan-zaman bağlılığı olan bәzi hüquqi kateqoriyaların, mәsәlәn, “daimi
nümayәndәlik” vә “malların, işlәrin vә xidmәtlәrin satışı” anlayışlarının tәtbiqi qeyri-
mümkündür.

ABŞ hökumәti bütün ölkәlәrdә gömrük rüsumlarının vә tariflәrinin lәğv edilmәsinin
fәal tәrәfdarı kimi çıxış edir. İƏİT vә DTT-nin üzv ölkәlәri dә daxil olmaqla bir çox
başqa ölkәlәr elektron ticarәtin yeni vergitutma formalarından, o cümlәdәn gömrük
tariflәrindәn azad olması fikrinin tәrәfdarları kimi ABŞ-la birlәşmişlәr. Belә bir fikir
dә formalaşmışdır ki, ticarәt tariflәrinin azaldılması vә ya lәğv edilmәsi beynәlxalq
ticarәtin inkişafına vә bütün ölkәlәr üçün fayda verәcәyinә yalnız kömәk edәcәkdir.
Bütün bunlarla yanaşı, inkişaf etmәkdә olan ölkәlәrin hәmfikir olduqları bir әks
nöqteyi-nәzәr dә mövcuddur. Bu ölkәlәr hesab edirlәr ki, onlar dünya bazarlarında
rәqabәtqabiliyyәtli olana qәdәr azad ticarәtә icazә verilәrsә, sәnayelәrinә zәrәr dәyәcәk.

Bir cәhәt xüsusilә vurğulanmalıdır ki, DTT çәrçivәsindә elektron ticarәt mәsәlәlәri
üzrә razılaşdırılmış mövqe hәlә dә formalaşmamışdır. Belә vәziyyәt isә, öz növbәsindә,
DTT-dә elektron sövdәlәrә gömrük rüsumlarının moratoriumunun tәtbiqinә sәbәb
olmuşdur. Eyni zamanda, DTT çәrçivәsindә beynәlxalq elektron ticarәtin stimullaşdırıl -
ması mәqsәdilә vә bu sahәdә beynәlxalq sövdәlәrin qeydiyyatının çәtinliyi nәzәrә
alınaraq elektron ticarәt sövdәlәrinә yeni vergilәrin tәtbiq olunmayacağı barәdә qәrarlar
qәbul edilmişdir. Beynәlxalq kommersiya tәcrübәsinә ölkәlәr arasında mal mübadilәsi -
nin yeni intensivlәşdirmә alәtlәrinin geniş tәtbiqi iqtisadiyyatın sәmәrәliliyinin
yüksәldilmәsinә vә sürәtli sәnaye artımı üçün şәraitin formalaşmasına imkan yaradır.

12.4. Beynәlxalq ticarәt tәşkilatları vә onların mahiyyәti

Dünya iqtisadiyyatının inkişafında beynәlxalq tәşkilatların әhәmiyyәtinin artması
beynәlxalq hüququn fәaliyyәtinin xarakterik cәhәtidir. Bütövlükdә dünya iqtisadi
sistemindә olduğu kimi, beynәlxalq ticarәtin daha effektiv tәnzimlәnmәsi problemi II
Dünya Müharibәsindәn sonra kәskinlәşmişdir. İqtisadi ziddiyyәtlәr müharibәni
doğuran әsas sәbәblәrdәn olmuşdur. Bu zaman Avropanın iqtisadi bәrpası kimi
mürәkkәb vәzifәni hәll etmәk vacib idi. Dövlәtlәrin qüvvәlәrini birlәşdirmәk üçün
BVF, BYİB kimi tәşkilatlar kompleksi yaradıldı. 1947-ci ildә beynәlxalq ticarәt
sahәsindә әsas akt - Tariflәr vә Ticarәt üzrә Baş Saziş (General Agreement on Tariffs
and Trade GATT) qәbul edildi. Bu müqavilә ticarәtin çoxtәrәfli tәnzimlәnmәsinin vә
bununla da beynәlxalq ticarәt hüququnun әsasını tәşkil etdi. GATT-ın әsas mәqsәdini
beynәlxalq ticarәtdә baryerlәrin azaldılması tәşkil etmişdir. Buna tarif baryerlәrin
azaldılması, idxal kvotasının kәmiyyәt mәhdudlaşdırılması vә müxtәlif әlavә sazişlәrlә

ticarәtin subsidiyalaşdırılması ilә nail olunmuşdur. O, BMT sistemi ilә rәsmi müqavilә
әsasında hökumәtlәrarası müәssisәlәrә aid olmuşdur. Bu tәşkilatda 1994-ci ilә kimi
123 ölkә tәmsil olunmuşdur. GATT 50 il hazırda mövcud DTT-nin funksiyalarını yerinә
yetirmişdir vә hüquqi cәhәtdәn onun davamçısıdır. GATT çәrçivәsindә DTT
yaradılması haqqında çoxtәrәfli danışıqların Uruqvay raundunun yekununda әldә
edilmiş müqavilәyә uyğun olaraq meydana gәlmişdir. 150-yә qәdәr dövlәti vә dünya
ticarәt dövriyyәsinin 95%-dәn çoxunu әhatә edәn DTT 1995-ci il yanvarın 1-dәn
fәaliyyәtә başlamışdır.

Müasir zamanda beynәlxalq ticarәt tәşkilatları olaraq BMT-nin Ticarәt vә İnkişaf
Konfransı - UNCTAD, BMT-nin Beynәlxalq Ticarәt Kommisiyası - UNSİTRAL,
Beynәlxalq Ticarәt Palatası - ICC, Beynәlxalq әmtәә tәşkilatları, OPEK karteli vә digәr
ticarәt yönümlü beynәlxalq tәsisatlar çıxış edirlәr.

BMT-nin Ticarәt vә İnkişaf Konfransı, UNCTAD (United Nations Conference for
Trading and Development) BMT-nin Baş  Assambleyasının beynәlxalq ticarәt tәşkilatı
olmayan orqandır. 1964-cü ildә yaradılmışdır, 168 üzv ölkәni әhatә edir. UNCTAD-ın
әsas vәzifәlәri beynәlxalq ticarәtin, dövlәtlәr arasında bәrabәrhüquqlu qarşılıqlı faydalı
әmәkdaşlığın inkişafına kömәkdәn, beynәlxalq iqtisadi münasibәtlәrin fәaliyyәti üzrә
müxtәlif tövsiyәlәrin işlәnib hazırlanmasından ibarәtdir. Tәşkilatın rәhbәrliyi altında
çoxtәrәfli müqavilәlәr, konvensiyalar hazırlanır vә onun ali orqanı olan Ticarәt vә
inkişaf üzrә Konfrans vә Şura çәrçivәsindә altı komitә fәaliyyәt göstәrir. UNCTAD-
da işin qrup halında prinsipi qәbul edilmiş, üzv dövlәtlәr sosial-iqtisadi vә coğrafi prin-
sip üzrә dörd qrupa bölünmüşlәr. UNCTAD-ın qәrarları qәtnamә, bәyanat vә s. forma
alır vә tövsiyә xarakteri daşıyır.

BMT-nin Beynәlxalq Ticarәt Komissiyası, UNSİTRAL (United Nations Commis-
sion on International Trade Law, UNCITRAL) beynәlxalq ticarәt hüququnun inkişafına
kömәk mәqsәdilә yaradılmış BMT Baş Assambleyasının yardımçı orqanıdır. 1966-cı
ildә tәsis edilmişdir, 1968-ci il yanvarın 1-dәn fәaliyyәt göstәrir, hüquqi aktların
testlәrinin qәbul edilmәsi haqqında mәsәlәni nәzәrdәn keçirәn ölkәlәrә vә beynәlxalq
ticarәt hüququ sahәsindә mütәxәssislәrin hazırlanmasına yardım edir. UNSİTRAL
kommersiya sövdәlәri üçün müasir, әdalәtli vә razılaşdırılmış qaydalar işlәyib
hazırlayır vә buraya aşağıdakılar aiddir:

❍ bütün dünyada qәbul edilmiş konvensiyalar, tipoloji qanun vә qaydalar;
❍ böyük praktiki әhәmiyyәti olan hüquqi vә qanunverici әsasnamәlәr vә tövsiyәlәr;
❍ kommersiya hüququnun oxşar normalarını qüvvәyә mindirәn presedent hüququ

vә qanunvericilik aktları haqqında yenilәnәn informasiya;
❍ hüquq islahatı layihәlәrinin hәyata keçirilmәsinә texniki dәstәk;
❍ oxşar kommersiya hüququ üzrә regional vә milli seminarlar.
UNSİTRAL öz işini bir ildәn bir növbә ilә Nyu-Yorkda BMT-nin mәrkәzi

idarәlәrindә vә Vyanada Vyana beynәlxalq mәrkәzindә illik sessiyalarda yerinә yetirir.
Onun tәrkibinә Baş Assambleya tәrәfindәn seçilәn 60 üzv dövlәt daxildir. UNSİTRAL-

ın tәrkibinә dünyanın müxtәlif coğrafi regionlarının vә onların әsas iqtisadi vә hüquqi
sistemlәrinin nümayәndәliklәri daxildir. Üzvlәr altı il müddәtinә seçilir vә onların
yarısının sәlahiyyәti müddәti hәr üç ildәn bir bitir. UNSİTRAL-ın katibliyi BMT-nin
Hüquqi Mәsәlәlәr İdarәsinin Beynәlxalq Ticarәt Hüququ Sektorudur. Katiblik
Avstriyanın paytaxtı Vyana şәhәrindә yerlәşir.

Beynәlxalq Ticarәt Palatası (International Chamber of Commerce, ICC) 1919-cu
ildә yaradılmış vә hazırda dünyanın 140 ölkәsindәn minlәrlә müәssisә, assosiasiya vә
şirkәti birlәşdirәn, biznes qarşısında duran әn aktual problemlәrin hәllinә kömәk edәn
müstәqil beynәlxalq qeyri-kommersiya tәşkilatıdır. Tәşkilatın mәnzil-qәrargahı Parisdә
yerlәşir. Beynәlxalq Ticarәt Palatası BMT, DTT, BYİB vә digәr tәşkilatlarla sıx
qarşılıqlı әlaqәdә olub, onlar üçün kollektiv mәslәhәt orqanı funksiyalarını yerinә ye-
tirir. ICC-nin әsas mәqsәdi beynәlxalq biznesin aparılması etikasının yüksәk
standartlarına hörmәtin yüksәldilmәsindәn ibarәtdir. ICC-nin fәaliyyәti daha aktual
mәsәlәlәrin hәllinә yönәldilmişdir ki, bunların sırasında biznesin aparılmasının
unifikasiya edilmiş qaydalarının, standartlarının işlәnib hazırlanması vә beynәlxalq
ticarәtin liberallaşdırılması ilә әlaqәdar mәsәlәlәrin hәlli yer alır. ICC-nin bütün dünya
üzrә qәbul edilmiş siyasi bәyanatlarının hazırlanması vә unifikasiyalı standartların,
mәcәllәlәrin, qaydaların vә biznesin aparılmasının digәr mexanizmlәrinin işlәnib
hazırlanması ilә sahәvi әlamәtlәrinә görә yaradılan vә biznesin bütün sahәlәrini әhatә
edәn 16 daimi fәaliyyәt göstәrәn komissiya vә mәslәhәt qrupları mәşğul olur. ICC-nin
sәnәdlәri arasında “ICC unifikasiyalı ticarәt terminlәri” - “İnkoterms”, “Sәnәd
akkreditivlәri üçün unifikasiyalı qaydalar vә adәtlәr” - “UCP 600”, “ICC-nin arbitraj
reqlamenti”, tipoloji beynәlxalq kontraktlar vә bir çox başqaları yer alır. ICC-nin
beynәlxalq vә milli konfrans vә seminarların keçirilmәsi dә daxil olan vә hәr il
yenilәnәn proqramı ekspert qiymәtlәrinin geniş auditoriyaya çatdırılmasının әn mühüm
kanalıdır. ICC konfransları dünyanın müxtәlif ölkәlәrindә onun milli komitәlәrinin fәal
iştirakı ilә keçirilir. ICC, hәmçinin, hәr iki ildәn bir biznes üçün qlobal miqyaslı hadisә
olan ümumdünya konqreslәri keçirir ki, burada yaxın illәrdә müәssisә vә şirkәtlәrin
qarşılaşa bilәcәyi beynәlxalq problemlәr müzakirә edilir, bu problemlәrin hәllinin
strategiyası işlәnib hazırlanır. Konqreslәr ICC milli komitәlәrinin dәvәti ilә dünyanın
müxtәlif ölkәlәrindә reallaşdırılır. ICC nәzdindә 1923-cü ildә yaradılmış vә arbitrajın
beynәlxalq kommersiya mübahisәlәrinin hәllinin daha effektiv yolları kimi dünya
tәrәfindәn qәbul edilmәsinin tәminindә böyük rol oynamış Beynәlxalq Arbitraj
Mәhkәmәsi fәaliyyәt göstәrir. Bundan başqa ICC yanında 1981-ci ildә yaradılmış
Beynәlxalq Dәniz Bürosu ixtisaslaşmış bölmәsi dә vardır. Beynәlxalq Dәniz Bürosu
bütün növ dәniz cinayәtlәri, hәmçinin, xidmәti vәzifәdәn sui-istifadә ilә mübarizәnin
koordinasiya mәrkәzidir.

Dünya әmtәә bazarlarının tәnzimlәnmәsindә beynәlxalq әmtәә tәşkilatları
adlandırılan hökumәtlәrarası tәşkilatlarda da fәaliyyәt göstәrirlәr. Buraya aşağıdakılar
daxil edilidir:

❒ beynәlxalq tәşkilatlar;
❒ beynәlxalq şuralar;
❒ beynәlxalq mәslәhәt komitәlәri;
❒ beynәlxalq tәdqiqat qrupları.
Beynәlxalq әmtәә tәşkilatlarının fәaliyyәti müәyyәn dәrәcәdә bir sıra xammal

istehsalçısı olan ölkәlәrin birtәrәfli hәrәkәtlәri üçün imkanları mәhdudlaşdırır, kartel
tipli ixracatçıların beynәlxalq birliklәrinin yaradılmasına mane olur.

Beynәlxalq ticarәt tәşkilatları sırasına OPEK dә qatılır. Vurğulandığı kimi 1960-cı
ildәn könüllü hökumәtlәrarası iqtisadi tәşkilat - beynәlxalq neft karteli kimi fәaliyyәt
göstәrәn OPEK neft istehsalının hәcminә kvotalar müәyyәnlәşdirmәklә dünya
ticarәtindә mühüm rol oynayır.

12.5. Uruqvay raundu vә Dünya Ticarәt Tәşkilatının tәşәkkülü

XX әsrin ikinci yarısından dünya iqtisadiyyatının inkişafında baş verәn bir çox
proseslәr beynәlxalq ticarәt sferasında daha ciddi tәnzimlәmәlәri meydana çıxarmışdır.
1970-ci illәrdәn isә bu sahәdә ümumi hüquqi mәkanın formalaşmasının daha intensiv
prosesi başlamışdır. Buna xeyli dәrәcәdә GATT çәrçivәsindә hәyata keçirilәn vә xarici
ticarәtin tәnzimlәnmәsinin milli sistemlәrinin uyğunluğuna, beynәlxalq әmtәә
mübadilәsindә bir çox maneәlәrin aradan qaldırılmasına, daha tәkmil vә müasir
beynәlxalq ticarәt sisteminin formalaşmasına yönәldilmiş fәaliyyәt kömәk etmişdir.

GATT beynәlxalq ticarәt münasibәtlәrindә normal iqlim gözlәntisi mexanizmi
olaraq özü dә yeni tәkmillәşmәlәri tәlәb etmişdir. Belә tәkmillәşmәlәr çoxtәrәfli ticarәt
danışıqlarının “Uruqvay raundu”nda (Uruguay round) yeni istitusional yaranışlara
gәtirmişdir. 1986-cı ilin sentyabrında Uruqvayın kurort şәhәri Punta-del Estedә
başlanan GATT üzrә çoxtәrәfli danışıqlar 1994-cü ildә 111 üzv ölkә tәrәfindәn
beynәlxalq ticarәtin istiqamәtlәndirilmәsi, tәnzimlәnmәsi vә liberalaşdırılması
sahәsindә 50-dәn çox sәnәd (saziş, qәrar, razılaşma, protokol, bәyannamә vә s.) qәbul
edilmәsi ilә müşayiәt olunmuşdur. Keçirilәn bu raundun xüsusiyyәti hәm dә ondan
ibarәt olmuşdur ki, tarixdә ilk dәfә GATT-ın gündәliyinә bu tәşkilatın fәaliyyәtinә
bilavasitә aid olmayan mәsәlәlәr salınmışdır. Hәmin mәsәlәlәr çevrәsinә kәnd
tәsәrrüfatında proteksionizmin mәhdudlaşdırılması, xidmәtlәr ticarәtinin (o cümlәdәn
bank, sığorta, nәqliyyat, tikinti, kompüter xidmәtlәri), hәmçinin, intellektual
mülkiyyәtin, ticarәtlә bağlı investisiyaların qorunması mәsәlәlәrini aid etmәk olar.
Bundan başqa, raundun gündәliyinә GATT-ın mexanizminin tәkmillәşdirilmәsi vә
dünya ticarәtinin inkişaf mәrhәlәsinә adaptasiyası mәsәlәlәri dә daxil edilmişdir. Bu-
rada qәbul edilәn әn mühüm sәnәd isә Dünya Ticarәt Tәşkilatının - DTT-nin
yaradılması olmuşdur. Bu isә GATT-ın fәaliyyәt sahәsini genişlәndirәrәk, mahiyyәt
etibarilә, onu mövcud beynәlxalq ticarәt sisteminin harmonizasiyası üzrә ümumdünya
iqtisadi tәşkilata çevirmişdir. Keçirilәn bu raundda hәm dә GATT-ın әlavәlәr vә



747

ELŞƏN HACIZADƏ
DÜNYA İQTİSADİYYATI VӘ AZӘRBAYCAN

dәqiqlәşmәlәrlә DTT-nin hüquqi әsaslarını yaradan ümumi sәnәdlәr paketinә daxil
edilmәsi vә ona GATT-1994 adı verilmәsi qәrara alınmışdır. Burada digәr
razılaşdırılmış sәnәdlәr isә, başlıca olaraq, üç mәsәlәni - bazarlara girişin
genişlәndirilmәsini, iqtisadi münasibәtlәrin yeni sferalarının tәnzimlәnmәsini vә onun
mexanizmlәrinin tәkmillәşdirilmәsini әhatә etmişlәr.

Uruqvay raundunun yekunları ilә 1995-ci il yanvarın 1-dәn GATT Dünya Ticarәt
Tәşkilatına, DTT-yә (World Trade Organization, WTO) çevrilmişdir. DTT-nin mәqsәdi
beynәlxalq ticarәtin liberallaşdırılması vә ona
dayanıqlı әsas verilmәsi dir ki, bununla da iqti-
sadi artım vә insanların maddi rifahının
yüksәldilmәsi tәmin edilir. Bu, qismәn üzv
ölkәlәr arasında qayda vә müqavilәlәrin işlәnib
hazırlanması vә qurulması, qismәn dә mal vә xidmәtlәr ticarәtinin gәlәcәk
liberallaşdırılmasına yönәldilmiş danışıqlar әsasında әldә olunur. DTT mal vә
xidmәtlәrin beynәlxalq ticarәti sahәsindә gәlәcәk danışıqlar üçün әsas yaradır.

DTT-nin mәqsәdinә aşağıdakılar vasitәsilә nail olunur:
 ticarәt sazişlәrinin idarә olunması;
 ticarәt danışıqları üçün forum;
 ticarәt mübahisәlәrinin hәlli;
 milli ticarәt siyasәtlәrinin nәzәrdәn keçirilmәsi;
 texniki yardım vә treninq proqramları vasitәsilә inkişaf edәn ölkәlәrә ticarәt

siyasәti mәsәlәlәrindә dәstәk;
 digәr beynәlxalq tәşkilatlarla әmәkdaşlıq.
DTT-nin hüquq norma vә müddәalarını әks etdirәn nizamnamәsi yoxdur. DTT-nin

hüquqi әsasını GATT-ın 1994-cü il redaksiyası (GATT-1994), buraya daxil olan bir sıra
yeni müqavilә, saziş vә qәrarlar, hәmçinin, xidmәtlәr ticarәti üzrә baş saziş (GATS) vә
әqli mülkiyyәt hüquqlarının ticarәt aspektlәri üzrә saziş (TRİPS) tәşkil edir.

Xidmәtlәr Ticarәti üzrә Baş Saziş (General Agreement on Trade in Services, GATS)
Uruqvay raundunun әn mühüm yekun sәnәdlәrindәn biri olaraq xidmәtlәr ticarәti üzrә
ilk çoxtәrәfli dövlәtlәrarası müqavilәdir. GATS-ın predmetini mәrkәzi, regional vә
yerli hakimiyyәt orqanları, hәmçinin, hökumәtin yurisdiksiyası ilә reallaşan qeyri-
hökumәt müәssisәlәri tәrәfindәn hәyata keçirilәn xidmәtlәr ticarәtinә tәsir göstәrәn
tәdbirlәr әhatә edir. GATS xidmәtlәr ticarәtini tәnzimlәyәn çoxtәrәfli hüquqi sistemin
әsasını tәşkil edәn prinsiplәrdәn ibarәtdir. O, 29 maddәdәn ibarәt altı bölmәni -
“İdarәetmә dairәsi vә terminlәr”, “Ümumi öhdәliklәr vә intizam”, “Xüsusi öhdәliklәr”,
“Xidmәtlәr mübadilәsinin mütәrәqqi liberallaşması”, “Prosedur müddәalar” vә “Yekun
müddәalar”ı әhatә edir. GATS-ın tәrkib hissәsi ayrı-ayrı xidmәt növlәrinә aid olan
әlavәlәrdir. GATS-ın әsas müddәaları daha çox GATT-ı xatırladır vә buraya milli rejim
(xarici xidmәt tәdarükçülәri vә xidmәtlәrin özü dә milli xidmәtlәr rejimindәn istifadә
etmәlidir); daha çox әlverişli şәrait rejimi (hamı üçün eyni rejimi nәzәrdә tutan vә

müqavilә iştirakçıları arasında hәr hansı ayrı-seçkiliyin olmaması); aşkarlıq (xidmәtlәr
ticarәtinin tәnzimlәnmәsinә aid olan bütün informasiya, qanunlar, inzibati sәrәncamlar
dәrc olunmalıdır); bütün xidmәtlәr ticarәti çәrçivәsindә danışıqlar yolu ilә tәdricәn
liberallaşma daxildir. GATS müqavilә iştirakçılarının üzәrlәrinә götürdüklәri iki qrup
- bütün xidmәtlәr növünә aid olan ümumi (üfüqi) vә xidmәtlәri istehsal vә tәdarük edәn
ayrı-ayrı sahәlәr üçün konkret öhdәliklәri nәzәrdә tutur. Bazarlara çıxış üzrә ayrı-ayrı
ölkәlәrin öhdәliklәri onların öhdәliklәrinin siyahılarında cәmlәnir. Bu siyahılar hәr bir
ölkәnin hüquqi öhdәliklәridir. Onlar dörd növ xidmәt tәdarükünü hәr biri üçün hüquqi
meydan yaradır. Bu siyahılar ölkәnin DTT-yә birlәşmәsi haqqında protokolun bir
hissәsidir.

Əqli Mülkiyyәt Hüquqlarının Ticarәt Aspektlәri üzrә Saziş (Agreement on Trade-
Related Aspects of Intellectual Property Rights, TRİPS) әqli mülkiyyәt hüquqlarının
qorunması standartlarını vә onların hüquqi tәtbiqi qaydasını müәyyәn edәn DTT-nin
tәsis edilmәsi haqqında Sazişlә yaradılan müqavilәdir. Əqli Mülkiyyәt Hüquqlarının
Ticarәt Aspektlәri üzrә Saziş DTT-nin üç әsas hüquqi alәtlәrindәn birinә aiddir vә onun
başlıca vәzifәsi DTT-nin әqli mülkiyyәt hüquqlarının ticarәti sahәsindә mübahisәli
mәsәlәlәrinin hәllinә kömәk vә müvafiq sahәdәki fәaliyyәtlәrә nәzarәt etmәkdir. Bu
mexanizmlәr sanksiyaların tәtbiq imkanını tәminetmәnin repressalii (beynәlxalq
hüquqda bir ölkә tәrәfindәn digәr ölkәnin hüquqa zidd hәrәkәtlәrinә cavab olaraq
mәcburi siyasi vә iqtasadi xarakterli ölçülәrin tәtbiqi) yolunu nәzәrdә tutur.

DTT daim fәaliyyәt göstәrәn beynәlxalq tәşkilatdır vә GATT-dan fәrqli olaraq BMT
sisteminin ixtisaslaşmış tәsisatıdır. Belә ki, GATT-ın ixtisaslaşmış tәsisat kimi rәsmi
statusu olmamışdır. Bununla belә, GATT DTT-in bölmәsi olaraq qalır. Lakin DTT-nin
sәlahiyyәtlәri daha genişdir. Buraya intellektual mülkiyyәt hüququnun (intellectual
property rights) müdafiәsi, investisiya, xidmәt-ticarәt, bank, sığorta fәaliyyәti, o
cümlәdәn nәqliyyat әmәliyyatları da daxil olmuşdur.

DTT bir tәşkilatdır vә eyni zamanda o, hüquqi sәnәdlәr kompleksidir. Başqa sözlә,
mal vә xidmәtlәr beynәlxalq ticarәti sahәsindә hökumәtlәrin hüquq vә öhdәliklәrini
müәyyәn edәn çoxtәrәfli ticarәt müqavilәsidir.

DTT-nin 160 üzvü vardır. Üzvlük barәdә danışıqlar isә 30-a yaxın ölkә ilә davam
etdirilir. DTT-nin әn yüksәk qәrar qәbuledici orqanı, әn azı, iki ildә bir dәfә yığışan
Nazirlәr Konfransıdır. Qәrarlar, adәtәn, bütün üzvlәrin razılığı ilә konsensus әsasında
qәbul olunur. Sәslәrin әksәriyyәti ilә dә qәrar qәbulu mümkündür, lakin bu DTT-dә
indiyәdәk heç vaxt baş vermәyib. DTT-nin qәrarları bütün üzv ölkәlәrdә ölkә
parlamentlәri tәrәfindәn ratifikasiya olunur. DTT üzvlәrinin dörddә üç hissәsindәn
çoxu inkişaf etmәkdә olan vә ya zәif inkişaf etmiş ölkәlәrdir.

DTT-nin ticarәt mübahisәlәrinin hәlli “Mübahisәlәrin Hәlli üzrә Anlaşma”
çәrçivәsindә aparılır. Ölkәlәr özlәrinin sazişlәrlә çәrçivәlәnәn hüquqlarının pozulduğu
qәnaәtinә gәldikdә mübahisә predmetini DTT-yә ünvanlayırlar. 

DTT-nin Katibliyi İsveçrәnin Cenevrә şәhәrindә yerlәşir, 630 nәfәrә qәdәr işçiyә

malikdir vә baş direktor tәrәfindәn idarә olunur. İllik büdcәsi tәxminәn 169 milyon
İsveçrә frankı tәşkil edir. Katibliyin әsas işi müxtәlif şura vә komitәlәrә, habelә Nazirlәr
Konfransına texniki dәstәk göstәrmәk, inkişaf edәn ölkәlәrә texniki yardımı göstәrmәk,
dünya ticarәtini tәhlil etmәk, DTT-nin işlәri barәdә mәlumatları ictimaiyyәtә vә medi-
aya çatdırmaqdır. Bununla yanaşı, Katiblik mübahisәlәrin hәlli prosesindә bәzi for-
malarda hüquqi dәstәk göstәrir vә DTT-yә üzv olmaq niyyәtindә olan hökumәtlәrә
mәslәhәt xidmәtlәrini göstәrir.

12.6. Azәrbaycanın Dünya Ticarәt Tәşkilatına inteqrasiyası

Dünya ticarәtinin 97%-ni reallaşdıran DTT-yә üzvlük hәr bir ölkә üçün prioritet
mәsәlә, dәrinlәşәn, tәkmillәşәn inteqrasiya mәsәlәsi vә qloballaşmadan sәmәrәli fay-
dalanma amilidir. Bu prinsipiallıq Azәrbaycan üçün dә әhәmiyyәtsiz deyildir. Ona görә
dә DTT-yә qәbul oriyentasiyasında Azәrbaycan Respublikası da sәylәrini artırır vә bu
istiqamәtdә әmәli fәaliyyәtini davam etdirir. Tarixә nәzәr saldıqda görәrik ki
Azәrbaycan DTT-yә üzvlüklә bağlı tәmasları dövlәt müstәqilliyinin ilk çağlarına gedir.
Mәsәlә ilә bağlı rәsmi müraciәt isә 1997-ci ildә edilmişdir. Lakin bir mәqam nәzәrdәn
qaçırılmamalıdır ki, DTT-yә qәbul mәsәlәsi asan başa gәlәn sadә prossedur deyildir.
Bu kompleksli tәdbirlәrin hәyata keçirilmәsi, götürülәn öhdәliklәr, inteqrasiya ilә bağlı
çoxsaylı fәaliyyәtlәrin reallaşdırılması, müvafiq sahә üzrә normativ-hüquqi bazanın
uyğunlaşdırılması demәkdir. DTT-yә qәbul mәsәlәsindә daha çox qanunvericiliyin
tәkmillәşdirilmәsi vә digәr şәrt vә tәlәblәri nәzәrdә tutduğundan buradakı inteqrasiya
prosesi 3 ildәn 15 ilәdәk vaxt resursu ilә ölçülür.

Azәrbaycanın DTT-yә üzvlük mәsәlәsinin qazancları vә itkilәri müxtәlif
aspektlәrdәn qiymәtlәndirilә bilәr. Burada ilk üstünlük üzv ölkәlәrdә qiymәt mexaniz -
minin DTT şәrtlәrinә vә elәcә dә beynәlxalq standartlara uyğunlaşmasıdır. İkinci uyğun
üstünlük başqa ölkәlәrin bazarlarına girişin әldә edilmәsi ilә şәrtlidir. Belә ki, DTT
şәrtlәrinә uyğun olaraq, üzv ölkәlәr digәr üzv ölkәlәrdәn idxal etdiklәri mallara aşağı
gömrük tarifi tәtbiq etmәlidir. Daha bir üstünlük isә ticarәt mübahisәlәrinә dair DTT
üzvlüyünün tәklif etdiyi hәll mexanizmlәrindәn istifadә imkanıdır. Faktiki müstәvidә
isә DTT-yә qәbul ölkәnin ticarәt siyasәtini proqnozlaşdırmağa imkan verәcәk, şәffaflıq
artacaq, beynәlxalq ticarәt partnyorlarını çoxaldacaqdır. Proseslәr hәm dә intitusional
yenilmәyә, yeni islahatlar dalğasının yaranışına, ölkәnin regionlarının inkişafına tәsir
göstәrәcәkdir. Bu pozitivlik isә heç dә bir anda baş vermәyәcәkdir. Bütün bunlarla
yanaşı, DTT-yә üzvlük mәsәlәsindә bir sıra görünәn vә görünmәyәn aspektlәr ciddi
tәhlil edilmәlidir.

DTT-yә qәbul zamanı Azәrbaycanın әn önәmli sahәlәrindәn biri dә kәnd
tәsәrrüfatıdır. Belә ki, Azәrbaycan әhalisinin yarısı kәnd yerlәrindә yaşayır vә әnәnәvi
olaraq da, kәnd tәsәrrüfatı milli iqtisadiyyatın mühüm sahәsi kimi ölkәnin әrzaq
tәhlükәsizliyinin әsasını tәşkil edir. Aqrar sektor regional iqtisadiyyatın inkişafında,

mәşğulluğun tәminatında, sosial rifahın yaxşılaşdırılmasında imkanlarını daim
genişlәndirir. Bununla belә, vurğulanmalıdır ki, aqrar sektorda mәsәlәlәr iqtisadiyyatın
başqa sektorlarına nisbәtәn daha mürәkkәb hesab edilir vә Azәrbaycanda bu sahәdә
tәbii olan bir sıra problemlәr hәlә dә hәllini tapmamış qalır. Bu sırada, ilk növbәdә,
aqrar menecmentin tәkmillәşdirilmәsi, daha çoxsayda iri tәsәrrüfatların yaradılması,
kooperasiyanın inkişafı, infrastruktur vә texnoloji modernlәşdirmәnin aparılması kimi
vacib mәsәlәlәrin tam hәllini tapması dayanır. Buna görә dә DTT-yә üzvlük mәsәlә -
sindә kәnd tәsәrrüfatı mәhsulları üzrә idxal rüsumlarının saxlanılması, daxili bazarın
konyunkturuna uyğun tәnzimlәnmәsi, milli mәhsulların rәqabәtqabi l iy yәtliliyinin
artırılması vә tәsbit edilәn müddәtlәr әrzindә subsidiyalaşdırılması, kooperasiyanın
davamlı stimullaşdırılmasının tәmin edilmәsi vә yeni mütәrәqqi tәsәrrüfat çılıq
formalarının genişlәndirilmәsi әsas şәrtlәrdәndir. Hәmçinin, DTT-yә qazanclı vә
sәmәrәli qoşulma ölkәdә bazar tәsisatlarının daha da dәrinlәşmәsini, bütövlükdә aqrar
sahәnin davamlı inkişaf konsepsiyasının hazırlanmasını tәlәb edir.

DTT-yә üzvlük mәsәlәsindә Azәrbaycan üçün bu sırada divedendli sahә neft sek-
torudur. Belә ki, bol neft resurslarına malikdir. DTT-nin şәrtlәrindә isә bu sahә ilә bağlı,
hәlә ki, xüsusi sәrtlәri yoxdur. Mәsәlә ondadır ki, beynәlxalq ticarәtdә DTT vә OPEK
arasında qeyri-rәsmi bir razılaşma söhbәt predmetidir. Bu baxımdan, faktiki olaraq,
Azәrbaycanın üzvlüyü mәsәlәsindә neft sektoru ilә bağlı şәrtlәr müzakirә olunmur.
Bununla belә, Sәudiyyә Ərәbistanının DTT-yә üzvlüyündәn sonra bu istiqamәtdә yeni
yanaşmaların olacağı istisna deyildir.

DTT-yә üzvlük mәsәlәsindә sәnaye sferasında, maliyyә, bank, sığorta vә digәr
xidmәt sektorlarında tәkmillәşmәlәrin aparılması vacibdir. Burada, hәmçinin, biznes
strukturları, QHT-lәr vә müvafiq elmi-tәdqiqat müәssisәlәrinin dә fәaliyyәtinin
güclәndirilmәsi mәsәlәsi zәruri hesab olunur.

Belәliklә, Azәrbaycanın DTT-yә üzvlükdә qazancları respublikanın ticarәt siyasәtini
daha biçimli proqnozlaşdırması, ticarәt mübahisәlәrindә daha sәmәrәli hәll
mexanizmlәrindәn istifadә imkanlarının genişlәnmәsi, beynәlxalq ticarәt
partnyorlarının çoxalması, digәr ölkә bazarlarına girişin әldә edilmәsi, üzv dövlәtlәrlә
qiymәt mexanizminin DTT şәrtlәrinә, elәcә dә beynәlxalq standartlara uyğunlaşması
kimi yeni dәyәrlәrә girişlә bağlı olacaqdır.

Azәrbaycanın DTT-yә üzvlük mәsәlәsindә sıxıntılar, neqativ tәzahürlәr isә daxil
bazarlarda bir sıra mәhsul çeşidlәrinin itirilmәsi ola bilәr. Belә ki, bir sıra xarici
әmtәәlәr rәqabәt zәifliyi, bu vә ya digәr iqtisadi vә siyasi amillәrlә bağlılıqda
Azәrbaycan bazarını zәbt edә bilәr.

DTT-yә üzvlük mәsәlәsindә ölkәnin çәtinliklәrә mәruz qalacağı mәsәlәlәrdәn biri
bu sahәdә işlәyәn mütәxәssislәrin, xüsusi ilә beynәlxalq hüqüq ekspertlәrinin vә
diplomatların hazırlanması mәsәlәsidir. Bundan öncә isә ikitәrәfli vә çoxtәrәfli
danışıqların aparılması prosesindә dә peşәkar, yüksәk sәviyyәli, tәcrübәli olan
mütәxәssislәr gәrәklidir. Belә ki, bu inteqrasiya çoxsaylı hüquqi aktlarla tәnzimlәnir.

Konyunktur mәqamların, gözlәnilmәz situasiyaların qarşısının alınmasında effektiv
fәaliyyәtin qurulması, sanksiyalara cavablarda operativliyin tәminatı kimi çәtin
mәsәlәlәr müvafiq peşәkar korpusun olmasını tәlәb edir. Böyük vә nәhәng dövlәtçilik
tarixinә malik Rusiyada bu barәdә açıq etiraf edilir ki, ölkәdә DTT ilә münasibәtlәrdә
300-dәn çox yüksәk ixtisaslı mütәxәssisә - hüquqşünans, iqtisadçı, diplomat vә s.
ehtiyac vardır. Onların sәviyyәli hazırlanması isә vaxt, maliyyә vә digәr resurslarla
bağlıdır.

Bütün bunlara baxmayaraq, DTT-yә üzvlük mәsәlәsi daha optimal qәrar
qәbuletmәdә yenә dә dәrin tәhlil olunmalıdır. Bunun dolğun cavabı isә ölkәdә aparılan
sosial-iqtisadi siyasәtlә әsaslıdır. Azәrbaycan Respublikası Prezidenti İlham Əliyev bu
barәdә demişdir “Bilirsiniz ki, biz hәlә Dünya Ticarәt Tәşkilatına üzv olmamışıq, bax-
mayaraq bizi böyük tәkidlә oraya dәvәt edirlәr. Demәk olar, bu mәsәlә Azәrbaycan
qarşısında mütәmadi qaydada qaldırılır ki, nә üçün Azәrbaycan Dünya Ticarәt
Tәşkilatına üzv olmur? Bunun sәbәblәri vardır vә sәbәblәrdәn әn birincisi yerli
istehsalçının müdafiәsidir, Azәrbaycan bazarının qorunmasıdır. Biz, ilk növbәdә, öz
fermerlәrimizә, şirkәtlәrimizә şәrait yaratmalıyıq. Yoxsa biz öz bazarımızı, necә
deyәrlәr, açsaq vә buraya keyfiyyәtsiz, ucuz xarici mәhsullar sәrbәst şәkildә buraxılsa,
o zaman yerli istehsal ölәcәkdir, kәndli zәrәr çәkәcәkdir. Ona görә, biz buna getmirik.
Mәn bu gün dә demәk istәyirәm ki, Dünya Ticarәt Tәşkilatına üzv olacağıq, ancaq nә
vaxt, onu biz bilirik. O vaxt ki, Azәrbaycanda hәm kәnd tәsәrrüfatında, hәm sәnaye
sahәsindә ixracyönümlü mәhsullar üstünlük tәşkil edәcәkdir, o vaxt biz Dünya Ticarәt
Tәşkilatına üzv olacağıq vә baxarıq, görәrik, o vaxt bizi belә tәkidlә oraya dәvәt
edәcәklәr, yoxsa yox. Çünki Azәrbaycan bazarı dinamik bazardır, böyüyәn bazardır.
Azәrbaycan zәngin ölkәyә çevrilir, әhali artır. Əlbәttә ki, bu bazara, necә deyәrlәr,
sәrbәst gәlmәk üçün böyük sәylәr göstәrilir. Bir daha demәk istәyirәm ki, yerli
istehsalın güclәndirilmәsi, idxaldan asılılığımızın azaldılması, ixracyönümlü
mәhsulların yetişdirilmәsi prioritet mәsәlәdir. Bu mәsәlәlәrin hәllinә bütün dövlәt
qurumları kömәk göstәrmәlidir.

Bütün bunlar onu göstәrir ki, Azәrbaycanın DTT-yә üzvolma prosesi çәrçivәsindә
ikitәrәfli vә çoxtәrәfli danışıqlar davam etmәkdәdir. Bu danışıqlar prosesindә onun
әsas mәqsәdi daxili bazarın qorunması, milli istehsalçı vә istehlakçıların mәnafelәrinin
maksimum sәviyyәdә tәmin edilmәsidir.

Əsas anlayışlar:

1. Beynәlxalq ticarәtin strukturu - әmtәәlәrin idxal vә ixracını ehtiva edir, onlar
arasında nisbәt “ticarәt balansı” adlandırılır.

2. Beynәlxalq ticarәtin formaları - idxal/yenidәn idxal, ixrac/yenidәn ixrac,
beynәlxalq birjalar, beynәlxalq hәrraclar, beynәlxalaq sövdәlәşmәlәr/tenderlәr vә
beynәlxalq lizinqi ehtiva edәn beynәlxalq müvadilәnin mövcudluğunun vә mәzmunu -
nun ifadә olunması üsuludur.

3. Yarmarka - müxtәlif mәhsulların müntәzәm olaraq satışı üçün tәyin edilmiş
müvәqqәti ticarәt sahәsi, ticarәt subyektir.

4. Ölkәlәrin dünya ticarәtindә iştirakı göstәricilәri - әsasәn, beynәlxalq ticarәtin
hәcmlәri, bütövlükdә artım templәri, istehsal artımının artım sürәti vә ötәn illәrdә
dünya ticarәtinin artım sürәtini әhatә edir.

5. Xidmәtlәr - qeyri-maddi iqtisadi fәaliyyәt olub, bilavasitә cәmiyyәt üzvlәrinin
şәxsi tәlәbatlarını, ev tәsәrrüfatlarının, müxtәlif növ müәssisәlәrin, birliklәrin, tәşkilat -
la rın tәlәbatlarını, ictimai tәlәbatları vә ya bütövlükdә cәmiyyәtin tәlәbatlarını ödәyir.

6. Xidmәtlәr üzrә beynәlxalq ticarәt - xidmәtlәr mübadilәsinin aparıldığı
beynәlxalq ticarәt sahәsidir.

7. Xidmәtlәrin növlәri nәqliyyat, rabitә, tikinti, maliyyә, bank, sığorta, logistika,
kompüter vә informasiya, royalti vә lisenziya ödәnişlәri, hökumәt, sәfәrlәr, şәxsi,
mәdәni, rekreasiya vә biznes xidmәtlәrini әhatә edir.

8. Elektron ticarәt - elektron informasiya sistemlәrindәn istifadә edilmәklә malların
alqı-satqısı, xidmәtlәrin göstәrilmәsi vә işlәrin görülmәsi üzrә hәyata keçirilәn fәaliyyәt
növüdür.

9. Tariflәr vә Ticarәt üzrә Baş Saziş, GATT - II Dünya Müharibәsindәn sonra
iqtisadiyyatın bәrpası mәqsәdi ilә 1947-ci ildә bağlanmış beynәlxalq müqavilә olaraq
DTT-nin sәlәfidir.

10. Beynәlxalq ticarәt tәşkilatları - BMT-nin Ticarәt vә İnkişaf Konfransı - UNC-
TAD, BMT-nin Beynәlxalq Ticarәt Kommisiyası - UNSİTRAL, Beynәlxalq Ticarәt
Palatası - ICC, Beynәlxalq әmtәә tәşkilatları, OPEK karteli vә digәr ticarәt yönümlü
beynәlxalq tәsisatları әhatә edir.

11. BMT-nin Ticarәt vә İnkişaf Konfransı, UNCTAD - vәzifәsi beynәlxalq
ticarәtin, dövlәtlәr arasında bәrabәrhüquqlu qarşılıqlı faydalı әmәkdaşlığın inkişafına
kömәk, beynәlxalq iqtisadi münasibәtlәrin fәaliyyәti üzrә müxtәlif tövsiyәlәrin işlәnib
hazırlanmasından ibarәt olan BMT-nin Baş Assambleyasının beynәlxalq ticarәt tәşkilatı
olmayan orqandır.

12. BMT-nin Beynәlxalq Ticarәt Kommisiyası, UNSİTRAL - beynәlxalq ticarәt
hüququnun inkişafına kömәk mәqsәdilә yaradılmış BMT Baş Assambleyasının
yardımçı orqanıdır.

13. Beynәlxalq Ticarәt Palatası, ICC - 1919-cu ildә yaradılmış, hazırda dünyanın
140 ölkәsindәn minlәrlә müәssisә, assosiasiya vә şirkәti birlәşdirәn, biznes qarşısında
duran әn aktual problemlәrin hәllinә kömәk edәn müstәqil beynәlxalq qeyri-kommer-
siya tәşkilatıdır.

14. Uruqvay raundu - Tariflәr vә Ticarәt üzrә Baş Saziş, GATT-ın himayәsi ilә
keçirilәn, 1986-cı ildә Uruqvayın kurort şәhәri Punta-del Estedә başlanan vә 1994-cü
ildә DTT yaradılması ilә yekunlaşan son çoxtәrәfli ticarәt danışıqlarıdır.

15. Dünya Ticarәt Tәşkilatı - 1995-ci ildә Tariflәr vә Ticarәt üzrә Baş Sazişin varisi
kimi yaradılmış, millәtlәr arasında ticarәtin qlobal qaydalarını müәyyәnlәşdirәn
beynәlxalq tәşkilatdır.

16. Xidmәtlәr Ticarәti üzrә Baş Saziş, GATS - Tariflәr vә Ticarәt üzrә Baş Saziş,
GATT üzrә keçirilәn Uruqvay raundunun әn mühüm yekun sәnәdlәrindәn biri olaraq
xidmәtlәr ticarәti üzrә ilk çoxtәrәfli dövlәtlәrarası müqavilәdir.

17. Əqli Mülkiyyәt Hüquqlarının Ticarәt Aspektlәri üzrә Saziş, TRİPS - әqli
mülkiyyәt hüquqlarının qorunması standartlarını vә onların hüquqi tәtbiqi qaydasını
müәyyәn edәn, DTT-nin tәsis edilmәsi haqqında Sazişlә yaradılan müqavilәdir.

18. Azәrbaycanın DTT-yә üzvlükdә qazancları - respublikanın ticarәt siyasәtini
daha biçimli proqnozlaşdırması, ticarәt mübahisәlәrindә daha sәmәrәli hәll
mexanizmlәrindәn istifadә imkanlarının genişlәnmәsi, beynәlxalq ticarәt
partnyorlarının çoxalması, digәr ölkә bazarlarına girişin әldә edilmәsi, üzv dövlәtlәrlә
qiymәt mexanizminin DTT şәrtlәrinә, elәcә dә beynәlxalq standartlara uyğunlaşması
kimi yeni dәyәrlәrlәrә girişlә bağlı olacaqdır.

19. Azәrbaycanın DTT-yә üzvlükdә sıxıntıları - başqa ölkәlәrin daxili bazara
qeyri-adekvat girişi ilә rәqabәt üstünlüyü әldә etmәsi vә digәr iqtisadi, hüquqi, siyasi
amillәrlә bağlıdır.

XIII FƏSİL

İstehsal amillәrinin beynәlxalq hәrәkәti

13.1. Dünya valyuta bazarı

Hәr bir dövlәt özünün milli pul vahidinә malik olur. Onunla çox şey almaq
mümkündür. Lakin bu, mümkünat konkret dövlәtә aiddir. Digәr dövlәtlәrdә isә hәr
hansı әmtәә vә xidmәtin alınması üçün hәmin ölkәnin pul vahidini әldә etmәk lazım
gәlir. Hәmin pullar valyuta adlandırılır. 

Valyuta (italyanca - valuta - dәyәr, ingiliscә Currency - valyuta) hәr hansı bir
dövlәtdә istifadә olunan pul vahididir (milli valyuta). “Valyuta” termini, hәmçinin,
beynәlxalq hesablaşmalarda istifadә edilәn, xarici dövlәtlәrә mәxsus pul nişanları,
veksellәr, çeklәr, banknotlar şәklindә kredit vә pul sәnәdlәrinә şamil edilir. Valyutalar
işlәnmә qaydasından asılı olaraq tam çevrilәn, qismәn çevrilәn vә çevrilmәz valyutalara
ayrılır. Avro, ABŞ dolları supervalyuta hesab olunur.

Hәr hansı dövlәtin iqtisadiyyatı inkişaf etmiş maliyyә bazarı olmadan mövcud ola
bilmәz. Valyuta bazarı maliyyә bazarının tәrkib hissәsidir. Valyuta bazarı (ingiliscә -
foreign exchange market vә ya currency market - valyuta bazarı) xarici valyuta ilә
alqı-satqı әmәliyyatlarının vә xarici valyutada qiymәtli kağızlar üzrә әmәliyyatların,
hәmçinin, valyuta kapitalının investisiyalaşdırılması üzrә әmәliyyatların hәyata
keçirilmә sindә tәzahür edәn iqtisadi münasibәtlәr sahәsidir. Valyuta bazarında alıcının
simasında tәlәb satıcının simasında tәkliflә qarşılaşır. Valyuta bazarı, bir tәrәfdәn, bank -
lar, brokerlәr vә digәr maliyyә institutları arasında xarici valyuta alqı-satqısı zamanı
vasitәçi kimi çıxış edәn xüsusi mexanizmdir. Digәr tәrәfdәn isә o, banklar vә müştәrilәr
arasında münasibәtlәrә xidmәt edir. Valyuta bazarlarının iştirakçıları valyuta ilә
әmәliyyatlar hәyata keçirәn kommersiya vә mәrkәzi banklar, hökumәt vahidlәri, broker
tәşkilatları, maliyyә institutları, sәnaye-ticarәt firmaları vә fiziki şәxslәrdir. İngilisdilli
mühitdә valyuta bazarı, adәtәn, Foreks adlanır. Geniş mәnada Foreks (ingiliscә - Forex,
bәzәn FX, FOReign Exchange - xarici mübadilә) sәrbәst qiymәtlәrlә valyuta
mübadilәsinin banklararası bazarıdır. Buna görә dә, bir qayda olaraq, “Foreks bazarı”
(Forex market, FX-market) uzlaşdırılmasından istifadә edilir. “Foreks” anlayışı bütün
valyuta әmәliyyatlarının mәcmusunda deyil, valyutanın qarşılıqlı dәyişdirilmәsi

tәyinatında tәtbiqini tapır.
Valyuta bazarı aşağıdakı әsas funksiyaları yerinә yetirir:
❒ beynәlxalq mal, xidmәtlәr vә kapitalların dövriyyәsinә xidmәt;
❒ valyutaya olan tәlәb vә tәklif әsasında valyuta kursunun formalaşması;
❒ valyuta vә kredit risklәrindәn hedcinq (sığortalama);
❒ pul-kredit siyasәtinin aparılması (mәrkәzi banklar, FES, xәzinәdarlıqlar);
❒ müxtәlif borc öhdәliklәri üzrә (kommersiya bankları, müәssisәlәr) valyuta

kurslarının fәrqi vә faiz dәrәcәlәri şәklindә mәnfәәt әldә edilmәsi.
Valyuta bazarlarını aşağıdakı bir sıra әlamәtlәr üzrә tәsnifatlandırmaq olar:
❒ yayılma sahәsinә (yayılma dәrәcәsinә vә ya әhatә dairәsinә görә) görә

(beynәlxalq maliyyә mәrkәzlәri vә daxili valyuta bazarları);
❒ valyuta mәhdudiyyәtlәrinә görә;
❒ valyuta resurslarının növlәrinә görә;
❒ mütәşәkkillik dәrәcәsinә görә.
Beynәlxalq sövdәlәşmәlәrin aparıldığı valyuta bazarı dünya vә ya beynәlxalq valyuta

bazarı vә bazarları (international currency markets) adlanır. Dünya valyuta bazarı (world
currency market) beynәlxalq tәdiyә dövriyyәsindә geniş istifadә edilәn valyuta
әmәliyyatlarının hәyata keçirildiyi regional vә daxili valyuta bazarlarının qarşılıqlı
hәrәkәtdә olduğu dünya bazarıdır. Buraya dünyanın müxtәlif regionlarında vә ya
beynәlxalq ticarәt mәrkәzlәrindә lokallaşmış ayrı-ayrı bazarlar daxildir. Valyuta
bazarında xarici ticarәt hesabları, kapitalın miqrasiyası, turizm, hәmçinin, valyuta
risklәrinin sığortalanması vә intervensiya tәdbirlәrinin aparılması ilә bağlı geniş
әmәliyyatlar hәyata keçirilir. Dünya valyuta bazarı qlobal miqyasda beynәlxalq ticarәtin
vә xarici valyutaların mübadilәsinin hәyata keçirildiyi әn böyük maliyyә bazarıdır. Bu
bazarda hәr gün yüz milyardlarla dollar mәblәğindә sövdәlәşmә  baş verir.

Mütәşәkillik baxımından valyuta bazarı birja vә birjadankәnar olur. Birja valyuta
bazarı (foreign exchange market) maliyyә bazarının sektoru kimi tәlәb vә tәklif
әsasında xarici valyutada alqı-satqının hәyata keçirildiyi birjadır. Valyuta birjası (cur-
rency exchange) valyuta kursu әsasında bir-birindәn fәrqli iki pul vahidinin
mübadilәsinin hәyata keçirildiyi birjadır. Valyuta birjasında hәm azad, hәm dә rәsmi
valyuta kursu fәaliyyәt göstәrir. Rәsmi valyuta kursu әsasında dövlәtin bütün valyuta
әmәliyyatları aparılır. Bu kurs hәm dә valyuta birjalarının iş saatından kәnar vaxt
әrzindә dә hәyata keçirilәn bütün valyuta әmәliyyatları üçün әsas meyar hesab edilir.

Valyuta bazarları birjadankәnar formada da çıxış edir. Birjadankәnar valyuta bazarı
(off-floor foreign exchange market) telefon, telefaks, kompüter şәbәkәsi vasitәsi ilә
aparıla bilәn, valyuta birjasının üzvlәri vә ya üzvlәri olmayan dilerlәr tәrәfindәn tәşkil
olunan valyuta bazarıdır. Buna hәm dә valyuta dilinqi (ForEx DEALING) dә deyilir.
Birja dan kәnar valyuta bazarının üstünlüklәri valyuta mübadilәsi әmәliyyatlarında aşağı
xәrclәr vә valyuta birjalarından fәrqli olaraq hesablalaşmaların daha sürәtlә
aparılmasıdır.

Valyuta bazarlarını tәsnifatlandıranda onları avrovalyuta, avroistiqraz, avrokredit,
avrodeopozit, hәmçinin, “qara” vә “boz” bazarlara da ayırırlar. Avrovalyuta (eurocur-
rency) bankların başqa ölkәlәrdә, әsasәn dә, Avropa ölkәlәrindә yerlәşdirilmiş vә hәmin
ölkәnin valyutası ilә ifadә edilәn pul vәsaitlәridir. Mәsәlәn, Yaponiya bankının Avropa
bankına yapon iyeni ilә qoyduğu әmanәt hәmin banka avroiyenlә kredit vermәk imkanı
yaradır.

Tәcili ticarәt son illәr maliyyә bazarlarının inkişafının çox mühüm seqmentidir.
Tәcili bazarların sürәtli inkişafına malların qiymәtlәrinin vә maliyyә alәtlәrinin mövcud
dәyişkәnliyi kömәk edir. Tәcili bazarların forvard müqavilәlәri bazarı, fyuçerslәr vә
opsionlar bazarlarını ıәhatә edir.

Dünya valyuta bazarında ticarәt sövdәlәşmәlәrinin әsas iştirakçıları kimi bir çox
hallarda bazar prosesindә diler funksiyasını yerinә yetirәn iri kommersiya bankları
çıxış edirlәr. Bu şәkildә onlar iki vә daha artıq valyutanın mövqeyini saxlayır, yәni bu
valyutalarda ifadә edilmiş qoyuluşlara malikdirlәr. Bәzәn kommersiya bankları broker
rolunda çıxış edirlәr. Belә olduqda, onlar müәyyәn valyutaların “mövqeyini saxlamır”,
yalnız satıcıları vә alıcıları bir araya gәtirir.

Beynәlxalq (dünya) valyuta bazarları Qәrbi Avropanın, ABŞ-ın, Yaxın Şәrqin, Şәrqi
Asiyanın әsas maliyyә mәrkәzlәrindә cәmlәşmişdir. Daha iri mәrkәzlәr Londonda,
Nyu-Yorkda, Frankfurt-Maynda, Parisdә, Sürixdә, Tokioda, Sinqapurda vә s. yerlәşir.
Bәzi qiymәtlәndirmәlәrә görә, illik dövriyyәnin 1/3-dәn yarısına qәdәri London
bazarının üzәrinә düşür. O, tәdricәn Nyu-York bazarına çatır.

Dünya valyuta bazarında onun iştirakçıları üçün beynәlxalq telekommunikasiya
şәbәkәsi misilsiz әhәmiyyәt daşıyır. Mövcud şәbәkәnin müasir genişliyi maliyyә bazarı
iştirakçılarının bütün dünya üzrә 24 saat әrzindә әmәliyyatlar aparmasını tәmin edir.
Burada xüsusi yeri 1977-ci ildәn fәaliyyәt göstәrәn ümumdünya banklarası maliyyә
telekommunikasiya şәbәkәsi SWİFT tutur. Onun müasir xidmәtlәr şәbәkәsi 4000 minә
qәdәr hәm dә bank olmayan tәşkilatları - broker, diler, klirinq, sığorta vә digәr firmaları
әhatә edir. Hazırda dünyada hәr gün 1,5 trilyon dollar hәcmindә valyutadәyişimә
әmәliyyatı hәyata keçirilir ki, bunların da 90%-i ticarәt vә maliyyә qoyuluşları ilә
әlaqәdar deyildir.

13.2. Valyuta mübadilә kursu vә valyuta әmәliyyatları

Xarici valyuta bazarında brokerlәr vә dilerlәr, demәk olar ki, valyuta mübadilә
kurslarında istәnilәn dәyişiklik haqqında fasilәsiz, dәrhal informasiyaya malik olurlar.
Bu bilgilәrә tәlәbatı o qәdәr dә operativ olmayan digәr tәsәrrüfat agentlәri müvafiq
informasiyanı gündәlik qәzetlәrin maliyyә xronikası bölmәsindәn ala bilәrlәr.

Mәzәnnә, kurs (latınca - cursus - qaçış) aksiyalar, istiqraz vәrәqәlәri vә başqa
qiymәtli kağızların alış vә satış qiymәtidir.

Valyuta mәzәnnәsi, kursu (iexchange rate) bir ölkәnin pul vahidinin digәr ölkәnin

pul vahidindә, hәmçinin, qiymәtli metallar vә qiymәtli kağızlarda ifadәsinin qiymәtidir
(katirovka). “Valyuta mübadilәsi” anlayışı onun konvertirliyi (konvertasiya) xassәsi
ilә bağlıdır.

Konvertasiya (latınca - converto - dәyişirәm, çevirirәm) pul vәsaitlәrinin vә qiymәtli
kağızların, bir milli valyutanın digәr milli valyutaya mövcud mәzәnnә vә ya tәyin
olunmuş şkala әsasında mübadilәsidir.

Valyutanin konvertasiyalığı (ingiliscә - currency convertibility - valyuta dönmәsi)
bir ölkәnin pul vahidlәrinin beynәlxalq tanınmış ödәmә vasitәlәri әsasında digәr
ölkәnin valyutası ilә azad mübadilәsidir.

Broker (ingilis vә fransızca - brocour - vasitәçi, kiçik ticarәtçi) әmtәә, qiymәtli
kağızlar vә valyuta birjasında vasitәçilik edәn şәxsdir. Broker ona almaq vә satmaq
tapşırığı verәnin adından vә onun hesabına fәaliyyәt göstәrir, vasitәçiliyә görә müәyyәn
gәlir әldә edir. Diler (ingiliscә - dealer - ticarәt aparan, agent) isә sadә agent-vasitәçi
(broker) keyfiyyәtindә deyil, öz adından vә öz şәxsi hesabından (iş üçün öz pul
vәsaitlәrini qoyan qitmәtli kağız, valyuta, qiymәtli metallar alış-verişini hәyata keçirәn)
birja әmәliyyatları keçirәn, fond birjasının agenti olan ayrıca şәxs vә ya firmadır. Əgәr
broker alqı-satqıda yalnız vasitәçilik edir vә buna görә gәlir әldә edirsә, diler hәm dә
sonradan daha baha qiymәtә satmaq mәqsәdilә qiymәtli kağızlar alır. Diler digәr
mәnada malları topdan alaraq onun pәrakәndә vә ya kiçik partiyalarla satışını
reallaşdıran biznes iştirakçısı, fiziki vә hüquqi şәxs dә ola bilәr. Bir qayda olaraq,
dilerlәr istehsalçı firmanın agenti olmaqla diler şәbәkәsinin iştirakçıları rolunda çıxış
edirlәr. Dilerlәr bir-birilә, brokerlәrlә, bilavasitә alıcı vә ya satıcılarla sövdәlәşmәlәrә
girә bilәrlәr. Bәzi hallarda ayrı-ayrı kommersiya bankları da diler kimi çıxış edirlәr.

Valyuta kurslarının çoxu 2 әvvәlki iş gününә verilir. Bu kurslar, adәtәn, 2 üsulla
tәqdim olunur:

1) 1 vahid xarici valyuta almaq üçün zәruri olan dollar sayı;
2) 1 ABŞ dolları almaq üçün lazım olan xarici valyuta vahidlәrinin sayı.
Valyutaların әksәriyyәti üçün yalnız bir kurs - kassa (xәzinә) әmәliyyatları üzrә

mübadilә kursu aparılır. O, 48 saatdan çox olmayan dövr әrzindә bağlanacaq ticarәt
sövdәlәri üçün yararlıdır. Bundan başqa, xarici valyutaların böyük әksәriyyәti üçün
hәm dә tәcili әmәliyyatlar üzrә mübadilә kursları keçirilir. Tәcili sövdә vә ya forvard
sövdәlәşmәlәri (ingiliscә - forward transaction - forvard, ötür әmәliyyat) satılan
mәhsulun qiymәtini sövdәlәşmә anında tәyin etmәklә, onun gәlәcәkdә müәyyәn
tarixdә alıcıya çatdırılması barәdә satıcı ilә alıcının razılığa gәldiklәri nağd hesablı
tәcili sövdәlәşmәdir. Kassa әmәliyyatları üzrә mübadilә kurslarının vә tәcili
әmәliyyatlar üzrә mübadilә kurslarının hesablanmasında fәrq istәnilәn seçilmiş anda
müqayisә edilәn ölkәlәrdә bazar faiz normaları arasında mövcud fәrqi әks etdirir.

Valyuta bazarında müvafiq bazar seqmentlәri ilә birlәşdirilmiş, mәzmununa görә
müxtәlif olan әmәliyyatlar hәyata keçirilir. Banklararası valyuta bazarının әsas
seqmentlәri kassa bazarı (cari kursla sövdәlәr bazarı vә ya teleqraf köçürmәlәri bazarı,

buna Qәrb әdәbiyyatında “spot” bazarı da deyirlәr) vә tәcili bazardır (vә ya müddәtli
әmәliyyatlar bazarı).

Nağd bazar valyuta bazarının bir hissәsi olub, fasilәsiz fәaliyyәt göstәrir. Bu o
demәkdir ki, onun iştirakçıları valyutanı bütün iş vaxtı әrzindә ala vә ya sata bilәr.

İstәnilәn valyutanın ABŞ dollarına mәzәnnәsi “spot” bazarında müәyyәn edilir.
Bununla belә, vurğulanmalıdır ki, müәyyәn anda başqa valyutalar arasında birbaşa
münasibәt olmaya bilәr.

Valyuta әmәliyyatlarının fasilәsiz xarakterinә vә valyuta kurslarının daim müәyyәn
edilmәsinә baxmayaraq, bәzi maliyyә mәrkәzlәrindә “fiksinq” adlanan prosedur
mövcuddur ki, onun davamiyyәti müxtәlif ölkәlәrdә müxtәlifdir. Fiksinq (ingiliscә -
fixing - möhkәmlәndirmәk, tәyin etmәk) birjada mövcud, tәyin edilmiş zamanda
әmtәәnin qiymәti vә qiymәt kotirovkası, müxtәlif növ valyutaların rәsmi müәyyәn
edilmәsi prosesidir. Fiksinq xarici valyuta ilә birja ticarәtinin aparılması metodikasını
özündә ehtiva edir.

Satıcının kursu ilә alıcının kursu arasında olan fәrq “spred” vә ya “marja” adlanaraq
bankın bu kotirovkalardan valyuta әmәliyyatları apararkәn istifadә zamanı әldә etdiyi
gәliri ifadә edir. Bu rәsmi valyuta kotirovkası kommersiya banklarının müştәrilәrinә
valyuta bazarının konyunkturundan daha yaxşı baş aşmağa vә banklara olan
sәrәncamlarını daha dәqiq ifadә etmәyә imkan verir.

“Spred” vә ya “marja” anlayışlarının iqtisadi әdәbiyyatlarda daha konkret tәrifi
vardır:

Spred (ingiliscә - spread - yayılma, ümumi fәrq) açıq bazarlarda ticarәti aparılan
müxtәlif analoji mәhsulların qiymәt fәrqidir.

Marja (faransızca - marge - hüdud, sәhifәdәn sonra) malların qiymәti, qiymәtli
kağızların kursu vә s. göstәricilәri arasındakı fәrq. Ticarәt tәcrübәsindә marja, adәtәn,
malların alınma qiymәti ilә satılma qiymәti arasındakı fәrq kimi nәzәrә alınır.
Mahiyyәtcә, “marja” sözünә yaxın olanlar - “fәrq”, mәnfәәt”, depozit”dir.

Hәr hansı valyutanın kursu (bir qayda olaraq, ABŞ dollarına) vergüldәn sonra dörd
işarәdәn ibarәt rәqәmlә, yәni vahidin on minlәrlә payı ilә ifadә edilir. Bununla әlaqәdar
olaraq, dilerlәrin peşәkar terminologiyasında “pip”, yәni valyuta kursunun 1/10000
ifadә edәn “bәnd” anlayışından istifadә olunur. Mәsәlәn, fransız frankının ABŞ
dollarına olan kursunu 5,5950-5,5958 rәqәmlәri ilә ifadә etmәk olar ki, burada birinci
ifadә alqı kursuna, ikinci isә satqı kursuna müvafiqdir.

Hökumәt xarici valyuta bazarlarında dollar alaraq vә ya sataraq, valyutanın
mübadilә kursunu manipulyasiya edә bilәr. Xarici valyuta bazarlarında intervensiya
Açıq Bazar Federal Komitәsinin nәzarәti ilә Nyu-York Federal Ehtiyatlar Bankının
xarici әmәliyyatlar üzrә rәisinin rәhbәrliyi ilә hәyata keçirilir. ABŞ-ın Federal Ehtiyat -
lar Sisteminin praktiki hәyatına daxil olan valyuta intervensiyasının hәrәkәtlәrinin
xarakteri vә zamanının müәyyәn edilmәsindә Dövlәt Xәzinәdarlığı aparıcı rol oynayır.

Valyuta kursunun dәyişmәsi beynәlxalq ticarәtә (mal axınlarının hәcminә vә
istiqamәtinә) vә ölkәnin ödәmә balansına bilavasitә tәsir edir.

Valyuta kursunun formalaşmasın aşağıdakı bir sıra amillәrin tәsiri altında baş verir:
❒ inflyasiyanın sürәti;
❒ alıcılıq balansının vәziyyәti;
❒ müxtәlif ölkәlәrdә faiz dәrәcәlәrinin fәrqi;
❒ valyuta bazarlarının fәaliyyәti vә spekulyativ valyuta әmәliyyatları;
❒ beynәlxalq hesablarda avrobazarda müәyyәn valyutadan istifadә dәrәcәsi;
❒ valyutaların kurs münasibәtinә, hәmçinin, beynәlxalq ödәnişlәrin sürәtlәnmәsi

vә ya lәngimәsi dә tәsir edir;
❒ milli vә dünya bazarlarında etibar dәrәcәsi
❒ valyuta siyasәti.
Kotirovka (fransızca - coter - nömrәlәmә, nişanlama) alqı vә ya satqı etmәyә hazır

olan satıcı vә ya alıcının elan etdiyi (oferta tәklif edilir) malın qiymәtidir (kurs, faiz
dәrәcәsi). Fond birjalarında kotirovka qiymәtli kağızların kursunun müәyyәn edilmәsi,
mal birjalarında mallara qiymәt qoyulması vә onların birja bülletenlәrindә dәrc
olunmasıdır. Bәzәn kotirovka alqı vә satqının ofertinin qiymәti deyil, yalnız bağlanmış
sövdәnin qiymәti hesab edilir. Birjalarda qiymәti xüsusi kotirovka komissiyası
(komitәsi) qeydiyyatdan keçirir. Adәtәn, birja sessiyasının açılış vә bağlanış qiymәtlәri,
günün maksimal vә minimal qiymәtlәri dәrc edilir. Belә dәrclәri “rәsmi kotirovka”
adlandırırlar. Kotirovkalar hәrracda bazarın konyunkturunu, tәlәb vә tәklifin nisbәtini
әks etdirir. Birbaşa vә әks (dolayı) kotirovka növlәri fәrqlәndirilir. Birbaşa kotirovka
ticarәt obyekti vahidinin qiymәtini ifadә edir vә ona çox hallarda rast gәlinir. Mәsәlәn,
1 litr benzinin qiymәti 1,20 ABŞ dollarıdır. Çox vaxt kotirovkanın yazılışı kәsr şәklindә
olur: 1,20 dollar/1 litr benzin. Surәtdә ödәnişin qiymәti vә valyuta, mәxrәcdә - ölçü
vә malın adı göstәrilir. Əks (dolayı) kotirovka - bir pul vahidinә nә qәdәr mal almaq
mümkün olduğunu göstәrir. Mәsәlәn, 1 dollara 0,8333 litr benzin almaq olar. Bu
kotirovkanın qısa ifadәsi belә olacaq: 0,8333 litr benzin/dollar. Surәtdә malın hәcmi,
ölçüsü, adı, mәxrәcdә - ödәnişin valyutası göstәrilir. Çox hallarda әks kotirovkaya
valyu ta mübadilәsi әmәliyyatlarında rast gәlinir. Ənәnәvi olaraq bir çox ölkәlәrin
mübadilә mәntәqәlәrindә 1 dollar almaq üçün nә qәdәr milli valyuta gәrәk olduğu
göstәrilir.

Valyuta әmәliyyatları sferasında faiz dәrәcәlәrinin pariteti adlan nәzәri müddәadan
istifadә olunur. Faiz dәrәcәlәrinin pariteti (interest-rate parity) forvard mübadilә kursu
ilә spot kursu arasındakı fәrqin müvafiq ölkәdә faiz dәrәcәsi ilә daxili faiz dәrәcәsinin
fәrqinә bәrabәr olduğunu bildirәn nәzәri müddәadır. Faiz dәrәcәsi paritetinin әsas şәrti
ondan ibarәtdir ki, müxtәlif valyutalara qoyuluşlardan heçlәşdirilmiş gәlirlilik, faiz
dәrәcәsi sәviyyәsindәn asılı olaraq, eyni olmalıdır.

Faiz dәrәcәsinin paritetinin iki versiyası mövcuddur:
1. Faiz dәrәcәsinin örtülü pariteti;
2. Faiz dәrәcәsinin örtülü olmayan pariteti.
Faiz dәrәcәsinin paritetini faiz dәrәcәlәri ilә valyuta kursları arasında qarşılıqlı

münasibәt quran fundamental bәrabәrliyә aid etmәk olar.

13.3. Qiymәtli kağızlar bazarı vә dünyanın әsas fond birjaları

Fond (fransızca - fond, latınca - fondus - әsas, tәmәl)  pul vә maddi vәsaitlәrin
müәyyәn mәqsәdlәr üçün bir yerә cәmlәndiyi yer (pensiya fondu, neft fondu),  müәyyәn
fәaliyyәt növlәrinә, sosial qruplara yardım göstәrmәk üçün yaradılan tәşkilatdır
(xeyriyyә, elm, mәdәniyyәt fondları). Fondların alqı-satqısı müvafiq fond vә ya qiymәtli
kağızlar bazarında hәyata keçirilir.

Fond bazarı, qiymәtli kağızlar bazarı (ingiliscә - stock market - fond bazarı)
sәhmlәrin, istiqrazların, çeklәrin, akkreditivlәrin, veksellәrin vә digәr pul öhdәliklәrini
yerinә yetirәn bilәn qiymәtli kağızların sәrbәst alqı-satqısının aparıldığı bazarlardır.
Fond bazarı maliyyә bazarının tәrkib hissәsidir. Ümumi formada fond bazarı onun
iştirakçıları arasında qiymәtli kağızların buraxılması vә dövriyyәsi ilә әlaqәdar iqtisadi
münasibәtlәrin mәcmusunu ifadәlәndirir.

Qiymәtli kağızlar listinq prosesindәn keçirlәr. Qiymәtli kağızların sәnәdlәri eksper-
tizadan keçdikdәn vә qiymәtli kağız birinci vә ya ikinci sәviyyә kotirovka vәrәqinә
daxil olduqdan sonra onlar listinq prosesini keçmiş hesab edilir. Listinq (ingiliscә - list
- siyahı) qiymәtli kağızların birja siyahısına (birja hәrraclarına buraxılmış qiymәtli
kağızların siyahısı) daxil edilmәsi, qiymәtli kağızların birja tәrәfindәn müәyyәn edilmiş
şәrt vә qaydalara uyğunluğuna nәzarәtin hәyata keçirilmәsi prosedurlarının
mәcmusudur.

Qiymәtli kağızlar bazarlarının tәsnifatları qiymәtli kağızların tәsnifatı ilә çox
oxşardır. Onları aşağıdakı kimi fәrqlәndirirlәr:

❒ beynәlxalq vә milli qiymәtli kağızlar bazarları;
❒ regional qiymәtli kağızlar bazarları;
❒ konkret növ qiymәtli kağızlar bazarları (sәhmlәr, istiqrazlar vә s.);
❒ dövlәt vә korporativ (qeyri-dövlәt) qiymәtli kağızlar bazarları;
❒ ilkin vә törәmә qiymәtli kağızlar bazarları.
Qiymәtli kağızlar bazarının, kapitalda olduğu kimi, pula әsaslanan hissәsindә o,

fond bazarı adlanır. Fond bazarı qiymәtli kağızlar bazarının böyük hissәsini yaradır.
Qiymәtli kağızlar bazarının mühüm hissәsi pul bazarıdır ki, burada qısamüddәtli borc
öhdәliklәri, әsasәn dә, xәzinәdarlıq veksellәri (biletlәri) dövriyyәdә olur.

Pul bazarı (money market) pul vәsaitlәrinin bir il müddәtinә alqı-satqısının, krediti
vә borc almasının tәqdimatının hәyata keçirildiyi iqtisadi münasibәtlәr sistemi,
bazarıdır. Pul vәsaitlәrinin bir il müddәtindәn artıq alqı-satqısının, krediti vә borc
almasının tәqdimatının hәyata keçirildiyi iqtisadi münasibәtlәr sistemi isә Kapital
bazarı (capital market) adlanır. Pul bazarı bazar iştirakçılarının mal almaq vә xidmәtlәri
ödәmәk üçün kreditlәrә vә borclara olan cari (qısamüddәtli) tәlәbatlarını ödәmәyә
xidmәt edir. Pul bazarında sövdәlәrin böyük hissәsini valyutaların alqı-satqısı üzrә
sövdәlәr tәşkil edir. Dünya kapital bazarının әsas subyektlәri özәl biznes, dövlәtlәr,
hәmçinin, beynәlxalq maliyyә tәşkilatlarıdır (DB, BVF). Bütün bu vә ya digәr әlamәtlәr
pul vә kapital bazarlarını (capital markets) fәrqlәndirir:

Şәkil 15. Dünya pul bazarının vә dünya kapital bazarının fәrqlәri

Fond bazarlarının beynәlmilәşmәsi forması kimi beynәlxalq fond bazarı çıxış edir.
Beynәlxalq fond bazarı (international stock market) ayrı-ayrı ölkәlәrin fond
bazarlarının bir araya gәlәrәk vahid birlәşmiş sistem yaratmaqla, qiymәtli kağızlarla
müxtәlif әmәliyyatların keçirildiyi beynәlxalq bazarlardır. Beynәlxalq fond bazarı
dünya kapital bazarının tәrkib elementi olaraq pul bazarı ilә birlikdә qlobal maliyyә
sisteminin tәşkil edir. Beynәlxalq fond bazarı hәm dә milli fond bazarlarının üstqurumu
kimi ikinci maliyyә resursları bazarı olaraq çıxış edir. Əgәr milli fond bazarlarında
maliyyә sövdәlәrinin subyektlәri hәmin ölkәnin hüquqi vә fiziki şәxslәridirsә,
beynәlxalq fond bazarı müxtәlif ölkәlәrin hüquqi vә fiziki şәxslәridir. Bu vәziyyәtin
mühüm әhәmiyyәti vardır. Belә ki, borclularla kreditorlar arasında bağlanmış sövdәlәr
pul-kredit resurslarının bir valyutadan digәrinә transformasiyasını nәzәrdә tutur.
Beynәlxalq fond bazarının formalaşması ETT, onun doğurduğu yeni nәhәng kapital-
tutumlu layihәlәrlә, hәmçinin, onun hәyata keçirilmәsi üçün güclü maliyyә vәsaitlәri
mәnbәlәri axtarıb tapmaq zәrurәti ilә bağlıdır.

Beynәlxalq fond bazarının formalaşmasına vә onun coğrafi sәrhәdlәrinin
genişlәnmәsinә kömәk edәn bir sıra amillәr mövcuddur. Onlara aşağıdakılar aiddir:

❒ iqtisadiyyatın milli vә xarici sektorları arasında artan qarşılıqlı әlaqә;
❒ dövlәt tәrәfindәn pul vә kapital axınlarının, valyuta kurslarının, bir sıra hallarda

isә әmәk resurslarının miqrasiyasının yenidәn tәnzimlәnmәsi;
❒ ticarәt әmәliyyatlarında yeniliklәrin tәtbiqi, beynәlxalq ticarәt vә fond birjalarının

rolunun vә әhәmiyyәtinin artması, ödәmә hesablarının tәkmillәşdirilmәsi;
❒ EHM bazasında banklararası telekommunikasiyaların inkişafı, maliyyә

aktivlәrinin elektron köçürülmәsi.
Beynәlxalq fond bazarı öz strukturuna görә hәm dә müxtәlif maliyyә-kredit

institutlarının mәcmusudur ki, beynәlxalq iqtisadi institutlar sahәsindә kapitalın

Meyarlar Dünya pul bazarı Dünya kapital bazarı

1. Kapitalın ixracı
forması

Pul şәklindә (depozitlәr),
yәni beynәlxalq alıcılıq vә ödәniş

qabiliyyәtli vasitә

Özüartan dәyәr şәklindә - bank
kreditlәri vә borcları

2. Kreditlәrin
müddәtlәri

Qısamüddәtli xarakter
(1 ilә qәdәr)

Ortamüddәtli vә uzunmüddәtli
xarakter (1 ildәn artıq)

3. Kreditlәrin
mәqsәdi

Dövriyyә vәsaitlәrinin
tamamlanması üçün

Əsas kapitalın tamamlanması
üçün

4. Kreditin tәtbiqi
sahәsi

Dövriyyә sahәsinә - beynәlxalq
ticarәtә xidmәt

Geniş istehsal prosesinә xidmәt -
tikinti, yenidәnqurma

yerdәyişmәsi onların vasitәsilә hәyata keçirilir. Buraya TMŞ-lәr, TMB-lәr, beynәlxalq
fond birjaları vә maliyyә-kredit institutları, dövlәt agentliklәri, müxtәlif maliyyә
vasitәçilәri (broker-diler tәşkilatları) daxildir.

Qiymәtli kağızların alqı-satqısının fond birjalarında hәyata keçirilir. Fond birjası
(stock exchange) mütәşәkkil, müәyyәn yerdә yerlәşdirilmiş, müәyyәn edilmiş qay-
dalarla müntәzәm fәaliyyәt göstәrәn qiymәtli kağızlar bazarıdır. Fond birjalarının әsas
vәzifәsi qiymәtli kağızların normal tәdavülü tәmin emәk, mәzәnnәni müәyyәnlәş -
dirmәk vә onun aşkarlamaq, qiymәtli kağızlar bazarının iştirakçılarına lazımi şәrait
yaratmaqdan vә müvafiq fәaliyyәtlәri tәnzimlәmәkdәn ibarәtdir. Fond birjasında
qiymәtli kağızların alqı-satqısı onlara olan tәlәb vә tәklifin tәsiri altında tez-tez dәyişәn
birja kursu әsasında hәyata keçirilir.

Fond birjaları müvafiq assosiasiyalar, birliklәr vә federasiyalar yaradırlar. Bunların
içәrisindә Fond Birjalarının Beynәlxalq Federasiyası mühüm yer tutur. Fond
Birjalarının Beynәlxalq Federasiyası, IFSE (International Federation of Stock Ex-
changes) sәhmdarlarının bәrabәr hüqüqlarını vә qiymәtli kağızlar bazarının strukturu-
nun koordinasiyasını tәmin edәn beynәlxalq tәşkilatdır. Əsas vәzifәsi fond bazarına
tәsir göstәrәn siyasәti formalaşdırmaqdan, qiymәtli kağızlar ticarәtini, birja işinin
texnika vә texnologiyasını tәnzimlәmәkdәn ibarәtdir. Mәnzil-qәrargahı Parisdәdir.

Beynәlxalq fond bazarı kapitalın kütlәvi ixracı, hәr şeydәn әvvәl, әsas transmilli
korporasiyaların vә bankların yerlәşdiyi ölkәlәrdәn ixracı nәticәsindә formalaşmışdır.
O, iqtisadi artımın dünya prosesini sürәtlәndirәn vә iqtisadiyyatın müxtәlif subyektlәr
üçün azad kapitalın beynәlxalq bazarına girişi asanlandıran amildir. Beynәlxalq fond
bazarının iştirakçılarının dairәsi daim genişlәnir, onlara daha çoxlu sayda milli maliyyә-
kredit institutları, BMT, ATƏT tәşkilatları vә s. qoşulur. Beynәlxalq fond bazarı hazırda
dövlәtlәrin, onların iqtisadiyyatlarının yaxınlaşmasında, yeni dünya ictimai-iqtisadi
qaydalarına keçiddә mühüm rol oynayır.

Bütün dünyada 200-dәn çox fond birjası vardır ki, onlardan әn irilәri ABŞ-da, Böyük
Britaniyada, AFR-dә vә Yaponiyada yerlәşir. Fond birjalarının meydana gәlmәsi
formalaşmış vә inkişaf etmiş ticarәt-istehlak vә ya sәnaye strukturunun olması ilә
şәrtlәndirilir. Ona görә dә әn mәşhur vә iri birjalar hәlә orta әsrlәrdә inkişaf etmiş vә
öz potensialını qoruyub saxlamış ölkәlәrdә yerlәşir.

ABŞ-ın әn iri fond bazarları aşağıdakılar sayılır: “Qiymәtli Kağızlar üzrә Milli
Dilerlәrin Avtomatik Kotirovka Sistemi” - NASDAQ, Amerika Fond Birjası - AMEX
vә Nyu-York Fond Birjası - NYSE. Amerika fond bazarı artıq uzun müddәtdir ki,
qiymәtli kağızların dünya dövriyyәsindә ilk mövqelәri tutur.

Qiymәtli Kağızlar üzrә Milli Dilerlәrin Avtomatik Kotirovka Sistemi, NASDAQ
(National Association of Securities Dealers Automated Quotation System, NASDAQ)
yüksәk texnoloji şirkәtlәrin sәhmlәri üzrә ixtisaslaşmış Amerika birjadankәnar
bazarıdır. 1971-ci ilin 5 fevarlında tәsis edilmişdir. Kompüterlәrdәn istifadә әsasında
bazar iştirakçıları sistemini әhatә edәn bu birjadankәnar bazarda 3200-dәn çox şirkәtin
sәhmlәri ilә ticarәt aparılır. ABŞ-ın Nyu-Yok şәhәrindә yerlәşir.

Amerika Fond Birjası, AMEX (American Stock Exchange, AMEX) tәkrar dәrәcәli
qiymәtli kağızların ticarәti üzrә sövdәlәşmәlәrin aparıldığı ABŞ birjasıdır. 1911-ci ildә
yaranmışdır. Amerika Fond Birjası opision vә fyuserslәrin inkişaf etmiş bazarı kimi
çıxış edir. ABŞ-ın Nyu-Yok şәhәrindә yerlәşir.

Nyu-York Fond Birjası, NYSE (New York Stock Exchange, NYSE) sәhmlәr vә digәr
qiymәtli kağızlar üzrә ticarәtin reallaşdırıldığı ABŞ-ın baş fond birjasıdır. Birja 1792-
ci ildә Nyu-York brokerlәri arasında bağlanmış sazişlә fәaliyyәtә başlamışdır. Burada
3500-dәn çox şirkәtin qiymәtli kağızlarının ticarәti aparılır. ABŞ-ın Nyu-Yok şәhәrindә
yerlәşir.

Böyük Britaniya әrazisindә 22 fond birjası vardır ki, onlardan әn irilәri Birmingem,
Qlazqo, Liverpul vә London birjaları hesab olunurlar. London Fond Birjası, LSE (Lon-
don Stock Exchange, LSE) Böyük Britaniyanın vә bütövlükdә Avropanın әn iri vә
qәdim birjasıdır. Əsası rәsmәn 1801-ci ildә qoyulsa da, başlanğıc fәaliyyәt tarixi 1570-
ci ilә “Kral birjası” yaranışına gedib çıxır. Birjada kotirovka edilәn qiymәtli kağızlar
әsas vә alternativ olaraq iki bazara bölünür. Sәhmlәrin әsas bazarında iri emitentlәrin
listinqin sәrt tәlәblәrinә cavab verәn qiymәtli kağızları da dövr edir. Alternativ sәhm
bazarı bir qәdәr yumşaq normalarla xarakterizә edilәrәk innovasiya texnologiyalarında
ixtisaslaşan gәnc şirkәtlәrin qiymәtli kağızları ilә ticarәt üçün meydan rolunu oynayır.
Birjada hәrraca çıxarılan sәhmlәrin 50%-dәn çoxu xarici emitentlәrә mәxsusdur ki, bu
da London Fond Birjasını beynәlxalq birjalar sinfinә aid etmәyә imkan verir. Birjanın
rәsmi adı Böyük Britaniya Birlәşmiş Krallığının vә İrlandiya Respublikasının
Beynәlxalq Fond Birjasıdır. Böyük Britaniyanın paytaxtı London şәhәrindә yerlәşir.

AFR әrazisindә 7 fond birjası yerlәşir: Frankfurt, Düsseldorf, Hamburq, Münhen,
Ştutqart, Bremen vә Hannover. Frankfurt Fond Birjası, FWB әn iri alman fond
birjasıdır. (Frankfurter Wertpapierbörse, FWB). Bu, qiymәtli kağızlarla әmәliyyatların
aparıldığı Almaniyanın әn qәdim vә әn böyük fond birjasıdır. Birjada ilk әmәliyyatlar
1820-ci ildә aparılsa da, mövcudluq tarixi 1585-ci ildәn hesablanır. Birjanın әsas
emitentlәri kimi Almaniya bankları çıxış edir vә burada qiymәtli kağızların dövriyyәsi
bütün AFR fond bazarının dövriyyәsinin 90%-ni tәşkil edir. Frankfurt Fond Birjası
Avropada London Fond Birjasından sonra böyüklüyünә görә ikincidir. AFR-in Frakfurt
şәhәrindә yerlәşir.

Yaponiyada Tokio, Naqoya, Kioto, Osaka, Xirosima, Koba, Niiqata, Fukuoka vә
Sapporo şәhәrlәrindә yerlәşәn 9 fond birjası vardır. Tokio Fond Birjası - TSE
Yaponiyanın әsas fond bazarıdır vә hazırda kapitallaşma hәcminә görә dünya
reytinqindә ikinci yeri tutur. 

Tokio Fond Birjası, TSE (yaponca -東京証券取引, ingiliscә - Tokyo Stock Ex-
change, TSE) qiymәtli kağızlarla ticarәt әmәliyyatlarının aparıldığı Asiyanın әn böyük
fond birjasıdır. 1878-ci ildә yaradılmışdır. Tokio Fond Birjası Asiya vә Okeaniya (Asian
and Oceanian Stock Exchanges Federation, AOSEF) fond birjalarının tәrkibinә daxildir
ki, o, hәmin regionda vahid informasiya mәkanı yaradılması mәqsәdilә 19 fond

birjasını (bunların sırasında Bombey, Şanxay, Honkonq, Hindistan vә digәr iri birjalar
vardır) birlәşdirir. Birja Yaponiyanın qiymәtli kağızlar dövriyyәsinin 80%-ni özündә
cәmlәşdirir vә dünyanın әn nüfuzlu ticarәt meydanlarından biri sayılır. Yaponiyanın
paytaxtı Tokio şәhәrindә yerlәşir.

13.4. Beynәlxalq vә regional kredit
tәşkilatları vә qlobal maliyyә insititutları

Kredit (latınca - creditum - o inanır, o borc verir) faiz ödәmәk şәrtilә pul vә ya
әmtәә formasında verilәn borcdur. Kreditin hәrәkәti zamanı kreditorla borc alan
arasında müәyyәn iqtisadi münasibәtlәr baş verir. Kreditin iki növünü: qısamüddәtli
vә uzunmüddәtli növlәrini fәrqlәndirirlәr. Kreditin dövlәt, kommersiya, veksel, is-
tehlak, ipoteka, kommunal, kәnd tәsәrrüfatı vә beynәlxalq formaları vardır. Müasir
dünyada kredit borc kapitalının hәrәkәtinin bir forması vә biznesin inkişaf stimuludur.
Bazar iqtisadiyyatında bütün tәsәrrüfat fәaliyyәti kredit sistemi üzәrindә qurulur.

Beynәlxalq kredit (international credit) qaytarılma, tәxirә salınmama, faiz tәminatlı
vә ödәnişli şәrtliliklәrinә әsaslanan valyuta vә әmtәә resurslarının tәqdimatı ilә bağlı
beynәlxalq münasibәtlәr sahәsindә borc kapitalının hәrәkәtidir. Beynәlxalq kreditin
mәnbәlәri dövlәtin pul yığımları, özәl sektorun pul әmanәtlәri vә dövriyyә prosesindә
müvәqqәti olaraq müәssisәlәrin pul formasın da azad edilәn kapitalının bir hissәdir.

Beynәlxalq (dünya) kredit bazarı (international credit market, world credit market)
qәbul olunmuş kreditlәşmә prinsiplәrinә әsaslanaraq müvafiq bazar subyektlәri
arasında borc kapitalının hәrәkәtinin hәyata keçirildiyi maliyyә bazar sferasıdır. Dünya
maliyyә bazarı daha çox qiymәtli kağızların emissiyası vә alqı-satqısı hәyata keçirilәn
borc kapitalı bazarının bir hissәsidir. Beynәlxalq kredit bazarı strukturunda beynәlxalq
borc qiymәtli kağızlar bazarını vә beynәlxalq bank kreditlәri bazarını vә onun әsas
seq menti olan avrobazarı ayırırlar. Borc qiymәtli kağızlar bazarı qiymәtli kağızların
emissiyası, alqı-satqısı hәyata keçirilәn ssuda kapitalları bazarının bir hissәsi,
beynәlxalq bank kreditlәri bazarı isә fәrdi, unifikasiya olunmamış borc öhdәliklәri
bazarıdır. Nәzәriyyәçilәr eyni zamanda, әnәnәvi olaraq, qısamüddәtli ssuda kapitalını
(pul bazarı) vә orta vә uzunmüddәtli kapitalı (kapital bazarı) fәrqlәndirirlәr. Kredit
bazarının operatorları olaraq DB, korporativ borclular, banklar vә dövlәt maliyyә
institutları çıxış edirlәr.

Dünyada borc kapitalı ilә bağlı bir sıra beynәlxalq maliyyә mәrkәzlәri mövcuddur.
Beynәlxalq maliyyә mәrkәzlәri (intrernational financial centres) yüksәk
tәmәrküzlәşmә ilә xarakterik olaraq, güclü kompüter rabitә sistemi, maliyyә-kredit
әmәliyyatları aparmaq üçün liberal valyuta vә vergi rejimlәrinә malik ssuda kapitalı
bazarının beynәlxalq mәrkәzlәridir. Bu sıraya, ilk növbәdә, Nyu-York, London, Paris,
Tokio, Frankfurt, Sürix, Honkonq vә Sinqapur daxildirlәr.

II Dünya Müharibәsindәn sonra dünya tәsәrrüfatında әmәkdaşlığın inkişafı, onun

bütövlüyünün tәmin edilmәsi vә sabitlәşdirilmәsi mәqsәdilә beynәlxalq valyuta-kredit
vә maliyyә tәşkilatları yaradılmışdır. Onların arasında beynәlxalq konfransın iştirakçı-
ölkәlәrinin Bretton-Vuds müqavilәsi әsasında yaradılmış BVF vә Dünya Bankı Qrupu
qabaqcıl yerlәri tuturlar.

Beynәlxalq Valyuta Fondu, BVF (International Monetary Fund, İMF) üzv-dövlәtlәr
arasında valyuta-kredit münasibәtlәrini tәnzimlәmәk vә ödәmә balansı defisiti ilә mey-
dana gәlәn valyuta çәtinliklәri olduqda onlara xarici valyutada qısa vә ortamüddәtli
kreditlәrin verilmәsi yolu ilә maliyyә yardımı göstәrmәk üçün
nәzәrdә tutulmuş hökumәtlәrarası tәşkilatdır. BMT-nin
ixtisaslaşdırılmış müәssisәsi statusuna malik olan BVF, praktiki
olaraq, dünya valyuta sisteminin institusional әsasıdır. O, 1944-
cü il iyulun 1-dәn 22-nә qәdәr keçirilәn Beynәlxalq Bretton-
Vuds Konfransında tәsis edilmiş vә praktiki olaraq, fәaliyyәtә
1947-ci il martın 1-dә başlamışdır. Konfrans BVF haqqında
müqavilәlәr maddәlәrini qәbul etmiş, bu onun Nizamnamәsinә çevrilmiş vә 1945-ci il
dekabrın 27-dә qüvvәyә minmişdir. BVF-nin әsas vәzifәsi beynәlxalq ticarәtin vә val -
yuta-maliyyә әmәkdaşlığının inkişafına kömәklik göstәrmәk, üzvlәrinin tәdiyә
balanslarını müdafiә etmәk, onların valyuta kurslarını tәnzimlәmәk vә hәmçinin, dünya
valyuta sisteminin sağlamlaşdırılması üzrә müvafiq islahatlar hazırlamaqdır. BVF öz
üzvlәrinә kredit resursları tәqdim edir.

Dünya Bankı Qrupu (World Bank Group) inkişaf etmәkdә olan ölkәlәrә maliyyә
yardımı vә texniki yardımlar göstәrәn hökumәtlәrarası beynәlxalq maliyyә tәşkilatıdır.
Beynәlxalq Yenidәnqurma vә İnkişaf Bankı - BYİB, Beynәlxalq İnkişaf Assosiasiyası
- BİA, Beynәlxalq Maliyyә Korporasiyası - İFC,
Çoxtәrәfli İnvestisiyalar üzrә Zәmanәt Agentliyi,
MİGA vә İnvestisiya Mübahisәlәrinin Hәlli üzrә
Beynәlxalq Mәrkәz - ICSID-ni özündә birlәşdirir.

BVF vә DB qrupu ümumi cәhәtlәrә malikdir. Onlar
eyni ilә sәhmdar şirkәt kimi tәşkil olunmuşlar. Ona görә dә kapitala ödәmәlәrin payı
ölkәnin onların fәaliyyәtinә tәsir imkanını müәyyәn edir. “Ölçülmüş” sәslәr prinsipi
hәr bir üzv-ölkәnin sәs sayını müәyyәnlәşdirir. BVF üzvlәrinin sayının 14%-ni inkişaf
etmiş ölkәlәr (onların sayı 24-dür) tәşkil edir. Onlar ümumәn 60% sәsә malikdirlәr, o
cümlәdәn 17% - ABŞ, 26,2% - Aİ. ABŞ DB-dә bütün sәslәrin 17%-nә, yәni 140 inkişaf
etmәkdә olan ölkәnin mәcmu sәsinә malikdir. BVF vә BYİB-in resurslarının
formalaşması fәrqlidir. BVF-yә üzv-ölkәlәrin kvotaları tam ödәnilir (25%-ә qәdәri -
SDR vә sәrbәst dönәrli valyuta ilә, 75%-i milli valyuta ilә). BYİB-nin kapitalına
ödәmәlәr abunә kapitalının yalnız 7%-i ölçüsündә ödәnilir, 93% isә dünya bazarlarında
bankın istiqrazlarının emissiyasını tәmin etmәk üçün istifadә olunan zәmanәt fondu
kimi xidmәt edir. Kvotaların ölçüsü ölkәnin dünya iqtisadiyyatında vә ticarәtindә payı
nәzәrә alınmaqla müәyyәn edilir. BYİB-in vә BVF-in fәaliyyәti qarşılıqlı

uzlaşdırılmışdır, onlar bir-birini tamamlayırlar. Bundan әlavә, yalnız BVF-yә üzv olan-
lar BYİB-in üzvü ola bilәr. BVF-in vә DB qrupunun mәnzil-qәrargahı Vaşinqtonda -
onların kapitallarında daha çox kvotası olan ölkәdә yerlәşir.

Beynәlxalq İnkişaf Assosiasiyası, IDA (International Development Association,
IDA) Dünya Bankı Qrupuna daxil olan beynәlxalq kredit tәşkilatıdır. 1960-cı ildә

yaradılmışdır. İDA daha az inkişaf etmiş BYİB üzv ölkәlәrinә
yalnız 3-4% inzibati xәrclәrin örtülmәsi üçün komissiya çıxmaqla
35-40 il müddәtinә faizsiz güzәştli kreditlәr verir. Bu kreditlәrin
mәqsәdi inkişaf etmiş ölkәlәrdәn yoxsul ölkәlәrә malların
ixracını hәvәslәndirmәkdir. BİA fәaliyyәtinin spesifikası BYİB
ilә fәaliyyәtin koordinasiyası vә layihәlәrin müştәrәk
kreditlәşmәsidir vә onun strukturu BYİB-in strukturunu analo-

qudur. BYİB-in prezidenti eyni zamanda BİA-nın da prezidentidir.
Beynәlxalq Maliyyә Korporasiyası, IFC (International Finance Corporation, IFC)

Dünya Bankı Qrupuna daxil olan özәl sektorun inkişafı vasitәsilә iqtisadi artımın tәmin
edilmәsinә yönәlmiş beynәlxalq maliyyә institutudur.
1956-cı ildә yaradılmışdır. İFC öz xidmәtlәrini bazar
şәrtlәri әsasında hәyata keçirir vә hökumәt
tәminatlarını qәbul etmir. O, daha rentabelli müәssisә -

lәrә 15 ilә qәdәr müddәtә (orta hesabla üç ildәn yeddi ilә qәdәr) kreditlәr verir,
uzunmüddәtli borclar, mәslәhәt xidmәtlәri, riskin idarә olunması, zәmanәtlәr tәqdim
etmәklә inkişafda olan ölkәlәrdә özәl sektorun irәlilәyişinә şәrait yaradır. IFC
kreditlәrinin spesifikası, BYİB-dәn fәrqli olaraq, hökumәt zәmanәtlәrinin tәlәb
edilmәmәsindәn ibarәtdir.

Çoxtәrәfli İnvestisiyalar üzrә Zәmanәt Agentliyi, MIGA (Multilateral Investment
Guarantee Agency, MIGA) inkişaf etmәkdә olan
ölkәlәrә birbaşa investisiyaların yönәldilmәsinә, siyasi,
qeyri-kommersiya risklәrindәn sığortalanmasına (on
beş ildәn iyirmi ilә qәdәr) kömәk edәn, özәl investor-
lara tәminatlar verәn, mәsәlәhәt vә informasiya
xidmәtlәri göstәrәn Dünya Bankı Qrupuna daxil olan

beynәlxalq tәsisatdır. 1988-ci ildә yaradılmışdır. MİGA-nın üzvlәri yalnız BYİB-in
üzvlәri ola bilir.

İnvestisiya Mübahisәlәrinin Hәlli üzrә Beynәlxalq Mәrkәz, ICSID (International
Centre for Settlement of Investment Disputes, ICSID)
beynәlxalq investisiya mübahisәlәrindә tәrәflәrin
barışması vә arbitraj prosedurları üçün hüquqi
imkanların tәmin edilmәsi mәqsәdi ilә yaradılmış,

Dünya Bankı Qrupuna daxil olan beynәlxalq tәsisatdır. 1966- cı ildә tәsis olunmuşdur.
Ayrı-ayrı şәxslәr tәrәfindәn yatırılan investisiyalarla bağlı xarici iqtisadi maneәlәrin

aradan qaldırmasına çalışır, dövlәtlәrarası vә ayrı-ayrı investorlar arasında (beynәlxalq
investisiya arbitrajı) mübahisәlәrin tәnzimlәnmәsi zamanı nüfuzlu beynәlxalq arbitraj
müәssisәsi funksiyasını yerinә yetirir. Mәrkәzә seçilәn Sәdr vә Baş katib rәhbәrlik edir.

Beynәlxalq maliyyә institutları qismindә Avropada fәaliyyәt göstәrәn tәsisatların
da rolu böyükdür. Bu sırada Avropa Yenidәnqurma vә İnkişaf Bankı - AYİB, Avropa
Valyuta Fondu, Avropa Valyuta Əmәkdaşlıq Fondu vә Aİ çәrçivәsindә fәaliyyәt
göstәrin digәr tәsisatlar mühüm әhәmiyyәt daşıyırlar.

Avropa Yenidәnqurma vә İnkişaf Bankı, AYİB (European Bank for Reconstruction
and Development, EBRD) Mәrkәzi Avropa vә Mәrkәzi Asiya ölkәlәrinә kömәk
mәqsәdilә 1991-ci ildә 61 ölkәnin vә 2 beynәlxalq
tәşkilatın dәstәyi ilә yaradılmış bankdır. Başlıca mәqsәdi
keçmiş SSRİ  dövlәtlәrindә, Mәrkәzi vә Şәqri Avropa
ölkәlәrindә bazar iqtisadiyya tına keçidә kömәk etmәkdir.
AYİB yalnız müәyyәn hüdudlarda layihәlәri kreditlәşdirir. AYİB-in resursları BYİB-
lә eyni qaydada formalaşır. Lakin AYİB-dә ödәnilmiş sәhmdar kapitalın payı yüksәkdir
(7%-lә müqayisәdә 30%-dir). Ödәnilmәmiş sәhmlәr lazım gәldikdә tәlәb oluna bilәr,
lakin adәtәn dünya kredit bazarında borc vәsaitlәr cәlb olunduqda zәmanәt kimi istifadә
olunurlar. AYİB istehsalın kreditlәşmәsindә (layihә maliyyәlәşdirilmәsi dә daxil ol-
maqla), yenidәnqurmaya vә infrastrukturun (ekoloji proqramlar da daxil olmaqla)
inkişafına texniki kömәkdә, sәhmdar kapitala investisiyalar qoymaqda ixtisaslaşmışdır.
Mәnzil-qәrargahı Böyük Britaniyanın paytaxtı London şәhәrindә yerlәşir.

Avropa Valyuta Sistemi (European Monetary System, EMS) ölkәlәr arasında iqtisadi
münasibәtlәri yüngüllәşdirәn, onların iqtisadiyyatlarını inteqrasiya edәn, valyuta
sabitliyi yaradan, Aİ-nin bir sıra ölkәlәri tәrәfindәn qәbul edilәn valyuta münasibәtlәri
vә valyuta mübadilәsinin tәşkili formasıdır. 1979-cu ildәn fәaliyyәt göstәrir.

Avropa Valyuta Fondu, EMF (European Monetary Fund, EMF) Avropa ölkәlәrinin
beynәlxalq valyuta-maliyyә tәşkilatının yaradılması layihәsi 1981-ci ildә işlәnib
hazırlanmışdır. Perspektivdә EMF Avropa Valyuta Sistemi mәrkәzi banklarının
borclarının tәnzimlәnmәsi üçün hesablama mәrkәzi funksiyasını yerinә yetirәcәk.

Avropa Sosial Fondu, ESF (European Social Fund, ESF) 1959-cü ildә tәsis
olunmuş, 1971-ci ilin islahatı nәticәsindә fәaliyyәti daha dәqiq prioritetlәrlә
müәyyәnlәşdirilmiş, mәşğulluq problemlәrinin hәllindә iştirak edәn Avropa İttifaqı
fondu. Avropa Sosial Fondu peşә tәhsilinin inkişafı, mәşğulluq proqramlarının
maliyyәlәşdirilmәsi, geri qalan sahәlәrin inkişafı, immiqrantların vә qadınların işә
düzәldilmәsinә kömәk etmәk üçün subsidiyalar verir. Yaşı 25-ә qәdәr olan gәnclәrin
işә düzәldilmәsi üzrә proqramların maliyyәlәşdirilmәsinә xüsusi diqqәt yetirir.

Avropa Valyuta Əmәkdaşlıq Fondu, EMCF (European Monetary Cooperation
Fund, EMCF) Aİ çәrçivәsindә valyuta inteqrasiyasını vә ittifaq ölkәlәrinin tәdiyә
balanslarında vә hesablarında defisitin ödәnilmәsini tәmin etmәk mәqsәdi ilә
yaradılmışdır. 1973-cü ildәn fәaliyyәt göstәrir.

Qәrbi Avropa inteqrasiyasının regional valyuta-kredit vә maliyyә tәşkilatları onun
institusional strukturunun tәrkib hissәsini tәmsil edir. Onlar Aİ ilә әlaqәdә inkişaf
etmәkdә olan ölkәlәr üçün razılaşdırılmış siyasәt yeridilmәsi üzrә 1993-cü il Maastrixt
müqavilәsinә әsasәn, inteqrasiyanın möhkәmlәndirilmәsi vә iqtisadi, valyuta vә siyasi
ittifaqın - Aİ-nin yaradılması mәqsәdini güdür.

Aİ-nin әsas regional tәşkilatlarına aşağıdakılar aiddir:
Avropa İnvestisiya Bankı, EIB (European Investment Bank, EIB) Aİ ölkәlәrinin

inkişafına kömәk mәqsәdi ilә özәl şirkәtlәrә vә dövlәt tәşkilatlarına uzunmüddәtli
borcların verilmәsi mәqsәdi ilә tәsis olunmuş bankdır. 1958-ci ildә yaradılmışdır.
Mәnzil-qәrargahı Lüksemburqun paytaxtı Luksemburq şәhәrindә yerlәşir.

Avropa İnkişaf Fondu, EDF (European Development Fund, EDF) inkişaf etmәkdә
olan ölkәlәrә infrastrukturun inkişafı ilә bağlı konkret layihәlәrә subsidiya vә kreditlәr
tәqdim edәn 1958-ci ildә yaradılmış vә Aİ tәrәfindәn idarә edilәn fonddur.

Avropa Regional İnkişaf Fondu, ERDF (European Regional Development Fund,
ERDF) Aİ-nin iqtisadi geriliklәri olan ayrı-ayrı regionlarının (әyalәt vә depresiyalı)
inkişafındakı disprororsiyaların azaldılması mәqsәdi ilә aparılan regional siyasәtә
maliyyә dәstәkli fonddur. 1975-ci ildә yaradılmışdır.

Avropa Kәnd Tәsәrrüfatına Rәhbәrlik vә Zәmanәt Fondu, EAGGF/FEOGA (Euro-
pean Agricultural Guidance and Guarantee Fund, EAGGF/FEOGA) Aİ-nin kәnd
tәsәrrüfatı ilә bağlı siyasәtinin dәstәklәnmәsi, Avropada ümumi aqrar bazar - “Yaşıl
Avropa”nın yaradılması vә inkişafına kömәk edilmәsi mәqsәdi ilә 1969-cu ildә
yaradılan fonddur.

Avropa Valyuta İnstitutu, EMI (European Monetary Institute, EMI) Aİ üzv
ölkәlәrinin mәrkәzi banklarının rәhbәrlәri heyәtindә üstmilli әmәkdaşlıq orqanı olan
beynәlxalq bank tәsisatıdır. 1973-cü ildә yaradılmış Avropa Valyuta Əmәkdaşlığı Fon-
dunu әvәz edәrәk 1994-cü ildә fәaliyyәtә başlamışdır. Mәnzil-qәragahı AFR-in Frank-
furt şәhәrindә yerlәşir.

Beynәlxalq vә regional maliyyә tәşkilatlarının dünyada spektri genişdir. Bu sırada
ayrı-ayrı kontinentlәrdә mövcud iri bank tәsisatlarının rolu daim artır. İnkişaf etmәkdә
olan ölkәlәrlә әmәkdaşlığı genişlәndirmәk, müvafiq spesifik problemlәri hәll etmәk
üçün 1960-cı illәrdә Asiyada, Afrikada, Latın Amerikasında çoxsaylı regional inkişaf
bankları (regional development banks) tәsis olunmuşdur. Belә banklar sırasında 1959-
cu ildә yaradılmış, mәnzil-qәrәrgahı ABŞ-ın paytaxtı Vaşinqton şәhәrindә yerlәşәn
İnter-Amerika İnkişaf Bankı (Inter-American Development Bank, İADB), 1963-cü ildә
yaradılmış, mәnzil-qәrәrgahı Kot-d’İvuarun Abican şәhәrindә yerlәşәn Afrika İnkişaf
Bankı (African Development Bank, AfDB) vә 1965-ci ildә yaradılmış, mәnzil-qәrargahı
Filippinin paytaxtı Manila şәhәrinә yerlәşәn Asiya İnkişaf Bankı (Asian Development
Bank, ADB) xüsusi әhәmiyyәt daşıyırlar. Bu banklar müvafiq regionların inkişaf
layihәlәrinin regional birliklәrin uzunmüddәtli kreditlәşdirmәsi kimi vahid mәqsәdә
xidmәt edirlәr. Regional inkişaf banklarında resursların formalaşmasının, sosial fond-

lara borc vәsaitlәrinin cәlb edilmәsinin eyni prinsipi müәyyәn edilmişdir vә burada
DB qrupu nümunәsi üzrә kredit siyasәti yeridilir. Bununla belә, regionlar inkişaf
banklarının fәaliyyәtindә fәrqlәr dә mövcuddur. Regional inkişaf bankları üç qitә -
Latın Amerikası, Asiya vә Afrika ölkәlәrinin iqtisadi, mәdәni inkişafının müxtәlif
sәviyyәlәri, tarixi әnәnәlәri ilә müәyyәn edilir.

Beynәlxalq valyuta-kredit tәşkilatları arasında Beynәlxalq Hesablar Bankı xüsusi
yer tutur. Beynәlxalq Hesablar Bankı, BIS (Bank for International Settlements, BIS)
Haaqa konvensiyasında baxılan Yunqa planına (Young Plan), әsasәn, nәzәrdә tutularaq
Böyük Britaniya, Fransa, AFR, Belçika, İtaliya, Yaponiyanın özәl bankları vә “Morqan-
lar” bankir evi başda olmaqla ABŞ-ın üç özәl bankı tәrәfindәn 1930-cu ildә tәsis
edilmiş beynәlxalq valyuta-kredit tәşkilatıdır. Mәnzil-qәragahı İsveçrәnin Bazel
şәhәrindә yerlәşir.

Dünyanın iri ölkәlәrindә bank sistemlәrinin vә bütövlükdә dünya bank sisteminin
dayanıqlılığının yüksәldilmәsi zәrurәti qabaqcıl sәnaye ölkәlәrinin mәrkәzi bankları
vә nәzarәt orqanları tәrәfindәn Bazel komitәsi adlandırılan vә bu ölkәlәrin
nümayәndәlәrindәn ibarәt olan qurumun yaradılmasına sәbәb omuşdur. Bazel sazişlәri
(ingiliscә - Basel capital accords - kapital haqqında Bazel sazışlәri) Avropada müasir
bank fәaliyyәtinin tәnzimlәnmәsini әsaslandıran sәnәdlәr toplusudur. “Kapitallar
haqqında Bazel sazişlәri” kapitalların birinci vә ikinci sәviyyәli kapitallara
bölgüsündәn ibarәtdir. Sonralar Avropa Komissiyasının Direktivi “üçüncü sәviyyә
kapi tal” anlayışını tәtbiq etmişdir. Bank kapitalının yeni beynәlxalq hesablaşma
qaydaları - “Bazel II” 2007-ci ildә qüvvәyә minmişdir.

Bank Nәzarәti üzrә Bazel Komitәsi (Basel Committee on Banking Supervision,
BCDS) Beynәlxalq Hesablar Bankı nәzdindә bank fәaliyyәti standartlarının işlәnmәsi
üzrә ildә dörd dәfә çağırılan mәrkәzi bank nümayәdәlәrinin birliyidir. Hazırda
komitәyә Argentina, Avstraliya, Belçika, Braziliya, Böyük Britaniya, AFR, Honqhonq,
Hindistan, İndoneziya, İspaniya, İtaliya, Kanada, ÇXR, Koreya Respublikası, Lüksem-
burq, Meksika, Niderland, Rusiya, Sәudiyyә Ərәbistanı, Sinqapur, CAR, İsveç, İsveçrә,
ABŞ, Türkiyә, Fransa vә Yaponiyanın mәrkәzi banklarının nümayәndәlәri daxildirlәr.
BNBK-in tövsiyәlәr hәyata keçirmәk sәlahiyyәti yoxdur, halbuki üzv-dövlәtlәrin (vә
başqaları) çoxu Komitәnin siyasәtini hәyata keçirmәyә meyillidir. Bu o demәkdir ki,
tövsiyәlәr komitәnin mәslәhәti ilә deyil, milli qanun vә qәrarlar vasitәsilә hәyata keçir.
BNBK - qısa Bazel Komitәsini İsveçrәdәki Bazel şәhәrinin şәrәfinә belә adlandırırlar.
Mәnzil-qәragahı İsveçrәnin Bazel şәhәrindә yerlәşir.

13.5. Maliyyә bazarlarının qloballaşması vә transmilli banklar

Maliyyә bazarlarının qloballaşması (globalization of financial markets) müәssisә-
rezident üçün daxili vә milli bazarın başlıca әhәmiyyәt kәsb etmәsinin itirilmәsi vә
fәaliyyәtinin daha öz ölkәsinә yönәldilmәmәsi vә bununla bütün dünya üçün xarakterik

olan tәlәblәrә vә sәviyyәyә uyğun istehsal prosesinin tәmin edilmәsini şәrtlәndirәn
dünya bazar iqtisadiyyatının obyektiv vә tәbii inkişafı prosesidir. Maliyyә bazarlarının
qloballaşması prosesi milli maliyyә bazarlarının inteqrasiyasının davamını, kapitallaş -
manın yüksәlmәsini, maliyyә resurslarının daha yaxşı akkumulyasiyasını vә yenidәn
bölüşdürülmәsini nәzәrdә tutur. Maliyyә bazarlarının qloballaşması prosesi XX әsrdә,
ilk transmilli şirkәtlәr vә korporasiyalar meydana çıxan vaxt başlanmışdır. Əvvәlcә
milli pul birliklәri әmәlә gәlmişdi ki, bu da Asiyada işçi qüvvәsinin ucuz olması vә
Asiya ölkәlәrinә investisiya pul axınlarının aktivlәşmәsi ilә şәrtlәnir. Bu zaman
vәsaitlәr Şәrqә yönәldilir vә oradan da әmtәә-material dәyәrlәri formasında Qәrbә
qayıdırdı. Bu proses, öz növbәsindә, transmilli şirkәtlәrin vә investisiyaların maraqları -
nı maksimum müdafiә etmәk üçün milli kapitalın qarşılıqlı inteqrasiyasına tәkan
verirdi. Maliyyә bazarlarının qloballaşmasına kapitallaşmanın güclәnmәsi özünә xeyli
miqdarda vәsaitlәrin yenidәn bölüşdürülmәsini daxil edirdi. Bununla da pul axınlarının
hәcmi artır, yeni idarәetmә portfellәri yaradılır, kapitala nәzarәt üzrә mübarizә
kәskinlәşirdi.

Maliyyә axınının artması daha yeni vә müasir portfel idarәetmәsi nәzәriyyәlәrinin
meydana gәlmәsinә, innovasiyaların, kapitala çıxış üçün rәqabәtin artmasına, yeni in-
formasiya texnologiyalarının vә onunla bağlı qәrarların meydana gәlmәsinә sәbәb olur.

Maliyyә bazarlarının qloballaşmasının başlıca mәqsәdi maliyyә resurslarının hәm
daxili bazardan dünya bazarına, hәm dә әks istiqamәtdә yerdәyişmә azadlığı verilmәsi -
dir. Bazarların qloballaşması daha effektiv biznes-qәrarların axtarışına gәtirir, inves -
tisiya axını mәhsuldarlığın daha çox vә mәsrәflәrin aşağı olduğu yerli bazara yönәldilir.
Zaman keçdikcә isә dünya çapında vәziyyәt eynilәşmәlidir. Lakin bu, uzun prosesdir
vә indiki nәsil onun yalnız başlanğıc mәrhәlәsindәdir.

Bazarların qloballaşması hәr şeydә tәzahür edir vә artıq hәr bir insana toxunmuşdur.
Bazarların qloballaşması dәrinlәşdikcә o, tәdricәn makroiqtisadi siyasәtin standartlaş -
ma sına vә unifikasiyasına, vergi, antiinhisar vә aqrar siyasәtin tәlәblәrinin universallaş -
masına gәtirәcәkdir. Standartlar bütün dünya üçün insan fәaliyyәtinin bütün sahәlәrindә
vahid olacaq, hәtta din vә mәdәniyyәt kimi mühafizәkar sahәlәrә dә toxunacaqdır.

Reallıq belәdir ki, maliyyә bazarlarının qloballaşması dünya vә daxili kapitallar
arasında maneәlәri aradan qaldırır, pul vәsaitlәrinin heç bir mәhdudiyyәt qoyulmadan
planetimizin hüdudlarında yerdәyişmәsinә imkan verir, investisiya qoyuluşlarına,
borclara, kreditlәşmәyә vә s. şәrait yaradır. Artıq bu gün beynәlxalq kapitalın hәrәkәti
real әmtәә dövriyyәsini 50 dәfә üstәlәyir. Tәdricәn bu fәrqlәr silinәcәk, dünya isә vahid
simaya düşәcәkdir. Buna müqavimәt göstәrmәk dә tәlәb olunmur. Belә ki, qloballaşma
prosesi obyektivdir. Lakin bununla belә, hardasa unikallığın saxlanılmasına da dәyәr.

Transmilli bank, TMB (transnational bank) ssuda kapitalının beynәlxalq
hәrәkәtindә vasitәçi rolunu yerinә yetirәn iri universal banklardır. TMB xarici
müәssisәlәr şәbәkәsinә istinadda dövlәtin dәstәyi ilә dünya bazarında valyuta vә kredit
әmәliyyatlarına nәzarәt edir. Əsas müştәrilәri beynәlxalq tәşkilatlar, TMŞ-lәr transmilli

korporasiyalar, xarici nümayәndәliklәr vә dövlәt institutlarıdır. TMB-lәr fәaliyyәtinin
başlıca prinsipi vә mәqsәdi - istәnilәn vәsaiti daha rahat vә ucuz olan yerdә sәfәrbәr
etmәk vә ondan istifadәnin daha çox qazanc verә bilәcәyi yerә yönәltmәkdir. İri TMB-
lәrә AFR-in Döyce bankı (Deutsche Bank), İsveçrә Ittifaq Bankı (UBS), ABŞ-ın Si-
tiqrup (Citigroup) vә Amerika bankı (Bank of America), Yaponiyanın Tokio-Mitsubişi
bankı (Bank of Tokyo-Mitsubishi) vә başqaları aid edilir.

TMB-lәrin güclәnmәsi vә bank vә sәnaye kapitalının konsolidasiyası prosesindә
onların rolunun yüksәlmәsi son vaxtlar dünya iqtisadiyyatında daha әlamәtdar
mәqamlardandır. Transmilli kapitalın maraqları müәyyәn milli dövlәtlәrin maraqları
ilә üst-üstә düşәndә TMB-lar onların dünya bazarında böyük, hәtta hәlledici rәqabәt
üstünlüklәrini belә tәmin edir.

Bank gücünün konsentrasiyası prosesi TMB-lәri universal bank komplekslәrinә
çevirmişdir. Onların daxilndә tәdricәn kommersiya, investisiya bankları, sığorta vә
digәr maliyyә müәssisәlәri arasında olan sәrhәdlәr silinir.

TMB-lәr müxtәlif valyutalarda nәhәng pul vәsaitlәri sәfәrbәr edir, istәnilәn müddәtә
kreditlәr verir, beynәlxalq sәviyyәdә qiymәtli kağızlarla әmәliyyatlar hәyata keçirir,
istehsalın vә xarici ticarәtin maliyyәlәşdirilmәsinin müxtәlif formalarını tәtbiq edir,
miqyasına görә әvvәllәr görünmәmiş etibarlı әmәliyyatları inkişaf etdirirlәr.

Dünya valyuta sisteminin qeyri-sabit, müxtәlif valyutaların kәskin qiymәtdәn düş -
dü yü zaman iri banklar öz resurslarının tarazlığını izlәmәyә mәcburdurlar. Buna görә
bankın resursları bir bölmәdәn digәrinә ötürülür vә eyni zamanda bir valyutadan digәri -
nә köçürülür. Belә manevretmәlәr TMB-lәrә nәinki öz vәsaitlәrini qiymәtdәn düşmәk -
 dәn qorumağa, hәm dә әlverişli valyuta әmәliyyatları hәyata keçirmәyә imkan verir.

TMB-lәrin fәaliyyәti hәm bu bankların vәtәnindә, hәm dә TMB-nin fәaliyyәt
göstәrdiyi ölkәlәrin әrazilәrindә ciddi tәnzimlәnir. Eyni zamanda, beynәlxalq bank
işinin derequlyasiya (tәnzimlәnmәnin mәhdudlaşması vә lәğvi) meyili dә artmaqdadır.
Lakin hazırda daha çox ölkәlәr dünya tәsәrrüfatı miqyasında fәaliyyәt göstәrәn bütün
TMŞ-lәrin vahid qaydalara tabe olmasının zәruriliyini qәbul edir.

Derequlyasiya (ingiliscә - deregulation - tәnzimlәmәni lәğv etmә) maliyyә
bazarlarında azad rәqabәti tәmin edәn tәdbirlәrin lәğv olunmasıdır.

Bir sıra banklar likvidlik böhranı adlanan vәziyyәtlә qarşılaşırlar. Likvidlik böhranı
(liquidity crisis) müәssisәlәrin, şirkәtlәrin, bankların aktivlәrinin bazar qiymәtinә yaxın
qiymәtә tez satış qabiliyyәtinin, hәmçinin, öz öhdәliklәrini vә tәqdim olunan qanuni
pul tәlәblәrini vaxtında ödәmәk qabiliyyәtinin olmaması vәziyyәtidir. Likvidlik böhranı
ilә müflislәşmә arasında fәrqlәr mövcuddur. Belә ki, sәhmdarlar vәsait cәlb edilmәsi
zamanı әlavә xәrclәrin olması haqqında qәrarlar qәbul edәrkәn likvidlik böhranının
qarşısı alına bilәr, bu da, adәtәn, bankın bazar mövqelәrini güclәndirir. Müxtәlif vaxt-
larda dünyanın bir çox iri bankları, o cümlәdәn ABŞ-ın Fanni Mey (Fannie Mae),
Freddi Mak (Freddie Mac) vә Leman Brazas (Lehman Brothers) bankları da likvidlik
böhranına mәruz qalmışlar, sonuncu isә üstәlik, iflasa da uğramışdır.

13.6. İslam iqtisadi sisteminin irәlilәyişlәri vә islam bankçılığı

İqtisadi inkişafın tarixi göstәrir ki, hәr bir sivilizasiya mәrhәlәsinin iqtisadi әsasını
mәdәni, dini әnәnәlәrdәn qaynaqlanan kapital tipi tәmin edir. Belә ki, ticarәtin inkişafı
üçün vacib olan kapital әmәliyyatları - pullardan istifadә etdiklәrinә görә digәr din
daşıyıcılarından alınan faizlәr iudey faiz kapitalının yaranışına sәbәb olmuşdur. İndus-
trial mәrhәlәdә isә xristian etikası tәlәblәri әsasında öz sәlәfini heç dә tam inkar
etmәyәn sәnaye protestant kapitalı yaranmışdır. Bunlardan fәrqli olaraq islam tәsәrrüfat
etikası sosial paylaşma vә hamıya mümkün differensial yetişәn kapital üzәrindә
qurulmuşdur. Bu gerçәkliyә baxmayaraq bir sıra Qәrb tәdqiqatçıları göstәrirlәr ki, kon-
fessional iqtisadiyyat mümkünsüz bir şeydir. Mәhz buna görә dә әlahiddә islam
iqtisadiyyatı da mövcud deyil. İslam tipli iqtisadiyyatlarda da bazis olaraq ümumi
әnәnәvi iqtisadi qanunlar başlıca rol oynayırlar. Fәrqilik isә yalnız etika aspektindәdir.
Bir sıra fundamental amillәr vә dәlillәr var ki, bu fikri köklü şәkildә heçә endirir.
Əvvәla, tarixi faktlar göstәrir ki, bütün sivilizasiyalaşan makrotәsәrrüfat sistemlәrinin
yaranışında konfessional amil önәm daşımışdır. Hәtta ev tәsәrrüfatları sәviyyәsindә
belә oxşarlıqlara baxmayaraq, köklü fәrqliliklәr daim mövcud olmuşdur. Bu gün dә
yaşadıqları coğrafiyadan asılı olmayaraq insanların tәsәrrüfat alәtlәrindә, mәişәt
cihazlarında köklü fәrqlilik yoxdur. Lakin yanaşma, davranış vә iqtisadi münasibәtlәr
çevrәsindә onlardan istifadә müxtәlifliyi vardır.

İslam iqtisadiyyatı (islamic economics) islamın ictimai vә әxlaq normaları ilә
müәyyәn olunan, insanın fәrdi azadlıqılarının pozulmasına yol vermәyәn, sәlәmçiliyi
qәti istisna edәn iqtisadi inkişaf təyinatlı tәsәrrüfatçılıq sistemidir. İslama dini inancın
bölünmәzliyi vә sosial qaydalılıq xarakterikdir. Bu mәqam isә, öz növbәsindә, mövcud
Qәrb iqtisadi modellәrinin adekvat istifadәsini imkansız edir. İslam iqtisadiyyatı modeli
“Qurani-Kәrim”dә әsasını tapan prinsiplәrdәn qaynaqlanır. İqtisadi münasibәtlәrin
qәtiyyәtli vә dayanıqlı tәnzimlәnmәsi islam qanunvericiliyinin mühüm әlamәtdar cә -
hәt  lәrin dәn biridir. Burada insan Allaha mәxsus tәbii resursların müvәqqәti sahibi, istifa -
dәçisi vә istehlakçısı kimi çıxış edir. Sosial-iqtisadi proseslәri nәzarәtdә saxlayan dövlәt
isә tәbii sәrvәtlәrin satışından әldә edilәn gәlirlәri öz vәtәndaşları arasında bәrabәr bölür.
Ticarәt azad, inhisar vә tәsadüfi situasiyadan gәlir әldә etmәk qadağandır. İslam
iqtisadiyyatının fundamental fәrqlәndirici mühüm cәhәtlәrindәn birini dә faizsiz maliyyә
sisteminә maliklik canlandırır. “Qurani-Kәrim”dә buyurulur ki, bütün müsәlman lar
qardaşdırlar. Buna görә dә onlar arasında istismar ola bilmәz. Faiz isә birbaşa istismardır.
Onun tәtbiqi ilә insanların likvid vәsaitlәri әlindәn alınır, әmlakı mәnimsәnilir.

İslam iqtisadiyyatı ilә islam maliyyәsinin dә qırılmaz vәhdәti vardır. İslam maliyyә
sistemi (islamic financial system) sәlәmsiz, faizsiz kreditvermә sistemli, fyuçers
sövdәlәşmәlәrinin istisnası zәminli, islam qaydalarına uyğun tәşkil edilәn vә reallaşdı -
rılan maliyyә sistemi formasıdır. Zәkat vә ianә sisteminә әsaslanan islam maliyyәsi
“әmәklә әldә olunan mülkiyyәt” ideyasını irәli sürmәklә dövlәt, kooperativ vә xüsüsi

bölmәnin balanslaşdırılmış qarşılıqlı fәaliyyәt sistemi üzәrindә pәrvәriş tapır. Bu
maliyyә konsepsiyasında әnәnәvi müsәlman vergilәri islam iqtisadi sisteminin bir
hissә si elan olunur. İlk cәrgәyә kapitalı deyil, sahibkar keyfiyyәtini çıxaran islam
maliyyә-iqtisadi sistemi layihәnin reallaşması zamanı mümkün zәrәrlәri investorun
üzәrinә qoyaraq mәnfәәti biznes tәrәfdaşları arasında keyfiyyәt müstәvisindә bölüşdü -
rür. Bu prinsipiallıq islamın gözlәnilmәz riskә davam verәn asimmetrik informasiyaya
qadağa qoymasına әsaslanır. Lakin bununla belә, o, riski heç dә mühakimә etmir.

İslama sosialist sisteminin eqalitarizmi dә (bәrabәrlilik) yaddır. Burada fәrdin
işgüzar uğuru dәstәklәnir vә mükafatlandırılır. İslam maliyyәsi vә onun konfessional
bank sistemi dә mәhz bu cәhәti ilә fәrqlәnir. İqtisadi sferada әdalәt prinsiplәrini uca
tutan islam biznesinin tәşkili formaca müştәrәk sahibkar partnyorluğuna istinad edir.
Bu çevrәdә islam bank sistemi aparıcı mövqedә dayanaraq biznes işini vә sәmәrәli sa-
hibkar fәaliyyәtini tәnzimlәyir.

Müasir zamanda nәzәri konstruksiya kimi yanaşılan islam iqtisadiyyatı bir sıra
müsәlman dövlәtlәrinin iqtisadi modellәrindә dә әksini taparaq möhrәmlәnmәkdәdir.
Onun müasir iqtisadi konsepsiyasının әsasları XX әsrin ikinci yarısında tәşәkkül tapmış
vә hәmin dövrdәn başlayaraq bu prinsiplәr әsasında işlәyәn ilk tipik banklar
formalaşmışlar.

İslam bankçılığı (islamic banking) bank işinin islam qaydalarına uyğun aparılması
usuludur. İslam bankçılığının mahiyyәtindә sәlәm, faiz, vә parazitizmdәn (özgә
hesabına yaşama) imtina dayanır. Hazırda dünyanın 100-ә qәdәr ölkәsindә islam
bankları, 500-ә qәdәr islam maliyyә institutu böyük sәmәrәliklә fәaliyyәt göstәrir.
Onların aktivlәrinin mәcmusu artıq trilyon dollarla ölçülür. İslam bankçılığının
sәciyyәvi xüsüsiyyәti onun depozit cәlbetmә prosesi vә faizli kreditvermә sisteminin
olmaması, hәmçinin fyuçers sövdәlәşmәlәrinin aparılmaması ilә bağlıdır. Qeyd
edilmәlidir ki, oxşar tәzahürlü proses qismәn yapon bank sistemindә dә mövcuddur.
Belә ki, ölkәnin Mәrkәzi Bankı kommersiya banklarını sıfır faiz altında refinansә edir.
Bununla belә, bu gerçәklik heç dә islam bankçılığı ilә tam üst-üstә düşmür.

İslam bank modeli özünün köklü fәrqliliyi ilә orijinaldır. Ciddi tәmәlçilik әsasları
onların üstün cәhәtlәri sırasındadır. Ona görә dә liberal iqtisadiyyatın yaratdığı böhran-
lar zamanı özlәrinin spekulyativ әmәliyyatlardan kәnarlıqları, faizsiz borc sistemliyi
vә qeyri-müәyyәnliklәri tәcrid edәn funksionallıqları ilә islam bankları yüksәk
dayanıqlıq nümayiş etdirirlәr. Ona görә dә dünyada iqtisadiyyatın sosiallaşmasının
alternativlәri sırasında yeni dövriyyә vә güc toplumu әldә etmiş islam iqtisadiyyatına
ehtiram artır. Belә münasibәt yenә dә onunla әsaslandırılır ki, әksәr müasir iqtisadi
modellәr, әslindә, yәhudi-xristian mәfkurәsi zәminindә formalaşmışdır vә onların
sosial bazası qloballaşmanın genişlәnmәsi ilә inflyasiyaya mәruz qalmaqdadır.
Tәkmillәşmәnin dәrinlәşmәsinә baxmayaraq böhranyaradıcı xüsusiyyәtliliyindәn
qurtulmamışdır vә bununla yanaşı, onların real sosial paritetliyi dolğun tәmin etmә
imkanları da tükәnmәkdәdir. Buna alternativ olan islam iqtisadi sisteminin fundamental

özәlliklәri isә belәdir ki, iqtisadiyyatın lokal vә qlobal sәrhәdlәrdә olmasına baxma-
yaraq, o, insanların әsas istehlak tәlәblәrini ödәmәklә, onların hәyat sәviyyәsinin
yüksәlişini daim ön sıraya çәkir. İctimai әhәmiyyәtli iqtisadi institutları idarә etmәk,
kapitalist sistemindәn fәrqli olaraq, onların tamhüquqlu şәxsi әllәrә keçmәsinә yol
vermәmәk vә bundan әmәlә gәlәn gәlirlәri yenidәn fәrdi bölgüdә vәtәndaşların
istifadәsinә yönәltmәklә sosial sıxıntılığa, yoxsulluğa sipәr çәkir. Sәmәrәli iqtisadi ba -
lans siyasәtinin reallaşdırılması ilә isә o, cәmiyyәtdә sinfi yaranışın vә ictimai subyekt -
lәr arası qeyri-proporsionallığın әmәlә gәlmәsinin qarşısını alır. İslam iqtisadi sistemi
hәm dә inhisarçılığı qәtiyyәtlә rәdd edәrәk özünün sәrvәtlәrinin, torpaq resurslarının
istәfadәsi üçün diskriminasiyaya yol vermәdәn hamıya bәrabәr imkanlar yaradır. Bu-
rada dövlәt aparatı iqtisadi layihәlәrin tәkmillәşmәsi, istehsalın artımı istiqamәtindә
fәal iş aparır. Bütün bunlar isә bir daha böhranlarsız dayanıqlı dünya iqtisadi artımına
keçidi tәmin edәcәk yeni qlobal maliyyә arxitekturasının islam iqtisadi tәmәlindә
qurulmasına möhkәm әsaslar yaradır.

Azәrbaycanda da islam iqtisadiyyatı ilә bağlı çoxsaylı tәdqiqatlar yerinә yetrilmişdir.
Ölkәdә islam iqtisadiyyatının ilk dәfә ayrıca nәzәri formatda, kompleks şәkildә
tәdqiqini professor Hacı Mәhәmmәd Hәsәn Xanlar oğlu Meybullayev (1948-2013)
reallaşdırmışdır. Onun geniş hәcmli “İslam iqtisadiyyatı” adlanan monoqrafiyası
bütünlüklә islami tәsәrrüfat hәyatının müasir elmi şәrhinә hәsr olunmuşdur. Bu әsәr
orjinallığı vә islam iqtisadiyyatının bütün elmi çevrәdә tәhlili ilә bütün arealda üstün
mövqedә dayanır. Bununla belә, qeyd olunmalıdır ki, islam iqtisadiyyatının elmi
tәdqiqi hәlә dә tәlәbli fundamentallığı ilә öz araşdırıcılarını gözlәyir. Hesaba gәtirilir
ki, yeni qlobal islam intibahı әrәfәsindә müvafiq konfessional iqtisadiyyatın tәdqiqat
sferası әn geniş üfüqlәrdә tәcәssümünü tapacaqdır.

13.7. Dünya maliyyә böhranları

İqtisadiyyatda böhranlar, sәviyyә vә dәrәcәsindәn asılı olaraq, depressiya, resessiya,
staqnasiya, yavaşıma formalarında tәzahür edir. Qlobal miqyasda isә onlar, әsasәn,
iqtisadi, maliyyә, maliyyә-iqtisadi xarakterli olurlar. İqtisadi xarakterli böhran iqtisa -
diy yatın kәskin pislәşmәsi, istehsalın enişi, dayanıqlığının itirilmәsi, tәlәb vә tәklif
tarazlığının pozulması, kütlәfi iflaslar, işsizliyin artması, hәyat sәviyyәsinin aşağı
düşmәsi ilә müşayiәt olunur. Maliyyә böhranları isә dövlәt maliyyә, pul sistemini әhatә
edәrәk büdcә gәlirlәri vә xәrclәri arasında yaranan kәskin uyğunsuzluqla xarakterizә
olunur ki, bu da valyuta kursunun enmәsi, iqtisadi subyektlәrin qarşılıqlı ödәniş stabil -
liyinin pozulması, inflyasiyanın yaranışı vә digәr bu kimi mәnfi hallara gәtirir. Tәcrübә
göstәrir ki, hansı sferada yaranmasından asılı olmayaraq, böhran halı sәrtlәşdikdә,
genişlәnib maliyyә-iqtisadi xarakter alır. İqtisadiyyatın inteqrasiyası fonunda baş verәn
böhranlar isә qarşılıqlı әlaqәlilik sәviyyәsinidәn asılılıqda “domino prinsipi”ndә olduğu
kimi hamını aşırır.

Dünya maliyyә böhranı (global financial crisis) milli vayutanın vә qiymәtli
kağızların qeyri-stabil kursu, infilyasiya vә bütövlükdә hәyat sәviyyәsinin aşağı
düşmәsi ilә müşayiәt olunaraq bir neçә dövlәtin maliyyә sisteminin eyni zamanda
pozulması vә ya çökmәsi vәziyyәtidir. Dünya maliyyә böhranları yaranış xarakterinә
görә valyuta-maliyyә vә maliyyә-iqtisadi kateqoriyalara tәsnifatlandırılırlar. Valyuta-
maliyyә böhranlarının yaranışı iqtisadiyyatın uğurlu inkişaf etmәmәsi sәbәbindәn xarici
invenstorların mәyusluğu nәticәsindә portfel infestisiyalarının mәhdudlaşması vә
bunun la da milli valyuta bazarlarında mәzәnnә qeyri-stabilliyinin baş vermәsi ilә
şәrtlidir. Maliyyә-iqtisadi böhranlar isә real sektorda kәskin strurktur disbalanslığı vә
istehsalın әhәmiyyәtli dәrәcәdә aşağı düşmәsi ilә bağlı özündә maliyyә qeyri-stabil-
liyini әks etdirәrәk daha dәrin xarakterlidir.

Dünya iqtisadiyyatının min illik tarixinә nәzәr yetirdikdә ayrı-ayrı ölkәlәrdә iqtisadi
böhranların yaşandığını görәrik. Lakin onların regional vә dünyәvi xarakter alması
mәrhәlәsi son iki yüz ili әhatә edir. İqtisadi nәzәriyyәdә qlobal böhranlar mәrhәlәsinin
1825-ci ildә Böyük Britaniyada baş vermış böhrandan başlanğıc aldığı göstәrilir. Böyük
Britaniyadan Latın Amerikasına axan maliyyә kapitalının artması XIX әsrin 20-ci
illәrinin әvvәllәrindә burada bir neçә ölkәnin müstәqillik qazanmasına sәbәb olmuşdu.
Müstәqilliyin әldә edilmәsi qızıl vә gümüş mәdәnlәrinin maliyyәlәşdirilmәsini bir
qәdәr dә genişlәndirmiş vә yaranan ixrac gәrginliyi ilә birlikdә dövlәt borcunun
artmasına sәbәb olmuşdur. Belә situasiyada özü-özlüyündә iqtisadiyyatların birlikdә
böhran mәrhәlәsinә keçmәsinә rәvac vermişdir. 1836-1838-ci illәrdә baş vermiş iqtisa -
di böhran dalğası da Böyük Britaniya, ABŞ vә bir qәdәr dә Fransanı әhatә etmәklә
qlobal xarakterli olmuşdur. İngilis bankının qızıl ehtiyatlarının azalmasına rәğmәn uçot
stavka ları nın yüksәlmәsi vә eyni zamanda ABŞ-ın pambıq plantasiyalarında artım
meyil lәri ilә ölkәyә artan xarici kapital axını böhrana sәbәb olmuşdur. Bununla da
Böyük Britaniyanın fond bazarı süqut etmiş vә bank çaxnaşması ABŞ-a keçәrәk bura -
da kı bir sıra pambıq layihәlәrinin reallaşmasına mane olmuş vә ölkәnin hesab-ödәniş
sistemini sarsıtmışdı. 1847-ci il iqtisadi böhranı isә ABŞ-ı da әhatә etmәklә, demәk
olar ki, bütün Avropaya yayılmışdı. Bu böhran әhatә dairәsinә görә ümümdünya
kateqoriyasına yaxın bilinәn ilk iqtisadi böhran kimi tarixdә yer almışdır. 1857-ci ildә
Avroatlantik mәkanı daha bir böhran bürüdü. Ona Amerikanın dәmiryolu şirkәtlәrindә
kütlәvı iflas vә bununla da sәhmlәr bazarında yaranan çaxnaşma sәbәb olmuşdu.
Nәticә dә fond bazarı vә bank sistemi sarsılmış vә bu sarsıntı Böyük Britaniyaya keçә -
rәk, oradan bütün Avropaya vә hәtta Latın Amerikası ölkәlәrinә belә yayılmışdı.
Böhran zamanı ABŞ-da pambıq istehlakı 27%, Fransada 13%, azalmış, Böyük Bri-
taniyada gәmiqayırma sәnayesindә istehsal 26% aşağı enmişdi. Bu böhrandan çuqun
istehsalı daha çox ziyana mәruz qalmışdı. Belә ki, böhran nәticәsindә ABŞ-da çuqun
istehsalı 20%, Fransada 13%, Rusiyada 17% azalmışdı. 1866-cı ildә baş verәn böhran
nisbәtәn kiçik areallı olsa da, kәskinliyi ilә daha çox Böyük Britaniya iqtisadiyyatına
zәrәr vurmuşdur.



776

ELŞƏN HACIZADƏ
DÜNYA İQTİSADİYYATI VӘ AZӘRBAYCAN

Növbәti böhran 1873-cü Avstriya vә Almaniyada yaranmış, Böyük Britaniyanı da
ağuşuna alaraq 1878-ci ilә qәdәr davam etmәklә tarixdә ilk әn sürәkli vә miqyaslı
qlobal maliyyә böhranı kimi qeydә alınmışdır. Böhranın sәbәblәri sırasında Böyük Bri-
taniya tәrәfindәn stimullaşdırılaraq Latın Amerikasında kredit bazarında sürәtlә
genişlәnәn canlanma,  AFR vә Avstriya daşınmaz әmlak bazarında spekulyativ yüksәliş
dayanırdı. Belә vәziyyәt isә Vyana, Sürix vә Amsterdam fond bazarlarının süqutlarına
gәtirәrәk ABŞ-da bank hәyәcanına, Nyu-York fond birjasında sәhmlәrin qiymәtlәrinin
kәskin aşağı düşmәsinә sәbәb olmuşdu. 1882-ci ildә baş verәn iqtisadi böhran, üstün
olaraq, ABŞ vә Fransanı, bundan 8 il sonra - 1890-cı ildә baş verәn böhran isә daha
genişliklә Almaniya, ABŞ vә Fransanı әhatә etmişdir. 1900-1903-cü illәrdә tuğyan
edәn böhran kapitalizmdәn azad rәqabәtә keçid - imperializm epoxasının ilk iqtisadi
böhranı kimi yadda qalmışdır. Böhrandan, xüsusi olaraq, ABŞ vә Almaniya, nisbәtәn
az isә Böyük Britaniya vә Fransa zәrәr çәkmişlәr. Bu әrәfәdә Rusiya imperiyası da
çәtin iqtisadi vәziyyәtә düşmüşdür.

1914-cü ildә Birinci Dünya müharibәsinin başlanması ilә ABŞ, Böyük Britaniya,
Almaniya vә Fransa hökumәtlәrinin xarici emitent kağızlarını hәrbi әmәliyyatları
maliyyәlәşdirmәk mәqsәdi ilә kütlәvi satışa çıxarması beynәlxalq maliyyә böhranı
yaratdı. Digәrlәrindәn fәrqli olaraq, bu böhran mәrkәzdәn әyalәtlәrә yayılma ilә xarak-
terik idi. Növbәti qlobal iqtisadi böhran 1920-1922-ci illәrdә müharibәdәn sonra defl -
yasiya - milli valyutanın alıcılıq qabiliyyәtinin artması vә resessiya - istehsalın aşağı
düşmәısi ilә başlandı. Onun tәsiri ilә Danimarka, İtaliya, Finlandiya, Niderland,
Norveç, ABŞ vә Böyük Britaniyadakı bank vә valyuta sistemi dә böhranlı vәziyyәtә
düşdü. “Böyük depressiya” (Great Depression) adlanan, 1929-cu ilin 24 oktyabrında
Nyu-York Fond Birjasında sәhmlәrin qiymәtinin kәskin aşağı düşmәsi hadisәsi ilә
başlanan böhran dünya tarixinin әn müdhiş qlobal böhranı hesab edilir. Böhran 1933-
cü ilә qәdәr kәskin davam etmiş vә onun nәticәsindә ABŞ-da sәnaye istehsalı 46%,
Almaniyada 41%, Fransada 32%, Böyük Britaniyada 24% aşağı düşmüş vә 32 inkişaf
etmiş ölkәdә işsizlәrin sayı 30 milyona qalxmışdı. 

Dünya iqtisadiyyatı II Dünya Müharibәsi dövründә dә әziyyәtli mәqamlarını
yaşamışdır. Müharibә bir çox ölkәlәrin iqtisadiyyatını viran qoysa da, qәlәbә üçün
bütün mümkün mәntәqәlәrdә istehsal davam etmiş, inkişaf meyillәri yaşanmışdır. Ona
görә dә iqtisadiyyat tarixindә II Dünya Müharibәsinә әlahiddә bir mövzu olaraq baxılır.

II Dünya Müharibәsindәn sonra ABŞ, Böyük Britaniya, Kanada, Belçika, Niderland
vә digәr kapitalist ölkәlәrini әhatә edәn növbәti qlobal iqtisadi böhran 1957-58-cı ilә
tәsadüf etmişdir. Onun nәticәsindә inkişaf etmiş ölkәlәrdә sәnaye istehsalı 4%
gerilәmiş, işsizlәrin sayı 10 milyon nәfәrә çatmışdır. 1973-cü ilin sonunda ABŞ-da baş
vermiş iqtisadi böhran özünün әhatә dairәsi, davamlılığı, dәrinliyi vә dağıdıcı gücü ilә
1929-1933-cü illәr böhranına daha yaxın idi. O, Misir vә Suriyanın İsraillә müharibәsi
nәtisәsindә baş vermiş enerji böhranından qaynaqlanmışdı. OPEK ölkәlәrinin neftin
qiymәtlәrini 5 dәfә artırması dünya pulu rolunu oynayan dolların devalvasiyasına



777

ELŞƏN HACIZADƏ
DÜNYA İQTİSADİYYATI VӘ AZӘRBAYCAN

zәmin yaradaraq ABŞ-ın kredit-bank sistemini iflas dalğasına bürümüşdü. Böhran
yaşantısının bütün dövrü әrzindә sәnaye istehsalı ABŞ-da 13%, Yaponiyada 20%,
Böyük Britaniyada 10%, Fransada 13%, İtaliyada 14%, AFR-dә 22% azalmışdı. Bu
çox dәrin fәsadlı böhrandan heç 5 il keçmәmiş ABŞ iqtisadiyyatı yenidәn iqtisadi
böhran mәngәnәsinә düşdü. 

Yeni beşillik fasilәdәn sonra 1987-ci ildә daha bir qlobal böhran yaşandı. Bu böhran
sәnaye enişlәrindәn asılı olmayan unikal maliyyә - birja böhranı kimi dә
sәciyyәlәndirilirdi. 1990-91-ci illәrdә ABŞ-da yaranaraq Kanada, Böyük Britaniyaya
vә Yaponiyaya keçid edәn böhran isә resessiya xarakterli olaraq yenidәn valyuta-
maliyyә problemlәrinin kәskinlәşmәsi ilә nәticәlәndi. 1994-95-ci illәrdә Meksikada
yaranmış böhran qlobal sәciyyә daşımış vә bir çox ölkәlәri özünün әhatә dairәsinә
salmışdır. 1997-ci ildә investorların Çәnub-Şәrqi Asiya ölkәlәrindәn gedişi ilә baş
vermiş Asiya böhranı isә yaxın tarixin miqyaslı böhranları sırasındadır. Onun
nәticәsindә dünya ÜDM-i 2 trilyon dollar azalmışdır. Asiya böhranı ilә yanaşı 1997-ci
ildә Rusiyada da iqtisadi böhran tuğyan etmişdir. Bu böhran müasir Rusiya tarixindә
әn ağır fәsadlı iqtisadi böhranlardan biri olmuşdur.

Müasir qlobal iqtisadi böhranlar tarixini 2008-2013-cü illәr böhranı qapayır.
İqtisadiyyatın qloballaşan erasının ilk maliyyә böhranı kimi sәciyyәlәndirilәn bu
maliyyә kateqoriyalı qlobal böhran özünün tәsir effekti ilә daha fәrqli görünür. O,
siyasi, iqtisadi sistem fәrqinә varmadan, demәk olar ki, bütün dünya ölkәlәrinә sirayәt
etmişdir. ABŞ iqtisadiyyatının ipoteka sektorunda investorların mәsuliyyәtsiz davranışı
nәticәsindә yaranmış disbalans 2008-ci ildә böhran yaradaraq bütün dünya
iqtisadiyyatına nüfuz etdi. Geniş mәnada yaşanan qlobal maliyyә böhranı
sekyuritizasiyanın - qiymәtli kagızlar bazarının genişlәnmәsi, onun substandart ipoteka
kreditlәrini әhatәsinә alması hadisәsindәn irәli gәlmişdir. Belә ki, son zamanlar bu sek-
torda real aktivlәr kimi alınıb satılan bir sıra opsion vә fyuçerslәrin ümumi real
aktivlәrlә bağlılığı o qәdәr dә ciddi әsasda olmamışdır. Onların әksәr hissәsi, әslindә,
borc öhdәlikli maliyyә aktivilәri kimi çıxış etmişlәr.

Böhranı yaradan digәr bir sәbәb isә ABŞ-da dollarının emissiyası ilә bağlanılır. Belә
ki, dünya ÜDM-nin 20%-i yaradılan ölkәdә әmtәә vә xidmәtlәr istehlak olunandan 2
dәfә az istehsal edillmişdir. Bu isә o demәkdir ki, son zamanlar ABŞ dolları, praktiki
olaraq, heç nә ilә tәmin edilmәmişdir. Digәr bir oxşar fikrә görә isә böhran bir neçә
amilin uzlaşması nәticәsindә baş vermışdir. Bunlardan birinci nәhәng risklәri uçotdan
kәnar edәn aşağı sәviyyәli tәnzimlәmәdir. İkincisi isә son illәrdә maliyyә
әmәliyyatlarının miqyası ilә aktivlәrin fundamental dәyәri vә artan kredit tәlәblәri ilә
onların ödәmә mәnbәlәri arasında yaranan kәskin fәrqlәrlә bağlı olmuşdur. Burada
hәmçinin, bir mәrkәzin, praktiki olaraq, mәhdudiyyәtsiz vә nәzarәtsiz pul çapı ilә
nemәtlәr istehlak etmәsi, digәrinin isә bahalı olmayan әmtәәlәr istehsalı ilә digәr dövlәt
tәrәfindәn buraxılan pulları yığıb saxlaması da tәsirli rol oynamışdır. Bu böhrandan
çıxışda ilk tәdbirlәri ABŞ dövlәti görmüşdür. O, bir sıra şirkәtlәrә güzәştli kreditlәr

vermәk, digәrlәrini dövlәt inhisarına keçirmәklә prosesin lokallaşmasına nail olmuşdur.
Bununla yanaşı, eyni vәziyyәıә düşmüş bir sıra ölkәlәrdә dә mühüm tәdbirlәr
görülmşdür. Daha mühüm tәdbirlәrin hәyata keçirilmәsi isә böyük iyirmilik - G20
ölkәlәri üzәrinә düşmüşdür. Böhranla әlaqәdar ilk sammitini keçirәn dövlәtlәr
beynәlxalq maliyyә institutlarının reformasiyası, yeni arbitraj institutlarının
yaradılması, qlobal iqtisadi siyasәtdә birgә fәaliyyәt, müasir maliyyә texnologiyalarına
әsaslanaraq risklәri maksimal şәffaf idarә etmәk, müxtәlif ölkәlәrin nüfuzlu
iqtisadçılarından ibarәt maliyyә mәşvәrәti yaratmaq kimi tәsisatlandırmaların
aparılması ideyaları ilә çıxış etmişlәr.

Belәliklә, statistika son iki yüz ildә dünyada 20-yә yaxın qlobal böhran baş verdiyini
göstәrir. Bu isә o demәkdir ki, bazar iqtisadiyyatı, orta hesabla, hәr 10 ildәn bir qlobal
sarsıntı yaşamışdır. Onların orta hesabla 3-4 illik yaşam mәrhәlәsi isә göstәrir ki, son
iki yüz ildә bәşәriyyәt öz hәyatının 60-80 ilini - 1/3 hissәsindәn çoxunu böhran
vәziyyәtindә keçirmişdir. İndi dә bu proses davam edir.

Sonuncu maliyyә böhranı hәm dә onu göstәrmişdir ki, mükәmmәl maliyyә arxitek -
tu rasının qurulması üçün dünya iqtisadiyyatında daha konsolidә olunmuş idarәetmә
vә tәnzimlәmә sistemi yaradılmalı vә müvafiq “nәzarәt orqanları” tәsis olunmalıdır.
Lakin problemin hәlli bütün yanaşmalar çevrәsindә yenә dә ABŞ-ın liderlilik
iddiasında olduğu yeni “Bretton-Vuds” tipli strukturların yaranışlarına әsaslanacaqdır.
Digәr tәrәfdәn, dünya iqtisadiyyatının yeni qlobal oyunçusu ÇXR-in dә tәsir imkanları
yaddan çıxarılmamalıdır. Belә ki, 2020-ci ilәdәk ÜDM-i 4 dәfә artırmaq mәqsәdini
qarşıya qoymaqla, ÇXR hәm dә yaxın 50 ildә dünya iqtisadiyya tının aparıcısı vә onu
idarә edәcәk bir ölkә olmaq şansındadır. Belә perspektiv isә ona dünyanın maliyyә sis-
temini dә nәzarәtә götürmәk imkanı verir. Lakin bütün bu meyil lәrlә yanaşı dünyada
islam iqtisadiyyatı da öz tәsisatlarını genişlәndirir, yeni-yeni ölkәlәr fәth edir. Bu sfer-
ada olan çoxsaylı materialların tәhlili göstәrir ki, dünyanın yeni maliyyә
arxitekturasının qurulmasında islam iqtisadiyyatı dominantlığı әlә almaqdadır.

13.8. Kapitalın beynәlxalq hәrәkәti (miqrasiyası)

Müasir dünyada bütün növ mallar, hәmçinin, bütün istehsal amillәri tiplәri yaratmaq
vә tәkmillәşdirmәk ayrılıqda heç bir, hәtta әn inkişaf etmiş ölkәyә belә nәsib
olmamışdır. Dünya iqtisadiyyatı elә bir mexanizmdir ki, bütün ölkәlәr mәqsәdlәrinә
vә maraqlarına nail olmaq üçün mal vә istehsal amillәrinin effektiv mübadilәsini tәmin
edirlәr. Bu proses kapital miqrasiyasını stimullaşdır.

Kapitalın beynәlxalq hәrәkәti, miqrasiyası (international migration of capital)
kapitalın idxal, ixrac vә onun xaricindә fәaliyyәtinin dә daxil olduğu ölkәlәrarası
hәrәkәtidir. Kapitalin beynәlxalq hәrәkәti kapitalın pul vә ya әmtәә formasında daha
sәmәrәli istifadәsi, başqa ölkәlәrdә mülkiyyәtin әldә edilmәsi, habelә pulların yüksәk
gәlir gәtirmәyә vәd edәn istehsal obyektlәrinә, binaların, qurğuların, qiymәtli kağızların

alınmasına yönәldilmәsi mәqsәdi ilә xaricә daşınması vә xaricdә yerlәşdirilmәsi ilә
baş verir. Kapitalın beynәlxalq hәrәkәti iqtisadi şәraitin, miqyasın, forma vә mex-
anizmin dәyişmәsindәn asılı olur. O, hәr şeydәn әvvәl kapitalın beynәlxalq transfertinin
dünya iqtisadiyyatına kömәyindә tәzahür edir. Bu onunla әlaqәdardır ki, kapital vә ya
kapitaltutumlu әmtәә ilә tәmin edilәn hәr hansı ölkә xarici ölkәdә investisiya
qoyuluşları vasitәsilә istehsal qura bilәr. Buradan xarici ticarәtdә olduğundan daha
böyük iqtisadi effekt әldә etmәk olar. Kapitalın beynәlxalq hәrәkәti proseslәrindә
ölkәnin xüsusi çәkisi (kapitalın ixracı-idxalı) hәmin ölkәnin dünya tәsәrrüfatı sisteminә
inteqrasiyası göstәrici kimi dә qiymәtlәndirilir. Kapitalın beynәlxalq hәrәkәtindә mü-
vafiq pul vә karital bazarlarının rolu böyükdür. Pul bazarı ilә kapital bazarı maliyyә
bazarının tәrkib hissәlәridir.

Kapital xarici ölkәlәrdә aşağıdakı formalarda idxal vә ixrac edilir:
1. Kapitalın özәl vә ya dövlәt tәşkilatları vә şirkәtlәri tәrәfindәn ixrac edilmәsindәn

asılı olaraq özәl vә ya dövlәt kapitalı formasında. Beynәlxalq tәşkilatlar xәtti ilә
kapitalın hәrәkәti çox vaxt müstәqil formaya keçir.

2. Pul vә әmtәә formasında. Belә ki, kapitalın ixracı xarici ölkәyә orada yaradılan
vә ya malı alan firmanın nizamnamә kapitalına qoyuluş kimi ixrac edilәn maşın vә
avadanlıqlar, patentlәr, nou-hau vә hәmçinin әmtәә kreditlәri ola bilәr.

3. Qısamüddәtli vә uzumüddәtli formalarda. Bu forma aşağıdakı sxematik
quruluşda verilmişdir:

Sxem 4. Kapitalın idxalı vә ixracının uzunmüddәtli vә qısamüddәtli
tәsnifatlandırılması

4. Kreditlәşmә mәqsәdlәrindәn irәli gәlәrәk birbaşa, portfel vә suda investisiyaları
formasında. Birbaşa xarici investisiyalar kapitalın uzunmüddәtli iqtisadi maraq әldә

Qısamüddәtli kapital

Nağd
valyutanın

çıxışı vә
girişi

Qısamüddәtli
borc vә

kreditlәr

Uzunmüddәtli
borc vә kreditlәr

Bank
depozitlәri vә

hesablarındakı

Kapitalın ixracı vә idxalı

etmәk mәqsәdilә onun yatırıldığı ölkәdә (resipient-ölkә) qoyuluşu olub, investorun
kapitalın yerlәşdirilmәsi obyektinә nәzarәtini tәmin edir. Portfel investisiyalar isә in-
vestisiya obyektinә birbaşa nәzarәt etmәyә imkan vermir. Belә halda investor sәhm
sahibi olmaqla mәnfәәt dividenti әldә edir. Ssuda forması isә bir şәxs tәrәfindәn pul
vә maddi qiymәtlilәrin digәr şәxsә müәyyәn edilmiş müddәtdә faiz ilә qaytarılmaqla
borc şәklindә verilmәsini әks etdirir.

5. Qeyri-leqal vә firmadaxili kapital formasında. Qeyri-leqal kapital milli vә
beynәlxalq hüquqdan yan keçәn kapitalın miqrasiyasıdır. Firmadaxili kapital bir kor-
porasiyaya mәxsus olub müxtәlif ölkәlәrdә yerlәşәn filiallar vә törәmә firmalar (bank -
lar) arasında köçürülәn kapitaldır.

Xarici ölkәlәrdә fәaliyyәtdә olan xarici kapitalın ölçüsü böyükdür.
Müasir şәraitdә kapitalın dünyada hәrәkәti istehsalın beynәlmilәllәşmәsinin

güclәnmәsi, iqtisadi artım sürәtinin vә mәşğulluq sәviyyәsinin artması, qabaqcıl sәnaye
sahәlәrinin inkişafı amili kimi xidmәt edir vә maliyyә bazarlarını dünya tәsәrrüfatının
inkişafının mühüm stimuluna çevirir.

Kapitalın beynәlxalq hәrәkәti proseslәrindә ölkәnin xüsusi çәkisi (kapitalın ixracı-
idxalı) hәmin ölkәnin dünya tәsәrrüfatı sistemindә inteqrasiyası göstәrici kimi dә
qiymәtini alır. Nәzәriyyә olaraq, o, beynәlxalq ticarәtin neoklassik nәzәriyyәsi, kapital
ixracının marksist nәzәriyyәsi vә beynәlxalq korporasiyanın inkişaf konsepsiyası
çәrçivәsindә inkişaf edir.

Kapitalın beynәlxalq hәrәkәti beynәlxalq iqtisadi münasibәtlәrdә qabaqcıl yer tutur
vә dünya iqtisadiyyatının artımını tәmin edir, beynәlxalq әmәk bölgüsünü vә beynәl -
xalq әmәkdaşlığı dәrinlәşdirir, ölkәlәr arasında, o cümlәdәn beynәlxalq korporasiya -
ların qarşılıqlı әmtәә dövriyyәsinin hәcmini yüksәldәrәk dünya ticarәtinin inkişafını
stimullaşdırır.

Kapital ixracının әsas sәbәbi vә zәmini hәmin ölkәdә nisbәtәn artıq kapitalın
olmasıdır. Dünya tәsәrrüfatının müxtәlif sahәlәrindә kapitala tәlәb vә tәklif arasında
uyğunsuzluq meydana gәlir vә daha çox sahibkarlıq mәnfәәti vә ya faizi әldә etmәk
mәqsәdilә o, xaricә ötürülür.

Kapital ixracının sәbәblәri, hәmçinin, aşağıdakılar ola bilәr:
❒ qәbul edәn ölkәnin yerli bazarını inhisarlaşdırmaq imkanının olması;
❒ kapital qәbul edәn ölkәlәrdә daha ucuz xammal vә işçi qüvvәsinin olması;
❒ resipiyent ölkәdә sabit siyasi şәrait;
❒ donor ölkә ilә müqayisәdә daha aşağı ekoloji standartlar;
❒ qәbul edәn ölkәdә әlverişli “investisiya iqlimi”nin olması;
Kapitalın beynәlxalq hәrәkәti ixracatçı vә idxalatçı ölkәlәr üçün müxtәlif nәticәlәr

verә bilәr. Belә ki, mәsәlәn, kapitalın xarici ölkәlәrә ixracı adekvat xarici investisiyalar
cәlb olunmadan onların iqtisadi inkişafının lәngimәsinә gәtirib çıxarar, mәşğulluğun
sәviyyәsinә vә ödәmә balansının vәziyyәtinә mәnfi tәsir göstәrә bilәr.

Kapitalı idxal edәn ölkәlәr yeni iş yerlәri yaratmaq, yeni texnologiyalar, effektiv

menecment әldә etmәk, bununla da ölkәdә ETT-ni sürәtlәndirmәk vә iqtisadi artımı
tәmin etmәk, ödәmә balansını yaxşılaşdırmaq imkanına malikdir. Bu zaman, hәmçinin,
kapital idxalının neqativ nәticәlәri dә istisna edilmir. Belә ki, nәzarәtsiz idxal milli
istehsalçını işindәn mәhrum edә bilәr vә bazara hәyat tsikli ötmüş mallar düşәr. Ssuda
kapitalının idxalı ölkәnin xarici borcunu artırır. Xarici kapital axını yerli kapitalı
әvәzlәyәrәk, vә ya onun hәrәkәtsizliyindәn istifadә edәrәk, yerli biznesi mәnfәәt
gәtirәn sahәlәrdәn sıxışdıra bilәr, bu isә , öz növbәsindә,  onun iqtisadiyyatına tәhlükә
vә ixracatçı-ölkәdәn siyasi asılılığa zәmin yaradar.

Kapitalın beynәlxalq hәrәkәtinin müsbәt vә mәnfi nәticәlәri kifayәt qәdәr şәrti
xarakter daşıyır vә burada çoxsaylı istisnalar nәzәrә almır. Bununla belә, kapitalın
beynәlxalq hәrәkәti bütövlükdә dünya iqtisadiyyatının inkişafında stimullaşdırıcı rol
oynayır.

Kapitalin beynәlxalq hәrәkәti ilә bağlı müvafiq model vә konsepsiyalar mövcuddur:
Kapitalın beynәlxalq hәrәkәtinә dair Nurkse modeli (the model international capital

movements Nurkse) kapitalın beynәlxalq hәrәkәtinin texniki kәşflәr, beynәlxalq
ticarәtin inkişafı vә kapital tәklifinin artımı ilә bağlanıldığı modeldir. Eston әsilli
amerikalı iqtisadçısı Raqnar Nurksenin (1907-1959) adı ilә bağlıdır.

Kapitalın beynәlxalq hәrәkәtinin tәnzimlәnmәsinә dair İverson konsepsiyası (con-
cept of international capital movements Iverson) kapitalın beynәlxalq hәrәkәtinin
mahiyyәt vә mexanizmininin real vә bәrabәrlәşdirәn olmaqla mәhdudlaşdırılmasına
yönәlmiş konsepsiyadır. Konsepsiyaya görә, kapitalın real hәrәkәti müxtәlif ölkәlәrdә
amillәrinin bәrabәr olmayan son mәhsuldarlıq sәviyyәsi ilә әlaqәlidir. Danimarka
iqtisadçısı Karl Lonqbottom İversonun (1899-1978) adı ilә bağlıdır.

13.9. Beynәlxalq investisiyalar

Tәsәrrüfat hәyatının mühüm qaynaq elementi, investisiya sabaha atılan addım kimi,
istehsalın yüksәlişi vә genişlәnmәsinә yönәlәn şәraitin tәşkilindә әksini tapır. İn-
vestisiya (latınca - investment - geyindirmәk) real mәhsuldar aktivlәrin artırılması pros-
esi, pulların daha böyük pullar әldә edilmәsi mәqsәdi ilә istifadәsidir. İnvestisiyalar
müxtәlif tәsnifatlandırmalara mәruz qalırlar. İnvestisiya müәyyәn istehsal fәaliyyәti
әrzindә gәlirin istehlak üçün yığılmış vә istifadә olunmamış hissәsidir ki, o, yenidәn
istehsalata yönәldilәcәk vә bu proses çox sayda tәkrarlanacaqdır. Ümumi kontekstdә
investisiyalar müasir iqtisadiyyatın ayrılmaz tәrkib hissәsi olaraq gәlir әldә etmәk
mәqsәdilә iqtisadiyyata uzunmüddәtli kapital qoyuluşlarını xarakterizә edir.
İnvestisiyalaşma obyektlәr üzrә real (real kapitalın müxtәlif formalarda birbaşa alışı),
maliyyә (kapitalın maliyyә aktivlәri vasitәsi ilә dolayı alışı) vә spekulyativ in-
vestisiyalara (kapitalın müstәsna olaraq mümkün qiymәt dәyişikliklәri naminә
alınması) tәsnifatlandırılır. İnvestisyalaşmanın әsas mәqsәdlәri baxımından birbaşa,
portfel, real, qeyri-maliyyә, intelektual investisiyalara, müddәtlilik baxımdan isә

qısamüddәtli, ortamüddәtli vә uzunmüddәtli investisiyalara bölünür. Bundan başqa,
investisiyalar mülkiyyәt formasına görә özәl, dövlәt, xarici vә qarışıq, uçot
dәyәrlәndiril mәsi formasına görә isә ümumi vә xalis investisiyalara da tәsnifatlandırı -
lırlar. Növ tәsnifatı baxımından investisiyalar riskli, vençur kapitallı, müәyyәn
tәnzimlәnәn vaxt kәsiyindәn sonra qoyuluşlara, xüsusәn dә, sosial istiqamәtdә gәlir
gәtirәn annuitet kateqoriya lara bölünür. İnvestisiya sәmәrәliliyi aparılan müvafiq
siyasәtdәn asılıdır. Bu siyasәt - investisiya siyasәti iqtisadiyyatın sәmәrәliliyindәn asılı
olan mәhsulun әn böyük artımını vә gәlirini tәmin edәn kapital qoyuluşunun yüksәk
proritet sahәlәrini müәyyәn edir.

Beynәlxalq investisiyalar (ingiliscә - overseas investment ‐ xarici investisiyalar) bir
ölkәnin dövlәti, sahibkarları vә ya fiziki şәxslәri tәrәfindәn digәr ölkәnin
iqtisadiyyatına yatrılan sәrmayәlәr olaraq beynәlxalq maliyyә kapitalının hәrәkәt
formasıdır. Əsasәn, iki - birbaşa investisiyalar vә portfel investisiyalar növlәri
fәrqlәndirilir. Beynәlxalq investisiyalar iqtisadiyyatın artımı vә inkişafı mәqsәdilә
maddi vә maliyyә resurslarının hәrәkәtini vә birlәşmәsi prosesini әhatә edәn geniş tu-
tumlu anlayışdır. Beynәlxalq investisiyalar, hәmçinin, vәsaitin başqa ölkәlәrin
emitetnlәrinin xarici valyutada nominasiya edilmiş qiymәtli kağızlarına qoyulması,
xarici valyuta ilә әldә edilmiş maliyyә alәtlәridir.

Birbaşa xarici investisiyalar (foreign direct investment, FDI) kapitalın qoyulduğu
ölkәdә (resipiyent-ölkә) uzunmüddәtli iqtisadi maraq әldә etmәk mәqsәdilә qoyulan
kapitaldır. Birbaşa xarici investisiyalar, praktiki olaraq, tamamilә özәl sahibkarlıq
kapitalının ixracı ilә bağlıdır. Bu zaman bir ölkәnin sahibkar kapitalının digәr ölkәdә
daşınmaz әmlaka, sәnaye vә xidmәtlәr sferasına uzunmüddәtli sәrnmayә qoyuluşu
hәyata keçirilir, eyni zamanda xarici ölkәdә milli firmanın filialının yaradılması vә ya
xarici şirkәtin sәhm paketinin әldә edilmәsi halları da baş verir. Belә hal investora
müәssisәni idarә etmәk vә onun işinә nәzarәti hәyata keçirmәk imkanı verir.
Beynәlxalq statistikada bu, müştәrәk vә ya sәhmdar kapitalın azı 25%-nә sahibliliklә
xarakterikdir. Sahibkar kapitalın qalan hissәsi yalnız mәnfәәt әldә etmәk mәqsәdi
daşıyırsa, bu, beynәlxalq kredit kimi, “portfel investisiyası” adlanır.

Portfel investisiyalar (portfolio investment) gәlir götürmәk üçün bir investorun iqti-
sadi fәaliyyәtә yönәltyi, ona mәnsub porfel formalaşdıran qiymәtli kağızların mәcmu -
sudur. Portfel investisiyalar investora sәrmayә qoyulan obyektә birbaşa nәzarәt etmәyә
imkan vermir. Belә halda investor sәhm sahibi olmaqla mәnfәәt dividendi әldә edir.

Portfel xarici investisiyalar (foreign portfolio investments, FPI) kapitalın xarici
qiymәtli kağızlara (sırf maliyyә әmәliyyatı) qoyuluşudur. Bu, investora investisiya
obyektinә nәzarәt hüququ vermir. Belә halda investor sәhm sahibi olmaqla dividend
әldә edir. Portfel xarici investisiyaları milli valyutada ifadә edilmiş sırf maliyyә
aktivlәri olaraq iqtisadi agentin portfelinin diversifikasiyasına sәbәb olur, investisiya
riskini aşağı salır. Onlar daha çox özәl sahibkarlıq kapitalına әsaslanır, baxmayaraq ki,
dövlәt dә öz qiymәtli kağızlarını buraxır vә xarici qiymәtli kağızları alır.

Beynәlxalq investisiyalar spektrindә qeyri-maliyyә vә intellektual investisiyalar da
yer alır:

Qeyri-maliyyә investisiyalar (non-financial investments) hüquq әldәetmә, lisen-
ziyalar, nou-hau vә ya әmlakla bağlı investisiyalar.

İntelektual investisiyalar (intellectual investments) intelektual mәhsulun
yaradılmasına (insan kapitalının inkişafına, bilik, bacarıq, istedad, elm, tәhsil, ixtisas
artırma, hәrtәrәfli mobillik, azadlıq, fiziki vә psixi sağlanmlıq, mәnәvi sәrvәt) yönәlik
investisiyalar.

Mülkiyyәt hüququnun vә gәlir әldәetmәnin xarakterindәn asılı olmayaraq iqtisadi
sәrhәdlәrdә qoyuluşlar sahibkar vә ssuda kapitalına bölünür. Sahibkarlıq kapitalı (en-
terprise capital) mәnfәәt almaq mәqsәdi ilә istehsala birbaşa vә ya dolayısı ilә qoyulan
pul vәsaitidir. Sahibkarlıq kapitalının hәrәkәti ayrı-ayrı şәxslәr, dövlәt müәssisәlәri vә
ya dövlәt, vәsaitlәri xarici ölkәlәrә yatıranda xarici investisiyalar yolu ilә hәyata keçiri -
lir. Ssuda (qәdim rus sözü - съсудити - tәltifetmә, tәyinetmә) bir şәxs tәrәfindәn pul vә
maddi qiymәtlilәrin digәr şәxsә müәyyәn edilmiş müddәtdә faiz ilә qaytarılmaqla borc
şәklindә verilmәsidir. Ssuda kapitalı (loan capital) xarici ölkәlәrdә kapitaldan
istifadәdәn ssuda faizi almaq mәqsәdilә istehsala birbaşa vә ya dolayısı ilә qoyulan
pul vәsaitlәridir. Ssuda kapitalının hәrәkәti dövlәt vә ya özәl mәnbәlәrdәn beynәlxalq
kredit şәklindә hәyata keçirilir. Sahibkar kapitalın beynәlxalq hәrәkәti әmtәә vә pul
formasında törәmә tәşkilatların, filialların, müştәrәk müәssisәlәrin timsalında daha
uzunmüddәtli investisiyaları әks etdirir. Burada investor öz kapital qoyuluşlarına
nizamnamә kapitalına yönәltmәklә gәlir şәklindә mübadilә olunan sahibkar mәnfәәti
әldә edir. Ssuda kapitalının beynәlxalq dövriyyәsindә isә mülkiyyәtin bu sayaq
mübadilәsi, әsasәn, baş vermir. Bununla belә, kredit şәrtlәrindәn asılı olaraq ssuda
alıcısı müәyyәn kredit istifadәçisi çәrçivәsinә salına bilәr. İstәnilәn halda ssuda borcu
istifadәçiyә tәcili qaytarma vә faizlәr müqabilli şәrtlәrdә әks olunur.

Mәnşәyinә görә kapital rәsmi vә özәl kapitala bölünür.
Rәsmi (dövlәt) kapitalı (official capital) dövlәt büdcәsindәn hökumәtin, hәmçinin,

hökumәtlәrarası tәşkilatların qәrarı ilә xaricdә hәrәkәtdә olan karitalıdır. Borclar, ssu-
dalar vә xarici yardım şәklindә hәrәkәt edir.

Özәl (qeyri-dövlәt) kapitalı (private capital) özәl şirkәtlәrin, bankların vә digәr
qeyri-dövlәt tәşkilatlarının onların rәhbәr orqanları vә birliklәrinin qәrarı ilә xarici
ölkәlәrә yerlәşdirilәn vәsaitlәridir. Bu kapitalın mәnbәyi özәl şirkәtlәrin dövlәt büdcәsi
ilә әlaqәsi olmayan vәsaitlәridir. Özәl kapital xarici istehsal yaradılmasına qoyulan in-
vestisiyalar, banklararası ixrac kreditlәri ola bilәr.

Uzunmüddәtli kapital (long-term capital) kapitalın 5 ildәn artıq qoyuluşudur.
Sahibkarlıq kapitalının birbaşa vә portfel investisiyaları formasında olan bütün
qoyuluşları, adәtәn, uzunmüddәtli olur.

Ortamüddәtli kapital (medium-term capital) kapitalın 1 ildәn 5 ilә qәdәr vә ya
tәyinat lılıq baxımdan nisbәt qısa vә daha çox müddәtlәri әhatә edәn sәrmayә
qoyluşlarıdır.

Qısamüddәtli kapital (short term capital) kapitalın 1 ilә qәdәr müddәtә qoyul -
masıdır. Belә sәrmayәlәr qısamüddәtli tәlәblәrin bağlanması üçün әlavә vәsaitlәrin
qısa zaman kәsiyindә sәfәrbәrliyini xarakterizә edir.

Kapital, hәmçinin, qeyri-leqal vә firmadaxili formalara da ayrılır:
Qeyri-leqal kapital (illegal capital) kapitalın milli vә beynәlxalq hüquqdan yan

keçәn miqrasiyasıdır.
Firmadaxili kapital (intercompany capital) müxtәlif ölkәlәrdә yerlәşәn vә bir kor-

porasiyaya mәnsub olan filiallarlar vә törәmә şirkәtlәr (banklar) arasında köçürülәn
kapitaldır.

İnvestisiya prosesinin әsas iştirakçıları müxtәlif icra hakimiyyәtlәri orqanlarının
timsalında dövlәt, korporasiyalar vә ayrı-ayrı şәxslәrdir. Öz istehlakçılarının tәlәbatla -
rını ödәmәk üçün dövlәtlәr vә korporasiyalar tez-tez qısamüddәtli vә uzunmüddәtli
qiymәtli kağızlar buraxırlar. İnvestisiya prosesinin iştirakçıları hәm istehlak, hәm dә
investisiya tәklifi tәrәfindә ola bilәr. İnvestisiyaların ölçüsü investisiya prosesi
iştirakçılarının istәklәrindәn asılı olaraq müәyyәn edilir. Belәliklә, investisiya prose -
sinin iştirakçıları bu gün hәmin vәsaitlәrdәn imtina edәrәk, onları gәlәcәkdә istehlakı
tәmin etmәyә yönәldirlәr.

İnvestisiyalar multiplikator effektlidir. Multiplikator makroiqtisadi anlamda milli
gәlirlә daha çox bağlı olan vurğu, әmsal olmaqla yanaşı, gәlirin yüksәlişi ilә onu
bәhrәlәndirәn artım arasında münasibәti әks etdirir. Qeyd etmәk lazımdır ki, neokeyns -
çilәr multiplikator konsepsiyasını investisiya artımının gәlir artımından asılılığını
göstәrәn akselerator - sürәtlәndirici nәzәriyyәsi ilә dolğunlaşdırmışlar. Akselerator
nәzәriyyәsi ilә tәsdiq olunmuşdur ki, investisiya mübadilәsi istehsalın hәcmi mübadilә -
sinә bәrabәrdir vә akselerasiya investisiya nәticәsindә istehsal gücünün artıb-
azalmasını ifadә edir. İnvestisiya prosesindә multiplikator effekti sahәlәrarası rabitәliyә
istinad edir. Multiplikatorun kömәyi ilә iqtisadi tәsir gücünü vә vaxtını müәyyәnlәş -
dirmәk vә sәmәrәli olmayan investisiyalardan imtina etmәk mümkündür. Bununla
yanaşı, multiplikator effekti növbәti investisiyaların lokomotivi kimi dә çıxış edir.

İnvestisiya proseslәrindә “suvaq” adlanan fenomen yaşanır. Bu, әlin suvağa batması
ilә onun bulaşması obrazında mәzmun alır. İnvestisiya layihәsi qәbul edilmişsә, denon -
sasiyaya varmaq, sonradan ondan imtina etmәk, geri çәkilmәk daha bir faydasızlıq
gәtirir. Əlbәttә, suvağa ilişib qalmaq, batmaq da yaxşı әlamәt deyil. Alınmış әmlakı
satışa qoymaqla bir növ dezinvestisiya ilә ondan müәyyәn dәrәcәdә qurtulmaq da olar.
Amma bu proses “әylәc” effektindә tәcәssüm olunaraq maddi ziyanla, zәrәrin
ödәnilmәsindә kompensasiya - indeminitet labüdlüyü ilә yanaşı, mәnәvi imic zәrәr -
lәrinә dә gәtirәr. Bu isә investisiya layihәsinin qәbulu vә reallaşmasından öncә onun
sәmәrәliliyini, mәqsәdәmüvafiqliyini son dәrәcә ciddi nәzәrdәn keçirmәyi şәrtlәndirir.

İnvestisiyalaşma prosesindә yaradılan şәrait (“investisiya iqlimi”) çox mühüm
әhәmiyyәt daşıyır. İnvestisiya iqliminә aşağıdakı parametrlәr daxil edilir:

❒ iqtisadi şәrait: iqtisadiyyatın ümumi vәziyyәti (yüksәliş, tәmәzzül, durğunluq),

ölkәnin valyuta, maliyyә vә kredit sistemlәrindә vәziyyәt, gömrük rejimi vә işçi
qüvvәsindәn istifadә şәrtlәri, ölkәdә vergi sәviyyәsi;

❒ xarici investisiyalar haqqında dövlәtin siyasәti: beynәlxalq müqavilәlәrә riayәt
edilmәsi, dövlәt institutlarının möhkәmliyi, hakimiyyәtin davamlılığı.

Hazırda beynәlxalq investisiyalar geniş yayılmışdır. Onlar investorun milli bazarı
ilә müqayisәdә digәr milli bazarlarda aktivlәrin daha yüksәk qiymәt artımı hesabına,
hәmçinin, investorun valyutasına görә investisiya valyutaları kursunun artımı hüsabına
kapitalın qoyuluşunun daha yüksәk gәlirliliyini almağa imkan verir.

Beynәlxalq investisiyalar müvafiq müqavilәlәrin predmetinә çevrilirlәr. Bu sırada
daha çox ikitәrәfli investisiya sazişlәrinә üstünlük verilir.

İkitәrәfli investisiya sazişi (Bilateral Investment Treaty - BİT) iki ölkә arasında
hәmin ölkәlәrdә xarici investisiyaları hәyata keçirmәk üçün müәyәn edilmiş qaydalar
haqqında ikitәrәfli investisiya müqavilәsidir. İkitәrәfli İnvestisiya Sazişlәrinin
әksәriyyәti, әsasәn, bir investor dövlәtin (investisiya ixracatçısı) digәrindә
investisiyaların qorunması tәminatlılığı üzәrindә qurulur. Dünyada ilk İkitәrәfli İn-
vestisiya Sazişi 25 noyabr 1959-cu ildә Pakistan vә AFR arasında imzalanmışdır.
Müasir dünyada 2500-dәn çox İkitәrәfli İnvestisiya Sazişi mövcuddur ki, burada da
әksәr ölkәlәr iştirakçıdırlar.

13.10. Azad iqtisadi zonalar,
onların yaranış sәbәblәri vә mәqsәdlәri

İqtisadi inkişafın davamlı tәmin olunmasında milli dövlәt әrazisinin mәhdud
hissәsini tәşkil edәrәk, xüsusi iqtisadi şәrt vә şәrait imkanlarına malik Azad İqtisadi
Zonalar arealı üstün sәmәrәliliyi ilә fәrqlәnir. Azad İqtisadi Zonalar, AİZ (Free Eco-
nomic Zones, FEZs) milli vә xarici sahibkarlar üçün güzәştli iqtisadi şәrtli mәhdud
әrazidir. AİZ digәr әrazilәrlә müqayisәdә xüsusi hüquqi qüvvәyә vә güzәştlәr sisteminә
malikdir. Hәmin sistemi gömrük, icarә, valyuta, viza, әmәk rejimi, vergi, normativ-
hüquqi vә s. kimi elementlәr әhatә edir.

Son onilliklәrdә AİZ-lәrin inkişafı dünya iqtisadiyyatında nәzәrәçarpan hadisәlәrdәn
biri kimi qiymәtlәndirilir. Tәcrübә göstәrir ki, dövlәtlәrin beynәlxalq tәsәrrüfata
sәmәrә li inteqrasiyası, ölkәnin vә onun regionları qarşısında duran aktual sosial-iqtisadi
problem lәrin hәlli üçün müvafiq iqtisadi zonaların tәşkili mühüm rol oynamaqdadır.
Bu әhәmiyyәtli funksionallıq hazırda planetdә mәşğulluq şәbәkәsi 100 milyona yaxın
insanı әhatә edәrәk 120 ölkәdә vә 25-dәn çox çeşiddә fәaliyyәt göstәrәn 5 minә qәdәr
AİZ-in simasında daha da dolğunlaşmış vә genişlәnmişdir. İndi onların ixrac әmәliyyat -
larının ümumi dәyәri bir neçә trilyon ABŞ dollar mәblәğindә hesablanır. AİZ-lәr yeni-
yeni coğrafiyalar fәth edir, qlobal iqtisadi artımı stimullaşdırır vә daha çox mәşğulluq
tәminatı verirlәr.

İnvestisiyaların mobillәşmәsini, iqtisadi inteqrasiya proseslәrinin dәrinlәşmәsini

stimullaşdıran AİZ-lәrin beynәlxalq sәviyyәdә rәsmi tanınması 1973-cü il Kioto
konvensiyasının qәrarında әksini tapmişdır. Burada göstәrilir ki, “azad iqtisadi zona
dövlәtin elә bir әrazisidir ki, idaxal hüququna vә müvafiq vergilәrә münasibәtdә buraya
gәtirilәn әmtәәlәr gömrük sәrhәdlәrindәn kәnardadır vә kömrük nәzarәtinә mәruz
qalmırlar”. Başqa sözlә, AİZ-lәr anklav әrazi tәcәssümünü ifadә edir vә “gömrük
eksteritoriyalı” vәziyyәt prinsipi ilә fәaliyyәt göstәrirlәr.

AİZ-lәr ümumi sosial-iqtisadi, elmi-texniki vә texnoloji problemlәrin hәlli, indus-
trial inkişafın investisiyalaşması, iqtisadi inteqrasiyanın, xarici ticarәtin genişlәndiril -
mәsi, beynәlxaq әmtәә dövriyyәsinin aktivlәşmәsi vә digәr bu kimi әhәmiyyәt daşıyan
mәqsәdlәr üçün tәşkil olunuraq, dünya tәsәrrüfatında iqtisadi artımın sürәtlәnmәsini
vә beynәlxalq әmtәә dövriyyәsinin aktivlәşmәsini sәmәrәliliklә tәmin edirlәr. Onların
spesifik xüsusiyyәtlәri sırasında tәşәkkül şәrtlәri dә mühüm sәsiyyәlәndirilir. Belә ki,
tәsisatlandırmada nәqliyyat-kommunikasiya imkanlarının genişliyi, bazarlara
münasibәt dә әlverişli coğrafı mövqe vә infrastruktur imkanlığı, mineral-xammal
resurslarına maliklik, inkişaf etmiş istehsal potensialı kimi bir sıra mühüm spesifik
tәlәblәr prioritet olaraq әsaslandırılır. Daha geniş çәrçivәdә bu hәdәf vә tәlәblәr
aşağıdakıları әhatә edir:

❖ mәşğulluğun tәmin edilmәsi;
❖ xarici investisiyaların cәlb olunması vә mobillәşmәsi;
❖ xarici bazarlara çıxarıla bilәcәk mәhsul istehsalının mәnimsәnilmәsi;
❖ müvafiq zonanın mövcud resurslarından daha dolğun istifadә olunması;
❖ ekoloji mühiti sağlamlaşdırılması;
❖ iqtisadi artımın sürәtlәndirilmәsi;
❖ xarici әmtәә dövriyyәsinin aktivlәşdirilmәsi;
❖ iqtisadi inteqrasiyanın dәrinlәşdirilmәsi;
❖ innovasiya, qabaqcıl istehsal vә menecment texnologiyalarının cәlb olunması.
AİZ-lәrә çağdaş zamanda dünyanın әksәr ölkәlәrindә rast gәlinir. Avtarkiyalı iqtisadi

sistemә malik qonşu İran İslam Respublikasında, kommunist rejimli Çin Xalq
Respublikasında, Latın Amerikasının әksәr ölkәlәrindә AİZ-lәr tәşәkkül taparaq tәrәqqi
edir. Bir çox ölkәlәr mәhz AİZ-lәrin inteqrasiya effektinә istinadәn onların milli iqti-
sadiyyatda formalaşdırılmasını vә genişlәndirilmәsini şәrtlәndirirlәr. AİZ-lәrin inkişaf
mәsәlәsi MDB ölkәlәri liderlәrinin müxtәlif sammitlәrindә dә diqqәt mәrkәzindә
olmuş, nәticәdә AİZ-lәrin formalarından biri olan “Azad ticarәt zonaların yaradılması
haqqında” saziş imzalanmışdır.

AİZ-lәrә mәxsus dünya ölkәlәrinin qanunvericiliyi müvafiq tәsәrrüfat subyektlәrinin
fәaliyyәtini bir sıra tәnzimlәmә elementlәri әhatә edir. Buraya idxal-ixrac әmәliyyat -
larının gömrük tәnzimlәnmәsi, vergiqoyma, lisenziyalaşdırma, vizalaşdırma, bank vә
sığorta fәaliyyәti, әmlak vә girov munasibәtlәri, zonanın idarә edilmәsi vә AİZ-lәrә
mәxsus digәr sresifik mәsәlәlәr daxildir.

AİZ-lәri, şәrti olaraq, aşağıdakı çoxsaylı spesifik növlәrә tәsnif edirlәr:
❑ güzәştli gömrük rüsumu strategiyasında ifadә olunan (azad ticarәt zonaları, val -

yuta portları vә rüsumsuz anbarlar);
❑ milli vә xarici kapitalın güzәştli vergi vә gömrük strategiyasında ifadә olunan

(eksport sәnaye zonaları vә istehsal zonaları);
❑ güzәştli rejimli әmәliyyatlara әsaslan xidmәt tәyinatlı (bank zonaları vә sığorta

zonaları);
❑ yeni texnoloji nailiyyәtlәri gerçәklәşdirәn (texnopolislәr vә texnoloji zonalar);
❑ kompleksli vә çoxfunksiyalı (azad şәhәrlәr vә azad zonalar).
AİZ-lәrin nәzәrdәn keçrilәn növ tәsnifatında güzәştli gömrük rüsumu

strategiyasında ifadә olunan zonalar fәrqli mahiyyәt daşıyır. Burada, xüsusi olaraq,
azad ticarәt zonalarına diqqәt yetirmәyә ehtiyacı vardır. Belә ki, azad ticarәt zonaları
inteqrasiyanın ilk pillәsindә qәrar tutur. Beynәlxalq müqavilә әsasında üzv ölkәlәr
arasında gömrük rüsumlarının, vergi vә yığımların, qarşılıqlı ticarәt zamanı kәmiyyәt
mәhdudiyyәtlәrinin aradan götürüldüyü beynәlxalq inteqrasiya forması olan azad
ticarәt zonasında sәrhәd ticarәti әmәliyyatları aparılır. Belә ki, regional ölkәlәr qrupu
inteqrasiya vә qarşılıqlı faydalı әmәkdaşlığı ifadә edәn azad ticarәt zonaları yaradır vә
burada gömrüksüz ticarәt tәşkil edirlәr. Bu cür әmәkdaşlıq müvafiq ticari infrastruk-
turun yaranmasını genişlәndirir. Güzәştli gömrük rüsumu strategiyasında ifadә olunan
zonalar içәrisindә valyuta portları vә rüsumsuz anbarlar da әhәmiyyәti ilә fәrqlәnir.
Bu bazar seqmentlәrindәn AİZ-lәr fәaliyyәt göstәrәn şirkәtlәr faydalanaraq biznes
dairәsini genişlәndirirlәr.

Biznes (business) gәlir götürmәyә yönәldilmiş iqtisadi fәaliyyәtdir. Nәzәri vә prak-
tiki tәsnifatda biznes miqyasına görә kiçik, orta vә böyük fәaliyyәt qruplarına ayrılır.
Hәr bir biznes qrupu öz maraqlarından çıxış edәrәk müvafiq iqtisadi davranış
münasibәtlәri vә strategiya әsasında fәaliyyәtini tәnzimlәyir. Böyük biznes dövlәtin
iqtisadi vә texniki gücünü nümayiş etdirir. Orta biznes daxili iqtisadi konyunkturadan
asılı olaraq qrup daxilindә rәqabәtә istinad edәn prinsiplәr әsasında tәşәkkül tapır. Kiçik
biznes isә, әsasәn, daxili bazara köklәnәn әmtәә vә xidmәtlәri reallaşdırır. Biznes is-
tehsal, kommersiya vә maliyyә növlәrinә dә ayrılır. Riskli sәciyyә daşıdıqda: Vençur
biznesi (ingiliscә - venture business - müәssisә biznesi, vençur biznesi, riskli biznes)
riskli elmi-texniki vә texnoloji biznesdir. Vençur biznesi elmlә istehsalat arasında
çatışmayan hәlqә olaraq iqtisadi inkişafın tәlәbi kimi tәtbiq üçün elmdәn başlanğıc
alaraq dövriyyәyә daxil olmuşdur.

Müasir dünyada öz bizneslәrini reallaşdıran şirkәtlәr müxtәlif bazar tәziyiqlәrinә
mәruz qalırlar. O, şirkәtlәr fәaliyyәtlәrini davam etdirәrәk uğur qazanırlar ki, kiçik
әmәliyyat xәrclәri ilә yüksәk keyfiyyәtli әmtәә vә xidmәtlәr istehsalını saxlamaqla öz
bizneslәrini daha sәmәrәli üsullar üzәrindә qurmağı bacarırlar. Müasir iqtisadiyyatda
biznesin tәşkilinin belә üstün formalarından biri kimi autsorsinq çıxış edir. Autsorsinq
(ingiliscә - outsorting, out - kәnar, sorting - çeşidlәmә) şirkәtin qeyri-effektli vә ya az

effektivli prosesini vә ya fәaliyyәt növünün daha üstün keyfiyyәt göstәricilәrinә malik
olan digәr tәssәrüfat subyektinә vermәsidır. Bu mәnada biznes-sistemin bölgü
funksionallığı autsorsinqin prinsipi belәdir: “Özümә onu saxlayıram ki, onu digәrlәrin -
dәn yaxşı edirәm. Kәnar icraçıya isә mәndәn yaxşı bacardığını verirәm”. Özünün
mәxsusi növlәri ilә fәrqlәnәn autsorsinqi, formalaşan tәsnifata görә, informasiya
texnologiyaları, istehsal vә biznes proseslәrinin autsorsinqinә ayırırlar. Tәcrübi
reallıqlara görә autsorsinq prosesi sxematik olaraq elә informasiya texnologiyalarının
autsorsinqindәn başlanır vә sonrakı tiplәrә keçid alır. İnformasiya texnologiyalarının
autsorsinqi ixtisaslaşmış müvafiq kompaniyalara tam vә ya qismәn informasiya
infrastruk turunun verilmәsi ilә müşayiәt olunur. İstehsal autsorsinqi kompaniyalara
yeni mәhsul vә xidmәtlәrini hazırlanması üzәrindә sәfәrbәr olmağa, özünün çevikliyini
artırmağa, yenidәnqurma işlәri apramağa imkan verir. Müasir istehsal daha çevik vә
mobil inkişaf trayektoriyasına keçid alır. Mәhsulun çeşidlәnmәsi proseslәri istehlak
tәlәblәri ilә әlaqәdar daha keyfiyyәtli yüksәliş әldә edir. Bu isә hәm yeni ixtisaslaşma
vә standarlaşmada tәyinat tapır vә öz növbәsindә, istehsal autsorsinqinin tәtbiqini
stimullaşdırır.

Biznes-proseslәrin autsorsinqi isә kompaniya üçün başlıca biznesyaradıcı olmayan
ayrı-ayrı biznes-proseslәrin kәnar tәşkilata verilmәsini ehtiva edir. Buraya personalın
idarә edilmәsi, mühasibat uçotu, marketinq, reklam işi, logistik fәaliyyәt vә s.-ni daxil
etmәk olar.

Son onillikdә bütün dünyada informasiya texnologiyalarının sıçrayışlı inkişafı ilә
әlaqәdar olaraq autsorsinqin dә tәtbiq sferası genişlәnmişdir. Bununla belә, autsorsinq
uğuru ilә bağlı fikirlәr dә birmәnalı deyildir. Belә ki, autsorsinqi tәtbiq etmiş tәşkilatın
mühüm istehsal vә menecment funksiyalarını digәr kompaniyalara verilmәsi idarәetmә
tәcrübәsinin itirilmәsi, mühüm informasiyaların sızması, öhdәliklәrin yerinә
yetrilmәmәsi vә s. bu kimi riskli әlamәtlәrlә müşayiәt oluna bilәr. Lakin buna baxma-
yaraq tәcrübә göstәrir ki, müvafiq iqtisadi mәqsәdyönlülük bütün bu riskli amillәri
mümkün hәddә tәcrid edir. Buna misal olaraq qeyd edilmәlidir ki, “natural tәsәrrüf -
at”çılığın parlaq tәrәfdarlarından olan ABŞ avtomobil sәnayesinin lideri Henri Ford
XX әsrin 20-ci illәrindә bütün istehsalı özünә mәxsus olan zavodlarda cәmlәşdirmişdi.
Yeni reallıqlar isә zamanın biznes tәlәbinә cavab verәn digәr şәrtlәri diqtә etdi.
Gerçәklәşәn iqtisadi mәqsәdyönlülük nәticәsindә artıq әsrin sonlarında “Ford” şirkәtin -
dә komplektlәşdirici mәmulatların 70%-indәn çoxu ixtisaslaşdırılmış digәr podrat çı
müәssisәlәrin istehsal sferasına daxil oldu. Bu nümunә bir daha onu göstәrir ki, aut-
sorsinq prosesi böyük istehsal-xidmәt yönümlü biznes sferasında sınanmaqla yanaşı,
hәm dә hazırkı vә perspektiv inkişafda optimal effektlәr yaratmaq qabiliyyәtlidir.

AİZ-lәr qrupunda milli vә xarici kapitalın güzәştli vergi vә gömrük rüsumu strategi -
yasında ifadә olunan zonalarında biznes sәmәrәsi yüksәk qiymәtlәndirilir. Daha çox
istehsal vә sәnaye funksiyalı belә zonalarda biznes fәaliyyәti üçün geniş imkanlar açı -
 lır. İxrac sәnaye zonaları biznes fәaliyyәtinin mühüm iqtisadi komponentini tәşkil edir.

Güzәştli rejimli әmәliyyatlara әsaslan xidmәt tәyinatlı AİZ-lәr isә bank vә sığorta
zonaları әhәmiyyәti daşıyırlar. Bu şәbәkәdә qurulan bank vә sığorta kompaniyaları
çoxlu imtiyazlar әldә edәrәk azad vergi sistemili fәaliyyәt tәşkil edirlәr.

Yeni texnoloji nailiyyәtlәri gerçәklәşdirәn AİZ-lәr içәrsindә isә texnopolislәr
fәrqlәnirlәr. İnnovasiya prosesinin genişlәndirilmәsinә xidmәt edәn texnopolislәr yeni
yaranışların daşıyıcılarına çevrilirlәr. Texnopolislәr sahibkarlıqla yanaşı, dövlәt
biznesindә dә öz işıqlı gücünü nümayiş etdirirlәr. Mәlum faktdır ki, müәssisә vә
şirkәtlәr rәqabәtqabiliyyәtliliyi inkişaf etdirmәk üçün innovasiya fәaliyyәtinә üstünlük
verirlәr. Bunu yenilәşmәni fәaliyyәt leytmotivinә çevirmiş firmalara şamil etmәk olar.
İnnovasiya bir sistem olaraq AİZ-lәrin mühüm elementidir. Bazar iqtisadiyyatında
rәqabәt mübarizәsinin üsullarından birinә çevrilәn innovasiyanın başlıca nәticәsi әmәk
mәhsuldarlığını artırmaq vә mәnfәәti yüksәltmәkdәn ibarәtdir. Lazımi zaman kәsiyindә
mütәrәqqi texnologiyaları tәtbiq etmәklә irәlilәyişlәrә nail olanlar bazar rәqabәtindәn
qalib çıxırlar. İnnovasiya zamanı yeni tәlәb formalaşır vә bunun müqabilindә alıcılar
mәnәvi cәhәtdәn köhnәlmiş malları almaq istәmirlәr. Mәhsulun әmtәә növünün
yaxşılaşdırılması üzәrindә aparılan işlәr dinamik keyfiyyәt yaradır, әmtәә imicini daimi
dәyişәn vә inkişaf edәn mәcraya yönәldir. İnnovasiyalar çağdaş zamanda reputasiyalı
tәşkilatın fәaliyyәt missiyasının leytmotivinә çevrilmişdir. Bununla belә, innovasiyalı
tәrәqqi tәkcә firma reytinqi hәdәfi deyil, o, başlıca olaraq, dayanıqlı inkişafın
mühafizәsindә, bazar konyunkturunun fәth edilmәsindә daim tәkmillәşәn, sadiq vә
çevik tәşkilati bir alәtidir. İnnovasiya fәaliyyәti elmi-texniki vә intellektual potensialı
sәfәrbәr edәrәk daha optimal vә davamlı sәmәrәliliyi tәmin edәn tәdbirlәr sistemidir.

AİZ-lәrin әn prinsipal görüntülü xüsusiyyәtlәrinә aşağıdakılar aid edilir:
I. Müxtәlif imtiyaz vә stimulların tәtbiqi;
 xarici ticari (idxal-ixrac rüsumlarının azaldılması vә ya lәğvi, xarici ticari

әmәliyyatlarının qaydalarının sadәlәşdirilmәsi);
 fiskal - vergi stimullaşdırması ilә bağlı guzәştlәr;
 maliyyә - subsidiyaların müxtәlif formaları;
 administrativ - müәssisәlәrin qeydiyyat prosedurunun, vәtәndaşların viza reji-

minin sadәlәşdirilmәsi.
AİZ-lәrdә mәnfәәt normasında güzәşt 30-35%, bәzәn orta hesabla 40% nәzәrdә tu-

tulur. Kapital qoyuluşunun burada özünütәminat muddәti gödәlir. AİZ-lәr üçün bu
müddәt 3-3,5 ildәn çox olmur.

II. Geniş iqtisadi spektrdә müstәqil qәrarvermә hüququ;
III. Lokal vә nisbәtәn sadә idarәetmә sistemi;
IV. Mәrkәzi dovlәt hakimiyyәt strukturları tәrәfindәn hәrtәrәfli dәstәk.
AİZ-lәrin spesifik xüsusiyyәtlәri sırasında yaranış şәrtlәri dә vacibdir. Belә ki, bu-

rada AİZ-lәrin yaranması sferasında bir sıra tәlәblәr formalaşmışdır. Bu tәlәblәr
arasında mühüm olanlar  aşağıdakılardır:

❍nәqliyyat vә kommunikasiya imkanlarının genişliyi;

❍ bazarlara münasibәtdә әlverişli coğrafı mövqe;
❍ inkişaf etmiş istehsal potensialı;
❍ münbit istehsal infrastrukturu  vә sosial infrastruktur;
❍ mineral xammal resursları potensialına maliklik.
AİZ-lәrin funksional cәhәtlәri kimi iqtisadi artımın sürәtlәnmәsi, beynәlxaq әmtәә

dövriyyәsinin aktivlәşmәsi, investisiyaların mobillәşmәsi vә iqtisadi inteqrasiya
proseslәrinin dәrinlәşmәsi çıxış edir.

Öz fәaliyyәtlәrindә imtiyazlı şәraiti qenişlәndirmәk mәqsәdilә beynәlxalq korpo-
rasiyalar AİZ-lәr şәbәkәsindәn istifadә edәrәk yüksәk mәnfәәt әldә etmәyә nail olurlar.
Bu nailolma cәhәtini vә cәhdini dә AİZ-lәrin tipik xüsusiyyәti kimi qiymәtlәndirirlәr.

Şәkil 16-da AİZ-lәrin növlәrini, tipik ölçülәrini vә imtiyazlar sistemini әks etdirәn
mәlumatlar verilmişdir.

AİZ-lәr yaranış strategiyasında mәxsusi konseptual yanaşma sisteminә dә
malikdirlәr. Praktiki vә nәzәri prinsiplәr çәrçivәsindә AİZ-lәrin yaradılmasında әsas
iki - әrazi vә funksional konseptual yanaşma mövcuddur. Ərazi sistemindә müәssisә -
rezident tәsәrrüfat fәaliyyәtindә imtiyazlı rejim әldә edir. İkinci yanaşmada isә imtiyazlı
rejim sahibkar fәaliyyәtinin müәyyәn növünә şamil olunur. Birinci yanaşma sistemindә
AİZ-lәr bir sıra inkişaf etmәkdә olan ölkәlәrә, xüsusәn dә, ÇXR vә Braziliyaya aiddir.
“Dәqiq”lәr adlanan ikincilәrә isә ayrı-ayrı ofşor firmalar aid edilir.

İnkişaf etmiş ölkәlәrdә AİZ-lәrın fәaliyyәtindә mühüm aspekt kimi onların dünya
vә daxili bazara işlәmәsi önәm daşıyır. Bu ölkәlәrdә AİZ-lәrin inkişaf strategiyası bir
sıra spesifik cәhәtlәri ilә fәrqlәnir vә aşağıdakı şәbәkәni әhatә edir:

1. İstehsal ixrac zonaları (burada ölkәyә cәlb edilmiş xarici kapital elmi-texnoloji,
infarmativ vә industrial inkişafa yönәlir);

2. Tәsәrrüfatçılığın xüsusi rejimi (burada xarici sahibkarlar üçün daha guzәştli vә
geniş liberial mühit formalaşdırılır);

3. Funksionallıq vә diversifikasiya (funksionallıq prosesindә fәaliyyәt kompeksliyi
inkişaf edir, ticarәt-sәnaye diversifikasiyası genişlәnir).

Diversifikasiya (latınca - diversificatio - dәyişkәnlik, müxtәliflik, fәaliyyәt)
obyektlәrin bölünmәsi vә mәhsul nomenklaturunun genişlәndirilmәsi, istehsalın bir-
biri ilә әlaqәsi olmayan növlәrinin eyni zamanda inkişafını ehtiva edir.

Azad İqtisadi Zona effekti tәsәrrüfatçılığın diversifikasiyasında da әhәmiyyәtini
nümayiş etdirir. Əmtәә çeşidinin artmasını sürәtlәndirir. AİZ-lәrin yaranışında bütün
bu spesifik xüsusiyyәtlәr bir amala xidmәt edir. Bu amalın fövqündә isә biznes
fәaliyyәtinin genişlәndirilmәsi, sahibkarlığın inkişaf missiyası dayanır. Münbit biznes
infrastrukturunun formalaşması AİZ-lәrin yaradılmasıdan kәnarda qala bilmәz.

AİZ-lәrin sәmәrәsi daim kapital artımı tәmin edәn sәciyyәlidir. Mәhz buna görә dә
bazar iqtisadiyyatının sistem әsası kimi qәbul edәn ölkәlәr AİZ-lәr yaratmadan sәmәrәli
inkişaf trayektoriyasına çıxa bilmәzlәr.

13.11. “Vergi sığınacaq”ları: ofşor vә onşor zonalar

AİZ sinfinin xüsusi bölümü olaraq daha geniş vergi imtiyazlı ofşor vә onşor zonaları
fәrqlәndirilir. Bu sırada daha geniş coğrafiyada ofşor sistemi üstünlük qazanır. O,
müasir dövürdә әn geniş iqtisadi sәrhәdlәri belә aşmış vә beynәlxalq biznes
fәaliyyәtinin әsas funksional sistem elementinә çevrilmişdir.

Şәkil 16. Azad İqtisadi Zonaların növlәri, tipik ölçülәr vә imtiyazlar sistemi

AİZ-lәrin
növlәri

Ölçülәr
(km2)

Gömrük
sәrhәdlәri

İmtiyazlar
bazası

Regional әhatә dairәsi

Azad Ticarәt
Zonası

3-5- qәdәr mütlәq gömrük
İnkişaf etmiş ölkәlәrdә nәhәng

nәqliyyat qovşaqları

Sәnaye-istehsal

“dәqiq” 1-2-yә qәdәr yoxdur gömrük Braziliya, Puerto-Riko, Meksika,
Filippin, Karib hövzәsi

Sәnaye
parkları

0,1-0,5
1-20 

mütlәq deyil gömrük Meksika

Sәnaye-
istehsal

1-4 mütlәqdir gömrük ABŞ

Kiçik biznes
zonaları

0,01-3 yoxdur maliyyә,
vergi

Yaxın Şәrq, Hindistan, Argentina,
Fransa

Elmi-istehsal 2-20 mütlәq deyil vergi Cәnub-Şәrqi Asiya

Ofşor maliyyә
mәrkәzlәri 0,05-0,1 yoxdur vergi

Honkonq, Sinqapur, Karib
hövzәsi

Kompleks

Xüsusi 
iqtisadi

16-330 mütlәq
vergi, göm-
rük, maliyyә

ÇXR

“Manaus”
formatlı 

xüsusi rejimli
әrazi

220000
/10000 qәdәr
imtiyazlanır

zona hissәsi
üçün mütlәq

vergi, göm-
rük, maliyyә

Braziliya “Manaus”,
Argentina “Yanar torpaq”

Mühüm 
iqtisadi 
zonalar

әrazi-inzibati
sәrhәdlәrdә

(şәhәr,
rayon)

mühüm iqti-
sadi,

lokal zonalar
üçün mütlәq

vergi, göm-
rük, maliyyә

Rusiya
(Kalininqrad vilayәti)

Beynәlxalq biznes (international business) - beynәlәxalq kapitil әsasında müxtәlif
ölkәlәrin şirkәtlәrinin birgә iştirak etdiyi sahibkarılıq fәaliyyәtidir. Beynәlxalq biznes
gәlir әldә etmәk mәqsәdi ilә xarici şirkәtlәr tәrәfindәn başqa ölkәnin әrazisindә aparılan
ticarәt-investisiya әmәliyyatlarını özündә ehtiva edir.

İnhisarçı üstünlük nәzәriyyәsi (theory of monopolistic advantages) beynәlxalq
biznesdә xarici parametrlәrә köklәnmiş şirkәtlәrin nә üçün yerli rәqiblәrlә rәqabәt apara
bilmәsini izah edәn yanaşmadır. Kanada iqtisadçısı Stiven Herbert Haymerin (1939-
1974) ingilis iqtisadçısı Çarliz Pur Kindilberger (1910-2003) vә onların tәrәfdarlarının
adları ilә bağlıdır. S.Haymer vә onun ardıcılları birbaşa xarici investisiyaları qeyri-
mükәmmәl rәqabәtlә әlaqәlәndirmişlәr.

Ofşor zona (ingiliscә - of/off - ordan, schore - sahil, tam mәnada sahildәnkәnar)
sahibkarlıq fәaliyyәti, bir qayda olaraq, dövlәtin hududlarından kәnarda hәyata
keçirilәn qeyri-rezident kompaniya üçün xüsusi imtiyazlı qeydiyyat, lisenziyalaşdırma,
vergiqoyma rejiminin hakim olduğu әrazi vә ya onun hissәsidir. Bir sıra ölkәlәrdә ofşor
zonanın tәyinatı üçün “vergi sığınacağı”, “vergi körfәzi” vә ya “vergi cәnnәti” kimi
terminlәrdәn dә istifadә olunur. Termin II Dünya Müharibәsindәn sonra Qәrbi Avropa
ölkәlәrinә ABŞ-ın “Marşall” planı üzrә yadımı nәticәsindә yaranmışdır. Bu plana görә,
ABŞ-la aktiv әmәkdaşlıq edәn ölkәlәrә yardım edilmiş, istehsal etdiklәri mallar dollar
hesabı ilә alınmış vә onların büdcә tәsisatları subsidiyalar, istiqrazlar vasitәsi ilә
müdafiә olunmuşdur. Müasir zamanda “ofşor zona” terminindәn, hәmçinin, azad iqti-
sadi vә maliyyә zonaları, kontinental şelfdә neft-qaz hasilatını reallaşdıran kom-
paniyalar mәnasında da istifadә olunur.

Ofşor vergi planlaşdırılmasının әn mәhşur vә sәmәrәli metodlarından biri sayılır.
Bir çox ölkәlәrdә bu metodun әsasını qeyri-rezident kompaniyaları tam vә ya qismәn
vergidәn azadetmә mexanizmi tәşkil edir. Ofşor zonada fәaliyyәt göstәrәn müәssisә
vә ya biznes qurumu müvafiq saziş әsasında mәnfәәtdәn vergi ödәmәyә öhdәli deyildir.
Bu vergi növünü, adәtәn, qeydiyyat rüsumları әvәz edir. Belә firmaların qeydiyyat
prosseduru da çox asandır vә istәk olduqda hәtta sәnәdlәşmәdә sahibkarın anonimliyi
qorunur.

Ofşor zonada kapital ixracı mәhdudiyyәtlәri yoxdur vә burada yalnız vergi
güzәştlәri hakimdir. Ofşorun ümümi vә әlahiddә normativ-hüquqi bazası vardır. Çalar
müxtәlifliyinә baxmayaraq müasir zamanda әksәr ofşor әrazilәrә ingilis qanunverici
sistemi vә ya onun nümunәsi әsaslı normativ hüqüqi müstәvi hakimdir.

Ofşor kompaniya qeydiyyatdan keçdiyi ölkәdә tәsәrrüfat fәaliyyәtini reallaşdırmır,
onun sahiblәri isә hәmin ölkә üçün qeyri-rezidentlәr hesab olunurlar. Bu kompaniyalar,
praktiki olaraq, istәnilәn tәşkilati-hüquqi - ümumi (tam), partnyorluq (yoldaşlıq),
mәhdud (komandit), açıq vә qapalı tipli sәhmdar cәmiyyәt, şәxsi kompaniya vә kor-
porasiya formasında yaradıla bilәrlәr.

Beynәlxalq sahibkarlıq kompaniya vә korporasiyası mәhdud mәsuliyyәtli formatda
ofşor biznesdә әn geniş yayılmış tәşkilati-hüqüqi formalardandır. Bu cәrgәdә, demәk

olar ki, “fәrdi tәşkilat” yaradılması imkanları sınanmır. Ofşor kompaniyalar sırasında
son zamanlar daha çox mәhdud mәsuliyyәtli komaniyanın hibrid partnyorluq forması
geniş intişar tapmışdır. Mәhdud Mәsuliyyәtli Kompaniya, LLC (Limited Liability Com-
pany, LLC) bir vә ya bir neçә hüquqi vә, vә ya fiziki şәxslәr tәrәfindәn tәsis edilәn,
nizamnamә kapitalı müvafiq paylara bölünәn tәsәrrüfat cәmiyyәtidir. LLC iştirakçıları
onun öhdәliklәri üzrә vә öz iştirakçılarının üçüncü şәxslәr qarşısında öhdәliklәrinә
görә mәsuliyyәt daşımırlar. LLC tәsisçinin gәlirindәn vergitutmanın partnyoluq vә
sәhmdarların mәhdud mülkiyyәt mәsuliyyәti prinsiplәrinә әsaslanır vә cәmiyyәtin
fәaliyyәti ilә bağlı zәrәr üçün qoyduqları mayanın dәyәri hәddindә riskә malikdirlәr.
Praktiki olaraq, yalnız ofşor zonada tәsadüf edilәn beynәlxalq sahibkarlığın digәr
hüquqi-tәşkilati forması - Beynәlxalq Biznes Kompaniyası, IBC (International Busi-
ness Company, IBC) geniş yayılan fәaliyyәt mexanizmlәrindәndir. O, tәsisçinin
mәhdud mәsuliyyәti vә buraxılan sәhmlәrdәn vergi tutulması forması ilә fәrqlәnir. İBS
sahiblәri ölkәnin qeyri-rezidentlәri, qeydiyyatı vә gәlirlәri ölkә yuristidsiyasından
kәnarda olan hüquqi vә, vә ya fiziki şәxslәrinin birliyi kimi әlverşili vergiqoyma
rejimindә çalışan kompaniya vә ya korporasiyalardır. Bu kompaniyalar hәr il qeydiyyat
orqanlarına rüsum ödәyәrәk, sadәlәşdirilmiş hesabat aparırlar. Burada maliyyә
hesabatlarının tәqdimatı tәlәb edilmir, illik yığıncaqlar isә dünyanın istәnilәn
nöqtәsindә aparıla bılәr.

Ofşor zonaların areal genişliyinә “İkili vergitutmadan tәcrid sazişi” institutu tәsir
göstәrir. Bu prinsip mövcud sazişlәrә gәlmiş vәtәndaşların yalnız gәlir yaratdıqları
ölkәlәrdә vergiyә cәlb olunması huququnu tәsbit edir. İkili vergitutmadan yayınmanın
iki - İƏİT vә BMT modellәri vardır. İƏİT modelindә rezidentlik prinsipi dominantdır.
Burada mәnfәәt repatriasiyasında (aktivlәrin, kapital vә dividendlәrin investorun
gәldiyi ölkәyә qaytarılması) aşağı vergi stavkaları tәsbit edilir vә gәlir rezidentә mәnsud
әrazidә tutulur. Alternativ BMT modeli kimi әrazi prinsipi çıxış edir. Yәni gәlir vergiyә
onun yarandığı ölkәdә cәlb olunur. Bu sistemdә isә repatriasiya dәrәcәlәri, bir qayda
olaraq, yüksәk hәddә nәzәrdә tutulur.

Praktiki olaraq, bütün Avroatlantik mәkanın nәhәng bankları öz müştәrilәri üçün
ofşor strukturlar yaratmışlar. ABŞ, Kanada vә Böyük Britaniya bankları xarici trast
fәaliyyәti hәyata keçirmәk mәqsәdi ilә ofşor filiallar açmışlar. Hәtta Vatikan dövlәti
belә özünün rәsmi bankı (“Instituto per le Opere di Religione”) vasitәsi ilә ofşor
әmәliyyatlar reallaşdırmaqdadır.

Bir qayda olaraq, ofşor zonada öz ölkәlәrindәki vergi tәzyiqindәn çәkinәn firmalar
toplaşırlar. Bu zonalar qeyri-qanuni, kölgә iqtisadiyyatında peşәkarlaşanlar üçün dә
әlverişli mәkandır. Nәhәng pulların, müasir statistikaya görә isә 3 triliyon ABŞ dolları
mәblәğindә kapitalın dövr elәdiyi ofşor zonalarda “çirkli pullar”ın yuyulmasının
qarşısını almaq mәqsәdi ilә ayrı-ayrı dövlәt, beynәlxalq iqtisadi vә maliyyә qurumları
müvafiq tәdbir vә sanksiyalar hәyata keçirirlәr. Bu çevrәdә “zәrәrli vergi metodları”na
qarşı mübarizә әn mәhsuldar fәaliyyәti İƏİT reallaşdırır. Onun qara siyahısına “vergi

sığınağı” olan 35 ofşor әrazinin adı salınmışdır. Bir sıra ofşor yurisdiksiyalar yalnız
İƏTT sistemindә deyil, bu mәqsәdlә әlahiddә yaradılmış Pulların Yuyulması ilә

Mübarizәdә Maliyyә Tәdbirlәrinin İşlәnilmәsi Qrupu, FATF (Financial
Action Task Force on Money Launderin - FATF) siyahısında da yer
tutmuşlar. FATF cinayәt yolu ilә әldә  edilmiş gәlirlәrin yuyulması vә
maliyyә terroruna qarşı mübarizә sferasında dünya standartlarının
işlәnmәsi vә hәmçinin, milli sistemlәrin bu standartlara uyğunluğunun
qiymәtlәndirilmәsi üzrә hökumәtlәrarası tәşkilatdır. FATF mandatının
reallaşmasında әsas alәt müvafiq mübarizә standartları sferasında 5 il

әrzindә orta hesabla bir dәfә tәftiş edilәn 40 tövsiyәdir. Monako, Marşall adaları, Nauru
kimi ofşorluqlların adı hәr iki sıyahıya daxil edilmişdir. Ofşorluqlar onlara tәtbiq edilәn
bu diskriminasiyalara cavab olaraq öz müqabil assosiasiyalarını yaratmışlar. Bunlardan
biri dә - Beynәlxalq Vergi vә İnvestisiya Tәşkilatı, ITIO (International Tax and Invest-
ment Organisation - ITIO) qurumudur. ITIO inkişaf etmәkdә olan kiçik ölkәlәrin
maliyyә vә vergiqoyma sferasında maraqlarının müdafiәsi sәylәrinin birlәşdirilmәsi
üzrә yaradılmış beynәlxalq tәşkilatdır. 2001-ci ildә 13 ofşor zonan yurisdiksiyası
tәrәfindәn İƏİT-in onlara qarşı başladığı “ziyanverici” vergi siyasәti kopmaniyasına
görә tәsis edilmişdir. Hazırda İTİO-ya 17 inkişaf etmәkdә olan dövlәt vә әrazi -
Angiliya, Antiqua vә Barbuda, Baham adaları, Barbados, Beliz, Britaniya Vircin
adaları, Vanuatu, Qәrbi Samoa, Kayman adaları, Labuan, Panama, Kuk adası, Men
adası, Sent-Kitts vә Nevis, Sent Lüsiya, Sent Vinsent vә Qrenadin, Terks vә Kaykos
daxildir. İTİO hәlә dә müvafiq sahәdә o qәdәr dә nüfuz sahibinә çevrilmәmişdir.

Vergi rәqabәti ilә mübarizәyә dünyanın iki yüzdәn çox tanınmış iqtisadçısı da
qoşulmuşdur. Onların arasında Nobel laureatları M.Fridmen vә C.Byukenenin dә
adlarına rast gәlinir.

Müasir zamanda ofşor biznesi iki - hüquqi vә fiziki şәxs oriyentasiyasında cәrәyan
edir. Ofşorlar özünümaliyyәlәşdirmәdә, tәdiyyә stabilliyindә, qiymәtlәrin
tәnzimlәnmәsindә, keptiv (firmadaxili), sığorta, müәllif hüquqlarının satışında, lizinq,
trast әmәliyyatlarında, maliyyә bazarlarında investisiya vә ticari fәaliyyәtdә, sadәcә
olaraq, bank seyfi formatında çox әlverişli vә sәmәrәli alәt rolunu ifa edirlәr.

Ofşor zonalar hüquqi baxımadan, praktiki olaraq, üç qrupa - yüzfaizlik ofşorlar,
vergi güzәştli ölkәlәr vә inzibati-әrazi yaranışlarına ayrılırlar.

Yüzfaizlik ofşor zonalar “vergi körfәzlәri” vә “vergi sığınacaqları” formatı ilә mәh -
şur dular. Vergi güzәştli ölkәlәr sırası müәyyәn güzәşt rejimlәrinin tәtbiqi ilә
fәrqlәnirlәr. İnzibati-әrazi yaranışlarında isә mәxsusi ofşor rejimi bәrqәrardır. Müqabil
sistem, üstün olaraq, federal quruluşlu ölkәlәrә - daha çox ABŞ, Rusiya, Kanada vә
Böyük Britaniyaya xasdır. Ofşor yaranışlar postsovet mәkanını da fәth etmәkdәdir. Bu
sırada Rusiya Federasiyası ilә yanaşı Baltikyanı ölkәlәr fәrqlәnirlәr.

Aşağıda dünyanın tanınmış ofşor zonalarının tәsnifatı verilmişdir.

№ Ofşor zona Ofşorluğun göstәricilәri

1. Seyşel adaları
Ofşorluğun әn münbit mәkanları sırasındadır. Burada
qeydiyyat prosesi sadәliyi ilә fәrqlәnir. Vergi vә hesab
sistemi yoxdur. Konfidensiallıq tam tәmin olunmuşdur.

2. Cәbәllütariq Böyük Britaniya. Güzәştli vergi.

3. Dominika İnkişaf edәn ofşor mәrkәz. Vergilәrdәn tam azad.

4. Panama Vergilәrdәn tam azad.

5. Beliz Vergilәrdәn tam azad.

6. Vircin adaları Böyük Britaniya. Vergilәrdәn tam azad.

7. Men adası Böyük Britaniya. Avropa biznesi üçün maraqlı yuris-
diksiya. Vergilәrdәn tam azad.

8. Mavriki Hind okeanında ofşor zona. Vergilәrdәn tam azad.

9. Baham adaları Vergilәrdәn tam azad.

10. Sent-Kits vә Nevis Karib hövzәsindә ofşor zona. Elastik vә aydın qanun-
vericilik. Vergilәrdәn tam azad.

11. Cersi vә Qrensi adaları Böyük Britaniya. Vergilәrdәn tam azad.

12. Terksi vә Kaikos adaları Böyük Britaniya. Vergilәrdәn tam azad.

13. Honkonq ÇXR-in prefekturasında. Vergilәrdәn tam azad.

14. Kayman adaları Böyük Britaniya. Ofşor maliyyә mәrkәzi. Valyuta
nәzarәti yoxdur. Vergilәrdәn tam azad.

15. Bәhreyn Vergilәrdәn tam azad.

16. Sinqapur Vergilәrdәn tam azad.

17. Panama Vergilәrdәn tam azad.

18 Atil adaları Niderlanda mәxsudur.
Vergilәrdәn tam azad.

19. Lixtenşteyn Güzәştli vergi.

20. Lüksemburq Güzәştli vergi.

Şәkil 17. Dünyanın tanınmış ofşor zonaları

FATF vә İƏTT-nin ofşorluq istiqamәtindә yaratdıqları mәhdudiyyәtlәr beynәlxalq
orbitdә fәaliyyәt göstәrәn bir sıra biznesmenlәrin vergi güzәşti tәqdim edәn digәr
әrazilәrә üz tutmasına sәbәb olur. Bu kontekstdә vergidәn tam deyil, qismәn azad olma
vә ya müvafiq vergi güzәştli şәrtlәri ehtiva edәn onşor (ingiliscә - onshore - “sahil
hüdüdlarında”) ölkәlәr seçimә mәruz qalır. Bununla belә, bu tipik formatda onşor
ölkәlәrdә vegi yükünün ağırlığı nәzәrә çarpa bilәr. Əgәr sәmәrәli fәaliyyәt vә düzgün
sәnәdlәşmә aparılarsa, bu yükü kifayәt qәdәr azaltmaq mümkündür. Onşor ölkәlәrdә
kompaniya haqqında informasiyalar, bir qayda olaraq, açıq sәciyyә daşıyır. Burada
vergi vә rusümların mütәmadi ödәnişi, direktor vә sәhmdarların qeydiyyatı tәlәb edilir.

Tәcrübәdә ofşor vә onşor sәrhәdlәri yuyulmuş obraz görüntülüdür. Bir tәrәfdәn,
beynәlxalq ictimaiyyәtin tәzyiqlәri ilә ofşor qanunvericiliyi sәrtlәşdirilir, digәr tәrәfdәn,
Avropanın onşor ölkәlәri vergiqoymada onşor fәaliyyәti rәqabәt kürsüsünә çıxararaq
biznesi cәlbedәn qanunvericilik kursu ilә tәkmillәşdirirlәr.

Müasir dövrdә “ofşor” termini kontinental şelfdә neft-qaz hasilatında da geniş
istifadә olunur. Xәzәrin Azәrbaycan sektorunda “Əsrin müqavilәsi” çәrçivәsindә hasilat
vә işlәmәlәri hәyata keçirәn ABƏŞ dә ofşor tәyinatlı orqandır. Onun ofşorluğunu tәkcә
Azәrbaycandan aldığı imtiyazlar deyil, hәm dә bir şirkәt olaraq müvafiq AİZ-dә
qeydiy yatdan keçmәsi müәyyәnlәşdirir. İqtisadçılar isә daha geniş düşüncәdә, bizim
şәrh etdiyimiz kimi, ofşor terminini AİZ-lәr kontektsindә istifadә edirlәr.

AİZ-lәr qrupunda digәr mühüm tipik forma körfәz-vergi zonasıdır. Mahiyyәtcә, bir-
birinә oxşasalar da, körfәz-vergi zonası ofşor zonadan fәrqlәnir. Əsas fәaliyyәt mәramı
vergi vә digәr güzәştlәr vermәklә xarici ssuda kapitalının cәlb edilmәsi funksiyasında
ifadә tapır. Bu funksionallıq ofşor zonadakı mәqsәdlәrlә üst-üstә düşsә dә, fәrq diapa-
zonu sezilәndir. Belә ki, ofşor zonadan fәrqli olaraq, körfәz-vergi zonasında güzәştlәr
yerli kompaniyalara da verilir. Burada kiçildilmiş vergi güzәştlәri spesifik funksiya -
larda bir neçә vergi növünә aid edilir. Belә ki, Lüksemburqda yumşaldılmış vergi rejimi
yalnız banklara şamil olunur. İsveçrә vә Lixteynşteyndә holdinq, ticari vә vasitәçi fir-
malara verilir. Dünyada 70-dәk körfәz-vergi zonaları fәaliyyәt göstәrir.

№ Ofşor zona Ofşorluğun göstәricilәri

21. Kipr Güzәştli vergi.

22. İsveçrә Güzәştli vergi.

23. ABŞ, Delever ştatı
Güzәştli vergi sistemi vә asan qeydiyyat proseduru.
ABŞ-dan kәnar biznes fәaliyyәtindә şirkәt vergilәrdәn
tam azad olunur.

24. ABŞ, Nevada ştatı Güzәştli vergi.

25 Böyük Britaniya Ofşor vә onşor sxem üzrә biznes fәaliyyәtinin
qeydiyyat mәkanı.

13.12. İşçi qüvvәsinin beynәlxalq miqrasiyası

İşçi qüvvәsinin xarakterik cәhәti onun miqrasiyasıdır. Miqrasiya (latınca - migratio
- köçmә, yerlәşmә) insanların bu vә ya digәr sәbәblәrdәn yaşayış yerini dәyişәrәk bir
yerdәn başqa yerә köçmәsi prosesidir. Öz ölkәsindәn getmә emiqrasiya, әks proses isә
immiqrasiya adlanır. “Emiqrasiya” vә “imiqrasiya” anlayışları “miqrasiya” anlayışının
paronimlәri kimi çıxış etsәlәr dә, birmәnalı olan konkret interpretasiyaya malik deyillәr. 

Miqrasiyanı daxili vә xarici növlәrә tәsnifatlandırırlar. Miqrasiyanın sәbәblәri
müxtәlifdir vә o, әksәr hallarda iqtisadi vәziyyәtlә bağlıdır. Daxili miqrasiyaya bir ölkә
hüdudlarında inzibati vә ya iqtisadi coğrafi rayonlar, yaşayış mәntәqәlәri vә s. arasında
hәrәkәtlәr aiddir. Onun sәbәblәri isә iş axtarışı, yaşayış şәraitinin yaxşılaşdırılması,
hәyat sәviyyәsinin yüksәldilmәsi, dәyişdirilmәsi vә digәr bu kimi vәziyyәtlәrlә bağlıdır.
Beynәlxalq miqrasiyanın başlıca sәbәbi iqtisadi tәyinatlıdır. Ayrı-ayrı ölkәlәrdә әmәk
haqlarının sәviyyәlәrindә olan fәrq, bu vә ya digәr peşә üzrә mütәxәssis çatışmazlığı
miqrant axınını stimullaşdırır. O, öz növbәsindә,  qitәlәrarası (mәsәlәn, XIX-XX әsrlәrdә
avropalıların okeanın o biri tayına kütlәvi hәrәkәti) vә qitәdaxili (mәsәlәn, Avropa
ölkәlәrindәn - İtaliyadan, İspaniyadan başqalarına - Almaniyaya, Fransaya vә s.
müasir miqrasiya) miqrasiyaya bölünür.

Xarici miqrasiyalar üçün işçi qüvvәsinin tәrkibindә yüksәk ixtisaslı mütәxәssislәrin
artan xüsusi çәkisinin olması xarakterikdir. Bu isә, öz növbәsindә,  zәka axını ilә xarak-
terikdir. 

Zәka axını (brain drain) mütәxәssislәrin, alimlәrin vә ixtisaslı fәhlәlәrin siyasi, iqti-
sadi, dini vә ya bu kimi başqa sәbәblәrdәn ölkәdәn vә ya regiondan miqrasiya prosesi -
dir. “Zәka axını” terminindәn II Dünya Müharibәsi zamanı vә ondan sonra alim vә
mühәndislәr arasında miqrasiya proseslәrini tәsvir etmәk üçün Britaniya Kral
Cәmiyyәti tәrәfindәn istifadә edilmişdir. Hazırda bu hal daha çox inkişaf etmәkdә olan
ölkәlәr üçün, xüsusilә dә, Afrikada keçmiş Avropa müstәmlәkәlәri, Karib adaları,
hәmçinin, Şәrqi Avropanın keçmiş sosialist ölkәlәri üçün sәciyyәvidir. Miqrasiyanın
bu formasının әsası 1930-cu illәrdә, ABŞ nasist Almaniyasından qaçqın alimlәri
seçmәk imkanı әldә edәndә qoyulmuşdur. Müasir mәrhәlәdә Şәrqi Avropa ölkәlәrindәn
yüksәk ixtisaslı mütәxәssislәrin miqrasiyasının әsas istiqamәtlәri ABŞ-a, Kanadaya vә
Qәrbi Avropanın bir sıra ölkәlәrinәdir.

Zaman әlamәtlәrinә görә miqrasiyanı daimi (qayıdış olmayan), müvәqqәti,
mövsümi vә ya mütәrәddid miqrasiyaya ayırırlar. Qayıdışsız miqrasiya daimi yaşayış
yerinin dәyişmәsi ilә bağlıdır. Belә miqrasiyaya misal kәnddәn şәhәrә miqrasiya ola
bilәr. Müvәqqәti miqrasiya hәr hansı kifayәt qәdәr uzunmüddәtli, lakin mәhdud, çox
vaxt әvvәlcәdәn müәyyәn edilmiş müddәtә, adәtәn, mәskunlaşma yerindәki işlә
әlaqәdar olaraq köçmәni nәzәrdә tutur. Mövsümi miqrasiya insanların ilin müәyyәn
dövrlәrindә illik hәrәkәtini, mәsәlәn, mәhsul yığımı dövründә kәnd tәsәrrüfatında işçi
qüvvәsi lazım olan yerlәrә, yayda - kurort rayonlarına vә s. getmәsini nәzәrdә tutur.

Mütәrәddid miqrasiya - öz yaşadığı mәntәqәnin hüdudlarından kәnarda iş yerinә vә
ya tәhsil aldığı yerә müntәzәm sәfәrlәrdir.

Miqrasiyaların sәbәblәr üzrә tәsnifatının mühüm әhәmiyyәti vardır. Əhalinin
miqrasiyasının başlıca sәbәblәri arasında çәtinliklә bölünәn (azad kәnd tәsәrrüfatı
torpaqları, iş, daha yüksәk gәlir axtarışı ilә hәrәkәt, hәyat tәrzinin dәyişdirilmәsi -
kәnddәn şәhәrә gәlmәk, daha yüksәk sosial status almaq vә s. mәqsәdilә hәrәkәt) iqti-
sadi vә sosial sәbәblәri qeyd etmәk lazımdır. Hәmçinin, siyasi (irqi, dini tәzyiqlәrdәn),
hәrbi (tәxliyyә, deportasiya) vә digәr sәbәblәr dә az rol oynamır.

Reallaşma formalarına görә, miqrasiya dövlәt vә ya ictimai orqanların iştirakı vә
iqtisadi kömәyi ilә hәyata keçirilәn ictimai-mütәşәkkil, miqrantların öz qüvvә vә
vәsaitlәri hesabına, hәr hansı müәssisnin maddi vә mütәşәkkil kömәyi olmadan hәyata
keçirilәn qeyri-mütәşәkkil miqrasiyaya ayrılır.

İnsanların öz qәrarları ilә vә ya bundan asılı olmayaraq, hәrәkәti könüllü vә mәcburi
olaraq iki yerә bölünür. Mәcburi miqrasiya insanların onlardan asılı olmayan sәbәblәr
üzündәn hәrәkәtidir. Mәcburi miqrasiya zamanı insanın sosial inteqrasiyası ciddi pozu-
lur, o, sosial әlaqәlәri ağrılı surәtdә kәsәrәk vә belә әlaqәlәri süni surәtdә yeni yerlәşdiyi
yerdә quraraq bir mühitdәn digәr mühitә hәrәkәt edir. Mәcburi miqrasiyada qaçqın vә
mәcburi köçkün anlayışları fәrqlәndirilir:

Qaçqın (refugee) irqi, milli, etnik mәnsubiyyәtinә, dini etiqadına, vәtәndaşlığına,
müәyyәn sosial qrupa mәnsub olmasına vә ya siyasi әqidәsinә görә tәqiblәrin qurbanı
olmaqdan әsaslı qorxduğu üçün vәtәndaşı olduğu ölkәdәn kәnarda qalan vә hәmin
qorxu üzündәn bu ölkәnin himayәsindәn istifadә edә bilmәyәn vә ya istifadә etmәk
istәmәyәn vә yaxud müәyyәn vәtәndaşlığı olmadığı halda öz daimi yaşadığı ölkәsindәn
kәnarda qalan, hәmin qorxu üzündәn oraya qayıda bilmәyәn vә ya qayıtmaq istәmәyәn
şәxsdir. Qaçqın statusu BMT-nin 1951-ci ildә qәbul edilmiş vә 1967-ci ildә müvafiq
dәyişikliklәrә mәruz qalmış Konvensiyası ilә tәsbit olunmuşdur.

Mәcburi köçkün (forced settler, forced migrant) vәtәndaşa vә ya onun ailә üzvlәrinә
qarşı zorakılıq vә ya başqa formalarda tәqib, elәcә dә tәqibә mәruz qalmaq kimi real
tәhlükә sәbәbindәn yaşayış yerini tәrk edәn şәxs. Anlayış hәr bir ölkә qanunverciyi üzrә
müxtәlif analogiyalarda tәsbit olunur. Azәrbaycan Respublikası qanunvericiliyinә görә,
“mәcburi köçkünlәr xarici hәrbi tәcavüz, müәyyәn әrazilәrin işğalı vә ya mütәmadi atәş
altında saxlanması nәticәsindә Azәrbaycan Respublikası әrazisindәn daimi yaşayış
yerlәrini tәrk etmәyә mәcbur olub ölkә hüdudlarında başqa yerә köçmüş şәxslәrdir”.

Miqrasiya güclü potensial olaraq pozitiv vә neqativ fәsadlar törәdә bilәr. Böyük
şәffaflıq tәlәb edәn bu sfera alternativ axtarışlar vә cәmiyyәtin diqqәti tәlәb edir. Ona
görә dә qloballaşma sferasında olan hәr bir ölkәdә miqrasiyanın tәnzimlәnmәsinә milli
iqtisadi tәhlükәsizlik konsepsiyasının prioriteti kimi baxılmalıdır. Miqrasiya hәr il ar-
taraq fenomenal xarakter alır. İnkişaf etmәkdә olan ölkәlәrdә әhali artımı vә mәhdud
iqtisadi durum vә hәmçinin, qloballaşma amillәri qastarbayterlәrin (almanca - gast+ar-
beiter - qonaq işçi - zәif inkişaf etmiş ölkәdәn yüksәk inkişaf etmiş ölkәlәrә fәhlә axını

- fәhlә immiqrant) axınını güclәndirir. Belә ki, bu ölkәlәrdә bir milyarda qәdәr işsiz 
vә qismәn işsiz mövcuddur. Bu sayın 2025-ci ildә 2,5 milyarda yüksәlәcәyi tәxmin 
edilir. İşsizlikdәn qurtulmaq üçün isә hәr gün 150-200 min iş yerinin açılması gәrәkdir. 
Hazırda dunyada hәr 35 nәfәrdәn biri beynәlxalq miqrantdır. Bu isә 175 mln. nәfәr, 
yәni dunya әhalisinin 2,9%-i demәkdir.

Beynәlxalq әmәk bazarının dövlәt tәnzimlәnmәsi işçi qüvvәsini qәbul edәn vә ixrac 
edәn ölkәlәrin milli qanunvericiliyi, hәmçinin, onlar arasında dövlәtlәrarası vә 
idarәlәrarası müqavilәlәr әsasında reallaşır. Tәnzimlәnmә büdcәdәn maliyyәlәşәn, 
xarici işçi qüvvәsinin axınının mәhdudlaşdırılmasına vә ya mühacirlәrin reemiqrasi -
yasının (vәtәnlәrinә dönmәsini) stimullaşdırılmasına yönәldilmiş proqramların qәbul 
edilmәsi vasitәsilә hәyata keçirilir. Qәbul edәn ölkәlәrin әksәriyyәti immiqrasi yanı 
tәnzimlәyәrkәn selektiv yanaşmadan istifadә edir. Arzuolunmaz mühacirlәrin әlәnmәsi 
ixtisasa, tәhsilә, yaşa, sәhhәtә olan tәlәblәr, hәmçinin, kәmiyyәt vә coğrafi kvotalaşma, 
gәliş üçün birbaşa vә dolayı qadağalar, müvәqqәti vә başqa mәhdudiyyәtlәr әsasında 
gerçәklәşdirilir. Reemiqrasiyanın stimullaşdırılması ölkәdәn gedәn mühacirlәrә maddi 
kompensasiya verilmәsi, iş yerlәrinin yaradılması, miqrantların peşә hazırlığı, kütlәvi 
emiqrasiya ölkәlәrinә iqtisadi yardımlar yolu ilә hәyata keçirilir.

Miqrasiya proseslәrinin beynәlxalq sәviyyәdә ölçülәrini, xüsusiyyәtlәrini vә 
nәticәlәrini hәlә bu yaxınlara qәdәr hiss etmәyәn dünya birliyi miqrasiya axınlarının 
kәskin vәziyyәtlәrinin hәlli vә kollektiv tәnzimlәnmәsi üzrә bir çox ölkәlәrin 
qüvvәlәrinin koordinasiyası zәrurәyi ilә qarşılaşmışdır. Tәnzimlәnmәnin tәşkilati, nor-
mativ-hüquqi vә maliyyә mexanizmlәri dünya birliyinә tәdricәn әhalinin beynәlxalq 
miqrasiyası sahәsindә kәskinliyi zәiflәtmәyә vә miqrasiya axınlarını normallaşdırmağa 
imkan yaradır. BMT-nin Əhali üzrә komissiyası bir hissәsi әhalinin miqrasiyası 
sahәsindә milli proqramların subsidiyalaşdırılması üçün istifadә olunan müvafiq fonda 
malikdir. BƏT-innın fәaliyyәti bu mәqsәdlәrdәn biri kimi әhalinin miqrasiyasının 
tәnzimlәnmәsini nәzәrdә tutur. DST qәbul etdiyi bir sıra beynәlxalq müqavilәlәr 
zәhmәtkeş-mühacirlәrin fiziki vәziyyәtinә dair xüsusi normalardan ibarәtdir. BMT-nin 
ixtisaslaşmış qrupuna DST-dәn başqa UNESCO, BƏT, UNICEF daxildir.

UNESCO-nun konvensiyalarında zәhmәtkeş-miqrantlar vә onların ailә üzvlәrinin 
tәhsilinin yaxşılaşmasına yönәldilmiş müddәalar vardır. Elm, Tәhsil vә Mәdәniyyәt 
üzrә Birlәşmiş Millәtlәr Tәşkilatı, UNESCO (United Nations Educational, Scientific 
and Cultural Organization. UNESCO) BMT-nin elm, tәhsil vә mәdәniyyәt mәsәlәlәri 
üzrә tәşkilatıdır. 1945-ci il 16 noyabrda tәsis edilmişdir. UNESCO-nun bәyan etdiyi
әsas mәqsәdlәr tәhsil, elm vә mәdәniyyәt sahәsindә dövlәtlәr
vә xalqlar arasında әmәkdaşlığın genişlәnmәsi hesabına sülhün
vә tәhlükәsizliyin möhkәmlәndirilmәsinә kömәk, irqi, cinsi, dil
vә ya dini mәnsubiyyәtinә fәrq qoyulmadan әdalәt vә
qanunvericiliyә riayәt edilmәsinin, BMT-nin Nizamnamәsindә
elan edilәn insan hüquqlarına vә azadlıqlarına hörmәtin tәmin

edilmәsidir. 1972-ci ildә UNESCO tәrәfindәn “Ümumdünya Mәdәni vә Tәbii İrsin
Qorunması haqqında Konvensiya” qәbul edilmişdir. Hazırda tәşkilatın 195 üzv-dövlәti
vә 8 üzv-әmәkdaşı, yәni xarici siyasәt üçün mәsuliyyәt daşımayan әrazilәri vardır.
Tәşkilatın tәrkibinә dünyanın müxtәlif yerlәrindәn 60-dan artıq büro vә bölmә daxildir.
Mәnzil-qәrargahı Fransanın paytaxtı Paris şәhәrindә yerlәşir.

Beynәlxalq miqrasiya proseslәrinin tәnzimlәnmәsindә BMT-nin xüsusi tәsisatı sta-
tusu olan Beynәlxalq Əmәk Tәşkilatı, BƏT (International Labour Organization, ILO)
qabaqcıl rol oynayır. BƏT 1919-cu ildә Versal sülh müqavilәsinә әsasәn, Millәtlәr
Liqası çәrçivәsindә, әmәk qanunvericiliyi vә әmәk şәraitinin yaxşılaşdırılması
mәsәlәlәri üzrә konvensiyaların vә tövsiyәlәrin işlәnibh  azırlanması üçün beynәlxalq
komissiya kimi yaradılmışdır. BƏT-in sәnәdlәri minimal әmәk haqqının sәviyyәsindә

dә mühacirlәrin gәldiklәri ölkә vәtәndaşları ilә bәrabәrliyini
elan edir, bu, hansı ölkәlәrdә qanunvericiliklә nәzәrdә
tutulmuşdursa, mühacirlәr әmәk haqqının ölçüsünün
müәyyәn edilmәsi prosedurlarında da iştirak etmәk
hüququna malikdirlәr. Bu zaman zәhmәtkeşlәrә -
mühacirlәrә әmәk haqqının müntәzәm vә nağd pulla

verilmәmәsi şәrt kәsilir. Beynәlxalq standartlarla zәhmәtkeş-mühacirlәr üçün,
hәmçinin, gәldiklәri ölkәdә tәhsil almaq vә ya ixtisasını artırmaq da nәzәrdә tutulur.
Mәsәlәn, BƏT-in mühacirlәr üçün tövsiyәlәrindә qәbul edәn ölkәnin vәtәndaşları ilә
bir tәhsil almaq şәrti dә vardır. Hazırda 185 dövlәt BƏT-in iştirakçısıdır. Mәnzil-
qәrargahı İsveçrәnin Cenevrә şәhәrindә yerlәşir. Azәrbaycan Respublikası 12 may
1992-ci ildә bu tәşkilata üzv olmuş, onun 57 Konvensiyasına qoşularaq burada tәsbit
olunmuş prinsip vә normaları qәbul etmişdir.

Birlәşmiş Millәtlәr Tәşkilatının Uşaq Fondu, UNICEF (United Nations Interna-
tional Children’s Emergency Fund) uşaq hüquqlarının qorunması mәqsәdli BMT

tәşkilatıdır. 1954-cü ildә tәsis edilmişdir. UNICEF-in yardımları
uşaqlara yardım proqram vә planlarının hazırlanmasının
dәstәklәnmәsi, bu proqramların hәyata keçirilm  әsi üçün material
vә avadanlıqların verilmәsi vә inkişaf etmәkdә olan ölkәlәrin
özündә Fond heyәtinin hazırlanması üçün lazımı vәsait vә
kadrların ayrılmasını әhatә edәn üç formada hәyata keçirilir. Uşaq

vә körpәlәrin problemlәrini ön plana çәkәn universal qurumlardan biri kimi UNICEF
tamamilә könüllü yardımlar hesabına fәaliyyәt göstәrir. Bütün yardımların 30%-dәn
çoxu uşaq sağlamlığının qorunmasına (vaksinlәr, uşaq qidası, vә s. alınmasına) mәsrәf
edilir. UNICEF-in mәnzil-qәrargahları ABŞ-da Nyu-York şәhәrindә, Danimarkada
Kopenhagen şәhәrindә vә İtaliyada Florensiya şәhәrindә. regional şöbәsi isә İsveçrәnin
Cenevrә şәhәrindә fәaliyyәt göstәrir.

Beynәlxalq Miqrasiya Tәşkilatı, IOM (International Organization for Migration,
IOM) miqrasiya sahәsindә aparıcı beynәlxalq hökumәtlәrarası tәşkilatdır. 1951-ci ildә



801

ELŞƏN HACIZADƏ
DÜNYA İQTİSADİYYATI VӘ AZӘRBAYCAN

tәsis edilmişdir. IOM-un mәqsәdi qaydaya salınmış
vә planlı beynәlxalq miqrasiyanın, onun tәşkilinin,
göstәrilәn mәsәlәlәr üzrә tәcrübә vә informasiya
mübadilә sinin tәmin edilmәsidir. Hazırda 101 dövlәt
IOM-un üzvüdür  vә daha 30 ölkәnin isә müşahidәçi
statusu vardır. Mәznil-qәrargahı İsveçrәnin Cenevrә
şә hәrindә yerlәşir. IOM öz fәaliyyәtindә belә bir prinsipi rәhbәr tutur ki, humanist vә
nizamlı miqrasiya bütövlükdә mühacirlәrin vә cәmiyyәtin maraqlarına cavab verir.
IOM beynәlxalq birlikdә öz tәrәfdaşları ilә miqrasiyanın aktual mәsәlәlәrinin hәllinә
kömәk etmәk, miqrasiya sahәsindә problemlәrin dәrk edilmәsini yaxşılaşdırmaq,
miqrasiyanın kömәyi ilә sosial vә iqtisadi inkişafı dәstәklәmәk, mühacirlәrin şәrәfini
vә rifahını tәsdiqlәmәk kimi fәliyyәtlәri hәyata keçirir. IOM-un fәaliyyәtinin әsas
istiqamәtlәri sırasında ölkәlәrin spesifik ehtiyacları nәzәrә alınmaqla әhalinin nizamlı
miqrasiyasını, vәtәnini mәcburәn tәrk etmiş mühacirlәrin mütәşәkkil hәrәkәtini,
hökumәt vә qeyri-hökumәt tәşkilatları üçün tәcrübә vә informasiya mübadilәsini tәmin
etmәk, qeyri-leqal miqrasiyanın qarşısını almaq, dövlәtlәrin iqtisadi, sosial vә mәdәni
inkişafı mәqsәdilә ixtisaslı insan resurslarını bölüşdürmәk kimi funksiyalar durur.

Qәrbi Avropada miqrant hüquqlarının tәminatı vә müdafiәsi ilә әlaqәdar
fәaliyyәtlәrlә Avropada Miqrasiya üzrә Hökumәtlәrarası Komitә, ICEM (Intergovern-
mental Committee for European Migration, ICEM) mәşğul olur. ICEM 1951-ci ildә
ildә tәsis edilmişdir. Hökumәtlәrarası tәşkilatın ilk adı “Miqrantların Avropada hәrәkәti
üzrә müvәqqәti hökumәtlәrarası komitә” olmuşdur. II Dünya müharibәsinin gedişindә
tәşkilat ilkin yaşayış yerindәn mәcburәn köçmüş şәxslәrә kömәk etmişdir. Sonralar
tәşkilatın proqramları bütün dünya üzrә miqrantların problemlәrini әhatә etmәyә
başlamış vә 1989-cu ildә o, miqrasiya üzrә beynәlxalq tәşkilata çevrilmişdir.

13.13. Azәrbaycanın xarici investisiya siyasәti, xarici borc problemi

Azәrbaycan iqtisadiyyatına investisiyaların cәlb edilmәsi dövlәt siyasәtinin әn
aparıcı istiqamәtlәrindәn biri kimi qiymәtlәndirilir. Aparılan investisiya siyasәti
Azәrbaycan iqtisadiyyatı ilә dünya iqtisadiyyatı arasında daha sәmәrәli inteqrasiyanı
tәmin edir. Azәrbaycana xarici investisiya axını әsası ümummilli lider Heydәr Əliyev
tәrәfindәn qoyulan milli neft strategiyasından başlanğıc alır. Bu siyasәt nәticәsindә
Azәrbaycanın neft sektoruna irimiqyaslı - çoxmilyardlıq sәrmayә qoyulmuşdur. Buraya
axın edәn xarici investisiyar multiplikativ effekt yaradaraq digәr sektorlarda da sürәtli
inkişafı tәmin etmişdir.

Neft amili makroiqtisadi parametrlәrin formalaşmasında mühüm rol oynayır vә
ölkәnin iqtisadi inkişafına hәlledici tәsir göstәrir. Belә bir şәraitdә qeyri-neft sektorunun
inkişaf potensialının tam reallaşması zәrurәti meydana çıxır ki, bu da uzunmüddәtli

dövrdә ölkә iqtisadiyyatının kompleks inkişafı nәticәsindә onun xarici amillәrin mәnfi
tәsirlәrindәn etibarlı qorunmasını tәmin edәn mexnizmlәrin yaradılmasını әhatә edir.
Bu baxımdan iqtisadiyyatda sahәlәrarası disproporsiyaların dәrinlәşmәsinә yol
verilmәmәsinә yönәlmiş iqtisadi siyasәt tәdbirlәri sahәsindә dünya tәcrübәsindәn milli
xüsusiyyәtlәr çәrçivәsindә istifadә etmәklә ölkәnin davamlı iqtisadi inkişafının tәmin
olunması müasir dövrün obyektiv reallığı kimi xarakterizә olunmaqdadır.

Azәrbaycan Respublikası investisiya iqliminә görә postsovet mәkanında vә re-
gionda çox cәlbedici ölkәyә çevrilmişdir. İnvestisiya mühitinin yaxşılaşdırılması üçün
görülәn çox mühüm işlәrin, bu sahәdә yaradılan әlverişli şәraitin nәticәsidir ki, xarici
investorların Azәrbaycana marağı son illәr daha da artmış vә ölkәdә inteqrasiya
proseslәri xeyli fәallaşmışdır. Hazırda adambaşına düşәn xarici investisiyaların
hәcminә görә Azәrbaycan MDB mәkanında vә Şәrqi Avropada aparıcı dövlәtlәr
sırasında yer alaraq artıq özü xaricә investisiya yatıran bir ölkәyә çevrilmişdir. Əlbәtdә
ölkәnin karbohidrogen ehtiyat potensialı buradakı әlverişli investisiya mühitinin
müqayisәli üstünlüklәrini stimullaşdırmaqda davam etdirir. Respublikanın artan
beynәlxalq nüfuzu, xarici investorla işlәmәkdә böyük mәhsuldar tәcrübә, inkişaf etmiş
infrastruktur özәlliklәri, insan kapitalının, tәhsil vә sәhiyyәnin sәviyyәsi bu üstünlüklәri
daha da genişlәndirir. Bununla bәrәbәr, iqtisadiyyata investisiyaların cәlb olunması
mәqsәdilә ölkәdә açıq qapı siyasәti aparılır.

Ölkәdә investisiya mühitinin әlverişliliyinin daha da artırılması, sahibkarlığın
inkişafının sürәtlәndirilmәsi, biznesә başlama prosedurlarının sadәlәşdirilmәsi
mәqsәdilә sahibkarlıq fәaliyyәtinin tәşkili 3 günlük tәsistlandırma әsasında “bir
pәncәrә” prinsipi ilә aparılır. 

Azәrbaycan Respublikasında xarici investisiyalarla yanaşı daxili investisiya prose -
sini güclәndirәn bir sıra tәsisatlar yaradılmışdır. Bu tәsisatlar sırasında 30 mart 2006-

cı idә yaradılmış “Azәrbaycan İnvestisiya Şirkәti” Açıq
Sәhmdar Cәmiyyәtinin (Azerbaijan Investment Company
AİC) әhәmiyyәti böyükdür. Bu şirkәt ölkәdә qeyri-neft
sahәlәrindә fәaliyyәt göstәrәn kommersiya tәşkilatlarına
müddәtli sәrmayәlәr qoyulması mәqsәdi daşıyır.

Bununla yanaşı, regionların vә bütövlükdә ölkә iqtisadiyyatının inkişafı ilә bağlı
sahibkarlara güzәştli kreditlәrin verilmәsindә Sahibkarlığa Kömәk Milli Fondu, Kәnd
Tәsәrrüfatı Kreditlәri üzrә Dövlәt Agentliyi, İnformasiya Texnologiyarı Fondu vә digәr
analoji fondlar mühüm rol oynayır.

Sahibkarlığa Kömәk Milli Fondu (National Fund for Entrepreneurship Support)
Azәrbaycan Respublikasının İqtisadiyyat Nazirliyi nәzdindә sahibkarlığın inkişafına

kömәklik göstәrәn, dövlәt tәrәfindәn yaradılmış fond-
dur. 1981-ci ildә ildә tәsis edilmişdir. Fondun mәqsәdi
ölkәdә sahibkarlığın inkişafı vә әhalinin işgüzarlıq
fәaliyyәtinin artırılması sahәsindә tәdbirlәrdә iştirak

etmәk, onlara maliyyә dәstәyi göstәrmәkdәn ibarәtdir.

Azәrbaycan Respublikası Kәnd Tәsәrrüfatı Nazirliyi yanında Kәnd Tәsәrrüfatı
Kreditlәri üzrә Dövlәt Agentliyi (State Agency for Agricultural Credits) Azәrbaycan
Respublikasında aqrar bölmәdә sahibkarlıq fәaliyyәti ilә mәşğul olan fiziki vә hüquqi
şәxslәrә dövlәt dәstәyi mәqsәdilә kreditlәrin cәlb edilmәsini vә tәyinatı üzrә istifadәsini
tәmin edәn icra hakimiyyәti orqanıdır. 2004-cü ildә tәsis edilmişdir. Agentlik Azәrbay -
can Respublikası Kәnd Tәsәrrüfatı Nazirliyi nәzdindә fәaliyyәt göstәrir.

İnformasiya Texnologiyalarının İnkişafı Dövlәt Fondu, İTİDF (Azerbaijan State
Fund for Development of Information Technologies) informasiya-kommunikasiya
texnologiyaları sahәsindә dövlәt siyasәtinin hәyata keçirilmәsinә yardım etmәk,
sahibkarlıq fәaliyyәtini dәstәklәmәk, innovasiya vә elmi-tәdqiqat layihәlәrini
stimullaşdırmaq, müasir infrastrukturun inkişafına tәkan vermәk, kiçik vә orta
sahibkarlıq subyektlәrinә maliyyә dәstәyi göstәrmәk vә müvafiq sahәyә yerli vә xarici
investisiyaları cәlb etmәk tәyinatlıdır. 2012-ci ildә ildә Azәrbaycan Respublikası
Nәqliyyat, Rabitә vә Yüksәk Texnologiyaları Nazirliyinin tabeliyindә tәsis edilmiş
dövlәt fondudur.

Azәrbycanda invesiya qoyuluşlarının hәyata keçirilmәsinә nәhәng milli tәsisat kimi
ARDNF çıxış edir. Bu fond tәrәfindәn müәyyәn layihәlәrin hәyata keçirilmәsi üçün
dövlәt büdcәsinә hәr il milyardlarla manat hәcmindә transfertlәr edilir vә ya birbaşa
investisiyalar yatırılır. Azәrbaycan Respublikası Dövlәt Neft Fondu, ARDNF (State
Oil Fund of the Republic of Azerbaijan, SOFAZ) neft vә qaz ehtiyatlarına dair sazişlәrin
hәyata keçirilmәsi ilә bağlı Azәrbaycan Respublikasının әldә et-
diyi gәlirlәrin toplanmasını, sәmәrәli idarә edilmәsini, gәlәcәk
nәsillәr üçün saxlanmasını tәmin edәn xüsusi mәqsәdli dövlәt
qurumudur. 29 dekabr 1999-cu ildә tәsis edilmişdir. ARDNF-in
yaradılması fәlsәfәsinin әsasını Azәrbaycan xalqına Allah
tәrәfindәn bәxş edilmiş neft sәrvәtlәrinin nәsillәr arasında
әdalәtli bölüşdürülmәsinin tәmin edilmәsi tәşkil edir. ARDNF-
in missiyası tükәnәn tәbii sәrvәtlәrdәn әldә olunan gәlirlәrin toplanması vә Azәrbaycan
xalqının bugünkü vә gәlәcәk nәsillәrinin daimi gәlir mәnbәyinә çevrilmәsi, ümummilli
әhәmiyyәtli layihәlәrin birbaşa maliyyәlәşdirilmәsi vә tәbii sәrvәtlәrin birgә istimarına
dair beynәlxalq statuslu müqavilәlәrdә tәmsilçiliyin tәmin edilmәsindәn ibarәtdir.

Sosial sahәnin vә insan kapitalının inkişafı sahәsindә ümüm-
mili lider Heydәr Əliyev adını daşıyan fondun rolu da xüsusi
dәyәrlәndirmәlidir. Heydәr Əliyev Fondu (The Heydar Aliyev
Foundation) Azәrbaycan tarixinә müstәqil dövlәt qurucusu kimi
daxil olmuş ummilli lider Heydәr Əliyevin xatirәsinә xalqın
ehtiramını ifadә etmәk arzusundan, onun zәngin mәnәvi irsini
qoruyub saxlamaq, azәrbaycançılıq fәlsәfәsinin respublika üçün
әhәmiyyәtini vurğulamaq, milli dövlәtçilik ideyalarını yeni nәsillәrә aşılamaq
zәrurәtindәn irәli gәlәrәk yaradılmışdır. 

2004-cü ildәn fәaliyyәtә başlamış Heydәr Əliyev Fondu tәhsil, sәhiyyә, mәdәniyyәt,
idman, elm vә texnologiya, ekologiya, sosial vә digәr sahәlәrdә müxtәlif layihәlәr
hәyata keçirәrәk yeni cәmiyyәt quruculuğunda fәal iştirak edir, ölkәnin sosial-iqtisadi
inkişafına öz töhfәsini verir. Heydәr Əliyev Fondunun rәhbәri Azәrbaycan
Respublikasının Birinci vitse-prezidenti xanım Mehriban Əliyevadır.

Yerli istehsalın inkişafı ilә ölkәnin ixrac qabiliyyәtinin artırılmasını vә investisi -
yaların cәlb edilmәsini hәvәslәndirmәk mәqsәdilә ölkәdә 2003-cü ildә yaradılmı ş
Azәrbaycan İxracın vә İnvestisiyaların Tәşviqi Fondu, AZPROMO (Azerbaijani Export
and Investment Promotion Foundation) da әhәmiyyәtini nümayiş edtdirir. Fond in-

vestorlar, yerli istehsalçılar vә hökumәt arasında körpü rolunu oyna-
maqla dövlәt-özәl sektor dialoqunda әhәmiyyәtli işlәr görür, yerli
sahibkarların istehsal etdiyi mәhsulların ixrac potensialının
artırılmasında, investisiya imkanlarının genişlәndirilmәsindә,
potensi al tәrәfdaşların tapılmasında vә birgә әmәkdaşlıq layihәlәrinin

hәyata keçirilmә sindә, iş adamlarının ixracla bağlı biliklәrinin artırılmasında sahibkar-
lara yaxından dәstәk göstәrir. 

Bundan başqa, Azәrbaycan Respublikasında investisiya prosesinә birbaşa vә
dolayısı ilә yardım edәn digәr milli fondların da әhәmiyyәti yüksәk dәyәrlәndirilir. Bu
sırada Azәrbaycan İpoteka Fondu, Azәrbaycan Əmanәtlәrinin Siğortalanmasi Fondu
vә digәr bu kimi tәsistlar mühüm rol oynayırlar.

Dünyada xarici investisiyalara tәlәbatın artığı mәqamda Azәrbaycan çox dәqiq vә
düşünülmüş siyasәt aparır. Artıq ölkәnin qeyri-neft sektorunda infrastruktur yenidәn
qurululmuş vә burada davamlı artım templәri tәmin edilmişdir. Bu sektora yönәldilәn
investisiyalar ölkәdә elmtutumlu vә yüksәk texnologiyalı, rәqabәtәdavamlı vә ixrac -
yönümlü, dünya standartlarına cavab verәn sәnaye mәhsullarının istehsal edilmәsinә
imkan verir. Hazırda Azәrbaycan artıq dünya birliyindә investor ölkә olaraq tanınır vә
xarici maliyyә qurumlarına donor kimi vәsait ayırır. Eyni zamanda, investisiya portfe-
lini vә investisiyaların coğrafiyasını genişlәndirәrәk Gürcüstan, Rusiya, Ukrayna,
Moldova, Fransa, Böyük Britaniya, Rumıniya, Yunanıstan, Balkan ölkәlәri vә digәr
dövlәtlәrә böyük hәcmlәrdә sәrmayәlәr yönәldir. Bu sırada әn önәmli yeri isә Türkiyә
tutur. Azәrbaycanın Türkiyә iqtisadiyyatına yönәltiyi investisiyalar on milyard dollar
hәcmindә ölçülür vә bu göstәriciyә görә ölkә investorlar arasında liderdir.

Bununla belә, Azәrbaycan, ilk növbәdә, investisiyalarını daxili iqtisadiyyata
yönәldir. Bunu nәticәsidir ki, Azәrbaycan iqtisadiyyatı son 10-12 ildә 3-4 dәfә artmışdır
vә buna oxşar nәticә digәr ölkәlәrdә müşahidә olunmamışdır.

Azәrbaycan xarici borc mәsәlәsindә mötәdil mövqeyә malikdir. Bu borc ÜDM-in
7-8%-i hәcmindәdir. Müqayisә üçün qeyd olunmalıdır ki, bir sıra inkişaf etmiş
ölkәlәrdә xarici borcun hәcmi 100 vә daha çox faizlә ölçülülür.

Müasir mәqamda ölkәlәrin xarici borc baxımdan orta mövqedә olmasını dәqiq
dәyәrlәndirәn mütlәq göstәrici yoxdur. Bununla belә, 70%-lik xarici borc hәddi ölkәnin

maliyyә vәziyyәtinin yaxşı olması kimi qiymәtlәndirilә bilәr. Azәrbaycan iqtisadi vә
tәbii ehtiyatlar potensialı onun yaxın 10-20 il әrzindә xarici borc problemi ilә
üzlәşmәyәcәyi proqnozunu ümidli edir. Azәrbaycan xarici borclarının hәcmini, yәni
dövlәt vә özәl sektorun qeyri-rezidentlәrә xarici valyuta ilә ödәmәli olduğu borcların
mәcmusunu ifadәlәndirәn Xarici Borc Reytinqi üzrә dünyada mötәdil mövqedә
dayanır. Hazırda isә Azәrbaycan istәnilәn vaxt xarici borcu tamamilә qaytarmaq
iqtidarındadır. Lakin müәyyәn iqtisadi vә maliyyә mәsәlәlәri mövcuddur ki, belә
vәziyyәti diktә etmir.

13.14. Azәrbaycanda miqrasiya proseslәrinin tәnzimlәnmәsi

Azәrbaycanın әlverişli geosiyasi mövqeyi, ölkәdә bazar münasibәtlәrinin inkişafı
istiqamәtindә aparılan iqtisadi islahatlar, milli neft strategiyası әsasında dünyanın
aparıcı şirkәtlәri ilә bağlanmış müqavilәlәr üzrә möhtәşәm quruculuq işlәrinin
reallaşması, tarixi İpәk Yolunun bәrpası respublikada miqrasiya axınlarının artmasına
sәbәb olmuşdur. Bu baxımdan, ölkәdә milli manafelәrә vә beynәlxalq normalara uyğun
miqrasiya proseslәrinin idarә edilmәsi sisteminin tәkmillәşdirilmәsi vә inkişafı çox
mühüm mәqsәd olaraq qarşıda durur. Bundan irәli gәlәrәk Azәrbaycan Respublikasında
miqrasiya siyasәti müvafiq dövlәt proqramı vә konsepsiyası әsasında hәyata keçirilir.

Azәrbaycanda milli tәhlükәsizliyin strateji hәdәflәrindәn biri kimi miqrasiya
istiqamәtindә qabaqcıl dünya tәcrübәsinә әsaslanan qanunvericiliyin formalaşdırrılması
vә Miqrasiya Mәcәllәsi formatında inkişafı üzrә mühüm işlәr görülür, institusional
tәsisatlandırmalar genişlәndirilir. Ölkәdә miqrasiya proseslәrinin bir mәrkәzdәn idarә
vә koordinasiyasını tәmin edәn Dövlәt Miqrasiya Xidmәti yaradılmışdır. Dövlәt
Miqrasiya Xidmәti miqrasiya proseslәrinin tәhlili, proqnozlaşdırılması, monitorinqin
tәşkili, vahid sahәvi informasiya sisteminin yaradılması, miqrasiya sferasında
beynәlxalq әmәkdaşlığın inkişaf etdirilmәsi, әcnәbi vә vәtәndaşlığı olmayan şәxslәrә
müvәqqәti vә daimi yaşamaq üçün icazәnin verilmәsi, immiqrant statusunun verilmәsi,
Azәrbaycana gәlәn әcnәbi vә vәtәndaşlığı olmayan şәxslәrin ölkәdә müvәqqәti olma
müddәtlәrinin uzadılması ilә bağlı qәrarın verilmәsi, o cümlәdәn vәtәndaşlıq, qaçqın
statusunun müәyyәnlәşdirilmәsi kimi mәsәlәlәri tәnzimlәyir. Fәaliyyәtini insan vә
vәtәndaş hüquq vә azadlıqlarına hörmәt, qanunçuluq vә humanizm prinsiplәri әsasında
quraraq ölkәdә olan qanunsuz miqrantlarla bağlı araşdırma, tәhlil vә tәftiş işlәri
apararaq onların ölkә әrazisindәn çıxarılması işinә dә ciddi nәzarәt edir.

Azәrbaycan әrazisindә kәskin miqrasiya proseslәri XIX әsr Rusiya-İran
müharibәlәrinin nәticәlәrindәn başlanğıc alır. Belә ki, Rusiyanın Azәrbaycan әrazilәrini
işğal etmәsi ilә bir sıra tarixi әrazilәrә ermәnilәrin köçürülmәsi hәyata keçirilmiş vә
bu da, müәyyәn dәrәcәdә, azәrbaycanlıların da miqrasiyasına tәkan verimdır. Son bir
әsrdә isә Azәrbaycanda miqrasiya şәraiti I vә II dünya müharibәlәrinin, hәmçinin,
Ermәnistanın şovinist, etnik tәmizlәmә siyasәtinin tәsiri altında daha da

kәskinlәşmişdir. Statistika göstәrir ki, 1913-1920-ci illәr arasında Azәrbaycan әhalisi -
nin sayı müharibә vә soyqırımı fәlakәti nәticәsindә 16,6% azalaraq 2 milyon 339 min
nәfәrdәn 1 milyon 952 min nәfәrә düşmüşdür. 1948-1953-cü illәr arasında Ermәnistan
әrazisindәn 150 min nәfәrdәn çox azәrbaycanlı öz әzәli tarixi torpaqların dan zorla
qovularaq deportasiya edilmişdir.

Azәrbaycanda da müxtәlif xususiyyәtli miqrasiya tiplәrini ozundә birlәşdirәn daxili
vә xarici miqrasiya axınları movcuddur. Daxili miqrasiya mәcburi vә sosial-iqtisadi
miqrasiya formasında tәzahür edir. Hazırda ölkәdaxili mәcburi miqrasiyanın әsas sub-
yektini Ermәnistan-Azәrbaycan, Dağlıq Qarabağ munaqişәsi nәticәsindә Ermәnistan
silahlı qüvvәlәri tәrәfindәn işğal olunmuş Dağlıq Qarabağı vә әtraf rayonları, habelә
Ermәnistan Respublikası ilә hәmsәrhәd rayonların hәyat ucun tәhlukәli yaşayış
mәntәqәlәrini tәrk etmiş mәcburi kockunlәr tәşkil edir. Belә ki, işğal nәticәsindә Dağlıq
Qarabağdan 60 min vә onun әtrafındakı 7 rayondan isә 600 mindәn cox azәrbaycanlı
oz daimi yaşayış yerini itirmişdir. Burdan başqa, respublikanın Ermәnistanla
hәmsәrhәd olan Naxçıvan Muxtar Respublikasının, Ağstafa, Qazax, Tovuz, Ağcabәdi,
Gәdәbәy, Goranboy vә Tәrtәr rayonlarının sәrhәdyanı yaşayış mәntәqәlәrindәn 100
min nәfәrәdәk azәrbaycanlı da hәrbi tәcavuzә mәruz qaldıqlarına gorә oz daimi yaşayış
yerlәrini mәcburәn tәrk etmişlәr. 

Ermәnistanın tәcavüzü nәticәsindә Daqlıq Qarabağı vә әtraf rayonları mәcburi tәrk
etmiş şәxslәrlә yanaşı, Azәrbaycanda daxili miqrantlar sırasına Xәzәr dәnizinin
sәviyyәsinin dәyişmәsi, torpaq sürüşmәlәri, sel vә digәr tәbii fәlakәtlәrlә, habelә me-
liorasiya işlәrinin hәyata kecirilmәsi ucun lazımi vәsait vә texnikanın olmaması
uzundәn torpağın şoranlaşması ilә әlaqәdar yaşayış yerlәrini dәyişmәyә mәcbur olan
ekoloji miqrantlar, elәcә dә kәnd rayonlarından iş yeri tapmaq mәqsәdilә iri şәhәrlәrә,
xususilә Bakıya vә Abşeron yarımadasına gәlәn әmәk qabiliyyәtli әhali - sosial-iqtisadi
miqrantlar da daxil edilirlәr.

Azәrbaycanda xarici miqrasiyanın subyektini emiqrasiya vә immiqrasiya
nәticәsindә meydana çıxan qaçqınlar, “qaçqın” statusu almaq niyyәtindә olan vә
sığınacaq axtaran şәxslәr, qaçqınlara oxşar vәziyyәtdә olan miqrantlar, әmәkçi miqrant-
lar, tranzit miqrantlar, qeyri-qanuni miqrantlar kateqoriyaları tәşkil edir.

Azәrbaycan keçmiş sovet respublikaları arasında qaçqın problemi ilә üzlәşәn ilk
ölkә olmuşdur. Belә ki, 1988-1992-ci illәrdә Ermәnistanın planlı şәkildә hәyata
keçirdiyi etnik tәmizlәmә siyasәti nәticәsindә tarixәn hәmin әrazidә yaşamış 250 min
azәrbaycanlı son nәfәrinәdәk öz doğma yurdlarından zorla qovularaq Azәrbaycana
pәnah gәtirmişlәr. Bundan başqa, әvvәllәr Gürcüstandan deportasiya olunaraq Orta
Asiya respublikalarında yerlәşdirilmiş, 1990-cı ildә orada baş vermiş milli münaqişә
zәminindә didәrgin salınmış 50 min mәshәti türkü dә Azәrbaycanda qaçqın kimi
mәskunlaşmışdır. Eyni zamanda Azәrbaycanda İrandan, Rusiyadan, Əfqanıstandan vә
İraqdan olan 10 mindәn çox qacqın statusu almaq niyyәtli vә sığınacaq axtaran şәxs
vardır. Ölkә әrazisindә muvafiq qanunvericiliyin tәlәblәrinә uyğun olmadan işlәyәn

vә ya qalan әcnәbilәr - qeyri-qanuni miqrantlar da mövcuddur. Ümumilikdә xarici
miqrasiyada әmәk miqrasiyasının xususi cәkisi daha coxdur. Olkә iqtisadiyyatı inkişaf
etdikcә daxili әmәk bazarında iştirak edәn әcnәbilәrin sayı artmışdır.

Əks istiqamәtdә isә hadisәlәr, әsasәn, 1994-cu ildәn başlanmışdır. Belә ki, hәmin
dövrdә olkә iqtisadiyyatına xarici investisiya axınının başlanması Azәrbaycana xarici
işci quvvәsinin gәlmәsi ilә, yeni iqtisadi sistemә kecid vә әrazilәrin 20%-nin işğalından
doğan sәbәblәr nәticәsindә Azәrbaycan vәtәndaşlarının xarici olkәlәrә işlәmәyә
getmәsi ilә müşayiәt olunmuşdur.

Azәrbaycanın qanunvericiliyinә әsasәn, hәr bir şәxsin qanuni olaraq olkәdәn
getmәsi vә olkәyә gәlmәsi ucun butun zәruri şәrait yaradılmışdır. Qeyd olunmalıdır
ki, mustәqilliyә qәdәr Azәrbaycan iqtisadiyyatı digәr sovet respublikalarının iqtisadiy -
yatı ilә sıx әlaqәdә olduğundan emiqrasiya sahәsindә ölkәnin әsas tәrәf-muqabillәri
kecmiş ittifaq respublikaları, xususilә dә, Rusiya, Ukrayna vә Qazaxıstan olmuşdur.
Bununla bәrabәr, Turkiyә, AFR, Niderland, Polşa, Kanada, İsrail vә digәr xarici
ölkәlәrә gedәnlәr dә vardır.

Azәrbaycanda miqrasiya proseslәrinin tәnzimlәnmәsinin, konseptual olaraq, әsas
mәqsәdini ölkәnin milli tәhlükәsizliyinin vә sabit sosial-iqtisadi, demoqrafik inkişafının
tәminatı, әmәk ehtiyatlarından sәmәrәli istifadә, ölkә әrazisindә әhalinin rasional
yerlәşdirilmәsi, Ermәnistan-Azәrbaycan, Dağlıq Qarabağ münaqişәsinin nizamlanma -
sı, qacqın vә mәcburi köçkünlәrin oz doğma yurdlarına tәhlukәsiz şәraitdә vә lәyaqәtlә
qayıtması, beynәlxalq standartlara uyğun sığınacaq ucun milli muraciәt sisteminin
yaradılması, miqrantların intellektual vә әmәk potensialından istifadә, idarә olunmayan
miqrasiya proseslәrinin neqativ tәsirinin aradan qaldırılması, insan ticarәti dә daxil ol-
maqla, qeyri-qanuni miqrasiyanın qarşısının alınması, gozlәnilmәz kutlәvi miqrasiyaya
sәbәb ola bilәcәk amillәrin oyrәnilmәsi vә onların optimal hәlli üçün vaxtında kom-
pleks tәdbirlәrin hazırlanması kimi prioritetlәr tәşkil edir.

Əsas anlayışlar:

1. Valyuta - hәr bir dövlәtdә istifadә olunan pul vahididir (milli valyuta).
2. Valyuta bazarı - xarici valyuta ilә alqı-satqı әmәliyyatlarının vә xarici valyutada

qiymәtli kağızlar üzrә әmәliyyatların, hәmçinin, valyuta kapitalının
investisiyalaşdırılması üzrә әmәliyyatların hәyata keçirilmәsindә tәzahür edәn iqtisadi
münasibәtlәr sahәsidir.

3. Foreks - sәrbәst qiymәtlәrlә valyuta mübadilәsinin banklararası bazarıdır.
4. Dünya valyuta bazarı - beynәlxalq tәdiyә dövriyyәsindә geniş istifadә edilәn

valyuta әmәliyyatlarının hәyata keçirildiyi regional vә daxili valyuta bazarlarının
qarşılıqlı hәrәkәtdә olduğu dünya bazarıdır.

5. Birja valyuta bazarı - tәlәb vә tәklif әsasında xarici valyutada alqı-satqının
hәyata keçirildiyi birjadır.

6. Valyuta birjası - valyuta vә qiymәtli kağızların ticarәtini tәşkil edәn birjadır.
7. Birjadankәnar valyuta bazarı - telefon, telefaks, kompüter şәbәkәsi vasitәsi ilә

apara bilәn valyuta birjasının üzvlәri vә ya üzvlәri olmayan dilerlәr tәrәfindәn tәşkil
olunan valyuta bazarıdır.

8. Avrovalyuta - bankların başqa ölkәlәrdә, әsasәn dә, Avropa ölkәlәrindә
yerlәşdirilmiş vә hәmin ölkәnin valyutası ilә ifadә edilәn pul vәsaitlәridir.

9. Mәzәnnә, kurs - aksiyalar, istiqraz vәrәqәlәri vә başqa qiymәtli kağızların alış
vә satış qiymәtidir.

10. Valyuta mәzәnnәsi (kursu) - bir ölkәnin pul vahidinin digәr ölkәnin pul
vahidindә, hәmçinin, qiymәtli metallar vә qiymәtli kağızlarda ifadәsinin qiymәtidir
(kotirovka).

11. Konvertasiya - pul vәsaitlәrinin vә qiymәtli kağızların, bir milli valyutanın
digәr milli valyutaya mövcud mәzәnnә vә ya tәyin olunmuş şkala әsasında
mübadilәsidir.

12. Valyutanın konvertasiyalığı - bir ölkәnin pul vahidlәrinin beynәlxalq tanınmış
ödәmә vasitәlәri әsasında digәr ölkәnin valyutası ilә azad mübadilәsidir.

13. Broker - әmtәә, qiymәtli kağızlar vә valyuta birjasında vasitәçilik edәn şәxsdir.
14. Diler - sadә agent-vasitәçi (broker) keyfiyyәtindә deyil, öz adından vә öz şәxsi

hesabından (iş üçün öz pul vәsaitlәrini qoyan qiymәtli kağız, valyuta, qiymәtli metallar
alış-verişini hәyata keçirәn) birja әmәliyyatları keçirәn, fond birjasının agenti olan
ayrıca şәxs vә ya firmadır.

15. Forvard sövdәlәşmәlәri (tәcili sövdә) - satılan mәhsulun qiymәtini sövdәlәşmә
anında tәyin etmәklә, onun gәlәcәkdә müәyyәn tarixdә alıcıya çatdırlması barәdә satıcı
ilә alıcının razılığa gәldiklәri nağd hesablı tәcili sövdәlәşmәsidir.

16. Fiksinq - birjada mövcud, tәyin edilmiş zamanda әmtәәnin qiymәti vә qiymәt
kotirovkası, müxtәlif növ valyutaların rәsmi müәyyәn edilmәsi prosesidir.

17. Spred - açıq bazarlarda ticarәt edilәn müxtәlif analoji mәhsulların qiymәt
fәrqidır.

18. Marja - malların qimәti, qiymәtli kağızların kursu vә s. göstәricilәrı arasındakı
fәrqdir.

19. Kotirovka - alqı vә ya satqı etmәyә hazır olan satıcı vә ya alıcının elan etdiyi
(oferta tәklif edilir) malın qiymәtidir (kurs, faiz dәrәcәsi).

20. Faiz dәrәcәlәrinin pariteti - forvard mübadilә kursu ilә spot kursu arasındakı
fәrqin müvafiq ölkәdә faiz dәrәcәsi ilә daxili faiz dәrәcәsinin fәrqinә bәrabәr olduğunu
bildirәn nәzәri müddәadır.

21. Fond - pul vә maddi vәsaitlәrin müәyyәn mәqsәdlәr üçün bir yerә cәmlәndiyi
yer (pensiya fondu, neft fondu), müәyyәn fәaliyyәt növlәrinә, sosial qruplara yardım
göstәrmәk üçün yaradılan tәşkilatdır (xeyriyyә, elm, mәdәniyyәt fondları).

22. Fond bazarı, qiymәtli kağızlar bazarı - sәhmlәrin, istiqrazların, çeklәrin,
akkreditivlәrin, veksellәrin vә digәr pul öhdәliklәrini yerinә yetirәn bilәn qiymәtli
kağızların sәrbәst alqı-satqısının aparıldığı bazarlardır.

23. Listinq - qiymәtli kağızların birja siyahısına (birja hәrraclarına buraxılmış
qiymәtli kağızların siyahısı) daxil edilmәsi, qiymәtli kağızların birja tәrәfindәn
müәyyәn edilmiş şәrt vә qaydalara uyğunluğuna nәzarәtin hәyata keçirilmәsi
prosedurlarının mәcmusudur.

24. Pul bazarı - pul vәsaitlәrinin bir il müddәtinә alqı-satqısının, kreditin vә borc
alınmasının hәyata keçirildiyi iqtisadi münasibәtlәr sistemidir.

25. Kapital bazarı - pul vәsaitlәrinin bir il müddәtindә artıq alqı-satqısının, krediti
vә borc alınmasının hәyata keçirildiyi iqtisadi münasibәtlәr sistemidir.

26. Beynәlxalq fond bazarı - ayrı-ayrı ölkәlәrin fond bazarlarının bir araya gәlәrәk
vahid birlәşmiş sistem yaratmaqla, qiymәtli kağızlarla müxtәlif әmәliyyatların keçiril -
diyi beynıәlxalq bazarlardır.

27. Fond birjası - qiymәtli kağızların alqı-satqısının hәyata keçirildiyi bazardır.
28. Fond Birjalarının Beynәlxalq Federasiyası, IFSE - sәhmdarlarının bәrabәr

hüqüqlarını vә qiymәtli kağızlar bazarının strukturunun koordinasiyasını tәmin edәn
beynәlxalq tәşkilatdır.

29. Qiymәtli Kağızlar üzrә Milli Dilerlәrin Avtomatik Kotirovka Sistemi, 
NASDAQ - yüksәk texnoloji şirkәtlәrin sәhmlәri üzrә ixtisaslaşmış Amerika
birjadankәnar bazarıdır.

30. Amerika Fond Birjası, AMEX - tәkrar dәrәcәli qiymәtli kağızların ticarәti üzrә
sövdәlәşmәlәrin aparıldığı ABŞ, Nyu-York birjasıdır.

31. Nyu-York Fond Birjası, NYSE - sәhmlәr vә digәr qiymәtli kağızlar üzrә
ticarәtin reallaşdırıldığı ABŞ-in baş fond birjasıdır.

32. London Fond Birjası, LSE - qiymәtli kağızlarla әmәliyyatların aparıldığı
Avropanın әn qәdim vә әn böyük fond birjasıdır.

33. Frankfurt Fond Birjası, FWB - qiymәtli kağızlarla әmәliyyatların aparıldığı
AFR-in әn qәdim vә әn böyük fond birjasıdır.

34. Tokio Fond Birjası, TSE - qiymәtli kağızlarla ticarәt әmәliyyatların aparıldığı
Yaponiyanın әn böyük fond birjasıdır.

35. Kredit - faiz ödәmәk şәrtilә pul vә ya әmtәә formasında verilәn borcdur.
36. Beynәlxalq kredit - qaytarılma, tәrxirә salınmama, faiz tәminatlı vә ödәnişli

şәrtliliklәrinә әsaslanan valyuta vә әmtәә resurslarının tәqdimatı ilә bağlı beynәlxalq
münasibәtlәr sahәsindә borc kapitalının hәrәkәtidir.

37. Beynәlxalq (dünya) kredit bazarı - qәbul olunmuş kreditlәşmә prinsiplәrinә
әsaslanaraq müvafiq bazar subyektlәri arasında borc kapitalının hәrәkәtinin hәyata
keçirildiyi maliyyә bazar sferasıdır.

38. Beynәlxalq maliyyә mәrkәzlәri - yüksәk tәmәrküzlәşmә ilә xarakterik olaraq,
güclü kompyuter rabitә sistemi, maliyyә-kredit әmәliyyatları apamaq üçün liberal va-
lyuta vә vergi rejimlәrinә malik Nyu-York, London, Paris, Tokio, Frankfurt, Syurix,
Honkonq vә Sinqapur da yerlәşәn ssuda kapitalı bazarının beynәlxalq mәrkәzlәridir.

39. Beynәlxalq Valyuta Fondu, BFV - Bretton-Vuds razılaşdırması әsasında 1944-
cü ildә tәsis edilmiş, BMT-nin ixtisaslaşdırılmış maliyyә tәsisatıdır.

40. Dünya Bankı Qrupu - inkişaf etmәkdә olan ölkәlәrә maliyyә-texniki yardımlar
göstәrәn hökumәtlәrarası beynәlxalq maliyyә tәşkilatıdır.

41. Beynәlxalq İnkişaf Assosiasiyası, IDA - Dünya Bankı Qrupuna daxil olan,
1960-cı ildә yaradılmış beynәlxalq kredit tәşkilatıdır.

42. Beynәlxalq Maliyyә Korporasiyası, IFC - Dünya Bankı Qrupuna daxil olan,
1956-ci ildә yaradılmış, özәl sektorun inkişafı vasitәsilә iqtisadi artımın tәmin
edilmәsinә yönәlmiş beynәlxalq maliyyә institutudur.

43. Çoxtәrәfli İnvestisiyalar üzrә Zәmanәt Agentliyi, MIGA - inkişaf etmәkdә
olan ölkәlәrә birbaşa investisiyaların yönәldilmәsinә, siyasi, qeyri-kommersiya
risklәrindәn sığortalanmasına (on beş ildәn iyirmi ilә qәdәr) kömәk edәn, özәl investor-
lara tәminatlar verәn, mәslәhәt vә informasiya xidmәtlәri göstәrәn 1988-ci ildә
yaradılmış Dünya Bankı Qrupuna daxil olan beynәlxalq tәsisatdır.

44. İnvestisiya Mübahisәlәrinin Hәlli üzrә Beynәlxalq Mәrkәz, ICSID -
beynәlxalq investisiya mübahisәlәrindә tәrәflәrin barışması vә arbitraj prosedurları
üçün hüquqi imkanların tәmin edilmәsi mәqsәdi ilә 1966-cı ildә yaradılmış Dünya
Bankı Qrupuna daxil olan beynәlxalq tәsisatdır.

45. Avropa Yenidәnqurma vә İnkişaf Bankı, AYİB - Mәrkәzi Avropa vә Mәrkәzi
Asiya ölkәlәrinә kömәk mәqsәdilә 1991-ci ildә 61 ölkәnin vә 2 beynәlxalq tәşkilatın
dәstәyi ilә yaradılmış bankdır.

46. Avropa Valyuta Sistemi - ölkәlәr arasında iqtisadi münasibәtlәri yüngüllәş -
dirәn, onların iqtisadiyyatlarını inteqrasiya edәn, valyuta sabitliyi yaradan, Avropa
İttifaqının bir sıra ölkәlәri tәrәfindәn qәbul edilәn valyuta münasibәtlәri vә valyuta
mübadilәsinin tәşkili formasıdır.

47. Avropa Valyuta Fondu, EMF - Avropa ölkәlәrinin beynәlxalq valyuta-maliyyә
tәşkilatının yaradılması layihәsi 1981-ci ildә işlәnib hazırlanmışdır.

48. Avropa Sosial Fondu, ESF - 1959-cü ildә tәsis olunmuş, 1971-ci ilin islahatı
nәticәsindә fәaliyyәti daha dәqiq prioritetlәrlә  müәyyәnlәşdirilmiş, mәşğulluq
problemlәrinin hәllindә iştirak edәn Avropa İttifaqı fondudur.

49. Avropa Valyuta Əmәkdaşlıq Fondu, EMCF - Aİ çәrçivәsindә valyuta
inteqrasiyasını vә ittifaq ölkәlәrinin tәdiyә balanslarında vә hesablarında defisitin
ödәnilmәsini tәmin etmәk mәqsәdi ilә 1973-cü ildәn fәaliyyәt göstәrәn fonddur.

50. Avropa İnvestisiya Bankı, EIB - Aİ ölkәlәrinin inkişafına kömәk mәqsәdi ilә
özәl şirkәtlәrә vә dövlәt tәşkilatlarına uzunmüddәtli borcların verilmәsi mәqsәdi ilә
1958-ci ildә tәsis olunmuş bankdır.

51. Avropa İnkişaf Fondu, EDF - inkişaf etmәkdә olan ölkәlәrә infrastrukturun
inkişafı ilә bağlı konkret layihәlәrә subsidiya vә kreditlәr tәqdim edәn 1958-ci ildә
yaradılmış vә Aİ tәrәfindәn idarә edilәn fonddur.

52. Avropa Regional İnkişaf Fondu, ERDF - Aİ-nin iqtisadi geriliklәri olan ayrı-
ayrı regionlarının (әyalәt vә depresiyalı) inkişafındakı disproporsiyaların azaldılması
mәqsәdi ilә aparılan regional siyasәtә maliyyә dәstәkli 1975-ci ildә yaradılmış fond-
dur.

53. Avropa Kәnd Tәsәrrüfatına Rәhbәrlik vә Zәmanәt Fondu, EAGGF/FEOGA
- Aİ-nin kәnd tәsәrrüfatı ilә bağlı siyasәtini dәstәklәnmәsi, Avropada ümumi aqrar
bazar -“Yaşıl Avropa”nın yaradılması vә inkişafına kömәk edilmәsi mәqsәdi ilә 1969-
cu ildә yaradılan fonddur.

54. Avropa Valyuta İnstitutu, EMI - sәlәfi 1973-cü ildә yaradılmış Avropa Valyuta
Əmәkdaşlığı Fondu olan Aİ üzv ölkәlәrinin mәrkәzi banklarının rәhbәrlәri heyәtindә
üstmilli әmәkdaşlıq orqanı olan beynәlxalq bank tәsisatıdır.

55. Regional inkişaf bankları - Asiyada, Afrikada, Latın Amerikasının inkişaf
etmәkdә olan ölkәlәrindә әmәkdaşlığını genişlәndirmәk, müvafiq spesifik problemlәri
hәll etmәk üçün 1960-cı illәrdә tәsis olunmuş iri regional banklardır.

56. Beynәlxalq Hesablar Bankı, BIS - Haaqa konvensiyasında baxılan Yunqa
planına әsasәn nәzәrdә tutularaq Böyük Britaniya, Fransa, AFR, Belçika, İtaliya,
Yaponiyanın özәl bankları vә Morqanlar bankir evi başda olmaqla ABŞ-ın üç özәl
bankı tәrәfindәn 1930-cu ildә tәsis edilmiş beynәlxalq valyuta-kredit tәşkilatıdır.

57. Bazel sazişlәri - Avropada müasir bank fәaliyyәtinin tәnzimlәnmәsini
әsaslandıran sәnәdlәr toplusudur.

58. Bank Nәzarәti üzrә Bazel Komitәsi - Beynәlxalq Hesablar Bankı nәzdindә
bank fәaliyyәti standartlarının işlәnmәsi üzrә ildә dörd dәfә çağırılan mәrkәzi bank
nümayәdәlәrinin birliyidir.

59. Maliyyә bazarlarının qloballaşması - müәssisә-rezident üçün daxili vә milli
bazarın başlıca әhәmiyyәt kәsb etmәsinin itirilmәsi vә fәaliyyәtinin daha öz ölkәsinә
yönәldilmәmәsi vә bununla bütün dünya üçün xarakterik olan tәlәblәrә vә sәviyyәyә
uyğun istehsal prosesinin tәmin edilmәsini şәrtlәndirәn dünya bazar iqtisadiyyatının
obyektiv vә tәbii inkişafı prosesidir.

60. Transmilli bank, TMB - ssuda kapitalının beynәlxalq hәrәkәtindә vasitәçi rolu -
nu yerinә yetirәn iri universal banklardır.

61. Derequlyasiya - maliyyә bazarlarında azad rәqabәti tәmin edәn tәdbirlәrin lәğv
olunması.

62. Likvidlik böhranı - müәssisәlәrin, şirkәtlәrin, bankların aktivlәrinin bazar
qiymәtinә yaxın qiymәtә tez satış qabiliyyәtinin, hәmçinin, öz öhdәliklәrini vә tәqdim
olunan qanuni pul tәlәblәrini vaxtında ödәmәk qabiliyyәtinin olmaması vәziyyәtidir.

63. İslam iqtisadiyyatı - islamın ictimai vә әxlaq normaları ilә müәyyәn olunan,
insanın fәrdi azadlıqılarının pozulmasına yol vermәyәn, sәlәmçiliyi qәti istisna edәn
iqtisadi inkişafi tәyinatlı tәsәrrüfatçılıq sistemidir.

64. İslam maliyyә sistemi - sәlәmsiz, faizsiz kreditvermә sistemli, fyuçers
sövdәlәşmәlәrinin istisnası zәminli islam qaydalarına uyğun tәşkil edilәn vә
reallaşdıralan maliyyә sistemi formasıdır.

65. İslam bankçılığı - sәlәm, faiz, vә prazitizmi (özgә hesabına yaşamanı) istisnasız
edәn bank işinin islam qaydalarına uyğun aparılması üsuludur.

66. Dünya maliyyә böhranı - milli vayutanın vә qiymәtli kağızların qeyri-stabil
kursu, infilyasiya vә bütövlükdә hәyat sәviyyәsinin aşağı düşmәsi ilә müşayiәt olu-
naraq bir neçә dövlәtin maliyyә sisteminin eyni zamanda pozulması vә ya çökmәsi
vәziyyәtidir.

67. Böyük depressiya - 1929-cu ilin 24 oktyabrında Nyu-York fond birjasında
sәhmlәrin kәskin aşağı düşmәsi hadisәsi ilә başlamış vә 1939-cu ilә kimi davam etmiş
dünya iqtisadi böhranıdır.

68. Kapitalın beynәlxalq hәrәkәti (miqrasiyası) - kapitalın idxal, ixrac vә onun
xaricindә fәaliyyәtinin dә daxil olduğu ölkәlәrarası hәrәkәtidir.

69. Kapitalın beynәlxalq hәrәkәtinә dair Nurkse modeli - kapitalın beynәlxalq
hәrәkәtinin texniki kәşflәr, beynәlxalq ticarәtin inkişafı vә kapital tәklifinin artımı ilә
bağlanıldığı modeldir.

70. Kapitalın beynәlxalq hәrәkәtinin tәnzimlәnmәsinә dair inenson konsep-
siyasi - kapitalın beynәlxalq hәrәkәtinin mahiyyәt vә mexanizmininin real vә
bәrabәrlәşdirәn olmaqla mәhdudlaşdırılmasәna yönәlmiş konsepsiyadır. Konsepsiyaya
görә kapitalın real hәrәkәti müxtәlif ölkәlәrdә amillәrinin bәrabәr olmayan son
mәhsuldarlıq sәviyyәsi ilә әlaqәlidir.

71. İnvestisiya - real mәhsuldar aktivlәrin artırılması prosesi, pulların daha böyük
pullar әldә edilmәsi mәqsәdi ilә istifadәsidir.

72. Beynәlxalq investisiyalar - bir ölkәnin dövlәti, sahibkarları vә ya fiziki şәxslәri
tәrәfindәn digәr ölkәnin iqtisadiyyatına yatrılan sәrmayәlәr olaraq beynәlxalq maliyyә
kapitalının hәrәkәt formasıdır.

73. Birbaşa xarici investisiyalar - kapitalın qoyulduğu ölkәdә (resipiyent-ölkә)
uzunmüddәtli iqtisadi maraq әldә etmәk mәqsәdilә qoyulan kapitaldır.

74. Portfel investisiyalar - gәlir götürmәk üçün bir investorun iqtisadi fәaliyyәtә
yönәltyi, ona mәnsub porfel formalaşdıran qiymәtli kağızların mәcmusudur.

75. Portfel xarici investisiyalar - kapitalın xarici qiymәtli kağızlara (sırf maliyyә
әmәliyyatı) qoyuluşudur.

76. Qeyri-maliyyә investisiyalar - hüquq әldәetmә, lisenziyalar, nou-hau vә ya
әmlakla bağlı investisiyalar.

77. İntellektual investisiyalar - intellektual mәhsulun yaradılmasına (insan
kapitalının inkişafına, bilik, bacarıq, istedad, elm, tәhsil, ixtisas artırma, hәrtәrәfli mo-
billik, azadlıq, fiziki vә psixi sağlanmlıq, mәnәvi sәrvәt) yönәlik investisiyalar.

78. Sahibkarlıq kapitalı - mәnfәәt almaq mәqsәdi ilә istehsala birbaşa vә ya
dolayısı ilә qoyulan pul vәsaitidir. Sahibkarlıq kapitalının hәrәkәti ayrı-ayrı şәxslәr,
dövlәt müәssisәlәri vә ya dövlәt, vәsaitlәri xarici ölkәlәrә yatıranda xarici investisiyalar
yolu ilә hәyata keçirilir.

79. Ssuda - bir şәxs tәrәfindәn pul vә maddi qiymәtlilәrin digәr şәxsә müәyyәn
edilmiş müddәtdә faiz ilә qaytarılmaqla borc şәklindә verilmәsidir.

80. Ssuda kapitalı - xarici ölkәlәrdә kapitaldan istifadәdәn ssuda faizi almaq
mәqsәdilә istehsala birbaşa vә ya dolayısı ilә qoyulan pul vәsaitlәridir.

81. Rәsmi (dövlәt) kapitalı - dövlәt büdcәsindәn hökumәtin, hәmçinin, hökumәtlәr -
arası tәşkilatların qәrarı ilә borclar, ssudalar vә xarici yardım şәklindә xaricdә hәrәkәtdә
olan karitalıdır.

82. Özәl (qeyri-dövlәt) kapital - özәl şirkәtlәrin, bankların vә digәr qeyri-dövlәt
tәşkilatlarının onların rәhbәr orqanları vә birliklәrinin qәrarı ilә xarici ölkәlәrdә
yerlәşdirilәn vәsaitlәridir.

83. Uzunmüddәtli kapital - kapitalın 5 ildәn artıq qoyuluşu. Sahibkarlıq kapitalının
birbaşa vә portfel investisiyaları formasında olan bütün qoyuluşları, adәtәn,
uzunmüddәtli olur.

84. Ortamüddәtli kapital - kapitalın 1 ildәn 5 ilә qәdәr vә ya tәyinatlılıq
baxımından nisbәt qlısa vә daha çox müddәtlәri әhatә edәn sәrmayә qoyluşlarıdır.

85. Qısamüddәtli kapital - kapitalın 1 ilә qәdәr müddәtә qoyulmasıdır.
86. Qeyri-leqal kapital - kapitalın milli vә beynәlxalq hüquqdan yan keçәn

miqrasiyasıdır.
87. Firmadaxili kapital - müxtәlif ölkәlәrdә yerlәşәn vә bir korporasiyaya mәnsub

olan filiallar vә törәmә şirkәtlәr (banklar) arasında köçürülәn kapitaldır.
88. İkitәrәfli investisiya sazişi - iki ölkә arasında hәmin ölkәlәrdә xarici investisi -

yaları hәyata keçirmәk üçün müәyәn edilmiş qaydalar haqqında ikitәrәfli investisiya
müqavilәsidir.

89. Azad İqtisadi Zona - milli vә xarici sahibkarlar üçün güzәştli iqtisadi şәrtli
mәhdud әrazidir.

90. Biznes - gәlir götürmәyә yönәldilmiş iqtisadi fәaliyyәtdir.
91. Vençur biznesi - riskli elmi-texniki vә texnoloji biznesdir.
92. Autsorsinq - şirkәtin qeyri-effektiv vә ya az effektivli prosesini vә ya fәaliyyәt

növünün daha üstün keyfiyyәt göstәricilәrinә malik olan digәr tәssәrüfat subyektinә
vermәsidır.

93. Diversifikasiya - obyektlәrin bölünmәsi vә mәhsul nomenklaturunun
genişlәndirilmәsi, istehsalın bir-biri ilә әlaqәsi olmayan növlәrinin eyni zamanda
inkişafını ehtiva edir.

94. Beynәlxalq biznes - beynәlxalq kapital әsasında müxtәlif ölkәlәrin şirkәtlәrinin
birgә iştirak etdiyi sahibkarılıq fәaliyyәtidir.

95.  İnhisarçı üstünlük nәzәriyyәsi - beynәlxalq biznesdә xarici parametrlәrә
köklәnmiş şirkәtlәrin nә üçün yerli rәqiblәrlә rәqabәt apara bilmәsini izah edәn
yanaşmadır.

96. Ofşor zona - sahibkarlıq fәaliyyәti, bir qayda olaraq, hәmin dövlәtin hüdudların -
dan kәnarda hәyata keçirilәn qeyri-rezident kompaniya üçün xüsusi imtiyazlı qey-
diyyat, lisenziyalaşdırma, vergiqoyma rejiminin hakim olduğu dövlәtin әrazisi vә ya
onun hissәsidir.

97. Mәhdud Mәsuliyyәtli Kompaniya, LLC - bir vә ya bir neçә hüquqi vә, vә ya
fiziki şәxs tәrәfindәn tәsis edilәn, nizamnamә kapitalı müvafiq paylara bölünәn
tәsәrrüfat cәmiyyәtidir.

98. Beynәlxalq Biznes Kompaniyası, IBC - sahiblәri ölkәnin qeyri-rezidentlәri,
qeydiyyatı vә gәlirlәri ölkә yurisdiksiyasından kәnarda olan hüquqi vә, vә ya fiziki
şәxslәrinin birliyi kimi әlverşili vergiqoyma rejimimdә çalışan kompaniya vә ya
korporasiyalardır.

99. Pulların Yuyulması ilә Mübarizәdә Maliyyә Tәdbirlәrinin İşlәnilmәsi
Qrupu, FATF - cinayәt yolu ilә әldә edilmiş gәlirlәrin yuyulması vә maliyyә terroruna
qarşı mübarizә sferasında dünya standartlarının işlәnmәsi vә hәmçinin, milli sistemlәrin
bu standartlara uyğunluğunun qiymәtlәndirilmәsi üzrә hökumәtlәrarası tәşkilatdır. 

100. Beynәlxalq Vergi vә İnvestisiya Tәşkilatı, ITIO - inkişaf etmәkdә olan kiçik
ölkәlәrin maliyyә vә vergiqoyma sferasında maraqlarının müdafiәsi sәylәrinin
birlәşdirilmәsi üzrә yaradılmış beynәlxalq tәşkilatdır.

101. Onşor - ikili vergiqoymaya mәruz qalmamaq üçün tamvergili әrazidә qey-
diyyata alınan kompaniyalardır.

102. Miqrasiya - insanların bu vә ya digәr sәbәblәrdәn yaşayış yerini dәyişәrәk bir
yerdәn başqa yerә köçmәsi prosesidir.

103. Zәka axını - mütәxәssislәrin, alimlәrin vә ixtisaslı fәhlәlәrin siyasi, iqtisadi,
dini vә ya bu kimi başqa sәbәblәrdәn ölkәdәn vә ya regiondan miqrasiyası prosesidir.

104. Qaçqın - irqi, milli, etnik mәnsubiyyәtinә, dini etiqadına, vәtәndaşlığına,
müәyyәn sosial qrupa mәnsub olmasına vә ya siyasi әqidәsinә görә tәqiblәrin qurbanı
olmaqdan әsaslı qorxduğu üçün vәtәndaşı olduğu ölkәdәn kәnarda qalan vә hәmin
qorxu üzündәn bu ölkәnin himayәsindәn istifadә edә bilmәyәn vә ya istifadә etmәk
istәmәyәn vә yaxud müәyyәn vәtәndaşlığı olmadığı halda öz daimi yaşadığı ölkәsindәn
kәnarda qalan, hәmin qorxu üzündәn oraya qayıda bilmәyәn vә ya qayıtmaq istәmәyәn
şәxsdir.

105. Mәcburi köçkün - vәtәndaşa vә ya onun ailә üzvlәrinә qarşı zorakılıq vә ya
başqa formalarda tәqib, elәcә dә tәqibә mәruz qalmaq kimi real tәhlükә sәbәbindәn
yaşayış yerini tәrk edәn şәxsdir.

106. Qastarbayter - zәif inkişaf etmiş ölkәdәn sәnayecә inkişaf etmiş ölkәyә cәlb
olunmuş әcnәbi fәhlә.

107. Elm, Tәhsil vә Mәdәniyyәt üzrә Birlәşmiş Millәtlәr Tәşkilatı, UNESCO -
BMT-nin elm, tәhsil vә mәdәniyyәt mәsәlәlәri üzrә tәşkilatıdır.

108. Beynәlxalq Əmәk Tәşkilatı, BƏT - Əmәk münasibәtlәrini tәnzimlәyәn BMT-
nin ixtisaslaşmış qurumudur.

109. Birlәşmiş Millәtlәr Tәşkilatının Uşaq Fondu, UNICEF - uşaq hüquqlarının
qorunması mәqsәdil ilә 1954-ci ildә tәsis edilmiş BMT tәşkilatıdır.

110. Beynәlxalq Miqrasiya Tәşkilatı, IOM - 1951-ci ildә tәsis edilmiş, miqrasiya
sahәsindә aparıcı beynәlxalq hökumәtlәrarası tәşkilatdır.

111. Avropada Miqrasiya üzrә Hökumәtlәrarası Komitә, ICEM - Qәrbi
Avropada miqrant hüquqlarının tәminatı vә müdafiәsi ilә әlaqәdar fәaliyyәt göstәrәn
1951-ci ildә ildә tәsis edilmiş hökumәtlәrarası tәşkilatdır.

112. “Azәrbaycan İnvestisiya Şirkәti” Açıq Sәhmdar Cәmiyyәti - 2006-cı ildә
tәsis edilmiş, Azәrbaycanın qeyri-neft sahәlәrindә fәaliyyәt göstәrәn kommersiya
tәşkilatlarına müddәtli sәrmayәlәr qoyulması mәqsәdli dövlәt investisiya şirkәtidir.

113. Sahibkarlığa Kömәk Milli Fondu - Azәrbaycan Respublikasının İqtisadiyyat
vә Sәnaye Nazirliyi nәzdindә sahibkarlığın inkişafına kömәklik göstәrәn 1992-ci ildә
dövlәt tәrәfindәn yaradılmış fondur.

114. Azәrbaycan Respublikası Kәnd Tәsәrrüfatı Nazirliyi yanında Kәnd
Tәsәrrüfatı Kreditlәri üzrә Dövlәt Agentliyi - Azәrbaycan Respublikasında aqrar
bölmәdә sahibkarlıq fәaliyyәti ilә mәşğul olan fiziki vә hüquqi şәxslәrә dövlәt dәstәyi
mәqsәdilә kreditlәrin cәlb edilmәsini vә tәyinatı üzrә istifadәsini tәmin edәn icra
hakimiyyәti orqanıdır.

115. İnformasiya Texnologiyalarının İnkişafı Dövlәt Fondu, İTİDF - infor-
masiya-kommunikasiya texnologiyaları sahәsindә dövlәt siyasәtinin hәyata
keçirilmәsinә yardım etmәk, sahibkarlıq fәaliyyәtini dәstәklәmәk, innovasiya vә elmi-
tәdqiqat layihәlәrini stimullaşdırmaq, müasir infrastrukturun inkişafına tәkan vermәk
vә müvafiq sahәyә yerli vә xarici investisiyaları cәlb etmәk tәyinatlı Azәrbaycan
Respublikası Nәqliyyat, Rabitә vә Yüksәk Texnologiyaları Nazirliyinin tabeliyindә
dövlәt fondudur.

116. Azәrbaycan Respublikasi Dövlәt Neft Fondu, ARDNF - neft vә qaz
ehtiyatlarına dair sazişlәrin hәyata keçirilmәsi ilә bağlı Azәrbaycan Respublikasının
әldә etdiyi gәlirlәrin toplanmasını, sәmәrәli idarә edilmәsini, gәlәcәk nәsillәr üçün
saxlanmasını tәmin edәn xüsusi mәqsәdli dövlәt qurumudur.

117. Heydәr Əliyev Fondu - Azәrbaycan tarixinә müstәqil dövlәt qurucusu kimi
daxil olmuş ummilli lider Heydәr Əliyevin xatirәsinә xalqın ehtiramını ifadә etmәk
arzusundan, onun zәngin mәnәvi irsini әks etdirmәk, azәrbaycançılıq fәlsәfәsinin re-
spublika üçün әhәmiyyәtini vurğulamaq, milli dövlәtçilik ideyalarını yeni nәsillәrә
aşılamaq zәrurәtindәn irәli gәlәrәk 2004-cü ildә yaradılmışdır.

118. Azәrbaycan İxracın vә İnvestisiyaların Tәşviqi Fondu, AZPROMO -
Azәrbaycan Respublikasında yerli istehsalın inkişafı ilә ölkәnin ixrac qabiliyyәtinin
artırılmasını vә investisiyaların cәlb edilmәsini stimullaşdıran fonddur.

119. Azәrbaycanda daxili miqrantlar - Ermәnistanın tәcavüzü nәticәsindә Dağlıq
Qarabağ vә ona bitişik әrazilәri mәcburi tәrk etmişlәr, Xәzәr dәnizinin sәviyyәsinin
dәyişmәsi, torpaq sürüşmәlәri, sel vә digәr tәbii fәlakәtlәrlә, habelә torpağın şoranlaş -
ması ilә әlaqәdar yaşayış yerlәrini dәyişmәyә mәcbur olan ekoloji miqrantlar, elәcә dә
kәnd rayonlarından iş yeri tapmaq mәqsәdilә iri şәhәrlәrә, xususilә, Bakıya vә Abşeron
yarımadasına gәlәn әmәk qabiliyyәtli әhali - sosial-iqtisadi miqrantlar daxildir.

120. Azәrbaycanda xarici miqrasiyanın subyektini - emiqrasiya vә immiqrasiya
formalarında baş verәn qacqınlar, “qacqın” statusu almaq niyyәtindә olan vә sığınacaq
axtaran şәxslәr, qacqınlara oxşar vәziyyәtdә olan miqrantlar, әmәkci miqrantlar, tranzit
miqrantlar, qeyri-qanuni miqrantlar kateqoriyaları tәşkil edir.

121. Azәrbaycanda miqrasiya proseslәrinin tәnzimlәnmәsinin - әsas mәqsәdini
ölkәnin milli tәhlukәsizliyinin vә sabit sosial-iqtisadi, demoqrafik inkişafının tәminatı,
әmәk ehtiyatlarından sәmәrәli istifadә, qacqın vә mәcburi köckünlәrin oz doğma
yurdlarına tәhlükәsiz şәraitdә vә lәyaqәtlә qayıtmasına nail olmaq vә digәr miqrasiya
problemlәrinin optimal hәlli üçün vaxtında kompleks tәdbirlәrin hazırlanması kimi
prioritetlәr tәşkil edir.



IV HİSSӘ

Dünya iqtisadiyyatının
inkişaf modelləri

XIV FƏSİL

Dünya iqtisadiyyatının beynәlxalq
tәnzimlәnmәsi

14.1. Dünya tәsәrrüfat әlaqәlәrinin
müasir dövlәtlәrarası tәnzimlәmә sistemi

Dünya iqtisadiyyatında tәsәrrüfat hәyatının beynәlmilәllәşmәsi, ölkәlәr arasında
qarşılıqlı asılılığın artması, qlobal problemlәrin meydana gәlmәsi vә kәskinlәşmәsi
ölkәlәrin birgә qüvvәlәri ilә beynәlxalq iqtisadi münasibәtlәrin mәqsәdyönlü
tәnzimlәnmәsinin zәruriliyini obyektiv olaraq müәyyәn etmişdir. Dünya tәsәrrüfatının
ayrı-ayrı sahәlәrinin dövlәtlәrarası çoxtәrәfli tәnzimlәnmәsi hәlә II Dünya
Müharibәsinә qәdәrki dövrdә tәşәkkül tapmışdır. Lakin dünya iqtisadiyyatında o,
yalnız müharibәdәn sonrakı illәrdә ciddi amilә çevrimişdir.

Beynәlxalq münasibәtlәrin dövlәtlәrarası tәnzimlәnmәsi - dünya tәsәrrüfatı әlaqәlәri
sahәsindә müxtәlif ölkәlәr tәrәfindәn könüllü qәbul edilmiş öhdәliklәrin vә ümumi
qaydaların mәcmusudur.

Dünya tәsәrrüfatının II Dünya Müharibәsindәn sonrakı inkişaf tarixi tәsdiq edir ki,
beynәlxalq iqtisadi münasibәtlәrin dövlәtlәrarası tәnzimlәnmәsi sisteminin yaranması
vә inkişafının başlıca sәbәblәri aşağıdakı proseslәr olmuşdur:

Birincisi, bu, gömrük tariflәrinin aşağı salınması yolu ilә beynәlxalq ticarәtin
liberallaşdırılması zәrurәtidir. Belә ki, II Dünya Müharibәsinin dağıtdığı Avropa
iqtisadiyyatı sürәtli bәrpa tәlәb edirdi. Bu, xarici ticarәt әlaqәlәrinin fәallaşdırılmasını
nәzәrdә tutur, kapitalın azad hәrәkәtini dәstәklәyir, beynәlxalq hesablaşmalar sistemi -
nin nizama salınmasını әsaslandırırdı. Bu amil, öz növbәsindә,  Bretton-Vud
konfransının qәrarlarını vә GATT, BVF, BYİB kimi beynәlxalq tәşkilatların yaranma -
sını müәyyәn etdi. Sonradan aydın oldu ki, azad beynәlxalq ticarәt davamlı artıma
aparır, texnologiyaları bütün dünya üzrә yerlәşdirir, әmәk mәhsuldarlığının yüksәldil -
mә sinә sövq edir, müәssisәlәr üçün tutumlu dünya bazarlarını açır.

İkincisi, imperializmin müstәmlәkә sisteminin iflası vә azadlığa çıxmış ölkәlәrin
iqtisadi inkişafının tәmin edilmәsidir. Buradakı tәlәblәr sırası 1960-1970-ci illәrdә

dünya tәsәrrüfat münasibәtlәrinin yenidәn qurulması, yeni iqtisadi qaydaların
yaranması, o cümlәdәn: daha yüksәk qiymәtlәr sәviyyәsindә xammal bazarlarının
sabitlәşmәsi, sәnaye cәhәtdәn inkişaf etmiş ölkәlәrdә proteksionizmin aradan
qaldırılması, texnologiyaların ötürülmәsinin güzәştli şәrtlәri, maliyyә yardımının
artması vә s.-ni әhatә etmişdir. Nәticәdә әvvәllәr yaradılmış beynәlxalq tәşkilatlar -
GATT, BVF, BYİB sәnaye ölkәlәrinin timsalında tәrkiblәrinin eynicinsliyini itirdilәr.
Bura Asiyanın, Afrikanın vә Latın Amerikasının azad olmuş ölkәlәri daxil edildi vә
bir sıra yeni iqtisadi tәşkilatlar, o cümlәdәn BMT-nin UNCTAD-ı yaradıldı.

Üçüncüsü, neft ixracatçıları ölkәlәrinin hәrәkәtlәri ilә ilә daha da kәskinlәşmiş 1970-
ci vә 1980-ci illәrin әrzaq böhranları, iqtisadi cәhәtdәn inkişaf etmiş ölkәlәrdә struktur
böhranlar sonuncuların OPEK ölkәlәrinә razılaşdırılmış mövqe işlәnib hazırlanmasının
vә milli iqtisadiyyatların struktur yenidәn qurulması prosesindә qüvvәlәri  birlәşdirmә -
yin zәruriliyini göstәrdi.

Dördüncüsü, dünya iqtisadiyyatının qloballaşması, ölkәlәrin qarşılıqlı әlaqәlәrinin
vә qarşılıqlı asılılığının güclәnmәsi, milli iqtisadiyyatların dünya tәsәrrüfatında baş
verәn dәyişikliklәrә uyğunlaşmasının zәruriliyi qabaqcıl sәnaye ölkәlәrinin iqtisadi
siyasәtinin koordinasiyasını, milli siyasәtlәrin beynәlxalq sabitliyә uyğunluğunu tәmin
edәn әmәkdaşlıq vә müqavilәlәrin müxtәlif metodlarının işlәnib hazırlanmasını tәlәb
edirdi. Dünyanın qabaqcıl ölkәlәrinin iqtisadi siyasәtinin koordinasiyası mәqsәdilә
1961-ci ildә İqtisadi Əmәkdaşlıq vә İnkişaf Tәşkilatı - İƏİT yaradı. Onun praktikasına
“böyük yeddilik” ölkәlәrinin yüksәk sәviyyәdә müntәzәm müşavirәlәri daxil edildi.

Beşincisi, fәaliyyәti milli sәrhәdlәr çәrçivәsindәn kәnara çıxan TMŞ-lәrin gücünün
artmasıdır ki, bu, çox hallarda hәm baza ölkәlәrdә, hәm dә qәbul edәn ölkәlәrdә milli
iqtisadiyyatların inkişaf maraqları ilә ziddiyyәt tәşkil edir. Dünya birliyi onların
fәaliyyәtini tәnzimlәmәk üçün yeni forma vә metodlar axtarırdı. Bunun üçün, ilk
növbәdә, BMT-dә TMŞ-lәr üzrә komissiya yaradıldı.

Altıncısı, regional iqtisadi inteqrasiya proseslәrinin intensiv inkişafı regional
tәnzimlәmә strukturlarının yaradılması yolu ilә dövlәtlәrarası tәnzimlәmәnin
mәzmununu dәrinlәşdirmiş vә formalarını müxtәlif etmişdir. Bu, Avropa iqtisadi
mәkanında özünü daha parlaq şәkildә büruzә vermişdir.

Yeddincisi, dünya kapitalist tәsәrrüfatının vә sosialist tәsәrrüfatının 45 illik qarşıdur -
ma sı sonuncunun dağılması kimi dünya tәsәrrüfat münasibәtlәrinin dövlәtlәr arası
tәnzimlәnmәsi sisteminin fәaliyyәti prosesi kimi öz düzәlişlәrini etdi. Birincisi
növbәdә, ikili tәyinatlı (mülki vә hәrbi) malların vә qabaqcıl texnologiyaların sosialist
vә sosialist oriyentasiyalı inkişaf etmәkdә olan ölkәlәrә satışını mәhdudlaş dı ran İxrac
Nәzarәti üzrә Koordinasiya Komitәsi yaradıldı. Sosialist ölkәlәrinin xarici iqtisadi
әlaqәlәrinin koordinatoru kimi isә QİYŞ çıxış edirdi. Keçmiş sosialist ölkә lәrinin
iqtisadiy yatın planlı inkişafından imtina etmәsi vә bazar münasibәtlәrinә keçmәsi,
QİYŞ-in dağılması onların dünya vә regional sәviyyәli bir çox tәnzimlәmә
strukturlarına - GATT, DTT, BVF, DB, Aİ institutları vә s.-yә daxil edilmәsinә sәbәb
oldu.

Sәkkizinci, müxtәlif ölkәlәrin hüquqi şәxslәri arasında iqtisadi münasibәtlәrin in-
tensiv inkişafı, o cümlәdәn milli qanunvericiliklәrin razılaşdırılmadığı şәraitdә vә
müxtәlif ölkәlәrin hökumәtlәri tәrәfindәn xarici iqtisadi әlaqәlәrin tәnzimlәnmәsinin
üsul vә metodları arasında fәrqlәrin olması qarşılıqlı әlaqәdә olan iqtisadi subyektlәr
arasında ciddi mübahisәlәr doğururdu.

Nәhayәt, bәşәr sivilizasiyasının әtraf mühitin mühafizәsi, nüvә müharibәsi tәhlükәsi,
demoqrafik, әrzaq, xammal vә s. kimi qlobal inkişaf problemlәrinin kәskinlәşmәsi dә
FAO, AEBA, DST vә s. kimi beynәlxalq iqtisadi münasibәtlәrin dövlәtlәrarası
tәnzimlәn  mәsi sistemi elementlәrinin yaradılmasında mühüm şәrt olmuşdur.

Dünya iqtisadiyyatında dünya tәsәrrüfat әlaqәlәrinin müasir dövlәtlәrarası
tәnzimlәnmәsi sisteminә aşağıdakı kimi sxematik tәyinat verilir:

Sxem 5. Dünya iqtisadiyyatında dünya tәsәrrüfat әlaqәlәrinin
beynәlxalq tәnzimlәnmәsi sistemi

Dünya tәsәrrüfat әlaqәlәrinin 
beynәlxalq tәnzimlәnmәsi

sistemi

Subyektlәr

Beynәlxalq
- konfranslar
- müşavirәlәr
- daimi orqanlar
- qarışıq komissiyalar
- tәşkilatlar

Оbyektlәr

Beynәlxalq
- mal ticarәti
- xidmәtlәr ticarәti
- texnologiyaların ötürülmәsi
- kapitalın miqrasiyası
- işçi qüvvәsinin miqrasiyası
- daşınmalar
- hesablaşmalar vә s.

Alәtlәr

Hökumәtlәrarası
(regional da daxil olmaqla)
- ticarәt müqavilәlәri
- әmtәә dövriyyәsindә        

müqavilәlәr
- klirinq müqavilәlәri
- iqtisadi vә texniki әmәkdaşlıq    

haqqında müqavilәlәr
- maliyyә yardımı haqqında 
müqavilәlәr

Beynәlxalq
- konvensiyalar
- qәtnamәlәr
- әsasnamәlәr
- tipoloji әlaqәlәr

Üstmilli tәnzimlәnmәnin müasir tәcrübәdә istifadә olunan subyektlәri vә alәtlәri
aşağıdakılardır:

Beynәlxalq konfrans - iştirak edәn dövlәtlәrin qarşıya qoyulmuş vәzifәlәri müzakirә
vә razılaşdırılmış qәrarlar qәbul etmәsi üçün yaradılmış müvәqqәti orqandır.

Daimi beynәlxalq orqanlar - dövlәtlәrin qarşılıqlı әlaqәlәrinin mәhdud sәlahiyyәtә
malik, sadәlәşdirilmiş tәşkilati strukturu olan orqanlarıdır. Bu orqanların әsasını üzv
dövlәtlәr arasında olan müqavilә tәşkil edir.

Beynәlxalq qarışıq komissiyalar - ikitәrәfli vә daha geniş müqavilәlәr әsasında
yaranır vә bu, müqavilәlәrin hәyata keçirilmәsinә yardım edir.

Beynәlxalq tәşkilat - ona beynәlxalq tәşkilat statusu verәn üzv dövlәtlәrin
müqavilәsi ilә tәsis edimiş, onun iştirakçıları ilә razılaşdırılmış mәqsәdlәri, sәlahiyyәtli
orqanları vә digәr atributları - nizamnamә, üzvlük qaydası vә s. olan tәşkilatdır.

Dünya tәsәrrüfat әlaqәlәrinin müasir dövlәtlәrarası tәnzimlәmә sistemi daim
inkişafda vә tәkmillәşmәdәdir. Beynәlxalq tәşkilatlar, regional tәsisatlar, çoxtәrәfli
münasibәtlәr sisteminin genişlәnmәsi bu әlaqәlәrin dәrinlәşmәsindә mühüm rol
oynamaqdadır.

14.2. Beynәlxalq tәşkilatlar vә onların funksiyaları

Qlobal vә regional miqyasda siyasi-iqtisadi münasibәtlәr sisteminin inkişafından
danışarkәn dövlәtlәrarası әmәkdaşlığın әn mühüm tәşkilatı formalarından biri olan
beynәlxalq tәşkilatlar fenomenini diqqәtdәn qaçırmaq olmaz. Müasir dünyanın hazırkı
inkişaf çağında bu vә ya digәr beynәlxalq tәşkilatın fәaliyyәtindә iştirak etmәyәn bir
ölkә tapmaq çәtindir. Bu әlaqәlәr daim genişlәnir vә mütәşәkillәşir. Beynәlxalq
tәşkilatlar qlobal, hәr şeyi әhatә edәn, dünya iqtisadiyyatına vә siyasәtinә çoxtәrәfli
tәsir göstәrәn tәzahürdür. Beynәlxalq tәşkilat (international organization) müәyyәn
mәqsәdlәri hәyata keçirmәk üçün beynәlxalq saziş әsasında yaradılmış, daimi fәaliyyәt
göstәrәn, müvafiq orqanlar sisteminә malik olan dövlәtlәrarası vә ya qeyri-dövlәt
xarakterli birliklәrdir. Beynәlxalq tәşkilatlar beynәlxalq hüququn törәmә subyekti
olduğundan onların beynәlxalq-hüquqi subyektliyi funksional xarakter daşıyır,
beynәlxalq hökumәtlәrarası (dövlәtlәrarası) vә qeyri-hökumәt (qeyri-dövlәt, ictimai)
tәşkilatlara bölünür.

Ümumi konteksdә beynәlxalq tәşkilatların tәşәkkül tarixini qәdim dövr, orta әsrlәr
vә XX әsr olmaqla üç mәrhәlәyә bölmәk olar. Hüquqi fenomen kimi ilk beynәlxalq
tәşkilatlar hәlә XIX әsrin ortalarında meydana gәlmişdir. Bunların  içәrisindә ilk olaraq
1815-ci ildә “Reyn çayında gәmiçilik üzrә Mәrkәzi komissiya”, 1864-ci ildә “Torpağın
ölçülmәsi üzrә Beynәlxalq İttifaq”, 1865-ci ildә “Dünya Teleqraf İttifaqı”, 1874-cü
ildә “Ümumi Poçt İttifaqı”, 1875-ci ildә “Beynәlxalq ölçü vә çәki komitәsi”. 1883-ci
ildә “Sәnaye mülkiyyәtinin mühafizәsi üzrә Beynәlxalq İttifaq”, 1886-cı ildә “Ədәbi
vә bәdii mülkiyyәtin mühafizәsi üzrә Beynәlxalq İttifaq”, 1890-cı ildә “Gömrük

tariflәrinin nәşri üzrә Beynәlxalq İttifaq”, “Kölәlik әleyhinә Beynәlxalq İttifaq” vә
“Dәmiryol mal daşımaları üzrә Beynәlxalq İttifaqı”n yaradılmasını göstәrmәk olar.
Hazırda 4 mindәn artıq beynәlxalq tәşkilat vardır ki, bunların 300-dәn çoxu
hökumәtlәrarasıdır. Onların mәrkәzindә BMT durur.

Beynәlxalq tәşkilatın fәaliyyәtinin әsas fazaları müzakirәlәrdәn, qәrarların qәbul
edilmәsindәn vә onun icrasına nәzarәt olunmasından ibarәtdir. Buradan da beynәlxalq
tәşkilatın tәnzimlәmә, normayaratma vә mәcәllәlәşdirmә, informasiyavermә, nәzarәt -
etmә vә operativ kimi başlıca funksiyaları önә çıxır.

Tәnzimlәmә-normayaratma funksiyası daha önәmlidir vә üzv dövlәtlәrin
mәqsәdlәrini, prinsiplәrini, davranış qaydalarını müәyyәn edәn qәrarların qәbul
edilmәsindәn ibarәtdir. Bu cür qәrarlar yalnız mәnәvi-siyasi mütlәq qüvvәyә malikdir.
Lakin onların dövlәtlәrarası münasibәtlәrә vә beynәlxalq hüquqa tәsirini dә lazımınca
qiymәtlәndirmәk lazımdır. Belә ki, istәnilәn dövlәt beynәlxalq tәşkilatın qәrarına qarşı
çәtin duruş gәtirә bilәr.

Normayaratma funksiyası beynәlxalq hüquq normalarının yaradılması vә BMT-
nin Nizamnamәsinә uyğun beynәlxalq mәcәllәlәşdirmәni ehtiva edir.

İnformasiyavermә funksiyası tәşkilatın mәqsәd vә fәaliyyәtinә  aid sәnәdlәrin
nәşrini, mühüm beynәlxalq mәsәlәlәrә dair xüsusi materiallar hazırlanmasını vә digәr
informasiyavermә funksiyasını yerinә yetirir.

Nәzarәtetmә funksiyaları dövlәtlәrin beynәlxalq hüquq normalarına, hәmçinin,
qәtnamәlәrinә uyğun davranışına nәzarәtin hәyata keçirilmәsindәn ibarәtdir. Bu
mәqsәdlә tәşkilatlar müvafiq informasiyanı toplamaq, tәhlilini aparmaq, onu müzakirә
etmәk vә qәtnamәlәrdә öz rәylәrini ifadәlәndirmәk hüququna malikdir. Bir çox hallarda
dövlәtlәr müntәzәm olaraq müvafiq sahәdә tәşkilatın norma vә ya aktlarının yerinә
yetirilmәsi haqqında mәruzәlәr dә tәqdim etmәlidir.

Operativ funksiyalar beynәlxalq tәşkilatların öz qüvvәsi ilә mәqsәdlәrә nail
olmasından ibarәtdir. Çox hallarda tәşkilat gerçәkliyә suveren üzv dövlәtlәr vasitәsilә
tәsir edir. Bununla belә, birbaşa fәaliyyәtin dә rolu tәdricәn artmaqdadır. Tәşkilatlar
iqtisadi, elmi-texniki vә başqa yardımlar edir, mәslәhәt xidmәtlәri göstәrirlәr.

Beynәlxalq tәşkilatlar, fәaliyyәt istiqamәtindәn asılı olaraq, universal vә
xüsusilәşdirilmiş tәsnifatlandırmaya malikdirlәr. Onlar çoxtәrәfli dövlәtlәrarası әlaqәlәr
institutu kimi iştirakçılarının koordinasiya etdiklәri mәqsәdlәri, sәlahiyyәtlәri vә digәr
spesifik siyasi-tәşkilati normaları ehtiva edirlәr.

Beynәlxalq tәşkilatları, bir sıra müvafiq meyarlara görә, aşağıdakı kimi
tәsnifatlandırırlar.

1. Üzv dövlәtlәrin әhatә dairәsinә görә:
1) universal tәşkilatlar (BMT vә onun tәsistları);
2) regional tәşkilatlar (Aİ, İƏT vә s).
Üzvlәr dairәsindәn asılı olaraq burada tәşkilatları ümumi vә ya mәhdud tәrkiblilәrә

ayırırlar. Ümumi vә ya universal beynәlxalq iqtisadi tәşkilatlarda, potensial olaraq,
bütün dövlәtlәrin iştirakı nәzәrdә tutulmuşdur. Baxmayaraq ki, hәtta bu gün BMT-dә

bәzi ölkәlәr müxtәlif sәbәblәrdәn iştirak etmirlәr. Mәhdud tәrkibli beynәlxalq
tәşkilatlar regional ola bilәr. Yәni yalnız müәyyәn coğrafi rayonun dövlәtlәri üçün açıq
ola bilәr - mәsәlәn, MDB, Afrika Birliyi Tәşkilatı, Ərәb Dövlәtlәri Liqası, QAS, Avropa
Şurası.

2. Sәlahiyyәtlәrinә görә:
1) ümumi sәlahiyyәtlilәr (BMT, ATƏT vә s.);
2) xüsusi sәlahiyyәtlilәr (BƏT, DTT vә s.).
Birinci halda sәlahiyyәt әmәkdaşlığın hәr hansı bir sferası ilә mәhdudlaşmamışdır.

Buna misal BMT-dir ki, praktiki olaraq, burada istәnilәn beynәlxalq problem nәzәrdәn
keçirilә bilir. Onun ixtisaslaşmış müәssisәlәrinin sәlahiyyәtinә aid olan konkret
mәsәlәlәr istisna tәşkil edir. Bu geniş sәlahiyyәt icbari qәrarlar qәbul edә bilmәyәn,
bu sәbәbdәn dә müzakirәlәr vә tövsiyәlәr qәbul etmәklә kifayәtlәnәn universal
tәşkilatların sәlahiyyәtlәrindә özünü göstәrmәyә bilmәz. Sülhün tәmin edilmәsi naminә
yalnız müәyyәn hallarda hüquqi cәhәtdәn icbari qәrarlar qәbul edә bilәn BMT
Tәhlükәsizlik Şurası üçün istisna vardır.

3. Tәşkilata daxilolma qaydasına görә:
1) açıq tәşkilatlar (hәr bir dövlәt üzv ola bilәr);
2) qapalı tәşkilatlar (tәşkilata üzvlük tәsisçi dövlәtlәrin dәvәti ilә hәyata keçirilir -

NATO).
4. Beynәlxalq tәşkilata dövlәtlәrin ötürdüyü sәlahiyyәtin hәcminә görә ayırırlar:
❑ koordinasiya funksiyalarını yerinә yetirәn hökumәtlәrarası tәşkilatlar. Bu

tәşkilatlarda yenidәn bölüşdürülmüş sәlahiyyәt dövlәt vә tәşkilat üçün müştәrәk
qalır;

❑ ayrı-ayrı üstmilli funksiyaları yerinә yetirәn beynәlxalq tәşkilatlar. Bu
tәşkilatlar bir sıra mәsәlәlәr üzrә vә bu mәsәlәlәrin hәllindә üzv dövlәtlәrin
funksiyalarını mәhdudlaşdıran müstәsna sәlahiyyәtlәrә malikdir. Bunlara misal
üzv ölkәlәr üçün valyuta-kredit sahәsindә BVF-nin vә DB-nin qәrarlarının
icrasının mәcburiliyi ola bilәr;

❑ üstmilli tәşkilatlar. Bunlar üzv dövlәtlәr üçün vacib olan qaydaların
formalaşması vә nәzarәt mexanizmlәri, iştirakçıları bu qaydalara riayәt etmәyә
mәcbur etmәk üçün yaradılmışdır. Bu funksiyalar Aİ-nin üstmilli orqanlarına -
Avropa Şurasına, Avropa Parlamentinә vә s. verilmişdir.

Beynәlxalq tәşkilatlar tәşkilati әlamәtinә görә tәsnifatlandırılırlar:
 BMT sisteminin beynәlxalq iqtisadi tәşkilatları;
 BMT sisteminә daxil olmayan beynәlxalq iqtisadi tәşkilatlar;
 regional iqtisadi tәşkilatlar.
6. Beynәlxalq tәnzimlәnmә sahәsindәn asılı olaraq, beynәlxalq tәşkilatlar aşağıdakı

kimi tәsnifatlandırırlar:
❑ iqtisadi vә sәnaye әmәkdaşlığı vә dünya iqtisadiyyatı sahәlәrini tәnzimlәyәn

beynәlxalq iqtisadi tәşkilatlar (UNİDO, Turizm üzrә Dünya Tәşkilatı, Beynәlxalq
Dәniz Tәşkilatı vә s.);

❑ dünya ticarәtini tәnzimlәyәn beynәlxalq iqtisadi tәşkilatlar (DTT, UNCTAD,
әrzaq vә xammal malları ixracatçı vә idxalçı ölkәlәrinin beynәlxalq tәşkilatları);

❑ beynәlxalq valyuta-kredit vә maliyyә tәşkilatları (BVF, DB-nin institutları);
❑ sahibkarlıq fәaliyyәtini tәnzimlәyәn beynәlxalq vә regional tәşkilatlar (BMT-nin

komissiyası vә s.);
❑ beynәlxalq qeyri-hökumәt tәşkilatları vә dünya tәsәrrüfat әlaqәlәrinin inkişafına

kömәk edәn birliklәr (beynәlxalq sahibkarlar ittifaqları, ticarәt palataları, sahәvi
assosiasiyalar vә federasiyalar).

Beynәlxalq tәşkilatların üzvlәri suveren dövlәtlәrin orqanları deyil, yalnız suveren
dövlәtlәrin özlәridir. Dövlәtin ayrı-ayrı hissәlәri dә beynәlxalq tәşkilatın üzvü ola
bilmәz. Bütün üzvlәr tәşkilatın orqanlarının işindә iştirak edir, büdcәsinә üzvlük haqqı
verir (qeyri-bәrabәr payda) vә onun fәaliyyәti üçün mәsuliyyәt daşıyırlar. Mәsәlәn,
BMT-nin malıyyәlәşmәsindә ABŞ-ın payına bütün xәrclәrin 25%-i, Yaponiyaya
19,9%-i, AFR-ә 9,8%-i, Fransaya 6,5%-i, İtaliyaya 5,4%-i, Böyük Britaniyaya 5,1%-
i, İspaniyaya 2,6%-i düşür. Qalan ölkәlәrin payı isә 25,7% tәşkil edir. BVF-dә borc
kapitalının formalaşmasında da anoloji vәziyyәt mövcuddur. Tәcrübәdә isә belә
vәziyyәt çox zaman tәşkilatın iqtisadi cәhәtdәn daha çox inkişaf etmiş üzvlәrinin daha
zәif üzvlәrә öz iradәsini zorla qәbul etdirmәsinә gәtirib çıxarır.

II Dünya Müharibәsindәn sonra müstәmlәkә ölkәlәri beynәlxalq tәşkilatların
üzvlәrinin üzәrinә qoyulan tәlәblәrә cavab vermir, tәşkilatların fәaliyyәtindә maraqlı
deyildilәr. Ona görә dә problemin hәlli üçün assosiasiyalı üzvlük tәtbiq olunmağa
başlandı. Assosiasiyalı üzvlük tam üzvlükdәn sәsvermәdә iştirak etmәk vә icra
orqanlarına seçilmәk hüquqlarının olmaması ilә fәrqlәnir. Hazırda assosiasiyalı üzvlük
sistemindәn tam üzvlüyün bu vә ya digәr sәbәblәrdәn müvәqqәti vә ya daimiliyi qeyri-
mümkün olduqda istifadә edilir. Belә ki, Mәrkәzi vә Şәrqi Avropanın bir çox ölkәlәri
Avropa Şurasında assosiasiyalı üzvlük mәrhәlәsindәn keçmişlәr.

Beynәlxalq tәşkilatlarda, hәmçinin, müşahidәçi statusu mövcuddur. O, üzv ol-
mayan dövlәtlәrә vә ya tәşkilatın orqanına daxil edilmәyәn üzv dövlәtlәrә verilir.
İsveçrә müşahidәçilәr tәrәfindәn BMT Baş Assambleyasının bir çox sessiyalarında
tәmsil olunmuşdur. BMT üzvlәrinin çoxu öz müşahidәçilәrini Tәhlükәsizlik Şurasının
yığıncaqlarına göndәrir. Müşahidәçi statusu BMT tәrәfindәn bir sıra milli-azadlıq
hәrәkatlarına verilmişdir. Çox vaxt ixtisaslaşdırılmış müәssisәlәr vә regional tәşkilatlar
öz müşahidәçilәrini BMT orqanlarına göndәrirlәr. Onlar әsas iclaslarda iştirak etmәk
vә sәnәdlәr almaq hüququna malikdirlәr. Çox zaman QHT-lәrә müşahidәçi statusuna
yaxın olan mәslәhәtçi statusu verilir. Bu praktika BMT-nin İqtisadi vә Sosial Şurası
üçün tipikdir. Üzvlük tәşkilatın lәğv edilmәsi vә ya üzv dövlәtin özünün lәğvi ilә
dayandırılır. Üzvlük hüquq ötürülmәsi qaydası ilә ötürülmür. Rusiya SSRİ-nin yerini
hüquqi varis kimi deyil, SSRİ-nin davamçısı olan dövlәt kimi tutmuşdur.

14.3. Beynәlxalq iqtisadi münasibәtlәrin
tәnzimlәnmәsindә BMT-nin rolu

Dövlәtlәrarası tәnzimlәnmә sistemindә 1945-ci il oktyabrın 24-dә yaradılmış
Birlәşmiş Millәtlәr Tәşkilatı, BMT (United Nations Organization, UNO) mühüm rol
oynayır. BMT-nin әsas vәzifәsi beynәlxalq sülhü vә tәhlükәsizliyi
qorumaq vә möhkәmlәtmәk, dövlәtlәr arasında әmәkdaşlığı inkişaf
etdirmәkdir.

Hazırda 193 ölkә bu tәşkilatın üzvüdür. Müstәqil dövlәtlәrdәn
yalnız Vatikan BMT-nin üzvü deyil. BMT-nin qәrargahı ABŞ-ın Nyu-
York şәhәrindәdir.

BMT hәm üzvlüyә vә hәm dә sәlahiyyәtindә olan problemlәrә görә universal
beynәlxalq tәşkilatdır.
 beynәlxalq sülhü vә tәhlükәsizliyi qorumaq vә bu mәqsәdlә sülhә tәhlükәnin

aradan qaldırılması vә zorakılıq aktlarının yatırılması, sülhün başqa yollarla
pozulmasına qarşı effektiv kollektiv tәdbirlәr görmәk, sülhün pozulmasına sәbәb
olacaq beynәlxalq mübahisәlәri әdalәt vә beynәlxalq hüquq prinsiplәrinә mü-
vafiq olaraq hәll etmәk;

 millәtlәr arasında xalqların bәrabәrliyi vә özünü tәyin etmәsi prinsiplәrinә hörmәt
әsasında dostluq münasibәtlәrini inkişaf etdirmәk, hәmçinin, ümumi sülhü
möhkәmlәndirmәk üçün başqa müvafiq tәdbirlәr görmәk;

 iqtisadi, sosial, mәdәni vә humanitar xarakterli beynәlxalq problemlәrin hәllindә
vә insan hüquqlarına, irqindәn, cinsindәn, dilindәn vә dinindәn asılı olmayaraq
hәr kәsin әsas azadlıqlarına dәstәk vә hörmәtin inkişafına çoxtәrәfli әmәkdaşlıq
hәyata keçirmәk;

 bu ümumi mәqsәdlәrә nail olmaqda millәtlәrin hәrәkәtlәrinin razılaşdırılması
üçün mәrkәz olmaq.

Göstәrilәn mәqsәdlәrә nail olmaq üçün tәşkilat vә onun üzvlәri aşağıdakı prinsiplәr
әsasında hәrәkәt edir:

 üzvlәrin hamısı üçün suveren bәrabәrlik;
 nizamnamә ilә bağlı üzәrinә götürdüklәri öhdәliklәrin vicdanla yerinә

yetirilmәsi;
 bеynәlхаlq münаsibәtlәrin sülh vаsitәsi ilә hәll еdilmәsi;
 ölkәlәr arasında beynәlxalq münasibәtlәrdә hәr hansı dövlәtin hәm әrazi

bütövlüyü vә ya siyasi müstәqilliyinә qarşı, hәm dә BMT-nin mәqsәdlәrinә
uyğun olmayan başqa yolla güc tәhlükәsi vә ya onun tәtbiq edilmәsindәn
çәkinmәk;

 Tәşkilata nizamnamәyә müvafiq etdiyi bütün hәrәkәtlәrdә hәrtәrәfli kömәk
göstәrilmәsi, BMT-nin preventiv (qoruyucu) vә ya mәcburi xarakterli tәsir
göstәrdiyi hәr hansı dövlәtә yardım etmәkdәn çәkinmәk;

 BMT-nin üzvü оlmаyаn dövlәtlәrin bu prinsiplәr әsasında hәrәkәtinin tәmin
edilmәsi;

 hәr hansı dövlәtin daxili sәlahiyyәtinә aid olan işlәrә qarışmamaq;
 insаnlаrın әsаs hüquq vә аzаdlıqlаrınа hörmәt еtmәk;
Nizamnamәyә görә, BMT-nin baş orqanları aşağıdakılardır: Baş Assambleya, Katib -

lik, Tәhlükәsizlik Şurası, Beynәlxalq Ədalәt Mәhkәmәsi, İqtisadi vә Sosial Şura,
Qәyyumluq Şurası:

1. Baş Assambleya:
❖ Baş komitәlәr;
❖ Daimi vә prosedur komitәlәr;
❖ Baş Assambleyanın başqa yardımçı orqanları;
❖ İxtisaslaşmış orqanlar;
❖ Muxtar tәşkilatlar.
Baş Assambleya BMT-nin qanunverici orqanıdır. O, hazırda hәr bir sessiyada iştirak

etmәli olan vә 5-dәn çox nümayәndәsi olmayan üzv dövlәtlәrdәn ibarәtdir. Baş As-
sambleya, hәmçinin, Tәhlükәsizlik Şurasının rәyi ilә növbәti 5 il müddәtindә fәaliyyәt
göstәrәcәk Baş Katibi tәyin etmәk üçün dә mәsuliyyәt daşıyır.

2. Katiblik: Katibliyә BMT Tәhlükәsizlik Şurasının tövsiyәsi ilә 5 il müddәtinә Baş
Assambleya tәrәfindәn seçilәn Baş Katib rәhbәrlik edir. Onun 2 dәfә seçilmәk hüququ
vardır. Katiblik sülhmәramlı missiyalar, beynәlxalq münaqişә vasitәçiliyi, iqtisadi,
mәdәni, insan hüquqları vә ya sosial istiqamәtlәr kimi BMT-nin digәr bölmәlәri
tәrәfindәn hazırlanmış proqramları hәyata keçirir. O hәmçinin, çıxış vә sәnәd
tәrcümәlәri, BMT-nin xәbәr vә mәlumat buraxılışları vә hәmçinin, beynәlxalq konfrans
koordinasiyaları kimi inzibati tapşırıqları yerinә yetirir. Katibliyin tәxminәn 9 min işçi
heyәti vardır.

3. Tәhlükәsizlik Şurası:
❖ Sülhün qorunması üzrә BMT әmәliyyatları;
❖ Hәrbi-qәrargah komitәsi;
❖ Yardımçı orqanlar (daimi komitәlәr, müvәqqәti orqanlar).
BMT-nin Tәhlükәsizlik Şurası tәşkilatda daimi fәaliyyәt göstәrәn mühüm orqandır.

Nizamnamәyә görә, Tәhlükәsizlik Şurası beynәlxalq sülhün vә tәhlükәsizliyin
qorunmasında әsas mәsuliyyәt daşıyır. Şuranın 15 üzvü vardır ki, onlarda 5-i - ABŞ,
ÇXR, Rusiya, Böyük Britaniya, Fransa daimi üzvlәrdir. 10 qeyri-daimi üzv isә 2 il
müddәtinә seçilir. Şuranın hәr bir üzvü bir sәsә malikdir. Prosedur mәsәlәlәrinә dair
qәrarlar Şuranın 9 üzvü sәs verdikdә qәbul olunmuş sayılır. Bununla belә, daim
üzvlәrin qәrarlara veto qoymaq hüququ vardır. Azәrbaycan Respublikası 24 oktyabr
2011-ci ildә ilk dәfә BMT Tәhlükәsizlik Şurasının qeyri-daimi üzvü seçilmişdir.

4. Beynәlxalq Ədalәt Mәhkәmәsi: BMT-nin hüquqi bölmәsi kimi, onun
nizamnamәsinә uyğun olaraq, әsası 1945-ci ildә Niderlandın Haaqa şәhәrindә
qoyulmuşdur. BMT Nizamnamәsini imzalamış bütün dövlәtlәr Beynәlxalq Ədalәt

Mәhkәmәsinin üzvlәridir. Onun yurisdiksiyası, siyasi münaqişәlәr istisna olmaqla,
beynәlxalq münaqişәlәrә qәdәr sahәlәri әhatә edir. Beynәlxalq Ədalәt Mәhkәmәsi
beynәlxalq mәhkәmәlәrin davamlı tәkamülünün sonuncu mәrhәlәsidir vә onun
mәsuliyyәt dairәsinә konkret mövzular üzrә rәylәrin verilmәsi, mәhkәmә işinin idarә
edilmәsi vә beynәlxalq hüquqi normaların aydınlaşdırılması daxildir.

5. İqtisadi vә Sosial Şura:
❖ funksional komissiyalar;
❖ beş regional komissiya;
❖ daimi komitәlәr, daimi ekspert orqanlar;
❖ müvәqqәti komitәlәr;
❖ Dünya Ticarәt Tәşkilatı - DTT;
❖ 17 ixtisaslaşmış müәssisә: (Dünya Meteoroloji Tәşkilatı, Dünya Sәhiyyә

Tәşkilatı, Dünya İntellektual Mülkiyyәt Tәşkilatı, Dünya Poçt İttifaqı, Beynәlxalq
İnkişaf Assosiasiyası, Beynәlxalq Dәniz Tәşkilatı, Beynәlxalq Mülki Aviasiya
Tәşkilatı, Beynәlxalq Əmәk Tәşkilatı, Beynәlxalq Maliiyә Korporasiyası,
Beynәlxalq Yenidәnqurma vә İnkişaf Bankı, Beynәlxalq Valyuta Fondu,
Beynәlxalq Elektrik Rabitәsi İttifaqı, Beynәlxalq Kәnd Tәsәrrüfatının İnkişaf
Fondu, BMT-nin Tәhsil, Elm vә Mәdәniyyәt mәsәlәlәri üzrә tәşkilat, BMT-nin
Sәnayenin İnkişafı Tәşkilatı, BMT-nin Ərzaq vә Kәnd Tәsәrrüfatı Tәşkilatı,
Dünya Turizm Tәşkilatı).

İqtisadi vә Sosial Şura Baş Assambleyaya insan hüquqları mәsәlәlәri ilә bağlı
mәslәhәtlәr verir, İnsan Hüquqları Komissiyası tәrәfindәn tәqdim edilmiş hesabatları
nәzәrdәn keçirir vә düzәliş edilmiş variantı Baş Assambleyaya tәqdim edir. İqtisadi vә
Sosial Şura hәr biri 3 il müddәtindә fәaliyyәt göstәrәn 54 üzvdәn ibarәtdir. Bu üzvlәr
ildә iki dәfә toplaşırlar. Bundan başqa, İqtisadi vә Sosial Şura İnsan Hüquqları
Komissiyası, İnsan Hüquqlarının Müdafiәsi vә Tәşviqi üzrә alt komitә, Qadınların Sta-
tusu üzrә Komissiya vә Cinayәt qarşısının alınması vә Cinayәt Ədliyyә Komissiyası
kimi bir sıra komitә vә komissiyaya, elәcә dә Beynәlxalq Əmәk Tәşkilatı, Dünya
Sәhiyyә Tәşkilatı kimi BMT-nin ixtisaslaşdırılmış qurumlarına nәzarәti hәyata keçirir.

6. Qәyyumluq şurası: Bu şura ilkin olaraq BMT Xartiyasının 75-ci maddәsinә,
әsasәn, beynәlxalq hamilik sistemi çәrçivәsindә “asılı әrazilәr”ә sәdrlik etmәk üçün
yaradılmışdır. Lakin şuranın hәdәflәri vә vәzifәlәri geniş miqyasda yerinә
yetirildiyindәn onlar artıq köhnәlmiş hesab olunur. Hazırda isә Hamilik Şurası yalnız
zәrurәt yarandıqda toplaşır.

Bütün bu tәşkilatlar beynәlxalq iqtisadi münasibәtlәrin tәnzimlәnmәsinә öz töhfәsini
verir. Niderlandın Haaqa şәhәrindә yerlәşәn Beynәlxalq Mәhkәmәdәn başqa, onlara
hamılıqla ABŞ-ın Nyu-York şәhәrindә BMT-nin mәrkәzi idarәlәrindә yerlәşirlәr.

BMT-nin beynәlxalq iqtisadi infrastrukturun formalaşmasında rolunun unikallığı
qlobal idarәetmә sahәsindә mühüm ictimai әhәmiyyәti olan funksiyaların yerinә
yetirilmsindәn ibarәtdir. Tәnzimlәmә obyektlәri beynәlxalq sәviyyәdә olan çoxsaylı

әlaqәlәr vә münasibәtlәrdir ki, onların sabitliyi lazımi kimi qәbul edilir. BMT
çәrçivәsindә qәbul edilmiş vә qüvvәdә olan normalar, qaydalar vә rejimlәr hәyata
keçirilәn әmәliyyatlar üçün qanunla müәyyәn edilmiş tәlәblәrә riayәt olunmanı tәmin
edir, xarici iqtisadi münasibәtlәrin ümumi standartlarını tәyin edir, mülkiyyәt
hüquqlarını qoruyurlar.

BMT-nin bir çox ixtisaslaşdırılmış müәssisәlәri iqtisadi siyasәt tәdbirlәrinin
inkişafında vә unifikasiyasında fәal rol oynayırlar. Onlar beynәlxalq bazarların vә in-
frastrukturun vәziyyәtinin tәhlilini aparır, xüsusi kommersiya hüququnun qayda vә
prosedurlarının razılaşdırılmasına kömәk edirlәr.

BMT-nin vә beynәlxalq biznesin tәnzimlәnmә normativlәrinә mәsul agentliklәrin
nizamlayıcı funksiyaları arasında daha mühüm olanlar aşağıdakılardır:

❖ dövlәt yurisdiksiyası (Baş Assambleya) sahәlәri haqqında müqavilәlәrin hәyata
keçirilmәsi. Bu, hәr hansı bir ölkәnin bu vә ya digәr torpaq vә ya su әrazisi,
hәmçinin, hava mәkanına malik olması sәlahiyyәtinin olub-olmamasını müәyyәn
etmәyә (mәsәlәn, daşınma vә ya faydalı qazıntıların çıxarılması şәrtlәrini
müәyyәn etmәyә) kömәk edir;

❖ intellektual mülkiyyәt hüququ haqqında razılaşmaların hәyata keçirilmәsi (Dünya
İntellektual Mülkiyyәt Tәşkilatı);

❖ iqtisadi terminlәrin, ölçü sistemlәri vә göstәricilәrin unifikasiyası (UNSİTRAL
vә başqaları);

❖ beynәlxalq kommersiya fәaliyyәtinin qaydalarının işlәnib hazırlanması vә
razılaşdırılması (UNSİTRAL, UNCTAD);

❖ dünya bazarlarında tәqdim edilәn mal vә xidmәtlәrә dәyәn zәrәrin aradan
qaldırılması vә xәrclәrin kompensasiyasının tәmin edilmәsi (UNSİTRAL,
Beynәlxalq Mülki Aviasiya Tәşkilatı, Beynәlxalq Dәniz Tәşkilatı, Beynәlxalq
Elektrik Rabitәsi İttifaqı, Dünya Poçt İttifaqı);

❖ iqtisadi cinayәtlәrlә mübarizә (BMT-nin Cinayәtlәrin aradan qaldırılması vә
әdliyyә komissiyası);

❖ beynәlxalq sazişlәrin (UNSİTRAL, UNCTAD, DB) bağlanmasına kömәk edәn
dürüst iqtisadi informasiyanın toplanması, tәhlili vә yayılması, ölkәlәrә vә
şirkәtlәrә bazarların qiymәtlәndirmәsindә, resurslarının vә imkanlarının
tutuşdurulmasında vә xarici iqtisadi strategiyaların işlәnmәsindә kömәk edir.

BMT-nin ixtisaslaşdırılmış tәsisatları tәnzimlәyici funksiyalarla yanaşı, dünya
iqtisadiyyatı problemlәrini beynәlxalq ekspert mәslәhәtlәri vә hökumәtlәrlә
razılaşdırmaqla uzunmüddәtli strategiyalar vә alәtlәr hazırlayır vә dünya birliyinә
onların hәlli yollarını tәklif edir.

İnkişaf etmәkdә olan ölkәlәrdә investisiya mәsәlәlәri, kiçik vә orta biznesin inkişafı
hazırda çox aktual mәsәlәlәrdir. O, iqtisadi inkişaf sahәsindә mandatı olan hәr bir BMT
tәsisatına toxunur. Bunların arasında qabaqcılları UNİDO vә BMT-nin İnkişaf
Proqramıdır.

BMT-nin ticarәt vә inkişaf konfransı - UNCTAD tәşkilat sistemindә beynәlxalq
ticarәt, maliyyә, investisiyalar vә texnologiyalar sahәsindә mәsәlәlәrin hәllindә mühüm
rol oynayır, xüsusilә dә, inkişaf etmәkdә olan ölkәlәrә müәssisәlәrin yaradılmasında vә
sahibkarlığın inkişafında kömәk edir. BMT-nin UNESCO, UNICEF vә Qaçqınlar üzrә
Ali Komissarlığı kimi tәşkilatları da inkişaf, humanitar yardım vә insan hüquqları nın
müdafiәsi sahәlәrindә ixtisaslaşmış orqanlar kimi mühüm fәaliyyәtlәr hәyata keçirirlәr.

BMT-dә bir sıra departament vә şöbәlәr dә fәaliyyәt göstәrir. Bunların içәrsindә xü-
susu funksionallığı ilә BMT-nin Statistika şöbәsi vә BMT-nin İqtisadi vә Sosial
Mәsәlәlәr Departamenti fәrqlәnir.

BMT-nin Statistika şöbәsi (United Nations Statistics Division - UNStat) Birlәşmiş
Millәtlәr Tәşkilatının Katibliyi çәrçivәsindә qlobal statistika sistemindә mәlumatların
yığımı vә tәhlili funksiyasını hәyata keçirmәklә BMT-nin fәaliyyәti vә
әlaqәlәndirilmәsi üzrә mәrkәzi mexanizm qismindә çıxış edәn tәsisatdır. BMT-nin İqti-
sadi vә Sosial Mәsәlәlәr Departamentinin (United Nations Department of Economic
and Social Affairs - UN DESA) tabeliyindәdir. Şöbә BMT-nin 1946-cı ildә tәsis edilmiş
Statistika komissiyasının kurasiyasındadır. Hәmin komissiya BMT-nin üzv ölkәlәrinin
baş statistiklәrini birlәşdirir vә qlobal statistika sisteminin ali orqanı olaraq beynәlxalq
statistika fәaliyyәtinin koordinasiyası üzrә qәrarlar qәbul edir. BMT-nin Statistika
şöbәsi qlobal statistika informasiyalarını toplayır, yayır, statistik fәaliyyәtin standart
vә normalarını işlәyir, hәmçinin, milli statistika sistemlәrinin möhkәmlәndirilmәsi üzrә
ölkәlәrin sәylәrini müdafiә edir. Şöbә mütәmadi olaraq statistik mәlumatları әks etdirәn
“İllik statistik icmal” vә “Dünya statistika mәcmuәsi” buraxır vә eyni zamanda, statis-
tika mәsәlәlәri vә statistik metodlar haqqında kitablar nәşr etdirir, müvafiq mәruzәlәr
hazırlayır.

BMT-nin İqtisadi vә Sosial Mәsәlәlәr Departamenti (United Nations Department
of Economic and Social Affairs - UN DESA) BMT-nin üzvü dövlәtlәrinin müvafiq
üzvlük ödәnişlәri hesabına maliyyәlәşdirilәn BMT Katibliyinin tәrkib hissәsi olan
tәsisatdır. İqtisadi, sosial vә ekoloji sferalarda mühüm hәyati әhәmiyyәtә daşayan
qlobal strategiyaların milli sәviyyәdә konkret hәrәkәtlәr sisteminә çevrilmәsini tәmin
edәn funksiyaları yerinә yetirir.

14.4. Dünya ticarәtini tәnzimlәyәn
beynәlxalq tәşkilatlar vә dövlәtlәrin ticarәt siyasәti

Dövlәtlәrarası sәviyyәdә beynәlxalq ticarәtin tәnzimlәnmәsi kompromislәr әsasında
müxtәlif ölkәlәrin hökumәtlәri tәrәfindәn müştәrәk qәbul olunaraq onların maraqlarını
әks etdirәn iqtisadi siyasәt vә tәcrübә sahәsindә tövsiyәlәrdәn, razılaşdırılmış qarşılıqlı
öhdәliklәrdәn, hüquqi әsasnamәlәr, normalar vә prosedurlardan ibarәtdir.
 marağı olan dövlәtlәr tәrәfindәn әn mühüm prinsip vә normalar da daxil olmaqla

ticarәt-iqtisadi münasibәtlәrin hüquqi-razılaşdırılmış bazasının yaradılması;
 milli sәviyyәdә ticarәt-siyasi vasitәlәr kompleksinin dünya tәsәrrüfat әlaqәlәrinә

tәsiri, ticarәt siyasәtinin çәrçivәlәrinin vә ayrı-ayrı alәtlәrindәn istifadә
imkanlarının müәyyәn edilmәsi;

 iştirakçı ölkәlәr, onların birliklәri vә qruplaşmaları arasında razılıqların әldә
olunmasına vә meydana çıxan mübahisәli problemlәrin hәllinә kömәk edәn
beynәlxalq institutların formalaşması vә gәlәcәk inkişafı;

 informasiya vә ticarәt-iqtisadi әlaqәlәrin tәşkili tәcrübәsi ilә mübadilә.
Dünya ticarәtinin tәnzimlәnmәsi müasir zamanda çox aktual sәciyyә daşıyır vә bu

tәnzimlәnmә yalnız ayrı-ayrı dövlәtlәr tәrәfindәn deyil, hәm dә onların yaratdıqları
müvafiq beynәlxalq tәsisatlar tәrәfindәn reallaşdırılır. Belә tәşkilatların sayı çoxdur.

Dünya ticarәtini tәnzimlәyәn beynәlxalq tәşkilatları hәll edilәn vәzifәlәrin
miqyaslılığı vә profili meyarı üzrә şәrti olaraq iki qrupa bölmәk olar:

1) bütövlükdә dünya ticarәti ilә mәşğul olan beynәlxalq tәşkilatlar;
2) bir-biri ilә bağlı bir vә ya bir neçә malların ticarәti mәsәlәlәri ilә mәşğul olan

beynәlxalq tәşkilatlar.
Birinci qrupa daxildir:
1.Ticarәt vә Tariflәr üzrә Baş Saziş - GATT;
2.Dünya Ticarәt Tәşkilatı - WTO;
3.Xidmәtlәr Ticarәti üzrә Baş Saziş - GATS;
4.BMT-nin Ticarәt vә İnkişaf  Konfransı - UNCTAD;
5.BMT-nin Beynәlxalq Ticarәt Hüququ Komissiyası - UNSİTRAL;
6.Beynәlxalq Ticarәt Palatası - ICC.
Beynәlxalq ticarәtin ayrı-ayrı malların tәnzimlәnmәsi üzrә ixtisaslaşan ikinci qrup

tәşkilatlar:
1.Neft İxrac edәn Ölkәlәrin Tәşkilatı - OPEK;
2.Beynәlxalq Metal İstehsalçıları vә İxracatçıları Tәşkilatı;
3.Dәmir Filizi İxrac edәn Ölkәlәr Assosiasiyası;
4.Mis İxrac edәn Ölkәlәrin Tәşkilatı;
5.Avropa Kömür vә Polad Tәşkilatı;
6.BKK - Beynәlxalq Kakao Tәşkilatı
7.Beynәlxalq Qәhvә Tәşkilatı;
8.Beynәlxalq Natural Kauçuk Tәşkilatı;
9.Beynәlxalq Şәkәr Tәşkilatı vә s..
Dünya ticarәti inkişaf etdikcә bu prosesdә dövlәtlәrin iştirakı mәsәlәsi daha da

aktuallaşır. Hazırda dövlәtin dünya ticarәtinә münasibәtinin iki konsepsiyası protek-
sionizm vә fritrederlik formalaşmışdır.

Proteksionizm (latınca - protectio - himayәçilik, müdafiә) iqtisadi himayәçilik, milli
biznesin xarici bazarlarda genişlәnmәsi şәraitinin yaradılması, xarici malın birbaşa vә
vasitәli mәhdudlaşdırılmasının müxtәlif formalarından istifadә edilmәklә milli
iqtisadiyyatın sahәlәrini xarici rәqabәtlәrdәn mühafizә mәqsәdi ilә aparılan siyasәtdir.
Konkret anlamda proteksionizm (protectionism) milli bazarın xarici rәqabәtdәn gömrük
tariflәri vә qeyri-tarif tәnzimәmә metodlarından istifadә yolu ilә müdafiәsi siyasәtidir.

Xarici ticarәtdә proteksionizm ideyası merkantilistlәr tәrәfindәn hәlә XV-XVII әsrlәrdә
formalaşmışdır. 

Fritreyderlik (ingiliscә - free trade - azad ticarәt) azad ticarәt vә tәsәrrüfat hәyatına
dövlәtin müdaxilә etmәmәsini tәşviq edәn iqtisadi cәrәyandır. Fritrederlik dövlәtin
xarici ticarәtә bilavasitә müdaxilәsinә yol vermәyәn vә bununla da tәlәb vә tәklifin
sәrbәst qüvvәlәrinin tәsiri ilә inkişaf etmәyә imkan yaradan әnәnәvi azad ticarәt
siyasәtidır. Bu siyasәt ticarәtlә mәşğul olan hәr bir ölkәdә buraxılan mәhsulun hәcmini
maksimuma çatdırmağa imkan yaratmaqla istәnilәn ölkәnin maraqlarına cavab verir.
Azad ticarәt konsepsiyası olan fritrederlik sәnaye inqilabı dövründә geniş yayılmışdır.
Bu konsepsiyaya görә, dövlәt daxili bazarı xarici malların, kapitanın vә işçi qüvvәsinin
üzünә açaraq, xarici ticarәtin liberallaşdırılması siyasәtini yeridir.

Real hәyatda dövlәt özünün xarici siyasәtindә hәm proteksionizm, hәm dә fritred-
erlik elementlәri yaratmağa mәcburdur. Reallıq belәdir ki, müasir dövlәt xarici ticarәt
sahәsindә öz siyasәt konsepsiyasını nәinki bәyan etmәli, hәm dә müxtәlif alәtlәrdәn
istifadә әsasında onun reallaşması tәdbirlәrini qәti hәyata keçirmәlidir. Bir qayda
olaraq, bu siyasәt konsepsiyasını iki qrupa bölürlәr.

Birinci qrup - gömrük rüsumları. Gömrük rüsümü (customs duties) idxal vә ya ixrac
zamanı malların gömrük sәrhәdindәn keçirilmәsi zamanı gömrük orqanları tәrәfindәn
tutulan mәcburi ödәmәdir.

Gömrük rüsumunun ödәnişi idxal vә ya ixracın ayrılmaz şәrtidir vә dövlәt tәdbirlәri
ilә mәsburi ödәnilir. Gömrük rüsumları idxal (fiskal vә proteksionist), ixrac vә
hәmçinin, tranzit ola bilәr. Onlar vergi funksiyasını yerinә yetirir vә dәrәcәlәri milli
sәviyyәdә müәyyәn olunur. Gömrük rüsumları әmtәә tәsniflәşdiricilәri әsasında qurulur
ki, bunlar әmtәәlәri sahәdәn vә emal dәrәcәsindәn asılı olaraq qruplaşdırır. Onlardan
hәr biri hәm dә çoxmәnalı rәqәmli kodlara malikdirlәr. Gömrük rüsumları, demәk olar
ki, hәmişә ticarәt edәn ölkәlәrdә rifah sәviyyәsini aşağı salır. Belә ki, istehlakçı bu
zaman qiymәtlәrin yüksәlmәsi vә bazarın inhisarlaşdırılması meyili ilә qarşılaşır. İdxal
mallarına olan qiymәtlәrin qalxması yerli mallara tәlәbi dә mәhdudlaşdırır. Bundan
başqa, yüksәk idxal rüsumları tәtbiq edәn ölkә onun ixrac mәhsulları daxil olan
dövlәtin cavab reaksiyasında itirir. Əgәr ölkә bu vә ya digәr malın iri istehsalçısıdırsa,
bu malın dünya qiymәtlәrinә tәsir etmәk iqtidarındadırsa, onda tariflәrin elә sәviyyәsini
tapmaq olar ki, ona tәmiz uduş gәtirmiş olsun.

Tarif (tәyin etmә, müәyyәnlәşdirmә, ingiliscә - tariff - tarif) şirkәtlәr, tәşkilatlar vә
tәsisatlar tәrәfindәn müxtәlif istehsal vә qeyri-istehsal xidmәtlәrinin ödәniş (tәdiyә)
dәrәcәlәri sistemidir. Tariflәr kateqoriyasına, hәmçinin, әmәyin ödәniş dәrәcәlәri sis-
temi dә aid edilir. Beynәlxalq ticarәtdә idxal vә ixrac tariflәri gömrük tarifi adlanır.

Gömrük rüsumları ümümilkdә gömrük tariflәrindә ehtiva olunur. Gömrük tariflәri
(customs tariff) idxal vә ya ixrac edilәn әmtәәlәrin gömrük rusumları dәrәcәlәrinin
mәsmusunu ifadә edir. Gömrük tariflәri beynәlxalq ticarәt sahәsindә reallaşdırılan ölkә
iqtisadiyyatının gömrük tәnzimlәnmәsi siyasәtinin klassik alәti olaraq çıxış edir.

Dövlәt tәnzimlәnmәsi alәtlәrinin ikinci qrupu - qeyri-tarif mәhdudiyyәtlәridir.
Qeyri-tarif mәhdudiyyәtlәri (non-tariff restrictions) xarici ticarәtin tәnzimlәnmәsi

alәti olaraq gömrük-tarif siyasәti çәrçivәsindәn kәnara çıxan iqtisadi vә inzibatı
tәdbirlәr mәsmusudur. Qeyri-tarif mәhdudiyyәtlәri qeyri-tarif manelәri vә qeyri-tarif
baryerlәri (nontariff barriers) dә adlanır. Bu mәhdudiyyәtlәrә idxala inzibati qadağa,
kәmiyyәt mәhdudiyyәtlәri (kvotalaşma), sәhyyә, tәhlükәsizlik, ekoloji standartların
tәtbiqi, minimal qiymәtin müәyyәn edilmәsi, malların çәkilib qablaşdırılması vә
markalanması qaydalarının tәtbiqi vә s. aiddir.

Bazar iqtisadiyyatlı ölkәlәr üçün ixrac rüsumları xarakterik deyil. Onlar hәr hansı
malın ixracını az qazanclı edir ki, bu da istehsalçıların vә ixracatçıların gәlirlәrini aşağı
salır. Lakin bununla belә, ixrac rüsumları daxili qiymәtlәrin aşağı düşmәsinә tәsir edir
ki, bu da, öz növbәsindә,  istehlakçılar üçün әhәmiyyәtli vә xeyirlidir. Bununla belә,
hәm idxal, hәm dә ixrac rüsumları bütövlükdә ölkәnin dövriyyә qabiliyyәtliliyi vә milli
tәhlükәsizliyin tәmin edilmәsi maraqları ilә özünü doğrulda bilәr. Belәliklә, dövlәt bir
ölkәdәn başqa ölkәyә әmtәә axınlarının hәcminin tәnzimlәnmәsinin müxtәlif çeşidli
alәtlәrindәn istifadә edәrәk ümumi iqtisadi siyasәtdә müәyyәn nәticәlәrә nail olur.

14.5. Dünya iqtisadiyyatının tәnzimlәnmәsindә
beynәlxalq vә regional inteqrasiya birliklәri

Dünya iqtisadiyyatının tәnzimlәnmәsindә beynәlxalq valyuta-kredit vә maliyyә
tәşkilatları әhәmiyyәt daşıyırlar. Beynәlxalq valyuta-maliyyә münasibәtlәrinin üstmilli
tәnzimlәnmәsi institutları arasında Beynәlxalq Valyuta Fondu vә Dünya Bankının
müәssisәlәri qabaqcıl yer tutur.

BVF kredit imkanlarını genişlәndirmәk mәqsәdilә xüsusi fondların yaradılması
mexanizmlәri hәyata keçirir ki, bunlar öz mәqsәdlәri, şәrtlәri vә kreditin dәyәri ilә bir-
birindәn fәrqlәnir. Onların arasında aşağıdakıları göstәrmәk olar:

1. Kompensasiya vә Gözlәnilmәz Kreditlәşmә Fondu, CCFF (Compensatory and
Contingency Financing Facility, CCFF) tәdiyә balansının defisiti xarici sәbәblәrlә
şәrtli olan BVF üzv ölkәlәrinin kreditlәşdirilmәsi üçün nәzәrdә tutulmuş fonddur.

2. Bufer (ehtiyat) Kreditlәşmә Fondu, BSFF (Buffer Stock Financing Facility,
BSFF) beynәlxalq müqavilәlәrә müvafiq olaraq bufer ehtiyatların yaradılmasında
iştirak edәn ölkәlәrin tәdiyә balansının pislәşmәsi ilә әlaqәdar onlara kömәk üçün
yaradılan BVF fondudur.

3. Xarici Borcun Azaldılması vә Xidmәti üzrә Fond, DDSR (Fund Support for Debt
and Debt Service Reduction, DDSR) BVF-in 1980-ci illәrdә inkişaf etmәkdә olan
ölkәlәrin borc böhranının tәnzimlәnmәsi mәqsәdi ilә yaradılan maliyyә yardımı fon-
dudur.

4. Struktur İslahatlara Dәstәk Fondu, SRF (Supplemental Reserve Facility, SRF)

bazar iqtisadiyyatına keçidi radikal iqtisadi vә siyasi islahatlar yolu ilә hәyata keçirәn
ölkәlәrә yönәldilәn BVF fondudur.

Hazırda fәaliyyәt göstәrәn dörd xüsusi fonddan başqa, BVF müntәzәm olaraq
beynәlxalq valyuta münasibәtlәrinin kәskin problemlәrini hәll etmәk mәqsәdilә
müvәqqәti kredit fondları yaradır.

Dünya iqtisadiyyatının valyuta-kredit vә maliyyә tәnzimlәnmәsindә bir-biri ilә sıx
әlaqәdә olan dörd maliyyә institutunu - Beynәlxalq Yenidәnqurma vә İnkişaf Bankını,
Beynәlxalq İnkişaf Assosiasiyasını, Beynәlxalq Maliyyә Korporasiyasını vә Çoxtәrәfli
İnvestisiyalar üzrә Zәmanәt Agentliyini birlәşdirәn beynәlxalq qlobal kredit tәşkilatı -
Dünya Bankının rolu böyükdür. İnkişaf etmәkdә olan ölkәlәrin iqtisadiyyatlarının
kreditlәşdirilmәsi üçün nәzәrdә tutulmuş bu bank, kommersiya banklarından fәrqli
olaraq, hәmin ölkәlәrә texniki kömәk göstәrir vә kreditlәrdәn daha sәmәrәli istifadәyә
dair mәslәhәtlәr verir. Bununla da o, inkişaf etmәkdә olan ölkәlәrin iqtisadiyyatına
yönәlәn kapital qoyuluşlarına hәr cür kömәklik göstәrmiş olur. Onun oxşar mühüm
maliyyә institutları BYİB vә BİA da inkişaf layihәlәrini maliyyәlәşdirilmәsindә
әhәmiyyәt daşıyır. Vurğulanmalıdır ki, onlar arasında başlıca fәrq kreditlәşmә
şәraitindә maliyyә vәsaitlәrinin formalaşması qaydasında vә inkişaf etmәkdә olan
ölkәlәrә borcların verilmәsi şәrtlәrindәdir. BMT-nin ixtisaslaşdırılmış müәssisәsi sta-
tusuna malik olan IFC isә istehsal sahәsindә sahibkarlığın dәstәklәnmәsi yolu ilә üzv
ölkәlәrin iqtisadi artımına kömәk göstәrir, bununla da BYİB-in fәaliyyәtini tamamlayır.
Maliyyә cәhәtdәn müstәqil vә ixtisaslaşdırılmış müәssisә olan DB-nin filialı kimi XX
әsrin sonlarından fәaliyyәt göstәrmәyә başlayan MİGA üzv dövlәtlәrdә, xüsusәn dә,
inkişaf etmәkdә olan ölkәlәrdә istehsal mәqsәdlәrinә investisiyaların dәstәklәnmәsini
tәmin edir.

Dünya iqtisadiyyatının tәnzimlәnmәsindә beynәlxalq iqtisadi qeyri-hökumәt vә
dövlәtlәrarası tәşkilatların da rolu böyükdür:

Üçtәrәfli komissiya (trilateral commission) dünya problemlәrinin hәlli axtarışı vә
müzakirәsi mәqsәdli Şimali Amerika, Qәrbi Avropa vә Asiyanın (Yaponiya vә Koreya
Respublikasının timsalında) nümayәndәlәrindәn ibarәt beynәlxalq tәşkilatdır. 1973-cü
ildә ABŞ-ın “Çeyz Manhetten bank”ın rәhbәrliyinin tәşәbbüsü ilә tәsis edilimişdir.
ABŞ, Qәrbi Avropa vә Yaponiyadan әn iri beynәlxalq korporasiyaların, siyasi elitaların
vә qabaqcıl iqtisadçıların üç yüzә qәdәr nümayәndәsini birlәşdirәn Üçtәrәfli komissiya
inkişaf etmiş ölkәlәr qarşısında duran iqtisadi vә siyasi problemlәrin tәhlil edildiyi
mәruzәlәr hazırlayır, müxtәlif ölkәlәrin sahibkarları arasında әmәkdaşlığın inkişafına
kömәk göstәrir. ABŞ-ın Nyu-York, Fransanın Parıs vә Yaponiyanın Tokio şәhәrlәrindә
mәnzil-qәrargahları var.

Dәyirmi masa, KO (Roundtable KO) qlobal problemlәrin hәllindә biznesin rolunun
yüksәldilmәsi, beynәlxalq işgüzar әmәkdaşlığın inkişafına vә ölkәlәrarası iqtisadi
әlaqәlәrin liberallaşmasına kömәk, biznesin dünyada iqtisadi vә sosial sabitliyinә olan
mәsuliyyәtinin yüksәlmәsi kimi mәqsәdlәri ehtiva edәn, ABŞ-ın, Qәrbi Avropanın vә

Yaponiyanın qabaqcıl sahibkarlarını birlәşdirәn qeyri-hökumәt tәşkilatıdır. 1986-cı ildә
Niderlandın “Filips Elektroniks” şirkәti rәhbәrliyinin tәşәbbüsü ilә tәsis edilmişdir.

Beynәlxalq Maliyyә İnstitutu, IIF (Institute of International Fi-
nance, IIF) banklararası elmi-tәdqiqat, mәslәhәt vә informasiya
mәrkәzidir. 1983-cü ildә tәsis edilmişdir. Dünyanın 50 ölkәsindәn
270 bank, broker şirkәti, investisiya fondları vә digәr maliyyә
müәssisәlәrinin sahibkarlarını birlәşdirir. Beynәlxalq Maliyyә İn-
stitutu, mahiyyәti etibarilә, peşәkar assosiasiya olub, iki әsas
vәzifәnin - maliyyә xidmәtlәrinin yüksәk keyfiyyәtinin vә

üzvlәrinin peşәkar davranışının tәmin edilmәsinә istiqamәtlәnmişdir.
Dünya iqtisadiyyatının tәnzimlәnmәsindә ixtisaslaşmış beynәlxalq iqtisadi

tәşkilatlar kimi BMT-nin Ərzaq vә Kәnd Tәsәrrüfatı Tәşkilatı - FAO vә Sәnaye İnkişafı
Tәşkilatı - UNİDO mühüm rola malikdirlәr.

BMT-nin Sәnaye İnkişafı Tәşkilatı, UNIDO (United Nations
Industrial Development Organization, UNIDO) inkişaf etmәkdә
olan ölkәlәrdә sәnayelәşmәnin sürәtlәnmәsinә, sәnayenin
inkişafına vә müvafiq sahәdә yeni beynәlxalq iqtisadi
qaydaların yaradılması kömәk edәn BMT-nin ixtisaslaşmış
tәşkilatıdır. 1966-cı ildә tәsis edilmiş, 1985-ci ildә BMT-nin
ixtisaslaşmış tәsisatı statusunu  almışdır. Tәşkila tın üzvlәri 171
dövlәtdir. UNİDO-nun mәqsәdlәri çevrәsindә BMT sistemindә

sәnaye әmәkdaşlığı sahәsindә koordinasiya rolunun hәyata keçirilmәsi, üzv ölkәlәrin
sәnaye inkişafına vә әmәkdaşlığına yardım, inkişaf etmәkdә olan ölkәlәrә vә keçid
iqtisadiyyatlı ölkәlәrinә sәnayenin restrukturizasiyası vә özәllәşdiril mәsindә kömәk
göstәrilmәsi kimi missiyaları dayanır. UNİDO-nun maliyyә resursları mәnbәlәri
üzvölkәlәrin üzvlük haqları, BMT sisteminin başqa beynәlxalq tәşkilatları nın yardım
layihәlәrinin icrası üçün komissiya haqları vә donor-ölkәlәrin әlavә könüllü ödәmә -
lәridir. Tәşkilatın mәrkәzi tәsisatları Avstriyanın paytaxtı Vyana şәhәrindә yerlәşir.

İslam Əmәkdaşlıq Tәşkilatı, İƏT (Organisation of Islamic Cooperation, OIC) İslam
dünyası ölkәlәrinin beynәlxalq tәşkilatıdır. İƏT 2011-ci ilә qәdәr İslam Konfransı
Tәşkilatı kimi fәaliyyәt göstәrmişdir. 1969-cu ildә Mәrakeşin paytaxtı Rabat şәhәrindә
müsәlman ölkәlәrinin dövlәt vә hökumәt başçılarının konfransında yaradılmışdır. İƏT

60-a yaxın dövlәti özündә birlәşdirir. Bәzi ölkәlәrin müsәlman
icmalarının, habelә bir sıra beynәlxalq tәşkilatların
nümayәndәlәri İƏT yanında müşahidәçi statusuna malikdirlәr.
İƏT BMT ilә sıx әmәkdaşlıq edir vә 1975-ci ildәn BMT
yanında müşahidәçi statusu almışdır. 1972-ci ildә qәbul

edilmiş Nizamnamәsinә görә, tәşkilatın ali orqanı dövlәt vә hökumәt başçılarının
konfransıdır. İƏT-in siyasi orqanı xarici işlәr nazirlәri konfransı, icraçı orqanı isә Baş
katiblikdir. Baş katibliyin tәrkibindә bir sıra şöbәlәr, o cümlәdә sosial-istisadi, elm vә

texnika, Asiya, Afrika vә hәmçinin, beynәlxalq mәsәlәlәr, informasiya, insan hüquqları
vә azsaylı dini icma mәsәlәlәri, müsәlmanların qeyri-hökumәt tәşkilatları mәsәlәlәri
şöbәlәri vә başqa şöbәlәr işlәyir. İƏT yanında onun konfranslarının qәrarları ilә
yaradılmış bir sıra tam müstәqil tәşkilatlar fәaliyyәt göstәrir. Baş katibliyin iqamәtgahı,
Qüds İsrail işğalından azad edilәnәdәk, müvәqqәti olaraq Sәudiyyә Ərәbistanın Ciddә
şәhәrindә yerlәşir.

Beynәlxalq Enerji Agentliyi, BEA (International Energy Agency, IEA) İqtisadi
Əmәkdaşlıq vә İnkişaf Tәşkilatı (İƏİT) çәrçivәsindә muxtar beynәlxalq orqandır.
Tәşkilat 29 üzv ölkәni - ABŞ, AFR, Avstraliya, Avstriya,
Belçika, Böyük Britaniya, Koreya Respublikası, Çexiya,
Türkiyә, Danimarka, Finlandi  ya, Fransa, İrlandiya, İs-
paniya, İsveçrә, İsveç, İtaliya, Kanada, Lüksemburq,
Macarıstan, Niderland, Norveç, Polşa, Portuqaliya, Slo-
vakiya, Yaponiya, Yeni Zelandiya, Yunanıstan vә Estoniyanı birlәşdirir. 1974-cü ildә
Parisdә yaradılmışdır. Tәşkilatın başlıca mәqsәdi enerji resursları vә enerji
xidmәtlәrinin tәlәb vә tәklifinin dünya strukturunun tәkmullәşdirilmәsi sahәlәrindә
beynәlxalq әmәkdaşlığa kömәkdir. Reallıqda tәşkilat enerji resurslarını idxal edәn
ölkәlәrin maraqlarını qoruyur. Sistemin әsas prinsipi tәdarüklә bağlı ciddi
boşdayanmalar olduqda tәşkilatın iştirakçıları arasında mövcud neft ehtiyatlarının
yenidәn bölüşdürülmәsidir. BEA-nın iştirakçı ölkәlәri, hәmçinin, enerji siyasәtinin
başqa aspektlәrini dә koordinasiya etmәk barәdә razılığa gәlmişlәr. Tәşkilatın illik
ümumenerji vә sahәvi hesabatları da geniş yayılmışdır. Mәnzil-qәrargahı Fransanın
paytaxtı Paris şәhәrindәdir.

Asiya-Sakit okean İqtisadi Əmәkdaşlığı, APEC (Asian-Pacific Economic Cooper-
ation, APEC) regional ticarәt, investisiya axınlarının asanlaşdırılması vә
liberallaşdırılması sahәsindә Asiya-Sakit okean regionun 21 dövlәtinin
- Avstraliya, Buruney, Kanada, İndoneziya, Yaponiya, Koreya
Respublikası, Malaziya, Yeni Zellandiya, Filippin, Sinqapur, Tailand,
ABŞ, ÇXR, Honkonq, Tayvan, Meksika, Papua - Yeni Qvineya, Çili,
Peru, Rusiya vә Vyetnamın tәmsil olunduğu hökumәtlәrarası foru-
mudur. ASİƏ-nin mәqsәdi Asiya-Sakit okean regionunda dirçәlişin, iqtisadi artımın vә
regional әmәkdaşlığın möhkәmlәndirilmәsidir. 1989-cu ildә Avstraliyanın tәşәbbüsü
ilә 12 dövlәt tәrәfindәn tәsis edilmişdir. Daimi mәnzil-qәrgahı yoxdur.

Dünya iqtisadiyyatının tәnzimlәnmәsindә aparıcı regional tәşkilatların da rolu
qiymәtlәndirilmәlidir. Dünyanın ayrı-ayrı kontinentlәrindә yerlәşmәlәrinә baxmayaraq
bu tәşkilatlar ümumilkdә dünya iqtisadiyatı әlaqlәrindә әhәmiyyәt daşıyırlar. Onlar
arasında daha mühümlәri kimi isә aşağıdakılar çıxış edirlәr:

Avropa-Asiya regionunda әn böyük dünya iqtisadi inteqrasiya birliyi Aİ-dir. Bu it-
tifaq coğrafiyasına görә yalnız Avropa sәrhәdlәrini әhәtә edir.

Avropa Şurası (European Council) Avropa bütün ölkәlәrinin (47 ölkә) tәmsil

olunduğu yeganә panavropa tәşkilatıdır. Avropa Şurasının mәqsәdlәri 
insan hüquqları, vәtәndaşlıq, beynәlxalq mülki hüquq, әtraf mühitin 
vә mәdәni irsin qorunması, milli azlıqların hüquqlarının müdafiәsi vә 
s. kimi sferalarda Avropa ölkәlәrinin qanunvericilik bazaları arasında 
ziddiyәtlәtlәrin arada qaldırılması proqramlarıdır.

Avropa İttifaqı, Aİ (European Union, EU) Avropanın 27 dövlәtinin - Avstriya, AFR,
İtaliya, Fransa, Belçika, Yunanıstan, Danimarka, İrlandiya, İspaniya, İsveç, Polşa, Por-

tuqaliya, Ruminiya, Finlandiya, Niderland, Çexiya, Xorvatiya, Lük-
semburq, Latviya, Litva, Estoniya, Macarıstan, Bolqarıstan, Malta,
Sloveniya, Slovakiya vә Kipr Rüspublikasının tәmsil olunduğu siyasi
vә iqtisadi birlikdir. Aİ hәm beynәlxalq tәşkilatlara, hәm dә federativ
dövlәtә xas әlamәtlәri birlәşdirir (2016-cı ilә qәdәr Böyük Britaniya

da Aİ-nin üzvü olmuşdur).
Aİ-nin sәlәfi Avropa İqtisadi Birliyi olmuşdur. Avropa İqtisadi Birliyi, AİB (Euro-

pean Economic Community, EEC) 1957-1993-cü illәrdә mövcud olmuş 12 Qәrbi
Avropa ölkәsi - AFR, İtaliya, Böyük Britaniya, Yunanıstan, Danimarka, İrlandiya, İs-
paniya, Portuqaliya, Niderland, Belçika, Lüksemburq vә Fransanın iqtisadiyyatlarını
inteqrasıya edәn vә iqtisadi ittifaq da birlәşәn ümumi bazar olmuşdur. AİB-nin
mәqsәdini әvvәlcә Gömrük İttifaqı vә müştәrәk bazar, daha sonra da bir çox milli
siyasәtin koordinasiyası vә müştәrәk siyasәtlәr ilә iqtisadi birliyә nail olmaq tәşkil
etmişdir. 1993-cü ildә Maastrixt sazişi qüvvәyә mindikdәn sonra AİB Avropa İttifaqı
adlandırılmışdır.

Aİ üzv ölkәlәrin siyasәtlәrinin koordinasiyası uçün tәdbirlәr hәyata keçirir. Burada
hәmcinin mudafiә vә vahid xarici siyasәt sahәlәrini koordinasiya uçün müvafiq ten-
densiyalar da mövcuddur. Bәzi mәsәlәlәr ittifaqın ümumi institutları, bәzilәri isә üzv
dövlәtlәrin nümayәndәlәrinin razılaşması ilә qәbul olunur. İttifaq tәdricәn iqtisadi
tәşkilatdan fövqәlmilli tәşkilata tәkamül edir. Hazırda Aİ dünyada ikinci böyük ÜDM-
ә malikdir vә bu göstәrici 2017-ci il üzrә 17,1 trilyon ABŞ dolları tәşkil edir. Tәşkilatın
mәnzil-qәrargahı Belçikanın paytaxtı Brüssel şәhәrindә yerlәşir.

2016-cı ildә Böyük Britaniyada Aİ-dәn çıxma üzrә referendum keçirilmişdir. Bu
referendumda seçicilәrin 52%-i çıxmağa, 48%-i isә Aİ-dә qalmağa sәs vermişlәr.
Böyük Britaniyanın Aİ-dәn çıxması “Breksit” terminini dövriyyә gәtirmişdir. “Breksit”
(ingilscә - Brexit - ölkәnin qısaldılmış adı - Britain vә Exit - çıxış sözlәrinin
uzlaşmasında) konservativ müxalifәtin vә bir sıra ayrı-ayrı milliyәtçi vә avroskeptik
yanaşmalı şәxslәrin Böyük Britaniyanın Aİ-dәn çıxmaq üzrә qarşıya qoyduqları siyası
mәqsәddir. Ölkәnin Avropa İttifaqından tam çıxışı prosesinin 5-8 il çәkәcәyi proqnoz
edilir. Bir sıra ekspert qiymәtlәndirmәlәrindә Böyük Britaniyanın Aİ-dәn çıxmasının
iqtisadi nәticәlәrinin çox böyük olacağı qeyd edilir. Prosesin nәticәlәrinin Avropanın
vә hәtta dünyanın belә siyasi, iqtisadi, ictimai xәritәsini dәyişdirәcәk tәsirdә olacağı,
hәmçinin, Aİ-dә müvafiq “domino” effekti yaradacağı ehtimalı da böyük sayılır.

Avropa ölkәlәri mühüm iqtisadi vә siyasi xarakter daşayan müxtәlif beynәlxalq

tәşkilatların üzvlәridirlәr. Bu ölkәlәr hәm dә daxili kontinental birliklәr dә
formalaşdırmışlar. Avro ölkәlәrinin, xüsusәn dә әksәr Aİ dövlәtlәrinin әrazilәrindә kon-
tenental inteqrasiyanın genişlәşdirlmәsi vә azad hәrәkәtin tәmini üçün Şengen zonası
adlanan әrazidә gömrük-sәrhәd nәzarәti sistemi aradan qaldırılmışdır. 

Şengen zonası (Schengen area) bir sıra Avropa dövlәtlәrinin әrazilәrindә gömrük-
sәrhәd nәzarәtinin sadәlәşdirildiyi vә insanların azad hәrәkәt etdiyi zonadır. Hazırda
bu zona 26 Avropa dövlәtini - Avstriya, AFR, İtaliya, Fransa, Belçika, Yunanıstan, Dan-
imarka, İspaniya, İslandiya, İsveç, Polşa, Portuqaliya, Norveç, Finlandiya, Niderland,
Çexiya, Lixtinşteyn, Lüksemburq, Latviya, Litva, Estoniya, Macarıstan, Malta,
Sloveniya, Slovakiya vә İsveçrәnin әhatә edir. Aİ üzv ölkәlәrindәn Böyük Britaniya,
İrlandiya, Ruminiya, Bolqarıstan, Xorvatiya vә Kipr Respublikası Şengen zonasına
daxil deyildilәr. İslandiya, Lixtinşteyn, Norveç vә İsveçrә kimi Aİ-nin üzvü olmayan
ölkәlәr isә bu zonaya daxildirlәr. Şengen zonası 14 iyun 1985-ci ildә 5 Avropa ölkәsi
- Belçika, Niderland, Lüksemburq, Fransa AFR arasında Lüksemburqun Şengen
şәhәrindә gömrük-sәrhәd nәzarәtinin lәğv olunması haqqında imzalanmış “Şengen
razılaşması”na әsaslanır. Bu razılaşma 26 mart 1995-ci il tarixindәn qüvvәyә
minmişdir. Bununla da Şengen zonası ölkәlәri arasında sәrhәd yoxlama mәntәqәlәri
lәğv olunmuş vә Şengen vizası almış turist vә qonaqların zona daxilindә sәrbәst
hәrәkәti tәmin edilmişdir.

Avropa cәrçivәsindә, hәmçinin, Aİ-nin valyutası avronun (euro) tәtbiq edilidiyi mü-
vafiq avrozona da fәaliyyәt göstәrir. Avrozona (Eurozone) Aİ-nin rәsmi valyutası avro-
nun tәtbiqi ilә bağlı, milli valyutası avro olan 19 dövlәti - Avstriya, AFR, İtaliya
(Kampione-d-İtaliya istisna olmaqla), Fransa (Yeni Kaledoniya, Fransız Polineziyası,
Uollis vә Futuna istisna olmaqla), Belçika, Yunanıstan, İrlandiya, İspaniya, Por-
tuqaliya, Finlandiya, Niderland (Aruba, Kyupasao, Sint-marten, Niderlan Karibi istisna
olmaqla), Lüksemburq, Latviya, Litva, Estoniya, Malta, Sloveniya, Slovakiya vә Kipr
Rüspublikasını (Şimali Türk Kipr Respublikası istisna olmaqla) birlәşdirәn valyuta bir-
liyidir. Bu dövlәtlәr avro vә avro sentlәri buraxmaq hüququna malikdirlәr. Avrozona
dövlәtlәrinin pul-kredit siyasәtinә Avropa Mәrkәzi Bankı cavabdehdir.

Avropa cәrçivәsindә, hәmçinin, aşağıdakı birlәşmәlәr mövcuddur:
Şimal Şurası (Nordic Council) 1952-ci ildә tәsis edilmiş, 1971-ci

ildә isә Şimal Nazirlәr Şurası yaradılmışdır. Üzvlәri, әsasәn, Skandi-
naviya ölkәlәri olan İsveç, Norveç, Finlandiya, İslandiya,
Danimarkadır. Buraya, hәmçinin, muxtar әrazilәr: Qrenlandiya (Dan-
imarka). Şimal Şurası Şimali Avropa ölkәlәrinin parlamentlәri vә hökumәtlәri arasında
әmәkdaşlığın koordinasiyasını hәyata keçirir.

Azad Ticarәt üzrә Avropa Assosiasiyası, EFTA (European Free
Trade Association, EFTA) Avropa iqtisadi birliyinә әks olaraq 1960-
cı ildә Böyük Britaniyanın tәşәbbüsü ilә yaradılmış, bir sıra Avropa
ölkәlәrinin daxil olduğu regional icarәt-iqtisadi qruplaşmadır. Hazırda

yalnız İslandiya, Lixtenşteyn, Norveç vә İsveçrә EFTA-nın üzvüdür. Mәznil-qәrargahı
İsveçrәnin Cenevrә şәhәrindә yerlәşir.

Mәrkәzi Avropa Azad Ticarәt Assosiasiyası, CEFTA (Central Europe Free Trade
Association, CEFTA) Aİ üzvü olmayan ölkәlәr arasında 21 dekabr 1992-
ci ildә imzalanmış Vışeqradsk (Macarıstanın şәhәri) razılaşmasının
varisi olan beynәlxalq tәşkilatdır. Hal-hazırda bu tәşkilatın üzvlәri Al-
baniya, Bosniya vә Herseqovina, Makedoniya, Moldova, Monteneqro,

Serbiya vә Kosovo Respublikasıdır.
Benilüks (Benelux - Belçika, Niderland vә Lüksemburqun adlarından yaranan akro-

nium) Belçika, Niderlandland vә Lüksemburqun tәmsil olunduğu siyasi,
iqtisadi vә gömrük ittifaqıdır. 3 fevral 1958-ci ildә tәsis olunmuşdur. İt-
tifaq hәr üç dövlәtin nümayәndәlәrinin daxil olduğu parlamentә vә
mәhkәmәyә malikdir. Mәnzil-qәrәrgahı Belçikanın paytaxtı Brüssel

şәhәrindә yerlәşir.
Arktika Şurası (Arctic Council) şimal qütb zonasının unikal tәbiәtinin müdafiәsi

mәqsәdi ilә Finlandiyanın tәşәbbüsü ilә 1989-cu ildә yaradılmış
beynәlxalq tәşkilatdır. Arktika Şurasına sәkkiz qütb ölkәsi - Dani-
marka, Finlandiya, İslandiya, Kanada, Norveç, Rusiya, İsveç vә
ABŞ daxildir. Müşahidәçi ölkәlәr - Böyük Britaniya, Fransa, AFR,
Niderland, Polşa vә İspaniyadır. Mәnzil-qәrәrgahı Norveçin Trom-

sye şәhәrindә yerlәşir.
Baltika Assambleyası (Baltic Assembly) 1991-ci ildә әsası qoyulmuş, Estoniyanın,

Latviyanın vә Litvanın parlamentlәri arasında әmәkdaşlıq üzrә
mәslәhәtçi orqandır. Şura fәaliyyәtlәri әlaqәlәndirir, üç ölkәnin
parlamentlәrinә mәslәhәtlәtlәrini verir, qәtnamәlәr, qәrarlar vә
tövsiyәlәr şәklindә razılaşdırılmış mövqelәri bәyan edir. Mәnzil-
qәrәrgahı Latviyanın paytaxtı Riqa şәhәrindә yerlәşir.

Baltik Dәnizi Dövlәtlәrinin Şurası (Council of the Baltic Sea States, CBSS) Baltika
regionunda әmәkdaşlığı koordinasiya etmәk üçün 1992-ci ildә
Kopenhagendә Baltik dәnizi ölkәlәrinin xarici işlәr nazirlәrinin
konfransında tәsis edilmişdir. Şuraya 11 ölkә - AFR, Danimarka, Latviya,
Litva, Norveç, Polşa, Rusiya, Finlandiya, İsveç, Estoniya, İslandiya vә

hәmçinin, Avropa Cәmiyyәtlәri Komissiyası daxil olmuşlar. Mәnzil-qәrәrgahı İsveçin
paytaxtı Stokholm şәhәrindә yerlәşir.

Barents-Avroarktik Bölgәsi Şurası (Barents Euro-Arctic Council, BEAC) 1993-cü
ildә tәsis edilmiş regional әmәkdaşlıq forumudur. Şuraya Danimarka,
İslandiya, Norveç, Rusiya, Finlandiya, İsveç vә hәmçinin, Avropa
Cәmiyyәtlәri Komissiyası daimi üzvlәr kimi daxil olmuşlar. Doqquz
ölkә - Böyük Britaniya, AFR, İtaliya, Kanada, Niderland, Polşa, Fransa,

ABŞ, vә Yaponiya şurada müşahidәçi statusuna malikdirlәr.

Bununla belә, regionda yalnız Avropa vә Asiya sәrhәdlәrini vә eyniliklә dә Avrasiya
ölkәlәri birliyi çәrçivәsindә inteqrasiyanı iqtisadi vә digәr sahәlәrdә tәmin edәn
çoxsaylı beynәlxalq vә regional tәsisatlar da mövcuddur. Bu sırada MDB, NATO,
ATƏT, QİƏT, AİƏT, GUAM, ŞƏT, Şimal Şurası, CEFTA, Benilüks, Demokratiya vә
İqtisadi İnkişaf Uğrunda Tәşkilat, Avrasiya İqtisadi İttifaqı, Kollektiv Tәhlükәsizlik
Müqavilәsi Tәşkilatı, Arktika Şurası, Baltik Şurası Baltika Dәnizi Dövlәtlәrinin Şurası,
Barens-Avroarktik bölgәsi şurası, Rusiya vә Belarusun ittifaq dövlәti vә s. fәrqlәnirlәr.

Qara dәniz İqtisadi Əmәkdaşlıq Tәşkilatı, QİƏT (Organization of Black Sea Eco-
nomic Cooperation, BSEC) Qara dәniz әtrafı vә Cәnubi Balkan regio-
nunun 12 dövlәtini - Türkiyә, Azәrbaycan, Albaniya, Bolqarıstan,
Yunanıstan, Gürcüstan, Moldova, Rusiya, Serbiya, Rumıniya, Ukrayna
vә Ermәnistanı birlәşdirәn hökumәtlәrarası tәşkilatdır. 1999-cu ildә
1992-ci ildәn fәaliyyәt göstәrәn “Qara dәniz İqtisadi Əmәkdaşlığı” tәşkilatı bazası
әsasında yaradılmışdır. Mәqsәdi iştirakçı ölkәlәrin daha sıx iqtisadi әmәkdaşlığı,
malların, kapitalın, xidmәtlәrin vә işçi qüvvәsinin azad hәrәkәti vә bu ölkәlәrin
iqtisadiyyatlarının dünya iqtisadiyyatı sisteminә inteqrasiyasıdır. 1990-cı ildә Türkiyә
prezidenti Turqut Ozal SSRİ, Türkiyә, Rumıniya vә Bolqarıstanın iştirakı ilә “Qara
dәniz çiçәklәnmә vә әmәkdaşlıq zonası”nın yaradılması tәşәbbüsü ilә çıxış etmişdir.
Birinci sәnәd imzalanarkәn SSRİ yox olduğundan regionun geosiyasi xәritәsi
kökündәn dәyişmişdir. Tәşkilatın nәzdindә Qara dәniz Ticarәt vә İnkişaf Bankı tәsis
olunmuşdur. Şәrti olaraq QİƏT-in strukturu dörd tәrkib hissәdәn ibarәtdir:
hökumәtlәrarası (xarici işlәr nazirlәr şurasının sammit vә sessiyaları); sahibkarlıq
(QİƏT-nin İşgüzar Şurası - sahibkarlıq tәşәbbüslәrinin koordinasiya orqanı); maliyyә
(Qara Dәniz Ticarәt vә İnkişaf Bankı); akademik (Qara dәniz hövzәsi dövlәtlәrinin
vahid regional akademik şәbәkәsi formalaşır ki, onun da analoji Avropa şәbәkәlәrinә
inteqrasiyası nәzәrdә tutulur). Tәşkilatın mәnzil-qәrargahı Türkiyәnin İstanbul
şәhәrindә yerlәşir.

Avrasiya İqtisadi Əmәkdaşlıq Tәşkilatı, EECO (Eurasian Economic Cooperation
Organization, EECO) Avrasiya qitәsindә iqtisadi sahәdә müxtәlif maraqlı tәrәflәrin
qarşılıqlı münasibәtlәri vә әmәkdaşlığı mәsәlәlәri ilә mәşğul olan
beynәlxalq iqtisadi, qeyri-hökumәt tәşkilatıdır. 2012-ci il noyabrın
9-da Sürix şәhәrindә (Sürix Konfederasiyası) Avrasiya İqtisadi
Əmәkdaşlıq Tәşkilatının tәsis edilmәsi haqqında Konvensiya
(Sürix Konvensiyası) imzalanmışdır. Konvensiyanın ideologiyasına
EECO-ya Əmәyin Beynәlxalq Tәşkili prinsipi vә normalarına әsaslanan, EECO-nun
sosial tәrәfdaşlıq orqanlarında iştirakını, işәgötürәnlәr, işçilәrin nümayәndәlәri vә
dövlәt hakimiyyәti orqanları arasında münasibәtlәrin inkişafını tәnzimlәyәn sosial-
әmәk müqavilәlәrinin vә bununla bağlı iqtisadi münasibәtlәri hazırlanmasında iştirakı
nәzәrdә tutan Avrasiya İşәgötürәnlәr Birliyinin statusunu verәn prinsiplәr qoyulmuşdur.
Tәşkilatın mәnzil-qәrargahı İsveçrә Konfederasiyasının Sürix şәhәrindә yerlәşir.

Trans-Sakit Okean Tәrәfdaşlığı, TPP (Trans-Pacific Partnership, TPP) tarif
baryerlәrini mәhdudlaşdıran vә üzv dövlәtlәrdә müvafiq sahәlәr
(әmәk hüququ,  ekologiya, intellektual mülkiyyәt vә s.) üzrә dax-
ili qaydaları tәnzimlәyәn Asiya-Sakit okean regionun 12
ölkәsini - ABŞ, Kanada, Meksika, Peru, Çili, Yaponiya,
Malaziya, Bruney, Sinqapur, Vyetnam, Avstraliya vә Yeni

Zelladiyanı әhatә edәn ticarәt sazişidir. 2015-ci ilin 5 oktyabırında bağlanılmışdır.
Asiya-Sakit Okean regionuna dünya iqtisadiy yatının 40% vә Sakit okean ölkәlәri
ticarәtinin üçdә bir hissәsi düşür. Trans-Sakit okean Tәrәfdaşlığı çәrçivәsindә azad
ticarәt zonasının yaradılması planlaşdırılır. Mәnzil-qәrәrgahı Yeni Zelandiyanın Vel-
linqton şәhәrindә yerlәşir.

İqtisadi Əmәkdaşlıq Tәşkilatı, ECO (Economic Cooperation Organization, ECO)
Orta Asiya vә Yaxın Şәrq ölkәlәri - Pakistan, Türkiyә, İran,
Azәrbaycan, Özbәkistan, Qazaxıstan, Qırğızıstan, Tacikistan,
Türkmәnistan vә Əfqanıstanın regional iqtisadi әmәkdaşlığı üzrә
birlәşdiyi hökumәtlәrarası tәşkilatdır. 1985-ci ildә tәsis olunmuş vә
1977-ci ildә Pakistan, Türkiyә vә İran arasında İzmir müqavilәsi
әsasında yaradılmış Regional әmәkdaşlıq tәşkilatının varisidir. ECO
BMT Nizamnamәsinә uyğun xüsusi tәşkilat kimi üzv ölkәlәrin

ticarәtinin inkişafının vә investisiya imkanlarının yaxşılaşması yollarının müzakirәsi
üçün platforma keyfiyyәtindә çıxış edir. Mәqsәdi Aİ-yә bәnzәr vahid mal vә xidmәtlәr
bazarının yaradılmasından ibarәtdir. ECO-nun katibliyi Tehranda, iqtisadi bürosu
Türkiyәdә, elmi bürosu Pakistanda yerlәşir.

Demokratiya vә İqtisadi İnkişaf Uğrunda Tәşkilat, GUAM (Organization for
Democracy and Economic Development, GUAM)  1997-ci ildә dörd ölkә - Gürcüstan,

Ukrayna, Azәrbaycan, Moldova tәrәfindәn yaradılmış dövlәtlәr -
arası regional tәşkilatdır. Adı üzv ölkәlәrin adlarının ingilis
dilindәki baş hәrflәrindәn әmәlә gәlir. 1999-cu ilin aprelindәn
2006-cı ilә qәdәr Özbәkistan da bu tәşkilatın üzvü olmuşdur.

Hәmin vaxt tәşkilat QUUAM adlanırdı. GUAM dövlәtlәri әrazilәrindә mövcud olan
münaqişәlәrin hәlli mәqsәdilә bir sıra tәdbirlәr görmәkdәdirlәr. Qәrargahı Ukraynanın
paytaxtı Kiyev şәhәrindә yerlәşir.

Şanxay Əmәkdaşlıq Tәşkilatı, ŞƏT (Shanghai Cooperation Or-
ganization, SCO) üzvlәri Qazaxıstan, Qırğızıstan, Rusiya, Tacik-
istan, Özbәkistan, Çin olan beynәlxalq regional әmәkdaşlıq
tәşkilatıdır. 2001-ci ildә tәsis edilmişdir. 2015-ci ilin 10 iyulunda
Başqırdıstanın paytaxtı Ufa şәhәrindә (Rusiya Federasiyası)
keçirilәn zirvә toplantısında Hindistan vә Pakistanın da bu sıraya
qoşulması ilә ŞƏT dünyada әn böyük tәşkilatlardan birinә

çevrilmişdir. ŞƏT-in üzv dövlәtlәrinin ümumi sahәsi 34 milyon km2-ә qәdәrdir ki, bu



841

ELŞƏN HACIZADƏ
DÜNYA İQTİSADİYYATI VӘ AZӘRBAYCAN

da Avrasiya әrazisinin 3/5 hissәsini  tәşkil edir, Bu әrazidә Yer kürәsi әhalisinin tәxminәn
yarısı - 3,4 milyard nәfәr insan yaşayır. Əfqanıstan, İran, Monqolustan vә Belarus ŞƏT
yanında müşahidәçi dövlәtlәrdir. Azәrbaycan ŞƏT-dә tәrәfdaş ölkә statusu ilә çıxış
edir. Hәmin statusa Türkiyә, Şiri-Lanka, Komboca, Nepal vә Ermәnistan da malikdir.
SİT ticarәt-iqtisadi mәsәlәlәrlә mәşğul olur, kollektiv tәhlükәsizliklә bağlı funksiya
yerinә yetirir. Lakin o, hәrbi blok (NATO kimi) vә ya tәhlükәsizlik üzrә müntәzәm
müşavirә (ASEAN Regional Forumu) olmayaraq aralıq mövqe tutur. Tәşkilatın başlıca
vәzifәlәri kimi iştirakçı dövlәtlәri birlәşdirәn geniş mәkanda sabitliyin
möhkәmlәndirilmәsi, terrorizmlә, separatizmlә, ekstremizmlә, narkotrafiklә mübarizә,
iqtisadi әmәkdaşlığın, energetik tәrәfdaşlığın, elmi vә mәdәni qarşılıqlı әlaqәlәrin
inkişaf etdirilmәsi bәyan edilmişdir. ŞƏT-in ilk sәnәdi “Terrorizm, separatizm vә
ekstremizmlә mübarizә haqqında Konvensiya” (2001) olmuşdur. Tәşkilatın nәzdindә
mәnzil-qәrargahı Özbәkistanın paytaxtı Daşkәnd şәhәrindә yerlәşәn regional antiterror
struktur (RATS) yaradılmışdır. ŞƏT-in rәsmi dili rus vә çin dillәridir. Mәnzil-qәrargahı
ÇXR-in paytaxtı Pekin şәhәrindә yerlәşir.

Bütün bunlardan başaqa Avrasiya regionunda bir sıra irili-xırdalı regional iqtisadi
tәşkilatlar - Macarıstan, Polşa, Rumıniya, Slovakiya, Sloveniya vә Çexiyanın tәmsil
olunduğu, 1992-ci ildә tәsis edilmiş Azad ticarәt haqqında Mәrkәzi Avropa sazişi,
Latviya, Litva vә Estoniya tәmsil olunduğu, 1993-cü ildә tәsis edilmiş Baltika Azad
Ticarәt Zonası, Banqladeş, Hindistan, Koreya Respublikası, Laos vә Şiri-Lankanın
tәmsil olunduğu, 1993-cü ildә tәsis edilmiş Ticarәt Zonası Haqqında Banqhok sazışı
vә digәr bu kimi birlik vә ittifaqlar da mövcuddur.

Amerika regionunda:
Amerika Dövlәtlәri Tәşkilatı, OAS (Organization of American States, OAS) 1889-

cu ildәn mövcud olan Panamerikan tәşkilatı bazası әsasında
yaradılmış, әsas mәqsәdi müvafiq dövlәtlәarası iqtisadi, hüquqi,
sosial vә mәdәni münasibәtlәr tәşkil edәn dövlәtlәr arası regional
tәşkilat. 1948-ci ildә tәsis olunmuşdur. OAS reallıqda hәm dә qәrb
yarımkürәsindә tәhlükәsizliyin tәminatı vә hәrbi әmәkdaşlıq
istiqamәt lәrin dә işini davam etdirir. OAS-da 35 üzv dövlәt - Anti-
qua-Barbuda, Argentina, Baham adaları, Barbados, Beliz, Boliviya, Braziliya,
Venusuela, Haiti, Qayana, Qvatemala, Honduras, Qrenada, Dominika, Dominikan
Respublikası, Kanada, Kolumbiya, Kosta-Rika, Kuba, Meksika Birlәşmiş Ştatları,
Nikaraqua, Panama, Öraqvay, Peru, Salvador, Sent-Vinsent vә Qrenadin, Sent-Kits vә
Nevis, Sent-Lüis, ABŞ, Surinam, Trinidad vә Taboqo, Uruqvay, Çili, Ekvador vә
Yamaykanı tәmsil olunmuşdur. Mәnzil-qәrargahı ABŞ-ın paytaxtı Vaşinqtonda yerlәşir.

Regionda 1960-cı ildә Latın Amerikan Azad Ticarәt Assosiasiyası tәşkil edilmişdir.
Assosiasiya qarşısına ümumi regional bazarın formalaşması mәqsәdini qoysa da bu
işdә әsaslı nailiyyәtlәr әldә olunmamışdır. Tәşkilat 1980-ci ildә Latın Amerikan İnte-
qrasiya Assosiasiyasına çevrilmişdir.

Latın Amerikan İnteqrasiya Assosiasiyasına, ALADI/LAIA (Latin American Inte-
gration Association, ALADI/LAIA) regional iqtisadi әmәkdaşlığın
vә ticarәtin inkişafı, regional bazarın formalaşması mәqsәdli 11
ölkәni - Argentina, Boliviya, Braziliya, Venesuela, Kolumbiya,
Meksika, Paraqvay, Uruqvay, Peru, Ekvador vә Çilini әhatә edәn
dövlәtlәrarası regional birlikdir. Hüquqi әsasını 1980-ci il “Monte-

video Müqavilәsi” tәşkil edir. ALADI-nin mәnzil-qәrargahı Uruqvayın paytaxtı Mon-
tevideo şәhәrindә yerlәşir.

Latın Amerikan İqtisadi Sistemi, SELA (Sistema Economico Latinoamericano,
SELA) inkişaf planlarının koordinasiyası, inteqrasiya proseslәrinin, iqtisadi layihәlәrin
vә tәdqiqatların hәyata keçirilmәsinә kömәk, iştirakçılar arasında informasiya
mübadilәsi vә mәslәhәtlәşmәlәr aparma üzrә 26 Latın Amerikası ölkәsi - Argentina,
Barbados, Boliviya, Braziliya, Venusuella, Haiti, Qayana, Qvatemala, Honduras, Qre-
nada, Dominikan Respublikası, Kolumbiya, Kosta-Rika, Kuba, Meksika Birlәşmiş
Ştatları, Nikaraqua, Panama, Paraqvay, Peru, Salvador, Surinam, Trinidad vә Taboqo,
Uruqvay, Çili, Ekvador vә Yamaykanı әhatә edәn dövlәtlәrarası regional iqtisadi
tәşkilat. 1975-ci ildә tәsis edilmişdir. Mәnzil qәrargahı Venusuellanın paytaxtı Karakas
şәhәrindә yerlәşir.

Bu regionda Azad Ticarәt Haqqında Şimalı Amerika sazişi adlı regional tәşkilat da
öncül sәciyyә daşıyır. Azad Ticarәt Haqqında Şimali Amerika
Sazişi, NAFTA (North American Free Trade Agreement,
NAFTA) Kanda, ABŞ vә Meksika Birlәşmiş Ştatları arasında
azad ticarәt üzrә bağlanmış saşış üzrә yardılan dövlәtlәrarası re-
gional birlik dir. 1992-ci ildә tәsis edilmişdir. NAFTA daimi
mәnzil-qәrargaha malik deyil.

Regionda, hәmçinin, 1991-ci ildә yaradılmış vә vahid kömrük tariflәri ittifaqına
çevrilmiş Cәnubi Amerika ölkәlәrinin ümumi bazarı - MERCOSUR qruplaşması da

güc toplamaqdadır. Cәnubi Amerika ölkәlәrinin ümumi bazarı,
MERCOSUR (ispanca - Mercado Comu’n del Cono Sur. ingiliscә
- Southern Common Market) Argentina, Braziliya, Uruqvay, Paraq-
vay vә Venesuela arasında regional ümumi bazarı ehtiva edәn iqti-
sadi vә siyasi saziş әsasında yaradılmış regional tәşkilatdlır.

Mәnzil-qәrargahı Uruqvayın paytaxtı Montevideo şәhәrindә yerlәşir.
Karib Ölkәlәri Assosiasiyası (Association of Caribbean States, ACS) iqtisadi inte-

qrasiya, ticarәtin vә investisiyaların liberallaşması, ictimai sahәdә
vә mәdәni әlaqәlәrdә әmәkdaşlıq, әtraf mühitin qorunması kimi
mәqsәd vә vәzifәlәri ehtiva edәn 25 ölkә - Baham adaları, Barba-
dos, Beliz, Kolumbiya, Boliviya, Kosta-Rika, Kuba, Dominik, Do-
minikan Respublikası, Salvador, Qrenada, Qvatemala, Qayana,

Haiti, Honduras, Yamayka, Meksika Birlәşmiş Ştatları, Nikaraqua, Panama, Sent-Kist

vә Nevis, Sent-Lüis, Sent-Vinsent vә Qrenadin, Surinam, Trinidad vә Tobaqo, Vene-
suela vә 14 asılı әrazi vә koloniyanı birlәşdirәn hökumәtlәrarası iqtisadi tәşkilatdır.
1995-ci ildә tәsis olunmuşdur.

Amazon paktı, ACTO (ingiliscә - The Amazon Cooperation Treaty Organizatio,
ACTO - Amazon Müqavilәsi Əmәkdaşlığı Tәşkilatı, AMƏT, por-
tuqal dilindә - Organização do Tratado de Cooperação Amazô-
nica) Amazon çayı vә onun hövzәsindә tәbii sәrvәtlәrdәn sәmәrәli
istifadә vә buradakı irsin qorunması sahәsindә 8 cәnubi Amerika ölkәsi Boliviya, Bra-
ziliya, Venesuela, Qayana, Kolumbiya, Peru, Surinam vә Ekvadorun tәmsil olunduğu
beynәlxalq regional tәşkilatdır. 1998-ci ildә yenidәn tәsis edilmişdir. Mәnzil-qәrargahı
Perunun paytaxtı Lima şәhәrindәdir.

Mәrkәzi Amerika Ümumi Bazarı, MCCA (ispanca - Mercado Común Centroame-
ricano, MCCA, ingiliscә - The Central American Common Market, CACM - Mәrkәzi
Amerika Ümumi Bazarı) Qvatemala, Honduras, Kosta-Rika, Nikaraqua vә Salvadorun
tәmsil olunduğu ticarәt-iqtisadi ittifaqıdır. 1969-cu ildә Honduras vә Salvador arasında
“futbol mühasribәlәri” ilә dağılmış vә 1991-ci ildә yenidәn bәrpa olunmuşdur.

La-Plat qrupu (ispanca - Organization de la Cuenca de la Plata, ingiliscә - Organ-
ization of the River Plate Basin - River Pleyr Hövzәsi Tәşkilatı) Cәnubi Amerikada Ar-
gentina, Braziliya, Boliviya, Paraqvay vә Uruqvayın tәmsil olunduğu ticarәt-iqtisadi
ittifaqdır. 1969-cu ildә tәsis edilmişdir. Mәnzil-qәrargahı Argentinanın paytaxtı Buenos-
Ayres şәhәrindә yerlәşir.

And Subregional İnteqrasiya Sazişi, AISA (ispanca - Acuerdo de Integración Sub-
regional Andino -Acuerdo de Cartagena, AİSA, ingiliscә - Andean Subregional Inte-
gration Agreement - Cartagena Agreement - And Subregional
İnteqrasiya Sazişi - Kartaxen Sazişi) Cәnubi Amerikada Boliviya,
Kolumbiya, Ekvador, Çili vә Perunun tәmsil olunduğu And qrupu
kimi dә tanınan ticarәt-iqtisadi ittifaqdır. 1969-cu ildә tәsis
edilmişdir. Mәnzil-qәrargahı Perunun paytaxtı Lima şәhәrindәdir.

Karib Birliyi, CARICOM (Caribbean Community) Cәnubi Amerika ölkәlәri - An-
tiqua vә Barbuda, Baham adaları, Barbados, Beliz, Dominika, Qre-
nada, Qayana, Haiti, Yamayka, Montserrat, Sent-Kist vә Nevis,
Sent-Lüis, Sent-Vinsent, Trinidad vә Tobaqo vә Surinamın tәmsil
olunduğu ticarәt-iqtisadi ittifaqdır. 1973-cü ildә tәsis edilmişdir.
Mәnzil-qәrargahı Qayananın paytaxtı Corctaun şәhәrindәdir.

Şәrqi-Karib Dövlәtlәri Tәşkilatı, OECS (Organisation of Eastern Caribbean States,
OECS) Karib hövzәsi ölkәlәri - Antiqua vә Barbuda, Baham adaları, Barbados, Beliz,
Dominika, Qrenada, Montserrat, Sent-Kist vә Nevia, Sent-Lüis, Sent-Vinsent vә Qre-
nadinin tәmsil olunduğu iqtisadi vә valyuta ittifaqıdır. 1981-ci ildә
tәsis edilmişdir. İnzibati mәrkәzi Sent-Lüis adasında yerlәşir.

Amerika regioununda, hәmçinin, sәrhәdlә bağlı bir sıra ölkәlәr
müvafiq azad iqtisadi zonlar yaratmaqla da әmәkdaşlıq edirlәr.

Asiyada vә Afrika kontinentlәrindә dövlәtlәarası regional qruplaşmaların hüquqi
müqavilәşmәsi daha sonrakı dövrlәrә tәsadüf edir. Onların inteqrasiyalaşma istiqamәt -
dә nailiyyәtlәri daha nisbi sәciyyә daşıyır. Bu, hәmin ölkәlәrin әksәriyyәtinin iqtisadi
geriliyi vә onlar arasındakı münasibәtlәrin gәrginliyi ilә izah olunur. 

Cәnubi Asiya Regional Əmәkdaşlıq Assosiasiyası, SAARC
(South Asian Association for Regional Cooperation, SAARC)
Cәnubi Asiyanın 8 ölkәsi Pakistan, Banqladeş, Əfqanıstan,
Hindistan, Nepal, Butan, Maldiv vә Şri-Lankanın tәmsil
olunduğu sosial-iqtisadi sferada çoxcәhәtli әmәkdaşlığına yardım
göstәrәn beynәlxalq tәşkilatdır. 1985-ci ildә tәsis edilmiş dır.

Mәnzil-qәrargahı Nepalın paytaxtı Katmandu şәhәrindә yerlәşir.
Cәnub-Şәrqi Asiya dövlәtlәri Assosiasiyası, ASEAN (Asso-

ciation of Southeast Asian Nations, ASEAN) Cәnub-Şәrqi
Asiyada 10 ölkә - Bruney, Vyetnam, İndoneziya, Kambodca,
Laos, Malaziya, Myamma, Sinqapur, Tailand vә Filipinin
tәmsil olunduğu siyasi, iqtisadi vә mәdәni әlaqәli regional
dövlәtlәrarası tәşkilatdır. 1967-ci ildә tәsis edilmişdir. Mәnzil-

qәrargahı İndoneziyanın paytaxtı Cakarta şәhәrindә yerlәşir.
Afrika regionunda:

Afrika İttifaqı, AU (African Union, AU) Afrika qitәsindә 54
dövlәtinin әhatә olunduğu әn böyük Afrika beynәlxalq siyası re-
gional tәşkilatıdır. 1963-cü ildә tәsis edilmişdir. 2002-ci ilә kimi
Afrika Vahidliyi Tәşkilatı adlandırılmışdır. Mәnzil-qәrargahı
Efiopiyanın paytaxtı Ədis-Əbәbә şәhәrindә yerlәşir.

Mәrkәzi Afrika Ölkәlәrinin İqtisadi Birliyi, CEEAC (fransızca - Communauté éco-
nomique des États de l’Afrique centrale, CEEAC, ingiliscә - Economic Community of

Central African States, ECCAS - Mәrkәzi Afrika ölkәlәrinin İqti-
sadi Birliyi, MAÖİB) Mәrkәzi Afrikanın 6 dövlәtinin - Anqola,
Burundi, Kamerun, Konqo Respublikası, Konqo Demokrartik
Respublikası, Qabon, Çad, San-Tome vә Prinsipi, MAR vә Ekvo-
torial Qvineyanın tәmsil olunduğu regional ticarı-iqtisadi

ittifaqdır. 1994-cü ildә Mәrkәzi Afrikanın Kömrük vә İqtisadi İttifaqı - UDEAC -
(fransızca - Union Douanière et Économique de l’Afrique Centrale, UDEAC - Mәrkәzi
Afrikanın Kömrük vә İqtisadi İttifaqı, MAGİİ) bazasında tәsis edilmişdir.

Qәrbi Afrika İqtisadi vә Valyuta İttifaqı, UEMOA (fransızca - Union économique
et monétaire ouest-africaine, UEMOA, ingiliscә - The West African Economic and

Monetary Union, WAEMU) Qәrbi Afrikanın 8 dövlәti - Benin,
Burkina Faso, Kot-dİvuar, Qvineya-Bisau, Mali, Niger, Seneqal vә
Toqonun tәmsil olunduğu regional ticarәt-iqtisadi ittifaqdır. 1994-
cü ildә tәsis edilmişdir.

Qәrbi Afrika Dövlәtlәri İqtisadi Cәmiyyәti, ECOWAS (ingiliscә -
The Economic Community of West African States, ECOWAS, fransızca
- Communauté Économique des États de l’Afrique de l’Ouest,
CEDEAO) Qәrbi Afrikanın 15 dövlәti - Benin, Burkina Faso, Qambiya,
Qana, Qvineya, Qvineya-Bisau, Kot-dİvuar, Kabo-Verde, Liberiya,
Mali, Niger, Nigeriya, Seneqal, Serra Leone vә Toqonun tәmsil olunduğu hәrbi
funksiyalar da daşayın regional iqtisadi ittifaqdır. 1975-ci ildә tәsis edilmişdir. ECO-
MOG adlı kollektiv hәrbi qüvvәlәrә malikdir. Mәnzil-qәrargahı Nigeriyanın paytaxtı
Abuca şәhәrindә yerlәşir.

Şәrqi Afrika Birliyi, EAC (The East African Community, EAC) Şәrqi Afrikanın 5
dövlәti - Brundi, Keniya, Ruanda, Tanzaniya vә Uqandanın tәmsil
olunduğu hökumәtlәrarası regional tәşkilatdır. 1967-ci ildә tәsis
edilmişdir. Mәnzil-qәrargahı Tanzaniyanın Aruşa şәhәrindә yerlәşir.

Ərәb Mәğribi İttifaqı, AMU (Arab Maghreb Union, AMU) Şimali
Afrikada siyasi vә iqtisadi birliyin möhkәmlәndirilmәsi, iqtisadi ikişafın,
tәmin edilmәsi, regional әmtәәlәrin rәqabәtqabiliyyәtliyinin artırılmasına
istiqamәtlәnmiş Əlcәzair, Liviya, Mavritaniya, Mәrakeş vә Tunisin tәmsil olunduğu
panәrәb regional tәsisatdır. 1989-cu ildә yaradılmışdır. Mәnzil qәrargahı Mәrakeşin
paytaxtı Pabat şәhәrindә yerlәşir.

Fars Körfәzi Ərәb Dövlәtlәrinin Əmәkdaşlıq Şurası, CCASG (ingiliscә - Cooper-
ation Council for the Arab States of the Gulf, CCASG) Bәxreyn, Qәtәr,
Küveyt, BƏƏ, Oman vә Sәudiyyә Ərәbistanının tәmsil olunduğu qapalı
beynәlxalq regional tәşkilat. 1981-ci ildә tәsis edilmişdir. Mәnzil-
qәrgarı Sәudiyyә Ərәbistanın paytaxtı Ər-Riyad şәhәrindә yerlәşir.
Tәşkilatın rәsmi adında “fars” sözü yoxdur. Bu, әrәb dövlәtlәrinin hәmin körfәzi
“Ərәb” körfәzi adlandırmağa üstünlük vermәlәri ilә bağlıdır. 

Regionda digәr irili-xırdalı beynәlxalq vә regional әmәkdaşlıq tәsisatlandırmaları
da mövcuddur. Bu sırada әksәrәn Afrikanın vә Yaxın Şәrq dövlәtlәrinin tәmsil olun -
duğu Neft İxrac edәn Ölkәlәr Tәşkilatı - OPEK vә müvafiq tıәyinatlı әrәb birliyi Neft
İxrac Edәn Ərәb Ölkәlәri Tәşkilatı - OAPEK xüsusi әhәmiyyәtә malidirlәr.

Avsraliya vә Okeaniyaki inteqrasiya birliklәrinin dünya iqtisadiyatının inkişafındakı
rolu da yüksәk dәyәrlәndirilir. Bu inteqrasiyada, әsasәn, iqtisadi tәyinatlı olmasa da
ANZUS tәşkilatı, hәmçinin, ASEAN vә Sakit okean adalarının forumu vasitәsilә ilә
hәyata keçirilir. 

Bundan başqa, regionda bir slra digәr beynәlxalq vә regional әmәkdaş lıq tәşkilatları
da fәaliyyәt göstәrirlәr. Bunlar arasında iqtisadi inteqrasiya sahәsindә 1983-cü ildә
tәsis edilmiş Avstraliya-Yeni Zelandiya ticarәt әmәkdaşlığı tәşkilatı fәrqli әhәmiyyәt
kәsb edir.

Müәyyәn ictimai siyasi-iqtisadi proseslәr ölkәlәrin, inteqrasiya birliklәrin süqutuna
gәtirmiş vә gәtirmәkdәdir. Ölkәlәrdә ayrı-ayrı siyasi partiyaların hakimiyyәtә gәlmәsi
vә dövlәtin maraqlarının dәyişmәsi zamanı müәyyәn ittifaqların parçalanması prosesi

dә qaçılmaz olur. Buna misal olaraq son onilliklәrdә BƏƏ (Misir vә Suriyanın
parçalan ması), Malaziya vә Sinqapur Federasiyasının, Yuqoslaviya vә SSRİ-nin
dağılması misal ola bilәr.

Müasir dünyada inteqrasiyanın mühüm perspektivli regionlarından biri kimi Asiya-
Sakit okean hövzәsi çıxış edir. Avrasiya mәkanında sosialist düşәrgәsi ölkәlәrinin
transformasiyası vә SSRİ dövlәtinin süqutundan sonra yeni yaranmış MDB, QİƏT,
GUAM, ŞƏT kimi tәşkilatlar müәyyәn irәlilәyişlәr әldә etmәk niyyәtindәdirlәr. Hәlә
möhkәmlәnmәyәn bu birliklәrin strukturunda müxtәlif institutların yaranması gerçәk -
lәşsә dә, buradakı ayrı-ayrı ölkәlәrdә iqtisadi vә siyasi sabitlik hәlә dә qәti bәrqәrar
olunmamış qalır. Bir sıra ölkәlәr isә tarnsformasiya böhranından belә tam çıxa
bilmәmişlәr.

14.6. Dünya iqtisadiyyatının tәnzimlәnmәsi
mexanizmlәri vә yeni dünya qaydası

Qloballaşmanın davamlı artdığı, dövlәtlәrin iqtisadiyyatlarının inteqrasiyasının daha
da genişlәndiyi müasir dövrdә beynәlxalq iqtisadi mübahisәlәr problemi xüsusi
әhәmiyyәt kәsb etmәyә başlamışdır. Belә bir vәziyyәtdә hәr hansı iqtisadi mübahisә
qlobal iqtisadi sistemin sabitliyinin pozlmasına gәtirәrsә, onda dünya dövlәtlәri,
xüsusәn dә, inkişaf etmiş ölkәlәr bu mübahisәlәrin “iqtisadi müharibәlәr” kimi iqtisadi
siyasәt vasitәlәrindәn istifadәdәn imtinada etmә әsasında sülh yolu ilә hәllinә sәfәrbәr
olmalıdırlar. Müasir tarixi reallıqlar göstәrir ki, son bir neçә onillik әrzindә dövlәtlәr
arasında iqtisadi mübahisәlәrin sayı xeyli dәrәcә dә artmışdır.

Dünya iqtisadiyyatının tәnzimlәnmәsi mexanizmlәri beynәlxalq müstәvidә öncә
şirkәtlәr arasında vә ya onlarla dövlәtlәr vә hәmçinin, ayrı-ayrı dövlәtlәrin özlәri
arasında bir-biri ilә ikitәrәfli, çoxtәrәfli müqavilәlәr üzrә razılaşma şәrtlәrinә
әsaslanınir. Daha ümumi olan mәsәlәlәr isә müәyyәn dәrәcәdә beynәlxalq tәşkilatda
götürülәn öhdәliklәr üzrә tәnzimlәnmәyә mәruz qalır. Beynәlxalq iqtisadi tәşkilatlar
tәrәfindәn bir sıra tәmzilәyici funksiyaların sәmәrәliliklә hәyata keçirilmәsi onların
nüfuzunun yüksәlmәsi, bütövlükdә isә beynәlxalq iqtisadi münasibәtlәrin inkişafının
stimullaşdırılması ilә müşayiәt olunur. Beynәlxalq tәşkilatların iqtisadi mübahisәlәrin
dinc yolla tәnzimlәnmәsi prosesindә rolunun yüksәlmәsi hәm dә dövlәtlәr tәrәfindәn
onlara olan etimad artırır. Bununla yanaşı, o da vurğulanmalıdır ki, müasir dövrdә
yüksәk üstmillilik dәrәcәsi әldә edәn beynәlxalq iqtisadi tәşkilatlar beynәlxalq iqtisadi
mübahisәlәrin tәnzimlәnmәsini imperativ normalar vasitәsilә hәyata keçirirlәr.
Beynәlxalq mübahislәrin hәlli zamanı beynәlxalq iqtisadi tәşkilatların rolunun
güclәnmәsinә kömәk edәn mühüm amil ondan ibarәtdir ki, belә tәşkilatın iştirakı iqti-
sadi cәhәtdәn inkişaf etmiş dövlәtlәrin daha az inkişaf etmiş dövlәtlәrә tәzyiq
göstәrmәsi imkanını mәhdudlaşdırır. Mәsәlәn, DTT kimi beynәlxalq iqtisadi tәşkilatın
yalnız iştirakı daha zәif dövlәtә qarşı iqtisadi tәzyiqin qarşısını ala vә hәr hansı dövlәtin

iradәsinin boynuna qoyulmasından qoruya bilәr. Bununla belә, iqtisadi mübahisәlәrin
әdalәtli hәllinә kifayәt qәdәr müstәqillik dәrәcәsinә malik müvafiq mәhkәmә mexa -
niz minin mövcudluğu ilә nail olmaq mümkündür. Bu sәbәbdәn dә, iqtisadi
mübahisәlәrin hәllindә daimi fәaliyyәt göstәrәn yeni beynәlxalq mәhkәmә tәsisatlarının
yaradılması ehtiyac daha da artır.

Hazırda DTT-dә beynәlxalq iqtisadi mübahisәlәrә, GATT-ın neqativ vә pozitiv
tәcrübәsi nәzәrә alınmaqla, danışıqların Uruqvay raundu prosesindә mübahisәlәrin
hәlli qaydaları vә prosedurları haqqında işlәnib hazırlanmış sazişә әsasәn baxılır. BVF
vә BYİB çәrçivәsindә fәaliyyәt göstәrәn mübahisәlәrin hәlli mexanizmlәri, bәzi
fәrqlәrә baxmayaraq, xeyli dәrәcәdә oxşardır. Beynәlxalq iqtisadi mübahisәlәrin hәlli,
mövcud dünyәvi mexanizmlәrin bәzi çatışmazlıqlarına baxmayaraq, beynәlxalq iqti-
sadi tәşkilatlar çәrçivәsindә daha perspektivli hesab edilmәkdәdir.

1970-ci illәrin sonunda “yeni dünya qaydası” anlayışı geniş yayılmağa başladı.
Mәhz bu zaman beynәlxalq sistemin sabitliyini kәskin aşağı salmış valyuta-maliyyә
vә enerji böhranları, demoqrafik partlayış, üçüncü dünyada әrzaq mallarının defisiti
vә digәr proseslәrlә bağlı nüfuzlu qeyri-hökumәt tәşkilatları (Roma klubu, Bәşәriyyәtin
Öyrәnilmәsi üzrә Şura vә başqaları) riyazi modellәşdirmә metodundan istifadә edәrәk,
mövcüd dünya qaydasını hәm ayrı-ayrı fәrdlәr, hәm dә dövlәtlәr üçün әdalәtli qaydaya
transformasiya etmәyin zәruri olduğu qәnaәtinә gәldilәr. Bu transformasiyanın başlıca
mәqsәdi “dünyanın bütün vәtәndaşları üçün layiqli hәyat vә rifaha nail olunma”da
görünürdü.

Belәliklә dünya iqtisadiyyatının tәnzimlәnmәsi mexanizmlәri olaraq ikitәrәfli,
çoxtәrәfli müqavilәlәr vә beynәlxalq tәşkilatlarda üzvlülük әsasında götürülәn
öhdәliklәrә şirkәtlәrin, dövlәtlәrin vә beynәlxalq tәşkilatların müvafiq hәrәkәtlәri çıxış
edirlәr.

Yeni dünya qaydası (ingiliscә - New World Order, latınca - Novus ordo mundi -
Yeni dünya qaydası) dünya qaydası üzrә hazırkı müxtәlif hadisәlәr vә gәlәcәk proqnoz -
lara bağlı siyasәtәdә tәtbiq edilәn tәyinatlardır. Yeni dünya qaydası ümumi
qәbulolunmuş mahiyyәtә malik deyildir.

Dünyanın qaydasını dövlәtlәrarası elә quruluş kimi müәyyәn etmәk olar ki, o, dünya
siyasәti subyektlәrinin әsas ehtiyaclarını tәhlükәsiz durumda vә öz maraqlarının hәyata
keçirilmәsindә tәmin edә bilsin.

Dünya qaydasının maili, şaquli vә funksional olan әsas ölçülәri vardır. Maili ölçü
dünya siyasәtinin әsas iştirakçı subyektlәri, şaquli ölçü güclü vә zәif iştirakçı subyektlәr
arasında münasibәtlәri ifadә edir. Funksional ölçünün әsasını isә iştirakçı subyektlәrin
diplomatiyası vә strategiyası kimi amillәrdә ehtiva olunan, onların arasındakı iqtisadi
qarşılıqlı әlaqәlәr, mәnәvi dәyәrlәr, liderlәrin siyasi ambisiyaları vә iş adamlarının
transmilli birliklәri, alimlәrin vә mütәxәssislәrin assosiasiyaları vә s. tәşkil edir.
Göstәrilәn amillәrdәn hәr biri beynәlxalq münasibәtlәrdә stabillik vә qeyri-sabitlik
rolu nu oynaya bilәr.



848

ELŞƏN HACIZADƏ
DÜNYA İQTİSADİYYATI VӘ AZӘRBAYCAN

Dünya tarixinin geosiyasi mәzmunu iki tip sivilizasiya - Quru vә Dәniz sivilizasiya -
larının duelidir. Dәniz sivilizasiyası (atlantizm) tarixәn özünün daha mükәmmәl
ifadәsini ABŞ vә NATO ölkәlәri әtrafında qruplaşan müasir Qәrbin strukturunda
tapmışdır. Quru sivilizasiyası isә Rusiya-Avrasiya ilә vә “yerin özәyi” kontinental
mәkanları ilә tәdricәn eynilәşmişdir. Bu duelin zamanca sonuncu mәrhәlәsi Şәrq bloku
ilә Qәrb bloku qarşıdurması formasında, iki qüdrәtli dövlәt - ABŞ-la SSRİ arasında
keçmişdir. Bu qarşıdurmada SSRİ Avrasiya, ABŞ isә atlantist qütb rolunu oynamışdır.
SSRİ-nin suqutu bütün Quru sivilizasiyasının geosiyasi mәğlubiyyәti olmuş vә ondan
sonra qurulan dünya birqütblü vә amerikan konsentrasiyalı kimi mәzmun kәsb etmişdir.
Bu, Dәniz sivilizasiyası - atlantizmin qalib gәldiyi dünyadır. Bu isә o demәkdir ki,
yaranan planetar gerçәkliyin arxitekturası - “yeni dünya qaydası” Qәrb vә ABŞ-ın diktә
etdiyi prinsiplәr üzәrindә qurulacaqdır. Gәlәcәkdә isә bir qәdәr dә konkret - ABŞ-ın
hökmranlığına әsaslanan vә müstәqil Avrasiyanın dirçәlişinә yol verilmәyәn birqütblü
dünya nәzәrdә tutulur. Ancaq bunlar nә qәdәr tutarlı nәzәri-tәcrübi reallıqlara, artan
güc potensialına әsaslansa da, hәlә dә hәllini gözlәmәkdәdir.

Dünyanın yaxınlaşan geosiyasi mәnzәrәsinin digәr mühüm meyili dünyanın Qәrbin
rәhbәrliyi ilә universallaşması - “mondializasiya”, unifikasiyaya, dövlәtlәr, xalqlar,
mәdәniyyәtlәr arasında sәrhәdlәrin yuyulmasına sәyi tәşkil edir. Mondializm (latinca
- mundus, fransızca - monde - dünyәvi) dünya hökumәti qurulması layihәsi, müxtәlif
mәdәniyyәtlәr vә şәxsiyyәtlәrә hörmәt әsasında federativ strukturlar vә dövlәt
qanunlarından üstün tәyinatları hәdәflәyәrәk yer üzәrindә әhalinin hәmrәyliyini ifadә
edәn hәrәkatdır. “Mondialism” fransız sözü “mondialisme” sözünün ingilis variantıdır.
Bәzәn mondializm anlayışı qloballaşma ilә sәhv salınır.

Dövlәtlәr vә millәtlәr kimi әnәnәvi törәmәlәrin dağılmasına paralel olaraq yeni bir-
lik formaları - mikromillәtçilik, etnizm, neotraybalizm vә s.-nin tәşkili planlaşdırılır.
Mondializasiya prosesi әsas geosiyasi meyillәr (atlantizmin dominasiyası) qaldıqda
belә neytral vә öz-özünә, tәbii әmәlә gәlәn deyil, vahid beynәlxalq qüdrәtli dövlәt
tәrәfindәn sponsorlaşdırılan vә hamilik edilәn olacaqdır. Bu Vahid Dünya elә qurulur
ki, bir qәdәr lokal şәraitә adaptasiya olunaraq müvafiq әsas sosial-iqtisadi dәyәrlәrin
yığımı ilә ABŞ-ın böyüdülmüş proyeksiyası olsun.

Növbәti mühüm geosiyasi meyil “varlı Şimal” (atlantizm qütbü) vә “yoxsul Cәnub”
(atlantizmin periferiyası) arasında inkişaf etmәkdә olan differensiasiyadır. Bu nisbәt
çox müxtәlifdir. Bununla belә, onun mahiyyәti dünyanın atlantist tәşkili nemәtlәri vә
xәrclәri arasında balansın әks proporsiyalarına gәlib çıxır.

XXI әsrin geosiyasi meyillәrindәn biri dә mәkanın virtuallaşmasıdır. Bu meyil
plane tar mәkanın keyfiyyәt dәyişmәsidir ki, o da, öz növbәsindә,  nәqliyyat vasitәlәri
vә telekommunikasiyalar ilә paralel inkişaf etmәklә ilkin formalardan yeni hәyat
modusuna keçir. Dünyanın real coğrafi vә geosiyasi mәkanı sanki virtual sәviyyәdә,
informasiya sistemlәri vә şәbәkәlәri sәviyyәsindә tәkrar olunur.

XXI әsrin әsas trendlәri sәnaye vә texnoloji, resurslar, demoqrafik, ekoloji vә elmi
olmaqla istiqamәtlәndirilir.

Sәnaye vә texnoloji trendlәr yeni sәviyyәli texnologiyalaşdırma vә beynәlxalq әmәk
bölgüsünün yeni modelinin ehtiva edir. Proqnozlar belәdir ki, ETT-nin sürәtlәnmәsi
daha çox “innovasiyalar” rejimindә deyil, “optimallaşma” rejimindә keçәcәkdir.
Bununla belә, nәticәdә onun sürәti artacaq, vektor istiqamәri isә müstәsna olaraq
qısamüddәtli praktiki qazanc baxımından müәyyәn edilәcәkdir.

Resurslar sahәsindә әsas trendlәr onların böyük hissәsinin daha inkişaf etmiş
geoiqtisadi zona periferiyasında - “yoxsul Cәnub” vә Avrasiya ölkәlәrindә yerlәşmәsi
vә onların bölgüsü ilә bağlıdır. Dünya miqyasında “varlı Şimal”ın maraqlarında
resursların bölgüsünә nәzarәtin qurulması “yeni dünya qaydası”nın әsas mәqsәdlәrin -
dәndir. Tәbii resurslar xәritәsi atlantizmin әsas geosiyasi vә geoiqtisadi istiqamәtlәrinin
ifadәsi üçün baza oriyentiridir. Bu istiqamәtlәr, yerlәşdiyi regiondan asılı olmayaraq,
әrazilәrә, faydalı qazıntılara birbaşa nәzarәtә yönәldilmişdir.

Demoqrafik trendlәri demoqrafik artım, artıq әhali problemi, resurs, yaşayış üçün
mәkan defisitini, ekologiya vә s. problemlәr doğurur. Bu problemin yaxın gәlәcәkdә
fәlakәt xarakteri alacağı ehtimal edilir. “Varlı Şimal”ın tәrkibinә daxil olan vә Avrasiya
sektorundakı daha çox Avropaya aid bәzi ölkәlәrdә әhalinin artımı sıfır vә ya mәnfi
göstәricili olacaqdır. Sakit okean hövzәsi vә “yoxsul Cәnub” ölkәlәrindә isә әksinә,
demoqrafik partlayış baş verir vә verәcәkdir.

Ekoloji trendlәr Yer kürәsinin yaşayış mühitinin kәskin pislәşmәsi vә ekoloji
fәlakәtin artan tәhlükәsi ilә bağlıdır ki, bu da, öz növbәsindә, ekoloji amili әn böyük
geosiyasi vә iqtisadi meyillәrlә yanaşı nәzәrә almağa vadar edir.

Elmi trendlәr - yeni zaman әrzindә elmin inkişafı daha çox ayrı-ayrı fәnlәrin
differensiasiyası, ixtisaslaşmış elm sahәlәrinin müxtәlif sistemlәrә ayrılması yolu ilә
getmişdir. Hazırda bu proses kritik hәddә çatmış vә bir-birinә zidd meyillәr yaratmış,
müxtәlif elmlәr yeni fәnlәrarası komplekslәrdә birlәşmiş, elmi yanaşmalar nәinki tәbii-
elmi vә humanitar sahәlәr çәrçivәsindә ayrı-ayrılıqda kәsişmiş vә hәm dә dәqiq vә hu-
manitar elmlәri ümumi sintezdә birlәşdirmәk cәhdlәri dә yaranmışdır.

Yeni dünya qaydası Avrasiya mәkanında Rusiyanın timsalında mәxsusi geosiyasi
sәviyyә tapmaqdadır. Bu atlantist modelinin qloballaşmasına, Qәrbin rәhbәrliyi ilә
“vahid dünya” yaradılmasına Rusiya Avrasiya layihәsinin irәli sürülmәsi ilә verilәn
cavabdır. Avrasiya inteqrasiyasının minimal miqyası vә ya onun birinci mәrhәlәsi MDB
ölkәlәrinin ümumi strateji konstruksiyada, geosiyasi maraqların vahidliyi vә strateji
vә sivilizasiya taleyinin ümumiliyi düşüncәsi ilә birlәşәn strateji ittifaq olmalıdır. Lakin
Rusiyanın Ukraynanın ayrılmaz hissә olan Krımı özünә ilhaq etmәsi ilә әlaqәdar ABŞ
vә Avropa ölkәlәrinin tәtbiq etiklәri sanksiyalar fonunda bu trendin perspektivliyi
çәtinliklәrlә qarşılaşmaqdadır.

Gәlәcәk dünyanın simasını müәyyәn edәcәk әsas trendlәr yüksәk dәrәcәdә
hәyәcanlıdır. Bu, bütün strateji, siyasi, iqtisadi vә sosial sәviyyәlәrdә vә bütün planetdә
total hәyata keçmiş Qәrb dәyәrlәr sisteminin hökmranlıq etdiyi, baş rolu Qәrbin
oliqarxiyası, maliyyә vә analitik elitaları, hәmçinin, dünyanın başqa regionlarında

onların tәsirinin bәlәdçilәrinin oynadığı “dünya hakimiyyәti” tәrәfindәn idarә olunan
“yeni dünya qaydası”dır.

Atlantist futuroloqların etiraf etdiklәri kimi, “dünyanın yeni qaydası”nın qurulması
“tarixin sonu”, bәşәriyyәtin tarixi mәzmununu tәşkil edәn varlığın bütün әsas
formalarının, o cümlәdәn Qәrbin özünün tarixinin son, posttarix fazasına keçmәsinә
qәdәr rәdd edilmәsi vә aradan qaldırılması demәkdir. “Yeni dünya qaydası” bu situ-
asiyada diktatura, müstәmlәkә hökmranlığının, әsarәt, istismar, dominasiyanın yeni
forması kimi görünә bilәr. Zor vә qorxu üzәrindә qurulmuş әvvәlki beynәlxalq qayda
qlobal miqyasda dağılsa da, eyni zamanda onun norma vә qaydaları xüsusilә regional
sәviyyәlәrdә hәlә dә fәaliyyәtdәdir. Belә vәziyyәt isә bu vә ya digәr meyillәrin
qayıtmayacağı haqqında nәticә çıxarmağa imkan vermir.

Əsas anlayışlar:

1. Beynәlxalq münasibәtlәrin dövlәtlәrarası tәnzimlәnmәsi - dünya tәsәrrüfatı
әlaqәlәri sahәsindә müxtәlif ölkәlәr tәrәfindәn könüllü qәbul edilmiş öhdәliklәrin vә
ümumi qaydaların mәcmusudur.

2. Dünya tәsәrrüfat әlaqәlәrinin müasir dövlәtlәrarası tәnzimlәmә sistemi -
obyektlәr olaraq beynәlxalq mal vә xidmәtlәr ticarәti, texnologiyaların ötürülmәsi,
kapitalın vә işçi qüvvәsinin miqrasiyası, daşınmalar, hesablaşmalar, subyektlәr olaraq
beynәlxalq konfrans vә müşavirәlәr, daimi orqanlar, qarışıq komissiyalar, tәşkilatlar
vә müvafiq alәtlәr şәbәkәsini ehtiva edir.

3. Beynәlxalq tәşkilat - saziş әsasında yaradılmış dövlәtlәrarası vә ya qeyri-dövlәt
xarakterli birliklәrdir.

4. Birlәşmiş Millәtlәr Tәşkilatı, BMT - 1945-ci ildә tәsis edilmiş, әsas vәzifәsi
beynәlxalq sülhü vә tәhlükәsizliyi qorumaq vә möhkәmlәtmәk, dövlәtlәr arasında
әmәkdaşlığı inkişaf etdirmәkdәn ibarәt olan әn böyük dövlәtlәrarası beynәlxalq
tәşkilatdir.

5. BMT-nin Statistika şöbәsi - Birlәşmiş Millәtlәr Tәşkilatının Katibliyi
çәrçivәsindә qlobal statistika sistemindә mәlumatların yığımı vә tәhlili funksiyasını
hәyata keçirmәklә BMT-nin fәaliyyәti vә әlaqәlәndirilmәsini üzrә mәrkәzi mexanizm
qismindә çıxış edәn tәsisatıdır.

6. BMT-nin İqtisadi vә Sosial Mәsәlәlәr Departamenti - Birlәşmiş Millәtlәr
Tәşkilatının üzvü dövlәtlәrinin müvafiq üzvlük ödәnişlәri hesabına maliyyәlәşdirilәn
BMT Katibliyinin tәrkib hissәsi olan tәsisatdır.

7. Dünya ticarәtinin tәnzimlәnmәsi - dünya ticarәtini ayrı-ayrı dövlәtlәr vә onların
yaratdıqları müvafiq beynәlxalq tәsisatlar tәrәfindәn reallaşdırılan tәnzimlәmәdir.

8. Proteksionizm - iqtisadi himayәçilik, milli biznesin xarici bazarlarda
genişlәnmәsi şәraitinin yaradılması, xarici malın birbaşa vә vasitәli
mәhdudlaşdırılmasının müxtәlif formalarından istifadә edilmәklә milli iqtisadiyyatın
sahәlәrini xarici rәqabәtlәrdәn mühafizә mәqsәdi ilә aparılan siyasәtdir.

9. Fritreyderlik - azad ticarәt vә tәsәrrüfat hәyatına dövlәtin müdaxilә etmәmәsini
tәşviq edәn iqtisadi cәrәyandır.

10. Gömrük rüsumu - әmtәә idxalı vә ya ixracı zamanı gömrük sәrhәdindәn
keçirilәn mallara görә gömrük orqanları tәrәfindәn tutulan mәcburi ödәmәdir.

11. Tarif - şirkәtlәr, tәşkilatlar vә tәsisatlar tәrәfindәn müxtәlif istehsal vә qeyri-is-
tehsal xidmәtlәrinin ödәniş (tәdiyә) dәrәcәlәri sistemidir.

12. Gömrük tarifi - idxal vә ya ixrac edilәn әmtәәlәrin gömrük rusumları
dәrәcәlәrinin mәsmusunu ifadә edir.

13. Qeyri-tarif mәhdudiyyәtlәri - xarici ticarәtiin tәnzimlәnmәsi alәti olaraq göm-
rük-tarif siyasәti çәrçivәsindәn kәnara çıxan iqtisadi vә inzibatı tәdbirlәr mәsmusudur.

14. Kompensasiya vә Gözlәnilmәz Kreditlәşmә Fondu, CCFF - tәdiyә balansının
defisiti xarici sәblәrlә şәrtli olan Beynәlxalaq Valyuta Fondu üzv ölkәlәrinin
kreditlәşdirilmәsi üçün nәzәrdә tutulmuş yardım mexanizmidir.

15. Bufer (ehtiyat) Kreditlәşmә Fondu, BSFF - beynәlxalq müqavilәlәrә müvafiq
olaraq bufer ehtiyatların yaradılmasında iştirak edәn ölkәlәrin tәdiyә balansının
pislәşmәsi ilә әlaqәdar onlara kömәk üçün yaradılan Beynәlxalaq Valyuta Fondu mexa -
nizmidir.

16. Xarici Borcun Azaldılması vә Xidmәti üzrә Fond, DDSR - Beynәlxalaq Val -
yuta Fondunun 1980-ci illәrdә inkişaf etmәkdә olan ölkәlәrin borc böhranının
tәnzimlәnmәsi mәqsәdi ilә yaradılan maliyyә yardımı mexanizmidir.

17. Struktur İslahatlara Dәstәk Fondu, SRF - bazar iqtisadiyyatına radikal iqti-
sadi vә siyasi islahatlar yolu ilә keçәn ölkәlәrә yönәldilәn Beynәlxalaq Valyuta Fondu
mexanizmidir.

18. Üçtәrәfli komissiya - dünya problemlәrinin hәlli axtarışı vә müzakirәsi
mәqsәdli Şimali Amerika, Qәrbi Avropa vә Asiyanın (Yaponiya vә Koreya
Respublikasının timsalında) nümayәndәlәrindәn ibarәt 1973-cü ildә tәsis olunmuş
beynәlxalq tәşkilatdır.

19. Dәyirmi masa, KO - qlobal problemlәrin hәllindә biznesin rolunun
yüksәldilmәsi, beynәlxalq işgüzar әmәkdaşlığın inkişafına vә ölkәlәrarası iqtisadi
әlaqәlәrin liberallaşmasına kömәk, biznesin dünyada iqtisadi vә sosial sabitliyә olan
mәsuliyyәtinin yüksәldilmәsi kimi mәqsәdlәri ehtiva edәn, 1986-cı ildә tәsis olunmuş,
ABŞ-ın, Qәrbi Avropanın vә Yaponiyanın qabaqcıl sahibkarlarını birlәşdirәn qeyri-
hökumәt tәşkilatıdır.

20. Beynәlxalq Maliyyә İnstitutu, IIF - dünyanın 50 ölkәsindәn 270 bank, broker
şirkәti, investisiya fondları vә digәr maliyyә müәssisәsinin sahibkarlarını birlәşdirәn,
1983-cü ildә tәsis edilmiş banklararası elmi-tәdqiqat, mәslәhәt vә informasiya
mәrkәzidir.

21. BMT-nin Sәnaye İnkişafı Tәşkilatı, UNIDO - BMT-nin inkişaf etmәkdә olan
ölkәlәrdә sәnayelәşmәnin sürәtlәnmәsinә, sәnayenin inkişafına vә müvafiq sahәdә yeni
beynәlxalq iqtisadi qaydaların yaradılması kömәk edәn ixtisaslaşmış tәşkilatıdır.

22. İslam Əmәkdaşlıq Tәşkilatı, İƏT - İslam dünyası ölkәlәrinin beynәlxalq
tәşkilatıdır.

23. Beynәlxalq Enerji Agentliyi, BEA - İqtisadi Əmәkdaşlıq vә İnkişaf Tәşkilatı
(İƏİT) çәrçivәsindә muxtar beynәlxalq orqandır.

24. Asiya-Sakit okean İqtisadi Əmәkdaşlığı, APEC - regional ticarәt, investisiya
axınlarının asanlaşdırılması vә liberallaşdırılması sahәsindә Asiya-Sakit okean regio-
nun 21 dövlәtinin - Avstraliya, Buruney, Kanada, İndoneziya, Yaponiya, Koreya
Respublikası, Malaziya, Yeni Zellandiya, Filippin, Sinqapur, Tailand, ABŞ, ÇXR,
Honkonq, Tayvan, Meksika, Papua - Yeni Qvineya, Çili, Peru, Rusiya vә Vyetnamın
tәmsil olunduğu hökumәtlәrarası forumudur.

25. Avropa Şurası - Avropanın bütün ölkәlәrinin (47 ölkә) tәmsil olunduğu yeganә
panavropa tәşkilatıdır.

26. Avropa İttifaqı, Aİ - 27 Avropa dövlәtinin - Avstriya, AFR, İtaliya, Fransa,
Belçika, Yunanıstan, Danimarka, İrlandiya, İspaniya, İsveç, Polşa, Portuqaliya, Ru-
miniya, Finlandiya, Niderland, Çexiya, Xorvatiya, Lüksemburq, Latviya, Litva, Es-
toniya, Macarıstan, Bolqarıstan, Malta, Sloveniya, Slovakiya vә Kipr Rüspublikasının
fövqәlmilli birlәşdiyi ittifaqdır.

27. Avropa İqtisadi Birliyi, AİB - 1957-1993-cü illәrdә mövcud olmuş 12 Qәrbi
Avropa ölkәsi - AFR, İtaliya, Böyük Britaniya, Yunanıstan, Danimarka, İrlandiya, İs-
paniya, Portuqaliya, Niderland, Belçika, Lüksemburq vә Fransanın iqtisadiyyatlarını
inteqrasıya edәn vә iqtisadi ittifaqda birlәşәn ümumi bazardır.

28. “Breksit” - konservativ müxalifәtin vә bir sıra ayrı-ayrı milliyәtçi vә avroskep-
tik yanaşmalı şәxslәrin Böyük Britaniyanın Aİ-dәn çıxması üzrә qarşıya qoyduqları
siyası mәqsәddir.

29. Şengen zonası - 26 Avropa dövlәti - Avstriya, AFR, İtaliya, Fransa, Belçika,
Yunanıstan, Danimarka, İspaniya, İslandiya, İsveç, Polşa, Portuqaliya, Norveç, Fin-
landiya, Niderland, Çexiya, Lixtenşteyn, Lüksemburq, Latviya, Litva, Estoniya,
Macarıstan, Malta, Sloveniya, Slovakiya vә İsveçrәnin әrazilәrindә gömrük-sәrhәd
nәzarәtinin sadәlәşdirildiyi vә insanların azad hәrәkәt etdiyi zonadır.

30. Avrozona - Aİ-nin rәsmi valyutası avronun tәtbiqi ilә bağlı, milli valyutası avro
olan 19 dövlәti - Avstriya, AFR, İtaliya (Kampione-d-İtaliya istisna olmaqla), Fransa
(Yeni Kaledoniya, Fransız Polineziyası, Uollis vә Futuna istisna olmaqla), Belçika,
Yunanıstan, İrlandiya, İspaniya, Portuqaliya, Finlandiya, Niderland (Aruba, Kyupasao,
Sint-marten, Niderlan Karibi istisna olmaqla), Lüksemburq, Latviya, Litva, Estoniya,
Malta, Sloveniya, Slovakiya vә Kipr Rüspublikasını (Şimali Türk Kipr Respublikası
istisna olmaqla) birlәşdirәn valyuta birliyidir.

31. Şimal Şurası - 1952-ci ildә tәsis edilmiş, üzvlәri, әsasәn, Skandinaviya ölkәlәri
- İsveç, Norveç, Finlandiya, İslandiya, Danimarka, müxtar әrazilәr - Qrenlandiya (Dan-
imarka) olan, Şimali Avropa ölkәlәrinin parlamentlәri vә hökumәtlәri arasında
әmәkdaşlığın koordinasiyasını hәyata keçirәn tәşkilatdır.

32. Azad Ticarәt üzrә Avropa Assosiasiyası, EFTA - Avropa iqtisadi birliyinә әks
olaraq 1960-ci ildә Böyük Britaniyanın tәşәbbüsü ilә yaradılmış, bir sıra Avropa
ölkәlәrinin daxil olduğu regional ticarәt-iqtisadi qruplaşmadır.

33. Mәrkәzi Avropa Azad Ticarәt Assosiasiyası, CEFTA - Avropa İttifaqı üzvlәri
olmayan ölkәlәr Albaniya, Bosniya vә Herseqovina, Makedoniya, Moldova, Mon-
teneqro, Serbiya arasında 21 dekabr 1992-ci ildә imzalanmış Vışeqradsk (Macarıstanın
şәhәri) razılaşmasının varisi olan beynәlxalq tәşkilatdır.

34. Benilüks - 1958-ci ilin 3 fevralında yaradılmış, Belçikanın, Niderlandın vә Lük-
semburqun siyasi, iqtisadi vә gömrük ittifaqıdır.

35. Arktika Şurası - Şimal qütb zonasının unikal tәbiәtinin müdafiәsi mәqsәdi ilә
Finlandiyanın tәşәbbüsü ilә 1989-cu ildә yaradılmış vә Danimarka, Finlandiya, İs-
landiya, Kanada, Norveç, Rusiya, İsveç vә ABŞ-ın üzv olduğu (müşahidәçi ölkәlәr -
Böyük Britaniya, Fransa, AFR, Niderland, Polşa, İspaniya) beynәlxalq tәşkilatdır.

36. Baltika Assambleyası - 1991-ci ildә әsasını qoyulmuş, Estoniyanın, Latviyanın
vә Litvanın parlamentlәri arasında әmәkdaşlıq üzrә mәslәhәtçi orqandır.

37. Baltik Dәnizi Dövlәtlәrinin Şurası - 1992-ci ildә Kopenhagendә Baltika dәnizi
ölkәlәrinin xarici işlәr nazirlәrinin konfransında tәsis edilmiş, AFR, Danimarka,
Latviya, Litva, Norveç, Polşa, Rusiya, Finlandiya, İsveç, Estoniya vә hәmçinin, Avropa
Cәmiyyәtlәri Komissiyasının daxil olduğu şuradır.

38. Barens-Avroarktik bölgәsi Şurası - 1993-cü ildә tәsis edilmiş, Danimarka, İs-
landiya, Norveç, Rusiya, Finlandiya, İsveç vә hәmçinin, Avropa Cәmiyyәtlәri
Komissiyasının (Böyük Britaniya, AFR, İtaliya, Kanada, Niderland, Polşa, Fransa,
ABŞ, vә Yaponiya müşahidәçi statusunda) daxil olduğu regional әmәkdaşlıq forumudur.

39. Qara dәniz İqtisadi Əmәkdaşlıq Tәşkilatı, QİƏT - Qara dәniz әtrafı vә
Cәnubi Balkan regionunun 12 dövlәtini - Türkiyә, Azәrbaycan, Albaniya, Bolqarıstan,
Yunanıstan, Gürcüstan, Moldova, Rusiya, Serbiya, Rumıniya, Ukrayna vә Ermәnistanı
birlәşdirәn hökumәtlәrarası tәşkilatdır.

40. Avrasiya İqtisadi Əmәkdaşlıq Tәşkilatı, EECO - Avrasiya qitәsindә iqtisadi
sahәdә müxtәlif maraqlı tәrәflәrin qarşılıqlı münasibәtlәri vә әmәkdaşlığı mәsәlәlәri
ilә mәşğul olan beynәlxalq iqtisadi, qeyri-hökumәt tәşkilatıdır. 

41. Trans-Sakit okean Tәrәfdaşlığı, TPP - tarif baryerlәrini mәhdudlaşdıran vә
üzv dövlәtlәrdә müvafiq sahәlәr (әmәk hüququ, ekologiya, intellektual mülkiyyәt vә s.)
üzrә daxili qaydaları tәnzimlәyәn Asiya-Sakit okean regionun 12 ölkәsini - ABŞ,
Kanada, Meksika, Peru, Çili, Yaponiya, Malaziya, Bruney, Sinqapur, Vyetnam, Avs-
traliya vә Yeni Zelandiyanı әhatә edәn, . 2015-ci ilin 5 oktyabırında bağlanılmış ticarәt
sazişidirdır.

42. İqtisadi Əmәkdaşlıq Tәşkilatı, ECO - Orta Asiya vә Yaxın Şәrq ölkәlәri -
Pakis tan, Türkiyә, İran, Azәrbaycan, Özbәkistan, Qazaxıstan, Qırğızıstan, Tacikistan,
Türkmәnistan vә Əfqanıstanın regional iqtisadi әmәkdaşlığı üzrә hökumәtlәrarası
tәşkilatdır.

43. Demokratiya vә İqtisadi İnkişaf Uğrunda Tәşkilat, GUAM - 1997-ci ildә
dörd ölkә - Gürcüstan, Ukrayna, Azәrbaycan, Moldova tәrәfindәn yaradılmış
dövlәtlәrarası regional tәşkilatdır.

44. Şanxay Əmәkdaşlıq Tәşkilatı, ŞƏT - üzvlәri Qazaxıstan, Qırğızıstan, Rusiya,
Tacikistan, Özbәkistan, ÇXR olan beynәlxalq regional әmәkdaşlıq tәşkilatıdır.

45. Amerika Dövlәtlәri Tәşkilatı, OAS - 1889-cu ildәn mövcud olan Panamerikan
tәşkilatı bazası әsasında 1948-ci ildә yaradılmış, әsas mәqsәdi müvafiq dövlәtlәarası
iqtisadi, hüquqi, sosial vә mәdәni münasibәtlәr tәşkil edәn dövlәtlәrarası regional
tәşkilatdır.

46. Latın Amerikan İnteqrasiya Assosiasiyası, ALADI/LAIA - regional iqtisadi
әmәkdaşlığın vә ticarәtin inkişafı, regional bazarın formalaşması mәqsәdli 11 ölkәni -
Argentina, Boliviya, Braziliya, Venesuela, Kolumbiya, Meksika, Paraqvay, Uruqvay,
Peru, Ekvador vә Çilini әhatә edәn dövlәtlәrarası regional birlikdir.

47. Latın Amerikan İqtisadi Sistemi, SELA - inkişaf planlarının koordinasiyası,
inteqrasiya proseslәrinin, iqtisadi layihәlәrin vә tәdqiqatların hәyata keçirilmәsinә
kömәk, iştirakçılar arasında informasiya mübadilәsi vә mәslәhәtlәşmәlәr aparma üzrә
26 Latın Amerikası ölkәsi - Argentina, Barbados, Boliviya, Braziliya, Venesuela, Haiti,
Qayana, Qvatemala, Honduras, Qrenada, Dominikan Respublikası, Kolumbiya, Kosta-
Rika, Kuba, Meksika Birlәşmiş Ştatları, Nikaraqua, Panama, Paraqvay, Peru, Salvador,
Surinam, Trinidad vә Taboqo, Uruqvay, Çili, Ekvador vә Yamaykanı әhatә edәn
dövlәtlәrarası regional iqtisadi tәşkilatdır.

48. Azad Ticarәt Haqqında Şimalı Amerika Sazişi, NAFTA - Kanada, ABŞ vә
Meksika Birlәşmiş Ştatları arasında azad ticarәt üzrә bağlanmış saşış üzrә 1992-ci ildә
yardılan dövlәtlәrarası regional birlikdir.

49. Cәnubi Amerika ölkәlәrinin ümumi bazarı, MERCOSUR - Argentina,
Braziliya, Uruqvay, Paraqvay vә Venesuela arasında regional ümumi bazarı ehtiva edәn
iqtisadi vә siyasi saziş üzrә 1991-ci ildәn yaradılmış regional tәşkilat.

50. Karib Ölkәlәri Assosiyasiyası - iqtisadi inteqrasiya, ticarәtin vә investisiyaların
liberallaşması, ictimai sahәdә vә mәdәni әlaqәlәrsdә әmәkdaşlıq, әtraf mühitin
qorunması kimi mәqsәd vә vәzifәlәri ehtiva edәn 25 ölkә - Baham adaları, Barbados,
Beliz, Kolumbiya, Boliviya, Kosta-Rika, Kuba, Dominik, Dominikan Respublikası,
Salvador, Qrenada, Qvatemala, Qayana, Haiti, Honduras, Yamayka, Meksika Birlәşmiş
Ştatları, Nikaraqua, Panama, Sent-Kist vә Nevis, Sent-Lüis, Sent-Vinsent vә Qrenadin,
Surinam, Trinidad vә Tobaqo, Venesuela vә 14 asılı әrazi vә koloniyanı birlәşdirәn
hökumәtlәrarası iqtisadi tәşkilatdır.

51. Amazon paktı, ACTO - Amazon çayı vә onun hövzәsindә tәbii sәrvәtlәrdәn
sәmәrәli istifadә vә buradakı irsin qorunması sahәsindә 8 cәnubi Amerika ölkәsi Bo-
liviya, Braziliya, Venesuela, Qayana, Kolumbiya, Peru, Suriam vә Ekvadorun tәmsil
olunduğu 1998-ci ildә yenidәn tәsis edilmiş beynәlxalq regional tәşkilatdır.

52. Mәrkәzi Amerika Ümumi Bazarı, MCCA - Qvatemala, Qonduras, Kosta-
Rika, Nikaraqua vә Salvadorun tәmsil olunduğu 1960-cı ildә tәsis edilmiş mәrkәzi
amerika ticarәt-iqtisadi ittifaqıdır.

53. La-Plat qrupu - La-Plat çayı hövzәsi ölkәlәri - Argentina, Braziliya, Boliviya,
Paraqvay vә Uruqvayın tәmsil olunduğu 1969-cu ildә tәsis edilmiş subregional iqtisadi
qrupdur.

54. And Subregional İnteqrasiya Sazişi, AISA - And qrupu kimi dә tanınan Bo-
liviya, Kolumbiya, Çili, Ekvador vә Perunun tәmsil olunduğu, 1969-cu ildә tәsis
edilmiş ticarәt-iqtisadi ittifaqdır.

55. Karib Birliyi, CARICOM - Antiqua vә Barbuda, Baham adaları, Barbados,
Beliz, Dominika, Qrenada, Qayana, Haiti, Yamayka, Montserrat. Sent-Kist vә Nevis,
Sent-Lüis, Sent-Vinsent, Trinidad vә Tobaqo vә Surinamın tәmsil olunduğu, 1973-cü
ildә tәsis olunmuş ticarәt-iqtisadi ittifaqdır.

56. Şәrqi Karib Dövlәtlәri Tәşkilatı, OECS - Karib hövzәsi ölkәlәri - Antiqua vә
Barbuda, Baham adaları, Barbados, Beliz, Dominika, Qrenada, Montserrat, Sent-Kist
vә Nevia, Sent-Lyusiya, Sent-Vinsent vә Qrenadinin tәmsil olunduğu iqtisadi vә va-
lyuta ittifaqıdır.

57. Cәnubi Asiya Regional Əmәkdaşlıq Assosiasiyası, SAARC - Cәnubi Asiyanın
8 ölkәsi - Pakistan, Banqladeş, Əfqanıstan, Hindistan, Nepal, Butan, Maldiv vә Şri-
Lankanın tәmsil olunduğu, sosial-iqtisadi sferada çoxcәhәtli әmәkdaşlığına yardım
göstәrәn beynәlxalq tәşkilatdır.

58. Cәnub-Şәrqi Asiya dövlәtlәri Assosiasiyası, ASEAN - Cәnub-Şәrqi Asiyada
10 ölkә - Bruney, Vyetnam, İndoneziya, Kambodca, Laos, Malaziya, Myamma, Sin-
qapur, Tailand vә Filipinin tәmsil olunduğu, siyasi, iqtisadi vә mәdәni birlikli 1967-ci
ildә tәsis edilmiş regional dövlәtlәrarası tәşkilatdır.

59. Afrika İttifaqı, AU - Afrika 54 dövlәtinin әhatә olunduğu 2002-ci ildә Afrika
Vahidliyi Tәşkilatının varisi kimi tәsis olunmuş әn böyük Afrika beynәlxalq siyası re-
gional tәşkilatıdır.

60. Mәrkәzi Afrika Ölkәlәrinin İqtisadi Birliyi, CEEAC - Mәrkәzi Afrikanın 6
dövlәtinin - Anqola, Burundi, Kamerun, Konqo Respublikası, Konqo Demokrartik
Respublikası, Qabon, Çad, San-Tome vә Prinsipi, MAR vә Ekvotorial Qvineyanın
tәmsil olunduğu regional ticarı-iqtisadi ittifaqdır.

61. Qәrbi Afrika İqtisadi vә Valyuta İttifaqı, UEMOA - Qәrbi Afrikanın 8 dövlәti
- Benin, Burkina Faso, Kot-dİvuar, Qvineya-Bisau, Mali, Niger, Seneqal vә Toqonun
tәmsil olunduğu, 1994-cü ildә tәsis edilmiş regional ticarәt-iqtisadi ittifaqdır.

62. Qәrbi Afrika Dövlәtlәri İqtisadi Cәmiyyәti, ECOWAS - Qәrbi Afrikanın 15
dövlәti - Benin, Burkina Faso, Qambiya, Qana, Qvineya, Qvineya-Bisau, Kot-dİvuar,
Kabo-Verde, Liberiya, Mali, Niger, Nigeriya, Seneqal, Serra Leone vә Toqonun tәmsil
olunduğu hәrbi funksiyalar da daşıyan, 1975-ci ildә tәsis edilmiş regional iqtisadi
ittifaqdır.

63. Şәrqi Afrika Birliyi, EAC - Şәrqi Afrikanın 5 dövlәti - Brundi, Keniya, Ruanda,
Tanzaniya vә Uqandanın tәmsil olunduğu, 1967-ci ildә tәsis edilmiş hökumәtlәrarası
regional tәşkilatdır.

64. Ərәb Mәğribi İttifaqı, AMU - Şimali Afrikada siyasi vә iqtisadi birliyin
möhkәmlәndirilmәsi, iqtisadi ikişafın tәmin edilmәsi, regional әmtәәlәrin rәqabәtqabi -
liy yәtliyinin artırılmasına istiqamәtlәnmiş, 1989-cu ildә yaradılmış, Əlcәzair, Liviya,
Mavritaniya, Marakko vә Tunisin tәmsil olunduğu panәrәb regional tәsisatdır.

65. Fars Körfәzi Ərәb Dövlәtlәrinin Əmәkdaşlıq Şurası - CCASG - Bәhreyn,
Qәtәr, Küveyt, BƏƏ, Oman vә Sәudiyyә Ərәbistanının tәmsil olunduğu, 1981-ci ildә
tәsis edilmiş qapalı beynәlxalq regional tәşkilatdir.

66. Dünya iqtisadiyyatının tәnzimlәnmәsi mexanizmlәri - beynәlxalq müstәvidә
şirkәtlәr, dövlәtlәr vә hәmçinin, ayrı-ayrı dövlәtlәrin özlәri arasında ikitәrәfli, çoxtәrәfli
müqavilәlәr üzrә razılaşma şәrtlәrinә әsaslanan mexanizmlәr mәsmusudur.

67. Yeni dünya qaydası - dünya qaydası üzrә hazırkı müxtәlif hadisәlәr vә gәlәcәk
proqnozlara bağlı siyasәtәdә tәtbiq edilәn tәyinatlardır.

68. Mondializm - dünya hökumәti qurulması layihәsi, müxtәlif mәdәniyyәtlәr vә
şәxsiyyәtlәrә hörmәt әsasında federativ strukturlar vә dövlәt qanunlarından üstün
tәyinatları hәdәflәyәrәk Yer üzәrindә әhalinin hәmrәyliyini ifadә edәn hәrәkatdır.

XV FƏSİL

Dünya iqtisadi artımı vә
qlobal sosial-iqtisadi inkişaf perspektivlәri

15.1. İnkişafın tsiklliyi vә qlobal iqtisadiyyatın
institutlar sisteminin perspektivlәri

Uzun illәr ayrıca götürülmüş hәr bir ölkәnin, elәcә dә dünya iqtisadiyyatında bütöv
ölkә qrupları vә bloklarının iqtisadiyyatının sahәvi strukturu, proporsiyaların xeyli
dәyişilmәsinә baxmayaraq, az-çox sabit qalmışdır. Tarixә nәzәr saldıqda görürük ki,
XVIII-XIX әsrlәrin sәnaye çevrilişlәrinә qәdәr dünya tәsәrrüfatında bütövlüklә aqrar
struktur hökmranlıq etmiş, bu zaman kәnd tәsәrrüfatı vә ona yaxın sahәlәr әsas maddi
rifah mәnbәyi olmuşdur. XIX әsrin ikinci vә XX әsrin birinci yarısında isә iqtisadi
cәhәtdәn inkişaf etmiş ölkәlәrdә sәnayenin aparıcı rolu ilә tәsәrrüfatın industrial
quruluşu yaranmışdır. Lakin hazırda dünyanın qabaqcıl ölkәlәrinin iqtisadi inkişafının
müasir mәrhәlәsi sahәlәrarası proporsiyaların böyük irәlilәyişlәri ilә xarakterizә olunur.
Buna, ilk növbәdә, enerjidaşıyıcıların vә xammalın bahalaşması ilә müşayiәt edilәrәk
sәnaye vә tikintinin bütün sahәlәrindә istehsal xәrclәrinin artmasına sәbәb olan 1970-
ci illәrin enerji vә xammal böhranları tәsir etmişdir. Hәmin böhranlar, digәr tәrәfdәn,
bazar iqtisadiyyatlı ölkәlәrin texnoloji inqilabın yeni mәrhәlәsinә daxil olmasını
stimullaşdırmış, fәrqli texnoloji proseslәrә, texnikanın yeni növlәri vә nümunәlәrinә
keçidә zәmin yaratmışdır. Dünya bu mәrhәlәdә qlobal tәsәrrüfatın proporsiyalarına
çox böyük tәsir göstәrmiş vә indi dә göstәrmәkdә olan ETİ-nin yeni dövrünә qәdәm
qoymuşdur. ETİ-nin tәsiri ilә prinsipial yeni postindustrial vә ya informasiya adlanan
struktur formalaşmağa başlanmışdır. Bütün bunlardan doğan proporsiya dәyişikliklәri
iqtisadiyyatda iki istiqamәt üzrә getmişdir:

❑ yeni elm tutumlu sahәlәr sektorunda buraxılan mәhsul nәsillәrinin bir-birini әvәz
etmәsinin sürәtlәnmәsi;

❑ iqtisadiyyatın әnәnәvi olan qabaqcıl sahәlәrinin yenidәn qurulması vә
modernlәşdirilmәsi.

Belәliklә, dünya iqtisadiyyatının inkişafının tsiklliyi XVIII әsrdәn başlayaraq XIX

әsrin sәnaye çevrilişlәrinә qәdәr aqrar struktur, XIX әsrin ikinci vә XX әsrin birinci
yarısında iqtisadi cәhәtdәn inkişaf etmiş ölkәlәrdә sәnayenin aparıcı rolu vә 1980-ci
illәrdә postindistrual inkişafla bağlı olmuşdur.

Dünya iqtisadiyyatının inkişafının tsiklliyi ilә әlaqәdar bir sıra nәzriyyә vә konsep-
siyalar işlәnilmişdir. Bu sırda rus sovet iqtisadçısı Nikolay Dimitriyeviç Kondratyevin
(1892-1938) adı ilә bağlı “Böyük tsikllәr” vә ya “Uzun dalğalar” adlanan nәzәriyyә
daha geniş elmi populyarlıq qazanmışdır. Kondratyev dalğaları/tsikllәri (ingiliscә -
Kondratiev cycles - Kondratyev tsikllәri) N.Kondratyevin adı ilә bağlı dünya
iqtisadiyyatında elmi-texniki tәrәqqinin tsiklliyini (iqtisadiyyatın yüksәliş vә
enmәlәrinin әvәzlәnmәsi mәrhәlәlәri) sәciyyәlәndirәn texniki-iqtisadi inkişafın
uzunmüddәtli (tәxminәn 55 il) dalğavari dövriliyidir. N.Kondratyev riyazi metodların
tәtbiqi ilә fundamental qanunauyğunluqlar taparaq müәyyәn etmişdir ki, bazar
tsikllәrinin inkişafında dalğavarilik xarakterikdir. O, ayrı-ayrı ölkәlәrin çoxsaylı sta-
tistik mәlumatlarını tәhlil etmiş, özünün “Dünya tәsәrrüfatı onun indiki vә müharibәdәn
sonrakı konyunkturası” (1922) vә “İqtisadi konyunkturanın böyük silsilәlәri” (1925)
mәruzәsindә müxtәlif sәnaye dövrlәri haqqında ideyaları inkişaf etdirәrәk müvafiq
model işlәyib hazırlamış, bununla da “Böyük tsikllәr” nәzәriyyәsinin müәllifi kimi
tanınmışdır. Hәmin tskillәri alim ayrı-ayrı zaman nisbәtlәrinә bölәrәk, müvafiq olaraq,
fәsli - bir ildәn az, qısa - 3-3,5 il, orta silsilә - 7-11 il vә böyük silsilәlәr - 48-55 il kimi
tәsnifatlandırmışdır. Y.Şumpeter “Böyük tsikllәr” nәzәriyyәsini yüksәk
qiymәtlәndirmiş vә bununlada dövriyyәyә “Kondratyev tskillәr”i anlayışını daxil
etmişdir. Hәmin nәzәriyyәni sonradan ingilis iqtisadçısı Koin Qrant Klark (1905-1989)
vә amerikalı iqtisadçılar Uesli Kler Mitçela (1974-1948) vә Artur Frenk Berns (1904-
1987) inkişaf etdirmişlәr. Nәzәriyyәyә görә, tsikllәr 50-60 illik dövrü әhatә edәrәk hәr
biri 25-30 illik artıq dövr-fazaya bölünәrәk “kapital açlığı” vә “kapital döyümü”
mәrhәlәlәri olan enmә vә yüksәlişlә xarakterizә olunurlar. İlk növbәdә, “kapital aclığı”
dövrü iqtisadi templәrin inkişafı, investisiya qoyuluşları ilә müşahidә olunur. Sonradan
investisiya tәlәbi azaldıqca o öz yerini “kapital doyumu” dövrünә verir ki, bu da
templәrin aşağı düşmәsi işsizliyin artması, kapital idxalının azalması ilә nәticәlәnir.
K.Klark bu iki fazanın qovşağında әmtәә qiymәtlәrinin tәrәddüdünün baş verdiyini
qeyd edir. “Böyük tsikllәr” nәzәriyyәsinin nümayәndәlәri dünya iqtisadiyyatının XX
әsrin ikinci yarısından indiyә qәdәr iki böyük silsilәdә olduğunu qeyd edirlәr. Başqa
bir fikirdә müvafiq dövr әrzindә, mübahisәli olsa da, dünya iqtisadiyyatının 4 uzun
“Kondratyev tsikli”ndәn keçdiyi fәrz olunur. Bir çox tәdqiqatçılar müasir zamanda
dünya tәsәrrüfatında aparıcı mәrkәzin beşinci “kondratyev tsikli”nә qәdәm qoyduğunu
qeyd edirlәr. Yeni dövrә keçid robotların, mühәndis dühasının nailiyyәtlәrinin vә
makroproseslәrin geniş tәtbiqi ilә izah edilir. “Böyük tsikllәr” nәzәriyyәsi
mövcudluğunun bütün zamanlarında aktiv tәdqiq olunur. Lakin indiyә qәdәr alim-
iqtisadçılar cәmiyyәtindә onun praktiki tәtbiqi üzrә geniş konsensusa gәlinmәmişdir.
Eyni zamanda vurğulanmalıdır ki, mövcud nәzәriyyә ilә yanaşı, böyük dövr әrzindә

sәnayenin vә ümumi tәsәrrüfatın yerlәşmәsindә “mәhsul-istehsal silsilәsi” nәzәriyyәsi
dә elmdә geniş yer almışdır.

Müasir dünya iqtisadiyyatında xarakterik struktur dәyişikliklәri aşağıdakılarla
bağlanılır:

1.Qeyri-istehsal sahәsi (xidmәtlәr sahәsi) sürәtlә inkişaf edir.
2.Resurstutumlu baza sahәlәrdәn elmtutumlu sahәlәrә keçid baş verir.
3.ÜDM-dә kәnd tәsәrrüfatının payı azalır vә sәmәrәliliyi isә artır.
4.Maddi istehsal sahәsindә emal sahәlәri sәnaye strukturunda әsas olur.
5.Yanacaq vә xammaldan daha qәnaәtli vә sәmәrәli istifadә sayәsindә dünya

tәsәrrüfatının bütün yarımsistemlәrindә hasilat sәnayesinin payı daim aşağı düşür.
6.Xarici ticarәtin strukturunda dәyişikliklәrlә bağlı emal sәnayesi mәhsullarının

payı artır.
Hazırda dünya vә situasiya, dünya iqtisadiyyatının özünün maraqlarına xidmәt edәn

institutlarında yaranmış sistemdәn daha tez dәyişir. Bu, ilk növbәdә, qeyri-rәsmi
strukturların sayının artmasında, onların fәaliyyәtinin fәallaşmasında tәzahür edir.
Lakin qeyri-rәsmi qurumların statusu hәm dә onların hәllinin icrasının mәcburi
olmamasına, belәliklә dә onların gözlәnilәn tәqdimatda yerinә yetrilmәmәsinә zәmin
yaradır. Hәlәlik dünya hüquq mәkanında bu kimi kolliziyaların qalması isә müasirliyin
әn mürәkkәb qlobal problemlәrini hәll etmәk qabiliyyәtindә olan, ideal stasionar insti -
tusional qurumların yeni modellәrinin axtarışlarını zәruri vә davamlı edәcәkdir. Dünya
iqtisadi mәqsәdlәrini vahid kimi formalaşdıra bilәcәk hakimiyyәt orqanının yaradılması
zәrurәti onunla izah edilir ki, qloballaşma böhran inkişafının aradan qaldırılması üzrә
milli dövlәtlәrin vә DTT, BVF, DB vә s. tipli beynәlxalq tәşkilatların qüvvәlәrini tәcrid
edәn güclü muxtar әtalәt qüvvәlәri doğurmuşdur.

“Dünya”, “paralel” vә ya “qlobal” hökumәtin yaradılması ideyası heç dә yeni dey-
ildir. Müxtәlif vaxtlarda müvafiq strukturların yaranışı irәli sürülmüşdür. Bu problemin
yeni hәllinin axtarılmasının zәruriliyi iqtisadi birliyi mahiyyәti “global governance,
not global government” (“qlobal hökumәtsiz qlobal idarәetmә”) şüarı olan ideyaya
gәtirir. Hazırda “qlobal hökumәtsiz qlobal idarәetmә” ideyası hәlә dәqiq cizgilәr
almamışdır. Belә ki, әn azı nәzәri sәviyyәdә belә sonrakı dәrindәn işlәnmәni tәlәb edir.

Mövcud beynәlxalq maliyyә sistemi ciddi narahatlıq doğurur. ABŞ, әksinә, yeni
maliyyә vә ya kredit strukturlarının yaradılmasının mәqsәdyönlü olmadığını hesab
edir. Orada belә fikirdәdirlәr ki, BVF-in kredit resurslarını artırmaq vә ona böhrandan
әvvәlki mәrhәlәdә ölkәlәrә yardımlar etmәk sәlahiyyәti vermәk zәruridir.

Maliyyә sahәsindә dünya problemlәrinin hәllinә digәr bir yanaşma maliyyә
strukturlarına hazırda mövcud olan nәzarәti sisteminin köklü surәtdә tәkmillәşdiril -
mәsinә yönәldilmişdir. Onun mahiyyәti “Əsas beynәlxalq tәsisatlara vә bazarlara
nәzarәt Şurası” adlı beynәlxalq orqanın yaradılmasındadır. Şuranın sәlahiyyәtinә tәkcә
beynәlxalq tәşkilatların kredit fәaliyyәtinә nәzarәt etmәk deyil, hәmçinin, kommersiya
banklarının, sığorta şirkәtlәrinin vә qiymәtli kağızlarla, onların tәnzimlәnmәsi ilә



860

ELŞƏN HACIZADƏ
DÜNYA İQTİSADİYYATI VӘ AZӘRBAYCAN

mәşğul olan strukturların fәaliyyәtinә nәzarәtin dә daxil edilmәsi nәzәrdә tutulur.
Daha dar istiqamәtli vә müstәsna olaraq beynәlxalq bank kreditlәrinә toxunan

tәşәbbüs “BVF ilә assosiasiya olunan tәsisat” kimi Beynәlxalq Kreditlәrin Sığortalan -
ması Korporasiyasının yaradılması tәklifindәn ibarәtdir.

Dünya iqtisadiyyatının institusional formalaşması prosesi hәm praktikada, hәm dә
yeni ideya vә layihәlәrin işlәnib hazırlanması şәklindә davam edir. Lakin o, hәlә dә
başa çatmaqdan, mәntiqi sona yetmәkdәn çox uzaqdır. Belә vәziyyәt mövcud
beynәlxalq institutlar kompleksinin sәmәrәli vә bununla bәrabәr tam vә qarşılıqlı
әlaqәli elementlәr mәcmusunun olmaması ilә xarakterizә olunur. Mәqsәdә nailolma
dünya iqtisadiyyatının hәlәlik instituallaşma prosesi ilә әhatә olunmayan sahәlәrinin
tәnzimlәnmәsi üçün bir sıra institutların yaradılmasını tәlәb edir. Bu vәzifәnin uğurla
hәll edilmәsinin zәmini bütün formada kommunikasiyaların inkişafı vә tәbii idarәetmә
sistemlәri - mәdәniyyәtlәrin, dillәrin, bazarların, mentalitetlәrin, hüququn sürәtli
diffuziyası ilә bağlıdır.

Belәliklә dünya iqtisadiyyatının instututlar sisteminin perspektivlәri qeyri-rәsmi
strukturların sayının artımı vә fәaliyyәt fәallaşması, yeni iqtisadi-maliyyә mexanizmlәri
vә idarәetmә sistemlәri yaranması çağrışları ilә bağlıdır. Hәmin institutların
tәkmillәşmәsi dә bir reallıqdır. Onun üçün dә dünya birliyı bu tәkmilәşmәni daim
diqqәtdә saxlamalıdır.

15.2. Qloballaşmanın dәrinlәşmәsi,
regionalizm meyillәri vә qlokalizasiya

Qloballaşma beynәlxalq münasibәtlәrin regionlaşması, dövlәtin funksiyalarının bir
hissәsinin beynәlxalq vә ya submilli sәviyyәyә verilmәsi ilә müşayiәt olunur.
Qloballaşma ilә regional inteqrasiya proseslәrinin nisbәti kifayәt qәdәr mürәkkәb vә
ziddiyyәtlidir. Bütövlükdә, qloballaşma nәzәrәçarpacaq şәkildә regional inteqrasiyanı
stimullaşdırır. Lakin bununla belә, regionlaşma qloballaşmanın “әrazi forması” kimi
dә qәbul edilmәmәlidir. Bu proseslәrin xarici tәrәflәrindә hakimiyyәtin diffuziyası,
dövlәtin rolunun dәyişmәsi, sәrhәdlәr açılışlı vә s. bu kimi ümumi olan çox şeyin
mövcudluğuna baxmayaraq onların tәbiәti әsaslı şәkildә müxtәlifdir.

Regionlar beynәlxalq münasibәtlәrin müstәqil subyekti olaraq ictimai münasibәtlәri
qloballaşmanın neqativ çağırışlarından qorumağa kömәk edirlәr. İnkişaf etmәkdә olan
ölkәlәrin bir çoxu qlobal rәqabәtә qarşıdurma cәhdini regionlaşmada görürlәr. Bu
zaman qloballaşma şәraitindә selektiv proteksionizm - milli maraqların qorunması ilә
xarici dünyaya açıqlığı özündә әks etdirәn dünya tәsәrrüfatına mәrhәlәli inteqrasiya
xüsusi aktuallıq kәsb etmәyә başlayır.

Qloballaşma proseslәri ilә paralel inkişaf edәn, hәm dә ona qarşı duran regionalizm
tez-tez dövlәtlәrin iqtisadi inteqrasiyasında, bu sferada bloklaşmaların yaranmasında
tәzahür edir. 

Regionalizm (regionalism) iqtisadi, sosial, siyası vә digәr problemlәrin hәllinә
baxılmasına bu vә ya digәr regionun istehlakçıları maraqlarından yanaşmadır. Regiona -
lizm regionlaşmadan fәrqlәndirilir. Regionlaşma hakimiyyәt sәlahiyyәtlәri vә funksiya -
larının milli sәviyyәdәn regional sәviyyә üzrә yeni institusional formaların yaranışı vә
inkişafı әsasında yenidәn bölgüsünü ehtiva edir. Regionalizm regional elitanın vә siyasi
partiyaların xüsusi bir strategiyası olaraq çıxış edir. İstәnilәn regiona lizm regionlaşma
doğura bilmәz. Regionalizmdә hadisәlәr aşağıdan - regionlardan qaynaqlanır,
regionlaşmada isә әksinә, yuxarıdan - mili sәviyyәdә baş verir. Regiona lizm vә
regionlaşma hәr ikisi mәrkәzçiliyin, mәrkәzlәşmәnin unifikasiyanın antonimlәridir.

Regionalizm iqtisadi inteqrasiyanın dәrinlәşdirirlmәsi vә bloklaşmaların yaranışı
ilә müşayiәt olunur. İqtisadi inteqrasiya bloklarının yaradılmasına sәbәb aşağıdakılar
ola bilәr:

❒ inteqrasiya edәn ölkәlәrin iqtisadi inkişafının oxşarlığı;
❒ dövlәtlәrin әrazi yaxınlığı;
❒ iqtisadi, әrazi vә digәr problemlәrin ümumiliyi;
❒ nümayiş effekti;
❒ domino effekti  (blokdan kәnarda qalan ölkәlәr zәif inkişaf edir, onlar bloka daxil

olmağa sәy göstәrirlәr);
❒ hegemon dövlәtlә qarşıdurma.
Hazırda dünyada 200-dәn artıq regional xarakterli inteqrasiya modeli mövcuddur.

Bütün mövcud regional inteqrasiya qurumlarında iqtisadi әlaqәlәr qüvvәsi müxtәlifdir.
Burada kapital bazarlarının, mal vә xidmәtlәrin, hәmçinin, әmәk resurslarının
inteqrasiyasının faktiki sәviyyәsi dә fәrqlidir. Hәmçinin, bir çox ölkәlәr eyni zamanda
bir neçә regional qruplaşmanın üzvü olurlar.

Avrasiya qitәsindә bәşәr tarixindә ilk dәfә Avropada kapitalizmi doğuran düşüncә
vә kapitalın görüşü baş vermişdir. Bu da, öz növbәsindә, inteqrasiya proseslәrinә,
qlobal vә regional ikişafa tәkan vermişdir. Müasir dövrdә dә qlobal vә regional
çağrışlara stimullar verәn, Planet әhalisinin 75%-nin yaşadığı, qlobal ÜMM-nin 60%-
dәn çoxunun istehsal edildiyi vә dünya enerji ehtiyatlarının 80%-nin cәmlәşdiyi
Avrasiya qitәsi sanbalı ilә fәrlәnir. Burada dünyanın üç iqtisadi vә texnoloji inkişaf
mәrkәzindәn ikisi - Qәrbi Avropada vә Asiya-Sakit Okean regionu yerlәşir. Bütün bun-
lara görә dә Avrasiyaya nәzarәt mәsәlәsi klassik geosiyasi nәzәriyyә vә konsepsiyaların
әksәriyyәtinin mühüm problemdir.

Regionallaşma aspektindә Qәrb intellektual düşüncәsinә görә Avropa Birlәşmiş
Ştatları - ümumi “Avropa evi”nin yaradılması ideyası iqtisadi gücünә görә ABŞ ilә
müqayisәdә son dәrәcә dәyәrlidir. Bu ideyanın әsasında başlanğıcını Amerika inqila -
bın dan götürmüş atlantik model durur. Avropa regionlaşması vәtәndaş cәmiyyәti in
dövlәtin himayәsindәn azad olmasını nәzәrdә tutan “atlantik” federalizm prinsip lәrinә
әsaslanır. Avropa regionlaşmasının mahiyyәti üstmilli birliklәrdәn Avropa regionlarına
mәrhәlәli keçiddәn ibarәtdir. Bu prosesdә Avropa Şurası gәlәcәk vәtәndaş cәmiyyәtinin

tәmәlini qoyaraq, Aİ-dәn irәlidә gedir. Belәliklә, bu kontekstdә regionlaşmanın
mahiyyәti “Regionlar Avropası” ifadәsi ilә inteqrasiyadan ibarәtdir. Avropa regionlaş -
ma sının әsasında ictimai münasibәtlәrdә istәnilәn icmanın hüquq vә maraqları
qarşısında şәxsiyyәtin hüquq vә maraqlarının prioritet tәşkil etdiyini nәzәrdә tutan
subsidiarlılıq nәzәriyyәsi durur.

Regionalistikanın universal nәzәriyyәsi mövcud deyil. Yuxarıda sadalanan
yanaşmalar müәyyәn sivilizasiyaların sәrhәdlәrindә meydana gәlmişdir. Bu tәlimlәri
Şәrq sivilizasiyalarına yaymaq da düzgün olmazdı. Belә ki, Şәrqdә regionalistikaya
başqa yanaşma mövcuddur. Çin әnәnәsinә görә, o, Böyük Çin qaydası fәlsәfәsindәn
irәli gәlib dövlәtin insan üzәrindә prioritet olması, selektiv (seçicili) yad maddi
nailiyyәtlәrin varisliyindәn ibarәtdir. Çin o qәdәr özünü qane edәndir ki, burada
üstdövlәt regional qruplaşmalar beynәlxalq münasibәtlәrdә o qәdәr dә rol oynamır.
Lakin bu çevrdә bir istisna vardır. Bu, bütün dünyanın etnik çinlilәrini birlәşdirәn
Böyük Çindir. Ehtimal ki, bu etnik superqruplaşma Aİ vә ABŞ-a qarşı duracaq. Qәrbdә
yayılmış “mәrkәz-әyalәt” nәzәriyyәsindәn fәrqli olaraq, Çin әnәnәsi üç hissәli regional
“mәrkәz-әyalәt-sәrhәd” modelini ayırır. Sәrhәd regionlarda, xüsusilә dә sahilyanı
bölgәdә başqa xalqlarla dialoq üçün mәdәni-genetik açıqlıq kodu formalaşır. Müasir
Çinin әtrafa mәrhәlәli açıqlığı bu tәsәvvürlәrdәn başlanmışdır. Sahilyanı әyalәtlәrdә
açıq iqtisadiyyatın lokomotiv zonaları yaradılmışdır.

Qloballaşma vә regionlaşma münasibәtlәri diskutiv predmetlidir. Bir qism
tәdqiqatçılar onların bir-birlәrinin möhkәmlәndirdiklәri, digәrlәri isә bu fenomenlәrin
tәzadlı olduğu qәnatindәdirlәr. Qloballaşma vә regionlaşma proseslәrinә birlәşmә vә
siyasi motivlәşmә kimi dә baxılır. Onların qarşılıqlı şәrtliliyi “qlokalizasiya” neolo-
gizmi yaratmışdır. Əslindә, dәqiq interpretasiyada ambivalent strukturlu “qolkaliza-
siya” termini “qlobal” vә “lokal” antonimlәrin sintezinin ifadәsidir. Qlokalizasiya
qlobal, lokal vә ya regional olan siyasi-iqisadi, sosial-mәdәni maraq vә tәmәyüllәrin
uzlaşmasını kimi dövlәt tәnzimlәnmәsindәn çox submilli vә üstmilli sәviyyәlәrlә
asılılıqda cәrәyan edir.

Qlokalizasiya ilә yanaşı planetdә modern konsepsiya formatında postsivilizasiyalı
inqilabi meyil - mondializiasion proseslәr dә sürәt toplayır. Mondializasiya bir tәrәfdәn
sivilizasiya moderninin davamı, digәr tәrәfdәn milli dövlәtin baza formasının ayıran
vә dağıdan müasir dünya sistemli planetar dualiz kimi çıxış edir. Ənәnәviçiliyә әks
qütbdә dayanan mondializmin mәqsәdlәrini qlobal ideoloji mәkfurәdә: irqi, milli, dini
tәsnifat olmayan vә sonda hәtta cinsi bölgüyә belә etiraz edәn prinsiplәr üzәrindә qurur.
Lakin nә qloballaşmaya vә nә dә mondilizmz vesternizasiya tәşviqi kimi baxılmamlı.
Burada üstün olaraq sosial vә mәdәni çoxnövlülüyün sintenizindә daha çox yeni
translokal, qlakolikazision kefiyyәtlәrә istinad etmәlidir.

Sosial-texniki tәrәqqi mәhz inkişaf edәn qlolakalizasiyadır. Ümumdünya siyasәti
qlokalizasiya prosesindә dövlәtlәrarası sistemdәn daxiliqlobal şәbәkәyә transformasiya
olunur. Qlokalizasiya şәbәkәsindә çevik kommunikasiyalı rabitә әn böyükdәn son

kiçiyә, BMT-dәn aula, sәhradan vahәyә, dәyradan gölmәçәyә nüfuz edәn vektorial xәtt
üzәrindә qurulmuşdur. Elә bu baxımdan “qlobal brendlәr” işlәyәn marketoloqlar mult-
milli vә postmodern situasiyada öz kompaniyalarının iflas riskini artırmaq müstәvisindә
hәrәkәt etmәk mәcburiyyәtindә qalırlar. Qlokalizasiya isә belә şәraitdә brendinq
strategiyasını dәyişәrәk istehlakçının mәdәni xüsusiyyәtlәrinin maksimal nәzәrә
alınmasını şәrtlәndirir.

Mәntiq vә әyani tarixilik inkişafın şüurlu tәkamülünә, yәni regionalizmin leyhinәdir.
Buna baxmayaraq, tarixi kataklizmlәr tarixin üstün dinc gedişini dәfәlәrlә dağıtmışdır.
İnqilabi sıçrayışlar isә, tarixin sübut etdiyi kimi, çox zaman başladığı ilә dә nәticәlәnir.

15.3. Qlobal modellәşdirmә vә gәlәcәyә hesablanan proqnozlar

Qlobal problemlәrin meydana gәlmәsi ilә bir çox elmlәrdә gәlәcәyә, inkişaf
perspektivlәrinә yüksәk maraq görünmәkdәdir. Bu gәlәcәk bütün - lokal, ölkә, subre-
gional, regional vә qlobal sәviyyәlәrdә tәdqiq edilir. Burada daha çox qlobal proqnozlar
maraq doğurur. Bundan irәlә gәlәrәk, yeni fәnlәrarası istiqamәt - müasir, xüsusilә dә
bәşәriyyәtin inkişafinin gәlәcәk meyillәrinin tәhlili ilә mәşğul olan qlobal
proqnozlaşma formalaşmağa başlamışdır vә tәkmillәşmәkdәdir. O, lap başlanğıcdan
qlobal modellәşdirmә formasını almış vә dünya inkişafinin mürәkkәb çoxamilli
proseslәrinin riyazi modellәrinin quruluşunda öz ifadәsini tapmışdır. Zaman keçdikcә
onlar müәyyәn strukturlaşmaya mәruz qalmışdır. Qlobal modellәşdirmә (global mod-
elling) bütün dünyanı әhatә edәn daha üstün miqyaslı sosial, iqtisadi vә ekoloji
proseslәrin işlәnmәsinә hәsr eduilmiş tәdqiqat sahәsidir. Qlobal modellәşdirmә qlobal
inkişafın modellәşdirilmәsi kimi dә anlaşılır.

Qlobal modellәrdә, istisnasiz olaraq, bütün dünyaya aid edilmәdә bir-biri ilә әlaqәdә
iqtisadi, demoqrafik, ekoloji, sosial, siyasi amillәr nәzәrә alınmalıdır. Modellәşmәyә
sistemli yanaşma xasdır. Sistemli yanaşma (almanca - system methode - sistem metodu)
mürәkkәb obyektә çoxsaylı elementlәrin bütövlüyü, onlar arasında әlaqәlilik vә
münasibәtlәr mәsmusu kimi baxılmasını şәrtlәndirәn elmi-tәdqiqat metodologiyası
istiqamәtidir. Sistemli yanaşma obyekti bir sistem (yunanca - sysntema - bütöv,
hissәlәrdәn alinmiş, birlәşmә) olaraq tәdqiq etmәyә yönәlmişdir. Dünyәvi iqtisadi
proseslәrә sistemli yanaşma qarşılıqlı rabitәli vә qarşılıqlı tәsirli elementlәr
mәcmusunda ehtiva olunur. Qlobal inkişaf problemlәrinin hәllinin baza şәrtlәri olaraq
elmi-texniki vә sosial-siyasi aspektlәr çixiş edir. Bu problemlәrin hәlli istiqamәtindә
sistemli yanaşma elemetlәri kimi texnokratik, fәlsәfi, eksiztensial (mövcudluq) vә
mәdәni yanaşmaları ayırmaq olar. Sistemli yanaşma qlobal inkişaf problerini model
aspektә baxılmasını şәrtlәndirir.

Model (fransızca - modèle, latınca - modulus - ölçü, nümunә) orijinal obyekt vә
hadisәnin bir sıra mühüm xassәlәrinı saxlamaqla material vә ya fikri tәqdim edilәn
obyekt vә hadisәdir. Onun natural, elmi, kompüter, imitasiya, statistik, cәdvәl, ier-

arxiya, qrafik, şәbәkә-informasiya, obyekt-oriyentasiya kimi formaları fәrqlәndirilir.
Tip vә tәyinat bölgüsündә isә dәrk edilәn, praqmatik, instrumental, reqressiya vә struk-
tur modellәr yer alır. Dәrk edilәn model biliklәrin tәşkilati forması vә tәqdimatı, köhnә
vә yeni biliklәrin birlәşdirilmәsi vasitәsi olaraq mövcud vә reallıqa yaxın olan vә nәzәri
әsaslı, praqmatk model tәcrübi hәrәkәtlәrin tәşkili vasitәsi, sistemin idarә edilmәsinin
işçi tәqdimatı, tәcrübi-tәtbiqi, mövcud olmayan, arzu edilәn modeldir. İnstrumental
model tәdqiqat düzümünün modeli olaraq dәrk edilәn vә ya praqmatik modellәrdәn
istifadә tәyinatlı modeldir. Reqressiya modeli statistik yoxlanış modelidir. Bu
yoxlanışdan sonra modelin qәbul olunub olunmamasına baxılır. Struktur model
çoxsaylı göstәricilәr tipi vә onlar arasında rabitәni ehtiva edәn struktur formaya ma-
likdir vә iyerarxik, şәbәkә, relyasion (münasaibәt) növlәrә ayrılır.

Modellәşmә real mövcud predmet vә hadisәlәrin model quruluşda tәrtibatı ilә
öyrәnilmәsini әks etdirir. Model yanaşmada dünya iqtisadiyyatını mürәkkәb kibernetik
sistem kimi dә dәyәrlәndirmәk mümkündür. Kibernetik sistem (cybernetic system)
informasiyanı yaddaşlara salan, emal vә mübadilә edәn elementlәr sistemi adlanan
çoxsaylı qarşılıqlı obyektlәrdir. Onun özünütәşkil vә özünәtәlim kimi xassәlәri vardır.
Kibernetikaya onun strukturuna daxil edilәn elementlәrin tәbiәtindәn asılı olmayan
sistem kimi yanaşılır. Temperatur tәnzimlәyicisi, insan beyni, iqtisadiyyat, cәmiyyәt
kibernetika kimi anlaşıla bilәr. Əlahiddә olaraq kibernetika (yunanca - κυβερνητική/ky-
bernetike - idarәetmә sәnәti) idarәtmә prosesinin ümumi qanunayğunluqları, informasi -
ya ların müxtәlif sistemlәrә (maşınlara, canlı orqanizmlәrә vә ya cәmiyyәtә)
ötü rül mә sini tәdqiq edәn elm kimi sәciyyәlәndirilir. Kibernetika termini elmi dövriyyә -
yә alman әsilli ABŞ riyaziyyatçısı vә filosofu Nobert Vinner (1894-1964) çıxartmışdır.

Bәşәriyyәtin gәlәcәyi çoxsaylı proseslәrlә tәyin olunur. Bunların bәzisi nәzarәt edilә
bilәn, bәzisi isә nәzәratdәn kәnar ola bilir. Bu proseslәr biri-biri ilә o qәdәr qarşılıqlı
münasibәt vә asılılıqdadırlar kı, onları mәcmu halında yalnız riyazi hesablamaslar vә
modellәşmәlәr vasitәsi ilә proqnozlaşdırmaq mümkündür.

Bәşәriyyәtin gәlәcәyinin proqnozlaşdırılması üçün ilk elmi tәşkilatlar ABŞ-da hәlә
XX әsrin 40-cı illәrindә yaradılmışdı. 1946-ci ildә tanınmış sahibkarlar qrupu Kali-
forniyada Stenford Universitetinin alimlәri ilә әmәkdaşliq edәrәk, Stenford tәdqiqat
institu tu nun әsasını qoydular. İki ildәn sonra burada - Kaliforniyada Santa-Monikada
daha bir “beyin tresti” - “Rend korporeyşn” meydana gәldi. 1956-ci ildә isә anoloji
mәqsәdlәr üçün “Sistem development korporeyşn” kopporasiyası yaradıldı. On il sonra
- 1966-ci ildә Vaşinqtonda “Gәlәcәk Dünyanın Öyrәnilmәsi Cәmiyyәti”nin әsası
qoyuldu. Artıq XX әsrin 60-ci illәrindә  ABŞ-da 15 bu kimi iri institut vә tәşkilat
mövcud idi. Sonralar, 1960-70-ci illәrdә tam başqa, daha pessimist planda proqnostik
tәdqiqatlar meydana gәldi. Onların adları: “Qarşıda uçurum” (A.Peççei), “Futuroşok”
(E.Toffler), “Planet tәhlükә altında” (R.Folk) vә s. dә bunu tәsdiq edirdi. Mәşhur
amerika alimi E.Tofflerin bu sahәdә 1970-ci ildә nәşr edildiyi kitab әsl bestsellerә
çevrilmişdir. Buradan dövriyyәyә çıxarılan “futuroşok” termini - yәni insanın gәlәcәklә

görüşündәn şok müvafiq tәyinatlarda ümumi isimә çevrildi. Proqnostik xarakter
daşıyan vә böyük rezonansa sәbәb olmuş belә әsәrlәrin siyahısına German Kan vә En-
toni Vinerin “2000-ci il” kitabını da әlavә etmәk lazımdır. Onlar öz hesablamalarının
әsası kimi adambaşına ÜDM göstәricisini (1965-ci il sәviyyәsindә) götürmüşlәr.
Gәldiklәri nәticә isә ondan ibarәt olmuşdur ki, Qәrbi Avropa ölkәlәrinә o dövrki ABŞ-
ın sәviyyәsinә nail olmaq üçün 10-20 il, SSRİ-yә 30 il, ÇXR-ә 100 ildәn artıq, Hindis-
tana 120, İndoneziyaya demәk olar ki, 600 il vaxt lazımdır.

Dünyanın gәlәcәyinә hesablanan modellәr işәrisindә Amerika mühәndisi, sistem
dinamikası nәzәriyyәçisi Jey Rayt Forresterin (1918-2016) rәhbәrliyi ilә hazırlanmış
bәşәriyyәtin inkişafının biosfera ilә qarşılıqlı әlaqliliyi ssenarisindә World-1 (Dünya-
1), World-2 (Dünya-2) modellәri daha mәhşurdur. Sonradan onun tövsiyәlәri ilә özünün
gәnc assissenti olmuş ABŞ-ın Massaçusets Texnoloji Universitetindә professor Denis
Medouz (1941) World-3 (Dünya-3) modelini işlәmişdir. Bu alimlәrin tәdqiqatlarının
nәticә lәri final hadisәlәrә - dünyanın sonunu gedib çıxdıqından o zamanlar geniş rezo -
nans doğuraraq sensasiyaya sәbәb olmuşdur. Müәlliflәr dәfәlәrlә qeyd etmişlәr ki, bu
ssenari yalnız döğru olmayan seçimdә neqativ proqnozludur.

Qlobal modellәşmәdә dönüş nöqtәsi Roma Klubunun ümumdünya sisteminin
inkişafının proqnozlaşdırılması vә modellәşdirilmәsi ilә bağlı genişlәndirilәn
hesabatlandırmalarında öz әksini tapdı. Roma Klubu (Club of Rome) 1968-ci ildә Ro-
mada görkәmli ictimai xadim, “Fiat” konserninin rәhbәri vә sonradan onun ilk prezi-
denti olmuş Aurelio Peççi (1908-1984) vә İƏİT-in elm mәsәlәlәri üzrә baş direktoru
Aleksandr Kinqin (1909-2007) tәşәbbüsü ilә on ölkәnin nümayәndәlәri tәrәfindәn
yaradılmışdir. Roma Klubunun mәqsәdi dünya resurslarının fiziki mәhdudluğu ilә bağlı
yaranan çәtinliklәrin elmi tәhlilini aparmaq, ümumbәşәri kritik situasiyalarda “hәyәcan
tәbili” sәslәndirmәk, “işlәrin idrakli gedişinә” nail olmada ictimaiyyәtә “qlobal
tarazlığın” әldә edilmәsindә ölçü vә tәdbirlәri gerçәklәşdirmәk yollarını göstәrmәk vә
habelә ümumilikdә problemin hәllindә müvafiq metodika vermәkdir. Siyasi doktrinalar
formalaşdırmayan elm, tәhsil, әtraf mühit vә iqtisadiyyatla bağlı aktual mәsәlәlәr üzrә
dialoqa çağırış edәn Roma Klubu bәşәriyyәt qarşısında dayanan çәtin problemlәrin
aşkarlanması vә hәlli strategiyasını işlәmәk missiyasını hәyata keçirir. Klubun ştatı vә
rәsmi büdcәsi yoxdur. Fәaliyyәti 12 nәfәrdәn ibarәt İcraiyyә Komitәsi tәrәfindәn ko-
ordinasiya olunur. Klubu hәqiqi, fәxri vә assosiasiativ üzvlәr tәmsil edirlәr. Üzvlәr
arasında inkişaf etmiş ölkәlәrin elm vә siyasәt xadimlәri üstünlük tәşkil edir. “Qlobal
düşün, lokal hәrәkәt et”, “Yarı xәrclәrlә ikiqat verim” kimi prinsiplәrә sahib Roma
Klubun fәaliyyәtinin әsas “mәhsulu” onun prioritet qlobal problemlәrә vә bu problem -
lәrin hәlli yollarına hәsr edilmiş mәruzәlәridir. Klubun sifarişi ilә görkәmli alimlәr 35-
dәn artiq mәruzә hazırlamışlar. Mәnzil-qәrargahı Fransanın paytaxtı Paris şәhәrindә
yerlәşir.

Ümumilikdә Roma Klubunun ümumbәşәri problemlәrlә bağlı dövri olaraq
hazırladığı әsas mәruzәlәr şәkil 18-dә öz әksini tapmışdır.

İllәr Nәzәriyyәnin adı Müәlliflәr

1972 Artım hәdlәri Denis Medouz vә başqaları

1974 Bәşәriyyәtin tәkrar dayanışı Mixaylo Mesaroviç, Eduvard Pestel

1975 Beynәlxalq düzülüşә yenidәn baxılma Yan Tinberqen

1976 İsrafçılıq әsrinin arxasında Denis Qarbor vә başqaları

1977 Bәşәriyyәt üçün mәqsәdlәr Rvin Laslo vә başqaları

1978 Enerji: әks hesab Terri de Monbrial

1979 Tәdrisin sәrhәdlәri yoxdur C.Botkin, E.Elmancara, M.Malisa

1980 Üçüncü dünya:dünyanın dörddә biridir Morris Herne

1980 Sәrvәt vә rifah haqqında dialoq Orio Ciriani

1980 Gәlәcәyә aparan marşrutlar Boqdan Qavrilişin

1981 Şimal vә Cәnub әmәkdaşlığının
imperativlәri

Jan Sen-Jur

1982 Mikroelektronika vә cәmiyyәt Q.Friddixs, A.Şaff

1984 Üçüncü dünya özünü yedizdirmәyә
qadirdir

Rene Lenuar

1986 Okeanların gәlәcәyi Elizabet Mann-Borqeze

1988 Ayağı yalınların inqilabı Bertran Şneyder

1989 Tәyinolunmanın hәdlәri Orio Ciriani, Valter Stahel

1989 Artım hәdlәri arxasında Eduard Pestel

1989 Sәhralaşmanın sәrhәdlәri Orio Ciriani, Valter Stahel

1989 Afrika, qalib gәlmiş aclıq Aklilu Lemma,Pentti Malaska

1991 Birinci qlobal inqilab Aleksandr Kinq, Bertran Şnayder

1994 İdarәetmә bacarığı İyezekiil Dror

1995 Qalmaqal vә rüsvayçılıq: yoxsulluq vә
inkişafetmәmә

Bertran Şnayder

1995 Tәbiәti diqqәtә almaq lazımdır: milli gәlirә
vә hәyata kömәyә görә

Van Diren

1997 Faktor dörd: sәrvәtlәrin ikiqat artımı,
resursların ikiqat qәnaәti

E.Vayszekker, E.Lovinis, L.Lavinis.

1997 Sosial vәhdәtin sәrhәdlәri: plyurialist
cәmiyyәtdә konfliktlәr vә anlaşmalar

Berqer Peter

1998 Mәşğulluq dilemması vә işin gәlәcәyi Ciarini Orio, Lidtke Patrik

1998 Okean dövrü: qlobal resurslar kimi
dәnizlәrin idarә edilmәsi

Elizabet Mann-Borqeze

1998 Şәbәkә: yeni media hәyatımızı necә dәyişir Sebrian Xuan Luiz

2000 İnsan qalib gәlir Mon Reynhard

2002 Düşünmәyә vadar etmә sәnәti Frederik Fester

Roma Klubu tәrәfindәn hazırlanaraq sosial qlobal problemlәrә vә әtraf mühitin
problemlәrinә hәsr edilmiş mәruzәlәr qlobalistikanın inkişafinda vә qlobal problem -
2lәrin praktiki hәllindә mühüm rol oynaya bilmәmişdir. Lakin onlar “bәşәriyyәtin
sosial xәstәliklәri”nin dәrk edilmәsinә mühüm töhfә vermişlәr.

1972-ci ildә amerikalı alim, biofizik xanım Donella Medouz (1941-2001), onun
hәyat yoldaşı professor Denis Medouz, norveçli professor Yorqen Randes (1945) vә
amerkalı mühәndis Vilyam Berensin (1906-1977) Roma Klubu üçün hazırladığı “Artım
hәdlәri” adlanan mәruzәdә ümumi qәbul olunmuş “qlobal problem” anlayışı
dövriyyәyә gәldi. Əslindә, mәruzәdә irәli sürülәn ideyalar, başlıca, olaraq amerikalı
kibernetika professoru C.Forresterin “Dünya dinamikası” kitabından qaynaqlanmışdı.
Bu әsәrindә C.Forrester bәşәriyyәtin XXI әsrin әvvәlәrindә tәbii resursların tükәnmәsi,
әtraf mühitin çirklәnmәsi, demoqrafik partlayışlar kimi qlobal fәlakәtlәrlә üzlәşәcәyini
bildirmiş, bununla da T.Maltusun “әhali artıqlığı nәzәriyyәsi”nә әsasәn XX әsrin so-
nunda dünya әhalisinin 4,5 milyard nәfәrlә mәhdudlaşdırılmasının zәruriliyi fikri ilә
çıxış etmişdir. Vurğulanmalıdır ki, mәhz Roma Klubu üçün ilk olan bu prezentasiya
mәruzәsinә tәşәkkür kimi beynәlxalq sәviyyәdә müasir texnoloji sivilizasiyanın
mövcudluğu vә inkişaf mәsәlәlәri zәminindә bәşәriyyәtin qlobal problemlәr konsep -
siyası ümumi qәbul edilmiş oldu.

İllәr Nәzәriyyәnin adı Müәlliflәr

2003 Tәdris vә işin ikiqat hәlqәsi Orio Carini, Mirça Malisa
2004 Artım hәdlәri - 30 ildәn sonra Denis Medouza vә başqaları
2005 Özәllәşdirmәnin sәrhәdlәri Ernst Vayszekker vә başqaları

2006
İnsanın İnkişafı nәzәriyyәsi haqqında

esse:Demoqrafik inqilab vә informasiya
cәmiyyәti

Sergey Kapissa

2009 Mavi iqtisadiyyat: 10 il, 100 innovasiya, 100
milyonluq iş yeri

Gunter Pauli

2010
Faktor beş: resursların sәmәrәliliyinin

artırılması yolu ilә qlobal iqtisadiyyatın
transformasiyası

Ernst Vayszekker, Charli 
Harqroves, Maykl Smit, Şeril Desha,

Piter Earthscan

2012 Tәbiәtin dağılması: Planet sәrhәdlәrinin
inkarı

Anders Viykman, Johan Rockström

2012 2052: Yaxın 40 il üçün qlobal proqnoz Yorgen Randers

2014 Hasil edilmişlәr: Faydalı qazıntıların hasilatı
planeti necә talayır

Ugo Bardi

2015 Tarixi dәyişdirmәklә, gәlәcәyi dәyişirik:
Canlı Yer üçün canlı bir iqtisadiyyat

David Korten

Şәkil 18. Roma Klubunun mәruzәlәri

Sonradan tanınmış iqtisadçı alim V.Leontyevin başçılığı ilә BMT-nin ekspertlәr
qrupu bu ideyalara tәnqidi yanaşaraq “Dünya iqtisadiyyatının gәlәcәyi” adlı yeni layihә
işlәmişlәr. V.Leontyev tәsdiqlәmişdir ki, әhali artımı eksponensial proses vә partlayış
deyildir. V.Leontyevin fikrincә, 2025-ci ilә qәdәr artım proqressiv olacaq vә üçüncü
dünya ölkәlәrindә sabitlәşmә 2075-ci ildә yaranacaqdır. Bu layıhә әsasında V.Leon-
tyevin “mәsrәf-buraxılış” modeli qәt olunan iqtisadi yolu qiymәtlәndirmәyә vә onun
inkişafını proqnozlaşdır mağa, iqtisadiyyatın alternativ vәziyyәtini layihәlәşdirmәyә
imkan verir. “Dünya iqtisadiyyatının gәlәcәyi” layihәsinin әsasında dayanmış vә onun
kömәyi ilә 1980-2000-ci illәr üçün dünya inkişafının ssenarisi tәhlil olunmuşdur.
V.Leontyev öz iqtisadi modelini hazırlayarkәn hәr әmtәә bir bölmәdә istehsal olunur,
bir-biri ilә әlaqәli mәhsullar istehsal edilmir, istehlakçı sahәnin xәrclәri onun öz
buraxılışı ilә müәyyәn olunur kimi mәhdudiyyәt şәrtlәrini irәli sürürdü. V.Leontyev
1973-cü ildә “Mәsrәf-buraxılış” modelinin inkişafına vә onun vacib iqtisadi
problemlәrinin tәtbiqinә görә Nobel mükafatı almışdır.

Qlobal inkişafın proqnozlaşdırılması macar alimi, sosioloq Ervin Laslo (1932)
Roma Klubu üçün 1977-ci ildә hazırladığı “Qlobal mәqsәdlәr vә dünyәvi hәmrәylik”
mәruzәsindә “insan faktoru” primatını önә çәkmişdir. Bununla o, çәtinliklәri insan
xaricindә deyil, onun daxilindә axtarmağa üstünlük vermişdir. E.Laslonun fikrincә,
insanların müvafiq psixi keyfiyyәtlәrinin inkişafı sivilizasiyanın material şәraitini köklü
dәyişikliklәrә uğradacaq, “psixologizm vә subyektivizm”, “elm vә dindә liderlik”
inkişaf ssenarisini “hәqiqәt yoluna” çıxaracaqdır. İnsan faktoru problemi sonradan,
1990-cı ildә BMT tәrәfindәn önә çәkilmişdir.

Qlobal inkişafın proqnozlaşdırılması alman alimi vә siyasәtçisi Ernest Ulrix
Vayszekker (1939), amerikalı alim Emori Blok Lovinis (1947), amerikalı vәkil
L.Hanter Lovinis (1950) tәrәfindәn hazırlanaraq Roma Klubunun qәbul etdiyi, 1997-
ci ildә dövriyyәyә buraxılan, “Faktor dörd” adlanan mәruzә: “Xәrclәr yarı - verim iki -
qat” prinsipli “Faktor dörd” anlamı resurslardan rasional istifadәdә uğurlu hәll
metodikasıdır.

Proqnoz modellәrin böyük әhәmiyyәtinә baxmayaraq, onların hamısının bir sıra
nöqsanları vardır. Burada aydın surәtdә ictimai inkişafin mәqsәdlәri ifadә olunmayıb,
tәbii sistemlәrin durumu haqqında informasiya defisiti hiss edilir vә onların tәyinatına
dair dәqiq tövsiyә vә hesablamalar da yoxdur.

15.4. Urbanizasiya proseslәri vә meqapolislәrin yaranışı

Urbanizasiya (latınca - urbanus - şәhәr) cәmiyyәtin inkişafında şәhәrlәrin rolunun
artması prosesi olaraq kәnd әhalisinin şәhәrә axınını ifadә edir. Termini olaraq ilk dәfә
xarici әdәbiyyatda 1867-ci ildә İspaniyada meydana gәlmişdir. Urbanizasiya әhalinin
sosial-peşә, demoqrafik strukturunu, hәyat tәrzini, mәdәniyyәtini, mәhsuldar
qüvvәlәrin yerlәşdirilmәsini, mәskunlaşması mәsәlә lә rini özündә birlәşdirir. Əhali

sayının vә şәhәrlәrin ölçülәrinin ekstensiv artması ilә müşayiәt olunan urbanizasiya
prosesinin әksi ruralizasiyadır. Ruralizasiya (latınca - ruralis - kәndә aid) iqtisadi, ilk
növbәdә isә әrzaq tәminatı vәziyyәtinin pislәşmәsi ilә әlaqәdar әhalinin şәhәrdәn kәnd
yerlәrinә axınıdır. Bәzi hallarda ruralizasiya ekoloji (ekomәskunlaşma) vә dini-senti-
mental (icma ideologiyası) motivlәrlә dә müşayiәt olunur. Urbanizasiyanın digәr bir
әks prosesi dә kontururbanizasiyadır. Kontrurbanizasiya, dezurbanizasiya (ingiliscә -
counter-urbanisation - әks urbanizasiya) şәhәr әhalisinin artımının mәhdudlaş dır masına
istiqamәtlәnmiş nәzәri konsepsiya vә tәcrübi tәdbirdir. Şәhәr әhalisinin artımının
mәhdudlaşdırması miqrasiya axınlarının yenidә bölgüsü, iqtisadiyyatın sahәlәrinin ra-
sional yerlәşdirilmәsi, inzibati funksiyaların digәr şәhәrlәrә köçürülmәsi ilә
mümkündür. Bir sıra ölkәlәrdә bu nәzәriyyә paytaxtların digәr ayrıca rayonlara
köçürülmәsi ilә reallaşdırlmışdır. Praktiki olaraq deurbanizasiya proseslәri XX әsrin
sonunda ABŞ-da vә qismәn Avropada başlanmışdır.

Urbanizasiyanın ilkin şәrtlәri - sәnayenin inkişafı, mәdәni vә siyasi funksiyaların
genişlәnmәsi, әmәyin әrazi bölgüsünün dәrinlәşmәsi ilә sәciyyәvidir. O, şәhәr
әhalisinin tәbii artımı, kәnd yaşayış mәntәqәlәrinin şәhәrә qovuşması, geniş şәhәrәtrafı
әrazilәrin yaranması, kәnd әrazilәrindәn şәhәrә miqrasiya vә s. cәhәtlәrlә xarakterikdir.

Urbanizasiya prosesi 3500 il әvvәl Dәclә vә Fәrat çayları, bir qәdәr sonra isә Nil
çaylarının vadilәrindә başlanmışdır. Şәhәrlәr ticarәtin inkişaf etdirilmәsi vә sakinlәrin
hücumlardan müdafiә yeri kimi meydana gәlirdi. Sәnaye inqilabının başlanması ilә ur-
banizasiya prosesi partlayış xarakteri almışdır. Hazırda urbanizasiya proseslәri Asiya,
Latın Amerikası vә Afrikada daha surәtli tempdәdir.

Urbanizasiyanın növbәti mәrhәlәsi suburbanizasiya adlanır. Belә ki, insanların artan
rifahı onlara şәhәr әtrafında “kәnd yaşayış tipli” evlәrin tikilmәsinә imkan yaradır vә
onlar kәndlilәrә çevrilmәdәn praktiki olaraq şәhәrdә işlәmәyә davam edirlәr. Konkret
anlamda suburbanizasiya (latınca - sub - altında, әtrafında vә urbanus - şәhәr, ingiliscә
- suburbanization - suburbanizasiya) mәrkәz-şәhәrlәrdәn, hәmçinin, kәnd yerlәrindәn
әhalinin şәhәrәtrafı zonalara köçmәsi ilә әlaqәdar hәmin şәhәrәtrafı zonaların artması
vә inkişafı prosesidir. Şәhәrәtrafı qәsәbәlәrin vә peyk-şәhәrlәrin artması bir qayda
olaraq mәrkәz-şәhәrlәrin artmasından daha tez baş verir. Suburbanizasiya XX әsrin
50-ci illәrindә inkişaf etmәyә başlamışdır. Onu, xüsusilә böyük şәhәrlәrdә hәddәn artıq
әhalinin vә bütün fәaliyyәt növlәri ilә mәşğul insanların cәmlәşmәsi nәticәsindә yaşayış
şәraitinin pislәşmәsi (o cümlәdәn ekoloji şәrait) doğurmuş dur. Prosesә, hәmçinin,
avtomobillәşmәnin artımı da tәsir göstәrmişdir. Suburbanizasiya şәhәr aqlomerasiya -
larının meydana gәlmәsinә sәbәb olur.

Kompakt yerlәşmә mәnasını ifadәlәndirәn aqlomerasiya (latınca - agglomerare -
birlәşdirmәk, yığmaq) iri şәhәrlәrdә yaşayış mәntәqәlәrinin intensiv әlaqәliliklә ictimai,
istehsal, әmәk, mәdәni-mәişәt, rekreasiya vә digәr tәsistlar sistemindә tәmәrküzlәş -
mәsidir. Termin daha çox şәhәr mәskunlaşma tipinә (şәhәr aqlomerasiyası) aid edilir.
Aqlomerasiya monosentrik vә polisentrik olmaqla fәrqәndirilir. Monosentrik aqlo-

merasiya bir iri şәhәr-nüvә әtrafında meydana gәlir. Polisentrik aqlomerasiya (konur-
banizasiya) isә bir neçә bәrabәr güclü mәrkәz şәhәrdәn ibarәt aqlomerasiyadır.

İstehsalın әrazi tәşkili vә әhali mәskunlaşması nöqteyi-nәzәrindәn aqlomerasiyaların
real sәrhәdlәrinin müәyyәn edilmәsi meyarlarının seçilmәsi mәsәlәsi xüsusi aktuallıq
kәsb edir. Aqlomerasiyaya özünәmәxsus effektiflik xasıdır. Aqlomerasiya effekti
(ingiliscә - agglomeration economies - aqlomerasiya iqtisadiyyatı) şәhәrlәrdә vә
aqlomerasiya zonasında istehsalın vә digәr iqtisadi obyektlәrin әrazi konsentrasi -
yasından iqtisadi faydalanmadır. Aqlomerasiya effekti hәm dә onu ehtiva edir ki,
әrazidәki obyektlәrin kompakt, biri-biri ilә uzlaşmada yerlәşmәsi onların izolәedilmiş
yerlәşmәsindәn sәmәrәlidir. Aqlomerasiya effekti mühüm iqtisadi әhәmiyyәt kәsb
etdiyindәn tәcrübi reallıqlardan irәli gәlәrәk onun nәzәri әsasları tәkmillәşir. Burada
çoxsaylı klassik vә yeni nәzәri araşdırmalar genişliklә tәhlil olunur.

Urbanizasiyanın genişlәnmәsi müvafiq effektlәr yardır. Urbanizasiya effekti (ur-
banization effect) bir şirkәtin istehsal xәrclәrinin şәhәr әrazisindә mәcmu istehsal
hәcminin artması ilә әlaqәdar aşağı düşmәsi vәziyyәtindә yaranan istehsalın
konsentrasiyası ilә bağlı effektdir. Urbanizasiyadan qәnaәt (urbanization economies)
yaşayış mәntәqәsinin sayının artırılması nәticәsindә әmәlә gәlәn vә ayrıca bir insan
üçün hәr hansı bir xidmәtin dәyәrini azaltmağa imkan verәn xәrclәrin azaldılması vә
ya mәnfәәt alınması ilә müşayiәt edilәn aqlomerasiyadan yaranan qәnaәt növüdür. İri
urbanizasiyadan әrazilәri ilә bağlıdır. Lakin ölçülәr bu sferada tәk müәyyәnedici amil
deyildir. Burada sahәlәr müxtәlifliyi daha әhәmiyyәtli rol oynayır.

BMT-nin mәlumatına görә, müasir dünyanın daha urbanizasiyalı dövlәtlәri Sinqapur
vә Honkonq (ÇXR-inn özünüidarәedәn әrazi statusu olan bir hissәsi) olmuşdur ki, bu-
rada şәhәrlilәr әhalinin 100%-ni tәşkil edirlәr. Bu sırada 98%-lә üçüncü yeri Belçika
tutur. Bir qәdәr az urbanizasiya olmuşlar sırasında isә ilk üçlükdә Ruanda (şәhәrlәrdә
әhalinin 7%-i), Burundi (10%) vә Nepal (13%) yer alır. Son 20-25 il әrzindә şәhәr
әhalisi daha sürәtlә BƏƏ-dә, Tanzaniya vә Mozambikdә artmışdır.

Hazırda dünyanın hәr ikinci sakini şәhәrdә yaşayır, Avropada şәhәr әhalisi 70%
tәşkil edir. Dünya enerji istehlakının 75%-i iri şәhәrlәrin üzәrinә düşür. İqlim
dәyişmәlәri, resurs çatışmazlığı, әhalinin artması vә daim güclәnәn urbanizasiya artıq
indi bütün dünyada şәhәrlәr üçün ciddi problemlәr yaradır. Cәdvәl 19-da son iki әsrdәn
çox dövrdә dünyada şәhәr әhalisinin artım sayı öz әksini tapmışdır.

Dünyada elә bir vahid meyar yoxdur ki, hәr hansı yaşayış mәntәqәsinә şәhәr statusu
verilmәsini müәyyәn etsin. Bir sıra ölkәlәrdә әhalinin 2 min nәfәrdәn artıq, bәzilәrindә
30 mindәn çox olması bunu imkanlı edir. Danimarkada әhalisi 250 nәfәr, ABŞ-da 2,5
min, Yanponiyada 39 min nәfәrdәn az olmayan yaşayış mәntәqәsi şәhәr hesab olunur.

İlk şәhәrlәrin harada meydana gәlmәsi indiyә qәdәr mәlum deyil. Çox ehtimal ki,
onlar 5-7 min il әvvәl qәdim Şumerdә vә Hindistanda yaranmışdır. Əhalisi 1 miyon
nәfәrdәn çox olan ilk şәhәr isә Roma olmuşdur. Bu, eramızdan әvvәl V әsrdә baş
vermişdir. Tarixçilәrin çoxu bu fikirdәdir ki, o zaman bәşәriyyәtin sayı 170 milyon
nәfәr әhatәsindә olmuşdur. İndiyә qәdәr şәhәrlәrdә istifadә edilәn texnologiyalar,

mәrkәzlәşdirilmiş su tәchizatı sistemlәri vә kanalizasiyalar, yol hәrәkәtinin
tәnzimlәnmәsi, aztәminatlı vәtәndaşlar üçün yaşayış yerlәrinin subsidiyalarla tәmin
edilmәsi tәcrübәsi mәhz Romada yaranmışdır. Bununla belә, Roma İmperiyasının
süqutundan sonra dünyada milyonçu-şәhәrlәr XVIII әsrә qәdәr olmamışdır. Böyük
fasilәdәn sonra ikinci milyonçu-şәhәr 1775-ci ildә İndiki ÇXR-in paytaxtı Pekin
olmuşdur. Tezliklә bu siyahıya ABŞ-ın Nyu-York vә Böyük Britaniyanın London
şәhәrlәri dә daxil oldular. O zaman nәhәng çәhәrlәr olduqca qeyri-adi hal idi. Belә ki,
XIX әsrin әvvәllәrindә dünya әhalisinin yalnız 4%-i şәhәrlәrdә yaşayırdı. Şәhәrlәrin
böyümәsi, milyonçu-şәhәrlәrin artmasına, urbanizasiya prosesinә Sәnaye İnqilabı tәkan
vermişdir. Hәmin dövrdә şәhәrlәrdә çoxsaylı sәnaye müәssisәlәri yaradılırdı ki, bura,
әsasәn, kәndlilәr vә ya mühacirlәrdәn ibarәt muzdlu işçilәr cәlb olunurdu. 1900-cü ildә
artıq Yer kürәsinin 14%-i şәhәrli idi, 12 şәhәrin әhalisi 1 milyon nәfәrdәn çox idi. 1950-
ci ildә isә planetin әhalisinin 30%-i şәhәrlәrdә yaşayırdı. Bu zaman dünyada artıq 83
milyonçu-şәhәr vardı.

Artıq bir neçә onilliklәrdir ki, yeni unikal bir fenomen müşahidә edilir. Planetin
әhalisinin artımı ilә yanaşı, ayrı-ayrı iri şәhәrlәr vә onların aqlomerasiyaları daha da
genişlәnәrәk yaxınlıqlarındakı yaşayış mәntәqәlәrini udaraq böyüyürlәr. On milyon-
larla insanların yaşadığı nәhәng aqlomerasiyalar meqapolislәr әmәlә gәtirir.

Meqalopolis (yunanca - μεγάλου, - μέγας - böyük + πολης - şәhәr) çoxlu sayda
şәhәr aqlomerasiyalarının artması nәticәsindә yaranan daha iri mәskunlaşma
formasıdır. Termin Arkadiya bölgәsinin 36 yaşayış mәntәqәsinin birlәşmәsi nәticәsindә
meydana gәlmiş qәdim yunan şәhәri olan Meqalopolun adından götürülmüşdür.
Meqalopolisin әsas cәhәtlәri kimi, bir qayda olaraq, avtomobil vә dәmir yolları
boyunca uzanan tikililәrin xәtti xarakterliliyi vә onları formalaşdıran aqlomerasiyaların

Cәdvәl 19. Dünya urbanizasiya prosesinin dinamikası

İllәr
Şәhәr әhalisinin sayı

(milyon nәfәr)
Bütün әhali sayında payı

(%)

1800 29 3

1850 61 6

1900 220 13

1950 740 29

1970 1350 36

1990 2280 43

2000 3030 50

2010 3610 52

2030 (proqnoz) 4980 61

bir-birinә yaxın yerlәşmiş iri şәhәr-mәrkәzlәrinin qarşılıqlı әlaqәsi ilә şәrtlәnәn ümumi
polisentrik quruluşu çıxış edir.

Bütün meqapolislәri şәrti olaraq üç arxetipә - inkişaf etmәkdә olan, keçid
mәrhәlәsindә olan vә yetkin meqapolislәrә bölmәk olar. İnkişaf etmәkdә olan
meqapolislәrә hәm miqrasiya hesabına, hәm dә şәhәri әhatә edәn vahid infrastruktur
vә xidmәtlәr şәbәkәsi ilә әhatә olunmayan yerlәrin birlәşmәsi kimi tәbii sәbәblәr
üzündәn yüksәk inkişaf sürәti ilә xarakterizә olunan şәhәrlәr aid edilmişdir. Keçid
mәrhәlәsindә olan meqapolislәr - artım proseslәrini daha sәmәrәli idarә etmәyә imkan
verәn mexanizmlәri olan şәhәrlәrdir. Onlar bir qayda olaraq, illik artım sürәtinin
yavaşıması ilә xarakterizә edilir. Burada әhalinin sayının davam edәn artımı, әsasәn,
miqrasiya ilә bağlıdır. Yetkin meqapolislәr isә hәm inkişaf etmәkdә olan meqapo -
lislәrlә, hәm dә keçid mәrhәlәsindә olan meqapolislәrlә müqayisәdә daha zәif artım
sürәti ilә seçilirlәr. Burada artım sürәti orta hesabla ildә 1%-ә qәdәr tәşkil edir.

Meqapolislәrin hәr üç әsas tipi müxtәlif cәtinliklәrlә qarşılaşır. Lakin burada bütün
problemlәr bu vә ya digәr dәrәcәdә tәlәbin tәklif üzәrindә artım sürәtinin yüksәk olması
ilә bağlıdır. Enerji sahәsindә mütәxәssislәrin fikrincә, keçid dövründә olan vә artıq
formalaşmış meqapolislәrin bu sahәdә әn mühüm problemi texniki vә ya mәnәvi
köhnәlmiş infrastrukturdur. Növbәti mühüm problemlәr sәmәrәlilik vә ondan bir qәdәr
geridә qalan güc çatıçmazlığıdır.

Dünyanın әn iri meqapolislәri әrazisinә vә әhalisinin sayına görә fәrqlәnirlәr.
Ərazisinә görә dünyanın әn böyük şәhәrlәri aşağıdakıları hesab etmәk olar:

1. Xulun - Buir (ÇXR-in şәhәr dairәsi) 263,9 min km².
2. Altamira (Braziliyada bәlәdiyyә) 159,7 min km².
3. Kalqurli-Boulder (Qәrbi Avstraliyada ştat) 95,6 min km².
Bir-biri ilә birlәşmiş şәhәrlәri ayırmaq praktiki cәhәtdәn mümkün deyil. Tam bir

bütövlük tәşkil edәn bu şәhәrlәri yalnız inzibati bölgü mәhdudlaşdırır. Belә ki, mәsәlәn,
Tokio ilә Osaka şәhәrlәri arasında böyük olmayan sahәdә Yaponiya әhalisinin yarısı
yaşayır. Ona görә dә müxtәlif mәnbәlәrdә әhali haqqında mәlumatlar bir-birindәn
fәrqlidir.

Hәr hansı şәhәrin dünyada әn böyük şәhәr olması mәsәlәsi ictimai fikri daim narahat
etmişdir. Problem ondadır ki, eyni zamanda bütün dәqiq vә aktual mәlumatları topla-
maq praktiki olaraq mümkün deyil. Birincisi, şәhәr sakinlәrinin sayı müxtәlif ölkәlәrdә
müxtәlif illәrdә aparılan siyahıyaalma mәlumatları ilә müәyyәn edilir. Bu bir, bәzәn
dә on illik fәrqlәr bölgünü xeyli dәyişdirә bilir. İkincisi, çox vaxt mәlumatlar әvvәlki
mәlumatlardan götürülür, üzәrinә hansısa rәqәmlәr gәlir vә yeni mәlumatlar әn sonun-
cular kimi verilir. Burada hәmdә onların nә dәrәcәdә dәqiq olması mәlum deyildir.
Üçüncüsü, şәhәr әhalisinin, xüsusilә dә nәhәng şәhәrin әhalisini hesablamaq olduqca
çәtindir. Lokal sәbәblәrdәn mәlumatların bir hissәsi yuvarlaqlaşdırır, haradasa artıq
yazılır vә haradasa azaldılır. Mәsәlәn, fәrziyyәyә görә şәhәrin bir milyon әhalisi varsa,
o, büdcәdәn daha çox pul alır vә ya әhalinin sayı beş mindәn azdırsa, bu o qәdәr dә

şәhәr deyil vә vergilәri aşağıdır. Dördüncüsü, kağız üzәrindә şәhәr әhalisinin sayı bir
milyon, faktiki olaraq isә iki milyon ola bilәr. Siyahıyaalmada iştirak etmәyәn
qonaqların, mühacirlәrin sayı ağlasığmaz dәrәcәdә ola bilәr. Beşincisi, siyahıyaalma
üçün vahid standart yoxdur. Bәzi ölkәlәrdә onu bir cür, digәrlәrindә başqa cür aparırlar.
Haradasa şәhәrә әsaslanır, haradasa әyalәt vә ya müәyyәn region olub-olmamasından
asılı olmayaraq bir yerә yığırlar. Nәhayәt, daha mühümi vә әn böyük fikir ayrılığı şәhәr
anlayışının sәrhәdlәri vә şәhәrәtrafı qәsәbәlәrin ona daxil edilmәsi ilә yaranır. Bu
mәsәlә bir neçә qonşu şәhәr birlikdә götürülüb bir şәhәr hesab edilәrkәn aqlomerasiya
anlayışına toxunur.

Əgәr şәhәr әhalisinin sayını şәhәrәtrafı qәsәbәlәr vә peyk-şәhәrlәrlә birlikdә götür -
sәk, hazırda dünyanın әn böyük şәhәrlәri cәdvәl 20-dә göstәrildiyi kimi olacaq.

BMT-nin İqtisadi vә Sosial Mәsәlәlәr Departamentinin son әhali hesabatında 7,6
milyard nәfәr dünya әhalisinin 55%-inin şәhәrlәrdә yaşadığı göstәrilir. Burada XXI
әsrin ortalarına qәdәr Yer kürәsindә әhalinin sayının 9,8 milyard nәfәrә, şәhәr әhalisi
üzrә müvafiq göstәricinin isә 68%-ә (6,7 milyard nәfәrә) yüksәlәcәyi qeyd olunmuşdur.
BMT sıralamasında hazırda dünyanın әn nәhәng şәhәri 37 milyon insanın yaşadığı
Yaponiya paytaxtı Tokiodur. Əhali sayına görә ikinci yerdә Hindistanın paytaxtı Dehli
- 29 milyon, ücüncü ÇXR-in Şanxay şәhәri - 26 milyon dördüncü vә beşinci yerlәrdә
22 milyon olmaqla Meksikanın paytaxtı Mexiko vә Braziliyanın San-Paulu şәhәrlәridir.

Yaxın onilliklәrdә iri şәhәrlәrin artımı vә kiçik şәhәrlәrin yavaş-yavaş azalması da
gözlәnilir. Bu meyil prinsipial texniki irәlilәyişlәrin vә sәnayenin struktur yenidәnqu -
rul masının nәticәsidir.

İri şәhәrlәr acgözlüklә tәbii resursları, әrzaq mәhsullarını istehlak edir, suyu
çirklәndirir, kәnd yerlәrindәn insanların artan miqrasiyası üçün şәrait yaradırlar. Şәhәrlә
kәnd, şәhәr sakinlәri ilә kәndlilәr arasında münaqişәlәr yaranır. İri şәhәr tәbii mühitinin
bir çox komponentlәrini xeyli dәyişir. Dünyanın әn iri şәhәrlәri - Mexiko, Tokio, Nyu-
York vә başqaları ekologiyanın çox kәskin problemlәrini doğurmuşlar. İri şәhәr
infrastruk  turu әtraf mühitin 50 km radiusunda atmosferin, hidrosferin, litosferin çirk -
lәn  mә sinә vә hәmçinin, dә şәhәrlәrin enerji sahәlәri 1-8 km-ә qәdәr mәsafәyә mәnfi
tәsir göstәrir.

Son onilliklәrdә şәhәrlәrin sürәtli artımını elmi әdәbiyyatda “urbanist inqilab”
adlandırmaq qәbul edilmişdir. Müasir demoqrafiya meyillәri artıq indi bütün dünyanın
şәhәrlilәrinin 2/3 hissәsinin inkişaf etmәkdә olan ölkәlәrdә cәmlәşmәsinә kömәk edir.
Hәr il hәmin ölkәlәrdә 65 milyon nәfәr yeni şәhәr әhalisinә çevrilir. Bundan irәli
gәlәrәk 2025-ci ildә inkişaf etmәkdә olan dövlәtlәrdә urbanizasiyanın sәviyyәsinin
80%-dәn yüksәk olacağı ehtimal olunur.

BMT-nin mәlumatlarına görә, 2050-ci ildә şәhәr әhalisi 6 milyard nәfәrә çatacaq
ki, bu da Yer kürәsi әhalisinin ümumi sayının üçdә iki hissәsinә bәrabәrdir. Əhalisinin
sayı 10 milyon nәfәrdәn çox olan Asiya meqapolislәri xüsusilә artacaqdır. Proqnozlara
görә, 2030-cu ildә Çindә әhalinin 60%-nin iri şәhәrlәrdә yaşayacağı gözlәnilir. Ona
görә dә, müasir inkişaf zamanında Avropada vә ümumilikdә bütün dünyada şәhәrlәrin

№ Şәhәr
Əhali

(milyon nәfәr)
Sahә

(min km2)
Əhalinin sıxığı

(adam/ km2)
Ölkә

1 Çunsin 49,2 82,4 600 ÇXR

2 Şanxay 24,2 6,3 3809 ÇXR

3 Qaraçi 23,5 3,5 663 Pakistan

4 Pekin 21,5 16,4 1311 ÇXR

5 Dehli 16,3 1,5 7846 Hindistan

6 Laqos 15,1 1,0 17068 Nigeriya

7 İstanbul 13,8 5,5 6467 Türkiyә

8 Tokio 13,7 2,2 6273 Yaponiya

9 Quançjou 13,1 3,8 3305 ÇXR

10 Mumbay 12,5 0,6 20680 Hindistan

11 Moskva 12,4 2,6 4814 Rusiya

12 Dakka 12,1 0,8 14763 Banqladeş

13 Qahirә 11,9 3,1 3864 Misir

14 San-Palu 11,9 1,5 7762 Braziliya

15 Laxor 10,3 1,8 3566 Pakistan

16 Şençjen 10,5 2,0 5255 ÇXR

17 Seul 10,3 0,6 17164 Cәnubi Koreya

18 Cakarta 10 0,6 15040 İndoneziya

19 Kinşasa 9,7 1,1 8710 Konqo

20 Tyanszin 9,3 4,1 2314 ÇXR

21 Mexiko 8,9 1,5 5974 Meksika

22 Lima 8,7 2,7 3253 Peru

23 Banqalor 8,4 0,7 11876 Hindistan

24 London 8,4 1,6 5354 Böyük Britaniya

25 Nyu-York 8,4 0,7 10724 ABŞ

26 Banqkok 8,3 1,6 5280 Tailand

27 Donquan 8,2 2,5 3329 ÇXR

28 Tehran 8,2 0,7 11886 İran

29 Əhmәdabad 8 0,5 11727 Hindistan

30 Baqota 7,8 0,9 9052 Kolumbiya

Cәdvәl 20. Nәhәng şәhәrlәr (2018-ci il qiymәtlәndirmәsi)

modernlәşdirilmәsi vә infrastrukturun saxlanması tәdbirlәri daha böyük әhәmiyyәt
kәsb etmәyә başlayır.

15.5. Müsәlman dünyasında әhali artımı vә
onun dünya iqtisadiyyatına tәsir effektivlәri

Müasari zamanda müsәlman dünyasında әhali artımı ilә bağlı mühüm demoqrafik
hadisә lәr baş verir. Ayrı-ayrı ölkәlәrdә bu, hәtta demoqrafik partlayışlarla müşayiәt
olu nur. Artan әhalı sayı isә istәr-istәmәz hәm ölkә daxildә vә hәm dә digәr ölkәlәrә
miqrasiya keyfiyyәtindә iqtisadiyyatlara tәsir edir. Ümumilkdә isә bu demorafik
trasfor masiyalar dünyanın digәr qütbündәki analoji konfensial azalmalarla birlikdә ba -
lans dәyişikliklәri yaradaraq qlobal iqtisadiyatın inkişafında yeni meyillәr formalaşdırır.
Avroatlantik mәkanda müsәlman dünyasındakı demoqrafik dәyişikliklәr ciddi hesaba
alınır vә istiqamәtdә geniş araşdırmalar aparılır. Belә son geniş tәdqiqatlardan biri -
2011-ci ilin yanvarında dәrc olunan Amerikanın “Pew Research Center” elmi-tәdqiqat
mәrkәzinin “Planetin müsәlman әhalisinin gәlәcәyi” adlı mәruzәyә çıxarılan әsәri
maraq doğurur. Tәdqiqatın çevrәsi 1990-2030-cu illәri әhatә edәrәk dünyanın bütün
dövlәtlәrinә vә regionlarına aid olunur. Araşdırmaların nәticәlәrinә görә, tәdqiq edilәn
bu 40 il әrzindә dünyadakı müsәlmanların sayı iki dәfә artacaq vә 1990-cı ildәki 1,1
milyard nәfәrdәn 2030-cu ildә 2,2 milyard nәfәrә çatacaqdır. Mәruzәdә yalnız
müsәlman әhalisinin demoqrafik mәnzәrәsi vә gәlәcәk dinamikası haqqında qiymәt
vә proqnozlar vermәsinә baxmayaraq, burada faktiki olaraq hәm dә Qәrbdә planetin
müsәlman әhalisinin artımı ilә bağlı hәyәcan әks etdirilir.

SSRİ dağıldıqdan sonra ABŞ vә Qәrb üçün bir nömrәli tәhlükә bütövlükdә Çin
kommunizmi deyil, İslam olması tәsәvvür edilir. Bundan irәli gәlәrәk hazırda Qәrbin
informasiya mәkanında “islam fundamentalizmi”, “islam terrorizmi” fikirlәri özünün
mәnfi mәnasında hakim mövqe tutur. Faktlar belәdir ki, iki әvvәlki onillikdә ABŞ-ın,
onun müttәfiqlәri vә tәrәfdaş-dövlәtlәrinin keçirdiyi ciddi hәrbi kampaniyalar üstün
olaraq mәhz İslam dünyasına aiddir. İraq vә Əfqanıstan müharibәlәri, Somalidә hәrbi
kampaniya bunlara misaldır. Bu dövrdә Qәrb dә, öz növbәsindә, özünә edilәn
hücumları (2004-cü il martın 11-dә Madriddә partlayış, 2005-ci il iyulun 7-dә vә 21-
dә London metrosunda partlayışlar, ABŞ-da 2001-ci ilin 11 sentyabr hadisәlәri,
Fransada 10 yanvar 2015-ci ildә müqqәddәs islam peyğәnbәri Mәhәmmәdin (s)
karikaturalarının hazırlanması vә dәrc edilmәsi ilә bağlı hadisәlәr vә s.) mәhz İslam
dünyası ilә bağlayır. Elә indinin özündә dә Qәrbә hәrb nöqteyi-nәzәrdәn özünә İslam
dünyasında xüsusi çәkisi olan İranı tәhlükә mәnbәyi kimi görür. Buraya artıq sonrakı
mәrhәlәdә İraq vә Suriyada aparılan müharibәdә yeni bir dövlәtin - İraq vә Şam İslam
Dövlәtinin yaranışı ilә bağlı mәqamları da aid etmәk olar.

Soyuq müharibә başa çatdıqdan sonra ABŞ-ın vә Avropanın postsovet mәkanında

demokratiyanın möhkәmlәnmәsinә istiqamәtlәnmiş qüvvәlәrini hesaba almasaq, ABŞ
vә onun müttәfiqlәrinin demokratiyanın ixracı çevrәsindә tutduqları hәdәflәr yenә dә
müsәlman dünyası ilә bağlı olmuşdur. Xronoloji baxımdan bunu aşağıdakı tәqdimatdan
görmәk olur:

❒ 1998-ci ilin may ayında ABŞ-ın tәzyiqi ilә әn çox müsәlman әhalisi olan
İndoneziyanın prezidenti 1967-ci ildәn ölkәyә başçılıq edәn Hacı Mәhәmmәd Suxarto
(1921-2008) istefa verdi. Hökumәt dәyişәndәn sonra 2004-cü ildә İndoneziyada ilk
birbaşa prezident seçkilәri başlandı;

❒ 2002-ci ilin noyabr ayında Türkiyәdә baş tutmuş parlament seçkilәrindәn sonra
hakimiyyәtә “Ədalәt vә inkişaf” mötәdil islam partiyası gәldi. Bәzi qiymәtlәrә görә,
bu, radikal islamın qarşısını almaq üçün Amerikanın müәyyәn etdiyi ssenari üzrә baş
vermişdir;

❒ 2003-cü ilin martında başlanan ikinci İraq müharibәsi nәticәsindә 1979-cu ildәn
ölkәni idarә edәn Sәddam Hüseyn (1937-2006) hakimiyyәtdәn getdi;

❒ 2008-ci ilin avqust ayında ABŞ-ın tәzyiqi ilә 1999-cu ildәn Pakistana rәhbәrlik
etmiş general Pәrviz Müşәrrәf (1943) mәcburi olaraq istefa verdi;

❒ 2009-cu ilin iyununda İranda baş tutmuş prezident seçkilәrindәn sonra bu ölkәdә
genişmiqyaslı hәyәcanlar baş verdi ki, İran hökumәti ABŞ-ı vә onun müttәfiqlәrinin
xüsusi xidmәtlәrini hәmin hadisәlәrdә ittiham etdi;

❒ 2011-ci ilin yanvarında Cәnubi Sudanda baş tutmuş referendumda müsәlman
Şimalından (hökumәtә 1989-cu ildәn Ömәr Hәsәn Əhmәd әl-Bәşir rәhbәrlik etmişdir)
ABŞ-ın birbaşa kömәyi ilә xristian Cәnubu ayrıldı vә rәsmi müstәqilliyini bәyan etdi;

❒ 2011-ci ilin yanvarında ölkәni bürüyәn hәyәcan dalğaları nәticәsindә Tunisә
1987-ci ildәn başçılıq etmiş Zine әl Abidin Ben Əli (1936) hakimiyyәti qoyub qaçdı;

❒ 2011-ci ilin yanvar-fevral aylarında xalq hәyәcanları nәticәsindә Misiri 1981-ci
ildәn idarә edәn Hüsnü Mübarәk (1928) istefa verdi. ABŞ vә Avropa ölkәlәri “Ərәb
baharı” adlanan Tunis vә Misir hadisәlәrindә hәyәcanlara yardım etdiklәrini
gizlәtmirdilәr.

Bu xronologiya yenә dә İraq vә Suriyada aparılan müharibә gedişindә formalaşan
İraq vә Şam İslam Dövlәtinin yaranış mәqamlarli ilә zәnginlәşdirilmәlidir.

Mәruzәdә tәdqiqat müәlliflәrinin cavab vermәyә çalışdıqları әsas sual bundan ibarәt
idi ki, planetin müsәlman әhalisi hansı sürәtlә artır vә bunun nәticәsi kimi, 2030-cu
ildә Qәrb, o cümlәdәn “öz evindә” hansı demoqrafik nisbәtlә qarşılaşacaq? Bu suallar
çevrәsindә mәruzәyә hәm dә müsәlman әhalisinin artım meyili ilә bağlı proqnozlarda
göstәrilir ki, 2010-cu ildә 72 ölkә bir milyon vә ondan artıq müsәlman әhalisinә malik
idisә, 2030-cu ildә belә ölkәlәrin sayı 79-a çatacaqdır. Eyni zamanda, 2010-cu ildә
dünyada әhalisinin çoxu müsәlman olan 49 ölkә vardısa, 2030-cu ildә bu sıraya 50-ci
olaraq Nigeriya da qatılacaqdır. 2010-2030-cu illәrdә sünnülәrlә şiәlәr arasında nisbәt
dә demәk olar ki, dәyişmәyәcәkdir. Ümumilikdә isә hesablanır ki, әgәr 1990-cı ildә
müsәlmanlar planetin bütün әhalisinin 19,9%-ni tәşkil edirdisә, 2010-cu ildә hәmin

nisbәt 23,4%-ә çatmış vә 2030-cu ildә 2,2 milyard nәfәr olmaqla 26,4% tәşkil edәcәk -
dir. Bu isә o demәkdir ki, 2030-cu ildә planetin hәr dördüncü sakini müsәlman
olacaqdır. Tәdqiqata görә müsәlman әhalinin artımının iki sәbәbini qeyd edir - yüksәk
doğum vә müsәlmanların ömür müddәtinin artması.

Aşağıda adıçәkilәn mәruzәyә әsasәn, bir sıra ölkәlәrdә müsәlman әhalinin payı
verilmişdir:

Cәdvәl 21. 1990-2030-cu illәr arası bir sıra ölkәlәrdә müsәlman
әhalinin pay nisbәti

Bir sıra Avropa ölkәlәrindә doğumun aşağı düşmәsi müsәlman mühacirlәrin sayının
artması burada konfesiallıq baxımdan demoqrafik dәyişikliklәri dәrinlәşdirir. Əhalinin
dini baxımdan nisbәt dәyişikliyindә müsәlmanların hәmin ölkәlәrdә aparıcı dinlәr
tәrәfindәn çәtin assimliasiya olmaları kimi amillәr dә rol oynayır. Faktlar göstәrir ki,
AFR-dә islama etiqad edәn müsәlmanlar hәtta ikinci vә üçüncü nәsildә belә alman
cәmiyyәtinә inteqrasiya olunmurlar. Bundan irәli gәlәrәk 2010-cu il oktyabrın 16-da
AFR-in kansleri (2005-ci ildәn) Angela Merkel (1954) doğma Xristian-demokratik
partiyanın gәnclәr qanadı qarşısında çıxış edәrkәn demişdir ki, ölkәdә on illәrlә aparılan

Ölkә

1990-cı il 2010-cu il
2030-cu il
(proqnoz)

Müsәlman-
ların sayı
(min nәfәr)

Əhalinin
ümumi
sayında

(%)

Müsәlman-
ların sayı
(min nәfәr)

Əhalinin
ümumi
sayında

(%)

Müsәlman-
ların sayı
(min nәfәr)

Əhalinin
ümumi
sayında

(%)

Gürcüstan 625 11,5 442 10,5 433 11,5

Azәrbaycan 5 635 78,1 8,795 98,4 10,162 98,4

İran 56 506 99,6 74,819 99,7 89,626 99,7

Türkiyә 55 121 98,3 74,66 98,6 89,127 98,6

Rusiya 13 634 9,2 16,379 11,7 18,556 14,4

ABŞ 1 529 0,6 2,595 0,8 6,216 1,7

Fransa 568 1 4,704 7,5 6,86 10,3

AFR 2 506 3,2 4,119 5 5,545 7,1

B.Britaniya 1 172 2 2,869 4,6 5,567 8,2

ÇXR 16 839 1,5 23,308 1,8 23,949 2,1

Hindistan 100 873 11,7 177,285 14,6 236,182 15,9

İsrail 634 14,1 1,287 17,7 2,135 23,2

Yunanıstan 254 2,5 527 4,7 772 6,9

multimәdәnilik siyasәti iflasa uğramışdır vә mühacirlәrin sayı alman iqtisadiyyatının
tәrәqqisini lәngidir. Multimәdәniliyin süqutundan danışan A.Merkel alternativ kimi
heç bir tәklif vermәmişdir. Bu boşluğu Böyük Britaniyanın baş naziri olmuş (2010-
2016) Devid Kemeron (1966) doldurmuşdur. Münhendә tәhlükәsizlik mәsәlәlәri üzrә
keçirilәn beynәlxalq forumda D.Kemeron bildirmişdir ki, “Multimәdәnilik siyasәti
özünü doğrultmadı, güc liberalizminin vaxtı yetişmişdir”.

Müsәlman dünyasında әhali artımı qarşısıalınmaz bir prosesdir. Bu Qәrbdә çox
yaxşı dәrk edilir. Bütün sәylәrә baxmayaraq bu balans dәyişir. Sivilizasiyanın indiki
inkişaf etmiş mәrhәlәsindә yaxsı dәrk edilir ki, ksenofobiya, islamafobiya keçәrli deyil -
dir. Qәrb öz tolerantlıq dәyәrlәrini qorumalı vә multikulturaklizmi dәstklәmәlidir.

Ksenofobiya (yunanca - ξένος - әcnәbi + φόβος - qorxu) insanın әcnәbilәrdәn,
tanımadığlarından, adәt etmәdiklәri vә özündәn fәrqli olan insanlardan qorxması vә
ya nifrәtidir.

İslamaofobiya (ingiliscә - islamophobia - islamdan qorxu vә ona nifrәt) islama vә
onunla bağlı ictimai hadisәlәrә ümumilәşdirilmiş halda müxtәlif neqativ formalarda
reaksiya, ksenofobiyanın növü.

Tolerantlıq (latınca - tolerantia - dözümlülük) dünyagöprüşlәri, inacları, baxışları,
dәyәrәlәri, әqidәlәri. davranışları ilә fәrqlәnәn digәr insanlara qarşı dözümlülükdür.
Tolerantlıq vicdanla bağlı olaraq insan hüquq vә azadlıqları tәsdiqi, plüralizm vә
demokratiya әsasında formalaşır vә ona hәm dә irqçilik, ksenofobiya, dini dözümsüz -
lük, terror vә ekstremizmin qәbul edilmәmәsi kimi cәhәtlәr xarakterikdir.

Multikulturalizm (multiculturalism) ayrıca götürülmş bir ölkәdә vә ümumәn
dünyada mәdәni müxtәlifliyin qorunması vә inkişafına yönәlmiş siyasәt vә belә siyasәti
әsaslandıran nәzәriyyә vә ideologiyadır. Siyasi liberializimdәn fәrqli olaraq multikul-
tiralizm kollektiv subyektlәrin - etnik vә mәdәni qrupların huquqlarının tanınması vә
önә çәkilmәsidir. Multikulturalizm özünütәcridetmә, ksenofobiya vә dini, milli
zәmindә toqquşma alternatividir.

2011-ci il oktyabrın 10-11-dә Bakıda keçirilәn I Beynәlxalq Humanitar Forumda
Azәrbaycan Respublikasının Prezidenti İlaham Əliyev multikulturalizmlә bağlı
demişdir: “Forumun mövzularından biri dә mәhz multikulturalizmdir. Bu, tәbiidir.
Çünki son illәr әrzindә bu mәsәlә ilә bağlı müxtәlif sәpkidә disskusiyalar aparılır. Deyә
bilәrәm ki, bir anlayış, bir termin kimi, multikulturalizm nisbәtәn yeni bir ifadәdir.
Ancaq biz Azәrbaycanda әsrlәr boyu multikulturalizm şәraitindә yaşamışıq. Hәyatımız,
xüsusilә son iyirmi il әrzindә müstәqil ölkә kimi tәcrübәmiz göstәrir ki, multikultural-
izmin gәlәcәyi vardır. Biz bunu tam әminliklә deyirik. ...Multikulturalizm başqa xalqın
nümayәndәsinә hörmәt, başqa dinә hörmәtdir. Öz dininә hörmәt başqa dinә hörmәtdәn
başlayır. Multikulturalizm ayrı-seçkiliyә yol vermir, әksinә bütün xalqları birlәşdirir.
Eyni zamanda, hәr bir ölkәnin öz qaydaları, öz әnәnәlәri vardır. Hәr bir insan - hәm
ölkәnin vәtәndaşı, hәm ölkәyә gәlәn qonaq, әlbәttә ki, o qaydalara, o әnәnәlәrә
hörmәtlә yanaşmalıdır”.



879

ELŞƏN HACIZADƏ
DÜNYA İQTİSADİYYATI VӘ AZӘRBAYCAN

Müsәlman dünyasında әhali artımı özü-özlüyündә dünya iqtisadiyatının inkişafına
tәsir göstәrir. Ümümiyyәtlә, bütün pozitiv hallarda insanların çoxluğu iqtisadiyyatı
genişlәndirәn amildir.

15.6. Dünya iqtisadiyyatının inkişaf perspektivlәri

Dünya iqtisadiyyatının inkışaf perspektivlәri ayrı-ayrı tәhlil bucaqlarıdan müxtәlif
qiymәtlәndirilir. Lakin ümumi qiymәtlәndirmәlәrdә uümumi olan tәyinatlar vardır. Bu-
rada göstәrilir ki, qloballaşma prosesindә yaxın onilliklәrdә ABŞ vә Qәrbin mövqelәri
zәiflәmәsi ehtimalı artır. Bu çevrdә inkişaf etmәkdә olan ölkәlәr önә keçәcәklәr.
Xüsusilә iki iri artan iqtisadiyyat - Hindistan vә ÇXR iqtisadiyyatları böyük önәm
alacaqdır.

Bir çoxları Çin modelini iqtisadi inkişafın Şәrqi Asiya modelinin bir variantı hesab
edir. Burada iqtisadi artımın yüksәk sürәti iqtisadiyyatın ixracyönümlü olması, ucuz
işçi qüvvәsindәn istifadә, xarici investisiyaların cәlb edilmәsi, ÜDM-dә investisiyaların
yüksәk payı ilә bağlanılır.

Hindistan modelindә isә inkişaf etmiş kapitalist, sosialist vә inkişaf etmәkdә olan
ölkәlәrin, yәni planetin müasir xәritәsindә tәmsil olunan hәr üç dünyanın (birinci, ikinci
vә üçüncü) mühüm cәhәtlәri çox unikal birlәşir. Bu unikal birlik Hindistan inkişaf mod-
elinin xüsusiyyәtlәrini müәyyәn edir, ona müxtәlif hadisәlәrә adaptasiyada üstünlüklәr
verir vә verәcәkdir. Uzun müddәt Böyük Britaniyanın müstәmlәkәsi olmuş bu ölkәdә
ingilis dili xüsusilә tәhsilli hindlilәr arasında geniş yayılmışdır. Bu da hind ali tәhsilinin
yüksәk sәviyyәdә inkişafına, fundamental elmlәrә diqqәtә vә yaxşı ixtisaslı
mütәxәssislәr hazırlamağa imkan verir.

Fәrqli xüsusiyyәtlәrlә yanaşı, ÇXR vә Hindistanın ümumi cәhәtlәri yetәrincәdir.
Onları aşağıdakı kimi sәciyyәlәndirmәk olar:

1.Bir sıra ümumi vәzifә vә problemlәrin mövcudluğu.
2.Böyük demoqrafik resurslar.
3.ÜDM-dә böyük yığım norması.
4.İqtisadiyyatda dövlәtin vә dövlәt sektorunun böyük rolu.
5.Birbaşa xarici investisiyaların cәlb edilmәsi.
6.İxracın artımı vә onun beynәlxalq әmәk bölgüsündә xüsusi yeri.
7.Texniki tәrәqqiyә, innovasiyaların tәtbiqinә vә tәhsilin yüksәlişinә sәylәr.
Hindistanla ÇXR arasındakı fәrqlәr:
1.ÇXR-dә sәnaye vә mal ixracı, Hindistanda xidmәtlәr sektoru vә xidmәtlәr ixracı

üstündür.
2.ÇXR xarici ticarәtdә müsbәt saldoya, Hindistan isә mәnfi saldoya malikdir.
3.Hindistanda özәl kapitalın vә xırda biznesin rolu daha yüksәkdir.
4.Hindistanda sәhmlәri birjada kotirovka olunan şirkәtlәr daha çoxdur.

5.Uğurun vizit kartları olan inkişafı dәstәklәmәyin ayrı-ayrı mexanizmlәri mövcud-
dur (ÇXR-dә - xüsusi iqtisadi zonalar, Hindistanda texnoparklar).

Ortamüddәtli - şәrti olaraq 2030-cu ilә qәdәr perspektivdә hәr iki dövlәt qarşısında
hәm geniş imkanlar, hәm dә adekvat tәhlükәlәr açılır. Burada ÇXR daha böyük
üstünlüklәrә malikdir. Bununla belә, bu dövrdә baş verә bilәcәk müxtәlif böhranlar,
sürәtlә artan problemlәr vәziyyәti dәyişdirә bilәr.

2050-2060-cı illәrә qәdәr uzunmüddәtli perspektivdә daha çox demoqrafik
vәziyyәtdә olan dәyişikliklәr önәmlidir. Belә ki, ÇXR-dә әhalinin qocalması vә Hindi-
standa, әksinә, hәlәlik tükәnmәmiş demoqrafik dividend vәsiyyәtliyi gözlәnilir. Bu
çevrdә daha mühüm hәtta orta illik artım sürәti deyil, sistemin möhkәmliyi, onun trans-
formasiyalara qarşı qabiliyyәtliliyi әsas olacaqdır.

Bütün bunlarla yanaşı proqnozlar yaxın onilliklәrdә ÜDM-in hәcminә görә ÇXR
vә Hindistanın dünyanın qabaqcıl iqtisadiyyatlar sırasında qalacağına yәqinlik verir.
Bununla belә, hәr iki ölkә heç dә hәmişә artım sürәtinә görә irәlidә olmayacaqlar. ÇXR
labüd olaraq öz inkişafını әn azı demoqrafik problemlәr üzündәn zәiflәdәcәkdir.
Uzunmüddәtli perspektivdә yüksәk inkişaf sürәtini saxlamaq imkanlı Hindistan da bu
sahәdә öz yerini bәzi sürәtlә inkişaf etmәkdә olan ölkәlәrә vermәyә mәcbur olacaqdır.

Yaxın onilliklәrdә dünyada qüvvәlәrin yerlәşmәsi xeyli vә ya köklü surәtdә
dәyişmәsi gözlәnilәndir. Bu isә, öz növbәsindә, dünya iqtisadiyyatının inkışaf
perspektivlәrinin tәyinatına tәsir edir. Dünya iqtisadiyyatının inkişaf perspektivlәri -
yaxın orta perspektivdә daha çox ABŞ-ın vә Qәrbin rolunun azalması, inkişaf etmәkdә
olan ölkәlәrin rolunun isә artacağı proqnozu mütәnasibdir. Bir cәhәt dә yaddan
çıxarılmamıdır ki, mәhz qloballaşma hәmin bu meyilә - inkişaf etmiş ölkәlәrlә inkişaf
etmәkdә olan ölkәlәrin inkişaf sәviyyәlәri arasında fәrqin azalmasına tәkan vermişdir.
Proqnozlara görә, bu dövrdә ABŞ-da postindustrial cәmiyyәtin sosial oriyentasiyalı
inkişaf mәrhәlәsi bitәcәk vә yeni - postkapitalist, humanitar-determinir cәmiyyәt
quruculuğu üçün zәruri şәrait yaradılacaqdır. Bu zaman maddi istehsalda işçi
qüvvәsinin 20%-dәn dә az olan hissәsi qalacaq, birinci sıraya insanın
özünüreallaşdırma vә inkişafı ilә bağlı humatitar tәlәbl çıxacaqdır. Amerikamәrkәzçilik
polimәrkәzçilik - başlıca olaraq ABŞ-ın dünya iqtisadiyyatındakı xüsusi çәkisinin
azalması, Qәrbi Avropa inteqrasiyasının dәrinlәşmәsi vә dünya çoxqütblüyünün
möhkәmlәnmәsi meyilinә qarşı duruş nümayiş etdirәcәkdir. Yaxın onilliklәr әrzindә
hәmçinin, Aİ ölkәlәri biliklәr iqtisadiyyatının inkişafı vә ÜmumAvropa hәyat tәrzinin
saxlanılması üzrә sәylәrini artıracaqlar. Vurğulanmalıdır ki, Aİ-nin davamlı inkişaf
artımı üçün tәhlükә әhalinin qocalması meyilinin geclәnmәsi vә onun institusional
islahatları istiqamәtindәki qeyri-müәyyәnliklәridir. Bununla belә, ABŞ-ın zәiflәmәsi
onları hәr hansı müqayisә olunan funksiyalarda әvәz etmәk qabiliyyәtindә yeni liderin
meydana gәlmәsinә gәtirib çıxarmayacaqdır. Nә ÇXR vә nә Hindistan iqtisadi amillәr,
tәcrübә kifayәtsizliyi, lazımi ittifaqların vә müasir şәraitdә liderliyin üzәrinә düşәn
yükün olmaması sәbәblәrindәn liderliyi öz üzәrinә götürә bilmәyәcәkdir. Yaxın

onilliklәrdә dünyada mütlәq lider meydana gәlmәsә dә, liderlik edәn bir sıra ölkә vә
qurumlar meydana gәlәcәkdir.

MDB-nin gәlәcәk taleyindә üç mümkün inkişaf variantı görünür. Birinci variantda
hәr şeyi olduğu kimi saxlamaq. Bu yolda MDB böyük uğurlara nail olmayacaq. Bu
qәrarların amorfluğu, onların yerinә yetirilmәsinin zәruri olmaması vә ümumilkdә bir-
liyin statusunun qeyri-müәyyәnliyi ilә izah olunur. İkinci optimist ssenari - gәlәcәkdә
MDB-nin möhkәmlәnmәsi, qәrarlarının reallaşması mexanizminin tәkmillәşdirilmәsi,
onların tәsirinin yüksәlmәsidir. Rusiya mәhz MDB-nin bu cür inkişafına can atır.
Üçüncü inkişaf yolu - pessimistdir. MDB-nin inteqrasiya proseslәrindә rolu tәdricәn
aşağı düşәcәk o, sırf mәslәhәtçi orqana çevrilәcәk. Yeni müstәqil dövlәtlәr arasında
әmәkdaşlıq Avrasiya İqtisadi İttifaqı, GUAM vә ya Mәrkәzi-Asiya Birliyi kimi dar in-
teqrasiya birliklәri çәrçivәsindә hәyata keçirilәcәkdir.

Rusiya MDB mәkanına özünün strateji maraqları sferası kimi baxır. MDB ölkәlәri
ilә әmәkdaşlıq Rusiyanın әsas xarici siyasi prioritetidir. Birlik mәkanında, o cümlәdәn
Vahid İqtisadi Birlik, Avrasiya İqtisadi İttifaqı çәrçivәsindә inteqrasiyanın dәrinlәşmәsi
üzrә iş dә önәmli olaraq qalır. Bu prioritet dünya bazarlarında konkret üstünlüklәr әldә
edilmәsi ilә bağlıdır.

Dünya iqtisadiyyatının yaxın 10 ildә inkişaf ssenarisinә nәzәr saldıqda görәrik ki,
2025-ci ildә dünya әhalisinin sayı 8 milyard nәfәri ötәcәkdir. Bu dövrdә dünya
iqtisadiyyatının nisbi inkişaf meyillәri әhalinin kiçik artımları müqabilindә ÜDM-in
kәskin artımı ilә müşayiәt olunacaqdır. Proqnozlara görә 2015-2025-ci illәr kәsiyindә
ÜDM artımı 3,5% tәşkil edәcәkdir (müqayisә üçün orta illik temp 2000-ci ildә 3,9%,
2010-cu ildә 2,4%). Qiymәtlәndirmәyә görә 2025-ci ildә 3,7 milyard sayda dünya
әhalisi hissәsi ÜDM-in adambaşına düşәn illik bölgüsündә 10ABŞ dolları min dollar-
dan çox paya malik olacaqdır. Beynәlxalq tәsәrrüfatlararası әlaqәlәrin nәticәsindә
dünya iqtisadiyyatının sәrәncamında olan ümumi investisiya potensialı (dövlәt vә özәl
kapital, beynәlxalq tәşkilatların vәsaitlәri) illik hәcmi 10 il әrzindә 3 dәfә artacaqdır.
Yaxın onillkdә dünya iqtisadiyyatının artımının mühüm amili kimi innovasiya prosesi
çıxış edәcәk. İnnovasiya aktivliyinin ağırlıq mәrkәzi xidmәtlәr sferasına (maliyyә, in-
formasiya, sәhiyyә) vә hәmçinin, energetika (xüsusәn dә enerjiqoruyuculuq sferasına),
tәhlikәsizlik vә ekologiyaya keçid edәcәkdir.

Bütün bunlarla yanışı bir sıra müvafiq aparıcı mәnbәlәrdә dünyanın gәlәcәyi bağlı
proqnozlarda aşağıdakılar da yer alır:

❖ planetin mәskunlaşmasının tәkamülündә urbanizasiya genişliyi müşahidә
edilәcәk, şәhәr vә kәnd arasında әlaqәlik yenә dә kommunikasiyaların inkişafının
nәticәlәrindәn asılı olacaqdır;

❖ yaxın 20-25 il әrzindә dünya әhalisinin yarıdan çoxu şәhәrlәrdә yaşayacaq vә
2025-ci ildә әhali sayı 20 milyonu ötәcәk, 30 super şәhәrdә cәmlәşәcәkdir;

❖ gәlәcәkdә işçi qüvvәsi ilә bağlı problemlәr kәskinlәşәcәk vә 2025-ci ildә inkişaf
etmәkdә olan ölkәlәrdә işçi qüvvәsinin sayı 2,5 milyarda çatacaqdır.

Konsaltinq vә audit sahәsindә dünyanın aparıcı şirkәtlәrindәn olan “Pricewater-
houseCoopers - PwC” kompaniyasınınm qlobal iqtisadi artımla bağlı “Dünya 2050-ci
ildә” nәşrindә 2050-ci ilә qәdәr dünya iqtisadiyyatının inkişaf proqnozu әksini
tapmışdır. Şirkәtin apardığı tәdqiqatının nәticәlәrinә görә iqtisadi artım sürәtlә inkişaf
edәn ölkәlәrә keçir. Alıcılıq qabiliyyәti pariteti әsasında ÜDM-in qiymәtini nәzәrә al-
maqla, 2032-ci ilә qәdәr tez inkişaf etmәkdә olan (E7) ölkәlәr (ÇXR, Himdistan,
Braziliya, Rusiya, Meksika, İndoneziya vә Türkiyә) böyük yeddiliyin inkişaf etmiş (G7)
ölkәlәrini (ABŞ, Yaponiya, AFR, Böyük Britaniya, Fransa, İtaliya, Kanada) ötüb
keçәcәk vә 2050-ci ildә onlardan 50% irәlidә olacaqlar. Hәmin ildә hәmçinin, ÇXR
ABŞ-ı ötәrәk dünyanın iri iqtisadi qüdrәtli dövlәtinә çevrilәcәkdir.

Aşağıdakı cәdvәldә bu ssenari üzrә E7 ölkәlәrinin G7 ölkәlәrini ötә bilәcәyi әsas
tarixlәri verilmişdir.

Cәdvәl 22. E7 ölkәlәrinin G7 ölkәlәrini ötә bilәcәyi әsas tarixlәr

Dünya iqtisadiyyatının әsas göstәricilәrinin 2017-ci il üzrә rәqәmlәrlә ifadәsi
aşağıdakı kimidir:

❖ Dünya ÜDM-in alıcılıq qabiliyyәti pariteti üzrә hәcmi - 75,8 trilyon ABŞ dolları;
❖ Dünya әhalisinә alıcılıq qabiliyyәti pariteti üzrә adambaşına ÜDM 10192,2 ABŞ

dolları;
❖ Dünya iqtisadiyyatının müxtәlif sektorlarının dünya ÜDM-indә payı: kәnd

tәsәrrüfatı - 4,6%, sәnaye - 29,3%, xidmәt sahәsi - 66,1%;
❖ İnflyasiyanın sürәti: inkişaf etmiş ölkәlәr - 2%-dәn 5%-ә qәdәr, inkişaf etmәkdә

olan ölkәlәr - 5%-dәn 40%-ә qәdәr;
❖ İşsizliyin sәviyyәsi: inkişaf etmiş ölkәlәrdә 4-12%, bir çox inkişaf etmәkdә olan

ölkәlәrdә 30%-ә qәdәr;

Ölkәlәr
IFC üzrә ÜDM-in qiymәtlәndirilmәsi 

әsasında qüvvәlәrin yenidәn bölgüsünün
tәxmini tarixlәri

G7 әvәzinә E7 2032

ABŞ әvәzinә ÇXR 2032

Yaponiya әvәzinә Hindistan 2028

AFR әvәzinә Rusiya 2042

Böyük Britaniya әvәzinә Braziliya 2023

Fransa әvәzinә Meksika 2046

İtaliya әvәzinә İndoneziya 2039

Kanada әvәzinә Türkiyә 2035



883

ELŞƏN HACIZADƏ
DÜNYA İQTİSADİYYATI VӘ AZӘRBAYCAN

❖ Əsas ixracatçı ölkәlәr: ABŞ - 13,3%, ÇXR - 8,6%, AFR - 6,2%, Yaponiya - 3,2%;
❖ İxracın illik hәcmi: 14,6 trilyon ABŞ dolları;
❖ Əsas idxalçı ölkәlәr: ÇXR - 14,1%, ABŞ - 8,7%, AFR- 7,7%, Fransa - 3,3%,

Böyük Britaniya - 2,4%;
❖ İdxalın illik hәcmi: 14,6 trilyon ABŞ dolları;
❖ Elektrik enerjisi istehsalı: illik 24,8 trilyon kVts;
❖ Neft hasilatı - gündәlik 75 milyon barrel;
❖ Tәbii qaz hasilatı - illik - 3,7 trilyon m3.

15.7. Qәdim vә yeni İpәk yolu:
“Bir qurşaq, bir yol” strategiyası vә Azәrbaycan

Vüsәtlәnәn innovativ inkişaf, yüksәk texnologiyaların, informasiya-kommunikasiya
sistemlәrinin iqtisadiyyata geniş tәtbiqi bütün sferalarda әsaslı dәyişikliklәr yaradaraq
ayrı-ayrı ölkәlәrin vә regionların iqtisadi әlaqlәrinin daha intensiv xarakter almasına
zәmin olmuşdur. Avroasiya qitәsindә bu proseslәr iki makroregionun - Avropa vә
Cәnub-Şәrqi Asiyanın timsalında xüsusi bir sәciyyә daşıyır. Son onilliklәrin sıçrayışlı
inkişaf templәri ilә irәlilәyәn vә iqtisadiyyatını başlıca olaraq ixracata yönәldәn ÇXR
bu mәkanın iqtisadi favoriti rolunda çıxış edir. Reallıq belәdir ki, yaşadığımız dövrdә
dünyanın aparıcı korporasiyaları ÇXR-ә әn әlverişli perspektiv bazar olaraq yanaşırlar.
O, xarici investisiya kapitalı müәssisәlәrinin sayı ilә dә artıq ABŞ-a yaxınlaşmışdır.
Vurğulandığı kimi, ÇXR yalnız iqtisadiyyatda deyil, elm vә innovasiya sferasında,
hәrbdә, tәhsil vә sәhiyyә, idmanda vә sosial-mәdәni hәyatın bütün digәr sahәlәrindә
dünyanın әn qabaqcıl ölkәlәrindәn biri kimi tanınır. Bütün bunlar isә ona yaxın
onilliklәrdә dünya iqtisadiyyatının aparıcı vә onu idarә edәcәk gerçәk bir ölkәyә
çevrilәcәyinә әsaslar yaradır. Bu meyillәr ölkәdә yaxşı dәrk olunur vә ona görә dә
inkişafın davamlılığı daim diqqәt mәrkәzindә saxlanılır. Müasir mәrhәlәdә ÇXR, tәlәbi
yüksәlәn Avropa bazarlarının mәnimsәnilmәsindә әhәmiyyәtli rol oynayır vә bu
istiqamәtdә mühüm qlobal tutumlu strategiyalar hazırlayaraq hәyata keçirir. Belә strate-
giyalardan biri dә qәdim “İpәk Yolu”nun bәrpası üzrә “Bir qurşaq, bir yol” layihәsi ilә
bağlıdır. Əslindә, o, heç dә tamlıqla bir ticari bәrpa layihәsi deyildir. Bu böyük bir
coğrafiyada mühüm iqtisadi-sosial vә mәdәni-humanitar effektlәr yaradacaq yeni
strateji reallıqların tәrәnnümüdür. Burada әsas oyunçu rolunda ÇXR-in çıxış etmәsi
gerçәk amil olsa da, faydalanma Şanxaydan, habelә ondan Şәrq vә Cәnubdan Avropa -
nın son Atlantik sahillәrinә qәdәr bir nәqliyyat oxunda düzlәnәn bütün region ölkәlәrini
әhatә edәcәkdir. Bu çoxsaylı ölkәlәr içәrisindә öz geopolitik vә geostrateji mövqeyi
ilә seçilәn tarixi İpәk Yolunun Şimal-Cәnub nәqliyyat marşrutu ilә kәsişdiyi mühüm
geostrateji mәkanda qәrarlaşan Azәrbaycan Respublikası da özünün müvafiq nәqliyyat-
infrastruktur vә logistik imkanları mәcmusunda mühüm tranzit üstünlüklәri ilә
fәrqlәnir. Belә üstünlüklәr hәm dә Böyük ipәk yolunun baş arteriyası - TRACECA-

nın mәnzil qәrargahının yerlәşdiyi, Xәzәrin әn böyük liman şәhәri paytaxt Bakını bütün
mutimodal nәqliyyat sisteminin özündә birlәşdirәn effektli mәkan-fider şәbәkәsindә,
yeni qlobal vә regional nәqliyyat bölüşdürücü qovşaq-mәrkәzә çevrilmә vә
ümumilikdә Azәrbaycan-Çin yeni nәqliyyat әlaqәlәrinin genişlәnmәsi istiqamәtlәrindә
imkanını daha da artırır. Avropa ilә Asiyanı birlәşdirәrәk yeni alternativ bağlantı Bakı-
Tbilisi-Qars dәmir yolu xәttinin işә düşmәsi, Yeni Bakı Beynәlxalq Dәniz Ticarәt
Limanı Kompleksinin yaradılması, Şimal-Cәnub nәqliyyat dәhlizinin yenidәn
qurulması fonunda bu effektlәr daha real görkәm alır. Bütün bu analitik şәrh olunanlar,
eyni zamanda elmi aktuallıq daşıyaraq qarşılıqlı әlaqәli olan ümumi kontekstdә bizim
araşdırma predmetinin dә leytmotivini tәşkil edir.

Böyük ipәk yolu (hin dilindә - 絲綢之路 - sīchóuzhīlù - Böyük ipәk yolu) qәdim vә
orta әsrlәrdә Şәrqi Asiya ilә Aralıq dәnizi hövzәsini birlәşdirәn karvan yoludur. B.e.ә.
II әsrdә açılaraq Şәrqi Asiyadan, xüsusәn dә Çindәn Aralıq dәnizi ölkәlәrinә
istiqamәtlәnәrәk çarpaz şәkildә Avropa vә Asiya qitәlәrindәn keçәn marşrutlar
şәbәkәsini әks etdirәn yol olaraq xarakterizә edilir. Adını Çin ipәyinin ixracından
almışdır. Qәdim dövrlәrdә vә orta әsrlәrdә әhәmiyyәtini artıran ticarәt marşrutu olaraq
indiki ÇXR, Yaponiya, Hindistan, Monqolustan İran, Özbәkistan, Tacikistan,
Azәrbaycan, Türkiyә vә digәr ölkәlәrinin әrazisini әhatә etmişdir. “Böyük İpәk
yolu”nun әsas hissәsi öz başlanğıcını Qәdim Çinin paytaxtı Çanqandan (Xian)
götürmüş vә onun Sian, Lançjoudan, Dunxuanacan әyalәt vә şәhәrlәrindәn keçmәklә
iki - şimal vә cәnub qollarına ayrılmışdır. Şimal qolu Qәdim Uyğurstanın Turfan
şәhәrindәn Pamir dağlarına, oradan da Fәrqanәyә vә Qazaxıstan çöllәrinә istiqamәtlәn -
mişdir. Cәnub qol isә Lob-Nor gölünü yandan aşmaqla Tәklә-Mәkan sәhrasının cәnub
hissәsiylә Yarkәnd vә Pamir dağlarının cәnub hissәsindәn keçәrәk qәdim Baktiriyaya,
sonra Parfiyaya (indiki İran), oradan da cәnubdan Hindistana, qәrbdәn Yaxın Şәrq vә
indiki Türkiyә әrazisindәn yönәlmәklә Aralıq dәnizinәcәn uzanmışdır. “İpәk yolu” vә
“İpәk marşrutu” istilahları (almanca - Seidenstraße vә Seidenstraßen) ilk dәfә 1868-
1872-ci illәrdә Çinә sәyahәt etmiş alman coğrafiyaşünası Ferdinand fon Rixthofen
(1833-1905) tәrәfindәn dövriyyәyә gәtirilmişdir. Bir xәtti boyunca düzlәnәn
mәmlәkәtlәri, mәdәniyyәtlәri birlәşdirәn “Böyük ipәk yolu” erkәn sivilizasiya
dövründәn - I minilliyindәn başlayaraq II minilliyin ortalarına - böyük coğrafi kәşflәrin
başlanğıcına qәdәr aktiv fәaliyyәtdә olmuş, Amerikaya vә Hindistana dәniz yolunun
geniş açılması ilә XVI әsrdә әzәli әhәmiyyәtini itirmişdir.

Qeyd olunmalıdır ki, “Böyük ipәk yolu” möhtәşәm dövlәtlәrin, qüdrәtli sәrkәrdә -
lәr in İsgәndәr şahın, Çingiz xanın (1155-1227), әmr Teymurun siyasi-iqtisadi
maraqları nın, ehtiraslarının toqquşduğu, böyük orduların keçdiyi bir coğrafiya olmuş -
dur. Çingizilәrin erkәn imperatorluqları dövründә isә bu әrazilәri demәk olar ki
tәmamilә onlar idarә etmişlәr. “Böyük ipәk yolu” ilә yüklәr yalnız quru marşrutlarla
deyil, su yolları ilә dә daşınmışdır. Belә ki, çin, koreya vә yapon gәmilәri vasitәsi ilә
yüklәr hәm bu ölkәlәr arasında daşınmaları vә hәm dә Hindistan, İran vә Hind okeanın
Afrika sahillәrinә qәdәr ticarәti tәmin etmişdir.

Qәdim İpәk yolunda öncә üstün әmtәә ipәk çıxış etsә dә, sonradan bu transkonteni-
tal marşrutla Mәrkәzi Asiyadan Çinә - orada çox qiymәtli hesab edilәn atlar daşınmış,
hәrbi sursat vә lәvazimatlar, qızıl-gümüş, qiymәtli metallar vә daşlar, şüşә, çini, qab-
qacaq, boya, dәri, yun, pambıq, xalçalar, çay, düyü, ekzotik meyvә vә әşyalar, müxtәlif
heyvanlar vә bu kimi çeşidli mәhsullar ticarәt mübadilәsinin әsas predmetinә
çevrilmişdir. “Böyük İpәk yolu” xalqlar arasında iqtisadi, mәdәni, konfessial әlaqәlәrin
inkişafında, elm vә texnologiyaların yayılmasında mühüm rol oynamışdır. Bu yol Çinlә
bağlı olan dörd ixtiranın - kompas, barıt, kağız vә kitab çapının Qәrbә gәtirilmәsindә
әhәmiyyәtini nümayiş etdirmişdir.

“Böyük İpәk yolu”ndan yenidәn istifadә imkanları başqa bir rakusda SSRİ
dövlәtinin yarandığı ilk onilliklәrdә Yaponiya vә Böyük Britaniya ilә konfliktlәrindә
ÇXR-in müәyyәn siyasi qüvvәlәrinin miqyasılı müdafiә etdiyi zamanlarda aktuallaşdı.
Hәmin vaxt SSRİ-dә ÇXR-ә 3 min km-ә qәdәr uzunluğa malik avtomobil yolu çәkildi.
1960-cı illәrdә isә SSRİ Transsibir dәmiryolu magistralı vasitәsi ilә Avropa vә Asiya
arasında transkontinental daşımalar bazarına çıxış әldә etdi. Lakin siyasi vәziyyәt, lo-
gistika vә relslәrarası mәsafә müxtәlifliyi ilә әlaqәdar problemlәr ondan tam istifadәyә
imkan vermәdi. Dәhlizdәn istifadә özünün әhәmiyyәtini Sovet İttifaqının süqutu
әrәfәsindә - 1990-cı illәrdә, öncә SSRİ vә ÇXR, sonra isә Qazaxıstanla ÇXR arasındakı
birinci bağlantının işә salınması ilә әldә etdi. 2008-ci ildә isә ÇXR, Monqolustan,
Rusiya, Belarus, Polşa vә AFR bu xәtdә Pekin vә Hamburq arasında yük daşımaları

Şәkil 19. Böyük İpәk yolu xәritәsi

optimallaşdıran layihә üzrә saziş bağladılar. 2011-ci ildә bu dәhlizdә tranzit 15 milyon
tonu keçdi. 2013-cü ildә Transsibirlә ÇXR dәmir yolları arasında ikinci bağlantı is-
tismara verildi vә burada TEU konteyner daşımaları hәcmi 600 minә yüksәldi. Belә
vәziyyәt ÇXR-dәn AFR-ә dәmir yolu ilә tranziti dәniz yollarına nisbәtdә 20 gün azal-
daraq 11-15 günә endirdi. Qeyd olunmalıdır ki, tarixi adı “Böyük Sibir Yolu”
adlandırılan Transsibir dәmiryolu magistralı - Transsib (Trans-Siberian Railway -
Transsib) Avroasiya üzәrindәn Rusiyanın Şәrqi Sibir vә Uzaq Şәrqdәki nәhәng sәnaye
şәhәrlәrini paytaxt Moskva ilә birlәşdirәn dәmir yoludur. Buraxılış qabiliyyәti ildә 100
milyon ton yük nәzәrdә tutulan bu magistralın (Moskva-Vladivastok) uzunluğu 9288,2
km-dir vә o, dünyada әn uzun dәmiryolu xәttidir. İnşasına 1891-ci ildә başlanmış vә
2002-ci ildә tam elektriklәşdirilmişdir. Bu magistral aşağı sürәtli (orta sutkalıq
tәxminәn 300 km) vә bahalı tarifliyi ilә dә fәrqlәnir. Sürәtin aşağı olması, әsasәn, relyef
vә yol infrastrukturunun köhnәliyi bağlıdır. Bundan başqa bu dәmir yolunun keçdiyi
әrazilәrdә relslәrin oğurlanması vә heyvan sürülәrinin tez-tez qatarların qarşısına
çıxması (2014-cü ildә 130 belә hadisә baş vermişdir) hallarının mövcudluğu da sürәtin
azalmasına sәbәb olur. Transsibir dәmiryolu ilә ÇXR-dәn Moskaya TEU konteyneri
45 gün vә daha çox vaxt әrzindә tәxminәn 6300 ABŞ dollarına daşınır.

“Böyük İpәk yolu”nun Şimal qolunun dirçәldilmәsi istiqamәtindә Rusiya bir sıra
layihәlәr üzrә işlәr aparır. Bu ölkә 2014-cü ildә özünün Uzaq Şәrq regionunu inkişaf
etdirmәk mәqsәdi ilә “Razvitie” (İnkişaf) adlı Trans-Avropa qovşağı konsepsiyası irәli
sürmüşdür. Hazırda hәmin konsepsiya üzrә Transsibir vә Baykal-Amur - BAM dәmir
yolu mağistralları әsasında İnteqral Avroasiya nәqliyyat sistemi layıhәsi hazırlanır vә
Çin-Monqolustan-Rusiya dәmir yolu keçidi inşa olunur. Nәticәdә Transsibir vә BAM
dәmir yolu xәttlәrinin illik buraxılış qabiliyyәti hazırki 75 milyon tondan 141 milyon
tona yüksәlәsәk vә burada çatdırılma sürәti dә artırılacaqdır. Bundan başqa Rusiya
2016-cı ildә Qazaxıstn vasitәsi ilә ÇXR-ә sadәlәşdirilmiş tranzit mexanizmi әsasında
yük avtomobillәrinin hәrәkәtinә başlamışdır. Bununla bağlı hәm dә Qazaxıstan
keçmәk lә Çin-Qәrbi Avropa avtotrassı vә Rusiya-Belarus avtomobil yolu rekonstruk-
siya olunur.

Daha müasir tarixdә “Böyük İpәk yolu”nun bәrpası istiqamәtindә әn mühüm layıhә
kimi 1993-cü ildә tәsis edilmiş Aİ-nin Avropa-Qafqaz-Asiya nәqliyyat dәhlizinin -
TRACECA-nın tәşkili proqramı çıxış edir. Çox zaman TRACECA dәhlizi “Yeni ipәk
yolu” adlandırılır. Bundan başqa müasir zamanda, ümumiyyәtlә İpәk yolunu “Modern
İpәk Yolu” vә ya “Orta dәhliz” dә adlandırırlar. Onun böyük bәrpası yönümündә yeni
bir yaranışı bu istiqamәtdә әsas yük bazası rolunu oynayan Çin nümayiş etdirir. Hәmin

yanaşma “Bir qurşaq, bir yol” (çin dilindә -带-路 - bir qurşaq - bir yol) “İpәk Yolu
İqtisadi Qurşağı” vә “XXI әsrin Dәniz İpәk Yolu” birlәşmiş layihәlәrinin әhatә edәn
ÇXR dövlәti tәrәfindәn irәli sürülәn tәşәbbüs vә meqalayihәdir. Bu meqalayihәnin
reallaşdırması barәdә niyyәt ilk dәfә ÇXR-in sәdri Si Szinpin (1953) 2013-cü ildә
Qazaxıstana sәfәri zamanı Astana sammitindә bәyan olunmuşdur. Çin ümumi adda

“Yeni ipәk yolu” kimi tanınacaq bu strateji proqrama özünün geniş iştirakı әsasında
regional әlaqәlәrinin möhkәmlәndirilmәsinin vә beynәlxalq әmәkdaşlığın inkişafının
yeni modeli olaraq yanaşır. “Bir qurşaq, bir yol” layihәsinin quru zolaqda mәqsәdi
Avrasiya әrazisindә yeni körpülәrin inşası vә “Çin-Mәrkәzi Asiya-Qәrbi Asiya”, “Çin-
Monqolustan-Rusiya”, “Çin-Pakistan”, “Banqladeş-Çin-Hindistan-Myanma”, “Çin-
Çinimaçin yarımadası” kimi nәqliyyat dәhlizlәrinin inkişaf etdirilmәsi ilә bağlıdır.
Dәniz hissәsindә әsas mәqsәd sәmәrәli vә tәhlükәsiz fәaliyyәtlә “Yeni ipәk yolu”nun
әn böyük limanlarını birlәşdirәcәk nәqliyyat marşrutlarının yaradılması ilә bağlıdır.
Böyük inkişafa nail olmaq üçün isә quru vә dәniz arasında sıx әmәkdaşlıq tәmin
olunmalıdır. Asiya, Avropa vә Afrika olmaqla üç qitәni birlәşdirәcәk dünyanın әn
böyük bu iqtisadi dәhlizini yol boyu ölkәlәrin qarşılıqlı faydalanması zәminindә onların
dünya iqtisadiyyatına inteqrasiyasını dәrinlәşdirәcәk, mәdәniyyәtlәrarası әlaqә vә
mübadilәni daha da genişlәndirәcәkdir. Layihәnin tam reallaşacağı tәqdirdә Sakit okean
hövzәsindәn Atlantik okeanı hövzәsinә qısa müddәtdә çatmaq mümkün olacaqdır.
ÇXR-in rәsmi mәlumatlarına görә meqalayihәnin әhatә etdiyi zonada planetin 63%
әhalisi yaşayır vә әrazi miqyaslı tәbii resurslarla zәngindir. Burada tәxmin edilәn iqti-
sadi miqyas isә 21 trilyon ABŞ dollarına bәrabәrdir. ÇXR 2014-cü ildә layihәnin
maliyyәlәşdirilmәsinin bir hissәsi olaraq Asiya İnfrastruktur İnvestisiya Bankını tәsis
edәrәk ilkin maliyyә vәsaiti kimi 47 milyard dollar pul ayırıb. 2015-ci ildә isә ÇXR
müәssisәlәri layihәnin әhatә etdiyi 49 ölkәyә birbaşa investisiyalar yönәldiblәr.
Azәrbaycan da daxil olmaqla, tәxminәn 30 ölkә “Bir qurşaq, bir yol” birgә layihәsinin
hәyata keçirilmәsi ilә bağlı ÇXR әmәkdaşlıq haqqında müqavilәni imzalayıb.
Əmәkdaşlıq etmәyә hazır olan ölkәlәrin sayı isә 70-dәn çoxdur.

Bütün bunlardan başqa, ÇXR hökumәti tarixi İpәk Yolunun bәrpası istiqamәtindә
yalnız yük daşımaları deyil, hәmçinin, sәrnişin daşımalara da xüsusi diqqәt ayırır. O,
Qırğızıstan, Özbәkistan, Türkmәnistan, İrandan keçmәklә Türkiyәyә qәdәr uzanacaq
Avrasiya Sürәtli Qatar Yolu - ASQY adlı 6 min km-lik nәqliyyat xәtti layihәsini hәyata
keçirir. Ölkәnin Sincan Uyğur bölgәsindәn start götürәcәk bu layihә üzrә 150 milyard
ABŞ dolları hәcmindә investisiyalar nәzәrdә tutulmuşdur. ASQY-nin Qafqaz әrazisindә
BTQ dәmir yolu xәtti ilә birlәşәcәyi dә nәzәrdә tutulur. 2030-cu ilә qәdәr hazır olacağı
gözlәnilәn dәmir yolu xәttindә sәrnişin qatarlarının sürәtinin saatda 200 km, yük
qatarlarının isә 160 km olacağı tәxmin edilir.

İpәk yolu nәhәng nәqliyyat marşrutunun Xәzәr vә Qara dәnizlәri arasındakı konti-
nental geosiyasi mәkanı mәrkәzindә yerlәşәn Azәrbaycan Avropa vә Asiyanın
qovuşmasında mühüm rol oynayır. Bu dәhlizin әsas qolunun Cәnubi-Qafqazın “açar
ölkәsi” olaraq onun әrazisindәn dayanıqlı keçmәsi xüsusi bir әhәmiyyәt kәsb edir. Bu-
rada әhәmiyyәtliliyi yalnız coğrafi mövqe deyil, böyük tәbii sәrvәtlәr, iqtisadi vә insani
resurslar potensialı, geniş tranzit imkan, nәqliyyat infrastrukturu kimi amillәr dә artırır.
Azәrbaycanın Şәrq-Qәrb vә Şimal-Cәnub marşurutlarının kәsişdiyi coğrafi mövqeyin -
dәn vә bu çevrәdә tranzit imkanlarından faydalanmasının yeni mәrhәlәsi onun dövlәt

müstәqilliyinin bәrpası ilә bağlı olmuşdur. Belә ki, tarixi İpәk Yolunun bәrpası Ümum-
milli lider Heydәr Əliyevin uzaqgörәn uğurlu iqtisadi strategiyasının tәrkib hissәsi
kimi respublikamızın sosial-iqtisadi inkişafında, dövlәtçiliyin möhkәmlәndirilmәsindә
yeni bir mәrhәlә olmuş vә Azәrbaycan Şәrqlә Qәrb arasında әlverişli tranzit,
әhәmiyyәtli dövlәtlәrdәn birinә çevrilmişdir. Bu işlәrin möhtәşәm davamı kimi
Azәrbaycan Respublikası Prezidenti cәnab İlham Əliyev tәrәfindәn nәqliyyat sektoru-
nun inkişafı, onun infrastrukturunun tәkmillәşdirilmәsi üzrә mәqsәdyönlü struktur
islahatları aparılmış, irimiqyaslı layihәlәr, xüsusәn dә Trans-Avropa vә Trans-Asiya
dәmiryolu şәbәkәlәrinin birlәşmәsindә çatışmayan bağlantı - Bakı-Tbilisi-Qars yeni
dәmiryolu xәtti vә regionu böyük nәqliyyat vә logistika mәrkәzi - Yeni Bakı
Beynәlxalq Dәniz Ticarәt Limanı Kompleksi geniş miqyaslı fәaliyyәti reallığa
çevrilmişdir. Bu işlәr nәticәsindә respublikanın regional vә beynәlxalq nәqliyyat iqti-
sadi әlaqәlәri genişlәnmiş, multimodal daşımalarda TRACECA nәqliyyat dәhlizinin
iqtisadi potensialından sәmәrәli istifadә olunması, iqtisadi әmәkdaşlığın möhkәmlәn -
dirilmәsi, beynәlxalq ticarәtin vә daşımaların daha әlverişli şәrtlәrlә hәyata keçirilmәsi
üçün etibarlı zәmin yaradılmışdır. Multimodal tәyinatlı marşrut kimi TRACECA
Rusiyadan yan keçmәklә Xәzәr dәnizi vә Bosfor boğazı vasitәsi ilә Çin-Avropa arasın -
da yerlәşir vә onun bir hissәsi Gürcüstandan Qara dәnizdә bәrә daşımaları ilә Ukrayna -
nın Odessa vә Ruminiyanın Konstansa limanlarına kimi dә yönәlir. Bunun üçün Via
Carpatia adlı avtotras inşa edilir vә Şәrqi Avropanın Qara dәnizdәn Baltik dәnizinәdәk
dәmiryol tranzitini tәmin edәn “VIKING Train” adlı layihә hәyata keçirilir.

Hazırda Xәzәr dәnizindәn çıxarılan neftin vә emal edilәn neft mәhsullarının tәqribәn
30%-i Azәrbaycanın әrazisi ilә tranzit daşınmasında TRACECA dәhlizinin әhәmiyyәti
danılmazdır. O da vurğulanmalıdır ki, Azәrbaycanın әrazisindәn keçәn bu tranzit
dәhlizinin potensialından hәlә ki, tam istifadә edilmәmişdir. Çünki yüklәrin vә
sәrnişinlәrin dәhliz boyu axınının inkişaf etdirilmәsindә bir sıra maneәlәr vardır.
Hazırda dәhlizin nisbi üstünlüyü, әsasәn, qonşu ölkәlәrlә mәhdudlaşır. 

15.8. Azәrbaycanın rәqabәtqabiliyyәtliliyini artıran
vә dünya iqtisadiyyatının inkişafına töhfәlәr verәn strateji tәyinatları

Hәr bir xalqın, millәtin xoşbәxtliyi, ilk növbәdә, onun müstәqil vә güclü dövlәtә
malik olması ilә müәyyәn edilir. Dövlәt müstәqilliyi, hәr şeydәn әvvәl, onu qazanmış
xalqın özünütәsdiqi vә milli özünüdәrki üçün bir şansdır. Belә bir tarixi şansdan fay-
dalanan vә ondan sәmәrәli istifadә edәn xalqlar hәm milli inkişafa nail olur, hәm dә
sahib olduqları dövlәtin dayaqlarını möhkәmlәndirә bilirlәr.

Azәrbaycanın müasir tarixindә dövlәtçiliyin qorunması әnәnәsinin yaranması
ümummilli lider Heydәr Əliyevin adı ilә bağlıdır. Heç şübhәsiz, dövlәt müstәqilliyinin
qorunub saxlanılması onun qazanılmasından qat-qat çәtindir. Bunu müstәqil
Azәrbaycanın keçdiyi inkişaf yolu da bir daha tәsdiq edir. Qlobal çevrәdәn baxdıqda

beynәlxalq alәmin quru әrazisinin 0,06%-ni, bәşәri sayının 0,13%-ni tәmsil edәn
Azәrbaycan Respublikası son onilliklәr әrzindә böyük iqtisadi inkişaf yolu keçәrәk
dünyanın 40 әn rәqabәtqabiliyyәtli iqtisadiyyata malik ölkәlәr sırasına daxil olmuşdur.
Üç qitә arasında әn әlverişli bazarlar yaxınlığında qәrar tutan әlverişli geostrateji
mövqeyi, qlobal karbohidrogen ehtiyatları balansında 2%-ә qәdәrlik payı, iqtisadi fәal
әhali sayı, zәngin tәbii sәrvәtlәri, tarixiliyi vә perspektivliliyi onu beynәlxalq siyasәtin
uzunmüddәtli hәdәfinә çevirir. Respublikanın mövcud korbohidrogen ehtiyatları
bazasında tәbii qazın hәcminin heç dә yarıdan az olmaması onu gerçәkdәn postindus-
trial dünyanın növbәti istәkli enerjidaşıyıcısı titulunu qazanmada şanslı edir. Bununla
belә, neft-qaz ehtiyatlarının zәnginliyinә baxmayaraq hәyata keçirilәn iqtisadiyyatın
şaxәlәndirilmәsi strategiyası qeyri-neft sektoru yeni inkişaf templәri ilә irәlilәyir. Bu
strategiya investisiyalar üçün әlavә imkanlar yaradaraq innovasiyalara tәkan verir
Azәrbaycanın regional qüdrәtini genişlәnirir vә onu qlobal oyunçuya çevirir.

Ölkәdә iqtisadiyyatın tarazlı vә dayanıqlı inkişafını tәmin etmәk, әhalinin rifahını
yüksәltmәk, habelә sosial-iqtisadi inkişafın cari, orta vә uzunmüddәtli dövrlәri arasında
üzvi bağlılıq vә qarşılıqlı uzlaşma yaratmaqla, elәcә dә cәmiyyәtin bütün istiqamәtlәrdә
tәrәqqisini sürәtlәndirmәklә, inkişafın keyfiyyәtcә yeni modelini formalaşdırmaq
Azәrbaycan dövlәtinin fәaliyyәtindә mәrkәzi yer tutur. “Bütün planlarımızın hәyata
keçirilmәsi üçün başlıca şәrt iqtisadi potensialdır,” - bu, Azәrbaycan Respublikasının
Prezidenti İlham Əliyevin sәslәndirdiyi әsas tezislәrdәn biridir. Tәsadüfi deyildir ki,
hazırda Azәrbaycanda dövlәt idarәçiliyi әsas etibarilә “güclü iqtisadiyyat - güclü
dövlәt” prinsipinә әsaslanır. İqtisadi diplomatiyanın imkanlarından maksimum istifadә
edilmәsi dә bu prinsipin reallaşdırılmasına xidmәt edir. Hәlә 2003-cü ildә Azәrbaycan
Respublikası Prezidentinin sәlahiyyәtlәrinin icrasına başladığı çox qısa bir müddәtdә
İlham Əliyev ölkәmizin inkişaf prioritetlәrini müәyyәn edәn “Azәrbaycan
Respublikasında sosial-iqtisadi inkişafın sürәtlәndirilmәsi tәdbirlәri haqqında” Fәrman
imzaladı, az sonra davamlı vә tarazlı inkişafın tәmin edilmәsinә yönәldilmiş
“Azәrbaycan Respublikası regionlarının sosial-iqtisadi inkişafı üzrә Dövlәt
Proqramı”nı (2004-2008-ci illәr) tәsdiq etdi. Bu möhtәşәm işlәr yeni dövlәt
proqramları, milli strategiyalar, kosepsiyalarla davam etdirilmәkdәdir. Müasir
mәrhәlәdә - 2011-ci ildә “Azәrbaycan 2020: gәlәcәyә baxış” İnkişaf Konsepsiyası
(İnkişaf Konsepsiyası) vә 2016-cı ildә qәbul edilmiş “Milli iqtisadiyyat vә
iqtisadiyyatın әsas sektorları üzrә strateji yol xәritәsinin başlıca istiqamәtlәri” (Strateji
Yol Xәritәsi) adlı konseptual sәnәdlәr bu uğurlu işlәrin әsasını tәşkil etmәkdәir. Hәr iki
dövlәt sәnәdi demokratik prinsiplәr gözlәnilmәklә açıq müzakirәyә verilmiş vә maraqlı
tәrәflәrin, o cümlәdәn vәtәndaş cәmiyyәti tәsisatlarının vә vәtәndaşların çoxsaylı rәy
vә tәkliflәri nәzәrә alınmaqla әrsәyә gәtirilmişdir. 

“Azәrbaycan 2020: gәlәcәyә baxış” İnkişaf Konsepsiyası ölkәnin yeni inkişaf
mәrhәlәsinә qәdәm qoymasınının başlanğıcı olmuşdur. Burada Azәrbaycanda qeyri-
neft sektorunun inkişafına, biliklәrә әsaslanan iqtisadiyyatın yaradılmasına xüsusi

diqqәt ayrılaraq yüksәk keyfiyyәtli tәhsil sisteminin yaradılması, sahibkarlığın inkişaf
etdirilmәsi, tәbii sәrvәtlәrdәn istifadәnin azaldılması, mәşğulluğun sәviyyәsinin
yüksәldilmәsi vә digәr mәsәlәlәr barәdә әsaslı inkişaf proqramı ortaya qoyulmuşdur.
Bütün sahәlәrlә yanaşı, insan kapitalının inkişafı, sәmәrәli sosial müdafiә sisteminin
qurulması İnkişaf Konsepsiyasında әhәmiyyәtli yer tutur. Burada әsas strateji yanaşma
mövcud imkanlar vә resurs perspektivlәri nәzәrә alınmaqla ölkәdә sistemli inkişaf,
davamlı iqtisadi artım, yüksәk sosial rifahın tәminatı, güclü vә sәmәrәli dövlәt
idarәetmә aparatı, hüququn aliliyi, vәtәndaş cәmiyyәtinin qorunması vә daha da inkişaf
etdirilmәsi ilә bağlıdır. İnkişaf Konsepsiyasında Azәrbaycanın әn ucqar kәndlәrindә
belә vәtәndaşların rahat gündәlik hәyatı üçün lazımi bütün kommunikasiyalar, sәhiyyә
vә tәhsil xidmәtlәri ilә tәmin edilmәsi, әhalinin gәlirlәrinin yüksәlmәsi, ekoloji mühitin
sağlamlaşdırılması vә hәr bir vәtәndaşı üçün geniş imkanlara malik hәyat şәraitinin
formalaşdırılması kimi silsilә tәdbirlәrin reallaşdırılması nәzәrdә tutulmuşdur.

Azәrbaycan 2020: gәlәcәyә baxış” İnkişaf Konsepsiyasının davamı olaraq “Milli
iqtisadiyyat vә iqtisadiyyatın әsas sektorları üzrә Strateji Yol Xәritәsinin başlıca
istiqamәtlәri” proqram sәnәdi daha mötәbәr vә uzunmüddәtli hәdәflәrә köklәnmişdir.
Strateji yol xәritәlәrinin icrasında başlıca mәqsәd Azәrbaycanda davamlı iqtisadi
inkişaf әsasında iqtisadiyyatın rәqabәt qabiliyyәtliliyinin, inklüzivliyinin vә sosial
rifahın artırılmasının tәmin edilmәsindәn ibarәtdir. Nәzәrdә tutulan layihәlәr neft-qaz,
kәnd tәsәrrüfatı, istehlak malları istehsalı, ağır sәnaye vә maşınqayırma, ixtisaslaşmış
turizm, logistika vә ticarәt, әhalinin uyğun qiymәtә mәnzil tәminatı, peşә tәlimlәri,
maliyyә xidmәtlәri, telekommunikasiya vә kommunal xidmәtlәr sahәlәrini әhatә edir.

Sәnәd iqtisadiyyatın 11 sektorunu әhatә edәn 12 yol xәritәsindәn ibarәtdir:
1. “Azәrbaycan Respublikasının milli iqtisadiyyat perspektivi üzrә Strateji Yol

Xәritәsi”;
2. “Azәrbaycan Respublikasının neft vә qaz sәnayesinin (kimya mәhsulları daxil

olmaqla) inkişafına dair Strateji Yol Xәritәsi”;
3. “Azәrbaycan Respublikasında kәnd tәsәrrüfatı mәhsullarının istehsalına vә

emalına dair Strateji Yol Xәritәsi”;
4. “Azәrbaycan Respublikasında kiçik vә orta sahibkarlıq sәviyyәsindә istehlak

mallarının istehsalına dair Strateji Yol Xәritәsi”;
5. “Azәrbaycan Respublikasında ağır sәnaye vә maşınqayırmanın inkişafına dair

Strateji Yol Xәritәsi”;
6. “Azәrbaycan Respublikasında ixtisaslaşmış turizm sәnayesinin inkişafına dair

Strateji Yol Xәritәsi”;
7. “Azәrbaycan Respublikasında logistika vә ticarәtin inkişafına dair Strateji Yol

Xәritәsi”;
8. “Azәrbaycan Respublikasında uyğun qiymәtә mәnzil tәminatının inkişafına dair

Strateji Yol Xәritәsi”;
9. “Azәrbaycan Respublikasında peşә tәhsili vә tәliminin inkişafına dair Strateji Yol

Xәritәsi”;

10. “Azәrbaycan Respublikasında maliyyә xidmәtlәrinin inkişafına dair Strateji Yol
Xәritәsi”;

11. “Azәrbaycan Respublikasında telekommunikasiya vә informasiya
texnologiyalarının inkişafına dair Strateji Yol Xәritәsi”

12. “Azәrbaycan Respublikasında kommunal xidmәtlәrin (elektrik vә istilik enerjisi,
su vә qaz) inkişafına dair Strateji Yol Xәritәsi”.

Strateji Yol Xәritәsi 2025-ci ilә qәdәr 450 mindәn çox yeni iş yerinin yaradılmasını
nәzәrdә tutur. Yeni iş yerlәrinin yaradılması ilә yanaşı burada hәmçinin, mәnzil
tәminatının yaxşılaşdırılması, müasir tәlәblәrә uyğun tәhsil vә sәhiyyә xidmәtlәrinin
göstәrilmәsi, sosial infrastrukturun inkişafı, kommunal xidmәtlәrin tәkmillәşdirilmәsi
vә ünvanlı sosial yardım sistemindәn reabilitasiyaya keçidin tәmin edilmәsi yolu ilә
yoxsulluğun azaldılması kimi strateji planlar öz әksini tapmışdır. Strateji Yol
Xәritәsindә sahibkarların iqtisadi fәallığının artırılması, özәl tәşәbbüslәrә dәstәk,
sağlam rәqabәt mühitinin formalaşdırmaq vә dövlәt әmlakının özәllәşdirilmәsinin
sürәtlәndirilmәsi iqtisadi siyasәtin mühüm istiqamәtlәrindәn biri kimi tәcәssümünü
tapır. Burada insan kapitalının inkişaflna mühüm dәyәr verilir. Bunun üçün tәhsilin
bütün pillәlәrindә keyfiyyәtin yüksәldilmәsi, tәlimlәr vasitәsilә işçilәrin bilik vә
bacarıqlarının inkişaf etdirilmәsindә fasilәsizliyin tәmin edilmәsi, ixtisaslı kadr
hazırlığının әmәk bazarının tәlәblәrinә uyğunlaşdırılması, şirkәtlәrin araşdırma vә
tәkmillәşdirmә sahәsinә investisiya qoyuluşunun stimullaşdırılması, mövcud insan
kapitalından sәmәrәli istifadә edilmәsi tәklif olunur.

Strateji Yol Xәritәsindә әsas diqqәt çәkәn mәqam hәm dә mәqsәd vә hәdәflәrә çat-
maq üçün aydın zaman çәrçivәsinin müәyyәnlәşdirilmәsidir. Belә ki, Strateji Yol
Xәritәsi konkret olaraq üş qısa (2020-ci ilәdәk), orta (2025-ci ilәdәk) vә uzunmüddәtli
(2025-ci ildәn sonrakı dövr) dövrlәri әhatә edir.

Sosial-iqtisadi inkişafla bağlı strteji yol xәritәlәri vә ya onların bәnzәrlәri olan dövlәt
strateji proqram sәnәdlәri bir çox ölkәlәrdә reallaşdırılmaqdadır. Bu sırada Rusiya
Federasiyasında insan kapitalının inkişafı, makroiqtisadi sabitliyin tәmin edilmәsi vә
xarici ticarәtin liberallaşdırılması kimi kompleks tәdbirlәrin hәyata keçirilmәsi nәzәrdә
tutan “2020-ci ilә qәdәr Rusiya Federasiyasının uzunmüddәtli sosial-iqtisadi inkişafına
dair” Konsepsiyasını, Malayziyanın әhalinin yaşayış sәviyyәsinin yüksәldilmәsini,
insan kapitalının inkişafını, infrastrukturun güclәndirilmәsini kimi strateji tәyinatları
әhatә edәn “2016-2020-ci illәr üzrә Malayziyanın iqtisadi inkişaf planı”nı, Qazaxıstan
Respublikasında davamlı sosial rifahın tәmin edilmәsinә, әlverişli investisiya mühitinin
yaradılmasına, rәqabәtqabiliyyәtli iqtisadiyyatın qurulmasına hәdәflәnmiş “Qazaxıstan
- 2050 Strategiyası”nı vә digәrlәri misal gәtirilә bilәr. Bu sәnәdlәrә baxdıqda vә
müqayisә etdikdә Strateji Yol Xәritәsindә müәyyәn olunmuş hәdәflәrin dә yeni qlobal
çağırışlarla adekvatlıq tәşkil etdiyini, sistemli vә әhatәli olduğunu görmәk mümkündür.
Bütün bunlar bir daha onu әsaslandırır ki, “Azәrbaycan Respublikasının Milli İqtisadiy -
yat Perspektivi üzrә Strateji Yol Xәritәsi” vә müvafiq sektorlar üzrә differensial strateji

yol xәritәlәri sosial-iqtisadi hәyatın modernizasiyasında strateji әhәmiyyәtli bir dövlәt
proqram vә mexanizmidir. Bu baxımdan da Azәrbaycanın rәqabәtqabiliy yәtliliyini
artıran Strateji Yol Xәritәsindә müәyyәn olunan hәdәflәrin zamanında vә sәmәrәli
reallaşdırılması tәmin edilmәlidir.

Əsas anlayışlar:

1. Dünya iqtisadiyyatının inkişafının tsiklliyi - XVIII әsrdәn başlayaraq XIX
әsrlәrin sәnaye çevrilişlәrinә qәdәr aqrar strukturda, XIX әsrin ikinci vә XX әsrin bir-
inci yarısında iqtisadi cәhәtdәn inkişaf etmiş ölkәlәrdә sәnayenin aparıcı rolunda vә
1980-ci illәrdә postindistrual inkişafla bağlı olmuşdur.

2 Kondratyev dalğaları/tsikllәri - rus sovet iqtisadçısı N.Kondratyevin adı ilә bağlı
dünya iqtisadiyyatında elmi-texniki tәrәqqinin tskliliyini sәciyyәlәndirәn texniki-iqti-
sadi inkişafın uzunmüddәtli - tәxminәn 55 ili әhatә edәn dalğavarı dövriliyidir.

3. Müasir dünya iqtisadiyyatında xarakterik struktur dәyişikliklәr - qeyri-is-
tehsal sahәsinin sürәtlә inkişafı, resurstutumlu baza sahәlәrdәn elmtutumlu sahәlәrә
keçid, ÜDM-dә kәnd tәsәrrüfatının payı azalması vә sәmәrәliliyinin artması, maddi
istehsal sahәsindә emal sahәlәrinin sәnaye strukturunda әsas olması, yanacaq vә
xammaldan daha sәmәrәli istifadә ilә hasilat sәnayesinin payının aşağı düşmәsi vә
xarici ticarәtin strukturunda emal sәnayesi mәhsullarının payı artması ilә bağlıdır.

4. Dünya iqtisadiyyatının institututlar sisteminin perspektivlәri - qeyri-rәsmi
strukturların sayının artımı vә fәaliyyәt fәallaşması, yeni iqtisadi-maliyyә mexanizmlәri
vә idarәetmә sistemlәri yaranması çağrışları ilә bağlıdır.

5. Regionalizm - iqtisadi, sosial, siyası vә digәr problemlәrin hәllinә baxılmasına
bu vә ya digәr regionun istehlakçıları maraqlarından yanaşmadır.

6. Qlokalizasiya - qloballaşma ilә regionlaşmanın qarşılıqlı şәrtliliyi: qlobal, lokal
vә ya regional olan siyasi-iqisadi, sosial-mәdәni maraq vә tәmәyüllәrin uzlaşması.

7. Qlobal modellәşdirmә - bütün dünyanı әhatә edәn daha üstün miqyaslı sosial,
iqtisadi vә ekoloji proseslәrin işlәnmәsinә hәsr eduilmiş tәdqiqat sahәsidir.

8. Sistemli yanaşma - mürәkkәb obyektә çoxsaylı elementlәrin bütövlüyü, onlar
arasında әlaqәlik vә münasibәtlәr mәsmusunu kimi baxılmasını şәrtlәndirәn elmi-
tәdqiqat metodologiyası istiqamәtidir.

9. Model - orijinal obyekt vә hadisәnin bir sıra mühüm xassәlәrinı saxlamaqla ma-
terial vә ya fikri tәqdim edilәn obyekt vә hadisәdir.

10. Kibernetik sistem - informasiyanı yaddaşlara salan, emal vә mübadilә edәn
elementlәr sistemi adlanan çoxsaylı qarşılıqlı obyektlәrdir.

11. Kibernetika - idarәtmә prosesinin ümumi qanunayğunluqları, informasiyalırın
müxtәlif sistemlәrә (maşınlara, canlı orqanizmlәrә vә ya cәmiyyәtә) ötürülmәsini
tәdqiq edәn elmdir.

12. Roma Klubu - bәşәriyyәt qarşısında dayanan çәtin problemlәrin aşkarlanması
vә hәlli strategiyasını işlәmәk missiyasını yerinә yetirәn 1968-ci ildә yaradılmış
beynәlxalq ictimai tәşkilatdır.

13. Urbanizasiya - cәmiyyәtin inkişafında şәhәrlәrin rolunun artması prosesi olaraq
kәnd әhalisinin şәhәrә axınını ifadә edir.

14. Ruralizasiya - iqtisadi, ilk növbәdә isә әrzaq tәminatı vәziyyәtinin pislәşmәsi
ilә әlaqәdar әhalinin şәhәrdәn kәnd yerlәrinә axınıdır.

15. Kontrurbanizasiya, dezurbanizasiya - şәhәr әhalisinin artımının
mәhdudlaşdırmasına istiqamәtlәnmiş nәzәri konsepsiya vә tәcrübi tәdbirdir.

16. Suburbanizasiya - mәrkәz-şәhәrlәrdәn, hәmçinin, kәnd yerlәrindәn әhalinin
şәhәrәtrafı zonalara köçmәsi ilә әlaqәdar hәmin şәhәrәtrafı zonalara artması vә inkişafı
prosesidir.

17. Aqlomerasiya - iri şәhәrlәrdә yaşayış mәntәqәlәrinin intensiv әlaqәliliklә icti-
mai, istehsal, әmәk, mәdәni-mәişәt, rekreasiya vә digәr tәsistlar sistemindә
tәmәrküzlәşmәsidir.

18. Aqlomerasiya effekti - şәhәrlәrdә vә aqlomerasiya zonasında istehsalın vә digәr
iqtisadi obyektlәrin әrazi konsentrasiyasından iqtisadi faydalanmadır.

19. Urbanizasiya effekti - bir şirkәtin istehsal xәrclәrinin şәhәr әrazisindә mәcmui
istehsal hәcminin artması ilә әlaqәdar aşağı düşmәsi vәziyyәtindә yaranan istehsalın
konsentrasiyası ilә bağlı effektdir.

20. Urbanizasiyadan qәnaәt - yaşayış mәntәqәsinin sayının artırılması nәticәsindә
әmәlә gәlәn vә ayrıca bir insan üçün hәr hansı bir xidmәtin dәyәrini azaltmağa imkan
verәn xәrclәrin azaldılması vә ya mәnfәәt alınması ilә müşayiәt edilәn aqlomerasiyadan
yaranan qәnaәt növüdür.

21. Meqalopolis - çoxlu sayda şәhәr aqlomerasiyalarının artması nәticәsindә
yaranan daha iri mәskunlaşma formasıdır.

22. Ksenofobiya - insanın әcnәbilәrdәn, tanımadığlarından, adәt etmәdiklәri vә
özündәn fәrqli olan insanlardan qorxması vә ya nifrәtidir.

23. İslamafobiya - İslama vә onunla bağlı ictimai hadisәlәrә ümumilәşdirilmiş
halda müxtәlif neqativ formalarda reaksiyadır.

24. Tolerantlıq - dünyagörüşlәri, inacları, baxışları, dәyәrәlәri, әqidәlәri.
davranışları ilә fәrqlәnәn digәr insanlara qarşı dözümlülükdür.

25. Multikulturalizm - ayrıca götürülmş bir ölkәdә vә ümumәn dünyada mәdәni
müxtәlifliyin qorunması vә inkişafına yönәlmiş siyasәt vә belә siyasәti әsaslandıran
nәzәriyyә vә ideologiyadir.

26. Dünya iqtisadiyyatının inkişaf perspektivlәri - yaxın orta perspektivdә daha
çox ABŞ-ın vә Qәrbin rolu azalması, inkişaf etmәkdә olan ölkәlәrin rolunun isә
artacağı proqnozu mütәnasibdir.

27. Böyük ipәk yolu - qәdim vә orta әsrlәrdә Şәrqi Asiya ilә Aralıq dәnizi hövzәsini
birlәşdirәn karvan yoludur.

28. Transsibir dәmiryolu magistralı - Transsib (ingiliscә - Trans-Siberian Railway
- Transsib - Transsibir dәmiryolu magistralı - Transsib) Avroasiya üzәrindәn Rusiyanın
Şәrqi Sibir vә Uzaq Şәrqdәki nәhәng sәnaye şәhәrlәrini paytaxt Moskva ilә birlәşdirәn
dәmir yoludur. 



894

ELŞƏN HACIZADƏ
DÜNYA İQTİSADİYYATI VӘ AZӘRBAYCAN

29. “Bir qurşaq, bir yol” - “İpәk Yolu İqtisadi Qurşağı” vә “XXI әsrin Dәniz İpәk
Yolu” birlәşmiş layihәlәrinin әhatә edәn, Çin dövlәti tәrәfindәn irәli sürülәn tәşәbbüs
vә meqalayıhәdir.

30. Azәrbaycan 2020: “gәlәcәyә baxış” İnkişaf Konsepsiyası - sistemli inkişafa
davamlı iqtisadi artıma vә sosial rifahın tәminatının yüksәlişinә әsaslanan vәtәndaş
cәmiyyәtinin qorunması vә daha da inkişaf etdirilmәsi ilә bağlı 2012-2020-ci illәri
әhatә edәn Azәrbaycan Respublikası Prezidentinin 2011-ci il 29 noyabr tarixli
Sәrәncamı ilә tәsdiq edilmiş konsepsiyadır.

31. “Milli iqtisadiyyat vә iqtisadiyyatın әsas sektorları üzrә strateji yol
xәritәsinin başlıca istiqamәtlәri” - Azәrbaycanda davamlı iqtisadi inkişaf әsasında
iqtisadiyyatın rәqabәt qabiliyyәtliliyinin, inklüzivliyinin vә sosial rifahın artırılmasının
tәmin edilmәsi üzrә iqtisadiyyatın 11 sektoru әhatә edәn 12 yol xәritәsindәn ibarәt
dövlәt proqram sәnәdidir.

AEBA Atom Enerjisi üzrә Beynәlxalq Agentlik
ABŞ Amerika Birlәşmiş Ştatları
ACK Avropa Cәmiyyәtlәri Komissiyası
AES Atom Elektrik Stansiyası
ALADI/LAIA Latın Amerikan İnteqrasiya Assosiasiyası
AFR Almaniya Federativ Respublikası
Aİ Avropa İttifaqı
AİZ Azad İqtisadi Zona
AMEA Azәrbaycan Milli Elmlәr Akademiyası
ACTO Amazon paktı
APEC Asiya-Sakit okean İqtisadi Əmәkdaşlığı
ASC Açıq Sәhmdar Cәmiyyәt
ASEAN Cәnub-Şәrqi Asiya Dövlәtlәri Assosiasiyası
AŞ Avropa Şurası
ATƏT Avropa Tәhlükәsizlik vә Əmәkdaşlıq Tәşkilatı
ATİB Azәrbaycan Türkiyә İş Adamları Birliyi
AYİB Avropa Yenidәnqurma vә İnkişaf Bankı
AZPROMO Azәrbaycan İxracın vә İnvestisiyaların Tәşviqi Fondu
BTR Zirehli döyüş maşını
B.e.ә. Bizim eradan әvvәl
BƏƏ Birlәşmiş Ərәb Əmirliklәri
BƏT Beynәlxalq Əmәk Tәşkilatı
BİA Beynәlxalq İnkişaf Assosiasiyası
BMP Piyadaların döyüş maşını
BMT Birlәşmiş Millәtlәr Tәşkilatı
BP Böyük Britaniyanın Britiş Petrolium neft şirkәti
Brent Şimal dәnizindә hasil edilәn neft çeşidlәrinin etalon markası
BRICS Dinamik inkişaf edәn ölkәlәr qrupu
BTC Heydәr Əliyev adına Bakı-Tbilisi-Ceyhan ixrac neft boru kәmәri
BTQ Bakı-Tbilisi-Qars dәmir yolu xәtti
BVF Beynәlxalq Valyuta Fondu
BYİB Beynәlxalq Yenidәnqurma vә İnkişaf Bankı
CAR Cәnubi Afrika Respublikası
CBSS Baltik Dәnizi Dövlәtlәrinin Şurası
CEFTA Mәrkәzi Avropa Azad Ticarәt Assosiasiyası

CQBK Cәnubi Qafqaz Boru Kәmәri (Bakı-Tbilisi-Ərzurum)
SOCAR Azәrbaycan Dövlәt Neft Şirkәti - ARDNŞ
ÇXR - Çin Çin Xalq Respublikası
DB Dünya Bankı
DST Dünya Sәhiyyә Tәşkilatı
DTT Dünya Ticarәt Tәşkilatı
ETİ Elmi-Texniki İnqilab
ETT Elmi-TexnikiTәrәqqi
ETTKİ Elmi-Tәdqiqat, Tәcrübә-Konstruktor İşlәri
FAO BMT-nin  Ərzaq vә Kәnd Tәsәrrüfatı Tәşkilatı
GATT Tariflәr vә Ticarәt üzrә Baş Saziş
GUAM Demokratiya vә İqtisadi İnkişaf Uğrunda Tәşkilat
HSK Hәrbi-sәnaye kompleksi
İCSID İnvestisiya Mübahisәlәrinin Hәlli üzrә Beynәlxalq Mәrkәz
İES İstilik Elektrik Stansiyası
İƏİT İqtisadi Əmәkdaşlıq vә İnkişaf Tәşkilatı
İFC Beynәlxalq Maliyyә Korporasiyası
ECO İqtisadi Əmәkdaşlıq Tәşkilatı
İİB İslam İnkişaf Bankı
İKT İnformasiya vә kommunikasiya texnologiyaları
İPE Beynәlxalq neft birjası
İƏT İslam Əmәkdaşlıq Tәşkilatı
İT İnformasiya-texnologiyaları
İTER Beynәlxalq Eksperimental İstilik-nüvә Reaktoru 
KXDR Koreya Xalq Demokratik Respublikası
KTMT Kollektiv Tәhlükәsizlik Müqavilәsi Tәşkilatı
QHT Qeyri-hökumәt tәşkilatları
QİÇS Qazanılmış İmmun Çatışmazlığı Sindromu
QİƏT Qara dәniz İqtisadi Əmәkdaşlıq Tәşkilatı
QİYŞ Qarşılıqlı İqtisadi Yardım Şurası
QSC Qapalı Sәhmdar Cәmiyyәt
MAR Mәrkәzi Afrika Respublikası
MDB Müstәqil Dövlәtlәr Birliyi
MERCOSUR Cәnubi Amerika ölkәlәrinin ümumi bazarı
MHS Milli Hesablar Sistemi



MG Milli gәlir
NAFTA Azad Ticarәt Haqqında Şimali Amerika sazişi
NATO Şimali Atlantika hәrbi siyasi bloku
NYMEX Nyu-York әmtәә birjası
OAS Amerika Dövlәtlәri Tәşkilatı
OAPEK Neft İxrac Edәn Ərәb Ölkәlәri Tәşkilatı
OPEK Neft İxrac Edәn Ölkәlәr Tәşkilatı
RF Rusiya Federasiyası
CBSS Baltik Dәnizi Dövlәtlәrinin Şurası
SC Sәhmdar Cәmiyyәt
SES Su Elektrik Stansiyası
SGX Sinqapur birjası
SSRİ Sovet Sosialist Respublikaları İttifaqı - Sovet İttifaqı
ŞƏT Şanxay Əmәkdaşlıq Tәşkilatı
TAE Trans-Asiya-Avropa beynәlxalq fiber-optik rabitә xәtti
TANAP Trans Anadolu Boru Kәmәri
TAP Trans-Adriatik Boru Kәmәri
TASİM Trans-Avrasiya Super İnternet Magistralı
TMB Trasmilli banklar
TMŞ/TMK Transmilli şirkәt - Transmilli Korporasiya
ТRACECA Avropa-Qafqaz-Asiya Nәqliyyat Dәhlizi
TÜRKPA Türkdilli Ölkәlәrin Parlament Assambleyası
TÜRKSOY Beynәlxalq Türk Mәdәniyyәti Tәşkilatı 
TÜSİAB Azәrbaycan Türk Sәnayeçi vә İş adamları Beynәlxalq Cәmiyyәti
TŞ Türkdilli Şurası
UNEP Birlәşmiş Millәtlәr Ətraf Mühit Proqramı
UNESCO Elm, Tәhsil vә Mәdәniyyәt üzrә Birlәşmiş Millәtlәr Tәşkilatı
UNICEF Birlәşmiş Millәtlәr Tәşkilatının Uşaq Fondu
UNIDO BMT-nin Sәnayenin İnkişafı Tәşkilatı
UNSİTRAL BMT-nin Beynәlxalq Ticarәt Hüququ Komissiyası
UNCTAD BMT-nin Ticarәt vә İnkişaf üzrә Konfransı
ÜDM Ümumi Daxili Mәhsul
ÜMM Ümumi Milli Mәhsul
ÜMG Ümumi Milli Gәlir
YEK Yanacaq-enerji kompleksi
YEB Yanacaq-enerji balansı
YSÖ Yeni sәnaye ölkәlәri
WTI Qәrbi-Texas nefti

Мировая экономика и Азербайджан. Учебник.

Аннотация

В учебнике нашли свое отражение научные основы формирования и развития мировой эко-
номики, широкие исследования практических задач, тенденции интернационализации и глоба-
лизации, международное движение капитала, особенности мирового рынка товара и услуг,
процессы ценообразования, валютно-финансовые отношения, темпы и пропорции развития, а
также другие актуальные проблемы.

В большом объеме в учебник включены многочисленные статистические и аналитические
материалы, характеризующие особенности мирового хозяйства. По отдельным странам пред-
ставлено широкое научное изложение вопросов природных ресурсов, научно-технического и че-
ловеческого потенциалов, современного состояния экономик, сравнения макроэкономических
показателей, слабых и сильных сторон базовых и инфраструктурных сфер, экологических про-
блем, методов и форм государственного регулирования экономических процессов, углубления
интеграции и направлений стратегического развития.

Специфика и важная особенность учебника связана с местом и ролью Азербайджанской Рес-
публики в системе международного разделения труда, анализом и представлением перспектив
углубления ее интеграции в мировую экономику.

Учебник предназначен для студентов, докторантов, преподавателей, научных работников, спе-
циалистов и, в целом, интересующихся проблемами мировой экономики.

World economy and Azerbaijan. Textbook

Abstract

Theoretical foundations of the formation and development of the world economy and study of its
practical problems, as well as the internationalization and globalization trends, international capital
flows, features of the world commodities and services market, pricing processes in this market, monetary
and financial relations, development rates and proportions and other actual problems are reflected in
the textbook.

Numerous statistical and analytical materials describing the features of the world economy are in-
cluded in the textbook and issues on the natural resources, scientific, technical and human capacities,
present situation of the economy, comparison of macroeconomic indicators, the strengths and weak-
nesses of basic and infrastructure sectors, environmental problems, forms and methods of the state reg-
ulation of economic processes, deepening of the integration and directions of the strategic development
in the different countries are represented by a broad scientific exposition.

Specificity and important feature of the textbook is associated with the place and role of the Republic
of Azerbaijan in the international labor division, analyzing and presenting the prospects of deepening
its integration into the world economy.

The textbook is intended for the use of students, doctoral students, teachers, researchers, professionals
and, in general, for those who are interested in the problems of the world economy.

